
لماذا ترجمة هذه الرواية؟

قدمنا في هذا الكتاب ترجمة لِرِواية »جيرترود« للكاتب والشاعر المغربي حسن 
بعد تجربة  الرواية  ترجمة هذه  وتكونت فكرة  الأمازيغية.  إلى  العربية  نجمي، من 
قمنا بها في حقل الترجمة، إذْ أنجزنا ترجمة روايتين من الإسبانية إلى الأمازيغية 
وهما: رواية »إيمان« مدريد 1930، للكاتب الإسباني، رامون خوصي صندر )1901-
1982( ورواية »الحمار الذهبي« للكاتب الأمازيغي القديم، أبوليوس )125م-170م(. 
بالإضافة إلى أعمال أخرى، منها ترجمة مجموعة قصصية عن أدبيات الطفل. تبين 
الثقافة  بهذه  والنهوض  الأمازيغية  اللغة  تطوير  الترجمة في  أهمية  لنا من خلالها 

الذي أصبح في الوقت الحاضر مسؤولية وطنية بعد خطاب أجدير 2001.

في هذا السياق الثقافي، ولإعادة الاعتبار لهذه اللغة بشكل شامل، تعد الترجمة 
اللغتين،  تفاعل  من  فلابد  الغاية،  هذه  لبلوغ  ماسة  والأمازيغية حاجة  العربية  بين 
العربية والأمازيغية، وذلك لخلق فضاء ثقافي لغوي يحترم ثقافة المواطن وهويته، 
فيشعر أن هناك جسورا ممدودة بينه وبين محيطه السوسيوثقافي، وليكتشف ذاته 
وما تملكهُ من طاقات إبداعية وإنتاجية. وبالتالي لكي يعي دوره كمواطن تجاه تراثه 

الثقافي وتقدمه الفكري.

يندرج هذا العمل إذن في هذا الاتجاه، لملامسة التراث الوطني الزاخر بالتنوع، 
وللتفاعل مع الوضعية اللسانية الراهنة التي ما زالت تفتقد إلى المزيد من مساهمات 
الفاعلين الثقافيين والأكاديميين من أجل تجسير العلائق بين اللغتين. ومن ثمَّ جاءت 
هذه الترجمة كاهتمامٍ فعلي ملموس بالبعد الأمازيغي في الثقافة المغربية، ولتمكين 
اللغة الأمازيغية من مرافقة أختها العربية لتحقيق دورها في التنمية الشاملة، المحلية 

والوطنية.

وتجدر الإشارة إلى أن هذه الترجمة لم تكن أمرا هينا علينا، فإذا كانت الترجمة 
بطبيعتها تعد عملا شاقا فقد واجهتنا مع الأمازيغية صعوبات وعراقيل مضاعفة. 
وكما هو معلوم قد ظلت هذه اللغة إلى زمننا لغة شفاهية، مازالت في طور التقعيد 
الممارسات  حيث  من  بدايتها  وفي  ومعجمها  ونحوها  صرفها  لقواعد  والتوحيد 

الكتابية. لذا نعتذر عن أي نقص ممكن غير مقصود.

للقواعد  تيفيناغ وخاضعة  الترجمة قدمناها بحرف  إلى أن هذه  أشير أيضا 
أغفل  لا  لذا  الأمازيغية.  للثقافة  الملكي  المعهد  في  بها  المعمول  والنحوية  الإملائية 
اللغة  لممارسة  الملائمة  الظروف  خلق  في  القيمة  جهوده  على  به  أنوه  أن  عن  هنا 
الأمازيغية. فقد كان لنا المرجع والسند الأول لإنجاز هذه الترجمة واستفدنا كثيرا 

من مختصيه فيما أبدوه من ملاحظات واستدراكات ثمينة، محمودة ومشكورة.

هذه الرواية

»جيرترود« رواية مغربية للروائي حسن نجمي )1960(، كاتب وشاعر مغربي. 
الثقافي والإبداعي. أسس بيت الشعر بالمغرب  شغل عدة مهام ذات صلة بالحقل 
-2005( المغرب.  كتاب  لاتحاد  رئيسا  وانتخب  الصحافة  في  اشتغل   .1996 سنة 
ل مسؤولية إدارة مديرية الكتاب والمطبوعات في المغرب. وتعتبر  مَّ 1998(. كما تَح

الثاني بعد روايته الأولى »الحجاب« 1996، والتي  روايته »جيرترود« عمله الروائي 
حظيت باهتمام النقاد والمهتمين، وترجمت إلى لغات أجنبية. كما صدرت منها طبعة 
ثانية بالقاهرة. وهي رواية شيقة، تحتوي تطلعات وتخدع لرؤية تعكس الواقع بأفق 

من التخيل المنفتح على التاريخ والأمكنة.

تحكي أحداث الرواية جانبا من حياة الكاتبة الأمريكية » جيرترود« وعلاقتها 
بمحمد المغربي. يبتدئ في الفصل الأول بالكلام عن صديق جيرترود حين حضر 
احتضاره في المستشفى، فسلم له هذا الأخير »مذكراته« وطلب منه أن يتولى هو كتابة 
سيرته. مرت الأيام فوجد الكاتب نفسه يلبي النداء ويشرع في التدوين. يستجيب 
لرغبة واقعية فينطلق بخياله الروائي فينسج أحاسيسه وتأملاته الشخصية ويعيد 
بناء العالم وفق رؤيته. يستدرج النصُّ حياة كاتبة أمريكية »جيرترود ستاين« )1874-
1946( مبتدئا بالزيارة التي قامت بها إلى المغرب 1912 حيث التقت بالشاب المغربي 

محمد الطنجاوي الذي كان »مرشدا سياحيا« لها. ثم ينتقل إلى إقامتها في باريس 
الفنية  لوحاتها  على  يطلعون  والفنانين،  للزوار  محفلا  كان  الذي  الأدبي  وصالونها 

ويتواصلون مع تجربتها وأفقها ككاتبة وفاعلة.

وفي بيتها في 27، زنقة دو فلوريس الشهيرة تعرف محمد على مشاهير الأدباء 
والفنانين أثناء اللقاءات الأدبية بصالون جيرترود، أمثال: بيكاسو، ماتيس، أبولينير، 

الذين كانت جيرترود تستقبلهم في صالونها  فتزجرالد، هيمينغواي وغيرهم، من 
فُهم على صديقها المغربي. ثم يروي كيف تمضي الأيام هناك بالشاب  الأدبي وتعُرِّ
آخر  وعالم  ثقافة  إلى  تنتمي  شابة  مع  وتواجده  الأوروبية  الحضارة  في  المندهش 
يجهله: تساءل حول سر تلك العلاقات التي لم يفهمها: علاقة »جيرترود« بصديقتها 
الصلة  لتلك  يكون  ان  دون  غريبة  أمريكية  بشابة  هو  علاقته  ثم  طوكلاس،  أليس 
معنى أو هدف. حيث تنتهي بعودته إلى وطنه خائبا مكسور الخاطر، بعد أن طردته 
أن  انفك  وما  المصير،  ينتظر  تلك  المريرة  بذكرياته  وأمسى  منزلها.  من  جيرترود 
رماها إلى صديقه الذي حضر وفاته في المستشفى بالرباط متوسلا إليه أن يتولى 

الاهتمام بذلك المصير، ويكتب تلك الذكريات.

بعد تردد يأخذ الكاتب قراره لتدوين الأحداث التي ألقيت على كتفيه أمانة. 
ينطلق من ذلك الواقع فينسج لنا حسن نجمي قصة رائعة تتشابك فيها الأحداث 
وتمتزج الشخصيات والتأملات متنازلا عن اسمه للراوي كما لو كان يتلبس صوته 
ونظرته ثم يروي قصة موازية للمحكي المركزي في النص، وهي قصة العلاقة التي 
جمعت الراوي مع ليديا الشخصية الأمريكية كذلك. والتي كانت تعمل آنذاك بالسفارة 
الأمريكية المقيمة في الرباط. وكان على اتصال بها لتزوده بالمعلومات على جيرترود 
لكتابة سيرة صديقِهِ الراحل. من ثم يبدو لنا الكاتب كما لو كان يتحول، من حين 
لآخر، إلى بطل روايته. تبدو شخصيته إلى حدٍّ ما في شخصية محمد، فتحدثنا 
روايته عن نفسه في صورة الآخر الذي هو بطل روايته، ويمزج أحداث الكاتب مع 

أحداث أبطاله ليحكي لنا ما طاب له من تطلعاته. 

هذا وآمل أن تكون هذه الخطوة في الترجمة من العربية إلى الأمازيغية لحظة 
ترجمة  على  العمل  من  المزيد  إلى  متطلعة  به سابقا،  قمنا  ما  إلى  تنضاف  أخرى 
أفقه  وفي  الأمازيغي  باللسان  المعاصر  المغربي  السردي  المتن  من  نصوص  وتقديم 

الثقافي والأدبي والحضاري. 

جيرترود

ⵜⴰⵣⵡⵓⵔⵜ

ⵎⴰⵢⵎⵎⵉ ⴰⵙⵓⵖⵍ ⴰ? 

ⵓⵏⴳⴰⵍ “ⵊⵉⵔⵜⵔⵓⴷ” ⵏ ⵓⵎⴰⵔⵉ ⴷ ⵓⵏⵛⵛⴰⴷ ⴰⵎⵖⵔⴰⴱⵉ, ⵃⴰⵙⴰⵏ ⵏⴰⵊⵎⵉ. ⵏⵙⵙⵓⵖⵍ ⵉⵜⵜ 
ⵣⵉ ⵜⵄⵔⴰⴱⵜ ⵖⴰⵔ ⵜⵎⴰⵣⵉⵖⵜ. ⴰⵙⵓⵖⵍ ⴰ ⵢⵓⵙ ⴷ ⴷⴼⴼⵉⵔ ⵎⴰ ⵏⵙⵙⵓⵖⵍ ⵙⵉⵏ ⵏ ⵜⵍⵍⴰⵙⵉⵏ 
ⵣⵉ ⵜⵙⴱⴱⴰⵏⵢⵓⵜ ⵖⴰⵔ ⵜⵎⴰⵣⵉⵖⵜ, ⵓⵏⴳⴰⵍ “ⵉⵎⴰⵏ” ⵕⴰⵎⵓⵏ ⵅⵓⵚⵉ ⵚⵉⵏⴷⵔ1 ⴷ ⵓⵏⴳⴰⵍ 
“ⴰⵖⵢⵓⵍ ⵏ ⵡⵓⵔⵖ” ⵏ ⵓⵎⴰⵔⵉ ⴰⵣⴰⵢⴽⵓ, ⴰⴱⵓⵍⵢⵓⵙ (125-170)2. ⴰⵙⵓⵖⵍ ⵏⵏⵉⴹⵏ, ⵏⴳⴳ ⵉⵜ 
ⵉ ⵛⵉ ⵏ ⵜⵍⵍⴰⵙⵉⵏ ⵅⴼ ⵜⵙⴽⵍⴰ ⵏ ⵉⵃⵔⵎⵓⵛⵏ, ⵏⵙⵓⵖⵍ ⵉⵜⵏⵜ ⵖⴰⵔ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ. 

ⴰⵙⵓⵖⵍ ⴷ ⵉⵛⵜ ⵏ ⵜⵎⵙⵍⴰⵢⵜ ⵉⵙⵜⴰⵀⵎⵎⵏ ⴰⵟⵟⴰⵚ ⴰⵙⵓⴳⵓⵔ ⴷ ⵓⵙⴳⴳⴷ ⵏ ⵜⵎⴰⵣⵉⵖⵜ 
ⴷ ⵓⵙⵓⵄⵍⵉ ⵏ ⵜⵓⵙⵙⵏⴰ ⵜⴰⵎⴰⵣⵉⵖⵜ. ⴰⵙⵙⴰ, ⵉⵔⴰⵣⵎ ⴰⴷ ⴰⵙ ⵏⴰⵔⵔ ⵜⴰⵢⵏⵉⵜ ⵎⵉⵏⵣⵉ ⵜⴷⵡⵍ 
ⴷ ⵉⵊⵊ ⵏ ⵓⵎⵏⵓⵙ ⵏ ⵉⵎⵖⵔⴰⴱⵢⵢⵏ ⵎⴰⵕⵕⴰ ⴷⴼⴼⵉⵔ ⵉ ⵜⵏⴰⵡⵜ ⵏ ⵓⵊⴷⵉⵔ 2001, ⵙⵓⵢⴰ 
ⵎⴰⵔⴰ ⵏⵅⵙ ⴰⴷ ⵏⴳⴳ ⵔⵀⵉⵎⵎⵜ ⵉ ⵜⵓⵜⵍⴰⵢⵜ ⴰ ⵣⴳ ⵉⵖⵙⴷⵉⵙⵏ ⵎⴰⵕⵕⴰ. ⴰⵙⵙ ⴰ ⵏⵃⴷⴰⵊ 
ⴰⵙⵓⵖⵍ ⴰⵟⵟⴰⵚ ⵃⵎⴰ ⴰⴷ ⵏⴰⵡⴹ ⵖⴰⵔ ⵜⵖⴰⵔⴰⵢ ⴰ. ⵉⵅⵙⵙ ⴰⴷ ⵢⵉⵔⵉ ⵉⵊⵊ ⵏ ⵓⵙⴷⴰⵡⴰⵏ 
ⵊⴰⵔ ⵜⵎⴰⵣⵉⵖⵜ ⴷ ⵜⵄⵕⴰⴱⵜ ⵃⵎⴰ ⴰⴷ ⴳⴳⵏⵜ ⵜⵓⵜⵍⴰⵢⵉⵏ ⴰ ⵉⵛⵜ ⵏ ⵜⵓⵙⵙⵏⴰ ⵉ ⵖⴰ ⵉⵡⵇⵇⵔⵏ 
ⴰⵏⴰⵎⵎⵓⵔ ⴷ ⵉⵏⵜⵉ ⵏⵏⵙ. ⴰⴷ ⵉⵜⵜⵡⴰⵔⴰ ⵕⵇⵏⴹⴰⵕⵜ ⵏⵏⵉ ⴳⵔⴰⵙ ⴷ ⵜⵡⵏⵏⴰⴹⵜ ⵏ ⵜⵓⵙⵙⵏⴰ ⵏⵏⵙ. 
ⴰⴷ ⵉⵙⵜⴰⵎⵏ ⵅ ⵢⵉⵅⴼ ⵏⵏⵙ ⴷⵉ ⵜⵓⴷⴰⵔⵜ ⵏⵏⵙ ⵅⵎⵉ ⵖⴰ ⵉⵙⵙⵏ ⵜⵉⵣⵎⵎⴰⵔ ⵏⵏⵙ ⵉ ⵣⵉ ⵖⴰ 
ⵉⵙⵡⵉⵏⴳⵎ ⵅⴼ ⵎⵉⵏ ⵜ ⵉⵜⵜⵅⵙⵙⵏ ⴰⴷ ⵉⴳⴳ ⵉ ⵜⵎⵓⵔⵜ ⵏⵏⵙ ⴷ ⵡⴰⴳⵔⴰ ⵏⵏⵙ ⵏ ⵜⵓⵙⵙⵏⴰ ⵓⵛⴰ ⴰⴷ 
ⵢⵓⴳⵓⵔ ⵙ ⵓⵙⵡⵉⵏⴳⵎ ⵏⵏⵉ ⵖⴰⵔ ⴷⴰⵜ. ⴷ ⵡⴰ ⴷ ⴰⴱⵔⵉⴷ ⵉ ⵏⵅⵙⵙ ⴰⴷ ⵏⴹⴼⵕ ⴷⵉ ⵜⵡⵓⵔⵉ 
ⴰ, ⵏⴳⴳⴰ ⴰⵙⵓⵔⵉⴼ ⴰ ⵃⵎⴰ ⴰⴷ ⵏⵎⵢⴰⵡⴰⴹ ⴰⴽⴷ ⵡⴰⴳⵔⴰ ⵏ ⵜⵎⵓⵔⵜ ⵏⵏⵖ ⴰⵎⵇⵇⵔⴰⵏ ⴷ ⵓⵙⴷⴰⵡⴰⵏ 
ⴰⴽⴷ ⵡⴰⵙⵓⵔⵙ ⵏ ⵡⴰⴽⵓⴷ ⴰ, ⵎⵉⵏⵣⵉ ⵄⴰⴷ ⵜⴱⴷⴷ ⵅⴼ ⵉⵎⴳⴳⴰⵢⵏ ⵉⵙⵙⵏⵏ ⴷ ⵉⴽⴰⴷⵉⵎⵢⵢⵏ 
ⵃⵎⴰ ⴰⴷ ⵙⵎⵓⵏⵏ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ ⴰⴽⴷ ⵓⵍⵜⵎⴰⵙ ⵜⴰⵄⵕⴰⴱⵜ ⴷⴳ ⵓⵙⵓⵄⵍⵉ ⴰⵏⴰⵎⵓⵔ. 

1	 Imán, Ramon Jose Sender, Madrid (1930)
2	 Asno de Oro, Apuliyus (127-170)

jirtrud

ⵙⵙⵉⵜⵉⵎⵖ ⴰⵙⵓⵖⵍ ⴰ ⴰⴷ ⵉⵎⵎⴰⵔⵏⵉ ⵖⴰⵔ ⵎⵉⵏ ⵏⴳⴳⴰ ⵣⴷⴰⵜ, ⵏⵜⵜⵕⴰⵊⴰ ⴰⵙⵓⵖⵍ ⵏⵏⵉⴹⵏ ⵉ 
ⵉⴹⵕⵉⵚⵏ ⵏ ⵡⵓⴳⴰⵍ ⴰⵎⵖⵔⴰⴱⵉ ⵏ ⵡⴰⴽⵓⴷ ⴰ ⵙ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ ⴷ ⵓⵙⵓⵄⵍⵉ ⵏ ⵜⵓⵙⵙⵏⴰ 
ⴷ ⵜⵙⴽⵍⴰ ⴷ ⵜⵖⵔⵎⴰ ⵏⵏⵙ.

ⵉⵛⵇⴰ ⵏⵖ ⴷⴰⵏⵉⵜⵉⵏ ⵔⴰ ⴰⴷ ⵏⵉⵏⵉ, ⴱⵍⵍⵉ ⴰⵙⵓⵖⵍ ⴰ ⵓⵔ ⵅⴰⴼⵏⵖ ⵉⵀⵡⵉⵏ ⵛⴰ. ⵎⴰⵔⴰ 
ⴰⵙⵓⵖⵍ ⵉⵔⴰ ⵢⵓⵄⴰⵔ ⵍⴱⴷⴰ, ⵙ ⵜⵎⴰⵣⵉⵖⵜ ⵏⵎⴰⵔⵔⵜ ⴰⵟⵟⴰⵚ. ⵎⵉⵏⵣⵉ ⵜⴰⵎⴰⵣⵉⵖⵜ ⵓⵔ 
ⵜⵉⵔⵉ ⵛⵉ ⵣⴷⴰⵜ ⴷ ⵉⵛⵜ ⵏ ⵜⵓⵜⵍⴰⵢⵜ ⵏ ⵜⵉⵔⵔⴰ. ⴰⵔ ⵉⵙⴳⴳⵯⵙⵏ ⴰ ⵉⵏⴳⴳⵓⵔⴰ, ⵄⴰⴷ ⵉ 
ⵉⵜⵜⵡⴰⴳ ⴰⵙⵙⵔⵓⵙ ⵏ ⵉⵍⵓⴳⴰⵏ ⵏ ⵜⵎⴰⵣⵉⵖⵜ ⵉⵙⵙⵎⴰⵍⵏ ⵎⴰⵎⵎⵏⴽ ⵜⵙⵡⵓⵔⴰ. ⵔⵓⵅⴰ ⵄⴰⴷ ⴰⵇⴰ 
ⵜⵜ ⴷⴳ ⵉⵙⵓⵔⵉⴼⵏ ⵏⵏⵙ ⵉⵎⵣⵡⵓⵔⴰ ⴷⴳ ⵜⵉⵔⵔⴰ ⴷ ⵓⵇⵢⵢⴷ. ⵙ ⵓⵢⴰ, ⵙⵙⵉⵜⵉⵎⵖ ⵓⵔ ⵜ 
ⵏⵜⵜⴱⴱⵉⵇ ⵛⴰ, ⵃⵎⴰ ⴰⴷ ⵉⵔⵉ ⴷ ⵉⵊⵊ ⵏ ⵓⵙⵓⵖⵍ ⵉⵡⴹ ⵉⵎⵢⴰⵡⴰⵢⵏ ⵏ ⵜⵎⴰⵣⵉⵖⵜ.

ⵓⵏⴳⴰⵍ

“ⵊⵉⵔⵜⵔⵓⴷ” ⵓⵏⴳⴰⵍ ⵏ ⵃⴰⵙⴰⵏ ⵏⵊⴰⵎⵉ 1960, ⴰⵎⴰⵔⵉ ⴷ ⵓⵏⵛⵛⴰⴷ ⴰⵎⵖⵔⴰⴱⵉ. 
ⵉⵙⵡⵓⵔⴰ ⴰⵟⵟⴰⵚ ⵏ ⵜⵎⵙⴽⵔⴰ ⵏ ⵜⵓⵙⵙⵏⴰ ⴷ ⵓⵙⵏⴼⵍⵓⵍ. ⵉⴳⴳⴰ ⴰⵙⵉⵍⴰ ⵉ ⵜⴰⴷⴷⴰⵔⵜ ⵏ ⵉⵣⵍⴰⵏ 
ⴷⵉ ⵍⵎⵖⵔⵉⴱ ⴷⴳ ⵓⵙⴳⴳⵯⴰⵙ 1996. ⵉⵙⵡⵓⵔⴰ ⴷⵉ ⵜⴰⴷⴷⴰⵔⵜ ⵜⴰⵏⵖⵎⴰⵙⵜ. ⵉⵔⴰ ⴷ 
ⴰⵎⵖⴰⵔ ⵅⴼ ⵜⵎⵙⵎⵓⵏⵜ ⵏ ⵉⵎⴰⵔⴰ ⵉⵎⵖⵔⴰⴱⵢⵢⵏ ⵣⵉ 1998 ⴰⵔ 2005. ⵉⵟⵟⴼ ⵔⴰ 
ⵜⴰⵎⴰⵙⵙⴰⵢⵜ ⵏ ⵓⵙⵓⴳⵓⵔ ⵉ ⵜⵙⵏⵙⴷⴰⴷⵜ ⵏ ⵉⵎⴰⵔⴰ ⴷ ⵓⵙⴼⵙⵔ ⴷⵉ ⵍⵎⵖⵔⵉⴱ. ⵓⵏⴳⴰⵍ ⵏⵏⵙ 
“ⵊⵉⵔⵜⵔⵓⴷ” ⴷ ⵓⵏⴳⴰⵍ ⵡⵉⵙ ⵙⵉⵏ ⴰⵡⴰⵔⵏⵉ ⵓⵏⴳⴰⵍ“ⵍⵃⵉⵊⴰⴱ” 1996. ⴰⵟⵟⴰⵚ ⵏ ⵉⵎⵙⵜⴰⵍⵏ 
ⵙⵜⴰⵀⵎⵎⵏ ⵣⵣⴰⵢⵙ. ⵜⵙⵙⵓⵖⵍ ⵖⴰⵔ ⵡⴰⵟⵟⴰⵚ ⵏ ⵜⵓⵜⵍⴰⵢⵉⵏ. ⴷⴳ ⵡⵓⵙⵙⴰⵏ ⴰ ⵜⵙⵙⵉⴳⵣ 
ⵡⵉⵙ ⵙⵉⵏ. ⵓⵏⴳⴰⵍ ⴰ ⵉⵙⵙⵄⵛⵉⵇ, ⵜⵙⵎⵓⵏ ⴰⵙⵉⵜⵎ ⴷ ⵔⵅⵣⵔⴰⵜ ⵏ ⵓⵎⴰⵔⵉ, ⵉⵢⵙⵉ ⴷ 
ⵣⵣⴰⵢⵙ ⵜⵉⴷⵜ ⴷ ⵓⵙⵡⵉⵏⴳⵎ ⵅⴼ ⵓⵎⵣⵔⵓⵢ ⴷ ⵉⵎⵓⵛⴰⵏ. ⵉⵎⵙⴰⵔⵏ ⵏ ⵡⵓⵏⴳⴰⵍ ⴰ ⵄⴰⵡⴷⵏ 
ⵅⴼ ⵜⵓⴷⴰⵔⵜ ⵏ ⵜⵎⴰⵔⵉⵜ ⵜⴰⵎⵉⵔⵉⴽⴰⵏⵜ “ⵊⵉⵔⵜⵔⵓⴷ” ⴷ ⵓⵎⵢⴰⵙⴰ ⵏⵏⵙ ⴰⴽⴷ ⵎⵓⵃⵎⵎⴷ 
ⴰⵎⵖⵔⴰⴱⵉ. ⵉⵙⵙⵏⵜⵉ ⴷⵉ ⵜⵙⵖⴰⵔⵜ ⵜⴰⵎⵣⵡⴰⵔⵓⵜ ⵙ ⵡⴰⵡⴰⵍ ⵅⴼ ⵓⵎⴷⴷⵓⴽⵍ ⵏ ⵊⵉⵔⵜⵔⵓⴷ 
ⵓⵎⵉ ⵉⵔⴰ ⵉⵜⵜⵎⵜⵜⴰ ⴷⴳ ⵓⵎⵙⴳⵏⴰⴼ. ⵓⵛⴰ ⵉⵙⵍⵎ ⴰⵙ ⵎⵓⵃⵎⵎⴷ ⵜⵉⵡⵔⵉⵇⵉⵏ ⵏⵏⵙ, ⵉⵣⴰⵡⴳ 
ⴷⴰⵢⵙ ⵃⵓⵎⴰ ⴰⴷ ⴰⵙ ⵢⴰⵔⵉ ⵜⴰⵔⵉⴷⵉⵔⵜ ⵏⵏⵙ. ⵄⴷⵓⵏ ⵡⵓⵙⵙⴰⵏ ⵓⵛⴰ ⵢⵓⴼⴰ ⵓⵎⴰⵔⵉ ⵉⵅⴼ 
ⵏⵏⵙ ⵉⵜⵜⴳⴳ ⵎⵉⵏ ⴰⵙ ⵉⵏⵏⴰ ⵓⵎⴷⴷⵓⴽⵍ ⵏⵏⵙ, ⵉⴱⴷⴰ ⵉⵜⵜⴰⵔⵉ. ⵉⵏⵏⴰ ⵡⴰⵀ ⵉ ⵢⵉⵛⵜ ⵏ ⵜⵎⵅⵙⴰ ⵙ 
ⵜⵉⴷⵜ, ⵃⵎⴰ ⴰⴷ ⵉⴹⵓ ⵙ ⵓⵙⵡⵉⵏⴳⵎ ⵏⵏⵙ ⴷⴳ ⵓⵏⴳⴰⵍ, ⴰⴷ ⵢⴰⵔⵉ ⴰⵙⵢⴰⴼⴰ ⵏⵏⵙ ⴷ ⵉⵅⵎⵎⵉⵎⵏ 
ⵏⵏⵙ, ⴰⴷ ⵉⴳⴳ ⵜⵉⵙⵄⴷⴰ ⵏⵏⵙ ⵎⴰⵎⵏⴽ ⵉⵅⵙ ⵏⵜⵜⴰ, ⵙ ⵔⵅⵣⵔⴰⵜ ⵏⵏⵙ. ⵉⵄⴰⵡⴷ ⵅⴼ ⵜⵓⴷⴰⵔⵜ 
ⵏ“ⵊⵉⵔⵜⵔⵓⴷ ⵙⵜⴰⵢⵏ” (1874-1946) ⵓⵎⵉ ⵉⵔⴰ ⴷⵉ ⵍⵎⵖⵔⵉⴱ ⴷⴳ ⵓⵙⴳⴳⵯⴰⵙ 
1912 ⴷ ⵓⵎⵉ ⵜⵎⵙⴰⴳⴰⵔ ⴰⴽⴷ ⵓⵃⵓⴷⵔⵉ ⵏⵏⵉ ⴰⵎⵖⵔⴰⴱⵉ, ⵎⵓⵃⵎⵎⴷ ⴰⵟⴰⵏⵊⴰⵡⵉ, ⵉⵔⴰⵏ ⴷ 
ⴰⵎⴳⵡⴹ ⵏⵏⵙ, ⵉⵎⵎⴰⵍⵏ ⴰⵙ ⵟⴰⵏⵊⴰ. ⵓⵛⴰ ⵉⵎⵎⵓⵜⵜⵉ ⵖⴰⵔ ⴱⴰⵔⵉⵣ, ⵉⵙⵙⵉⵡⵍ ⴰⵏⵖ ⵓⵎⴰⵔⵉ 
ⵅⴼ ⵎⵓⵃⵎⵎⴷ ⵓⵎⵉ ⵉⴹⴼⵕ ⵊⵉⵔⵜⵔⵓⴷ ⵖⴰⵔ ⴱⴰⵔⵉⵣ, ⵉⵕⴰⵃ ⵖⴰⵔⵙ ⴷ ⴰⵏⵡⵊⵉⵡ ⴷⵉ 
ⵜⴰⴷⴷⴰⵔⵜ ⵏⵏⵙ ⴷⵉ “ⴷⵓ ⴼⵍⵓⵔⵉⵙ” 27. ⵉⵙⵙⵉⵡⵍ ⵅⴼ ⵓⵙⴰⵍⵓⵏ ⵏⵏⵙ ⵏ ⵜⵙⴽⵍⴰ, ⵉⵔⴰ ⴷ ⵉⵊⵊ 
ⵏ ⵓⵏⵙⴰ ⵜⵜⴰⵙⵏ ⴷ ⵖⴰⵔⵙ ⵉⵏⴰⵥⵓⵕⵏ ⵃⵎⴰ ⴰⴷ ⵅⵣⵔⵏ ⵜⵉⵔⵡⵉⵃⵉⵏ ⵏⵏⵙ ⵏ ⵜⵥⵓⵕⵉ ⴷ ⵓⵎⵢⴰⵡⴰⴹ 
ⴰⴽⴷ ⵜⵎⵣⵣⵓⵡⵉⵜ ⵏⵏⵙ ⵏ ⵜⵎⴰⵔⵉⵜ. ⴷⵉⵏⵏⵉ ⵉⵎⵙⵓⵙⵙⵓⵏ ⵎⵓⵃⵎⵎⴷ ⵅⴼ ⵉⵔⴳⴰⵣⵏ ⵏ ⵜⵙⴽⵍⴰ 
ⵉⵛⵏⵖⵏ ⴷ ⵉⵏⴰⵥⵓⵕⵏ ⴰⵎ, “ⴱⵉⴽⴰⵙⵓ, ⵎⴰⵜⵉⵙ, ⴰⴱⵓⵍⵉⵏⵉⵔ, ⴼⵉⵜⵥⵊⵔⴰⵍⴷ, ⵀⵉⵎⵉⵏⵖⵡⴰⵢ” ⴷ 
ⵡⵉⵏⵏⴹⵏⵉ. ⵊⵉⵔⵜⵔⵓⴷ ⵜⵜⴰⵔⵃⵃⴱ ⵣⵣⴰⵢⵙⵏ ⴷⴳ ⵓⵙⴰⵍⵓⵏ ⵏⵏⵙ ⵏ ⵜⵙⴽⵍⴰ, ⵜⵙⵙⵎⵙⴰⴳⴰⵔ ⵉⵜⵏ 
ⴰⴽⴷ ⵓⵎⴷⴷⵓⴽⵍ ⵏⵏⵙ ⴰⵎⵖⵔⴰⴱⵉ. ⵓⵛⴰ ⵉⵄⴰⵡⴷ ⵎⴰⵎⵏⴽ ⵉⵙⵙⵄⴷⵓ ⵓⵙⵙⴰⵏ ⵏⵏⵙ ⴷⵉⵏⵏⵉ, ⵉⵜⵜⵓ 
ⵉⵅⴼ ⵏⵏⵙ ⴷⵉ ⵜⵖⵔⵎⴰ ⵏ ⵓⵔⵓⴱⴱⴰ. ⵉⵙⵙⵉⵡⵍ ⵅⴼ ⵜⵓⴷⴰⵔⵜ ⵏⵏⵙ ⴰⴽⴷ ⵢⵉⵛⵜ ⵏ ⵜⵃⵓⴷⵔⵉⵜ 
ⵣⴳ ⵢⵉⵊⵊ ⵏ ⵓⵎⴰⴹⴰⵍ ⴷ ⵜⵓⵙⵙⵏⴰ ⵏⵏⵉⴹⵏ ⵓⵔ ⵜⵏⵜ ⵉⵙⵙⵉⵏ. ⵉⵙⵙⵇⵙⴰ ⵉⵅⴼ ⵏⵏⵙ ⵅⴼ ⵓⵎⵢⴰⵡⴰⴹ 
ⵏⵏⵉ ⵉⵔⴰ ⵊⴰⵔ ⵎⵉⴷⴷⵏ ⵏⵏⵉ ⵎⴰⵛⴰ ⵏⵜⵜⴰ, ⵓⵔ ⵜ ⵉⵔⵎⵉⵙ, ⴰⵎ ⵓⵎⵢⴰⵡⴰⴹ ⵏⵏⵉ ⵊⴰⵔ ⵊⵉⵔⵜⵔⵓⴷ ⴷ 

ⵜⵎⴷⴷⵓⴽⵍⵜ ⵏⵏⵙ ⴰⵍⵉⵙ ⵟⵓⴽⵍⴰⵙ ⴷ ⵓⵎⵢⴰⵡⴰⴹ ⵏⵏⵙ ⵏⵜⵜⴰ ⴰⴽⴷ ⵜⵃⵓⴷⵔⵉⵜ ⵏⵏⵉ ⵜⴰⵎⵉⵔⵉⴽⴰⵏⵜ 
ⴱⵍⴰ ⵎⴰ ⴰⴷ ⵉⵔⴰ ⴰⵡⵜⵜⴰⵙ ⵉ ⵓⵎⵢⴰⵡⴰⴹ ⵏⵏⵉ. ⵓⵎⵉ ⵜⵇⴹⴰ ⵜⵓⴷⴷⵓⴽⵍⴰ ⵏⵏⵙⵏ, ⵉⴷⵡⵍ ⵖⴰⵔ 
ⵜⵎⴰⵣⵉⵔⵜ ⵏⵏⵙ, ⵓⵍ ⵏⵏⵙ ⵉⵕⵥⴰ, ⵓⵎⵉ ⵜ ⵜⵙⵙⵓⴼⵖ ⵣⵉ ⵜⴰⴷⴷⴰⵔⵜ ⵏⵏⵙ. ⵉⵇⵇⵉⵎ ⵉⵜⵜⵕⴰⵊⴰ 
ⴰⵙⵢⵓⵔⵉ ⵏⵏⵙ ⴰⴽⴷ ⵜⵙⵄⴷⴰ ⵏⵏⵉ ⵉⵔⵣⴳⵏ ⴰⵍⴰⵎⵉ ⵜⵏⵜ ⵉⵏⴷⵔ ⵅⴼ ⵓⵎⴷⴷⵓⴽⵍ ⵏⵏⵙ ⵏⵜⵜⴰ 
ⵉⵜⵜⵎⵜⵜⴰ ⴷⴳ ⵓⵙⴳⵏⴰⴼ ⵏ ⵕⵕⴱⴰⵟ. ⵉⵇⵇⵉⵎ ⵉⵜⵜⵣⴰⵡⴰⴳ ⴷⴰⵢⵙ ⵃⵎⴰ ⴰⴷ ⴰⵙ ⵢⴰⵔⵉ ⵏⵜⵜⴰ, 
ⴰⵙⵢⵓⵔⵉ ⵏⵏⵙ. ⵉⵇⵇⵉⵎ ⵓⵎⴰⵔⵉ ⵉⵜⵜⵀⵓⴷⴷⴰ, ⴷⴳ ⵓⵏⴳⴳⴰⵔⵓ ⵉⵄⵡⵍ ⴰⴷ ⵢⴰⵔⵉ ⵉⵎⵙⴰⵔⵏ ⵏⵏⵉ 
ⵉ ⵖⵓⵔⵙ ⵉⵇⵇⵉⵎⵏ ⴷ ⵕⵎⴰⵏⵜ. ⵓⵛⴰ ⵢⵓⵔⴰ ⵏⵖ ⵃⴰⵙⴰⵏ ⵏⵊⵎⵉ ⵓⵏⴳⴰⵍ ⴰ ⴰⵚⴱⵃⴰⵏ. ⵉⵙⵎⵓⵏ ⴷⴰⵢⵙ 
ⵉⵎⵖⵓⵔⵏ ⴷ ⵉⵅⵎⵎⵉⵎⵏ, ⵉⵡⵛⴰ ⴰⵙⵙⴰⵖ ⵏⵏⵙ ⵉ ⵡⵏⵏⵉ ⵉⵜⵜⵄⴰⵡⴰⴷⵏ, ⵉⵅⵣⵣⵔ ⵙ ⵜⵉⵟⵟⴰⵡⵉⵏ 
ⵏⵏⵙ ⴷⴳ ⵓⵅⵏⴼⵓⴼ ⵏⵏⵉ ⵃⵎⴰ ⴰⴷ ⵉⴳⴳ ⵉⵛⵜ ⵏ ⵜⵍⵍⴰⵙⵜ ⵜⵏⵏⴹⵏⵉ, ⵜⴻⵜⵜⵎⵣⵓⵖⵓⵔ ⴰⴽⴷ ⵜⵏⵏⵉ ⵉ ⵅⴼ 
ⵉⵜⵜⵄⴰⵡⴰⴷ ⵜⵙⵙⴰⵡⴰⵍ ⵅⴼ ⵓⵎⵢⴰⵡⴰⴹ ⵏ ⵓⵎⴰⵔⵉ ⴰⴽⴷ ⵍⵉⴷⵢⴰ ⵜⴰⵎⵉⵔⵉⴽⴰⵏⵜ. ⵍⵉⴷⵢⴰ, 
ⵉⵔⴰ ⵜⵙⵡⵓⵔⴰ ⴷⵉ ⵜⵎⵙⵇⴰⴷⵜ ⵜⴰⵎⵉⵔⵉⴽⴰⵏⵜ ⴷⵉ ⵕⵕⴱⴰⵟ. ⵉⵎⵙⴰⴳⴰⵔ ⴰⴽⵉⴷⵙ ⵃⵎⴰ 
ⴰⴷ ⴰⵙ ⵜⵡⵛ ⵉⵙⴼⴽⴰⵏ ⵅⴼ ⵊⵉⵔⵜⵔⵓⴷ ⴰⴷ ⵢⴰⵔⵉ ⵓⵏⴳⴰⵍ ⵏⵏⵙ. ⵙ ⵓⵢⵏⵏⵉ ⵏⵜⵜⴰⴼ ⴰⵎⴰⵔⵉ ⵏⵏⵖ 
ⴰⵅⵎⵉ ⵏⵜⵜⴰ ⴷ ⴰⵏⴱⵔⴰⵣ ⵏ ⵓⵏⴳⴰⵍ ⵏⵏⵙ, ⵉⴷⴳⴳⵍ ⴷ ⵎⵓⵃⵎⵎⴷ, ⵉⵙⵙⴰⵡⴰⵍ ⴰⵏⵖ ⵅⴼ ⵢⵉⵅⴼ ⵏⵏⵙ 
ⵙ ⵡⵓⴷⵎ ⵏ ⵡⵏⵏⵉⴹⵏⵉ ⵉ ⵉⴳⴳⵉⵏ ⴰⵏⴱⵔⴰⵣ ⵏ ⵡⵓⵏⴳⴰⵍ ⵏⵏⵙ, ⵉⵔⵡⵉ ⵉⵎⵙⴰⵔⵏ ⵃⵎⴰ ⴰⴷ ⵉⵄⴰⵡⴷ 
ⵅⴼ ⵔⵅⵣⵔⴰⵜ ⵏⵏⵙ ⵉⴳⴳⵯⵊⵏ. 

ⴷⴼⴼⵉⵔ ⴰⵡⴰⵍ ⴰ, ⴰⴷ ⵜⵜⴰⴼⵎ ⵓⴳⴰⵍ ⴰ ⵙ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ, ⵏⵓⵔⴰ ⵜ ⵙ ⵓⵙⴽⴽⵉⵍ ⵏ 
ⵜⴼⵉⵏⴰⵖ ⴷ ⵜⵊⵕⵕⵓⵎⵜ ⵏ ⵜⵎⴰⵣⵉⵖⵜ ⵎⴰⵎⵏⴽ ⵉⵜⵜⴰⵔⴰ ⵓⵙⵉⵏⴰⴳ ⴰⴳⵍⴷⴰⵏ ⵏ ⵜⵓⵙⵙⵏⴰ ⵜⴰⵎⴰⵣⵉⵖⵜ. 
ⵙ ⵓⵢⴰ, ⵓⵔ ⵜⴻⵜⵜⵓⵖ ⵛⵉ ⴰⴷ ⵙⵙⵉⵍⵉⵖ ⵣⵣⴰⵢⵙ ⵅⴼ ⵜⵉⵣⵎⵎⴰⵔ ⵏⵏⵙ ⵜⵉⵎⵇⵇⵔⴰⵏⵉⵏ ⵉ 
ⵉⴳⴳⴰ ⵃⵎⴰ ⴰⴷ ⴰⵏⵖ ⵉⵙⵙⵡⵊⴷ ⵎⴰⵕⵕⴰ ⵎⵉⵏ ⵏⵜⵜⵃⴷⴰⵊⵊⴰ ⵉ ⵓⵇⵢⵢⴷ ⵏ ⵜⵎⴰⵣⵉⵖⵜ. ⵄⵎⴷⵖ 
ⵅⴰⴼⵙ ⵃⵎⴰ ⴰⴷ ⵙⵙⵉⵡⴹⵖ ⴰⵙⵓⵖⵍ ⴰ, ⴹⴼⵕⵖ ⴰⵡⴳⴳⴹ ⴷ ⵓⵎⵎⴰⵍ ⵏⵏⵙ, ⵙⵏⵉⵎⵎⵉⵔⵖ ⵜ 
ⴰⵟⵟⴰⵚ.

ⵊⵉⵔⵜⵔⵓⴷ

ⵉ ⵢⵉⵎⴰⵏ ⵏ ⵓⵎⴷⴷⵓⴽⵍ ⵉⵏⵓ: ⴰⵏⵛⵛⴰⴷ, ⵙⴰⵔⴽⵓⵏ ⴱⵓⵍⵙ.

ⵉ ⵎⵓⵃⵎⵎⴷ ⴰⵍⵖⵍⴰⵎⵉ.

“ⵉ ⵜⵙⵖⴷⴰ ⵏ ⵜⵃⵓⴷⵔⵉⵜ ⵏⵏⵉ ⵜⴰⵀⵉⵏⴷⴰⵡⵉⵜ ⵜⴰⵣⴳⴳⵯⴰⵖⵜ, ⵏⵜⵜⴰⵜ ⵜⵙⵙⴰⵡⴰⵍ ⴰⴽⴷ 
ⵓⵎⴷⴷⵓⴽⵍ ⵏⵏⵙ ⴰⵎⵖⵔⴰⴱⵉ, ⵖⴰⵔ ⵢⵉⵛⵜ ⵏ ⵜⵎⴷⴷⵉⵜ ⵣⵉ ⵜⵎⴷⴷⵉⵜⵉⵏ ⵏⵏⵉ ⵏ “ⵙⵙⵉⵢⴰⵟⵍ” 
ⵓⵎⵉ ⴷ ⴷⵡⵍⵏ ⵣⵉ ⵢⵉⵊⵊ ⵏ ⵓⵇⵙⵙⴰⵔ: ⴷⵉⵀⴰ, ⵜⵎⵎⴰⵍ ⵙ ⵓⴹⴰⴹ ⵏⵏⵙ ⵏ ⵛⵉⵀⴷ, ⵜⵔⴰ ⵢⵉⵛⵜ 
ⵏ ⵜⵙⴽⵍⴰ ⴷ ⵜⴰⵣⴳⵣⴰⵡⵜ ⵜⵓⵄⵍⴰ ⴷⴳ ⵓⵊⵏⵏⴰ ⵣⴷⴰⵜ ⵉ ⵎⴰ ⴰⴷ ⵜⵜ ⴽⴽⵙⵏ ⵃⵎⴰ ⴰⴷ ⵉⵔⴰ ⴷⵉⵏⵏⵉ 
ⵎⴰⵕⵕⴰ ⵜⵙⵉⵎⵎⴰ ⵏⵏ!”.

ⵉ ⵎⵓⵃⵎⵎⴷ ⴱⴰⴷⵉⵛ, ⵔⴰ ⴷ ⵏⵜⵜⴰ. 

ⵊⵉⵔⵜⵔⵓⴷ

ⵊⵉⵔⵜⵔⵓⴷ ⴷ ⵢⵉⵛⵜ ⵏ ⵜⵎⵅⵍⵓⵇⵜ ⵜⴰⵚⴱⵃⴰⵏⵜ. ⵖⴰ ⴰⴷ ⵜⴰⴷⴼ ⵖⴰⵔ ⵓⵅⵅⴰⵎ ⵉⵜⵜⵛⵛⵓⵔ 
ⵣⵣⴰⵢⵙ, ⵡⴰⵅⵅⴰ ⵓⵔ ⴷⴰⵢⵙ ⵛⵉ, ⵜⵓⵖⴰ ⵜⵔⵎⵙ ⴰⵙⵙⵓⵏⵖ. ⵜⵙⵖⴰ ⵅⴰⴼⵉ ⴰⵟⵟⴰⵚ ⵏ 
ⵜⵔⵡⵉⵃⵉⵏ ⴷⴳ ⵡⴰⴽⵓⴷ ⵏⵏⵉ ⵓⵎⵉ ⵓⵔⴰ ⵉⵊⵊ ⴷⵉ ⴷⴷⵓⵏⵉⵜ ⵉⵔⴰ ⵉⵜⵜⵅⵙⵙⴰ ⵜⵏⵜ.

ⴱⴰⴱⵍⵓ ⴱⵉⴽⴰⵙⵓ

ⵎⵙⴰⴳⴰⵔⵖ ⴰⴽⴷ ⵊⵉⵔⵜⵔⵓⴷ ⵉⵛⵜ ⵏ ⵜⵡⴰⵔⴰⵜ, ⵓⵔ ⵣⵣⴰⵢⵉ ⵜⵔⵉⵇⵇ ⵛⵉ ⵎⵉⵏⵣⵉ 
ⵏⵜⵜⴰⵜ, ⵜⵓⵖⴰ ⵜⵜⴳⴳ ⴱⵙⵙⵉⴼ ⵙ ⵓⵏⵎⵖⵓⵔ ⵏⵏⵙ ⵅⴼ ⵎⴰⵕⵕⴰ ⵉⵡⴷⴰⵏ ⵏⵏⵉ ⵉⵇⵇⵉⵎⵏ ⴰⴽⵉⴷⵙ.

ⴰⵏⴰⵢⵉⵙ ⵢⵏ. ⴰⵍ ⵢⵡⵎⵉⵢⴰⵜ: ⵜⴰⵙⵖⴰⵔⵜ 2 

(…) 

“ⵏⵇⵇⵉⵎ ⴷⵉ ⵟⴰⵏⵊⴰ ⴷⴳ ⵡⴰⴽⵓⴷ ⵏⵏⵉ, ⵏⵙⵙⵄⴷⵓ ⴷⵉⵏⵏⵉ ⵎⵔⴰⵡ ⵏ ⵡⵓⵙⵙⴰⵏ. ⵉⵎⵙⴰⵔ 
ⵎⴰⵏⴰⵡⵢⵏⵏⵉ ⵓⵎⵉ ⵏⵕⴰⵃ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⵖⴰⵔ ⵙⴱⴰⵏⵢⴰ. ⵔⵅⴷⵏⵏⵉ, ⵎⵙⴰⵔⵏⵜ ⴰⵟⵟⴰⵚ 
ⵏ ⵜⵎⵙⵍⴰⵢⵉⵏ ⵏⵏⴹⵏⵉ ⵉ ⵊⵉⵔⵜⵔⵓⴷ ⵙⵜⴰⵢⵏ”.

ⵉⵡⵙⵔ ⴰⵏⵖ ⴰⵎⵙⵎⵍ ⵏⵏⵖ, ⵉⵎⵓⵏ ⴰⴽⵉⴷⵏⵖ. ⵇⵇⴰⵕⵏ ⴰⵙ ⵎⵓⵃⵎⵎⴷ. ⵉⵔⵉⵇⵇ ⵣⵣⴰⵢⵏⵖ 
ⴰⵟⵟⴰⵚ ⵎⵓⵃⵎⵎⴷ, ⵏⵜⵜⴰ, ⵓⵔ ⵉⵔⴰ ⵛⵉ ⵖⴰ ⴷ ⴰⵎⵙⵎⵍ ⵏⵏⵖ ⵡⴰⵀⴰ! ⵏⵜⵜⴰ, ⵉⴷⵡⵍ ⴷ ⵉⵊⵊ 
ⵏ ⵓⵎⴷⴷⵓⴽⵍ ⵉⵚⴱⵃ. ⵏⵜⵜⵎⵓⵏ, ⵏⵜⵜⵏⵏⴹ ⴰⵇⴷ ⵡⴰⵢⴰⵡⵢⴰ ⴰⵟⵟⴰⵚ. ⵉⵙⵏⵡⵊⵉⵡ ⴰⵏⵖ ⵖⴰⵔ 
ⵉⴼⵍⵍⴰⵃⵏ ⵉⵎⵖⴰⵔⵏ. ⵏⵓⴷⴼ ⵖⴰⵔ ⵛⵉ ⵏ ⵜⵓⴷⵔⵉⵏ ⵙⴷⵀⵉⵛⵏⵜ ⵙ ⵜⵣⴷⵓⴳⵉ. ⵏⵙⵡⴰ ⴰⵜⴰⵢ, 
ⵏⵙⵙⵖⴷⵓ ⵓⵙⵙⴰⵏ ⵚⴱⵃⵏ ⴰⵟⵟⴰⵚ. ⵉⵙⵙⵉⵡⵍ ⴰⵏⵖ ⵔⴰ ⵅⴼ ⵜⵙⵔⵜⵉⵜ. ⵏⵜⵜⴰ, ⵉⴳⵎⴰ ⴷⵉ 
ⵓⴱⵔⴳⵎⵎⵉ ⵏ ⵎⵓⵍⴰⵢ ⵄⴰⴱⴷ ⵍⵃⴰⴼⵉⴹ. ⵉⵙⵙⵏ ⵎⴰⵕⵕⴰ ⵎⵉⵏ ⵉⵎⵙⴰⵔⵏ ⴷⴰⵢⵙ. ⵉⵡⵛⴰ ⴰⵏⵖ 
ⴰⵏⵖⵎⵉⵙ ⵅⴼ ⵎⵛⵃⴰⵍ ⵉⵟⵟⴼ ⵎⵓⵍⴰⵢ ⵄⴰⴱⴷ ⵍⵃⴰⴼⵉⴹ ⵃⵎⴰ ⴰⴷ ⵉⴼⴼⵖ ⵣⵉ ⵔⵃⴽⴰⵎ. ⴷ 
ⵎⵉⵍⵎⵉ ⵉⵙⵙⵓⵊⴷ ⵉⵅⴼ ⵏⵏⵙ ⵉ ⵜⵉⵛⵍⵉ. ⵎⴰⵛⴰ ⵓⵎⵉ ⵏⵛⵛⵉⵏ ⵉⵔⴰ ⵏⵙⵙⴰⵡⴰⵍ ⴰⴽⴷ ⵎⴰⵙⵢⵓ 
ⵎⴰⵔⵛⴰⵏ, ⵅⴼ ⵓⵕⵓⵃⵉ ⵏⵏⵖ ⵖⴰⵔ ⵍⵎⵖⵔⵉⴱ. ⵏⵄⴰⵡⴷ ⴰⵙ ⵜⵃⴰⵊⵉⵜ ⴰ. ⵉⵏⵏⴰ ⴰⵏⵖ: “ⵡⴰⵀ ⴷ ⵜⴰ, 
ⵓⵎⵉ ⵜⵜⵉⵏⵉⵏ ⴷⵉⴱⵍⵓⵎⴰⵙⵉⵢⵢⴰ, ⵜⵓⵖⴰ ⴽⵏⵏⵉⵡ ⴷⵉ ⴷⴷⵓⵏⵉⵜ ⵣⴳ ⵉⵎⵖⵔⴰⴱⵢⵢⵏ ⵎⴰⵕⵕⴰ 
ⵉⵙⵙⵏⵏ ⴰⵏⵖⵎⵉⵙ ⵏ ⵔⵎⵅⵣⵏ ⵏ ⴼⵕⴰⵏⵚⴰ ⴷ ⵎⵉⵏ ⵅⵙⵙⵏ ⴰⴷ ⵙⵙⵏⵏ. ⴽⵏⵏⵉⵡ ⵜⵙⵙⵏⵎ ⴰⵏⵖⵎⵉⵙ 
ⵏⵏⵉ ⵖⴰⵔ ⵙ ⵓⵎⵀⴰⵔⴷⴼ, ⵓⵛⴰ ⵓⵔ ⴰⵙ ⵜⴳⴳⵉⵎ ⵛⴰ ⵛⵛⴰⵏ”. ⵏⵜⵜⴰⵛⴰ ⵙ ⵔⴼⵔⴰⵃⵜ, ⵎⴰⵕⵕⴰ 
ⵜⵉⵃⵓⵊⴰ ⵏ ⵎⵓⵃⵎⵎⴷ ⵙⴼⵔⴰⵃⵏⵜ ⴰⵏⵖ ⵙ ⵜⵉⴷⵜ. ⵏⵜⵜⴰ, ⵍⴱⴷⴰ ⵖⴰⵔ ⵓⵏⴳⴳⴰⵔⵓ ⵏ ⵜⵃⵓⵊⴰ ⵏⵏⵉ 
ⵉ ⵉⵜⵜⵉⵏⵉ ⴰⵏⵖ: “ⵅⵎⵉ ⴰⴷ ⵜⴷⵡⵍⵎ ⵜⵡⴰⵔⴰⵜ ⵜⵏⵏⴹⵏⵉ, ⴰⴷ ⵉⵔⴰ ⵖⵓⵔⵏⵖ «ⵜⵔⴰⵎ ⵡⴰⵢ», 
ⵔⵅⴷⵏⵏⵉ ⵓⵔ ⵜⴳⴳⵓⵔⵎ ⵛⵉ ⵅⴼ ⵉⴹⴰⵕⵏ. ⵔⵅⴷⵏⵏⵉ ⴽⵓⵔⵛⵉ ⴰⴷ ⵉⵔⵉ ⵍⵎⵍⵉⵃ.” ⵓⵎⵉ ⵄⴷⵓⵏ 
ⵓⵙⵙⴰⵏ, ⵎⴰⵕⵕⴰ ⵎⵉⵏ ⵏⵖⵔⴰ ⵏ ⵉⵏⵖⵎⵉⵙⵏ ⵉ ⵉⵜⵜⵎⵙⴰⵔⵏ ⴷⵉ ⵙⴱⴰⵏⵢⴰ. ⵉⵔⴰ ⴰⵎ ⵎⴰⵎⵎⵛ 
ⵉⵙⵢⴰⴼⴰ ⵎⵓⵃⵎⵎⴷ ⵣⴷⴰⵜ. ⵓⵛⴰ ⵓⵔ ⵏⵇⵇⵉⵎ ⵛⵉ ⵏⵜⵜⵅⵎⵎⵉⵎ ⴷⴰⵢⵙ ⵔⵅⴷⵏⵏⵉ ⵄⵎⵎⴰⵕⵚ.

1

ⵎⵓⵃⵎⵎⴷ

ⵜⵓⵖⴰ ⴳⴳⵯⴷⵖ ⴰⴷ ⵅⵛⵛⵖ ⵖⴰⵔⵙ ⴰⴷ ⵜ ⴰⴼⴰⵖ ⵉⵎⵎⵓⵜ.

ⴳⴳⵓⵔⵖ ⵖⴰⵔⵙ, ⵜⵣⵡⵓⵔ ⴰⵢⵉ ⵜⵉⴳⴳⵯⴷⵉ ⵉⵏⵓ. ⵕⵓⵃⵖ ⵙ ⵜⵣⵣⵍⴰ ⵓⵎⵉ ⴷⴰⵢⵉ ⴳⴳⵉⵏ 
ⵜⵉⵍⵉⴼⵓⵏ ⵣⴳ ⵓⵙⴳⵏⴰⴼ. ⵀⵡⵉⵖ ⵏⵟⵟⵡⵖ ⴷⵉ ⵉⵙⴽⴽⵯⴼⴰⵍ ⵖⴰⵔ ⵟⵟⵓⵎⵓⴱⵉⵏ ⵉⵏⵓ, ⵜⵓⵖⴰ 
ⵜⴱⴷⴷ ⴷⵉ ⵜⵖⵎⵔⵜ ⵏ ⵓⴱⵔⵉⴷ. ⵓⵣⵣⵍⵖ ⵎⵉⵏ ⵣⵎⵔⵖ ⴷⴳ ⵓⵏⴷⴰⵀ. ⵜⵜⵓⵖ ⵓⵔ ⴳⴳⵉⵖ ⵛⵉ 
ⴰⴱⵢⴰⵙ ⵏ ⵔⴰⵎⴰⵏ, ⵜⵏⵏⵉ ⴰⵎ ⵍⴱⴷⴰ, ⴷ ⵉⵛⵜ ⵏ ⵜⵎⵙⵍⴰⵢⵜ ⵜⴰⵄⴼⴼⴰⵏⵜ ⴰⵇⴰ ⵜⵜ ⴷⴰⵢⵉ. ⵜⵜⵓⵖ 
ⵔⴰ ⴰⴷ ⵡⴽⴽⴷⵖ ⵎⴰ ⵖⴰⵔⵉ ⵜⵉⵡⵔⵉⵇⵉⵏ ⵏ ⵟⵟⵓⵎⵓⴱⵉⵏ ⴷⵉ ⵊⵊⵉⴱ ⵏ ⵓⵇⴱⴱⵓ ⵉⵏⵓ ⵏⵉⵖ ⵍⵍⴰ.

ⵣⵉ ⵜⴱⵓⵔⵊⵜ ⵏ ⵓⵅⵅⴰⵎ ⵏⵏⵙ ⴷⴳ ⵓⵙⴳⵏⴰⴼ, ⵜⵜⵡⴰⵔⵉⵖ ⴰⵊⵏⵏⴰ ⴷ ⴰⴱⴰⵔⴽⴰⵏ. ⵄⵎⵎⴰⵕⵚ 
ⵓⵔ ⵥⵕⵉⵖ ⵜⴰⵢⵢⵓⵜ ⴰⵎ ⵜⵏⵏⵉ ⵉⵥⵕⵉⵖ ⵜⵓⵢⵍ ⴷⴳ ⵓⵊⵏⵏⴰ ⵏⵏⵉ ⵢⵓⵄⵍⴰⵏ, ⵜⵓⵖⴰ ⵜⴻⵜⵜⵃⵏⵏⴰⵇ. 
ⵉⵙⴳⴳⵯⴷ ⴰⵢⵉ ⵙ ⵡⴰⵔⵀⴰⵜ ⵏⵏⵙ. ⵅⵣⵔⵖ ⵖⴰⵔ ⵇⴰⵎⴰ ⵏⵏⵙ, ⵉⵔⴰⵖⴰ ⵢⵉ ⴷ ⵙ ⵓⴹⴰⴹ ⵏⵏⵙ ⵏ 
ⵛⵛⵉⵀⴷ ⴰⴼⵓⵙⵉ ⵃⵎⴰ ⴰⴷ ⵇⴰⵕⴱⵖ ⵖⴰⵔⵙ. ⵓⵛⴰ ⵕⵓⵃⵖ ⵏⵛⵛ ⵜⵜⵀⵓⴷⴷⵉⵖ ⵙ ⵉⵙⵓⵔⵉⴼⵏ 
ⵉⵏⵓ, ⵣⵣⵓⵖ ⴰⵇⵢⵢⵓⵄ ⴷⵉ ⵜⵎⵓⵔⵜ. ⵉⵔⴰ ⵉⵅⵙⵙ ⴰⴽⵉⴷⵉ ⵉⵙⵙⵉⵡⵍ ⵏⵜⵜⴰ, ⴰⵅⵎⵉ ⵉⵅⵙⵙ 
ⴰⴷ ⴰⵢⵉ ⵢⵉⵏⵉ ⵛⵉ ⵏ ⵜⵎⵙⵍⴰⵢⵜ ⵜⵎⵖⴰⵔ ⵙ ⵜⵏⵏⵓⴼⵔⴰ, ⴰⵎⵏⵏⵉ ⵉⵏⵏⵓⵎ ⵉⵜⵜⴳⴳ ⵅⵎⵉ ⵏⵜⵜⵖⵉⵎⴰ 
ⴷⵉ ⵕⵇⵀⵡⴰ ⵏ ⴱⴰⵔⵉⵣ. ⵍⴱⴷⴰ ⵉⵙⵙⴰⵡⴰⵍ ⴰⴽⵉⴷⵉ ⵙ ⵍⵃⵙⵙ, ⵉⵊⴱⴷ ⴰⵢⵉ ⴷ ⵖⴰⵔⵙ, 
ⵉⵜⵜⵏⵏⴹ ⴰⵖⵉⵍ ⵏⵏⵙ ⵅⴼ ⵓⵇⵢⵢⵓⵄ ⵉⵏⵓ ⵓⵛⴰ ⵉⵙⴰⵡⴰⵍ ⴰⴽⵉⴷⵉ ⵅⴼ ⵜⵎⵙⵍⴰⵢⵉⵏ ⵏⵏⵙ. ⵉⵅⵙⵙ 
ⵓⵔ ⵜⵏⵜ ⵉⵙⵙⵏ ⵛⵉ ⵃⴷⴷ. ⵍⴱⴷⴰ ⵉⵙⵙⴰⵡⴰⵍ ⴰⴽⵉⴷⵉ ⴰⵎⵏⵏⵉ ⵅⴼ ⵡⴰⴽⵓⴷ ⵏ ⴱⴰⵔⵉⵣ ⴷ 
ⵉⵙⴳⴳⵯⴰⵙⵏ ⵏ ⵜⵎⵥⵉ ⵉ ⵉⵙⵙⵄⴷⵓ ⴷⵉⵏⵏⵉ ⴰⴽⴷ ⵊⵉⵔⵜⵔⵓⴷ. ⴰⴽⴷ ⴱⵉⴽⴰⵙⵓ ⴷ ⵎⴰⵜⵉⵙ 
ⴷ ⴱⵔⴰⴽ ⴷ ⵎⵓⴷⵉⵍⵢⴰⵏⵉ ⴷ ⴰⴱⵓⵍⵉⵏⵉⵔ ⴷ ⵊⴰⵏ ⴽⵓⴽⵏⵓ ⴷ ⵀⵉⵎⵉⵏⴳⵡⴰⵢ ⴷ ⵙⴽⵓⵜ ⴷ 
ⴼⵉⵜⵣⵉⵊⵉⵕⴰⵍⴷ ⴷ ⵎⴰⴽⵙ ⵊⴰⴽⵓⴱ… ⴷ ⵡⵉⵏⵏⵉⴹⵏⵉ. ⵎⴰⵛⴰ ⵏⵏⵛ ⵙ ⵜⵉⴷⵜ, ⵓⵔ ⵜⵜⵉⵇⵇⵖ 
ⵡⴰⵍⵓ ⵣⵉ ⵎⵉⵏ ⵉⵙⵏⵓⴼⴼⵔ. ⵉⵜⵜⴳⴳⵯⴷ ⵣⴳ ⵉⵛⴽⴽⴰⵎⵏ ⵏⵏⵉ ⵉⵜⵜⵖⵉⵎⴰⵏ ⴰⴽⵉⴷⵙ ⴷ ⵡⴰⴹⵓ 
ⵎⴰⵔⴰ ⵉⵏⵀⵣⵣ. ⵡⴰⵅⵅⴰ ⴰⵎⵏⵏⵉ, ⵏⵛⵛ ⵍⴱⴷⴰ ⴹⴼⴼⵕⵖ ⵜ, ⵜⵜⵡⵇⵇⴰⵔⵖ ⵜ ⵅⵎⵉ ⵉⵙⴽⵙⵉⵡ 
ⴰⴱⴱⵉⵔⵀ ⵏⵏⵙ ⵏⵜⵜⴰ ⵉⵙⵙⴰⵡⴰⵍ. ⵜⵜⴰⵊⵊⵉⵖ ⵜ ⴰⴷ ⵉⵙⵙⵉⵡⵍ ⵖⴰ ⵏⵜⵜⴰ, ⴰⵟⵟⴰⵚ ⵏ ⵔⵡⵇⵜ. 

ⵉⵎⵎⴰⵍ, ⵉⵙⵙⵍⵎⴰⴷ, ⵉⵙⴼⴳⴳⴰⴷ, ⵉⵜⵜⵉⵏⵉ ⴰⵕⵕⴰⵢ ⵏⵏⵙ, ⵉⵜⵜⵎⵀⴰⵔⵔⴰⵜ, ⵉⵜⵜⵎⵇⴰⵟⴰⵄ 

ⴰⴽⴷ ⵡⵉⵏⵏⵉⴹⵏⵉ. ⵉⵜⵜⵔⵉⵇⵇⴰ ⴰⵙ ⵔⵃⴰⵔ ⴽⵜⴰ ⵅⵎⵉ ⵉⵙⵙⴰⵡⴰⵍ ⵅⴼ ⵊⵉⵔⵜⵔⵓⴷ ⴷ 

ⵜⵎⴷⴷⵓⴽⵍⵜ ⵏⵏⵙ ⴰⵍⵉⵙ ⴷ ⵜⵓⴳⵜⵏ ⵉⴽⵜⵜⴰⵢⵏ ⵏⵏⵙ ⴰⴽⵉⴷⵙ… ⵔⵅⴷⵏⵏⵉ, ⴰⴷ ⵢⵉⵔⵉ ⴰⵎⵙⵖⵎⵣ 

ⴷ ⵔⵎⵄⴰⵏⵉ ⴷ ⵓⵎⵍⵍⵖ ⵃⵎⴰ ⴰⴷ ⴹⵚⵚⴰⵏ ⵅⴰⴼⵙ. ⵏⵜⵜⴰ, ⵍⴱⴷⴰ ⵉⵜⵜⴳⴳ ⴰⵎ ⵛⵉ ⵏ ⵢⵉⵊⵊ ⵉⵏⵏⵓⵎ 

ⴰⴽⴷ ⵉⵎⵅⵓⵎⴱⴰⵔ ⵡⴰⵅⵅⴰ ⵏⵜⵜⴰ ⵄⵎⵎⴰⵕⵚ ⵎⴰ ⵢⵓⵏⵓⴹ ⴷⴳ ⵛⵉ ⵏ ⵓⵎⵅⵓⵎⴱⵔ ⵏ ⵜⵉⴷⵜ, ⴷⵉ 

ⵜⵓⴷⴰⵔⵜ ⵏⵏⵙ. ⵉⵇⵇⵉⵎ ⵉⵜⵜⵄⴰⵡⴰⴷ ⵅⴰⴼⵙ ⵜⵉⵍⵍⴰⵙⵉⵏ ⴷ ⵛⵉ ⵏ ⵉⴽⵜⵜⴰⵢⵏ. ⵉⵜⵜⵡⴽⴽⴰⴷ ⵙ 

ⵜⴱⵔⴰⵜⵉⵏ, ⵏⵛⵛⵉⵏ ⵄⵎⵎⴰⵕⵚ ⵓⵔ ⵏⵖⵔⵉ ⵔⴰ ⴷ ⵉⵛⵜ ⵣⵣⴰⵢⵙⵏⵜ. ⴷ ⵛⵉ ⵏ ⵉⵡⵍⴰⴼⵏ ⵓⵔ ⵜⵏ 

ⵏⵥⵕⵉ ⵇⵇⴰⵄ.

ⴰⵅⵅⴰⵎ ⵏⵏⵙ, ⵉⵔⴰ ⵙⵏⵏⵊ ⴷⵉ ⵡⵉⵙ ⴽⵕⴰⴹ. ⴷⴳ ⵓⵖⵣⴷⵉⵙ ⵉⴳⴳⵉⵏ ⵉ ⵔⵀⵔⴰⵛ ⵏ ⵡⵓⵍ 

ⴷ ⵉⴷⴰⵎⵎⵏ. ⵉⵙⵔⴰⴳ ⵏⵏⵙ ⵢⵓⴷⴰⵔ, ⵉⵃⵚⴰⵕ ⵓⵅⵅⴰⵎ ⵏⵏⵉ, ⵉⴽⵙⵙⵉ ⵙ ⴱⵙⵙⵉⴼ ⵇⴰⵎⴰ ⵏ 

ⵓⵎⴰⴹⵓⵏ ⴷ ⵓⵙⴳⴳⵉⵡⵔ ⵏ ⵓⵣⵣⴰⵍ ⴷ ⴰⵛⵎⵍⴰⵍ, ⵉⵎⵔⵓⵙ ⴰⴽⴷ ⵓⵖⵣⴷⵉⵙ ⵏⵏⵙ. ⵟⵟⴰⴱⵍⴰ ⵏ 

ⵔⵎⵄⴷⵏ ⵅⴰⴼⵙ ⴰⵙⴰⴼⴰⵔ ⴷ ⵛⵉ ⵏ ⵜⵎⴰⵜⵛⴰ ⵏ ⵓⴽⴼⴼⴰⵢ ⴷ ⵡⴰⵍⵓⴳ ⵏ ⵓⵇⵢⵢⴷ ⴷ ⵓⵖⴰⵏⵉⴱ.

ⵜⴰⴱⵓⵔⵊⵜ ⵏⵏⵙ ⵜⵉⵔⵉⵡ, ⵜⵏⵏⵓⵕⵥⵎ, ⵜⵜⵙⴰⵊⵊⴰ ⵅⴼ ⵓⵖⵣⴷⵉⵙ ⵏ ⴷⴼⴼⵉⵔ ⵉ ⵓⵙⴳⵏⴰⴼ 

ⵎⴰⵏⵉ ⵉⵔⴰ ⵉⴳⵏⴰⵔⵏ ⵉⵡⵔⴰⵖⵏ, ⵓⵥⵖⵏ. ⵉⵊⵊ ⵏ ⵓⴳⴰⴷⵉⵔ ⵉⵙⵙⵓⵍⵍⵙ, ⴷⴼⴼⵉⵔ ⵏⵏⵙ ⵜⵜⴹⵀⵕⵏ 

ⴷ ⵛⴰ ⵏ ⵜⵃⵏⵢⵉⵏ ⴷ ⵓⵥⵥⴰⵍ ⵏ ⵙⵙⴽⵜ ⵏ ⵡⴰⵍⴰⵡⴰⵢ ⴷ ⵜⵙⴽⴰ ⴷ ⴰⵣⴰⵢⴽⵓ ⵏ ⵉⵊⴰⵕⴷⴰⵎⵢⵢⵏ. 

ⵜⴻⵜⵜⵡⴰⴹⵀⴰⵕ ⴷ ⴷⴳ ⵓⵊⵏⵏⴰ ⵜⵙⵄⵄⴰⵜ ⵏⵏⵉ ⵉⴱⴷⴷⵏ, ⵜⵓⵢⵍ ⵙⵏⵏⵊ ⵉ ⵜⴰⴹⴰⴼⵜ, ⵛⵡⴰⵢⵜ ⵙ 

ⵡⴰⴷⴷⴰⵢ ⵏ ⵜⴰⵢⵢⵓⵜ ⵏⵏⵉ ⵜⴰⴱⴰⵔⴽⴰⵏⵜ.

ⵙⵙⵓⵄⵍⵉⵖ ⴰⵙ ⵛⵡⴰⵢⵜ ⵜⵙⵓⵎⵎⵜ ⵏⵏⵙ. ⵓⵛⵉⵖ ⴰⵙ ⴰⴼⵓⵙ ⵃⵎⴰ ⴰⴷ ⵉⵄⵎⵎⴷ, ⴰⴷ 

ⵉⴳⵏⴼⴰ.

ⵉⵜⵜⵎⴰⵔⵔⴰ ⵉⵙⵙⵓⴼⵖ ⴷ ⵛⵉ ⵏ ⵡⴰⵡⴰⵍⵏ. ⵜⵏⵏⵉ ⴷ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⵉⵜ ⵥⵕⵉⵖ 

ⵓⵔ ⵉⵜⵜⴱⵜ ⴰⴽⴷ ⵢⵉⵅⴼ ⵏⵏⵙ, ⵉⵜⵜⴹⵀⵕ ⴰⵎ ⵡⵏⵏⵉ ⵉⵜⵜⵖⴰⵡⴰⵍⵏ ⴰⴷ ⵉⵎⵎⵜ.

ⵓⵔ ⵅⵣⵉⵔⵖ ⵛⵉ ⵎⵍⵉⵃ ⴷⴰⵢⵙ, ⵓⵔ ⴰⵔⵔⵉⵖ ⵛⵉ ⵜⴰⵢⵏⵉⵜ ⵉ ⵎⵉⵏ ⵉⵜⵜⵉⵏⵉ ⵙ ⵜⵖⵏⵏⴰⵏⵜ 

ⴰⵎ ⵡⵏⵏⵉ ⵉⵙⵙⴰⵡⵍⵏ ⵡⴰⵀⴰ. ⵉⵙⵙⵓⴼⵖ ⴷ ⵙ ⴱⵙⵙⵉⴼ ⴰⵡⴰⵍ ⵓⵙⵉⵏ ⴷ ⵅⴼ ⵡⴰⵏⴰⵎⵇ. ⵉⵜⵜⵖⵉⵍ 

ⴰⵢ ⵢⴰⵔⵙⵙⴰ ⵛⵡⴰⵢⵜ, ⵏⵉⵖ ⵓⵙⵉⵏⵜ ⴰⵙ ⴷ ⵖⴰⵔ ⵓⵇⵢⵢⵓⵄ ⵜⴰⵍⵖⵉⵡⵉⵏ ⵏⵏⵉ ⵙ ⵢⵉⵎⴰⵏⵜ ⵏⵏⵙⵏⵜ 

ⵉ ⵉⵜⵜⴼⵖⵏ ⴰⴽⴷ ⵓⵏⵀⴰⵛ ⴰⵏⴳⴳⴰⵔⵓ ⵏ ⵜⵎⵏⵏⴰⵡⵜ.

ⴷⴳ ⵓⵎⵣⵡⴰⵔⵓ ⵏⵅⵔⵄⵖ, ⴰⵍⴰⵎⵉ ⵜⴱⴱⵜⵖ ⵉⵅⴼ ⵉⵏⵓ, ⵙⵡⴰⴹⵀⴰⵕⵖ ⵛⵡⴰⵢⵜ ⵏ 

ⵜⵔⵢⴰⵣⵜ ⴷ ⵚⴱⴰⵕ. ⵜⵜⵙⵍⵉⵖ ⴰⵙ ⵉⵜⵜⵉⵏⵉ ⵖⴰⵔ ⵓⵏⴳⴳⴰⵔⵓ ⵏ ⵡⴰⵡⴰⵍ ⵏⵏⵙ ⵉⵇⵇⵙⵏ: “ⵓⵔ 

ⵅⴰⴼⵉ ⵜⴹⵚⵚⴰ ⵛⵉ ⵙ ⵎⵉⵏ ⴷⴰⴽ ⵏⵏⵉⵖ, ⵊⵊⵉⵖ ⵖⵓⵔⴽ ⵜⴰⵖⵍⵉⴼⵜ ⵉⵏⵓ ⵛⵛⴽ, ⵜⵡⵛⵉⴷ ⴰⵢⵉ 
ⵔⵄⴰⵀⴷ …” ⵓⵛⴰ ⵉⵄⴰⵡⴷ ⵉⵏⵏⴰ ⵢⵉ ⴷ: “ⵜⵜⵣⴰⵡⴰⴳⵖ ⵛⴽⴽ ⵃⵎⴰ ⴰⴷ ⵜⴽⵍⴼⴷ ⵙ ⵓⴽⵜⵜⴰⵢ 
ⵉⵏⵓ, ⴰⴷ ⵜⴳⴳⴷ ⵊⵊⵀⴷ ⵏⵏⴽ ⴰⴽⴷ ⵓⵙⵢⵓⵔⵉ ⵏⵏⵙⵏⵜ…” (ⵢⵓⵙⵓ ⵛⵡⴰⵢⵜ) ⴰⵙⵢⵓⵔⵉ ⵏⵏⵉ ⵉⵏⵓ. 
ⵎⴰ ⵜⵔⵎⵙⴷ?». ⵙ ⵜⵉⴷⵜ, ⵓⵔ ⴰⵙ ⵔⵎⵉⵙⵖ ⵛⵉ. ⵡⴰⵅⵅⴰ ⵓⵔ ⵜⴼⵍⵍⵉⵖ ⵛⵉ ⵅⴼ ⵎⵉⵏ 
ⵉⵅⵙ ⴰⴷ ⵢⵉⵏⵉ ⵙ ⵜⵏⵏⵓⴼⵔⴰ ⵎⵉⵏⵣⵉ ⵙⵙⴷⵃⵉⵖ ⵙ ⵓⵎⵛⴰⵏ ⵏⵏⵉ ⴷ ⵔⵓⵇⴰⵕ ⵏ ⵔⵎⵓⵜ, ⵎⴰⵛⴰ 
ⵉⵣⵣⵉⴷⵣ ⴰⵢⵉ. ⴳⴳⵉⵖ ⴷⵖⵢⴰ ⵜⵉⵡⵔⵉⵇⵉⵏ ⵏⵏⵉ ⴷ ⵜⵉⵍⵍⴰⵙⵉⵏ ⵏⵏⵉ ⴷ ⵉⵡⵍⴰⴼⵏ ⵏⵏⵉ ⵜⵉⴱⵓⵔⴰⵢ 
ⴷⵉ ⵔⵊⵢⵓⴱ ⵏ ⵜⵛⵛⴽⴽⴰⵔⵜ ⵉⵏⵓ ⵏ ⵢⵉⵔⵎ ⵜⴰⵎⵇⵇⵔⴰⵏⵜ, ⵓⵛⴰ ⴷⴷⵓⵖ ⵏⵛⵛ ⵜⵜⵅⵎⵎⵉⵎⵖ ⴰⴷ 
ⵄⵔⵎⵖ ⵉⵎⴷⴷⵓⴽⴰⵍ ⵏⵏⵖ. ⴰⴷ ⵔⴰⵖⵉⵖ ⵅⴼ ⵎⴰⵕⵕⴰ ⵡⵉⵏⵏⵉ ⵙⵙⵏⵖ ⵃⵎⴰ ⴰⴷ ⵏⵙⵙⵓⵊⴷ ⵎⵉⵏ 
ⵉⵜⵜⵡⴰⵃⴷⴰⵊⵏ ⵉ ⵡⴰⵏⴷⵔ ⵏⵏⵙ. ⵏⵜⵜⴰ, ⵉⵄⵔⵎ ⴰⵏⵖ ⵃⵎⴰ ⴰⵙ ⵏⴳⴳ ⵔⴳⵏⴰⵣⵜ ⵜⴰⵎⵥⵥⵢⴰⵏⵜ, ⴰⴷ 
ⵉⵏⴷⵔ ⴷⵉ “ⵎⵔⵛⴰⵏ”, ⵅⵎⵉ ⴰⴷ ⵜⵔⴰⵖⴰ ⵅⴰⴼⵙ ⵜⴰⵎⵏⴰⵡⵜ ⵏⵏⵙ. ⴰⵎⵢⴰ ⵜⵓⵖⴰ ⵍⴱⴷⴰ ⵉⵜⵜⵉⵏⵉ. 
ⵛⵡⴰⵔⵜⵉ ⵉⵏⵓ ⵓⵎⵉ ⴷⴰⵢⵉ ⵉⵄⵔⵎ ⴰⵎⵙⴳⵏⴰⴼ ⵣⴷⴰⵜ.

ⴷⴳ ⵓⴱⵔⵉⴷ ⵖⴰⵔ ⵟⵟⵓⵎⵓⴱⵉⵏ ⵉⵏⵓ, ⵇⵇⵉⵎⵖ ⵜⵜⵔⵓⵖ, ⵀⵡⴰⵏ ⴰⵢⵉ ⵉⵎⵟⵟⴰⵡⵏ ⵜⵡⴰⵔⴰⵜ 
ⴰ ⵓⵔ ⵉⵔⴰ ⴰⵎ ⵍⴱⴷⴰ. ⵇⵇⵉⵎⵖ ⴷⵀⵛⵖ ⴷⴳ ⵉⵎⵟⵟⴰⵡⵏ ⵏⵏⵉ. ⵡⴰ, ⴷ ⵉⵊⵊ ⵏ ⵓⵎⴷⴷⵓⴽⵍ ⴷ 
ⴰⵖⵕⵉⴱ, ⵓⵔ ⵖⴰⵔⵙ ⵃⴷⴷ ⵣⵉ ⵜⵡⴰⵛⵓⵏⵜ ⵏⵏⵙ ⴰⴷ ⵅⴰⴼⵙ ⵏⵔⴰⵖⴰ. ⵔⵓⵖ ⵅⴰⴼⵙ ⵙ ⵉⵎⵟⵟⴰⵡⵏ 
ⵙⵜⴰⵀⵍⵍⵏ ⵜⵏ ⵍⵡⴰⵍⵉⴷⵉⵏ. ⵜⵏⵏⵉ, ⴷ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⵉ ⵅⴰⴼⵉ ⵀⵡⵏⵏ ⵉⵎⵟⵟⴰⵡⵏ. ⵏⵛⵛ, 
ⵏⴷⵀⵖ ⵟⵟⵓⵎⵓⴱⵉⵏ ⵉⵏⵓ ⵅⵣⵣⵔⵖ ⴰⵖⵉⵔⵉⵏ ⵖⴰⵔ ⵛⵉ ⵏ ⵜⵓⴷⵔⵉⵏ ⵓⵄⵍⴰⵏⵜ ⴷⴳ ⵓⵊⵏⵏⴰ. ⴷⴼⴼⵉⵔ 
ⵉ ⵜⴰ, ⴳⴳⵉⵏⵜ ⴰⴷⵔⴰⵙ ⴰⵎ ⵜⵉⵏⴳⵓⵍⵉⵏ. ⵓⵔ ⵅⴰⴼⵉ ⵉⵎⵙⴱⴹⵉ ⵛⵉ ⵡⴰⵡⴰⵍ ⵏⵏⵙ ⴰⵏⴳⴳⴰⵔⵓ, ⵓⵔ 
ⵉⵇⴹⵉ ⵛⵉ ⴰⵎⵙⵍⵉ ⵏⵏⵙ ⵣⴳ ⵉⵎⵥⵥⵓⵖⵏ ⵉⵏⵓ. ⵏⵜⵜⴰ, ⵉⵙⵙⴰⵡⴰⵍ ⵙ ⵜⵄⵕⴰⴱⵜ ⵏⵏⵙ ⵍⴼⵓⵚⵃⴰ, 
ⵉⵙⵙⵏ ⴰⵙ ⴰⵟⵟⴰⵚ. “ⵓⵔ ⵔⵉⵖ ⵛⵉ ⴰⴷ ⵜⵎⵎⵜ ⵜⵜⴰⵎⴰⵔⴰ ⵉⵏⵓ ⴰⴽⴷ ⵎⴰⵕⵕⴰ ⵎⵉⵏ ⵖⴰ ⵉⵎⵎⵓⵜⵏ 
ⴰⴽⵉⴷⵉ. ⵜⵜⴰⵎⴰⵔⴰ ⵢⴰ ⵜⵎⴰⵔⵔⵜ ⴰⵢⵉ ⵡⵃⴷⵉ. ⵙⵄⴷⵓⵖ ⵣⵣⴰⵢⵙ ⵜⵓⴷⴰⵔⵜ ⵉⵏⵓ ⵎⴰⵕⵕⴰ: 
ⵙ ⵜⵓⵙⴷⵉⴷⵉⵏ ⴷ ⵜⵙⵄⵄⴰⵜⵉⵏ, ⵓⵔ ⵉⵔⴰ ⵃⴰ ⵓⵙⵙⴰⵏ ⴷ ⵉⵙⴳⴳⵯⴰⵙⵏ ⵡⴰⵀⴰ! ⵓⵔ ⵣⵎⵎⵔⵖ 
ⴰⴷ ⵜⴰⵔⵉⵖ ⴰⵎⵏ ⵙⵙⵉⵜⵉⵎⵖ. ⵏⵛⵛ, ⵏⵀⵣⵎⵖ ⵛⴽⴽ ⴷ ⵜⵔⵏⴰⵡⵜ ⵏ ⵡⵓⵎⴰⴽ!”.

ⵏⵜⵜⴰ, ⵉⵔⴰ ⵉⵜⵜⵄⴰⵡⴰⴷ ⴰⵢⵉ ⵜⴰⵍⵍⴰⵙⵜ ⵏⵏⵙ ⵉⵛⵏⵉⵏ, ⴰⵟⵟⴰⵚ ⵏ ⵜⵡⴰⵔⴰⵜⵉⵏ. ⵓⵎⵉ 
ⵉⵏⵏⵓⵎⵖⴰⵔ ⵓⵔ ⵉⵇⵇⵉⵎ ⵛⵉ ⵉⵙⵙⴽⵜⵉ. ⵎⵉⵍⵎⵉ ⵎⵎⴰ ⵉⵄⴰⵡⴷ ⴰⵢⵉ ⵜⵜ ⵢⴰⵔⵏⵉ ⵏⵉⵖ 
ⵉⵜⵜⴻⵜⵜⵓ ⵛⴰ ⵏ ⵜⵎⵙⵔⴰⵢⵉⵏ ⵏⵛⵛ, ⵍⴱⴷⴰ ⵜⵜⵃⵙⴰⴱⵖ ⵜⵜ ⵖⴰ ⴷ ⵉⵛⵜ ⵏ ⵜⵍⵍⴰⵙⵜ ⵏ ⵜⴹⵚⴰ 
ⵡⴰⵀⴰ, ⴷⴰⵢⵙ ⵛⴰ ⵏ ⵜⵎⵙⵔⴰⵢⵉⵏ ⵙ ⵜⵉⴷⵜ, ⵎⴰⵛⴰ ⴰⵟⵟⴰⵚ ⴷ ⵉⵅⵎⵎⵉⵎⵏ ⵉⵡⵜⴰⵏ ⵡⴰⵀⴰ, 
ⵡⵉⵏⵏⵉ ⵉⵣⵉ ⵉⵜⵜⵡⴰⵙⵙⵏⵏ ⵉⵡⵙⵙⵓⵔⴰ ⵅⵎⵉ ⵎⵖⵖⴰⵔⵏ ⵓⵔ ⵜⵜⵙⴰⵍⵉⵏ ⴰⵡⴰⵍ ⵅⴼ ⵜⵙⵄⴷⴰ 
ⵏⵏⵙⵏ. ⵡⴰⵅⵅⴰ ⵏⵛⵛ ⵙⵙⵏⵖ ⵜ, ⵎⵓⵏⵖ ⴰⴽⵉⴷⵙ ⴽⵜⴰ ⵣⵉ ⵓⴳⵏⴰⵔ ⵏ ⵉⵙⴳⴳⵯⴰⵙⵏ, ⵄⵎⵎⴰⵕⵚ ⵓⵔ 
ⵥⵕⵉⵖ ⴰⵡⴽⴽⴷ ⵏⵏⵉ, ⵉ ⵖⴰⵔⵙ ⴷⵉ ⵜⵉⵟⵟⴰⵡⵉⵏ ⵏⵏⵙ ⵜⵉⵎⵥⵥⵢⴰⵏⵉⵏ ⴰⵎⵛ ⴳⴳⵉⵏⵜ ⵔⵅⴷⵏⵏⵉ. 
ⵓⵎⵉ ⵏⵛⵛ ⵉⵔⴰ ⵜⵜⵅⵎⵎⵉⵎⵖ ⴷⴳ ⵓⵅⵏⴼⵓⴼ ⵏⵏⵙ, ⵜⵙⵍⵉⵖ ⴰⵙ ⵙ ⵏⵏⵉⵢⵜ. ⵙ ⵜⵉⴷⵜ ⵜⵡⴰⵔⴰⵜ ⴰ, 

jirtrud

ⵓⵔ ⵉⵔⵉ ⵛⴰ ⴷ ⵉⵛⵜ ⵏ ⵜⵍⵍⴰⵙⵜ ⵏⵉⵖ ⴷ ⴰⵅⵎⵎⴻⵎ ⵡⴰⵀⴰ, ⵜⵓⵖⴰ ⴷ ⵉⵛⵜ ⵏ ⵜⵎⵙⵍⴰⵢⵜ ⵜⴰⵔⵄⴰ 
ⵣⵉ ⵜⵓⴷⴰⵔⵜ ⵏⵏⵙ!.

ⵜⵜⵡⴰⵔⵉⵖ ⵜ ⵙ ⵜⵉⴷⵜ ⴽⵜⴰ ⵣⵉ ⵍⴱⴷⴰ ⴱⵍⴰ ⵜⵓⵔⴷⴰ, ⵓⵔ ⵉⵅⵙⵙ ⵛⵉ ⵃⴰ ⴰⴷ ⴰⵢⵉ 
ⵉⵙⵙⵇⵏⵄ ⵡⴰⵀⴰ, ⵉⵅⵙⵙ ⴰⴷ ⴰⵢⵉ ⵉⵛⵛⴰⵔ ⵙ ⵜⵍⵍⴰⵙⵜ ⵏⵏⵙ. ⵓⵛⴰ ⵉⵡⵛⴰ ⵢⵉ ⵜⵉⵡⵔⵉⵇⵉⵏ 
ⵏⵏⵙ ⵙ ⵉⴼⴰⵙⵙⵏ ⵏⵏⵙ ⴷⴰⵢⵙⵏ ⵜⵉⴷⵉ, ⵜⵜⴰⵔⵊⵉⵊⵊⵉⵏ, ⴷⴰⵢⵙⵏ ⵜⵉⵏⵇⵇⵉⴹⵉⵏ. ⵉⵜⵜⴹⵀⵕ ⴰⵅⵎⵉ 
ⵉⵜⵜⵉⵔⴰⵔ ⵙ ⵜⵡⵔⵉⵇⵉⵏ ⵏⵏⵉ. ⵥⵓⵕⵖ ⵜ ⵙ ⵓⵥⵓⵕⵉ ⵉⵇⵇⵙ ⵅⴼ ⵓⵢⵏⴰⵔ ⵏⵏⵙ ⵓⴼⵉⵖ ⵜ ⵉⵙⵙⵏⵜⵉ 
ⵉⵜⵜⵚⵎⵉⴹ. ⵉⴳⴳⴰ ⴰⵎ ⵛⵉ ⵏ ⵓⵡⵙⵙⴰⵔ ⴷⴰⵢⵙ ⵜⴰⵖⵏⵏⴰⵏⵜ, ⵉⵄⵟⵟⴰ ⵅⴼ ⵓⵎⵙⵓⵎⵓⵃ ⵏⵏⵙ. 
ⵔⵅⵣⵔⵜ ⴷⴰⵢⵙ ⵜⴻⵜⵜⵙⵅⵢⵉⵇ ⴰⵎ ⵛⵉ ⵏ ⵓⴼⵍⵉⵎ ⴷ ⴰⵎⵉⵚⵕⵉ ⵙ ⵓⵛⵎⵍⴰⵍ ⴷ ⵓⴱⴰⵔⴽⴰⵏ.

ⵉⵙⵙⵄⴷⵓ ⵎⵓⵃⵎⵎⴷ ⵜⵓⴷⴰⵔⵜ ⵏⵏⵙ ⴰⵅⵎⵉ ⵄⵎⵎⴰⵕⵚ ⴰⴷ ⵉⵎⵎⵜ. ⵓⵛⴰ ⴷⴳ ⵡⵓⵙⵙⴰⵏ 
ⵏⵏⵙ ⵉⵏⴳⴳⵓⵔⴰ ⵉⴷⵡⵍ ⵉⵜⵜⵉⵇⵇ ⵉⵛⵜ ⵏ ⵜⵓⴷⴰⵔⵜ ⵜⵏⵏⴹⵏⵉ ⵜⴳⴳⵓⵔⴷ ⵖⴰⵔⵙ. ⵄⵎⵎⴰⵕⵚ ⵓⵔ 
ⵉⵅⵎⵎⴻⵎ ⴱⵍⵍⵉ ⵏⵜⵜⴰ, ⵉⴷⴷⴰⵔ ⵎⵉⵏ ⴰⵙ ⵢⵓⵔⴰⵏ ⴰⴷ ⵜ ⵉⴷⴷⴰⵔ. ⵙ ⵜⵉⴷⵜ, ⵉⵜⵜⵔⵉⵇⵇⴰ 
ⵣⵣⴰⵢⵉ ⴰⵏⴹⴰⵡ ⵏⵏⵙ ⴷ ⵡⴰⵔⵊⴼ ⵏⵏⵙ ⵅⴼ ⵜⵓⴷⴰⵔⵜ ⵢⵓⴷⵔⵓⵙⵏ ⴷ ⵎⴰⵎⵎⵛ ⵓⵔ ⵢⴰⵔⵔⵉ 
ⵜⴰⵢⵏⵉⵜ ⵉ ⵢⵉⵅⴼ ⵏⵏⵙ.

ⵜⵜⵙⵇⵙⵉⵖ ⵍⴱⴷⴰ ⵉⵅⴼ ⵉⵏⵓ: ⵎⴰⵏⵉⵙ ⵖⴰⵔⵙ ⵎⴰⵕⵕⴰ ⵜⵉⵣⵎⵎⴰⵔ ⵏⵏⵉ ⵉⵏⵏⵓⴼⴼⵔⵏ 
ⴷⴰⵢⵙ? ⵜⵜⵉⵏⵉⵖ: ⵉⵔⴰ ⴷ ⵉⵊⵊ ⵏ ⵓⵔⴳⴰⵣ ⵉⵙⵎⵓⵏ ⴰⵔⵔⵉⵎⵜ ⵏⵏⵙ ⵎⴰⵕⵕⴰ ⴷⴳ ⵡⵓⵍ ⵏⵏⵙ. 
ⵜⵉⵣⵎⵎⴰⵔ ⵏⵏⵙ ⴰⵇⴰ ⵜⵏⵜ ⵎⴰⵕⵕⴰ ⴷⴳ ⵡⵓⵍ ⵏⵏⵙ. ⵔⴰ ⴷ ⵎⵉⵏ ⴷⴰⵢⵙ ⵉⵕⵛⴰⵏ, ⴰⵇⴰ ⵜ ⵖⴰⵔⵙ 
ⴷⴳ ⵡⵓⵍ ⵏⵏⵙ. ⵎⴰⵛⴰ ⵏⵜⵜⴰ, ⵉⵔⴰ ⴰⵅⵎⵉ ⵓⵔ ⵉⵙⵙⵉⵏ ⵛⴰ ⵎⴰⵏⵉ ⴰⴷ ⵉⴳⴳ ⵓⵍ ⵏⵏⵙ ⵃⵎⴰ ⴰⴷ ⵜ 
ⵉⵊⵊ ⴷⵉ ⵔⴰⵎⴰⵏ. ⵏⵜⵜⴰ, ⵉⴱⵓⵇⴰ ⵓⵎⵉ ⵉⵄⵟⵟⴰ ⵙ ⵡⴰⵟⵟⴰⵚ ⵃⵎⴰ ⴰⴷ ⵉⵙⵙⵏ ⴱⵍⵍⵉ ⵓⵍ ⵏⵏⵙ 
ⵉⵙⵙⵏⵜⵉ ⵉⴼⵏⵏⴰ. ⵜⴰⵕⵓⵜ ⵏⵏⵙ, ⵓⵔ ⵉⵜⵜⴰⵡⴹ ⵛⵉ ⵔⵄⵡⵉⵏ ⵉⵣⴷⵉⴳⵏ ⵖⴰⵔⵙ. ⵡⴰⵅⵅⴰ ⴰⵎⵏⵏⵉ 
ⵎⵉⴷⴷⵏ! ⵉⵊⵊ ⵣⵣⴰⵢⵙⵏ ⴷ ⵏⵛⵛ ⴷ ⵡⵉⵏⵏⵉⴹⵏⵉ ⵍⴱⴷⴰ ⴰⵔⵔⵉⵏ ⴰⵙ ⵜⴰⵢⵏⵉⵜ, ⵇⵍⴱⵏ ⵅⴰⴼⵙ ⴰⵡⴰⵍ. 
ⴰⵔⵏⵉⵏ ⴷⵉ ⵜⵉⵎⵙⵍⴰⵢⵉⵏ ⵎⴰⵕⵕⴰ. ⵛⵇⴰⵏⵜ ⵏⵉⵖ ⵓⵔ ⵛⵇⵉⵏⵜ. ⴰⵟⵟⴰⵚ ⵏ ⵜⵎⵙⵍⴰⵢⵉⵏ ⵜⵎⵙⴰⵔⵏⵜ 
ⴷⵉ ⴷⴷⵓⵏⵉⵜ ⵙ ⵓⵎⵀⵔⴷⴼ ⵡⴰⵀⴰ, ⴱⵍⴰ ⵎⴰ ⴰⴷ ⵉⵙⵙⵏ ⵓⵣⵍⵍⵉⴼ ⵏⵏⵖ ⴷ ⵡⵓⵍ ⵏⵏⵖ. ⵎⴰⵛⴰ 
ⵏⵛⵛⵉⵏ ⵓⵔ ⵏⵙⵙⵉⵏ ⵛⴰ ⵎⴰⵏⴰⵡⵢⵏⵏⵉ, ⵏⵉⵖ ⵏⵜⵜⴻⵜⵜⵓ ⵜ. ⴰⵎⵢⴰ ⵉⵜⵜⵎⵙⴰⵔⵏ ⵎⴰⵛⴰ ⵏⵛⵛⵉⵏ ⵍⴱⴷⴰ 
ⵏⵜⵜⵅⵙⵙⴰ ⴰⴷ ⵏⵔⵣⵣⵓ ⵎⴰⵢⵎⵎⵉ. ⵜⵓⴷⴰⵔⵜ ⵙ ⵢⵉⵎⴰⵏⵜ ⵏⵏⵙ ⵜⵜⵅⵙⵙⴰ ⵜⵉⵎⵅⵙⴰ ⵏⵏⵙ. ⵛⵉ 
ⵣⵉ ⵜⵡⴰⵔⴰⵜⵉⵏ ⵜⴻⵜⵜⴷⵡⵉⵍ ⵜⴰⵎⵥⵥⵢⴰⵏⵜ ⵜⴻⵜⵜⴳⴳ ⴽⵓⵔⵛⵉ, ⵜⴻⵜⵜⵙⵡⴹⴹⴰⵕ ⵉⵅⴼ ⵏⵏⵙ ⴷ 
ⵎⵉⵏ ⵜⵄⵏⴰ. ⵏⵛⵛⵉⵏ, ⵓⵔ ⵖⵓⵔⵏⵖ ⴱⵓ ⵜⵉⴷⵜ, ⵅⵎⵉ ⵏⵜⵜⵉⵏⵉ ⴱⵍⵍⵉ ⴽⵓⵔⵛⵉ ⵉⴷⴼⴼⴰⵔ ⴰⵙⵍⴳⵏ 
ⵏⵏⵙ. ⵏⵜⵜⴻⵜⵜⵓ ⴱⵍⵍⵉ ⵔⴰ ⵏⵉⵢⵢⵜ ⴷ ⴰⴳⴰⵎⴰ ⴷ ⵜⵎⵣⵉ ⴷ ⵜⵓⴱⵓⵀⵍⵢⴰ ⴷ ⵉⵊⵊ ⵏ ⵓⵎⴳⵉⵏ ⵏⵏⴹⵏⵉ 
ⵓⵔ ⵢⴰⵔⵡⵙ ⵛⴰ ⴷⴳ ⵓⵎⴳⵉⵏ, ⵉⴳⴳⴰ ⴰⵎ ⵉⵣⵍⴰⵏ ⴷ ⵜⵓⴷⴰⵔⵜ. ⴰⵎⵢⴰ ⵏⵛⵛ ⵔⵎⵙⵖ ⵍⴱⴷⴰ 
ⵅⵎⵉ ⵅⵣⵣⵔⵖ ⴷⴳ ⵢⵉⵊⵊ ⵏ ⵓⵎⴷⴷⵓⴽⵍ ⵉⴹⴼⵕ ⵓⵍ ⵏⵏⵙ ⵓⵛⴰ ⵉⵙⵙⵓⴼⵖ ⵉⵜ ⵅⴼ ⵓⴱⵔⵉⴷ.

جيرترود

ⵔⵉⵖ ⴰⴷ ⵉⵏⵉⵖ ⴱⵍⵍⵉ ⴷ ⵡⴰ ⴷ ⵉⵎⴰⵏ ⵉⵏⵓ ⴰⴽⴷ ⵎⵓⵃⵎⵎⴷ. ⵓⵔ ⵉⵔⵉⵖ ⵛⵉ ⴰⵎⴰⵛⵏⴰⵡ 
ⵛⴰ ⵣⵣⴰⵢⵙⵏ ⵣⴳ ⵉⵎⴷⴷⵓⴽⴰⵍ ⵏⵏⵖ. ⵔⵓⵅⴰ, ⵓⵔ ⵜⵏ ⵜⴷⵛⴰⵔⵖ ⵛⵉ ⵎⵉⵏ ⵄⵏⵏ, ⵡⵉⵏⵏⵉ ⵉⵄⴼⴼⴰⵏⵏ 
ⴰⵎ ⵉⵟⴰⵏ. ⵍⴱⴷⴰ ⵙⵙⵃⵇⴰⵔⵏⵜ. ⵜⴹⵚⵚⴰⵏ ⵅⴼ ⵡⴰⵕⵕⵓⴹ ⵏⵏⵙ, ⵅⴼ ⵓⵛⴰⵛⵛⵉⵡ ⵏⵏⵙ ⴷ ⵎⴰⵎⵎⵛ 
ⵉⵎⵛⵛⴹ ⴷ ⵜⴼⵔⴰⵙ ⵏⵏⵙ ⴷ ⵓⵅⵏⴼⵓⴼ ⵏⵏⵙ ⴷ ⵓⵢⵏⴰⵔ ⵏⵏⵙ ⵉⴽⴽⵎⵛⵏ, ⴷ ⵉⵖⵉⵍⴰⵏ ⵏⵏⵙ ⵀⵡⴰⵏ 
ⵛⵡⴰⵢ... ⴽⵓⵔⵛⵉ ⵜⵜⵄⵢⵢⴰⴱⵏ ⵜ ⵅⴰⴼⵙ. ⵉⵙⵢⴰⴼⴰ ⴰⵅⵎⵉ ⴰⵇⴰ ⵜ ⴰⴽⴷ ⵉⵔⴼⴰⵏ. ⵏⵜⵜⴰ, ⵎⴰⵛⴰ 
ⵓⵔ ⵉⵙⵢⴰⴼⴰ ⵙ ⵜⵉⵇⵇⵙⵜ ⴷ ⵓⵢⵣⵣⵉⵎ ⴰⵍⴰⵎⵉ ⵉⵙⵙⵏⵜⵉ ⵉⵏⵀⵛ ⴰⴽⴷ ⵡⵓⵙⵙⴰⵏ.

ⵏⵛⵛ, ⵏⵏⵉⵖ: ⵎⵓⵃⵎⵎⴷ ⵓⵔ ⵉⵎⵎⵓⵜ ⵛⵉ ⴰⵎⵏⵏⵉ ⴷⵖⵢⴰ, ⵉⵎⵔⵉ ⵏⵜⵜⴰ ⵙ ⵢⵉⵎⴰⵏⵜ ⵏⵏⵙ ⵓⵔ 
ⵜ ⵉⴷⵖⵉⵔ ⵏⵜⵜⴰ ⵉ ⵢⵉⵅⴼ ⵏⵏⵙ. ⵔⴰ ⴷ ⵏⵜⵜⴰ ⵉⵏⵏⴰ ⴱⵍⵍⵉ ⵖⴰ ⵜⴰⵎⵏⵏⴰⵡⵜ ⵡⵃⴷⵙ ⵉ ⵣⵉ ⵖⴰ 
ⵉⵀⵏⴰ. 

ⵎⵉⵏⵅⵉ ⵖⴰⵔ ⵓⵏⴳⴳⴰⵔⵓ ⵢⵓⴼⴰ ⵎⴰⵏⵉ ⴰⴷ ⵢⴰⵔⵡⵍ ⵃⵎⴰ ⴰⴷ ⵉⵀⵏⴰ ⵣⴳ ⵓⵎⴰⵔⵔⵜ ⵏ ⵡⵓⵍ 
ⵏⵏⵙ ⵉⵏⴷⴷⵓⵏ. ⵓⵔⴰ ⵉⵎⵎⵓⵜ ⵎⵉⵏⵣⵉ ⵉⵙⴷⴰⵀⵊⴷ ⴰⴷ ⵉⵎⵎⵜ, ⵉⴳⴳⴰ ⴰⵟⵟⴰⵚ ⴷⵉ ⵜⵓⴷⴰⵔⵜ 
ⵏⵏⵙ ⵏⵉⵖ ⵓⵔ ⵉⴳⴳⵉ ⵛⵉ ⵎⵉⵏⵅⴼ ⴰⴷ ⵉⴷⴷⴰⵔ. ⵓⵛⴰ ⵉⵅⵙⵙ ⴰⴷ ⵉⵎⵎⵜ ⵃⵎⴰ ⴰⴷ ⵉⵎⵎⵜ 
ⵡⴰⵀⴰ, ⵉⵡⵡⴹ ⴷ ⵡⴰⵙⵙ ⵏⵏⵙ!

ⵔⵓⵅⴰ ⵄⴰⴷ ⵔⵎⵙⵖ ⵙ ⵜⵉⴷⵜ! ⴰⵡⴰⵍ ⵏⵏⵉ ⵉ ⵉⵏⵏⴰ ⵉⵛⵜ ⵏ ⵜⵡⴰⵔⴰⵜ ⵏⵜⵜⴰ, ⵉⵙⵙⴰⵡⴰⵍ 
ⵅⴼ ⵊⵉⵔⵜⵔⵓⴷ, ⵜⴰⵎⴷⴷⵓⴽⵍⵜ ⵏⵏⵙ ⵜⴰⵎⵉⵔⵉⴽⴰⵏⵜ. ⵓⵔ ⵉⵙⴱⴷⴷⵉ ⴰⵡⴰⵍ ⵅⴰⴼⵙ. ...ⵅⵎⵉ 
ⵏⵜⵜⵕⴰⵃ ⵖⴰⵔ ⵛⵉ ⵏ ⵢⵉⵊⵊ ⵓⵛⴰ ⵉⵜⵜⴰⴳⵉ ⵅⴰⴼⵏⵖ, ⵉⵅⵙⵙ ⴰⴷ ⵏⵙⵙⵏ ⵎⴰⵎⵎⵛ ⴰⴷ ⵏⴷⵡⵍ ⵖⴰⵔ 
ⵢⵉⵅⴼ ⵏⵏⵖ!

ⵏⵛⵛ, ⵅⵎⵎⵖ ⴱⵍⵍⵉ ⵏⵜⵜⴰ ⵄⵎⵎⴰⵕⵚ ⵓⵔ ⵉⵙⵙⵉⵏ ⴰⴱⵔⵉⴷ ⵉ ⵖⴰ ⵉⴹⴼⵕ ⵃⵎⴰ ⴰⴷ 
ⵉⴷⵡⵍ ⵖⴰⵔ ⵢⵉⵅⴼ ⵏⵏⵙ. ⵏⵜⵜⴰ, ⵉⵕⴰⵊⴰ ⴰⵟⵟⴰⵚ ⵏ ⵡⵓⵙⵙⴰⵏ ⴰⵡⴰⵔⵏⵉ ⵏ ⵓⵎⵙⴰⴳⴰⵔ ⴰⴽⴷ 
ⵊⵉⵔⵜⵔⵓⴷ ⴷⵉ ⵟⴰⵏⵊⴰ, ⵓⵔ ⵜⵜ ⵉⵥⵕⵉ ⵛⵉ ⵓⵎⵉ ⵉⵇⴹⵄ ⵔⴰⵢⴰⵙ ⵏⵏⵙ. ⵉⴳⴳⵯⴷ ⴰⴷ ⵜ ⵜⴻⵜⵜⵓ 
ⵓⵛⴰ ⵉⵅⵙⵙ ⴰⴷ ⵉⵎⵓⴷⴷⵓ, ⴰⴷ ⵉⴷⴷⵓ ⴰⵔ ⴱⴰⵔⵉⵣ ⵃⵎⴰ ⴰⴷ ⵉⵡⴽⴽⴷ ⴱⵍⵍⵉ ⵉⵇⴹⵄ 
ⵔⴰⵢⴰⵙ ⵏⵏⵙ. ⵙ ⵜⵉⴷⵜ! ⵏⵜⵜⴰ, ⵓⵔ ⵉⵄⴰⵡⴷ ⵛⵉ ⴽⵓⵔⵛⵉ. ⵓⵔ ⵉⴼⵔⵔⵣ ⵎⵉⵏ ⵉⵜⵜⵄⴰⵡⴰⴷ, 
ⵓⵛⴰ ⵓⵔ ⵜ ⵉⵜⵜⵉⵇⵇ ⵃⴷⴷ ⵎⵉⵏ ⵉⵜⵜⵉⵏⵉ. ⵏⵛⵛ, ⵡⵃⴷⵉ ⵉ ⵢⵓⵛⴰⵏ ⴱⵍⵍⵉ ⵏⵜⵜⴰ, ⵉⵙⵏⵓⴼⴼⵔ 
ⵉⵊⵊ ⵏ ⵔⵃⵔⵉⵇ ⴷ ⴰⵎⵇⵇⵔⴰⵏ. ⵉⵚⴱⴰⵕ ⵉ ⴹⴹⵇⵍ ⵏⵏⵙ, ⵉⵊⵊⴰ ⵜ ⴷⴳ ⵡⵓⵍ ⵏⵏⵙ. ⵎⴰⵛⴰ ⵏⵛⵛⵉⵏ, 
ⵄⵎⵎⴰⵕⵚ ⵓⵔ ⵏⵢⵙⵉ ⴰⵎⵏⵓⵙ ⵏ ⵓⵎⴰⵔⵔⵜ ⵏⵏⵙ ⴰⴽⵉⴷⵙ. ⴰⵔ ⵔⵓⵅⴰ ⵄⴰⴷ ⵉ ⵙⵙⵏⵖ ⵎⵉⵏ ⵓⵔ 
ⵉⵔⵉⵖ ⵙⵙⵏⵖ ⵣⴷⴰⵜ. ⵓⵙⵙⴰⵏ, ⵙⵎⵎⴰⵍⵏ ⵉ ⵉⵡⴷⴰⵏ ⵎⵉⵏ ⵓⵔ ⵙⵙⵏⵏ ⵛⵉ ⵣⴷⴰⵜ.

ⵏⵛⵛ, ⵓⵔ ⴰⵔⵔⵉⵖ ⵛⵉ ⵜⴰⵢⵏⵉⵜ ⵣⵉⴽⴽ ⵉ ⵎⴰⵢⵎⵎⵉ ⵉⵛⵇⵇⴰ ⴰⵢⵉ ⵏⵛⵛ ⵙ ⵢⵉⵎⴰⵏⵜ ⵉⵏⵓ, 
ⵃⵎⴰ ⴰⴷ ⴰⵢⵉ ⵢⵉⵏⵉ. ⵉⵇⵇⵉⵎ ⵉⵜⵜⵄⴰⵡⴰⴷ ⴰⵢⵉ ⵜⴰⵍⵍⵙⵜ ⵏⵏⵙ ⵙ ⵉⵙⵙⴰⵖⵏ ⴷ ⵉⵅⵏⴼⵓⴼⵏ ⴷ 

jirtrud

ⵜⵓⵙⴷⵉⴷⵉⵏ ⴷ ⵉⵎⵓⵛⴰⵏ ⵉⴳⴳⵯⵊⵏ. ⵉⵔⴰ ⴰⵅⵎⵉ ⵉⴳⴳⵯⴷ ⴰⴷ ⴰⵙ ⵉⵡⴹⴹⴰⵕ ⵛⵉ ⵏⵉⵖ ⴰⴷ ⵉⵜⵜⵓ 

ⵛⵉ. ⵓⵔ ⴷⵉⵏⵏⵉ ⵛⵉ ⵎⵉⵏ ⵉⵡⵄⵔⵏ ⴽⵜⴰ ⵣⵉ ⵎⴰⵔⴰ ⴱⵏⴰⴷⵎ ⵓⵔ ⵉⵄⵔⵉⵎ ⵖⴰ ⵜⵓⴷⴰⵔⵜ ⵏⵏⵙ ⵏ 

ⴷⵉⵅⵔ, ⵓⵛⴰ ⴰⴷ ⴰⵙ ⵉⵏⵊⵎ ⵛⵉ ⵏ ⵔⴰⵜⴰ ⵣⵣⴰⵢⵙ ⴰⴷ ⵜ ⵙⵙⵏⵏ ⵉⵏⵏⴹⵏⵉ. ⵓⵔⴰ ⵉⵔⴰ ⵉⵔⴳⴳⵯⵍ ⴷ 

ⵖⴰⵔⵏⵖ, ⵏⵉⵖ ⵖⴰⵔⵉ ⴽⵜⴰ ⴱⵍⴰ ⵎⴰ ⴰⴷ ⵙⵢⴰⴼⴰⵖ ⵜⵉⵎⵙⵍⴰⵢⵉⵏ ⵣⴳ ⵜⵙⵄⴷⴰ ⵏⵏⵙ ⵉⵇⵇⵉⵎⵏ ⴷ 

ⵔⵡⵄⴷ ⵓⵔ ⴷⴰⵢⵙ ⵡⴰⵍⵓ. ⵎⴰ ⵙ ⵓⵎⵉ ⵓⵔ ⵉⵜⵜⴰⵔⵔⵉ ⵛⵉ ⵜⴰⵢⵏⵉⵜ ⵇⵇⴰⵄ ⵏⵉⵖ ⵉⵜⵜⵙⵀⴰ. 

ⵜⵓⵖⴰ ⵏⵛⵛ, ⵓⵔ ⴷⴰⵢⵉ ⵉⵛⵇⵉ ⵛⵉ ⵛⵛⴰⵏ ⵉ ⴷⴰⵢⵉ ⵉⴳⴳⴰ, ⵏⵉⵖ ⵓⵎⵉ ⵉⵔⴰ ⵉⴱⴷⴷ ⵅⴰⴼⵉ ⴰⴷ ⵜ 

ⴰⵡⵙⵖ ⵃⵎⴰ ⴰⴷ ⵉⴷⵡⵍ ⵖⴰⵔ ⵢⵉⵅⴼ ⵏⵏⵙ, ⴰⴷ ⵉⵚⵍⵃ ⴰⴽⴷ ⵓⵙⴽⵜⵉ ⵏⵏⵙ. ⵙ ⵜⵉⴷⵜ, ⴰⵙⴽⵜⵉ 

ⵏⵏⵉ ⵉⵎⵔⵔⵜ ⵉⵜ ⵎⴰⵛⴰ ⵏⵜⵜⴰ ⵉⵜⵜⵡⴰⵔⴰ ⵜ ⵉⵚⴱⵃ ⵉⵛⵏⴰ.

ⵓⵔⴰ ⴷ ⵜⴰⴳⵕⵥⴰⵡⵜ ⵉ ⵉⴳⴳⵉⵏ ⴰⵙ ⴰⵎⵏⵏⵉ. ⵎⵉⵏⵣⵉ ⵏⵜⵜⴰ, ⵓⵔ ⵉⵃⵓⵢⵣ ⵛⵉ ⵎⵉⵏ ⵉⵄⴷⵓⵏ 

ⴰⵎⵏ ⵉⵔⴰ ⵓⵔⴰ ⴰⴷ ⵉⵔⴰ ⵢⵓⵛⴰ ⵙ ⵓⵃⵓⵢⵣ ⵏⵏⵉ ⵓⵔ ⵉⵜⵜⴹⵀⵕⵏ, ⵡⵏⵏⵉ ⵓⵎⵉ ⵜⵜⵉⵏⵉⵏ ⵉⵏⵛⵛⴰⴷⵏ. 

ⵉⵊⵊ ⵏ ⴷⴷⴰⴱ ⵏ ⵓⵃⵓⵢⵣ ⵓⵔ ⵉⵔⴰ ⵛⴰ ⵅⴼ ⵎⵉⵏ ⵉⵄⴷⵓⵏ ⵓⵔⴰ ⵅⴼ ⵎⵉⵏ ⴷ ⵉⴳⴳⵓⵔⵏ!

ⵉⵔⴰ ⵉⵅⵙⵙ ⴰⴷ ⵢⴰⵔ ⵜⵓⴼⴼⵉⵏ ⵏⵏⵙ ⵡⴰⵀⴰ, ⵉⵔⴰ ⵉⴼⵇⴷ ⵖⵉⵔ ⵎⵉⵏ ⵜ ⵉⵔⵣⵎⵏ. ⴰⵎ 

ⵡⵏⵏⵉ ⵉⵅⵙⵙⵏ ⴰⴷ ⵢⵓⴳⵓⵔ ⴷⵉ ⵜⵏⵣⵔⵓⴼⵜ ⵏ ⵓⴷⴼⵍ ⵙ ⵡⴰⵡⴰⵍⵏ ⵉⵔⵖⵉⵏ. ⵓⵔ ⵖⴰⵔⵙ ⵛⵉ 

ⵜⵉⴳⵓⵔⵉⵡⵉⵏ! ⵙ ⵓⵢⵏⵏⵉ ⵉⵇⵇⵉⵎ ⴰⵙⵉⵜⵎ ⵏ ⵎⵓⵃⵎⵎⴷ ⵉⵇⵇⵏ ⵢⵓⵢⵍ ⵖⴰⵔ ⵢⵉⵛⵜ ⵏ ⵜⵡⵏⴳⵉⵎⵜ… 

ⴰⵔⴰⵎⵉ ⵢⵓⴼⴰ ⵣⴷⴰⵜ ⵏⵏⵙ ⵙ ⵓⵎⵀⴰⵔⴷⴼ ⵡⵏⵏⵉ ⵉⵢⵙⵉⵏ ⴰⴽⵉⴷⵙ ⴰⵎⵏⵓⵙ. ⵓⵔ ⵙⵙⵉⵏⵖ ⵛⴰ 

ⵎⴰⵏ ⵜⴼⵓⴽⵜ ⵉ ⵅⴰⴼⵙ ⴷ ⵉⵏⵇⴰⵔⵏ ⴷ ⵎⴰⵏ ⵓⵙⵡⵉⵏⴳⵎ ⵉⵜ ⵉⵏⴷⵀⵏ ⵖⴰⵔⵉ ⴰⵍⴰⵎⵉ ⵉⵙⵙⵉⴷⴼ 

ⴰⵢⵉ ⴷⴳ ⵓⵊⵏⵏⴰ ⵏⵏⵙ. ⵓⵛⴰ ⵙⵀⵡⵉⵖ ⴰⵙ ⴰⵣⵍⵍⵉⴼ ⴷⴳ ⵓⵎⵣⵡⴰⵔⵓ ⵡⴰⵅⵅⴰ ⵏⵛⵛ ⵓⵔ ⵉⵛⵇⵉ ⵢⵉ 

ⵛⴰ, ⵓⵔ ⵖⵓⵔⵉ ⴱⵓ ⵔⵖⴰⵕⴰⴹ ⴷⴰⵢⵙ ⵓⵔⴰ ⴷⵉⵏⵏⵉ ⵎⵉⵏ ⵖⴰ ⵉⵙⵎⵓⵏⵏ ⵊⴰⵔ ⴰⵏⵖ. ⵔⵖⴰⵕⴰⴹ ⵉⵏⵓ 

ⴰⵇⴰ ⵜ ⴷⴳ ⵓⵎⵛⴰⵏ ⵏⵏⴹⵏⵉ. ⵓⵔ ⵍⵍⵉⵖ ⵛⵉ ⵡⵊⴷⵖ ⴰⴷ ⵀⵡⵉⵖ ⴰⴽⵉⴷⵙ ⴷⵉ ⵜⴰⵢⵙⴰⵜ ⵏⵏⵉ ⵓⵔ 

ⵙⵙⵉⵏⵖ ⵛⵉ ⵎⴰⵏⵉ ⵖⴰ ⵚⴰⵔⵖ. 

ⵓⵎⵉ ⵡⵛⵉⵖ ⴰⵙ ⵔⵄⴰⵀⴷ, ⵓⴼⵉⵖ ⵉⵅⴼ ⵉⵏⵓ ⵙ ⵓⵎⵀⵔⴷⴼ ⵉⵅⵙⵙ ⴰⵢⵉ ⴰⴷ ⴳⴳⵖ ⵙ 

ⵔⵄⴰⵀⴷ ⵉⵏⵓ. ⵓⵔ ⵙⵙⵏⵖ ⵎⴰⵎⵎⵛ ⵖⴰ ⴷ ⵇⴰⵕⴱⵖ ⵖⴰⵔ ⵜⴼⴰⵡⵜ! ⵡⴰⵅⵅⴰ ⵡⵛⵉⵖ ⵣⴷⴰⵜ 

ⴳⴳⵓⵔⵖ ⴰⴷ ⵙⵙⴷⵄⵇⵖ ⵉⴼⵔⵉⵡⵏ ⵙ ⵜⵉⴷⵜ! ⵔⵉⵖ ⵄⴰⴷ ⴰⵇⴰ ⵉⵢⵉ ⴰⵎ ⵉⵎⴷⴷⵓⴽⴰⵍ ⵉⵏⵓ, 

ⵉⵇⵔⵉⵏⵏ ⵉⵏⵓ ⵏⵙⵎⵃ ⴷⵉ ⵜⵙⵄⴷⴰ ⵏⵛⴰⵕⵕⵀ ⴰⵙⴰⵜⵓ ⴰⵣⴰⵢⴽⵓ ⵎⵉⵍⵎⵉ ⵎⵎⴰ ⵏⵙⵙⵉⵡⵍ ⴰⴽⵉⴷⵙⵏ 

ⵏⴽⴽⵕⵏ ⵎⵉⵏ ⵉⵄⴷⵓⵏ ⵏⵛⵛ, ⴰⵎ ⵉⵇⵔⵉⵏⵏ ⵉⵏⵓ, ⵓⵔ ⵏⵔⵎⵉⵙ ⵛⴰ ⴱⵍⵍⵉ ⵡⵉⵏⵏⵉ ⵉⵟⵟⴼⵏ ⴷⵉ ⵎⵉⵏ 

ⵉⵄⴷⵓⵏ, ⵜⵜⵄⴰⵡⴰⴷⵏ ⴰⵙ ⴰⵟⵟⴰⵚ ⵏ ⵜⵡⴰⵔⴰⵜⵉⵏ ⵎⵉⵏⵣⵉ ⵖⴰⵔⵙⵏ ⵜⴰⵎⵏⵜⵉⵍⵜ. ⵎⴰⵛⴰ ⵏⵛⵛⵉⵏ, 

ⵓⵔ ⴰⵏⵖ ⵉⵛⵇⵉ ⵛⴰ ⵜⴰⵎⵏⵜⵉⵍⵜ ⵏⵏⵉ. ⵓⵔⴰ ⵜⵓⵖⴰ ⵏⵛⵛⵉⵏ ⵉⴳⴳⵉⵏ ⵎⴰⵏⴰⵡⵢⵏⵏⵉ, ⵎⴰⵛⴰ ⵓⵔ ⵏⵙⵙⵉⵏ 

ⵛⵉ ⵔⴰ ⵜⴰⵎⵜⵉⵍⵜ ⵏⵏⵉ. 

جيرترود

ⵓⵔ ⵣⵎⵔⵖ ⴰⴷ ⵅⵎⵎⵖ ⵔⵓⵅⴰ ⵎⵉⵍⵎⵉ ⴷⴰⵢⵉ ⵉⵙⵙⵉⵡⵍ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⵅⴼ 
ⵓⵙⵜⴰⵍ ⵏⵏⵉ. ⵓⵔ ⵣⵎⵔⵖ ⴰⴷ ⵙⵙⵏⵖ ⵎⴰⵏ ⵡⴰⵙⵙ ⴷ ⵎⴰⵏ ⵢⵓⵔ. ⵎⴰⵛⴰ ⴽⵜⵓⵖ ⴱⵍⵍⵉ ⵎⴰⵏⴰⵢⵏⵏⵉ 
ⵉⵎⵙⵔ ⵣⴷⴰⵜ ⵉ ⵎⴰ ⴰⴷ ⵉⵎⵎⵜ ⵙ ⵓⵙⴳⴳⵯⴰⵙ ⴷ ⵓⵣⴳⵏ. ⵉⵛⵜ ⵏ ⵜⵡⴰⵔⴰⵜ, ⵉⵔⵉⵇⵇ ⵣⵣⴰⵢⵙ 
ⵔⵃⴰⵔ, ⵓⵛⴰ ⵉⵇⵇⵉⵎ ⵉⵜⵜⵣⴰⵡⴰⴳ ⵃⵎⴰ ⴰⴷ ⴰⵙ ⴰⵔⵉⵖ ⵜⵉⵙⵄⴷⴰ ⵏⵏⵙ. ⵉⵄⵊⴱ ⴰⵢⵉ ⵔⵃⴰⵔ 
ⵓⵎⵉ ⵖⴰⵔⵙ ⵜⵉⵙⵄⴷⴰ ⵏⵏⵙ ⵃⴷⴰⵊⵏⵜ, ⴰⵎⵏ ⵔⵎⵙⵖ, ⴰⴷ ⵜⵏⵜ ⵖⵔⵖ ⵡⴰⵀⴰ. ⵎⴰⵛⴰ, ⵏⵜⵜⴰ, ⵉⵏⵏⴰ 
ⵢⵉ ⵄⴰⴷ ⵓⵔ ⵜⵏⵜ ⵢⵓⵔⴰ ⵛⵉ. ⴽⵓⵔⵛⵉ ⵄⴰⴷ ⴰⵇⴰ ⵜ ⴷⴳ ⵡⵓⵍ ⵏⵏⵙ. ⵉⵅⵙ ⵏⵛⵛ ⴰⴷ ⴰⵙ ⴰⵔⵉⵏ 
ⵜⵉⵙⵄⴷⴰ ⵏⵏⵙ. ⵓⵛⴰ ⵏⵏⵉⵖ ⴰⵙ: ⵏⵛⵛ ⴷ ⴰⵏⵛⵛⴰⴷ, ⴰⵎⵏ ⵄⴰⴷ ⵉ ⵙⵙⵏⵜⵉⵖ ⵓⵔ ⵙⵙⵉⵏⵖ ⴰⴷ 
ⴰⵔⵉⵖ ⵅⴼ ⵜⵓⴷⴰⵔⵜ ⵏⵏⵙ. ⵙ ⵜⵉⴷⵜ, ⵏⵛⵛ ⵜⵜⴰⵔⵉⵖ. ⴼⵙⵙⵔⵖ..., ⵉⵡⴷⴰⵏ, ⵖⵔⵉⵏ ⵉⵣⵍⴰⵏ 
ⵉⵏⵓ ⴷ ⵉⴹⵕⵉⵚⵏ ⵉⵏⵓ ⵎⴰⵛⴰ ⵓⵔ ⵣⵎⵎⵔⵖ ⴰⴷ ⴳⴳⵖ ⵜⵉⵣⵎⵎⴰⵔ ⵎⵖⴰⵔⵏⵜ ⴰⵎ ⵜⵉⵏ ⴰ. ⵜⵓⵖⴰ 
ⵉⵅⵎⵎ ⴱⵍⵍⵉ ⵜⵜⵉⵇⵇⵜ ⵏⵏⵙ ⴷⴰⵢⵉ ⴷ ⴰⵎⵏⵓⵙ. ⵉⵏⵏⴰ ⵢⵉ ⴱⵍⵍⵉ ⵏⵜⵜⴰ ⵉⵜⵜⵡⴰⵔⴰ ⴷⴳ ⵉⵣⵍⴰⵏ 
ⵉⵏⵓ ⵢⵓⴷⵔⵓⵙⵏ ⵛⴰ ⵏ ⵓⴼⵔⴰⵢ ⵏ ⵓⵎⴰⵍⴰⵙ ⵉⵛⵏⴰ.

ⵇⵇⵉⵎⵖ ⴷⵀⵛⵖ, ⵉⵊⵊⴰ ⵢⵉ ⵜⵜⵅⵎⵎⵉⵎⵖ, ⵓⵔ ⵉⵔⴰ ⵖⴰ ⴷⴳ ⵡⴰⵍⵖⴰⴷ ⵏⵏⵙ ⵃⵎⴰ ⴰⴷ ⴰⵙ 
ⴳⴳⵖ ⵔⵖⴰⵕⴰⴹ, ⵜⵜⵅⵎⵎⵉⵎⵖ ⵔⴰ ⴷⵉ ⵎⵉⵏ ⵖⴰ ⴰⵔⵉⵖ ⴷ ⵎⵉⵏ ⵖⴰ ⴳⴳⵖ. ⵓⵔ ⵙⵏⵓⴼⴼⵔⵖ ⵛⵉ 
ⴱⵍⵍⵉ ⵖⵓⵔⵉ ⵜⵓⵔⴷⴰ ⴷⵉ ⵜⵉⴷⵜ ⵏ ⵜⵏⵏⴰⵟⵜ ⵏⵏⵙ. ⵛⵉ ⵣⵉ ⵜⵡⴰⵔⴰⵜⵉⵏ ⵉⵜⵜⴰⵙ ⴷ ⵛⵉ ⵏ ⵢⵉⵊⵊ 
ⵉⵙⵙⴰⵍⴰⵢ ⵣⴳ ⵜⵉⵔⵔⴰ ⵏ ⵛⵉ ⵏ ⵓⴹⵕⵉⵚ ⵏⵏⴽ. ⵏⵜⵜⴰ, ⵙ ⵔⵎⵇⵔⵓⴱ, ⵙ ⵜⵉⴷⵜ! ⵉⵜⵜⵅⵙⵙ ⴰⴷ 
ⵉⵣⴰⵡⴰⵔ ⵉⵣⵍⴰⵏ ⵏⵏⴽ! ⵉⵜⵜⵖⵉⵍ ⴰⵢ ⴰⵅⵎⵉ ⵏⵜⵜⴰ ⵉⵔⵎⵙ ⴰⵊⴼⵊⴼ ⵉⵏⵓ. ⵎⵉⵏⵣⵉ ⴽⵜⵓⵖ ⵉⵙⵎⴷ 
ⵉⵜⵜⵉⵏⵉ: «ⵢⴰⵍⵍⴰⵀ ⴼⵙⵓⵙ, ⵓⵔ ⵉⵜⵜⴰⵔⵉ ⵅⴼ ⵜⵓⴷⴰⵔⵜ ⵉⵏⵓ ⵃⴷⴷ ⵏⵏⴹⵏⵉ ⵖⴰⵙ ⵛⴽⴽ. ⵓⵔ 
ⵜⵜⴳⴳ ⵛⵉ ⵃⵟⵟⵓ ⵏ ⵉⵏⵛⵛⴰⴷⵏ. ⵛⴽⴽ, ⴷ ⴰⵏⵛⵛⴰⴷ ⵎⴰⵛⴰ ⵜⵙⵙⵏⴷ ⵎⴰⵎⵎⵛ ⵖⴰ ⵜⴰⵍⵙⴷ». 
ⴳⴳⵯⴷⵖ ⴰⴷ ⴰⴳⴳⵯⵊⵖ ⴰⵟⵟⴰⵚ ⵅⴼ ⵎⵉⵏ ⵙⵙⵏⵖ. ⵏⵛⵛ, ⵓⵔ ⵙⵙⵉⵏⵖ ⴰⴷ ⴰⵔⵉⵖ ⵖⴰ ⵅ ⵢⵉⵅⴼ 
ⵉⵏⵓ. ⴳⴳⵯⴷⵖ ⴰⴷ ⴷⵡⵍⵖ ⴷ ⴰⵙⵎⵖ. ⴰⵖⴰⵏⵉⴱ ⵉⵏⵓ, ⴰⴷ ⵉⵜⵜⵡⴰⴽⵔ ⵉ ⵜⵉⵔⵔⴰ. ⵍⴱⴷⴰ ⵉⵣⵍⴰⵏ 
ⵉⵏⵓ ⵚⴼⴰⵏ ⵔⵓⵅⴰ ⴷⴳ ⵢⵉⵛⵜ ⵏ ⵜⵛⵜⵉ ⵏ ⵓⵎⵀⴰⵔⴷⴼ ⴰⴷ ⵉⴷⵡⵍ ⴰⵎ ⴰⵔⴱⴰⴱ ⵏ ⵓⴱⴰⴽⴰⴹ. 
ⵅⵎⵎⵖ ⴰⵎⵎⵓ, ⵓⵛⴰ ⵏⵏⵉⵖ: “ⵍⵍⴰ!” 

ⵎⴰⵛⴰ ⵏⵜⵜⴰ, ⵓⵔ ⵉⵙⵇⴰⵔ ⵛⵉ, ⵉⵇⵇⵉⵎ ⵉⵜⵜⵡⴽⴽⴰⴷ ⵅⴰⴼⵉ ⵣⵉ ⵡⴰⵇⵓⴷ ⵖⴰⵔ ⵡⵏⵏⵉⴹⵏⵉ. 
ⵉⵙⵙⴼⵀⵎ ⴰⵢⵉ ⴱⵍⵍⵉ ⴰⴷⵍⵉⵙ ⵏⵏⵉ ⴰⴷ ⵢⵉⵔⵉ ⵉⵏⵓ, ⵙ ⵡⴰⵙⵙⴰⵖ ⵉⵏⵓ. ⵏⵜⵜⴰ ⵉ ⴷⴰⵢⵉ ⵉⵡⵛⵉⵏ 
ⵎⵉⵏ ⵖⴰ ⴷ ⴰⵔⵉⵖ, ⵉⵅⵙ ⴰⴷ ⵉⵙⵜⴰⵎⵏ ⵡⴰⵀⴰ ⵅⴼ ⵙⵙⴰⵔ ⵏⵏⵙ ⴷⴳ ⵢⵉⵊⵊ ⵏ ⵓⴷⵍⵉⵙ. ⵓⵛⴰ 
ⵉⴷⵖⵔ ⴰⵢⵉ ⵏⵛⵛ ⵙ ⵢⵉⵎⴰⵏⵜ ⵉⵏⵓ ⵎⵉⵏⵣⵉ ⵔⵉⵇⵖ ⴰⵙ, ⵏⵉⵖ ⵜⵔⵉⵇⵇ ⵣⵣⴰⵢⵙ ⵜⵉⵔⵔⴰ ⵉⵏⵓ, 
ⵏⵉⵖ ⵛⵉ ⵏⵏⴹⵏⵉ ⵓⵔ ⵜ ⵙⵙⵉⵏⵖ. ⵇⵇⵉⵎⵖ ⵜⵜⵀⵓⴷⴷⵉⵖ, ⵜⵜⵙⵇⵙⵉⵖ ⵜ ⵎⴰⵢⵎⵎⵉ! ⴰⵟⵟⴰⵚ ⵏ 
ⵜⵡⴰⵔⴰⵜⵉⵏ ⵜⵜⵅⵢⵢⴰⵇⵖ ⵜ. ⵎⴰⵛⴰ ⴱⵓⵇⵉⵖ ⵛⵡⴰⵢⵜ, ⵉⵎⵔⵉ ⵓⵔ ⵔⴰⵊⵉⵖ ⵛⵉ ⴰⵔ ⵔⵓⵅⴰ ⵉⵔⵉ 
ⵃⵙⵏ ⴰⵢⵉ, ⵉⵔⵉ ⴰⵡⵙⵖ ⵣⵣⴰⵢⵙ ⴰⵎⵏ ⵉⴷⴷⴰⵔ. ⵉⵔⵉ ⵉⵙⵙⵏⵇⵙ ⵅⴰⴼⵉ ⴰⵟⵟⴰⵚ ⵏ ⵓⵎⴰⵔⵔⵜ 
ⵉⵏⵓ ⵔⵓⵅⴰ. ⵎⴰⵛⴰ, ⴰⵎⵢⴰ ⵉ ⵜⵓⵖⴰ ⵜⵉⵎⵙⵍⴰⵢⵉⵏ ⵖⴰⵔ ⵓⵏⴳⴳⴰⵔⵓ ⵏⵏⵙⵏⵜ ⵉ ⵜⵜⴹⵀⵕⵏⵜ. ⵉⵇⵇⵏ 

ⴰⴷ ⵉⵇⵇⵉⵎ ⵛⵉ ⵏⵉⵖ ⴰⴷ ⵉⵎⵃⴰ ⵣⴳ ⵓⵇⵢⵢⵓⵄ ⵏⵉⵖ ⴰⴷ ⵉⵜⵜⵡⴰⵜⵜⵓ, ⵏⵉⵖ ⴰⴷ ⵉⵜⵜⵡⴰⵛⵔⵔⴳ 
ⵏⵉⵖ ⴰⴷ ⵉⵜⵜⵡⴹⴹⵕ ⵏⵉⵖ ⴰⴷ ⵉⵜⵜⵡⴰⵏⵇⴹⵄ ⵏⵉⵖ ⴰⴷ ⵉⵜⵜⵡⴰⵏⵏⴼⵙⵔ. ⵍⴰⴱⴷⴷⴰ ⵣⵉ ⵎⴰⵏⴰⵡⵢⴰ 
ⵃⵎⴰ ⴰⴷ ⵏⴰⵔⵉ. ⵓⵔ ⵓⴳⵉⵖ ⵎⵉⵏⵣⵉ ⴳⴳⵯⴷⵖ ⴰⵟⵟⴰⵚ ⵅⴼ ⵓⵖⴰⵏⵉⴱ ⵉⵏⵓ, ⵓⵎⵉ ⵏⵛⵛ ⵓⵔ ⵙⵙⵉⵏⵖ 
ⵎⴰⵕⵕⴰ ⵉⵎⵙⴰⵔⵏ ⵏ ‘ⴱⴱⴰ’ ⵎⵓⵃⵎⵎⴷ ‘ⴰⵊⴱⵍⵉ’. ⵡⵏⵏⵉ ⵓⵎⵉ ⵜⵜⵔⴰⵖⴰⵏ ⵉⵡⴷⴰⵏ ⵙ ⵡⴰⵙⵙⴰⵖ 
ⵏ ⵎⵓⵃⵎⵎⴷ ⵏⵉⵖ ‘ⴱⴱⴰ ⵎⵓⵃⵎⵎⴷ’ ⵓⵎⵉ ⵉⵡⵙⴰⵔ, ⵉⵖⵔⴱ ⵅⴰⴼⵙ ⵣⵣⵎⴰⵏ. ⵏⵛⵛ, ⵓⵔ ⴷⴰⵢⵉ 
ⵉⵛⵇⵉ ⵛⵉ ⴰⴷ ⵜ ⵙⵇⵙⵉⵖ ⵣⴷⴰⵜ ⵎⴰⵢⵎⵎⵉ ⵜⵔⴰⵖⴰⵏ ⴰⵙ: «ⵟⵟⴰⵏⵊⴰⵡⵉ», ⴰⵙⵙⴰⵖ ⵏⵏⵉ ⵉⵣⵉ 
ⵉⵜⵜⵡⴰⵙⵙⵏ. ⵎⴰⵛⴰ ⵏⵜⵜⴰ, ⵉⵜⵜⵔⴰⵖⴰ ⵉ ⵢⵉⵅⴼ ⵏⵏⵙ: «ⴰⵎⴰⵔⵉ ⵉⵇⵇⵉⵎⵏ» ⵏⵉⵖ«ⴰⵎⴰⵔⵉ 
ⴰⵣⴰⵢⴽⵓ». ⵉⵜⵜⵉⵏⵉ ⴱⵍⵍⵉ ⵏⵜⵜⴰ, ⵉⵛⵖⵔ ⵉⵅⴼ ⵏⵏⵙ ⵙ ⵜⵙⴽⵍⴰ ⵣⴳ ⵓⵎⵣⵡⴰⵔⵓ ⵏ ⵜⵓⴷⴰⵔⵜ 
ⵏⵏⵙ. ⵓⵛⴰ ⵃⵙⴱⵏⵜ ⵎⵉⴷⴷⵏ ⴷ ⵉⵊⵊ ⵣⴳ ⵜⵡⴰⵛⵓⵏⵜ ⵏ ⵜⵙⴽⵍⴰ. ⵉⵜⵜⵡⴰⵃⵙⴰⴱ ⵣⵣⴰⵢⵙⵏ, ⵉⵜⵜⵎⵓⵏ 
ⴰⴽⵉⴷⵙⵏ, ⵜⵜⵎⵓⵏⵏ ⴰⴽⵉⴷⵙ. ⵉⵜⵜⵙⵙⵏ ⴰⵙⵏ, ⵉⵜⵜⵎⵛⴰⵡⵕ ⴰⴽⵉⴷⵙⵏ. ⵎⴰⵛⴰ ⵏⵜⵜⴰ, ⵉⵜⵜⵡⴰⵙⵙⵏ 
ⵔⴰ ⵙ ⵓⵙⵙⵓⵏⵖ ⴷ ⵓⵖⵣⴰⵢ ⵏ ⵙⵉⵔⴰⵎⵉⴽ… ⵡⴰⵅⵅⴰ ⵏⵜⵜⴰ ⵓⵔ ⵉⵄⵔⵉⵎ ⵛⵉ ⴷⵉ ⵎⴰⵡⵀⵉⴱⴰ. 
ⵉⵅⵙⵙ ⵉ “ⵔⵅⵣⵔⴰⵜ ⵏ ⵓⵥⵕⵉ”, ⵏⵛⵛ, ⵙ ⵢⵉⵎⴰⵏⵜ ⵉⵏⵓ, ⵓⵔ ⵡⴹⵖ ⴰⴷ ⵙⵙⵏⵖ ⴷⴷⴰⴱ ⵏⵏⵉ ⵜ 
ⵉⵅⵙⵙⵏ ⵉ ⵎⵉⵅⴼ ⵙⵙⴰⵡⴰⵍⵏ ⵎⵉⵍⵎⵉ ⵎⵎⴰ ⵏⵙⵙⵉⵡⵍ ⵅⴰⴼⵙ ⴷⵉ ⵜⵥⵓⵕⵉ ⵏ ⵙⵉⵔⴰⵎⵉⴽ!

ⵄⵎⵎⴰⵕⵚ ⵓⵔ ⵥⵕⵉⵖ ⵃⴷⴷ ⵣⴳ ⵉⵎⴷⴷⵓⴽⴰⵍ ⵏⵏⵖ ⴷⵉ ⵟⴰⵏⵊⴰ ⵉⵙⵙⴰⵡⴰⵍ ⵎⵍⵉⵃ ⵅⴼ 
ⵜⵔⵡⵉⵃⵉⵏ ⴷ ⵓⵖⵣⴰⵢ ⵏⵏⵙ. ⵡⴰⵅⵅⴰ ⵏⵛⵛⵉⵏ ⵉⵎⴷⴷⵓⴽⴰⵍ ⵏⵏⵙ ⵏⵜⵜⴳⴳ ⵎⵉⵏ ⵅⴰⴼⵏⵖ ⵉⴽⴽⴰⵏ. 
ⵏⵃⵟⵟⴰ ⵔⴰ ⴷⴳ ⵓⵙⴼⵙⵔ ⵏⵏⵙ, ⵏⵜⵜⵛⴷⴷⵉⵇ ⵙ ⵜⵡⵓⵔⵉ ⵏⵏⵙ ⴷⴳ ⵉⵙⴼⵙⴰⵔⵏ ⵏ ⵓⵎⴳⵔⴰⵡ. 
ⵜⵓⵖⴰ ⵏⵡⵙ ⵜ ⵙ ⵜⵉⵔⵔⴰ ⵅⴼ ⵓⵏⵖⵎⵓⵙ ⵏⵏⵙ. ⵎⵉⵏⵣⵉ ⵏⵙⵙⵏ ⴱⵍⵍⵉ ⵏⵜⵜⴰ ⵉⴷⴷⴰⵔ ⵙ ⵜⵡⵓⵔⵉ 
ⵏⵏⵙ ⵏ ⵜⵥⵓⵕⵉ. ⵡⴰⵅⵅⴰ ⵙ ⵜⵉⴷⵜ, ⵏⵛⵛⵉⵏ ⵏⵙⵙⵏ ⵉⵜ ⵖⴰ ⵙ ⵓⵙⵓⵏⵖ ⴷ ⵓⴳⵣⴰⵢ ⵡⴰⵀⴰ. ⵄⵎⵎⴰⵕⵚ 
ⵓⵔ ⵏⵖⵔⵉ ⵛⵉ ⵏ ⵓⴹⵕⵉⵚ ⵉⴼⵙⵔ ⵏⵏⵙ. ⵃⵎⴰ ⴰⴷ ⵏⵙⵙⵏ ⵎⴰⵎⵎⵛ ⵜⴳⴳⴰ ⵜⵙⴽⵍⴰ ⵏⵏⵙ, ⵏⴷⵡⵍ 
ⵖⴰⵔ ⵉⴽⵜⵜⴰⵢⵏ ⵏⵏⵙ ⵡⴰⵀⴰ, ⵅⴼ ⵢⵉⵅⴼ ⵏⵏⵙ ⴷ ⵛⵛⵏⵄⵜ ⵉ ⵖⴰⵔⵙ ⵣⴷⴰⵜ ⴷ ⴰⵎⴰⵔⵉ. ⵛⵉ ⵏ 
ⵓⵎⵏⵜⵉⵍ ⵉⵊⵊⴰ ⵜ ⴰⴷ ⵉⵙⴱⴷⴷ ⵜⵉⵔⵔⴰ ⵏⵏⵙ. ⵇⵇⵉⵎⵏ ⵉⵎⵃⴹⴰⵕⵏ ⵜⵜⵄⴰⵡⴰⴷⵏ ⵉ ⵡⴰⵙⵙⴰⵖ ⵏⵏⵙ 
ⴷⴳ ⵉⵙⵉⴳⴳⵍⴰⵏ ⵏⵏⵙⵏ ⵅⵎⵉ ⵜⵜⵇⵢⵢⴰⴷⵏ ⵏⵉⵖ ⵅⵎⵉ ⵙⵙⴰⵡⴰⵍⵏ ⵅⴼ ⵜⵙⵄⴷⴰ ⵏⵏⵙ ⴷⵉ ⵜⵙⴽⵍⴰ. 
ⵡⴰⵅⵅⴰ ⵉⴷⵔⵓⵙ ⵎⵉⵏ ⴰⴷ ⵉⵔⴰ ⴼⵙⵔⵏ ⴰⵙ ⵣⵉ ⵜⵉⵔⵔⴰ ⵏⵏⵙ ⵜⴰⵎⵣⵡⴰⵔⵓⵜ. ⵙ ⵜⵉⴷⵜ, 
ⵏⵛⵛⵉⵏ ⵎⴰⵕⵕⴰ ⵜⵓⵖⴰ ⵏⵖ ⵏⵜⵜⵅⵎⵎⵉⵎ ⴱⵍⵍⵉ ⵉⵙⵙⵄⴷⵓ ⵛⵉ ⴷⵉ ⵜⵙⴽⵍⴰ ⵏⵉⵖ ⵉⵙⵙⵓⴼⵓⵖ 
ⵉⵜ ⵉⴷ ⵣⵉ ⴷⵉⵅⵔ ⵏⵏⵙ. ⵜⵓⵖⴰ ⵏⴷⴷⴰⵔ ⴰⵎⵎⵓ. 

ⵔⵓⵅⴰ, ⵉⵎⵎⵓⵜ ⵎⵓⵃⵎⵎⴷ. ⵜⵜⵅⵎⵎⵉⵎⵖ ⴷⵉ ⵎⵛⵃⴰⵍ ⵉⵔⴰ ⵉⵜⵜⴱⵓⵇⵇⴰ ⴷⴳ ⵉⵙⵓⵔⵉⴼⵏ 
ⵏⵏⵙ. ⵡⴰⵅⵅⴰ ⵓⵔ ⵜⵜⵡⴰⵔⵉⵖ ⵛⵉ ⵉⴱⵓⵇⴰ ⴰⵟⵟⴰⵚ ⵓⵎⵉ ⵉⴷⵖⵔ ⴰⴷ ⵉⵙⵙⵏⵓⵖ ⵉⵊⵊ ⵏ ⵓⵎⴰⵔⵉ 
ⴷ ⴰⵃⵓⴷⵔⵉ ⴰⵎ ⵏⵛⵛ ⴷⵉ ⵜⵔⵉⴷⵉⵔⵜ ⵏ ⵜⵓⴷⴰⵔⵜ ⵏⵏⵙ. ⵣⴳ ⵢⵉⵊⵊ ⵏ ⵓⵖⵣⴷⵉⵙ, ⵜⵓⵖⴰ ⵓⵔ 
ⵉⵅⵎⵎ ⵛⵉ ⵎⵍⵉⵃ ⵓⵎⵉ ⵉⵜⵜⵖⵉⵍ ⵄⴰⴷ ⵓⵔ ⴷ ⵉⵡⵡⴹ ⴰⴽⵓⴷ ⵏ ⵓⴽⵜⵜⴰⵢ ⵡⴰⵅⵅⴰ ⵉⵜⵜⵡⴰⵔⴰ 
ⵉⵙⴳⴳⵯⴰⵙⵏ ⵄⴷⴷⵓⵏ ⴷⵖⵢⴰ. ⵣⴳ ⵓⵖⵣⴷⵉⵙ ⵏⵏⴹⵏⵉ, ⵉⵜⵜⴽⵍ ⵅⴼ ⵔⵅⵣⵔⴰⵜ ⵏⵏⵙ ⵜⴰⵎⵇⵇⵔⴰⵏⵜ 

ⵖⴰⵔⵉ. ⴰⵅⵎⵉ ⵉⵜⵜⵡⴰⵔⴰ ⵛⵉ ⵏ ⵜⴼⵔⵉⵡⵜ ⴷⴳ ⵓⵊⵏⵏⴰ ⵉⵣⴷⵉⴳⵏ ⵉⵜⵔⵉ ⵉⵜⵜⵡⵉⴳⴳⵉⴷ, 
ⵉⴳⴳⵓⵔ ⴷ ⵖⴰⵔ ⵓⵖⵣⴷⵉⵙ ⵏⵏⵙ. ⵎⴰ ⵉⴷⵖⵔ ⴰⵢⵉ ⵃⵎⴰ ⴰⴷ ⴰⵙ ⴳⴳⵖ ⵔⵖⴰⵕⴰⴹ ⵏⵏⵙ, ⴰⴷ 
ⴰⵔⵉⵖ ⵜⵓⴷⴰⵔⵜ ⵏⵏⵙ. ⵎⵉⵏⵣⵉ ⵜⵓⵖⴰ ⵉⵜⵜⵉⵇⵇⴰ ⴷⴰⴳⵉ ⵙ ⵡⴰⵟⵟⴰⵚ ⵓⵎⵉ ⵄⵎⵎⴰⵕⵚ ⵓⵔ 
ⵜ ⵄⴰⴷⵉⵖ ⴷ ⵓⵎⵉ ⵄⵎⵎⴰⵕⵚ ⵓⵔ ⵜⵜⵚⴹⵖ ⵅⴰⴼ ⵡⴰⴼⵔⴰⵢ ⵏⵏⵙ, ⵏⵉⵖ ⵓⵔ ⵜⵜⵡⵇⵇⴰⵔⵖ 
ⵉⴽⵜⵜⴰⵢⵏ ⵏⵏⵙ ⵅⵎⵉ ⵜⵓⵖⴰ ⵉⴱⴱⵉⵔⵀ ⵙ ⵓⵄⴰⵡⴷ ⵅⴰⴼⵙⵏⵜ. ⵓⵔⴰ ⵉⴷⵖⵔ ⴰⵢⵉ ⵎⵉⵏⵣⵉ ⵏⵜⵜⴰ 
ⴷ ⵉⵊⵊ ⵏ ⵓⵔⴳⴰⵣ ⵉⵙⵙⵏ ⵎⴰⵢⵎⵎⵉ?

ⵉⵜⵜⵖⵉⵍ ⴰⵢ ⵜⴰⵡⵏⴳⵉⵎⵜ ⵏ ⴱⴷⴷⵓ ⴷⵉ ⵜⵉⵔⵔⴰ ⵅⴼ ⵜⵓⴷⴰⵔⵜ ⵏⵏⵙ ⵜⴻⵜⵜⴰⵙ ⴷ ⴷⴳ 
ⵡⴰⴽⵓⴷ ⵏⵏⵙ. ⴷ ⵉⵛⵜ ⵏ ⵜⵡⵏⴳⵉⵎⵜ ⵜⴰⵎⵥⵥⵢⴰⵏⵜ ⵣⵉ ⵜⵡⵏⴳⵉⵎⵉⵏ ⵏⵏⵉ ⴷ ⵉⵄⴷⴷⵓⵏ ⴷⵖⵢⴰ 
ⵟⵟⴰⵡⵏⵜ ⵓⵛⴰ ⵜⵜⵡⴹⴹⴰⵕⵏⵜ ⴷⵖⵢⴰ. ⵉⵜⵜⵡⴰⵔⴰ ⵉⵡⴷⴰⵏ ⵙⵡⵉⵏⴳⵉⵎⵏ ⴰⴷ ⵉⵔⵉ ⵖⴰⵔⵙⵏ ⵉⵊⵊ 
ⵏ ⵓⴷⵍⵉⵙ ⵅⴼ ⵜⵓⴷⴰⵔⵜ ⵏⵏⵙⵏ ⵅⵎⵉ ⵇⵇⴰⵕⵏ ⵛⵉ ⵏ ⵓⴷⵍⵉⵙ ⵉⵔⵉⵇⵇ ⵣⵣⴰⵢⵙⵏ ⵅⴼ ⵜⵓⴷⴰⵔⵜ ⵏ 
ⵎⵉⴷⴷⵏ. ⵎⴰⵛⴰ ⴷⵖⵢⴰ ⵜⵜⴻⵜⵜⵓⵏ ⵜⴰⵡⵏⴳⵉⵎⵜ ⵏⵏⵉ, ⵙⵎⵃⵏ ⴷⴰⵢⵙ, ⵔⵀⵀⴰⵏ ⴰⴽⴷ ⴷⴷⵓⵏⵉⵜ ⴷ 
ⵉⵎⵅⵓⵎⴱⴰⵔ ⴰⴽⴷ ⵔⵎⵃⴰⵢⵏ ⵏⵏⵙ. ⵃⴰⵛⴰ ⵎⵓⵃⵎⵎⴷ ⵉⵔⴰ ⵉⵜⵜⴰⴼ ⴷⵉ ⵜⵡⵏⴳⵉⵎⵜ ⵏⵏⵙ ⴰⵅⵎⵉ 
ⵉⵜⵜⴰⴼ ⵉⵜⵜ ⴷⴳ ⵉⴼⴰⵙⵙⵏ ⵏⵏⵙ ⵓⵔ ⵜⵍⵍⵉ ⵛⵉ ⵖⴰ ⴷⴳ ⵓⵍⵅⴼ ⵏⵏⵙ ⵡⴰⵀⴰ. ⵜⵓⵖⴰ ⵔⵖⴰⵕⴰⴹ ⵏⵏⵙ 
ⵉⴼⵔⵣ, ⵉⵎⵜⵏ ⵉⵙⵙⵏⵀⵣⵣⴰ ⵜⴰⵡⵏⴳⵉⵎⵜ ⵏⵏⵉ ⴷⵉ ⴷⵉⵅⵔ ⵏⵏⵙ ⴷ ⵢⵉⵍⵙ ⵏⵏⵙ.

ⵜⵓⵖⴰ ⵢⵓⵎⵏ ⵅⴼ ⵓⵅⵏⴼⵓⴼ ⵏⵏⵙ, ⴷⵉ ⵜⴹⵚⴰ ⵏⵏⵙ ⵉⵙⵅⵔⵔⴰⵇⵏ ⴱⵍⵍⵉ ⵜⴰⵡⵏⴳⵉⵎⵜ ⵏⵏⵉ 
ⵜⵓⵊⴰⵔ ⵔⵖⴰⵕⴰⴹ ⵏⵏⵙ ⴰⴷ ⵉⵇⵇⵉⵎ ⵉⴷⴷⴰⵔ. ⵏⵜⵜⴰ, ⵅⵎⵉ ⵉⵜⵜⵅⵢⵢⵉⵇ, ⵉⵜⵜⵉⵏⵉ ⴱⵍⵍⵉ 
ⵉⵄⴷⵓ ⵅⴰⴼⵙ ⵕⵇⴰⵏ ⴷ ⵙⵉⵏ ⵉⴷ ⵎⵔⴰⵡ ⴰⵎⵏⵏⵉ ⵡⴰⵀⴰ ⵓⵔ ⴷⴰⵢⵙ ⵉⴳⴳⵉ ⵡⴰⵍⵓ. ⵉⵏⵏⴰ ⵢⵉ: 
ⵏⵜⵜⴰ, ⵉⴷⴷⴰⵔ ⴱⵍⴰ ⵔⵖⴰⵕⴰⴹ ⵏⵏⵙ ⴷⵉ ⵜⵓⴷⴰⵔⵜ ⵓⵔⴰ ⴷⵉ ⵔⵎⵓⵜ. ⵉⵜⵜⴰⵛⴰ ⵙ ⵡⴰⵡⴰⵍ ⴰ 
ⵓⵛⴰ ⵉⵇⵇⵉⵎ ⵉⵜⵜⵄⴰⵡⴰⴷ ⵉⵜ ⵉ ⵡⵉⵏⵏⵉ ⵉ ⵉⵜⵜⵙⵍⵍⴰⵏ ⵖⴰⵔⵙ. ⵡⴰⵅⵅⴰ ⴰⵎⵏⵏⵉ, ⵢⵓⴳⵉ ⵎⴰ ⴰⴷ 
ⵢⴰⵔⵉ ⵜⵓⴷⴰⵔⵜ ⵏⵏⵙ ⵃⵎⴰ ⴰⴷ ⵜ ⵢⴰⵔⵉ ⵎⴰⵎⵎⵛ ⵉⵅⵙ ⵏⵜⵜⴰ ⴰⴷ ⵢⵉⵔⵉ. ⵜⵓⵖⴰ ⴱⵓⵀⵍⵢⵖ ⵙ 
ⵓⵅⵎⵎⴻⵎ ⵓⵛⴰ ⵙⵏⵅⵔⵄⵖ ⵜ ⵙ ⵢⵉⵊⵊ ⵏ ⵓⵙⵇⵙⵉ ⵏⵜⵜⴰ ⵉⵇⵇⵉⵎ ⴷⵉ ⵔⵇⵀⵡⴰ ⵏ ⴱⴰⵔⵉⵣ ⵖⴰⵔ 
ⵢⵉⵛⵜ ⵏ ⵜⵎⴷⴷⵉⵜ ⵉⵙⵀⴰ, ⵉⵜⵜⵅⵎⵎⵉⵎ: ⵙⵇⵙⵉⵖ ⵜ ⵎⴰ ⵉⵅⵙⵙ ⴰⴷ ⴰⵙ ⵙⵙⵓⴼⴼⵖⵖ 
ⵜⴰⴼⵇⵇⵃⵜ ⵏⵏⵙ ⴷⴳ ⵓⵎⵛⴰⵏ ⵏⵏⵙ ⵣⴳ ⵎⵉⵏ ⵉⵄⴷⵓⵏ ⵏⵛⵛ ⵓⵔ ⵜ ⴷⴷⴰⵔⵖ ⵛⵉ, ⵣⴳ ⵢⵉⵛⵜ ⵏ 
ⵜⵎⵖⴰⵔⵜ ⵓⵔ ⵜⵜ ⵥⵕⵉⵖ ⵛⵉ. ⵜⴰⵎⵖⴰⵔⵜ ⵏⵏⵉ ⵜⵓⵖⴰ ⵉⵅⵙⵙ ⵉⵜⵜ, ⵏⵜⵜⴰⵜ ⵜⵙⵎⵃ ⴷⴰⵢⵙ? 
ⵓⵛⴰ ⵉⵅⵢⵢⵇ ⴰⵟⵟⴰⵚ ⴰⵅⵎⵉ ⴳⴳⵉⵖ ⴰⵙⵙⴰⵖ ⵉ ⵎⵉⵏⵣⵉ ⵉⵜⵜⴰⵛⴰ ⵓⵎⵉ ⵢⵓⴳⵉ ⵏⵜⵜⴰ, ⴰⴷ ⴰⵙ 
ⵉⵟⵟⴼ ⴰⵙⵙⴰⵖ. “ⵛⴽⴽ, ⵜⵙⵙⴰⵡⴰⵍⴷ ⴰⵅⵎⵉ ⴰⵡⴰⵍ ⵉⵔⴰ ⴰⵎⵏⵏⵉ ⵡⴰⵀⴰ...”, ⵓⵛⴰ ⵙⴱⴷⴷⵖ 
ⵜ: “ⵎⴰⵛⴰ ⵏⵙⵙⴰⵡⴰⵍ ⵃⵎⴰ ⴰⴷ ⵉⵜⵜⵡⴰⵙⵍⵍⴰ!...”

ⵔⵅⴷⵏⵏⵉ, ⵜⵓⵖⴰ ⵜⴱⴷⴰ ⵔⵎⵓⵜ ⵜⴹⵀⵕ ⵅⴼ ⵓⵅⵏⴼⵓⴼ ⵏⵏⵙ. ⴰⵅⵎⵉ ⵉⵕⵊⴰ ⵣⵣⴰⵢⵙ, 
ⵉⵣⵡⴰⵔ ⵜ ⵏⵉⵖ ⵉⵙⵙⵓⵊⴷ ⵉ ⵜⵉⵛⵍⵉ. ⵎⴰⵛⴰ ⵓⵔ ⵉⵙⵙⵉⵏ ⵃⴷⴷ ⵎⴰⵏⴰⵡⵢⵏⵏⵉ ⴷⴳ ⵡⴰⴽⵓⴷ 

ⵏⵏⵙ. ⴰⵔ ⵔⵓⵅⴰ ⵄⴰⴷ ⵉ ⵔⵎⵙⵖ ⵎⴰⵕⵕⴰ ⵎⵉⵏ ⵉⵎⵙⴰⵔⵏ ⴰⴽⴷ ⵓⵙⵙⵓⵊⴷ ⵏⵏⵉ. ⵉⵜⵜⵖⵉⵍ 
ⴰⵅⵎⵉ ⴳⴳⵯⴷⵖ ⵜ ⵉⵢⵓⵔⵏ ⵏⵏⵉ ⵉⵏⴳⴳⵓⵔⴰ, ⵔⵉⵖ ⵅⵣⵣⵔⵖ ⵖⴰⵔⵙ ⵙ ⵢⵉⵛⵜ ⵏ ⵔⵅⵣⵔⴰⵜ 
ⵜⵎⵙⴱⴹⴰ ⵓⵔ ⵙⵙⵉⵏⵖ ⵛⵉ ⴰⵏⴰⵎⵇ ⵏⵏⵙ. ⴰⵅⵎⵉ ⵜⵅⵣⵣⵔⴷ ⵖⴰⵔ ⵛⵉ ⵏ ⵢⵉⵊⵊ ⵄⵎⵎⴰⵕⵚ ⴰⴷ 
ⵜⵎⵙⴰⴳⴰⵔⴷ ⵄⴰⴷ ⴰⴽⵉⴷⵙ. ⴰⵅⵎⵉ ⵉⵎⵔⵓⵙ ⵅⴼ ⵓⵖⵉⵍ ⵏⵏⵙ ⴰⴼⴰⵟⵟⵓ ⵏ ⵔⵎⵓⵜ. ⵏⵛⵛⵉⵏ, ⵓⵔ 
ⵏⵜⵜⵡⵉⵔⵉ ⵛⵉ, ⵓⵔ ⵢⵓⵛⵉ ⵣⵣⴰⵢⵙ ⵓⵎⵉ ⴷ ⴰⵍⴳⴳⵯⴰⵖ ⵉⴼⵙⵓⵙ.

ⵔⵓⵅⴰ, ⵏⵛⵛ, ⵙⵙⴰⵡⴰⵍⵖ ⵅⴰⴼⵙ ⵙ ⵎⵉⵏ ⵉⴼⵔⵃⵏ. ⵅⵣⵣⵔⵖ ⴷⴳ ⵓⵅⵏⴼⵓⴼ ⵏⵏⵙ ⴷ 
ⵜⵉⴼⵔⴰⵙ ⵏⵏⵙ ⴷ ⵜⵙⵄⴷⴰ ⵏⵏⵙ. ⵜⵜⴰⵛⵉⵖ ⴰⵅⵎⵉ ⵜⵓⵖⴰ ⴷ ⵉⵏⵎⵎⴰⴷⴷⵓⵜⵏ ⵏ ⵓⴱⵔⵉⴷ ⵓⵔ 
ⵏⵙⵙⵉⵏ ⵛⵉ ⴰⵢⴰⵡⵢⴰ. ⵏⵎⵙⴰⴳⴰⵔ ⴷⵖⵢⴰ ⵙ ⵓⵎⵀⴰⵔⴷⴼ ⴷⴳ ⵢⵉⵊⵊ ⵏ ⵡⴰⵍⴰⵡⴰⵢ ⵉⵜⵜⴰⵣⵣⵍ. 
ⵓⵛⴰ ⵎⴽⵓⵔ ⵉⵊⵊ ⵣⵣⴰⵢⵏⵖ ⵉⵄⴰⵡⴷ ⵉ ⵡⵏⵏⵉⴹⵏ ⵜⵉⵙⵄⴷⴰ ⵏ ⵜⵓⴷⴰⵔⵜ ⵏⵏⵙ ⵓⵛⴰ ⵉⵄⴷⵓ.

2

ⴷⴳ ⵓⵙⴳⵏⴰⴼ

ⵓⴼⵉⵖ ⵜ ⴷⴳ ⵓⵙⴳⵏⴰⴼ, ⵉⵙⵢⵓⵔⴰ ⵡⵃⴷⵙ, ⵉⴷⵍⴰ ⴷⴳ ⵓⵙⵙⵓ ⵏⵏⵙ, ⵉⵜⵜⴹⵀⵕ ⴰⵎ ⵛⵉ ⵏ 
ⵢⵉⵣⴽⵢⴰⵏ. ⵙⵢⴰⴼⵖ ⵜⵓⵙⴷⵉⴷⵜ ⵏⵏⵉ ⴰⵅⵎⵉ ⴱⴷⴷⵖ ⵅⴼ ⵜⵛⵍⴰⵏ ⵏ ⵓⵇⴷⴷⵓⵃ ⵏ ⵜⵏⵡⵡⴰⵛⵉⵏ ⵉⵕⵥ 
ⴷⵉ ⵜⵎⵓⵔⵜ. ⵉⵎⵙⴰⵔ ⴰⵙ ⴰⵎ ⵡⵏⵏⵉ ⵓⵎⵉ ⵉⵙⵢⴰⴼⴰ ⴰⴷ ⵉⵀⵡⴰ ⵣⴳ ⵓⵄⴷⴷⵉⵙ ⵏ ⵢⵉⵎⵎⴰⵙ 
ⵓⵔ ⵉⵣⵎⵎⵔ ⴰⴷ ⵉⴼⴽ ⵉⵅⴼ ⵏⵏⵙ ⵣⴳ ⵡⴰⴷⴰⵏ ⵏⵏⵙ. ⵓⵛⴰ ⵉⵏⴹⵓ ⴰⵏⴹⴰⵡ ⴰⵏⴳⴳⴰⵔⵓ ⵡⵃⴷⵙ ⵓⵛⴰ 
ⵉⵀⵡⴰ ⵙ ⵍⵃⵙⵙ ⴰⵅⵎⵉ ⵉⵙⵙⵀⵡⴰ ⴷ ⵅⴰⴼⵙ ⵛⵉ ⵏ ⴰⵔⵡⴰⵇ ⴷⵉ ⵜⴰⴷⴷⵙⵜ, ⵢⵓⴷⴼ ⴷⴰⵢⵙ, 
ⵉⵄⴷⵓ ⵙ ⵜⵣⵣⵍⴰ ⵉⴷⵡⵍ ⵖⴰⵔ ⵓⵄⴷⴷⵉⵙ ⵏ ⵢⵉⵎⵎⴰⵙ. 

ⵜⴱⴷⴷ ⵜⵎⵙⴳⵏⴰⴼⵜ ⵏⵏⵉ ⵜⴰⵚⴱⵃⴰⵏⵜ ⴰⴽⴷ ⵓⵖⵙⴷⵉⵙ ⵏ ⵇⴰⵎⴰ ⵏⵏⵙ ⵎⴰⵏⵉ ⵉⵎⵎⵓⵜ. ⵜⴳⵔⴰ 
ⵜⵉⵎⵙⵍⴰⵢⵉⵏ ⵏⵏⵙ ⵜⴳⴳⵉ ⵜⵏⵜ ⴷⴳ ⵢⵉⵛⵜ ⵏ ⵜⵅⴰⵏⵛⵜ ⵏ ⵛⵛⴰⴽ. ⵜⴹⴼⵚ ⴰⵙ ⴰⵕⵕⵓⴹ ⵏⵏⵙ ⴷⴳ 
ⵢⵉⵊⵊ ⵏ ⵜ ⵙⵓⴼⵔⵜ ⵓⵛⴰ ⵜⵡⵛⴰ ⵢⵉ ⵜⵏ. ⴳⴳⵉⵖ ⵔⵅⵟ ⵏ ⵓⴼⵓⵙ ⵉⵏⵓ ⴷⵉ ⵜⴼⵔⵉⵡⵜ ⵉ ⵣⵉ 
ⵢⵓⴷⴼ ⴷⵉⵏⵏⵉ. ⵏⵛⵛ, ⵜⵡⴰⵊⴰⴱⵖ ⵜⵜ ⵙ ⵎⵉⵏ ⵣⵎⵔⵖ ⵅⴼ ⵓⵙⵇⵙⵉ ⵏⵏⵙ. ⵜⵙⵇⵙⴰ ⵢⵉ ⵎⴰⵏⵉⵙ 
ⵏⵜⵜⴰ ⴷ ⵏⵀⴰⵔ ⵏⵏⵙ ⴷ ⵜⵓⴷⴰⵔⵜ ⵏⵏⵙ ⴷ ⵉⵎⴷⴷⵓⴽⴰⵍ ⵏⵏⵙ ⴷ ⵜⵎⵙⵍⴰⵢⵉⵏ ⵏⵏⵉ ⵉ ⵅⴰⴼⵙ ⵉⴳⴳⵯⵊⵏ 
ⵔⵅⴷⵏⵏⵉ. 

ⵇⵇⵉⵎⵖ ⵅⵣⵣⵔⵖ ⴷⴳ ⵓⵅⵏⴼⵓⴼ ⵏⵏⵙ ⵉⵎⵓⵜⵏ, ⴰⵅⵎⵉ ⵅⵙⵙⵖ ⴰⴷ ⵜ ⵏⴷⵔⵖ ⴷⴳ ⵓⵣⵍⵍⵉⴼ 
ⵉⵏⵓ ⵣⴷⴰⵜ ⵉ ⵎⴰ ⴰⴷ ⴰⵢⵉ ⵉⵡⴹⴹⴰⵕ ⵉ ⵍⴱⴷⴰ. ⵡⴰⵅⵅⴰ ⵉⵎⵎⵓⵜ, ⵉⵜⵜⴹⵀⵕ ⴰⵅⵎⵉ ⵉⵄⴰⴷⴰ 
ⵉⵅⴼ ⵏⵏⵙ. ⴰⵔⵔⵉⵖ ⵜⴰⵢⵏⵉⵜ ⵉ ⵜⴹⵚⴰ ⵏⵏⵉ ⵜⴰⵎⵇⵇⵕⴰⵏⵜ ⵅⴼ ⵡⴰⵏⵛⵓⵛⵏ ⵏⵏⵙ ⵉ ⵃⵏⵇⵏ, ⵜⴰⴹⵚⴰ ⵏ 
ⵔⵎⵓⵜ ⵜⴼⴰⵃ ⵣⵣⴰⵢⵙ. ⵓⵛⴰ ⵢⴰⵔⵔⴰ ⵅⴰⴼⵙ ⵙ ⵎⴰⵏⴰⵃⵙⵏ. ⵓⵎⵉ ⵜⵓⵖⴰ ⵉⴷⴷⴰⵔ ⵄⵎⵎⴰⵕⵚ 
ⵓⵔ ⵍⵍⵉⵏⵜ ⵜⵉⴼⵔⴰⵙ ⵏⵏⵙ ⴰⵎⵏⵏⵉ ⴼⵔⵣⵏⵜ ⴳ ⵓⵅⵏⴼⵓⴼ ⵏⵏⵙ, ⴰⵎ ⵡⴰⵙⵙ ⵏⵏⵉ. ⵍⴱⴷⴰ ⴰⵅⵏⴼⵓⴼ 
ⵏⵏⵙ ⵢⵓⵣⵖ, ⵓⵔ ⵅⴰⴼⵙ ⵉⵜⵜⴱⴰⵏ ⵡⴰⵍⵓ ⵃⴰ ⵎⵉⵏ ⵉⵜⵜⴹⵀⵕⵏ ⵅⴰⴼ ⵉⵖⵙⵎⵉⵔⵏ ⵙ ⵓⵅⵉⵢⵢⵇ ⵏⵏⵉ 
ⵖⴰⵔⵙ ⴷⴳ ⵡⵓⵍ. ⵓⵔ ⵙⵙⵉⵏⵖ ⵎⴰ ⴰⵔⵏⵉⵖ ⴷⵉ ⵜⵎⵙⵍⴰⵢⵜ, ⵎⴰⵛⴰ ⵙ ⵜⵉⴷⵜ, ⵄⵎⵎⴰⵕⵚ ⵓⵔ 
ⵙⵙⵉⵏⵖ ⵛⵉ ⵎⵉⵏ ⵉⵔⴰ ⵔⵎⵓⵜ ⴰⵔⴰⵎⵉ ⵥⵕⵉⵖ ⵎⵓⵃⵎⵎⴷ ⵉⵜⵜⵎⵜⵜⴰ ⴰⴽⵉⴷⵉ ⵊⴰⵔ ⵉⴼⴰⵙⵙⵏ 
ⵉⵏⵓ.

ⵣⴷⴰⵜ ⵛⵡⴰⵢⵜ, ⵎⵓⵃⵎⵎⴷ ⵉⵔⴰ ⴷⴰ, ⵉⵜⵜⵄⴰⵡⴰⴷ ⴰⵡⵙⵙⵉ, ⵉⵜⵜⵡⴽⴽⴰⴷ ⵅⴼ 
ⵔⵄⴰⵀⴷ. ⵎⵉⵏ ⵜⵄⵏⴰ ⵔⵎⵓⵜ? ⵎⴰ ⴷ ⵜⵉⵛⵍⵉ ⴰ ⴷⵖⵢⴰ? ⵏⵉⵖ ⴷ ⵜⴰⴳⵕⵥⴰⵡⵜ ⴰ ⵜⴰⵏⴳⴳⴰⵔⵓⵜ? 
ⵏⵉⵖ ⴷ ⵢⵉⵛⵜ ⵏ ⵜⵎⵙⵙⴰⵃⵜ ⴷ ⵜⴰⵛⵎⵍⴰⵍⵜ ⵜⵎⵖⴰⵔ? ⵜⵊⵊⴰ ⴰⵎⵛⴰⵏ ⴷ ⴰⵎⵇⵇⵕⴰⵏ ⵓⵔ ⵉⵜⵜⵛⵛⴰⵔ 
ⵙ ⵉⵖⵓⵢⵢⴰⵏ ⵓⵔⴰ ⵙ ⵢⵉⵎⵟⵟⴰⵡⵏ. ⵉⵜⵜⵛⵛⴰⵔ ⵃⴰ ⵙ ⵢⵉⵊⵊ ⵏ ⵓⵙⵖⴷⵉ ⵉ ⵖⴰ ⵉⵜⵜⵡⴰⵜⵜⵓⵏ. 
ⴰⵜⵜⵓ ⵏⵏⵉ ⴷ ⵉⵊⵊ ⵏ ⵓⵅⴱⵓⵛ ⴷⴳ ⵓⵣⵍⵍⵉⴼ ⵉⴱⴷⴷⴰ ⴷ ⴰⵎⵥⵥⵢⴰⵏ ⵓⵛⴰ ⵉⵜⵜⵎⵖⴰⵕ ⴰⴽⴷ 
ⵡⵓⵙⵙⴰⵏ. ⵎⴰ ⵙ ⵜⵉⴷⵜ ⴷ ⵣⵎⴰⵏ ⵉ ⵖⴰ ⵉⴽⴽⵙⵏ ⴽⵓⵔⵛⵉ, ⵓⵔ ⵉⵔⴰ ⴷ ⵜⵙⵄⴷⴰ ⵉ ⵖⴰ ⵉⴽⴽⵙⵏ 
ⴽⵓⵔⵛⵉ? ⵎⵓⵃⴰⵔ ⵎⴰ ⵙ ⵜⵉⴷⵜ? ⵜⵏⵏⵉ, ⴷ ⵉⵛⵜ ⵏ ⵜⵡⵉⵏⵙⵜ ⵡⴰⵀⴰ, ⵏⵏⵓⵎⵏ ⵜⵜⴳⴳⵏ ⵜⵜ ⵡⵉⵏⵏⵉ 
ⵉⴳⵣⵣⵉⵏ ⴰⵥⵕⵓ ⵏ ⵜⵉⵏⴷⴰⵔ ⵉ ⵖⴰ ⵣⵣⵏⵣⵏ.

ⵜⵉⵙⵄⴷⴰ ⵜⵜⵖⵉⵎⴰⵏⵜ ⴷⴷⴰⵔⵏⵜ ⵅⵎⵉ ⵉⵜⵜⵖⵉⵎⴰ ⴱⴰⴱ ⵏⵏⵙⵏⵜ ⵉⴷⴷⴰⵔ. ⵅⵎⵉ 
ⵉⵜⵜⵎⵜⵜⴰ, ⴰⵅⵎⵉ ⵉⵜⵜⵎⵜⵜⴰ ⵃⵎⴰ ⴰⴷ ⵙⵉⵡⵍⵏ ⵉⵡⴷⴰⵏ ⵅⴼ ⵜⵓⴷⴰⵔⵜ ⵏⵏⵙ ⴷ ⵎⴰⵏⴰⵢⴰ ⵡⴰⵀⴰ. 
ⵄⵎⵎⴰⵕⵚ ⵓⵔ ⴷⴰⴳⵉ ⵉⵅⵢⵢⵇ ⵛⵉ ⴰⵎⵛ ⴷⴰⴳⵉ ⵜⵅⵢⵢⵇ ⵔⵎⵓⵜ ⵏⵏⵙ ⵏ ⵓⵎⵀⴰⵔⴷⴼ, ⵏⵅⵔⵄⵖ! 
ⵓⵔ ⵙⵙⵉⵏⵖ ⵎⴰⵢⵎⵎⵉ ⵜⵎⵙⴱⴹⴰ ⵔⵎⵓⵜ ⵏ ⵢⵉⵊⵊ ⵏ ⵓⵎⴷⴷⵓⴽⵍ ⵅⴼ ⵡⵏⵏⵉⴹⵏ? ⵉⵛⵜ ⵜⵇⵇⵙ 
ⴰⵟⵟⴰⵚ, ⵉⵛⵜ ⵛⵡⴰⵢⵜ ⵡⴰⵀⴰ! ⵡⴰⵅⵅⴰ ⵔⵎⵓⵜ ⴷ ⵉⵛⵜ, ⵏⵛⵛⵉⵏ, ⴷ ⵏⵛⵛⵉⵏ! ⵓⵔⴰ ⴷ ⵔⴰⴷⴰⵙ 
ⵏⵏⵖ ⵖⴰⵔⵙⵏ ⵅⵎⵉ ⴷⴷⴰⵔⵏ ⵉ ⵉⵙⵙⴰⴷⴰⵙⵏ ⴰⵏⵖ ⵖⴰⵔ ⵔⵎⵓⵜ ⵏⵏⵙⵏ? ⵏⵉⵖ ⴷ ⵎⴰⵎⵎⵛ ⵏⵜⵜⵉⵔⵉ 
ⵅⵎⵉ ⵏⵜⵜⵙⵍⴰ ⴰⵏⵖⵎⵉⵙ ⵏ ⵔⵎⵓⵜ. ⵎⴰⵛⴰ ⵏⵛⵛ, ⵎⴰⵢⵎⵎⵉ ⴳⴳⵯⴷⵖ ⴰⵟⵟⴰⵚ ⵅⴼ ⵎⵓⵃⵎⵎⴷ? 
ⵏⵜⵜⴰ, ⵓⵔ ⵉⵔⴰ ⵛⴰ ⴷ ⴰⵇⵔⵉⵏ ⵉⵏⵓ, ⵓⵔⴰ ⵊⴰⵔ ⴰⵏⵖ ⵛⵉ ⵏ ⵜⵎⵙⵍⴰⵢⵜ ⵜⵙⵎⵓⵏ ⴰⵏⵖ. ⵓⵛⴰ ⵙⵢⴰⴼⵖ 
ⴰⵅⵎⵉ ⵜⵓⵖⴰ ⵢⵉ ⵜⴳⴰⵕⵥⴰⵡⵜ ⵅⴼ ⵢⵉⵊⵊ ⵏ ⵡⴰⴽⵓⴷ ⵓⵔ ⵜ ⵙⵄⴷⵓⵖ ⵛⵉ ⵎⵍⵉⵃ. ⵎⴰ ⴷ ⵛⵉ 
ⵏⵏⴹⵏⵉ ⴰⵍⴰⵎⵉ ⵙⵢⴰⴼⵖ ⵏⴷⵔⵖ ⵉⵅⴼ ⵉⵏⵓ ⵙ ⴷⴼⴼⵉⵔ ⵏⵏⵙ. ⵏⵉⵖ ⴷ ⵎⵓⵃⵎⵎⴷ ⵙ ⵢⵉⵎⴰⵏⵜ ⵏⵏⵙ, 
ⵙ ⵜⴳⵍⴰ ⵏⵏⵙ ⴷ ⵔⵅⴰⴹⴰⵕ ⵏⵏⵙ ⴷ ⵜⵓⵙⵙⵏⴰ ⵏⵏⵙ ⴷ ⵜⵎⵅⵙⴰ ⵏⵏⵙ ⴷ ⵜⵔⵊⵉⵏ ⵏⵏⵙ ⴷ ⵓⵙⵀⵉ ⵏⵏⵙ 
ⴷ ⵜⵙⵄⴷⴰ ⵏⵏⵙ ⴷ ⵉⵅⵎⵎⵉⵎⵏ ⵏⵏⵙ ⴷ ⵔⵡⵃⴷⴰⵏⵛⵜ ⵏⵏⵙ ⵓⵎⵉ ⵉⴷⴷⴰⵔ ⴷ ⵓⵎⵉ ⵉⵎⵎⵓⵜ ⴷ 
ⵎⴰⵏⴰⵡⵢⴰ ⵉ ⵙⵢⴰⴼⵖ ⵙ ⵓⵎⵀⴰⵔⴷⴼ ⵉ ⴷⴰⵢⵉ ⵉⴳⴳⵉⵏ ⴰⵎⵓ. 

ⵉⵅⵙⵙ ⴰⵢⵉ ⵓⵔ ⵜⴻⵜⵜⵓⵖ ⵎⵉⵏ ⴷⴰⴳⵉ ⵉⵏⵏⴰ ⴷⴳ ⵡⴰⵎⵎⴰⵙ ⵏ ⵡⴰⵙⵙ ⵏⵏⵉ ⵓⵎⵉ ⵍⵍⵉⵖ ⵏⵛⵛ 
ⵜⵜⵙⵍⵉⵖ ⵉ ⵜⵡⵉⵏⵙⵜ ⵏⵏⵙ ⵜⴰⵏⴳⴳⴰⵔⵓⵜ. ⵉⵟⵟⴼ ⴷⴳ ⵢⵉⴹⵓⴹⴰⵏ ⵉⵏⵓ ⵙ ⵊⵊⵀⴷ: “ⵉⵇⴹⴰ ⴰⴼⵍⵉⵎ 
ⴰ ⴱⴱⴰ ⵃⴰⵙⴰⵏ? ⵏⵛⵛ, ⵄⴰⴷ ⵓⵔ ⵙⴰⵍⵉⵖ ⵣⵉ ⵙⵙⵉⵏⴰⵕⵢⵓ!” ⵓⵛⴰ ⵔⵎⵙⵖ ⵜⴰⴼⵇⵇⵃⵜ ⵏⵏⵙ 
ⵖⴰⵔ ⵓⵏⴳⴳⴰⵔⵓ ⵏ ⵡⵓⵙⵙⴰⵏ ⵏⵏⵙ. ⵏⵜⵜⴰ, ⵓⵔ ⵉⵡⵡⴹ ⵛⴰ ⴰⴷ ⵢⴰⵔⵉ ⵎⵉⵏ ⵉⵅⵙⵙ ⴷⵉ ⵜⵓⴷⴰⵔⵜ 
ⵏⵏⵙ. ⵓⵛⴰ ⴳⴳⵉⵖ ⴱⵙⵙⵉⴼ ⵃⵎⴰ ⴰⴷ ⴰⵙ ⴳⴳⵖ ⵔⵖⴰⵕⴰⴹ. ⵃⵎⴰ ⴰⴷ ⴷⴰⵢⵉ ⵉⵜⵜⵉⵇⵇ, ⴳⴳⵉⵖ 
ⴰⵟⵟⴰⵙ ⵣⵉ ⵎⵉⵏ ⵉⵏⵏⵓⵎ ⵣⵣⴰⵢⵉ ⵍⴱⴷⴰ ⵜⵜⴳⴳⵖ ⵜ ⵉ ⵓⴽⵜⵜⴰⵢ ⵏⵏⵙ ⴷ ⵜⵙⵄⴷⴰ ⵏⵏⵙ. ⵡⵛⵉⵖ 
ⵔⵄⴰⵀⴷ ⵉ ⵢⵉⵅⴼ ⵉⵏⵓ ⵃⵎⴰ ⴰⴷ ⴳⴳⵖ ⵜⵉⵣⵎⴰⵔ ⵉⵏⵓ ⴰⴽⴷ ⵜⵖⵓⵔⵉ ⵏ ⵜⴼⵔⵡⵉⵏ ⵏⵏⵙ ⵉ ⵢⵉⵊⵊⴰ 
ⵖⴰⵔⵉ. ⵙⵡⵉⵏⴳⵎⵖ ⵙ ⵜⵉⴷⵜ ⴷⴳ ⵡⴰⵙⵜⵍ ⵏ ⵜⵎⴷⴷⵓⵔⵜ ⵏⵏⵙ. ⵙⵇⵏⵄⵖ ⵉⵅⴼ ⵉⵏⵓ ⴰⴷ ⵉⵔⴰ ⴷ 
ⵉⵛⵜ ⵏ ⵜⵎⴷⴷⵓⵔⵜ ⵡⴰⵅⵅⴰ ⵃⴰ ⵙ ⵎⵉⵏ ⵏⵙⵙⵄⴷⴰ ⴰⴽⴷ ⵡⴰⵢⴰⵡⵢⴰ ⴷⴳ ⵓⵙⴰⵍⵉ ⵏ ⵔⵇⵀⵡⴰ ⴷⵉ 

ⵜⵎⴷⵉⵏⵜ ⴽⵓⵙⵎⵓⴱⵓⵍⵉⵜⵉⵢⴰ1. ⵜⵎⵙⴱⴹⴰ ⵛⵡⴰⵢⵜ ⵙ ⵛⵡⴰⵢⵜ, ⵜⵡⵟⵟⴰ ⵜⵃⴰⵊⵉⵜ ⵏⵏⵙ ⵙⴰⴷⵓ 
ⵏ ⵜⵉⵟⵟⴰⵡⵉⵏ ⵏⵏⵖ ⵎⴽⵓⵔ ⴰⵙⵙ. ⵎⴰⵛⴰ ⴰⵜⵜⵓ ⴷ ⴰⵔⵅⵓ ⵏⵉⵖ ⴰⵙⵎⵃ ⵏ ⵜⵎⵙⵓⵜⴰⵍ ⵉ ⵉⵜⵜⴰⵎⵔⵔⵏ 
ⵅ ⵛⵡⴰⵔⵜⵉ, ⵓⵔ ⵣⴳ ⵡⵓⵍ ⵏⵏⵖ ⵉⴷ ⵉⵜⵜⴼⴼⵓⵖ ⵍⴱⴷⴰ.

ⵣⴳⴳⵯⴰⵎⵉ ⵎⵙⴰⴼⴰⴹⵖ ⴰⴽⵉⴷⵙ ⵓⵎⵉ ⵅⴰⴼⵙ ⵏⴳⴳⴰ ⴰⴽⴰⵍ ⴷⴳ ⵓⵎⴹⵍ ⵏⵏⵉ, ⵉⵃⴰⵣ ⴳ 
ⵓⵖⵣⴷⵉⵙ ⵏ ⵓⴳⴰⴷⵉⵔ ⵏ ⵙⵏⵏⵊ ⵉ ⵜⵏⴷⵔⵉⵏ ⵏ ⵎⵔⵛⴰⵏ, ⵣⵉ ⵔⵅⴷⵏⵏⵉ, ⵙⵉⴳⴳⵯⵊⵖ ⵉⵅⴼ ⵉⵏⵓ 
ⵅⴼ ⵓⵇⵙⵙⴰⵔ ⴷⵉ ⵔⵇⵀⵡⴰ ⵏ ⴱⴰⵔⵉⵣ ⴷ ⵅⴼ ⵉⵛⴽⴽⴰⵎⵏ ⵏⵏⵉ ⵉⵜⵜⵖⵉⵎⴰⵏ ⴷⴳ ⵓⵙⴰⵍⵉ ⵏⵏⵉ. 
ⴰⵎⵏⵏⵉ ⵡⴰⵀⴰ, ⴱⵍⴰ ⵎⴰ ⴰⴷ ⵅⵎⵎⵖ ⵎⴰⵢⵎⵎⵉ ⵏⵉⵖ ⵎⴰⵎⵎⵛ ⵉⵎⵙⴰⵔ ⴰⴳⴳⵯⵊ ⵏⵏⵉ, ⵊⴰⵔ ⴰⵢⵉ ⴷ 
ⵓⵎⵛⴰⵏ ⵏⵏⵉ, ⵉⵔⴰ ⵏⵏⵓⵎⵖ ⵜ, ⴳⴳⵉⵖ ⵜ ⴰⵎ ⵛⵉ ⵏ ⵓⴽⵓⵔⵎⵉⵙ ⵣⵉ ⵜⵓⴷⴰⵔⵜ ⵉⵏⵓ ⴷ ⵢⵉⵅⴼ ⵉⵏⵓ. 
ⵏⵉⵖ ⵔⵡⵍⵖ ⵣⵉ ⵜⴳⴳⵯⴷⵉ ⵏⵏⵉ ⵉ ⵉⵊⵊⴰ ⴷⵉⵏⵏⵉ ⵎⵓⵃⵎⵎⴷ. ⵏⵉⵖ ⴰⵡⵓⵔⵉ ⴰⵡⴰⵔⵏⵉ ⴰⵡⵓⵔⵉ ⴷ 
ⵡⴰⵟⵟⴰⵚ ⵏ ⵜⴳⵡⵉⵏ. ⵔⵏⵉ ⵅⴰⴼⵙ ⵓⵎⵉ ⵔⵀⵉⵖ ⴷⴳ ⵉⵙⵍⴰⴽⵏ ⵏ ⵜⵏⵎⵍⵉⵏ ⴷ ⵉⵙⵉⵏⴰⵏ ⴷ ⵎⴰⵕⵕⴰ 
ⵎⵉⵏ ⵜⵏⵜ ⵉⴹⴼⴼⴰⵕⵏ.

ⵓⴷⴼⵖ ⵉⵙⵍⴰⴽⵏ ⴰⵎ ⵢⵉⵏⵏⴹⵏ ⵓⵔ ⵉⵇⵇⵉⵎ ⵃⴷⴷ ⵓⵔ ⴷⴰⵢⵙ ⵢⵓⴷⵉⴼ ⴷⴰⵢⵙ ⵙ 
ⵜⵎⵓⴽⵔⵉⵙⵜ ⵏ ⵓⵙⵓⵔⵙ ⵏ ⵜⵏⵄⴰⵛⵉⵏ. ⵏⵉⵖ ⵃⵎⴰ ⴰⴷ ⵊⵊⵏ ⵔⵄⵉⵣⵣ ⴷ ⵜⵢⴰⵔⵙⵜ ⵡⴰⵀⴰ ⴰⵎ ⵏⵛⵛ. 
ⵏⵉⵖ ⵜⵜⴰⴼⵏ ⵜⴰⵎⵏⵜⵉⵍⵜ ⵏ ⵡⵉⵏⵏⵉ ⵉⵅⴷⵎⵏ ⴷⴳ ⵓⵙⵍⵎⴷ. ⵄⴰⴷ ⵔⵓⵅⴰ, ⵅⵎⵉ ⵜⵜⵙⵍⴰⵏ ⴰⵙⴰⵍⴰⴽ 
ⴷ ⴰⵎⴰⵢⵏⵓ ⵜⵜⴳⴳⵏ ⴰⵙ ⴰⵣⵎⵉ ⴷ ⵛⵉ ⵏ ⵜⵉⴳⴳⴰ ⵜⴰⵎⴰⵢⵏⵓⵜ ⴱⵍⴰ ⵎⴰ ⴰⴷ ⵉⵍⵉ ⵎⴰⵢⵎⵎⵉ. ⵓⵛⴰ 
ⴰⴷ ⵜⴰⴼⴷ ⴷⵉ ⵔⵊⴱⵓⴱ ⵏⵏⵙⵏ ⵎⵉⵏ ⵢⵓⵊⴰⵔⵏ ⵜⵥⴰ ⵏ ⵏⴽⴰⵡⵉ, ⵉⵏⵎⵓⵍⵍⴰ ⵉⴳⴳⵉⵏ ⵛⴰ ⵏ ⵓⵙⴰⵍⴰⴳ, 
ⵎⴰⵎⵎⵛ ⵎⴰ ⵉⴳⴳⴰ, ⵉⵔⴱⵃ ⵏⵉⵖ ⵓⵔ ⵉⵔⴱⵉⵃ, ⵏⵜⵜⴰ ⵉⵜⵜⵎⵓⵏ ⴰⴽⵉⴷⵙⵏ!.

ⵣⵣⵄⴰⵎⵜ ⵖⴰⵔⵙ ⵜⵙⵇⵇⴰ, ⵡⴰⵔ ⴷⵉⵏⵏⵉ ⵎⵉⵏ ⵉⵄⴷⵓⵏ ⵓⵛⴰ ⵔⴰⵖⴰⵏ ⴷ ⵅⴰⴼⵉ. ⵙⵙⴷⵃⵉⵖ 
ⴰⴷ ⵉⵏⵉⵖ ⵓⵣⵣⵍⵏ ⵅⴰⴼⵉ, ⴰⵎⵛ ⵉⵜⵜⵉⵏⵉ ⵍⵎⵅⵣⵏ ⴱⵍⴰ ⵎⴰ ⴰⴷ ⵉⵏⵉⵖ ⴷⴰⵏⵉⵜⵉⵏ ⵎⵉⵏ ⵉⵎⵙⴰⵔⵏ 
ⵣⴳ ⵓⵙⴱⴷⴷⵉ ⴷ ⵔⵃⴱⵙ ⴷ ⵔⵃⴽⴰⵎ ⵅⴼ ⴰⵢⵜ ⴱⴰⴱ ⵏ ⵓⵙⴰⵍⴰⴳ. ⵏⵛⵛ, ⵉⵔⵉⵇⵇ ⵣⵣⴰⵢⵉ 
ⴰⴷ ⵅⴰⴼⵉ ⵙⵙⵉⵡⵍⵏ ⴷⴳ ⵓⵖⵎⵉⵙ ⵙ ⵔⵀⵎⵎⵜ ⵓⵔ ⵍⵍⵉ ⵖⴰ ⵏⵛⵛ ⵔⴰ ⴷ ⵡⵉⵏⵏⵉ ⵉⵜⵜⴰⵢⵢⴰⵏ 
ⵢⵓⴷⴼ ⴷⴰⵢⵙ ⵓⴷⵓⵙⵜⵓⵔ ⵏ ⵜⵎⵓⵔⵜ. ⵎⴰⵛⴰ, ⵔⵎⵅⵣⵏ ⵉⵙⵙⵃⵇⴰⵔ ⵉⵜⵏ, ⵉⴹⴼⴼⴰⵕ ⵉⵜⵏ ⵓⵔ 
ⵖⴰⵔⵙⵏ ⵛⵉ ⵜⵉⴷⵜ ⴷⴳ ⵓⵙⴰⵍⴰⴳ. ⵓⵔ ⵓⴷⵉⴼⵖ ⵛⵉ ⵔⵃⴱⵙ ⴰⵎ ⵢⵉⵏⵏⴹⵏ, ⵎⴰⵛⴰ ⵙⵙⵉⴳⴳⵯⵊⵏ 
ⴰⵢⵉ ⵅⴼ ⵡⴰⵙⵡⵓⵔⵉ ⵉⵏⵓ, ⵜⵙⵎⵃ ⴷⴰⴳⵉ ⵡⴰⵡⴰⴽ ⵉⵏⵓ ⵃⵎⴰ ⴰⴷ ⵙⵙⵏⵖ ⵎⴰⵎⵎⵛ ⴰⴷ ⵙⵙⵉⵡⵍⵖ 
ⵙ ⵡⴰⵡⴰⵍⵏ ⵉ ⴷ ⵢⵓⵙⵉⵏ ⵅⴰⴼⵉ. 

1	  ⵜⴰⵎⴷⵉⵏⵜ ⵟⴰⵏⵊⴰ. 

ⴰⴽⴷ ⵉⵎⵙⴰⵔⵏ ⵏⵏⵉ ⵜⴱⴷⴷⵔ ⵜⵓⴷⴰⵔⵜ ⵉⵏⵓ ⴰⵟⵟⴰⵚ ⵏ ⵜⵡⴰⵔⴰⵜⵉⵏ ⵉⵔⵉ ⵎⵓⵃⵎⵎⴷ ⵄⴰⴷ 
ⵉⴷⴷⴰⵔ, ⵉⵔⵉ ⵉⴹⵚⴰ ⵅⴰⴼⵉ ⴷ ⵜⵓⵙⵙⵏⴰ ⵉⵏⵓ. ⵔⵓⵅⴰ ⵉⴹⵚⵚⴰ ⵢⵉ ⵏⵛⵛ ⴰⵡⴰⵍ ⴰ. ⵙⵙⵉⵜⵉⵎⵖ 
ⴰⴷ ⵜ ⵣⴰⵔⵖ ⴷⵉ ⵔⵇⵀⵡⴰ ⴰⵎ ⵍⴱⴷⴰ ⵉⵇⵇⵉⵎ, ⵉⵙⵔⵓⵙⴰ ⴹⴰⴹ ⵏⵏⵙ ⵅⴼ ⵓⵣⵍⵍⵉⴼ ⵏⵏⵙ, 
ⵉⵜⵜⵅⵎⵎⵉⵎ ⵏⵉⵖ ⵉⴽⵜⵜⵓ ⵏⵜⵜⴰ, ⵉⵖⵎⵎⵣ ⵙ ⵢⵉⵛⵜ ⵏ ⵜⵉⵟⵟ ⵃⵎⴰ ⴰⴷ ⴰⵙ ⴰⵔⵔⵏ ⵜⴰⵢⵏⵉⵜ 
ⵡⵉⵏⵏⵉ ⵎⵉⴽⴷ ⵉⵙⵙⴰⵡⴰⵍ. ⵉⵜⵜⴹⵕⵄ ⴰⵢⵉ, ⵉⵙⵙⵏⵀⵣⵣⴰ ⵉⴹⵓⴹⴰⵏ ⵏ ⵉⴼⴰⵙⵙⵏ ⵏⵏⵙ ⵃⵎⴰ ⴰⴷ 
ⵉⵜⵜⵛⴷⴷⵉⵇ ⵙ ⵎⵉⵏ ⵉⵜⵜⵉⵏⵉ: ⵀⴰ ⵏⵛⵛ ⴰⵡⴹⵖ ⵖⴰⵔ ⵡⴰⵡⴰⵍ ⵉⵏⵓ! ⴰⵟⵟⴰⵚ ⵏ ⵜⵡⴰⵔⴰⵜⵉⵏ 
ⵏⵀⵉⵖ ⵛⴽⴽ ⵓⵔ ⵜⵜⴰⴷⴼ ⴷⴳ ⵓⵎⵅⵓⵎⴱⵔ ⵓⵔ ⴰⵙⵏ ⵜⴳⴳⵉⴷ ⵍⵃⵙⴰⴱ. ⴰⵟⵟⴰⵚ ⵏ ⵜⵡⴰⵔⴰⵜⵉⵏ 
ⵏⵏⵉⵖ ⴰⴽ ⵓⵔ ⴷⴰⵢⵉ ⵜⵣⵎⵎⵔⴷ, ⴰⵊⵊ ⴰⵏⵛⵛⴰⴷ ⵏⵏⴽ ⴰⴷ ⵉⴳⴳ ⵜⵉⵎⴳⴳⴰ ⵏⵏⵙ ⴷⴳ ⵓⵎⵛⴰⵏ ⵏⵏⴽ.

ⴰⵎⵢⴰ ⵉⵔⴰ ⵎⵓⵃⵎⵎⴷ ⴰⴽⵉⴷⵉ ⴷ ⵡⵉⵏⵏⵉⴹⵏⵉ. ⵓⵔ ⵉⵜⵜⵅⵙⵙⴰ ⵛⵉ ⴰⴷ ⵉⵙⵎⵃ ⴷⴳ 
ⵡⴰⵎⵏⴰⴷ ⵏⵏⵙ ⵏⵉⵖ ⴰⴷ ⵜⵏ ⵉⵊⵊ ⴰⵅⴰⴼⵙ ⴹⵚⵚⴰⵏ. ⵍⴱⴷⴰ ⵔⵅⵣⵔⵜ ⵏⵏⵙ ⵜⵎⵙⴱⴹⴰ ⵅⴼ 
ⵢⵏⵏⴹⵏⵉ. ⴰⴽⴷ ⵡⵓⵙⵙⴰⵏ, ⵓⴽⵣⵏ ⵜⵉⴷⵜ ⵏⵏⵙ, ⴰⵖⵉⵎⵉ ⵉⵔⴰ ⴰⴽⵉⴷⵙ ⵡⴰⵀⴰ. ⵉⴷⵡⵍ ⵣⴳ ⵡⵉⵏⵏⵉ 
ⵉⵛⵏⵄⵏ ⴷⵉ ⵟⴰⵏⵊⴰ, ⵙ ⵡⴰⵡⴰⵍⵏ ⵏⵏⵙ ⵉⵛⵏⵖⵏ. ⵡⴰⵅⵅⴰ ⵉⵡⵙⴰⵔ ⵉⵇⵇⵉⵎ ⴰⵎⵏⵏⵉ ⵉⵜⵜⵖⵉⵎⴰ ⴰⴽⴷ 
ⵉⵎⴰⵔⵉⵜⵏ ⵉⵎⴰⵢⵏⵓⵜⵏ ⵃⵎⴰ ⴰⴽⵉⴷⵙⵏ ⵉⵎⵀⴰⵔⵔⵜ ⵅⴼ ⵎⵉⵏ ⵖⴰⵔⵙⵏ ⴷ ⴰⵎⴰⵢⵏⵓ. ⵡⴰⵅⵅⴰ ⵏⵜⵜⴰ, 
ⵍⴱⴷⴰ ⵙ ⵢⵉⵊⵊ ⵓⵔⵚⵎⵉⴹ ⵏ ⵜⴰⴹⵓⴼⵜ ⴷ ⵢⵉⵛⵜ ⵏ ⵜⵇⵎⵉⵊⵊⴰⵜ ⵜⴰⵛⵎⵍⴰⵍⵜ. ⵉⵜⵜⴹⵀⵕ 
ⵉⵚⴱⵃ, ⵉⴷⴰⵎⵎⵏ ⵏⵏⵙ ⴼⵙⵓⵙⵏ ⵅⴼ ⵔⵅⴰⴹⴰⵕ. ⵜⴰⵖⵏⵏⴰⵏⵜ ⵍⴱⴷⴰ ⴰⵇⴰ ⵜⵜ ⴷⴰⵢⵙ, ⵖⴰⵔⵙ ⵛⵉ 
ⵏ ⵉⵅⵎⵎⵉⵎⵏ ⵏⵏⵙ ⵡⵃⴷⵙ. ⵉⵜⵜⴳⴳ ⵉⵜⵏⵜ ⵃⵎⴰ ⴰⴷ ⵢⴰⵇⵇⴷ ⵜⵉⵎⵙⵙⵉ ⴷⴳ ⵡⵉⵏⵏⵉ ⵉⵜⵜⵎⵏⵖⴰⵏ 
ⴰⴽⵉⴷⵙ ⵅⵎⵉ ⵜⵜⵖⵉⵎⴰⵏ ⴷⵉ ⵔⵇⵀⵡⴰ ⵏ ⵍⴰⴱⵢⵉⵔⵄⴽⵓⵍⴰ ⵅⴼ ⵢⵉⵍⵍ ⵏⵉⵖ ⴷⴳ ⵓⵃⵎⵎⴰⵙ 
ⵏⵉⵖ ⴷⵉ ⵔⵇⵀⵡⴰ ⵏ ⵍⵃⴰⴼⴰ. ⵔⴰ ⴷⵉ ⵔⵇⵀⵡⴰ ⵏ ⴱⴰⵔⵉⵣ ⵎⴰⵏⵉ ⵉⵜⵜⵖⵉⵎⴰ ⵍⴱⴷⴰ. ⵏⵜⵜⴰ ⴷ 
ⴰⵎⵍⵍⴰⵖ ⴰⵟⵟⴰⵚ, ⵉⵜⵜⵔⵉⵇⵇⴰ ⵣⵣⴰⵢⵙ ⴰⴷ ⵉⵇⵛⵛⴱ ⵅⴼ ⵉⵡⴷⴰⵏ, ⴰⴽⵉⴷⵙⵏ ⵉⴹⵚⵚⴰ. ⴰⵎ 
ⵛⵉ ⵏ ⵢⵉⵊⵊ ⵉⵔⵎⵙ ⵉ ⵜⵓⴷⴰⵔⵜ, ⵉⵙⵙⵏ ⴽⵓⵔⵛⵉ. ⵉⵛⵜ ⵏ ⵜⵡⴰⵔⴰⵜ ⵉⵣⴰⵡⴰⵔ ⵉⵜ ⵙⴰⵄⵉⴷ 
ⵛⵓ. ⵏⵜⵜⴰ, ⴷ ⴰⵇⵔⵉⵏ ⵏⵏⵖ, ⵢⵓⵔⴰ ⵉⵛⵜ ⵏ ⵜⵍⵍⴰⵙⵜ, ⵜⵓⵖⴰ ⵉⵜⵜⵛⴷⴷⵉⵇ ⴰⵟⵟⴰⵚ ⵙ ⵉⴷⵍⵉⵙⵏ 
ⵏⵏⵙ ⵉ ⵢⵓⵔⴰ. ⵉⵃⵙⴱⵉ ⵉⵜ ⵣⴳ ⵉⵎⴰⵔⴰ ⵏ ⵉⵅⴰⵔⵔⵉⵇⵏ. ⵉⵣⴰⵡⴰⵔ ⵉⵜ ⵓⵎⵉ ⵄⵎⵎⴰⵕⵚ ⵓⵔ 
ⵉⴼⵙⵔ ⵛⵉ ⵏ ⵓⴷⵍⵉⵙ ⵏⵏⵙ ⴰⵎ ⵏⵜⵜⴰ. ⵓⵛⴰ ⵉⴹⵚⴰ ⵎⵓⵃⵎⵎⴷ ⵙ ⵜⴹⵚⴰ ⵏⵏⵙ ⵉⵜⵜⴰⵊⵊⴰⵏ ⵉⵡⴷⴰⵏ 
ⵍⴱⴷⴰ ⵜⵜⵕⴰⵊⴰⵏ ⵖⴰⵔⵙ. “ⵏⵜⵜⴰ, ⵙⵉⴷⵉ ⵕⴱⴱⵉ ⵙ ⵜⵣⵎⵎⴰⵔ ⵏⵏⵙ ⵉⵎⵖⴰⵔⵏ ⵓⵔ ⵢⵓⵔⴰ ⵖⴰ 
ⴽⵕⴰⴹ ⵏ ⵉⴷⵍⵉⵙⵏ ⵉⴱⴷⴷⵍ ⵣⵣⴰⵢⵙⵏ ⴷⴷⵓⵏⵉⵜ. ⵛⴽⴽ ⴰⵎ ⵜⴰⵇⵏⵉⵏⵏⵉⵜ! ⵎⴽⵓⵔ ⴰⵙⴳⴳⵯⴰⵙ 
ⵜⵙⵙⵓⴼⵓⵖⴷ ⵉⴷⵍⵉⵙⵏ ⵓⵔ ⵜⵏ ⵉⵖⵔⵉ ⵓⵔ ⴷ ⵉⵊⵊ”. ⴰⵎⵢⴰ ⵉⵜⵜⴳⴳ ⴰⴽⴷ ⵉⵃⵓⴷⵔⵉⵢⵢⵏ ⵉ 
ⵅⴰⴼⵙ ⵉⵙⵙⵓⵄⵍⴰⵏ ⵉⵅⴼ ⵏⵏⵙⵏ. ⵏⵛⵛ, ⵙ ⵢⵉⵎⴰⵏⵜ ⵉⵏⵓ ⴷⴳ ⵓⵎⵣⵡⴰⵔ ⵏ ⵓⵎⵙⴰⴳⴰⵔ ⵏⵏⵖ, ⴰⵟⵟⴰⵚ 
ⵏ ⵜⵡⴰⵔⴰⵜⵉⵏ ⵉⵎⵏⵖ ⴰⴽⵉⴷⵉ ⵃⵎⴰ ⴰⴷ ⴰⵢⵉ ⵉⵙⵙⵍⵎⴷ. ⵉⵛⵜ ⵏ ⵜⵡⴰⵔⴰⵜ ⵉⵔⴰ ⵙⵙⴰⵡⴰⵍⵖ 
ⴰⵟⵟⴰⵚ, ⴽⴽⵙⵖ ⴰⵙ ⴰⵡⴰⵍ ⵏⵜⵜⴰ ⵣⴳ ⵡⵉⵏⵏⵉ ⵓⵎⵉ ⵉⵜⵜⵔⵉⵇⵇⴰ ⵉⵅⴼ ⵏⵏⵙ ⴷⴳ ⵡⴰⵡⴰⵍ ⵅⵎⵉ 
ⵉⵜⵜⵖⵉⵎⴰ ⴰⴽⴷ ⵉⵡⴷⴰⵏ. “ⵛⴽⴽ ⵄⴰⴷ ⴷ ⴰⵎⵥⵥⵢⴰⵏ, ⵍⵎⴷ ⵎⴰⵎⵎⵛ ⵉⵡⴷⴰⵏ ⵜⵜⵙⵇⴰⵔⵏ ⴷ 

ⵎⴰⵎⵎⵛ ⵜⵜⵙⵍⵍⴰⵏ. ⵅⵣⵔ ⵙⵉⴷⵉ ⵕⴱⴱⵉ, ⵉⵙⵙⵏ ⵎⵉⵏ ⴷⴰⴽ ⵢⵓⵔⴰⵏ, ⵏⵜⵜⴰ, ⵓⵔ ⵉⵙⵙⵉⵡⵉⵍ 
ⵛⴰ!”. ⵓⵛⴰ ⵇⵇⵉⵎⵏ ⴹⵚⵚⴰⵏ. ⵏⵜⵜⴰ, ⵄⴰⴷ ⵉⵙⵙⴰⵡⴰⵍ: “... ⵎⴰⵛⴰ ⵏⵜⵜⴰ, ⵓⵔ ⵉⵜⵜⵄⵉⵎⴰ ⵛⴰ 
ⵍⴱⴷⴰ ⵉⵙⵇⴰⵔ”. ⵓⵛⴰ ⴰⵎⵏⵏⵉ ⵉⵇⵇⵉⵎ ⴰⵡⴰⵍ ⵏⵏⵙ ⵏⵙⵙⴰⴷⴰⴼ ⵉⵜ ⴷⵉ ⵜⵉⵔⵔⴰ ⵏⵏⵖ ⵛⵡⴰⵢ 
ⵛⵡⴰⵢ. ⵉⵎⵔⵉ ⵉⵄⵡⵍ ⵉⵎⵔⵉ ⴰⵟⵟⴰⵚ ⵏ ⵜⵍⵍⴰⵙⵉⵏ ⵉ ⵢⵓⵔⴰ. ⵎⴰⵛⴰ ⵏⵜⵜⴰ, ⵉⵅⵙⵙ ⵃⴰ ⴰⴷ 
ⴹⵚⵚⴰⵏ ⵣⵣⴰⵢⵙⵏⵜ ⵃⵎⴰ ⴰⴷ ⵉⵢⵙⵉⵏ ⵅⴰⴼⵙ ⵉⵎⴷⴷⵓⴽⴰⵍ ⵏⵏⵙ ⴷ ⵡⵉⵏⵏⵉ ⵉⵜⵜⵖⵉⵎⴰⵏ ⴰⴽⵉⴷⵙ 
ⴷ ⵡⵉⵏⵏⵉ ⵉ ⴷ ⵉⵜⵜⵙⵓⴳⴳⴰⵏ ⵅⴼ ⵟⴰⵏⵊⴰ: ⵉⴼⵕⴰⵏⵚⵉⵚⵏ ⴷ ⵉⵙⴱⴱⵓⵏⵢⴰ ⴷ ⵉⵎⵉⵔⵉⴽⴰⵏⵢⵢⵏ. 
ⴰⵟⵟⴰⵚ ⵏ ⵉⵎⴷⴷⵓⴽⴰⵍ ⵉⵏⵓ, ⵉⵎⴰⵔⴰⵏ ⵏ ⵜⵍⵍⴰⵙⵜ ⵜⴰⵎⵥⵥⵢⴰⵏⵜ ⵓⵎⵥⵏ ⵅⴰⴼⵙ ⵜⵉⵎⵙⵍⴰⵢⵉⵏ ⵏ 
ⵜⵍⵍⴰⵙⵜ ⴷ ⵓⵙⵡⵉⵏⴳⵎ ⵏⵏⵙ ⴷ ⵔⴼⵓⵊⵜ ⵏⵏⵙ, ⵙⵎⵔⵙⵖⵏⵜ ⴷⵉ ⵜⵉⵔⵔⴰ ⵏⵏⵙⵏ. ⵏⵜⵜⴰ, ⵉⵔⴰ ⴷ 
ⴰⵎⴰⵔⵉ ⵙ ⵓⵇⵎⵎⵓⵎ, ⵉⵙⵙⵏ ⵎⴰⵎⵎⵛ ⴰⴷ ⵉⵙⵙⵉⵡⵍ ⵅⴼ ⴷⴷⵓⵏⵉⵜ ⴷ ⵜⵎⵙⵍⴰⵢⵉⵏ. ⵎⴰⵛⴰ 
ⵏⵜⵜⴰ, ⵉⵔⴰ ⴰⵎ ⵎⴻⵎⵎⵉⵙ ⵏ ⵜⵉⵔⵔⴰ, ⵓⵔ ⵜⴻⵜⵜⵏⵀⵣⵣⵉ ⵛⵉ ⴷⵉ ⴷⵉⵅⵔ ⵏⵏⵙ, ⵓⵔ ⵙⵙⵉⵏⵖ 
ⵎⴰⵢⵎⵎⵉ. 

ⴰⵖⵉⵎⵉ ⵏ ⵎⵓⵃⵎⵎⴷ ⴰⵟⴰⵏⵊⴰⵡⵉ ⴰⴽⵉⴷⵏⵖ ⵉⵔⴰ ⴷ ⵉⵊⵊ ⵏ ⵓⵖⵉⵎⵉ ⵉⵎⵙⴱⴹⴰ. ⵏⵜⵜⴰ, 
ⵉⵜⵜⴰⵊⵊⴰ ⴰⵎⵛⴰⵏ ⵏⵏⵙ ⵎⴰⵍⴰ ⵉⵖⴰⴱ. ⵏⵛⵛ, ⵍⴱⴷⴰ ⵉⵊⴱⴱⴷ ⴰⵢⵉ ⵖⴰⵔⵙ ⵙ ⵓⵎⵀⴰⵔⵔⵜ ⵏⵏⵙ 
ⴷ ⵎⴰⵎⵎⵛ ⵉⵙⵙⴰⵡⴰⵍ ⵏⵉⵖ ⵉⵙⵇⴰⵔ. ⵏⵛⵛⵉⵏ ⵉⵎⴰⵔⴰ ⵉⵎⴰⵢⵏⵓⵜⵏ, ⵉⵅⵙⵙⴰ ⴰⵏⵖ ⴰⴷ ⵏⵉⵏⵉ 
ⵜⵉⴷⵜ ⴱⵍⵍⵉ ⵏⵜⵜⴰ ⵢⵓⴷⴼ ⴷⴰⵢⵏⵖ. ⵏⵇⵇⵉⵎ ⵏⵜⵜⵄⴰⵡⴰⴷ ⵉ ⵎⵉⵏ ⴷⴰⵖ ⵉⵏⵏⴰ ⵣⴳ ⴰⵙⵙⴰⵖⴰⵡⵏ 
ⵜⵜⴹⵚⵚⴰⵏ ⴰⵏⵖ, ⵉⵜⵜⵔⴰⵖⴰ ⵅⴰⴼⵏⵖ ⵣⵣⴰⵢⵙⵏ. ⵏⵜⵜⵄⴰⵡⴰⴷ ⵉ ⵡⴰⵡⴰⵍ ⵏⵏⵙ. ⵏⴽⵙⵙⵉ ⵅⴰⴼⵙ 
ⵃⵎⴰ ⴰⴷ ⵏⵙⵙⴰⵡⴰⵍ ⵅⴼ ⵜⵎⵙⵍⴰⵢⵉⵏ ⵏⵏⵖ. ⵏⵛⵛ, ⵙ ⵢⵉⵎⴰⵏⵜ ⵉⵏⵓ, ⵜⵓⵖⴰⵢ ⵜⵜⵅⵙⵖ ⵜ, ⵜⵜⴳⴳⵖ 
ⴰⵙ ⵛⵛⴰⵏ, ⴰⵔⵔⵉⵖ ⵜⴰⵢⵏⵉⵜ ⵉ ⵔⵅⴰⴹⴰⵕ ⵏⵏⵙ. ⵡⴰⵅⵅⴰ ⴰⵎⵏⵏⵉ, ⵎⴰⵛⴰ ⵓⵔ ⵜⵜⵉⵇⵇⵉⵖ ⵛⵉ 
ⴷⵉ ⵎⵉⵏ ⵉⵜⵜⵄⴰⵡⴰⴷ ⵅⴼ ⵜⵙⵄⴷⴰ ⵏⵏⵙ ⴷ ⵎⵉⵏ ⴷⴰⵢⵉ ⵉⵏⵏⴰ ⵅⴼ ⵜⵉⵎⵙⵍⴰⵢⵉⵏ ⵏⵏⵙ. ⵓⵔ 
ⵜⵜⵉⵇⵇⵉⵖ ⵛⵉ ⵎⴰⵕⵕⴰ ⴰⵡⴰⵍ ⵏⵏⵙ ⴰⵎⵛⵏⴰⵡ ⵏⵜⵜⴰ, ⵜⵓⵖⴰⵜ ⴷ ⴰⵎⴷⴷⵓⴽⵍ ⵉ ⵢⵉⵛⵜ ⵏ ⵜⵎⴰⵔⵉⵜ 
ⵜⴰⵎⵉⵔⵉⴽⴰⵏⵜ. ⵉⵏⵏⴰ: “ⵏⵜⵜⴰⵜ, ⴷ ⵜⴰⵙⵍⵎⴰⴷⵜ ⵏ ⵢⵉⵎⴰⵏ ⵏ ⵀⵉⵎⵉⵏⴳⵡⴰⵢ!” ⵓⵔ ⵜⵜⵉⵇⵇⵉⵖ 
ⵛⵉ ⴱⵍⵍⵉ ⵉⵊⵊ ⴰⵎ ⵏⵜⵜⴰ, ⴰⵎⴽⵯⵍⵓ ⵉⵊⵍⵍⵓ, ⵉⵜⵜⵡⴰⵀⵎⵕ, ⵉⵜⵜⵡⴰⵜⵜⵓ, ⵉⵡⴹⴹⴰⵕ ⴳⵔⴰⵜⵏⵖ 
ⴷⴳ ⵓⵣⵍⵍⵉⴼ ⵏ ⵡⴰⴼⵔⵉⵇⵢⴰ (ⵙⴰⵎⵃ ⴰⵢⵉ) ⴰⴷ ⵉⵔⴰ ⴷ ⴰⵎⴷⴷⵓⴽⵍ ⵏ ⵎⴰⵜⵉⵙ, ⵏ ⴱⵉⴽⴰⵙⵓ, 
ⵏ ⵊⵓⵔⵊ ⴱⵔⴰⴽ, ⵏ ⴷⵓⵍⵓⵏⴰⵢ, ⵏ ⵅⵡⴰⵏ ⵖⵔⵉ, ⵏ ⵓⵎⴰⴷⵉⵢⵓ ⵎⵓⴷⵉⵍⵢⴰⵏⵉ. ⵏⵛⵛ, ⵓⵔ ⵜⵜⵉⵇⵇⵉⵖ 
ⵛⵉ ⴱⵍⵍⵉ ⵏⵜⵜⴰ, ⵙ ⵢⵉⵎⴰⵏⵜ ⵏⵏⵙ ⵉⵎⵙⴰⴳⴰⵔ ⴰⴽⴷ: ⵊⵢⵓⵎ ⵓⴱⵓⵍⵉⵏⵉⵣ  ⵏⵉⵖ ⵉⵙⵍⵍⵎ ⵅⴼ 
ⴱⵢⵉⵔ ⵔⵉⴼⵉⵔⴷⵉ ⵏⵉⵖ ⵖⴰⵔⵙ ⵛⵉ ⵏ ⵓⵎⵙⴰⴳⴰⵔ ⴰⴽⴷ ⴱⵀⵉⵎⵏⴳⵡⴰⵢ ⴷ ⴰⵏⴰⵢⵉⵙ ⵢⴰⵏ  ⵏⵉⵖ 
ⴰⴽⴷ ⵙⴽⵓⵜ ⴼⵉⵜⵣⵉⵊⵉⵕⴰⵍⴷ… ⴷ ⵡⵉⵏⵏⵉⴹⵏⵉ. ⵢⵉⵏⴰ ⴷ ⴰⵟⵟⴰⵚ, ⵢⵉⵏⴰ ⴷ ⴰⵟⵟⴰⵚ!

ⵜⴰⵃⴰⵊⵉⵜ ⵏ ⵢⵉⵏⴰ ⵜⵎⵖⴰⵔ ⴰⵟⵟⴰⵚ ⴷ ⵡⴰⵟⵟⴰⵚ ⴷⴳ ⵓⵣⵍⵍⵉⴼ ⵉⵏⵓ. ⵉⵡⵄⵔ ⵅⴰⴼⵉ 
ⴰⴷ ⵜ ⴰⴼⵖ ⴷⴳ ⵛⵉ ⵏ ⵡⴰⵡⵍⴰⴼ ⴰⴽⴷ ⵎⵓⵃⵎⵎⴷ ⴰⵟⴰⵏⵊⴰⵡⵉ. ⵡⴰⵅⵅⴰ ⴰⵎⵏⵏⵉ ⵎⵍⵖⵖ ⴰⴽⵉⴷⵙ 
ⴰⵟⵟⴰⵚ ⵏ ⵜⵡⴰⵔⴰⵜⵉⵏ ⵅⵎⵉ ⵏⵜⵜⵖⵉⵎⴰ ⴰⴽⴷ ⵡⴰⵢⴰⵡⵢⴰ. ⵏⵜⵜⵄⴰⵡⴰⴷ ⵅⴼ ⵡⵓⵙⵙⴰⵏ ⵉⵄⴷⵓⵏ: 

“ⵔⵓⵅⴰ ⵏⵛⵛ ⵅⵣⵣⵔⵖ ⵖⴰⵔ ⵜⵉⵟⵟⴰⵡⵉⵏ ⵉⵥⵕⵉⵏ ⵎⴰⵜⵉⵙ ⴷ ⴱⵉⴽⴰⵙⵓ … ⴷ ⵓⵢⵣⵉⵎ ⵏ ⵀⵓ 
ⵇⴱⴱⴰⵔ: ⴰⴱⵓⵍⵉⵏⵉⵔ!” ⵓⵛⴰ ⵉⵜⵜⵔⵉⵇⵇⴰ ⵣⵣⴰⵢⵙ ⵔⵃⴰⵔ, ⵉⵜⵜⵣⵡⵉⵖ ⵓⵅⵏⴼⵓⴼ ⵏⵏⵙ ⵙ 
ⵔⴼⵔⴰⵃⵜ. ⵄⴰⵡⴷ ⵉⴹⵚⵚⴰ ⵜⴰⴹⵚⵚⴰ ⵏⵏⵉ ⵏⵏⵙ ⵢⵓⵄⵍⴰⵏ ⵅⵎⵉ ⵜⵜⵉⵏⵉⵖ ⴰⵙ: ⵏⵛⵛ, ⵅⵣⵣⵔⵖ 
ⴷⵉ ⵜⵉⵟⵟⴰⵡⵉⵏ ⵉ ⵉⵥⵕⵉⵏ ⴰⵔⵔⵉⵎⵜ ⵏ ⵜⵎⵉⵔⵉⴽⴰⵏⵜ ⵜⴰⵃⵥⵥⵓⴹⵜ ⵎⴰⵕⵕⴰ! ⵏⵛⵛ, ⵜⵜⵅⵙⵖ 
ⴰⴷ ⴰⵙ ⵙⵙⵎⵄⵏⵉⵖ ⵅⴼ ⵡⴰⵡⴰⵍ ⵏⵏⵙ ⴰⵄⴼⴼⴰⵏ ⵉⴳⴳⵯⵊⵏ ⵅⴼ ⵔⵃⵢⴰ ⵉ ⵉⵏⵏⴰ ⵢⵉ ⴷⴳ ⵓⵎⵀⴰⵔⵔⵜ 
ⵏⵏⵙ ⴰⵣⵉⵔⴰⵔ ⵅⴼ ⵊⵉⵔⵜⵔⵓⴷ. 

ⴰⵎⵏⵏⵉ ⵜⵇⵇⵉⵎ ⵜⵓⴷⴷⵓⴽⵍⴰ ⵏⵏⵉ ⵏⵏⵙ ⴰⴽⴷ ⵊⵉⵔⵜⵔⵓⴷ ⵏⵜⵜⵡⴰⵔⴰ ⵜⵜ ⵜⵙⵙⵓⵍⵍⵙ ⵓⵔ 
ⵜⴼⵔⵣ ⵛⵉ. ⵓⵔ ⵏⵇⴱⵔ ⵛⵉ ⵜⵉⵙⵄⴷⴰ ⵏⵏⵉ ⵉⵙⵙⵄⴷⵓ ⵙ ⵜⵉⴷⵜ. ⵏⴳⴳⴰ ⴰⵙ ⴰⵎ ⵛⵉ ⵏ ⵜⵍⵍⴰⵙⵜ 
ⵡⴰⵀⴰ. ⵜⵜⴹⵀⵕ ⵊⵉⵔⵜⵔⵓⴷ ⵜⵃⴰⴹ ⵅⴰⴼⵙ ⵎⴰⵕⵕⴰ ⵙ ⵡⴰⵔⵔⵉⵎⵜ ⵏⵏⵙ ⵉⴳⴷⴰⵔⵏ, ⵡⴰⵅⵅⴰ 
ⵏⵏⴰⵏ ⵎⵉⴷⴷⵏ ⴱⵍⵍⵉ ⵜⴰⵃⴰⵊⵉⵜ ⵡⴰⵀⴰ. ⵜⵓⵖⴰ ⵉⴷⴷⴰⵔ ⴷⵉ ⵜⴰⵢⵢⵓⵜ ⵏ ⴱⴰⵔⵉⵣ ⵍⴱⴷⴰ ⵔⴰ ⴷ 
ⵓⵎⵉ ⵉⵔⴰ ⵉⴳⴳⵯⵊ ⵅⴰⴼⵙ ⵙ ⵡⴰⴼⴹⴰⵏ ⵏ ⴽⵉⵍⵓⵎⵜⵔ. ⵡⴰⵅⵅⴰ ⵟⴰⵏⵊⴰ ⵜⵜⴹⵀⵕ ⵜⴰⵚⴱⵃⴰⵏⵜ ⵙ 
ⵓⵊⵏⵏⴰ ⵏⵏⵙ ⴰⵣⴳⵣⴰ, ⵉⵚⴼⴰⵏ, ⵉⵣⴷⵉⴳⵏ. 

ⵡⴰⵅⵅⴰ ⵎⵓⵃⵎⵎⴷ ⵉⵔⴰ ⴰⴽⵉⴷⵏⵖ ⴷⵉ ⵟⴰⵏⵊⴰ, ⵏⵜⵜⵡⴰⵔⴰ ⵜ ⵉⵅⵣⵣⵔ ⴷⴰⵢⵏⵖ ⵍⴱⴷⴰ. 
ⵎⴰⵛⴰ ⵔⴱⴰⵔ ⵏⵏⵙ ⵓⵔ ⵉⵔⵉ ⵛⵉ ⴰⴽⵉⴷⵙ ⵓⵔⴰ ⴰⴽⵉⴷⵏⵖ. ⴰⵇⴰ ⵜ ⵉⵣⵡⴰ, ⵉⴳⴳⵯⵊⵏ. ⵔⴰ ⴷ 
ⴰⵎⴰⵡⴰⵍ ⵏⵏⵙ ⵉⴳⴳⵯⵊ ⵅⴼ ⵡⵏⵏⵉ ⵏⵏⵖ. ⵉⵔⴰ ⵉⵙⵙⴰⵡⴰⵍ ⴰⴽⵉⴷⵏⵖ ⵏⵜⵜⴰ, ⵉⵜⵜⴰⵡⵙ ⵙ ⵢⵉⵍⵙ 
ⵏⵏⴹⵏⵉ ⴷ ⵡⴰⵡⴰⵍⵏ ⵏⵏⴹⵏⵉ ⴷ ⵄⴰⴷⴰⵜ ⵏⵏⴹⵏⵉ ⴷ ⵜⵎⵙⵍⴰⵢⵉⵏ ⵓⵔ ⵍⵍⵉⵏⵜ ⵏⵏⵖ. ⴰⵅⵎⵉ ⵖⴰⵔⵙ ⴰⴽⵜⴰⵢ 
ⵜⵛⵛⵓⵔ ⵙ ⵎⵉⵏ ⵓⵔ ⵉⵔⴰ ⵏⵏⵖ. ⵉⵜⵜⵖⵉⵍ ⴰⵢ ⵔⴽⵔⴰⵙⵉ ⵏⵏⵉ ⵎⵉⵅⴼ ⵏⵇⵇⵉⵎ ⵓⵔ ⴷ ⵏⵛⵛⵉⵏ ⵉ 
ⴷⵉⵏⵏⵉ ⵉⵇⵇⵉⵎⵏ. ⵎⵉⵏⵣⵉ ⵏⵜⵜⴰ ⵉⵜⵜⵡⴰⵔⴰ ⵅⴰⴼⵙⵏ ⵎⵉⵏ ⴷⵉ ⵉⵜⵜⵅⵎⵎⵉⵎ. ⵏⵛⵛⵉⵏ ⵓⵔ ⵏⵔⵎⵉⵙ 
ⵛⵉ ⵎⵉⵏ ⵉⵔⴰ ⵉⵜⵜⵉⵏⵉ ⴰⵏⵖ. ⵏⵜⵜⴰ, ⵓⵔ ⵉⵔⵎⵉⵙ ⵛⵉ ⴰⵟⵟⴰⵚ ⵏ ⵎⵉⵏ ⵜⵓⵖⴰ ⴰⴷ ⴰⵙ ⵏⵜⵜⵉⵏⵉ. 
ⴰⵅⵎⵉ ⵏⵙⵙⴰⵡⴰⵍ ⴷ ⵣⵉ ⵡⴰⵡⴰⵔⵏⵉ ⵏ ⵛⴰ ⵏ ⵣⵣⴰⵊ ⵉⴳⴷⴰⵔ ⵏⵉⵖ ⴷⵉⵏⵏⵉ ⵛⴰ ⵉⴱⴹⴰ ⵏⵖ, ⵡⴰ 
ⵓⵔ ⵉⵜⵜⵙⵍⵍⴰ ⵉ ⵡⵏⵏⵉⴹⵏ. ⵎⵉⵏ ⵉⴽⴽⵉⵏ ⵅⴼ ⵎⵓⵃⵎⵎⴷ ⴷ ⴰⵎⴰⵔⵔⵜ ⴷⴳ ⵉⵙⴳⴳⵯⵙⴰ ⵉⵄⴷⵓⵏ 
ⵉⵔⴰ ⵉⵎⵙⴱⴹⴰ ⵅⴼ ⵡⴰⴽⵓⴷ ⵏⵏⴹⵏⵉ ⴷⵉ ⵟⴰⵏⵊⴰ. ⵏⵙⵙⵏⴷⴼ ⴰⵙ ⴰⵟⵟⴰⵚ ⴷⴳ ⵉⵢⵣⵉⵎⵏ ⵏⵏⵙ, 
ⵙⵙⴰⵡⴰⵍⵖ ⵅⴼ ⵛⵉ ⵏ ⵉⵎⴷⴷⵓⴽⴰⵍ ⵓⵔ ⵉⵔⴰ ⵅⴼ ⵢⵉⵅⴼ ⵉⵏⵓ, ⵉⵢⵣⵉⵎⵏ ⵏⵏⵉ ⵓⵔ ⵍⵍⵉⵏ ⵜⴹⵀⵕⵏ 
ⴷⵉ ⵡⴰⵔⵔⵉⵎⵜ ⵏⵏⵙ, ⵍⵍⴰⵏ ⵎⵙⴱⴹⴰⵏ ⵅⴼ ⵉⵎⵓⵛⴰⵏ ⴷⴳ ⵢⵉⵎⴰⵏ ⵏⵏⵙ. ⵔⴰ ⴷ ⵏⵜⵜⴰ, ⵔⴰ ⴷ 
ⵉⵎⵙⴳⵏⴰⴼ ⵓⵔ ⵓⴼⵉⵏ ⴷⵉ ⵜⵙⴷⵉⴷⵜ ⵜⴰⵎⴳⴳⴰⵔⵓⵜ ⵅⴼ ⵓⵢⵣⵣⵉⵎ ⵉⵜ ⵉⵄⴷⵎⵏ ⴰⵟⵟⴰⵚ, ⵉⵜ 
ⵉⵏⵖⵉⵏ.

ⵡⵉ ⵉⵙⵙⵏⵏ, ⴰⴷ ⵉⵔⵉⵖ ⴰⵔⵏⵉⵖ ⵛⵡⴰⵢⵜ ⴷⵉ ⵎⵉⵏ ⵏⵏⵉⵖ ⵎⵉⵏⵣⵉ ⴰⵟⵟⴰⵚ ⵣⴳⴳⵯⴰⵎⵉ 
ⵉⵎⵎⵓⵜ. ⵉⵜⵜⵖⵉⵍ ⴰⵢ ⵜⵜⵓⵖ ⵜⵉⵙⵄⴷⴰ ⵉⵏⵓ ⴷⵉ ⵟⴰⵏⵊⴰ ⵓⵎⵉ ⵙⵎⵃⵖ ⴷⴰⵢⵙ ⴰⵟⵟⴰⵚ 
ⵣⴳⴳⵯⴰⵎⵉ ⴰⵔ ⵔⵓⵅⴰ. ⵣⴳ ⵡⴰⵙⵙ ⵏⵏⵉ ⵏ ⵓⵙⴰⵍⵓⵏ ⵏ ⵓⵎⵣⵔⵓⵢ ⴰⵎⵛ ⵜⵜⵇⵇⴰⵔ ⴰⵙ ⴰⵏⵎⴰⵍⵍⵓ.

ⵓⵔⴰ ⴷ ⵏⵛⵛ ⵜⵜⵉⵏⵉⵖ ⴰⵎⵏⵏⵉ, ⴰⵎⵣⵔⵓⵢ ⵏⵏⵉ ⵉⵖⵣⴰ ⴷⴰⵢⵏⵖ. ⵎⴰⵛⴰ ⴰⵢⵣⵣⵉⵎ ⵏ ⵊⵉⵔⵜⵔⵓⴷ 
ⵉⵔⴰ ⴷ ⵉⵊⵊ ⵏ ⵓⵢⵣⵣⵉⵎ ⵉⵖⵣⴰ ⴰⵟⵟⴰⵚ, ⵉⵙⵙⵏⵣⴼ ⵉⵜ ⴰⵍⴰⵎⵉ ⵜ ⵉⵏⵖⴰ. ⵉⵙⵢⴼⴰ ⵎⵓⵃⵎⵎⴷ 
ⵙ ⵔⵃⵔⵉⵇ ⵏⵜⵜⴰ, ⵉⵙⵇⴰⵔ. ⵎⵉⴷⴷⵏ ⵍⵍⴰⵏ ⵙⵙⵏⵏ ⴰⵏⵖⵎⵉⵙ ⵏⵏⵙ. ⵏⵜⵜⴰ, ⵓⵎⵉ ⵉⵙⴱⴷⴷ ⵜⵉⵔⵔⴰ 
ⴱⵍⴰ ⵔⵙⴱⴰⴱ ⵏⵛⵛ, ⵉⵜⵜⵖⵉⵍ ⴰⵢ ⴱⵍⵍⵉ ⵉⵙⴱⴷⴷ ⵉⵜⵜ ⵃⵎⴰ ⴰⴷ ⵢⴰⵔⵡⵍ ⵣⵉ ⵔⵃⵔⵉⵇ. 
ⵏⵛⵛ, ⵜⵜⵅⵎⵎⵉⵎⵖ ⵎⴰⵎⵎⵛ ⵔⵅⵣⵔⵜ ⴰ ⵜⴰⵎⵣⵡⴰⵔⵓⵜ ⵏ ⵢⵉⵊⵊ ⵏ ⵓⵃⵓⴷⵔⵉ ⴷ ⴰⵎⵖⵔⴰⴱⵉ ⵣⴳ 
ⵢⵉⵊⵊ ⵏ ⵓⵎⵛⴰⵏ ⵉⴹⵀⵕ ⴷⴳ ⵢⵉⵛⵜ ⵏ ⵜⵎⵉⵔⵉⴽⴰⵏⵜ ⵜⴻⵜⵜⴷⴷⴰⵔ ⴷⵉ ⵓⵔⵓⴱⴱⴰ. ⴷⵉ ⴱⴰⵔⵉⵣ 
ⵙ ⵢⵉⵎⴰⵏⵜ ⵏⵏⵙ. ⴷ ⵉⵛⵜ ⵏ ⵜⵎⵖⴰⵔⵜ ⵜⴰⵔⵉⵙⵜⵓⵇⵔⴰⵜⵉⵜ. ⵔⵎⵙⵖ ⴱⵍⵍⵉ ⴰⵎⵙⵅⵣⵔ ⵏⵏⵉ 
ⵉⵜⵜⴹⵀⵕ ⴰⵅⵎⵉ ⵉⵔⴰ ⵣⵉ ⵙⵏⵏⵊ ⵖⴰⵔ ⵡⴰⴷⴷⴰⵢ ⴷⵉ ⵜⵖⵔⵎⴰ ⴷ ⵓⵎⵚⴰⵡⴰⴹ. ⵙ ⵓⵢⵏⵏⵉ 
ⴷⴷⵔⵉⵡⵛ ⴰ ⵏ ⵓⵃⵓⴷⵔⵉ ⵉⵔⴰ ⵉⴽⵎⵎⵣ ⵉⴼⴰⵙⵙⵏ ⵏⵏⵙ ⵙ ⵔⴼⵔⵃⵜ, ⵉⵅⵣⵣⵔ ⴰⵅⵏⴼⵓⴼ 
ⵏⵏⵙ ⴷⵉ ⵜⵉⵙⵉⵜ, ⵉⵜⵜⴰⵍⵉ ⵔⵃⵎⵓ ⴷⴰⵢⵙ, ⵉⵙⵙⵓⴼⴼⴰ ⴰⵏⵛⵓⵛⵏ ⵏⵏⵙ ⵙ ⵢⵉⵍⵙ ⵏⵏⵙ, ⵇⵇⴷⵏⵜ 
ⵜⵉⵟⵟⴰⵡⵉⵏ ⵏⵏⵙ.

ⵄⵎⵎⴰⵕⵚ ⵓⵔ ⴷⴰⵢⵉ ⵉⵏⵏⴰ ⵎⵓⵃⵎⵎⴷ ⵅⴼ ⵎⴰⵏⴰⵡⵢⵏⵏⵉ. ⵎⴰⵛⴰ ⵏⵛⵛ ⵙⵙⵏⵖ ⵜ. ⵎⵉⴷⴷⵏ 
ⵙⵙⵏⵏ ⵎⴰⵎⵎⵛ ⵉⵔⴰ, ⵏⵏⵉⵖ ⴰⵙ ⵜⵎⵙⴱⴹⴰ ⵜⵎⵙⵍⴰⵢⵜ ⵊⴰⵔ ⴰⵙⵏⵇⵔⵉⵙ ⴷ ⵜⴳⵓⵜ ⴷⵉ ⴽⵓⵔⵛⵉ. 
ⵜⵎⵙⴰⴳⴰⵔⵏ ⵃⴰ ⴷⵉ ⵔⴱⴰⵕⵓⴹ ⴷ ⵓⵙⴷⵓⵇⵇⵣ ⴷ ⵓⵎⴱⴷⴷⵔ ⵏ ⵔⵙⵔⴰⵃ! 

ⵄⴰⴷ ⵔⵓⵅⴰ ⵙⵢⴰⴼⴰⵖ ⵙ ⵉⵎⵟⵟⴰⵡⵏ ⵅⵎⵉ ⵜⵜⵅⵎⵎⵉⵎⵖ ⴷⴰⵢⵙ ⵏⵉⵖ ⵜⵜⴰⴼⵖ ⴷⴳ 
ⵉⴱⵔⵉⴷⵏ ⵏ ⵕⵕⴱⴰⵟ ⵛⵉ ⵏ ⵉⵅⵏⴼⵓⴼⵏ ⴰⵔⵡⵙⵏ ⴷⴳ ⵓⵅⵏⴼⵓⴼ ⵏⵏⵙ. ⵏⵉⵖ ⵜⵡⴰⵔⵉⵖ ⵛⵉ ⵏ 
ⵉⵛⵓⵛⵛⴰⵢ ⴰⵎ ⵡⵉⵏⵏⵉ ⵜⵓⵖⴰ ⵉⵜⵜⴳⴳ ⵏⵜⵜⴰ. ⵏⵉⵖ ⵄⴰⴷ ⵅⵎⵉ ⵜⵜⵡⴰⵔⵉⵖ ⵛⵉ ⵏ ⵓⵡⵙⵙⴰⵔ ⴰⵎ 
ⵏⵜⵜⴰ, ⵉⵜⵜⴱⵔⴰ ⵙ ⴷⴷⵓⵏⵉⵜ. ⵙ ⵜⵉⴷⵜ, ⵉⵊⵊ ⴰⵎ ⵏⵜⵜⴰ, ⵉⵎⵔⵉ ⵉⴷⴷⴰⵔ ⴰⵟⵟⴰⵚ. ⵉⵊⵊ ⵏ 
ⵓⵔⴳⴰⵣ ⴰⵎ ⵏⵜⵜⴰ, ⵓⵔ ⵉⵙⵎⵉⵃ ⴷⵉ ⵜⵎⵥⵉ ⵏⵏⵙ. ⵉⵜⵜⵅⵙⵙⴰ ⴰⴷ ⵉⵇⵇⵉⵎ ⵉⴷⴷⴰⵔ ⵍⴱⴷⴰ. 
ⵉⵙⵏⵓⴼⴼⵔ ⵉⵙⴳⴳⵯⴰⵙⵏ ⵏ ⵓⵡⵜⴰⵢ ⵏⵏⵙ ⵉ ⵢⵓⵊⴰⵔⵏ ⵙⴰ ⵉⴷ ⵎⵔⴰⵡ. ⵉⵜⵜⴳⴳ ⴰⵎ ⵛⵉ ⵏ ⵓⵃⵓⴷⵔⵉ 
ⵉ ⵉⵙⵡⴰⴹⵀⴰⵕ ⵙⴷⵓⵙ ⵏⵏⵙ, ⵉⵙⵎⵓⵏ ⴰⵛⵡⵡⴰⴼ ⵏⵏⵙ ⵖⴰⵔ ⴷⴼⴼⵉⵔ ⴰⵎ ⴰⵏⵡⵡⴰⵕ ⵏ ⵓⵢⵉⵙ. 
ⵉⵜⵜⴳⴳ ⴼⵉⵙⵜⴰⵜ ⵜⵉⵛⵎⵍⴰⵍⵉⵏ ⴷ ⵜⵇⵎⵉⵊⵊⴰⵜⵉⵏ ⵏ ⵓⵏⴱⴷⵓ ⵜⵉⴱⵔⴱⴰⵛⵉⵏ ⴷ ⵜⵛⵓⵛⴰⵢ ⵏ 
ⵡⴰⵜⵉⴳ ⴷ ⵜⵙⵎⴰⵇⵇⴰⵍⵉⵏ ⵏ ⵎⵓⴹⴰ ⴷ ⵜⴽⵓⵔⴱⴰⵟⴰⵜ ⵏ ⵔⵃⵔⴰ ⵙⵙⵓⵏⵖⵏ ⵜ, ⵜⵡⵉⴳⴳⵉⴹⵏⵜ. 
ⴰⴼⵓⵙ ⵏⵏⵙ ⵍⴱⴷⴰ ⴷⴰⵢⵙ ⵉⵛⵜ ⵏ ⵜⵛⴽⴽⴰⵔⵜ ⵏ ⵢⵉⵔⵎ. ⵉⵜⵜⴰⵔⵉ ⵙ ⵉⵖⴰⵏⵉⴱⵏ ⵏ ⵡⵓⵔⵖ, 
ⵉⵜⵜⴰⵔⵉ ⴷⴳ ⵉⵍⵓⴳⵏ ⵉⵖⵔⴰⵏ ⵉⵅⵎⵎⵉⵎⵏ ⵏⵏⵙ ⴷ ⵎⵉⵏ ⵉⵜⵜⵡⴰⵔⴰ ⵉⵜⵜⴳⴳ ⴷⴰⵢⵙ ⵔⴰ ⴷ ⵛⵉ 
ⵉⵛⴰⵔⵉⴷⵏ.

ⵏⵛⵛ, ⵄⴰⴷ ⵔⵓⵅⴰ ⵙⵢⴰⴼⴰⵖ ⵙ ⵡⴰⴹⵓⴼ ⵏⵏⵙ ⴰⵏⴳⴳⴰⵔⵓ ⵅ ⵓⴼⵓⵙ ⵉⵏⵓ ⴰⴼⵓⵙⵉ. ⵉⵏⵏⴰ 
ⵢⵉ ⵎⴰⵕⵕⴰ ⵎⵉⵏ ⵉⵜⵜⵅⵙⵙⴰ ⴰⴷ ⵢⵉⵏⵉ ⵓⵛⴰ ⵉⵇⵇⵉⵎ ⵉⵙⵇⴰⵔ ⵉⵎⵃⴹ ⵜⵉⵟⵟⴰⵡⵉⵏ ⴰⵅⵎⵉ 
ⵉⵅⵣⵣⵔ ⴷⵉ ⵛⵉ ⵏ ⵙⵔⵙⵜ ⵏ ⵉⵡⵍⴰⴼⵏ ⵏ ⴷⵉⵅⵕ, ⵉⵏⵏⵓⴼⴼⵔⵏ. ⵎⴰ ⵉⵜⵜⵡⴰⵔⴰ ⴷⵉ ⵜⴰⵢⵢⵓⵜ ⵏⵏⵉ 

ⵜⴰⵛⵎⵍⴰⵍⵜ ⵏ ⵔⵎⵓⵜ ⴰⵅⵏⴼⵓⴼ ⵏ ⵊⵉⵔⵜⵔⵓⴷ ⵉ ⵜⵓⵖⴰ ⵉⵜⵜⵅⵙⵙⴰ ⴰⵟⵟⴰⵚ ⵣⴷⴰⵜ ⵉ ⵎⴰ ⴰⴷ 
ⵜⵇⴹⴰ ⵜⵉⵎⵅⵙⴰ ⵏⵏⵙ ⴰⴷ ⵉⵊⵍⵓ ⵙ ⵓⵎⵀⴰⵔⴷⴼ ⴷⴳ ⵉⴷⴰⵎⵎⵏ, ⵓⵛⴰ ⵉⵎⵅⵓⵎⴱⵔ ⴰⴽⵉⴷⵙ. 
ⵏⵉⵖ ⵉⵜⵜⵡⴰⵔⴰ ⴰⵙ ⴷ ⴰⵅⵏⴼⵓⴼ ⵏ ⴱⴰⵅⵜⴰⵜ ⵙ ⵓⵎⵀⴰⵔⴷⴼ. ⵉⵍⵍⵉⵙ ⵏ ⵄⵣⵉⵣⵙ, ⵜⵏⵏⵉ ⵓⵎⵉ 
ⵜⵎⵖⴰⵔ, ⵜⵡⵡⴹ ⵊⵊⵀⴷ ⵏ ⵔⵎⵔⴰⵛ, ⵓⵛⴰ ⵜⴳⴳⴰ ⵜⴰⵎⵖⵔⴰ ⵓⵔ ⵜⵜ ⵉⵥⵕⵉ. ⵃⵎⴰ ⵔⴰ ⴷ ⵜⴰ 
ⴰⴷ ⵜⵇⵇⵉⵎ ⵜⴰⴼⵇⵇⵃⵜ ⵏⵏⴹⵏⵉ ⴷⴳ ⵡⵓⵍ ⵏⵏⵙ. ⵏⵉⵖ ⵉⵅⵎⵎ ⴷⵉ ⵛⵉ ⵏ ⵉⵅⵏⴼⵓⴼⵏ ⴷ ⵉⵎⵓⵛⴰⵏ ⴷ 
ⵡⴰⵟⵟⴰⵚ ⵏ ⵜⵎⵙⵍⴰⵢⵉⵏ ⵏⵜⵜⴰ ⵉⵜⵜⵎⵜⵜⴰ. ⵏⵉⵖ ⵓⵔ ⵉⴽⵜⵉ ⵃⴷⴷ, ⵓⵔⴰ ⴷ ⵉⵛⵜ ⵏ ⵜⵎⵙⵍⴰⵢⵜ 
ⵇⵇⴰⵄ. ⵎⵉⵣⵉ ⵔⵎⵓⵜ ⵅⵎⵉ ⵜⵅⵛⵛⴰ ⴷ ⵖⴰⵔ ⵡⵏⵏⵉ ⵖⴰ ⵉⵎⵜⵏ, ⵓⵔ ⵣⵣⴰⵢⵙ ⵉⵙⵢⴰⴼⴰ ⵃⴷⴷ, 
ⵓⵛⴰ ⵓⵔ ⵜ ⵜⵜⴰⵊⵊⴰ ⵛⵉ ⴰⴷ ⵉⴱⴱⵉⵔⵀ ⵙ ⵜⵙⵄⴷⴰ ⵏⵏⵙ ⵉⵏⵏⵓⴼⴼⵔⵏ ⴷⴳ ⵢⵉⵎⴰⵏ ⵏⵏⵙ. ⵉⵜⵜⴷⴷⵓ 
ⴰⵅⵎⵉ ⵓⵔ ⵉⵥⵕⵉ ⵛⵉ ⵇⵇⴰⵄ, ⵓⵔ ⵉⴷⴷⵉⵔ ⴰⵅⵎⵉ ⵄⵎⵎⴰⵕⵚ ⵓⵔ ⵉⵔⴰ!

3 

ⴰⴱⵔⵉⴷ ⵏⵏⵉⴹⵏ

ⴰⴷ ⴰⵔⵉⵖ ⴰⴷⵍⵉⵙ ⵏ ⵜⵓⴷⴰⵔⵜ ⵏⵏⴽ, ⵙⵜⴰⵎⵏ ⴰ ⴱⴱⴰ ⵎⵓⵃⵎⵎⴷ! ⵉ ⴷⴰⵙ ⵏⵏⵉⵖ.

ⵏⵏⵉⵖ ⴰⵙ ⴰⵎⵏⵏⵉ ⵡⴰⵀⴰ, ⵓⵔ ⵓⵔⵉⵖ ⵡⴰⵍⵓ. ⵓⵔ ⵓⵔⵉⵖ ⴰⴷⵍⵉⵙ ⵏ ⵜⵓⴷⴰⵔⵜ ⵏⵏⵙ, ⵓⵔⴰ 
ⵡⵏⵏⵉ ⵏ ⵔⵎⵓⵜ ⵏⵏⵙ. ⵏⵛⵛ ⵙ ⵜⵉⴷⵜ, ⵓⵔ ⵅⴰⴼⵙ ⵙⵅⵔⵔⵇⵖ ⵛⵉ, ⵃⴰ ⴳⴳⵉⵖ ⴰⵕⵕⴰⵢ ⵉ ⵢⵉⵊⵊ 
ⵏ ⵓⵎⴷⴷⵓⴽⵍ ⵡⴰⵀⴰ, ⴷⴳ ⵡⴰⴽⵓⴷ ⵏ ⵔⵎⵓⵜ ⵏⵏⵙ. ⵏⵜⵜⴰ, ⵉⵔⴰ ⵉⴱⴷⴷ ⵅⴼ ⴰⵡⴰⵍ ⵏⵏⵉ ⵉ ⵣⵉ 
ⵉⴼⵔⵃ ⴷⴳ ⵡⴰⴽⵓⴷ ⵏⵏⵉ. ⴳⴳⵉⵖ ⴰⵙ ⴰⵕⵕⴰⵢ ⵙ ⵛⵉ ⵏ ⵡⴰⵡⴰⵍⵏ ⵉⴷⵔⵓⵙⵏ, ⴳⴳⵉⵖ ⵣⵣⴰⵢⵙⵏ 
ⵎⵉⵏ ⵅⴰⴼⵉ. ⵃⵎⴰ ⴰⴷ ⴼⵔⵔⵣⵖ, ⵏⵛⵛ ⵄⵎⵎⴰⵕⵚ ⵓⵔ ⵙⵅⵔⵔⵇⵖ ⴷⵉ ⵜⵓⴷⴰⵔⵜ ⵉⵏⵓ ⵅⴼ ⵛⵉ 
ⵏ ⵢⵉⵊⵊ ⵓⵔⴰ ⵅ ⵢⵉⵅⴼ ⵉⵏⵓ. ⵓⵔ ⴽⵯⵜⵉⵖ ⵛⵉ ⴱⵍⵍⵉ ⵏⵛⵛ ⵙⵅⵔⵔⵇⵖ ⵛⴰ ⵏ ⵜⵡⴰⵔⴰⵜ ⴰⵅⵔⵔⵉⵇ 
ⴷ ⴰⴱⴰⵔⴽⴰⵏ ⵏ ⵓⴽⵏⴰⴹ ⴷ ⵓⵅⴷⴰⵄ, ⵏⵉⵖ ⵎⵉⵏ ⴷ ⴰⵄⴼⴼⴰⵏ. ⵃⴰⵛⴰ ⴰⵎ ⵓⵅⴰⵔⵔⵉⵇ ⴰ ⴰⵛⵎⵍⴰⵍ, 
ⴰⵍⴳⴳⵯⴰⵖ, ⵉⵚⴱⵃ, ⵢⴰⴹⴼ ⵏ ⵜⵉⴷⵜ. ⵅⵙⵙⵖ ⴰⴷ ⴽⴽⵙⵖ ⵣⵣⴰⵢⵙ ⵔⵃⵔⵉⵇ ⴷ ⵜⵉⴳⴳⵯⴷⵉ 
ⴷ ⵔⵀⵉⵔⴰⵊ. ⴰⵎ ⵢⵉⵏⴰ ⴰⴷ ⵉⵔⵉⵖ ⵙⵅⴰⵔⵔⵇⵖ ⴰⵟⵟⴰⵚ ⴷ ⵡⴰⵟⵟⴰⵚ ⵙ ⵔⴼⵔⴰⵃⵜ ⴷ 
ⵏⵏⵉⵢⵜ ⴷ ⵜⵉⵎⵅⵙⴰ. 

ⵓⵔ ⵙⵏⵓⴼⴼⵔⵖ ⵛⵉ ⴱⵍⵍⵉ ⵄⴷⵓⵏ ⵓⵙⵙⴰⵏ ⴷⵉ ⵜⵡⵓⵔⵉ, ⵙ ⴷⴼⴼⵉⵔ ⵉ ⵎⴰⵏⵡⵢⵏⵏⵉ 
ⵉⵕⴰⵃ ⵓⵣⵍⵍⵉⴼ ⵉⵏⵓ ⵖⴰⵔ ⵜⵎⵙⵍⴰⵢⵉⵏ ⵏⵏⴹⵏⵉ ⴷ ⵉⵡⴷⴰⵏ ⵏⵏⴹⵏⵉ. ⵜⵣⴷⴷⵉⵖⵜ ⵉⵏⵓ ⴷⵉ ⵕⵕⴱⴰⵟ 
ⴷ ⵡⴰⴷⴰⴼ ⵉⵏⵓ ⴷⵉ ⵜⵣⵣⵓⵍⵜ ⵜⴰⵎⴰⵢⵏⵓⵜ ⵅ ⵎⵉⵏ ⵜⵜⵙⵍⵉⵖ ⴷ ⵉⵏⵖⵎⴰⵙ. ⵎⴰⵏⴰⵢⴰ ⵎⴰⵕⵕⴰ 
ⵉⵙⵙⵉⴳⴳⵯⵊ ⴰⵢⵉ ⵅⴼ ⵓⵅⵎⵎⴻⵎ ⴷⴳ ⵓⵎⴷⴷⵓⴽⵍ ⵉⵏⵓ ⴰⵣⴰⵢⴽⵓ ⴷ ⵓⵅⵎⵎⴻⵎ ⴷⴳ ⵓⵎⵣⵔⵓⵢ 
ⵏⵏⵙ ⴷ ⵓⴷⵍⵉⵙ ⵏⵏⵙ ⵉ ⵣⵉ ⵜ ⵄⴰⵀⴷⵖ. 

ⵉⵇⵇⵉⵎ ⴰⵎⵏⵏⵉ ⵔⵅⵢⴰⵔ ⵏⵏⵙ ⴰⴽⵉⴷⵉ ⴰⵙⴳⴳⵯⴰⵙ ⴰⵡⴰⵔⵏⵉ ⵡⵏⵏⵉⴹⵏ, ⵉⵙⴽⵜⵓ ⵙ ⵔⵄⴰⵀⴷ 
ⵉⵏⵓ ⴰⵔ ⵡⴰⵎⵉ ⵙⵙⴷⵃⵉⵖ ⵙ ⵢⵉⵅⴼ ⵉⵏⵓ ⴷ ⵉⴼⴰⵙⵙⵏ ⵉⵏⵓ. ⵕⴰⵃⵏ ⵉⵙⴳⴳⵯⴰⵙⵏ ⵏⵛⵛ ⵜⵜⵅⵎⵎⵉⵎⵖ 
ⴷⴳ ⵉⴼⴰⵙⵙⵏ ⵉⵏⵓ ⴷ ⵓⵙⵖⴷⵉ ⵏⵏⵙⵏ. ⵄⴷⵓⵏ ⵉⵙⴳⴳⵯⴰⵙⵏ ⵏⵛⵛ ⵜⵜⵅⵎⵎⵉⵎⵖ ⴷⴳ ⵓⴼⵓⵙ ⵉⵏⵓ 
ⴰⴼⵓⵙⵉ, ⵉ ⴷⴹⵏ, ⵙ ⵙⵎⵓⵙ ⵏ ⵉⴹⵓⴹⴰⵏ ⵏⵏⵙ ⴷ ⵡⴰⵛⵛⴰⵔⵏ ⵏⵏⵙ ⵓⵔ ⵎⵇⵓⴷⴷⵉⵏ. ⵉⴼⴰⵙⵙⵏ 

ⴰ ⵉⵜⵜⵡⴰⵃⴰⵣⵏ, ⵉⵜⵜⴰⵔⵊⵉⵊⵊⵉⵏ, ⵜⵉⵛⴰⵔⵉⴷⵉⵏ ⵏⵏⵙⵏ ⵉⴼⴼⵔⵖⵏ, ⵉⴼⴰⵙⵙⵏ ⴰ ⵙⴰⵔⵃⵏ, ⴷ 
ⵉⵛⵎⵍⴰⵍⵏ, ⵅⵡⴰⵏ, ⵓⵄⵔⵓⵔ ⵏⵏⵙⵏ ⵉ ⴷⵉ ⵜⵡⵡⵜ ⵜⴼⵓⴽⵜ ⵙ ⵢⵉⵥⵓⵕⴰⵏ ⵏⵏⵙ ⵢⵓⴼⴼⵏ ⵛⵡⴰⵢⵜ. 
ⵉⴼⴰⵙⵙⵏ ⵉⵏⵓ ⵢⵉⵏ ⴰ ⵜⵜⵔⵊⵉⵊⵊⵉⵏ ⵔⵓⵅⴰ, ⴰⵎ ⵓⵍⵎⴹⴰⴹ ⴼⵙⴰⵔⵏ ⵅⴼ ⵜⵇⵉⵏⴼⵜ ⵏ ⵓⴼⵙⴰⵔ. ⵓⵛⴰ 
ⵜⵜⵙⵇⵙⵉⵖ ⵉⵅⴼ ⵉⵏⵓ ⴰⵙⵇⵙⵉ ⵉⵏⵓ ⵉⵙⵏⵅⵔⴰⵄⵏ ⵍⴱⴷⴰ. ⵎⵉⵏ ⵉⵜⵜⴰⵊⵊⴰⵏ ⴰⴼⵓⵙ ⴰ ⵓⵔ ⵉⵜⵜⴳⴳ 
ⵛⵉ ⵙ ⵔⵄⴰⵀⴷ, ⵓⵔ ⵜⵀⵏⵉ ⵛⵉ ⵣⵉ ⴷⴷⵇⵔ ⵏ ⵜⵙⵄⴷⴰ? ⵍⴰⴱⵓⴷⴷⴰ ⴰⴷ ⵉⵏⵉⵖ ⴱⵍⵍⵉ ⵏⵛⵛ 
ⴰⵟⵟⴰⵚ ⵏ ⵜⵡⴰⵔⴰⵜⵉⵏ ⵅⵙⵙⵖ ⴰⴷ ⵙⵙⵓⴼⴼⵖⵖ ⴰⵡⴰⵍ ⵉⵏⵓ, ⴰⴷ ⵛⵖⵔⵖ ⵉⵅⴼ ⵉⵏⵓ ⵣⵉ ⵔⵡⵇⵜ 
ⵖⴰⵔ ⵜⵏⵏⴹⵏⵉ ⵙ ⵜⵉⵔⵔⴰ ⵅⴼ ⵎⵓⵃⵎⵎⴷ ⴷ ⵟⴰⵏⵊⴰ ⴷ ⵎⵉⵏ ⵏⵙⵙⵄⴷⵓ ⴰⴽⴷ ⵡⴰⵢⴰⵡⵢⴰ ⴷⵉ 
ⵟⴰⵏⵊⴰ. ⵎⴰⵛⴰ ⵏⵛⵛ, ⵉⵔⵉⵖ ⵄⴰⴷ ⵓⵔ ⵜⵉⵇⵇⵉⵖ ⵛⵉ ⵉⵅⵎⵎⵉⵎⵏ ⵏⵏⵙ ⴷⵉ ⴱⴰⵔⵉⵣ ⴷ ⵜⵎⵅⵙⴰ 
ⵏⵏⵙ ⵉ ⵜⵓⴷⴰⵔⵜ ⵜⴰⵎⵉⵔⵉⴽⴰⵏⵜ. ⴰⵅⵏⴼⵓⴼ ⵏⵏⵙ ⵄⴰⴷ ⵊⴰⵔ ⵜⵉⵟⵟⴰⵡⵉⵏ ⵉⵏⵓ ⴷⴳ ⵓⵣⵍⵍⵉⴼ ⵉⵏⵓ, 
ⵄⵔⴰⵃⴰⵔ ⴰⵎⵏ ⵉⵔⴰ ⵓⵎⵉ ⵜⵓⵖⴰ ⵉⴷⴷⴰⵔ. ⵓⵛⴰ ⵓⵔ ⵣⵄⵉⵎⵖ ⵓⵔ ⴳⴳⵉⵖ ⵛⵉ. 

ⴰⵟⵟⴰⵚ ⵏ ⵜⵎⵙⵍⴰⵢⵉⵏ ⵜⵎⵙⴰⵔⵏⵜ ⴷ ⵉⵅⵏⴼⵓⴼⵏ ⵄⴷⵓⵏ ⵅⴰⴼⵏⵖ ⴷ ⵉⴷⵍⵉⵙⵏ ⵏⵇⵇⴰⵕ ⵉⵜⵏ. 
ⵎⴰⵛⴰ ⵏⵛⵛⵉⵏ ⵓⵔ ⴰⵙⵏ ⵏⵜⵜⴰⵕⵕⵉ ⵛⴰ ⵜⴰⵢⵏⵉⵜ ⴰⵔ ⵖⴰ ⵄⴷⵓⵏ, ⵏⵜⵜⴰⴼ ⵉⵅⴼ ⵏⵏⵖ, ⵙ ⵓⵎⵀⴰⵔⴷⴼ, 
ⵏⵜⵜⵅⵎⵎⵉⵎ ⴷⴰⵢⵙ. ⵓⵛⴰ ⵏⵜⵜⴰⵔⵔⴰ ⴰⵜⵏⵜ ⴷ ⵅⴰⴼⵏⵖ, ⵏⵜⵜⵅⵎⵎⵉⵎ ⴷⴰⵢⵙⵏⵜ. ⵓⵛⴰ ⴷⵖⵢⴰ 
ⵜⵜⴷⵡⵉⵍⵏⵜ ⴷ ⵔⵅⵣⵔⴰⵜ ⵏⵏⵖ, ⵜⵜⴳⴳ ⴰⵏⵖ ⴰⵎⵏⵓⵙ, ⵜⴻⵜⵜⴰⴷⴼ ⴷⴰⵢⵏⵖ ⴰⵎ ⵛⴰ ⵏ ⵜⵓⴷⴷⵓⴽⵍⴰ 
ⵜⴰⵎⴰⵢⵏⵓⵜ, ⵙ ⵢⵉⵊⵊ ⵏ ⵓⵎⵀⴰⵔⵔⵜ ⵏⵏⴹⵏⵉ, ⴰⵅⵎⵉ ⵜⵜⵅⵙⵙ ⴰⴷ ⵜⵜⵣⴷⵖ ⴷⴰⵢⵏⵖ, ⵔⵅⴷⵏⵏⵉ 
ⵄⴰⴷ ⵉ ⵏⵙⵙⵏ ⵉⵅⴼ ⵏⵏⵖ ⵙ ⵓⵎⵀⴰⵔⴷⴼ.ⴰⴽⵉⴷⵙ. 

ⵎⴰⵏⴰⵢⴰ ⵉⵜⵜⵎⵙⴰⵔ ⵍⴱⴷⴰ ⵉ ⵏⵛⵛ ⴷ ⵡⴰⵟⵟⴰⵚ ⵏ ⵉⵡⴷⴰⵏ ⵏⵏⴹⵏⵉ. ⵓⵔⴰ ⴷ ⵎⴰⵏⴰⵡⵢⴰ ⵉ 
ⵉⵎⵙⴰⵔⵏ ⵉ ⵏⵛⵛ ⴰⴽⴷ ⵎⵓⵃⵎⵎⴷ ⴰⵟⴰⵏⵊⴰⵡⵉ ⴷ ⵜⵎⵅⵙⵉⵜ ⵏⵏⵙ. ⵉⵛⵜ ⵏ ⵜⵎⴷⴷⵉⵜ ⵏ ⵓⵊⵔⵉⵙ 
ⵏ ⴷⵊⵢⴰⵔⵉ ⵏ ⴷⵓⵊⵏⴱⵉⵔ ⵏ ⵓⵙⴳⴳⵯⴰⵙ ⵉⵄⴷⵓⵏ, ⴰⵎ ⵍⴱⴷⴰ, ⵉⵡⴷⴰⵏ ⵏ ⵕⵕⴱⴰⵟ ⵎⴰⵕⵕⴰ 
ⵟⵟⵚⵏ ⵣⵉⴽⴽ ⴰⵎⵛ ⵏⵏⵓⵎⵏ ⵜⵜⴳⴳⵏ ⴷⵉ ⵜⵎⴰⵥⵓⵏⵜ ⵏ ⵜⵙⵏⴱⴷⴰⴷⵜⵉⵏ ⵉⵙⵇⵏⵉⴹⵏ. ⵙⵙⵓⴼⴼⵖⵖ 
ⴷ ⵜⴰⴽⵎⵎⵓⵛⵜ ⵏⵏⵉ ⵏ ⵜⵡⵔⵉⵇⵉⵏ ⵉ ⵍⵍⵉⵖ ⵍⴱⴷⴰ ⵙⵄⵟⵟⴰⵔⵖ ⵜⵉⵖⵔⵉ ⵏⵏⵙⵏⵜ. ⵇⵇⵉⵎⵖ 
ⵜⵜⵔⴰⵊⵉⵖ ⴰⵔ ⵖⴰⵔⵉ ⵉⵔⴰ ⵔⵡⵇⵜ, ⴰⵔ ⴷⴰⵢⵉ ⵖⴰ ⵉⵔⵉⵇⵇ ⵔⵅⴰⴹⴰⵕ ⵉⵏⵓ, ⵎⴰⵛⴰ ⵔⵡⵇⵜ 
ⵏⵏⵉ ⵓⵔ ⴷ ⵜⵜⵓⵙⵉ, ⵔⵅⴰⴹⴰⵕ ⵓⵔ ⵉⵔⵉⵇⵇ. ⵜⵇⵇⵉⵎ ⴰⵎⵏⵏⵉ ⵜⴰⵛⴽⴽⴰⵔⵜ ⵏⵏⵉ ⵏ ⵎⵉⴽⴰ ⴷⴳ 
ⵢⵉⵊⵊ ⵏ ⵕⵎⴰⴼⵄ ⵉⵛⵛⵓⵔ ⵙ ⵉⵙⴷⴰⵡⵏ ⴷ ⵜⵡⵔⵉⵇⵉⵏ ⴷ ⵜⵎⵙⵍⴰⵢⵉⵏ ⵉⵏⵓ ⵉ ⴷⴰⵢⵉ ⵉⵛⵇⴰⵏ 
ⴷ ⵎⵉⵏ ⵉⵔⴰ ⴷ ⴰⵣⴰⵢⴽⵓ ⵉⵜⵜⵡⴰⵅⵎⵎⵔ ⴷⵉⵏⵏⵉ. ⵏⵛⵛ, ⴷⵔⵓⵙ ⵉ ⵅⴰⴼⵙ ⵜⵄⵇⴰⵔⵖ, ⴰⴷ ⴰⵙ 
ⵅⵣⵔⵖ. ⵙ ⵜⵉⴷⵜ, ⵓⵔ ⵜⵣⵎⵎⵔ ⵛⵉ ⵏ ⵜⵎⵙⵍⴰⵢⵜ ⴰⴷ ⵜⵡⴹⴹⴰⵕ ⵣⵉ ⵕⵎⴰⴼⵄ ⵏⵏⵉ ⵉⵢⵓⴷⴼⵏ 
ⴷⵉ ⵢⵉⵊⵊ ⵏ ⵕⵃⵉⴹ ⵉⴳⴷⴰⵔ. ⵎⴰⵛⴰ, ⴷ ⵡⵏⵏⵉ ⴷ ⴰⵎⵛⴰⵏ ⵉ ⴷⵉ ⵏⵜⴻⵜⵜⵓ ⴽⵓⵔⵛⵉ. ⵙⵙⵏⵖ 
ⴱⵍⵍⵉ ⵜⵉⵡⵔⵉⵇⵉⵏ ⵏⵏⵉ ⴷⵉⵏⵏⵉ ⵉ ⵍⵍⴰⵏⵜ ⵎⴰⵛⴰ ⵎⴰⵎⵎⵛ ⵜⴷⴷⵓ ⵜⵓⴷⴰⵔⵜ ⵉⵏⵓ ⵜⴰⵎⴰⵢⵏⵓⵜ ⴷⵉ 
ⵕⵕⴱⴰⵟ ⴷ ⵓⵏⵖⵎⵉⵙ ⵉⵔⴰ ⵜⵙⵙⵉⴳⴳⵯⵊ ⴰⵢⵉ.

ⴷⵔⵇⵖ ⵜⵉⵡⵔⵉⵇⵉⵏ ⵏⵏⵉ ⵙⵏⵏⵊ ⵉ ⵟⵟⴰⴱⵍⴰ ⵏ ⵜⵎⴰⵜⵛⴰ ⵉⵣⴷⵉⴳⵏ, ⵇⵇⵉⵎⵖ ⵅⵣⵣⵔⵖ ⵜⵏⵜ, 
ⵙⵖⵓⵔⵉⵖ ⵜⵏⵜ ⵏⵛⵛ ⵡⵃⴷⵉ ⴷⵉ ⵜⵅⵅⴰⵎⵜ ⵏⵏⵉ ⵉⵔⴰ ⴷⵉ ⵡⵉⵙ ⴽⴽⵓⵥ. ⴰⵍⴰⵎⵉ ⵉⵃⴰⵔⵎⵓⵛⵏ 
ⵓⴷⴼⵏ ⴷⵉ ⵜⴰⵙⵓⵜ ⵏⵏⵙⵏ, ⵜⴰⵎⵟⵟⵓⴹⵜ ⵉⵏⵓ ⵜⵕⴰⵃ ⴰⴷ ⵜⵟⵟⴰⵚ ⴷⵉ ⵇⴰⵎⴰ ⵏⵏⵉ ⵜⴰⵚⵎⵎⴰⴹⵜ. 
ⴷⵡⵍⵖ ⵙⵖⵓⵏⴼⵖ ⴰⴷ ⵕⴰⵃⵖ ⵖⴰⵔ ⵇⴰⵎⴰ ⵏⵏⵉ ⴰⵅⵎⵉ ⴷ ⵛⵉ ⵏ ⵓⵙⵎⴹⵍ ⵉⵙⵎⵓⵏ ⴰⵢⵉ ⴰⴽⴷ 
ⵡⵏⵏⵉ ⵉⵎⵎⵓⵜⵏ. ⵜⵉⵡⵔⵉⵇⵉⵏ, ⵜⵉⵡⵔⵉⵇⵉⵏ, ⵜⵉⵡⵔⵉⵇⵉⵏ, ⵜⵉⵃⵓⵊⴰ ⵏ ⵉⵏⵖⵎⵉⵙⵏ, ⵜⵉⵔⵔⴰ 
ⵙⵙⵓⵍⵙⵏⵜ ⵏⵇⵙⵏⵜ, ⴰⵙⵡⵉⵏⴳⵎ ⴷ ⵜⵡⵉⵏⴰⵙⵉⵏ ⴷ ⵡⴰⵡⴰⵍⵏ ⵎⵙⴱⴹⴰⵏ ⵓⵔ ⵉⴼⵔⵣⵏ. ⵉⵙⵙⴰⵖⵏ, 
ⵜⵉⵅⴱⵉⵛⵉⵏ ⵙ ⵓⴽⵕⵕⴰⵊ ⴷ ⵡⵉⵏⵏⵉ ⵏ ⵡⵉⵏⵏⵉⵜⵏ. ⵜⵉⵔⵔⴰ ⵏⵏⵉ ⵜⵓⵖⴰⵜⵜ ⵏⵏⵙ ⵏⵜⵜⴰ ⵙ ⵢⵉⵎⴰⵏⵜ 
ⵏⵏⵙ, ⵜⴰⵡⵏⵖⴰ ⴷ ⴰⵎⵖⵔⴰⴱⵉ ⵉ ⵙⵙⵏⵖ ⵙ ⵜⵣⴷⴰⴷ ⵏ ⵉⵙⴽⴽⵉⵍⵏ ⵏⵏⵙ ⴷ ⵓⵙⵓⵏⵖ ⵏⵏⵙ ⴰⵚⴱⵃⴰⵏ. 
ⴰⵎ ⵍⴱⴷⴰ ⵉⵜⵜⴰⵔⵔⴰ ⵣⴳⴳⵯⴰⵎⵉ ⴰⵙⵡⵓⵔⵉ ⵏⵏⵙ ⵉⵔⴰ ⴷ ⵉⵎⵙⴼⵔⵉ ⴷⴳ ⵉⴱⵔⴳⵎⵎⵉ ⵏ 
ⵓⵣⵍⵍⵉⴷ ⴷ ⵜⴰⴷⴷⴰⵔⵜ ⵏ ⵜⵏⵓⵔⴰⵢⵜ ⴷⵉ ⵟⴰⵏⵊⴰ ⵣⴷⴰⵜ ⵉⵎⴰ ⴰⴷ ⵉⵕⴰⵃ ⵖⴰⵔ ⴼⵕⴰⵏⵚⴰ ⴰⴷ 
ⵉⴹⴼⵕ ⵜⴰⵔⵊⵉⵜ ⵏⵏⵙ ⵏⵜⵜⴰ ⵉⴼⴰⵇⵇ, ⵉⵡⵡⴹ ⴰⵔ ⵔⴰⴳⴳⵯⴰⵊ ⵏⵏⵉ.

ⵜⵜⵉⵏⵉⵖ, ⵏⵛⵛ, ⴷⵀⵛⵖ. ⵙⵢⴰⴼⴰⵖ ⵙ ⵜⵎⵏⵏⴰⵡⵜ ⵉⵏⵓ ⵜⴻⵜⵜⴰⵍⵉ ⴷ ⴰⴽⵉⴷⵉ ⵜⵕⵣⴳ. 
ⵅⵎⵎⵖ ⴷⵉ ⵜⵛⴽⴽⴰⵔⵉⵏ ⵏⵏⵉ ⴷ ⵜⴽⴰⵕⵟⵓⵏⵉⵏ ⵏⵏⵉ ⵉⵛⵏⵄⵏ ⴷⴳ ⵓⵎⵣⵔⵓⵢ ⵏ ⵜⵙⴽⵍⴰ. ⵎⵎⵓⵜⵏ ⴰⵢⵜ 
ⴱⴰⴱ ⵏⵙⵏ. ⵇⵇⵉⵎⵏⵜ ⵜⵉⵊⵊⴰⵍⵉⵏ ⵓⵔ ⵜⵜⵡⴰⵙⵏⵏⵜ ⵛⵉ ⴰⵎ ⵜⴰⵔⵡⴰ ⵓⵔ ⵛⴷⵉⵔⵏ ⴰⵎ ⵉⵖⵢⵓⵍⵏ 
ⵓⵔ ⵙⵙⵉⵏⵏ ⵔⵀⵉⵎⵎⵜ ⵏ ⵔⵊⴷⵓⴷ ⵏⵏⵙⵏ. ⵛⵉ ⵏ ⵜⵡⴰⵔⴰⵜⵉⵏ ⵏⵜⵜⴰⴼ ⵉⵜⵏⵜ ⵃⴰⵣⵏⵜ, ⵙⵙⵓⵍⵙⵏⵜ, 
ⵓⵔ ⵜⵏⵜ ⵉⵙⵙⵉⵏ ⵃⴷⴷ, ⵓⵛⴰ ⵅⵎⵎⵖ ⴷⵉ ⵜⵛⴽⴽⴰⵔⵜ ⵏ ⴰⵔⵜⵔ ⵕⴰⵎⴱⵓ ⴷ ⵜⵛⴽⴽⴰⵔⵜ ⵏ 
ⴼⵉⵕⵏⴰⵏⴹⵓ ⴱⵉⵢⵙⵡⴰ ⴷ ⵜⵛⴽⴽⴰⵔⵜ ⵉⵛⵏⵄⵏ ⵏ ⴱⵓⵍ ⴼⴰⵍⵉⵔⵉ. ⵅⵎⵎⵖ ⴷⵉ ⵜⵛⴽⴽⴰⵔⵉⵏ 
ⵏⵏⴹⵏⵉⵜ ⴷⴰⵢⵙⵏⵜ ⵜⴰⵔⵓⵙⵉ ⵏ ⵜⵓⴷⴰⵔⵜ ⴷ ⵜⵉⵔⵔⴰ ⴷ ⵓⵎⵚⴰⵡⴰⴹ ⵉⵏⵏⵓⴼⴼⵔⵏ ⴷ ⵓⵎⵉ ⵓⵔ ⴷ 
ⵜⵉⵡⵔⵉⵇⵉⵏ ⵏ ⵉⵙⵍⴽⵉⵏⴰⵏ ⴷ ⵡⵏⵏⵉ ⵜⵏⵜ ⵉⵔⴰ ⴷ ⵉⵡⴰⵍⴼⴰⵏ ⵏⵏⵙⵏ ⴷ ⵜⴱⵔⴰⵜⵉⵏ ⴷ ⵜⴼⵉⴼⵖⵉⵏ ⴷ 
ⵜⵉⵔⵔⴰ ⵓⵔ ⵉⵜⵜⵙⴰⵍⴰⵏ, ⵜⵏⵏⴹⵏⵉ ⵄⵔⴰⵢⵏ ⴰⴷ ⵜⵙⴰⵍⴰ, ⵜⵜⵏⵏⴹⵏⵉ ⵜⵇⵇⵉⵎ ⴷ ⵉⵅⵎⵎⵉⵎⵏ, ⴷ 
ⵜⵡⵉⵏⴰⵙⵉⵏ ⵜⵜⵡⴰⵜⵜⵓⵏⵜ.

ⵜⵉⵛⴽⴽⴰⵔⵉⵏ ⴰ ⵜⵡⴰⴼⵏⵜ ⵙ ⵓⵎⵀⴰⵔⴷⴼ ⵡⴰⵀⴰ.ⴱⵇⴹⵏⵜ ⵙ ⵉⴼⵔⵇⵉⴷⵏ ⴷ ⵜⵉⴹⵉ 
ⴷ ⵔⵢⵓⴷⵏⵜ ⵛⵉ ⵏ ⵜⵡⴰⵔⴰⵜⵉⵏ ⵔⴰ ⴷ ⵉⴷⴰⵎⵎⵏ. ⵏⵉⵖ ⵜⵡⴰⴼⵜⵏⵜ ⴰⴽⴷ ⵛⵉ ⵏ ⵉⵡⴷⴰⵏ ⵏⵀⵛⵏ 
ⵏⵉⵖ ⵎⵎⵓⵜⵏ. ⴰⴷ ⵉⵔⵉⵏⵜ ⵏ ⵉⵡⴷⴰⵏ ⵛⵏⵄⵏ, ⵎⵎⵓⵜⵏ ⵡⵃⴷⵙⵏ, ⵜⵡⴰⵀⵎⵔⵏ, ⵊⵊⵉⵏ ⴰⴳⵔⴰ ⵏⵏⵙⵏ 
ⴰⵡⴰⵔⵏⵉ ⴰⵙⵏ. ⵓⵛⴰ ⵃⵡⵡⵙⵏ ⵜ ⴽⴽⵓⵙⵏ ⵜ ⵡⵉⵏⵏⵉ ⵓⵔ ⵜⵏ ⵉⵙⵙⵉⵏ ⵃⴷⴷ ⵃⴰ ⵉⵏⴳⵎⴰⵔ ⵉⵎⵉⵖⵉⵙⵏ 
ⵉⵄⴼⴼⴰⵏⵏ. ⵡⵉⵏⵏⵉ ⵉⵙⵙⵏⵏ ⴰⴷ ⴳⴳⵏ ⵣⴳ ⵓⵥⵕⴰⴹ ⵏ ⵓⵎⴰⵔⵉ ⵉⵎⵎⵓⵜⵏ ⵉⵛⵜ ⵏ ⵜⵃⴰⵊⵉⵜ ⵜⵏⵏⴹⵉⵏ 
ⵜⴰⵎⴰⵢⵏⵓⵜ ⵜⴰⵔⵔⴰ ⴷ ⵓⵔⵖ ⴷ ⵜⵏⵄⴰⵛⵉⵏ ⵏ ⵜⵉⴷⵜ. ⵏⵛⵛ, ⵓⵔ ⵜⵜⵉⵏⵉⵖ ⵛⵉ ⴱⵍⵍⵉ ⵎⵉⵏ ⵖⵓⵔⵉ 
ⴳ ⵉⴼⴰⵙⵙⵏ ⵉⵏⵓ ⵔⵓⵅⴰ ⵏ ⵜⵉⵔⵔⴰ ⴷ ⵜⵉⵡⵔⵉⵇⵉⵏ ⴰⵎ ⵜⵛⴽⴽⴰⵔⵉⵏ ⵏⵏⵉ ⵉⵛⵏⵄⵏ ⵏⵉⵖ ⵖⴰⵔⵙⵏⵜ 
ⵛⵉ ⵏ ⵛⵛⴰⵏ ⴷ ⴰⵎⵇⵇⵕⴰⵏ ⵓⵔ ⵉⵔⴰ ⴰⵎ ⵏⵉⵜⵏⵜⵉ. ⵎⴰⵛⴰ, ⵏⵛⵛ ⵛⵏⵄⵏⵜ ⵖⵓⵔⵉ ⵎⵉⵏⵣⵉ ⵓⴼⵉⵖ 
ⴷⴰⵢⵙⵏⵜ ⵉⵅⴼ ⵉⵏⵓ ⴷ ⵡⴰⵟⵟⴰⵚ ⵏ ⵉⵎⴷⴷⵓⴽⴰⵍ ⵏⵏⵖ ⴷⵉ ⵟⴰⵏⵊⴰ ⴷ ⵡⴰⵡⴰⵍ ⵏ ⵕⵎⴰⵃⵓⵎ ⵅⴼ 

ⵢⵉⵅⴼ ⵏⵏⵙ ⴷ ⵊⵉⵔⵜⵔⵓⴷ ⴷ ⴰⵍⵉⵙ ⵟⵓⴽⵍⴰⵙ ⴷ ⴱⵉⴽⴰⵙⵓ ⴷ ⵡⵉⵏⵏⵉⴹⵏ ⴷ ‘ⴱⴰⵔⵉⵣ’ ⴷ 
‘ⴽⴽⵓⵟ ⴷⴰⵣⵓⵔ’ⴷ “ⵕⵓⵏ” … ⴷ ⵛⵉ ⵏⵏⵉⴹⵏ. 

ⵓⴼⵉⵖ ⵄⴰⵡⴷ ⵜⵉⵟⵟⴰⵡⵉⵏ ⵉⵏⵓ ⴷⴰⵢⵙⵏⵜ ⵉⵎⵟⵟⴰⵡⵏ. ⴰⵟⵟⴰⵚ ⵏⵛⵛ ⵜⵜⵅⵙⵖ ⴰⵡⵙⵙⴰⵔ 
ⴰ! ⵅⴷⵄⵖ ⵜ ⵊⵊⵉⵖ ⵜ ⴰⵟⵟⴰⵚ ⴷⵉ ⵜⵡⵔⵉⵇⵉⵏ ⵉⵜⵜⵕⴰⵊⴰ ⵢⵉ. ⵙⵢⴰⴼⵖ ⵣⵣⴰⵢⵙ ⵔⵓⵅⴰ 
ⵉⵜⵜⵏⵀⵣⵣⴰ ⵙⴰⴷⵓ ⵏ ⵡⴰⴽⴰⵍ. ⵜⵡⴰⵔⵉⵖ ⵜ ⵉⵇⵍⵍⵇ, ⵉⵅⵢⵢⵇ ⵓⵎⵉ ⵉⵜⵜⵡⴰⵜⵜⵓ. ⵔⵅⵣⵔⴰⵜ 
ⵏⵏⵙ ⵜⴳⴳⴰ ⴰⵅⵎⵉ ⵓⵔ ⵣⵣⴰⵢⵙ ⵉⵔⵉⵇⵇ ⵔⵃⴰⵔ, ⵉⵇⵏⴹ, ⵓⵛⴰ ⵅⵣⵔⵖ ⵖⴰⵔⵙ ⵏⵏⵉⵖ ⴰⵙ: “ⵓⵔ 
ⴷⴰⵢⵉ ⵜⵜⵎⴰⵔⵔⴰⵜ ⵛⵉ, ⵏⵛⵛ ⵓⵔ ⴷⴰⴽ ⵜⵜⵓⵖ ⵛⵉ. ⵏⵛⵛ, ⵜⵜⵓⵖ ⵔⴰ ⴷ ⵉⵅⴼ ⵉⵏⵓ ⴰⵟⵟⴰⵚ. 
ⵀⴰ ⵏⵛⵛ ⴷⵡⵍⵖ ⴷ ⵖⴰⵔ ⵢⵉⵅⴼ ⵉⵏⵓ ⴷ ⵖⴰⵔⴽ!”. ⵙⵙⵓⵄⵍⵉⵖ ⴰⵙ ⴰⴼⵓⵙ ⴰⵎ ⵍⴱⴷⴰ ⵃⵎⴰ ⴰⴷ 
ⵉⵙⵜⵎⵏ ⵎⴰⵎⵏⴽ ⵉⵏⵏⵓⵎ ⵣⵣⴰⵢⵉ. ⵏⵏⵉⵖ ⴰⵙ ⴱⵍⵍⵉ ⵏⵛⵛ ⵙⵙⵓⵊⴷⵖ ⵉⵅⴼ ⵉⵏⵓ ⵡⴰⵀⴰ. ⵎⵉⵏⵣⵉ 
ⴰⵎⴰⵔⵉ ⵅⵎⵉ ⵓⵔ ⵉⵜⵜⴰⵔⵉ ⵛⵉ, ⵉⵜⵜⵕⴰⵊⴰ ⵔⵅⴰⴹⴰⵕ ⵏⵏⵙ ⵉⵖⴰⴱⵏ ⴰⴷ ⵉⴷⵡⵍ ⵃⵎⴰ ⴰⴷ ⵢⴰⵔⵉ 
ⴰⵟⵟⴰⵚ ⴷ ⵎⵉⵏ ⵃⵙⵏ. 

ⴰⵅⵎⵉ ⵜⵜⴰⵔⵊⵉⵖ ⵏⵉⵖ ⵜⵜⴼⴰⵇⵉⵖ ⴷ ⵣⵉ ⵛⵉ ⵏ ⵜⵔⵊⵉⵜ ⵏ ⵓⵣⵉⵔ ⵏⵉⵖ ⵣⵉ ⵛⵉ ⵏ ⵓⴼⵉⵍⵎ ⵏ 
‘ⵀⵓⵍⵉⵢⵓⴷ’ ⵉⵙⵙⵄⴷⵓ ⴷ ⵜⵉⵡⵍⴰⴼⵉⵏ ⵛⵡⴰⵢ ⵛⵡⴰⵢ. ⵏⵜⵜⴰ, ⵉⴱⴷⴷ ⴷⵉⵀⴰ ⵙ ⵔⵅⵣⵔⴰⵜ ⵏⵏⵉ 
ⵉⵅⵢⵢⵇⵏ, ⵜⵡⴰⵔⵉⵖ ⵜ ⴰⵎ ⵔⵅⵢⴰⵔ ⴷⴳ ⵓⵏⴳⴳⴰⵔⵓ ⵏ ⵓⴱⵔⵉⴷ. ⵖⴰⵔ ⵓⵏⴳⴳⴰⵔⵓ ⵙⵙⵏⵖ ⵜⵉⴷⵜ, 
ⴰ ⴱⴱⴰ ⵎⵓⵃⵎⵎⴷ! ⵜⵎⴷⴷⵓⴽⵍⵜ ⵏⵏⴽ ⵓⵔ ⵜⵓⵖⴰ ⵛⵉ ⴷ ⵉⵛⵜⵜⵉⵃⵏ ⵡⴰⵀⴰ! ⵓⵔ ⵜⵍⵍⵉ ⵛⵉ ⴷ ⵉⵛⵜ 
ⵏ ⵜⵎⵟⵟⵓⴹⵜ ⵎⴰⵎⵎⵛ ⵎⴰ ⵡⴰⵀⴰ! ⵔⴰ ⴷ ⵛⵛⴽ, ⵓⵔ ⵜⵀⵡⵉⵏⴷ ⵛⵉ … ⴰ ⴱⴱⴰ ⵎⵓⵃⵎⵎⴷ!. 
ⵜⵡⴰⵔⵉⵖ ⵜ ⵉⵙⵏⵀⵣⵣⴰ ⴷ ⴰⴼⵓⵙ ⵏⵏⵙ ⴰⵥⵍⵎⴰⴹ, ⵓⵛⴰ ⵙⵢⴰⴼⴰⵖ ⵉⴼⴰⵊⴰ ⵓⵍ ⵉⵏⵓ. ⵣⵎⵓⵎⵢⵖ 
ⵖⴰⵔⵙ ⴼⵔⵃⵖ, ⵕⵥⵎⵖ ⵜⵉⵟⵟⴰⵡⵉⵏ ⵉⵏⵓ ⵎⵉⵏⵓⵎⵉ ⵣⵎⵎⵔⵖ ⵃⵎⴰ ⴰⴷ ⵡⴽⴽⴷⵖ ⴱⵍⵍⵉ ⵓⵔ 
ⵟⵟⵚⵖ ⵛⵉ. ⵏⵉⵖ ⴰⵅⵎⵉ ⵟⵟⵚⵖ ⴰⴽⴷ ⵛⴰ ⵏ ⵢⵉⵊⵊ ⵉⵙⴷⴰⵀⵊ ⴰⴷ ⵅⴰⴼⵙ ⴼⴰⵇⵇⵖ. ⵄⴰⵡⴷ 
ⵓⵙⵉⵏⵜ ⵉⴷ ⵖⴰⵔ ⵓⵣⵍⵍⵉⴼ ⵉⵏⵓ ⵜⵉⵎⵙⵍⴰⵢⵉⵏ ⵏⵏⵉ, ⵉⵛⵜ ⵙ ⵢⵉⵛⵜ, ⴰⵎ ⵛⵉ ⵏ ⵓⵙⵉⵡⵍⴰⴼ ⵉⵕⵥⵎ 
ⵙ ⵓⵎⵀⴰⵔⴷⴼ ⵓⵛⴰ ⵀⵡⴰⵏ ⴷ ⵜⵉⵡⵍⴰⴼⵉⵏ ⵏⵏⵉ ⴷⴰⵢⵙ ⵙ ⵓⵛⵎⵍⴰⵍ ⴷ ⵓⴱⴰⵔⴽⴰⵏ ⵏⵛⵛⵉⵏ, ⵏⴹⵚⵚⴰ. 
ⵏⵛⵛⵉⵏ, ⵏⵙⵙⴰⵡⴰⵍ. ⵏⵛⵛⵉⵏ, ⵏⵙⵙⵏⴼⴰⵢ. ⵏⵛⵛⵉⵏ, ⴰⴽⴷ ⵡⴰⵢⴰⵡⵢⴰ ⴷⵉ ⵔⵇⵀⵡⴰ ⵏ ⴱⴰⵔⵉⵣ ⵏⵛⵛⵉⵏ, 
ⴰⴽⴷ ⵉⵎⴷⴷⵓⴽⴰⵍ ⵏⵏⴹⵏⵉ, ⵏⵛⵛⵉⵏ ⵏⵙⴻⵙⵙ, ⵏⵜⴻⵜⵜ, ⵏⵜⵜⵉⵏⵉ, ⵏⵜⵜⴰⵔⵉ, ⵏⵔⴽⴽⵣ. ⵏⵛⵛⵉⵏ, ⴷⴳ 
ⵢⵉⵍⵍ ⵏ ‘ⵎⴰⵍⴰⴱⴰⵟⴰ’ ⵏⵛⵛⵉⵏ, ⴷⵉ ⵓⵔⴰⵔ ⵏ ⵢⵉⵖⵔⵎ ⴷⵉ «ⵊⴰⵀⴽⵓⴽⴰ». ⵏⵛⵛⵉⵏ, ⴷⵉ ⵓⵔⴰⵔ ⵏ 
ⴼⵍⴰⵎⵉⵏⴽⵓ ⴷⴳ ⵓⵙⵉⵏⴰⴳ ⵏ ⵙⵉⵔⴱⴰⵏⵟⵉⵙ. ⵏⵜⵜⴰ, ⵉⴽⴽⴰⵜ ⴷⴳ ⵉⴼⴰⵙⵙⵏ ⴰⴽⴷ ⵓⵖⵣⴷⵉⵙ 
ⵏ ⵢⵉⵊⵊ ⵏ ⵓⵙⴱⴰⵏⵢⵓ ⵉⵜⵜⵖⵏⵏⴰⵊ ⵙ ⴳⴳⵉⵜⴰⵕⵕⴰ. ⵉⵜⵜⵥⵓⵕ ⴰⵅⵏⴼⵓⴼ ⵏ ⵢⵉⵛⵜ ⵏ ⵜⵎⴷⵢⴰⵣⵜ 
ⵜⴰⵙⴱⴱⴰⵏⵢⵓⵜ. ⵏⵜⵜⴰ, ⴷⵉ ⵙⵎⵓⴽⵉⵏⴳ ⴷⴳ ⵢⵉⵊⵊ ⵏ ⴱⴷⴷⵓ ⴰⵙⴼⵙⵔ ⵏⵏⵙ … ⵟⴰⵏⵊⴰ ⵔⵅⴷⵏⵏⵉ 
ⵜⴰⵚⴱⵃⴰⵏⵜ ⴰⵟⵟⴰⵚ! ⵎⵓⵃⵎⵎⴷ, ⵡⵃⴷⵙ ⵉⵔⴰ ⴷ ⵢⵉⵊⵊ ⵏ ⵜⵎⵙⵍⴰⵢⵜ ⵣⵉ ⵜⵉⵎⵙⵍⴰⵢⵉⵏ ⵏⵏⵙ. 
ⵡⴰⵅⵅⴰ ⵇⵇⴰⵃ ⵎⵉⵏ ⴰⵙ ⵜⵙⵏⵏⵓⴼⴼⵔ ⵜⵎⴷⵉⵏⵜ ⴰ ⵣⵉ ⵔⵎⵃⴰⵢⵏ ⵇⵇⵙⵏⵜ ⴰⵙ, ⵙⵙⵉⴳⴳⵯⴷⵏ ⵜ. ⵓⵔ 
ⵉⵔⴰ ⵛⵉ ⴰⵎⵛ ⵜⵜⴹⵀⵕ ⴷⴳ ⵉⴼⵍⵉⵎⵏ ⵏ ⵜⵓⵙⵙⵏⴰ ⴷ ⵉⵏⵖⵎⵉⵙⵏ ⵏ ⵓⵎⵚⴰⵡⴰⴹ.

ⴷⵉ ⵟⴰⵏⵊⴰ, ⴽⵓⵔⵛⵉ ⵉⵀⵡⵏ ⴷⴰⵢⵙ. ⵜⵜⴳⴳⵏ ⵎⵉⵏ ⵅⴰⵙⵏ, ⵜⵜⵃⴽⴰⵎⵏ ⵅⴼ ⵎⵉⴷⴷⵏ ⴰⵎⵏⵏⵉ 

ⵡⴰⵀⴰ. ⵓⵔⴰ ⴷ ⵉⵊⵊ ⵓⵔ ⵉⵜⵜⵅⵙⵙⴰ ⴰⴷ ⵉⵄⴷⵍ ⴰⵡⴰⵍ ⵏⵏⵙ ⴷ ⵉⵅⵎⵎⵉⵎⵏ ⵏⵏⵙ ⵏⵉⵖ ⴰⴷ 

ⵉⵎⵙⵓⵎⵓⵃ. ⵍⵍⴰⵏ ⵅⵣⵣⵔⵏ ⴷⵉ ⵎⵓⵃⵎⵎⴷ ⴰⵎ ⵛⵉ ⵏ ⵢⵉⵊⵊ ⵓⵔ ⵉⵙⵙⵉⵏ ⴰⴷ ⵉⴷⴷⵔ. ⵜⵃⵙⴰⴱⴰⵏ 

ⵜ ⴷ ⴰⵊⴱⵍⵉ ⵉⵅⴹⴰ ⴷⴳ ⵓⴱⵔⵉⴷ ⵏ ⵜⵓⴷⴰⵔⵜ ⵏⵏⵙ. ⵢⵓⵙ ⴷ ⵣⴳ ⵢⵉⵊⵊ ⵏ ⵓⴷⵔⴰⵔ ⵖⴰⵔ ⵟⴰⵏⵊⴰ 

ⵃⵎⴰ ⴰⴷ ⵉⵙⵙⵏⴼⵍ ⵉⵛⵜ ⵏ ⵜⵓⴷⴰⵔⵜ ⵙ ⵜⵉⴷⵜ, ⵙ ⵢⵉⵛⵜ ⵏⵏⴹⵏⵉ ⵏ ⵉⵅⴰⵔⵔⵉⵇⵏ ⵓⵔ ⵜⵜ ⵉⴷⴷⴰⵔ 

ⵛⴰ. ⵓⵔⴰ ⴰⴷ ⵉⵔⵉ ⵉⵖⵕⴰ ⵜⵜ ⴷⵉ ⵛⵉ ⵏ ⵓⴷⵍⵉⵙ ⵏⵉⵖ ⵉⵥⵕⴰ ⵜⵜ ⴷⵉ ⵛⵉ ⵏ ⵡⴰⴼⵍⵉⵎⵏ ⵓⵛⴰ 

ⵉⵙⵎⵉⴳⵍ ⵜⵜ. ⵎⴰⵛⴰ ⵜⵎⴰⵔⵉⵜ ⵜⴰⵎⵉⵔⵉⴽⴰⵏⵜ ⵜⵙⵙⵉⵡⵍ ⵅⴼ ⵟⴰⵏⵊⴰ ⴷ ⵏⵜⵜⴰ ⴷⴳ ⵓⴷⵍⵉⵙ…

ⵎⴰⵛⴰ ⵜⵙⵙⵉⵡⵍ ⵃⴰ ⵅⴼ ⵓⵙⵙⴰⵖ ⵏ ⵎⵓⵃⵎⵎⴷ ⵡⵃⴷⵙ!: «ⵎⵓⵃⵎⵎⴷ!» “ⵉⵡⴰ ⴷⵉ ⵟⴰⵏⵊⴰ ⵏⵜⵜⴰ 

ⵡⴰⵀⴰ ⵓⵎⵉ ⵜⵜⵉⵏⵉⵏ ⵎⵓⵃⵎⵎⴷ, ⴰⵟⵟⴰⵚ ⵏ ⵉⵟⴰⵏⵊⴰⵡⵢⵏ ⵜⵜⵉⵏⵉⵏ ⴰⵙⵏ ⵎⵓⵃⵎⵎⴷ … !” . (….) 

“ⵙ ⵓⵢⴰ ⵓⵔ ⵉⵔⴰ ⴷ ⵏⵜⵜⴰ ⵍⵍⴰ ⴷ ⵏⵜⵜⴰ(….) ⵍⵍⴰ, ⴷ ⵏⵜⵜⴰ.. ⵉ ⴷⴰⴽ ⵏⵏⵉⵖ! ⵍⵍⴰ ⴰⵡⴷⴷⵉ!”. 

…ⴰⵅⵎⵉ ⵟⴰⵏⵊⴰ ⵢⵓⵄⵍⴰⵏ ⵓⵔ ⵜⵍⵍⵉ ⵛⵉ ⵎⵍⵉⵃ ⴰⴽⴷ ⵜⴰⵔⵡⴰ ⵏⵏⵙ. ⵅⵙⵙⵖ ⴰⴷ ⵉⵏⵉⵖ ⴰⵛⵔⴰⵀ 

ⵏⵏⵉ ⵓⵔ ⵉⵔⵉ ⵛⴰ ⵣⵉ ⵜⵉⵣⵣⴰ ⵏ ⵔⵃⵢⵓⴹ ⵉⴷ ⵉⵜⵜⴼⴼⵖ, ⵓⵔⴰ ⵣⴳ ⵉⵅⵓⴱⴰⵔ ⴷⵉ ⵜⵎⵓⵔⵜ. 

ⵜⴼⴼⵓⵖ ⴷ ⵣⵉ ⵜⵔⵎⵛⵜ ⵏ ⵎⵉⴷⴷⵏ ⵢⵓⴹⵏⵏ, ⵣⴳ ⵡⵓⵍⴰⵡⵏ ⵏⵏⵙⵏ. ⵙ ⵓⵢⵏⵏⵉ ⵎⵓⵃⵎⵎⴷ ⵉⵜⵜⴳⴳ 

ⵉⵅⴼ ⵏⵏⵙ ⵍⴱⴷⴰ ⵓⵔ ⵉⵥⵕⵉ ⵛⵉ ⵡⴰⵥⵥⴰ ⴰⵎⵏⵏⵉ ⵓⵔ ⵜⵜⵉⵏⵉ ⵉ ⵃⴷⴷ.

ⵃⴰⵛⴰ ⵏⵛⵛ, ⵓⵔ ⵙⵙⵉⵏⵖ ⵛⵉ ⵎⴰⵎⵎⵛ ⵉ ⵖⴰ ⵉⵔⴰ ⴰⵙⵢⵓⵔⵉ ⵉⵏⵓ, ⵉⵎⵔⵉ ⵇⵇⵉⵎⵖ ⴷⵉⵏⵏⵉ 

ⴷⵉ ⵟⴰⵏⵊⴰ ⴰⵡⴰⵔⵏⵉ ⵔⵎⵓⵜ ⵏ ⵎⵓⵃⵎⵎⴷ ⵓⵎⵉ ⴷⴰⵢⵉ ⵙⵙⵓⴼⵖⵏ ⵣⴳ ⵓⵙⵍⵎⴷ. ⵜⵜⴰⵡⵙⴰ ⵢⵉ 

ⵜⵓⵙⵙⵏⴰ ⵉⵏⵓ ⴷⵉ ⵜⵉⵔⵔⴰ. ⴱⴷⴷⵏ ⴰⴽⵉⴷⵉ ⵛⴰ ⵏ ⵉⵎⴷⴷⵓⴽⴰⵍ. ⵃⵎⴰ ⴰⴷ ⴰⴼⵖ ⴰⵎⵛⴰⵏ ⵔⵀⵉⵖ 

ⴷⴰⵢⵙ ⴷⴳ ⵓⵏⵖⵎⵉⵙ. ⵎⴰⵛⴰ ⵇⵇⵉⵎⵖ ⵍⴱⴷⴰ ⵏⵅⵔⵄⵖ ⴰⵎ ⵡⵏⵏⵉ ⵓⵎⵉ ⴽⴽⵙⵏ ⴰⵣⵍⵍⵉⴼ ⵅⴼ 

ⵡⴰⵔⵔⵉⵎⵜ ⴳⴳⵉⵏ ⵜⵜ ⵅⴼ ⴰⵙⴰⵖⵓⵔⵙ. ⴰⵍⴰⵎⵉ ⵄⴷⵓⵏ ⵓⵙⵙⴰⵏ, ⵄⴰⴷ ⵉ ⵔⵎⵙⵖ: “ⵜⴰⵙⵡⵓⵔⵉ 

ⴰ ⵜⴰⵎⴰⵢⵏⵓⵜ, ⵓⵔ ⴷⴰⵢⵉ ⵜⵙⵔⵀⵉ ⵛⵉ ⵡⴰⵀⴰ, ⵜⵓⴷⴼ ⴷⴰⵢⵉ ⴷⴳ ⵉⴷⴰⵎⵎⵏ ⴷ ⵡⴰⵔⵔⵉⵎⵜ 

ⵉⵏⵓ. ⵓⴼⵉⵖ ⵔⵄⵛⴰⵛ ⵉⵄⴼⴼⴰⵏⵏ ⴷ ⵉⵅⵓⴱⴰⵔ ⵏ ⵉⴼⵉⵖⵔⴰⵏ. ⵔⵎⵙⵖ ⵎⴰⵎⵎⵛ ⵉⵀⵡⵏ ⴰⵃⵔⵓⵊⵊⴹ 

ⴷⵉ ⵕⵕⴱⴰⵟ”! 

ⴰⵎⵓⵜⵉ ⵉⵏⵓ ⵖⴰⵔ ⵕⵕⴱⴰⵟ ⵓⵔ ⵉⵔⴰ ⴰⵎⵏⵏⵉ ⵡⴰⵀⴰ ⵣⵉ ‘ⵔⴰⵙ ⵙⴱⴰⵔⵟⵉⵍ’ ⵖⴰⵔ 

ⵉⵖⵣⴰⵔ ⵏ ⴰⴱⵉ ⵔⵇⵔⴰⵇ, ⵅⴼ ⵜⵎⴰⵡⵉⵏ ⵏ ⵓⴳⴰⵔⵓ ⴷ ⵉⵊⵊ ⵏ ⵓⵎⵓⵜⵉ ⴷⴳ ⵓⴱⵔⵉⴷ ⵏ ⵣⵣⵎⴰⵏ ⵖⴰⵔ 

ⵓⵏⵢⵔⴰⵡ ⴰⴽⴷ ⵉⵡⴷⴰⵏ ⴷ ⵔⵅⴰⴹⴰⵕ ⵏⵏⵙⵏ. ⴷⵉ ⵕⵕⴱⴰⵟ, ⵛⴽⴽ ⵍⴱⴷⴰ ⵙⴰⴷⵓ ⵜⵉⵟⵟⴰⵡⵉⵏ, 

ⵃⵟⵟⴰⵏ ⵛⴽⴽ, ⵃⵟⵟⴰⵏ ⴰⵕⵕⵓⴹ ⵏⵏⴽ, ⵜⵉⵛⵍⵉ ⵏⵏⴽ, ⴰⵡⴰⵍ ⵏⵏⴽ. ⵛⴽⴽ ⵓⵔ ⵜⵍⵍⵉⴷ ⴷ ⵛⴽⴽ, ⵛⴽⴽ 

ⴷ ⵎⴰⵎⵎⵛ ⵜⵜⵡⴰⵔⴰⵏ ⵛⴽⴽ, ⵏⵉⵖ ⵎⴰⵎⵎⵛ ⵅⵙⵙⵏ ⵎⵉⴷⴷⵏ ⴰⴷ ⵜⵜⵡⴰⵔⴰⵏ ⵛⴽⴽ, ⵛⴽⴽ ⵓⵔ ⴷ 

ⵛⴽⴽ, ⵛⴽⴽ ⴷ ⵡⵉⵏⵏⵉⴹⵏ! 

ⵟⴰⵏⵊⴰ, ⴷ ⵉⵛⵜ ⵏ ⵜⵎⴷⵉⵏⵜ ⵜⵕⵥⵎ ⴷⴰⵢⵙ ⴰⵟⵟⴰⵚ ⵏ ⵜⵏⴷⴷⴰⵎ ⵜⴳⴳⵔⵓ ⵛⵡⴰⵢ ⵣⵉ 
ⵉⵙⴽⴰⵏⴷⴰⵔⵉⵢⴰ, ⵛⵡⴰⵢ ⵣⵉ ⴱⴰⵢⵔⵓⵜ, ⵛⵡⴰⵢ ⵣⵉ ⴰⵜⵉⵏⴰ, ⵛⵡⴰⵢ ⵣⵉ ⴼⵉⵏⵉⵜⵙⵢⴰ, ⵛⵡⴰⵢ 
ⵣⵉ ⵙⴰⵏ ⴼⵕⴰⵏⵚⵉⵚⴽⵓ. ⵓⵔ ⵉⵔⴰ ⴰⵎ ⵕⵕⴱⴰⵟ, ⴷ ⵉⵛⵜ ⵏ ⵜⵎⴷⵉⵏⵜ ⵜⵇⴼⵔ, ⵜⵔⵡⵙ ⵃⴰ 
ⴷⴳ ⵢⵉⵅⴼ ⵏⵏⵙ. ⴰⵎ ⵛⵉ ⵏ ⵜⵎⴷⵉⵏⵜ ⵜⵏⵜⴰ ⵙⴰⴷⵓ ⵏ ⵡⴰⴽⴰⵍ. ⴷ ⵉⵛⵜ ⵏ ⵜⵎⴷⵉⵏⵜ ⵜⵜⵏⵀⵥⵥⴰ, 
ⵜⵜⵕⵥⵥⴰ ⵔⵅⴰⴹⴰⵕ. ⴷⵉ ⵕⵕⴱⴰⵟ ⵉⵅⵙⵙ ⵛⴽⴽ ⴰⴷ ⵜⵜⴰⴳⴳⵯⵊⴷ ⵢⵏⵏⴹⵏⵉ ⴷ ⵢⵉⵅⴼ ⵏⵏⴽ 
ⵃⵎⴰ ⴰⴷ ⵜⴻⵜⵜⴷⴷⵔⴷ. ⴷⵉ ⵕⵕⴱⴰⵟ ⵉⵅⵙⵙ ⵛⴽⴽ ⴰⴷ ⵜⵃⴰⵣⴷ ⵉⵅⴼ ⵏⵏⴽ ⵅⴼ ⵉⵡⴷⴰⵏ 
ⴷ ⵢⵉⵅⴼ ⵏⵏⴽ ⵃⵎⴰ ⴰⴷ ⵜⴻⵜⵜⴷⴷⴰⵔⴷ. ⴷⵉⵏⵏⵉ ⵛⵉ ⵏ ⵜⵎⵙⵍⴰⵢⵜ ⴷⴳ ⵡⴰⴹⵓ ⵏ ⵕⵕⴱⴰⵟ ⴷ 
ⵉⵎⵙⵍⵎⵏ ⵏ ⵕⵕⴱⴰⵟ ⵜⵜⴰⵊⵊⴰⵏ ⵛⴽⴽ ⴰⴷ ⵜⵜⵙⵢⴰⴼⴰⴷ ⴰⵅⵎⵉ ⵜⵀⵡⵉⴷ ⵣⵉ ⵙⵏⵏⵊ ⵏ ⵜⴽⴰⵕⴹⴰ 
ⵖⴰⵔ ⵡⴰⴷⴷⴰⵢ ⵏⵏⵙ. ⵜⵀⵡⵉⴷ ⴷⴳ ⵓⵃⴱⵓⴹ ⵓⵛⴰ ⵜⴻⵜⵜⵙⴰⵊⵊⴰ ⴷ ⵙⵏⵏⵉ, ⵙ ⵢⵉⵊⵊ ⵏ ⵓⵣⵍⵍⵉⴼ 
ⵉⵣⵣⵉⴷⵊⵉⵣ ⴰⵎ ⵡⵏⵏⵉ ⵏ ⵓⵢⴷⵉ ⵏⵏⵉ ⴷⵉ ⵜⴼⵔⵉⵙⵜ ⵏ ⴳⵓⵢⴰ.

ⵕⵕⴱⴰⵟ, ⵓⵔ ⵜⵍⵍⵉ ⴰⵎ ⵟⴰⵏⵊⴰ ⵕⵕⴱⴰⵟ, ⵜⴰⵇⵔⵣⴰⵣⵜ, ⵜⵙⵙⵓⵍⵙ. ⵎⴰⵛⴰ ⵟⴰⵏⵊⴰ ⵉⵔⵡⵉ 
ⵔⵃⴰⵔ ⴷⵉⵏⵏⵉ. ⵓⵔ ⵜⵣⵎⵎⵔⴷ ⴰⴷ ⵜⴻⵜⵜⴷⴷⵔⴷ ⴷⵉ ⵕⵕⴱⴰⵟ ⴰⵎⵛ ⵜⵍⵍⵉⴷ ⵜⴻⵜⵜⴷⴷⵔⴷ 
ⴷⵉ ⵟⴰⵏⵊⴰ ⴱⵍⴰ ⵛⵉ. ⵙ ⵜⵏⵄⴰⵛⵉⵏ ⴷ ⴱⵍⴰ ⵜⵉⵏⵄⴰⵛⵉⵏ. ⴷⵉ ⵟⴰⵏⵊⴰ ⵙ ⴷⵔⵓⵙⵜ ⵏ ⵜⵉⵏⵄⴰⵛⵉⵏ ⴰⴷ 
ⵜⴳⴳⴷ ⵎⴰⵕⵕⴰ ⵜⵉⵎⵙⵍⴰⵢⵉⵏ ⵏⵏⴽ. ⴷⵉ ⵕⵕⴱⴰⵟ ⵜⵉⵏⵄⴰⵛⵉⵏ ⵉ ⵜⵓⵛⴷⵇⴰ ⵡⴰⵀⴰ. ⵎⴰⵏⴰⵡⵢⴰ 
ⵉ ⵣⵉ ⵉⵡⴷⴰⵏ ⵉ ⵜⴰⵣⵣⵍⵏ ⴰⵡⴰⵔⵏⵉ ⵜⵉⵏⵄⴰⵛⵉⵏ ⴷ ⵔⵃⴽⴰⵎ ⵜⵜⴳⴳⵏ ⵜⵉⵏⵄⴰⵛⵉⵏ ⴷ ⵎⵉⵏ ⵉⵃⵟⵟⴰⵏ 
ⵜⵉⵏⵄⴰⵛⵉⵏ. ⵡⵏⵏⵉ, ⴷ ⴰⵙⵢⵓⵔⵉ ⵉⵏⵓ ⵡⴰⵀⴰ, ⵉⵎⵔⵉ ⵇⵇⴰⵄ ⵓⵔ ⵣⴷⵖⵖ ⴷⵉ ⵕⵕⴱⴰⵟ. ⵡⵏⵏⵉ 
ⴷ ⵢⵓⴳⵓⵔⵏ ⴷⴰ ⵉⵅⵙⵙ ⵉⵜ ⴰⴷ ⵢⴰⵙ ⵏⵜⵜⴰ ⵉⵜⵜⴰⵣⵣⴰⵍ ⵅⴼ ⵔⵅⵢⴰⵔ, ⵉⵜⵜⴰⵍⵉ ⴷⵉ ⵔⵓⵀⵉ. 
«ⵕⵕⴱⴰⵟ ⴷ ⵜⴰⵎⴷⵉⵏⵜ ⵜⴰⵎⵓⵔⵉⵙⴽⵉⵜ ⵜⴰⵏⴳⴳⴰⵔⵓⵜ ⵉⵇⵇⵉⵎⵏ ⴷⴳ ⵓⴼⵓⵙ ⵏⵏⵡⵎ» ⵉ ⴷⴰⵢⵉ 
ⵜⵏⵏⴰ ⴷⴳ ⵢⵉⵊⵊ ⵏ ⵓⵎⵀⴰⵔⵔⵜ, ⵜⴰⵎⴷⴷⵓⴽⵍⵜ ⵉⵏⵓ ⵜⴰⵎⴰⵢⵏⵓⵜ, ⵜⴰⵎⵉⵔⵉⴽⴰⵏⵜ ⵍⵉⴷⵢⴰ. ⵓⵎⵉ 
ⵜⴻⵜⵜⵡⴰⵔⴰ ⵜⵉⵏⴷⴷⴰⵎ ⵜⵉⵎⵖⵔⴰⴱⵢⵉⵏ ⵔⵡⵙⵏⵜ ⴷⵉ ⵜⵏⵏⵉ ⵏ ⵡⴰⵏⴷⴰⵍⵓⵙ ⴷⵡⵍⵏⵜ ⴰⵎ ⵉⵖⵔⵎⴰⵏ. 
ⵄⵔⴰⵢⵏ ⴰⴷ ⵜⵏⵊⵎ ⵣⵣⴰⵢⵙⵏⵜ ⵃⴰ ⵕⵕⴱⴰⵟ. ⵜⴷⵡⵍ ⵡⴰⵏⴷⴰⵍⵓⵙ ⴷ ⴰⵙⴽⵜⵉ ⵜⵔⵙⵡⵙ ⴷⴰⵢⵙ 
ⵡⴰⵀⴰ. ⴷ ⵎⴰⵏⴰ ⴰⵟⵟⴰⵚ ⵣⴳ ⵡⴰⵎⵢⴰ ⵜⴷⵡⵍ ⵃⴰ ⴷ ⴰⵎⵛⴰⵏ ⵏ ⵓⵏⵢⵔⴰⵡ ⵏ ⵡⵓⴷⴰⵢⵏ ⵡⴰⵀⴰ. ⵅⵣⵔ 
ⵖⴰⵔ ⵜⵡⴰⵛⵓⵏⵉⵏ ⵏ ⵕⵕⴱⴰⵟ ⵎⴰⵎⵎⵛ ⵟⵟⴼⵏⵜ ⴷⴳ ⵡⴰⵢⴰⵡⵢⴰ. ⴷ ⵎⵉⵏ ⵜⵜⴳⴳⵏⵜ. ⵎⴰⵎⵎⵛ ⵎⴰ 
ⵉⴳⴳⴰ ⵔⵃⴰⵔ, ⵜⵏⵏⵉ ⴷ ⵉⵛⵜ ⵏ ⵜⵍⵍⵉⵙⵜ ⵜⵏⵏⴹⵏⵉ. 

ⵓⵎⵉ ⵙⵙⵉⵡⵍⵖ ⵅⴼ ⵍⵉⴷⵢⴰ, ⵜⵜⵓⵖ ⵓⵔ ⵏⵏⵉⵖ: ⵏⵏⵓⵊⵡⵖ ⵖⴰⵔ ⵢⵉⵊⵊ ⵏ ⵓⵎⵏⵙⵉ ⵏ ⵓⵎⵀⴰⵔⵔⵜ 
ⴷⵉ ⵜⴰⴷⴷⴰⵔⵜ ⵜⴰⵎⵉⵔⵉⴽⴰⵏⵜ ⴷⵉ ⵕⵕⴱⴰⵟ. ⵛⵉ ⵏ ⵢⵉⵢⵢⵓⵔⵏ ⵉⴷⵔⵓⵙⵏ ⵣⴷⴰⵜ ⵉ ⵎⴰ ⴰⴷ 
ⵜⴻⵜⵜⵡⴰⵇⴼⵔ. ⵊⵊⵉⵏ ⵖⴰ ⵜⵏⵏⵉ ⵉⵔⴰ ⵔⵓⵅⴰ ⴷⵉ ⴷⴷⴰⵔ ⵍⴱⵉⴹⴰ. ⵉⵊⵊ ⵏ ⵓⵎⵙⴰⴳⴰⵔ ⵉⵙⴼⵔⵃ 
ⴷⴳ ⵜⵙⴷⵍⵉⵙⵜ, ⵎⵙⴰⴳⴰⵔⵖ ⴰⴽⴷ ⵎⵚⵟⴰⴼⴰ ⵙⵓⵍⵍⴰⵎⵉ, ⴰⵎⴷⴷⵓⴽⵍ ⵏ ⵜⵎⵥⵉ ⵉⵏⵓ, ⵉⵅⴷⵎ 
ⴷⵉⵏⵏⵉ. ⴰⵎⵙⴰⴳⴰⵔ ⵏⵏⵉ ⵉⵊⵊⴰ ⵢⵉ ⴰⴷ ⴰⵔⵔⵖ ⴰⵙⴽⵜⵉ ⵉⵏⵓ, ⴷⵡⵍⵖ ⵖⴰⵔ ⵜⵓⴷⴷⵓⴽⵍⴰ ⵉⵏⵓ 
ⵜⴰⵣⴰⵢⴽⵓⵜ. ⵡⴰⵅⵅⴰ ⵏⵛⵛ ⴷ ⵉⵊⵊ ⵏ ⵓⵡⵜⴰⵢ ⵓⵔ ⵉⵔⴰ ⵏ ⵓⵎⵢⴰⵙⴰ ⴷ ⵜⵓⴷⴷⵓⴽⵍⴰ ⵜⴰⵎⴰⵢⵏⵓⵜ. 



 37 

جيرترود

ⵖⴰⵔⵉ ⴽⵜⴰ ⵣⵉ ⵎⵉⵏ ⵃⴷⴰⵊⵖ ⵣⴳ ⵡⴰⵙⵙⴰⵖⵏ ⴷ ⵉⵅⵏⴼⵓⴼⵏ. ⵎⵉⵏ ⴷⴰⵢⵉ ⵉⵊⵊⴰⵏ ⵍⴱⴷⴰ ⴰⵇⴰ 
ⵉⵢⵉ ⵜⵜⴽⴽⵙⵖ ⵣⵉ ⵎⵉⵏ ⵖⴰⵔⵉ ⴷⵉ ⵜⵎⵙⵙⴽⵉⵜ ⵉⵏⵓ. ⵣⴳ ⵉⵙⵙⴰⵖⵏ ⴷ ⵡⴰⵏⵙⴰⵏ ⴷ ⵓⵟⵟⵓⵏⵏ 
ⵏ ⵜⵜⵉⵍⵉⴼⵓⵏ. ⵡⴰⵅⵅⴰ ⴰⵎⵏⵏⵉ ⵓⵛⵉⵖ ⵙ ⵔⵄⴰⵛⴰⵜ ⵏⵏⵉ ⵉⵇⴰⴹⵏ ⵏ ⵢⵉⵛⵜ ⵏ ⵜⵓⴷⴷⵓⴽⵍⴰ ⵉ ⵜⵓⵖⴰ 
ⵄⵎⵎⴰⵕⵚ ⴰⴷ ⵜⵙⴱⴷⴷ ⵉⵎⵔⵉ ⵓⵔ ⴰⵏⵖ ⴱⴹⵉⵏ ⵛⵉ ⵉⴱⵔⵉⴷⵏ.

ⴰⵎⵛ ⵉⵣⵎⵎⵔ ⵔⵅⴰⴹⴰⵕ ⴰⴷ ⵉⵅⵎⵎ ⴷⵉ ⵜⵎⵙⵍⴰⵢⵜ ⴰ. ⵏⴳⴳⴰ ⵓⵔⴰⵔ ⴰⴽⴷ ⵡⴰⵢⴰⵡⵢⴰ. 
ⵏⵇⵇⵉⵎ ⵏⵜⵜⵎⵙⴰⴳⴰⵔ ⴰⵟⵟⴰⵚ, ⵏⵜⵜⵎⵔⴰⵖⴰ ⵙ ⵜⵜⵉⵍⵉⴼⵓⵏ. ⵓⵛⴰ ⵏⵏⵉⵖ ⵍⴰⴱⴷⴷⴰ ⴰⴷ ⵙⵖⴰⵜⵖ 
ⵙ ⵜⵓⵙⵙⵏⴰ ⵏ ⵓⵎⵙⵍⵎⴰⴷ ⵏ ⵜⵏⴳⵍⵉⵙⵜ ⵉⵔⴰ ⴷⵉ ⵜⴰⴷⴷⴰⵔⵜ ⵜⴰⵎⵉⵔⵉⴽⴰⵏⵜ, ⵉⴷⵡⵍ ⵉⵅⴷⴷⵎ 
ⴷⵉ ⵜⵙⵏⴱⴷⴰⴷⵜ ⵓⵎⵉ ⵉⵙⵎⵓⵜⵜⴳⴳ ⵉⵅⴼ ⵏⵏⵙ ⴷⴳ ⵓⵎⵢⴰⵡⴰⴹ ⴷ ⵉⵎⵢⴰⵙⵏ ⵉⵎⴰⵜⴰⵢⵏ. ⵎⴰⵎⵎⵛ 
ⵜ ⵙⵙⵏⵖ ⴰⵟⵟⴰⵚ, ⵙⵓⵍⵍⴰⵎⵉ ⵜⵓⵖⴰ ⴷ ⵉⵊⵊ ⵏ ⵓⵔⴳⴰⵣ ⵏ ⵉⵎⵢⴰⵙⵏ ⵉⵎⴰⵜⴰⵢⵏ ⵓⵔⴰ ⵣⴷⴰⵜ ⵉ 
ⵎⴰ ⴰⴷ ⵉⵙⵎⵓⵜⵜⴳⴳ ⵉⵅⴼ ⵏⵏⵙ. ⵣⵉ ⵜⵎⵥⵉ ⵏⵏⵙ ⵏⵜⵜⴰ, ⵉⵔⴰ ⵉⵜⵜⴰⴼ ⵉⵎⴷⴷⵓⴽⴰⵍ ⵏⵏⵙ ⴷⵖⵢⴰ. 
ⵣⴳⴳⵯⴰⵎⵉ ⵉⵔⴰ ⴷ ⴰⵎⵥⵥⵢⴰⵏ, ⵏⵜⵜⴰ ⵉⵣⵎⵎⵔ ⴰⴷ ⵉⴳⴳ ⵉⵎⴷⴷⵓⴽⴰⵍ, ⴰⴷ ⵉⵙⴱⴷⴷ ⴰⴽⴷ 
ⴽⵓⵔⵛⵉ. ⵎⴰⵏⴽⵜⴰ ⴷⴳ ⵡⴰⴽⵓⴷ ⵏ ⵜⵖⵓⵔⵉ ⵏⵏⵖ ⴷⴳ ⵡⴰⵙⵉⵏⵏ. ⵉⵔⴰ ⵉⵣⵣⵓⵖⵓⵔ ⴷ ⵖⴰⵔⵙ 
ⵎⵉⴷⴷⵏ, ⵜⵜⵅⵙⵙⴰⵏ ⵜ, ⵜⵜⵎⵓⵏⵏ ⴰⴽⵉⴷⵙ ⵍⴱⴷⴰ. ⵉⵚⴱⵃ ⴷⴳ ⵡⴰⵕⵕⵓⴹ ⵏⵏⵙ ⴷ ⵚⵡⴰⴱ 
ⵏⵏⵙ ⴷ ⵓⵎⵢⴰⵡⴰⴹ ⵏⵏⵙ. ⵎⵉⵏ ⵎⵓⵏⵖ ⴰⴽⵉⴷⵙ ⴷⴳ ⵓⵎⵣⵡⴰⵔⵓ ⵏ ⵜⵓⴷⴰⵔⵜ ⵏⵏⵙ, ⵉⵎⵎⴰⵍ ⵃⴰ ⵎⵉⵏ 
ⵉⵙⵙⴼⵔⴰⵃⵏ. ⵓⵛⴰ ⵓⵔ ⵙⵙⵉⵏⵖ ⵅⴰⴼⵙ ⵡⴰⵍⵓ ⵓⵎⵉ ⵏⵎⵙⴱⴹⴰ. ⴷⴳ ⵓⵎⵣⵡⴰⵔⵓ ⵉⵎⵎⵓⵜⵉ 
ⵖⴰⵔ ‘ⴹⴹⴰⵕ ⵍⴱⵉⴹⴰ’ ⵃⵎⴰ ⴰⴷ ⵉⴹⴼⵕ ⴰⵍⵎⵓⴷ ⵏⵏⵙ ⴰⵎⴰⵙⵙⴰⵏ ⴷⴳ ⵓⵙⵉⵏⴰⵏ ⵏ ⵓⵙⵎⴷⵉ. 
ⵎⴰⵛⴰ ⵏⵛⵛ, ⴰⵍⵎⵓⴷ ⵉⵏⵓ ⵜⴰⵙⴽⵍⴰ ⵉ ⴷⴰⵢⵉ ⵉⵙⵙⴽⴽⵏ ⵖⴰⵔ ⵔⴰⴳⴳⵯⴰⵊ ⴷⴳ “ⵙⵜⵜⴰⵜ”. ⵓⵛⴰ 
ⵏⵎⵚⴱⴹⴰ ⵣⴳ ⵡⴰⴽⵓⴷ ⵏⵏⵉ.

ⵔⵓⵅⴰ ⵏⵜⵜⴰ, ⵙ ⵢⵉⵊⵊ ⵏ ⵓⵅⵏⴼⵓⴼ ⵉⵚⴼⴰ, ⵓⵔ ⵅⴰⵙ ⵜⵄⴷⴷⵓ ⵜⵥⴰⵍⵍⵉⵜ. ⴰⴷⵔⵉⵣ ⵏ 
ⵜⵥⴰⵍⵍⵉⵜ ⴷⴳ ⵓⵢⵏⴰⵔ ⵏⵏⵙ. ⵓⵔ ⴷⴰⵢⵉ ⵜⵊⵊⵉ ⵛⵉ ⵜⵉⴷⵜ ⵏⵏⵙ ⴰⴷ ⵜ ⵙⵙⵇⵙⵉⵖ ⵅⴼ ⵜⵙⵄⴷⴰ 
ⵏⵏⵉ ⵜⵉⵄⴼⴼⴰⵏⵉⵏ. ⵎⴰⵛⴰ, ⵓⵎⵉ ⴷⴰⵢⵉ ⵜⵛⵇⴰ ⵊⵉⵔⵜⵔⵓⴷ ⵙⵜⴰⵢⵏ, ⵉⴳⴳⴰ ⵢⵉ ⵛⵛⵏⵄⵜ, ⵉⵏⵏⴰ 
ⵢⵉ: ⵏⵜⵜⴰ, ⵓⵔ ⵉⵙⵙⵉⵏ ⵜⴰⵎⴰⵔⵉⵜ ⴰ ⵜⴰⵎⵉⵔⵉⴽⴰⵏⵜ, ⵓⵔ ⵉⵜⵜⵙⵍⴰ ⵄⵎⵎⴰⵕⵚ ⵅ ⵡⴰⵙⵙⴰⵖ 
ⴰ. ⵉⵏⵏⴰ ⵢⵉ: ⴰⴷ ⵔⴰⵊⵉⵖ ⴰⵔ ⴰⴷ ⵉⵙⵙⵇⵙⴰ ⵉⵛⵜ ⵏ ⵜⵎⴷⴷⵓⴽⵍⵜ ⵏⵏⵙ ⵜⴰⵎⵉⵔⵉⴽⴰⵏⵜ, ⵜⵙⵙⵏ 
ⵜⴰⵙⴽⵍⴰ ⵜⴰⵎⵉⵔⵉⴽⴰⵏⵜ. ⵓⵛⴰ ⵔⵎⵙⵖ ⴱⵍⵍⵉ ⵏⵜⵜⴰⵜ ⴷ ⴰⵏⵙⴼⴰⵡ ⵏ ⵓⵙⵏⵖⵎⵙ ⴷⵉ ⵜⵎⵙⵇⴰⴷⵜ 
ⵜⴰⵎⵉⵔⵉⴽⴰⵏⵜ ⵎⴰⵏⵉ ⵉⵙⵡⵓⵔⴰ ⵙⵓⵍⵍⴰⵎⵉ ⴷⵉ ⵜⵙⵓⵖⵍⵜ ⵉⵜⵜⵡⴰⴽⵍⵍⴼ ⵙ ⵓⵏⵖⵎⵉⵙ ⵏ 
ⵜⵄⵕⴰⴱⵜ. 

ⵙⵓⵍⵍⴰⵎⵉ ⴷ ⵓⵎⵏⵓⵙ ⵉⵏⵓ ⵙ ⵔⵄⴰⵀⴷ ⵉ ⵡⵛⵉⵖ ⵉ ⵎⵓⵃⵎⵎⴷ ⴰⵟⴰⵏⵊⴰⵡⵉ ⴷ ⵜⵎⴷⴷⵓⴽⵍⵜ 
ⵏⵏⵙ ⵊⵉⵔⵜⵔⵓⴷ ⵉ ⵣⵉ ⵎⵙⵓⵙⵙⵓⵏⵖ ⵅ ⴷⵉⴱⵍⵓⵎⴰⵙⵉⵢⴰ ⴰ ⵜⴰⵎⵉⵔⵉⴽⴰⵏⵜ. ⴰⵎⵢⴰ ⵉ ⵜⵓⵖⴰ 
ⵉⵔⴰ ⵕⵎⴰⵃⵓⵎ ⴷⵉ ⵜⵓⴷⴰⵔⵜ ⵏⵏⵙ, ⵔⴰ ⴷⴼⴼⵉⵔ ⵉ ⵔⵎⵓⵜ ⵏⵏⵙ, ⵎⴰⵎⵏⴽ ⵜⵜⵡⴰⵔⵉⵖ, 

ⵉⵙⵙⵎⵙⴰⴳⴰⵔ ⵉⵙⵢⵓⵔⵉⵜⵏ, ⵉⵜⵜⵛⴷⴷⴰⵇ ⵣⴳ ⵉⵎⵢⴰⵙⵙⴰⵏ, ⵉⵜⵜⴳⴳ ⵜⵓⴷⴷⵓⴽⵍⴰ. ⵉⵍⵎⴷ 
ⵜⴰⵏⵎⵢⵉⵔⵜ ⴰ ⵜⴰⵚⴱⵃⴰⵏⵜ ⵏ ⵓⵙⵎⵙⴰⴳⴰⵔ ⵣⵉ ⵊⵉⵔⵜⵔⵓⴷ ⴷⴳ ⵉⵙⴳⴳⵯⴰⵙⵏ ⵏⵏⵉ ⴷⵉ ⴼⵕⴰⵏⵚⴰ. 
ⵏⵉⵖ ⵓⵎⵉ ⴷⴰⵢⵙ ⵉⵙⵎⵃ ⵢⵓⵙⴰ ⴷ ⴷⴰⵏⵉⵜⵉⵏ. ⵉⴳⴳⴰ ⴷⴰⵢⵙ ⵓⵍ ⵃⵎⴰ ⴰⴷ ⵉⵎⵓⵏ ⴰⴽⴷ ⵡⵉⵏⵏⵉⴹⵏⵉ 
ⵃⵎⴰ ⴰⴷ ⵉⵎⵄⴰⵛⴰⵕ ⴰⴽⴷ ⵉⵡⴷⴰⵏ. 

ⵉⵔⵉⵖ ⴷⵉ ⴱⴰⵕⵕⴰ, ⵓⵎⵉ ⵄⴷⵓⵖ ⵅⴼ ⵢⵉⵊⵊ ⵏ ⵜⵜⵉⵍⵉⴼⵓⵏ ⴰⵎⴰⵜⴰⵢ ⴳⴳⵉⵖ ⵉ ⵙⵓⵍⵍⴰⵎⵉ 
ⵃⵎⴰ ⴰⴷ ⵜ ⵙⵇⵙⵉⵖ ⵅⴼ ⵎⵉⵏ ⴰⵙ ⵜⵏⵏⴰ ⵜⴰⵎⴷⴷⵓⴽⵍⵜ ⵏⵏⵙ ⴷ ⵎⴰ ⵜⵙⵙⵏ ⵛⵉ ⵅ ⵊⵉⵔⵜⵔⵓⴷ ⵏⵉⵖ 
ⵜⵣⵎⵎⵔ ⴰⴷ ⴰⵢⵉ ⵜⴼⴳⴳⴷ. ⵉⵔⵉⵇⵇ ⵣⵣⴰⵢⵉ ⴰⵟⵟⴰⵚ ⴰⵡⴰⵍ ⴰⴽⵉⴷⵙ. ⵄⴰⴷ ⵓⵎⵉ ⴷⴰⵢⵉ 
ⵉⵏⵏⴰ ⵔⴰ ⵏⵜⵜⴰⵜ ⵜⴼⴰⵃ ⵙ ⵓⵙⵍⵜⴰⵍ, ⵜⵡⵊⴷ ⵃⵎⴰ ⴰⴷ ⴽⵉⴷⵉ ⵜⵎⵙⴰⴳⴰⵔ ⴷⴳ ⵜⵙⴷⵍⵉⵙⵜ 
ⵏⵏⵙ ⵎⵉⵍⵎⵉ ⵎⵎⴰ ⵅⵙⵖ ⵏⵛⵛ. ⵓⵛⴰ ⵏⵏⵉⵖ ⴰⵙ ⵅⵙⵖ ⴰⴷ ⵎⵙⴰⴳⴰⵔⵖ ⴰⴽⵉⴷⵙ ⴷⵖⵢⴰ. ⵕⴰⵃⵖ 
ⵖⴰⵔⵙ ⵜⵉⵡⵛⵛⴰ ⵏⵛⵛ ⵏⵃⴹⵖ ⵉⴼⴰⵙⵙⵏ ⵉⵏⵓ ⵙ ⵔⴼⵔⴰⵃⵜ. 

ⵄⵎⵎⵕⵚ ⵓⵔ ⵓⴷⵉⴼⵖ ⵖⴰⵔ ⵜⵎⵙⵇⴰⴷⵜ ⵜⴰⵎⵉⵔⵉⴽⴰⵏⵜ ⴷⵉ ⵙⵙⵓⵇ ⵏ ⵟⴰⵕⵉⵇ ⴱⵏ 
ⵣⵉⵢⴰⴷ. ⵎⴰⵕⵕⴰ ⵎⵉⵏ ⵉⵜⵜⵎⵙⴰⵔⵏ ⵣⴳ ⵓⵔⴰⵔⵏ ⵏ ⵓⵏⵖⵎⵉⵙ ⴷ ⵜⵓⵙⵙⵏⴰ ⵜⵜⴳⴳⵏ ⵜⵏ ⴷⴳ ⵢⵉⵛⵜ 
ⵏ ⵎⵓⵍⵃⴰⵇⴰ ⴷⴳ ⵓⴱⵔⵉⴷ ⵏ «ⴱⵍⴰ ⴼⵔⵉⵊ». ⵖⴰⵔ ⵜⵡⵡⴰⵔⵜ ⵏ ⴱⴰⵕⵕⴰ ⵉⵔⵇⴰ ⵢⵉ ⴷ ⵉⵊⵊ ⵏ 
ⵓⵎⵅⴰⵣⵏⵉ, ⵉⵎⵎⵍ ⴰⵢⵉ ⴰⴷ ⴰⴷⴼⵖ ⵣⵉ ⵜⵡⵡⴰⵔⵜ ⵏ ⴷⴼⴼⵉⵔ. ⵏⵛⵛ, ⴰⵅⵎⵉ ⵄⵎⵎⴰⵕⵚ ⵓⵔ 
ⵥⵕⵉⵖ ⴰⵎⵛⴰⵏ ⵏⵏⵉ, ⵡⴰⵅⵅⴰ ⵍⴱⴷⴰ ⵅⵣⵣⵔⵖ ⵜ. ⵜⴰⵎⵙⵇⴰⴷⵜ ⵏⵏⵉ ⵜⵜⵓⵎⴰⵏ ⴰⵎ ⵛⵉ ⵔⵇⵛⵔⵜ 
ⵙ ⵢⵉⵎⵅⴰⵣⵏⵢⵏ, ⵓⵏⵓⴹⵏ ⴰⵙ ⵣⵉ ⵙⵏⵏⵊ ⵖⴰⵔ ⵓⴱⴰⴷⵓ ⵏⵏⵉ ⵉⵜⵜⵙⴰⵊⵊⴰⵏ ⵅⴼ ⵉⵖⵥⴰⵔ ⵏ «ⴰⴱⵉ 
ⵔⵇⵔⴰⵇ». ⴰⵛⵏⵢⴰⵍ ⵢⵓⵄⵔⴰ ⴷⴳ ⵓⵊⵏⵏⴰ ⵙⵏⵏⵊ ⵉ ⵎⴰⵕⵕⴰ ⵉⵛⵏⵢⴰⵍⵏ ⵏ ⵜⵎⵙⵇⴰⴷⵉⵏ ⵏⵏⴹⵏⵉ ⵢⵓⴷⵙⵏ. 
ⴷⵉⵏⵏⵉ ⵔⴰ ⴷ ⵛⵉ ⵏ ⵜⵎⵙⵍⴰⵢⵉⵏ ⴷⵉ ⵜⵃⵏⵢⵉⵏ ⴷ ⵔⵙⵔⵓⴽ ⴷ ⵜⴷⴰⴱⵓⵜⵉⵏ ⵜⵉⴱⵔⴱⴰⵛⵉⵏ. ⴷ 
ⵕⵃⵉⴹ ⵏⵏⵉ ⵏ ⵜⵙⵉⵎⵎⴰ ⵏ ⴱⴰⵕⵕⴰ ⵢⵓⵏⵓⴹ ⴰⵙ ⵉⵇⴹⵉⴱⵏ ⵏ ⵓⵣⵣⴰⵍ ⴷ ⵉⴱⴰⵔⴽⴰⵏⵏ, ⴰⵔⵏⵉⵏ ⴰⵙ 
ⴰⴼⵔⴰⵢ ⵏ ⵜⵙⵉⵎⵎⴰ ⵃⴹⴰⵏ ⵜ ⵜⵉⴼⵉⵇⵉⵏ ⵏ ⵔⵎⵅⵣⵏ ⴰⵎⴰⵜⴰⵢ ⴷ ⵡⵏⵏⵉ ⵏ ⴷⵉⵅⵔ. ⵓⴷⴼⵖ ⵖⴰⵔ 
ⴷⵉⵅⵔ ⵙⵙⵄⴷⵉⵖ ⵔⵣⵣⵓ ⴷⵖⵢⴰ ⵙ ⵚⵡⴰⴱ ⵓⵛⴰ ⵏⴷⵀⵏ ⴰⵢⵉ ⵖⴰⵔ ⵢⵉⵊⵊ ⵏ ⵓⵙⴰⵍⵓⵏ ⵉⵛⵛⵓⵔ 
ⵙ ⵜⴼⴰⵡⵜ. ⵅⴼ ⵔⵃⵢⵓⴹ ⵏⵏⵙ ⵓⵢⵍⵏⵜ ⵅⴰⴼⵙ ⵛⵉ ⵏ ⵜⵡⵍⴰⴼⵉⵏ ⵏ ⵓⵎⵖⴰⵔ ⵏ ⵓⵎⵉⵔⵉⴽⴰⵏ ⴷ 
ⵜⵡⵍⴰⴼⵉⵏ ⵏ ⵜⵎⵓⵔⵜ ⵏ ⵎⵉⵔⵉⴽⴰⵏ. ⵅⵣⵣⵔⵖ ⵔⴰ ⴷ ⵜⴱⵃⵉⵔⵜ ⵏⵏⵉ ⵙ ⴷⴼⴼⵉⵔ ⵉ ⵜⵎⵙⵇⴰⴷⵜ, 
ⵜⵓⵖⴰ ⵙⵉⵡⵍⵏ ⴽⵉⴷⵉ ⵅⴰⴼⵙ ⴰⵟⵟⴰⵚ ⵏ ⵉⵎⴷⴷⵓⴽⴰⵍ ⴷ ⵓⵔⴰⵔⵏ ⵉⵜⵜⴳⴳⵏ ⴷⵉⵏⵏⵉ ⴷⵉ ⴽⴽⵓⵥ 
ⵏ ⵢⵓⵔ ⵏ ⵢⵓⵍⵢⵓⵣ ⵏ ⵎⴽⵓⵔ ⴰⵙⴳⴳⵯⴰⵙ. ⵓⵔ ⵉⵜⵜⵖⵉⵎⵉ ⵃⴷⴷ ⵓⵔ ⵖⴰⵔⵙ ⵉⵜⵜⵕⴰⵃ ⵛⵉ ⵣⴳ 
ⵉⵏⵎⵖⴰⵔⵏ ⵏ ⵜⵎⵓⵔⵜ ⴷ ⵢⵉⵎⴰⵡⴰⵖⵏ ⴷ ⵉⵔⴳⴰⵣⵏ ⵏ ⵜⵏⵄⴰⵛⵉⵏ ⴷ ⵜⵡⵓⵔⵉ ⴷ ⵓⵏⵖⵎⵉⵙ ⴷ ⵎⴰⵕⵕⴰ 
ⵉⵡⴷⴰⵏ ⵏ ⵓⵙⵏⵡⵉ ⴷ ⵍⵡⵉⵙⴽⵉ ⴷ ⵍⴽⵓⵏⵢⴰⴽ ⴳ ⵎⴰⵥⵓⵍⵜ. 

ⵏⵏⴰⵏ ⴰⵙ ⵉ ⴰⵍⵎⵉⵙ ⵍⵉⴷⵢⴰ ⴱⵍⵍⵉ ⵅⵛⵛⵖ, ⵓⵛⴰ ⵜⵔⵇⴰ ⵢⵉ ⴷ ⵖⴰⵔ ⴱⴰⵕⵕⴰ, ⵜⴱⴱⴷ 
ⵜⵕⴰⵊⴰ ⵢⵉ. ⵜⵙⵍⵍⵎ ⵅⴰⴼⵉ ⵙ ⵓⴼⵓⵙ ⵙ ⵢⵉⵊⵊ ⵏ ⵙⵍⴰⵎ ⵉⵃⴰⵕ ⴰⵅⵎⵉ ⵉⵔⴰ ⵜⵙⵙⵏ ⴰⵢⵉ 

ⵣⴷⴰⵜ. ⵜⵙⵙⵎⵙⴰⴳⴰⵔ ⴰⵢⵉ ⴰⴽⴷ ⵜⵉⵎⴷⴷⵓⴽⴰⵍ ⵏⵏⵙ. ⵎⴰⵕⵕⴰ ⴱⴷⴷⵏⵜ ⵓⵎⵉ ⵏⴹⵃⵏⵜ 
ⴷⴰⵢⵉ, ⵕⵃⵃⴱⵏⵜ ⵣⵣⴰⵢⵉ ⵙⵉⵡⴰ ⵉⵛⵜ ⵜⵡⵛ ⴰⵢⵉ ⴷ ⴰⴼⵓⵙ ⵏⵏⵙ ⴷ ⴰⵚⵎⵎⴰⴹ, ⵏⵜⵜⴰⵜ ⵜⵔⵀⴰ 
ⵜⵅⵣⵣⵔ ⴷⵉ ⴽⵓⵎⴱⵢⵓⵜⵔ. ⵙⵉⵜⵎⵖ ⵔⵅⴷⵏⵏⵉ ⵓⵔ ⵜⵏⵅⵔⵉⵄⵖ. ⵜⵕⵃⴱ ⵣⵣⴰⵢⵉ, ⵜⵙⵖⵉⵎ 
ⴰⵢⵉ ⴷⴳ ⵜⵙⵏⴱⴷⴰⴷⵜ ⵏⵏⵙ ⵜⴰⵚⴱⵃⴰⵏⵜ. ⴱⴷⴷⵖ ⵛⵡⴰⵢⵜ ⴰⵅⵎⵉ ⵜⵜⵀⵓⴷⴷⵉⵖ ⵓⵔ ⵙⵙⵉⵏⵖ 
ⵎⴰⵏⵉ ⴰⴷ ⵇⵇⵉⵎⵖ. ⵉⴼⴰⵙⵙⵏ ⵉⵏⵓ ⵙⵏⵏⵊ ⵉ ⵡⴰⵢⴰⵡⵢⴰ ⵖⴰⵔ ⵉⴷⵎⴰⵔⵏ ⵉⵏⵓ.«ⵎⴰⵕⵃⴱⴰ, ⵇⵇⵉⵎ! 
ⵎⴰⵢⵎⵎⵉ ⵜⴱⴷⴷⴻⴷ». ⵓⵛⴰ ⵏⵙⵙⵉⵡⵍ ⵛⵡⴰⵢⵜ, ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⵅⴼ ⵊⵉⵔⵜⵔⵓⴷ. 
ⵡⴰⵀ ⵜⵙⵙⵏⴷ ⵜⵜ ⴰⵟⵟⴰⵚ! ⵔⵅⴷⵏⵏⵉ ⵏⵏⵉⵖ ⴰⵙ ⵎⵉⵏ ⴷⴰⵢⵉ ⵉⵛⵇⴰⵏ ⴰⴷ ⴰⵔⵉⵖ ⵅⴼ ⵊⵉⵔⵜⵔⵓⴷ 
ⴷ ⵎⴰⵎⵏⴽ ⴳⴳⵉⵖ ⵙ ⵓⵎⵏⵓⵙ ⵏ ⵜⵎⴰⵔⵉⵜ ⴰ ⵜⴰⵎⵉⵔⵉⴽⴰⵏⵜ. ⵃⵎⴰ ⴰⴷ ⵙⵙⵓⴼⴼⵖⵖ ⴰⵡⴰⵍ ⵉⵏⵓ ⵉ 
ⵣⵉ ⵄⴰⵀⴷⵖ ⴰⵎⴷⴷⵓⴽⵍ ⵉⵏⵓ ⵉⵎⵎⵓⵜⵏ. ⵓⵛⴰ ⵣⵉⴷⵖ ⴰⵙ.

ⵜⵄⴰⵀⴷ ⴰⵢⵉ ⵙ ⵛⴰ ⵏ ⵉⴷⵍⵉⵙⵏ ⵜⵓⵔⴰ ⵜⵏ ⵊⵉⵔⵜⵔⵓⴷ ⴷ ⵡⵉⵏⵏⵉⴹⵏⵉ ⵙⴰⵡⴰⵍⵏ ⵅⴼ 
ⵊⵉⵔⵜⵔⵓⴷ. ⵜⵏⵏⴰ ⵢⵉ ⴱⵍⵍⵉ ⴰⴷ ⵉⵔⴰ ⵖⴰⵔⵙ ⴷⵉ ⵜⴰⵙⵏⴱⴷⴰⴷⵜ ⵔⴰ ⴷ ⴰⵡⴰⵍ ⵏ ⵊⵉⵔⵜⵔⵓⴷ 
ⵉⵙⵊⵊⵍ. ⵇⵇⵉⵎⵖ ⴷⵀⵛⵖ ⴷⴰⵢⵙ: ⴷⵉ ⵜⵎⵖⴰⵔⵜ ⵏⵏⵉ ⵉⵙⵙⵓⵎⵎⵔⵏ. ⵜⴳⴳⴰ ⴰⵅⵎⵉ ⵜⵙⵙⵏ 
ⴽⵓⵔⵛⵉ, ⵏⵜⵜⴰⵜ ⵜⵇⵇⵉⵎ ⵣⴷⴰⵜ ⵉⵏⵓ, ⵏⵙⵙⴰⵡⴰⵍ ⴰⵎ ⵛⵉ ⵏ ⵉⵎⴷⴷⵓⴽⴰⵍ ⵙⵙⵏⵏ ⴰⵢⴰⵡⵢⴰ 
ⴰⵟⵟⴰⵚ ⵣⴳⴳⵯⴰⵎⵉ. ⵉⵔⴰ ⵜⵙⵙⴰⵡⴰⵍ ⵙ ⵜⴼⵕⴰⵏⵚⵉⵚⵜ ⵏⵏⵙ ⵛⵡⴰⵢ ⵛⵡⴰⵢ. ⵓⵔ ⵏⵙⵙⵉⵡⵍ 
ⵛⵉ ⵃⴰ ⵅ ⵊⵉⵔⵜⵔⵓⴷ ⵡⴰⵀⴰ, ⵏⵙⵙⵉⵡⵍ ⵔⴰ ⵅⴼ ⵡⴰⵟⵟⴰⵚ ⵏ ⵜⵎⵙⵍⴰⵢⵉⵏ ⵏ ⵊⵉⵔⵜⵔⵓⴷ ⴷ 
ⵎⵓⵃⵎⵎⴷ ⴷ ⵕⵕⴱⴰⵟ ⴷ ⵟⴰⵏⵊⴰ… ⵏⵏⴹⵓ ⵖⴰⵔ ⵍⵎⵓⵜⵡⴰⵙⵙⵉⵟ ⴷ ⵙⴱⴰⵏⵢⴰ ⴷ ⵡⴰⵏⴷⴰⵍⵓⵙ ⴷ 
ⵉⵎⵓⵔⵉⵙⴽⵉⵢⵢⵏ ⴷ ... ⵖⴰⵔ ⵓⵏⴳⴳⵔⵓ ⵍⵎⵖⵔⵉⴱ ⴷ ⵓⵎⵉⵔⵉⴽⴰⵏ ⴷ ⵓⵙⵎⵎⴰⴽⵍ ⴷ ⵓⵣⵡⴰⴳ. 
ⴰⵡⴰⵔⵏⵉ ⵎⴰⵏⴰⵡⵢⵏⵏⵉ, ⵏⵟⵟⴼ ⵜⴰⵙⴽⵍⴰ ⵜⴰⵎⵉⵔⵉⴽⴰⵏⵜ ⴷ «ⵜⵉⵡⵔⵉⵇⵉⵏ ⵏ ⴰⵔⴱⵉⵄ» ⵏ ⵡⵓⵍⵜ 
ⵡⴰⵢⵜⵎⴰⵏ ⴷ ⴼⵓⵍⴽⵏⵔ ⴷ ⴳⵉⵏⵙⴱⵉⵔⵖ ⴷ ⴽⵉⵔⵡⴰⴽ ⴷ ⴳⵔⵉⴳⵓⵔⵉ ⴽⵓⵔⵚⵓ ⴷ ⴼⵉⵔⵍⵉⵏⴳⵉⵜⵉ 
ⴷ ⴱⵓⵍ ⵓⵙⵜⵉⵔ ⴷ ⵟⵓⵏⵉ ⵎⵓⵔⵉⵙⵓⵏ  ⴷ ⵀⵓⵍⵉⵡⵓⴷ ⴷ ⵎⴰⴽⴷⵓⵏⴰⵍⴷ. ⵏⵙⵙⵉⵡⵍ ⵅ ⴽⵓⵔⵛⵉ. 
ⵏⵎⵙⴰⴳⴰⵔ ⴷⴳ ⵡⴰⵟⵟⴰⵚ, ⵏⵎⵙⴱⴹⴰ ⴷⴳ ⵡⴰⵟⵟⴰⵚ. ⵏⵜⵜⴰⵜ, ⵜⵙⵙⵏ ⵎⴰⵎⵎⵛ ⴰⴷ ⵜⵜⴳⴳ 
ⵃⵎⴰ ⴰⴷ ⵙⵙⵉⵡⵍⵖ. ⵏⵛⵛ ⵙⵙⵏⵖ ⵎⴰⵎⵎⵛ ⵖⴰ ⵙⵙⵇⵙⵉⵖ ⵏⵉⵖ ⴰⴷ ⵡⴰⵊⴱⵖ, ⴰⴷ ⵉⵔⵉⵖ 
ⵏⵉⵛⴰⵏ.“...ⵎⴰⵛⴰ ⵎⵉⵏ ⵜⵙⵙⵏⴷ ⵅ ⵜⵎⵓⵔⵜ? ⵉⴷⵓⴱⵍⵓⵎⴰⵙⵉⵢⵉⵏ ⵙⵙⵏⵏ ⵃⴰ ⵎⵉⵏ ⵅⵙⵙⵏ ⴰⴷ 
ⵙⵙⵏⵏ! ⴰⵎⴰⵛⵏⴰⵡ ⵛⵉ ⵏ ⵜⴼⵔⵉⵡⵜ ⴽⵙⵙⵉⵏ ⵜⵜ ⵅⴼ ⵓⵣⵍⵍⵉⴼ ⵏⵏⵙⵏ ⵜⴰⵔⵉⵏ ⴷⴰⵢⵙ ⵔⵊⵡⴰⴱ 
ⵉⵜⵜⵙⵍⵍⴰⵏ...” ⵏⵛⵛ, ⵜⵜⵉⵏⵉⵖ ⴱⵍⵍⵉ ⵜⵓⵙⵙⵏⴰ ⵙ ⵜⵉⴷⵜ ⵏ ⵓⴳⴷⵓⴷ ⵓⵔ ⵉⵔⴰ ⵙ ⵓⵙⵇⵙⵉ ⵅⴼ 
ⵎⵉⵏ ⵉⵡⵊⴷⵏ, ⵎⵉⵏ ⵙⵍⵎⴰⴷⵏⵜ ⵜⵉⵏⵎⴰⵍⵉⵏ ⵜⵉⴷⵉⴱⵍⵓⵎⴰⵙⵉⵢⵉⵏ». “ⵎⴰⵛⴰ ⵏⵛⵛⵉⵏ ⵏⵙⵙⵏ ⵅⴼ 
ⵜⵎⴰⵣⵉⵔⵜ ⵏⵏⴽ ⴽⵜⴰⵔ ⵣⵉ ⵎⵉⵏ ⵜⵙⵙⵏⴷ ⵛⴽ...” ⵓⵛⴰ ⵏⵡⴹⴹⴰⵕ ⴷⴳ ⵡⴰⵡⴰⵍ, ⵛⴰ ⵉⵊⴱⴱⴷ 
ⴷ ⵛⴰ…

ⵏⵎⵀⴰⵔⵔⵜ ⴰⴽⴷ ⵡⴰⵢⴰⵡⵢⴰ ⵙ ⵡⴰⵟⵟⴰⵚ ⵏ ⵜⵡⵉⵏⴰⵙⵉⵏ ⵏ ⵔⵓⵇⴰⵕ ⵎⴰⵛⴰ ⵛⵉ ⵏ ⵜⵡⴰⵔⴰⵜⵉⵏ 
ⵏⵜⵎⵖⴰⵏⴰⵏ. ⵏⵏⵉⵖ ⴰⵙ : ⵏⵜⵜⴰⵜ, ⵜⵚⴱⵃ ⵣⵉ ⵡⴰⴽⵓⴷ ⴰ, ⵎⴰⵛⴰ ⵜⵅⴹⴰ ⴷⴳ ⵉⵅⵎⵎⵉⵎⵏ ⵏⵏⵙ ⵅⴼ 

ⵍⵎⵖⵔⵉⴱ. ⵜⴰⵔⵔ ⴷ ⵏⵜⵜⴰⵜ ⵅⴰⴼⵉ ⴱⵍⵍⵉ ⵏⵛⵛ ⵜⵜⵉⵔⵉⵖ ⵎⵍⵉⵃ ⵅⵎⵉ ⵜⵜⵉⵏⵉⵖ ⵜⵉⴷⵜ! 
ⵜⴱⵓⵇⵉⵖ ⵛⵉ ⵣⵉ ⵜⵡⴰⵔⴰⵜⵉⵏ ⵅⵎⵉ ⵙⵙⴰⵡⴰⵍⵖ ⴰⴽⴷ ⵢⵉⵅⴼ ⵉⵏⵓ ⵡⴰⵀⴰ! ⵏⵏⵉⵖ ⴰⵙ, ⵔⵃⴰⵚⵓⵕ 
ⵓⵎⵉ ⵙⵇⵏⵄⵖ ⵛⵎⵎ. ⵜⵏⵏⴰ ⵢⵉ: ⵜⵙⵇⵏⵄⴷ ⵉⵅⴼ ⵏⵏⴽ! ⵏⵛⵛ, ⵜⵙⵍⵉⵖ ⴰⴽ ⵡⴰⵀⴰ! “ⵎⴰⵛⴰ ⵏⵛⵛ, 
ⵜⵉⵇⵇⵖ ⴰⵡⴰⵍ ⵏⵏⵎ.” ⵏⵉⵖ ⴰⵙ: “ⵏⵛⵛ ⴷⴳ ⵓⵎⵛⴰⵏ: “ⵍⵍⴰ ⵛⴽⴽ ⵓⵔ ⵜⵇⵏⵉⵄⴷ ⵛⵉ, ⵜⵏⵏⵉⴷ ⵡⴰⵀ 
ⵖⵉⵔ ⴰⵎⵢⴰ”. ⵓⵛⴰ ⵜⵙⵏⵀⵣⵣ ⴰⵣⵍⵍⵉⴼ ⵏⵏⵙ ⵙ ⵔⴱⵀⵓⵜ: “ⵛⴽⴽ, ⴷ ⴰⵎⴰⵔⵉ ⴷ ⴰⵖⴰⵊⴰⵔⵉ, 
ⴰⵎⵏⵏⵉ ⵉ ⵛⴽⴽ ⵙⵙⵏⵖ, ⵀⵉ ⵎⴰⵢⵎⵎⵉ ⵜⵙⵙⴰⵡⴰⵍⴷ ⴰⵎ ⵛⵉ ⵏ ⵓⵙⵉⵢⴰⵙⵉ?. ⵉⵙⵙⵎⵀⴰⴼⴰ 
ⵢⵉ ⴰⵕⵕⴰⵢ ⵏⵏⵉ ⵉⵇⵇⵙⵏ, ⴰⵅⵎⵉ ⵔⵉⵖ ⵡⵊⴷⵖ. “ⵙ ⵜⵉⴷⵜ, ⵏⵛⵛ ⴷ ⴰⵖⴰⵊⴰⵔⵉ, ⵎⴰⵛⴰ ⵓⵔ 
ⵣⵎⵎⵔⵖ ⴰⴷ ⴰⴳⴳⵯⵊⵖ ⵅ ⵉⵎⵙⴰⵔⵏ”. ⵓⵛⴰ ⴱⴷⴷⵖ ⵃⵎⴰ ⴰⴷ ⵕⴰⵃⵖ. ⵜⴻⵜⵜⵔ ⴰⵢⵉ ⵜⴰⵙⵓⵖⵍⵜ 
ⵏ ⵜⵉⵔⵔⴰ ⵉⵏⵓ ⵃⵎⴰ ⴰⴷ ⵜⵏ ⵜⵖⴰⵔ, ⵎⴰⵔⴰ ⵅⵙⵙⵖ. ⵏⵏⵉⵖ ⴰⵙ: ⵉⵅⵙⵙ ⴰⵏⵖ ⴰⴷ ⵏⵎⵙⴰⴳⴰⵔ 
ⵃⵎⴰ ⴰⴷ ⵏⴽⵎⵎⵍ ⵉ ⵡⴰⵡⴰⵍ ⵏⵏⵖ ⵅ ⵊⵉⵔⵜⵔⵓⴷ ⴷ ⵉⴷⵍⵉⵙⵏ ⵏⵏⵉ. ⵏⵏⵉⵖ ⴰⵙ ⵄⴰⴼⴰⴽ ⴰⵟⵟⴰⵚ, 
ⵎⴰⵛⴰ ⵣⴰⵢⴷⵖ ⵛⵡⴰⵢⵜ ⴷⴳ ⵡⴰⵡⴰⵍ ⴱⵍⴰ ⵎⴰ ⴰⴷ ⵙⵢⴰⴼⵉⵖ. “ⵜⵍⵍⵉⴷ ⵜⵜⵔⵖⵍⴷ ⴰⵟⵟⴰⵚ 
ⴷⴳ ⵓⵎⵀⴰⵔⵔⵜ ⵏⵏⵎ, ⵄⴰⴼⴰⴽ”. ⵓⵛⴰ ⵜⵙⵙⵏⵅⵔⵄ ⴰⵢⵉ ⵜⵡⴰⵔⴰⵜ ⵜⵏⵏⴹⵏⵉ: “ⵎⴰⵎⵏⴽ ⵜⵙⵙⵏⴷ 
ⴱⵍⵍⵉ ⵏⵛⵛ ⴰⵔⵖⵍⵖ, ⵏⵛⵛⵉⵏ ⵄⵎⵎⴰⵕⵚ ⵓⵔ ⵏⵎⵓⵏ ⴷⵉ ⵜⴰⵙⵙⵓⵜ!” ⵓⵛⴰ ⵓⴳⵓⵔⵖ ⵜⵜⴰⵣⵣⵍⵖ, 
ⵏⵅⵔⵄⵖ ⴰⵅⵎⵉ ⴰⵡⵔⵖ ⴷ ⵙⵏⵏⵉ.

ⵉⵏⵏⴰ ⵢⵉ ⵙⵓⵍⵍⴰⵎⵉ: “ⵓⵎⵉ ⵙⵙⵉⵡⵍⵖ ⴰⵙ ⵅ ⵓⵎⵀⴰⵔⵔⵜ ⵏⵏⵖ ⴰⵎⵣⵡⴰⵔⵓ, ⴱⵍⵍⵉ ⵏⵜⵜⴰⵜ 
ⴷ ⵉⵛⵜ ⵏ ⵜⵎⵟⵟⵓⴹⵜ ⵜⵚⴱⵃ, ⵜⴻⵜⵜⵅⵙⵙⴰ ⵜⴰⵎⵓⵔⵜ ⴷ ⵉⵡⴷⴰⵏ ⵏⵏⵙ”. ⵉⵏⵏⴰ ⵢⵉ: “ⵏⵜⵜⴰⵜ, 
ⴷ ⵉⵛⵜ ⵏ ⵜⵎⵟⵟⵓⴹⵜ ⵜⵙⴳⴳⴹ ⵜⴼⵔⵣ, ⵉⵡⴷⴰⵏ ⵏ ⵜⵎⵙⵇⴰⴷⵜ ⵜⴰⵎⵉⵔⵉⴽⴰⵏⵜ ⵜⵜⵅⵙⵙⴰⵏⵜ 
ⵙ ⵜⵚⴱⵃ ⵏⵏⵙ ⴷ ⵡⴰⴹⴰⴱ ⵏⵏⵙ ⴷ ⵓⴼⵔⵣ ⵏⵏⵙ. ⵃⴰ ⴰⵎⵙⵇⴰⴷ ⵓⵔ ⴰⵙ ⵉⵜⵜⴳⴳⵏ ⵛⵉ ⵛⵛⴰⵏ ⵉ 
ⵜⵙⴷⴰⵀⴷⵊ ⵡⴰⵅⵅⴰ ⵏⵜⵜⴰ ⵉⵙⵙⵏ ⵜⵉⵣⵎⵎⴰⵔ ⵏⵏⵙ. ⵓⵛⴰ ⵢⴰⵙⵙⴰ ⵔⵅⴰⴹⴰⵕ ⵉⵏⵓ. ⵉⵏⵏⴰ ⵢⵉ: 
ⵏⵜⵜⴰⵜ, ⵜⵜⵅⵙⵙⴰ ⴰⴷ ⵜⵎⵍⵍⵖ ⴰⵟⵟⴰⵚ. ⵓⵔ ⵣⵣⴰⵢⵙ ⵉⵜⵜⵔⵉⵇⵇⵉ ⵛⵉ ⴰⵡⴰⵍ ⵉⵙⵙⴰⴳⵯⴷⵏ 
ⵏ ⵓⵊⵎⵎⵔ ⵏ ⴷⵉⴱⵍⵓⵎⴰⵙⵉⵢⴰ. “ⵄⵎⵎⴷ ⵅⴰⴼⵙ, ⵓⵔ ⵜⵜⴰⴼⴷ ⵛⵉ ⴰⵎ ⵏⵜⵜⴰⵜ, ⴰⴽ ⵜⴰⵡⵙ 
ⴷⴳ ⵡⴰⵙⵜⵍ ⵏ ⵓⴷⵍⵉⵙ...” ⵇⵇⵉⵎⵖ ⵜⵜⵎⵙⴰⴳⴰⵔⵖ ⴰⴽⴷ ⵍⵉⴷⵢⴰ. ⵜⵡⵛ ⴰⵢⵉ ⴰⵟⵟⴰⵚ ⵏ 
ⵜⵡⵔⵉⵇⵉⵏ, ⵜⵙⵙⵓⴼⵓⵖ ⵜⵏⵜ ⵉⴷ ⵅⴼ ⵊⵉⵔⵜⵔⵓⴷ ⵣⵉ “ⵎⴰⵡⵙⵓⵄⴰⵜⵯ ⵜⵉⵎⵉⵔⵉⴽⴰⵏⵉⵏ ⵏ 
ⵉⵙⵇⵍⵉⵎⵏ ⴷ ⵉⵏⵎⵖⵓⵔⵏ ⵉⵛⵏⵄⵏ. ⴷ ⵡⴰⵟⵟⴰⵚ ⵏ ⵜⵙⵖⴰⵔⵜⵉⵏ ⵣⴳ ⵉⴷⵍⵉⵙⵏ. ⵜⵡⵛⴰ ⵢⵉ ⵔⴰ ⴷ 
ⵓⵏⴳⴰⵍ ⵏ ⵊⵉⵔⵜⵔⵓⴷ: «ⴽⵕⴰⴹ ⵏ ⵉⵎⵓⴷⴰⵔ»1 ⵙ ⵜⵏⴳⵍⵉⵙⵜ ⴷ ⵜⵙⴳⵓⵍⵜ ⵏⵏⵙ ⵙ ⵜⴼⵕⴰⵏⵚⵉⵚⵜ 
ⴷ ⵉⴷⵍⵉⵙⵏ ⵏⵏⴹⵏⵉ ⵅⴼ ⵊⵉⵔⵜⵔⵓⴷ ⴷ ⴰⵍⵉⵙ ⵟⵓⴽⵍⴰⵙ. ⵣⴳ ⵉⴷⵍⵉⵙⵏ ⴰ, ⵉⵔⵉⵇⵇ ⵣⵣⴰⵢⵉ 

1	 Three lives

ⴰⴷⵍⵉⵙ:«ⵜⴰⵏⵡⴰⵛⵜ ⵜⵉⵙ ⴽⵕⴰⴹⵜ»1 ⴷ ⵓⴷⵍⵉⵙ:«ⴷⴰⵢⴰⵜ ⵉⵜⵜⵡⵉⴳⴳⵉⴷⵏ: ⵊⵉⵔⵜⵔⵓⴷ 
ⵙⵜⴰⵢⵏ ⴷ ⵜⴰⴳⵔⴰⵡⵜ»2 ⴷ ⵓⴷⵍⵉⵙ «ⵎⴽⵓⵔ ⵉⵊⵊ ⵉⵔⴰ ⴷ ⵓⵔ ⴷ ⵉⵊⵊ»3 ⵜⴳⵔⵓⵢⵉ ⴷ ⵔⴰ 
ⴷ ⵡⴰⵟⵟⴰⵚ ⵏ ⵜⵡⵍⴰⴼⵉⵏ ⵏ ⵊⵉⵔⵜⵔⵓⴷ, ⵜⴽⴽⵙ ⵉⵜⵏⵜ ⵉⴷ, ⵏⵉⵖ ⵜⵙⵙⵓⴼⵓⵖ ⵉⵜⵏⵜ ⵉⴷ ⵣⴳ 
ⵉⴷⵍⵉⵙⵏ ⴷ ⵜⵉⵎⵙⵖⵓⵏⵉⵏ ⴷ ⵎⴰⵡⵙⵓⵄⴰⵜ. 

ⵛⵡⴰⵢ ⵛⵡⴰⵢ ⵓⵛⴰ ⴳⴳⵯⵊⵖ ⵅ ⵜⵎⵓⵔⵜ, ⵖⴹⵚⵖ, ⵕⴰⵃⵖ. ⵜⵣⵣⵓⵖⵓⵔ ⴰⵢⵉ ⵍⵉⴷⵢⴰ ⴰⵔ 
ⵎⴰⵏⵉ ⵓⵔ ⴳⴳⵉⵖ ⵔⵃⵙⴰⴱ. ⵄⵔⴰⵢⵏ ⵓⴷⴼⵖ ⵊⵉⵔⵜⵔⵓⴷ ⵙ ⵓⵙⵇⵙⵉ ⵉⵏⵓ ⵅⴼ ⵔⴰⵙⵔ ⵏⵏⵙ, 
ⵓⵎⵣⵔⵓⵢ ⵏ ⵜⵡⴰⵛⵓⵏⵜ ⵏⵏⵙ, ⵖⴰⵔ ⵉⵎⴰⵏ ⵏⵏⵙ, ⵖⴰⵔ ⵜⵉⵔⵔⴰ ⵏⵏⵙ, ⵖⴰⵔ ⵜⵓⵙⵙⵏⴰ ⵏⵏⵙ, ⵖⴰⵔ 
ⵜⵓⴷⴷⵓⴽⵍⴰ ⵏⵏⵙ, ⵖⴰⵔ ⵉⴷⵍⵉⵙⵏ ⵏⵏⵙ. ⵎⵓⵃⵎⵎⴷ ⵉⴷⵡⵍ ⵙⵉⵡⴰ ⴷ ⵉⵛⵜ ⵏ ⵜⵏⵇⵇⵉⵜ ⵡⴰⵀⴰ, 
ⴷⴳ ⵢⵉⵍⵍ ⵉⵀⴰⵊⵏ ⵏ ⵊⵉⵔⵜⵔⵓⴷ. ⵓⵛⴰ ⵇⵇⵉⵎⵖ ⵜⴼⴳⴳⴰⴷⵖ ⵙ ⵎⵉⵏ ⵉⵎⵙⴰⵔⵏ ⵉ ⵎⵓⵃⵎⵎⴷ, 
ⴰⵊⴱⵍⵉ ⵏⵏⵉ ⴰⵎⵥⵥⵢⴰⵏ, ⵉⵇⵇⴰⵙ ⴰⵔⵔⵉⵎⵜ ⵏ ⵜⵔⵉⵙⵉⵏⵟⵉ ⵓⵛⴰ ⵉⵙⵙⵛⵎⴹ ⵉⴹⵓⴹⴰⵏ ⵏⵏⵙ. 
ⵉⵙⵙⵉⴷⴼ ⵉⵅⴼ ⵏⵏⵙ ⴷⵉ ⵢⵉⵊⵊ ⵏ ⵓⵎⵛⴰⵏ ⵉⵖⴹⵚ ⴰⵟⵟⴰⵚ. ⵉⵅⵣⵔ ⴷⵉ ⵔⵃⵢⵓⴹ ⵜⴰⵔⵖⴰ 
ⴷⴰⵢⵙⵏ ⵜⵉⵎⵙⵙⵉ ⵙ ⵙⴱⴰⵖⵜ ⵜⴰⵎⴰⵢⵏⵓ, ⵓⵎⵉ ⵙⵏⵏⵉ ⴷ ⵉⴼⴼⵖ, ⵉⴷⵡⵍ ⵓⵔ ⵉⵜⵜⵡⵉⵔⵉ 
ⵛⵉ ⴷⴷⵓⵏⵉⵜ ⴰⵎ ⵣⴷⴰⵜ. ⵜⵡⴹⴹⴰⵕ ⴰⵙ ⵔⵅⵣⵔⴰⵜ ⴰⵅⵎⵉ ⵓⵔ ⵖⴰⵔⵙ ⵜⵉⵟⵟⴰⵡⵉⵏ. ⴰⵡⴰⵍ ⵏ 
ⵎⵓⵃⵎⵎⴷ ⵉⵔⴰ ⵉⴼⵕⵥ ⴷⴳ ⵜⵉⵔⵔⴰ ⵏⵏⵙ ⵜⴰⵎⵣⵡⴰⵔⵓⵜ. ⵓⵛⴰ ⵢⵓⴹⵏ ⵙ ⵢⵉⵛⵜ ⵏ ⵜⵎⵙⵍⴰⵢⵜ ⵏ 
ⵡⴰⵔⵔⵉⵎⵜ ⴰⵍⴰⵎⵉ ⵜⵓⴹⵏ ⵔⴰ ⵜⴰⵏⴳⵍⵉⵙⵜ ⵏⵏⵙ, ⵜⵟⵟⴼ ⵉⵜ ⵉⵛⵜ ⵏ ⵜⵔⵊⵉⵊⵊⵉⵜ ⵜⴰⵎⴰⵢⵏⵓⵜ. 

ⵜⵡⵛⴰ ⵢⵉ ⵜⴰⴷⵓⴽⵟⵓⵔⵜ ⵍⵉⴷⵢⴰ ⵉⴷⵍⵉⵙⵏ ⴷ ⴼⵓⵜⵓⴽⵓⴱⴱⵉ ⵏ ⵎⴰⵕⵕⴰ ⵎⵉⵏ ⴷⴰⵢⵉ 
ⵉⵇⵇⵉⵎⵏ ⵣⴳ ⵉⵙⵇⵍⵉⵎⵏ ⴷ ⵉⵙⵙⴰⵖⵏ ⵏ ⵉⵎⵓⵛⴰⵏ ⴷ ⵓⵇⵢⵢⴷ. ⵎⵉⵏ ⴷⴰⵢⵉ ⵉⵏⵏⴰ ⵎⵓⵃⵎⵎⴷ ⴷⵉ 
ⵔⵇⵀⵡⴰ ⵏ ⴱⴰⵔⵉⵣ. ⵅⵎⵉ ⵜⵜⵕⴰⵃⵖ ⵖⴰⵔ ⵜⴰⴷⴷⴰⵔⵜ, ⵜⴰⵔⵉⵖ ⵎⵉⵏ ⴷⴰⵢⵉ ⵉⵜⵜⵖⵉⵎⴰⵏ ⴷⴳ 
ⵓⵣⵍⵍⵉⴼ. ⵎⴰⵛⴰ ⴰⵟⵟⴰⵚ ⵏ ⵜⵎⵙⵍⴰⵢⵉⵏ ⵜⵡⴹⴹⴰⵕⵏⵜ ⴰⵢⵉ ⵔⵅⴷⵏⵏⵉ ⴷⴳ ⵓⵎⵛⴰⵏ ⵅⵎⵉ ⴷⴰⵢⵉ 
ⵜⵏⵜ ⵉⵜⵜⵉⵏⵉ. ⵉⵔⴰ ⵢⵓⵄⴰⵔ ⵅⴰⴼⵉ ⴰⴷ ⴽⵜⵓⵖ ⵅⴼ ⵉⵙⵙⴰⵖⵏ ⵏ ⵉⵡⴷⴰⵏ ⴷ ⵉⵙⵙⴰⵖⵏ ⵏ ⵔⵇⵀⴰⵡⵉ 
ⴷⵉ ⴱⴰⵔⵉⵣ ⵜⵏⵏⵉ, ⵉⵔⴰ ⵉⵙⴰⵡⴰⵍ ⵅⴰⴼⵙⵏⵜ. ⴷ ⵜⵉⵡⵉⵏⵙⵉⵏ ⵜⵉⵎⵥⵥⵢⴰⵏⵉⵏ ⵉⵜⵜⵙⵍⴰ ⵜⵏⵜ ⵣⴳ 
ⵉⵍⵙⴰⵡⵏ ⵏ ⵉⵡⴷⴰⵏ. ⵔⵓⵅⴰ ⵍⵉⴷⵢⴰ ⵜⵜⴼⴳⴳⴰⴷ ⴰⵢⵉ ⵅⴼ ⵎⵉⵏ ⴷⴰⵢⵉ ⵉⵜⵜⵡⴹⴹⴰⵕⵏ.

ⵍⵉⴷⵢⴰ ⵜⵜⵃⴹⴰ ⵜⴰⵎⵅⵙⴰ ⵉⵏⵓ ⵜⴰⵃⵢⵓⴹⵜ. ⵏⵜⵜⴰⵜ ⵙ ⵢⵉⵎⴰⵏⵜ ⵏⵏⵙ ⵜⵅⵣⵣⵔ, ⵜⵜⵔⵣⵣⵓ 
ⴰⴽⵉⴷⵉ ⵅ ⵉⴱⵔⵉⴷⵏ ⵏ ⵜⵙⴷⵍⵍⵉⵙⵉⵏ ⴷⵉ ⴽⵓⵎⴱⵢⵓⵜⵕ ⵏⵏⵙ. ⵜⵜⴰⵡⵉ ⴰⵢⵉ ⴷ ⵎⴽⵓⵔ ⴰⵙⵙ 
ⵎⵉⵏ ⴷⴰⵢⵉ ⵉⵙⴷⵀⴰⵛⵏ, ⵜⵜⴰⴼⵖ ⴷⴰⵢⵙ ⵎⵉⵏ ⴷⴰⵢⵉ ⵉⵡⴹⴹⴰⵕⵏ.

1	 The third rose 
2	 Charmed circle : G. STEIN and Campany
3	 Every body who was any body.

jirtrud

ⴰⵅⵎⵉ ⴷⴰⵢⵉ ⵜⵡⴰⴳⴳⵏⵜ ⵜⵉⵎⴳⴳⴰ ⵙ ⵓⵎⵀⴰⵔⴷⴼ, ⴷⵡⵍⵖ ⵜⵜⵡⴰⵔⵉⵖ ⵊⵉⵔⵜⵔⵓⴷ 
ⴰⵅⵎⵉ ⵏⵜⵜⴰⵜ, ⵜⴰⵎⴷⴷⵓⴽⵍⵜ ⵉⵏⵓ. ⴰⵔⵡⵉⵏ ⵉⵎⵙⴰⵔⵏ ⵊⴰⵔ ⵊⵉⵔⵜⵔⵓⴷ ⴷ ⵍⵉⴷⵢⴰ. ⵉⵜⵜⵖⵉⵍ 
ⴰⵢ ⵔⴰ ⴷ ⵏⵛⵛ, ⵜⵜⴱⵔⵉⵖ ⵙ ⵢⵉⴷⴷⴰⴷ ⴰ ⴰⵎⵉⵔⵉⴽⴰⵏ?. ⵓⵎⵉ ⵙⵢⴰⴼⵖ ⵙ ⵎⴰⵏⴰⵡⵢⴰ, 
ⵙⵎⵃⵖ ⴰⵙ ⵉ ⵓⵎⴷⴷⵓⴽⵍ ⵉⵏⵓ ⴰⵣⴰⵢⴽⵓ. ⵓⵔ ⵉⵇⵇⵉⵎ ⵛⵉ ⵉⵄⵉⵣ ⵅⴰⴼⵉ. ⵜⵓⵖⴰ ⵙⵙⵃⵇⴰⵔⵖ 
ⵜⴰⵎⵇⵔⵉⵙⵜ ⵏⵏⵙ. ⵔⵓⵅⴰ ⵉⵅⵙⵙ ⴰⵏⵖ ⴰⴷ ⵏⴳⴳ ⵛⵛⴰⵏ ⵉ ⵡⴰⴼⵔⴰⵢ ⵏⵏⵉ ⵉ ⵣⵉ ⵉⵜⵜⴱⵔⴰ 
ⴰⵟⴰⵏⵊⴰⵡⵉ ⵓⵎⵉ ⵉⵖⵔⴰ ⵜⴰⵎⴷⵓⵔⵜ ⵏ ⵢⵉⵛⵜ ⵏ ⵜⵎⴰⵔⵉⵜ ⵉⵎⵓⵏ ⴰⴽⵉⴷⵙ ⵏⵜⵜⴰⵜ, ⵓⵔ ⵅⴰⴼⵙ 
ⵜⵙⵙⵉⵡⵍ ⵛⵉ ⴰⵟⵟⴰⵚ. ⵜⵉⴷⵛⴰⵔ ⵜ ⴷⵖⵢⴰ, ⵓⵔ ⵜⴷⵛⴰⵔ ⵔⴰ ⴷ ⴰⵙⵙⴰⵖ ⵏⵏⵙ. ⵙ ⵜⵉⴷⵜ, 
ⵜⴰⵎⵉⵔⵉⴽⴰⵏⵜ ⵏⵏⵉ ⴳⴷⴰⵔⵏ, ⵜⵓⵖⴰ ⴷ ⵉⵛⵜ ⵜⵛⵏⵄ, ⴷⴰⵢⵙ ⵜⵎⵖⴰⵔ. ⵓⵔ ⵜⵜⵉⵛ ⵛⵉ ⵉⵅⴼ ⵏⵏⵙ 
ⵉ ⵃⴷⴷ. ⵏⵜⵜⴰⵜ, ⵏ ⵢⵉⵅⴼ ⵏⵏⵙ ⵡⴰⵀⴰ! ⵄⵔⴰⵢⵏ ⴷⴷⵓⵏⵉⵜ ⵜⵜⵏⵀⵣⵣⴰ ⴷⵉⵅⵔ ⵏⵏⵙ. ⵜⴰⵎⵙⵍⴰⵢⵜ 
ⵜⵎⵙⴱⴹⴰ ⵅⴼ ⵎⵓⵃⵎⵎⴷ. ⵖⴰⵔⵙ ⵏⵜⵜⴰ, ⵓⵔ ⵜⵉⵔⵉ ⵛⵉ ⴷ ⵛⵉ ⵉⵄⴷⵓ ⵅⴰⴼⵙ ⵡⴰⵀⴰ, ⵓⵛⴰ 
ⵜⵙⵎⵃ ⴷⴰⵢⵙ ⴰⵎⵏⵏⵉ ⵖⴰⵔ ⵓⵏⴳⴰⵔⵓ ⴷⵉ ⵜⵖⵎⴰⵔⵜ ⴰⴷ ⵉⵜⵜⵡⴰⵜⵜⵓ. ⵏⵜⵜⴰ, ⵉⵔⴰ ⵉⵣⴷⵖ ⴷⵉ 
ⵜⵓⴷⴰⵔⵜ ⵏⵏⵙ, ⴷⵉ ⵡⴰⵔⵔⵉⵎⵜ ⵏⵏⵙ ⵙ ⵢⵉⵎⴰⵏⵜ ⵏⵏⵙ.

ⵙ ⵜⵉⴷⵜ, ⵏⵜⵜⴰ ⵓⵔ ⵉⵔⵉ ⵛⵉ ⵉⵛⵏⵄ. ⵎⴰⵛⴰ ⴷ ⵏⵜⵜⴰⵜ ⵉⵜ ⵉⵙⵅⵙⵢⵏ ⵣⵉⴽⴽ. ⵏⵉⵖ 
ⵏⵜⵜⴰ ⵜⵓⵖⴰ ⵉⵙⵙⵏ ⴱⵍⵍⵉ ⴰⵙⵢⵓⵔⵉ ⵏⵏⵙ ⴰⴷ ⵉⵔⴰ ⴰⵎⵛⵏⴰⵡ ⵡⵏⵏⵉ ⵏ ⵉⵃⵓⴷⵔⵉⵢⵢⵏ ⵏⵏⵉ ⵏⵏⴹⵏⵉ ⵉ 
ⵉⵄⴷⵓⵏ ⵅ ⵊⵉⵔⵜⵔⵓⴷ ⵓⵛⴰ ⵜⴻⵜⵜⵓⵜⵏ. ⵔⴰ ⴷ ⵏⵜⵜⴰ, ⵉⵙⵢⴰⴼⴰ ⵣⵣⴰⵢⵙ ⴷⵉ ⵜⵉⵔⵔⴰ ⵏⵏⵙ ⴷ 
ⵓⵙⵓⵏⵖ ⵏⵏⵙ ⴰⵎⵣⵡⴰⵔⵓ. ⵉⵔⴰ ⴷ ⴰⵎⵉⵖⵉⵙ ⴰⵟⵟⴰⵚ, ⵉⵙⵢⴰⴼⴰ ⵙ ⵜⵣⵎⵎⴰⵔ ⵏⵏⵙ. ⵙ ⵓⵢⵏⵏⵉ, 
ⵉⵜⵜⵖⵉⵍ ⴰⵢ ⴰⵅⵎⵉ ⵉⵇⵇⵙ ⴰⵙ ⵔⵃⴰⵔ ⵓⵎⵉ ⵜⵣⴽⵔ ⵉⵜ. ⴰⴷ ⵉⵔⴰ, ⵓⵎⵉ ⴷⴰⵢⵉ ⵉⵎⵎⵓⵜ ⵊⴰⵔ 
ⵉⴼⴰⵙⵙⵏ, ⵉⵎⵎⵓⵜ ⵃⴰ ⵙ ⵜⴼⵇⵇⵃⵜ ⵏ ⵜⵡⵉⵏⴰⵙⵉⵏ ⵏⵏⵉ ⵢⵓⴷⵔⵓⵙⵏ, ⵉⴽⵛⴼⵏ, ⵢⵓⵣⵖⵏ, ⵉⵚⵎⴹⵏ, 
ⵉ ⴷⴰⵙ ⵜⴳⴳⴰ ⵊⵉⵔⵜⵔⵓⴷ ⴷⵉ ⵜⵎⴷⴷⵓⵔⵜ ⵏⵏⵙ ⵉ ⵜⵓⵔⴰ ⵅⴼ ⵢⵉⵍⵙ ⵏ ⴰⵍⵉⵙ ⵟⵓⴽⵍⴰⵙ. 
ⴰⵎⵢⴰ ⵣⵎⵎⵔⵖ ⴰⴷ ⵉⵏⵉⵖ ⵔⵓⵅⴰ ⴱⵍⵍⵉ ⵏⵜⵜⴰ, ⵖⴰⵔⵙ ⵜⵉⴷⵜ, ⵓⵎⵉ ⵜⵅⵙⵙ ⴰⴷ ⵉⵙⵙⵓⴼⵖ 
ⵜⴰⴼⵇⵇⵃⵜ ⵏ ⵜⵙⵄⴷⴰ ⵏⵏⵙ. ⴰⴷ ⵢⴰⵔⵉ ⵜⴰⵎⴷⴷⵓⵔⵜ ⵏ ⵜⵓⴷⴰⵔⵜ ⵏⵏⵙ ⴰⴽⴷ ⵜⵎⵉⵔⵉⴽⴰⵏⵜ, 
ⵎⴰⵎⵏⴽ ⵉⵔⵥⵎ ⴰⴷ ⵜ ⵢⴰⵔⵉ. ⵎⴰⵛⴰ ⵓⵔ ⵉⵡⵡⴹ ⵛⵉ ⴰⴷ ⵉⴳⴳ ⵎⴰⵏⴰⵢⵏⵏⵉ ⵎⵉⵏⵣⵉ ⵉⵙⴱⴷⴷ 
ⵜⵉⵔⵔⴰ, ⵓⵔⴰ ⵉⴳⴳⵯⴷ ⴰⴷ ⵉⴱⵓⵇⴰ ⵏⵉⵖ ⵓⵔ ⵉⵣⵎⵎⵔ ⵏⵉⵖ ⵉⵇⵇⵙ ⴰⵙ ⵛⵉ, ⵓⵔ ⵙⵙⵉⵏⵖ 
ⵎⴰⵢⵎⵎⵉ ⵙ ⵜⵉⴷⵜ! 

ⵜⵉⵔⵔⴰ, ⵓⵔ ⵜⵜⵔⵉ ⵛⵉ ⵍⴱⴷⴰ ⵜⵡⵊⴷ, ⵎⵉⵍⵎⵉ ⵎⵎⴰ ⵏⵅⵙⵙ ⵉⵜⵜ ⵏⵉⵖ ⴰⵇⴰ ⵜⵜ ⵖⵓⵔⵏⵖ 
ⴷⴳ ⵓⴼⵓⵙ ⵎⵉⵍⵎⵉ ⵎⵎⴰ ⵏⵃⴷⴰⵊ ⵉⵜⵜ. ⵜⵉⵔⵔⴰ ⵓⵔ ⵜⵙⵄⵉⴼⵏ ⴰⵏⵖ ⵛⵉ ⵍⴱⴷⴰ ⴰⵎⵛ ⵜⵜⵅⵎⵉⵎⵏ 
ⴰⵟⵟⴰⵚ ⵏ ⵎⵉⴷⴷⵏ. ⵓⵔ ⵜ ⵉⴷ ⵜⵇⵇⵉⵎ ⵛⵉ ⵡⴰⵀⴰ ⴷⴳ ⵓⵙⵓⵡⵊⴷ ⵏ ⵜⵉⵡⵔⵉⵇⵉⵏ ⵜⵉⵛⵎⵍⴰⵍⵉⵏ ⴷ 
ⵓⵖⴰⵏⵉⴱ ⴷ ⵟⵟⴰⴱⵍⴰ ⴷ ⵔⵡⵇⵜ. ⵜⵉⵔⵔⴰ ⵜⵜⵅⵙⵙⴰ ⵔⴰ ⴷ ⵢⵉⵎⴰⵏ ⵉⵜⵜⵏⵀⵣⵣⴰⵏ ⴷ ⴰⵔⵔⵉⵎⵜ 
ⵉⵡⵊⴷⵏ. ⵛⵉ ⵏ ⵜⵡⴰⵔⴰⵜⵉⵏ ⵜⵜⵀⵇⵇⴰ ⴷ ⵜⵉⵔⵔⴰ ⵣⵉ ⵙⵏⵏⵊ. ⵜⵙⵙⵏⵜⵉ ⵙ ⵓⵎⵀⴰⵔⴷⴼ, 
ⵜⵜⴰⴳⴳⵯⵔ ⵅⵎⵉ ⵅⴰⴼⵙ ⵜⴳⴳⵯⵏ ⴱⵣⵣⴻⵣ. ⵜⴰⵙⴰ ⴷ ⵡⵃⴷⵙ ⵅⵎⵉ ⵜⵜⵅⵙⵙⴰ ⵏⵜⵜⴰⵜ, ⵜⵀⵡⵏ 

ⵙ ⵜⵚⴱⵃ ⴷ ⵜⵎⵅⵙⴰ. ⵎⴰⵛⴰ ⵜⵡⴹⴹⴰⵕ ⵅⵎⵉ ⵜⵜⵅⵙⵙⴰ ⴰⴷ ⵜⵙⵙⵓⴼⵖ ⵜⴰⴼⵇⵇⵃⵜ ⴷⵉ ⵛⵉ 
ⵏ ⵢⵉⵊⵊ ⵏⵉⵖ ⴷⵉ ⵛⵉ ⵏ ⵓⵎⵛⴰⵏ ⵏⵉⵖ ⴷⵉ ⵛⵉ ⵏ ⵓⴽⵜⵜⴰⵢ…. 

ⵉⵡⵛⴰ ⵢⵉ ⴰⵏⵖⵎⵉⵙ ⵅⴼ ⵡⵟⵟⵓ ⵏ ⵓⵙⵏⴼⴰⵔ ⵏ ⵜⵓⴷⴰⵔⵜ ⵏⵏⵙ ⴷ ⵎⵉⵏ ⵉⵅⵎⵎⵔ ⵣⴷⴰⵜ. 
ⵏⵜⵜⴰ ⵉⵜⵜⵉⵏⵉ ⴰⵢⵉ: “ⵓⵔ ⵜ ⵅⴷⵄⵖ ⵛⵉ ⴷⵉ ⵜⵎⵙⵍⴰⵢⵜ ⵏⵏⵙ. ⵏⵜⵜⴰ, ⵍⴱⴷⴰ ⵉⵜⵜⵅⵎⵎⵉⵎ 
ⴱⵍⵍⵉ ⵏⵛⵛ, ⵓⵔ ⵜ ⵜⵜⵓⵖ ⵛⵉ. ⴰⴷ ⴹⴼⵕⵖ ⵉⵙⵓⵔⵉⴼⵏ ⵏⵏⵙ ⵣⴳⴳⵯⴰⵎⵉ ⵉⴹⴼⵕ ⵜⵉⵎⵅⵙⴰ 
ⵏⵏⵙ ⴰⵍⴰⵎⵉ ⴷ ⵉⴷⵡⵍ ⵉⵄⴷⵎ ⴰⵅⵎⵉ ⵉⵔⴰ ⵉⵜⵎⵏⵖⴰ ⴰⴽⴷ ⵜⴳⵏⵓⵜ! ⵏⵜⵜⴰ ⵉⵙⵙⵉⵡⵍ ⴰⴽⵉⴷⵉ 
ⵡⵃⴷⵉ ⴰⵟⵟⴰⵚ ⵃⵎⴰ ⴰⴷ ⴰⴷⴼⵖ ⴷⴳ ⵓⵊⴼⵊⴼ ⵏⵏⵙ. ⵎⴰⵛⴰ ⵏⵛⵛ, ⵇⵇⵉⵎⵖ ⴳⴳⵯⵊⵖ, ⴷⵀⵛⵖ 
ⴷⴳ ⵓⵏⴷⵔ ⵉ ⴷⴰⵙ ⴳⴳⵉⵏ. ⵓⵔ ⴰⵔⵔⵉⵖ ⵛⵉ ⵜⴰⵢⵏⵉⵜ ⵉ ⵜⴰⵔⵊⵉⵊⵊⵉⵜ ⵏⵏⵙ ⵏⵜⵜⴰ ⵉⵙⵙⴰⵡⴰⵍ 
ⵅⴼ ⵊⵉⵔⵜⵔⵓⴷ. ⴰⵅⵎⵉ ⴳⴳⵓⵔ ⴰⴷ ⵢⴰⵔⵉ ⵜⴰⵎⴷⴷⵓⵔⵜ ⵏⵏⵙ ⵙ ⵡⴰⵏⵛⵓⵛⵏ ⵏⵏⵙ ⴷ ⵜⵉⵟⵟⴰⵡⵉⵏ 
ⵏⵏⵙ ⴷ ⵓⵛⵔⴰⴼ ⵏ ⵓⵢⵏⴰⵔ ⵏⵏⵙ ⴷ ⵓⵙⵓⵄⵍⵉ ⵏ ⵉⴼⴰⵙⵙⵏ ⵏⵏⵙ. ⵉⵔⴰ ⵉⵜⵜⵉⵏⵉ ⵅⴼ ⵓⴷⵍⵉⵙ ⵏⵏⵙ ⵙ 
ⵓⴼⵔⴰⵢ ⵏⵏⵙ ⴷ ⵡⴰⵏⵉⵏ ⵏ ⵉⵙⵍⵉ ⵏⵏⵙ. ⵙ ⵓⵏⵀⵣⵣⵉ ⵏ ⵡⴰⵔⵔⵉⵎⵜ ⵏⵏⵙ. ⵎⴰⵛⴰ ⵏⵛⵛ, ⵣⵉ ⵜⴰⵙⵓⵜⴰ 
ⵜⴰⴼⴰⵏⵜ, ⵍⵎⴷⵖ ⴰⵡⴰⵍ ⵉⵇⵇⵙⵏ, ⵜⵓⵖⴰ ⵉⵄⴷⵓ ⴰⵢⵉ ⴰⵟⵟⴰⵚ. ⵔⵓⵅⴰ ⵜⵜⴳⴳⵖ ⵜⵉⵣⵎⵎⴰⵔ ⵉⵏⵓ 
ⵃⵎⴰ ⴰⴷ ⵃⴰⵔⴹⵖ ⵅⴼ ⵛⴰ ⵏ ⵜⵎⵙⵍⴰⵢⵜ.” 

ⵄⴷⵓⵏ ⵓⵙⵙⴰⵏ, ⵓⵛⴰ ⵜⴰⵎⵙⴽⵔⵉⵜ ⵉⵏⵓ ⵜⵎⴰⵔⵏⵉ ⴷⴳ ⵓⵙⵉⴳⴳⵍ, ⵖⵔⵉⵖ ⵎⵉⵏ ⵓⴼⵉⵖ 
ⴰⵅⵎⵉ ⴰⵇⴰ ⵉⵢⵉ ⵙⵙⵡⵊⴰⴷⵖ ⵉ ⵛⵛⴰⵀⴰⴷⴰ ⵉⵏⵓ. ⵜⵙⵙⵍⵎⴷ ⴰⵢⵉ ⵍⵉⴷⵢⴰ. ⵏⴷⵡⵍ ⵏⵛⵛⵉⵏ 
ⵏⵜⵜⵉⵏⵉ ⴰⴷⵍⵉⵙ ⵏ ⵎⵓⵃⵎⵎⴷ ⵉ ⵄⴰⴷ ⵓⵔ ⵢⵓⵔⴰⵏ. ⵏⵛⵛⵉⵏ, ⵏⵅⵣⵣⵔ ⵎⴰⵎⵏⴽ ⵖⴰ ⵏⴰⵔⵉ. ⵎⵉⵍⵎⵉ 
ⵎⵎⴰ ⵏⵎⵙⴰⴳⴰⵔ ⴷⵉ ⵛⴰ ⵏ ⵓⵏⵢⵔⴰⵡ ⵏ ⵜⵓⵙⵙⵏⴰ ⵏⵉⵖ ⵛⵉ ⵏ ⵓⵖⵉⵎⵉ ⵏ ⵓⵖⵓⵊⵊⵔ ⴰⴽⴷ ⵓⵎⵙⵇⴰⴷ ⵉ 
ⵉⵜⵜⴳⴳ ⵍⴱⴷⴰ ⵉ ⵉⵔⴳⴰⵣⵏ ⵏ ⵓⵏⵖⵎⵉⵙ. ⵏⵜⵜⴰⴼ ⴰⴽⵓⴷ ⵃⵎⴰ ⴰⴷ ⵏⵙⵙⵉⵍ ⵅⴼ ⵛⵉ ⵏ ⵜⵎⵙⵍⴰⵢⵜ 
ⵜⴰⵎⴰⵢⵏⵓⵜ ⵅⴼ ⵓⵙⵜⵍ ⵏⵏⵖ ⴰⵣⴰⵢⴽⵓ. “ⴰⵔ ⵎⴰⵏⵉ ⵜⵡⴹⴷ ⵅⴼ ⵜⵎⴷⴷⵓⴽⵍⵜ ⵏⵏⴽ ⵊⵉⵔⵜⵔⵓⴷ?” 
(….) ⵖⵓⵔⵎ ⵛⵉ ⴷ ⴰⵎⴰⵢⵏⵓ ⵅⴼ ⵊⵉⵔⵜⵔⵓⴷ?». ⵜⴷⵡⵍ ⵊⵉⵔⵜⵔⵓⴷ ⴷ ⵉⵊⵊ ⵏ ⵓⵣⵣⴰⵍ ⵏ 
ⵜⵡⵉⵣⴰ ⴳⵔⴰⵜⵏⵖ, ⴰⵍⴰⵎⵉ ⵛⴽⴽⵖ ⴷⴳ ⵓⵎⵢⴰⵡⴰⴹ ⵏⵏⵖ, ⴳⴳⵉⵖ ⵜⵓⵔⴷⴰ ⴷⴳ ⵢⵉⵅⴼ ⵉⵏⵓ.

ⴰⵅⵏⴼⵓⴼ ⵏ ⵍⵉⴷⵢⴰ ⴰⵍⵜⵎⴰⵏ ⵓⵔ ⵅⴰⴼⵙ ⵉⴱⴰⵏ ⵛⵉ ⵎⵛⵃⴰⵍ ⴰⵡⵜⴰⵢ ⵏⵏⵙ ⵎⴰⵛⴰ ⵜⴳⴳⴰ ⴰⵅⵎⵉ 
ⵄⴰⴷ ⵓⵔ ⵜⵡⴹ ⵖⴰⵔ ⵙⵎⵎⵓⵙ ⵉⴷ ⵎⵔⴰⵡ. ⴰⵅⵏⴼⵓⴼ ⵉⴳⴳⴰ ⴷⴰⵢⴰⵜ, ⵉⴳⴷⴰⵔ, ⵉⵙⵙⵓⵎⵎⵔ 
ⴰⵎ ⵏⵏⵃⴰⵙ ⵉⴽⵛⴼ, ⵜⴳⴳⴰ ⴰⵎ ⵛⵉ ⵏ ⵢⵉⵛⵜ ⵣⵉ ⵙ ⵡⴰⴷⴷⴰⵢ ⵏ ⵎⵉⵔⵉⴽⴰⵏ. ⵉⴷⵎⴰⵔⵏ ⵏⵏⵙ ⵉⵔⵉⵡⵏ, 
ⴱⴷⴷⵏ, ⵜⴹⵀⵕ ⵜⴰⵏⴼⵔⵓⵃⵜ, ⵜⵀⵏⴰ, ⵜⴼⴰⵇ ⴰⵎ ⵛⵉ ⵏ ⵜⴰⵔⵊⵉⵜ ⵜⵀⵎⵜ ⵡⴰⵅⵅⴰ ⵉⵜⵜⵔⵉⵇⵇⴰ 
ⵣⵣⴰⵢⵙ ⵓⵙⵖⴷⵉ ⴷ ⵡⴰⵡⴰⵍ ⵢⵓⴷⵔⵓⵙⵏ. ⵓⵔ ⵅⴰⴼⵙ ⵉⴱⴰⵏ ⵛⵉ ⴱⵍⵍⵉ ⵜⵙⵏⵓⴼⴼⵔ ⵛⵉ ⴳ 
ⴷⵉⵅⵔ ⵏⵏⵙ ⵡⴰⵅⵅⴰ ⵜⵉⴼⵔⴰⵙ ⵏⵏⵙ ⴰⵔⵙⵙⴰⵏⵜ. ⵜⵜⵡⴰⵔⵉⵖ ⵜⵜ ⴰⵅⵎⵉ ⵛⵇⵉⵖ ⵜⵜ ⵏⵛⵛ ⴽⵜⴰ 
ⵣⵉ ⵎⵉⵏ ⵜ ⵉⵛⵇⴰⵏ ⵣⴳ ⵉⵎⵙⴰⵔⵏ ⵊⴰⵔ ⵎⵓⵃⵎⵎⴷ ⴷ ⵊⵉⵔⵜⵔⵓⴷ ⴷ ⵎⴰⵢⵎⵎⵉ ⵜⵙⴱⴷⴷ 
ⴷⴳ ⵓⵎⵛⴰⵏ ⴰⵡⴰⵔⵏⵉ ⵉ ⵡⴰⵟⵟⴰⵚ ⵏ ⵉⵙⴳⴳⵯⴰⵙⵏ. ⵜⵏⵏⴰ ⵢⵉ ⴱⵍⵍⵉ ⵉⵅⵙⵙ ⴰⵏⵖ ⴰⴷ ⵏⴰⵔⵏⵉ 

ⴷⵉ ⵔⵣⵣⵓ ⴷⴳ ⵓⵙⵎⵍ ⵏ ⵡⵓⵙⵙⴰⵏ ⵏⵏⵙ ⴷ ⵜⴱⵔⴰⵜⵉⵏ ⵏⵏⵙ. “ⵏⵃⴷⴰⵊ ⴰⵔⴽⵢⵓⵍⵓⵊⵉⵢⴰ ⵜⵎⵓⵏ 
ⵃⵎⴰ ⴰⴷ ⵏⵙⵙⵏ”. ⵜⵡⵚⵚⴰ ⵢⵉ ⴰⴷ ⵕⴰⵊⵉⵖ ⵛⵡⴰⵢⵜ ⴰⵔ ⴰⴷ ⵜⵎⵚⴰⵡⴰⴹ ⴰⴽⴷ ⵜⵎⵃⴹⵉⵜ 
ⵏ ⵜⵙⴷⵡⵉⵜ « ⵢⴰⵍ » ⴷ ⵜⵙⴷⵍⵉⵙⵜ «ⴱⵉⵏⴽⵔⵓⴼⵜ» ⴷⵉ «ⴱⵉⵔⴽⵍⵉ» ⴷ ⵜⴰⵥⵥⵓⵎⵜ ⵏ 
ⵓⵙⵉⴳⴳⵍ ⴷⵉ ⵜⴰⵙⴷⵡⵉⵜ ⵏ “ⵜⵉⴽⵙⴰⵙ”.(ⵜⴰⵥⵥⵓⵎⵜ ⵀⴰⵔⵉ ⵔⴰⵏⵙⵓⵏ)1 ⴰⵎⵏⵏⵉ ⵉ ⴷⴰⵢⵉ ⵜⵏⵏⴰ, 
ⴱⵍⵍⵉ ⵉⵛⵛⵓⵔ ⵉⵜ ⵙ ⵜⵓⵙⵙⵏⴰ ⵏ ⵜⵙⴽⵍⴰ ⵓⵛⵛⵏ ⵏⵏⵉ ⴰⵎⵉⵔⵉⴽⴰⵏⵉ ⵉⵛⵏⵄⵏ «ⴽⴰⵔⵟⵓⵏ ⵍⴰⵢⴽ».2 
ⴷⵉⵏⵏⵉ ⵛⵉ ⵎⵔⴰⵡⴰⵜ ⵏ ⵜⴱⵔⴰⵜⵉⵏ ⴷ ⵏⵏⴽⴰⵡⵉ ⴷ ⵜⵡⵔⵉⵇⵉⵏ ⵏⵏⵙ ⴷ ⵛⵉ ⵏ ⵜⵡⵔⵉⵇⵉⵏ ⵓⵔⵉⵏⵜ 
ⵙ ⵉⴼⴰⵙⵙⵏ ⵏ ⵊⵉⵔⵜⵔⵓⴷ. ⵓⵔ ⵏⵙⵙⵉⵏ? ⵉ ⵎⴰⵔⴰ ⵜⵓⴼⵉⴷ ⵛⵉ ⵣⵉ ⵎⴰⵢⵏ ⵜⵔⵣⵣⵓⴷ ⴷ 
ⵎⴰⵢⵏ ⴷⴰⴽ ⵉⵅⵙⵙⵏ?. ⵓⵛⴰ ⵖⵏⵊⵖ ⵛⵡⴰⵢ ⵛⵡⴰⵢ ⵉⵣⵍⵉ ⵣⵉ « ⵜⴰⵎⵓⵔⵜ ⵍⵢⴰⴱⴰⴱ» ⵏ «ⵜ. 
ⵙ. ⵉⵍⵢⵓⵜ» ⴳⴳⵉⵖ ⵜⵉⵣⵎⵎⴰⵔ ⵉⵏⵓ ⵃⵎⴰ ⴰⴷ ⵉⵏⵉⵖ ⵜⴰⵙⵓⵖⵍⵜ ⵏⵏⵙ ⵙ ⵜⴼⵕⴰⵏⵚⵉⵚⵜ. ⵙ 
ⵜⵜⴰⵎⴰⵔⴰ ⵓⴼⵉⵖ ⴰⵏⴰⵎⵇ ⴰ: ⴰⵡⴰⵍⵏ ⴰ ⵉⵣⵉ ⵊⴱⴰⵔⵖ ⵜⴰⵕⵣⵣⵉⵜ ⵉⵏⵓ»!. These fragments 
i have shored against my ruins »

ⴷⴳ ⵓⵎⵙⴰⴳⴰⵔ ⵏⵏⵖ ⴰⵏⴳⴳⴰⵔⵓ ⴷⵉ ⵜⴰⴷⴷⴰⵔⵜ ⵏ ⵓⵎⴷⴷⵓⴽⵍ ⵏⵏⵖ ⵙⵓⵍⵍⴰⵎⵉ, ⴷⵉ ⵣⵏⵇⵜ ⵏ 
ⵓⴳⴰⵔⵓ. ⵏⵎⵓⵏ ⵅⴼ ⵢⵉⵊⵊ ⵏ ⵜⴷⴰⴱⵓⵜ ⵏ ⵙⴽⵙⵓ. ⵉⵔⴰ ⴰⴽⵉⴷⵏⵖ ⵛⵉ ⵏ ⵉⵎⴷⴷⵓⴽⴰⵍ ⴷ ⵜⵎⴷⴷⵓⴽⴰⵍ 
ⵏ ⵎⵚⵟⴰⴼⴰ ⴷ ⵍⵉⴷⵢⴰ ⵅⴷⵎⵏ ⴰⴽⵉⴷⵙⵏ. ⵎⴰⵔⵜⵉⵏ Martin, ⵙⵓⵣⴰⵏ Susan, ⵚⴰⵎ Sam, 
ⴷⴰⴱⵉⴷ David, ⵊⵓⵍⵢⴰ Julia, ⵊⵉⵔⵔⵉ Jerry, ⴰⵏⵊⵉⵍⵢⴰ Angelia, ⵜⵙⵇⵙⴰ ⵢⵉ 
ⵜⴰⵛⵉⵟⴰⵏⵛⵜ ⵏⵏⵉ, ⵜⴰⵅⴷⴷⴰⵄⵜ: ⵎⵉⵏ ⵉⵊⵊⵉⵏ ⴰⵎⴷⴷⵓⴽⵍ ⵏⵏⴽ ⵎⵓⵃⵎⵎⴷ ⵃⵎⴰ ⴰⴷ ⵉⵎⵓⵏ ⴰⴽⴷ 
ⵊⵉⵔⵜⵔⵓ? ⵎⴰⵏⵡⵢⴰ ⴷ ⵔⵄⵊⴰⴱ. ⵍⴰⴱⴷⴷⴰ ⴷⵉⵏⵏⵉ ⵛⵉ ⵏ ⵜⵎⵓⴽⵔⵉⵙⵜ ⴷⵉ ⵔⵅⴰⴹⴰⵕ ⵏⵏⵙ 
ⴰⵍⴰⵎⵉ ⵉⵅⵙ ⵉⵛⵜ ⵏ ⵜⵎⵟⵟⵓⴹⵜ ⵜⵅⵛⵏ ⴰⵎ ⵓⵔⴳⴰⵣ ⵏⵏⵉⵖ ⴰⵙ: “ⵓⵔ ⵙⵙⵏⵖ ⵛⵉ ⵎⴰⵢⵎⵎⵉ, ⴰⴷ 
ⵉⵔⴰ ⴷ ⵎⵉⵏ ⵉⵊⵊⵉⵏ ⴱⵉⴽⴰⵙⵓ ⵔⴰ ⴷ ⵏⵜⵜⴰ ⴰⴷ ⵜⵜ ⵉⵅⵙⵙ ⴷ ⴰⴱⵓⵍⵓⵏⵉⵣ … ⴷ ⵢⵏⵏⴹⵏⵉ. ⵏⵛⵛⵉⵏ 
ⵓⵔ ⵏⵙⵙⵉⵏ ⵍⴱⴷⴰ ⵎⴰⵢⵎⵎⵉ ⴰⵔⴳⴰⵣ ⵉⵜⵜⵅⵙⵙⴰ ⵜⴰⵎⵖⴰⵔⵜ ⵓⵔ ⵉⵜⵜⵅⵙⵙⴰ ⵜⵏⵏⴹⵏⵉ ⵏⵉⵖ 
ⵎⴰⵢⵎⵎⵉ ⵜⴰⵎⵖⴰⵔⵜ ⵜⴰⴼ ⴷⴳ ⵢⵉⵊⵊ ⵏ ⵓⵔⴳⴰⵣ ⵎⵉⵏ ⵓⵔ ⵜⵜⵉⴼ ⵛⵉ ⴷⵉ ⵡⵏⵏⵉⴹⵏ”. ⵏⵙⵙⴰⵡⴰⵍ 
ⴰⵟⵟⴰⵚ, ⵏⴹⵚⵚⴰ ⴰⵟⵟⴰⵚ ⴷⴳ ⵓⵖⵉⵎⵉ ⵏⵏⵉ. ⵏⴹⵚⵚⴰ ⵙ ⵊⵊⵀⴷ ⵙ ⵎⵉⵏ ⵏⵜⵜⵙⵍⴰ ⵉ ⵎⵚⵟⴰⴼⴰ 
ⵉⵜⵜⵄⴰⵡⴰⴷ ⴰⵏⵖ. ⵙ ⵜⵉⴷⵜ, ⵎⵚⵟⴰⴼⴰ ⵢⴰⵔⵏⵉ ⵛⵡⴰⵢⵜ ⴷⵉ ⵡⴰⵙⵙ ⵏⵏⵉ. ⵏⵛⵛⵉⵏ ⵓⵔ ⵏⵅⵟⵟⴰ 
ⵛⵉ ⵜⴰⵎⵟⵟⵓⴹⵜ ⵎⵉⴽⴷ ⵏⵜⵜⴷⴷⴰⵔ ⵏⵜⵜⴰⵜ, ⴷ ⵉⵛⵜ ⵏ ⵜⵎⵙⵍⴰⵢⵜ ⵜⵓⵔⴰ ⵅⴰⴼⵏⵖ, ⵜⵎⵔⵓⵙⴷ 
ⴷⴳ ⵓⵎⵛⴰⵏ ⵅⴼ ⵓⵣⵍⵍⵉⴼ ⵏ ⵓⵔⴳⴰⵣ, ⵓⵛⴰ ⵉⵔⴰ ⴰⵎ ⵛⵉ ⵏ ⵜⴷⵔⵉⵏ, ⵏⵉⵖ ⵜⴰⵕⵕⵣ ⴰⵙ ⴰⵇⵛⵇⴰⵛ 
ⵏⵏⵙ!”. ⵓⵛⴰ ⵜⴷⵡⵍ ⵖⴰⵔ ⵎⵓⵃⵎⵎⴷ ⵜⵏⵏⴰ ⵢⵉ: “ⵏⵜⵜⴰ, ⵉⵜⵜⵀⵡⵔ ⵛⵡⴰⵢ ⴷⵉ ⵔⵅⴰⴹⴰⵕ ⵏⵏⵙ, 
ⵔⴰ ⴷ ⴱⵉⴽⴰⵙⵓ ⴰⵎ ⵏⵜⵜⴰ ⴷ ⵓⴼⵕⴰⵏⵚⵉⵚ ⴰⴱⵓⵍⵓⵏⵉⵣ ⴷ ⵓⵟⴰⵍⵢⴰⵏⵏⵉ ⵏⵏⵉ ⵉⵔⴰ ⵣⴳ ⵉⵥⵓⵕⴰⵏ 

1	 Harry RANSON مركزهاري رانسون 
2	 Carlton LAKE

ⵏⵏⵙ. ⵣⴷⴰⵜ ⵎⴰ ⴰⴷ ⵏⵓⴳⵓⵔ ⵙⵙⵏⵏⵉ.” ⵏⴻⵏⵏⴰ ⴰⵙ ⵄⴰⴼⴰⴽ ⵉ ⵜⵎⵟⵟⵓⴹⵜ ⵏ ⵙⵓⵍⵍⴰⵎⵉ ⵅⴼ ⵙⴽⵙⵓ 
ⵏⵏⵙ ⵉⵚⴱⵃⵏ. ⵜⵏⵏⴰ ⵢⵉ ⵍⵉⴷⵢⴰ ⴷ ⵜⵎⴷⴷⵓⴽⵍⵜ ⵏⵏⵙ ⵙⵓⵣⴰⵏ, ⴱⵍⵍⵉ ⴰⵙⵙⴰⵖ ⵉⵏⵓ ⵉⴹⵀⵕ ⴷ 
ⴰⴽⴷ ⵉⵔⴳⴰⵣⵏ ⵏ ⵓⵙⵏⵖⵎⵙ ⵉⵔⵛⵃⵏ ⴰⴷ ⵎⵓⴷⴷⵓⵏ ⵖⴰⵔ ⵓⵎⵉⵔⵉⴽⴰⵏ ⴷⴳ ⵓⵙⴰⵢⵙ ⵉⵙⵓⴳⴳⵏ 
ⵉⵡⵉⵏⴰⴽ.«ⵎⴰⵔⴰ ⵇⴱⵍⵏ ⵅⴰⴼⴽ ⴷⵉ ⵡⴰⵛⵉⵏⵟⵓⵏ ⴰⴷ ⵜⴰⴼⴷ ⴷⵉⵏⵏⵉ ⵎⴰⵎⵎⵛ ⵖⴰ ⵜⵎⵙⴰⴳⴰⵔⴷ 
ⴰⴽⴷ ⵜⵎⵅⵙⵉⵜ ⵏⵏⴽ!» ⵉⵔⵉⵇⵇ ⵣⵣⴰⵢⵉ ⵓⵏⵖⵎⵉⵙ ⵏⵏⵉ. ⴷⵉ ⵟⵟⵓⵎⵓⴱⵉⵏ, ⵊⵓⵍⵢⴰ, ⵜⵙⵙⴰⵡⴰⵍ 
ⴰⴽⴷ ⵓⵔⴳⴰⵣ ⵏⵏⵙ ⵅⴼ ⵓⵎⵓⴷⴷⵓ ⵓⵛⴰ ⵉⵎⵎⴰⵔⵏⵉ ⵔⵖⴰⵕⴰⴹ ⵉⵏⵓ ⴷ ⵓⵎⵓⴷⴷⵓ ⴰ. ⵓⵛⴰ ⵅⵙⵙⵖ 
ⵜⵜ ⵙ ⵜⵉⴷⵜ. ⵏⵇⵇⵉⵎ ⵏⵜⵜⵎⵙⴰⴳⴰⵔ ⵏⵛⵛ ⴷ ⵍⵉⴷⵢⴰ, ⵎⵉⵍⵎⵉ ⵎⵎⴰ ⵏⵎⵙⴰⴳⴰⵔ ⵓⵔ ⵏⵙⵙⵉⵡⵉⵍ 
ⵅⴼ ⵛⵉ ⴷ ⴰⵎⴰⵢⵏⵓ, ⵍⴱⴷⴰ ⵏⵜⵜⴽⵎⵎⴰⵍ ⵅⴼ ⵡⴰⵡⴰⵍ ⵏ ⵓⵎⵙⴰⴳⴰⵔ ⵉⵄⴷⵓⵏ.«ⴰⴷ ⴰⵎ ⵉⵏⵉⵖ, 
ⵓⵎⵉ ⴷⴰⵢⵉ ⵜⵙⵙⵇⵙⵉⴷ… ». «ⵉⵔⴰ ⵉⵡⴹⴹⴰⵕ ⴰⵢⵉ ⵡⴰⵡⴰⵍ, ⵉⵔⵉⵖ ⵅⵙⵙⵖ ⴰⴷ ⴰⵎ 
ⵉⵏⵉⵖ… ». ⵇⵇⵉⵎⵖ ⵜⵡⴽⴽⴰⴷⵖ ⵔⵅⵣⵔⴰⵜ ⵉⵏⵓ ⴷⴰⵢⵙ. ⵜⵟⵟⴼ ⴰⵢⵉ ⵛⵉ ⵏ ⵜⵔⵊⴰⵊⵊⵉⵜ 
ⵅⵎⵉ ⵅⵣⵣⵔⵖ ⵖⴰⵔⵙ. ⵜⵏⵏⵉ ⴷ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⵜⴻⵜⵜⴰⵛⵉⵖ ⵙ ⵛⵉ ⵏ ⵜⵎⵟⵟⵓⴹⵜ 
ⵜⴻⵜⵜⴰⴷⴼ ⴷⵉ ⵜⵓⴷⴰⵔⵜ ⵉⵏⵓ. ⵜⵅⵎⵎⵉⵎ ⴷⴰⵢⵉ ⴰⵎⵛ ⵜⵜⵅⵎⵎⵉⵎⵖ ⴷⴰⵢⵙ.

ⵙⵙⵏⵖ ⵜⵎⵙⵍⴰⵢⵜ ⵏⵏⵉ ⵜⵡⵡⴹ ⵔⵓⵅⴰ, ⵓⵔ ⵉⵇⵇⵉⵎ ⵛⵉ ⴰⵟⵟⴰⵚ ⴰⴷ ⵏⵎⵎⵓⵜⵉ ⵖⴰⵔ 
ⵜⴰⴷⴷⴰⵔⵜ ⵏⵏⵙ ⵃⵎⴰ ⴰⴷ ⵏⴽⵎⵎⵍ ⵅⴼ ⵓⵎⵀⴰⵔⵔⵜ ⵏⵏⵖ. ⵔⵓⵅⴰ, ⵏⵛⵛ, ⴷⴷⵓⵖ ⵖⴰⵔⵙ ⵏⵜⵜⴰⵜ 
ⵜⵣⴷⴷⵖ ⴷⴳ ⵓⵖⵣⴷⵉⵙ ⵏⵏⴹⵏⵉ ⵏ ⵕⵕⴱⴰⵟ. ⵅⵎⵎⵖ ⴷⵉ ⵜⵎⵙⵍⴰⵢⵉⵏ ⵎⴰⵕⵕⴰ. ⴱⵏⴰⴷⵎ 
ⵉⵅⵙⵙ ⵉⵜ ⵓⵔ ⵉⵜⵜⵎⴰⵕⵕⵉ ⵛⵉ ⴰⴷ ⵉⵎⵓⵏ ⴰⴽⴷ ⵜⴰⵣⵣⵍⴰ ⵜⴰⵎⵣⵡⴰⵔⵓⵜ. ⵉⵅⵙⵙ ⵉⵜ ⴰⴷ 
ⵉⵕⴰⵊⴰ ⴰⵍⴰⵎⵉ ⴰⴷ ⵉⵙⵙⵏ ⵎⴰⵏⵉ ⴰⴷ ⵉⵙⵔⵓⵙⴰ ⵉⵊⵊ ⵏ ⵓⴹⴰⵕ ⵣⴷⴰⵜ ⵉ ⵡⵏⵏⵉⴹⵏ. ⵓⵔ ⴷⴰⵢⵉ 
ⵉⵛⵇⵉ ⴰⴷ ⵉⵔⵉⵖ ⵡⵊⴷⵖ ⵉ ⵓⵎⵀⴰⵔⵔⵜ ⵎⴰⵎⵎⵛ ⵎⵎⴰ ⵉⵔⴰ, ⵉⵅⵙⵙ ⴰⵢⵉ ⴷⵉ ⵜⵎⵙⵍⴰⵢⵉⵏ ⴰ 
ⵓⵔ ⵜⵜⴱⵓⵇⵉⵖ ⵛⵉ ⴷⵉ ⵛⵉ ⵏ ⵜⵡⵏⴳⵉⵎⵜ ⵏⵉⵖ ⴷⵉ ⵛⵉ ⵏ ⵓⵅⵎⵎⴻⵎ. ⵎⵉⵏⵣⵉ ⵉⴷⵉⴱⵍⵓⵎⴰⵙⵢⵢⵏ 
ⵍⴱⴷⴰ ⴼⴰⵇⵇⵏ ⴷⵉ ⵔⵅⵣⵔⴰⵜ ⵏⵏⵙⵏ. ⵎⴰⵏⴰ ⴽⵜⴰⵔ ⵜⵉⴷⵉⴱⵍⵓⵎⴰⵙⵉⵢⵢⴰⵜ ⵜⵉⵎⵉⵔⵉⴽⴰⵏⵉⵏ. 
ⵎⵉⵏ ⴷⴰⵢⵉ ⵉⵃⵣⵏ ⴰⴷ ⵎⴰⵔⵔⵖ ⴷⵉ ⵜⵎⵙⵍⴰⵢⵉⵏ ⴰⵎ ⵜⵉⵏ ⴰ. ⵓⵙⵙⴰⵏ, ⴷ ⵢⵏⵏⵉ ⴷ ⵉⴳⴳⵓⵔⵏ ⵃⵎⴰ 
ⴰⴷ ⵏⵎⵚⴰⵡⴰⴹ ⴽⵜⴰ. ⵎⴰⵛⴰ, ⵓⵍ ⵉⵏⵓ ⵉⵔⴰ ⵉⵜⵜⵉⵏⵉ ⴰⵢⵉ ⴱⵍⵍⵉ ⵉⵇⴹⴰ ⵡⴰⴽⵓⴷ ⵏ ⵓⵅⵎⵎⴻⵎ ⴷ 
ⵓⵇⴰⵙⵉ. ⵉⵅⵛⵛ ⴷ ⴰⴽⵓⴷ ⵃⵎⴰ ⵍⵉⴷⵢⴰ ⴰⴷ ⵜⵏⴹⵓ ⵣⵉ ⵙⵍⵍⵓⵎ ⵏ ⵓⵣⴰⵡⴰⵏ ⵏⵏⵙ!

ⵓⴷⴼⵖ ⵣⵉ ⵜⵡⵡⴰⵔⵜ ⵏ ⴱⵉⵍⵍⴰ ⵓⴳⵓⵔⵖ ⴷⴳ ⵓⴱⵔⵉⴷ ⵏⵏⵉ ⴰⵣⵉⵔⴰⵔ ⵏ ⵜⴱⵃⵉⵔⵜ. 
ⵓⴷⴼⵖ ⵖⴰⵔ ⵓⵙⴰⵍⵓⵏ ⴷⴰⵜ ⵉ ⵜⵛⵔⵉⵛⵜ ⵏⵏⵙ. ⵓⴼⵉⵖ ⵍⵉⴷⵢⴰ ⵜⴱⴷⴷ, ⵜⵕⴰⵊⴰ ⵢⵉ ⴰⴽⵉⴷⵉ 
ⵜⵎⵙⴰⴳⴰⵔ ⵙ ⵔⵓⵇⴰⵕ ⵏ ⵜⵡⵓⵔⵉ ⵏⵏⵙ. ⵓⵔ ⵜⵕⵥⵎ ⴰⵢⵉ ⵛⵉ ⵜⴰⵡⵡⴰⵔⵜ ⵏⵜⵜⴰⵜ ⵙ ⵢⵉⵅⴼ 
ⵏⵏⵙ, ⵓⵔ ⵜⴽⵍⵍⴼ ⵛⵉ ⵉⵅⴼ ⵏⵏⵙ ⴰⴷ ⴷⴰⵢⵉ ⵜⵔⵇⴰ, ⵓⵔ ⵜⴳⴳⵉ ⵛⵉ ⴽⵜⴰ ⵣⴳ ⵡⴰⵕⵃⴰⴱ ⵏ ⵍⴱⴷⴰ 
ⵉ ⵏⵜⵜⴳⴳ ⴷⵉ ⵜⵓⴷⵔⵉⵏ ⵏⵏⵖ. ⵜⴻⵜⵜⵡⴰⵔⴰ ⵢⵉ ⵓⵔ ⵣⵣⴰⵢⵉ ⵉⵔⵉⵇⵇ ⵓⵎⵉ ⵓⴼⵉⵖ ⴰⵇⵣⵉⵏ ⵏⵏⵙ 
ⴰⴽⴷ ⵓⵖⵣⴷⵉⵙ ⵏⵏⵙ. ⵓⵛⴰ ⵜⵙⵙⵎⵔ ⴰⵢⵉ ⵎⴰⵏⵉ ⴰⴷ ⵇⵇⵉⵎⵖ ⴷⴳ ⵢⵉⵊⵊ ⵏ ⵓⵙⴳⴳⵉⵡⵔ ⵏⵏⵉ ⵏ 
ⵓⵖⴰⵏⵉⵎ. ⵃⵎⴰ ⴰⴷ ⵙⴳⵏⴼⵉⵖ ⴷⵉⵏⵏⵉ ⵓⵎⵉ ⴷⴰⵙ ⵏⵏⵉⵖ: ⵏⵛⵛ, ⵓⵔ ⵜⵎⵙⵃⵎⵉⵔⵖ ⴰⴽⴷ ⵉⵟⴰⵏ! 



 46 

jirtrud

ⵏⵜⵜⴰⵜ, ⵜⴹⵀⵕ ⵜⵜⵄⵉⵣⵣⴰⵏ ⵅⴰⴼⵙ ⵎⵉⵏⵣⵉ ⴷⵏⵏⵉ ⵔⴰ ⴷ ⵉⵊⵊ ⵏ ⵓⵎⵛⵉⵛ, ⵓⵔⴰ ⴷ ⵜⴰⵎⵛⵉⵛⵜ, 
ⵉⵏⵟⵟⵓ ⵅⴼ ⵡⴰⴽⴹⵉⴼ ⵏⵏⵉ ⵏ ⵜⴰⴹⵓⴼⵜ ⵜⴰⵛⵎⵍⴰⵍⵜ ⴷ ⵅⴼ ⵛⵉ ⵏ ⵜⵙⵓⵎⵜⵉⵏ ⵎⵔⵓⵙⵏⵜ ⴷⵉⵏⵏⵉ ⵅⴼ 
ⵜⵎⵓⵔⵜ. ⵇⵇⵉⵎⵖ ⵎⴰⵏⵉ ⴷⴰⵢⵉ ⵜⵏⵏⴰ. ⵏⵜⵜⴰⵜ, ⵜⵄⵎⵎⴷ ⵣⴷⴰⵜ ⵉⵏⵓ ⵜⵅⵣⵔ ⴷ ⴷⴰⵢⵉ ⵙ ⵛⵉ 
ⵏ ⵔⵅⵣⵔⴰⵜ ⴰⴷ ⵣⴰⵢⵙ ⵜⵔⴰⵊⵉⴷ ⴰⵊⵏⵏⴰ. ⵙⵏⵀⵣⵣⵖ ⵜⵉⵟⵟⴰⵡⵉⵏ ⵉⵏⵓ ⴷⵖⵢⴰ, ⵅⵣⵔⵖ ⵎⵉⵏ 
ⴷⵉⵏⵏⵉ. ⵉⵊⵊ ⵏ ⵓⵙⴰⵍⵓⵏ ⵉⵅⵣⵣⵔ ⵖⴰⵔ ⵜⴱⵃⵉⵔⵜ. ⵉⵙⵙⵓ ⴰⵅⵎⵉ ⴷ ⴰⵎⵉⵔⵉⴽⴰⵏⵉ. ⵔⴽⵔⴰⵙⵉ 
ⵏ ⵓⴽⵛⵛⵓⴹ ⴰⴽⴷ ⵓⵖⵣⴷⵉⵙ ⵏⵏⴹⵏⵉ ⵔⴽⵔⴰⵙⵉ ⵏ ⵢⵉⵔⴰⵎ. ⵉⵛⵜ ⵏ ⵟⵟⴰⴱⵍⴰ ⵜⵎⵢⵢⵔ ⴰⵎ 
ⵜⵏⵏⵉ ⵏ ⵡⵉⵏⵏⵉ ⵉⵙⵙⵓⵏⵓⵖⵏ ⵜⴰⵙⴽⴰ. ⵉⵛⵜ ⵏ ⵜⵙⴷⵍⵉⵙⵜ ⴷⴰⵢⵙ ⵉⴷⵍⵉⵙⵏ ⵉⵖⵔⴰⵏ ⵏ ⵜⵥⵓⵕⵉ 
ⴷ ⵜⵙⴽⴰ ⴷ ⵜⵓⴷⵔⵜ ⵜⴰⵎⵉⵔⵉⴽⴰⵏⵜ. ⵛⵉ ⵣⵣⴰⵢⵙⵏ ⵅⴼ ⵍⵎⵖⵔⵉⴱ: ⵅⴼ ⵜⵉⵏⴷⴷⴰⵎ ⵏⵏⵙ 
ⵜⵉⵣⴰⵢⴽⵓⵜⵉⵏ ⴷ ⵉⴷⵓⵔⴰ ⵏⵏⵙ ⴷ ⵙⵃⴰⵔⵉ ⵏⵏⵙ ⴷ ⵜⵉⵣⵣⵓⵍⵉⵏ ⵏⵏⵙ ⵜⵉⵄⵇⵇⴰⵢⵉⵏ ⵏ ⵜⵎⵖⴰⵔⵉⵏ. 
ⴷ ⵛⵉ ⵏ ⵜⵔⵡⵉⵃⵉⵏ ⵅⴼ ⵔⵃⵢⵓⴹ. ⵛⵉ ⵣⵣⴰⵢⵙⵏⵜ ⵏ ⵜⵉⴷⵜ, ⵜⵜⵏⵏⴹⵏⵉ ⴷ ⴰⵙⵓⵏⵖ ⵡⴰⵀⴰ! ⵛⵉ 
ⵏ ⵉⵎⵉⵔⵉⴽⴰⵏⵢⵢⵏ ⵛⵉ ⵉⵎⵖⵔⴰⴱⵢⵢⵏ ⵉⵛⵏⵄⵏ “ⵖⵓⵔⵎ ⴰⵟⵟⴰⵚ ⵏ ⵡⴰⴳⵔⴰ ⵏ ⵜⵥⵓⵕⵉ ⵉⵖⵔⴰⵏ, 
ⵄⴰⴷ ⴰⵙⵓⵏⵖ ⴰ ⵏ ⵜⵉⴷⵜ ⵏ ⵓⴼⵕⴰⵏⵚⵉⵚ ⵎⴰⵊⵓⵔⵉⵍ ⴷ ⵡⵏⵏⵉ ⵏ ⵉⵏⴰⵥⵓⵕⵏ ⵏⵏⵖ ⵎⵓⵜⵏ ⴰⵎ: ⵛⴰⵔⵇⴰⵡⵉ, 
ⴷ ⵍⵖⴰⵔⴱⴰⵡⵉ ⴷ ⵍⵇⴰⵙⵉⵎⵉ!” ⵜⵏⵏⴰ ⵢⵉ: “ⴰⴳⵔⴰ ⵢⴰ ⵏ ⵜⵎⵙⵇⴰⴷⵜ ⵓⵔ ⵉⵔⵉ ⵛⵉ ⵏⵏⵙ ⵎⵉⵏⵣⵉ 
ⵜⴰⴷⴷⴰⵔⵜ ⵏⵏⵉ ⵏ ⵜⵎⵙⵇⴰⴷⵜ”. ⵜⵏⵏⴰ ⵢⵉ: «ⵉⵏⵓ ⵎⴰⵜⵜⴰ ⵏⵛⵛ ⵣⴷⵖⵖ ⴷⵉ ⵕⵕⴱⴰⵟ, ⵅⵎⵉ 
ⵖⴰ ⵓⴳⵓⵔⵖ ⵣⵉ ⵜⵎⵓⵔⵜ ⵏⵏⵡⵎ. ⴰⴷ ⵜⵉⵔⵉ ⵖⵓⵔⵉ ⵉⵛⵜ ⵏ ⵜⴰⴷⴷⴰⵔⵜ ⵜⵏⵏⴹⵏⵉ. ⵏⵛⵛ, ⴰⵎ ⵛⵉ 
ⵏ ⵜⴰⵢⵢⵓⵜ ⵜⵡⴹⴹⴰⵕ ⴷⴳ ⵓⵊⵏⵏⴰ ⵓⵔ ⵖⴰⵔⵙ ⴱⵓ ⵜⴷⴷⴰⵔⵜ ⴷⵉ ⵜⵎⵓⵔⵜ». ⵓⵛⴰ ⵏⵏⵉⵖ ⴰⵙ 
ⵙⵎⵃⴰ ⵢⵉ ⵎⴰⵔⴰ ⵙⵙⴽⵜⵉ ⵖ ⵜⵜ ⵙ ⵛⵉ ⵉⵇⵇⵙ ⴰⵙ. “ⵍⵍⴰ, ⵜⵏⵏⴰ ⵢⵉ, ⵛⴽⴽ ⵜⵅⵙⵙⴷ ⴰⴷ ⴰⵢⵉ 
ⵜⵙⵙⵇⵙⴷ, ⵏⵛⵛ ⵍⴰⴱⴷⴷⴰ ⴰⴷ ⵅⴰⴽ ⵡⴰⵊⴱⵖ!” 

ⴰⵅⵎⵉ ⴰⵇⴰ ⵏⵖ ⴷⴳ ⵢⵉⵊⵊ ⵏ ⵓⵎⵙⴰⴳⴰⵔ ⵏ ⵜⵡⵓⵔⵉ, ⵜⴳⴳⴰ ⵎⴰⵎⵎⵛ ⵉ ⵖⴰ ⵏⵙⵄⴷⵓ 
ⵜⴰⵎⴷⴷⵉⵜ ⵏⵏⵉ, ⵜⵏⵏⴰ ⵢⵉ: ⴷⴳ ⵓⵎⵣⵡⴰⵔ ⴰⴷ ⵏⵙⵓ ⵛⵡⴰⵢⵜ ⵓⵛⴰ ⴰⴷ ⵏⵎⵓⵜⵉ ⵖⴰⵔ ⵜⴷⴰⴱⵓⵜ 
ⵎⵉⵏⵣⵉ ⵉⵡⵊⴷ ⵓⵎⵏⵙⵉ. ⵔⵅⴷⵏⵏⵉ ⴰⴷ ⵏⵙⵙⵉⵡⵍ ⵅⴼ ⵎⵉⵏ ⵏⵅⵙⵙ. ⴰⴷ ⵏⴳⴳ ⵜⵉⵣⵎⵎⴰⵔ ⵏⵏⵖ 
ⵃⵎⴰ ⵓⵔ ⵏⵜⵜⵎⵏⵖⵉ ⵛⵉ. ⵜⵏⵏⴰ ⵢⵉ: ⵏⵜⵜⴰⵜ, ⵜⵙⵙⵏ ⵏⵛⵛ ⵙⵙⴰⵡⴰⵍⵖ ⵣⵉ ⴷⵉⵅⵔ ⵏ ⵓⴳⴷⵓⴷ ⵉⵏⵓ 
ⴷ ⵜⵎⵓⵔⵜ ⵉⵏⵓ. ⵉⵅⵙⵙ ⴰⵢⵉ ⴰⴷ ⵔⵎⵙⵖ ⵜⴰⵎⵙⵍⴰⵢⵜ ⵡⴰⵅⵅⴰ ⵎⵉⴷⴷⵏ ⵖⴰⵔⵙ ⴰⵎⵏⴰⴷ ⵏⵏⵙ 
ⵅⴼ ⵜⵎⵓⵔⵜ ⵏⵏⵙⵏ ⴷ ⵓⴳⴷⵓⴷ ⵏⵏⵙⵏ. ⵏⵏⵉⵖ ⴰⵙ: «ⵔⵃⴰⵚⵓⵕ ⴷ ⴰⵎⵀⴰⵔⵔⴰⵜ ⵏⵏⵖ ⴰⴷ ⵉⵔⴰ ⴷ 
ⵜⵉⴷⵜ. ⵖⴰⵔ ⵓⵏⴳⴳⴰⵔⵓ ⵏⵜⵜⴰⴼ ⴰⵕⵕⴰⵢ ⴰⵚⴱⵃⴰⵏ ⴷⵉ ⵜⵓⵙⵙⵏⴰ ⵏ ⵓⴳⴷⵓⴷ ⵏⵏⵙ ⴷ ⵎⵉⵏ ⵉⵔⵉⵏ 
ⵏⵏⵙ. ⵔⵅⴰⴹⴰⵕ ⵏⵏⵖ ⵓⵔ ⵉⵔⵉ ⵛⵉ ⴷ ⴰⵕⵕⴰⵢ ⵏⵏⵖ ⵙ ⵢⵉⵎⴰⵏⵜ ⵏⵏⵙ. ⵎⴰⵛⴰ ⴰⵕⵕⴰⵢ ⵏⵏⵖ ⵓⵔ ⵜ 
ⵉⵅⵙⵙ ⵛⵉ ⴰⴷ ⵉⵔⵡⵉ ⴰⴽⴷ ⵜⵡⵓⵔⵉ. ⵡⴰ ⴷ ⵉⵊⵊ ⵏ ⵓⴱⵓⵇⵉ ⵜⵜⴳⴳⵏ ⵜ ⵉⴷⵉⴱⵍⵓⵎⴰⵙⵢⵢⵏ 
ⵉⵎⵉⵔⵉⴽⴰⵏⵉⵢⵢⵏ. ⴰⵎⵉⵔⵉⴽⴰⵏⵉ ⵍⴱⴷⴰ ⵉⵜⵜⴱⵓⵇⴰ, ⵎⴰⵛⴰ ⵓⵔ ⵉⵏⵄⵎ ⵜⵉⴷⵜ ⵏ ⵓⴱⵓⵇⵉ ⵏⵏⵙ. 
ⵙⵏⵓⴼⴼⵓⵔⵏ ⴰⵎⴰⵔⵔⵜ ⵏⵏⵙⵏ.

ⵏⵎⵀⴰⵔⵔⵜ ⴰⵟⵟⴰⵚ ⴰⴽⴷ ⵜⵙⵙⵉ. ⵓⵛⴰ ⵜⵎⵓⵜⵉ ⵖⴰⵔ ⵢⵉⵛⵜ ⵏ ⵜⵖⵎⴰⵔⵜ, ⵜⵇⵇⵉⵎ ⵣⴷⴰⵜ 

ⵏ ⵢⵉⵊⵊ ⵏ ⵓⴱⵢⴰⵏⵓ ⵜⵖⵏⵏⵊ ⵛⵡⴰⵢⵜ ⵓⵛⴰ ⵜⵏⵏⴰ ⵢⵉ: ⵏⵜⵜⴰⵜ, ⴰⵟⵟⴰⵚ ⵣⴳⴳⵯⴰⵎⵉ ⵓⵔ ⵜⴻⵜⵜⵖⵏⵏⴰⵊ 
ⵣⵣⴰⵢⵙ, ⵎⴰⵛⴰ ⵔⵅⴷⵏⵏⵉ ⵜⵅⵙⵙⴷ, ⵜⵙⵏⵀⵣ ⵉⴹⵓⴹⴰⵏ ⵏⵏⵙ ⵅⴼ ⵡⵓⴷⵎ ⵉⵏⵓ ⵎⵉⵏⵣⵉ ⵜⵙⵡⴰ 
ⴰⵙⵙ ⵏⵏⵉ ⵉⵊⵊ ⵏ ⵍⴽⴰⵙ ⴷ ⴰⵚⴱⵃⴰⵏ. ⵓⵛⴰ ⵜⵓⵛⴰ ⵜⵙⵜⴰⵎⵏ ⵙ ⵢⵉⵅⴼ ⵏⵏⵙ, ⵜⵓⴼⴰ ⵎⵉⵏ ⵜⵓⵖⴰ 
ⵜⴻⵜⵜⵕⴰⵊⴰ ⴰⵟⵟⴰⵚ ⵣⴳⴳⵯⴰⵎⵉ. ⵜⴳⴳⴰ ⵜⵉⵣⵎⵎⴰⵔ ⵏⵏⵙ ⵃⵎⴰ ⴰⴷ ⵜⵜⴹⴼⵕⵖ ⴷⴳ ⵓⵣⴰⵡⴰⵏ ⴷ 
ⵉⵣⵍⴰⵏ ⵏⵏⵙ ⵉⴼⵙⵓⵙⵏ, ⵏⵜⵜⴰⵜ ⵜⵜⵖⵏⵏⴰⵊ ⵇⵉⴱⴰⵍ ⵉⵏⵓ, ⵡⵉⵏⵏⵉ ⵏ ⵛⵓⵎⴰⵏ ⴷ ⵍⵉⵙⵜ ⴷ ⵍⴰⴱⵔⴰⵎⵣ. 
ⵜⵏⵏⴰ ⵢⵉ: ⵜⵓⴷⴰⵔⵜ ⵜⴹⵀⵕ ⴰⵙ ⵃⵙⵏ ⴰⴽⴷ ⵓⴱⵢⴰⵏⵓ. ⵜⵙⵙⴽ ⴰⵢⵉ ⴷ ⵙ ⴱⴽⵓⵏⴷⵓⵍⵉⵣⴰ ⵔⴰⵢⵙ; 
ⵡⴰⵀ! ⵔⴰ ⴷ ⵏⵜⵜⴰⵜ ⵜⵛⵛⴰⵜ ⴷⵉ ⴱⵢⴰⵏⵓ ⵎⴰ ⵜⵙⵙⵏⴷ ⵏⵉⵖ? ⵡⴰⵀ ⵃⵓⵢⵣⵖ ⵉⴼⴰⴷⴷⵏ ⵏⵏⵙ, 
ⵎⴰⵎⵎⵛ ⵜⵏ ⵥⵕⵉⵖ ⵉⵛⵜ ⵏ ⵜⵡⴰⵔⴰⵜ ⵙⵙⵓⵏⵖⵏ ⴷⴳ ⵢⵉⵛⵜ ⵏ ⵜⵎⵙⵖⵓⵏⵜ ⵜⴰⴼⵕⴰⵏⵚⵉⵚⵜ. ⵅⵎⵎ 
ⴷⴳ ⵢⵉⵛⵜ ⵏ ⵜⵎⵟⵟⵓⴹⵜ ⵜⴷⴷⴰⵔ ⴰⵎ ⵜⴰ, ⵜⴻⵜⵜⵖⵏⵏⴰⵊ ⴰⵣⴰⵡⴰⵏ, ⵜⵙⵙⴰⵔⵖⴰ ⵜⵉⵎⵙⵙⵉ! ⵓⵔ 
ⵙⵙⵉⵏⵖ ⵎⴰⵎⵎⵛ ⵜⵜⴳⴳ ⵜⴱⴹⴰ ⵜⵉⵢⵜⵉ ⵏ ⵓⴱⵢⴰⵏⵓ ⵅⴼ ⵜⵉⵢⵜⵉ ⵏⵏⵉ ⵏ ⵔⴱⴰⵕⵓⴹ. ⵜⵏⵏⴰ ⵢⵉ: 
ⴽⵓⵏⴷⵉ ⵓⵔ ⵜⴻⵜⵜⵓ ⵛⵉ ⴰⵣⴷⵓⵇⵇⵣ ⵏⵏⵉ ⵉⵄⴷⵓⵏ ⵙ ⵡⴰⴷⴷⴰⵢ ⵏ ⵎⵉⵔⵉⴽⴰⵏ ⴷ ⵉⵎⵙⴰⵔⵏ ⵏⵏⵉ 
ⵓⵎⵉ ⵏⵖⵉⵏ ⵜⵉⵎⵃⴹⴰⵕⵉⵏ ⵏⵏⵉ ⵜⵉⴱⴰⵔⴽⴰⵏⵉⵏ ⵉⵛⵜ ⵣⵣⴰⵢⵙⵏⵜ ⴷ ⵜⴰⵎⴷⴷⵓⴽⵍⵜ ⵏⵏⵙ. ⵜⵎⵥⵉ ⵏⵏⵙ 
ⵜⵔⵣⴳ. ⵎⴰⵛⴰ, ⴰⵊⵊ ⴰⵏⵖ ⵣⵉ ⵎⴰⵏⴰⵢⴰ! ⵃⵎⴰ ⵓⵔ ⵏⴼⵏⵏⵉ ⵜⵎⴷⴷⵉⵜ ⵙ ⴽⵓⵏⴷⵉ ⴷ ⵉⵎⵅⵓⵎⴱⴰⵔ 
ⵏ ⵉⴷⴰⵎⵎⵏ ⴷⵉ ⴷⴷⵓⵏⵉⵜ! 

ⵇⵇⵉⵎⵖ ⵕⵥⵎⵖ ⴰⵇⵎⵎⵓⵎ ⵛⵡⴰⵢ ⴷⵉ ⵜⴼⴰⵡⵜ ⵏⵏⵉ ⵉⴼⵙⵓⵙⵏ. ⵜⵙⵍⵉⵖ ⵉ ⵓⵖⵏⵏⵊ ⵏⵏⵉ 
ⵉⵜⵜⴰⴷⴼ ⴰⵢⵉ ⴷⴳ ⵢⵉⵖⵙ ⵙ ⵍⵃⵙⵙ ⴰⵎ ⵜⵉⵎⵇⵇⴰ ⵏ ⵓⵏⵥⴰⵕ. ⵓⵛⴰ ⵏⵎⵎⵓⵜⵉ ⵖⴰⵔ ⵜⴷⴰⴱⵓⵜ 
ⵏ ⵎⴰⵜⵛⴰ ⵏⵛⵛⵉⵏ ⵏⵙⵙⴰⵡⴰⵍ. ⵜⴹⵀⵕ ⵉⵔⵉⵇⵇ ⵣⵣⴰⵢⵙ ⵎⴰⵎⵎⵛ ⵖⴰⵔⵙ ⵜⵜⵙⵍⵍⴰⵖ ⵏⵜⵜⴰⵜ, 
ⵜⵜⵄⴰⵡⴰⴷ ⴰⵢⵉ ⵅⴼ ⵜⵎⵥⵉ ⵏⵏⵙ ⴷ ⵉⵥⵓⵕⴰⵏ ⵏⵏⵙ ⵣⵉ ⵙ ⵡⴰⴷⴷⴰⵢ ⵏ ⵡⴰⴼⵔⵉⵇⵢⴰ. ⴷ ⵜⵖⵓⵔⵉ 
ⵏⵏⵙ ⵙ ⵜⴰⴳⴳⴰⵣⵜ ⴷⵉ ⵀⴰⵔⴱⴰⵔⴷ. ⴱⴰⴱⴰⵙ, ⵉⵔⴰ ⵉⵎⵎⵓⵜ, ⵉⵎⵎⴰⵙ ⵜⴷⴷⴰⵔ ⵜⴰⵡⵃⴷⴰⵏⵛⵜ 
ⴷⵉ ⴰⵍⴱⵓⴽⵉⵔⴽⵉ ⴷⵉ ⵏⵢ ⵎⵉⴽⵙⵉⴽⵓ. ⵜⵡⴰⵛⵓⵏⵜ ⵏⵏⵙ ⵎⴰⵕⵕⴰ ⵜⵎⵙⴱⴹⴰ ⴷⴳ ⵍⵡⵉⵍⴰⵢⴰⵜ 
ⵜⵏⵏⴹⵏⵉ ⴷⵉ ⵎⵉⵔⵉⴽⴰⵏ. ⵛⵡⴰⵢⵜ ⵓⵛⴰ ⵙⵙⵉⵡⵍⵖ ⴰⵙ ⵅⴼ ⵢⵉⵅⴼ ⵉⵏⵓ. ⵉⵔⵉⵇⵇ ⵣⵣⴰⵢⵙ 
ⴰⵟⵟⴰⵚ ⵣⵉ ⵎⵉⵏ ⴰⵙ ⵏⵏⵉⵖ. ⵡⴰⵅⵅⴰ ⵏⵛⵛ ⵓⵔ ⵙⵙⵉⵏⵖ ⴰⴷ ⵄⴰⵡⴷⵖ ⵅⴼ ⵢⵉⵅⴼ ⵉⵏⵓ. ⴰⵎⴰⵛⵏⴰⵡ 
ⴰⵎⵙⴰⴳⴰⵔ ⴰ, ⴰⵡⴰⵍ ⵙ ⵢⵉⵎⴰⵏⵜ ⵏⵏⵙ ⵉⵜⵜⴳⴳ ⴱⵙⵙⵉⴼ ⵅⴼ ⵡⵉⵏⵏⵉ ⵉⵙⵙⴰⵡⴰⵍⵏ.ⵙⵙⵇⵙⵉⵖ 
ⵜⵜ ⵎⴰⵢⵎⵎⵉ ⵏⵜⵜⴰⵜ ⵜⴰⵡⵃⴷⴰⵏⵛⵜ. ⵜⵡⴰⵊⴱ ⴰⵢⵉ ⵏⵜⵜⴰⵜ ⵜⴹⵚⵚⴰ: ⵎⴰⵖⴰⵔ ⴷⴰⵏⵉⵜⵉⵏ ⴷⵉ 
ⵜⵎⵓⵔⵜ ⵏⵡⵎ ⵛⵉ ⵏ ⵓⵍⵎⵎⵙⵉ ⵏ ⵜⴰⴽⵜⵓⵜ ⴰⴷ ⵖⴰⵔⵙ ⵕⴰⵃⵖ? ⵙⵎⵃ ⴰⵢⵉ, ⵙⵎⵃ ⴰⵢⵉ, ⵏⵛⵛ ⵅⵙⵖ 
ⴰⴷ ⵙⵙⵏⵖ ⵡⴰⵀⴰ! ⵜⵏⵏⴰ ⵢⵉ: ⵏⵜⵜⴰ, ⵍⴱⴷⴰ ⴰⵇⴰ ⵜ ⴷⵉ ⵔⵇⵛⵔⵜ ⵏⵏⵉ ⵉⵙⵙⵓⵍⵙⵏ, ⵜⵜⵕⵢⵢⴰⵏ 
ⵅⴰⴼⵙ ⵉⵔⴳⴰⵣⵏ ⵏⵉⵖ ⴷ ⵏⵜⵜⴰⵜ ⵉ ⵅⴰⴼⵙⵏ ⵉⵜⵜⵕⵢⵢⴰⵏ. ⵎⴰⵛⴰ ⵜⵜⴳⴳⵏ ⵎⵉⵏ ⴷⴳ ⵓⵣⵍⵍⵉⴼ ⵏⵏⵙⵏ 
ⵡⴰⵀⴰ, ⵓⵔ ⵉⵜⵜⵎⵙⵉⵡⵉⴹ ⵃⴷⴷ ⴰⴽⴷ ⵡⵏⵏⵉⴹⵏ! ⵔⴰ ⴷ ⵉⵎⵖⵔⴰⴱⵢⵢⵏ ⵏⵏⵉ ⴰⴽⵉⴷⵡⵎ? ⵜⵜⴳⴳⵏ 
ⵜⵉⵣⵎⵎⴰⵔ ⵏⵏⵙⵏ ⵃⵎⴰ ⴰⴷ ⵜⵜⴹⵀⵕⵏ ⵏⵉⵛⴰⵏ ⴰⵅⵎⵉ ⵓⵔ ⵉⵔⴰ ⴷ ⵉⵔⴳⴰⵣⵏ... ⵜⴰⵎⵙⵍⴰⵢⵜ ⵉⵏⵓ 
ⵛⵉ ⵏ ⴷⴷⴳ, ⵖⵓⵔⵉ ⵛⵉ ⵏ ⵜⵎⵅⵙⴰ ⵜⵎⵙⴱⴹⴰ. ⵓⵛⴰ ⵜⵄⴰⵡⴷ ⴰⵢⵉ ⵅⴼ ⵢⵉⵛⵜ ⵏ ⵜⵎⵅⵙⴰ 

ⵏⵏⵙ ⵜⵇⵙⵃ, ⵜⵙⵢⵓⵔⴰ ⵜⵇⵙⵃ. ⵜⵄⴰⵡⴷ ⴰⵢⵉ ⴱⵍⵍⵉ ⵜⵓⵖⴰ ⵜⵜⵅⵙⵙⴰ ⵉⵊⵊ ⵏ ⵓⵔⴳⴰⵣ ⴷ 
ⴰⵎⵉⵔⵉⴽⴰⵏⵉ, ⵉⵎⵔⵔⵜ ⵉⵜⵜ ⴰⵟⵟⴰⵚ ⴷⵉ ⵜⵓⴷⴰⵔⵜ ⵏⵏⵙ ⵣⴳ ⵉⵙⴳⴳⵯⴰⵙⵏ ⵏ ⵜⵙⴷⵡⵉⵜ ⴷⵉ 
ⴱⵓⵚⵟⵓⵏ ⴷ ⵉⵙⴳⴳⵯⴰⵙⵏ ⵏ ⵜⵡⵓⵔⵉ ⴷⵉ ⵡⴰⵛⵉⵏⵟⵓⵏ ⴷ ⵏⵢⵓⵢⵓⵔⴽ.ⴷ ⵓⵎⵉ ⵎⵎⵏⵖⵏ ⴰⵟⵟⴰⵚ 
ⴰⵔⴰⵎⵉ ⵜⵅⵙⵙ ⴰⴷ ⵎⵎⵙⴱⴹⴰⵏ. ⵉⵔⴰ ⵜⵓⵙⴰ ⴰⵙ ⴷ ⵜⵡⵓⵔⵉ ⴷⵉ “ⵛⵛⴰⵕⵇ ⵍⵡⴰⵚⴰⵟ”, 
ⵜⴰⵏⵖⵎⵉⵙⵜ ⴷⵉ ⵜⵎⵙⵇⴰⴷⵜ ⵏ ⵜⵎⵓⵔⵜ ⵏⵏⵙ ⵅⴼ “ⴷⵉⵎⴰⵛⵇ”. ⵓⵛⴰ ⵉⵡⵡⴹ ⵖⴰⵔⵙ ⴰⵏⵖⵎⵉⵙ 
ⵏ ⵔⵎⵓⵜ ⵏⵏⵙ, ⴷⴳ ⵢⵉⵛⵜ ⵏ ⵜⵎⵙⵉⵔⵜ ⵅⴼ ⵕⵇⵏⴹⴰⵕⵜ ⵏ “ⴱⵓⵔⴽⵍⵉⵏ” ⵜⵙⵙⵏⴼⵊⵄ ⵜⵜ. 
“ⵔⵅⴷⵏⵏⵉ ⵅⵢⵢⵇⵖ ⴰⵟⵟⴰⵚ, ⵓⵔ ⵙⵏⵓⴼⴼⵔⵖ ⵛⵉ ⵅⴰⴽ ⴱⵍⵍⵉ ⵏⴷⵎⵖ ⴰⵟⵟⴰⵚ ⵅⴼ ⵜⵎⵅⵙⴰ 
ⵉⵏⵓ ⵉⵙⵙⵍⵙⵏ. ⵉⵏⵏⴰ ⴰⵢⵉ ⵔⵅⴰⴹⴰⵕ ⵉⵏⵓ ⴰⵅⵎⵉ ⵉⵙⵙⵏ ⵏⵛⵛ ⵓⵔ ⵇⵇⵉⵎⵖ ⵛⵉ ⵜⵅⵙⵙⵖ ⵜ ⴰⵎ 
ⵣⴷⴰⵜ ⵓⵛⴰ ⵉⵏⵖⴰ ⵉⵅⴼ ⵏⵏⵙ!”. 

ⵜⵉⵟⵟⴰⵡⵉⵏ ⵏⵏⵙ ⵜⵓⵖⴰ ⵜⵜⵡⵚⵚⴳⵏⵜ ⵏⵜⵜⴰⵜ, ⵜⵅⵣⵣⴰⵔ ⴷⵉ ⵜⵉⵟⵟⴰⵡⵉⵏ ⵉⵏⵓ ⵏⵜⵜⴰⵜ 
ⵜⵙⵙⴰⵡⴰⵍ ⴰⴽⵉⴷⵉ. ⵏⵜⵜⴰⵜ, ⵜⵜⵅⵎⵎⵉⵎ ⵃⵎⴰ ⴰⴷ ⵜⵔⵣⵣⵓ ⵅⴼ ⵡⴰⵡⴰⵍⵏ ⵉ ⵉⵜⵜⵡⴹⴹⴰⵕⵏ 
ⴷ ⵉⴽⵜⵜⴰⵢⵏ ⵏⵏⵙ ⵉⴳⴳⵯⵊⵏ. ⵜⴼⴰⵡⵜ ⵏⵏⵉ ⵜⴻⵜⵜⴼⴼⵓⵖ ⴷ ⵣⵉ ⴷⵉⵅⵔ ⵏⵏⵙ, ⵣⴳ ⵡⵓⵍ ⵏⵏⵙ, ⵏⵉⵖ 
ⵣⴳ ⵔⵃⵔⵉⵇ ⵏⵏⵉ ⴷⴳ ⵢⵉⵎⴰⵏ ⵏⵏⵙ ⵉⵎⵙⴱⴹⴰⵏ. ⵓⵛⴰ ⵏⵀⵣⵖ ⴰⴷ ⵓⵢⵓⵔⵖ. ⵉⵙⴰⵍⴰ ⵡⴰⴽⵓⴷ 
ⵉⵏⵓ. ⵜⵙⵇⵙ ⴰⵢⵉ ⴰⵔ ⵎⴰⵏⵉ? ⵓⵔ ⴷⴰⵢⵉ ⵜⵏⵏⵉⴷ ⵛⵉ ⵓⵎⵉ ⵜⵓⵙⵉⴷ ⴱⵍⵍⵉ ⵖⵓⵔⴽ ⴰⴽⵓⴷ! ⵓⵛⴰ 
ⵜⴼⴰⵡⵜ ⵏ ⵜⵉⵟⵟⴰⵡⵉⵏ ⵏⵏⵙ ⵜⴷⵡⵍ ⴷ ⵉⵎⵟⵟⴰⵡⵏ. ⵜⵇⵇⵉⵎ ⵜⵙⵇⴰⵔ, ⵜⵊⵊ ⴰⵢⵉ ⵏⵛⵛ ⴰⴷ ⴹⵔⵖ: 
ⵎⴰ ⴰⴷ ⵇⵇⵉⵎⵖ ⵏⵉⵖ ⴰⴷ ⵓⴳⵓⵔⵖ. ⴱⴷⴷⵖ ⵛⵡⴰⵢⵜ ⵓⵔ ⵙⵙⵉⵏⵖ ⵛⵉ ⵎⴰ ⴰⴷ ⵕⴰⵃⵖ ⵏⵉⵖ ⴰⴷ 
ⵇⵇⵉⵎⵖ? ⵃⴰⴷⵉⵖ ⵜⴰⵖⵔⵓⵜ ⵏⵏⵙ ⵃⵎⴰ ⴰⴷ ⵜⵜ ⵙⴳⵏⴼⵉⵖ ⵛⵡⴰⵢⵜ. ⵓⵛⵉⵖ ⵙ ⵜⵉⴷⵜ, ⵏⵛⵛ ⵉ 
ⵉⵙⴼⴰⴼⴰⵏ ⵜⵉⵙⵄⴷⴰ ⵏⵏⵙ ⵉⵇⵇⵙⵏ. ⵛⵡⴰⵢⵜ ⵓⵛⴰ ⵓⵛⵉⵖ ⴰⵃⴰⴷⵉ ⵉⵏⵓ ⵓⵔ ⵉⵔⵉ ⵛⵉ ⵉⵚⴼⴰ. 
ⵔⵅⴷⵏⵏⵉ ⴰⵅⵎⵉ ⵏⵜⵜⴰⵜ ⵜⵓⵖⴰ ⵜⵕⴰⵊⴰ ⴰⵃⴰⴷⵉ ⵏⵏⵉ. ⵜⵏⵇⵔⴱ ⴷ ⵖⴰⵔⵉ ⵓⵛⴰ ⵜⴷⴰⵔⵔⵄ ⴰⵢⵉ. 
ⴷⴳ ⵓⵎⵣⵡⴰⵔⵓ ⵜⵙⵡⴰⴹⵀⴰⵕ ⴰⵢⵉ ⴰⵅⵎⵉ ⵜⴳⴳ ⴰⵎⵏⵏⵉ ⵃⵎⴰ ⴰⴷ ⵜⵙⴱⴷⴷ ⵉⵎⵟⵟⴰⵡⵏ ⵏⵏⵙ. 
ⵛⵡⴰⵢⵜ ⵓⵛⴰ ⵜⵥⵢⵢⴰⵕ ⵅⴰⴼⵉ ⵙ ⵉⴼⴰⵙⵙⵏ ⵏⵏⵙ, ⵓⵛⴰ ⵜⵥⵓⵕ ⴰⵢⵉ ⵙ ⵛⵉ ⵏ ⵓⵥⵓⵕⵉ ⵏⵜⵙⵍⴰ ⴰⵙ 
ⴰⵎ ⵡⵏⵏⵉ ⵏ ⵜⵉⵏⵏⵉ ⵉⵙⴳⴰⵎⵏ. ⵓⵔ ⴷⴰⵢⵉ ⵜⵕⴰⵊⵉ ⵛⵉ, ⵜⵙⴰⵔⵙ ⴰⵏⵛⵓⵛⵏ ⵏⵏⵙ ⵅⴼ ⵡⵉⵏⵏⵉ ⵉⵏⵓ ⴷⴳ 
ⵓⵎⵛⴰⵏ. ⵏⵛⵛ, ⵜⵃⴰⵡⴰⵔⵖ ⴰⴽⵉⴷⵙ. ⵓⵛⴰ ⵉⵎⵙⴰⵔ ⵎⵉⵏ ⵉⵎⵙⴰⵔⵏ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ. 
ⴱⵍⴰ ⵎⴰ ⴰⴷ ⵉⵏⵉⵖ ⵎⵉⵏ ⵉⵎⵙⴰⵔⵏ ⴰⵡⴰⵔⵏⵉ ⵎⴰⵏⴰⵡⵢⵏⵏⵉ.

4 

ⴰⵅⵛⵛⵉ ⵖⴰⵔ ⴱⴰⵔⵉⵣ 

ⵄⴰⴷ ⵉⵙⵙⴽⵜⵉ ⴰⵎⵓⴷⴷⵓ ⵏⵏⵙ ⵣⵉ ⵢⵉⵍⵍ ⵏ ⵟⴰⵏⵊⴰ. ⵖⴰⵔ ⵜⵓⴼⴼⵓⵜ ⵏⵏⵉ ⵣⵉⴽⴽ, ⵜⵓⵖⴰ 
ⵄⴰⴷ ⵉⵙⵙⵓⵍⵙ ⵔⵃⴰⵔ ⵓⵎⵉ ⵜⵏⵏⴰ ⴰⵙ ⵊⵉⵔⵜⵔⵓⴷ: “ⵔⵓⵅⴰ ⵖⴰⵔⴽ ⴰⵏⵙⴰ ⵎⵉⵍⵎⵉ ⵎⵎⴰ ⵜⵅⵙⴷ 
ⵖⴰⵡⵔ ⵖⴰⵔ ⴱⴰⵔⵉⵣ. ⵏⵛⵛ ⵙⵏⴱⵖⵉⵡⵖ ⵛⴽⴽ, ⴰ ⵎⵓⵃⵎⵎⴷ!”. ⵓⵛⴰ ⵜⴳⴳⴰ ⴰⵇⵎⵎⵓⵎ ⵏⵏⵙ ⴷⴳ 
ⵓⵎⵥⵥⵓⵖ ⵏ ⵓⵃⵓⴷⵔⵉ ⵏⵏⵉ ⴰⵟⴰⵏⵊⴰⵡⵉ ⴰⵚⴱⵃⴰⵏ ⵉ ⵉⵙⴹⵓⵏ ⴰⵍⵅⴼ ⵏⵏⵙ ⴰⵟⵟⴰⵚ ⵏ ⵡⵓⵙⵙⴰⵏ ⵃⵎⴰ 
ⵓⵔ ⵜⵙⵍⵍⴰ ⵉ ⵡⴰⵡⴰⵍⵏ ⵏⵏⵉ ⵢⵓⴷⵔⵓⵙⵏ ⵎⵉⵏⵣⵉ ⴰⵍⵉⵙ ⵟⵓⴽⵍⴰⵙ ⴰⵇⴰ ⵜⵜ ⴰⴽⴷ ⵓⵖⵣⴷⵉⵙ ⵏⵏⵙ. 
ⵓⵛⴰ ⵉⵇⵇⵉⵎ ⵎⵓⵃⵎⵎⴷ ⵉⵅⵣⵣⵔ ⴷⴳ ⵓⵅⵏⴼⵓⴼ ⵏ ⵊⵉⵔⵜⵔⵓⴷ ⵃⵎⴰ ⴰⴷ ⵉⵡⴽⴽⴷ ⵅⴼ ⵓⵙⵏⴱⵖⵡ 
ⵏⵏⵙ ⵎⴰ ⵙ ⵜⵉⴷⵜ ⵏⵉⵖ? ⵓⵛⴰ ⵉⵙⵙⵏⵀⵣⵣ ⴰⵙ ⵉⵖⵉⵍⵏ, ⵉⵙⵙⵉⵔⵉⵡ ⵜⵉⵎⵎⵉⵡⵉⵏ ⴷ ⵡⴰⵏⵛⵓⵛⵏ, 
ⴰⵅⵎⵉ ⵉⵅⵙ ⴰⴷ ⵢⵉⵏⵉ: “ⵓⵔ ⵙⵙⵉⵏⵖ ⵛⵉ...!” ⵎⴰⵛⴰ ⵏⵜⵜⴰ ⵉⵙⵙⵏ ⴱⵍⵍⵉ ⴰⵙⵏⴱⵖⵉⵡ ⵏⵏⵉ ⵙ 
ⵜⵉⴷⵜ. ⵉⵜⵜⵉⵇⵇ ⴷⴰⵢⵙ ⵓⵎⵉ ⵜⵙⵙⵉⵡⵍ ⴰⴽⵉⴷⵙ ⵡⵃⴷⵙ. ⵓⵔⴰ ⴷⴳ ⵡⴰⵙⵙ ⵏⵏⵉ ⵉⴳⴳⴰ ⵎⵉⵏ 
ⵉⴳⴳⴰ ⴷⵉ ⵔⵅⴰⴹⴰⵕ ⵏⵏⵙ. ⵉⵜⵜⵕⴰⵊⴰ ⵔⵡⵇⵜ ⵡⴰⵀⴰ. 

ⴷⴳ ⵓⵎⵛⴰⵏ ⵏⵏⵉ ⵙ ⵢⵉⵎⴰⵏⵜ ⵏⵏⵙ ⴰⵎ ⵜⵓⴼⴼⵓⵜ ⵏⵏⵉ ⵣⵉⴽⴽ, ⵓⵔⴰ ⴷ ⵜⴰⵍⵍⵙⵜ ⵏⵏⵉ ⴷⵉⵏⵏⵉ. 
ⵎⴰⵛⴰ ⴷ ⵉⵊⵊ ⵏ ⵓⵎⵓⴷⴷⵓ ⵏⵏⴹⵏⵉ ⵄⵎⵎⴰⵕⵚ ⴰⴷ ⵜ ⵉⵜⵜⵓ. ⵉⴱⴷⴷ ⵉⵜⵜⵅⵎⵎⴰⵎ ⴷⴳ ⵓⵎⵙⴰⴳⴰⵔ 
ⵏ ⵉⵍⵍⵏ: ⵎⵓⵜⴰⵡⴰⵚⵉⵟ ⴰⵛⵎⵍⴰⵍ ⴷ ⵓⴳⴰⵔⵓ ⴰⵟⵍⴰⵚⵉ ⴷ ⵊⴱⵍ ⵟⴰⵕⵉⵇ ⵉⵜⵜⵙⴰⵊⵊⴰ ⴷ ⵣⴳ 
ⵓⵖⵣⴷⵉⵙ ⵏⵏⴹⵏⵉ. ⵓⵛⴰ ⵢⵓⵍⵉ ⴷⵉ ⵉⵙⴽⴽⵯⴼⴰⵍ ⵏ ⵓⵖⵕⵕⴰⴱⵓ ⵏⵏⵉ ⵉⴱⴷⴷⵏ ⴷⵉⵏⵏⵉ. ⵣⴷⴰⵜ ⴰⴷ 
ⵉⴼⴼⵖ ⵖⴰⵔ ⵎⴰⵕⵙⵉⵍⵢⴰ ⵉⵎⴰⵔ ⵢⵓⵍⵉ ⵃⵎⴰ ⵓⵔ ⵜ ⵜⵟⵟⴼ ⵜⴰⴳⵕⵥⴰⵡⵜ ⴰⴷ ⵉⴷⵡⵍ ⵖⴰⵔ 
ⴷⴼⴼⵉⵔ. ⵉⵅⵙⵙ ⵉⵜ ⵔⵅⴷⵏⵏⵉ ⴰⴷ ⵉⵜⵜⵓ ⵎⴰⵕⵕⴰ ⵎⵉⵏ ⵉⵊⵊⴰ ⴷⴼⴼⵉⵔ ⵏⵏⵙ ⵃⵎⴰ ⵓⵔ ⴷ 
ⵉⴷⵡⵉⵍ ⵛⵉ, ⵃⴰ ⵉⵍⵍⵉⵙ ⵏ ⵄⵣⵉⵣⵙ, ⵜⵏⵏⵉ ⵜⵓⵖⴰ ⵉⵅⵎ ⴰⴷ ⵉⵎⵔⵛ ⵣⵣⴰⵢⵙ. ⵜⵓⵖⴰ ⵜⴰⵔⵊⵉⵜ 
ⵏⵏⵙ ⴰⴷ ⵉⵙⵙⵄⴷⵓ ⵎⵉⵏ ⴰⵙ ⵉⵇⵇⵉⵎⵏ ⵣⴳ ⵡⵓⵙⵙⴰⵏ ⵊⴰⵔ ⵉⵖⵉⵍⴰⵏ ⵏⵏⵙ, ⴷⴳ ⵓⵃⵙⵉ ⵏⵏⵙ. ⵓⵔⴰ 
ⴷ ⵉⵛⵜ ⵏ ⵜⵎⵙⵍⴰⵢⵜ ⵎⴰ ⵜⵙⴷⴰⵀⵊⵊ ⴰⵅⵢⵢⵇ. ⵍⴰⴱⴷⴷⴰ ⴰⴷ ⵉⵅⵎⵎ ⴰⵟⵟⴰⵚ ⵏ ⵜⵎⵙⵍⴰⵢⵉⵏ 
ⴷ ⵉⵎⴷⴷⵓⴽⴰⵍ ⵏⵏⵙ ⴷⵉ ⵜⴰⵎⴷⵉⵏⵜ ⴷ ⵢⵏⵏⵉ ⵏ ⵔⵅⴷⵏⵜ. ⴷ ⵟⴰⵏⵊⴰ ⵙ ⵢⵉⵎⴰⵏⵜ ⵏⵏⵙ ⴷ ⵜⵎⴰⵡⵉⵏ 
ⵏ ⵢⵉⵍⵍ ⵢⵉⵔⵉⵡⵏ, ⵉⵚⴼⴰⵏ, ⵟⵟⴰⴱⵍⴰ ⵏⵏⵉ ⴷⵉ ⵜⵖⵎⴰⵔⵜ ⵏ ⵔⵇⵀⵡⴰ ⵏ ⴱⴰⵔⵉⵣ. ⵉⵅⵅⴰⵎⵏ ⵏⵏⵉ 
ⵉⵔⴰ ⵉⵜⵜⴰⴷⴼ ⵖⴰⵔⵙⵏ ⴷⵉ ⵍⵇⵙⴱⴰ ⴷⵉ ⵎⴰⵍⴰⴱⴰⵟⴰ. ⵜⴰⵙⴷⵍⵉⵙⵜ ⵏⵏⵙ ⵜⴰⵎⵥⵥⵢⴰⵏⵜ ⴷ 
ⵉⴷⵍⵉⵙⵏ ⵏⵏⵙ ⵢⵓⴷⵔⵓⵙⵏ.

ⵍⴰⴱⴷⴷⴰ ⴰⴷ ⵢⵉⵔⵉ ⵎⵓⵃⵎⵎⴷ ⵉⵙⴱⴷⴷ ⴰⵙⵡⵓⵔⵉ ⵏⵏⵙ. ⵛⵛⵏⵄⵜ ⵏⵏⵙ ⵓⵔ ⵜⴷⵡⵉⵍ 
ⴷ ⵛⵉ. ⵓⵔ ⵉⵇⴹⴰ ⵛⵉ ⵔⴰⵢⴰⵙ ⵏⵏⵙ ⴰⵎ ⵡⵏⵏⵉ ⵉⵅⵙⵏ ⴰⴷ ⵉⵏⴹⵓ ⵣⴳ ⵓⵊⵏⵏⴰ ⵢⵓⵄⵍⴰⵏ, ⵏⵉⵖ ⵡⵏⵏⵉ 
ⵉⵅⵙⵏ ⴰⴷ ⵉⵏⴹⵓ ⵙ ⵜⵉⴳⴳⵯⴷⵉ ⵉⵊⵊ ⵏ ⵓⴳⴰⴷⵉⵔ ⵢⵓⵄⵍⴰ ⴰⵟⵟⴰⵚ ⴷⴳ ⵓⵊⵏⵏⴰ. ⵡⵏⵏⵉ ⵓⵔ ⵉⵙⵙⵉⵏ 
ⵎⵓⵃⵎⵎⴷ ⴰⵟⵟⴰⵚ ⴰⵎⵛ ⵜ ⵏⵙⵙⵏ ⵏⵛⵛⵉⵏ ⴷⵉ ⵟⴰⵏⵊⴰ, ⵡⴰⵅⵅⴰ ⴰⵔ ⵓⵙⵙⴰⵏ ⵏⵏⵙ ⵉⵏⴳⴳⵓⵔⴰ, ⴰⴷ 
ⵢⵉⵏⵉ ⴱⵍⵍⵉ ⵏⵜⵜⴰ ⴷ ⵉⵊⵊ ⵏ ⵓⵃⵢⵢⵓⴹ ⵓⵎⵉ ⵉⴳⴳⴰ ⵎⵉⵏ ⵉⴳⴳⴰ. ⵢⴰⵔⵡⵍ ⵙ ⵢⵉⵅⴼ ⵏⵏⵙ ⴰⵡⴰⵔⵏⵉ 
ⵏ ⵢⵉⵍⵍ. ⵉⴳⴳⴰ ⴰⵎ ⵓⵣⴳⵔ ⵉⵏⵏⵓⴼⵙⵔ ⵣⵉ ⵜⵇⵉⵏⴼⵜ ⵏⵏⵙ, ⵓⵛⴰ ⵉⵜⵍⵄ.

ⵡⵏⵏⵉ ⵉⵙⵡⵓⵔⵏ ⴷⴳ ⵢⵉⴱⵔⴳⵎⵎⵉ ⵏ ⵓⴳⵍⵍⵉⴷ, ⴰⵡⴰⵔⵏⵉ ⵏⵏⵙ ⴷⵉ ⵜⵙⵓⵖⵍⵜ ⴷⵉ 
ⵜⴰⴷⴷⴰⵔⵜ ⵏ ⵜⵏⵓⵔⴰⵢⵜ ⵏ ⵓⴳⵍⵍⵉⴷ ⴷⵉ ⵟⴰⵏⵊⴰ, ⵓⵔ ⵜ ⵉⵅⵙⵙ ⵛⵉ ⴰⴷ ⵉⵙⵎⵃ ⴷⴳ ⵢⵉⵅⴼ 
ⵏⵏⵙ ⴰⵎⵏⵏⵉ, ⴰⴷ ⵉⵎⴹⵍ ⵉⵅⴼ ⵏⵏⵙ ⴳ ⵓⴱⵏⴰⴱⴰⴽ. ⵏⵛⵛⵉⵏ ⵏⵙⵙⵏ ⴱⵍⵍⵉ ⵏⵜⵜⴰ ⵉⵎⵓⴷⴷⵓ ⴰⵟⵟⴰⵚ 
ⵖⴰⵔ ⴱⴰⵕⵕⴰ ⵏ ⵍⵎⵖⵔⵉⴱ. ⵉⵥⵕⴰ ⴼⵕⴰⵏⵚⴰ ⴷ ⵙⴱⴰⵏⵢⴰ ⴷ ⵡⴰⵏⴳⵍⵉⵣ ⵓⵎⵉ ⵉⵕⴰⵃ ⴰⴽⴷ 
ⵜⵎⵙⵇⴰⴷⵜ. ⵉⵙⵙⵄⴷⵓ ⵓⵙⵙⴰⵏ ⴷⵉ ⵎⴰⵕⵙⵉⵍⵢⴰ ⴰⴽⴷ ⵡⵉⵏⵏⵉ ⵉⴼⴼⵖⵏ ⴰⴷ ⵍⵎⴷⵏ ⴱⴰⵕⵕⴰ. 
ⵏⵙⵙⵏ, ⵡⵉⵏⵏⵉ ⵉⵍⵎⴷⵏ ⴷⵉ ⴱⴰⵕⵕⴰ ⵓⵎⵉ ⵓⴷⴼⵏ ⴷ ⵖⴰⵔ ⵜⵎⵓⵔⵜ ⵏⵏⵙⵏ ⵓⴼⵉⵏ ⴰⵍⵎⵎⵓⴷ ⵏⵏⵙⵏ ⵓⵔ 
ⵜⵏ ⵉⵏⴼⵉⵄ ⵛⵉ ⴰⴽⴷ ⵔⵃⴽⴰⵎ ⴰⵎⴰⵢⵏⵓ. ⵎⵉⵏⵣⵉ ⵉⵎⵎⵓⵜ ⵓⴳⵍⵍⵉⴷ ⵉⴷⵡⵍ ⵡⵏⵏⴹⵏ ⴷⴳ ⵓⵎⵛⴰⵏ 
ⵏⵏⵙ. ⵉⵏⵍⵎⴰⴷⵏ ⵏⵏⵉ ⴽⵙⵙⵉⵏ ⵟⵕⴰⵅⵉ ⵏⵏⵙⵏ ⵉⵕⴹⵏ ⵜⵉⵊⵍⵍⴰⴱⵉⵏ ⴷ ⵉⵙⵍⵀⴰⵎⵏ ⴷ ⵡⴰⵕⵕⵓⴹ 
ⴰⵎⵙⵍⵎ ⵏⵏⵙⵏ. ⵜⵓⵖⴰ ⴰⵅⵎⵉ ⵎⴹⵕⵔⵏ ⵜⵓⴷⴰⵔⵜ ⵏⵏⵙⵏ. ⵜⵓⵖⴰ ⵜⴰⵙⵖⵏⵜ ⵏⵏⵙⵏ ⵜⵉⵔⵉ ⵃⴰ ⴷ ⵉⵛⵜ ⵏ 
ⵜⴷⵓⵍⵉ ⴷⵍⵉⵏ ⵣⵣⴰⵢⵙ ⵜⴰⵔⵊⴰⵜⵉⵏ ⵏⵏⵉ ⵜⵉⵚⴱⵃⴰⵏⵉⵏ ⵏⵏⵙⵏ ⵢⴰⵕⵥⵏ.

ⵏⵜⵜⴳⴳ ⵜⵉⵣⵎⵎⴰⵔ ⵏⵏⵖ ⵃⵎⴰ ⴰⴷ ⵏⵙⵙⵏ ⵎⵉⵏ ⵉⵎⵙⴰⵔⵏ ⵉ ⵎⵓⵃⵎⵎⴷ ⴰⵍⴰⵎⵉ ⵢⵓⴳⵓⵔ. 
ⵎⴰⵛⴰ ⵓⵔ ⵏⵣⵎⵎⵔ ⴰⴷ ⵏⵙⵙⵏ. ⵏⵜⵜⴰ, ⵙ ⵢⵉⵎⴰⵏⵜ ⵏⵏⵙ ⴰⴷ ⵉⵔⴰ ⵓⵔ ⵉⵙⵙⵉⵏ ⵎⴰⵢⵎⵎⵉ 
ⵉⴱⴷⴷⵍ ⵜⵓⴷⴰⵔⵜ ⵏⵏⵙ ⴷ ⴰⵢⵓⵔⵉ ⵏⵏⵉ. ⵓⵔⴰ ⴷⵉⵊⵊ ⵎⴰ ⵉⵙⵙⵏ ⵎⴰⵢⵎⵎⵉ ⵉⵔⴰ ⵉⵅⵢⵢⵇ 
ⵏⵉⵖ ⵉⵇⴹⴰ ⵔⴰⵢⴰⵙ ⵏⵏⵙ, ⵏⵉⵖ ⵉⵅⵍⵓ, ⵓⵔⴰ ⴷ ⴰⵎⵢⵏⵓⵏ ⴰⵍⴰⵎⵉ ⵉⴳⴳⴰ ⵎⵉⵏ ⵉⴳⴳⴰ. ⵉⵏⵏⴹⵏⵉ ⵉ 
ⵉⵜⵜⵉⵏⵉⵏ ⴽⵓⵔⵛⵉ, ⴰⵔⵣⵣⵓⵏ ⵅ ⵎⴰⵢⵎⵎⵉ ⴷ ⵜⴰⵎⵔⴰⵔⵉⵡⵜ ⵅⴼ ⵓⵙⵇⵙⵉ. ⴽⵓⵔⵛⵉ ⵜⵜⴳⴳⵏ 
ⵜ ⵙ ⵉⴼⴰⵙⵙⵏ ⵏⵏⵙⵏ ⵓⵛⴰ ⵙⵙⵔⵣⴰⵎⵏ ⵜ ⵅⴰⴽ. ⵓⵔ ⵜⵜⴰⵊⵊⴰⵏ ⵃⴷⴷ ⴰⴷ ⵉⴷⴷⴰⵔ ⴷⵉ ⵔⵀⵏⴰ 
ⵎⴰⵔⴰ ⵓⵔ ⵅⵙⵙ ⵛⵉ ⴰⴷ ⵉⴹⴼⵕ ⵎⴰⵏ ⴰⵙ ⵓⵛⵉⵏ ⵏⵉⵖ ⵎⴰⵎⵏⴽ ⵉ ⵖⴰ ⴰⵙ ⵜⵜⵔⴰⵖⴰⵏ ⵏⵉⵜⵏⵉ, ⵏⵜⵜⴰ, 
ⴰⴷ ⵢⵉⵏⵏⵉ: ⵡⴰⵀ ⵉ ⵎⴰⵏ ⴰⵙ ⵙⵙⵓⵊⴷⵏ. ⵔⵃⴰⵚⵓⵕ ⵎⵓⵃⵎⵎⴷ ⵉⵄⵎⵎⴷ ⴰⴷ ⵢⴰⴳⴳⵯⵊ ⵓⵛⴰ ⵜⵡⵉ 
ⵜ ⵜⴰⵖⴰⵕⵕⴰⴱⵓⵜ ⵎⴰⵎⵏⴽ ⵉⵅⵙ ⵖⴰⵔ ⵎⴰⵕⵙⵉⵍⵢⴰ. ⵉⵙⵙⵄⴷⵓ ⴷⴰⵢⵙ ⴽⵕⴰⴹ ⵏ ⵡⵓⵙⵙⴰⵏ ⴷ 
ⵜⵎⴷⴷⵉⵜⵉⵏ ⵏⵜⵜⴰ ⵉⵜⵜⵅⵎⵎⵉⵎ ⴷⴳ ⵓⴽⵜⴰⵢ ⵏⵏⵙ ⴷ ⵎⵉⵏ ⴷⵉⵏⵏⵉ ⵖⴰ ⵉⴳⴳ ⴷ ⵎⴰⵎⵏⴽ ⴰⴷ ⵉⴳⴳ 
ⵃⵎⴰ ⴰⴷ ⵉⴷⴷⴰⵔ ⴷⵉⵏⵏⵉ ⴱⵍⴰ ⵎⴰ ⴰⴷ ⵉⵙⵙⵓⴽⵍ ⴰⵟⵟⴰⵚ ⵏⵉⵖ ⴱⵍⴰ ⵇⵇⴰⵄ ⴰⵙⵙⵓⴽⵍ. ⵎⴰⵎⵏⴽ 
ⵎⵎⴰ ⵉⴳⴳⴰ ⵔⵃⴰⵔ ⵏⵜⵜⴰ ⵓⵔ ⵉⵕⵉⵃ ⵛⵉ ⴷⵉⵏⵏⵉ ⴱⵍⴰ ⵜⵉⵏⵄⴰⵛⵉⵏ ⵏⵏⵙ ⵉ ⵉⴳⵔⵓ.

ⵣⴳ ⵓⵖⴰⵕⵕⴰⴱⵓ ⵖⴰⵔ ⴰⵍⴰⵡⴰⵢ, ⵣⵉ ⵎⴰⵕⵙⵉⵍⵢⴰ ⵖⴰⵔ ⴱⴰⵔⵉⵣ. ⵉⵔⴰ ⵉⵙⵙⵏ ⵎⴰⵏⵉ 

ⵉⴳⴳⵓⵔ, ⵉⵙⵙⵏ ⴰⵏⵙⴰ ⴳ ⵡⵓⵍ ⵏⵏⵙ. ⴷⵉ ⵜⵓⴷⴰⵔⵜ ⵏⵏⵖ ⵛⵉ ⵏ ⵡⵓⵟⵟⵓⵏ ⴷ ⵢⵉⵏⵙⴰⵡⵏ ⴷ ⵛⵉ ⵏ ⵜⵎⵙⵍⴰⵢⵉⵏ 
ⵓⵔ ⵏⵣⵖⵏⵜ ⴰⵏⵖ ⵛⵉ ⵄⵎⵎⴰⵕⵚ, ⵏⵉⵖ ⵓⵔ ⵙⵜⵀⵍⵍⵏⵜ ⴰⴷ ⵏⵣⵖⵏⵜ, ⵎⴰⵏⴰ ⴽⵜⴰⵔ ⵎⴰⵔⴰ ⵓⵔⴰⵏⵜ ⴰⵏⵖ, 
ⵏⵉⵖ ⵏⵙⵙⵓⴼⵓⵖ ⵜⴰⵔⴳⵉⵜ ⵏⵏⵖ ⵣⵣⴰⵢⵙⵏⵜ. ⵣⴳ ⵓⵙⵔⵙⵉ ⵏ ⵓⵙⵜⵉⵔⵍⵉⵜⵣ ⵉⵏⵢⴰ ⴷⵉ ⵜⵓⵍⴷⵉⵜ 
ⵉⴳⴳⵓⵔⵏ ⵙ ⵉⵢⵙⴰⵏ. ⵉⵄⴷⵓ ⵅⴼ ⵡⴰⵟⵟⴰⵚ ⵏ ⵉⴱⵔⵉⴷⵏ. ⵉⵄⴷⵓ ⵅⴼ ⵓⴱⵔⵉⴷ ⵏ ⵔⴰⵙⴱⴰⵢ ⴷⴳ 
ⵓⵖⵣⴷⵉⵙ ⵏ ⵓⴱⴰⵔⴰⵣ ⵏ ⵓⴷⵢⵓⵏ ⴷ ⴼⵓⵊⵉⵔⴰⵔ ⴷ ⵎⵉⴷⵉ ⵙⵉⵙ ⴷⴰⵜ ⵎⴰ ⴰⴷ ⵉⵟⵟⴼ ⴰⵎⵏⴷⴰⵀ ⵙ 
ⵢⵓⵏⵏⵉ ⵉⵏⵢⵉⵏ ⴰⴽⵉⴷⵙ ⵎⴰⵏⵉ ⵜⵎⵙⴰⴳⴰⵔⵏ ⵉⴱⵔⵉⴷⵏ ⵏ ⴽⵉⵏⵎⵉⵔ ⴷ ⴼⵍⵓⵔⵉⵙ. “ⵀⴰ ⵛⴽⴽ ⵄⵍⴰⵢⵏ 
ⴰⴷ ⵜⵅⵛⵛⴷ, ⵉⵇⵇⵉⵎ ⴰⴽ ⵛⵉ ⵏ ⵉⵙⵓⵔⵉⴼⵏ ⵡⴰⵀⴰ! ⵙⵍⵍⵎ ⵅⴼ ⵡⵏⵏⵉ ⵜⵅⵙⴷ ⴰ ⵢⴰⵎⵖⵔⴰⴱⵉ”. 
ⵉ ⴷⴰⵙ ⵉⵏⵏⴰ ⵓⵎⴰⵏⴷⵀ ⵏⵏⵉ ⵓⵛⴰ ⵉⵊⵊⵉ ⵉⵜ ⵉⴼⴰⵃ ⴰⴱⵔⵉⴷ ⵎⴰⵕⵕⴰ.

ⵉⴳⴳⵓⵔ ⵏⵜⵜⴰ ⵉⵅⵣⵣⵔ ⵖⴰⵔ ⵡⵓⵟⵟⵓⵏ ⵏ ⵜⵡⵡⵓⵔⴰ ⵏ ⵜⵓⴷⵔⵉⵏ. ⵉⴳⴳⵯⴷ ⵓⵔ ⵉⵣⴰⵕ ⵓⵟⵟⵏ 
ⵏ 27 ⵏⵉⵖ ⴰⴷ ⵉⴱⵓⵇⴰ ⵏⵉⵖ ⴰⴷ ⵜⵙⵅⵔⵔⵇ ⵔⵅⵣⵔⴰⵜ ⵏⵏⵙ ⵅⴰⴼⵙ, ⴰⵎⵛ ⵉⵜⵜⵎⵙⴰⵔ ⵛⵉ ⵏ 
ⵜⵡⴰⵔⴰⵜⵉⵏ ⵎⴰⵛⴰ ⵓⵔ ⵉⵎⵙⴰⵔ ⵛⵉ ⵎⵉⵏⵣⵉ ⵉⵔⴰ ⵉⴳⴳⵯⴷ. ⵃⴰ ⵛⵉ ⵏ ⵉⵙⵓⵔⵉⴼⵏ ⵡⴰⵀⴰ ⵓⵛⴰ 
ⵉⴱⴷⴷ ⵉⵅⵣⵣⵔ ⵖⴰⵔ ⵜⵎⴰⵜⴰⵔⵜ, ⵉⵣⵣⵓⵖⵔ ⵎⵓⵃⵎⵎⴷ ⵜⴰⵙⵓⴼⵔⵜ ⵏⵏⵙ ⴷ ⵜⵛⴽⴽⴰⵕⵜ ⴷ 
ⵢⵉⵊⵊ ⵏ ⵓⵙⴰⴽⴽⵓ ⴷⵉ ⵡⴰⴽⵯⵍ ⴰⴽⴰⴽⵉ. ⵉⵙⵢⴰⴼⴰ ⵙ ⵜⵣⴳⵣⵡⵜ ⵏⵏⵉ ⴷⴳ ⵓⵊⵏⵏⴰ ⵜⵓⵔⴰ ⵙ ⵓⵙⴽⴽⵓⵍ 
ⴰⵛⵎⵍⴰⵍ ⴰⵙⵙⴰⵖ ⵏ ⵓⴱⵔⵉⴷ:ⴷⵓ ⴼⵍⵓⵔⵉⵙ. ⵖⴰⵔ ⴱⴷⴷⵓ ⵏ ⵓⴱⵔⵉⴷ ⵉⵜⵜⵙⴰⵊⵊⴰⵏ ⵅⴼ 
ⵜⵓⵔⵜⵉⵜ ⵏ ⵍⵓⴽⵙⴰⵎⴱⵓⵔⵖ. ⵓⵛⴰ ⵢⵓⴳⵓⵔ ⵏⵜⵜⴰ ⵉⵙⵜⴰⵎⵏ ⵣⴳ ⵓⴱⵔⵉⴷ ⴷ ⵡⵏⵏⵉ. ⵉⵡⴽⴽⴷ ⴷⵉ 
ⵜⵉⴽⵍⵉ ⵏⵏⵙ ⴱⵍⵍⵉ ⵉⴳⴳⵓⵔ ⵖⴰⵔ ⵎⴰⵏⵉ ⵜⵎⵙⴰⴳⴰⵔⵏ ⵉⵙⵙⵉⴷⵏ ⵏ ⴷⵓ ⴼⵍⵓⵔⵉⵙ ⴷ ⵎⴰⴷⴰⵎ. 
ⵉⴹⴼⵕ ⵙ ⵜⵉⵟⵟⴰⵡⵉⵏ ⵏⵏⵙ ⵓⵟⵟⵓⵏ ⵏⵏⵉ ⵉ ⵅⴼ ⵉⵔⵣⵣⵓ ⴰⵅⵎⵉ ⵉⵜⵜⵎⵃⵉⵣⵡⵔ ⵙ ⵉⵢⵙⴰⵏ. 
ⵖⴰⵔ ⵓⵏⴳⴳⴰⵔⵓ ⵢⵓⴼⴰ ⵜⵜ, ⵀⴰⵇⴰ ⵜⵜ ⵜⴰⴷⴷⴰⵔⵜ ⴷ ⵜⵉⵣⵇⵇⴰ ⵏ ⵜⵎⵓⵔⵜ ⵢⵉⵔⵉⵡⵏ, ⵎⴰⵏⵉ 
ⵜⵣⴷⴷⵖ ⵊⵉⵔⵜⵔⵓⴷ ⵙⵜⴰⵢⵏ ⴷ ⵜⵔⴱⵉⵃⵜ ⵏⵏⵙ. ⵀⴰⵇⴰ ⵜⵜ ⵜⴰⵡⵡⴰⵔⵜ ⵜⴰⵎⵇⵇⵔⴰⵏⵜ ⵎⴰⵏⵉⵙ 
ⵜⴰⴷⴼⵏ. ⴷⴳ ⵓⵊⵏⵏⴰ ⵉⵖⵣⴰ, ⵙⵏⵏⵊ ⵏⵏⵙ ⵉⵊⵊ ⵏ ⵡⴰⵙⵙⴰⵖ ⵏ ⵢⵉⵊⵊ ⵏ ⵓⵎⵙⴷⵖ ⴷ ⴰⴼⵕⴰⵏⵚⵉⵚ ⴳ. 
ⴱⴰⵙⴳⵉⵢⵉⵔ1. ⵡⵏⵏⵉ ⵉⴱⵏⴰⵏ ⵜⴰⵣⵇⵇⴰ ⵏⵏⵉ ⴷⴳ ⵓⵙⴳⴳⵯⴰⵙ ⵏ 1894. ⵛⵉ ⵏ ⵜⴰⵙⴽⴰ ⵢⵓⵄⵍⴰ 
ⵉⴱⵏⴰ ⵙ ⵓⵥⵕⵓ. ⵅⴼ ⵢⵉⵊⵊ ⵏ ⵓⵖⵣⴷⵉⵙ ⵉⵜⵜⵙⴰⵊⵊⴰ ⵅ ⵓⴱⵔⵉⴷ ⵏⵏⵉ ⴰⵎⵥⵥⵢⴰⵏ. ⴰⵖⵣⴷⵉⵙ 
ⵏⵏⴹⵏⵉ ⵉⵜⵜⵙⴰⵊⵊⴰ ⵅⴼ ⵔⵎⵔⴰⵃ ⴷ ⵢⵉⵛⵜ ⵏ ⵜⴱⵃⵉⵔⵜ. ⵜⴰⴷⴷⴰⵔⵜ ⵏ ⵊⵉⵔⵜⵔⵓⴷ ⴰⵇⴰ ⵜⵜ 
ⵙ ⵡⴰⴷⴷⴰⵢ. ⵜⵉⵔⵉⵡ ⵜⵎⵙⴱⴹⴰ: ⵉⵊⵊ ⵏ ⵓⵖⵣⴷⵉⵙ ⵜⵣⴷⵖ ⴷⴰⵢⵙ, ⴰⵎⵛⴰⵏ ⵏⵏⵉⴹⵏ ⵜⴳⴳ 
ⵉⵜ ⴷ ⴰⵙⴰⵍⵓⵏ ⵉ ⵜⵡⵓⵔⵉ ⵏⵏⵙ ⵏ ⵜⵥⵓⵕⵉ. ⴷ ⵉⵊⵊ ⵏ ⵓⵅⵅⴰⵎ, ⵉⵔⴰ ⵜⵙⵙⵉⵡⵍ ⴰⵙ ⵅⴰⴼⵙ 
ⵊⵉⵔⵜⵔⵓⴷ, ⵡⵏⵏⵉ ⵜⴳⴳ ⵉⵜ ⵉ ⵉⵏⴱⴳⵉⵡⵏ ⵉ ⴷ ⵉⵜⵜⵓⴳⴳⴰⵏ ⵅⴰⴼⵙ.

ⵓⵎⵉ ⵜⵕⵥⵎ ⵜⴰⵡⵡⴰⵔⵜ, ⵓⵔ ⵜⵜ ⵢⵓⴼⵉ ⴷ ⵊⵉⵔⵜⵔⵓⴷ ⵓⵔⴰ ⴷ ⴰⵍⵉⵙ. ⴷ ⵉⵛⵜ ⵏ 
ⵜⵎⵖⴰⵔⵜ ⵜⵏⵏⴹⵏⵉ. ⵜⵇⵇⵉⵎ ⵜⵅⵣⵣⴰⵔ ⴷⵉ ⵜⴼⵔⴰⵙ ⵏⵏⵙ ⴰⵍⴰⵎⵉ ⵢⴰⵔⵊⵉⵊ. ⵎⴰ ⴷⴰⵏⵉⵜⵉⵏ 

1	 G.Pasquier

ⵜⴰⵃⵓⴷⵔⵉⵜ ⵓⵎⵉ ⵇⵇⴰⵕⵏ ⵊⵉⵔⵜⵔⵓⴷ ⴰ ⵔⴰⵍⵍⴰ? ⵓⵔ ⵅⴰⴼⵙ ⵉⵜⵜⵙⵇⵙⴰⵏ ⴰ ⵙⵉⴷⵉ? ⵉⵔⴰ 

ⵉⵅⵙⵙ ⴰⴷ ⵜⵜ ⵉⵙⵙⵇⵙⴰ ⵎⴰ ⴷ ⵏⵜⵜⴰⵜ ⵉⵔⴰ ⴷ ⵜⴰⵅⴷⴷⴰⵎⵜ, ⵀⵉⵍⵉⵏ, ⵉⵙⵙⵏ ⴰⵟⵟⴰⵚ 

ⵅⴰⴼⵙ ⵙ ⵡⴰⵡⴰⵍ ⵏ ⴰⵍⵉⵙ ⵅⴰⴼⵙ ⴷⵉ ⵟⴰⵏⵊⴰ. ⵓⵛⴰ ⵉⵜⵜⵙⵍⴰ ⵉⵖⵓⵢⵢⴰⵏ ⵏ ⴰⵍⵉⵙ: ⵀⵉⵍⵉⵏ, ⵡⵉ 

ⴷⵉⵏⵏⵉ? ⵓⵛⴰ ⵜⵙⵙⵉⵊ ⴷ ⵙ ⵓⵣⵍⵍⵉⴼ ⵏⵏⵙ ⴷ ⵜⵉⵏⵣⵔⵜ ⵏⵏⵙ ⵉⵇⵡⵙⵏ. ⵉⵔⴰ ⵜⵙⵙⵏ ⴷ ⵏⵜⵜⴰ 

ⴱⵍⴰ ⵜⵓⵔⴷⴰ. ⵙ ⵓⵢⵏⵏⵉ ⵓⵔ ⵜⵙⵜⵎⵀⴷ ⵛⵉ ⵓⵎⵉ ⵜⵡⴰⵔⴰ. ⵓⵛⴰ ⵎⵓⵃⵎⵎⴷ ⵉⵙⵙⵏ ⴱⵍⵍⵉ 

ⵜⵉⴱⵔⴰⵜⵉⵏ ⵏⵏⵙ ⵜⵉⵏⴳⴳⵓⵔⴰ ⵡⵡⴹⵏⵜ ⵖⴰⵔ ⵊⵉⵔⵜⵔⵓⴷ, ⴳⴳⵉⵏⵜ ⴰⵙ ⴰⴱⵔⵉⴷ. ⵎⵙⵍⵍⴰⵎⵏ, 

ⵎⵙⵇⵙⴰⵏ, ⵉⵙⵙⵔⵙ ⵅⴰⴼⵙ ⴷⴷⵇⵍ ⵏⵏⵙ. ⵓⵛⴰ ⵜⵏⵏⴰ ⴰⵙ ⴰⵍⵉⵙ ⴰⴷ ⵉⵄⵎⵎⴷ ⵅⴼ ⵢⵉⵊⵊ ⵏ 

ⵓⵖⵉⵎⵉ ⵉⵚⴱⵃ. ⴰⴷ ⴷⵉⵏⵏⵉ ⵢⴰⵔⵢⵃ, ⴰⴷ ⵉⵕⴰⵊⴰ ⴰⴷ ⵜⵀⵡⴰ ⵊⵉⵔⵜⵔⵓⴷ ⵣⵉ ⵜⵅⵅⴰⵎⵜ 

ⵏⵏⵙ. ⵇⵇⵉⵎⵏ ⵙⵙⴰⵡⴰⵍⵏ, ⵎⵓⵃⵎⵎⴷ ⴷ ⴰⵍⵉⵙ ⵅⴼ ⵀⵉⵍⵉⵏ. ⵀⵉⵍⵉⵏ ⴷ ⵉⵛⵜ ⵏ ⵜⵅⴷⴷⴰⵎⵜ 

ⵜⴰⴼⵕⴰⵏⵚⵉⵚⵜ ⵜⵛⵏⴰ, ⵜⵚⴱⵃ, ⵜⵙⵙⵏ ⵉ ⵜⵎⴳⴳⴰ ⵏ ⵜⵡⵓⵔⵉ ⵏⵏⵙ. ⵜⵚⴱⴱⴰⵕ ⵡⴰⵅⵅⴰ ⵓⵔ 

ⵜⵍⵍⵉ ⵛⵉ ⴷ ⵜⴰⵏⴼⵔⵓⵃⵜ. ⵜⵇⵇⵉⵎ ⵜⵄⴰⵡⴰⴷ ⴰⵙ ⴰⵍⵉⵙ ⵓⵛⴰ ⵜⵏⵀⵛ, ⵜⵏⵏⴰ ⴰⵙ ⵃⴰ ⵙⵙⵖⴷ 

ⵡⴰⵀⴰ! ⵔⵓⵅⴰ ⵜⴽⵎⵎⵍ ⵡⵉⵙ ⵜⵥⴰ ⵏ ⵉⵙⴳⴳⵯⴰⵙⵏ ⵏⵜⵜⴰⵜ ⴰⴽⵉⴷⵙⵏ. ⵎⴰⵛⴰ ⴷⴳ ⵡⵓⵙⵙⴰⵏ ⴰ ⴰⴷ 

ⵜⵓⴳⵓⵔ. ⵢⵓⴳⵉ ⵓⵔⴳⴰⵣ ⵏⵏⵙ ⴰⴷ ⵜⵅⴷⵎ ⴰⴽⴷ ⵉⵡⴷⴰⵏ. ⵓⵛⴰ ⵜⴹⴼⵕ ⴰⵕⵕⴰⵢ ⵏⵏⵙ. ⵜⵅⵢⵢⵇ 

ⵊⵉⵔⵜⵔⵓⴷ ⵅⴰⴼⵙ ⵎⵉⵏⵣⵉ ⵜⵜⵅⵙⵙⴰ ⵜⵜ ⵙ ⵡⴰⵟⵟⴰⵚ. ⵍⴱⴷⴰ ⴰⵇⴰ ⵜⵜ ⵜⵙⵙⴰⵡⴰⵍ ⵅⴰⴼⵙ. 

ⵜⴰⵔⵔⴰ ⵅⴰⴼⵙ ⴷⵉ ⵜⴰⵍⵍⵙⵜ ⵏⵏⵙ: “ⴰⵎⵛ ⵜⵅⵣⵣⵔⴷ ⵛⴽⴽ, ⵜⵙⵙⴰⵡⴰⵍ ⵅⴰⴼⵙ ⵔⴰ ⴷⴳ 

ⵎⵓⴷⴷⵓ ⵏⵏⵙ ⴷ ⵎⵉⵍⵎⵉ ⵎⴰ ⵜⵓⴼⴰ ⴰⴱⵔⵉⴷ. ⵏⵜⵜⴰⵜ, ⴷⴷⵔⵉⵡⵛⴰ, ⵓⵔ ⵜⵙⵙⵉⵏ ⵛⵉ ⴷⵉ 

ⵜⵎⵙⵍⴰⵢⵉⵏ ⵏ ⵜⵓⴷⴰⵔⵜ ⵓⵔⴰ ⵎⵉⵏ ⵉⵜⵜⵎⵙⴰⵔⵏ ⴷⵉ ⴷⴷⵓⵏⵉⵜ. ⵅⵎⵎⴻⵎ ⴱⵍⵍⵉ ⵏⵜⵜⴰⵜ ⵜⵉⵖⵉⵍ 

ⴷⵉ ⵎⵉⵔⵉⴽⴰⵏ ⵓⵔ ⴷⵉⵏⵏⵉ ⵛⵉ ⵡⵉⵏⵏⵉ ⵉⵙⵙⵓⵏⵉⵖⵏ ⴷ ⵉⵎⴰⵔⴰⵏ.” ⵎⴰⵢⵎⵎⵉ? ⵉⵙⵙⵇⵙⴰ ⵜⵜ 

ⵎⵓⵃⵎⵎⴷ. ⵎⵉⵏⵣⵉ ⵉⵎⵉⵔⵉⴽⴰⵏⵢⵢⵏ ⵜⵜⴰⵙⵏ ⴷ ⴰⵔ ⴱⴰⵔⵉⵣ ⵃⵎⴰ ⴰⴷ ⵍⵎⴷⵏ ⵜⵉⵔⵔⴰ ⴷ 

ⵓⵙⵙⵓⵏⵖ. ⵉⵛⵜ ⵏ ⵜⵡⴰⵔⴰⵜ ⵙⵇⵙⵉⵖ ⵜⵜ ⵏⵛⵛ ⵎⵉⵏ ⵜⵜⴳⴳⵏ ⵉⵎⵉⵔⵉⴽⴰⵏⵢⵢⵏ ⴷⵉ ⵜⵎⵓⵔⵜ ⵏⵏⵙⵏ? 

ⵜⵏⵏⴰ ⵢⵉ ⵙ ⵏⵏⵉⵢⵜ ⵏⵏⵙ ⴰⵙⵡⵓⵔⵉ ⵏⵏⵙⵏ ⵎⴰⵕⵕⴰ ⴷ ⴰⵎⵙⴳⵏⴰⴼ ⵏ ⵜⵖⵎⴰⵙ.

ⵔⵅⴷⵏⵏⵉ ⵜⴹⵕⴰ ⵊⵉⵔⵜⵔⵓⴷ ⵣⴳ ⵓⵅⵅⴰⵎ ⵏⵏⵙ. ⵉⵥⵡⴰⵔ ⵉ ⵜⵜ ⵉⴷ ⴰⴹⵓ ⵏ ⵓⵙⵔⵉⵔⵉ. 

ⵜⴳⴳ ⴷ ⵛⵉ ⵏ ⵉⵙⵓⵔⵉⴼⵏ ⵖⴰⵔ ⵎⴰⵏⵉ ⵉⵇⵇⵉⵎ ⵎⵓⵃⵎⵎⴷ ⴰⵎ ⵛⵉ ⵏ ⵓⴷⴰⵎⵓⵎ ⵉⵜⵜⵓⵄⵍⴰ ⵣⴳ 

ⵓⵎⵛⴰⵏ ⵏⵏⵙ. ⵜⵎⵢⵍ ⵖⴰⵔⵙ ⵏⵜⵜⴰⵜ ⵜⴼⴰⵃ, ⵉⵣⵡⵖ ⵓⵅⵏⴼⵓⴼ ⵏⵏⵙ, ⴷⵍⵇⵏ ⵉⴼⴰⵙⵙⵏ ⵏⵏⵙ ⵃⵎⴰ 

ⴰⴷ ⵜⵜ ⵉⴹⵔⵄ. ⵎⴹⴰⵔⴰⵄⵏ, ⵎⵙⵍⵍⴰⵎⵏ ⵙ ⵡⵓⴷⵎⴰⵡⵏ. ⵔⵅⴷⵏⵏⵉ ⵉⵙⵙⵏ ⵓⵔ ⵜⵏⵏⵉ ⵛⵉ ⴷⴳ 

ⵓⵅⵅⴰⵎ ⵏⵏⵙ, ⵉⵔⴰ ⴳ ⵛⵉ ⵏ ⵓⵔⴰⴷⴰⴱ ⵏⵉⵖ ⵙⴰⴷⵓ ⵛⵉ ⵏ ⴷⴷⵓⵛ. “ⵜⵄⵟⵟⴰⴷ ⴰⵟⵟⴰⵚ ⵅⴰⴼⵏⵖ 

ⴰ ⵎⵓⵃⵎⵎⴷ. ⵎⴰⵎⵎⵛ ⵛⴽⴽ? ⵎⴰⵎⵎⵛ ⵜⵓⵙⵉⴷ?.. ⴰⵍⵍⵉⵙ ⵜⵓⵖⴰ ⵜⵙⵔⵀⴰ ⵛⴽⴽ ⵙ ⵡⴰⵡⴰⵍ. 

ⵏⵜⵜⴰⵜ ⵉⵜⵜⵔⵉⵇⵇⴰ ⵣⵣⴰⵢⵙ ⴰⴷ ⵜⵙⵙⵉⵡⵍ ⵅ ⵜⵛⵔⵉⵛⵉⵏ. ⵡⵏⵏⵉ ⵜⵓⵖⴰ ⴷ ⴰⵙⵜⵍ ⵏⵏⵙ, ⴰⵡⴰⵍ 

ⵏⵏⵙ ⵍⴱⴷⴰ ⵅⴼ ⵜⵅⴷⴷⴰⵎⵉⵏ ⴷ ⵓⵙⵏⵡⵉ!”. 



 53 

جيرترود

ⵉⵇⵇⵉⵎ ⵉⵜⵜⵅⵎⵎⵉⵎ ⴷⵉ ⵔⴳⴷⵔⴰⵏⵜ ⵏⵏⵙ ⴷ ⵓⵅⵏⴼⵓⴼ ⵏⵏⵙ ⴰⵇⵓⵏⵏⴰⵔⵉ. ⴰⵛⵡⵡⴰⴼ ⵉⴼⵙⵉ 
ⴷ ⴰⵍⴳⴳⴰⵖ ⴰⵎ ⵜⵉⴹⵕⵉⵏ ⵏ ⵓⴳⵍⵍⵉⴷ. ⵉⵊⵊ ⵏ ⵓⵇⵣⵉⵏ ⴷ ⴰⵛⵎⵍⴰⵍ ’ⴱⴰⵙⴽⵉⵟ’ ⵉⵜⵜⵉⵔⴰⵔ ⴰⵙ 
ⵖⴰⵔ ⵉⴹⴰⵕⵏ ⵏⵏⵙ. ⴰⵢⵏⴰⵔ ⵏⵏⵙ ⴷ ⴰⵛⵎⵍⴰⵍ, ⵓⴼⴼⵏⵜ ⵜⵉⵟⵟⴰⵡⵉⵏ ⵏⵏⵙ ⵙ ⵓⵇⵚⴰⵔ. ⵇⵇⵉⵎⵏ ⵣⴷⴰⵜ 
ⵉ ⵡⴰⵢⴰⵡⵢⴰ. ⵃⴰⵛⴰ ⴰⵍⵉⵙ ⵜⵅⵣⵣⵔ ⴷⴰⵢⵙⵏ ⵙ ⵍⵃⵙⵙ. ⴰⵛⵡⵡⴰⴼ ⵏⵏⵙ ⵉⵎⵎⵓⴹ ⴷⴼⴼⵉⵔ 
ⵏⵏⵙ, ⵉⵛⵜ ⵏ ⵜⵎⵓⵏⵢⵓⵜ ⵜⴰⵍⴳⴳⴰⵖⵜ ⵜⵀⵡⴰ ⴷ ⵅⴼ ⵜⵉⵟⵟⴰⵡⵉⵏ ⵏⵏⵙ ⵜⵉⴱⴰⵔⴽⴰⵏⵉⵏ. ⵜⵉⵏⵣⴰⵔ 
ⵏⵏⵙ ⵜⵉⵣⵉⵔⴰⵔⵉⵏ, ⵛⵉ ⵏ ⵛⵍⴰⵖⵎ ⵓⴷⵔⵓⵙⵏ ⵅ ⵡⴰⵏⵛⵓⵛ ⵏⵏⵙ ⵏ ⵙⵏⵏⵊ. ⵓⵛⴰ ⵜⵡⵡⵉ ⴷ ⵀⵉⵍⵉⵏ 
ⵙⵙⵉⵏⵢⵢⵜ ⵏ ⵔⵇⵀⵡⴰ. ⵜⵇⵇⵉⵎ ⵜⵜⴼⴰⵔⵔⵖ ⵕⵇⴰⵀⵡⴰ ⴷⵉ ⵛⵉ ⵏ ⵜⴼⵏⵊⴰⵕⵉⵏ ⵜⵉⴱⵔⴱⴰⵛⵉⵏ. 
ⵉⵙⵙⵓⵏⵖ ⴷⴰⵢⵙⵏⵜ ⵜⵉⵡⵍⴰⴼⵉⵏ ⵏ ⴱⵉⴽⴰⵙⵓ. ⵓⵎⵉ ⵜⵓⵙⵉ ⴷ ⵜⵅⴷⴷⴰⵎⵜ ⵏⵏⵉ ⵜⴰⵚⴱⵃⴰⵏⵜ ⴰⴷ 
ⴰⵙ ⵜⴼⴰⵔⵔⵖ ⵕⵇⴰⵀⵡⴰ, ⵜⵅⵣⵔ ⵙ ⵜⵉⵟⵟⴰⵡⵉⵏ ⵏⵏⵙ ⴷⵉ ⵜⵉⵏⵏⵉ ⵏ ⵎⵓⵃⵎⵎⴷ ⵜⵅⵙⵙ ⴰⴷ 
ⵜⵙⵙⵉⵡⵍ ⴰⴽⵉⴷⵙ. “ⵓⵀ ⴰ ⵙⵉⴷⵉ, ⵎⴰⵎⵏⴽ ⵜⴳⴳⵉⴷ ⵜⵓⴳⵓⵔⴷ ⵣⵉ ⵙⵏⵏⵉ. ⵣⵉ ⵜⴰⵎⵓⵔⵜ 
ⵏⵏⵉ ⵜⴰⴱⴰⵔⴽⴰⵏⵜ!” ⵜⵇⵇⵉⵎ ⵊⵉⵔⵜⵔⵓⴷ ⵜⴹⵚⵚⴰ ⵙ ⵊⵊⵀⴷ, ⵜⵏⵏⴰ ⴰⵙ ⵏⵜⵜⴰⵜ ⵜⴻⵜⵜⵙⵃⵇⴰⵔ 
ⵉⵜⵜ: ⵎⴰⵏⵉⵙ ⵜⵡⵡⵉⴷ ⴰⵡⴰⵍ ⴰ ⴰⴱⵓⵀⴰⵍⵉ ⴰ ⵀⵉⵍⵉⵏ ?. ⵓⵛⴰ ⵉⵙⵙⵉⴷⴼ ⵎⵓⵃⵎⵎⴷ ⵉⵅⴼ ⵏⵏⵙ 
ⴷⵉ ⵡⴰⵡⴰⵍ ⵃⵎⴰ ⴰⴷ ⵉⵙⵙⵉⵡⵍ ⵅⴼ ⴷⴷⵔⵉⵡⵛⴰ ⵏⵏⵉ, ⵜⵙⵙⴷⵃⴰ ⵙ ⵎⵉⵏ ⵜⵏⵏⴰ. “ⴰⵊⵊ ⵉⵜⵜ 
ⴰⴷ ⵜⵙⵙⵇⵙⴰ, ⵜⵅⵙⵙ ⴰⴷ ⵜⵙⵙⵏ”. ⵓⵛⴰ ⵉⵅⵣⵔ ⵖⴰⵔ ⵀⵉⵍⵉⵏ ⵏⵜⵜⴰⵜ ⵜⵙⵙⴷⵃⴰ. “ⵍⵍⴰ! ⴰ 
ⵔⴰⵍⵍⴰ ⵏⵛⵛ ⵓⵙⵉⵖ ⴷ ⵣⵉ ⵡⴰⴼⵔⵉⵇⵢⴰ… ⴷⴰⵢⵙ ⵜⴼⴰⵡⵜ ⴰⵟⵟⴰⵚ. ⵎⴰ ⵜⵙⵙⵏⴷ, ⴷ ⵏⵜⵜⴰⵜ 
ⴷ ⵇⴰⵔⵔⴰ ⵉⴼⴽⵏ ⵜⴼⴰⵡⵜ ⵉ ⴷⴷⵓⵏⵉⵜ ⵎⴰⵕⵕⴰ!”. ⵓⵛⴰ ⵜⵏⵏⴰ ⴰⵙ ⵊⵉⵔⵜⵔⵓⴷ: “ⵙ ⵜⵉⴷⵜ, ⵙ 
ⵜⵉⴷⵜ! ⵏⵜⵜⴰⵜ ⵎⴰⵕⵕⴰ ⴷ ⵜⴼⴰⵡⵜ… ⴰ ⵀⵉⵍⵉⵏ”. 

ⵓⵎⵉ ⵜⵙⵡⴰ ⴰⴼⵏⵊⴰⵕ ⵏ ⵚⵇⴰⵀⵡⴰ ⴰⵎⵣⵡⴰⵔⵓ, ⵜⴽⴽⴰⵔ ⵊⵉⵔⵜⵔⵓⴷ ⴰⴷ ⵜⴼⴼⵖ ⴰⵅⵎⵉ 
ⵉⵜⵜⵔⴰⵊⴰ ⵜⵜ ⵃⴷⴷ, ⵓⵛⴰ ⵉⴹⴼⵕ ⵉⵜⵜ ’ⴱⴰⵙⴽⵉⵟ’, ⵜⵏⵏⴰ ⴰⵙ ⵉ ⵎⵓⵃⵎⵎⴷ ⴰⴷ ⵉⵎⵓⵏ ⴰⴽⵉⴷⵙ. 
ⵔⵅⴷⵏⵏⵉ ⵉⵔⴰ ⴷ ⵔⵡⵇⵜ ⵏ ⵓⵙⴰⵔⵉ ⵙ ⵓⵇⵣⵉⵏ ⵏⵏⵙ ⴰⵎⵥⵥⵢⴰⵏ, ⴰⵏⵓⴱⵓⴹ ⵏⵏⵙ. ⵜⵙⵙⵇⵙⴰ ⵜⵜ 
ⵊⵉⵔⵜⵔⵓⴷ ⵎⴰⵏⵉ ⵎⵙⴰⴳⴰⵔⵏ ⵉⴱⵔⵉⴷⵏ ⵉⵙⵙⵓⴼⵓⵖⵏ ⵖⴰⵔ ⵓⴱⵔⵉⴷ ⵏ ‘ⵎⵓⵏⴱⴰⵔⵏⴰⵙ’: ⵎⵉⵏ 
ⴷⴰⵢⵉ ⵖⴰ ⵜⵏⵏⵉⴷ ⴰⵡⴰⵔⵏⵉ ⵏ ⵔⴰⴳⴳⵯⴰⵊ ⴰ ⴰⵣⵉⵔⴰⵔ? ⵉⵏⵏⴰ ⴰⵙ ⵏⵜⵜⴰ ⵙ ⵜⵏⵎⵍⴰⵍⵜ ⴰⵍⴰⵎⵉ 
ⵉⴳⴳⴰ ⴰⵅⵎⵉ ⵓⵔ ⵉⵅⵎⵎ ⴳ ⵓⵙⵇⵙⵉ ⵏⵏⵉ ⵇⵇⴰⵄ: “ⵓⵔ ⴷⵉⵏⵏⵉ ⵛⵉ ⵎⵉⵏ ⵉⵙⴷⴰⵀⴷⵊⵏ ⴰⴷ 
ⵉⵜⵜⵡⴰⵄⴰⵡⴷ!”. ⵜⴷⵀⵛ ⵏⵜⵜⴰⵜ ⴷⴳ ⵔⵊⵡⴰⴱ ⵏⵏⵙ ⴰⵚⵎⵎⴰⴹ. ⵜⵅⵣⵔ ⵖⴰⵔⵙ ⴰⵅⵎⵉ ⵜⵅⵙ 
ⴰⴷ ⵜ ⵜⵙⴱⴷⴷ, ⵓⵛⴰ ⵜⵏⵏⴰ ⴰⵙ, ⵜⴳⴳⴰ ⵉⵅⴼ ⵏⵏⵙ ⴰⵅⵎⵉ ⵜⴱⵍⵍⵟ ⴷⴰⵢⵙ: “ⵎⴰⵔⴰ ⴷ ⵎⴰⵏⴰⵢⴰ 
ⵡⴰⵀⴰ ⵉ ⵣⵉ ⴷⴰⵢⵉ ⵖⴰ ⵜⵡⴰⵊⴱⴷ ⵅⴼ ⵓⵙⵇⵙⵉ ⵉⵏⵓ, ⴰⴷ ⵏⵎⵙⴱⴹⴰ ⴷⴰ ⵡⴰⵀ, ⵖⴰⵔ ⵓⵏⴳⴳⴰⵔⵓ ⵏ 
ⵓⴱⵔⵉⴷ ⴰ”. ⵉⵙⵢⴰⴼⴰ ⴱⵍⵍⵉ ⵓⵔ ⵣⵣⴰⵢⵙ ⵉⵔⵉⵇⵇ ⵔⵃⴰⵔ, ⴰⵅⵎⵉ ⵉⵅⵙⵙ ⴰⴷ ⵉⵎⵙⵓⵎⵓⵃ 
ⴰⴽⵉⴷⵙ, ⵉⵇⵇⵉⵎ ⵉⵙⵙⴰⵡⴰⵍ ⴰⵙ ⵅⴼ ⴽⵓⵔⵛⵉ. ⵉⵙⵙⵉⵡⵍ ⴰⵙ ⴷⵖⵢⴰ ⵅⴼ ⵢⵉⵅⴼ ⵏⵏⵙ, 
ⵉⵜⵜⵡⴰⵔⴰ ⵜⵜ ⵜⴳⴳⴰ ⵛⵛⴰⵏ ⵉ ⵎⵉⵏ ⵉⵜⵜⵉⵏⵉ ⴰⵙ, ⵜⴰⵎⵥⵢⴰⵏⵜ ⴷ ⵜⴰⵎⵇⵇⵔⴰⵏⵜ. ⵓⵛⴰ ⵜⵇⵇⵉⵎ 
ⵏⵜⵜⴰⵜ ⵜⵙⵙⴰⵡⴰⵍ ⵅⴼ ⵢⵉⵅⴼ ⵏⵏⵙ. ⴰⵟⵟⴰⵚ ⵏ ⵉⵎⵙⴰⵔⵏ ⴷ ⵡⴰⵟⵟⴰⵚ ⵏ ⵉⵅⵏⴼⵓⴼⵏ ⴷ ⵡⴰⵟⵟⴰⵚ 

ⵏ ⵉⵙⵙⴰⵖⵏ ⴷ ⵡⴰⵟⵟⴰⵚ ⵏ ⵉⵎⵉⴷⴷⵓⵜⵏ ⴷ ⵉⵎⵓⵛⴰⵏ ⴷ ⵉⴷⵍⵉⵙⵏ ⴷ ⵜⵉⵔⵡⵉⵃⵉⵏ ⴷ ⵉⵙⵏⵜⵉⵜⵏ 
ⴷ ⵉⵅⵎⵎⵉⵎⵏ. ⵔⵅⴷⵏⵏⵉ ⵉⵜⵜⵡⴰⵔⴰ ⵜⵜ ⴷ ⵛⵉ ⴷ ⴰⵎⵇⵇⵔⴰⵏ. ⵉⵔⴰ ⵉⵙⵙⵏ ⴱⵍⵍⵉ ⵜⵜⵅⵙⵙⴰ 
ⴰⵟⵟⴰⵚ ⴰⵣⵣⴰⵢⵙ ⵉⵙⵙⵓⵄⵍⴰ ⵓⵛⴰ ⵉⴳⴳⴰ ⴰⵙ ⴰⵕⵕⴰⵢ ⴷⴳ ⵓⴱⵔⵉⴷ ⵓⵎⵉ ⵏⵉⵜⵏⵉ ⵜⵜⴷⵡⵉⵍⵏ 
ⵖⴰⵔ ⵜⴰⴷⴷⴰⵔⵜ. ⵔⵉⵇⵏ ⵣⵣⴰⵢⵙ ⴰⵡⴰⵏ ⵏⵏⵉ ⵏⵏⵙ, ⵜⵔⵀⴰ ⵜⴰⵔⵔⴰ ⵖⴰⵔⵙ ⵙ ⵜⵡⵉⵏⴰⵙⵉⵏ 
ⵉⴼⵔⵃⵏ: “ⴰⵟⵟⴰⵚ ⵏ ⵓⴱⵔⵉⴷ ⵉⴷ ⵜⵜⵓⴳⴳⵓⵔⴷ… ⴰ ⵎⵓⵃⵎⵎⴷ”. ⵏⵜⵜⴰ ⵉⵔⴰ ⵉⵙⵙⵏ ⵎⴰⵎⵎⵛ 
ⵖⴰ ⵢⴰⵔⵔ ⵅⴼ ⵡⴰⵡⴰⵍ ⵏ ⵜⵡⵜⵎⵜ, ⵉⵏⵏⴰ ⴰⵙ: “ⵖⴰⵔ ⵛⵎⵎ ⵉⴷ ⵓⵙⵉⵖ, ⵖⴰⵔ ⵉⵛⵜ ⵏ ⵜⵓⵙⴷⵉⴷ 
ⵜⴰⵎⵇⵇⵔⴰⵏⵜ… ⵜⵙⴷⴰⵀⵊⵊ”. ⵜⵏⵏⴰ ⴰⵙ ⵏⵜⵜⴰⵜ ⵙ ⵔⴼⵔⴰⵃⵜ: “ⵜⴳⴳⵉⴷ ⵔⵎⵣⵉⵢⵜ ⵜⵓⵙⵉⴷ, 
ⴰⵕⴰⵃⵉⴷ…” 

ⵜⵉⵙⴽⵔⵓⵜⵉⵜ ⵏ ⴱⴰⵔⵉⵣ ⵎⴰⵔⵔⴰ ⵉⵙⵔⵡⵏⵜ ⵙⴰⴷⵓ ⵏ ⵓⵏⵥⴰⵕ ⵏⵏⵉ ⵉⵄⵟⵟⴰⵏ. ⴰⵙⵢⵏⵓ 
ⵉⴳⴳⴰ ⴰⵅⵎⵉ ⵉⵄⴳⵣ ⴰⴷ ⵉⴷⴷⵓ ⵓⵛⴰ ⵉⵇⵇⵉⵎ ⵉⵜⵜⴼⴼⵣ ⵣⴳ ⵡⵓⵙⵙⴰⵏ ⵏ ⵢⵉⵎⵉⵔ ⵏ ⵜⴼⵙⵓⵜ. 
ⵎⵓⵃⵎⵎⴷ ⵉⵔⴰ ⵓⵔ ⵉⵏⵏⵓⵎ ⵛⵉ ⴰⴳⴷ ⵓⵚⵎⵎⵉⴹ ⵏ ⵜⵎⴷⵉⵏⵜ ⵏⵏⵉ ⵉⵜ ⵉⵔⵇⴰⵏ ⵓⵎⵉ ⵉⴹⵕ ⴷ 
ⵣⴳ ⵡⴰⵍⴰⵡⴰⵢ. ⵓⵎⵉ ⵉⴼⴼⵖ ⵣⵉ ⵜⵙⵔⵙⵉⵜ ⵙ ⵓⵥⴰⵥⵓ ⵏ ⵜⵙⵓⴼⵔⵜ ⴷ ⵜⵛⵛⴽⴽⴰⵕⵜ ⴷ 
ⵜⵎⵙⵍⴰⵢⵉⵏ ⵉⵢⵓⵏⵓⴹⵏ ⴷⴳ ⵜⵉⵡⵔⵉⵇⵉⵏ. ⵖⴰⵔⵙ ⵙⵙⵄⴷ ⵓⵎⵉ ⵢⵓⴼⴰ ⵇⵓⴱⴱⵓ ⵏⵏⵙ ⵏ ⵜⴰⴹⵓⴼⵜ 
ⵉⵙⵙⵉⵃⵎⴰ ⵜ ⵔⴰ ⵔⵅⴷⵏⵏⵉ ⵔⴰ ⴷ ⵔⵓⵅⴰ ⴰⴽⴷ ⵓⵖⵣⴷⵉⵙ ⵏ ⵊⵉⵔⵜⵔⵓⴷ. ⵉⵔⴰ ⵜⵜⵙⵍⴰ 
ⴰⵙ ⵏⵜⵜⴰ ⵉⵙⵙⴰⵡⴰⵍ ⴰⵙ ⵅⴼ ⵓⴼⵕⴰⵏⵚⵉⵚ ⵏⵏⵉ ⵉ ⵣⵣⴰⵢⵙ ⴷ ⵉⵏⴷⵀⵏ. ⵉⵢⵙⴰⵏ ⵏⵏⵙ ⴳⴳⵓⵔⵏ 
ⵙ ⵉⵖⵓⵢⴰⵏ ⵏⵏⵙ ⴷ ⵡⴰⵡⴰⵍ ⵏⵏⵙ ⵢⵓⵄⵍⴰⵏ, ⵓⵔ ⴳⴳⵓⵔⵏ ⵛⵉ ⵙ ⵜⵖⵔⴰⵢⵜ ⵏⵏⵉ ⵉ ⵜⵓⵖⴰ ⵉⴽⴽⴰⵜ 
ⴷⵉ ⵜⵓⴳⴳⴰⵡⵜ. ⵓⵔ ⵉⵙⴱⵉⴷⴷ ⴰⵡⴰⵍ ⵏⵏⵙ ⵇⵇⴰⵄ, ⵣⴳⴳⵯⴰⵎⵉ ⴷ ⵉⴼⴼⵖ ⵣⴳ ⵓⵙⵔⵙⵉⵡ ⵏ 
“ⵓⵙⵜⵔⵍⵉⵜⵣ” ⵏⵜⵜⴰ ⵉⵙⵙⴰⵡⴰⵍ ⴰⴽⴷ ⵡⵉⵏⵏⵉ ⵉ ⵣⵉ ⴷ ⵉⵏⴷⵀ, ⵡⵉⵏⵏⵉ ⵅⴼ ⴷ ⵉⵄⴷⴷⵓ ⴷ 
ⵢⵏⵏⵉ ⵉⵣⵏⵓⵣⴰⵏ ⴷⴳ ⵓⴱⵔⵉⴷ ⴷ ⴰⵢⵜ ⴱⴰⴱ ⵏ ⵜⵃⵓⵏⴰ, ⵅⵎⵉ ⵓⵔ ⵉⵜⵜⵉⴼ ⵃⴷⴷ ⵎⵉ ⴽⴷ ⴰⴷ 
ⵉⵙⵙⵉⵡⵍ, ⵉⵙⵙⴰⵡⴰⵍ ⴰⴽⴷ ⵢⵉⵊⵊ ⵣⴳ ⵉⵢⵙⴰⵏ ⵏⵏⵙ, ⵉⵜⵜⴻⵏⵏⵉ ⴰⵙ: “ⵏⵀⵣⵣ ⴰ ⵢⴰⵖⵏⴷⴰⴼ 
ⵓⵔ ⵙⵎⵢⵢⴰⵍ ⵛⵉ ⵍⵃⵎⵍ ⵖⴰⵔ ⵓⵎⴰⴽ!”. ⵓⵛⴰ ⵉⵜⵜⴷⵡⵉⵍ ⵖⴰⵔ ⵡⵉⵏⵏⵉ ⵉ ⴷ ⵉⵙⵏⵉ ⵃⵎⴰ ⴰⴷ 
ⴰⵙⵏ ⵉⵙⵙⵉⵡⵍ ⵅⴼ ⵜⵇⵙⵙⵉⵙⵉⵏ ⵏⵏⵙ ⴰⴽⴷ ⵉⵢⵙⴰⵏ ⴷ ⵉⵎⵏⴰⵢ ⵏⵏⵙ. ⵉⵔⴰ ⴷ ⵉⵊⵊ ⵏ ⵓⵔⴳⴰⵣ 
ⵉⵚⴱⵃ, ⵉⵜⵜⴹⵚⵚⴰ, ⵉⵜⵜⵎⵍⵍⴰⵖ. ⵉⵙⵙⵏ ⵎⴽⵓⵔ ⵉⵊⵊ ⵎⴰⵏⵉ ⵜ ⵉⵙⵔⵓⵙⴰ. ⵍⴱⴷⴰ ⵉⵅⵣⵣⵔ 
ⵖⴰⵔ ⴷⴼⴼⵉⵔ, ⵉⵙⴼⴰⴼⴰ ⵜⵏ: ⴰ ⵡⵏⵏⵉ ⵏ ⵜⵉⵙⵎⵇⵇⴰⵍⵉⵏ, ⵜⵡⴰⵔⴰⵜ ⴰ ⵏⵏⴽ! ⴷⴳ ⵓⵎⵛⴰⵏ ⴰ. ⴰ 
ⵔⴰⵍⵍⴰ, ⵎⴰ ⵜⵙⵙⵏⴷ ⵜⴰⴷⴷⴰⵔⵜ ⵏⵏⵎ ⴽⵜⴰⵔ ⵣⵣⴰⵢⵉ, ⵢⴰⵍⵍⴰⵀ ⵀⵡⴰ! ⵓⵔ ⵜⴻⵜⵜⵓ ⵛⵉ ⴰⴽⵙⵓⵎ 
ⴷ ⵉⵛⴰⴽⴰⵏ ⵏⵏⴽ!.

ⴷⴳ ⵓⵅⵅⴰⵎ, ⵊⵉⵔⵜⵔⵓⴷ ⵜⵇⵇⵉⵎ ⵜⵓⴷⵙ ⵖⴰⵔ ⵙⵜⵓⴼⴰ. ⵜⵇⵇⵉⵎ ⴰⵍⵉⵙ ⵜⵙⵙⴰⵡⴰⵍ 
ⵅⴼ ⵜⵅⴷⴷⴰⵎⵉⵏ ⴰⵅⵎⵉ ⵓⵔ ⵜⵙⴱⴷⴷ ⵇⵇⴰⵄ ⵣⴳ ⵓⵎⵣⵡⴰⵔ. ⵜⵓⴼⴰ ⵎⵓⵃⵎⵎⴷ ⵉⵜⵜⵙⵄⴰⴼ 
ⵉⵜⵜ ⵙ ⵓⵙⵇⵙⵉ ⵃⵎⴰ ⴰⴷ ⵉⵛⵏⴰ ⵓⵎⵀⴰⵔⵜ ⵏⵏⵉ, ⴰⴷ ⵙⵄⴷⴰⵏ ⵔⵡⵇⵜ. ⵎⵓⵃⵎⵎⴷ ⵉⵔⴰ 
ⵉⵙⵙⵓⴼⵓⵖ ⴷ ⵎⵉⵏ ⵖⴰⵔⵙ ⴷⵉ ⵜⵙⵓⴼⵔⵜ ⵏⵏⵙ ⵏ ⵜⵎⵙⵍⴰⵢⵉⵏ ⵉ ⴷ ⵉⵡⵉ ⴰⴽⵉⴷⵙ ⵣⵉ ⵜⵎⵓⵔⵜ 

ⵏⵏⵙ, ⵜⵉⵣⵓⵣⴰⴼ, ⵜⵉⴼⵉⵔⵓⵜⵉⵏ ⵜⵉⵣⴰⵢⴽⵓⵜⵉⵏ, ⵜⵉⵅⵓⴷⴰⵎ, ⵉⵣⴱⴳⴰⵏ ⵏ ⵏⵓⵇⴰⵔⵜ ⴷ ⵎⴰⵕⵕⴰ 
ⵎⵉⵏ ⵜⵜⴳⴳⵏ ⵉⵎⴰⵣⵉⵖⵏ ⵣⵉ ⵜⵎⵙⵍⴰⵢⵉⵏ ⵚⴱⵃⵏⵜ, ⵣⵉ ⵙ ⵡⴰⴷⴷⴰⵢ ⵉ ⵜⵉⵣⵏⵉⵜ ⴷ ⵜⵔⵓⴷⴰⵏⵜ 
ⴷ ⵎⵕⵕⴰⴽⵛ ⴷ ⴷⴷⵛⵓⵕⴰⵜ ⴷ ⵜⵄⵛⵓⵛⵉⵏ ⵏ ⵛⵛⴰⵕⵇ, ⵙⵏⵏⵊ ⴷⴳ ⵡⴰⵟⵍⴰⵙ ⴰⵎⵇⵇⵔⴰⵏ. ⴷ 
ⵜⵙⵏⴷⵓⵇⵉⵏ ⵜⵉⵇⵓⵍⴰⵔⵉⵏ ⵏ ⵏⵏⵓⵇⴰⵔⵜ ⵉⵜⵜⴰⵃⴷⴰⵊⵏⵜ ⵜⵉⵎⵟⵟⵓⴹⵉⵏ ⴷ ⵍⵃⵙⴽⴰⵜ ⵏ ⵜⵛⵓⵎⵄⵜⵉⵏ: ⵛⵉ 
ⴷ ⴰⵎⵥⵥⵢⴰⵏ ⵛⵉ ⴷ ⴰⵎⵇⵇⵔⴰⵏ ⵏ ⵙⵉⵔⴰⵎⵉⴽ, ⵜⵏⵏⴹⵏⵉ ⵏ ⵓⵥⵕⵓ. ⴷ ⵜⵛⵓⵎⵄⴰⵜⵉⵏ ⵜⵉⵇⴰⵔⵇⴰⵛⵉⵏ 
ⵣⵉ ⵜⵏⵏⵉ ⵜⵉⵣⵢⴽⵓⵜⵉⵏ. ⴷ ⵛⵉ ⵏ ⵢⵉⵥⵕⴰ ⵜⵡⴳⴳⵉⴹⵏ ⵉ ⵔⵅⵣⵔⴰⵜ ⵏ ⴷⴷⵉⴽⵓⵕ, ⵜⵜⵎⵔⵓⵙⵏ ⵅⴼ 
ⵔⵎⵔⴰⴼⵄ ⵏ ⵣⵣⴰⵊ ⵙ ⵏⵏⵊ ⵉ ⵜⵙⵓⵏⵟⴰⵡⵉⵏ ⴷ ⵅ ⵜⵎⴰⵡⵉⵏ ⵏ ⵙⵜⵓⴼⴰⵜ. ⴷ ⴰⵔⵔⵉⵎⵜ ⵏ ⵉⵔⵖⵎⴰⵏ 
ⵖⴷⵍⵏ ⵙ ⵓⴽⵛⵛⵓⴹ ⴷ ⵓⵣⵍⴰⵏ ⵉⵣⴰⵢⴽⵓⵜⵏ ⵉ ⵣⵉ ⵜⵓⵖⴰ ⵜⵎⵏⵖⴰⵏ ⵎⵉⴷⴰⵏ ⵏ ⵣⵉⴽ ⵊⴰⵔ ⵔⵇⴱⴰⵢⵍ, 
ⵔⵓⵅⴰ ⵜⴰⵢⵔⵏⵜ ⵏ ⵔⵅⵣⵔⴰⵜ. ⵢⵡⵡⵉ ⴷ ⵔⴰ ⴷ ⵛⵉ ⵏ ⵔⵇⵛⵓⵄ ⵏ ⵡⴰⵜⴰⵢ. ⴰⴱⴰⵔⵔⴰⴷ ⵏ ⵏⵏⵓⵇⴰⵔⵜ 
ⵉⵚⴱⵃ ⴷ ⵓⵣⵏⴱⵉⵔ ⴷ ⵔⴽⵉⵙⴰⵏ ⵏ ⵍⵃⴰⵢⴰⵜⵉ ⴷ ⵉⵇⴰⵔⵇⴰⵛⵏ. ⴷ ⵛⵉ ⵏ ⵔⴽⵜⵜⴰⵏ ⵏ ⵔⵃⵔⵉⵔ 
ⴷ ⵔⵣⵢⵓⴼ ⴷⴰⵢⵙⵏ ⵓⵏⵓⵖ, ⵜⵎⵔⵓⵙⵏ ⵅⴼ ⵎⵉⵙⵙⴰⵜ ⴷ ⵜⵉⵙⴷⵍⵉⵙⵉⵏ ⴷ ⵢⵉⵛⵜ ⵏ ⵜⴽⵟⵉⴼⵜ 
ⵜⵛⵏⴰ. ⴷ ⵉⴱⵓⴼⴰⵔ ⵏ ⵓⵙⵏⴻⵏⵏⵉ ⵏⵏⵖ ⴰⵎⵖⵔⴰⴱⵉ. ⴷ ⵛⵡⴰⵢⵜ ⵏ ⵡⴰⵎⴰⵏ ⵏ ⵉⵊⴷⴷⵉⴳⵏ ⵉⵏⵇⵄⵏ … ⴷ 
ⵡⴰⵟⵟⴰⵚ ⵏ ⵜⵎⵙⵍⴰⵢⵉⵏ ⵜⵉⵎⵥⵥⵢⴰⵏⵉⵏ ⵙⴷⵀⴰⵛⵏⵜ. ⵎⴰⵕⵕⴰ ⵡⵉⵏⵏⵉ ⴷⵉ ⵜⴰⴷⴷⴰⵔⵜ ⴽⵙⵉⵏ 
ⵜⴰⵙⵖⴰⵔⵜ ⵏⵏⵙⵏ ⵣⵉ ⵎⴰⵏⴰⵡⵢⵏⵏⵉ. ⵎⵉⵏ ⴰⵚⴱⵃⴰⵏ ⵇⵇⴰⵄ ⴷ ⵎⵉⵏ ⵉⵙⵡⴰⵏ ⴰⵟⵟⴰⵚ ⵏ ⵊⵉⵔⵜⵔⵓⴷ 
ⴼⵔⵃⵏ ⵜⴽⵎⵎⵍ ⴰⵍⵉⵙ ⵅⴼ ⵓⵎⵀⴰⵔⵔⵜ ⵏⵏⵙ. ⵉⵔⵉⵇⵇ ⴰⵙ ⵡⴰⵡⴰⵍ ⵅⴼ ⵜⵅⴷⴷⴰⵎⵉⵏ. “ⴰⵟⵟⴰⵚ 
ⵏ ⵜⵉⵅⴷⴷⴰⵎⵉⵏ ⴼⵔⵃⵏⵜ. ⵎⴰⵛⴰ ⵎⴰⵕⵕⴰ ⴷⴰⵢⵙⵏⵜ ⵛⴰ ⵏ ⵔⵄⵉⴱ”. ⵓⵛⴰ ⵜⵏⵏⴰ ⴰⵙ ⵊⵉⵔⵜⵔⵓⴷ: 
ⵉⵎⵍⵉ ⵓⵔ ⴷⵢⵙⵏⵜ ⵔⵄⵉⴱ, ⵉⵎⵍⵉ ⵓⵔ ⵅⴷⵎⵏⵜ ⴰ ⴰⵍⵉⵙ». ⵓⵛⴰ ⵜⵅⵣⵔ ⵖⴰⵔ ⵎⵓⵃⵎⵎⴷ 
ⴰⵅⵎⵉ ⵉⵛⵛⵉⵜ ⵡⵓⵍ ⵏⵏⵙ ⵅⴼ ⵜⵅⴷⴷⴰⵎⵉⵏ, ⵜⵏⵏⴰ ⴰⵙ: “ⵙ ⵜⵉⴷⵜ ⵓⵔ ⵉⵔⴰ ⵛⵉ ⴷ ⴰⵄⴼⴼⴰⵏ 
ⴰⵎ ⵎⴰⵔⴰ ⵜⵙⵙⵉⴷⴼⴷ ⵜⴰⵅⴷⴷⴰⵎⵜ ⵖⴰⵔ ⵜⴰⴷⴷⴰⵔⵜ ⵏⵏⴽ ⴷ ⵜⵓⴷⴰⵔⵜ ⵏⵏⴽ, ⵓⵛⴰ ⵉⵊⵊ ⵏ 
ⵡⴰⵙⵙ ⴰⴷ ⵜⵓⴳⵓⵔ, ⴰⴷ ⵜⵙⵎⵃ ⴷⴰⵢⴽ ⴱⵍⴰ ⵔⵙⴱⴰⴱ!”. ⵉⵇⵇⵉⵎ ⵎⵓⵃⵎⵎⴷ ⵉⵜⵜⵙⵍⴰ 
ⵉ ⵡⴰⵡⴰⵍ ⵅⴼ ⵓⵎⵣⵔⵓⵢ ⵏ ⵜⵅⴷⵎⵉⵏ ⴷⵉ ⵜⴰⴷⴷⴰⵔⵜ ⵏⵏⵉ ⵏ ⵡⵓⵟⵟⵓⵏ ⵏ 27 ⴷⴳ ⵓⴱⵔⵉⴷ ⵏ 
’ⴷⵉⴼⵍⵓⵔⵉⵙ’. ⵛⵡⴰⵢ ⵓⵛⴰ ⵉⵙⵙⵏ ⵎⵓⵃⵎⵎⴷ ⴱⵍⵍⵉ ⴰⵟⵟⴰⵚ ⵏ ⵜⵅⴷⴷⴰⵎⵉⵏ ⵉⵅⴷⵎⵏ ⴷⵉ 
ⵜⴰⴷⴷⴰⵔⵜ ⵏⵏⵉ. ⵎⵉⵏⵣⵉ ⴰⵍⵉⵙ ⵜⵜⴽⵜⵉ ⵅⴼ ⴽⵓⵔⵛⵉ. ⵅⴼ ⵜⵇⵙⵙⵉⵙⵜ ⵏ ⵙⵉⵍⵉⵙⵢⴰ ⵣⵉ 
ⵙⵡⵉⵙⵔⴰ ⴷ ⵢⵉⵟⴰⵍⵢⴰ, ⵜⵡⵡⵉ ⵜⵜ ⵉⴷ ⴷⵉⵏⵏⵉ ⵅⴰⵍⵜⵙ ⵉⵅⴷⵎⵏ ⵜⴰⵎⴹⵓⴼⵜ ⵅⴼ ⵢⵉⵛⵜ ⵏ 
ⵓⵣⵇⵇⴰ ⵜⵓⴷⵙ ⵖⴰⵔⵙⵏ. ⵜⵓⴳⵓⵔ ⵙⵏⵏⵉ ⵓⵎⵉ ⵓⵔ ⵜⵙⵙⵉⵏ ⵛⵉ ⴰⴷ ⵜⴻⵙⵏⵏ. ⵎⴰⵏⴰ ⴽⵜⴰⵔ ⵓⵎⵉ ⵓⵔ 
ⵜⵙⵙⵉⵏ ⵛⴰ ⵔⴰ ⴰⴷ ⵜⴳⴳ ⵓⵎⵍⵉⵟ ⵏⵏⵉ ⵍⴱⴷⴰ ⵅⴼ ⵟⵟⴰⴱⵍⴰ ⵏ ⵊⵉⵔⵜⵔⵓⴷ ⵛⴽⴽ ⵜⵙⵙⵏⴷ ⴱⵍⵍⵉ 
ⵊⵉⵔⵜⵔⵓⴷ ⵍⴱⴷⴰ ⵜⵙⵇⵙⴰ ⵜⴰⵅⴷⴷⴰⵎⵜ ⵜⴰⵎⴰⵢⵏⵓⵜ ⵅⴼ ⵜⴱⵙⵉ ⵏⵏⵙ ⵉ ⵜⵏⵏⵓⵎ ⵎⴰ ⵜⵙⵙⵏ ⴰⴷ 
ⵜⴳⴳ ⵓⵎⵍⵉⵟ? ⴰⵡⴰⵔⵏⵉ ⴰⵙ ⵜⵓⵙ ⴷ ⵜⵅⴷⴷⴰⵎⵜ ⵏⵏⴹⵏⵉ ⵎⴰⵔⵉⵢⴰ ⵍⴰⴽⵓⵔⵊ1 ⵎⴰⵛⴰ ⵏⵜⵜⴰⵜ, 
ⵜⵡⵙⴰⵔ ⵓⵔ ⵜⵣⵎⵎⵔ ⵉ ⵎⴰⵕⵕⴰ ⵜⵜⴰⵎⴰⵔⴰ ⵏ ⵜⴰⴷⴷⴰⵔⵜ. ⴰⵡⴰⵔⵏⵉ ⴰⵙ ⵜⵓⵙ ⴷ ⵎⴰⵔⵉⵢⴰ 

jirtrud

ⵜⵏⵏⴹⵏⵉ. ⵔⴰ ⴷ ⵏⵜⵜⴰⵜ ⵣⵉ‘ⵙⵡⵉⵙⵔⴰ’. ⵇⵇⴰⵔⵏ ⴰⵙ: ⵎⴰⵔⵉⵢⴰ ⵉⵏⵜⵉⵙ, ⵎⴰ ⵜⵙⵙⴽⵜⵉⴷ 
ⵅⴰⴼⵙ ⴰ ⵊⵉⵔⵜⵔⵓⴷ? ⵓⵔ ⵜⵄⵟⵟⴰ ⵛⵉ ⵖⵓⵔⵏⵖ, ⴷⵖⵢⴰ ⵜⵓⴳⵓⵔ ⵜⵎⵔⵛ. ⵇⵇⵉⵎⵏⵜ ⵊⴰⵔ 
ⴰⵙⵏⵜ, ⵅⵎⵎⵏⵜ ⴷⵉ ⵜⵅⴷⴷⴰⵎⵏⵜ ⵎⵎ ⵜⵉⵟⵟⴰⵡⵉⵏ ⵏ ⵣⵣⴰⵊ. ⵜⵏⵏⴰ ⴰⵙ ⵊⵉⵔⵜⵔⵓⴷ ⵉⵔⴰ ⵎⴰⴷⵊⵉ 
ⵎⵓⵍ1 ⴷⴳ ⵢⵉⵛⵜ ⵏ ⵜⵍⵍⵙⵜ ⵜⴰⵇⵓⴹⴰⵜ. ⴰⵔⴳⴰⵣ ⵏⵏⵙ, ⵉⵅⴷⴷⵎ ⴷⵉ ⵔⵎⵅⵣⵏ, ⵉⵜⵜⵎⵓⵜⵓⵢ 
ⵣⴳ ⵓⵎⵛⴰⵏ ⵖⴰⵔ ⵡⵏⵏⴹⵏ. ⵓⵔ ⵉⵜⵜⴰⵡⵉ ⵏⵀⵔ ⵏⵏⵙ ⴰⴽⵉⴷⵙ. ⵓⵛⴰ ⵜⵙⵙⵉⵡⵍ ⴰⵍⵉⵙ ⵅⴼ ⵢⵉⵛⵜ ⵏ 
ⵜⵅⴷⴷⴰⵎⵜ ⵜⵛⵏⴰ ⵊⴰⵏ, ⵜⵙⵙⴽⵜⵉⴷ ⵅⴰⴼⵙ ⴰⵟⵟⴰⵚ ⴰ ⵊⵉⵔⵜⵔⵓⴷ, ⵏⵉⵖ ⵍⵍⴰ? ⵓⵛⴰ ⵜⵅⵢⵢⵇ 
ⵊⵉⵔⵜⵔⵓⴷ, ⵎⵉⵏⵣⵉ ⵜⵏⵏⵉ ⵜⵓⴳⵓⵔ ⴰⵙ ⵎⵉⵏⵣⵉ ⵉⵔⴰ ⵜⵓⴹⵏ ⵣⵉ ⴷⵉⵅⵔ ⵏⵏⵙ? ⵜⵜⴳⴳⵯⴷ ⵣⵉ 
ⵜⴰⵢⵢⵓⵜ ⴷ ⵔⵎⵔⴰⵛ.

ⵙⵙⵉⵡⵍⵏⵜ ⵔⴰ ⵅⴼ ⵢⵉⵛⵜ ⵏ ⵊⴰⵏ ⵏⵏⴹⵏⵉ, ⵜⵙⴱⴷⴷ ⵔⵅⴷⵎⵜ ⴰⵎⵏⵏⵉ ⵡⴰⵀⴰ. ⵓⵎⵉ ⴼⴼⵖⵏⵜ 
ⵔⵣⵣⵓⵏⵜ ⵅⴰⴼⵙ, ⵉⵏⵏⴰ ⴰⵙⵏⵜ ⵢⵉⵊⵊ ⵏ ⵓⵔⴳⴰⵣ ⵉⵄⴷⵍ ⵜⵉⵊⴰⵕⵕⴰⵢⵉⵏ ⵉⵔⴰ ⴷ ⵏⵜⵜⴰ, ⵉ ⵜⵜ 
ⵉⴷ ⵉⵜⵜⴰⵡⵉⵏ ⵖⴰⵔⵙⵏⵜ, ⴱⵍⵍⵉ ⵏⵜⵜⴰⵜ, ⵖⴰⵔⵙ ⵉⵊⵊ ⵏ ⵓⵅⵉⵢⵢⵇ ⴷ ⴰⵎⵇⵇⵔⴰⵏ ⴷⴳ ⵡⵓⵍ ⵏⵏⵙ. 
ⵖⴰⵔⵙ ⵉⵊⵊ ⵏ ⵓⵃⴰⵔⵎⵓⵛ. ⵜⵄⴰⵡⴰⴷ ⵊⵉⵔⵜⵔⵓⴷ ⵅⴰⴼⵙ: ⵖⴰⵔⵙ ⴰⵛⵡⵡⴰⴼ ⴷ ⴰⵍⴳⴳⵯⴰⵖ, 
ⵜⴳⴳ ⴰⵙ ⵉⵛⵜ ⵏ ⵜⴽⵢⵓⴹⵜ ⵜⵚⴱⵃ. ⵎⴰⵛⴰ ⵏⵜⵜⴰⵜ, ⵜⵙⵙⵏ ⴰⴷ ⵜⵙⵏⵏ. ⴷ ⵜⴰⵎⵟⵟⵓⴹⵜ ⵏ ⵜⵉⴷⵜ, 
ⴷ ⵜⵏⵏⵉ ⵉⵙⵏⵏ ⴰⵏⵡⴰⵍ. ⵜⵅⵣⵔ ⵊⵉⵔⵜⵔⵓⴷ ⵖⴰⵔ ⵎⵓⵃⵎⵎⴷ ⵓⵛⴰ ⵜⵏⵏⴰ: ⵎⵉⵏ ⵖⴰⵔⵙ ⴷ ⴰⵚⴱⵃⴰⵏ 
ⴷ ⵜⵎⵉⵊⵊⴰ ⵏⵏⵙ. ⴰⵎⵙⵍⵉ ⵏⵏⵙ ⵉⵀⵡⴰ, ⵢⴰⵔⵙⵙⴰ, ⵉⴳⴳⵯⵊ. ⵓⵔ ⵙⵉⵏⵖ ⵎⴰⵢⵎⵎⵉ ⵉⵜⵊⵊⴰ 
ⴷⴰⵢⵉ ⵔⴰⵜⴰⵔ, ⵡⴰⵅⵅⴰ ⵏⵜⵜⴰⵜ ⵍⴱⴷⴰ ⵜⵙⵙⴰⵡⴰⵍ ⴷⵔⵓⵙⵜ. ⵜⵙⵙⵖⴷ ⵛⵡⴰⵢⵜ ⵊⵉⵔⵜⵔⵓⴷ 
ⵜⵅⵎⵎⵉⵎ ⵓⵛⴰ ⵜⵏⵏⴰ ⴱⵍⵍⵉ ⵏⵜⵜⴰⵜ ⵜⵇⵇⵉⵎ ⵜⵜⴹⴼⴼⴰⵕ ⵉⵜⵜ ⵃⵎⴰ ⴰⴷ ⵉⴷⵡⵍ ⴰⵎⵙⵍⵉ ⵏⵏⵉ ⵏ 
ⵕⴱⴱⵉ. ⵜⴷⵡⵍ ⴷ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⴷ ⵡⵉⵙ ⵙⵉⵏ ⴷ ⴽⵕⴰⴹ ⵎⴰⵛⴰ ⵏⵜⵜⴰⵜ ⵜⵜⵓⴳⵓⵔ 
ⵡⵃⴷⵙ ⴰⵎⵏⵏⵉ ⵡⴰⵀⴰ. ⵖⴰⵔ ⵓⵏⴳⴳⴰⵔⵓ ⵜⵅⵙⵙ ⴰⴷ ⵜⴷⵡⵍ, ⵎⴰⵛⴰ ⵜⵓⴼⴰ ⵖⵓⵔⵏⵖ ⵜⴰⵅⴷⴷⴰⵎⵜ. 
ⵓⵛⴰ ⵜⵕⴰⵃ ⵓⵔ ⵜⴷⵡⵉⵍ ⵄⵎⵎⴰⵕⵚ, ⴷⴷⵔⵉⵡⵛⴰ ⵜⵎⴰⵔⵔⵜ. 

ⵀⴰ ⵊⵉⵔⵜⵔⵓⴷ ⵔⵓⵅⴰ ⵣⴷⴰⵜ ⵏⵏⵙ. ⵉⵙⵎⵃ ⴷⵉ ⴽⵓⵔⵛⵉ ⵉⴹⴼⵕ ⵉⵜⵜ ⵉⴷ. ⵏⵜⵜⴰ ⵔⵓⵅⴰ 
ⵉⵜⵜⵡⴰⵔⴰ ⵜⵜ ⴰⵎⵛ ⵉⵔⴰ ⵉⵥⵕⴰ ⵜⵜ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⴷⵉ ⵟⴰⵏⵊⴰ ⵙ ⵜⵉⵟⵟⴰⵡⵉⵏ 
ⵏⵏⵙ ⵏ ⵓⵎⵙⵓⵎⵓⵃ, ⵜⵉⵚⴱⵃⴰⵏⵉⵏ, ⵅⴼ ⵡⴰⵏⵛⵓⵛⵉⵏ ⵏⵏⵙ ⵉⵛⵜ ⵏ ⵜⴹⵚⴰ ⵏ ⵡⴰⵥⵍⵉ ⴷ ⵜⵎⵅⵙⴰ. 
“ⵄⵎⵎⴰⵕⵚ ⵓⵔ ⵎⵙⴰⴳⴰⵔⵖ ⴰⴽⴷ ⵛⵉ ⵏ ⵓⵔⴳⴰⵣ ⵉⵅⵣⵣⵔ ⴷⴰⵢⵉ ⴰⵎ ⵔⵅⵣⵔⴰⵜ ⵏⵏⴽ ⴰ 
ⵎⵓⵃⵎⵎⴷ. ⵏⵉⵖ ⵉⵏⵏⴰ ⵢⵉ ⵛⵉ ⵏ ⵡⴰⵡⴰⵍ ⴱⴷⵍⵏ ⵅⴼ ⵡⴰⵡⴰⵍ ⵉ ⴷⴰⵢⵉ ⵜⵏⵏⵉⴷ ⴷⵉ ⵟⴰⵏⵊⴰ!”. 
ⵓⵛⴰ ⵜⴽⴽⵔ ⴰⵍⵉⵙ ⴰⴷ ⵜⴳⵄⵄⴷ ⴰⴽⴷ ⵀⵉⵍⵉⵏ ⵖⴰⵔ ⵓⵅⵅⴰⵎ ⵏ ⵙⵏⵏⵊ ⵃⵎⴰ ⴰⴷ ⵜⵜⵙⵙⵓⵊⴷ ⵉ 
ⵎⵓⵃⵎⵎⴷ ⴰⴷ ⴷⴰⵢⵙ ⵉⵜⵜⵏⵓⵙ. ⵎⴰⵛⴰ ⵏⵜⵜⴰⵜ, ⵜⵙⵙⵉⵜⵉⵎ ⴷⵉ ⵔⵅⴹⴰⵕ ⵏⵏⵙ ⵓⵔ ⵉⵜⵜⵄⵟⵟⴰ 
ⵛⵉ ⴷⵉⵏⵏⵉ. ⵔⵅⴷⵏⵏⵉ, ⵉⵏⵏⴰ ⴰⵙ ⵎⵓⵃⵎⵎⴷ ⵉ ⵊⵉⵔⵜⵔⵓⴷ: “ⵅⵙⵖ ⵛⵎⵎ ⵓⵎⵉ ⵥⵕⵉⵖ ⵛⵎⵎ ⵙ 

1	 Muggie MOLL



 57 

جيرترود

ⵔⵅⵣⵔⴰⵜ ⵜⴰⵎⵣⵡⴰⵔⵓⵜ ⴷⵉ ⵟⴰⵏⵊⴰ”. ⵓⵛⴰ ⵜⵏⵏⴰ ⴰⵙ ⴷⴳ ⵓⵎⵛⴰⵏ: “ⵉⵅⵙⵙ ⵓⵔ ⵏⵜⵜⵕⴰⵊⴰ ⵛⵉ 
ⵅⵎⵉ ⵏⵜⵜⵅⵙⵙⴰ ⴷⵉ ⵔⵅⵣⵔⴰⵜ ⵜⴰⵎⵣⵡⴰⵔⵓⵜ”. ⵜⵅⵎⵎ ⵓⵎⵉ ⵉⵔⴰ ⴷⴳ ⵓⵙⵏⵙⵓ ⵏ ‘ⴱⵉⵍⵍⴰ 
ⴷⵓ ⴼⵕⴰⵏⵚ1’ ⴷⵉ ⵟⴰⵏⵊⴰ. ⴰⵇⴷⴷⴰⵛ ⵏⵏⵉ ⴰⵚⴱⵃⴰⵏ ⴷⵉ ⵍⴱⴰⵕ. ⵜⵏⵏⵉ ⵉⵣⵣⵏⵣⴰⵏ ⵜⵔⵓⵙⵙⵉ 
ⵜⵓⴷⵙ ⴰⵙⵏⵙⵓ. ⴷ ⵜⵏⵏⵉ ⵉⵣⵣⵏⵓⵣⴰⵏ ⵜⵉⵏⴳⵓⵍⵉⵏ ⵏ ⵓⵖⵔⵓⵎ ⴷⵉⵏⵏⵉ. ⴷ ⵡⵏⵏⵉ ⵉⵙⵙⵏ ⴰⵚⴹⵔⴰⵏ ⵙ 
ⵡⴰⴷⴷⴰⵢ ⵏ ⵜⴱⵓⵔⵊⴰⵜⵉⵏ ⵏ ⵓⵙⵏⵙⵓ. ⵉⵙⵖⵓⵢⵢⵓ ⵉⵜⵜⵉⵏⵉ: “ⵏⵜⵜⴰ, ⴷ ⴰⵎⴷⴷⵓⴽⵍ ⵏ ⵀⵉⵏⵔⵉ 
ⵎⴰⵜⵉⵙ. ⵎⴰⵜⵉⵙ ⵉⵙⵙⵓⵏⵖ ⵉⵜ ⵉⴷ ⵣⵉ ⵙⵙⵉⵀⴰ ⵣⵉ ⵜⴱⵓⵔⵊⵜⵉⵏ ⵙⵏⵏⵊ!”. ⵉⵇⵇⵉⵎ 
ⵎⵓⵃⵎⵎⴷ ⵉⵅⵣⵣⵔ ⵙ ⵜⵎⵅⵙⴰ ⴷⴳ ⵓⵅⵏⴼⵓⴼ ⵏ ⵜⵎⵖⴰⵔⵜ ⵏⵏⵉ ⵉ ⵉⵏⵏⴰⵏ: “ⵣⵉ ⵎⵉⵔⵉⴽⴰⵏⵢⵢⵏ 
ⵉⵍⵓⵍⵏ ⴷⴳ ⵢⵉⵣⵇⴰ ⵢⵓⵄⵍⴰⵏ, ⵉⵜⵜⵇⵇⵉⵙⵏ ⵜⴰⵢⵢⵓⵜ, ⴷⵉ ⵎⵉⵔⵉⴽⴰⵏⵯ. ⵓⵛⴰ ⵉⵜⵜⵙⵍⴰ ⴰⵙ 
ⵜⵏⵏⴰ ⴰⵙ ⵙ ⵊⵊⵀⴷ, ⴰⵎ ⵛⵉ ⵏ ⵜⵖⵓⵢⵢⵉⵜ ⴷⵉ ⵓⵔⵜⴰⴱⵓⵣ ⵏⵉⵖ ⴷⵉ ⵙⵜⵓⴷⵢⵓ ⵏ ⵓⵙⵊⵊⵍ: 
ⵎⴰ ⵜⵙⵙⴽⵜⵉⴷ ⵜⴰⵎⴷⴷⵉⵜ ⵏⵏⵉ ⴷⵉ ⵟⴰⵏⵊⴰ? ⵉⵔⵉⵖ ⴳⴳⵯⴷⵖ ⴰⵟⵟⴰⵚ! ⴼⴰⵃⵖ ⴰⵟⵟⴰⵚ! 
ⴷⴳ ⵢⵉⵛⵜ ⵏ ⵜⵡⴰⵔⴰⵜ. ⴰⴷ ⴰⴽ ⵣⵣⵓⵍⵍⵖ ⴱⵍⵍⵉ ⵜⵙⵔⵉⵔⴷ ⴰⵢⵉ ⴰ ⵢⴰⵎⵖⵔⴰⴱⵉ ⵉⴼⵔⵃⵏ, 
ⵜⴱⴷⵍⴷ ⴰⵢⵉ! ⵎⵉⵏ ⴰⵢⵉ ⵜⴳⴳⵉⴷ ⴰⵍⴰⵎⵉ ⵜⵙⵙⵀⵡⵉⴷ ⴰⵢⵉ ⴷ ⵣⵉ ⵙⵏⵏⵊ, ⵣⴳ ⵓⵊⵏⵏⴰ ⵉⵏⵓ 
ⵉⴳⴳⵯⵊⵏ ⵖⴰⵔ ⵜⵎⵓⵔⵜ? ⵡⴰⵀ! ⵛⴽⴽ ⵓⵔ ⵜⵅⵎⵎⴷ ⵎⴰⵎⵎⵛ ⵓⴷⴼⵖ ⵖⴰⵔ ⵊⵏⵏⵜ, ⵓⵛⴰ ⴼⴼⵖⵖ 
ⴷ ⵣⵣⴰⵢⵙ ⵖⴰⵔ ⵢⵉⵛⵜ ⵏ ⵜⵎⴷⵉⵏⵜ ⵓⵔ ⵜⴷⵡⵉⵍ ⵄⵎⵎⴰⵕⵚ…

ⵜⴷⵡⵍ ⴷ ⴰⵍⵉⵙ ⴰⴷ ⵜⴽⵎⵎⵍ ⵅⴼ ⵓⵇⵙⵙⴰⵔ ⴰⴽⵉⴷⵙⵏ ⴷⴳ ⵓⵙⴰⵍⵓⵏ ⵏⵏⵉ ⵉⵃⵎⴰⵏ ⵙ 
ⵙⵜⵓⴼⴰ, ⵇⵉⵎⵎⵏ ⵙ ⵡⴰⴷⴷⴰⵢ ⵉ ⵜⵡⵓⵔⵉ ⵏ ⵙⵉⵣⴰⵏ ⴷ ⵔⵓⵏⵡⴰⵔ ⴷ ⵎⴰⵜⵉⵙ ⵉ ⵢⵓⵢⵍⵏ ⵅⴼ 
ⵕⵃⵉⴹ ⵢⵓⴷⵙⵏ ⵖⴰⵔ ⵜⴼⵔⵉⵙⵜ2 ⵏ ⵊⵉⵔⵜⵔⵓⴷ ⵡⵏⵏⵉ ⵉ ⵉⴳⴳⴰ ⴱⵉⴽⴰⵙⵓ. “ⴰⵅⵅⴰⵎ ⵏⵏⴽ 
ⵉⵙⵙⵓ, ⵎⵉⵍⵎⵉ ⵎⵎⴰ ⵜⵅⵙⴷ ⴰⵍⵉ ⵖⴰⵔⵙ”. ⵜⵏⵏⴰ ⴰⵙ ⵊⵉⵔⵜⵔⵓⴷ ⵄⴰⴼⴰⴽ ⵓⵛⴰ ⵜⴽⵎⵎⵍ 
ⵉ ⵡⴰⵡⴰⵍ ⵏⵏⵙ ⴰⴽⴷ ⵎⵓⵃⵎⵎⴷ ⵏⵜⵜⴰⵜ, ⵜⵄⴷⵍ ⴰⵔⵚⵎⵉⴹ ⵏⵏⵙ ⴰⵍⵛⵛⵉⵏⵉ. ⵣⵉ ⵡⴰⵎⵉ ⵉ ⴷ 
ⴷⵡⵍⵖ ⵏⵛⵛ ⵜⵜⵙⵇⵙⵉⵖ ⵉⵅⴼ ⵉⵏⵓ, ⵎⵉⵏ ⵉⵜⵜⴳⴳ ⵎⵓⵃⵎⵎⴷ ⴷⵉⵏⵏⵉ ⴷⴳ ⵉⵎⵓⵛⴰⵏ ⵏⵏⵉ ⵉⵔⵉⵡⵏ 
ⵓⵔ ⴷⴰⵢⵙⵏ ⵡⴰⵍⵓ? ⵙ ⵜⵉⴷⵜ, ⵟⴰⵏⵊⴰ ⵜⵛⵏⴰ! ⵜⵙⴷⵀⴰⵛ. ⵎⴰⵛⴰ ⵓⵔ ⵜⵡⴰⵔⵉⵎ ⵛⵉ ⴰⴽⴷ 
ⵢⵉⵊⵊ ⵏ ⵓⵃⵓⴷⵔⵉ ⴰⵎ ⵛⴽⴽ ⵄⴰⴷ ⵉⵜⵜⵅⵙⵙⴰ ⴰⴷ ⵉⴷⴷⴰⵔ ⵜⵓⴷⴰⵔⵜ ⵏⵏⵙ. ⵓⵔ ⵉⴷ ⴰⵎⵏⵏⵉ ⴰ 
ⵎⵓⵃⵎⵎⴷ ⵓⵛⴰ ⵢⴰⵔⵔⴰ ⵅⴰⴼⵙ ⵎⵓⵃⵎⵎⴷ: “ⵍⴰⴱⵓⴷⴷⴰ ⴰⴷ ⴰⵎ ⵉⵏⵉⵖ ⵄⴰⴼⴰⵎ ⴰ ⵊⵉⵔⵜⵔⵓⴷ 
ⵅⴼ ⵜⵉⴱⵔⴰⵜⵉⵏ ⵏⵏⵎ ⵡⴰⵅⵅⴰ ⵓⴷⵔⵓⵙⵏⵜ, ⵢⵓⴷⵔⵓⵙ ⵔⴰ ⴷ ⵎⵉⵏ ⵜⵓⵔⵉⴷ ⴷⴰⵢⵙⵏⵜ, ⵎⴰⵛⴰ 
ⵣⵣⵓⵖⵓⵔⵏⵜ ⴰⵢⵉ ⴷ ⵃⵎⴰ ⴰⴷ ⵥⴰⵕⵕⵖ ⴷⴷⵓⵏⵛⵜ ⵙ ⵢⵉⵛⵜ ⵏ ⵔⵅⵣⵔⴰⵜ ⵜⵏⵏⴹⵏⵉ. ⵙ ⵜⵉⴷⵜ! 
ⴷ ⵛⵎⵎ ⵉ ⴷⴰⵢⵉ ⵉⵙⵙⵓⵄⵍⴰⵏ ⴷⴳ ⵓⵊⵏⵏⴰ!”.(…).

- ⵎⴰⵎⵎⵛ ⵜⵊⵊⵉⴷ ⵟⴰⵏⵊⴰ.. ⴷ ⵜⴰⵎⵓⵔⵜ. ⵄⴷⵍⵏ ⵍⵎⴰⵔⴰⵙⴰ? ⵎⴰ ⴱⴷⴰⵏ ⴷⴳ ⵓⵙⵏⵜⵉ ⵏ 
«ⵜⵔⴰⵎⵡⴰⵢ» ⵎⵉ ⵅⴼ ⵜⵓⵖⴰ ⵙⵙⴰⵡⴰⵍⵏ? 

1	 Hotel Villa de Franc
2	 بروتريه

- ⵄⴰⴷ «ⵜⵔⴰⵎⵡⴰⵢ» ⴷ ⵉⵛⵜ ⵏ ⵜⴰⵔⵊⵉⵜ ⵜⴳⴳⵯⵊ ⵅⴰⴼⵙⵏ! ⵢⵓⴷⵙ ⵔⵃⴰⵔ ⴰⴷ ⵙⴰⵍⴰⵏ 
ⵉ ⵍⵎⴰⵔⵙⴰ, ⵓⵔ ⵜⵇⵇⵉⵎ ⵛⵉ ⵎⴰⵎⵎⵛ ⵜⵓⴼⵉⴷ ⵜⵜ, ⵏⵉⵖ ⵎⴰⵎⵎⵛ ⵜⵊⵊⵉ ⵜⵜ. ⵔⵓⵅⴰ, ⵓⵔ 
ⵜⵃⴷⴰⵊⵊⵉⴷ ⵃⴷⴷ ⴰ ⵛⵎⵎ ⵉⵙⵉ ⵃⵎⴰ ⴰⴷ ⵜⵥⵡⵉⴹ, ⴱⵍⴰ ⵎⴰ ⵜⵙⵙⵓⴼⴼⴷ ⵉⵅⴼ ⵏⵏⵎ…
(ⵀⵉ ⵜⴰⵎⵓⵔⵜ? ⵜⴰⵎⵓⵔⵜ! ⵜⴰⵎⵓⵔⵜ ⴱⴹⴰⵏ ⵜⵜ ⵉⵙⴱⴱⵓⵏⵢⴰ ⴷ ⵉⴼⵕⴰⵏⵚⵉⵚⵏ ⵊⴰⵔ ⴰⵙⵏ. 
ⵛⵎⵎ ⵜⵙⵙⵏⴷ ⴰⵏⵖⵎⵉⵙ ⴰ ⴳ ⵡⴰⴽⵓⴷ ⵏⵏⵙ. ⴽⴽⵙⵏ ⴰⵣⵍⵍⵉⴷ? ⴳⴳⵉⵏ ⵓⵎⴰⵙ ⴷⴳ ⵓⵎⵛⴰⵏ ⵏⵏⵙ. 
ⵃⴰⵛⴰ ⵟⴰⵏⵊⴰ ⵜⴷⵡⵍ ⵜⴰⵎⴰⴹⵍⴰⵏⵜ? ⵓⵔ ⵅⴰⴼⵙ ⵉⵜⵜⵃⴽⴰⵎ ⵃⴷⴷ ⵡⴰⵅⵅⴰ ⵉⵙⴱⴱⵓⵏⵢⴰ ⵜⵜⴳⴳⵏ 
ⵜⵉⵣⵎⵎⴰⵔ ⵏⵏⵙⵏ ⵃⵎⴰ ⴰⴷ ⵜⵜ ⵃⵡⵡⵙⵏ, ⵎⴰⵛⴰ ⵎⵉⵔⵉⴽⴰⵏ ⵜⵜⵙⴼⴰⵇⵇⴰ ⵜⵏ ⴱⵍⵍⵉ ⵟⴰⵏⵊⴰ ⵓⵔ 
ⵜⵍⵍⵉ ⵛⵉ ⵏ ⵉⵙⴱⴱⵓⵏⵢⴰ.(…) 

ⵉⵔⵉⵏ ⵖⴰ ⵏⵉⵜⵏⵉ, ⴳⴳⵓⵔⵏ ⵅⴼ ⵜⵎⴰⵡⵉⵏ ⵏ ⵢⵉⵍⵍ ⵏ ⵟⴰⵏⵊⴰ ⵖⴰⵔ ⵢⵉⵛⵜ ⵏ ⵜⵎⴷⵉⵏⵜ ⵜⵉⵜⵜⵔⴰⵏ 
ⵏⵏⵙ ⵚⴼⴰⵏ ⴷⴳ ⵓⵊⵏⵏⴰ ⵏⵏⵙ ⵓⵔ ⵉⵜⵜⵡⴰⵜⵜⵓ ⴰⵏⵉⵍⵍⵉ ⵏ ⵢⵉⴹ ⵏⵏⵉ. ⵔⵅⴷⵏⵏⵉ ⵉ ⵎⵙⴰⴳⴰⵔⵏ ⵜⵡⴰⵔⴰⵜ 
ⵜⴰⵎⵣⵡⴰⵔⵓⵜ ⴰⴽⴷ ⵢⵉⵊⵊ ⵏ ⵓⵎⴷⴷⵓⴽⵍ ⵏⵏⵙ: ⴰⴼⵕⴰⵏⵚⵉⵚ: ⵎⵙⵢⵓ ⵎⴰⵔⵛⴰⵏ, ⵡⴰ ⴷ ⵍⵇⵓⵏⵙⵓⵍ 
ⵍⵍⴰⵏ ⴷⵉ ⵟⴰⵏⵊⴰ, ⵡⴰ ⵉⵡⵚⵚⴰ ⵜⵜ ⵃⵎⴰ ⴰⴷ ⵜⵄⵎⵎⴷ ⵅⴼ ⵎⵓⵃⵎⵎⴷ ⵃⵎⴰ ⴰⴷ ⵜⵙⵙⴰⵔⴰ 
ⴷⵉ ⵟⴰⵏⵊⴰ ⵎⵍⵉⵃ, ⴰⴷ ⵜⵅⵣⵔⴷ ⵎⵉⵏ ⴷⴰⵢⵙ. ⵓⵛⴰ ⵎⵓⵃⵎⵎⴷ ⵉⵅⵙⵙ ⵙ ⵔⵅⴰⴹⴰⵕ ⵏⵏⵙ 
ⴰⴷ ⵉⵎⵎⵍ ⵎⴰⵏⵉⵙ ⵖⴰ ⵜⴽⴽ. ⴰⵔ ⵡⴰⵎⵉ ⵉⴷⵡⵍ ⴰⴽⴷ ⵡⵓⵙⵙⴰⵏ ⴷ ⴰⵎⴷⴷⵓⴽⵍ ⵏⵏⵙ ⵉⵜⵜⵎⵓⵏⵏ 
ⴰⴽⵉⴷⵙ, ⵢⵓⴷⵙ ⵖⴰⵔ ⵡⵓⵍ ⵏⵏⵙ. ⵎⵉⵏⵅⴼ ⵜⵜⵖⵇⴰⵔⵖ ⵣⵉ ⵡⴰⴽⵓⴷ ⵏⵏⵉ, ⵣⵉ ⵎⵉⵏ ⴷⴰⵢⵉ ⵉⵏⵏⴰ 
ⵎⵓⵃⵎⵎⴷ ⴷⴳ ⵓⵎⵙⴰⴳⴰⵔ ⵏⵏⵉ ⵉⴳⴳⵯⵊⵏ. ⵉⵏⵏⴰ ⵢⵉ: “ⵏⵜⵜⴰ, ⵓⵔ ⵅⴰⴼⵙ ⵉⴽⴽⵉ ⵛⵉ ⵉⴹⵚ ⴷⵉ 
ⵜⵎⴷⵉⵏⵜ ⵏⵏⵉ ⵜⴰⵎⵣⵡⴰⵔⵓⵜ, ⵡⴰⵅⵅⴰ ⵏⵜⵜⴰⵜ, ⵜⴰⵎⵉⵔⵉⴽⴰⵏⵜ ⵜⵟⵟⵚ ⴷⵖⵢⴰ. ⵏⵜⵜⴰ, ⵉⵇⵇⵉⵎ 
ⵉⴼⴰⵇ ⵉⵜⵜⵎⵏⵖⴰ ⴰⴽⴷ ⵜⵉⵟⵟⴰⵡⵉⵏ ⵏⵏⵙ. ⴱⵍⴰ ⵜⵓⵔⴷⴰ, ⵏⵜⵜⴰ ⵉⵜⵜⴱⴱⵉⵔⵉⵀ ⴰⵇⴰ ⵜ ⴷⵉⵏⵏⵉ, 
ⵎⴰⵛⴰ ⵉⵙⵙⴷⵃⴰ ⵙ ⵓⵙⵅⵓⵔ ⵙ ⵊⵊⵀⴷ ⵎⴰⵔⴰ ⵉⵟⵟⵚ. ⵓⵔ ⵉⵙⵙⵉⵏ ⵎⵉⵏ ⵉⵜⵜⵎⵙⴰⵔⵏ ⵉ 
ⴱⵏⴰⴷⵎ ⵅⵎⵉ ⴰⵥⴳⵏ ⵏⵏⵙ ⵉⵎⵎⵓⵜ, ⵏⵜⵜⴰ ⵉⵟⵟⵚ. ⵎⴰⵔⴰ ⵉⵙⵙⵓⴼⵖ ⴷ ⵔⴰ ⵛⵉ ⵣⴳ ⵡⴰⴷⴰⵏ ⵏⵏⵙ, 
ⵔⵅⴷⵏⵏⵉ ⴰⴷ ⵉⵄⴰⴷⴰ ⵔⵀⵉⵎⵎⵜ ⵏⵏⵙ!. 

ⵉⵏⵏⴰ ⵢⵉ ⵉⵅⴼ ⵉⵏⵓ: “ⵎⵓⵃⵎⵎⴷ ⵉⵡⵡⴹ ⵖⴰⵔ ⴱⴰⵔⵉⵥ ⴷⴳ ⵢⵉⵎⵉⵔ ⵏ ⵜⴼⵙⵓⵜ ⵉⵚⴱⵃ. 
ⵎⴰⵛⴰ ⵏⵜⵜⴰ, ⵄⵎⵎⴰⵕⵚ ⵓⵔ ⴷⴰⵢ ⵉⵙⵙⵉⵡⵍ ⵅⴼ ⵓⵙⵢⵏⵓ ⵓⵎⵉ ⵉⵡⵡⴹ ⵖⴰⵔ ⵊⵉⵔⵜⵔⵓⴷ. 
ⵓⵔ ⵉⵏⵏⵉ ⵡⴰⵍⵓ ⴷⵉ ⵜⵡⵔⵉⵇⵉⵏ ⵏⵏⵉ ⵉⵙⵏⵓⴼⴼⵔ ⵖⴰⵔⵉ ⵅⴼ ⵓⵙⵢⵏⵓ ⵏ ⴱⴰⵔⵉⵣ, ⵓⵔ ⵉⵏⵏⵉ ⵎⴰ 
ⵉⵃⵎⴰ ⴰⵟⵟⴰⵚ ⴰⵎ ⵛⵉ ⵏ ⵜⵡⴰⵔⴰⵜⵉⵏ ⴷⵉ ⴱⴰⵔⵉⵣ. ⵓⵔ ⵉⵏⵏⵉ ⵛⵉ ⵎⴰ ⵔⵃⴰⵔ ⵉⵚⴼⴰ ⵏⵉⵖ 
ⵉⵛⵛⴰⵜ ⵓⵏⵥⴰⵕ ⵏⵉⵖ ⵉⵊⵀⴷ ⵓⵏⵥⴰⵕ ⵏⵉⵖ ⵛⵉ ⵏⵏⴹⵏⵉ ⵣⵉ ⵎⴰⵏⴰⵡⵢⴰ. ⵏⵛⵛ, ⵅⵙⵖ ⵓⵎⵉ ⵉⵅⵛⵛ 
ⵖⴰⵔ ⴱⴰⵔⵉⵣ ⴰⴷ ⵅⵎⵎⵖ ⴷⴳ ⵢⵉⵊⵊ ⵏ ⵓⵏⵥⴰⵕ ⵉⴼⵙⵓⵙ ⵓⵔ ⵉⵙⴱⴷⴷⵉ ⵛⵉ ⴰⵏⵀⵣⵣⵉ ⴷⵉ 
ⴱⴰⵔⵉⵣ, ⵏⵉⵖ ⴰⴷ ⴰⵙ ⵉⴽⴽⵙ ⵔⵅⵣⵔⴰⵜ ⴷⴳ ⵉⵙⵜⵓⵎⵏ ⴷ ⵜⵙⴽⴰ ⴷ ⵉⵡⴷⴰⵏ. ⵣⵎⵎⵔⵖ ⴰⴷ 
ⵉⵏⵉⵖ ⵓⵎⵉ ⵉⵡⵡⴹ ⵖⴰⵔ ⵎⴰⵏⵉ ⵜⵜⵎⵙⴰⴳⴰⵔⵏ ⵉⴱⵔⵉⴷⵏ ⵏ ‘ⴷⵉ ⴼⵍⵓⵔⴰⵏⵙ’ ⵙⵏⵏⵊ ⵉ ⵜⵍⴷⵉⵜ ⵏⵏⵉ 

ⵉⵏⴷⵀⵏ ⵉⵢⵙⴰⵏ. ⵏⵜⵜⴰ, ⵔⵅⴷⵏⵏⵉ ⵉⴳⴳⴰ ⴰⵅⵎⵉ ⵉⴳⴳⵯⴷ ⵙ ⵓⵥⴰⵥⵓ ⵏⵏⵉ ⵉ ⴷ ⵉⵔⴱⵓ ⵏ ⵜⵙⵓⴼⵔⵜ 
ⴷ ⵜⵛⴽⴰⵕⵜ ⴷ ⵜⴽⴹⵉⴼⵜ ⵜⵏⵏⵓⴹ ⴰⵙ ⵜⵇⵉⵏⴼⵜ ⵜⵎⵎⵓⴷ ⴰⵎⵓⴷⵉ ⴰⵎⵖⵔⴰⴱⵉ ⴷ ⴰⴳⴳⵯⴰ ⵏⵏⴹⵏⵉ ⴳ 
ⵓⴼⵓⵙ, ⵙⴰⴷⵓ ⵓⵖⵉⵍ ⵏⵏⵙ, ⵅⴼ ⵓⵄⵔⵓⵔ ⵏⵏⵙ. ⵇⴰ ⵜⵙⵙⵏⴷ ⵉⵎⵖⵔⴰⴱⵢⵢⵏ ⵍⴱⴷⴰ ⴰⵎⵢⴰ ⵅⵎⵉ 
ⵜⵜⵎⵎⵓⴷⴷⵓⵏ, ⵜⵜⵅⵎⵎⵉⵎⵏ ⴷⴳ ⵢⵉⵛⵜ ⵏ ⵜⵙⵓⴼⵔⵜ, ⵜⴻⵜⵜⴷⴳⴽⵯⵍ ⴷ ⵙⵉⵏ ⵏⵉⵖ ⴽⵜⴰ ⴰⵟⵟⴰⵚ 
ⵏ ⵜⵎⵙⵍⴰⵢⵉⵏ ⵉ ⴷ ⵙⵎⵓⵏⵏ.

ⵜⵜⵅⵎⵎⵉⵎⵖ ⴷⴰⵢⵙ ⵉⵙⵇⵔⵇⴱ ⴷⵉ ⵜⵡⵡⴰⵔⵜ ⵏ ⵓⵖⵣⴷⵉⵙ ⵏⵏⴹⵏⵉ ⵓⵔ ⵉⴽⴽⵉ ⴷ 
ⵛⵉ ⵣⴳ ⵓⵖⵣⴷⵉⵙ ⵏ ⵜⵎⵚⵕⵉⵢⵜ ⵏ ⵜⵡⵓⵔⵉ ⵏⵏⵙ. ⵜⵜⵅⵎⵎⵉⵎⵖ ⴷⵉ ⵜⵅⴷⴷⴰⵎⵜ ⵀⵉⵍⵉⵏ 
ⵜⵜⵕⵥⵥⵎ ⵜⴰⵡⵡⴰⵔⵜ ⵏⵜⵜⴰ ⵉⵜⵜⴰⴷⴼ. ⵅⵎⵎⵖ ⵔⴰ ⴷⴳ ⵓⵇⵣⵉⵏ ⵏⵏⵉ ⴰⵛⵎⵍⴰⵍ ‘ⴱⴰⵙⴽⵉⵜ’ 
ⴷ ⴰⵍⵉⵙ ⵏⵜⵜⴰⵜ, ⵜⴰⵡⵙ ⵉⵜ, ⵜⵟⵟⴼ ⵅⴰⴼⵙ ⴰⵔⵚⵎⵉⴹ, ⴷ ⵊⵉⵔⵜⵔⵓⴷ ⵜⵜⵣⵓⵔ ⴰⵅⵏⴼⵓⴼ ⵏ 
ⵓⵎⵖⵔⴰⴱⵉ ⵙ ⵓⴱⴷⴷⵉ ⵓⵔ ⵖⴰⵔⵙ ⵜⵓⴹⴰⵕ ⵛⵉ. ⵏⵜⵜⴰ, ⵉⵔⴰ ⵉⵅⵣⵣⵔ ⵖⴰⵔⵙⵏⵜ ⵙ ⵍⵃⵙ, 
ⵉⵅⵣⵣⵔ ⵎⵉⵏ ⴷⴰⵢⵙⵏ ⵉⵜⵜⵡⴰⴱⴷⵍⵏ ⴷ ⵎⵉⵏ ⵉⵎⵎⴰⵔⵏⵉⵏ ⴷ ⵎⵉⵏ ⵉⵏⵇⵙⵏ ⴷⴳ ⵡⵓⵙⵙⴰⵏ ⵉⵄⴷⵓⵏ 
ⵣⴳⴳⵯⴰⵎⵉ ⵎⵙⴱⴹⴰⵏ. ⵄⴰⵡⴷ ⵅⵎⵎⵖ ⴷⵉ ⵊⵉⵔⵜⵔⵓⴷ ⵏⵜⵜⴰⵜ, ⵜⴷⵡⵍ ⴷ ⵣⴳ ⵡⴰⵏⵏⴰⴹ ⵏⵏⵙ 
ⵜⵏⵟⵟⵓ ⵅ ⵜⴼⴷⵏⵉⵏ ⵙ ⵔⵃⴼⴰ ⵜⵓⴷⴼ ⵖⴰⵔ ⵓⵅⵅⴰⵎ ⵏⵏⵙ ⵜⵡⵉ ⴷ ⴰⴷⵍⵉⵙ ⵏ ⵉⵍⴰⴼⵏ ⵏⵏⵙ, ⵜⵙⵎⴰⵔ 
ⵜⵏⵜ ⵉ ⵎⵓⵃⵎⵎⴷ. ⵜⵏⵏⴰ ⴰⵙ ⴱⵍⵍⵉ ⴷⴰⵢⵙ ⵉⵍⴰⴼⵏ ⵏ ⵜⵎⵥⵉ ⵏⵏⵙ ⵄⴰⴷ ⴰⴷ ⴰⵙ ⵜⵙⵎⵔ ⵜⵏⵏⴹⵏⵉ. 
ⵜⵏⵏⴰ ⴰⵙ: ⵏⵜⵜⴰⵜ, ⵓⵔ ⵣⵣⴰⵢⵙ ⵉⵜⵜⵔⵉⵇⵇⵉ ⵛⵉ ⴰⴷ ⵜⵅⵣⵣⵔ ⵉⵍⴰⴼⵏ ⵏⵏⵙ ⵉⵣⴰⵢⴽⵓⵜⵏ. 
ⵎⴰⵛⴰ ⵜⵃⵓⵢⵣ ⵜⵉⵏⵏⵉ ⵏ ⴱⴰⴱⴰⵙ ⴷ ⵢⵉⵎⵎⴰⵙ. ⵄⴰⵡⴷ ⵉⵔⴰⵣⵎ ⵅⴰⴼⵙ ⴰⴷ ⵜⵜⴳⴳ ⴰⴽⵉⴷⵙ 
ⵚⵚⵡⴰⴱ ⵏ ⵓⵏⴱⴳⵉⵡ. ⴰⴷ ⴰⵙ ⵜⵎⵎⵍ ⴱⴷⴷⵓ ⵏ ⵜⵓⴷⴰⵔⵜ ⵏⵏⵙ. ⵃⵎⴰ ⴰⴷ ⵉⵅⵣⵔ ⵎⵓⵃⵎⵎⴷ 
ⵎⴰⵕⵕⴰ ⵎⵉⵏ ⵜⵄⴰⵡⴷ ⴰⵙ ⴷⵉ ⵎⵔⴰⵡ ⵏⵏⵉ ⵏ ⵡⵓⵙⵙⴰⵏ ⵉⵙⵙⵄⴷⵓ ⴷⵉ ⵟⴰⵏⵊⴰ. 

ⵜⵅⵣⵔ ⵖⴰⵔⵙ ⵜⵓⴼⴰ ⵜ ⵉⵕⴹ ⴰⵟⵟⴰⵚ ⵏ ⵡⴰⵕⵕⵓⴹ, ⵉⴳⴳⴰ ⵜⵕⵉⴽⴽⵓ ⵖⴰⵔ ⴷⵉⵅⵔ 
ⵉⵜⵜⵡⴰⴹⵀⴰⵕ ⵣⵉ ⵜⵇⵎⵉⵊⵊⴰⵜ ⵜⵇⴼⴼⵔ ⵖⴰⵔ ⵣⴷⴰⵜ ⴷ ⵢⵉⵊⵊ ⵏ ⵜⵕⵉⴽⴽⵓ ⵙⵏⵏⵊ ⵏ ⵜⴹⵓⴼⵜ 
ⵉⴷⵍⴰ ⴰⵙ ⵉⵔⵉ. ⵓⵛⴰ ⵜⵙⵙⵉⵖ ⴰⵙ ⴰⴼⵓⵙ ⵃⵎⴰ ⴰⴷ ⵉⵙⵙⴰⵏⵇⵚ ⵣⴳ ⵡⴰⵕⵕⵓⴹ ⵏⵏⵙ, ⵜⵏⵏⴰ ⴰⵙ: 
ⴰⵅⵅⴰⵎ ⵏⵏⵙ ⵉⵃⵎⴰ ⵓⵔ ⵉⵃⴷⵉⵊ ⵛⵉ ⵎⴰⵕⵕⴰ ⴷⴷⵇⵍ ⵏ ⵉⵀⴰⴷⵓⵎⵏ ⵏⵏⵉ. ⵓⵛⴰ ⵉⵙⵢⴰⴼⴰ ⵉⵀⵏⴰ 
ⵔⵅⴷⵏⵏⵉ ⵙ ⵜⵉⴷⵜ! ⵏⵜⵜⴰ, ⵉⵇⵇⵉⵎ ⴰⴽⴷ ⵓⵖⵣⴷⵉⵙ ⵏⵏⵙ ⵉⵅⵣⵣⵔ ⴷⴳ ⵡⴰⵍⴰⴼⵏ. ⵜⵕⵥⵎ 
ⴰⵙⵉⵡⵍⴰⴼ ⵏⵏⵉ ⵜⵙⵎⴰⵍ ⴰⵙ, ⵏⵜⵜⴰⵜ ⵜⴻⵜⵜⵏⵏⴰ ⴰⵙ ⵅⵣⵔ ⴷⴰ ⴷ ⴷⴰ… ⴰⵍⵉⵙ ⵉⵔⴰ ⵜⵇⵇⵉⵎ ⴷⴳ 
ⵓⵎⵛⴰⵏ ⵏⵏⵙ ⴰⵅⵎⵉ ⵓⵔ ⵜⵍⵍⵉ ⴷⵉ ⵔⵅⴰⴹⴰⵕ ⵏⵏⵙ, ⵏⵉⵖ ⵜⵅⵢⵢⵇ, ⵉⵇⵇⵙ ⴰⵙ ⵓⵄⴷⴷⵉⵙ ⵏⵉⵖ 
ⵛⵉ ⵏⵏⴹⵏⵉ ⵓⵔ ⵜ ⵏⵙⵙⵉⵏ ⵛⵉ. ⵎⵉⵏ ⴷⴰⵢⵙ ⵓⵔ ⵜ ⵉⵙⵙⵉⵏ ⵃⴷⴷ ⵢⴰⵍⵍⴰⵀ ⵡⵏⵏⵉ ⵉⵔⴰ ⴰⵎ ⵏⵜⵜⴰⵜ, 
ⵙ ⵜⵉⵙⵎⵉⵏ ⴰⵔⵖⵍⵏⵜ. ⵎⴰⵛⴰ ⵎⵓⵃⵎⵎⴷ ⴷ ⵊⵉⵔⵜⵔⵓⴷ ⵇⵇⵉⵎⵏ ⵅⵣⵣⵔⵏ ⴷⴳ ⵓⵙⵉⵡⵍⴰⴼ ⵏⵏⵉ 
ⵏⵜⵜⵏⵉ ⵜⵎⵙⵇⵙⴰⵏ ⵅⴼ ⵉⵎⵙⴰⵔⵏ ⵏ ⵉⵡⵍⴰⴼⵏ. ⵇⵇⴰⵄ ⵓⵔ ⴰⵔⵔⵉⵏ ⵜⴰⵢⵏⵉⵜ ⵉ ⵎⵉⵏ ⵉⵜⵜⵎⵙⴰⵔⵏ 
ⴰⴽⴷ ⵓⵖⵣⴷⵉⵙ ⵏⵏⵙⵏ. 

ⵅⵣⵔ ⵜⴰⵏⵉⵜⵉⵏ ⴷ ⵏⵛⵛ ⵓⵎⵉ ⵍⵍⵉⵖ ⵖⵓⵔⵉ ⴽⵓⵥⵥ ⵏ ⵉⵙⴳⴳⵯⴰⵙⵏ. ⵅⵣⵔ ⵉⵀⴷⵓⵎⵏ ⴷ 
ⵉⵛⵎⵍⴰⵍⵏ, ⴰ ⵜⵙⵉⵇⵙⵏ, ⵓⵔ ⵙⵙⵉⵏⵖ ⵎⵉⵏⵣⵉ ⵜⵜⵡⴰⴳⵏ. ⵅⵣⵔ ⴰⵛⵡⵡⴰⴼ ⵉⵏⵓ ⵎⵛⵃⴰⵍ ⵉⵎⵖⴰⵔ, 
ⵉⵎⵎⵓⴷ ⵖⴰⵔ ⴷⴼⴼⵉⵔ ⴰⵎ ⵛⵉ ⵏ ⵜⵇⵉⵏⴼⵜ. ⴰ ⵙⵉⴷⵉ ⵕⴱⴱⵉ ⵎⵛⵃⴰⵍ ⵉⵔⵉⵖ ⴱⴱⵉⵔⵀⵖ. 
ⵎⵉⵏ ⵄⵏⴰⵏ ⵢⵉⵏ ⴰ? ⵢⵉⵏ ⴰ ⴷ ⴽⵓⵥⵥ ⵏ ⵢⵉⵙⵜⵎⴰ. ⵡⴰ ⴷ ⵎⵉⴳⵉⵍ ⵢⵓⵊⴰⵔ ⴰⵢⵉ ⵙ ⵜⵥⴰ ⵏ 
ⵉⵙⴳⴳⵯⴰⵙⵏ. ⵡⴰ ⴷ ⵙⵉⵎⵓⵏ, ⵉⵎⵥⵉ ⵅⴰⴼⵙ ⵙ ⵙⵉⵏ ⵏ ⵉⵙⴳⴳⵯⴰⵙⵏ. ⵜⴰ ⴷ ⵓⵍⵜⵎⴰ ⴱⵉⵔⵜⴰ 
ⵜⵓⵊⴰⵔ ⴰⵢⵉ ⵙ ⴽⵓⵥⵥ ⵏ ⵉⵙⴳⴳⵯⴰⵙⵏ. ⵡⴰ ⴷ ⵀⵓⵍⵉⵢⵓ, ⵉⵊⵊ ⵏ ⵡⵓⵎⴰ ⵉⵛⵏⴰ ⵢⵓⵊⴰⵔ ⴰⵢⵉ ⵙ 
ⵙⵉⵏ ⵏ ⵉⵙⴳⴳⵯⴰⵙⵏ. ⵜⴰⵏⵉⵜⵉⵏ ⴷ ⵏⵛⵛ, ⵜⴰⵎⵥⵥⵢⴰⵏⵜ ⵏⵏⵙⵏ ⵎⴰⵕⵕⴰ ⴰⵎⵏ ⵉ ⴷⴰⴽ ⵏⵏⵉⵖ ⴷⵉ ⵟⴰⵏⵊⴰ. 
ⴰⵎⵏⵏⵉ ⵢⴰⴽ ⴰ ⵎⵓⵃⵎⵎⴷ? ⵡⴰⵀ, ⵙ ⵜⵉⴷⵜ! ⵡⴰ, ⴷ ⵓⵎⴰ ⵎⵉⴳⵉⵍ ⴰⴽⴷ ⵜⵎⵖⴰⵔⵜ ⵏⵏⵙ ⵙⴰⵔⴰ. 
(ⵜⴰ, ⴷ ⵜⵙⵉⵔⵜ ⵏ ⵍⵡⴰⵍⵉⴷⵉⵏ ⵏⵏⵎ, ⴱⵍⴰ ⵜⵓⵔⴷⴰ!). ⵡⴰⵀ, ⴷ ⵡⴰ ⴱⴰⴱⴰ ⴷⴰⵏⵢⵉⵍ, ⴷⴰⵏⵢⵉⵍ 
ⵙⵜⴰⵢⵏ. ⵏⵜⵜⴰ, ⴷ ⴰⵎⵉⵔⵉⴽⴰⵏⵉ, ⵉⵥⵓⵕⴰⵏ ⵏⵏⵙ ⵣⵉ ⵓⵍⵉⵎⴰⵏ, ⵣⵉ ⴱⴰⴱⴰⵔⵢⴰ. ⵜⴰⵏⵉⵜⵉⵏ ⴷ 
ⵢⵎⵎⴰ, ⴰⵎⵉⵍⵢⴰ ⴽⴰⵢⵣⴰⵔ. ⵜⵍⵓⵍ ⴷⵉ ⵍⵡⵉⵍⴰⵢⴰⵜ ⵍⵎⵓⵜⴰⵃⴷⴰ, ⵔⴰ ⴷ ⵏⵜⵜⴰⵜ, ⵏⵀⵔ ⵏⵏⵙ ⵣⵉ 
ⴱⴰⴱⴰⵔⵢⴰ. ⵜⴽⴽⵙ ⵊⵉⵔⵜⵔⵓⴷ ⵜⵉⵟⵟⴰⵡⵉⵏ ⵏⵏⵙ ⵣⴳ ⵓⵙⵉⵡⵍⴰⴼ ⵏⵏⵉ, ⵜⵅⵣⵔ ⵖⴰⵔ ⵎⵓⵃⵎⵎⴷ 
ⵜⵏⵏⴰ ⴰⵙ: ⵓⵎⵉ ⵉ ⴷ ⵢⵓⵙⴰ ⴱⴰⴱⴰ ⵖⴰⵔ ⵎⵉⵔⵉⴽⴰⵏ ⴰⴽⴷ ⵜⵡⴰⵛⵓⵏⵜ ⵏⵏⵙ, ⵉⵔⴰ ⵖⴰⵔⵙ ⵙⵎⵎⵓⵙ 
ⵏ ⵉⵙⴳⴳⵯⴰⵙⵏ. ⵣⴷⵖⵏ ⵔⵅⴷⵏⵏⵉ ⴷⵉ ⵡⴰⴽⵍⴰⵏⴷⴰ. ⴷⵉ ⴱⴰⵕⵕⴰ ⵏ ⵙⴰⵏ ⴼⵕⴰⵏⵚⵉⵚⴽⵓ. ⴷⴼⴼⵉⵔ 
ⵏⵏⵙ ⵉⴷⵡⵍ ⴱⴰⴱⴰ ⴷ ⴰⵕⵕⵢⵚ ⵅⴼ ⵓⴷⵡⵍ ⵏ ⵜⵔⴰⵎⵡⴰⵢ ⴷⵉ ⵜⵎⴷⵉⵏⵜ ⵏⵏⵉ. ⵓⵎⵉ ⵉⵎⵎⵓⵜ 
ⵜⴷⴷⴰⵔ ⵢⵎⵎⴰ ⴷⴼⴼⵉⵔ ⴰⵙ ⴽⵕⴰⴹ ⵉⴷ ⵎⵔⴰⵡ ⵏ ⵉⵙⴳⴳⵯⴰⵙⵏ. ⵓⵎⵉ ⵜⵎⵎⵓⵜ, ⵉⴷⵡⵍ ⵓⵎⴰ 
ⴰⵎⵇⵇⵔⴰⵏ ⴷⴳ ⵓⵎⵛⴰⵏ ⵏⵏⵙ. ⵉⵙⵙⵓⴳⵓⵔ ⵜⵉⵎⵙⵍⴰⵢⵉⵏ ⵏ ⵜⵏⵄⴰⵛⵉⵏ ⵏ ⵜⵡⴰⵛⵓⵏⵜ ⵏⵏⵖ. ⵅⵣⵔ ⵡⴰ 
ⴷ ⵍⵃⴰⴽⵉⵎ ⵎⵉⴳⵉⵍ, ⵙ ⵔⵅⵉⵔ ⵏⵏⵙ ⴷ ⵔⵃⴽⴰⵎ ⵏⵏⵙ ⵉ ⵣⵉ ⵏⵣⵎⵎⵔ ⴰⴷ ⵏⴷⴷⵔ ⴷⵉ ⵔⵀⵏⴰ, 
ⵍⴰⴱⴰⵙ ⵅⴰⴼⵏⵖ. ⴷ ⵏⵜⵜⴰ ⵉ ⴷⴰⵏⵖ ⵉⵊⵊⵉⵏ ⴰⴷ ⵏⵇⵇⵉⵎ ⵎⵍⵉⵃ ⴰⵔ ⵔⵓⵅⴰ. ⵜ ⴰ ⴷ ⵜⴰⵡⵍⴰⴼⵜ 
ⵏ ⵙⴰⵔⴰ, ⵜⴰⵎⵖⴰⵔⵜ ⵏ ⵡⵓⵎⴰ ⵎⵉⴳⵉⵍ ⴷ ⵎⵎⵉⵜⵙⵏ ⴰⵍⴰⵏ ⴷⵉ ⵙⴰⵏ ⴼⵕⴰⵏⵚⵉⵚⴽⵓ. ⵉⵅⵙⵙ 
ⵛⴽⴽ ⴰⴷ ⵜⵅⵣⵔⴷ ⴰⵛⴰⵛⵛⵉⵡ ⵉⵏⵓ ⴷ ⵓⵛⴰⵛⵛⵉⵡ ⵏ ⵙⴰⵔⴰ ⵙ ⴰⵕⵕⵉⵛ ⵏⵏⵙ ⵢⵓⴼ. ⵡⴰⵀ! 
ⵓⵔ ⴰⵔⵔⵉⵖ ⵜⴰⵢⵏⵉⵜ ⵉⵏⵓ ⵣⴷⴰⵜ ⵉ ⴰⵍⵉⵏ ⵓⵎⵉ ⵢⴰⵕⴹ ⵟⵕⴰⵅⵉ ⵏ ⵎⴰⵔⵉⵏⵣ ⵉⵎⵣⵉ ⵅⴰⴼⵙ. 
ⵜⴰⵏⵉⵜⵉⵏ ⴷ ⵜⴰⵡⵍⴰⴼⵜ ⵉⵏⵓ ⴰⴽⴷ ⵍⵉⵢⵢⵓ ⴷⵉ ⵍⵓⵏⴷⵓⵏ. ⵓⵔ ⴷⴰⵢⵉ ⵉⵔⵉⵇⵇ ⵛⵉ ⴰⵎⵎⵓⴷⴷⵓ 
ⵏⵏⵉ. ⴳⴳⵯⴷⵖ ⴷⵉ ⵜⵎⴷⵉⵏⵜ ⵏⵏⵉ ⵙ ⵜⴰⵢⵢⵓⵜ ⵏⵏⵙ ⴷ ⵉⵡⴷⴰⵏ ⵏⵏⵙ ⵉⵚⵎⵎⴰⴹⵏ. ⵔⴰ ⴷ ⵜⴰⵏⵉⵜⵉⵏ 
ⴷ ⵜⴰⵡⵍⴰⴼⵜ ⵉⵏⵓ ⴰⴽⴷ ⵍⵉⵢⵢⵓⵏ ⵄⴰⵡⴷ ⴷⵉ ⴽⴰⵎⴱⵔⵉⴷⵊ ⴷⵉ ‘ⵎⴰⵙⴰⵜⵛⵓⵙⵉⵜ’. ⴷⴰⵏⵉⵜⵉⵏ 
ⵉⵙⵙⵎⵙⴰⴳⴰⵔ ⴰⵢⵉ ⴰⴽⴷ ⵀⵏⵔⵉ ⵎⴰⵜⵉⵙ. ⵎⴰⵜⵉⵙ ⴷ ⵉⵊⵊ ⵏ ⵓⵏⴰⵥⵓⵕ ⵉⵛⵏⴰ. (ⵡⴰⵀ! ⵡⴰⵀ! 
ⵏⵛⵛ ⵙⵏⵉⵖ ⵜ) ⵡⴰⵀ ⵙ ⵜⵉⴷⵜ... ⵎⵙⴰⴳⴰⵔⵖ ⴰⴽⵉⴷⵙ ⵓⵎⵉ ⵢⵓⵙⴷ ⵖⴰⵔ ⵟⴰⵏⵊⴰ. ⵜⴰⵡⵍⴰⴼⵜ 
ⴰ ⵓⵎⵉ ⵏⵙⵖⴰ ⵅⴰⴼⵙ ⵜⴰⵔⵡⵉⵃⵜ ⵏⵏⵙ ⵉⵛⵏⵉⵏ: “ⵜⴰⵎⵟⵟⵓⴹⵜ ⵏ ⵓⵛⴰⵛⵛⵉⵡ”. ⴷⵉ ⵜⴰⵡⵍⴰⴼⵜ ⴰ, 
ⵏⵛⵛ ⴱⴷⴷⵖ ⴷⵉ ⵜⵡⵡⴰⵔⵜ ⵏ ⵜⴰⴷⴷⴰⵔⵜ ⵏⵏⵖ. ⵜⴰⵏⵉⵜⵉⵏ ⵙ ⵢⵉⵎⴰⵏⵜ ⵏⵏⵙ. ⵣⵉ ⵓⵖⵣⴷⵉⵙ ⵏ 
ⵜⵡⵡⴰⵔⵜ ⵣⴷⴰⵜ ⴰⴷ ⵏⴱⴷⴷⵍ ⴰⴽⵛⵛⵓⴹ ⵏⵏⵙ ⵉⵔⵛⴰⵏ. ⵔⵅⴷⵏⵏⵉ ⵜⵓⵖⴰ ⵏⴽⵔⵔⴰ ⵜⴰⴷⴷⴰⵔⵜ ⴰ 
ⵜⵡⴰⵔⴰⵜ ⵜⴰⵎⵣⵡⴰⵔⵓⵜ. ⵔⵅⴷⵏⵏⵉ ⴰⵍⵉⵙ ⵄⴰⴷ ⵓⵔ ⴷ ⵜⵡⵡⵉⴹ ⵛⵉ ⵖⴰⵔ ⴱⴰⵔⵉⵣ. ⵜⵓⵙ 

ⴷ ⵙ ⴷⴼⴼⵉⵔ ⵉ ⵡⴰⵡⵍⴰⴼ ⴰ ⵙ ⴽⴽⵓⵥ ⵏ ⵉⵙⴳⴳⵯⴰⵙⵏ. ⴷⴳ ⵓⵙⴳⴳⵯⴰⵙ ⵏⵏⵉ ⵉⴼⴼⵖ ⵓⴷⵍⵉⵙ 
ⵉⵏⵓ ⴰⵎⵣⵡⴰⵔⵓ: “ⵜⵉⵎⵙⵍⴰⵢⵉⵏ ⴰⵎⵏ ⵍⵍⴰⵏⵜ” ⵓⵛⴰ ⴰⴷ ⴰⴽ ⵡⵛⵖ ⵜⵓⵏⵖⵉⵍⵜ. ⵡⴰⵀ! ⵎⴰⵛⴰ ⵙ 
ⵔⵅⵟ ⵏ ⵓⴼⵓⵙ ⵏⵏⵎ ⵓⵍⴰⴱⵓⴷⴷⴰ. ⵡⴰⵀ…

ⵡⴰ ⴷ ⴱⴰⴱⵍⵓ ⴱⵉⴽⴰⵙⵓ. ⵜⵙⵍⵍⵉⴷ ⵅⴰⴼⵙ ⴷⵉ ⵟⴰⵏⵊⴰ, ⵜⵙⵙⴰⵡⴰⵍ ⴰⴽⴷ ⵎⵓⵃⵎⵎⴷ 
ⵏⵜⵜⴰⵜ, ⵜⵅⵎⵎⵉⵎ ⴷⵉ ⵜⵉⴼⵔⴰⵙ ⵏⵏⵙ, ⵃⴰⵛⴰ ⵏⵜⵜⴰ, ⵉⵇⵇⵉⵎ ⵉⵙⵇⴰⵔ. ⵏⵜⵜⴰ ⴷ ⴰⵎⴷⴷⵓⴽⵍ 
ⵉⵏⵓ, ⴷ ⵏⵜⵜⴰ ⵉ ⴷⴰⵢⵉ ⵉⵙⵙⵓⵏⵖⵏ ⴷⵉ ⵜⴼⵔⵉⵙⵜ ⵉⵏⵏ ⵇⵉⴱⴰⵍ ⵏⵏⴽ.ⵏⵜⵜⴰⵜ ⵜⵇⵇⵉⵎ, ⵜⵙⵙⵎⴰⵍ 
ⴰⵙ ⵖⴰⵔ ⵜⵡⵍⴰⴼⵜ ⵏⵏⵉ ⵙⵏⵏⵊ ⵉ ⵜⴰⵣⵖⴰⵔⵜ ⵉⵃⵎⴰⵏ, ⴰⵛⵄⵓⵔ ⵏ ⵜⵎⵙⵙⵉ ⵏⵏⵙ ⵉⵜⵜⵏⵀⵣⵣⴰ, ⵉⵊⵊⴰ 
ⴰⵖⵉⵎⵉ ⵏⵏⵙⵏ ⵉⵃⵎⴰ, ⵉⵜⵜⵖⵏⵏⴰⵊ. ⵃⴰⵛⴰ ⴰⵡⵍⴰⴼ ⴰ ⵏⴳⴳ ⵜ ⴷⵉ ⵍⵎⴰⵃⴰⵍ ⵏ ⵢⵉⵊⵊ ⵏ ⵓⵙⴱⴱⴰⴱ 
ⵉⵣⵣⵏⵣⴰ ⵜⵉⵔⵡⵉⵃⵉⵏ, ⴽⵍⵓⴼⵉⵙ ⵚⴰⴳⵓ. ⵓⵛⴰ ⵜⴽⴽⴰⵔ ⵊⵉⵔⵜⵔⵓⴷ ⵣⴳ ⵓⵎⵛⴰⵏ ⵏⵏⵙ, ⴰⵕⴰⵃ 
ⵉⴷ, ⵖⴰⵡⵍ ⵖⴰⵔ ⵜⴼⵔⵉⵙⵜ ⴰ ⵉⵛⵏⵄⴰⵏ, ⵎⴰⵎⵎⵛ ⵉⴳⴳⴰ ⵉⵙⵙⵓⵏⵖ ⵉ ⵛⵎⵎ ⵀⴰⵎⵓ, ⵎⴰ ⵉⵅⵎⵎ 
ⴷⴰⵢⵎ ⵣⵉ ⵔⴳⴳⵯⴰⵊ?. ⵍⵍⴰ! ⵜⵓⵖⴰ ⵇⵇⵉⵎⵖ ⵣⴷⴰⵜ ⵏⵏⵙ ⵜⵥⴰ ⵉⴷ ⵎⵔⴰⵡ, ⵜⴰⵎ ⵉⴷ ⵎⵔⴰⵡ ⴷ 
ⵜⴰⵎⵜ ⵏ ⵜⵡⴰⵔⴰⵜⵉⵏ ⵙ ⵍⵃⵙⴰⴱ. ⵉⵔⵉⵖ ⵜⵜⵖⵉⵎⵉⵖ ⴰⵎ ⵡⴰⵏⴰⵡ. ⵎⴰ ⵜⵙⵙⵏⴷ ⵎⵉⵏ ⵉⵔⴰ ⵡⴰⵏⴰⵡ 
ⴷⵉ ⵜⵥⵓⵕⵉ? ⵓⵛⴰ ⴰⴷ ⴰⴽ ⴼⵔⵔⵣⵖ ⵎⵉⵏ ⵉⵄⵏⴰ. ⵄⴰⴷ ⵖⵓⵔⵏⵖ ⵔⵡⵇⵜ ⵓⵛⴰ ⴰⴷ ⵏⵙⵙⵉⵡⵍ ⵅ 
ⵎⴰⵕⵕⴰ ⵎⴰⵏⴰⵡⵢ ⴰ. ⵔⵃⴰⵚⵓⵕ, ⴱⵉⴽⴰⵙⵓ ⵉⵔⴰ ⵉⵡⵊⴷ, ⵉⵜⵜⴰⴼ ⴰⵢⵉ ⵡⵊⴷⵖ. ⵓⵛⴰ ⵉⵊⵊⴰ 
ⴰⵡⴰⵍ ⴷⴳ ⵡⴰⵙⵜⴰⵍ ⵏⵏⵉ ⴰⵔ ⵔⵡⵇⵜ ⵏⵏⴹⵏⵉ ⵃⵎⴰ ⴰⴷ ⴼⵙⵓⵙⵏⵜ ⴷⵖⵢⴰ ⵔⵅⵣⵔⴰⵜ ⵏⵏⵖ ⴷⴳ 
ⵜⵡⵍⴰⴼⵉⵏ ⵏⵏⵉ.

ⵡⴰⵏⵉⵜⵉⵏ ⴷ ⵍⵉⵢⵢⵓⵏ ⵜⵡⴰⵔⴰⵜ ⵏⵏⴹⵏⵉ ⴷⵉ ⵜⵅⴰⵏⵜ ⵏ ⵙⵜⵓⴷⵢⵓ. ⴷⴰⵏⵉⵜⵉⵏ ⴷⴳ ⵓⵅⵅⴰⵎ ⴰ 
ⵣⴷⴰⵜ ⵉⵎⴰ ⴰⴷ ⵜ ⵏⵄⴷⵍ ⴰⵔ ⵡⴰⵎⵉ ⵉⴷⵡⵍ ⴰⵎⵎⵓ. ⵜⴰⵏⵉⵜⵉⵏ ⴷⴳ ⵡⴰⵡⵍⴰⴼ ⴰ, ⵊⴰⵔ ⵍⵉⵢⵓ ⴷ 
ⵎⵉⴽⴰⵢⵉⵍ, ⴷ ⵏⵏⵛ ⵜⴰⵡⴰⵛⵓⵏⵜ…ⵜⴰⵎⵙⵎⵓⵏⵜ ⵏ ⴰⵢⵜ ⴱⴰⴱ ⵙⵜⴰⵢ, ⵜⵏⵏⴰ ⵜ ⵏⵜⵜⴰⵜ, ⵜⴹⵚⵚⴰ. 
ⵡⴰⵀ! ⵜⴰ, ⴷ ⵉⵛⵜ ⵏ ⵜⵡⵍⴰⴼⵜ ⵏ ⵔⵀⵉⵎⵎⵜ. ⵅⵣⵔ ⵡⴰ ⴷ ⵎⴰⵜⵉⵙ ⵉⴱⴷⴷ ⵊⴰⵔ ⵓⵎⴰ ⵎⵉⴳⵉⵍ 
ⴷ ⵙⴰⵔⴰ, ⴰⴽⵉⴷⵙⵏ ⵀⴰⵏⵙ ⴱⵓⵔⵎⴰⵏ ⴷⵉ ⵜⵣⴷⴷⵉⵖⵜ ⵏⵏⵖ ⵜⴰⵣⴰⵢⴽⵓⵜ… ⴷⴰⵏⵉⵜⵉⵏ ⴷⵉ 
ⴱⴰⵔⵉⵣ. ⴷⵉ ⵙⵙⵓⵇ ⵏ ⵎⴰⴷⴰⵎ, ⵓⵟⵟⵓ ⵏ 58. ⵜⴰ, ⴷ ⴰⵡⵍⴰⴼ ⵏ ⴼⵉⵔⵏⴰⵏⴷⵓ ⵓⵍⵉⴼⵢⵉ ⵓⵎⵉ 
ⵜⵎⵓⵏ ⴰⴽⴷ ⴱⵉⴽⴰⵙⵓ ⴰⴽⵉⴷⵙⵏ ⴰⵃⴰⵔⵎⵓⵛ ⴰ ⵓⵔ ⵙⵙⵉⵏⵖ ⵎⵉⵏ ⵉⵄⵏⴰ. ⴰ ⵙⵉⴷⵉ ⵕⴱⴱⵉ 
ⵎⴰⵏⵉⵙ ⴷⴰⵢⵉ ⵜⵓⵙⴰ ⵜⵙⵉⵔⵜ ⴰ? ⵓⵔ ⵙⵙⵉⵏⵖ! ⵜⴰⵡⵍⴰⴼⵜ ⴰ ⵎⴰ ⴳⴳⵉⵖ ⵜⵜ ⴷⴳ ⵓⵙⵉⵡⵍⴰⴼ 
ⵏ ⵜⵎⵥⵉ ⵉⵏⵓ? ⵉⵔⴰⵣⵎ ⴰⵢⵉ ⴰⴷ ⵜ ⴰⵔⵖ ⴷⴰⵢⵙ ⵎⴰⵏⵉ ⵉⵔⴰ. ⵎⴰ ⵜⵅⵣⵔⴷ ⵜ ⵎⴰⵎⵎⵛ ⵉⵔⵉⵖ 
ⴷⵉ ⵜⵎⵥⵉ ⵉⵏⵓ? ⵜⵜⵅⵢⵉⵇⵖ ⴰⵟⵟⴰⵚ ⵜⵉⵎⵙⵍⵎⴰⴷⵉⵏ ⵉⵏⵓ! ⵏⵉⵜⵏⵜⵉ ⵜⴳⴳⵏⵜ ⵜⵉⵣⵎⵎⴰⵔ 
ⵏⵙⵏⵜ ⴰⴽⴷ ⵓⵙⵍⵎⴷ ⵉⵏⵓ ⵏⵛⵛ, ⵙⵙⵃⵔⵖ ⵜⵏⵜ ⵙ ⵙⵔⴰⴱⵜ ⵉⵏⵓ ⵉ ⵓⵔ ⵉⵇⵟⵟⵉⵏ. ⵎⴰ ⵜⵙⵙⵏⴷ 
ⵎⵓⵃⴰ. ⵉⵛⵜ ⵏ ⵜⵡⴰⵔⴰⵜ ⵎⵉⵏ ⵜⵏⵏⴰ ⵜⵎⵙⵍⵎⴰⴷⵜ ⵉⵏⵓ ⵉ ⵢⵉⵎⵎⴰ? ⵜⵜⴳⴳ ⴰⵎ ⵛⵉ ⵏ ⵓⵃⴰⵔⵎⵓⵛ 
ⵓⵔ ⵉⵅⵙⵙ ⵛⵉ ⴰⴷ ⵉⵔⴰ ⵜⴰⵃⴰⵔⵎⵓⵛⵜ!. ⵓⵛⴰ ⵜⵜⵅⵢⵢⴰⵇ ⵢⵉⵎⵎⴰ ⴰⵟⵟⴰⵚ ⵙ ⵡⴰⵡⴰⵍ ⴰ. 
ⵃⴰⵛⴰ ⵏⵛⵛ ⵉⵔⵉⵇⵇ ⵣⵣⴰⵢⵉ, ⵄⴰⴷ ⵔⵓⵅⴰ ⵜⴰⵛⵉⵖ ⵣⵣⴰⵢⵙ. ⵙⵓⵢⴰ ⵉ ⵣⵣⴰⵢⵉ ⵉⵜⵜⵔⵉⵇⵇⴰ 

ⴰⵙⵙⵓⵏⵖ.ⵜⵇⵇⵉⵎⵖ ⵍⴱⴷⴰ ⴷ ⵜⴰⵎⵥⵥⵢⴰⵏⵜ ⴷⴳ ⵡⴰⵡⵍⴰⴼ. ⵅⵎⵉ ⵏⵜⵜⴼⴼⵖ ⴷ ⵣⴳ ⴰⵡⵍⴰⴼ 
ⵏⵜⵜⵡⵙⴰⵔ ⴷⵖⵢⴰ. ⵎⴰ ⵜⵙⵙⵏⴷ? ⴰⵃ, ⵡⴰⵀ. ⵡⴰⵀ!.

ⵊⵉⵔⵜⵔⵓⴷ ⵜⴹⵀⵕ ⵜⵙⵙⵓⵊⵓⴷ ⵉⵊⵊ ⵏ ⵓⵎⵢⴰⵙⴰ ⵏⵏⵙ ⴰⴽⴷ ⵎⵓⵃⵎⵎⴷ, ⵏⵜⵜⴰ ⵉⵔⴰ 
ⵉⵟⵟⴰⵡ ⴷⴳ ⵓⵊⵏⵏⴰ. ⵙ ⵜⵉⴷⵜ ⵉⵎⵢⴰⵙⴰⵏ ⵏ ⵉⵡⴷⴰⵏ, ⴷ ⵉⵎⵢⴰⵙⴰⵏ ⵏ ⵜⵎⵅⵙⴰ ⵜⵙⵙⵉⵣⵡⴰⵔ 
ⵍⴱⴷⴰ ⵙ ⵛⵡⴰⵢⵜ ⵏ ⵓⵙⵜⵎⵀⴹ ⴷ ⵓⵅⵎⵎⴻⵎ ⴷ ⵢⵉⵛⵜ ⵏ ⵜⵙⴷⵓⴷⵜ ⵜⵙⵙⵓⵍⵍⵙ ⴰⴽⴷ ⵢⵉⵊⵊ 
ⵏ ⵓⵏⵀⵣⵣⵉ ⵉⵜⵜⴰⵙ ⴷ ⵙ ⵓⵎⵀⴰⵔⴷⴼ. ⵡⴰⵅⵅⴰ ⴰⵎⵏⵏⵉ, ⴰⵎⵢⴰⵙⴰ ⵏ ⵜⵉⴷⵜ ⵉⵃⴷⴰⵊⵊⴰ ⴷ 
ⵉⴳⵔⴰ ⵏ ⵜⵎⵙⵍⴰⵢⵉⵏ ⵏⵏⵙ ⴷ ⵜⵓⵜⵍⴰⵢⵜ ⵉⵜⵜⵡⴹⵏ, ⵉⵜⵜⴳⴳⵏ ⴰⵎⵙⴼⵀⴰⵎ ⵊⴰⵔ ⵙⵉⵏ ⵏ ⵔⵅⵛⴱⴰⵜ 
ⴷ ⵓⵎⵙⵙⴰⵡⴰⵍ ⵊⴰⵔ ⵙⵉⵏ ⵏ ⵉⵎⴰⵏ. ⵡⴰⵅⵅⴰ ⵊⵉⵔⵜⵔⵓⴷ ⵜⵓⵖⴰ ⵜⵄⴷⵓ ⴽⵕⴰⴹ ⵉⴷ ⵎⵔⴰⵡ ⵏ 
ⵉⵙⴳⴳⵯⴰⵙⵏ, ⵜⴹⵀⵕ ⴰⵎ ⵛⵉ ⵏ ⵜⵎⵖⴰⵔⵜ ⵜⵙⵙⵏ ⴰⵎ ⵉⵎⵎⴰ. ⴰⵎⴰⵛⵏⴰⵡ ⵎⵓⵃⵎⵎⴷ ⵉⴷⵢⴰⵔⵡⵍⵏ 
ⵣⴳ ⵓⵊⵏⵏⴰ ⵉⵜⵜⴹⵀⵕ ⴰⵎ ⵛⵉ ⵏ ⵓⵊⴷⵉⴷ ⵢⴰⵔⵡⵍ ⴷ ⵣⴳ ⵓⵊⵏⵏⴰ ⵜⵜⵡⴰⴽⴽⵙⵏ ⴰⵙ ⵉⴼⵔⵉⵡⵏ ⵓⵛⴰ 
ⵉⵎⵔⵓⵙ ⵅⴼ ⵔⵙⵔⵓⴽ ⵏ ⵜⴼⴰⵡⵜ, ⵓⵔ ⵉⵙⵙⵉⵏ ⵎⴰⵎⵎⵛ ⴰⴷ ⵉⵟⵟⴼ, ⵓⵔⴰ ⵎⴰⵏⵉ ⴰⴷ ⵉⵅⵣⵔ 
ⵙ ⵔⵅⵣⵔⴰⵜ ⵏⵏⵙ ⵉⴳⴳⵯⵊⵏ, ⵢⵓⵏⵏⵓⴹⵏ...

ⴷⴳ ⵢⵉⵛⵜ ⵏ ⵜⵓⵙⴷⵉⴷⵜ ⵉⵔⵎⵙ ⴱⵍⵍⵉ ⵉⵅⵙⵙ ⵉⵜ ⴰⴷ ⵉⵙⵙⵏ ⵎⴰⵎⵎⵛ ⴰⴷ ⵢⵓⵔⵎ ⵉⵊⵊ 
ⵏ ⴰⵔⵔⵉⵎⵜ ⵏⵏⴹⵏⵉ. ⵉⵅⵙⵙ ⵉⵜ ⵎⴰⵏⴰ ⴽⵜⴰⵔ ⵃⵎⴰ ⴰⴷ ⵢⴰⵡⴹ ⵖⴰⵔ ⵜⵎⵅⵙⴰ. ⵔⴰ ⴷ ⵔⵃⵢⵓⴹ 
ⵏⵏⵉ ⵉⵛⵛⵓⵔⵏ ⵙ ⵜⵔⵡⵉⵃⵉⵏ ⴷ ⵓⵙⵓⵏⵖ ⴷ ⵓⵖⵣⵉ ⴷ ⵉⵅⵏⴼⵓⴼⵏ ⵉⴱⴰⵔⴽⴰⵏⵏ ⵏ ⵡⴰⴼⵔⵉⵇⵢⴰ, 
ⵛⵛⵓⵔⵏ ⵜⴰⴷⴷⴰⵔⵜ. ⴷ ⵎⴰⵎⵎⵛ ⵜⵙⵙⴰⵡⴰⵍ ⵊⵉⵔⵜⵔⵓⴷ ⵅⴼ ⵎⴰⵏⵡⵢⵏⵏⵉ ⵎⴰⵕⵕⴰ. ⴷ ⵡⵉⵏⵏⵉ ⵉ 
ⵉⴳⴳⵉⵏ ⵏ ⵜⵉⵔⵡⵉⵃⵉⵏ ⵏⵏⵉ. ⵜⵙⵎⴰⵍ ⴰⵙ ⵜ ⴰⵎ ⵛⵉ ⵏ ⵓⴷⵍⵉⵙ ⵉ ⴷⴰⵢⵉ ⵜⵏⵏⴰ. ⵜⵓⵖⴰ ⵓⵔ ⵉⵔⴰ ⵃⴰ 
ⵏⵅⵣⵣⵔ ⴷⴰⵢⵙ ⵡⴰⵀⴰ…ⵎⴰⵕⵕⴰ ⵎⴰⵏⵡⵢⵏⵏⵉ ⵉⵊⵊⵉ ⵜ ⵉⵜⵜⴰⵛⴰ ⵙ ⵛⵉ ⵏ ⵜⵉⵛⵉⵜ ⵜⵎⵙⴱⴹⴰ. 
ⵉⵜⵜⵅⵎⵎⵉⵎ ⴰⵟⵟⴰⵚ. ⵎⴰⵛⴰ ⵜⵓⵙⵙⵏⴰ ⵏⵏⵙ ⵜⵓⴷⵔⵓⵙ ⴷⵉ ⵎⴰⵏⵡⵢⵏⵏⵉ. ⵏⵜⵜⴰ ⵓⵔ ⵉⵙⵙⵉⵏ ⵎⴰⵏⵉ 
ⵉⵔⴰ ⵜⵚⴱⵃ ⵏ ⵜⵉⵔⵡⵉⵃⵉⵏ ⵏⵏⵉ. ⵃⴰⵎⴷⵓ ⵍⵍⴰⵀ ⵓⵎⵉ ⵢⵓⵔⴷⴰ ⴷⴳ ⵢⵉⵅⴼ ⵏⵏⵙ ⵣⵉ ⵜⵡⴰⵔⴰⵜ 
ⵜⴰⵎⵣⵡⴰⵔⵓⵜ ⵓⵎⵉ ⵢⵓⴳⵓⵔ ⴷⵉ ⵜⴰⴷⴷⴰⵔⵜ ⵏⵏⵉ ⵓⵛⴰ ⵓⵔ ⵉⵏⵏⵉ ⵡⴰⵍⵓ ⵅⴼ ⵡⴰⵙⵓⵏⵖ ⵏⵏⵉ ⴷ ⵓⵎⵉ 
ⵓⵔ ⵜ ⵙⵙⵇⵙⵉ ⵅⴰⴼⵙ ⵎⴰⵎⵎⵛ ⵉⵔⴰ. ⵓⵛⴰ ⵉⵇⵇⵉⵎ ⵃⴰ ⵉⵅⵣⵣⵔ ⵉⵙⵍⵍⴰ.

ⵏⵣⵎⵎⵔ ⴰⴷ ⵏⵅⵎⵎⴻⵎ ⴷⴰⵢⵙ ⵏⵜⵜⴰ, ⵉⵅⵣⵣⵔ ⴷⵉ ⵜⵔⵡⵉⵃⵉⵏ ⵏⵏⵉ ⵢⵓⵢⵍⵏ. ⵏⵜⵜⴰ, 
ⵉⵙⵙⴰⵡⴰⵍ ⴰⴽⴷ ⵓⵣⵍⵍⵉⴼ ⵏⵏⵙ ⵙ ⵛⵡⴰⵢⵛⵡⴰⵢⵜ ⵉⵅⵙⵙ ⴰⴷ ⵉⵔⵎⵙ ⵛⵉ ⵏ ⵜⵎⵙⵍⴰⵢⵉⵏ, 
ⵉⵜⵜⵙⵇⴰⵙⴰ ⵉⵅⴼ ⵏⵏⵙ ⵎⴰⵢⵎⵎⵉ ⵓⵔ ⵜⵏⵜ ⵉⵙⵙⵉⵏ! ⵓⵔ ⴷⴰⵢⵙ ⴱⵓ ⵜⵓⵔⴷⴰ ⴱⵍⵍⵉ ⵛⵉ ⵏ 
ⵜⵔⵡⵉⵃⵉⵏ ⵛⵄⴰⵍⵏⵜ ⴷⵉ ⵜⵉⵟⵟⴰⵡⵉⵏ ⵏⵏⵙ. ⵜⵏⵏⴹⵏⵉ ⴳⴳⵉⵏⵜ ⴰⵙ ⵔⴼⵔⵃⵜ ⴷⴳ ⵡⵓⵍ ⵏⵏⵙ, ⵓⵔ 
ⵉⵙⵙⵉⵏ ⵎⴰⵏⵉⵙ ⴰⵙ ⵓⵙⵉⵏⵜ. ⴷ ⵛⵉ ⵏ ⵜⵔⵡⵉⵃⵉⵏ ⵏⵏⴹⵏⵉ, ⵊⵊⵉⵏⵜ ⵉⵜⵛⴰ ⵙ ⵡⴰⴹⵓ ⵏ ⵉⵡⴷⴰⵏ 
ⵓⵔ ⵉⵙⵙⵉⵏ ⵎⴰⵎⵎⵛ ⴰⵙ ⵜⵜⵉⵏⵉⵏ. ⴷ ⵛⵉ ⵏ ⵜⵔⵡⵉⵃⵉⵏ ⵜⵏⵏⴹⵏⵉ, ⵙⵙⴰⵡⴰⵍⵏⵜ ⵉⴷ ⵖⴰⵔⵙ ⵙ 
ⴱⵙⵙⵉⴼ ⴰⵅⵎⵉ ⵜⵜⵡⴰⴳⴳⵏⵜ ⵉ ⵏⵜⵜⴰ ⵡⵃⴷⵙ. ⵜⵉⵔⵡⵉⵃⵉⵏ ⵜⵏⵏⴹⵏⵉ, ⵓⵔ ⴰⵙ ⵏⵏⵉⵏⵜ ⵡⴰⵍⵓ ⴰⵅⵎⵉ 

ⵜⵎⵏⵖⴰⵏⵜ ⴰⴽⵉⴷⵙ. ⵜⵉⵔⵡⵉⵃⵉⵏ ⵏⵏⴹⵏⵉ, ⵎⵙⴱⴹⴰⵏⵜ ⴰⵟⵟⴰⵚ. ⴷ ⵛⵉ ⵏ ⵜⵉⵔⵡⵉⵃⵉⵏ ⵜⵏⵏⴹⵏⵉ 
ⵓⵔ ⵉⵙⵙⵉⵏ ⴱⴷⴷⵓ ⵏⵏⵙⵏⵜ, ⵓⵔⴰ ⴷ ⵓⵏⴳⴳⴰⵔⵓ ⵏⵏⵙⵏⵜ, ⵉⵔⵉⵇⵇ ⵣⵣⴰⵢⵙ ⵃⴰ ⴰⴽⵡⴰⴷⵔⵓ 
ⵏⵏⵙⵏⵜ ⵉⵜⵜⵡⵉⴳⵉⴹⵏ, ⵏⵉⵖ ⵏ ⵡⵓⵔⵖ ⵉⴳⵣⴰ... ⵉⵇⵇⵉⵎ ⵉⴱⴷⴷ, ⵉⵙⵇⴰⵔ, ⵉⵅⵣⵔ, ⵉⴷⵀⵛ, 
ⵉⵙⵜⵎⵀⴹ. ⴰⵎ ⵡⵏⵏⵉ ⵉⵢⵓⴷⴼⵏ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⵖⴰⵔ ⵓⵙⴼⵙⵔ ⵏ ⵜⵥⵓⵕⵉ ⵓⵛⴰ ⵉⴳⴳⵯⴷ 
ⴰⴷ ⵉⴹⴹⴰⵚ ⵛⵉ ⵏ ⵜⵎⵙⵍⴰⵢⵜ ⵓⵔ ⵜⵡⴰⵃⴰⴷⵉ, ⵏⵉⵖ ⴰⴷ ⵢⴰⵕⵥ ⵛⵉ ⵏ ⵜⵎⵙⵍⴰⵢⵜ ⴷⵖⵢⴰ 
ⵜⵜⵕⵥⵥⴰ.ⵏⵛⵛ, ⵙ ⵢⵉⵅⴼ ⵉⵏⵓ ⵓⵛⵉⵖ ⵙ ⵎⴰⵏⴰⵡⵢⵏⵏⵉ ⵓⵎⵉ ⵓⴷⴼⵖ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ 
ⵖⴰⵔ ⵓⵙⴼⵙⵔ ⵏ ⵟⴰⵏⵊⴰ. ⵉⵔⵉⵖ ⵙⵇⴰⵔⵖ, ⴳⴳⵯⴷⵖ ⴰⵍⴰⵎⵉ ⵍⵎⴷⵖ ⵛⵡⴰⵢ ⵛⵡⴰⵢ, ⵔⵎⵙⵖ. 
ⵎⴰⵛⴰ ⵏⵜⵜⴰ, ⵖⴰⵔⵙ ⵛⵡⴰⵔⵜⵉ ⵓⵎⵉ ⵢⵓⴼⴰ ⵊⵉⵔⵜⵔⵓⴷ ⴰⴽⴷ ⵓⵖⵣⴷⵉⵙ ⵏⵏⵙ ⵏⵜⵜⴰⵜ, ⵜⵙⵙⵏ 
ⵎⴰⵏⵉⵙ ⵉ ⴷ ⵢⵓⵙⴰ ⴷ ⵎⴰⵏⵉ ⵜⵜⵡⴹⵏⵜ ⵔⵅⵣⵔⴰⵜ ⵏⵏⵙ. ⵜⵓⵖⴰ ⵜⵙⵙⵏ ⵎⴰⵎⵎⵛ ⴰⴷ ⵜ ⵙⵙⵍⵎⴷ 
ⴰⴷ ⵉⵔⵎⵙ ⵎⵉⵏ ⴰⵙ ⵜⴻⵜⵜⵉⵏⵉ. ⴱⵍⴰ ⵜⵓⵔⴷⴰ ⵎⵓⵃⵎⵎⴷ ⵉⵔⴰ ⵉⴱⴱⵉⵔⵀ ⵙ ⵎⵉⵏ ⴰⵙ 
ⵜⴻⵜⵜⵉⵏⵉ. ⵎⵉⵏⵣⵉ ⵓⵔ ⵜ ⵉⵙⵙⵉⵏ ⵛⵉ ⴷⵉ ⵜⵎⵓⵔⵜ ⵏⵏⵙ ⵅⴼ ⵜⵥⵓⵕⵉ ⵏⵏⵉ ⵏ ⵔⵅⵣⵔⴰⵜ. ⵙ 
ⵓⵢⵏⵏⵉ ⵏⵜⵜⴰ, ⴷⵉ ⵓⵙⵓⵔⵙ ⵏⵏⵙ ⵢⵓⵛⴰ ⵓⵎⵀⴰⵔⵔⵜ ⵏ ⵊⵉⵔⵜⵔⵓⴷ ⴰⵅⵎⵉ ⵜⴳⴳⴰ ⴰⵙ ⵛⵛⴰⵏ. 

ⵎⴰ ⵉⵣⵎⵎⵔ ⴰⴷ ⵉⵅⵣⵔ ⵎⴰⵕⵕⴰ ⵎⵉⵏ ⴷⵉⵏⵏⵉ ⴷⵉ ⵡⴰⵙⵙ ⴰⵎⵣⵡⴰⵔⵓ? ⵍⵍⴰ! ⵏⵜⵜⴰ, 
ⵉ ⵜⵥⵓⵕⵉ ⵏ ⵡⴰⵡⴰⵍ. ⵓⵔ ⵉⵔⴰ ⴷⵉ ⵜⴰⴷⴷⴰⵔⵜ ⵜⵛⵏⴰ ⵙ ⵜⵉⵔⵡⵉⵃⵉⵏ ⴷ ⵓⵖⵣⵉ. ⵉⵔⴰ 
ⵉⵜⵜⵡⴰⵔⴰ, ⵉⵜⵜⴰⵛⴰ ⴰⴽⴷ ⵜⵏⵏⵉ ⵉ ⴷⴰⵙ ⵉⵎⵎⴰⵍⵏ, ⵉⵛⵜ ⵏ ⵜⵃⵓⴷⵔⵉⵜ ⵜⵙⵙⵏ ⵎⴰⵢⵏ ⵜⵜⵏⵏⴰ. 
ⵎⵉⵏⵣⵉ ⵊⵉⵔⵜⵔⵓⴷ ⵖⴰⵔⵙ ⵜⵓⵙⵙⵏⴰ ⵅⵎⵉ ⵜⵙⵙⴰⵡⴰⵍ ⴰⴽⴷ ⵡⵉⵏⵏⵉⴹⵏⵉ, ⵡⴰⵅⵅⴰ ⵏⵜⵜⴰⵜ 
ⵉⵜⵜⵔⵉⵇⵇⴰ ⵣⵣⴰⵢⵙ ⴰⴷ ⴰⵙⵏ ⵜⴻⵜⵜⵙⵍⴰ. ⵡⴰⵅⵅⴰ ⵓⵔ ⵜⵙⵙⵉⵡⵉⵍ ⵛⵉ ⵜⴼⵕⴰⵏⵚⵉⵚⵜ 
ⵎⵍⵉⵃ. ⵎⴰⵛⴰ, ⵜⵟⵟⵉⵇ ⴷⴳ ⵢⵉⵅⴼ ⵏⵏⵙ ⵙ ⵎⴰⵢⵏ ⵉⵜⵜⵉⵏⵉ ⵉ ⵎⵓⵃⵎⵎⴷ. ⵜⵏⵏⴰ ⴰⵙ ⵉⵛⵜ ⵏ 
ⵜⵡⴰⵔⴰⵜ: ⴱⵉⴽⴰⵙⵓ ⵉⵜⵜⵉⵏⵉ ⴰⵙ ⵍⴱⴷⴰ: “ⵏⵛⵛ, ⴷ ⵛⵛⵎ ⵏⵙⵙⴰⵡⴰⵍ ⵉⵛⵜ ⵏ ⵜⴼⵕⴰⵏⵚⵉⵚⵜ 
ⵓⵔ ⵜⵜ ⵉⵙⵙⵉⵡⵉⵍ ⵃⴷⴷ ⵏⵏⵉⴹⵏ ⵖⴰ ⵏⵛⵛⵉⵏ!”. ⵓⵛⴰ ⵜⵏⵏⴰ ⴰⵙ ⵅⵎⵉ ⴰⴷ ⵜⵎⵙⴰⴳⴰⵔⴷ ⴰⴽⴷ 
ⴱⵉⴽⴰⵙⵓ ⴰⴷ ⵜ ⵜⵅⵙⵙⴷ. “ⵖⴰⵔⵡⴰⵎ ⵛⴽⴽ ⴷ ⵏⵜⵜⴰ ⵜⵉⵟⵟⴰⵡⵉⵏ ⵚⴰⵕⴹⵏⵜ!” ⵓⵛⴰ ⵜⵜⵔⵃⵉⵎ 
ⵖⴰⵔⵙ ⵜⵏⵏⴰ ⴰⵙ ⵛⵡⴰⵢ ⵛⵡⴰⵢ, ⵄⵍⴰⵢⵏ ⵓⵔ ⴰⵙ ⵉⵜⵜⵙⵍⵉ: “ ⵏⵛⵛ, ⵜⵜⵅⵙⵙⵖ ⴰⴷ ⵉⵔⵉⵖ ⴷ 
ⵜⵉⵎⵜⵛⴰ ⵏⵏⵉ”.

5

ⴰⵅⵅⴰⵎ ⵏ ⵜⵣⵇⵇⴰ 

ⵄⵎⵎⴰⵕⵚ ⴰⴷ ⵉⵜⵜⵓ ⵎⵓⵃⵎⵎⴷ ⵓⵎⵉ ⵢⵓⴷⴼ ⵖⴰⵔ ⵓⵅⵅⴰⵎ ⵏⵏⵉ ⵙⵏⵏⵊ ⵉ ⵜⵣⵇⵇⴰ, 

ⵜⵙⵙⵓⵊⴷ ⵉⵜ ⵀⵉⵍⵉⵏ ⴰⵎ ⵍⴱⴷⴰ ⵓⵎⵉ ⴷⴰⵙ ⵜⵄⵔⵎ ⴰⵍⵉⵙ ⴰⴷ ⵉⵅⵛⵛ ⵃⴷⴷ ⴷ ⴰⵏⴱⴳⵉⵡ. 

ⵉⵄⴰⵡⴷ ⴰⵢⵉ ⵎⵓⵃⵎⵎⴷ ⴰⵟⵟⴰⵚ ⵏ ⵜⵡⴰⵔⴰⵜⵉⵏ ⵅⴼ ⵜⵎⴰⴷⴷⵉⵜ ⵏⵏⵙ ⵜⴰⵎⵣⵡⴰⵔⵓⵜ ⴷⵉ 

ⴱⴰⵔⵉⵣ. ⴷⴳ ⵓⵅⵅⴰⵎ ⵏⵏⵉ ⵙ ⵉⵎⴰⵏⵜ ⵏⵏⵙ ⵎⴰⵏⵉ ⵉⵚⵚⵓⴹ ⵉⵎⴰⵏ ⵏⵏⵙ ⴰⵟⵟⴰⵚ ⵏ ⵉⵙⴳⴳⵯⴰⵙⵏ. 

ⵉⵡⵡⴹ ⴷⵉⵏⵏⵉ ⵙ ⴱⵥⵥⴻⵥ ⵓⵛⴰ ⵉⵙⵢⴰⴼⴰ ⵙ ⵓⵙⴳⵏⴼⵉ ⴷ ⵜⵛⵓⵏⵉ. ⵖⴰⵔ ⵓⵏⴳⴳⴰⵔⵓ ⵉⵡⵡⴹ 

ⵖⴰⵔ ⵜⵏⵏⵉ ⵉⵣⴷⵖⵏ ⴷⵉ ⵜⵓⴷⴰⵔⵜ ⵏⵏⵙ ⵣⴳⴳⵯⴰⵎⵉ ⵜⵜ ⵉⴹⴹⴰⵚ ⵙ ⵉⴼⵔⵉⵡⵏ ⵏⵏⵙ ⵓⵛⴰ ⵜⴹⵡⴰ. 

ⵜⵓⵖⴰ ⵉⵅⵙ ⴰⴷ ⵉⵟⵟⵚ, ⴰⴷ ⵉⵎⵃⴹ ⵉⵅⴼ ⵏⵏⵙ, ⴰⴷ ⵢⴰⵔⵢⵃ. ⵎⴰⵛⴰ ⵉⴱⴷⴷ ⵣⴷⴰⵜ ⵉ 

ⵜⵉⵙⵉⵜ ⵏⵏⵉ ⵙ ⵓⵎⵙⵓⴳⴳⵔ ⵏ ⵓⴽⵛⵛⵓⴹ, ⵢⵓⵢⵍⵏ ⵅ ⵕⵃⵉⴹ ⵔⴰⴷⴰⵙ ⵉ ⵇⴰⵎⴰ. “ⵅⵎⵎ ⵉⵎⵍⵉ 

ⵓⵔ ⵜⵜ ⵜⵓⴼⵉⴷ ⵛⵉ ⵓⵎⵉ ⵉ ⴷ ⵜⵡⴹⴷ, ⵓⵎⵉ ⵜⵙⵇⴰⵔⵇⴱⴷ ⴷⵉ ⵜⵡⵡⴰⵔⵜ! ⵙⵙⴰⵡⴰⵍⵖ 

ⵡⴰⵀⴰ! ⵏⵉⵖ ⵅⵎⵎ ⵉⵎⵔⵉ ⵜⵜ ⵜⵓⴼⵉⴷ ⵏⵜⵜⴰⵜ, ⵜⵓⴳⵉ ⵅⴰⴽ. ⵅⵎⵎ ⵉⵎⵔⵉ ⵛⴽⴽ ⵜⵡⴰⵄⴷ ⴷⵉ 

ⵟⴰⵏⵊⴰ ⴷ ⴰⵡⴰⵍ ⵡⴰⵀⴰ. ⵅⵎⵎ ⵉⵎⵔⵉ ⵓⵎⵉ ⵜⵡⴹⴷⴷ ⵜⵏⵏⵓⴼⴼⵔ ⵣⵣⴰⵢⴽ. ⵙⵙⴰⵡⴰⵍⵖ ⵡⴰⵀⴰ! 

ⵀⵓⴼ, ⵎⵛⵃⴰⵍ ⵉⵛⵏⴰ ⴰⴷ ⵜⴻⵜⵜⴰⴼⴷ ⵡⵏⵏⵉ ⵉ ⵜⵅⵙⴷ, ⴷ ⵎⴰⵢⵏ ⵜⵅⵙⴷ… ⴰ ⵎⵓⵃⵎⵎⴷ!”. 

ⵉⴽⴽⵙ ⴰⵕⵕⵓⴹ ⵏⵏⵙ, ⵢⵓⴷⴼ ⴷⴳ ⵡⴰⵎⴰⵏ ⵉⵃⵎⴰⵏ ⵃⵎⴰ ⴰⴷ ⵉⴽⴽⵙ ⴰⵎⴰⵔⵔⵜ ⴷ ⵜⵄⵊⵊⴰⵊⵜ ⵏ 

ⵓⴱⵔⵉⴷ. ⵙ ⵜⵉⴷⵜ ⵓⵔ ⴷⵉⵏⵏⵉ ⴱⵓ ⵜⵄⵊⵊⴰⵊⵜ ⵓⵔⴰ ⴷⴳ ⵓⴱⵔⵉⴷ ⵓⵔⴰ ⴷⴳ ⵓⵖⴰⵕⵕⴰⴱⵓ ⴷⵉ 

ⵢⵉⵍⵍ ⵓⵔⴰ ⴷⵉ ⵎⴰⵕⵙⵉⵍⵢⴰ ⵓⵔⴰ ⴷⴳ ⵡⴰⵍⴰⵡⴰⵢ ⵉⴽⵙⵙⵉⵏ ⵖⴰⵔ ⴱⴰⵔⵉⵣ. ⴷ ⵉⵊⵊ ⵏ ⵡⴰⵡⴰⵍ 

ⵉⵇⵇⴰⵔ ⵉⵜ ⵓⵎⵓⴷⴷⵓ ⵡⴰⵀⴰ! ⵅⵎⵉ ⵉⵜⵜⵅⵛⵛⴰ. ⵎⴰⵛⴰ ⵎⵓⵃⵎⵎⴷ ⵓⵎⵉ ⵉⵙⵔⵉⵔ ⵉⵅⵎⴻⵎ 

ⴷⵉ ⵛⵉ ⵏⵏⴹⵏⵉ, ⵓⵔ ⴷⵉ ⵜⵄⵊⵊⴰⵊⵜ. 

ⵉⵊⵊ ⴰⵎ ⵏⵜⵜⴰ, ⵙ ⵎⴰⵢⵏ ⵖⴰⵔⵙ ⴷⵉ ⵔⵅⴰⴹⴰⵕ ⵏⵏⵙ ⵔⵅⴷⵏⵏⵉ, ⵍⴰⴱⴷⴷⴰ ⵎⴰ ⴰⴷ ⵉⵅⵙ 

ⴰⴷ ⵉⵙⵔⵉⵔ ⵃⵎⴰ ⴰⴷ ⵉⴽⴽⵙ ⵜⴰⴷⵓⵔⵜ ⵣⵉ ⵛⵉ ⵏ ⵜⵓⵊⵊⵓⵜ ⵎⴰⵔⴰ ⴰⵇⴰ ⵜⵜ ⵙⴰⴷⵓ ⵜⴰⴷⴷⵅⵜ. 

ⵉⵡⴽⴽⴷ ⵙⵜⵎⵅⵙⴰ ⵏ ⵊⵉⵔⵜⵔⵓⴷ, ⵜⴹⵚⵚⴰ ⴰⴽⵉⴷⵙ, ⵉⴹⵚⵚⴰ ⵖⴰⵔⵙ. ⵜⵏⵀⵣ, ⵉⵏⵀⵣ. ⵓⵔ 

ⵜⵖⵎⵣ ⴰⵙ ⵡⴰⵀⴰ! ⵜⵏⵏⴰ ⴰⵙ ⵜ, ⵓⵔⴰ ⵜⵓⵖⴰ ⵢⴰⵔⵔⴰ ⵜⴰⵢⵏⵉⵜ ⴰⵟⵟⴰⵚ ⵉ ⴰⵔⵔⵉⵎⵜ ⵏⵏⵙ ⵏⵜⵜⴰ, 

ⵉⵜⵜⵔⵃⵉⵎ ⵖⴰⵔⵙ, ⵓⵎⵉ ⵉⵇⵇⵉⵎ ⵔⴰⴷⴰⵙ ⵏⵏⵙ ⵅⴼ ⵡⴰⵜⵜⴰⴳ ⴰⵔⴰⵎⵉ ⵉⵔⵙⵇ ⵖⴰⵔⵙ, ⵏⵜⵜⴰⵜ 

ⵜⵙⵙⵎⴰⵍ ⴰⵙ ⵜⵡⵍⴰⴼⵉⵏ ⵏ ⵜⵎⵥⵉ ⵏⵏⵙ ⴷⴳ ⵓⵙⵉⵡⵍⴰⴼ. ⵓⵔ ⵉⵙⵙⵉⵏ ⵛⵉ ⵎⴰⵢⵏ ⵜ ⵉⵖⴰⵔⵔⵏ 

ⴷⴰⵢⵙ. ⵎⴰ ⴷ ⴰⵡⴰⵍ ⵏⵏⵙ, ⵎⴰ ⴷ ⴰⵔⵔⵉⵎⵜ ⵏⵏⵙ. ⵓⵔ ⵉⵔⵎⵉⵙ ⵎⴰⵢⵏ ⴰⵙ ⵉⵔⵉⵇⵇⵏ ⴷⴰⵢⵙ, 

ⵉⴳⴳⴰ ⴰⵙ ⵔⵅⴰⴹⴰⵕ. 

ⵜⴰⵡⵡⴰⵔⵜ ⵜⵓⵖⴰ ⵜⵇⴱⴰⵔ, ⵓⵎⵉ ⵉⵡⴹⴰ ⴷⵉ ⵇⴰⵎⴰ ⵏⵏⵉ ⵉⵅⵡⴰⵏ, ⵜⴰⵛⵎⵍⴰⵍⵜ, ⵉⵔⵉⵡⵏ. 

ⵉⵎⵃⴹ ⵉⵅⴼ ⵏⵏⵙ ⵅⴼ ⵓⵄⵔⵓⵔ. ⵉⵜⵡⴰⵔⴰ ⵜⴰⵣⵇⵇⴰ ⵏⵏⵉ ⵏ ⵓⴽⵛⵛⵓⴹ ⵜⵣⵣⴳⵣⵡ ⵙ ⵜⴰⵚⵎⵓⴹⵉ. 

ⵉⵅⵎ ⵢⵉⵊⵊ ⵏ ⵡⴰⵙⵙ ⴰⴷ ⵜⵜ ⵉⵙⵙⵣⴷⴳ ⴰⵔ ⵖⴰ ⵜⴷⵡⵍ ⴰⵎ ⵓⵎⵣⵡⴰⵔ. ⵉⵅⵎⵎ ⵔⴰ ⴰⴷ ⵢⴰⵡⵉ 

ⵉⴱⵓⵇⴰⵍ ⵏ ⵓⴽⴰⵍ ⴷ ⵉⵥⵓⵕⴰⵏ ⵃⵎⴰ ⴰⴷ ⵜⵏⵜ ⵉⵥⵥⵓ, ⴰⴷ ⵉⴳⴳ ⵜⵣⵇⵇⴰ ⵏⵏⵉ ⴰⵎ ⵛⵉ ⵏ ⵜⴱⵃⵉⵔⵜ 

ⵙ ⵜⵓⵣⵣⴳⵣⵡⵜ. ⵉⵇⵇⵉⵎ ⵉⴹⴼⴼⵕ ⵙ ⵜⵟⵟⴰⵡⵉⵏ ⵏⵏⵙ ⵉⵖⵣⴷⵉⵙⵏ, ⵉⵅⵣⵣⵔ ⵜⴰⵙⵙⵓⵜ, 

ⵜⴰⵎⵓⵔⵜ ⵏ ⵓⴽⵛⵛⵓⴹ, ⵉⵜⵜⵇⵕⵇⵓⴱⵏ ⵙⴰⴷⵓ ⵏ ⵉⴹⴰⵕⵏ ⵏⵏⵙ. ⴷⴳ ⵓⵊⵎⵉⵔ ⵏⵏⵉ ⴰⵎⵥⵥⵢⴰⵏ ⵉⵔⵙⵇⵏ 

ⵅⴼ ⵜⵡⵡⴰⵔⵜ ⴷ ⵓⵎⵛⴰⵏ ⵏ ⵓⵙⵔⵉⵔⵉ ⴷ ⵎⴰⵔⵢⵓ ⵏ ⵡⴰⵕⵕⵓⴹ ⴷ ⵟⵟⴰⴱⵍⴰ ⴷ ⵓⵙⴳⴳⵉⵡⵔ ⴷ 

ⵍⴰⵎⵀⴰ ⵏ ⵍⴳⴰⵥ ⴰⴽⵉⴷⵙ.

ⵉⵜⵜⵡⴰⵔⴰ ⴰⵅⵅⴰⵎ ⵏⵏⵉ ⴷ ⴰⵣⴰⵢⴽⵓ ⴰⵅⵎⵉ ⵔⵃⵢⵓⴹ ⵏⵏⵙ ⵃⴷⴰⵊⵏ ⴰⴱⵢⵢⴹ. ⵉⵜⵜⵡⴰⵔⴰ ⵔⴰ 

ⴷ ⵉⵛⵜ ⵏ ⵜⴱⵓⵔⵊⵜ ⵜⴰⵎⵥⵥⵢⴰⵏⵜ ⴷⵉⵏⵏⵉ ⵙⵏⵏⵊ, ⴷⵉ ⵜⵣⵇⵇⴰ ⵏⵏⵉ ⵉⵎⵢⵍⵏ ⵏ ⵓⵅⵅⴰⵎ ⵏⵏⵉ. ⵉⵇⵇⵉⵎ 

ⵉⵜⵜⵙⵊⵊⴰ ⵙⵏⵏⵉ ⵃⵎⴰ ⴰⴷ ⵉⵅⵣⵔ ⵎⴰⵢⵏ ⴷⵉⵏⵏⵉ ⴱⴰⵕⵕⴰ. ⵉⵜⵜⵡⴰⵔⴰ ⵙⵏⵏⵉ ⵉⵊⵊ ⵏ ⵡⵓⵎⵛⴰⵏ 

ⴷⵉ ⴱⴰⵔⵉⵣ ⵉⵎⵖⴰⵔ. ⵙ ⵡⴰⴷⴷⴰⵢ ⵏⵏⵙ ⴷⵉⵏⵏⵉ ⵔⴱⴰⵕⴰⵊ ⵉⴼⵉⵍ, ⵉⵙⵙⴹⵓ ⵜⵉⵟⵟⴰⵡⵉⵏ 

ⵔⵅⵢⴰⵔ ⵏⵏⵉ ⵏ ⵜⵃⴰⵊⵉⵜ, ⵎⵛⴱⴱⴰⴽⵏ ⵓⵣⵍⴰⵏ ⵏⵏⵙ, ⵉⵙⵙⴷⵀⴰⵛ, ⵜⵇⴰⴷⴰ ⵔⵅⵣⵔⴰⵜ ⴷⴰⵢⵙ. 

ⵣⵉ ⵜⴱⵓⵔⵊⵜ ⵏⵏⴹⵏⵉ ⵜⴰⵎⵥⵥⵢⴰⵏⵜ ⵏ ⵓⵅⵅⴰⵎ ⵏⵏⵉ, ⵉⵜⵜⵡⴰⵔⴰ ⵕⵇⵏⴹⴰⵕⵜ ⵙⵏⵏⵊ ⵏ ⵢⵉⵖⵣⵔ: 

ⵙⵙⵉⵏ ⴷ ⵛⵉ ⵏ ⵉⵄⵎⵓⴷⵏ ⵏ ⵜⵉⵙⴽⵔⵓⵜⵉⵏ ⵎⵛⴱⴰⴽⵏⵜ ⵖⴰⵔ ⵡⴰⵢⴰⵡⵢⴰ. ⵉⵡⵛ ⵔⵄⴰⵀⴷ ⵉ 

ⵢⵉⵅⴼ ⵏⵏⵙ ⵜⵉⵡⵛⵛⴰ ⴰⴷ ⵉⵕⴰⵃ ⴷⵉⵏⵏⵉ, ⴰⴷ ⵉⵙⵙⴰⵔⴰ ⵅⴼ ⵜⵉⵎⴰⵡⵉⵏ ⵏ ⵉⵖⵣⴰⵔ ⵏⵏⵉ, ⵉⵅⴼ 

ⵉⵜⵜⵙⵍⵍⴰ ⵙⵙⴰⵡⴰⵍⵏ ⴰⵟⵟⴰⵚ. ⵉⴷⵡⵍ ⵉⵄⵎⵎⴷ ⵅⴼ ⵇⴰⵎⴰ ⵏⵏⵙ. ⵉⵜⵜⵇⴰⵙ ⴰⴷ ⵉⵏⵏⴰⵎ ⴰⴽⴷ 

ⵓⵅⵅⴰⵎ ⵏⵏⵉ ⵢⵓⵄⵍⴰⵏ, ⴰⴽⴷ ⵓⵇⵣⵉⵏ ⵏⵏⵉ ⵉ ⴷⵉⵏⵏⵉ ⵉⵜⵜⵣⵓⵏ. ⵉⵅⵢⵢⵇ ⵎⴰⵢⵎⵎⵉ ⵓⵔ ⵉⵣⴷⵉⵖ ⵛⴰ 

ⴰⵎ ⵟⴰⵏⵊⴰ ⵅⴼ ⵜⵎⵓⵔⵜ ⵜⵓⵏⵓⴹ ⴰⵙ ⴷ ⵜⴰⴱⵃⵉⵔⵜ ⵜⴰⵣⵉⴳⵣⵡⵜ. ⵉⵣⵓ ⵜⵜ ⵏⵜⵜⴰ, ⵙ ⵉⴼⴰⵙⵙⵏ 

ⵏⵏⵙ, ⵉⵃⴹⴰ ⵜⵜ ⵏⵜⵜⴰ, ⵙ ⵓⵎⵏⵓⵙ ⵏⵏⵙ. ⵉⵅⵢⵢⵇ ⵉⵜ ⵔⴰ ⵓⵎⵉ ⵜⴰⵎⴷⵉⵏⵜ ⵏⵏⵉ ⵜⵎⵖⴰⵔ ⴰⵟⵟⴰⵚ. 

ⵜⵉⴱⵓⵔⵊⴰⵜⵉⵏ ⵏⵏⵙ ⴱⵍⵄⵏⵜ ⵓⵔ ⵙⴼⵓⵡⵉⵊⵏⵜ ⵛⵉ. ⵎⴰⵛⴰ ⵙ ⵜⵉⴷⵜ ⵢⴰⵔⵣⵣⵓ ⵅⴼ ⵎⴰⵢⵏ ⴷⴰⵙ 

ⵖⴰ ⵢⴰⵡⵉ ⵉⵊⵊ ⵏ ⵢⵉⴹⵚ ⴷ ⴰⵎⵇⵇⵔⴰⵏ ⵉⵃⴷⴰⵊ ⵉⵜ. ⴰⴷ ⵜ ⵉ ⴷ ⵜⴹⴼⵕ ⵟⴰⵏⵊⴰ ⴰⵔ ⴷ ⴰ…ⵏⵜⵜⴰ, 

ⵉⵅⵎ ⴱⵍⵍⵉ ⵢⴰⵔⵡⵍ ⴷ ⵙ ⵢⵉⵅⴼ ⵏⵏⵙ ⵃⵎⴰ ⴰⴷ ⵢⴰⵔⵡⵍ ⵣⵣⴰⵢⵙ. ⵔⵓⵅⴰ ⵎⴰⵕⵕⴰ ⵎⴰⵢⵏ ⴷⵉ 

ⵟⴰⵏⵊⴰ ⵢⵓⵙⴰ ⴰⵙ ⴷ ⵖⴰⵔ ⵓⵣⵍⵍⵉⴼ ⵏⵏⵙ. ⵎⴰⵕⵕⴰ ⵉⵎⵓⵛⴰⵏ ⴷ ⵉⵅⵏⴼⵓⴼⵏ. ⵓⵛⴰ ⵉⵙⵢⴰⴼⴰ ⵙ 

ⵓⵅⵢⵢⵇ ⵓⵎⵉ ⵉⵅⵎⵎ ⴷⴳ ⵢⵉⵍⵍⵉⵙ ⵏ ⵄⵣⵉⵣⵙ, ⵜⵜⵛⵢⵔ ⴰⵙ ⴷ ⵙ ⵢⵉⵊⵊ ⵏ ⵛⴰⵍ ⴷ ⴰⵛⵎⵍⴰⵍ. 

ⴰⵟⵟⴰⵚ ⵏ ⵜⵡⴰⵔⴰⵜⵉⵏ ⵉⵔⴰ ⵎⵍⵉⵃ ⴰⴽⵉⴷⵙ, ⵜⵜⵎⵄⴰⵛⴰⵕ ⴰⴽⵉⴷⵙ ⴷⵉ ⵔⵡⵃⴷⴰⵏⵛⵜ ⵏⵏⵙ. 

ⵓⵔⴰ ⵉⵔⴰ ⵜⵜⵅⵙⵙ ⵉⵜ ⵙ ⵍⵃⵙⵙ! ⵜⵡⵍⴰⴼⵉⵏ ⵏ ⵜⵔⵡⴰ ⵏ ⵄⵣⵉⵣⵙ, ⵉⴼⵍⵍⴰⵃⵏ, ⵉⵚⴱⵃⴰⵏⵏ, 

ⵉⵣⴷⵉⴳⵏ ⵜⴰⴳⴰⵎⴰ ⵏ ⵟⴰⵏⵊⴰ. ⵉⵡⵍⴰⴼⵏ ⵏ ⵜⵎⴷⵉⵏⵜ ⵎⵙⴱⴹⴰⵏ ⴷⴳ ⵓⴽⵜⵜⴰⵢ ⵏⵏⵙ. “ⵙⵙⵓⵇ 

ⴷⴷⴰⵅⵍ” ⴷ “ⵍⵃⴰⴼⴰ”, “ⴽⴰⵙⴰⴱⴰⵔⴰⵟⴰ”, “ⵎⴰⵖⴰⵔⴰⵜ ⵀⵉⵔⴰⵇⵍ”, ⴰⵎⴹⵍ ⵏ ⵔⴰⵍⵍⴰ ⵊⴰⵎⵉⵍⴰ 

ⴷ ⵜⵏⵏⵉ ⵏ ⵉⴱⵏ ⴱⴰⵟⵓⵟⴰ ⵉⵜⵜⵡⴰⵀⵎⵔⵏ. ⵜⵉⵎⴰⵡⵉⵏ ⵏ ⵡⴰⵢⵍ. ⵡⴰⵀ! ⴷ ⵎⴰⵔⵙⴰ! ⵓⵛⴰ ⵎⵓⵏⴻⵏ ⴷ 

ⵉⵡⵍⴰⴼⵏ ⵏⵏⴹⵏⵉ. ⵊⵉⵔⵜⵔⵓⴷ, ⴰⵍⵉⵙ, ⵜⵉⵙⵓⴼⵔⵜⵉⵏ, ⵉⵇⵔⴰⴱⵏ ⵏ ⵓⴼⵓⵙ. ⴷ ⵉⵃⵎⵎⴰⵍⵏ ⵜⵜⵏⵏⴹⵏ 

ⵉ ⵜⵉⵎⵟⵟⵓⴹⵉⵏ ⵏⵏⵉ, ⵉⵢⵙⵉⵏ ⵅⴰⴼⵙⵏⵜ ⴰⵥⴰⵥⵓ ⴰⵔ ⴰⵖⵉⵔⵉⵏ ⵉ ⵓⵖⴰⵔⵔⴰⴱⵓ? ⴷ ⵓⴱⵔⵉⴷ 

ⵏⵏⵉ ⵉⴼⵙⵓⵙⵏ, ⵛⵛⵓⵔⵏ ⵙ ⵡⴰⵎⴰⵏ. ⵄⴰⴷ ⵉⵜⵜⵅⵎⵎⵉⵎ ⴷⵉ ⵎⴰⵎⵏⴽ ⵉⵎⵙⴰⴳⴰⵔ ⴰⴽⵉⴷⵙⵏⵜ, 

ⵉⵙⵍⵍⵎ ⵅⴰⴼⵙⵏⵜ, ⵉⴳⴳⴰ ⵔⵅⴰⴹⴰⵕ ⵉ ⵓⵎⴷⴷⵓⴽⵍ ⵏⵏⵙ ⴰⴼⵕⴰⵏⵚⵉⵚ ⵉⵔⴰ ⴷ ⴰⵎⴷⴷⵓⴽⵍ 

ⵔⴰ ⵏⵏⵙⵏⵜ. ⵉⵅⵎⵎ ⵓⵎⵉ ⵉⵎⵓⵏ ⴰⴽⵉⴷⵙⵏⵜ ⵖⴰⵔ ⵓⵙⵏⵙⵓ ⵏ ‘ⴱⵉⵍⵍⴰ ⴷⵉ ⴼⵕⴰⵏⵚ’. ⴷ ⵎⴰⵎⵏⴽ 

ⵉⵙⵙⵉⵡⵍ ⴰⴽⴷ ⵊⵉⵔⵜⵔⵓⴷ ⵅⴼ ⵜⵉⵔⵔⴰ ⵏⵏⵙ ⵜⴰⵎⵣⵡⴰⵔⵓⵜ ⵓⵎⵉ ⵉⵙⵙⵇⵙⴰ ⵜⵜ ⵃⵎⴰ ⴰⴷ 

ⵜⵙⵙⵏ ⵜⵉⵣⵎⵎⴰⵔ ⵏⵏⵙ, ⵉ ⵅⴼ ⵉⵙⵙⴰⵡⴰⵍ ⴰⵙ ⵎⴻⵙⵢⵓ ⵎⴰⵔⵛⴰⵏ ⴷ ⵉⵎⴽⵍⵉ ⵏⵏⵉ ⵉⴳⴳⴰ ⴰⴽⴷ 

ⵓⵔⴳⴰⵣ ⵏⵏⵉ ⴰⵎⵉⵔⵉⴽⴰⵏⵉ ⴷⴳ ⵓⵃⵎⵎⴰⵚ ⵏ ⵓⵙⵏⵙⵓ. ⴷ ⵓⵎⵉ ⵎⵙⴰⵙⴰⵏ ⵅⴼ ⵜⵉⴳⴳⵉⵜ ⵏ ⴱⴰⵔⵉⵣ. 

ⴷ ⵜⴹⵚⴰ ⵏⵏⵙⵏ ⴷ ⵜⵉⵃⵓⵊⴰ ⵜⵉⵄⴼⴼⴰⵏⵉⵏ ⵉⵏⵏⴰ ⵉ ⵊⵉⵔⵜⵔⵓⴷ ⴷ ⴰⵍⵉⵙ ⴰⵍⴰⵎⵉ ⵏⵏⵓⵎⵏⵜ. ⴰⵏⵏⴰⴹ 

ⴰⵎⵣⵡⴰⵔⵓ ⴳⴳⵉⵏⵜ ⵅⴼ ⵜⵉⵎⴰⵡⵉⵏ ⵏ ⵢⵉⵍⵍ ⴰⵟⵍⴰⵙⵉ ⵏ ⵟⴰⵏⵊⴰ. ⵅⴼ ⵓⵎⵛⴰⵏ ⵏⵏⵉ ⵢⵓⵄⵍⵏ ⵉⵙⵉⴳⴳⵏ 

ⵅⴼ ⵢⵉⵍⵍ “ⵢⴰⵍⵍⴰⵀ! ⵏⴹⵓ ⵏⵉⵛⴰⵏ ⴷⴳ ⵡⴰⵎⴰⵏ”. ⵓⵛⴰ ⵜⴹⵚⵚⴰ ⵊⵉⵔⵜⵔⵓⴷ ⵙ ⵊⵊⵀⴷ. “ⵎⴰ 

ⵜⴰⵃⵢⵓⴹⴷⵜ, ⴰⴷ ⵏⴹⵓⵖ ⵙ ⴰ? ⵡⴰⵅⵅⴰ, ⵎⴰⵢⵎⵎⵉ ⵓⵔ ⵏⵟⵟⵓ ⵛⵉ ⵎⴰⵕⵕⴰ, ⵏⵛⵛ ⴷ ⵛⴽⴽ?”. 

ⵓⵔ ⵉⵏⵏⵉ ⵛⴰ ⵍⵍⴰ! “ⵎⴰⵔⴰ ⵏⵎⵙⵏⴼⵢ ⵓⵛⴰ ⴰⴷ ⵏⵏⴹⵓ, ⵡⴰⵅⵅⴰ ⴰⴽⴷ ⴰⵢⴰ ⴷ ⵓⵡⵢⴰ ⴷⴳ ⵢⵉⵛⵜ ⵏ 

ⵜⵡⴰⵔⴰⵜ” ⵓⵛⴰ ⵢⴰⵔⵔⴰ ⵜⴰⵢⵏⵉⵜ ⵉ ⵎⵉⵏ ⴰⵙ ⵜⴻⵜⵜⵉⵏⵉ ⵙ ⵛⵡⴰⵢ ⵛⵡⴰⵢ...”

ⵜⵓⵖⴰ ⴷ ⵉⵛⵜ ⵏ ⵜⵎⵙⵍⴰⵢⵜ ⵜⴰⵚⴱⵃⴰⵏⵜⵏ ⵓⵎⵉ ⵖⴰⵔⵙⵏ ⵉⵊⵊ ⵏ ⵓⵎⴷⴷⵓⴽⵍ ⵏⵏⵙⵏ ⴰⴼⵕⴰⵏⵚⵉⵚ 

ⵉⵙⵎⵓⵏ ⵉⵜⵏ. ⵏⵜⵜⴰ ⵉⵎⵙⴰⴳⴰⵔ ⴰⴽⵉⴷⵙ ⴷⵉ ⵟⴰⵏⵊⴰ. ⵏⵜⵜⴰⵜ ⵜⵎⵙⴰⴳⴰⵔ ⴰⴽⵉⴷⵙ ⴷⵉ ⵜⵉⴳⴳⵉⵜ 

ⵏⵏⵙ ⴷⵉ “ⵎⴰⵢⵓⵔⴽⴰ”. ⵉⴳⴳⴰ ⴷⴰⵢⵙ ⵎⵣⵔⵉ ⵎⴰⵜⵉⵙ ⵙ ⵎⵉⵏ ⴰⵙ ⵉⵏⵏⴰ ⵅⴼ ⵟⴰⵏⵊⴰ. ⴷ ⵡⴰⵡⴰⵍ 

ⵏ ⵍⵇⵏⵙⵓⵍ ⵏ ⵣⴷⴰⵜ, ⵎⵙⵢⵓ ⵎⴰⵔⵛⴰⵏ, ⵓⵎⵉ ⴷⴰⵙ ⵉⵏⵏⴰ ⴱⵍⵍⵉ ⴷⵉⵏⵏⵉ ⵉⵊⵊ ⵏ ⵓⵃⵓⴷⵔⵉ ⵅⴰⴼⵙ 

ⵔⵓⵇⴰⵔ ⴰⴷ ⴰⵙ ⵉⵎⵎⵍ ⵟⴰⵏⵊⴰ ⵉ ⵏⵜⵜⴰⵜ ⴷ ⵜⵎⴷⴷⵓⴽⵍⵜ ⵏⵏⵙ. ⵟⴰⵏⵊⴰ ⵜⴰⵎⵓⵔⵜ ⵜⴰⵎⵣⵡⴰⵔⵓⵜ 

ⵉ ⴷ ⵉⵔⵇⴰⵏ ⵢⵏⵏⵉ ⵉⵥⵡⵡⴰⵏ ⵖⴰⵔ ⵡⴰⴼⵔⵉⵇⵢⴰ. ⴷ ⵉⵊⵊ ⵏ ⵓⵎⵛⴰⵏ ⵉⵚⴱⵃ, ⵉⵜⵜⵖⴰⵔⵔⴰ ⵃⵎⴰ 

ⴰⴷ ⵖⴰⵔⵙ ⵏⵥⵡⴰ ⵎⵔⴰⵡ ⵏⵏⵉ ⴷ ⵛⵡⴰⵢ ⵏ ⴽⵉⵍⵓⵎⵉⵜⵔⴰⵜ ⵙⵏⵏⵊ ⵉ ⵡⴰⵎⴰⵏ, ⵊⴰⵔ ⵓⵔⵓⴱⴱⴰ 

ⴷ ⵡⴰⴼⵔⵉⵇⵢⴰ. “ⵉⵀⵡⵏ ⵔⵃⴰⵔ! ⵄⵎⵎⴰⵕⵚ ⵓⵔ ⵅⵎⵎⵖ ⴰⴷ ⴰⵢⵉ ⵉⵎⵙⴰⵔ ⵎⴰⵏⴰⵡⵢⴰ ⴷⵉ 

ⵜⵓⴷⴰⵔⵜ ⵉⵏⵓ” ⵉ ⴷⴰⵙ ⵜⵏⵏⴰ ⵜⴰⵎⴷⴷⵉⵜ ⵏⵏⵉ ⵜⴰⵎⵣⵡⴰⵔⵓⵜ ⵓⵎⵉ ⵍⵍⴰⵏ ⵖⴰⵙ ⵏⵉⵜⵏⵉ.

“ⴰⵊⵊ ⴰⵢⵉ ⴰⴷ ⴰⵎ ⵉⵏⵉⵖ ⵄⴰⴼⴰⴽ ⵅⴼ ⵓⵎⵀⴰⵔⴷⴼ ⴰ ⴰⵚⴱⵃⴰⵏ”. ⵎⴰⵛⴰ ⵏⵜⵜⴰⵜ, ⵜⴰⵔ 



 67 

جيرترود

ⵅⴰⴼⵙ: ⵙ ⵜⵉⴷⵜ, ⵓⵔ ⵉⵔⵉ ⵛⵉ ⴷ ⴰⵎⵀⴰⵔⴷⴼ, ⵜⵜⵏⴷⵀ ⵉ ⵜ ⵜⴰⴷⵎⵎⴰⵡⵜ ⵏⵏⵙ ⵖⴰⵔ ⵢⵉⵛⵜ 

ⵏⵏⴹⵏⵉⵜ, ⵜⵓⵖⴰ ⵜⵕⴰⵊⴰ ⵜ. ⵓⵔ ⵎⵙⴰⴳⴰⵔⵏ ⵙⵉⵏ ⵏ ⵡⴰⵔⵔⵉⵎⴰⵜ ⵃⴷⴰⵊⵏ ⴰⴷ ⵎⵙⴰⴳⴰⵔⵏ ⵉⵎⴰⵏ 

ⵏⵏⵙⵏ. ⴰⵃⴰⴷⵉ ⵏⵏⵉ ⵉⵚⴱⵃ, ⵉⵇⴰⴷ, ⵉⵜⵜⴳⴳ ⵜ ⴰⵡⴰⵍⵏ ⵉⴼⵔⵃⵏ ⵉⵏⵜⵜⵙⵍⵍⴰ ⴷ ⵡⵉⵏⵏⵉ ⵉⵜⵜⵉⵏⵉ. 

ⵔⴰ ⴷ ⵡⴰⵡⴰⵍⵏ ⵉⵜⵜⵏⵏⴰ ⵉⴷ ⵉⵏⵏⴰ ⵎⵓⵃⵎⵎⴷ. ⵓⵛⴰ ⵜⵏⵏⴰ ⴰⵙ: “ⴰⵡⴰⵍ ⵏⵏⵉ ⵉ ⵏⵖⵔⴰ ⵣⴷⴰⵜ, ⵏⵏⴰⵏⵜⵏ 

ⵏⵉⵖ ⵏⵜⵜⵙⵍⵍⴰ ⴰⵙⵏ. ⵎⴰⵛⴰ ⵅⵎⵉ ⵏⵜⵜⴰⵔⵉ ⴰⵡⴰⵍⵏ ⴰ, ⵔⵅⴷⵏⵏⵉ ⵏⵣⵎⵎⴰⵔ ⴰⴷ ⵜⵏ ⵏⵖⴰⵔ ⵏⵉⵖ ⴰⴷ 

ⴰⵙⵏ ⵏⵜⵜⵙⵍⴰ ⵉⵊⵊ ⵏ ⵡⴰⵙⵙ ⵏⵏⴹⵏⵉ. ⵎⴰⵛⴰ ⵉⵅⵙⵙⴰ ⵓⵔ ⵏⵜⵜⵉⵇⵇⵉ ⵛⵉ ⴷⵉ ⵎⴰⵕⵕⴰ ⵎⵉⵏ ⵏⵖⵔⴰ. 

ⴰⵟⵟⴰⵚ ⵏ ⵜⵡⴰⵔⴰⵜⵉⵏ ⴰⵎⴰⵔⵉ ⵏ ⵡⴰⵡⴰⵍⵏ ⵏⵏⵉ ⵉⵜⵜⴰⵛⴰ ⵙ ⵢⵉⵅⴼ ⵏⵏⵙ ⵢⵓⵊⴰⵔ ⵡⵉⵏⵏⵉⴹⵏⵉ ⵙ 

ⵎⵉⵏ ⵉⵏⵏⴰ. ⵓⵛⴰ ⵉⵜⵜⴰⴷⴼ ⵉⵜ ⵜⵎⵖⴰⵔ ⵅⴼ ⵡⵉⵏⵏⵉⴹⵏⵉ. ⵔⵅⴷⵏⵏⵉ ⴰⵡⴰⵍⵏ ⵏⵏⵉ ⵜⴷⵡⵡⵍⵏ ⴷ ⵛⵏⵄⵜ 

ⵡⴰⵀⴰ…” 

ⵎⵓⵃⵎⵎⴷ ⵉⵜⵜⴰⵡⵉ ⵜ ⵢⵉⴹⵚ ⴷⴳ ⵓⵅⵅⴰⵎ ⵏⵏⵙ ⴷⵉ ⴱⴰⵔⵉⵣ, ⵜⵣⵇⵇⴰ ⵏⵏⵙ ⵙⵏⵏⵊ ⵏ 

ⵓⴽⵛⵛⵓⴹ. ⵉⴳⴳⵓⵔ ⵛⵡⴰⵢ ⵛⵡⴰⵢ ⴷⴳ ⵓⵅⵅⴰⵎ ⵏⵏⵉ ⵉⵃⵙⴰⵔⵏ, ⵉⵜⵜⴷⴰⵔ ⵙ ⵓⵣⵍⵍⵉⴼ ⵏⵏⵙ 

ⵃⵎⴰ ⵓⵔ ⵉⵜⵜⵃⴰⴷⵉ ⵜⴰⵣⵇⵇⴰ ⵏⵏⵉ ⵢⵓⴷⴰⵔⵏ. ⵉⵜⵜⵅⵎⵎⵉⵎ ⴷⴳ ⵓⵎⵀⴰⵔⴷⴼ ⵏⵏⵉ, ⵓⵔ ⵜ ⵉⵖⵉⵍ. 

ⵉⵅⵎⵎ ⴰⴷ ⵢⴰⵔⵡⴰⵍ ⵣⵉ ⵜⵎⵓⵔⵜ ⵏⵏⵉ, ⵜⵙⵙⵓⵍⵍⵙ, ⵜⵙⵙⴰⴳⴳⵯⴰⴷ. ⵔⵃⴰⵚⵓⵕ ⵏⵜⵜⴰ, ⵉⵙⵙⵏ 

ⵎⴰⵢⵎⵎⵉ ⵉⴷ ⵢⵓⵙⴰ ⴷⵉⵏⵏⵉ, ⵓⵔ ⵜ ⵉⵇⵇⴰⵏ ⴰⴷ ⵢⵉⵏⵉ ⵉ ⵃⴷⴷ. ⵎⴰⵎⵎⵛ ⵎⴰ ⵉⴳⴳⴰ ⵔⵃⴰⵔ, 

ⵏⵜⵜⴰ ⵉⴹⴼⵕ ⴷ ⵜⵉⵎⵅⵙⴰ ⵏⵏⵙ, ⵜⵉⵎⵅⵙⴰ ⵓⵔ ⵅⴰⴼⵙ ⴱⵓ ⵜⵉⵥⵎⵉⵏ. ⵔⵓⵅⴰ ⵎⵓⵃⵎⵎⴷ ⵢⵓⵡⴹ 

ⵖⴰⵔ ⵜⵡⵜⵎⵜ ⵉ ⴳ ⵉⵅⵙⵙ, ⴰⴷ ⵉⵙⵙⵃⵎⵓ ⵉⵅⴼ ⵏⵏⵙ ⵣⵉ ⵜⵚⵎⴹ ⵏⵏⵉ ⵏ ⵜⴳⴰⵔⵙⵜ!

ⵙ ⵜⵉⴷⵜ, ⵏⵜⵜⴰ, ⵉⵙⵏⵓⴼⴼⵔ ⵊⵉⵔⵜⵔⵓⴷ ⴷⴳ ⵡⵓⵍ ⵏⵏⵙ ⵓⵔ ⵉⵔⴰ ⴷⴳ ⵓⵣⵍⵍⵉⴼ 

ⵏⵏⵙ ⵡⴰⵀⴰ. ⴰⵅⵎⵉ ⵉⵜⵜ ⵉⵙⵏⵓⴼⴼⵔ ⴷⵉ ⵛⵉ ⵏ ⵜⴽⵎⵎⵓⵙⵜ ⵏ ⵔⴽⵜⵜⴰⵏ. ⵏⵜⵜⴰ ⵉⵜⵜⴰⵔⵉ ⴰⵙ 

ⵜⵉⴱⵔⴰⵜⵉⵏ ⵍⴱⴷⴰ ⵡⴰⵅⵅⴰ ⵓⵔ ⵉⵜⵜⵟⵟⴼ ⵔⵊⵡⴰⴱ ⴰⵎ ⵛⵉ ⵏ ⵓⵎⵃⴹⴰⵕ ⵉⵜⵜⵄⴰⵡⴰⴷ ⵉ 

ⵜⵉⵔⵔⴰ ⵏⵜⵜⴰ ⵓⵔ ⵉⵙⵙⵉⵏ ⵎⴰ ⴰⴷ ⵉⵔⵉⵇⵇ ⵣⴳ ⵓⵙⵍⵎⴰⴷ ⵏⵏⵙ. ⵅⵎⵉ ⴷⴰⵙ ⵜⴻⵜⵜⴰⵡⴹ 

ⵛⵉ ⵏ ⵜⴱⵔⴰⵜ, ⵡⴰⵅⵅⴰ ⴷⵔⵓⵙ ⵏ ⵡⴰⵡⴰⵍⵏ ⵏⵏⵙ ⵜⵙⵙⴰⵔⵊⴰⴼ ⵉⵜ ⵊⵉⵔⵜⵔⵓⴷ ⵣⴳ ⵡⵓⵍ ⵏⵏⵙ. 

ⵉⵜⵜⵡⴰⵔⴰ ⵜⵜ ⴷ ⵜⴰⵚⴱⵃⴰⵏⵜ ⵅⴼ ⵣⴷⴰⵜ ⴷⵉ ⵟⴰⵏⵊⴰ. ⵉⵔⴰ ⵉⵜⵜⵅⵎⵎⵉⵎ ⴷⵉ ⵜⴰⴽⴰⵕⴹⴰ, 

ⵉⵜⵜⵡⴰⵔⴰ ⴱⴰⵔⵉⵣ ⵜⵓⵄⵍⴰ ⵙⵏⵏⵊ. ⵜⴳⴳⵯⵊ ⵅⴰⴼⵙ, ⵓⵔ ⵜⵜ ⵉⵜⵜⵃⴰⴷⵉ ⵛⵉ. ⵏⵜⵜⴰ ⴷⵉⵏⵏⵉ, ⴰⴽⴷ 

ⵜⵙⵄⴷⴰ, ⵉⴳⴳⵯⵊ ⵅⴼ ⵡⴰⵔⵔⵉⵎⵜ. ⴰⵟⵟⴰⵚ ⵏ ⵜⵡⴰⵔⴰⵜⵉⵏ ⵉⵜⵜⴰⵔⵊⴰ ⵙ ⵜⵎⵉⵔⵉⴽⴰⵏⵜ ⵏⵏⵉ. 

ⵉⵜⵜⵡⴰⵔⴰ ⵉⵅⴼ ⵏⵏⵙ ⵙⵏⵏⵊ ⵉⴷⵎⴰⵔⵏ ⵏⵏⵙ. ⵉⵎⵎⵓⵜⵉ ⵣⵉ ⵜⴰⵔⵊⵉⵜ ⵏ ⵓⵙⵡⵉⵏⴳⵎ ⵖⴰⵔ ⵜⴰⵔⵊⵉⵜ 

ⵏ ⵢⵉⴹⵚ ⴰⵅⵎⵉ ⵄⵎⵎⴰⵕⵚ ⴰⴷ ⵉⵎⵀⴰⴼⴰ. ⵉⵙⴼⴰⴼⴰ ⵜ ⵉⵊⵊ ⵏ ⵓⵙⵇⴰⵕⵇⴱ ⵏ ⵀⵉⵍⵉⵏ. ⵜⵓⵙ ⴷ 

ⵜⵔⴰⵄⴰ ⵅⴰⴼⵙ ⴰⴷ ⵉⵎⵎⵏⵙⵓ. ⵙⵡⵊⴷⵏ ⴰⵙ ⵎⴰⵜⵛⴰ, ⵊⵉⵔⵜⵔⵓⴷ ⵜⵓⵖⴰ ⵜⵙⵙⵓⵄⵍⴰ ⵙ ⵓⵙⵏⵡⵉ 

ⵏ ⴰⵍⵉⵙ ⴷ ⵎⴰⵢⵏ ⵜⵙⵙⵓⵊⴷ ⵣⵉ ⵎⴰⵜⵛⴰ ⵏⵜⵜⴰ ⵉⵜⵜⵉⵏⵉ ⵡⴰⵀ. ⵇⵇⵉⵎⵏ ⵏⵉⵜⵏⵉ ⵜⵜⵎⵀⵔⵔⴰⵜⵏ. 

ⵏⵜⵜⴰ ⵉⵅⵣⵣⵔ ⴰⵙⴰⵍⵓⵏ ⵏⵏⵉ ⵉⵕⵥⵎⵏ ⴷⵉⵏⵏⵉ. ⴷⵉⵏⵏⵉ ⵉⵊⵊ ⵏ ⵓⴳⵣⵉ ⵏ ⵡⵓⵣⴰⵍ ⴷ ⴰⵛⵎⵍⴰⵍ ⴰⴽⴷ 



 68 

jirtrud

ⵓⴱⴰⵔⴽⴰⵏ ⵙⴰⴷⵓ ⵏ ⵜⴼⵔⵉⵙⵜ ⵏ ⵊⵉⵔⵜⵔⵓⴷ. ⵡⵏⵏⵉⴹⵏ ⴳⴳⵉⵏ ⵜ ⵙ ⵜⵡⵔⵉⵇⵉⵏ ⵏ ⵓⴽⴰⵟⵓⵏ, ⵉⵟⵡⴰ 

ⴰⴹⴼⵓⵙ ⵏ ⵜⵥⵓⵕⵉ, ⵉⵎⵔⵓⵙ ⴷⴳ ⵢⵉⵊⵊ ⵏ ⵙⵙⵏⴷⵓⵇ ⵏ ⵣⵣⴰⵊ ⴷ ⴰⵎⵥⵥⵢⴰⵏ. ⴳⴳⵉⵏ ⵜ ⵙⵏⵏⵊ ⵉ 

ⵢⵉⵛⵜ ⵏ ⵜⵙⵓⵏⵜⴰ ⵊⴰⵔ ⵙⵉⵏ ⵏ ⵜⴱⵓⵔⵊⴰⵜⵉⵏ ⵓⵄⵍⴰⵏⵜ, ⵅⴰⴼⵙⵏⵜ ⵙⵉⵏ ⵏ ⴰⵔⵡⴰⵇ ⴽⵛⴼⵏ. ⵉⵇⵇⵉⵎ 

ⵉⵜⵜⵃⵙⴰⴱ ⵙ ⵜⵉⵟⵟⴰⵡⵉⵏ ⵏⵏⵙ ⵜⵉⵔⵡⵉⵃⵉⵏ ⵏⵏⵉ, ⵉ ⴷⴰⵙ ⵜⵎⵎⵍ ⵊⵉⵔⵜⵔⵓⴷ ⴷ ⴰⵢⵜ ⴱⴰⴱ 

ⵏⵏⵙⵏⵜ. ⵙⵏⴰⵜ ⵉⴷ ⵎⵔⴰⵡⵜ ⵏ ⵜⵔⵡⵉⵃⵉⵏ ⵏ ⵓⵏⵓⵖ ⴷ ⵓⴳⵣⴰⵢ ⵃⴰ ⵏ ⴱⵉⴽⴰⵙⵓ. ⵙⴰⵜ ⵏ ⵜⵔⵡⵉⵃⵉⵏ ⵏ 

ⵅⵡⴰⵏ ⵖⵔⵉ. ⵙⵏⴰⵜ ⵏ ⵜⵔⵡⵉⵃⵉⵏ ⵏ ⴼⵕⴰⵏⵚⵉⵚ ⵔⵓⵣ ⴷⴳ ⵢⵉⵛⵜ ⵏ ⵜⵖⵎⴰⵔⵜ ⵜⵙⵙⵓⵍⵍⵙ ⴷⴳ 

ⵓⵙⴰⵍⵓⵏ. ⵉⵏⵏⴰ ⵎⵓⵃⵎⵎⴷ ⵜⴰⵖⵎⴰⵔⵜ ⵏⵏⵉ ⵓⵔ ⵜⵡⴰⵔⴰⵏ ⵜⵜ ⵛⵉ. “ⵙ ⵓⵢⵏⵏⵉ, ⵏⵜⵜⵏⵏⴰ ⵉ ⵡⵉⵏⵏⵉ ⵉ ⴷ 

ⵉⵜⵜⵙⵓⴳⵏ ⵅⴰⴼⵏⵖ, ⵅⵎⵉ ⵜⵜⴰⴷⵙⵏ ⵖⴰⵔ ⵜⵖⵎⴰⵔⵜ ⵏⵏⵉ ⴰⵢⵜ ⴱⴰⴱ ⵏ ⵜⵉⵟⵟⴰⵡⵉⵏ ⵏ ⵣⴰⵍⵉⵎⴰⵜ!” 

ⵜⴹⴼⵕ ⵊⵉⵔⵜⵔⵓⴷ ⴰⵡⴰⵍ ⵏⵏⵙ ⵅⴼ ⵜⵔⵡⵉⵃⵉⵏ ⵏ ⴱⵓⵍ ⵙⵉⵣⴰⵏ ⴷ ⵜⵔⵡⵉⵃⵉⵏ ⵏ ⵎⴰⵜⵉⵙ. 

ⵙⵉⵏ ⵏ ⵉⴷⵔⴰⵙⵏ ⵎⴰⵕⵕⴰ ⵏ ⵎⴰⵜⵉⵙ, ⵙⵉⵏ ⵏ ⴱⵓⵍ ⴳⵓⴳⴰⵏ, ⵙⵉⵏ ⵏ ⵜⵔⵡⵉⵃⵉⵏ ⵏ ⵎⵓⴽⴰⵏ, ⵙⵉⵏ ⵏ 

ⵎⵓⵜⵛⵉⵍⵍⵉ. ⴷⵉⵏⵏⵉ ⵉⵛⵜ ⵏ ⵜⵎⵟⵟⵓⴹⵜ ⵜⴰⵃⵥⵥⵓⴹⵜ ⵏ ⴼⴰⵍⵓⵟⵓⵏ. ⵉⵛⵜ ⵏ ⵜⵓⵍⵓⵣ ⵍⵓⵜⵔⵉⴽ. 

ⵜⵎⵎⵍ ⴰⵙ ⵉⵛⵜ ⵏ ⵜⴼⵔⵉⵙⵜ ⵏⵏⴹⵏⵉ ⵏⵏⵙ ⵉⴳⴳⴰ ⴰⵙ ⵜⵜ ⴼⴰⵍⵓⵟⵓⵏ. ⵉⵛⵜ ⵏ ⵜⴼⵔⵉⵙⵜ ⵏ ⵎⵓⵔⵉⵙ 

ⴷⵓⵏⵉ. ⴷ ⵙⵉⵏ ⵏ ⴷⵓⵍⵓⵏⴰⵢ. ⴷ ⵛⵉ ⵢⵓⴷⵔⵓⵙ ⵏ ⵢⵓⵊⵉⵏ ⴷⵓⴽⵍⴰⵢ. ⴷ ⵜⵉⵔⵡⵉⵃⵉⵏ ⵏⵏⴹⵏⵉ ⵉⵡⵄⵔ 

ⵅⴰⴼⵙ ⴰⴷ ⵅⴰⴼⵙⵏⵜ ⵜⵙⵙⵉⵡⵍ ⵎⴰⵕⵕⴰ ⴰⴽⴷ ⵎⴰⵜⵛⴰ. 

ⵓⵢⵍⵏⵜ ⵜⵉⵔⵡⵉⵃⵉⵏ ⵏⵏⵉ ⵅⴼ ⵔⵃⵢⵓⴹ ⴰⵍⴰⵎⵉ ⵜⴹⵀⵕⵏⵜ ⴰⵎ ⵛⵉ ⵏ ⵓⵙⴼⵙⵔ. ⵉⵔⴰ ⴷⵉⵏⵏⵉ 

ⵔⴰ ⴷ ⵜⵉⵙⵉⵜⵉⵏ ⴷ ⵛⵉ ⵏ ⵉⵔⵓⴽⵓⵜⵏ ⵏ ⵏⵏⵃⴰⵙ ⵓⵢⵍⵏ ⵉ ⵔⵅⵣⵔⴰⵜ. ⴷⵉⵏⵏⵉ ⵔⴰ ⴷ ⵎⵉⵙⵙⴰ ⵉⵎⵔⵓⵙ 

ⵅⴰⴼⵙ ⵛⵉ ⵏ ⴷⴷⴰⴱ ⵏ ⵜⵎⵙⵍⴰⵢⵉⵏ, ⵛⵉ ⴷ ⵉⵎⵙⵎⵉⵔⵏ ⴷ ⵛⵉ ⵏ ⵔⵙⵔⴰⵃ ⴷ ⴰⵎⵥⵥⵢⴰⵏ ⴷ 

ⴰⵣⴰⵢⴽⵓ ⵓⵔ ⵉⵜⵜⵡⴰⵃⴷⴰⵊ ⴷ ⵛⵉ ⵏ ⵉⵖⴰⵏⵉⴱⵏ ⵏ ⵜⵉⵔⵔⴰ ⴷ ⵜⵉⵎⵎⵙⵉⴳⴰⵣ ⵓⵔ ⵜⵜⵡⴰⵃⴷⵉⵊⵏⵜ 

ⴷ ⵜⵙⴰⵔⵓⵜⵉⵏ ⴷ ⵡⴰⵟⵟⴰⵚ ⵏ ⵛⵉ ⵏⵏⴹⵏⵉ…ⵉⵇⵇⵉⵎ ⵎⵓⵃⵎⵎⴷ ⵉⵅⵣⵣⵔ ⴷⴰⵢⵙ ⵓⵎⵉ ⵉⵙⴰⵍⴰ 

ⴰⵎⵏⵙⵉ.ⵉⵇⵇⵉⵎ ⵉⴷⵀⵛ ⴷⵉ ⵎⴰⵏⵡⵢⵏⵏⵉ ⵉ ⴷⴰⵙ ⵜⵎⵎⴰⵍ ⵊⵉⵔⵜⵔⵓⴷ ⵊⴰⵔ ⵔⴽⵔⴰⵙⵉ ⴷ 

ⵜⵉⵙⵓⵏⵜⴰⵡⵉⵏ ⵏ ⵓⴽⵛⵛⵓⴹ ⵉⵖⵣⵉⵏ. ⴷ ⵙⵙⴰⵊⴰⴷⴰⵜ ⵜⵉⴱⵕⴱⴰⵛⵉⵏ ⵜⵉⵎⴰⵢⵏⵓⵜⵉⵏ, ⵎⵎⵡⵛⵏⵜⵏ 

ⴰⵙ ⵣⵉ ⵍⵎⵖⵔⵉⴱ. 

ⵜⵙⵙⵉⵡⵍ ⴰⵙ ⵉ ⵎⵓⵃⵎⵎⴷ ⵅⴼ ⵢⵉⵅⴼ ⵏⵏⵙ ⴷ ⵜⵉⵔⵔⴰ ⴷ ⵜⵥⵓⵕⵉ. ⵏⵜⵜⴰⵜ, ⵜⵜⵡⴰⵊⴰⴱ 

ⵉⵜ ⵅⴼ ⵓⵙⵇⵙⵉ ⵏⵏⵙ. ⵜⵙⵙⵉⵡⵍ ⴰⵙ ⵔⴰ ⵅⴼ ⵜⵡⵓⵔⵉ ⵏⵏⵙ ⵏⵏⴹⵏⵉ, ⴰⵔⴰⵎⵉ ⵉⵔⵎⵙ ⴱⵍⵍⵉ 

ⵏⵜⵜⴰⵜ ⵓⵔ ⵉⵄⴷⴷⵓ ⵛⵉ ⵡⴰⵙ ⵏⵏⵙ ⴰⵎⵏⵏⵉ ⵡⴰⵀⴰ, ⴰⵎⵏ ⵉⵜⵜⵉⵖⵉⵍ. ⵏⵜⵜⴰⵜ ⵅⵎⵉ ⵓⵔ ⵜⴻⵜⵜⴰⵔⴰ, 

ⵜⴻⵜⵜⴳⴳ ⴰⵟⵟⴰⵚ ⵏ ⵜⵎⵙⵍⴰⵢⵉⵏ ⵏⵏⴹⵏⵉ. ⴷⴰⵢⵙ ⴰⵎⵏⵓⵙ ⵏ ⵉⵎⵉⵔⵉⴽⴰⵏⵢⵢⵏ ⵡⵉⵏⵏⵉ ⴷⵉ ⴱⴰⵔⵉⵣ ⴷ 

ⵉⵎⵓⵛⴰⵏ ⵏⵏⴹⵏⵉ ⴱⴰⵕⵕⴰ ⵉ ⴱⴰⵔⵉⵣ. ⵛⵉ ⵏ ⵜⵡⴰⵔⴰⵜⵉⵏ ⵜⵜⵕⴰⵃⵖ ⵖⴰⵔ ⵉⵎⵙⴳⵏⴼⴰ ⵜⴻⵜⵜⵥⵓⵕ 

ⵉⵏⵓⴹⴰ.ⵉⵔⴰ ⵏⵜⵜⴰⵜ ⴷ ⴰⵍⵉⵙ ⵜⵔⵣⵣⵓ ⵅⴼ ⵉⵏⵓⴹⴰ ⵎⴰⵏⵉ ⵎⴰ ⵉⵔⵉⵏ ⵃⵎⴰ ⴰⴷ ⵜⴳⴳ ⵎⵉⵏ ⴰⵙ 

ⵜⵜⵉⵏⵉ ⵜⴰⵣⵣⵓⵍⵜ ⵏⵏⵙ ⴰⴽⴷ ⵜⵎⵓⵔⵜ ⵏⵏⵙ ⴷ ⵉⵡⴷⴰⵏ ⵏⵏⵙ. ⵏⵜⵜⴰ ⵉⵙⵢⴰⴼⴰ ⴰⵅⵎⵉ ⵜⵃⴷⴰⵊ ⵉⵜ 

ⴰⴽⵉⴷⵙ ⵉⵜⵜⴱⴷⴷⴰ. ⵡⴰⵅⵅⴰ ⵓⵔ ⴰⵙ ⵜⵏⵏⵉ ⵛⵉ, ⵎⴰⵛⴰ ⵏⵜⵜⴰ ⵉⵏⵏⴰ ⴰⵙ: ⵀⴰ ⵏⴽⴽ. ⵜⵔⵉⵇⵇ ⴰⵙ 

ⵜⴰⵡⵏⴳⵉⵎⵏⵜ ⵏⵏⵙ, ⵉⵄⵊⴱ ⴰⵙ ⵔⵃⴰⵔ, ⵜⵅⵣⵔ ⵖⴰⵔ ⴰⵍⵉⵙ ⵏⵜⵜⴰⵜ ⵜⵙⵙⴰⵡⴰⵍ ⴰⴽⵉⴷⵙ, ⵜⵏⵏⴰ 

ⴰⵙ: “ ⵄⴰⴼⴰⴽ ⵅⴼ ⵉⵎⴰⵏ ⵏⵏⴽ ⵉⵎⵖⴰⵔⵏ. ⵔⴰ ⴷ ⵏⵛⵛⵉⵏ ⴷ ⵜⵉⵎⵖⴰⵔⵉⵏ ⵡⵃⴷⵏⵖ ⵓⵔ ⵖⵓⵔⵏⵖ 

ⵛⴰ ⵡⵏⵏⵉ ⵅⴰⴼⵏⵄ ⵉⵃⴹⴰⵏ, ⵏⵃⴷⴰⵊ ⵛⵉ ⵏ ⵓⵔⴳⴰⵣ ⴰⴽⵉⴷⵏⵖ!” ⵎⴰⵛⴰ ⵏⵜⵜⴰ ⵉⵇⵇⵉⵎ ⵉⵅⵣⵣⵔ 

ⵉⵜⵜⵅⵎⵎⵉⵎ ⴷⵉ ⵜⵡⵓⵔⵉ ⵏⵏⵉ ⵏ ⵜⵥⵓⵕⵉ ⵣⴷⴰⵜ ⵉ ⵜⵉⵟⵟⴰⵡⵉⵏ ⵏⵏⵙ, ⵓⵔ ⵉⵙⴷⵃⵉ ⵛⴰ ⵙ ⵎⵉⵏ 

ⵉⵏⵏⴰ. ⵙ ⵔⵎⵇⵔⵓⴱ ⵉⴱⴱⵉⵔⵀ ⵙ ⵓⵙⵓⵔⵙ ⵏⵏⵙ ⴰⵎⴰⵢⵏⵓ. ⵓⵔⴰ ⴷⵉ ⴷⵉⵅⵔ ⵏⵏⵙ ⵢⵉⵖⵉⵍ ⴷ 

ⵡⵏⵏⵉ ⴷ ⴰⵙⵓⵔⵉⴼ ⴰⵎⵣⵡⴰⵔⵓ ⴰⴷ ⵜ ⵉⴷ ⴹⴼⵕⵏ ⵉⵙⵓⵔⵉⴼⵏ ⵏⵏⴹⵏⵉ.

ⵓⵔ ⵏⵏⵓⴼⴼⵔⵖ ⵛⴰ ⵣⵉ ⵍⵉⴷⵢⴰ ⴰⵙⵢⴰⴼⴰ ⵉⵏⵓ, ⵙⵍⵎⵖ ⵉⵅⴼ ⵉⵏⵓ ⴷⵖⵢⴰ ⵉ ⵡⵓⵍ ⵉⵏⵓ, ⵉ 

ⵜⵎⵅⵙⴰ ⵏⵏⵉ ⵓⵔ ⵉⵜⵜⴹⵀⵕⵏ. ⵎⴰⵛⴰ ⵍⵉⴷⵢⴰ ⵜⵊⴱⴷ ⴰⵢⵉ ⴷ ⵙ ⵓⴹⵕⵄ ⵏⵏⵙ, ⴰⵎⵏ ⵜⵇⵇⵉⵎ 

ⵣⴷⴰⵜ ⵉⵏⵓ ⴷⴳ ⵓⵃⵎⵎⴰⵙ ⵏ ⵍⵊⵓⵍⴰⵏ ⴷⵉ ⵕⵕⴱⴰⵟ. ⵜⵓⵖⴰ ⵏⵜⵎⵓⵏⵙⵉⵡ ⵙⴰⴷⵓ ⵏ ⵜⴼⴰⵡⵜ ⵏ 

ⵜⵛⵓⵎⵄⵜ, ⵏⵜⵜⴳⴳ ⵓⵔⴰⵔ ⵉ ⵓⵙⴳⴳⵯⴰⵙ ⴰⵎⴰⵢⵏⵓ. ⴱⴰⴱ ⵏ ⵓⵃⵎⵎⴰⵙ ⵏⵏⵉ ⴷ ⴰⵚⴱⵃⴰⵏ, ⵉⵔⴰ 

ⵉⵜⵜⵕⴰⵃ ⵉⵜⵜⴰⵙ ⴷ ⵊⴰⵔ ⵎⵉⵙⵙⴰⵜ, ⵉⵜⵜⴰⵃⵃⴱ ⵣⵣⴰⵢⵏⵖ. ⵣⴷⴰⵜ ⵉⵔⴰ ⴰⴼⵕⴰⵏⵚⵉⵚ ⴰ 

ⵉⴷⵡⵍⵏ ⴷ ⵉⵊⵊ ⵏ ⵓⵎⴰⵖⵔⵉⴱⵉ ⴷ ⴰⵅⴷⴷⴰⵄ, ⵉⴱⴷⴷ ⵖⴰⵔ ⵟⵟⴰⴱⵍⴰ ⵏⵏⵖ ⵉⵜⵜⵉⵏⵉ ⵉⵛⵜ 

ⵏ ⵜⵃⴰⵊⵉⵜ ⵜⴰⵄⴼⴼⴰⵏⵜ ⵙ ⵜⵄⵔⴰⵀⵜ ⵏ ⵍⵎⵄⵔⵉⴱ. ⵍⵉⴷⵢⴰ ⵓⵔ ⴰⵙ ⵜⴰⵔⵔⵉ ⵎⵥⵕⵉ ⴰⵎ 

ⵏⵛⵛⵉⵏ, ⵏⵛⵛ ⴷ ⴰⴼⵕⴰⵚⵉⵚ ⵏⵏⵉ ⵉⵛⵏⵄⵏ, ⵍⴱⴷⴰ ⵜⴰⵎⴰⵡⴰⵙⵜ ⴷ ⴷⵓⴱⵍⵓⵎⴰⵙⵢⵉⵏ ⵜⵜⴰⴷⴼⵏ 

ⵖⴰⵔ ⵓⵃⵎⵎⴰⵙ ⵏⵏⵙ. 

ⵍⵉⴷⵢⴰ ⵜⴻⵜⵜⵡⴰⵔⴰ ⵜⴰⵎⵙⵍⴰⵢⵜ ⴰ ⵎⴰⵎⵏⴽ ⵏⵏⴹⵏⵉ. ⵏⵜⵜⴰⵜ ⵜⵜⵉⵏⵉ ⴰⵢⵉ ⴱⵍⵍⵉ ⵏⵛⵛ 

ⵙⵎⵖⴰⵔⵖ ⵜⴰⵎⵙⵍⴰⵢⵜ ⴰⵟⵟⴰⵚ ⵅⵎⵉ ⵙⵙⴰⵡⴰⵍⵖ ⵅⴼ ⵜⵎⵅⵙⴰ ⵢⴰ ⵉ ⵓⵔ ⵉⵔⴰ ⵛⵉ ⴰⵎ 

ⵏⵜⵜⴰⵜ. ⵖⴰⵔⵙ ⵔⵙⴱⴰⴱ ⵏⵏⵙ ⵏⵛⵛ, ⵓⵔ ⵅⵙⵙⵖ ⵛⵉ ⴰⴷ ⵙⴰⵡⵍⵖ ⵅⴼ ⵎⵓⵃⵎⵎⴷ ⴰⵅⵎⵉ ⵏⵛⵛ, 

ⴷ ⴰⵎⵓⴼⴰⵢ ⵏⵉⵖ ⵓⵊⴰⵔⵖ ⵜ ⵙ ⵓⵙⵡⵉⵏⴳⵎ ⵉⵏⵓ. ⵏⵉⵖ ⵉⵎⵔⵉ ⵏⵛⵛ ⴷⴳ ⵓⵎⵛⴰⵏ ⵏⵏⵙ, ⵉⵎⵔⵉ 

ⵓⵔ ⴳⴳⵉⵖ ⵛⵉ ⵎⵉⵏ ⵉⴳⴳⴰ ⵏⵜⵜⴰ. ⵉⵅⵙⵙ ⴰⵢⵉ ⴰⴷ ⵙⴷⵃⵉⵖ ⵣⵣⴰⵢⵙ ⴷ ⵢⵉⵅⴼ ⵉⵏⵓ ⵎⴰⵔⴰ 

ⵏⵛⵛ ⴰⵔⵣⵣⵓⵖ ⴰⴷ ⵜⵙⵃⵇⴰⵔⵖ ⵙ ⵎⵉⵏ ⵏⵏⵉⵖ. ⵏⵛⵛ, ⵙⵙⵏⵖ ⴱⵍⵍⵉ ⵔⵃⴰⵔ ⵉⵎⵙⴱⴹⴰ ⵊⴰⵔ 

ⵣⴷⴰⵜ ⴷ ⵔⵓⵅⴰ. ⵔⵓⵅⴰ ⴽⵓⵔⵛⵉ ⵉⵄⴷⵓ. ⵙ ⵓⵢⴰ ⵏⵛⵛ, ⵔⵓⵅⴰ ⵙⵢⴰⴼⵉⵖ ⴱⵍⵍⵉ ⵉⵎⵔⵉ 

ⵏⵛⵛ ⴷⴳ ⵓⵎⵛⴰⵏ ⵏⵏⵙ, ⵉⵎⵔⵉ ⴳⴳⵉⵖ ⴰⵎ ⵏⵜⵜⴰ. ⵏⵛⵛ, ⵃⴰ ⵜⵜⵅⵎⵎⵉⵎⵖ ⵡⴰⵀⴰ, ⵓⵔ ⵔⵉⵖ 

ⵛⵉ ⴰⴷ ⵙⵙⵓⵙⴼⵖ ⵅⴼ ⵎⵉⵏ ⵉⵄⴷⵓⵏ. ⵔⵉⵖ ⴰⴷ ⵙⵙⵏⵖ ⵡⴰⵀⴰ. ⵎⴰⵢⵎⵎⵉ ⵉ ⵖⴰ ⵏⵎⵏⵖ ⴰⴽⴷ 

ⵎⵉⵏ ⵉⵄⴷⵓⵏ, ⵓⵔ ⵖⴰⵔⵙ ⴱⵓ ⴰⵏⴰⵎⴰⴽ. ⵏⵛⵛ, ⵔⵎⵙⵖ ⴰⵙ, ⵔⵉⵖ ⴰⴷ ⴰⵙ ⵔⵎⵙⵖ, ⵎⵉⵏ ⵓⵔ 

ⵔⵎⵉⵙⵖ ⴷ ⵜⵉⵎⵅⵙⴰ ⵏ ⵊⵓⵔⵜⵔⵓⴷ ⵉ ⵎⵓⵃⵎⵎⴷ ⵙ ⵢⵉⵎⴰⵏⵜ ⵏⵏⵙ.

- ⵛⴽⴽ, ⵜⵜⵉⵏⵉⴷ ⵎⴰⵢⵎⵎⵉ ⵊⵉⵔⵜⵔⵓⴷ ⵜⵜⵅⵙⵙⴰ ⴰⵎⵖⵔⴰⴱⵉ ⵏⵏⵉ ⴰⵎⵣⵕⵓⴹ?

- ⵉⵜⵜⵖⵉⵍ ⴰⵢ ⵏⵜⵜⴰⵜ ⵜⵅⵙⵙ ⴰⴷ ⵜⴰⵔ ⵎⵣⵣⵔⵉ ⴰⴽⴷ ⵢⵉⵊⵊ ⵣⵉ ⵛⴰⵇ, ⵏⵜⵜⴰⵜ ⵜⵅⵙⵙ 
ⴰⴷ ⵜⵇⴰⵙ ⵛⴰ ⵏⵏⴹⵏⵉ ...

- ⴰⵎⵢⴰ ⵉⵎⵔⵉ ⵜⵅⵣⵔⴷ ⵡⵉⵏⵏⵉ ⴷⵉ ⴱⴰⵔⵉⵣ, ⴷⵉⵏⵏⵉ ⴰⵟⵟⴰⵚ ⵣⵉ ⵓⵙⵏⵇⵔ, ⵎⴰⵢⵎⵎⵉ 
ⵜⵕⴰⵃ ⵖⴰⵔ ⵔⴰⴳⴳⵯⴰⵊ ⴰ ⵅⴰⴼⵙⵏ ⵜⵔⵣⵣⵓ?

- ⵍⵉⴷⵢⴰ! ⵛⵎ ⵜⵙⵙⵏⴷ ⵃⵙⵏ ⵣⵣⴰⵢⵉ, ⵡⵏⵏⵉ ⵜⵎⵙⴳⴰⵔⴷ ⴰⴽⵉⴷⵙ ⴷⵉ ⵔⴰⴳⴳⵯⴰⵊ, 
ⵓⵔ ⵉⵔⴰ ⵛⴰ ⴰⵎ ⵡⵏⵏⵉ ⵎⵉ ⴽⴷⵜⵎⵙⴳⴰⵔⴷ ⴷⵉ ⵜⵎⵓⵔⵜ ⵏⵏⵎ. ⵎⵓⵃⵎⵎⴷ, ⵓⵔ ⵉⵔⴰ ⵛⴰ ⴷ ⵛⵉ 
ⵏ ⵓⵔⴳⴰⵣ ⵣⵉ ⵟⵟⴰⴼ ⵖⴰⵔ ⵊⵉⵔⵜⵔⵓⴷ ⵏⵜⵜⴰⵜ, ⵜⵅⵙⵙ ⴰⴷ ⵜⵇⴰⵙ ⴰⵔⵔⵉⵎⵜ ⵏⵏⵙ.

- ⵍⵍⴰ! ⵓⵔ ⵜⵜⵉⵏⵉ ⵛⵉ ⵎⴰⵕⵕⴰ ⴰⵡⴰⵍ ⴰ ⵅⴼ ⵜⴳⴰⵣⵜ. ⴰⵡⵎⴰ ⴷ ⵉⵊⵊ ⵏ ⵓⵅⵎⵎⴻⵎ ⵉⵄⴷⵓ 
ⵅⴰⴼⵙ ⵔⵡⵇⵜ. ⵔⴼⵃⵓⵔ ⴰⵇⴰ ⵜⵏ ⵎⴰⵏⵉⵎⴰ, ⵡⵉⵏⵏⵉ ⵉⵙⵎⴹⵏ ⴰⵇⴰ ⵜⵏ ⵔⴰ ⴷ ⵏⵉⵜⵏⵉ ⵎⴰⵏⵉ ⵎⵎⴰ. 
ⵎⴰⵎⵎⵛ ⵎⵎⴰ ⵉⴳⴳⴰ ⵔⵃⴰⵔ ⵏⵜⵜⴰⵜ ⵓⵔ ⵜ ⵜⵅⵙⵙ ⵛⵉ ⵎⴰⵎⵏⴽ ⵜⵓⵖⴰ ⵏⵜⵜⴰ ⵉⵅⵙⵙ ⵉⵜⵜ. 
ⵏⵜⵜⴰ, ⵉⵅⵙⵙ ⵉⵜⵜ ⵙ ⵔⴳⴷⵔⵏⵛⵜ ⵏⵏⵙ ⴰⵎⵏⵏⵉ ⵉ ⵔⵎⵙⵖ. ⵎⴰ ⴰⵎⴷⴷⵓⴽⵍ ⵏⵏⴽ ⵉⵔⴰ ⵣⵉ ⵡⵉⵏⵏⵉ 
ⵉⵙⵙⵏⵏ ⵜⵣⴰⵜ ⵏ ⵜⵅⵓⴱⵉⵔⵉⵏ ⵏ ⵜⵡⵜⵎⵉⵏ?ⵉⵜⵜⵖⵉⵍ ⴰⵢ ⵙ ⵓⵢⵏⵏⵉ ⵉⵎⵙⴰⴳⴰⵔ ⴰⴽⴷ ⵓⵄⴽⴽⵙ 
ⴷⵉ ⵜⵎⵅⵙⴰ ⵏⵏⵙ. ⵉⵛⵜ ⵏ ⵜⵎⵙⵍⴰⵢⵜ ⵏⵏⴹⵏⵉ ⴷⵉ ⵊⵉⵔⵜⵔⵓⴷ, ⵏⵜⵜⴰⵜ ⵓⵔ ⵜⵍⵍⵉ ⵛⵉ ⵜⴰⵡⵜⵎⵜ 
ⵜⴽⵎⵔ. ⵇⴰ ⵜⵙⵙⵏⴷ ⵄⴰⴷ ⵉⵅⵙⵙ ⴰⵏⵖ ⴰⴷ ⵏⵔⵣⵣⵓ ⴷⵉ ⵜⵎⵙⵍⴰⵢⵜ ⴰ. ⵓⵔ ⵙⵙⵉⵏⵖ … 
ⵜⵎⵅⵙⴰ ⵍⴱⴷⴰ ⵜⵙⵙⵓⵍⵍⵙ!

ⵖⴰⵔ ⵍⴽⵉⵍⵓⵎⵜⵔ 6 ⴷ 600, ⴷⴳ ⵓⴱⵔⵉⴷ ⵏ ⵣⵄⵉⵜⵔ ⴰⴽⴷ ⵓⵖⵣⴷⵉⵙ ⵏ ⵕⵕⴱⴰⵟ 
ⵖⴰⵔ ⵜⵙⵄⵄⴰⵜ ⵜⴰⵎⵣⵡⴰⵔⵓⵜ ⵣⴳ ⵓⵙⴳⴳⵯⴰⵙ ⴰⵎⴰⵢⵏⵓ, ⵜⵏⴷⵀ ⵍⵉⴷⵢⴰ ⵜⴰⵀⵉⵔⵉⵜ ⵏⵏⵙ 
“ⴽⴰⵟⴽⴰⵟ” ⵏ ⴷⵉⴱⵍⵓⵎⴰⵙⵉⵢⵢⴰ, ⵜⵕⴰⵃ ⴷⴳ ⵓⴱⵔⵉⴷ ⴰⴼⵓⵙⵉ ⵖⴰⵔ ⵜⴰⴷⴷⴰⵔⵜ ⵏⵏⵙ. ⵉⵔⴰ 
ⵄⴰⴷ ⵓⵎⵙⴳⴷⴰⵍ ⵅⴼ ⵎⵓⵃⵎⵎⴷ. “ⵏⵛⵛⵉⵏ ⴰⴷ ⵏⴳⴳ ⴱⵍⵍⵉ ⵎⵓⵃⵎⵎⴷ ⵉⵟⵟⴼ ⵜⴰⵖⵏⵏⴰⵏⵜ ⴰⴽⴷ 
ⵎⵉⵏ ⵜⵜⵏⵏⵉⴷ, ⵛⴽⴽ ⴷ ⵢⵉⵊⵊ ⵏ ⵓⵙⵓⵔⵙ ⵉⵙⵃⵇⴰⵔ. ⵎⴰⵔⴰ ⵏⴳⴳⴰ ⴱⵍⵍⵉ ⵎⵉⵏ ⵉⵎⵙⴰⵔⵏ ⵓⵔ 
ⴰⵙ ⵉⵎⵙⴰⵔ ⵇⵇⴰⵄ, ⵉⵎⵔⵉ ⴰⴷ ⵉⵅⵎⵎ ⴰⴷ ⵢⴰⵔⵉ ⴰⴷⵍⵉⵙ ⵅⴼ ⵜⵓⴷⴰⵔⵜ ⵏⵏⵙ? ⵉⵎⵔⵉ 
ⵎⴰ ⴰⴷ ⵜⵙⵇⵙⵉⴷ ⵅⴼ ⵊⵉⵔⵜⵔⵓⴷ ⵙⵜⴰⵢⵏ ⴷ ⴰⵍⵉⵙ ⵟⵓⴽⵍⴰⵙ ⴷ ⵢⵏⵏⵉ ⵏⵉⴹⵏ… ⴷ ⵏⵛⵛ? 
ⵉⵎⵔⵉ ⵎⴰ ⴰⴷ ⵜⴰⴷⴼⴷ ⵖⴰⵔ ⵜⴰⴷⴷⵔⵜ ⵉⵏⵓ ⴰⴷ ⵏⵎⵙⴰⴳⴰⵔ ⵔⴰ ⴷ ⵏⵛⵛⵉⵏ ⵓⵛⴰ ⴰⴷ ⵏⵅⵙⵙ 
ⴰⵢⴰ ⵡⵢⴰ ⵔⴰ ⴷ ⵏⵛⵛⵉⵏ. ⴰⴷ ⵏⵛⴰⵔⵛ ⴰⵏⴰⵎⵇ. ⵜⵙⴰⵔⵃ ⴷ ⴰⴼⵓⵙ ⵏⵏⵙ, ⵜⵜⵃⴰⴷⴰ ⴰⵢⵏⴰⵔ ⵉⵏⵓ. ⵙ 
ⵛⴷⴰⵔⵜ ⵏ ⵡⴰⵡⴰⵍ. ⴷⵉ ⵜⴰⴷⴷⴰⵔⵜ ⵏⵏⵙ ⴷⵉ ⵓⵙⴰⵍⵓⵏ ⵅⵙⵖ ⴰⴷ ⵙⵙⵉⵡⵍⵖ ⵜⵜⴳⴳ ⴰⵢ ⴹⴰⴹ 
ⵅⴼ ⵡⴰⵏⵛⵓⵛⵏ, ⵜⵏⵏⴰ ⵢⵉ: ⵓⵔ ⵇⵇⴰⵔ ⵡⴰⵍⵓ. ⵜⵣⵓⵔ ⴰⵢⵉ, “ⵓⵔ ⵜⵣⵎⵎⵔⴷ ⵛⴰ ⴰⴷ ⵜⴰⵔⵔⴷ 
ⵣⵎⴰⵏ ⵖⴰⵔ ⴷⴼⴼⵉⵔ, ⵓⵛⴰ ⴰⴷ ⵏⵄⴷⵍ ⴰⵙⵢⵓⵔⵉ ⴷ ⴰⵎⴰⵢⵏⵓ. ⵉⵎⵙⴰⵔ ⵎⴰⵢⵏ ⵢⵓⵔⴰ ⵕⴱⴱⵉ 
ⴰⴷ ⵉⵎⵙⴰⵔ. ⵎⴰⵢⵏ ⵉⵎⵙⴰⵔⵏ ⴷ ⵎⴰⵢⵏ ⵉⵣⵎⵎⵔⵏ ⴰⴷ ⵉⵎⵙⴰⵔ. ⵏⵛⵛⵉⵏ ⴷ ⵛⵡⴰⵢⵜ ⵣⵉ ⵎⴰⵢⵏ 
ⵉⵜⵜⵎⵙⴰⵔⵏ ⴰ ⴰⵎⴷⴷⵓⴽⵍ ⵉⵏⵓ. ⵉⵅⵙⵙ ⴰⴷ ⵏⵙⵡⵉⵏⴳⵎ ⵡⴰⵀⴰ!”.

ⵜⴹⵀⵕ ⵍⵉⴷⵢⴰ ⴰⵅⵎⵉ ⴷ ⴰⵎⵣⵡⴰⵔⵓ ⵜⵉⵎⵅⵙⴰ ⵏⵏⵙ. ⵎⴰⵛⴰ ⵏⵜⵜⴰⵜ ⴷⵉ ⵇⴰⵎⴰ ⵜⴹⵀⵕ 
ⵜⴰⵎⵟⵟⵓⴹⵜ ⵜⵙⵙⵏ, ⵜⵙⵙⵏ ⴰⴹⴰⵕⵄ, ⴰⵙⵄⵉⵣⵉ, ⴰⵣⵓⵔⵉ ⴷ ⵎⴰⵎⵎⵛ ⴰⴷ ⵜⵜⵥⵎ ⴰⵏⵛⵓⵛⵏ, 
ⵜⵙⵙⴰⴷⴰⴼ ⵉⵍⵙ ⵏⵏⵙ ⴰⵎ ⵓⴼⵉⵖⴰⵔ, ⵙⵢⴰⴼⵖ ⴰⵅⵎⵉ ⴰⵇⴰ ⵢⵉ ⴷⵉⵏⵏⵉ ⵃⵎⴰ ⴰⴷ ⵙⵄⴷⵉⵖ 
ⵜⴰⵎⴷⴷⵉⵜ ⴷⴳ ⵓⵇⵎⵎⵓⵎ ⵏⵏⵙ. ⴷ ⵉⵛⵜ ⵏ ⵜⵎⵉⵔⵉⴽⴰⵏⵜ ⵉⵜⵜⴳⴳⵏ ⵛⵛⴰⵏ ⵉ ⵜⵎⵅⵙⴰ. ⵜⵃⴹⴰ ⵉⵅⴼ 
ⵏⵏⵙ ⵔⴰ ⴷⵉ ⵇⴰⵎⴰ ⴰⵎⵏ ⵜⵃⴹⴰ ⴰⵕⵕⵓⴹ ⵏⵏⵙ ⴷ ⵜⵡⵓⵔⵉ ⵏⵏⵙ ⴷ ⵎⴰⵜⵛⴰ ⵏⵏⵙ ⴷ ⵎⴰⵕⵕⴰ ⵜⵓⴷⴰⵔⵜ 
ⵏⵏⵙ. ⵎⴰⵏⴰⵡⵢⴰ ⵉⵙⵇⵏⵉⴹ ⴰⵢⵉ ⴰⵟⵟⴰⵚ, ⵏⵛⵛ ⵓⵔ ⵣⵣⴰⵢⵉ ⵉⵜⵜⵔⵉⵇⵇⵉ ⵛⵉ ⵜⵉⵎⵖⴰⵔⵉⵏ 
ⵉⵜⵜⴰⵢⴰⵏ. ⵏⵛⵛ, ⴰⴷ ⵃⵎⵔⵖ ⵜⵖⵓⵢⵉⵜ ⵏ ⵜⵓⵛⵛⵏⵜ ⴷⵉ ⵔⵅⵔⴰ, ⵃⵙⵏ ⵖⴰⵔⵉ ⵣⵉ ⵎⴰⵔⴰ ⵟⵟⵚⵖ 
ⴰⴽⴷ ⵜⵎⵖⴰⵔⵜ ⵉⵙⵓⵊⴷⴰⵏ ⵉⵅⴼ ⵏⵏⵙ ⴰⵅⵎⵉ ⴰⵇⴰ ⵜⵜ ⴷⵉ ⵛⵉ ⵏ ⵡⴰⴼⵍⵉⵎ ⵏ ⵜⵍⵉⴱⵉⵣⵢⵓⵏ! ⴽⵜⴰ 
ⵣⵉ ⵎⴰⵏⴰⵢⴰ, ⵏⵛⵛ, ⵓⵔ ⵣⵣⴰⵢⵉ ⵉⵜⵜⵔⵉⵇⵇⵉ ⵛⵉ ⵜⴰⵎⵟⵟⵓⴹⵜ ⵉ ⵉⵏⴷⵀⵏ ⵜⵓⴷⴰⵔⵜ ⵉⵏⵓ, 
ⵜⵜⴰⵔⵏⵉ ⵜⵡⴳⴳⴰⴹ. ⵜⴰⵎⵖⴰⵔⵜ ⵉⵙⵙⵏⵏ ⵏⵉⵖ ⵉⵜⵜⴳⴳⵏ ⵉⵅⴼ ⵏⵏⵙ ⵜⵙⵙⵏ ⵉ ⴽⵓⵔⵛⵉ. ⵙ ⵜⵉⴷⵜ, 
ⵏⵛⵛ, ⵛⴰⵔⵀⵖ ⵜⴰⵎⵖⴰⵔⵜ ⵓⵔ ⵉⵖⵔⵉⵏ ⴷ ⵜⵏⵏⵉ ⵓⵔ ⵉⴼⴰⵇⵇⵏ ⵛⵉ. ⵎⴰⵛⴰ ⵛⴰⵔⵀⵖ ⵔⴰ ⴷ ⵜⵏⵏⵉ 
ⵉⵙⵙⴰⵡⴰⵍⵏ ⵅⴼ ⴽⵓⵔⵛⵉ. ⵍⵉⴷⵢⴰ ⵉⵜⵜⴳⴳⵏ ⵉⵅⴼ ⵏⵏⵙ ⵜⵙⵙⵏ ⴽⵓⵔⵛⵉ ⵅⴰⴼⵏⵖ ⵎⵉⵏⵣⵉ ⵏⵜⵜⴰⵜ 
ⴷ ⴷⵉⴱⵍⵓⵎⴰⵙⵉⵢⵢⴰ, ⵎⴰⵛⴰ ⵏⵜⵜⴰⵜ ⵓⵔ ⵜⵣⵎⵎⵔ ⴰⴷ ⵜⵙⵙⵏ ⵔⵅⴰⴹⴰⵕ ⵏⵏⵖ ⵎⴰⵎⵎⵛ ⵉⴳⴳⴰ. 
ⵎⴰⵎⵎⵛ ⵖⴰ ⵜⵣⵎⵎⵔ ⴰⴷ ⵜⵙⵙⵏ ⴽⵓⵔⵛⵉ ⵅⴰⴼⵏⵖ ⵏⵜⵜⴰⵜ ⵓⵔ ⵜⵔⵎⵉⵙ ⵉⵡⴷⴰⵏ ⵏⵏⵙ? ⵎⵓⵃⵎⵎⴷ 
ⵓⵔ ⴷ ⵉⵊⵊ ⵎⴰ ⵉⴳⴳⴰ ⵅⴰⴼⵙ ⴱⵙⵙⵉⴼ ⵃⵎⴰ ⴰⴷ ⵉⵡⵛ ⵉⵅⴼ ⵏⵏⵙ. ⵏⵜⵜⴰ ⵖⴰⵔⵙ ⴰⵣⵍⵍⵉⴼ 
ⵉⵙⵎⵃ ⴷⴰⵢⵙ. ⵉⵅⵙⵙ ⵉⵜ ⵉⵎⵔⵉ ⵉⴷⵖⵔ ⵓⵎⵉ ⵉⵔⴰ ⵖⴰⵔⵙ ⵎⴰⵢⵏ ⴷ ⵖⴰ ⵉⴷⵖⵔ. ⵏⵜⵜⴰ 
ⵉⴷⵖⵔ ⴰⵙⵢⵓⵔⵉ ⵏⵏⵙ ⵏⵜⵜⴰ ⵙ ⵢⵉⵎⴰⵏⵜ ⵏⵏⵙ ⵓⵔ ⵉⵔⴰ ⵙ ⴱⵙⵙⵉⴼ. ⵏⵛⵛ, ⵓⵔ ⴰⵔⵡⵙⵖ ⵛⵉ ⴷⵉ 
ⵍⵉⴷⵢⴰ ⵅⵎⵉ ⵜⵜⵅⵙⵙⴰ ⴰⴷ ⵜⵙⵄⴷⵓ ⴽⵓⵔⵛⵉ ⵎⵉⵏⵣⵉ ⵜⵜⵎⵙⴼⵀⴰⵎ. ⵏⵛⵛ, ⵎⵙⴱⴹⵉⵖ ⵔⴰ 
ⵅⴼ ⵓⵎⵏⴰⴷ ⵏ ⵜⵓⵔⵏⵜⵓⵏ ⵡⵉⵍⴷⴰⵔ, ⴰⵎⴰⵔⵉ ⵏⵏⵙ, ⵉ ⵅⴰⴼⵙ ⵉⵜⵜⵄⵉⵥⵥⵣⵏ, ⵍⴱⴷⴰ ⵜⵙⵙⴰⵡⴰⵍ 
ⴰⵢⵉ ⵅⴼ ⵓⵏⴳⴰⵍ ⵏⵏⵙ ⵎⴰⵏⵉ ⵜⵜⵄⴰⵡⴰⴷ ⴱⵍⵍⵉ ⵏⵛⵛⵉⵏ ⵎⴰⵕⵕⴰ ⵏⵔⵎⵙ ⵎⴰⵢⵎⵎⵉ ⵉⵏⵖⴰ ⵉⵅⴼ ⵏⵏⵙ 
ⵡⵏⵏⵉ ⵉⵙⵏⵡⴰⵏ ⵉ ⵍⵇⴰⵢⵙⴰⵔ ⵓⵎⵉ ⵉ ⴷⴰⵙ ⵉⵙⵙⵛⵎⴹ ⵜⵎⴰⵜⵛⴰ! 

ⵔⵃⴰⵚⵓⵕ ⵏⵏⵉⵖ ⴰⵙ, ⵎⵓⵃⵎⵎⴷ ⵉⵔⴰ ⵣⵉ ⵜⵎⵣⵉ ⵏⵏⵙ ⴷ ⵉⵊⵊ ⵏ ⵓⵃⵓⴷⵔⵉ ⵓⵔ ⵉⵣⵎⵎⵔ 
ⵛⵉ ⴰⴷ ⵉⴼⴼⵖ ⵅⴼ ⵜⵡⵡⴰⵔⵜ ⵉ ⵅⴰⴼⵙ ⵉⵇⴱⴰⵔⵏ. ⵜⴰⵎⵓⵔⵜ ⵉⵔⴰ ⵜⵓⵣⵣⵖ, ⵓⵛⴰ ⵓⵎⵉ ⵉⴷⵡⵍ 
ⴷ ⵣⵉ ⵓⵔⵓⴱⴱⴰ, ⵢⵓⴷⴰⵔ ⵙ ⴱⵙⵙⵉⴼ ⵉ ⵜⵃⴰⵢⴰⵜ ⵏⵏⵉ ⵉⵀⴰⵊⵏ ⴷ ⵉⴼⵇⵉⵔⵏ ⵏⵏⵉ ⵓⵔ ⵖⵓⵔⵓⵙⵏ 
ⵛⵉ ⵜⵎⵙⵙⵏⴰ ⵉⴳⴳⵯⵊⵏ. ⵃⴼⴷⵏ ⵉⴷⵍⵉⵙⵏ ⵉⵣⴰⵢⴽⵓⵜⵏ ⴱⵍⴰ ⵎⴰ ⴰⴷ ⵅⵎⵎⵏ. ⵙⵙⵓⵄⵍⴰⵏ ⵜⵎⵉⵊⵊⴰ 
ⵏⵏⵙⵏ ⴷⴳ ⵓⵊⵏⵏⴰ ⵙ ⵉⵖⵓⵢⵢⴰⵏ ⵃⵎⴰ ⴰⴷ ⴷⴰⵢⵙⵏ ⵉⵅⵣⵣⵔ ⴽⵓⵔⵛⵉ. ⵉⵀⵡⴰ ⵊⵊⵀⴷ ⵏⵏⵙ ⴰⵎⵏ 
ⵉⵀⵡⴰ ⵊⵊⵀⴷ ⵏ ⵢⵏⵏⴹⵏⵉ. ⵓⵛⴰ ⵛⵉ ⵣⵣⴰⵢⵙⵏ ⵓⴳⵓⵔⵏ ⵖⴰⵔ ⵓⵙⵖⴰⵏ ⴷ ⵜⵓⵙⵙⵓⵏⵜ ⵏ ⵜⵓⵜⵍⴰⵢⵜ. 
ⵃⴰⵛⴰ ⵏⵜⵜⴰ, ⵉⵇⵇⵉⵎ ⵉⵜⵜⵇⴰⵙ ⴰⴷ ⵉⵙⵡⵉⵏⴳⵎ, ⵡⴰⵅⵅⴰ ⵃⴰ ⵣⵉ ⴱⴰⵕⵕⴰ, ⴰⴷ ⵢⴰⵔⵉ ⵡⴰⵅⵅⴰ 
ⵓⵔ ⵉⵔⴰ ⵙ ⵢⵉⵙⵍⵉ ⵏⵏⵙ! ⵏⵜⵜⴰ ⵉⴱⵓⵇⴰ ⴳ ⵓⵎⵓⵜⵉ ⵏⵏⵙ ⵏⵉⵖ ⵓⵎⵉ ⵉⵏⴷⵔ ⴰⵥⵕⵓ, ⵡⴰⵅⵅⴰ ⵃⴰ 
ⴷ ⴰⵎⵥⵥⵢⴰⵏ, ⴷⴳ ⵓⵃⴱⵓⴹ ⴰⵄⴼⴼⴰⵏ. ⵓⵎⵉ ⵢⵓⴼⴰ ⵉⵅⴼ ⵏⵏⵙ ⵉⴳⴳⵯⴷ ⴰⴷ ⵉⵜⵜⵡⴰⵏⴷⵔ ⴰⵎⵏ 
ⵉⴷⴷⴰⵔ, ⵓⵛⴰ ⵉⴽⴽⵔ ⵣⵉⴽⴽ ⵣⴷⴰⵜ ⵉ ⵜⴼⴰⵡⵜ, … ⵢⵓⴳⵓⵔ.

ⵉⵔⴰ ⴷⴳ ⵓⵅⵅⴰⵎ ⵏⵏⵙ ⵙⵏⵏⵊ ⵏ ⵜⵣⵇⵇⴰ, ⵎⴰⵕⵕⴰ ⵉⵎⵓⵛⴰⵏ ⵉ ⴷⵉ ⵉⵙⵎⵃ ⴷⵉ ⵟⴰⵏⵊⴰ ⵖⴰⴷ 
ⴰⵇⴰ ⵜⵏ ⵊⴰⵔ ⵜⵉⵟⵟⴰⵡⵉⵏ ⵏⵏⵙ. ⵎⴰⵕⵕⴰ ⵉⵅⵏⴼⵓⴼⵏ ⴷ ⵎⴰⵕⵕⴰ ⵜⵉⵎⵙⵍⴰⵢⵉⵏ ⴰⵇⴰ ⵜⵏⵜ ⴷⵉ 
ⵔⵅⵣⵔⴰⵜ ⵏⵏⵙ ⵉⵅⵢⵢⵇⵏ. ⴽⵓⵔⵛⵉ ⵉⴷⵡⵍ ⴷ, ⵉⵔⵙⵇ ⴰⵙ ⴷⵉ ⵎⵓⵎⵎⵓ ⵏ ⵜⵉⵟⵟⴰⵡⵉⵏ ⵏⵏⵙ, 
ⴰⵅⵎⵉ ⵉⵅⵣⵣⵔ ⵔⵅⴷⵏⵏⵉ ⴷⴰⵢⵙ ⵡⴰⵅⵅⴰ ⵙ ⵛⵉ ⵣⵉ ⵔⵅⵣⵔⴰⵜ ⵉⵜⵜⵡⴰⵔⴰ ⵅⴰⴼⵙ ⵜⴰⵢⵢⵓⵜ. 
ⵉⴷⵡⵍ ⵖⴰⵔⵙ ⴷⵉ ⴱⴰⵔⵉⵣ ⵎⴰⵢⵏ ⵢⵓⴷⵙⵏ ⴰⴷ ⵉⴹⵕ ⵎⴰⵢⵏ ⵅⴰⴼⵙ ⵉⴳⴳⵯⵊⵏ. ⵉⵙⵙⵓⵄⵍⴰ 
ⵔⵅⵣⵔⴰⵜ ⵏⵏⵙ ⴷⴳ ⵓⵊⵏⵏⴰ ⵓⵛⴰ ⵉⵜⵜⵡⴰⵔⴰ ⵜⴰⵢⵢⵓⵜ ⵜⴰⴱⴰⵔⴽⴰⵏⵜ, ⵜⵛⵛⵓⵔ ⵙ ⵓⵏⵥⴰⵕ, ⵓⵛⴰ 
ⵓⵔ ⵉⵙⵙⵉⵏ ⵎⴰ ⵜⵓⴳⴰⴷ ⵙⵏⵏⵉ, ⵏⵉⵖ ⵜⵓⴳⵓⵔ ⴷⵉⵏⵏⵉ? ⵓⵛⴰ ⵉⵙⵙⴰⴹⴰⵕ ⵔⵅⵣⵔⴰⵜ ⵏⵏⵙ, ⵉⵛⵜ 
ⵙ ⵢⵉⵛⵜ, ⵉⵜⵜⵅⵎⵎⵉⵎ ⴷⵉ ⵜⵎⵉⵇⵇⴰ ⵏⵏⵉ ⵜⵉⵎⵣⵡⵓⵔⴰ ⵉ ⵉⵀⵇⵇⵏ ⵅⴼ ⵣⵣⴰⵊ ⵏ ⵜⴱⵓⵔⵊⵜ 
ⵏⵏⵙ ⵜⴰⵎⵥⵥⵢⴰⵏⵜ. ⵏⵀⵔⴰ ⵜⵓⵔⴷⴰ ⵉⵜⵜⵔⵔⴰ ⴷ ⵎⴰⵢⵏ ⵉⴳⴳⵯⵊⵏ, ⴰⵎⵢⴰ ⵉⵜⵜⵡⴰⵔⵉⵖ ⴷⵉ ⵛⵉ ⵏ 
ⵜⴼⵔⵡⵉⵏ ⵣⵉ ⵜⵡⵔⵉⵇⵉⵏ ⵏⵏⵉ ⵓⴼⵉⵖ ⵢⵓⵔⴰ ⵜⵏⵜ ⴷⵉ ⵔⵡⵇⵜ ⵏⵏⵉ. ⵏⵛⵛ, ⵓⵔ ⵙⵙⵉⵏⵖ ⵎⴰ ⵉⵔⴰ 
ⵉ ⵜⵜⵅⵎⵎⵉⵎ ⴷⵉ ⵎⴰⵢⵏ ⵉⴽⵜⵜⵓ ⵓⵔⴰ ⵉⵜⵜⵄⴰⵡⴰⴷ ⴰⵙ ⵡⴰⵀⴰ. “ⴰⵔ ⴷⵉⵏⵏⵉ ⵓⵔ ⵏⵣⵎⵎⵔ ⴰⴷ 
ⵏⵙⵙⵉⴷⴼ ⴷⴷⵓⵏⵉⵜ ⴷⴳ ⵓⵣⵍⵍⵉⴼ ⵏⵏⵖ. ⵔⵄⵡⵉⵏ ⵉⵚⴼⴰ, ⵎⴰⵛⴰ ⵓⵔ ⵣⵣⴰⵢⵙ ⵏⵙⵢⴰⴼⴰ ⵛⵉ, 
ⵓⵔ ⵉⵜⵜⴰⴷⴼ ⵛⴰ ⴷⵉ ⵜⴰⵔⵓⵜ ⵏⵏⵖ!”.

ⵊⵉⵔⵜⵔⵓⴷ ⵜⴷⵡⵍ ⵏⵜⵜⴰⵜ ⴷ ⵄⴰⴷⴰ ⵏⵏⵙ ⵜⴰⵎⴰⵢⵏⵓⵜ. ⵉⴷⵡⵍ ⴰⴽⵓⴷ ⵏ ⵣⵎⴰⵏ ⵏ ⵊⵉⵔⵜⵔⵓⴷ 
ⴷ ⵡⴰⴽⵓⴷ ⵏⵏⵙ. ⵅⵎⵉ ⵜⵜⴰⵍⵉ ⵖⴰⵔ ⵓⵅⵅⴰⵎ ⵏⵏⵙ, ⵜⵜⴳⴳ ⵜⴼⴰⵡⵜ ⴷⵉ ⵜⵓⴷⴰⵔⵜ ⵏⵏⵙ ⴰⵅⵎⵉ 
ⵉⵍⵓⵍ ⴷ ⴰⵎⴰⵢⵏⵓ ⵏⵉⵖ ⵉⵍⵓⵍ ⴷ ⵡⵉⵙ ⵙⵉⵏ ⴷⴳ ⵓⵃⵙⵉ ⵏⵏⵙ. ⵓⵍ ⵏⵏⵙ ⵉⵜⵜⵉⵔⵉⵡ ⴰⴽⴷ ⵊⵉⵔⵜⵔⵓⴷ 
ⴰⵔ ⵖⴰ ⵉⵙⵢⴰⴼⴰ ⵙ ⵓⵅⵅⴰⵎ ⵏⵏⵉ ⵉⵃⵙⴰⵔ ⵅⴰⴼⵙ ⵓⵔ ⵜⵜⴻⵊⵊⵉ ⵔⴼⵔⴰⵃⵜ ⵏⵏⵙ ⴰⴷ ⵜⵜⴹⵓ 
ⵖⴰⵔ ⵔⴰⴳⴳⵯⴰⵊ. ⵉⵜⵜⵡⴰⵔⴰ ⴰⵅⵎⵉ ⵜⴰⵙⵓⵜ ⵏⵏⵉ ⵓⵔ ⵜⴽⵙⵙⵉ ⴰⵔⵔⵉⵎⵜ ⵏⵏⵙⵏ. ⵓⵎⵉ ⵜⵙⵔⵓ 
ⵊⵉⵔⵜⵔⵓⴷ ⴰⵕⵕⵓⴹ ⵏⵏⵙ ⵏ ⴷⵉⵅⵔ ⵉⵃⵙⴰⵔⵏ, ⴰⵔⵔⵉⵎⵜ ⵏⵏⵙ ⵜⵙⵢⵃ ⴷⵉ ⵜⵎⴷⴷⵉⵜ ⵏⵏⵉ 
ⵡⵉⵙ ⵙⵉⵏ ⴷⵉ ⴱⴰⵔⵉⵣ. ⵓⵔ ⵉⵇⵇⵉⵎ ⵛⵉ ⴰⵎⵛⴰⵏ ⴷⵉ ⵜⴰⵙⵓⵜ ⵏⵏⵉ. ⵏⵜⵜⴰⵜ ⵉⵔⴰ ⵜⵜⵅⵙⵙⴰ ⵜ, 
ⵜⵙⵢⴰⴼⴰ ⵙ ⵢⵉⵅⴼ ⵏⵏⵙ.

ⵏⵛⵛ, ⵜⵜⵅⵎⵎⵉⵎⵖ ⵎⴰⵎⵎⵛ ⵉⵜⵜⴰⵔⵊⵉⵊⵊⵉ ⵏⵜⵜⴰ, ⵉⵜⵜⵄⴰⵡⴰⴷ ⴰⵢⵉ ⵅⴼ ⵜⵎⵙⵍⴰⵢⵉⵏ ⵏⵏⵙ 
ⵜⵉⵄⴼⴼⴰⵏⵉⵏ. ⵔⵓⵅⴰ ⵏⵛⵛ ⵙⵙⴰⵡⴰⵍⵖ ⵅⴼ ⵏⵜⵜⴰ ⴷ ⵏⵜⵜⴰⵜ ⵙ ⵎⴰⵎⵎⵛ ⵏⵜⵜⴰ ⵉⵔⴰ ⵉⵙⵙⴰⵡⴰⵍ.
ⵃⵎⴰ ⴰⴷ ⴼⵔⵣⵖ ⴽⵜⴰ ⵎⴰⵏⵉ ⵎⴰ ⵉⴹⴹⴰⵚ ⵙ ⵓⴼⵓⵙ ⵏⵏⵙ ⵢⵓⴼ ⵉⵜ ⴷ ⴰⵍⴳⴳⵯⴰⵖ. ⵉⵙⵙⵓⴼⴼ ⵙ 
ⵜⵉⴹⵉ, ⴷⴰⵢⵙ ⵔⴼⵡⴰⵃⵜ ⵜⴰⵚⴱⵃⴰⵏⵜ ⵓⵔ ⵙⵙⵉⵏⵖ ⵎⴰⵢⵏ ⵜⵄⵏⴰ. ⵉⵛⵜ ⵏ ⵜⵡⴰⵔⴰⵜ ⴰⴼⵓⵙ ⵏⵏⵙ 
ⵅⴼ ⵓⵖⵉⵍ ⵏⵏⵙ, ⵏⵉⵖ ⵅⴼ ⵓⵄⵔⵓⵔ ⵏⵏⵙ. ⵏⵉⵖ ⵅⴼ ⵓⴱⵢⴰⵙ ⵏⵏⵙ ⵏⵉⵖ ⵅⴼ ⵉⴷⵎⴰⵔⵏ ⵏⵏⵙ. ⴰⴼⵓⵙ 
ⵏⵏⵙ ⵅ ⵉⵎⵓⵛⴰⵏ ⴰⵔⵔⵉⵎⵜ ⵏⵏⵙ ⵎⴰⵕⵕⴰ ⵏⵜⵜⴰⵜ ⵜⵜⵓⵄⵍⴰ ⵜⵜⵀⵇⵇⴰ ⴰⵎ ⵢⵉⵔⴼ. ⵉⵡⴹⴹⵕ ⴷⵉ 
ⵜⴱⵃⵉⵔⵜ. ⵏⵛⵛ, ⵄⴰⴷ ⵜⵜⵄⵇⴰⵔⵖ ⵅⴼ ⵡⴰⵡⴰⵍⵏ ⵏⵏⵙ ⵏ ⵕⴼⴹⴰⵢⵃ “ⵎⴰⵕⵕⴰ ⵎⵉⵏ ⵉⴼⵔⵃⵏ ⴷⵉ 
ⴰⵔⵔⵉⵎⵜ ⵏⵏⵙ ⴷ ⴰⵍⴳⴳⵯⴰⵖ ⵏⵏⵙ. ⵉⵜⵜⵙⵉⵢⴰⵃ ⵅⴰⴼⴽ ⴰⵔ ⵛⴽⴽ ⵖⴰ ⵜⴷⴷⵔ ⵎⴰⵕⵕⴰ ⴰⵎ 
ⵛⴰ ⵏ ⵔⵃⵡⴰⴹ ⵉⴷⵔ ⵙ ⵡⴰⴳⴳⵓ, ⵎⴰⵛⴰ ⵜⵄⴷⵍ ⵉⵜ ⵜⵓⵣⵣⴳⵣⵓⵜ, ⵉⵛⵜ ⵏ ⵜⵃⴰⵢⴰⵜ ⵜⴼⵙⵓⵙ 

ⵜⵙⵙⵉⵣⵖ ⴰⵎⴰⵏ ⵏⵏⵙ”! ⵀⵉ ⵏⵜⵜⴰⵜ .. ⴰ ⴱⴱⴰ ⵎⵓⵃⵎⵎⴷ? ⴰⴼⵓⵙ ⵏⵏⵙ ⵏⵜⵜⴰⵜ? ⵏⵜⵜⴰⵜ? ⵜⵙⵙⵉⵖ 

ⴰⴼⵓⵙ ⵏⵏⵙ ⵃⵎⴰ ⴰⴷ ⵜⵙⵢⴰⴼⴰ ⵙ ⵓⴽⵙⵓⵎ ⵏⵏⵉ ⵉ ⵜⵙⵙⵏ. ⵎⴰ ⵜⵔⵎⵙⴷ?...

ⵉⴼⴰⵙⵙⵏ ⵏⵏⵙ ⵙⴰⴷⵓ ⵏ ⵓⵖⵣⴷⵉⵙ ⵉⵏⵓ. ⵜⵔⵣⵣⵓ ⴷⴳ ⵓⵄⵔⵓⵔ ⵉⵏⵓ, ⴰⵎⵛⴰⵏ ⵙ ⵓⵎⵛⴰⵏ, 

ⵜⴱⴱⵉ ⴰⵔⵔⵉⵎⵜ ⵉⵏⵓ ⵎⴰⵕⵕⴰ. ⵏⵛⵛ, ⵜⵓⵖⴰ ⵙⵏⵀⵣⵣⵉⵖ ⵉⴹⵓⴹⴰⵏ ⵉⵏⵓ ⴷ ⵡⴰⵏⵛⵓⵛⵏ ⵉⵏⵓ ⴷ ⵉⵍⵙ 

ⵉⵏⵓ ⵙ ⵍⵃⵙ. ⵏⵜⵜⴰⵜ, ⵓⵔ ⵜⵙⵙⵉⵏ ⴰⴷ ⵜⴳⴳ ⵜⵉⵎⵅⵙⴰ ⴱⵍⴰ ⴰⵡⴰⵍ. ⴰⵅⵎⵉ ⵜⵙⵙⴰⵡⴰⵍ ⴰⴽⴷ 

ⵓⴽⵙⵓⵎ ⵉⵏⵓ ⴷ ⴰⵔⵔⵉⵎⵜ ⵉⵏⵓ ⴷ ⵜⵅⵓⴱⵉⵔⵉⵏ ⵏ ⵢⵉⵔⵎ ⵉⵏⵓ ⴷ ⵎⴰⵕⵕⴰ ⵜⵉⵎⵙⵍⴰⵢⵉⵏ ⵉⵏⵓ. 

ⵓⵔ ⵜⵜⵔⴰⵊⵉ ⵛⵉ ⴰⵡⴰⵍ ⵉⵏⵓ, ⵏⵜⵜⴰⵜ ⵜⴳⴳ ⴰⵅⵎⵉ ⵜⵙⵙⵉⵃⵎⴰ ⵉⵅⴼ ⵏⵏⵙ ⵙ ⵡⴰⵡⴰⵍ. ⵖⴰⵔⵙ 

ⵛⵉ ⵏ ⵛⵛⵀⵡⵜ ⵜⵊⵀⴷ, ⵜⴰⵎⵛⵓⵏⵜ. ⵏⵛⵛ, ⵜⵜⵅⵙⵖ ⵜⵜ ⵅⴼ ⵡⴰⵏⴹⴰⵡ ⵏⵏⵉ ⵏⵏⵙ ⵉⵙⴷⵀⴰⵛⵏ. 

ⵏⵜⵜⴰⵜ ⵜⵜⵓⵔⴰⵔ ⴰⵎ ⵛⵉ ⵏ ⵓⵢⵉⵙ ⵢⵓⴳⵓⵔ ⵛⵡⴰⵢ ⵛⵡⴰⵢ ⵙⵏⵏⵊ ⵉ ⵜⵎⵓⵔⵜ ⵏ ⵓⵥⵕⵓ ⵜⵇⵙⵃ 

ⵣⵉ ⵜⵚⵓⴹⴰⵕ ⵜⵉⵔⵇⴰⵖⵉⵏ. ⵜⵅⵙⵙ ⴰⴷ ⵜⵟⵟⴼ ⴷⵉ ⴽⵓⵔⵛⵉ. ⵎⴰⵕⵕⴰ ⵎⴰⵏⴰⵡⵢⵏⵏⵉ ⵉⵔⵉⵇⵇ 

ⵣⵣⴰⵢⵉ ⴰⵅⵎⵉ ⵢⴰⵏⵓ ⴰⵢ ⴷ ⴷⵉ ⵜⵓⴷⴰⵔⵜ ⵉⵏⵓ. ⵉⵜⵜⵡⴽⴽⴷ ⵎⵓⵃⵎⵎⴷ ⵙ ⵡⴰⵡⴰⵍ ⵏⵏⵙ ⴷⴳ 

ⵉⵖⵉⵎⴰⵏ ⵏⵏⵖ ⴷⵉ ⵟⴰⵏⵊⴰ. ⵔⵓⵅⴰ ⴷⵡⵍⵏ ⴷ ⵜⵉⵎⵙⵄⴷⴰ ⵡⴰⵀⴰ, ⴳⴳⵯⵊⵏⵜ ⵅⴰⴼⵏⵖ.

ⵉⵄⵟⵟⴰ ⵉⴱⴷⴷ ⴷⴳ ⵓⵙⴰⵍⵓⵏ, ⵇⵉⴱⴰⵍ ⵉ ⵜⴼⵔⵉⵙⵜ ⵏ ⵊⵉⵔⵜⵔⵓⴷ. ⵓⵔ ⵖⴰⵔⵙ ⵎⵉⵏ ⴰⴷ 

ⵢⵉⵏⵉ ⵅⴼ ⵜⵥⵓⵕⵉ ⵏⵏⵉ. ⵓⵔ ⵉⵍⵎⴰⴷ ⵛⵉ ⵄⴰⴷ ⴰⵡⴰⵍⵏ ⵉ ⵜⵏⵏⴰ ⵊⵉⵔⵜⵔⵓⴷ ⴷⵖⵢⴰ ⵅⴼ ⵜⴼⵔⵉⵙⵜ 

ⵏⵏⵉ ⴷ ⵜⵉⵏⵏⵉⴹⵏ. ⵎⴰⵛⴰ ⵏⵜⵜⴰ ⵖⴰⵔⵙ ⵜⵓⵙⴷⵉⴷⵜ ⵄⴰⴷ ⵉⵃⴷⴰⵊ ⴰⴷ ⵉⵍⵎⴷ ⵣⵣⴰⵢⵙ. ⵄⴰⴷ 

ⴰⴷ ⵜⵜ ⵉⵙⵙⵇⵙⴰ, ⵄⴰⴷ ⴰⴷ ⵉⵔⵎⵙ. ⵎⵉⵏⵣⵉ ⵔⵓⵅⴰ, ⵏⵜⵜⴰ ⵉ ⵉⵔⵇⵇⴰⵏ ⴰⵟⵟⴰⵚ ⵏ ⵡⵉⵏⵏⵉ 

ⵉ ⴷ ⵉⵜⵜⴰⵙⵏ ⵖⴰⵔ ⵜⴰⴷⴷⴰⵔⵜ ⴰⵡⴰⵔⵏⵉ ⵙⵎⵓⵙ ⵃⵎⴰ ⴰⴷ ⵅⵣⵣⵔⵏ ⵜⵉⵔⵡⵉⵃⵉⵏ ⵏⵏⵉ ⵉ ⵣⵉ 

ⴷⵍⵉⵏ ⵔⵃⵢⵓⴹ. ⵛⵉ ⴷ ⵉⵎⴷⴷⵓⴽⴰⵍ, ⵛⵉ ⴷ ⵎⵉⴷⴷⵏ ⵜⵜⴰⵙⵏ ⴷ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ 

ⴰⵅⵎⵉ ⵣⴰⵔⵏ ⵛⵉ ⵏ ⵓⵙⴰⵍⴰⵢ. ⵉⵜⵜⵙⵇⵙⴰ ⵊⵉⵔⵜⵔⵓⴷ ⵎⴰ ⴰⴷ ⵜⵇⵇⵉⵎ ⴰⵎⵏⵏⵉ, ⵜⵓⴷⴰⵔⵜ ⵏⵏⵙ 

ⵎⴰⵕⵕⴰ, ⵜⵃⴹⴰ ⵅⴼ ⵔⵖⴰⴱⵜ ⵏⵏⵉ ⵏ ⵜⵔⵡⵉⵃⵉⵏ. ⵛⵉ ⵢⵓⵢⵍ ⵅⴼ ⵔⵃⵢⵓⴹ ⵏ ⵓⵙⴰⵍⵓⵏ, ⵛⵉ ⴰⴽⴷ 

ⵓⵖⵣⴷⵉⵙ, ⵛⵉ ⴷⵉ ⵙⵙⵏⴷⵓⵇ ⵏ ⵓⴽⴰⵟⵓⵏ ⴷⵉ ⵔⵅⵣⵉⵏ. ⵎⴰ ⴰⴷ ⵜⵇⵇⵉⵎⴷ ⴰⵎⵎⵓ ⵜⵃⵟⵟⵉⴹ 

ⵅⴰⴼⵙⵏⵜ ⵜⴰⵎⴷⴷⵉⵜ ⴷ ⵡⴰⵙⵙ, ⵜⵙⵙⴰⵡⴰⵍⴷ ⵅⴰⴼⵙⵏⵜ ⴰⴽⴷ ⵡⵉⵏⵏⵉ ⵉ ⴷ ⵉⵜⵜⴰⵙⵏ ⴰⴷ 

ⵜⵏⵜ ⵣⴰⵔⵏ. ⴰⴷ ⵜⵇⵇⵉⵎⴷ ⵜⵜⵣⵔⵓⵣⵉⴷ ⵜⴰⵄⵊⵊⴰⵊⵜ ⵅⴰⴼⵙⵏⵜ ⵎⴽⵓⵔ ⵡⴰⵙⵙ ⵜⵙⴼⵔⵣ ⴰⵙ 

ⴱⵍⵍⵉ ⵏⵜⵜⴰⵜ, ⵓⵔ ⵖⴰⵔⵙ ⴱⵓ ⵜⵓⴷⴰⵔⵜ ⴱⵍⴰ ⵜⵉⵔⵡⵉⵃⵉⵏ ⵏⵏⵉ. “ⴰⴷ ⵇⵇⵉⵎⵖ ⴰⵎⵏⵏⵉ ⴰⵔ ⴰⴷ 

ⵎⵎⵓⵜⵖ, ⴰⴷ ⵖⵓⵔⵖ, ⴰⴷ ⴰⵔⵉⵖ, ⴰⴷ ⵎⵓⵏⵖ ⴰⴽⴷ ⵜⴰⵡⵓⵔⵉ ⴰ, ⴰⴷ ⵜⵎⵓⵏ ⴰⴽⵉⴷⵉ. ⴰⴷ ⴰⵥⵖ 

ⵖⴰⵔ ⵉⵡⴷⴰⵏ, ⴰⴷ ⵖⴰⵔⵉ ⴰⵥⴰⵏ ⵏⵉⵜⵏⵉ, ⵎⴰⵛⴰ ⵜⵉⵎⵅⵔⵓⵇⵉⵏ ⴰ ⵜⵉⵇⴰⵔⵇⴰⵛⵉⵏ ⵓⵔ ⵜⵜⴰⵃⵍⵏⵜ 

ⵛⵉ ⵣⵣⴰⵢⵉ, ⵓⵔ ⵙⵙⴰⵃⴰⵍⵏⵜ ⴰⵢⵉ ⵛⵉ. ⵏⵛⵛ ⵛⵛⵓⵔⵖ ⵉⵅⴼ ⵉⵏⵓ ⵣⵣⴰⵢⵙⵏⵜ, ⴰⴷ ⵇⵇⵉⵎⵖ 

ⴷⴷⴰⵔⵖ ⵎⵛⵃⴰⵍ ⵖⴰ ⵇⵇⵉⵎⵏⵜ ⵏⵉⵜⵏⵜⵉ ⴷⴷⴰⵔⵏⵜ!”

jirtrud

ⵄⴷⴷⵓⵏ ⵓⵙⵙⴰⵏ ⵎⵓⵃⵎⵎⴷ ⴷⵉⵏⵏⵉ ⵊⴰⵔ ⵎⴰⵢⵏ ⵉⵕⵥⵎⵏ ⴷ ⵎⴰⵢⵏ ⵉⵇⴼⵍⵏ. ⵊⴰⵔ ⵎⴰⵢⵏ 

ⵉⵃⵎⴰⵏ ⴷ ⵎⴰⵢⵏ ⵉⵚⵎⴹⵏ. ⵉⵜⵜⵏⴰⵎ, ⵛⴰ ⵉⵜⵜⴰⵙ ⴷ ⴰⴽⵉⴷⵙ ⵛⴰ ⵉⵜⵜⵖⵉⵎⴰ. ⵉⵜⵜⵏⴰⵎ ⴰⴽⴷ 

ⵛⴰ ⵏ ⵉⵎⵓⵛⴰⵏ ⵓⵔ ⵉⵜⵜⵏⴰⵎ ⴰⴽⴷ ⵢⵏⵏⴹⵏⵉ ⴷ ⵛⴰ ⵏ ⵉⵎⴷⴷⵓⴽⴰⵍ ⵢⵓⴷⵙⵏ ⴷ ⵡⵏⵏⵉ ⵉⴳⴳⵯⵊⵏ. ⵡⵏⵏⵉ 

ⴰⴽⵉⴷⵙ ⵉⵜⵜⵎⵓⵏⵏ ⴷ ⵡⵏⵏⵉ ⵉⵜ ⵉⵜⵜⵄⴰⵛⴰⵕⵏ. ⴷ ⴰⵎⵟⵓⴼ ⴷ ⵓⵎⴰⵏⴷⵀ. ⵉⵎⵙⵔⵙⵇ ⴰⴽⴷ 

ⵊⵉⵔⵜⵔⵓⴷ ⴷⴳ ⵜⴰⵍⵉⵜ ⴷ ⵀⵇⵇⵓ, ⴷ ⵓⵔⵓⵃⵉ ⴷ ⵜⵡⴰⵙⵉⵜ, ⴰⵍⴰⵎⵉ ⵉⴷⵡⵍ ⵏⵜⵜⴰ ⴷ ⵜⵉⵕⵉ ⵏ 

ⵊⵉⵔⵜⵔⵓⴷ, ⵏⵜⵜⴰⵜ ⵉⵔⴰ ⴷ ⵜⵉⵕⵉ ⵏⵏⵙ. ⴰⵔⵡⵢⵏⵜ ⵜⵉⵟⵟⴰⵡⵉⵏ ⵏⵏⵙⵏ ⴰⴽⴷ ⴰⵢⴰⵡⵢⴰ ⴷⵉ ⵜⵛⵍⵉ 

ⵏⵏⵙⵏ ⴰⵍⴰⵎⵉ ⵜⴹⵀⵕⵏ ⴷ ⵔⵅⵢⴰⵔ ⴷ ⵉⵊⵊ. ⵉⵜⵜⴳⴳ ⵜⵉⵣⵎⵎⴰⵔ ⵏⵏⵙ ⵃⵎⴰ ⴰⴷ ⵉⵊⵊ ⵜⵉⴼⵔⴰⵙ 

ⵏⵏⵙ, ⵉⵜⵜⴳⴳ ⴱⵙⵙⵉⴼ, ⵏⵜⵜⴰ ⵉⵜⵜⵖⵉⵍ ⵜⵜⴳⴳ ⵜ ⵏⵄⵎⴰⴷⴰ. ⵎⴰⵔⴰ ⵉⵔⵉⵇⵇ ⵣⵣⴰⵢⵙ ⵔⵃⴰⵔ 

ⵉ ⵊⵉⵔⵜⵔⵓⴷ, ⵔⴰ ⴷ ⵏⵜⵜⴰ ⵉⵜⵜⵔⵉⵇⵇⴰ ⵣⵣⴰⵢⵙ ⵉⵅⴼ ⵏⵏⵙ. 

ⵅⵙⵙ ⴰⴷ ⵉⵏⵄⵎ ⵜⵉⴷⵜ, ⴷ ⵏⵜⵜⴰⵜ ⵉ ⵜ ⵉⵊⵊⵉⵏ ⴰⴷ ⵢⴰⵔⵉ ⵎⴽⵓⵔ ⵡⴰⵙⵙ. ⵜⵙⵍⵎⴷ 

ⵉⵜ ⵎⴰⵎⵎⵛ ⴰⴷ ⵢⴰⵔⵉ ⵎⴰⵕⵕⴰ ⵎⴰⵢⵏ ⵉⵜⵜⵡⴰⵔⴰ ⴷ ⵎⴰⵢⵏ ⵉⵜⵜⵙⵍⴰ ⴷ ⵎⵉⵏ ⵉⵏⵏⴰ ⵏⵜⵜⴰ ⴷ 

ⵎⵉⵏ ⴰⵙ ⵉⵏⵏⴰ ⵔⵅⴰⴹⴰⵕ ⵏⵏⵙ. ⵉⵇⵇⵉⵎ ⵉⵜⵜⴰⵔⵉ ⵙ ⵓⴽⵕⵕⴰⵊ ⴰⵎ ⵊⵉⵔⵜⵔⵓⴷ. ⴰⵎ ⵏⵜⵜⴰⵜ 

ⵓⵔ ⵉⵙⵙⵏⵇⵉⵙ ⵡⴰⵍⵓ, ⵓⵔ ⵉⵜⵜⵚⵃⵉⵃ ⵛⵉ, ⵓⵔ ⵉⵄⴷⵍ ⵛⵉ ⵏⵜⵜⴰ, ⴰⵎ ⵏⵜⵜⴰⵜ! ⵜⵅⵎⵎⵉⵎⵏ 

ⴱⵍⵍⵉ ⵜⵉⵔⵔⴰ ⴷ ⵉⵛⵜ ⵏ ⵜⵓⵙⵙⵏⴰ ⵏ ⵎⵉⴷⴷⵏ ⵜⵡⴹ. ⵏⵉⵜⵏⵉ ⵜⴰⵔⵉⵏ ⴰⵅⵎⵉ ⵜⴰⵔⵉⵏ ⵃⵎⴰ ⴰⴷ 

ⴰⵔⵉⵏ ⵏⵉⵖ ⵃⵎⴰ ⴰⴷ ⵢⵉⵔⵉ ⵖⴰⵔⵙⵏ ⵎⴰⵢⵏ ⵖⴰ ⴳⴳⵏ. ⵎⴰⵛⴰ ⵏⵜⵜⴰⵜ ⴱⵄⴷⴰ ⵜⵓⴼⴰ ⴰⴱⵔⵉⴷ ⵃⵎⴰ 

ⴰⴷ ⵜⴼⵙⵔ ⵜⵉⵔⵔⴰ ⵏⵏⵙ ⴷⵉ ⵜⵎⵙⵖⵓⵏⵜ, ⵡⴰⵅⵅⴰ ⵙ ⵜⵏⵄⴰⵛⵉⵏ ⵏⵏⵙ. ⴰⵍⵉⵙ ⵅⵎⵉ ⵜⴻⵜⵜⴰⴼ 

ⵔⵡⵇⵜ ⵜⵜⴳⴳ ⴰⵎ ⵜⵅⴷⵎⵉⵏ ⵅⵎⵉ ⵜⵔⵡⵍⵏⵜ ⵣⵉ ⵜⵓⴷⵔⵉⵏ, ⵜⵕⴰⵃⵖ ⵖⴰⵔ ⵜⴰⵙⵏⴳⴰⵍⵜ ⵏ ⵊⴰⵏ 

ⴳⴰⴱⵔⵉⵢⵉⵍ ⴷⴰⵔⴰⵏⵢⵉ ⵜⴻⵜⵜⴰⴷⴼ ⴷⵉⵏⵏⵉ ⵊⴰⵔ ⵉⵙⴽⴽⴰⵍ ⵏ ⵜⵉⵔⵡⵉⵃⵉⵏ, ⵜⴻⵜⵜⴰⵎⵙ ⵍⵎⴷⴰⴷ 

ⵃⵎⴰ ⴰⴷ ⵜⴳⴳ ⵓⵍ ⴷⴳ ⵉⵅⴷⴷⴰⵎⵏ ⵏ ⵜⵙⵏⴳⴰⵍⵜ ⴰⴷ ⵏⵣⵖⵏ ⴷⵖⵢⴰ. ⵜⵓⵖⴰ ⵍⴱⴷⴰ ⵜⴳⴳ ⵎⵍⵉⵃ 

ⴰⴽⵉⴷⵙⵏ. ⵃⴰⵛⴰ ⵎⵓⵃⵎⵎⴷ ⵉⵔⴰ ⵉⵜⵜⴰⵔⵉ, ⵜⴳⵔⵔⵓ ⵜⵉⵡⵔⵉⵇⵉⵏ ⵏⵏⵙ ⴷ ⴰⵍⵓⴳⴰⵜ ⵏⵏⵙ ⴷⵉ 

ⵉⵙⴽⴽⵯⴼⴰⵍ.

ⵉⴷⵡⵍ ⴷ ⴷⴳ ⵡⵓⵙⵙⴰⵏ ⴰ ⵉⵜⵜⵎⵓⵏ ⴰⴽⵉⴷⵉ. ⵓⵔ ⵅⴰⴼⵉ ⵉⵜⵜⵎⵙⴱⴹⵉ ⵇⵇⴰⵄ. ⵜⵜⵓⵏⵓⴹⵖ 

ⴷⵉ ⵕⵕⴱⴰⵟ ⵉⵜⵜⵎⵓⵏ ⴰⴽⵉⴷⵉ. ⵜⵜⵕⴰⵃⵖ ⵖⴰⵔ ⵙⵙⵓⵇ ⵉⵜⵜⵙⵡⵡⴰⵇ ⴰⴽⵉⴷⵉ. ⵜⵓⵖⴰ ⵄⵍⴰⵢⵏ 

ⴰⴷ ⵃⴰⴹⵖ ⵅⴼ ⵙⵓⵍⵍⵜ ⵏ ⵉⵛⴰⴽⴰⵏ ⵉⴽⵙⵙⵉ ⵏⵜⵜⴰ ⴰⵡⴰⵔⵏⵉ ⵉ ⴰⵍⵉⵙ. ⵜⵉⵣⵡⴰⵔ ⵉⵜ ⵙ ⵛⵉ 

ⵏ ⵉⵚⵓⵕⵕⵉⴼⵏ. ⵜⴷⵖⵔ ⵜⵓⵎⴰⵟⵉⵛ ⴷ ⴱⴰⵟⴰⵟⴰ ⴷ ⵓⵥⴰⵍⵉⵎ. ⵜⵙⵙⵉⵖ ⴰⴼⵓⵙ ⵏⵏⵙ ⵖⴰⵔ 

ⵉⵛⴰⴽⴰⵏ. ⵜⵖⵍⵉ ⵜⴼⵓⴽⵜ ⵓⵛⴰ ⵜⵜⵡⴰⵔⵉⵖ ⵜⵜ ⵜⵏⵏⵓⴼⵔ ⴷⵉⵀⴰ ⵙⵏⵏⵊ ⵉ ⵜⵙⴽⵔⵓⵜⵉⵏ ⵉ ⴳⴳⵉⵏ 

ⵔⵙⴷⵓⴷ ⴷⵉ ⵜⵥⴰⵢⵢⵕⵜ ⵏ ⵡⵉⵙ ⵚⴹⵉⵚ ⴷⵉ ⴱⴰⵔⵉⵣ ⴷⵉ ⵜⴱⵃⵉⵔⵜ ⵏ ‘ⵍⵓⴽⵙⴰⵎⴱⵓⵔⵖ’ 

ⵅⴼ ⵓⴱⵔⵉⴷ ⵏ‘ⵙⴰⵏ ⵊⵉⵔⵎⴰⵏ ’. ⵜⴼⵓⴽⵜ ⵏⵏⵉ ⵜⵙⴰⵊⵊⴰ ⴷ ⵙⴰⴷⵓ ⵏ ⵜⵢⵢⵓⵜ, ⵜⵡⵉⴳⴳⵉⴹ ⴷⵉ 

ⵜⵟⵟⴰⵡⵉⵏ ⵙ ⵟⵢⴰ ⵏⵏⵙ ⵜⴰⵡⵔⴰⵖⵜ, ⴰⵎⵖⴷⴷⵓⴷⵉ ⵉⵙⵙⵇⵏⵉⴹ. ⵜⵜⵡⴰⵔⵉⵖ ⵜ ⵉⵄⴷⵓ ⵅⴼ 

جيرترود

ⵍⵡⵉⴷⵊⵉ1 ⴷ ⵢⵉⵊⵊ ⵏ ⵓⵃⵊⵊⴰⵎ ⴷ ⵉⵟⴰⵍⵉ ⴷ ⴰⵃⵏⵉⵏ ⴷ ⴰⵙⵅⵅⴰⵡⵉ ⵣⴳ ⵢⵉⵊⵊ ⵏ ⵓⵎⵛⴰⵏ ⴷ 

ⴰⵔⵉⴼⵉ ⵟⴰⴼ ⵉ ⴰⵍⵉⵙ ⴰⵏⴷⵔⵉⵢⴰ. ⵓⵛⴰ ⵎⵙⵍⵍⴰⵎⵏ ⵙ ⵔⵃⵏⵓⵏⵛⵜ. ⵢⵓⴳⵉ ⴰ ⵅⴰⴼⵙ ⵉⵟⵟⴼ 

ⵜⵉⵏⵄⴰⵛⵉⵏ. « ⵓⵔ ⵜⴳⴳ ⵛⵉ ⴷⵉ ⵔⵅⴰⴹⴰⵕ ⵏⵏⴽ, ⴰⵣⵍⵍⵉⴼ ⵏⵏⴽ ⴰⵎ ⵡⵏⵏⵉ ⵉⵏⵓ, ⴰⵅⵏⴼⵓⴼ ⵏⵏⴽ ⴰⵎ 

ⵡⵏⵏⵉ ⵉⵏⵓ!» ⵍⴰⴱⴷⴷⴰ ⴰⴷ ⵉⵙⵍⵍⵎ ⵅⴼ ⵓⵢⵣⴰⵔ, ⵎⵙⵢⵓ ⵎⵉⵛⵓ, ⵓⵛⴰ ⵉⵜⵜⵙⵇⵙⴰ ⵜ ⵅⴼ 

ⵉⵏⴱⵖⵉⵡⵏ, ⵎⴰ ⴰⴷ ⵢⴰⵙ ⴷ ⵃⴷⴷ ⵏⵏⴹⵏⵉ ⴷⵉ ⵓⵎⴰⵍⴰⵙ ⴰ? ⵉⵢⵙⵎⴰⵏ ⵉⵣⴳⴳⵯⴰⵖⵏ ⴷ ⵡⵉⵏⵏⵉ 

ⵉⵛⵎⵍⴰⵍⵏ ⴷ ⵍⵇⴷⴷⵉⴷ ⵡⵊⴷⵏ.

ⵜⵜⵙⵔⵉⵖ ⵃⴰ ⵙ ⴱⵙⵙⵉⴼ ⵔⵀⴰⵔⴰⵊ ⴷⴳ ⵢⵉⵛⵜ ⵏ ⵜⵓⴼⴼⵓⵜ ⵏ ⴱⴰⵔⵉⵣ. ⵉⴽⴰⵔⵔⵓⵜⵏ 

ⵄⴷⴷⵓⵏ ⵙⵏⵏⵊ ⵉ ⵜⵉⵣⴼⵜ ⵏ ⵓⵥⵕⵓ. ⵜⵎⵉⵊⵊⴰ ⵏ ⵢⵉⵔⵓⵎⵢⵏ ⴷ ⵉⵅⴷⴷⴰⵎⵏ ⴷⵉ ⵜⵣⴷⵓⴳⵉ ⴷ 

ⵢⵏⵏⵉ ⵉⵣⵣⵏⵣⴰⵏ ⴷ ⵉⵃⵓⴷⵔⵉⵢⵢⵏ ⵉⵣⵏⵓⵣⵏ ⴰⵏⵖⵎⵉⵙ. ⵍⴰⴱⴷⴷⴰ ⴰⴷ ⵉⵄⴷⵓ ⵅⴼ ⵜⵏⵏⵉ ⵉⵣⵏⵓⵣⵏ 

ⵜⵉⵏⵡⵡⴰⵛⵉⵏ ⴷⵉ ⵜⵖⵎⴰⵔⵜ ⵏ ⵓⴱⵔⵉⴷ, ⵓⵔ ⵜⴳⴳⵉⵊ ⵛⵉ ⵅⴼ ‘ⵙⴰⵏ ⵙⵓⵍⴱⵉⵙ’, ⵜⵏⵏⵉ ⵉⵎⵖⵔⵏ 

ⵓⵔ ⵜⵎⵔⵛ ⵛⵉ, ⵎⵎ ⵡⴰⵡⴰⵍ ⵅⵎⵉ ⵜⴰⴼ ⴰⴱⵔⵉⴷ ⵅⴼ ⵃⴷⴷ, ⵏⵜⵜⴰⵜ ⵍⴱⴷⴰ ⵉⵜⵜⵔⵉⵇⵇⴰ 

ⵣⵣⴰⵢⵙ ⴰⴷ ⵜⴹⵚⴰ ⴰⴽⴷ ⵓⵎⵖⵔⴰⴱⵉ ⵉⵜⵜⵙⴷⵃⴰⵏ ⵣⵣⴰⵢⵙ. ⵜⴹⵀⵕ ⵜⴰⵚⴱⵃⴰⵏⵜ ⵡⴰⵅⵅⴰ 

ⴰⵅⴱⴱⵉⵛ ⵏⵏⵉ ⵖⴰⵔⵙ ⴷⴳ ⵓⵏⵛⵓⵛⵏ. ⵜⵜⵡⴰⵔⵉⵖ ⵜ ⵉⴱⴷⴷ ⵔⴰⴷⴰⵙ ⵏ ⵓⴼⴰⵕⵕⴰⵏ ⵏ ⵓⵖⵔⵓⵎ 

ⵏ ⵓⵎⴷⴷⵓⴽⵍ ⵏⵏⵉ ⵏⵏⵙ ⵣⵉ ⵔⴳⵣⴰⵢⴰ, ⵙⵙⵉ ⴱⵔⴰⵀⵉⵎ ⵍⵡⴰⵏⵏⴰⵙ, ⵜⵓⴷⴷⴽⴽⵯⵍⴰ ⵏⵏⵙⵏ ⵜⵛⵏⴰ. 

ⵉⵜⵜⵡⴰⵙⵙⵏ ⵙ ⵓⵎⵍⵍⵖ ⵏⵏⵙ ⴰⴽⴷ ⵜⵎⵙⵡⵓⵔⴰ. ⵏⵜⵜⴰ, ⵙ ⵢⵉⵎⴰⵏⵜ ⵏⵏⵙ ⵜⵎⵙⴰⴳⴰⵔⵏ ⴰⴽⵉⴷⵙ 

ⵎⴽⵓⵔ ⵡⴰⵙⵙ ⴷⴳ ⵓⴱⵔⵉⴷ ⵏⵏⵉ ⵏ ‘ⴷⵉ ⴼⵍⵓⵔⴰⵏⵙ’, ⵉⵜⵜⵡⴰⵙⵙⵏ ⴷⵉ ⴱⴰⵕⵕⴰ ⵏⵏⵉ ⵎⴰⵕⵕⴰ. 

ⵉⵙⵄⴷⴷⵓ ⵔⵡⵇⵜ ⴰⴽⴷ ⵢⵉⵏⴰ ⵅⵎⵉ ⵉⵜⵜⴼⴼⵓⵖ ⴰⴷ ⵉⵙⵙⴰⵔⴰ ⵏⵉⵖ ⴰⴷ ⵉⵙⵡⵡⵇ. ⵜⵏⵏⴰ ⴰⵙ 

ⵊⵉⵔⵜⵔⵓⴷ ⵉ ⴰⵍⵉⵙ: “ⵜⵡⴰⵔⵉⴷ ⵇⵇⴰⵄ ⵓⵔ ⴰⵏⵖ ⵉⵀⵡⵉⵔ ⵙ ⵛⵉ, ⴰⵇⴰ ⵜ ⴷⴰⵏⵉⵜⵉⵏ ⴰⵅⵎⵉ 

ⵓⵔ ⵉⵔⴰ ⴷⴰ ⴰⴽⵉⴷⵏⵖ”. ⵜⵡⴰⵔⵉⵖ ⵜ ⴰⵅⵎⵉ ⵉⵜⵜⴰⴷⴼ, ⵉⵜⵜⴼⴼⵖ ⵅⴼ ⵜⴼⴷⵏⵉⵏ ⴰⵎ ⴰⵍⵉⵙ 

ⵏⵉⵛⴰⵏ ⴷ ⵜⵎⵏⴰⴼⴰ ⵜⵏⵏⴹⵏⵉ. ⵊⵉⵔⵜⵔⵓⴷ ⵍⴱⴷⴰ ⵜⵜⴳⴳ ⴱⵙⵙⵉⴼ ⴰⴷ ⵉⵔⵉ ⵓⵙⵖⴷⵉ ⴷⵉ 

ⵜⴰⴷⴷⴰⵔⵜ ⵏⵏⵙ ⵢⵉⵔⵉⵡⵏ. ⵉⵔⴰ ⵓⵔ ⴰⵙ ⵉⵜⵜⵔⵉⵇⵇⵉ ⵛⵉ ⵔⵀⵉⵔⴰⵊ ⵓⵔⴰ ⴷ ⵜⵖⵓⵢⵢⵉⵜ 

ⵓⵔⴰ ⴷ ⵓⵙⵇⴰⵔⵇⴱ ⵏ ⵜⵔⵓⵔⴰ ⵓⵔⴰ ⵜⴰⵕⵥⵉⵜ ⵏ ⵣⵣⴰⵊ ⴷⵉ ⵜⵏⵡⴰⵍⵜ. ⵜⵉⵎⵏⴰⴼⴰ ⵜⵜⵓⴳⵓⵔⵏⵜ 

ⵙ ⵍⵃⴼⴰ ⵃⵎⴰ ⵓⵔ ⵜⵙⴷⴷⵉⵄⵏⵜ ⵙ ⵓⵙⵇⴰⵔⵇⴱ ⵏ ⵉⵀⴰⵔⴽⵓⵙⵏ. ⵜⵜⵅⵙⵙⴰ ⴰⴷ ⵙⵙⵉⵔⴷⵏⵜ 

ⵜⵉⵔⵓⵔⴰ ⵅⵎⵉ ⵜⴻⵜⵜⵉⵔⵉ ⴷⵉ ⴱⴰⵕⵕⴰ. ⵅⵎⵉ ⵜⵙⵙⵓⴼⵓⵖ ⴰⵢⴷⵉ ⵏⵉⵖ ⵅⵎⵉ ⵜⴻⵜⵜⵔⴰⵃ 

ⵖⴰⵔ ⵉⵎⴷⴷⵓⴽⴰⵍ ⵏⵏⵙ, ⵏⵉⵖ ⵅⵎⵉ ⵖⴰⵔⵙ ⵛⵉ ⵏ ⵓⵎⵙⴳⴰⵔ ⴷⵉ ⴱⴰⵕⵕⴰ. ⵓⵔⴰ ⴷ ⴰⵣⴰⵡⴰⵏ ⵓⵔ 

ⴰⵙ ⵜⴻⵜⵜⵙⵍⵉ.

1	 Luigi

ⵎⵓⵃⵎⵎⴷ ⴰⵇⴰ ⵜ ⴷⴰ ⴰⵎⵏⵏⵉ ⵡⴰⵀⴰ! ⴰⵅⵎⵉ ⵉⴷⵡⵍ ⴷ ⵛⵉ. ⵉⵅⵙⵙ ⴰⵙ ⴰⴷ ⵉⴽⴽⵙ 
ⵜⴰⵄⵊⵊⴰⵊⵜ ⵅⴼ ⵜⵉⵎⵙⵍⴰⵢⵉⵏ ⵏⵏⵉ ⵜⵉⵎⵇⵇⵔⴰⵏⵉⵏ ⵏ ⵜⵥⵓⵕⵉ. ⵉⵊⵊ ⵏ ⵜⵉⵎⵓⵥⵖⴰ ⵉⵎⵖⴰⵔ ⴰⴷ 
ⵉⴹⴹⴰⵚ ⵜⵉⵔⵡⵉⵃⵉⵏ ⵏ ⵡⵉⵏⵏⵉ ⵉⵛⵏⵄⵏ! ⵉⵅⵙⵙ ⴰⵙ ⴰⴷ ⵉⵕⴰⵃ ⵖⴰⵔ ⵜⵙⴷⵍⵉⵙⵜ ⵜⴰⵎⵥⵥⵢⴰⵏⵜ 
ⵏ ⵙⵉⵍⴱⵢⴰ ⴱⵉⵜⵛ, ‘ⴰⵏⴳⵍⵓⵙⵓⴽⵙⵓⵏⵉⵢⴰ’, ⴷⵉⵀⴰ ⵖⴰⵔ ⵓⴱⵔⵉⴷ ⵏⵏⵉ ⵉⵜⵜⴼⴼⵖⵏ ⵖⴰⵔ 
ⵜⴰⵙⴷⵡⵉⵜ ⵏ ⵉⵎⵙⴳⵏⴰⴼ ⴰⴷ ⵢⴰⵡⵉ ⵏⵉⵖ ⴰⴷ ⵢⴰⵔ ⵛⵉ ⵏ ⵉⴷⵍⵉⵙⵏ. ⵉⵇⵇⵉⵎ ⴰⵎⵏⵏⵉ ⵉⵜⵜⵕⴰⵃ 
ⵉⵜⵜⴰⵙ ⴷ. ⵓⵎⵉ ⵜⵎⵓⵜⵉ ⵖⴰⵔ ⵓⵙⴰⵍⵓⵏ ⵏ ‘ⵓⴷⵢⵓⵏ’. ⵉⵅⵙⵙ ⴰⵙ ⴰⴷ ⵢⴰⵔⵣⵣⵓ ⵅⴼ ⵜⵉⵡⵔⵉⵇⵉⵏ 
ⴷ ⵔⵇⵔⴰⵎⵜ ⵉⵜⵜⵃⴷⴰⵊⴰ ⵜⴰⵃⵓⴷⵔⵉⵜ ⵍⴱⴷⴰ ⵣⴷⴰⵜ ⵉ ⵎⴰ ⴰⴷ ⵜⴰⵔⵉ ⵎⴰⵢⵏ ⵜⴳⵔⵓ, ⵜⴰⵔⵉⵜⵏ 
ⵙ ⵔⵇⵔⵎ ⵏ ⵍⵎⴷⴰⴷ. ⵓⵔ ⵜⵇⵇⵉⵎ ⵛⵉ ⵜⵃⴷⴰⵊⵊⴰ ⴰⵍⴰⵡⴰⵢ ⵏ ⵜⵉⵔⵔⴰ. ⵜⵏⵏⴰ ⵉ ⴰⵍⵉⵙ ⴰⴷ 
ⵜⴰⵔⵉ ⵜⵉⵔⵔⴰ ⵏⵏⵉ ⵉⵥⵍⵢⵏ, ⵇⵙⵃⵏ ⵔⴰ ⵅⴼ ⵊⵉⵔⵜⵔⵓⴷ ⵙ ⵢⵉⵎⴰⵏⵜ ⵏⵏⵙ ⴰⴷ ⵜⵏ ⵜⵖⴰⵔ ⵛⵉ ⵣⵉ 
ⵜⵡⴰⵔⴰⵜⵉⵏ. ⵉⵅⵙⵙ ⵉⵜ ⴰⴷ ⵉⵕⴰⵃ ⵖⴰⵔ ⵍⵎⴰⵃⴰⵍ ⵏ ⵙⵙⵉ ⴼⵓⵍⴰⵔ ⴰⴷ ⵉⵢⵙⵉ ⵏⵉⵖ ⴰⴷ ⵢⴰⵔ ⵛⵉ 
ⵏ ⵜⵉⵔⵡⵉⵃⵉⵏ. ⵜⵓⵖⴰ ⵉⵜⵜⵙⵍⴰ ⵉ ⵛⵛⵏⵄⵜ ⵏⵏⵉ ⵅⴰⴼⵙ ⵉⴽⴽⵔⵏ ⵅⴼ ⵓⵙⴱⴱⴰⴱ ⴰ ⴰⵎⵉⵖⵉⵙ ⴷⵉ 
ⵙⵙⵓⵇ ⵜⵥⵓⵕⵉ, ⵉⵔⴰ ⵉⵣⵏⵓⵣⴰ ⵉⵛⴰⴽⴰⵏ ⵙ ⵊⵊⵎⵔⵜ! ⵉⵅⵙⵙ ⵉⵜ ⴰⴷ ⵉⵕⴰⵃ ⵖⴰⵔ ⵓⵙⴱⴱⴰⴱ 
ⵏ ⵉⴷⵍⵉⵙⵏ ⴷ ⵜⵉⵏⵏⴰⵖ ⵜⵓⵇⵔⵉⵔⵉⵏ, ⵎⵙⵢⵓ ⵎⴰⵜⴰⵔⴰⵙⵓ1 ⵛⵛⵉⵟⴰⵏ ⵏⵏⵉ ⵉⴳⵔⴰ ⵜⵉⵎⵙⵍⴰⵢⵉⵏ ⵏ 
ⵔⴰⵎⴱⵓ. ⵏⵏⴰⵏ ⴱⵍⵍⵉ ⵏⵜⵜⴰ ⵉⵡⵡⴹ ⵖⴰⵔ ⵜⵙⵓⴼⵔⵜ ⵉⵛⵛⵓⵔⵏ ⵙ ⵜⵡⵔⵉⵇⵉⵏ ⵏ ⵓⵖⴰⵊⴰⵔ ⵉⴳⴳⵓⵔⵏ 
ⵙ ⵜⵙⵉⵔⴰ ⵏ ⵡⴰⴹⵓ ⴷ ⴰⵕⵕⵓⴹ ⵏⵏⵙ ⴷ ⵜⵡⵍⴰⴼⵉⵏ ⵏⵏⵙ ⴷ ⵜⵉⵔⴰ ⵏ ⵓⴼⵓⵙ ⵏⵏⵙ. ⵏⵜⵜⴰ, ⵉⵢⴰⵔⵔⵓ 
ⵎⴰⵕⵕⴰ ⵎⴰ ⵉⵔⴰ ⵏ ⵔⴰⵎⴱⵓ. ⵡⴰⵅⵅⴰ ⵔⴰ ⴷ ⵔⵄⴼⴰⵏ ⵏⵏⵙ ⵎⴰⵔⴰ ⵢⵓⴼⴰ ⵜⵏ ⵓⵣⵖⵏ ⴰⴷ ⵢⴰⴷⴼ ⴷⵉ 
ⵙⵙⵓⵇ ⵏⵏⵙⵏ ⵃⵎⴰ ⴰⴷ ⵅⴰⴼⵙⵏ ⵉⵃⴰⴹ. ⵍⴰⴱⵓⴷⴷⴰ ⴷⵉⵏⵏⵉ ⵛⵉ ⵏ ⵜⵎⵙⴽⵉⵔⵜⵉⵏ ⵜⵉⵎⵥⵥⵢⴰⵏⵉⵏ 
ⵖⴰⵔ ⵊⵉⵔⵜⵔⵓⴷ ⴰⴽⴷ ⵓⵎⴷⵍⵉⵙ, ⵎⵙⵢⵓ ⵎⴰⵔⴽ ⵍⵓⵍⵉ ⴷ ⵜⵎⵟⵟⵓⴹⵜ ⵏⵏⵙ ⵜⴰⴱⵉⵍⵊⵉⴳⵉⵜ, 
ⵜⴰⵛⵎⵔⵓⵇⵜ, ⵜⴰⵎⵓⴳⴷⵉⵔⵜ, ⵜⵏⵏⵉ ⵉⵜⵜⵅⵙⵙⵏ ⴰⵖⵏⵏⵊ ⵏ ⵯⵓⴱⴱⵉⵔⴰⵯ2. ⵜⵓⵖⴰ ⵓⵔ ⵜⵜⵅⵙⵙⵉ 
ⵃⴷⴷ ⵓⵔ ⵜⵜ ⵉⵜⵜⵅⵙⵙⵉ ⵃⴷⴷ ⵃⴰ ⵓⵎⵖⵔⴰⴱⵉ, ⵉⵜⵜⵔⵉⵇⵇⴰ ⵣⵣⴰⵢⵙ ⵔⵃⴰⵔ ⵅⵎⵉ ⴷⴰⵙ 
ⵉⵜⵜⵔⴰⵖⴰ  ⴰ « ⴽⴰⵔⵎⵉⵏ»!

ⵎⵉⵏ ⵉⵙⵙⵉⵜⵉⵎ ⵎⵓⵃⵎⵎⴷ, ⴷ ⵜⴹⵚⴰ ⵏ ⵊⵉⵔⵜⵔⵓⴷ ⵡⴰⵀⴰ. ⵜⴹⵚⴰ ⵏⵏⵙ ⵜⵜⴳⴳ ⵔⴰⵎⴰⵏ 
ⴷⵉ ⵜⴰⴷⴷⴰⵔⵜ. ⵎⴰⵛⴰ ⵅⵎⵉ ⵜⵅⵢⵢⴰⵇ, ⴽⵓⵔⵛⵉ ⵉⵜⵜⵅⵢⴰⵇ ⴰⴽⵉⴷⵙ. ⵉⵜⵜⵄⵊⵉⴱ ⴰⵙ 
ⵔⵃⴰⵔ ⵅⵎⵉ ⴷⴰⵙ ⵜⵔⴰⵖⴰ ⵊⵉⵔⵜⵔⵓⴷ ⵉ ⵏⵜⵜⴰ ⴷ ⴰⵍⵉⵙ.. ⵛⵉ ⵏ ⵜⵡⴰⵔⴰⵜⵉⵏ ⴷ ⵉⵎⴷⴷⵓⴽⴰⵍ 
ⵏ ⵜⴰⴷⴷⴰⵔⵜ: ⴰⵎⵛⵓⵎ ⵏⵏⵉ ⵏ ⵀⴰⵏⵔⵉ - ⴱⵢⵉⵔ ⵔⵓⵛⵉ ⴷ ⴰⵚⴱⵃⴰⵏ ⵏⵏⵉ ⴰⵃⵏⵉⵏ, ⴱⵉⵔⵏⴰⵔ 
ⴼⴰⵢ3, ⵃⵎⴰ ⴰⴷ ⴳⵔⴰⵏ ⴰⴷ ⵅⴰⴼⵙⵏ ⵜⵜⵖⴰⵔ ⵎⴰ ⵜⵓⵔⴰ ⴷ ⴰⵏⴳⴳⴰⵔⵓ. ⵍⴱⴷⴰ ⵉⵜⵜⵉⵍⵉ ⵖⴰⵔⵙ 
ⵎⴰ ⵜⵓⵔⴰ ⴷ ⴰⵏⴳⴳⴰⵔⵓ ⴰ ⵅⴰⴼⵙⵏ ⵜⵖⴰⵔ ⵙ ⵓⵖⵏⵏⵊ ⴰⵎ ⵉⵣⵍⴰⵏ. ⵎⵓⵃⵎⵎⴷ ⵉⵅⵙⵙ ⵉⵜ ⴰⴷ 

1	 MATARASO
2	 أوبيرا
3	 Henri-Pierre ROCHE, Bernard FAY

ⵉⵕⵥⵎ ⵉⵎⵣⵣⵓⵖⵏ ⵎⵍⵉⵃ ⴷ ⵜⵉⵟⵟⴰⵡⵉⵏ ⵏⵏⵙ ⵃⵎⴰ ⴰⴷ ⵉⵙⴹⵀⴰⵕ ⴱⵍⵍⵉ ⵉⵔⵉⵇⵇ ⵣⵣⴰⵢⵙ 
ⵔⵃⴰⵔ.

ⵉⴹⵏⵏⴰⵟ, ⵢⵓⴷⴼ ⵛⵡⴰⵢ ⵛⵡⴰⵢ ⵓⵔ ⵉⴳⴳⵉ ⵇⵇⴰⵄ ⵍⵃⵙⵙ, ⵓⵛⴰ ⵉⵙⵜⵎⵀⴷ ⵓⵎⵉ ⵉⵜⵜⵙⵍⴰ 
ⵜⵉⵃⵓⴷⵔⵉⵢⵉⵏ ⵏⵏⵉ ⵎⵃⴹⵏⵜ ⴰⵡⴰⵔⵏⵉⵏ ⵓⵎⵛⵍⵉ, ⵙⵙⴰⵡⴰⵍⵏⵜ. “ⵜⵜⵅⵙⵙⵖ ⵜⴰⵔⵊⴰⵊⵊⵉⵜ ⵏ 
ⵢⵉⵙⵍⵉ ⵏⵏⵎ.. ⵡⴰⵀ ⴰ ⴰⵍⵉⵙ! ⵡⴰⵀ ⴷ ⵅⵎⵉ ⵜⵙⴰⵏⵀⵣⵣⴷ ⴰⵣⵍⵍⵉⴼ ⵏⵏⵎ ⴰⵎⵎⵓ ⴰⵎ ⵓⵢⴰⵣⵉⴹ 
ⵉⵙⵙⵓⴼⴼ. ⵡⴰⵀ ⵀⵀⵀ!” “ⴰⵍⵉⵙ…ⴰⵍⵉⵙ, ⵜⵉⵟⵟⴰⵡⵉⵏ ⵏⵏⵎ ⴰⵎ ⵜⵏⵏⵉ ⵏ ⵜⴼⵓⵏⴰⵙⵜ ⵜⵀⴷⴷⴰ 
ⵜⵓⴳⴰ ⴰⵣⴳⵣⴰⵡ. ⵓⵛⴰ ⵜⵙⵙⵓⵄⵍⴰ ⴰⵛⵛⴰⵡⵏ ⵏⵏⵙ ⴷⴳ ⵓⵊⵏⵏⴰ ⵃⵎⴰ ⴰⴷ ⵜⵅⵣⵔ ⵡⵉⵏⵏⵉ ⵉ ⴷ 
ⵉⵄⴷⴷⵓⵏ! ⵡⴰⵀ ⴰ ⵜⴰⴼⵓⵏⴰⵙⵜ ⵉⵏⵓ, ⵡⴰⵀ.. ⴰⵍⵉⵙ!...”. ⵉⵙⴱⴷⴷ ⵛⵡⴰⵢ, ⵓⵛⴰ ⵉⵙⵙⴼⵙ 
ⵉⵙⵓⵔⵉⴼⵉⵏ ⵏⵏⵙ, ⵢⵓⵍⵉ ⴷⵉ ⵉⵙⴽⴽⵯⴼⴰⵍ, ⴷⵉ ⴷⵉⵅⵔ ⵏⵏⵙ ⵜⵉⵔⴼⵜ ⵏⵏⵉ ⵉ ⵓⵔ ⵉⵣⵎⵔⵏ ⴰⴷ 
ⵜⴳⴳ ⵛⵉ ⵏ ⵜⵎⵙⵍⴰⵢⵜ, ⴱⵍⴰ ⵎⴰ ⴰⴷ ⵜⵙⵙⵉⵡⵍ!. 

ⴷⴰⵏⵉⵜⵉⵏ ⵉⵛⵜ ⵏ ⵜⵎⵙⵍⴰⵢⵜ, ⵉⵅⵙⵙ ⵓⵔ ⵜⵜ ⵜⴻⵜⵜⵓⵖ ⵛⵉ, ⵖⴰⵔ ⵓⵄⵛⵛⵉ ⵏⵏⵉ, ⵉⵇⵇⵉⵎ 
ⵎⵓⵃⵎⵎⴷ ⵉⵜⵜⵔⵓ ⴷⴳ ⵓⵅⵅⴰⵎ ⵏⵏⵙ. ⵉⵔⵓ ⵙⴰⴷⵓ ⵏ ⵜⵙⵓⵎⵎⵜ ⵏⵏⵙ ⵉⵎⵟⵟⴰⵡⵏ ⵏ ⵓⵔⴳⴰⵣ ⵉⵕⵥ 
ⴰⵙ ⵔⵅⴰⴹⴰⵕ. ⵓⵎⵉ ⵉⴱⴷⴷ ⵖⴰⵔ ⵜⵉⵙⵉⵜ, ⵉⵙⵙⵔⵉⵔ ⴰⵅⵏⴼⵓⴼ ⵏⵏⵙ ⵣⴳ ⵉⵎⵟⵟⴰⵡⵏ. ⵉⵔⴰ 
ⵉⵜⵜⴳⴳ ⴰⵎⴰⵏ ⵅⴼ ⵓⵅⵏⴼⵓⴼ ⵏⵏⵙ ⵏⵜⵜⴰ ⵉⵜⵜⵅⵎⵎⵉⵎ ⴰⴷ ⵢⵉⵏⵉ ⵉ ⵢⵉⵅⴼ ⵏⵏⵙ ⴱⵍⵍⵉ ⵉⵎⵟⵟⴰⵡⵏ 
ⵏⵏⵉ ⵀⵡⴰⵏ ⴰⵙ ⴷ ⵙ ⵔⵇⵏⴹ ⵏ ⵓⵃⵢⵣ! ⵉⵎⵔⵉ ⵜ ⵜⵥⵕⴰ ⴰⵍⵉⵙ, ⵎⵉⵏⵣⵉ ⴰⵇⴰ ⵜⵜ ⵍⴱⴷⴰ ⵜⵃⵟⵟⴰ 
ⵜ, ⵉⵎⵔⵉ ⵜⵏⵏⴰ ⴰⵙ ⴰⵎ ⵍⴱⴷⴰ:«ⵜⵜⵡⴰⵔⵉⵖ ⵛⴽⴽ ⵜⵙⵔⵉⵔⵉⴷ ⴰⵅⵏⴼⵓⴼ ⵏⵏⴽ ⴰⵅⵎⵉ ⵜⵅⵙⵙⴷ 
ⴰⴷ ⵜⴽⴽⵙⴷ, ⵉⴼⴰⵙⵙⵏ ⵏⵏⴽ ⵜⵏⵃⴹⴷ ⵜⵏ ⴰⵟⵟⴰⵚ, ⵓⵔ ⴷⴰⵢⵙⵏ ⵜⵊⵊⵉⴷ ⵡⴰⵍⵓ! ⵎⴰⵛⴰ ⴰⵎⴰⵏ 
ⵜⵜⴽⴽⵙⵏ ⴽⵓⵔⵛⵉ. ⵔⴰ ⴷ ⵜⴰⵄⵊⵊⴰⵊⵜ ⵅⵎⵉ ⵜⵄⴷⴷⵓ ⵅⴰⴼⵙ ⵔⵡⵇⵜ, ⵜⵄⵊⵊⴰⵊⵜ ⵏⵏⵉ ⵜⴰⵄⴼⴼⴰⵏⵜ 
ⵉⵏⵏⵓⴼⵔⵏ ⵉⵜⵜⴳⴳⵏ ⵜⵉⴽⵛⵛⴰⵡⵉⵏ ⴷⴳ ⵉⵎⵓⵛⴰⵏ ⵎⴰⵕⵕⴰ ⴷ ⵔⵅⵛⴱⵜ ⵏ ⵡⵉⵏⵏⵉ ⵉⵎⵎⵓⵜⵏ.

ⵙ ⵜⵉⴷⵜ! ⵎⴰⵔⴰ ⵏⵃⴰⵣ ⵜⵉⵎⵙⵍⴰⵢⵉⵏ ⴰ, ⵎⵓⵃⵎⵎⴷ ⵉⴷⵡⵍ ⴷ ⴱⴰⴱ ⵏ ⵜⴰⴷⴷⴰⵔⵜ! ⵏⵜⵜⴰ, 
ⴷ ⴰⵎⴷⴷⵓⴽⵍ ⵉⵄⵉⵣⵏ, ⵏⵜⵜⴰ ⵉⵃⵟⵟⴰⵏ ⵅⴼ ⵜⵎⵖⴰⵔⵉⵏ ⴷ ⵜⴰⴷⴷⴰⵔⵜ. ⴷ ⵏⵜⵜⴰ ⵉⵙⵙⵉⵣⴷⵉⴳⵏ 
ⵜⵉⵔⵡⵉⵃⵉⵏ ⵣⵉ ⵜⵄⵊⵊⴰⵊⵜ ⵏ ⵜⵏⴷⴷⴰⵎ ⴷ ⵜⵎⵙⵍⴰⵢⵉⵏ ⵏ ⵓⴳⵥⵉ ⴷ ⵎⴰ ⵉⵜⵜⵡⴰⵙⵖⵏ ⴷⵉⵏⵏⵉ. 
ⵜⵡⵛⴰ ⴰⵙ ⵊⵉⵔⵜⵔⵓⴷ ⵉⵛⵜ ⵏ ⵜⵎⵙⴽⵔⵉⵜ ⵉⵇⴱⵔ ⵅⴰⴼⵙ, ⵉⵜⵜⵡⴰⵔⴰ ⵜⵜ ⵜⵓⵙⴷ ⴰⴽⵉⴷⵙ. 
ⵎⵉⵏⵣⵉ ⵉ ⴰⵢⵜ ⴱⴰⴱ ⵏ ⵜⴰⴷⴷⴰⵔⵜ ⵓⵎⵉ ⵜⵜⵎⵡⵛⴰ. ⵜⵏⵏⴰ ⴰⵙ ⴰⴷ ⵉⴳⴳ ⵜⴰⵡⵏⴳⵉⵎⵜ ⵏⵏⵙ ⴰⴽⴷ 
ⵡⵉⵏⵏⵉ ⵉⵙⵙⵏ ⴰⵟⵟⴰⵚ ⵏ ⵓⵙⴰⴹⵔⴰⵏ ⵅⵎⵉ ⵜⵏⵢⵔⴰⵡⵏ ⴷⴳ ⵓⵙⴰⵍⵓⵏ ⵏⵏⵙ ⵅⴼ ⵜⵥⵓⵕⵉ ⴷ ⵜⵙⴽⵍⴰ 
ⴰⵎ ⵎⴰⴽⵙ ⵊⴰⴽⵓⴱ ⴷ ⴰⵔⵟⵓ, ⴰⴷ ⵉⵃⴹⴰ ⴰⵟⵟⴰⵚ ⴰⵇⵚⵚⴰⵕ ⵏⵏⵉ. ⵜⵄⵔⵎ ⴰⵙ ⵊⵉⵔⵜⵔⵓⴷ 
ⵉ ⵓⵎⵖⵔⴰⴱⵉ ⵏⵏⵉ ⴰⴷ ⵉⵃⴹⴰ ⴰⵟⵟⴰⵚ ⵃⵎⴰ ⴰⴷ ⵉⵄⴷⵓ ⵎⵍⵉⵃ ⵓⵔⴰⵔ ⵏⵏⵉ. ⴱⵍⴰ ⵜⵓⵔⴷⴰ, 
ⵎⵓⵃⵎⵎⴷ ⵉⵜⵜⴹⵀⵕ ⵙ ⵓⵅⵏⴼⵓⴼ ⵏⵏⵙ ⴷ ⵜⴼⵔⴰⵙ ⵏⵏⵙ ⵏ ⵓⵙⵏⵇⵔ ⵉⴱⴷⴷ, ⵉⵏⵏⵓⵎ ⴰⴽⴷ ⵜⵡⵓⵔⵉ 
ⵏⵏⵙ. ⵉⵣⵎⵎⴰⵔ ⴰⴷ ⵉⵃⴹⴰ ⴰⵎⵛⴰⵏ ⵏⵏⵉ ⵃⵎⴰ ⴰⴷ ⵉⵇⵇⵉⵎ ⵢⴰⵔⵙⴰ. ⵓⵛⴰ ⵉⵔⵎⵙ ⵎⴰⴽⵙ ⴷⴳ 

ⵓⵎⵛⴰⵏ ⴱⵍⵍⵉ ⴱⵍⴰ ⵎⴰ ⴰⴷ ⵉⴳⴳ ⴱⵙⵙⵉⴼ ⵅⴼ ⴰⵍⵉⵙ ⵅⵎⵉ ⵓⵔ ⵜⵅⵙⵙⵉ ⵛⵉ ⴰⴷ ⵜⴳⴳ 
ⵛⵉ ⵏ ⵏⵜⵎⵙⵍⴰⵢⵜ. ⴰⵎⴰⵛⵏⴰⵡ ⵊⵉⵢⵓⵏ ⵓⵔ ⵉⵇⵇⵉⵎ ⵛⵉ ⵉⵜⵜⵕⴰⵃ ⵖⴰⵔ ⵓⵏⴳⵔⴰⵡ ⵏⵏⵉ ⵏ ⵓⵙⴰⵍⵓⵏ, 
ⵉⴼⴼⵖ ⵣⵉ ⵜⴰⵥⴰⵢⵕⵜ ⵢⵓⴷⵙⵏ ⵣⴷⴰⵜ ⵉ ⵎⴰ ⴰⴷ ⵉⵕⴰⵃ ⵖⴰⵔ ⴰⵎⵜⵡⵉⵢ ⵏⵏⵙ ⵏⵜⵜⴰ ⵉⵙⴽⵔ 
ⵙ ⵜⴼⵓⴽⵜ ⴷ ⵜⵄⵊⵊⴰⵊⵜ. ⴷⵉⵏⵏⵉ ⴰⴷ ⵉⵟⵟⴼ ⵉⵛⵜ ⵏ ⵜⵢⵜⵉ ⴷⴳ ⵓⵣⵍⵍⵉⴼ ⵓⵛⴰ ⴰⴷ ⴷ ⵉⴷⵡⵍ 
ⵙ ⵡⴰⵔⵣⵣⵜ ⵏ ⴱⵉⵏⴷⴰ ⵅⴼ ⵓⵣⵍⵍⵉⴼ ⵏⵏⵙ. ⵉⵜⵜⵡⴰⵙⵙⵏ ⵎⴰ ⵉⵎⵙⴰⵔⵏ ⵏⵏⴹⵏⵉ. ⵃⴰⵛⴰ ⴰⵏⵟⵡⴰⵏ 
ⴰⵔⵟⵓ ⵉⵔⵎⵙ ⴱⵍⵍⵉ ⴰⵙⴰⵍⵓⵏ ⵏ ⵜⵎⵉⵔⵉⴽⴰⵏⵜ ⵓⵔ ⵉⵇⵇⵉⵎ ⵛⵉ ⴰⵎ ⵍⴱⴷⴰ ⴰⴽⴷ ⴰⴱⵓⵀⵍⵉ ⵏ 
ⵉⵎⴰⵔⵉⵜⵏ ⴷ ⵜⵥⵓⵕⵉ. ⵡⵉⵏⵏⵉ ⵉⵙⵢⴰⴼⴰⵏ ⵙ ⵉⵣⵍⴰⵏ ⴰⵔ ⵖⴰ ⴰⵡⴹⵏ ⵖⴰⵔ (ⵛⵉⵣⵓⴼⵔⵉⵏⵢⴰ)! 
ⵓⵛⴰ ⵉⵙⵙⵉⴳⴳⵯⵊ ⵉⵅⴼ ⵏⵏⵙ ⵙⵏⵏⵉ. ⵉⵇⵇⵉⵎ ⵉⵜⵜⵕⴰⵃ ⵃⴰ ⵖⴰⵔ ⵓⵙⴰⵍⵓⵏ ⵏ ⴰⵏⵢⵉⵙ ⵏⵉⵏ, ⵉⵜⵜⴰⴼ 
ⴷⵉⵏⵏⵉ ⵉⵛⵜ ⵏ ⵜⵎⵟⵟⵓⴹⵜ ⵜⵏⵏⴹⵏⵉ ⵜⴰⵎⵄⴷⵓⵔⵜ ⴷⵉ ⵙⵃⵃⵜ ⵏⵏⵙ ⵎⴰⵛⴰ ⵏⵜⵜⴰⵜ ⵜⵙⵙⵏ ⵎⴰⵎⵎⵛ 
ⵖⴰ ⵜⵡⵇⵇⴰⵔ ⵉⴱⵓⵀⴰⵍⵢⵏ. ⵉⵇⵇⵉⵎ ⴰⵔⵟⵓ ⵅⵎⵉ ⵉⵄⴷⴷⵓ ⵅⴼ ⵓⴱⵔⵉⴷ ⵏ ‘ⴷⵉ ⴼⵍⵓⵔⵉⵙ’ 
ⵉⵜⵡⴰⵔⴰ ⴰⵎⵖⵔⴰⴱⵉ ⵉⴱⴷⴷ ⴷⵉⵏⵏⵉ, ⵓⵛⴰ ⵉⵙⵙⵓⵄⵍ ⴰⵙ ⴰⴼⵓⵙ, ⵔⴰ ⵉⵅⵙⵙ ⵔⴰ ⵢⵓⴽⴹ, 
ⵓⵛⴰ ⵢⵓⴳⵓⵔ ⴰⴱⵔⵉⴷ ⵏⵏⵙ ⵏⵜⵜⴰ ⵉⵜⵜⵙⴼⴼⴰⵔ ⵙ ⵓⵇⵎⵎⵓⵎ ⵏⵏⵙ, ⵉⵎⴰⵏ ⵏⵏⵙ ⵉⵟⵟⴰⵡ, ⵉⵚⴼⴰ! 

ⵉⵙⵙⵓⴳⵓⵔ ⵓⵎⵖⵔⴰⴱⵉ ⵜⴰⵎⵙⴽⵉⵔⵜ ⵏⵏⵙ ⴰⵅⵎⵉ ⴰⵇⴰ ⵜⵜ ⴷⴳ ⵢⵉⵛⵜ ⵏ ⵜⴱⵃⵉⵔⵜ 
ⵜⴰⵎⵥⵥⵢⴰⵏⵜ ⵉⵡⵛ ⴰⵙ ⵜ ⵉⴷ ⵓⵊⵏⵏⴰ. ⵉⴷⵡⵍ ⴰⵎ ⵓⵛⵜⵉ ⴷ ⴰⵍⴳⴳⴰⵖ, ⵉⴷⵡⵍ ⴷ ⵜⴰⵡⵔⵉⵇⵜ ⵏⵏⵉ 
ⵉⵚⴼⴰⵏ. ⵓⵔ ⵉⵄⴰⴹⵉ ⵃⴷⴷ ⵡⴰⵅⵅⴰ ⵔⵀⵉⴱⵜ ⵉ ⴷⵉⵏⵏⵉ ⵙ ⵃⵟⵟⵓ ⵏⵏⵙ. ⵡⴰ ⴷ ⴰⵡⴰⵍ ⵏⵏⵙ ⵏⵜⵜⴰ, 
ⵏⵜⵜⴰ ⵉⵔⴰ ⵉⵜⵜⵉⵏⵉ ⴰⵢⵉ ⴰⵡⴰⵍ ⴰ ⵉ ⵉⵏⵉⵖ ⵔⵓⵅⴰ. ⴰⴽⴷ ⵜⵉⵎⵙⴽⵉⵔⵜⵉⵏ ⵏⵏⵉ ⵉⵔⴰ ⵜⵏⵢⵔⴰⵡⵏⵜ 
ⵅⴰⴼⵙ ⵎⴽⵓⵔ ⵡⴰⵙⵙ, ⵉⵔⴰ ⴷⵉ ⵔⵅⴰⴹⴰⵕ ⵏⵏⵙ ⵉⵜⵜⵅⵎⵎⵉⵎ ⴷⴳ ⵢⵉⵅⴼ ⵏⵏⵙ. ⵉⵙⵢⴰⴼⴰ 
ⵙ ⵓⵎⴰⵔⵔⵜ ⵓⵔ ⵉⵙⵙⵉⵏ ⵎⴰⵏⵉⵙ. “ⵏⵛⵛ, ⴷⵉⵏⵏⵉ, ⵛⵉ ⵏ ⵜⵡⴰⵔⴰⵜⵉⵏ ⵙⵢⴰⴼⴰⵖ ⵛⵛⵏⵄⵖ, ⵛⵉ 
ⵣⵉ ⵜⵡⴰⵔⴰⵜⵉⵏ ⵙⵢⴰⴼⴰⵖ ⴰⵎ ⵡⵏⵏⵉ ⵉ ⴷ ⵉⵀⵡⴰⵏ ⵣⵉ ⵙⵍⵍⵓⵎ ⴷⵉ ⵔⵓⵀⵉ, ⵓⵔ ⵢⵓⴼⵉ ⵛⵉ 
ⵎⴰⵎⵎⵛ ⴰⴷ ⵉⵏⵊⵎⵎ! ⵜⵓⵖⴰ ⵜⵉⵟⵟⴰⵡⵉⵏ ⵏⵏⵙ ⴷⵉ ⵛⵉ ⵏⵏⴹⵏⵉ ⵎⴰⵛⴰ ⵢⵓⴼⴰ ⵜ ⵉⴳⴳⵯⵊ ⵅⴰⴼⵙ. 
ⵉⵔⴰ ⵉⵅⵙⵙ ⴰⴷ ⵉⵙⵙⵎⵙⴰⴳⵔ ⴰⵔⵔⵉⵎⵜ ⴰⴽⴷ ⵡⴰⵔⵔⵉⵎⵜ ⵏⵜⵜⴰ ⵓⵔ ⵢⵓⴼⵉ ⵎⴰⵎⵎⵛ ⵖⴰ 
ⵉⴳⴳ. ⵓⵔⴰ ⵜⵉⵎⵅⵙⴰ ⵏⵏⵙ ⵢⴰⵊⴼⵏ ⵓⵔ ⵜⵍⵍⵉ ⵛⵉ ⵜⵙⵡⴰ. ⵙ ⵓⵢⵏⵏⵉ ⵢⵓⴼⴰ ⵉⵅⴼ ⵏⵏⵙ ⴷⵉ 
ⴱⴰⵔⵉⵣ, ⵉⵡⴹⴹⴰⵕ ⴷⵉ ⵔⵅⵔⴰ ⵢⵓⵣⵣⵖⵏ.

ⵓⵔⴰ ⴷ ⵉⵊⵊ ⵣⴳ ⵡⵉⵏⵏⵉ ⵉ ⴷ ⵉⵜⵜⴰⵙⵏ ⵖⴰⵔ ⵜⴰⴷⴷⴰⵔⵜ ⵏ ⵊⵉⵔⵜⵔⵓⴷ ⵉⵣⵎⵎⵔ ⴰⴷ 
ⵉⵙⵙⵏ ⵎⴰ ⵉⵜⵜⴳⴳ ⵎⵓⵃⵎⵎⴷ ⴰⵎⵖⵔⴰⴱⵉ ⴷⵉⵏⵏⵉ. ⵎⴰ ⴷ ⴰⵎⴷⴷⵓⴽⵍ ⵏⵉⵖ ⴷ ⴰⵎⵏⴰⴼⵓ ⵏⵉⵖ ⴷ 
ⴰⵎⵏⴷⵀ ⵏⵉⵖ ⵉⵃⵟⵟⴰ ⴰⵅⵅⴰⵎ ⵏ ⵜⵡⵓⵔⵉ. ⵎⴰⵎⵎⵛ ⵎⴰ ⵉⴳⴳⴰ ⵔⵃⴰⵔ ⵜⴰⴷⴷⴰⵔⵜ ⵏⵏⵉ ⵓⵔ ⵜⵍⵍⵉ 
ⵛⵉ ⴰⵎ ⵎⴰⵎⵏⴽ ⵜⴹⵀⵕ. ⴰⵍⵜⵓ ⵓⵔ ⵉⵔⴰ ⵛⴰ ⴷⵉⵏⵏⵉ ⵛⵉ ⵏ ⵢⵉⵊⵊ ⵉⵣⵎⵎⵔ ⴰⴷ ⵉⵙⵙⵉⴷⴼ ⵉⵅⴼ 
ⵏⵏⵙ, ⴰⴷ ⵉⵙⵙⵇⵙⴰ ⴷⵉ ⵃⴷⴷ ⵏⵉⵖ ⴷⵉ ⴽⵓⵔⵛⵉ. ⵡⴰⵅⵅⴰ ⴰⵢⵜ ⴱⴰⴱ ⵏ ⴱⴰⵔⵉⵣ ⵜⵜⵅⵙⵙⴰⵏ 
ⴰⴷ ⵙⵙⵏⵏ ⵉⵏⵖⵎⵉⵙⵏ ⵏ ⵡⵉⵏⵏⵉ ⵉⵜⵜⵎⵓⵏⵏ ⴰⴽⵉⴷⵙⵏⵜ. ⵎⴰⵛⴰ ⵎⵓⵃⵎⵎⴷ ⴰⵎⵛ ⵔⵎⵙⵖ ⵓⵔ ⵜ 
ⵢⵉⴷⵛⴰⵔ ⵃⴷⴷ. ⵔⴰ ⵜⵉⴱⴰⵔⵉⵣⵉⵜⵉⵏ ⵜⵉⵊⵉⵔⴰⵜⵉⵏ ⵏ ⵊⵉⵔⵜⵔⵓⴷ, ⴰⵎ ⵎⴰⵔⵉ ⵍⵓⴱⵔⴰⵏⵛⵓ, 

ⴷⵓⵏⵉⵣ ⴼⵉⵍ, ⴽⵍⵓⴷⵉⵏ ⵀⵉⵔⴼⵉ, ⵀⵉⵍⵉⵏ ⵍⴰⵣⴰⵔ, ⵊⴰⴽⵍⵉⵏ ⵔⵓⵙⵉⵏⵢⵓⵍ, ⵓⵔ ⵖⴰⵔⵙⵏⵜ ⵛⵉ 
ⴰⵏⵖⵎⵉⵙ. ⵍⵍⴰⵏⵜ ⵍⴱⴷⴰ ⵜⵙⵇⵙⴰⵏⵜ, ⵎⴰⵛⴰ ⵡⵏⵏⵉ ⵉⵣⵏⵓⵣⵏ ⴰⵖⵔⵓⵎ ⴷ ⴱⵓ ⵉⵛⴰⴽⴰⵏ ⴷ ⵓⵢⵥⵥⴰⵔ 
ⴷ ⴰⵎⵙⴳⵏⴼⵓ ⵏ ⵜⵉⵖⵎⴰⵙ ⴷ ⵡⵏⵏⵉ ⵉⵣⵏⵓⵣⴰⵏ ⵉⵖⵎⵉⵙⵏ ⴷ ⵡⵏⵏⵉ ⵉⵣⵏⵓⵣⴰⵏ ⴰⴽⴼⴼⴰⵢ ⴷ ⵡⵏⵏⵉ 
ⵉⵜⵜⴳⴳⵏ ⵜⵉⵊⴰⵔⵔⴰⵔⵉⵏ, ⵎⴰⵕⵕⴰ ⵢⵉⵏⴰ ⵓⵔ ⵉⵔⵉ ⵛⵉ ⵙⵙⵏⵏ ⴽⵜⴰ ⵣⵉ ⵎⴰ ⵙⵙⵏⵏⵜ ⵏⵉⵜⵏⵜⵉ. 
ⵎⴰⵛⴰ, ⵎⵓⵃⵎⵎⴷ ⵉⵔⴰ ⵉⵜⵜⵔⵉⵇⵇⴰ ⵣⵣⴰⵢⵙ ⴰⴷ ⵉⵙⵏⵓⴼⴼⵔ ⵛⵡⴰⵢⵜ ⵣⵉ ⵜⵓⴷⴷⵓⴽⴽⵯⵍⴰ 
ⵏⵏⵙ ⴰⴽⴷ ⵊⵉⵔⵜⵔⵓⴷ, ⵙ ⵓⵢⵏⵏⵉ ⵓⵔ ⴷⴰⵢⵉ ⵢⵏⵏⵉ ⵛⵉ ⴽⵓⵔⵛⵉ ⵅⴼ ⵎⴰⵏⵡⵢⵏⵏⵉ.

ⵜⵓⵖⴰ ⵉⵊⵊ, ⵓⵔ ⵣⵣⴰⵢⵙ ⵉⵙⵏⵓⴼⴼⵔ ⵛⵉ ⵎⵓⵃⵎⵎⴷ ⵙⵙⴰⵔ ⵏⵏⵙ, ⴰⵔⴳⴰⵣ ⴰ ⴷ 
ⴰⵎⴷⴷⵓⴽⵍ ⵏⵏⵙ ⴰⴼⵕⴰⵏⵚⵉⵚ, ⴱⵉⵔⵏⴰⵔ ⴽⴰⵛⵓ , ⵏⵜⵜⴰ ⵡⵃⴷⵙ ⵉⵜⵜⴰⴼ ⴰⴽⵉⴷⵙ ⵜⵛⵓⵏⵉ. 
ⵉⵎⵙⵓⵄⵔⵓⴼ ⴰⴽⵉⴷⵙ ⴷⴳ ⵢⵉⵛⵜ ⵏ ⵔⵇⵀⵡⴰ ⵜⴰⵎⵥⵥⵢⴰⵏⵜ ⴷⴳ ⵓⴱⵔⵉⴷ ⴷ ⵜⵎⵖⴰⵔⵜ ⵏⵏⵙ. 
ⵓⵛⴰ ⵎⵄⵉⵣⵣⴰⵏ. ⴱⵉⵔⵏⴰⵔ ⵣⵉ ⴷⴷⴰⴱ ⵏⵏⵉ ⵉⵜⵜⴰⴷⴼⵏ ⴷⴳ ⵡⵓⵍ ⴷⵖⵢⴰ. ⵏⵜⵜⴰ ⵉⵀⵡⵏ, ⵓⵍ 
ⵏⵏⵙ ⴷ ⴰⵛⵎⵍⴰⵍ. ⵉⵜⵜⴳⴳ ⵉⵊⵊ ⵏ ⵓⵛⴰⵛⵛⵉⵡ ⴷ ⴰⵃⵎⴰⵢⵎⵉ ⵉⵃⴷⵇ ⴰⵎ ⵓⵛⴰⵛⵛⵉⵡ ⵏ ⵢⵉⵏⵉ 
ⵙⵡⵓⵔⵓⵢⵏ ⴷⵉ ⵢⵉⵍⵍ. ⵓⵔⴰ ⵜⵔⵙⵇ ⴷⴰⵢⵙ ⵟⴱⵉⵄⵜ ⵏⵏⵉ ⵣⵉ ⵜⵡⵓⵔⵉ ⵏⵏⵙ ⵜⴰⵎⵣⵡⴰⵔⵓⵜ, 
ⵓⵎⵉ ⵉⵔⴰ ⵉⵅⴷⴷⵎ ⴷⵉ ⵙⵙⴽⴽⵜ ⵏ ⵡⴰⵍⴰⵡⴰⵢ ⵉ ⴷⵉ ⵉⵙⵎⵃ ⵙ ⴱⵙⵙⵉⴼ, ⵉⵙⴱⴷⴷ ⵉⵜ 
ⵃⵎⴰ ⴰⴷ ⵉⵇⴰⴱⵔ ⵉⵎⵎⴰⵙ, ⵜⴰⵎⴰⴹⵓⵏⵜ, ⵜⴰⵎⵄⴹⵓⵕⵜ. ⵏⵜⵜⴰ, ⵓⵔ ⵖⴰⵔⵙ ⴱⵓ ⵛⵡⴰⵔⵜⵉ, 
ⵉⵛⵜ ⵏ ⵓⵍⵜⵎⴰⵙ ⵉ ⵖⴰⵔⵙ, ⵔⴰ ⴷ ⵏⵜⵜⴰⵜ ⴷ ⵜⴰⵎⵄⴹⵓⵕⵜ ⴷⴳ ⵓⵣⵍⵍⵉⴼ ⵏⵏⵙ.

ⵎⵓⵃⵎⵎⴷ ⵍⴱⴷⴰ ⵉⵜⵜⴷⴷⵓ ⵖⴰⵔ ⵜⴰⴷⴷⴰⵔⵜ ⵏ ⴱⵉⵔⵏⴰⵔ ⵅⵎⵉ ⴰⵇⴰ ⵜ ⴱⵍⴰ ⵜⴰⵡⵓⵔⵉ. 
ⵉⵔⵉⵇⵇ ⵣⵣⴰⵢⵙ ⴰⴷ ⴰⵙ ⵉⵙⵙⴰⵡⵍ ⵓⴼⵕⴰⵏⵚⵉⵚ ⵏⵏⵉ ⵅⴼ ⴱⴰⵔⵉⵣ ⴷ ⵡⴰⵟⵟⴰⵚ ⵏ ⵜⵏⴷⴷⴰⵎ 
ⵉ ⵜⵏⵜ ⵉⵙⵙⵉⵏ ⵜⵏⵜ ⴰⵎⵏ ⵉⵙⵙⵏ ⵜⵉⵛⴰⵔⵉⴹⵉⵏ ⵉ ⵜⵓⵖⴰ ⴷⴳ ⵉⴼⴰⵙⵙⵏ ⵏⵏⵙ. ⵜⵖⵉⵎⴰⵏ ⵎⴰⵕⵕⴰ 
ⴷⴳ ⵜⵡⵡⴰⵔⵜ ⵏ ⵜⴷⴷⴰⵔⵜ ⵎⴰⵏⵉ ⵉⵣⴷⴷⵖ ⴱⵉⵔⵏⴰⵔ. ⵔⴽⵉⵙⴰⵏ ⴷⴳ ⵉⴼⴰⵙⵙⵏ ⵏⵏⵙⵏ … 
ⵜⵜⵖⵉⵎⴰⵏ ⵙⴰⵡⴰⵍⵏ ⵅⴼ ⵜⵙⵄⴷⴰ ⴷ ⵣⵣⵎⴰⵏ. ⴱⵉⵔⵏⴰⵔ ⵉⵜⵜⴻⵜⵜⵓ ⴰⵡⴰⵍ ⴷ ⵎⴰ ⴰⵙ ⵢⵓⵏⵏⵓⴹⵏ, 
ⵉⵇⵇⵉⵎ ⵢⴰⵔⵣⵣⵓ ⵙ ⵉⴹⵓⴹⴰⵏ ⴷⴳ ⵓⵛⴰⵛⵛⵉⵡ ⵏⵏⵙ, ⵉⵜⵜⵎⵢⴰⵔ ⵉⵜ ⴰⴼⵓⵙⵉ ⴷ ⵓⵣⵔⵎⴰⴹ. 
ⵉⵜⵜⵙⵀⴰ ⵎⵓⵃⵎⵎⴷ ⵉ ⵉⵙⵙⵏⵏ ⵎⴰⵎⵎⵛ ⴰⴷ ⵉⵙⵙⵉⵡⵍ ⴷ ⵎⴰⵎⵎⵛ ⴰⴷ ⵉⵡⵇⵇⵔ ⴰⵙⵖⴷⵉ. 
ⵉⵜⵜⵊⵊⴰ ⵜ ⴰⴷ ⵉⵅⵎⵎ ⴷⴳ ⵓⵙⵀⵉ ⵏⵏⵙ ⵛⵡⴰⵢⵜ, ⵓⵛⴰ ⵜⴷⵡⵉⵍⵏ ⵖⴰⵔ ⵓⵎⵀⴰⵔⵔⵜ ⵏⵏⵙⵏ. ⵏⵉⵜⵏⵉ, 
ⵇⵇⵉⵎⵏ ⴷⵉⵏⵏⵉ, ⵜⵄⴷⵓ ⴷ ⵅⴰⴼⵙⵏ ⴰⵍⵉⵙ, ⵃⵎⴰ ⴰⴷ ⵉⵎⵓⵏ ⴰⴽⵉⴷⵙ ⵖⴰⵔ ⵙⵙⵓⵇ. ⵜⵙⵎⵓⵏ 
ⴰⵛⵡⵡⴰⴼ ⵏⵏⵙ ⵖⴰⵔ ⴷⴼⴼⵉⵔ ⵙ ⵢⵉⵛⵜ ⵏ ⵜⵔⴰⵛⵛⴰ. ⵜⴳⴳ ⵛⵉ ⵏ ⵜⵅⵔⴰⵣⵉⵏ ⵜⵉⵎⵉⵔⵉⵡⵉⵏ 
ⴷⴳ ⵉⵎⵣⵣⵓⵖⵏ ⵏⵏⵙ, ⴰⵎ ⵛⵉ ⵏ ⵜⵎⴰⵟⵟⵓⴹⵜ ⴷ ⵜⴱⵓⵀⵉⵎⵉⵜ. ⵜⵜⵓⴳⵓⵔ ⵙ ⵜⵉⴹⴰⵕⵉⵏ ⵏⵏⵙ 
ⵜⵉⵎⵥⵥⵢⴰⵏⵉⵏ ⴰⵎ ⵜⵉⵙⴱⴱⵓⵏⵢⴰ. ⵏⵉⵜⵏⵉ, ⵇⵇⵉⵎⵏ ⴷⵉⵏⵏⵉ, ⵜⵄⴷⴷⵓ ⴰⵡⴰⵔⵏⵉ ⴰⵙ ⵊⵉⵔⵜⵔⵓⴷ, 
ⵅⵎⵉ ⵉⵜⵜⴰⵡⴹ ⴷ ⵔⵡⵇⵜ ⵏ ⵓⵙⴰⵔⵉ ⵙ ⵓⵇⵣⵉⵏ ⵏⵏⵙ, ⵓⵛⴰ ⵉⵜⵜⵏⴽⴽⵔ ⵉⴳⴳⵓⵔ ⴰⴽⴷ ⵓⵖⵣⴷⵉⵙ 
ⵏⵏⵙ ⴰⴼⵓⵙⵉ, ⴰⵇⵣⵉⵏ ⵅⴼ ⵓⵥⵕⵎⴰⴹ. ⵓⵛⴰ ⵜⵜⵏⵀⵣⵣⴰ ⴰⵎ ⵛⵉ ⵏ ⵓⴼⴰⵟⵟⵓ, ⵜⵇⴰⴷ ⴰⵙ ⵜⵓⴷⴰⵔⵜ 
ⴷⵉ ⴱⴰⵔⵉⵣ. ⵎⴰⵏⴰ ⴽⵜⴰⵔ ⵅⵎⵉ ⵜⴳⴳ ⵜⵔⵉⴽⴽⵓ ⵏⵏⵙ ⵏ ⵜⴰⴹⵓⴼⵜ ⴷⴳ ⵓⵎⴳⴷⴷⵓⴷⵉ ⵉⵃⴷⵇⵏ 

ⴷ ⵓⵛⴰⵛⵛⵉⵡ ⵏⵏⵙ ⴰⴱⴰⵔⴽⴰⵏ ⵏ ⴰⵔⵔⵉⵛ. ⵏⵜⵜⴰⵜ, ⵜⵙⵙⵉⵙⴼⵉⵡ ⴰⵏⵛⵓⵛⵏ ⵏⵏⵙ ⵙ ⵢⵉⵍⵙ ⵏⵏⵙ 
ⵢⵓⴼⴼⵏ, ⵜⵙⴰⵡⴰⵍ ⴰⴽⵉⴷⵙ ⴰⵅⵎⵉ ⴰⵙ ⵜⵏⵏⴰ.

ⴱⵉⵔⵏⴰⵔ ⵉⵔⴰ ⵉⵙⵙⵏ ⴽⵓⵔⵛⵉ ⵅⴼ ⵎⵓⵃⵎⵎⴷ ⵉⵇⵇⵉⵎ ⵉⵎⵎⴰⵍ ⴰⵙ ⵜⵉⵥⵉⴹⵔⵜ: “ⵛⴽⴽ 
ⵉ ⵉⴷⵖⵔⵏ ⵜⵓⴷⴰⵔⵜ ⵏⵏⴽ, ⵉⵅⵙⵙ ⵛⴽⴽ ⴰⴷ ⵜⵇⴱⵔⴷ ⵎⴰ ⵜⴳⴳⵉⴷ”. ⵜⵓⵖⴰ ⵉⵎⵎⴰⵍ ⴰⵙ 
ⵎⴰⵎⵎⵛ ⴰⴷ ⵉⴳⴳ ⴱⵙⵙⵉⴼ ⵅⴼ ⵢⵉⵅⴼ ⵏⵏⵙ ⴰⵔ ⵖⴰ ⵜⵏⵏⵓⵕⵥ ⵛⵉ ⵏ ⵜⵡⵡⴰⵔⵜ. ⵓⵛⴰ ⵉⵏⵏⴰ ⴰⵙ 
ⵎⵓⵃⵎⵎⴷ ⴱⵍⵍⵉ ⵏⵜⵜⴰ ⵜⵏⵏⵓⵕⵥⵎ ⴰⵙ ⵉⵛⵜ ⵏ ⵜⵡⵡⴰⵔⵜ, ⵉⵊⵊ ⵉⵜⵜ ⴰⵡⴰⵔⵏⵉ ⴰⵙ ⵓⵛⴰ ⵜⵇⵇⵏ ⴷ 
ⵅⴰⴼⵙ. ⵢⵓⴳⵓⵔ ⴷ ⵖⴰⵔ ⴱⴰⵔⵉⵣ. ⵉⴳⴳⴰ ⴰⵎ ⵡⵏⵏⵉ ⵉⵜⵜⵇⵇⵏⵏ ⵜⴰⵃⴰⵏⵓⵜ ⵉⵙⵙⵏⴼⵍ ⴰⵙⵡⵓⵔⵉ. 
“ⵎⴰ ⵜⵙⵙⵏⴼⵍⴷ ⴰⴱⵔⵉⴷ ⴰ ⵎⵓⵃⵎⵎⴷ?” ⵓⵛⴰ ⵉⵙⵙⴷⵃⴰ ⴰⴼⵕⴰⵏⵚⵉⵚ ⵏⵏⵉ ⵣⵉ ⵎⵓⵃⵎⵎⴷ 
ⵓⵎⵉ ⵜ ⵢⵓⴼⴰ ⴰⵅⵎⵉ ⵉⵅⵉⵢⵢⵇ ⴰⵅⵏⴼⵓⴼ ⵏⵏⵙ. ⵉⵇⵇⵉⵎ ⵓⵎⵖⵔⴰⴱⵉ ⵏⵏⵉ ⵉⵜⵜⵅⵎⵎⵉⵎ ⴰⵅⵎⵉ 
ⵉⵙⵙⵉⵡⵍ ⵙ ⵊⵊⵀⴷ. ⵎⴰⵢⵎⵎⵉ ⵓⵔ ⴳⴳⵉⵖ ⴰⵕⵕⴰⵢ ⵏ ⵓⴼⵍⵍⴰⵃ ⵏⵏⵉ ⵖⴰⵔⵉ ⴷⵉ ⴷⵉⵅⵔ ⵉⵏⵓ? 
ⴰⴼⵍⵍⴰⵃ ⵏⵏⵉ ⵏ ⵙ ⵜⵉⴷⵜ, ⵉⵙⵔⵓⵙⴰ ⵉⵎⵥⵥⵓⵖⵏ ⵏⵏⵙ ⵅⴼ ⵜⵎⵓⵔⵜ ⵓⵛⴰ ⵉⵜⵜⵙⵍⴰ ⵉⵙⵓⵔⵉⴼⵏ ⵉ 
ⵉⵄⴷⴷⵓⵏ ⴷ ⵡⵉⵏⵏⵉ ⵉ ⴷ ⵉⵜⵜⴰⵙⵏ. ⵉⴷⵡⵍ ⴰⵅⵎⵉ ⵏⵇⵔⵄⵏ ⴰⵙ ⵉⵎⵣⵣⵓⵖⵏ ⴰⵎⵏ ⴰⵙ ⵉⵏⵏⴰ ⴱⵉⵔⵏⴰⵔ. 
ⵓⵔ ⵉⵇⵇⵉⵎ ⵛⵉ ⵖⴰⵔⵙ ⵉⵥⵓⵕⴰⵏ ⴰⴽⴷ ⵜⵎⵓⵔⵜ ⵏⵏⵙ. ⵓⵛⴰ ⵉⴳⴳⴰ ⴰⵙ ⵍⵄⵇⵍ ⴰⴼⵕⴰⵏⵚⵉⵚ 
ⵏⵏⵉ, ⵏⵜⵜⴰ ⵉⵙⵙⵏ ⴷⵉ ⴷⴷⵓⵏⵉⵜ. ⵉⵏⵏⴰ ⴰⵙ ⵛⴽⴽ ⵔⵓⵅⴰ ⵜⴷⴷⴰⵔⴷ ⵉⵛⵜ ⵏ ⵜⵓⴷⴰⵔⵜ ⵏⵏⴹⵏⵉ, 
ⵜⵇⴰⴷ, ⵓⵔ ⵜⵙⵙⵉⵏⴷ ⵜⵚⴱⵃ ⵏⵏⵙ. ⴱⵍⴰ ⵎⴰ ⴰⴷ ⵜ ⵉⵙⵙⵇⵙⴰ, ⵉⵏⵏⴰ ⴰⵙ ⴱⵍⵍⵉ ⵏⵜⵜⴰ ⵔⵓⵅⴰ 
ⵉⵙⵎⵃ ⴷⴳ ⵢⵉⵅⴼ ⵏⵏⵙ ⴰⴽⴷ ⵜⴼⵍⵍⴰⵃⵜ ⵉⵣⴷⵖⵏ ⴷⵉ ⴷⵉⵅⵔ ⵏⵏⵙ ⴷ ⵜⵎⵓⵔⵜ ⵏⵏⵙ. ⵉⴷⵡⵍ ⴷ 
ⵉⵖⴰⵊⴰⵔⵉⵢⵢⵏ1, ⵉⵜⵜⵏⵏⴹ, ⵉⵜⵜⵎⵓⴷⴷⵓ, ⴱⵍⴰ ⵉⵥⵓⵕⴰⵏ ⴷⵉ ⵜⵎⵓⵔⵜ. ⵎⴰ ⵜⵔⵎⵙⴷ ⵎⵉⵏ ⴷ 
ⴰⴽ ⵏⵏⵉⵖ? ⵡⴰⵀ! ⵡⴰⵀ! ⴰⵖⴰⵊⴰⵔⵉ ⵓⵔ ⵉⵜⵜⵙⵍⵉ ⵛⵉ ⵖⴰⵔ ⵜⵎⵓⵔⵜ, ⵎⵉⵏⵣⵉ ⵏⵜⵜⴰ ⵓⵔ ⵖⴰⵔⵙ 
ⵛⵉ ⴱⵓ ⵜⵎⵓⵔⵜ ⵇⵇⴰⵄ. ⵏⵜⵜⴰ ⵉⵙⵍⵍⴰ ⴰⴹⵓ ⵓⵛⴰ ⵉⵙⵍⵍⴰ ⵉ ⵎⴰⵕⵕⴰ ⵉⵙⵍⵉⵜⵏ ⵏ ⵜⵓⴷⴰⵔⵜ 
ⵏⵏⵙ. ⵎⴰ ⵜⵔⵎⵙⴷ ⴰⵢⵉ? ⵡⴰⵀ!... ⵡⴰⵀ! ⴰⴽⴷ ⵡⴰⵡⴰⵍ ⵏⵏⵉ ⵅⴼ ⵉⵖⴰⵊⴰⵔⵉⵢⵢⵏ, ⵉⵏⵏⴰ ⴰⵙ 
ⴱⵉⵔⵏⴰⵔ  ⴰⴷ ⵉⵕⴰⵃ ⵖⵔ ⴱⴰⵕⵕⴰ ⵏ ⴱⴰⵔⵉⵣ, ⴰⴷ ⴷⵉⵏⵏⵉ ⵉⵣⴷⵖ ⵊⴰⵔ ⵉⵖⴰⵊⴰⵔⵉⵢⵢⵏ ⴷ 
ⵉⵏⴱⴱⴰⵛⵏ ⴷ ⴷⵔⴰⵡⵛ. ⵎⵉⵏⵣⵉ ⵓⵔ ⵉⵇⵇⵉⵎ ⵛⵉ ⵉⵣⵎⵎⵔ ⵉ ⵜⵓⴷⴰⵔⵜ ⴰ ⴷⵉⵏⵏⵉ ⵙ ⵎⴰⵢⵏ 
ⴷⴰⵙ ⵜⵡⵛⴰ ⴱⴰⵍⴰⴷⵉⵢⴰ ⴰⴽⴷ ⵔⵛⵔⴰ ⴷ ⵔⵎⵙⵔⵓⴼ ⵏ ⵡⵓⵙⵙⴰⵏ. ⴷⵉⵏⵏⵉ ⵢⵓⴼⴰ ⴰⵙ ⵉⵊⵊ ⵏ 
ⵓⵎⴷⴷⵓⴽⵍ ⵏⵏⵙ ⵉⵛⵜ ⵏ ⵜⴰⴷⴷⴰⵔⵜ ⵏ ⵓⴽⵛⵛⵓⴹ ⴱⵍⴰ ⵜⵉⵏⵄⴰⵛⵉⵏ. « ⵛⵡⴰⵢⵜ ⵓⵛⴰ ⴰⴷ ⴰⴽ ⵙⵎⵃⵖ 
ⴷⵉ ⵜⵣⵇⵇⴰ ⵏⵏⴽ, ⵜⵙⵙⵓⵊⴷⴷ ⵉ ⵉⴷⴱⵉⵔⵏ ⵏ ⴰⵣⵇⵇⴰ. ⵜⵇⴰⴱⴰⵍⴷ ⵜⴰⴱⵃⵉⵔⵜ ⵏⵏⴽ ⵢⵓⵢⵍⵏ. 
ⵜⵣⵎⵎⵔⴷ ⴰⴷ ⵜⵜⴰⵙⴷ ⵖⴰⵔⵉ ⴷⵉⵏⵏⵉ ⵎⵉⵍⵎⵉ ⵎⵎⴰ ⵜⵅⵙⵙⴷ. ⴰⴷ ⴰⴽ ⵊⵊⵖ ⴰⵏⵙⴰ ⵎⴰⵔⴰ 
ⵜⵓⵙⵉⴷ». ⵓⵛⴰ ⵉⵏⵏⴰ ⴰⵙ ⵎⵓⵃⵎⵎⴷ ⴱⵍⵍⵉ ⴰⴷ ⵉⵕⴰⵃ ⴰⴽⵉⴷⵙ ⴰⵔ ⵖⴰ ⵉⵟⵟⴼ ⴰⵎⵛⴰⵏ ⵏⵏⵙ ⵃⵎⴰ 
ⴰⴷ ⵉⵙⵙⵏ ⴰⵎⵛⴰⵏ ⵏⵏⵉ ⴰⵎⵢⴰ ⵉⵛⵡⵡⴰⵔ.

1	 الغجر

ⵜⵏⵏⴰ ⴰⵙ ⵊⵉⵔⵜⵔⵓⴷ ⴱⵍⵍⵉ ⴰⴷ ⵜⵕⴰⵃ ⵖⴰⵔ ⴱⵉⵔⵏⴰⵔ ⴰ ⵅⴰⴼⵙ ⵜⵙⵍⵍⵎ, ⴰⴷ ⵜⵅⵣⵔ 
ⵎⴰⵔⴰ ⵉⵅⵙⵙ ⵉⵜ ⵛⵉ ⵏ ⵜⵎⵙⵍⴰⵢⵜ. ⵜⴰⵀⵉⵔⵉⵜ ⵏⵏⵙ ⵏ ⴼⵓⵔⴷ ⵜⵡⵊⴷ ⵏⵜⵜⴰⵜ ⵓⵔ ⵜⵣⵍⵍⴰ 
ⵡⴰⵍⵓ, ⴰⴷ ⵉⵊⵊ ⴰⵎⵛⴰⵏ ⵏⵏⵙ ⵉⵅⵡⴰ ⴷⵉⵏⵏⵉ ⵏⵜⵜⴰ, ⵍⴱⴷⴰ ⵉⵔⴰ ⵉⵚⴱⵃ, ⵉⵏⴼⴼⵄ…  ⵓⵛⴰ ⵜⵏⵏⴰ 
ⴰⵙ ⵉ ⵎⵓⵃⵎⵎⴷ ⴱⵍⵍⵉ ⵜⵅⵎⵎⵉⵎ ⴰⴷ ⵜⵙⵖ ⵉⵊⵊ ⵏ ⵓⵇⵣⵉⵏ ⵏⵏⴹⵏⵉ ⵃⵎⴰ ⴰⴷ ⵜⵙⴰⵔⴰ ⵙ ⵙⵉⵏ ⵏ 
ⵉⵇⵣⵉⵏⵏ ⵎⴰⵔⴰ ⵓⵔ ⵉⵔⴰ ⵛⴰ ⵏⵜⵜⴰ ⴰⴽⵉⴷⵙ. ⵃⴰⵛⴰ ⴰⵎⵛⵉⵛ ⵏⵏⵉ ⴰⵎⵏⵃⵓⵙ ⵍⴱⴷⴰ ⴰⵇⴰ ⵜ ⵉⵃⵟⵟⴰ 
ⵎⴰⵏⵉ ⴰⴷ ⵉⵙⵙⴰⵔⵙ ⵔⵄⴼⵏ ⵏⵏⵙ. ⵉⵙⵙⵇⵙⴰ ⵜⵜ ⵎⵓⵃⵎⵎⴷ ⵎⴰ ⵄⴰⴷ ⴰ ⵣⵣⴰⵢⵙ ⵜⵏⵏⴹ. ⵍⵍⴰ, 
ⵜⵟⵟⴼ ⵉⵜ ⵜⴰⵎⴷⴷⵉⵜ, ⵉⵔⴰ ⵉⵄⵟⵟⴰ ⵔⵃⴰⵔ, ⵊⵉⵔⵜⵔⵓⴷ ⴷ ⴰⵍⵉⵙ ⴷ ⵔⵓⵛⵉ ⴷ ⵎⵓⵃⵎⵎⴷ 
ⵍⵍⴰⵏ ⴷⴳ ⵓⵙⴰⵍⵓⵏ ⵜⵜⵓⵔⴰⵔⵏ ⵔⴽⴰⵟⵜ. ⵓⵛⴰ ⵜⵓⴷⵙ ⴰⵍⵉⵙ ⵖⴰⵔ ⵊⵉⵔⵜⵔⵓⴷ ⵜⵏⵏⴰ ⴰⵙ: “ⵄⴰⴼⴰⴽ 
ⵉⵔⴰⵔ ⵙ ⵜⵉⴷⵜ, ⵎⴰⵢⵎⵎⵉ ⵜⵎⴰⵔⵔⵉⴷ ⵃⵎⴰ ⴰⴷ ⵜⵕⴰⵃⴷ ⵖⴰⵔ ⵇⴰⵎⴰ ⵏⵏⵎ?” ⵉⵏⵏⴰ ⴰⵙ ⵀⴰⵏⵔⵉ 
ⴱⵢⵉⵔ ⵔⵓⵛⵉ, ⵏⵜⵜⴰ ⵓⵔ ⵉⵜⵜⵉⵇⵉ ⵛⵉ ⴷⴳ ⵉⴹⵚ ⵏⵏⵙ ⵏ ⵣⵉⴽ. ⵏⵜⵜⴰⵜ ⵉⵜⵜⴳⴳ ⴰⵎ ⵡⵓⵛⵛⵏ 
ⵃⵎⴰ ⴰⴷ ⴰⵏⵖ ⵜⵖⵔⴱ ⵡⴰⵀⴰ. ⵓⵛⴰ ⵜⴹⵚⴰ ⵊⵉⵔⵜⵔⵓⴷ ⵙ ⵊⵊⵀⴷ, ⵜⵙⵇⵀⵇⵀ, ⵓⵛⴰ ⴹⵚⴰⵏ 
ⵎⴰⵕⵕⴰ. ⵔⴰ ⴷ ⵡⵏⵏⵉ ⵉⵙⵏⵡⴰⵏ ⴰⵔⴳⴰⵣ ⵏⵏⵉ ⵣⵉ ⴰⵙⵢⴰ ⴷ ⴰⵎⴰⵢⵏⵓ ⵉⵇⵇⵉⵎ ⵉⴹⵚⵚⴰ ⴰⴽⵉⴷⵙⵏ 
ⵏⵜⵜⴰ ⵉⵜⵜⵕⴰⵊⴰ ⴰⵔ ⵓⵏⴳⴳⴰⵔⵓ ⵏ ⵎⴰⵢⵏ ⴰⴷ ⴰⵙ ⵜⵜⵉⵏⵉ ⵜⴰⵃⵓⴷⵔⵉⵜ, ⵓⵛⴰ ⵜⵏⵏⴰ ⴰⵙ ⴷⵖⵢⴰ ⴰⴷ 
ⵉⵊⵊ ⴰⵔ ⵜⵉⵡⵛⵛⴰ ⵜⵉⵛⵍⵉ ⵏⵏⵙ! ⵉⴱⵓⵇⴰ ⵎⵓⵃⵎⵎⴷ ⴰⴽⴷ ⵡⴰⵡⴰⵍ ⴷⵖⵢⴰ ⴷ ⵜⵡⵉⵏⴰⵙⵉⵏ ⵏⵏⵙⵏ 
ⵜⵉⵇⵓⴹⴰⴹⵉⵏ ⵙ ⵜⴰⵙⵓⵔⴰⵔⵜ ⵏ ⵔⴽⴰⵟⵜ. ⵓⵔ ⵉⵙⵙⵉⵏ ⵛⵉ ⵎⵉⵏ ⵜⵜⵏⵏⴰⵏ. ⵎⴰⵛⴰ ⵉⵛⴷⴰⵔ ⴰⴽⴷ 
ⵉⴼⴰⵙⵙⵏ ⵏⵏⵙ, ⵢⵓⵛⴰ ⵔⴰ ⵙ ⵎⴰⵢⵎⵎⵉ ⵜⵎⴰⵕⵕⴰ ⵊⵉⵔⵜⵔⵓⴷ ⴷ ⵎⴰⵢⵎⵎⵉ ⵜⵎⵏⵖⴰ ⴰⵍⵉⵙ 
ⴰⴽⵉⴷⵙ ⵅⴼ ⵓⵎⴰⵔⵔⵉ ⵏⵏⵙ. ⵎⵉⵏⵣⵉ ⵜⴰⵃⵓⴷⵔⵉⵜ ⵉⵔⴰ ⵜⵅⵎⵎⵉⵎ ⴷⴰⵢⵙ ⵜⵎⴷⴷⵉⵜ ⵏⵏⵉ. 

6

ⵔⴷⵛⵓⵔ ⵏ ⵍⵖⴰⵊⴰⵔ

ⵉⵙⴱⴷⴷ ⵓⵏⵥⴰⵕ ⵏⵏⵉ ⵉⴼⵙⵓⵙⵏ ⵉ ⵉⵔⴰ ⵉⵛⵛⴰⵜ ⴷⵉ ⴱⴰⵔⵉⵣ ⴷⴳ ⵡⵓⵙⵙⴰⵏ ⴰ ⵉⵄⴷⵓⵏ. 
ⵢⵓⵊⴰⵔ ⵢⴰⵔ ⵣⴳⴳⵯⴰⵎⵉ ⵢⵓⴳⵓⵔ ⴱⵉⵔⵏⴰⵔ ⵖⴰⵔ ⴱⴰⵕⵕⴰ. ⵓⵎⵉ ⵉⵎⵓⵏ ⴰⴽⵉⴷⵙ ⵎⵓⵃⵎⵎⴷ 
ⴰⵍⴰⵎⵉ ⵉⵡⵡⴹ ⵜⴰⵣⴷⴷⵓⵖⵜ ⵏⵏⵙ ⵜⴰⵎⴰⵢⵏⵓⵜ ⵏ ⵔⵇⵙⴹⴰ. 

ⵉⵅⵙⵙ ⵉⵜ ⴰⴷ ⵉⴷⵡⵍ ⵖⴰⵔⵙ ⴰⴷ ⵅⴰⴼⵙ ⵉⵙⵙⵉⵊⵊ, ⵎⵉⵏⵣⵉ ⵉⵡⵛⵉⵏ ⴰⵡⴰⵍ ⵉ 
ⵡⴰⵢⴰⵡⵢⴰ ⵣⴷⴰⵜ. ⵎⵓⵃⵎⵎⴷ ⵉⵅⵙⵙ ⴰⵙⵉⵊⵊⵉ ⵏⵏⵉ ⵉⴼⵙⵓⵙⵏ ⴰⴷ ⵉⵏⴹⴰⵕ ⵔⵇⵏⴹ. ⴰⵎⵛⵏⴰⵡ 
ⴱⵉⵔⵏⴰⵔ ⵓⵔ ⵉⵣⵎⵎⵔ ⴰⴷ ⵜ ⵉⵙⵙⵉⵡⴹ, ⴰⴷ ⵉⵙⵎⵃ ⴷⵉ ⵜⵣⴷⴷⵉⵖⵜ ⵏⵏⵙ ⵜⴰⵎⴰⵢⵏⵓⵜ. 
ⵎⴰⵛⴰ ⴱⵍⴰ ⵜⵓⵔⴷⴰ, ⵖⴰⵔⵙ ⵎⴰⵏⵉ ⵖⴰ ⵉⵙⵏⵡⵊⵉ ⴰⵎⵖⵔⴰⴱⵉ ⵏⵏⵉ ⵎⵉⵍⵎⵉ ⵎⵎⴰ ⵉⵅⵙⵙ ⴰⴷ 
ⵉⵏⴹⴰⵕ ⵔⵇⵏⴹ. 

ⵜⵏⵏⴰ ⴰⵙ ⵜⵔⵓⵊⵉⵔⴷ: ⴰⴷ ⵅⴰⵙ ⵜⴽⴽ ⵖⵔ ⵓⵃⴼⴼⴰⴼ ⴰⵟⴰⵍⵢⴰⵏⵉ ⵍⵡⵉⴷⵊⵉ ⵎⵉⵏⴰⵔⴷⵉ. 
ⵔⴰ ⴷ ⵏⵜⵜⴰⵜ ⵜⵏⵏⵓⵎ ⵜⵜⵕⴰⵃ ⴷⵉⵏⵏⵉ ⵖⴰⵔ ⵓⵙⵍⵓⵏ ⵏⵏⵙ ⴰⵎⵥⵥⵢⴰⵏ ⵏ ⴷⴷⵔⴰⵡⵛ. ⵓⵔ ⵜⵇⵇⵉⵎ 
ⵛⴰ ⵉⵜⵜⵔⵉⵇⵇⴰ ⵣⵣⴰⵢⵙ ⴰⴷ ⵜⵜⵕⴰⵃⵖ ⵖⴰⵔ ⵓⵙⴰⵍⵓⵏ ⵏ ⵎⴰⴷⴰⵎ ⴱⵉⵛⵓⵏ ⵜⴰⵃⴼⴼⴰⴼⵜ ⵏ 
ⵜⵎⵖⴰⵔⵉⵏ. ⵜⵜⵅⵙⵙⴰ ⴰⵟⴰⵍⵢⴰⵏⵉ ⵏⵏⵉ ⵙ ⵜⴼⵙⵓⵙⵉ ⵏ ⵉⴼⴰⵙⵙⵏ ⵏⵏⵙ ⴷ ⵉⴹⵓⴹⴰⵏ ⵏⵏⵙ ⵉⵍⴳⴳⵯⴰⵖⵏ 
ⵅⵎⵉ ⵉⵜⵜⴼⴰⴼⴰ ⴰⵙ ⴷⴳ ⵓⵛⵡⵡⴰⴼ ⵏⵏⵙ. ⵏⵜⵜⴰ, ⵓⵔ ⵉⵙⵙⵉⵡⵉⵍ ⵛⴰ ⴰⵟⵟⴰⵚ ⴰⵎ ⵜⵛⴽⴽⴰⵎⵜ 
ⵜⵏⵏⵉ ⵜⴰⴼⵕⵏⵚⵉⵚⵉⵜ. “ⴰⴷ ⴰⴽ ⵉⵙⵉⵖ ⵙⵙⵏⵏⵉ, ⵅⴼ ⵓⵄⵔⵓⵔ ⵏ ⵅⴰⵍⵜⵉ ⵜⴰⵏⵜⵉⵜⵉⵏ  ⵖⴰⵔ 
ⵔⴷⵛⵓⵔ ⵏ ⵉⵖⴰⵊⴰⵔⵉⵢⵢⵏ… ⵎⴰⵔⴰ ⵜⵅⵙⴷ”. ⵎⴰⵛⴰ ⵏⵜⵜⴰ ⵉⵙⵙⵄⴹⵕ ⴰⵙ, ⵉⵏⵏⴰ ⴰⵙ ⴰⴷ 
ⵉⵕⴰⵃ ⴷⵉ ⵜⵍⴷⵉⵜ ⵏⵏⵉ ⵉⵣⵣⵓⵖⵓⵔⵏ ⵉⵢⵙⴰⵏ ⵃⵙⵏ ⴰⵙ. ⵓⵛⴰ ⵉⵏⵏⴰ ⴰⵙ ⵉⵜⵜⵎⵍⵍⵉⵖ ⴰⴽⵉⴷⵙ: 
ⴰⵔ ⵜⵡⴰⵔⴰⵜ ⵜⵏⵏⴹⵏⵉ ⴰⴷ ⵏⵕⴰⵃ ⴱⴰⵕⵕⴰ ⴷⵉⵏⵏⵉ ⵢⵉⵔⵉⵡ ⵔⵃⴰⵔ, ⵜⵣⵎⵎⴰⵔⴷ ⴰⴷ ⵜⵍⵎⴷⵉⴷ 
ⴰⴷ ⵜⵏⴷⵀⴷ ⵟⵟⵓⵎⵓⴱⵉⵏ ⵙ ⴷⴼⴼⵉⵔ ⴷⵖⵢⴰ. ⵎⴰⵔⴰ ⵄⴰⴷ ⵟⵟⵓⵎⵓⴱⵉⵏ ⵏⵏⵎ ⵜⵣⵎⵎⴰⵔ ⴰⴷ 
ⵜⵜⵓⴳⵓⵔ ⵖⴰⵔ ⵣⴷⴰⵜ. ⵎⵓⵃⵎⵎⴰⴷ ⵓⵔ ⵉⵔⴰ ⵛⴰ ⵉⵙⵙⵏ ⵃⴰ ⴰⵎⵣⵔⵓⵢ ⵏ ⵜⵅⴷⴷⴰⵎⵉⵏ ⵉⵅⴷⵎⵏ 
ⵖⴰⵔ ⵊⵉⵔⵜⵔⵓⴷ, ⵉⵙⵙⵏ ⵔⴰ ⴷ ⵎⵛⵃⴰⵍ ⵏ ⵟⵟⵓⵎⵓⴱⵉⵏⴰⵜ ⵉ ⵜⴳⴳⴰ. ⵣⵉ ⵅⴰⵍⵜⵙ ⴱⴰⵡⵍⵉⵏ ⴰⵔ 
ⵅⴰⵍⵜⵙ ⵜⴰⵏⵜⵉⵏ. ⴰⵟⵟⴰⵚ ⵏ ⵓⵙⴱⴷⴷⵉ ⴷⴳ ⵉⴱⵔⵉⴷⵏ ⵉⴷ ⴰⵙⵏ ⵜⴳⴳⴰ ⵟⵟⵓⵎⵓⴱⵉⵏ ⵏⵏⵉ, ⵉⵔⴰ 

ⵜⴹⵃⴰⵏ ⵙ ⵅⵎⵉ ⵜⵏ ⵜⵜⴰⵊⵊⴰ ⴷⴳ ⵓⴱⵔⵉⴷ. ⴳ ⵓⵎⴰⵍⴰⵙ ⵉⵄⴷⵓⵏ ⵄⴰⵡⴷⵏⵜ ⴰⵙ ⵜⵉⵃⵓⴷⵔⵉⵢⵉⵏ 
ⵏⵏⵉ ⵎⵉⵏ ⴰⵙⵏⵜ ⵉⵎⵙⴰⵔⵏ ⴰⴽⴷ ⵟⵟⵓⵎⵓⴱⵉⵏ ⵏⵏⵉ ⵜⴰⵄⴼⴼⴰⵏⵜ ⴷⴰⵜ ⵉ ⵜⵡⵡⴰⵔⵜ ⵏ ⵉⴱⵔⴳⵎⵎⵉ ⵏ 
ⵍⵓⴽⵙⴰⵎⴱⵓⵔⵖ ⵏⵉⵛⴰⵏ. ⵜⵓⴳⵉ ⴰⴷ ⵜⵏⵀⵣ ⴰⵍⴰⵎⵉ ⵜⵜ ⵄⴰⵏⵏ ⵉⵔⴳⴰⵣⵏ ⵏ ⵔⵎⵅⵣⵏ ⵃⵎⴰ ⴰⴷ ⵢⴰⴼ 
ⵎⴰⵏⵉⵙ ⴰⴷ ⵉⵄⴷⵓ ⴰⵎⵖⴰⵔ ⵏ ⵛⵓⵢⵓⵅ ⵖⴰⵔ ⵓⵎⵛⴰⵏ ⵏⵏⵙ. 

ⵜⵡⵃⵍ ⵙ ⵟⵟⵓⵎⵓⴱⵉⵏ ⵏⵏⵙ ⵜⴰⵣⴰⵢⴽⵓⵜ, ⵓⵔ ⴷⴰⵢⵙ ⵛⵉ ⴰⵎⵙⵎⵍ, ⵓⵔⴰ ⵜⴰⵎⵙⵔⴰⴳⵜ, 
ⵓⵔⴰ ⵜⴰⴼⴰⵢⵜ, ⵓⵔⴰ ⵜⴰⵣⵉⵢⴰⴼⵜ. ⵓⵔ ⵜⵣⵎⵎⵔⴷ ⴰⴷ ⵅⴰⴼⵙ ⵜⵄⵎⵎⴷⴷ ⵓⵔⴰ ⴷⴳ ⵢⵉⵊⵊ ⵏ 
ⵓⵙⴰⵔⵉ ⴷ ⴰⵎⵥⵥⵢⴰⵏ ⴷⵉ ⵜⴱⵃⵉⵔⵜ ⵎⴰⵏⵉ ⵜⵣⴷⴷⵖ ⵎⵉⵍⴷⵔⵉⴷ ⴰⵍⴷⵔⵉⵛ, ⵏⵉⵖ ⴰⴷ ⵜⵕⴰⵃ 
ⵖⴰⵔ ⵜⴰⴷⴷⴰⵔⵜ ⵏ ⴱⵉⴽⴰⵙⵓ ⵉ ⵢⵓⴷⵙⵏ. ⵉⵏⵏⴰ ⴰⵙ ⴰⵎⴷⴷⵓⴽⵍ ⵏⵏⵙⵏ ⵉⵄⴷⵍⵏ ⵟⵟⵓⵎⵓⴱⵉⵏ ⴷⵉ 
ⵍⴳⴰⵔⴰⵊ ⵎⴰⵏⵉ ⵜⵜⵏⵓⵙ ⵟⵟⵓⵎⵓⴱⵉⵏ ⵏⵏⵉ ⵎⴽⵓⵔ ⵜⴰⵎⴷⴷⵉⵜ. ⵉⵡⴽⴽⴷ ⵅⴰⴼⵙⵏ ⴱⵍⵍⵉ ⵓⵔ 
ⵉⵇⵇⵉⵎ ⴷⴰⵢⵙ ⴱⵓ ⵜⵉⵣⵉ ⴷ ⵜⵉⵇⵇⵜ. ⵔⴰ ⴷ ⵊⵓⵔⵊ ⵎⴰⵔⵜⵉⵏⵉ, ⴰⵎⴷⴷⵓⴽⵯⵍ ⵏⵏⵙⵏ, ⵉⵏⵏⴰ 
ⴰⵙⵏ, ⵉⵅⵙⵙ ⵉⵜⵜ ⴰⴷ ⵜⵏⴷⵀ ⵜⴰⵎⵔⵣⵓⵜ ⵏⵏⵉ ⵏ ⵟⵟⵓⵎⵓⴱⵉⵏ ⵖⴰⵔ ⵜⴰⴷⴷⴰⵔⵜ ⵏ ⵏⵀⵔ ⵏⵏⵙⵏ 
ⴷⵉ ⵜⴰⵖⴰⵎⴰ, ⵎⴰⵛⴰ ⵊⵉⵔⵜⵔⵓⵜ ⵜⵓⴳⵉ ⴰⵙⵏ. ⵜⵄⴷⵍ ⵉⵜⵜ ⵜⵊⵊⴰ ⵜⵜ ⴰⴷ ⵣⵣⴰⵢⵙ ⵜⵏⵀⵣⵣ ⵃⴰ 
ⴷⵔⵓⵙⵜ ⵏ ⵡⵓⵙⵙⴰⵏ ⵡⴰⵀⴰ ⴰⵔ ⵖⴰ ⵜⵅⵛⵛ ⴼⵓⵔⴷ ⵏⵏⵙ ⵜⴰⵎⴰⵢⵏⵓⵜ. ⴰⵎⵛ ⴰⵙ ⵏⵏⴰⵏ ⴷⵉ ⵜⵡⵓⵔⵉ 
ⵃⵎⴰ ⴷⴰⵢⵙ ⵉⵙⵉⵏ ⵉⵏⵓⴹⴰⵏ ⵉⴼⵕⴰⵏⵚⵉⵚⵏ ⵏ ⵔⴱⴰⵔⵓⴹ. ⵎⴰⵛⴰ ⴰⵎⵉⴽⴰⵏⵉⴽ ⵏⵏⵉ ⵉⵟⵟⴼ ⵜⴰⵖⵏⵏⴰⵏⵜ 
ⴰⴽⴷ ⵟⵟⵓⵎⵓⴱⵉⵏ ⵏⵏⵉ ⴰⵔ ⵖⴰ ⵉⵄⴷⵍ ⵉⵜⵜ. ⵉⵏⵏⴰ ⴰⵙ ⵉ ⵊⵉⵔⵜⵔⵓⴷ ⴰⴷ ⵜⵕⴰⵊⴰ ⴰⵔ ⵖⴰ ⴷ 
ⵉⴷⵡⵍ ⵡⵏⵏⵉ ⵜ ⵉⵅⴷⵎⵏ ⵣⵉ ⵜⵉⴳⴳⴰ ⵏⵏⵙ. ⵎⴰⵛⴰ ⵉⵄⵟⵟⴰ ⵅⴰⴼⵙⵏ ⴰⵟⵟⴰⵚ, ⴰⵎⵛ ⵏⵏⵓⵎⵏ ⵜⴳⴳⵏ 
ⵊⵊⵉⵔ ⵏ ⵡⴰⴽⵓⴷ ⴰ. ⵉⵜⵜⵔⵉⵇⵇⴰ ⵣⵣⴰⵢⵙⵏ ⵜⴰⵙⵓⵔⴰⵔⵜ ⴷ ⵓⵖⵉⵎⵉ.«ⵓⴼⴼ, ⵛⵎⵎ ⵜⵙⵙⵏⴷ 
ⵊⵊⵉⵔ ⴰ ⵉⵜⵜⵎⵏⴷⵔⵏ!» ⵉⵔⵉⵇⵇ ⵣⵣⴰⵢⵙ ⴰⵡⴰⵍ ⴰ, ⵓⵛⴰ ⴰⵎⵏⵏⵉ ⵜⵇⵇⵉⵎ ⵜⵄⴰⵡⴰⴷ ⴰⵙ. 

ⵜⵉⵙⴽⵔⵓⵜⵉⵏ ⵏ ⵓⴱⴰⵅⵔⵉⵊ ⵎⴰⵕⵕⴰ ⵕⵥⵎⵏⵜ, ⵜⵉⵟⵟⴰⵡⵉⵏ ⵜⵜⵖⵉⵎⴰⵏⵜ ⵔⵛⴳⵏⵜ ⴷⵉ 
ⵜⴱⵃⵉⵔⵜ ⵏ ⵍⵓⴽⵙⴰⵏⴱⵓⵔⵖ. ⴷⵉⵏⵏⵉ ⵎⴰⵏⵉ ⵜⵜⵖⵉⵎⴰⵏⵜ ⴰⵟⵟⴰⵚ ⵏ ⵜⵉⵏⵏⵉ ⵉⵙⵢⴰⵎⵏ, ⵓⵙⵉⵏⵜ 
ⵉⴷ ⵙ ⵉⵃⴰⵔⵎⵓⵛⵏ ⴰⴷ ⵉⵔⴰⵔⵏ, ⴰⴷ ⵏⴷⵔⵏ ⵔⵇⵏⴹ. ⴷⵉⵏⵏⵉ ⵔⴰ ⴰⵟⵟⴰⵚ ⵏ ⵉⵡⵙⵙⵓⵔⴰ ⴷ 
ⵉⵎⵄⴹⵓⵔⵏ ⵙ ⵉⵄⴽⴽⴰⵣⵏ ⵏ ⵓⵎⵙⴳⵏⴼⵓ. ⵎⵓⵃⵎⵎⴷ ⵉⵜⵜⴹⵀⵕ ⵉⴱⴱⵉⵔⵀ ⵏⵜⵜⴰ ⵉⵄⴷⵓ ⵙⵏⵏⵉ, 
ⵎⵙⵍⵍⵎⵏ, ⵉⵙⵙⵇⵙⴰ ⵉⵊⵊ ⵏ ⵓⵎⴷⴷⵓⴽⵍ ⵉⵙⵙⵏ ⵉⵜ ⴷⵉⵏⵏⵉ. ⵉⵛⵉⵢⵢⴰⵔ ⴰⵙ ⵙ ⵓⴼⵓⵙ: “ⵎⵉⵏ 
ⵜⴳⴳⴷ ⴷⴰⵏⵉⵜⵉⵏ, ⵎⵙⵢⵓ ⵔⵉⵛⴰⵔ?” “ⵓⵔ ⵜⴳⴳⵖ ⵡⴰⵍⵓ! ⵉⵔⵉⵖ ⵛⵡⴰⵢⵜ ⵡⴰⵀⴰ ⵎⴰ ⴷⴰⵢⵉ 
ⵇⵇⵉⵎⵏ ⵣⴳ ⵡⵓⵙⵙⴰⵏ ⴷⵉ ⴷⴷⵓⵏⵉⵜ ⴰ ⵎⴰⵛⴰ ⵀⴰ ⵇⴰ ⵜⵡⴰⵔⵉⴷ ⴰ ⵎⵙⵢⵓ ⵔⵉⵛⴰⵔ, ⵜⴷⵡⵍ 
ⴷ ⵜⴼⵓⴽⵜ ⵄⴰⵡⴷ, ⵉⵚⴱⵃ ⵡⴰⵙⵙ ⴰ”. ⵢⵓⴳⵓⵔ ⵎⵓⵃⵎⵎⴷ ⵉⵜⵜⵙⵍⴰ ⴰⵙ ⵉⵜⵜⵏⵏⴰ: “ⵜⴼⵓⴽⵜ 
ⵜⵜⵕⴰⵃ ⵜⵜⴰⵙ ⴷ, ⵏⵛⵛⵉⵏ ⵅⵎⵉ ⵏⵜⵜⵕⴰⵃ ⵓⵔ ⴷ ⵏⵜⴷⵡⵉⵍ!” 

ⴰⴷ ⵇⵇⵉⵎⵖ ⵍⴱⴷⴰ ⵜⵜⵅⵎⵎⵉⵎⵖ ⴷⵉ ⵔⴷⵛⵓⵔ ⵏⵏⵉ ⵏ ⵉⵖⴰⵊⴰⵔⵉⵢⵢⵏ, ⵎⵓⵃⵎⵎⴷ ⵓⵔ 
ⵉⵔⵉ ⵉⵙⴱⴷⴷⴰ ⴰⵡⴰⵍ ⵅⴼ ⵏⵃⵉⵜ ⵏⵏⵉ, ⴰⵅⵎⵉ ⵜⵡⴰⵔⵉⵖ ⵜ ⵔⵓⵅⴰ ⵙ ⵜⵉⵟⵟⴰⵡⵉⵏ ⵉⵏⵓ.

ⴷⵡⵍⵖ ⵖⴰⵔ ⵎⴰ ⴷⴰⵢⵉ ⵉⵊⵊⴰ ⵣⵉ ⵜⵡⵔⵉⵇⵉⵏ, ⵃⵎⴰ ⴰⴷ ⴰⴼⴰⵖ ⵛⵉ ⵏ ⵜⵎⵙⵍⴰⵢⵜ ⵏ ⵡⴰⴽⵓⴷ 
ⵏⵏⵉ. ⵅⵣⵔⵖ ⴷⵉ ⵎⴰ ⵢⵓⵔⴰⵏ, ⵜⵜⴰⵛⵉⵖ ⴰⵅⵎⵉ ⴰⵔⵣⵣⵓⵖ ⴷⵉ ⵜⵉⵙⵉ ⵏ ⵜⵙⵖⴷⴰ ⵉⵏⵓ. ⴳⴳⵯⴷⵖ 
ⴰⴷ ⵉⵔⵉⵖ ⵜⵜⵓⵖ ⵉⵎⵙⴰⵔⵏ ⴷ ⵜⴼⵔⴰⵙ ⵏⵉⵖ ⴰⴷ ⴰⴳⴳⵯⵊⵖ ⵅⴼ ⵎⴰ ⵉⵎⵖⴰⵔⵏ ⵅⴰⴼⵉ. ⵡⴰⵅⵅⴰ 
ⴰⵎⵏⵏⵉ ⵓⵔ ⵜⵜⵓⵖ ⵛⴰ ⵎⴰ ⵜ ⵉⵛⵇⴰⵏ ⴷⴳ ⵓⵎⵛⴰⵏ ⵏⵏⵉ, ⴷ ⵡⵉ ⴷⴰⵙ ⵉⵔⵉⵇⵇⵏ ⴷⵉⵏⵏⵉ ⵣⴳ ⵉⵡⴷⴰⵏ 
ⵏⵏⵙ.

ⵔⵓⵅⴰ ⵣⵎⵎⴰⵔⵖ ⴰⴷ ⴰⵔⵉⵖ ⴽⵓⵔⵛⵉ ⵅⴰⴼⵙ. ⵎⴰⵛⴰ ⵉⵅⵙⵙ ⴰⵢⵉ ⵣⴷⴰⵜ ⴰⴷ ⵅⵎⵎⵖ 
ⴷⵉ ⵙⵙⵉ ⵎⵓⵃⵎⵎⴷ ⵏⵜⵜⴰ ⵉⵜⵜⵄⴰⵡⴰⴷ ⵅⴼ ⵜⵙⵄⴷⴰ ⵏⵏⵉ ⵙ ⵢⵉⵊⵊ ⵏ ⴷⴷⴰⴱ ⵏ ⵓⵇⵍⵍⵇ. 
ⴰⵎⵛⴰⵏ ⵏⵏⵉ ⵏ ⵉⵖⴰⵊⴰⵔⵉⵢⵢⵏ ⵉⵔⴰ ⵙⴱⵃ ⵖⴰⵔⵙ, ⵉⵜⵜⵄⴰⵡⴰⴷ ⵅⴰⴼⵙ ⵎⵍⵉⵃ. ⵎⴰⵛⴰ ⵏⵛⵛ, ⴰⴷ 
ⴰⵡⵎ ⵎⵎⵍⵖ ⵜⴰⵎⵢⴰⵙⴰ ⵏⵏⵉ ⵜⴰⵥⴰⵢⴽⵓⵜ ⵊⴰⵔ ⵎⵓⵃⵎⵎⴷ ⴷ ⵓⵎⵛⴰⵏ ⵏⵏⵉ. ⵎⴰⵕⵕⴰ ⵎⵉⵏ ⴷⴰⵢⵉ 
ⵉⵄⴰⵡⴷ ⴷⴳ ⵉⵙⴳⴳⵯⴰⵙ ⵉⵄⴷⵓⵏ, ⵓⵙⵉⵏ ⴰⵢⵉ ⴷ ⵖⴰⵔ ⵓⵣⵍⵍⵉⴼ. ⵔⵓⵅⴰ ⵙ ⵜⵉⴷⵜ ⵙⵢⴰⴼⵖ 
ⴰⴼⵔⴰⵢ ⵉⵎⵙⴱⴹⴰ. ⵜⵜⴰⵛⵉⵖ ⵓⵔ ⴷ ⵏⵛⵛ, ⵜⵜⴰⵛⵉⵖ ⴰⵅⵎⵉ ⴷ ⵏⵛⵛ ⴷ ⵙⵙⵉ ⵎⵓⵃⵎⵎⴷ, 
ⵓⴼⵉⵖ ⴰⵣⵍⵍⵉⴼ ⵏⵏⵙ ⵉⴷⵡⵍ ⴷ ⵡⵏⵏⵉ ⵉⵏⵓ, ⵓⴼⵉⵖ ⵉⵅⴼ ⵉⵏⵓ ⵜⵜⵏⵏⵓⴹⵖ ⴷⴳ ⵓⵎⵛⴰⵏ ⵏⵏⵉ ⵎⵉⵔⵉⵡ, 
ⵉⵛⵛⵓⵔⵏ ⵙ ⵓⵛⴰⵔ ⴷ ⵉⵛⵓⴹⴰⴹ ⵉⴱⴰⵕⴱⵛⵏ ⴷ ⵡⴰⴳⴳⵓ ⴷ ⵊⵊⵓ ⴷ ⴷⴷⴰⴱ ⵏⵏⵉ ⵏ ⵢⵉⵙⵍⵉ ⵙ 
ⵢⵉⵎⴰⵏⵜ ⵏⵏⵙ, ⵉ ⵜⵓⵖⴰ ⵎⵓⵃⵎⵎⴷ ⵉⵔⴰ ⵉⵜⵜⵅⵙⵙⴰ ⴰⵟⵟⴰⵚ ⵏ ⵡⵓⵙⵙⴰⵏ. 

ⵜⵜⵡⴰⵔⵉⵖ ⵜ ⵉⴹⵕ ⴷ ⵣⴳ ⵜⵍⴷⵉⵜ ⵏⵏⵉ ⵉ ⵜⵜⵉⵏⵉⵏ ⴰⵙ«ⵓⵎⵏⵉ ⴱⵓⵙ», ⵉⵜⵜⵎⵙⴰⴼⴰⴹ 
ⴰⴽⴷ ⵡⵏⵏⵉ ⵉⵏⴷⵀⵏ. ⵉⴳⴳⵓⵔ ⵛⵡⴰⵢ ⵛⵡⴰⵢ ⴰⵅⵎⵉ ⴷ ⵏⵛⵛ ⵉⴳⴳⵓⵔⵏ ⴷⴳ ⵓⵎⵛⴰⵏ ⵏⵏⵙ, ⵔⵅⵣⵔⴰⵜ 
ⵏⵏⵙ ⵄⴰⵡⴷ ⵇⵇⵉⵎⵏⵜ ⵔⵙⵇⵏⵜ ⴷⵉ ⵜⵣⴷⴷⴰⵖ ⵏⵏⵉ ⵏ ⵟⵟⵓⵎⵓⴱⵉⵏ, ⵛⵉ ⵉⴷⵍⴰ, ⵛⵉ ⵉⵄⴰⵔⵔⴰ. 
ⵜⵉⵇⵏⴱⵉⵏ ⵏ ⵓⴼⵙⴰⵔ ⴷ ⵉⵀⴷⵓⵎⵏ ⵓⴼⴼⵏ ⵎⵙⴱⴹⴰⵏ ⴷ ⵉⵇⴰⵔⵇⴰⵛⵏ. ⴰⵟⵟⴰⵚ ⵏ ⵉⵡⴷⴰⵏ, ⵉⵔⵡⵉ 
ⵍⵃⴰⵔ, ⵓⵔ ⵜⵙⴼⵔⵉⵣⴷ ⵉⵃⵔⵎⵓⵛⵏ ⵉⵎⵥⵥⵢⴰⵏⵏ ⵣⴳ ⵉⵢⴰⵣⵉⴹⵏ ⴷ ⵔⴱⵀⴰⵢⵎ ⴷ ⵉⵟⴰⵏ ⴷ 
ⵉⵔⴼⴰⵏ ⵉⵇⵏⵏ ⵖⴰⵔ ⵜⵉⵡⵡⵓⵔⴰ ⵏ ⵜⵣⴷⴷⴰⵖ ⵏ ⵓⴽⵛⵛⵓⴹ ⴷ ⵔⵇⵙⴹⴰ ⴷ ⵜⵍⴷⵉⵜⵉⵏ. ⵅⵣⵣⵔⵖ 
ⴷⴳ ⵡⴰⵟⵟⴰⵚ ⵏⵏⵉ ⵏ ⵉⵡⴷⴰⵏ ⵉⵛⵛⴰⵜⵏ ⵜⴰⵎⵊⴰ ⴷ ⵍⵖⵉⵟⴰ. ⵛⵉ ⵣⵣⴰⵢⵙⵏⵜ ⵕⵥⵥⵏⵜ, ⵎⵏⴹⵕⵏⵜ 
ⴷⵉⵏⵏⵉ ⵊⴰⵔ ⵛⴰⵔ ⴷ ⵔⵖⵉⵙ.

ⵉⵏⵏⴰ ⴰⵙ ⴱⵉⵔⵏⴰⵔ: “ⵜⵓⵖⴰ ⵇⴷⵄⵖ ⵔⴰⵢⴰⵙ ⵉⵏⵓ ⵣⴳ ⵓⵙⵉⵊⵊⵉ ⵏⵏⴽ ⵜⵡⴰⵔⴰⵜ ⵏⵏⴹⵏⵉ, ⵓⵛⴰ 
ⵓⴼⵉⵖ ⵉⵎⴷⴷⵓⴽⴰⵍ ⵡⵉⵏⵏⴹⵏⵉ ⴰⵎⵛ ⵜⵏ ⵜⵡⴰⵔⵉⴷ”. ⵓⵛⴰ ⵉⵎⵎⵍ ⴰⵙ ⵙⵉⵏ ⵏ ⵉⵎⴷⴷⵓⴽⴰⵍ, ⵜⵓⵖⴰ 
ⵉⵇⵇⵉⵎ ⴰⴽⵉⴷⵙⵏ ⵖⴰⵔ ⵜⵡⵡⴰⵔⵜ ⵏ ⵓⴽⵛⵛⵓⴹ ⵏ ⵜⴰⴷⴷⴰⵔⵜ ⵏⵏⵙ ⵡⴰ ⴷ ⴳⵓⵏⵣⴰⵍⵓ, ⴰⵎⴷⴷⵓⴽⵍ 
ⵉⵏⵓ ⵣⵉ ‘ⴱⴱⵉⵔⵓ1’.. ⵓⵔ ⵙⵙⵉⵏⵖ ⵍⵇⵓⴷⵔⴰ ⵉ ⵜ ⵉⵜⵜⴰⵡⵉⵏ ⴷ ⵖⴰⵔ ⵜⴰⵎⴷⵉⵏⵜ ⴰ ⵜⴰⵄⴼⴼⴰⵏⵜ. 
ⵡⴰⵀ! ⵏⵜⵜⴰ, ⵉⵙⵙⵓⵏⵓⵖ ⵜⴰⵡⵓⵔⵉ ⵏⵏⵙ ⴷⵉ ⵜⵙⵏⴳⴰⵍⵜ ⵏ ⵊⴰⵏ ⴳⴰⴱⵔⵉⵢⵉⵍ ⴷⴰⵔⴰⵏⵢⵉ, ⵎⴰⵏⵉ 

1	 Piru

ⵜⵕⴰⵃ ⴰⵍⵉⵙ ⵟⵓⴽⵍⴰⵙ. ⵏⵜⵜⴰ ⵉⵙⵙⵏ ⵉⵜⵜ ⴰⵟⵟⴰⵚ, ⵔⴰ ⴷ ⵏⵜⵜⴰⵜ ⵜⵙⵙⵏ ⵉⵜ. ⵃⴰⵛⴰ ⵡⴰ ⴷ 
ⴰⵎⴷⴷⵓⴽⵍ ⵉⵏⵓ, ⵎⵓⵍⴷⵓⴼⴰⵏ, ⴰⵖⴰⵊⴰⵔⵉ, ⴰⴷ ⵜ ⵉⵙⵙⴳⴳⵯⵊ ⵕⴱⴱⵉ ⵣⵉ ⵏⵃⵉⵜ ⴰ ⵏⵉⵖ ⵣⵉ 
ⵜⵇⴱⵉⵍⵜⴰ ⵏ ⵉⵖⴰⵊⴰⵔⵉⵢⵢⵏ. ⵔⴰ ⴷ ⵏⵛⵛ ⵜⵓⴼⵉⴷ ⴰⵢⵉ ⵙⵉⵡⵍⵖ ⴰⵙⵏ ⵅⴰⴽ ⴷⴳ ⵢⵓⵔ ⴰ ⵉⵄⴷⵓⵏ 
ⵙ ⵓⵏⵥⴰⵕ, ⵓⵔ ⵏⵎⵙⴰⴳⴰⵔ ⵛⵉ ⴰⴽⵉⴷⵙ. ⵓⵛⴰ ⵉⵏⵏⴰ ⴰⵙ ⴱⵉⵔⵏⴰⵔ: “ⵉⵎⵍⵉ ⵓⵔ ⵉⵔⴰ ⵛⴰ ⴷ 
ⵙⵉⴷⵉ ⵕⴱⴱⵉ, ⵉⵎⵍⵉ ⵓⵔ ⵜⵓⴼⵉⴷ ⴰⵏⵖ ⵛⵉ ⵏⴷⴷⴰⵔ. ⵉⵔⴰ ⵓⵏⵥⴰⵕ ⵄⵍⴰⵢⵏ ⵉⵡⵉ ⴰⵏⵖ”.

ⵉⵇⵇⵉⵎ ⵎⵓⵃⵎⵎⴷ ⵉⵅⵣⵣⵔ ⴷⴳ ⵉⵡⴷⴰⵏ ⵏⵏⵉ ⵉⵎⴹⴰⵕⵏ ⵙ ⵓⵏⵥⴰⵕ. ⵓⵔ ⵄⵔⵉⵎⵏ ⵡⴰⵍⵓ 
ⵣⵉ ⵎⴰ ⵉⵔⵣⵎⵏ: “ⵜⵜⵅⵙⵖ ⵛⴽⴽ, ⵎⵓⵡⴰⵀ...1, ⵎⴰⵛⴰ ⵓⵔ ⵣⵎⵎⴰⵔⵖ ⴰⴷ ⵙⵎⵃⵖ ⴷⵉ 
ⵜⵡⵙⵙⴰⵔⵜ ⴰ ⴷⴷⵔⵉⵡⵛⴰⵜ ⴰ ⵏ ⵔⴱⵀⴰⵢⵎ ⵉⵏⵓ ⵡⵃⴷⵙⵏⵜ ⴷⴳ ⵓⴹⴰⵕ ⴰ. ⵓⵔ ⴷⴰⵢⵉ ⵜⴻⵜⵜⵓ 
ⵛⵉ ⴰ ⴰⵎⴷⴷⵓⴽⵍ ⵉⵏⵓ. ⵜⵜⵙⴰⵊⵊⴰⴷ ⵅⴰⴼⵉ ⵍⴱⴷⴰ ⴰⴷ ⵛⴽⴽ ⵅⵣⵔⵖ”. ⵃⴰⵛⴰ ⴰⵖⵉⵎⵉ ⵏⵏⵉ ⴷⵉ 
ⵔⵄⵡⵉⵏ ⴷⴰⵢⵙ ⵙ ⵟⵉⴱⵜ ⴷ ⵢⵉⵊⵊ ⵏ ⴷⴷⴰⴱ ⴷ ⵜⵛⵓⵏⵉ. ⵢⵏⵏⵉ ⴷⵉⵏⵏⵉ ⵉⵇⵇⵉⵎⵏ ⵙⵃⵓⵙⵙⴰⵏ ⵙ 
ⵡⴰⵢⴰⵡⵢⴰ, ⵏⵏⵜⵏⵉ ⵜⵜⵎⵙⴳⴷⴰⵍⵏ ⵙ ⵉⵏⵖⵎⵉⵙⵏ ⴷ ⵓⵛⴽⴽⵎ. ⵉⵙⵙⵏ ⵎⵓⵃⵎⵎⴷ ⵔⵓⵅⴰ ⴽⵓⵔⵛⵉ 
ⵅⴼ ⵉⵎⴷⴷⵓⴽⴰⵍ ⵏⵏⵙ ⵉⵎⴰⵢⵏⵓⵜⵏ. ⵉⵙⵙⵏ ⵎⴰⵢⵏ ⵉⵍⵍⴰⵏ ⴷ ⵔⵃⴰⵚⵓⵕ. ⵎⴰ ⵉⵃⴷⴰⵊ ⴱⵏⴰⴷⵎ ⵃⵎⴰ 
ⴰⴷ ⵉⵎⵓⵏ ⴰⴽⴷ ⵡⵏⵏⵉⴹⵏ. ⵎⵓⵍⴷⵓⵍⴼⴰⵏ, ⵓⵔ ⵉⵙⵙⵉⵏ ⵛⴰ ⵎⴰⵏⵉⵙ ⴷ ⵢⵓⵙⴰ. ⴰⵎ ⵉⵖⴰⵊⴰⵔⵉⵢⵢⵏ 
ⵏⵏⵉ ⴷⵉⵏⵏⵉ ⵎⴰⵕⵕⴰ, ⵜⵃⴰⵊⵉⵜ ⵏⵏⵙ ⵜⵎⵖⴰⵔ. ⵏⵜⵜⴰ ⵉⵍⵓⵍ, ⴷⴳ ⵜⵍⴷⵉⵜ ⵏⵏⵉ ⵉⵏⴷⵀⵏ ⵉⵢⵙⴰⵏ. 
ⵏⵜⵜⴰ, ⵉⵛⵛⴰⵜ ⵜⴰⵎⵊⴰ ⵙ ⵉⴼⴰⵙⵙⵏ ⵏⵏⵙ ⵃⵎⴰ ⴰⴷ ⵉⴷⴷⴰⵔ. ⴰⵅⵎⵉ ⵉⵜⴻⵜⵜⴰⵔ.. ⵛⵉ ⵏ 
ⵜⵡⴰⵔⴰⵜⵉⵏ ⵉⵜⵜⵛⴼⴼⴰⵔ ⵙ ⴱⵙⵙⵉⴼ, ⵅⵎⵉ ⵓⵔ ⵉⵜⵜⵉⴼ ⵛⴰ ⵎⴰⵢⵏ ⵖⴰ ⵉⵛⵛ. ⵓⵔ ⵉⵣⵎⵎⴰⵔ 
ⵎⵓⵃⵎⵎⴷ ⴰⴷ ⵉⵙⵙⵏ ⴷⴷⴰⴱ ⵏⵏⵉ ⵏ ⵜⵇⵎⵉⵊⵊⴰⵜ ⵉ ⵢⴰⵕⵕⴹ ⴰⵖⴰⵊⴰⵔⵉ ⵏⵏⵉ, ⵎⴰ ⵏ ⵓⵡⵜⵎ ⵏⵉⵖ ⵎⴰ 
ⵏ ⵜⵡⵜⵏⵜ. ⵉⵖⴰⵊⴰⵔⵉⵢⵢⵏ ⴰⵎⵏⵏⵉ ⵍⵍⴰⵏ, ⵓⵔ ⵉⵣⵎⵎⴰⵔ ⵃⴷⴷ ⴰⴷ ⵉⴼⵔⵔⵣ ⵊⴰⵔ ⵜⵉⵇⵎⵉⵊⴰⵜⵉⵏ 
ⵉ ⵉⵜⵜⵕⴹⵏ. ⵃⴰⵛⴰ ⴳⵓⵏⵣⴰⵍⵓ, ⵓⵔ ⵉⵜⵜⴹⵀⵕ ⵛⵉ ⵉⵀⵡⵏ, ⵉⴳⴳⴰ ⴰⵅⵎⵉ ⵏⵏⵉⵢⵜ ⵏⵏⵙ ⵜⴳⴳⵯⵊ, 
ⵉⵅⵎⵎⵔ ⵙⵙⴰⵔ ⵏⵏⵙ. ⵄⵍⴰⵢⵏ ⵉⵙⵙⵏ ⵎⴽⵓⵔ ⵉⵊⵊ ⴷ ⴽⵓⵔⵛⵉ. ⵉⵥⵕⴰ ⴱⵉⵔⵏⴰⵔ, ⴱⵍⵍⵉ 
‘ⴰⴱⵉⵔⵓ’ ⵏⵏⵉ ⴷ ⴰⵎⴷⴷⵓⴽⵍ ⵢⵓⴷⵙⵏ ⵖⴰⵔ ⵢⵉⵛⵜ ⵏ ⵜⵎⴰⵔⵉⵜ ⵜⵛⵏⵄ. ⵉⵏⵏⴰ ⴰⵙ ⵔⴰ ⴷ ⵏⵜⵜⴰⵜ 
ⵜⵅⵙⵙ ⵜⵉⵔⵡⵉⵃⵉⵏ, ⵜⴻⵜⵜⴰⵔⵉ ⵉⴷⵍⵉⵙⵏ. ⵔⴰ ⴷ ⵏⵜⵜⴰⵜ ⵖⴰⵔⵙ ⴰⵙⴰⵍⵓⵏ ⵏⵏⵙ ⵏ ⵜⵙⴽⵍⴰ ⴷⵉ 
ⴱⴰⵔⵉⵣ. ⵉⵇⵇⵉⵎ ⵉⵜⵜⵡⴽⴽⴷ ⵅⴼ ⵡⴰⵙⵙⴰⵖ ⵏⵏⵙ ⴰⴽⴷ ⴳⵓⵏⵣⴰⵍⵓ « ⴰⵏⴰⵢⵉⵙ ⵏⵉⵏ» ⵛⴽⵜⴰ ⵣⵉ 
ⵢⵉⵛⵜ ⵏ ⵜⵡⴰⵔⴰⵜ ⵏⵏⵉⵖ ⴰⴽ ⴰⵙⵙⴰⵖ ⵏⵏⵙ. ⵎⴰⵢⵏ ⴷⴰⴽ ⵉⵜⵜⵎⵙⴰⵔⵏ ⴰⴽⴷ ⵉⵙⵙⴰⵖⵏ ⵉⵜⴻⵜⵜⵓⴷ 
ⵍⴱⴷⴰ. ⵉⵏⵏⴰ ⴰⵙ ⵎⵓⵍⴷⵓⴼⴰⵏ ⴱⵍⵍⵉ ⵉⵜⵜⵎⵙⴰⴳⴰⵔ ⴰⴽⵉⴷⵙ ⵛⵉ ⵏ ⵜⵡⴰⵔⴰⵜⵉⵏ ⴷⵉ«ⵜⴱⵃⵉⵔⵜ ⵏ 
ⵍⵉⵍⴰⴽ» ⵎⴰⵏⵉ ⵜⵏⵢⵔⴰⵡⵏ ⵉⵏⵣⵓⵔⵏ ⴷ ⵉⵔⴳⴰⵣⵏ ⵏ ⵜⵙⴽⵍⴰ ⴷ ⵛⵉ ⵏ ⵉⵎⴰⵔⵉⵜⵏ ⵣⵉ ⵎⵉⵔⵉⴽⴰⵏ ⴰⵎ, 
ⵀⵉⵎⵉⴳⵡⴰⵢ ⵙⴽⵓⵜ ⴼⵉⵜⵣⵊⵉⵔⴰⵍⴷ, ⵀⵏⵔⵉ ⵎⵉⵍ, ⵔⴰ ⴷ ⵙⴰⵏⴷⵔⴰⵔ ⵉⴼⴼⵖⵏ ⵉⵜⵜⵖⵉⵎⴰ 
ⴷⵉⵏⵏⵉ ⵎⴽⵓⵔ ⵡⴰⵙⵙ. ⵎⴰⵛⴰ ⴰⵎⵛ ⵙⵙⵏⵖ ⴰⵍⵢⵉⵙ ⴰ ⵍⴱⴷⴰ ⵜⵜⴹⵕⵕⵖ ⴰⵎⵉⵔⵉⴽⴰⵏⵉ ⵎⵉⵍⵔ. 
ⵉⵜⵜⴹⵀⵕ ⴰⵅⵎⵉ ⵉⵙⵙⴷⵃⴰ ⵛⵡⴰⵢⵜ ⴱⵉⵔⵏⴰⵔ ⵣⵉ ⵡⴰⵡⴰⵍ ⴰ, ⵏⵜⵜⴰ ⵉⵄⴷⵍ ⴰⵖⵉⵎⵉ ⵏⵏⵙ 

ⵙⵏⵏⵊ ⵉ ⵍⴽⵓⵔⵙⵉ, ⵓⵛⴰ ⵉⵥⵥⵕ ⴳⵓⵏⵣⴰⵍⵓ ⵉⵏⵏⴰ ⴷ ⴱⵍⵍⵉ ⵉⵖⴰⵊⴰⵔⵉⵢⵢⵏ ⵓⵔ ⵙⵙⵉⵏⵏ ⴰⴷ 
ⵔⵎⵙⵏ ⵊⴰⵔ ⵡⵉⵏⵏⵉ ⵉⵎⵇⵇⵔⴰⵏⵏ! “ⵛⴽⴽ, ⵜⵎⴰⵔⵔⵉⴷ ⴰⵟⵟⴰⵚ ⵙ ⵜⴰⵎⵊⴰ ⵏⵏⵉ, ⵜⵅⵣⵣⵔⴷ ⵃⴰ 
ⵎⴰⵢⵏ ⵉⵜⵜⵡⴹⵀⴰⵕⵏ ⴷ ⵉⴼⵔⴰⵏⴽⴰⵜⵏ ⵏⵏⵉ ⵏ ⵉⵎⵄⵄⴰⵛⵏ ⵉⵜⵜⵡⴰⴳⴳⵏ ⴷⵉ ⵓⵛⴰⵛⵉⵡ ⵏⵏⴽ ⵉⵛⵕⴳⵏ ⴰ 
ⵉⵎⵅⵙⵉ ⵉⵏⵓ” ⵏⵜⵜⴰ, ⵉⴹⵚⵚⴰ ⵉⵜⵜⵎⵍⵍⵉⵖ ⴰⴽⵉⴷⵙ. ⵜⵓⵖⴰ ⴳⵓⵏⵣⴰⵍⵓ ⵉⵙⵙⵏⵀⵣⵣⴰ ⵍⴽⴰⵙ 
ⵏⵏⵙ ⵊⴰⵔ ⵉⴹⵓⴹⴰⵏ ⵏⵏⵙ ⵉⵜⵜⴰⵔⵊⵉⵊⵊⵉⵏ ⵏⵜⵜⴰ, ⵉⵙⵙⴰⵡⴰⵍ ⵅⴼ ⵜⵎⵥⵢⴰⵏⵜ ⴷ ⵜⵎⵇⵇⵔⴰⵏⵜ. ⵉⵏⵏⴰ 
ⴰⵙⵏ ⴱⵍⵍⵉ ⵜⴰⵎⵖⴰⵔⵜ ⵅⵎⵉ ⴰⵇⴰ ⵜⵜ ⴰⴽⴷ ⵓⵔⴳⴰⵣ ⵓⵔ ⵉⵔⴰ ⵛⵉ ⴷ ⵉⵛⵜ ⵏ ⵜⵎⵙⵍⴰⵢⵜ 
ⵜⵎⵖⴰⵔ. “ ⵎⴰⵛⴰ ⵜⵜⵉⵏⵉⵏ ⴱⵍⵍⵉ ⵏⵜⵜⴰ ⴷ ⵓⵔⴳⴰⵣ ⵏⵏⵙ…”  ⵓⵛⴰ ⵉⵎⵇⴰⵟⵄ ⴰⴽⵉⴷⵙ ⵄⴰⵡⴷ 
ⵉⵏⵏⴰ ⴰⵙ: “ⴰⵇⴰ ⵜⵜ ⴷⵉⵏⵏⵉ ⴰⴽⵉⴷⵙ ⵡⴰⵀⴰ. ⵓⵔ ⵉⵣⵎⵎⵔ ⴰⴷ ⵉⴳⴳ ⵡⴰⵍⵓ. ⵛⴽⴽ ⵜⵙⵙⵏⴷ 
ⴱⵍⵍⵉ ⵏⵜⵜⴰ ⵉⵜⵜⵉⵔⵃⵉⵎ ⵖⴰⵔ ⵜⵎⵖⴰⵔⵉⵏ ⵃⵎⴰ ⴰⴷ ⵢⴰⵔⵉ ⵉⴷⵍⵉⵙⵏ ⵓⵔⵉⵙⵃⵉⵏ. ⵡⴰⵀⴰ! 
ⵏⵜⵜⴰ, ⵓⵔ ⵉⵔⵉ ⵛⵉ ⴷ ⵓⵔⴳⴰⵣ ⵏⵏⵙ ⵙ ⵜⵉⴷⵜ. ⵓⵎⵉ ⴰⵎⵏⵏⵉ, ⵏⵜⵜⴰ ⴷ ⴰⵔⴳⴰⵣ ⵏ ⵜⵎⵖⴰⵔⵉⵏ 
ⵏ ⴷⴷⵓⵏⵉⵜ ⵎⴰⵕⵕⴰ, ⵜⵉⵏⵏⵉ ⵏ ⵓⵎⵉⵔⵉⴽⴰⵏ ⴷ ⴼⵕⴰⵏⵚⴰ ⴷ ⵍⵢⵓⵏⴰⵏ ⴷ ⵍⵢⴰⴱⴰⵏ, ⵉⵜⵜⵏⵏⴹ ⴰⵙⵏⵜ 
ⵎⴰⵔⵔⴰ ⵃⵎⴰ ⴰⴷ ⵉⵔⵉⵏⵜ ⴰⴽⵉⴷⵙ. ⵎⴰⵛⴰ ⵔⵓⵅⴰ ⵉⴷⵡⵍ ⴷ ⴰⵚⵎⵎⴰⴹ ⴰⵎⵛ ⵙⵙⵏⵖ...”. ⵓⵛⴰ 
ⵉⵎⵇⴰⵟⵄ ⴰⴽⵉⴷⵙⵏ ⴱⵉⵔⵏⴰⵔ ⵃⵎⴰ ⴰⴷ ⵉⵙⵙⴰⴷⴰⵔ ⵣⵉ ⵥⵥⴳⴰ ⵏⵏⵉ. “ⵀⴰⵇⴰ ⵜⵜⵡⴰⵔⵉⴷ, 
ⵜⵙⵍⵉⴷ ⴰ ⴰⵖⴰⵊⴰⵔⵉ, ⵄⵔⴰⵢⵏ ⴰⴷ ⵜⵥⵕⴷ ⴷⴰ, ⴷⵉ ⴱⴰⵕⵕⴰ ⴰ ⴰⵏⴰⵢⵉⵙ ⵙ ⵢⵉⵎⴰⵏⵜ ⵏⵏⵙ. 
ⵏⵜⵜⴰⵜ ⵍⴱⴷⴰ ⵜⵜⵡⴽⴽⴰⴷ ⵃⵎⴰ ⴰⴷ ⵜⵜⵙⵙⵊⵊⴰ ⵅⴼ ⵜⵇⴱⵉⵍⵜ ⵏⵏⵖ. ⵃⵎⴰ ⴰⴷ ⵜⵎⵙⵓⵄⵔⵓⴼ 
ⴰⴽⵉⴷⵏⵖ, ⴰⵎⵏⵏⵉ ⵉⵏⵏⴰ ⴰⵏⵖ ⴳⵓⵏⵣⴰⵍⵓ. ⵓⵔ ⵜⵎⴰⵕⵕⴰ ⵛⵉ, ⵢⴰⵍⵍⴰⵀ ⴰⴷ ⵏⴷⵡⵍ ⵖⴰⵔ ⵜⵎⵊⴰ ⵃⵎⴰ 
ⴰⴷ ⵏⴼⵔⵃ ⵙ ⵜⵡⴰⵙⵉⵜ ⵏ ⵓⵎⴷⴷⵓⴽⵍ ⵉⵏⵓ ⵉⵄⵣⵣⵏ, ⵎⵡⴰ!”.

ⵜⴷⵡⵍ ⵏⵃⵉⵜ ⵏⵏⵉ ⴱⴰⵕⵕⴰ ⵉ ⴱⴰⵔⵉⵣ ⴷ ⵉⵛⵜ ⵏ ⵜⵣⴷⴷⵉⵖⵜ ⵏⵏⴹⵏⵉ ⵉ ⵎⵓⵃⵎⵎⴷ. ⵉⵇⵇⵉⵎ 
ⵍⴱⴷⴰ ⵉⵜⵜⵕⴰⵃ ⵖⴰⵔⵙ ⵏⵉⵖ ⵉⴷⴳⴳⵍ ⴷ ⵣⵣⴰⵢⵙ, ⴰⵅⵎⵉ ⵢⵓⴼⴰ ⵜⴰⵇⴱⵉⵍⵜ ⵏⵏⵙ ⴷⵉⵏⵏⵉ ⴰⴽⴷ 
ⵉⵖⴰⵊⴰⵔⵉⵢⵢⵏ ⵏⵏⵉ ⵉⴷ ⵉⵏⵏⵓⴼⵙⵔⵏ … ⵡⵉⵏⵏⵉ ⴷⵉⵏⵏⵉ ⵉⵎⵏⴹⵕⵏ, ⵓⵔ ⵙⵙⵉⵏⵏ ⵎⴰⵢⵎⵎⵉ ⴰⵇⴰ ⵜ 
ⴷⵉⵏⵏⵉ ⴷ ⵎⴰⵢⵎⵎⵉ ⴱⴷⵍⵏ ⵜⴰⵎⵓⵔⵜ ⵙ ⵜⵎⵓⵔⵜ ⵏⵏⴹⵏⵉ. ⵉⵙⵙⵄⴷⴰ ⴰⵟⵟⴰⵚ ⵣⵉ ⵜⵎⴷⴷⵉⵜ 
ⵏⵜⵜⴰ ⵓⵔ ⵉⵣⵎⵎⴰⵔ ⴰⴷ ⵉⵟⵟⵚ, ⵎⴰⵛⴰ ⵉⵙⵙⵏⵜⵉ ⵉⵜⵜⵏⴰⵎ ⴰⴽⴷ ⵓⵙⵓⵔⵙ ⵏⵏⵙ ⴰⵎⴰⵢⵏⵓ ⵛⵡⴰⵢ 
ⵛⵡⴰⵢ. ⵏⵏⵓⵎⵏ ⵉⵎⵣⵣⵓⵖⵏ ⵏⵏⵙ ⴰⴽⴷ ⵓⵙⵇⴰⵔⵇⴱ ⵏ ⵜⵙⵔⵙⵉⵜ ⵏ ⵍⴽⴰⵜⵉⴷⵔⴰⵍ ⵏ ⵙⴰⵏ ⵙⵓⵍⵉⵙ, 
ⵉ ⵢⵓⴷⵙⵏ ⵖⴰⵔ ⵜⴰⴷⴷⴰⵔⵜ ⵏ ⴷⵓ ⴼⵍⵓⵔⵉⵙ. ⵓⵔ ⴷⵉⵏⵏⵉ ⵇⵇⴰⵄ ⵙⵃⵉⵙⵙ ⵉⵜⵜⵎⴰⵔⵏⵉ ⵅⴼ 
ⵓⵙⵇⴰⵔⵇⴱ ⵏ ⵜⵙⵔⵙⵉⵜ ⵏⵏⵉ ⵃⵎⴰ ⴰⴷ ⵜⴰⴼ ⵊⵉⵔⵜⵔⵓⴷ ⴰⵕⵕⴰⵃⵜ ⵏⵏⵙ ⴷ ⵃⵎⴰ ⵓⵔ ⵉⵜⵜⴼⴼⵖ 
ⵓⵏⵖⵎⵉⵙ ⵏⵏⵙ ⴰⵎⴰⵢⵏⵓ. ⵎⴰⵛⴰ ⵎⴰⵕⵕⴰ ⴰⵢⵜ ⴱⴰⴱ ⵏ ⴱⴰⵕⵕⴰ ⵏⵏⵉ, ⵉⵔⴰ ⵙⵙⵏⵏ ⴽⵓⵔⵛⵉ ⵅⴼ 
ⵜⴰⴷⴷⴰⵔⵜ ⵏⵏⵉ. ⴷ ⵜⵉⵅⴷⴷⴰⵎⵉⵏ ⵉⵔⴰ ⵙⵙⵏⵏⵜ ⵃⵙⵏ ⵣⵣⴰⵢⵙ, ⵜⵜⵅⵙⵙⴰⵏⵜ ⴰⴷ ⵙⵙⵓⴼⵖⵏⵜ 
ⵉⵏⵖⵎⵉⵙⵏ ⵏ ⵙⵉⵏ ⵏ ⵜⵎⵉⵔⵉⴽⴰⵏⵉⵢⵉⵏ ⵏⵏⵉ ⴷ ⵎⴰ ⵉⵙⵏⵓⴼⴼⵔ ⵏ ⵎⵓⵃⵎⵎⴷ ⴷⵉ ⵜⴰⴷⴷⴰⵔⵜ 
ⵏⵏⵉ. ⵉⴼⵔⵔⵣ ⴰⵢⵉ ⵎⵓⵃⵎⵎⴷ ⴷⵉ ⵛⵉ ⵏ ⵜⵡⵔⵉⵇⵉⵏ: «ⵡⴰⵅⵅⴰ ⴽⵓⵔⵛⵉ ⵉⵔⴰ ⵉⴼⴰⵣ ⴷⵉ 
ⵜⴰⴷⴷⴰⵔⵜ ⵏⵏⵉ, ⵣⵎⵎⵔⵖ ⴰⴷ ⵉⵏⵉⵖ ⴱⵍⵍⵉ ⵏⵛⵛ ⴷⵡⵍⵖ ⴷ ⵉⵊⵊ ⵣⵉ ⵜⵡⴰⵛⵓⵏⵜ ⵏⵏⵉ». ⴰⵎⵢⴰ 

ⵉⴼⵔⵔⵣ ⵎⵓⵃⵎⵎⴰⴷ ⴷⵉ ⵛⵉ ⵏ ⵜⵡⵔⵉⵇⵉⵏ ⵏⵏⵙ. ⵎⴰⵛⴰ ⵜⴰⵡⴰⵛⵓⵏⵜ ⵏⵏⵉ ⵏ ⵜⵅⴷⴷⴰⵎⵉⵏ ⴷ 
ⵉⵅⴷⴷⴰⵎⵏ ⵜⵏⵀⵣⵣⴰⵏ ⴷⵉⵏⵏⵉ ⴰⵎ ⵜⵉⴽⴹⴼⵉⵏ, ⵜⴰⵎⴷⴷⵉⵜ ⴷ ⵡⴰⵙⵙ ⵃⵎⴰ ⴰⴷ ⵙⵙⵓⵢⵓⵔⵏ ⵅⴼ 
ⵜⵣⵍⵍⵉⵜ ⵏ ⵜⴽⴹⴼⴰ, ⵜⴰⵎⵄⴳⴰⵣⵜ, ⵜⴰⵎⴰⵔⵅⵓⵜ. 

ⵎⵓⵃⵎⵎⴷ ⵉⵔⴰ ⵉⵏⵏⵓⵎ ⴰⴽⴷ ⵜⵏⵎⵢⵉⵔⵜ ⴷ ⵡⴰⵡⴰⵍ ⴷ ⵔⵅⴰⴹⴰⵕ ⵏ ⵜⴰⴷⴷⴰⵔⵜ ⵏⵏⵉ. 
ⵉⵜⵜⵣⵢⵢⴰⴼ ⵜⴰⵄⵊⵊⴰⵊⵜ ⵎⴰⵔⴰ ⵉⵜⵜⵡⴰⵔⴰ ⵜⵜ ⵅⴼ ⵜⵎⴰⵡⵉⵏ ⵏ ⵜⵡⵔⵉⵇⵉⵏ ⵢⵓⵢⵍⵏ ⵅ ⵔⵃⵢⵓⴹ. 
ⵉⵙⵎⵇⵓⴷⴷⴰ ⵜⵏⵜ ⵏⵉⵛⴰⵏ ⵅⵎⵉ ⵜⵏⵜ ⵉⵜⵜⵡⴰⵔⴰ ⵎⵢⵍⵏⵜ. ⵜⵓⵖⴰ ⵉⵜⵜⴳⴳ ⵎⴰⵏⴰⵡⵢⵏⵏⵉ, ⵏⵜⵜⴰ 
ⵉⵅⵙⵙ ⵜⴰⴷⴷⴰⵔⵜ ⵏⵏⵙ, ⵎⴰⵛⴰ ⵊⵉⵔⵜⵔⵓⴷ ⵅⵎⵉ ⵜ ⵜⵜⴰⴼ ⴰⵎⵏⵏⵉ, ⵜⵅⵣⵣⵔ ⴷⵉ ⴰⵍⵉⵙ, 
ⵓⵛⴰ ⵜⵜⵉⵏⵉ ⴰⵙ: “ⵓⵔ ⵏⵏⵉⵖ ⴰⵎ ⵛⴰ ⴱⵍⵍⵉ ⵜⴰⴷⴷⴰⵔⵜ ⴰ ⵜⵃⴷⴰⵊ ⴰⵔⴳⴰⵣ?!” ⵡⵏⵏⵉ ⵖⴰ ⴷ 
ⵢⴰⵙⵏ ⵖⴰⵔ ⵜⴰⴷⴷⴰⵔⵜ ⵏ ⴷⵉ ⴼⵍⵓⵔⵉⵙ, ⴰⴷ ⵢⴰⴼ ⵎⵓⵃⵎⵎⴷ ⵉⵜⵜⴳⴳ ⵛⵉ ⵏ ⵜⵎⵙⵍⴰⵢⵜ. 
ⵏⵜⵜⴰ ⵄⵎⵎⴰⵕⵚ ⵓⵔ ⵉⵜⵜⵊⵊⵉ ⵛⵉ ⵉⴼⴰⵙⵙⵏ ⵏⵏⵙ ⴼⴰⵇⵛⵖⵔ. ⴰⴷ ⵜ ⵜⵜⵡⴰⵔⵉⴷ ⵍⴱⴷⴰ ⵙ 
ⵙⵙⴰⵡⴰⵍ ⴷ ⴰⵇⵓⴹⴰⴹ, ⵉⵙⵙⵉⵔⵉⴹ “ⴼⵓⵕⴷ” ⵏ ⵅⴰⵍⵜⵙ ⴽⵓⴷⵉⴼⴰ. ⵏⵉⵖ ⴰⴷ ⵜ ⵜⵜⵡⴰⵔⵉⴷ 
ⵉⵄⴷⴷⵍ ⵛⵉ ⵏ ⵟⵟⴰⴱⵍⴰ ⵏⵉⵖ ⴷ ⵛⵉ ⵏ ⵓⴽⵡⴰⴷⵔⵓ ⵏ ⵓⴽⵛⵛⵓⴹ ⵉⵏⵏⵓⴼⵙⵔ ⵏⵉⵖ ⵉⵙⵙⵉⵖⴰ ⴰⴼⵓⵙ 
ⵉ ⵛⵉ ⵏ ⵜⵅⴷⴷⴰⵎⵜ ⵏⵉⵖ ⴷ ⵓⵅⴷⴷⴰⵎ, ⵉⴽⵙⵙⵉ ⵏⵉⵖ ⵉⵙⵔⵓⵙⴰ ⵏⵉⵖ ⵉⵙⵢⴰⵎ ⵉⴷⴱⵉⵔⵏ ⵏⵉⵖ 
ⵉⵙⵙⴰⵡ ⵉⴱⵓⵇⴰⵍ ⴷⵉ ⵜⵣⵇⵇⴰ.

ⵏⵜⵜⴰ, ⵍⴱⴷⴰ ⵉⵜⵜⵖⵉⵎⴰ ⵉⵙⵇⴰⵔ. ⴰⵇⴰ ⵜ ⵉⵙⵙⴰⵡⴰⵍ ⵏⵉⵖ ⵉⵜⵜⴰⵔⵉ ⵜⵓⴷⴷⴰⵔⵜ ⵏⵏⵙ. 
ⵜⵓⴷⴰⵔⵜ ⵏⵏⵙ ⵜⵓⵖⴰ ⵜⵜⵡⵟⵟⴰ ⴷ ⴰⵎ ⵓⵏⵥⴰⵕ ⵏ ⵍⵃⵙⵙ. ⵓⵔ ⵜⵜⵅⵙⵙ ⵉⵜ ⵛⴰ ⴰⵍⵉⵙ, ⵍⴱⴷⴰ 
ⵜⵜⵣⴰⵡⴰⵔ ⵉⵜ, ⵜⵜⵏⵏⴰ ⴰⵙ: “ⵜⵜⵡⴰⵔⵉⵖ ⵛⵛⴽ ⵜⵙⵇⴰⵔⴷ, ⵙⵙⵉⵡⵍ, ⵉⵏⵉ ⵛⵉ ⵏ ⵜⵎⵙⵍⴰⵢⵜ”. 
ⵓⵛⴰ ⵉⵏⵏⴰ ⴰⵙ ⴱⵍⵍⵉ ⵏⵜⵜⴰ ⵉⵜⵜⵅⵙⵙⴰ ⴰⴷ ⵉⵙⵇⴰⵔ ⵅⵎⵉ ⵓⵔ ⵉⵜⵜⴰⴼ ⵎⵉⵏ ⴰⴷ ⵢⵉⵏⵏⵉ. ⵛⵎⵎ 
ⵜⵙⵙⴰⵡⴰⵍⴷ ⴷⵉ ⴽⵓⵔⵛⵉ, ⵏⵛⵛ ⵉⵜⵜⵔⵉⵇⵇⴰ ⵣⵣⴰⵢⵉ ⴰⴷ ⵅⵎⵎⵖ ⴷⵉ ⵎⵉⵏ ⵜⵏⵏⵉⴷ. ⵡⴰⵅⵅⴰ 
ⴰⵍⵉⵙ ⵜⵜⵣⴰⵡⴰⵔ ⵉⵜ, ⵎⴰⵛⴰ ⵏⵜⵜⴰⵜ ⵜⵜⵅⵙⵙⴰ ⴰⴷ ⵜⵜⵙⵍⴰ ⵉ ⵜⵏⴳⵍⵉⵙⵜ ⵏⵏⵙ, ⵡⴰⵅⵅⴰ 
ⴷⵔⵓⵙ ⵜⵚⴱⵃ ⵎⴰⵎⵎⵛ ⵉⵙⵙⵓⴼⵓⵖ ⵉⵜ ⵉⴷ ⵙ ⵡⴰⵡⴰⵍ ⵏⵏⵙ ⵉⴼⵙⵓⵙⵏ. ⴷ ⵡⴰⵡⴰⵍ ⵏⵏⵉ ⵉⵎⵢⵍⵏ 
ⵉⵜⵜⴳⴳⵏ ⵉⵡⴷⴰⵏ ⵏ ⵟⴰⵏⵊⴰ. ⵃⴰⵛⴰ ⵊⵉⵔⵜⵔⵓⴷ ⵉⵜⵜⵔⵉⵇⵇⴰ ⵣⵣⴰⵢⵙ ⴰⴷ ⵉⵙⵙⵉⵡⵍ ⴰⴽⵉⴷⵙ 
ⵙ ⵜⴼⵕⴰⵏⵚⵉⵚⵜ ⵎⵉⵏⵣⵉ ⵉⵙⵙⵏ ⵉⵜⵜ ⴰⵟⵟⴰⵚ. ⵡⴰⵅⵅⴰ ⵉⵙⵙⴰⵡⴰⵍ ⵙ ⵜⵙⴱⴱⴰⵏⵢⵓⵜ ⵃⵙⵏ.

ⵓⴼⵉⵖ ⴷⵉ ⵜⵉⵡⵔⵉⵇⵉⵏ ⵏⵏⵙ ⵎⴰⵏⵉ ⵉⵍⵎⴷ ⵜⵓⵜⵍⴰⵢⵉⵏ ⵏⵏⵉ ⵉⵙⵙⴰⵡⴰⵍ. ⴰⵎⵛⵏⴰⵡ ⴰⵍⵎⵎⵓⴷ 
ⴰⵎⵣⵡⴰⵔⵓ ⵏ ⵜⵄⵕⴰⴱⵜ ⵉⵙⵙⵏⵜⵉ ⴷⵉ ⵟⴰⵏⵊⴰ, ⵎⴰⵏⵉ ⵉⵍⵓⵍ ⴷ ⵎⴰⵏⵉ ⵉⵙⵄⴷⵓ ⵜⵓⴷⴰⵔⵜ ⵏⵏⵙ, 
ⵙⵖⵓⵔⵏⵜ ⵉⴼⵇⵉⵔⵏ ⴷⵉⵏⵏⵉ. ⵉⵖⵔⴰ ⵔⴰ ⵖⴰⵔ ⵛⵉ ⵣⵉ ⵉⵎⵓⵙⵏⴰⵡⵏ ⵅⵉ ⴼⴰⵙ. ⵡⴽⴽⴷⵖ ⴱⵍⵍⵉ 
ⵉⵖⵔⴰ ⵔⴰ ⵖⴰⵔ ⵔⴼⵇⵉⵀ ⵍⴽⵜⵜⴰⵏⵉ. ⵉⵍⵎⴷ ⵜⴰⵙⴱⴱⴰⵏⵢⵓⵜ ⴷⵉ ⵟⴰⵏⵊⴰ, ⵢⴰⵔⵏⵉ ⵉⵍⵎⴷ ⵉⵜⵜ 
ⴰⵟⵟⴰⵚ ⵓⵎⵉ ⵉⵅⴷⵎ ⴷⵉ ⵜⵙⵏⴱⴷⴰⴷⵜ ⵜⴰⵙⴱⴰⵏⵢⵓⵜ. ⵃⴰⵛⴰ ⵜⴰⴼⵕⴰⵏⵚⵉⵚⵜ ⵉⵍⵎⴷ ⵉⵜⵜ 
ⵅⴼ ⵓⴼⵓⵙ ⵏ ⵢⵉⵊⵊ ⵏ ⵓⵔⴳⴰⵣ ⴷ ⴰⴳⵣⴰⵢⵕⵉ ⴰⵙⵙⴰⵖ ⵏⵏⵙ: « ⴽⴷⵓⴷⵓ ⵍⴳⴰⵣⵓⵍⵉ» ⵏⵜⵜⴰ ⴷ 

ⵜⵓⵔⵊⵎⴰⵏ ⵏ «ⵙⴰⴷⵔ ⴰⵍ ⴰⵄⴹⴰⵎ»: ⵍⵃⴰⵊ ⴰⵍ ⵎⴰⵇⴰⵕⵕⵉ. ⵢⴰⵔⵏⵉ ⵉⵍⵎⴷ ⵉⵜⵜ ⵓⵎⵉ ⵉⵕⴰⵃ 
ⵖⴰⵔ ⵎⴰⵕⵙⵉⵍⵢⴰ ⴰⴷ ⵉⵖⴰⵔ ⴷⵉⵏⵏⵉ.

ⴷⵉ ⴱⴰⵔⵉⵣ, ⵉⵔⴰ ⵉⵙⵙⴰⵡⴰⵍ ⵜⴰⴼⵕⴰⵏⵚⵉⵚⵜ ⴷⵉ ⴱⴰⵕⵕⴰ ⴷ ⵜⴰⴷⴷⴰⵔⵜ. 
ⵊⵉⵔⵜⵔⵓⴷ ⵉⵔⴰ ⵜⴻⵜⵜⵅⵙⵙⴰ ⴰⴷ ⵉⵙⵙⵉⵡⵍ ⴰⴽⵉⴷⵙ ⵙ ⵜⴼⵕⴰⵏⵚⵉⵚⵜ. ⵎⴰⵛⴰ ⵜⴻⵜⵜⵇⵙⵉⵃ 
ⵅⴰⵙ ⴰⴷ ⵉⵙⵙⵉⵡⵍ ⵜⴰⵏⴳⵍⵉⵙⵜ ⵏⵏⵙ ⵓⵔ ⵉⵙⴳⴳⴷⵏ ⵛⵉ ⴰⴽⴷ ⵉⵎⴷⴷⵓⴽⴰⵍ ⵏⵏⵙ ⵅⵎⵉ ⴰⴽⵉⴷⵙⵏ 
ⵉⵜⵜⵎⵙⴰⴳⴰⵔ ⴰⵎⴰⵛⵏⴰⵡ, ⵛⵉⵔⵓⵡⵓⴷ ⴰⵏⴷⵉⵔⵙⵓⵏ ⴷ ⵀⵉⵎⵉⵏⴳⵡⴰⵢ ⵃⴰⵛⴰ ⵜⴰⵙⴱⴱⴰⵏⵢⵓⵜ 
ⵏⵏⵙ, ⴰⴷ ⵜⵜ ⵉⵊⵊⴰ ⴰⵔ ⴰⴷ ⵉⵎⵙⴰⴳⴰⵔ ⴰⴽⴷ ⴱⵉⴽⴰⵙⵓ ⵜⵡⴰⵔⴰⵜ ⵏⵏⴹⵏⵉ. ⴱⵉⴽⴰⵙⵓ, ⴱⵉⴽⴰⵙⵓ, 
ⵉⴷⵡⵍ ⴰⵙⵙⴰⵖ ⴰ ⵉⵛⵏⵄ ⵖⴰⵔⵙ ⴰⵟⵟⴰⵚ. ⵣⴳⴳⵯⴰⵎⵉ ⵉ ⴷ ⵢⵓⵙⴰ ⵖⴰⵔ ⵜⴰⴷⴷⴰⵔⵜ 
ⵏ ⵊⵉⵔⵜⵔⵓⴷ, ⴰⵙⵙⴰⵖ ⴰ ⴷⴳ ⵉⵇⵎⵎⵓⵎⵏ ⵎⴰⵕⵕⴰ: ⵉⵙⵉ ⴱⵉⴽⴰⵙⵓ ⴰⵢⵍ ⵉⵜ ⴷⵉⵀⴰ ⴷⵉ 
ⵜⵖⵎⴰⵔⵜ ⵉⵏⵏ. ⵙⵓⵄⵍⴰ ..ⴱⵉⴽⴰⵙⵓ ⵛⵡⴰⵢⵜ. ⵉⵔⴰⵖⴰ ⴷ ⴱⵉⴽⴰⵙⵓ ⴰⴽⴷ ⵜⵓⴼⴼⵓⵜ. ⵉⵔⴰⵖⴰ 
ⴷ ⴱⵉⴽⴰⵙⵓ ⵖⴰⵔ ⵜⵎⴷⴷⵉⵜ. ⴰⵔⴳⴰⵣ ⴰ, ⵉⵙⵙⴽⵜ ⵉⴷ ⴱⵉⴽⴰⵙⵓ ! ⵎⴰⵕⵕⴰ ⵔⵃⵢⵓⴹ ⴷⵔⵉⵏ 
ⵙ ⴱⵉⴽⴰⵙⵓ. ⵙⵏⵏⵊ ⵉ ⵙⵜⵓⴼⴰ ⵢⵓⵢⵍ ⵀⵓⵔⵜⵔⵉⵀ ⵉ ⵉⴳⴳⴰ ⴱⵉⴽⴰⵙⵓ. ⵜⵏⵏⵉ, ⵓⵔ ⵉⵄⴷⴷⵓ 
ⵓⵔⴰ ⴷ ⵢⵉⵊⵊ ⵏ ⵡⴰⵙⵙ ⴱⵍⴰ ⵎⴰ ⵅⴰⴼⵙ ⵜⵙⵙⵉⵡⵍ ⵊⵉⵔⵜⵔⵓⴷ. ⵜⵅⵣⵔ ⵖⴰⵔⵙ ⵊⵉⵔⵜⵔⵓⴷ 
ⴰⵎ ⵛⵉ ⵏ ⵜⵉⵙⵉⵜ, ⵜⴻⵜⵜⵡⴰⵔⴰ ⴷⴰⵢⵙ ⵔⴰ ⴷ ⵉⵎⴰⵏ ⵏⵏⵙ ⴰⴽⴷ ⵓⵅⵏⴼⵓⴼ ⵏⵏⵙ!.

ⵉⴱⴷⴷ ⵎⵓⵃⵎⵎⴷ ⵜⵡⴰⵔⴰⵜ ⵏⵏⴹⵏⵉ, ⵉⵜⵜⵅⵎⵎⵉⵎ ⴷⵉ ⵜⴼⵔⵉⵙⵜ ⵏⵏⵉ ⵉⴷⵡⵍⵏ ⵖⴰⵔ 
ⵊⵉⵔⵜⵔⵓⴷ ⴷ ⴽⵓⵔⵛⵉ ⴷⵉ ⵜⵓⴷⴰⵔⵜ ⵏⵏⵙ ⴷ ⵡⴰⵙⵙ ⵏⵏⵙ. ⵏⵛⵛ, ⵜⵅⵎⵎⵉⵎⵖ ⵔⵓⵅⴰ ⴰⵇⴰ ⵜ 
ⵉⴱⴷⴷ ⵙ ⵡⴰⵔⵔⵉⵎⵜ ⵏⵏⵙ ⴷ ⵔⵅⵣⵔⴰⵜ ⵏⵏⵙ ⵉ ⵉⵙⵜⵎⵀⴷ ⴷⵉ ⵜⴼⵔⵉⵙⵜ ⵏⵏⵉ. ⵉⵜⵜⵏⵅⵔⴰⵄ 
ⵅⵎⵉ ⴷ ⵉⵄⴷⴷⵓ ⵃⴷⴷ ⵅⴰⴼⵙ. ⵉⵜⵜⴹⵀⵕ ⴰⵅⵎⵉ ⵉⵜⵜⴱⴷⴷⴰ ⵇⵉⴱⴰⵍ ⵉ ⵜⴼⵔⵉⵙⵜ ⵏⵏⵉ 
ⴰⵎ ⵎⴰⵔⵍⵓⵏ ⴱⵔⵓⵏⴷⵓ, ⵢⴰⵙⵙⴰ, ⵜⵖⵉⵍⵖ ⴰⵅⵎⵉ ⵉⵜⵜⵙⵇⵙⴰ ⵉⵅⴼ ⵏⵏⵙ ⵎⴰⵢⵎⵎⵉ ⵏⵜⵜⴰ 
ⵉⵙⵙⴰⵡⴰⵍ, ⵉⵜⵜⴰⵔⵉ ⵙ ⵡⴰⵟⵟⴰⵚ ⵏ ⵜⵓⵜⵍⴰⵢⵉⵏ, ⵎⴰⵛⴰ ⵓⵔ ⵉⵍⵎⵉⴷ ⵛⴰ ⵎⴰⵎⵎⵛ ⴰⴷ ⵉⵔⵎⵙ 
ⵙⴰⵔ ⵏ ⵜⵔⵡⵉⵃⵉⵏ ⴰⵎ ⵜⴰ ⵉ ⵉⵜⵜⵡⴰⵔⴰ ⵎⴽⵓⵔ ⵡⴰⵙⵙ, ⵏⵜⵜⴰⵜ ⵓⵔ ⵜ ⵜⴰⵊⵊⵉ ⵛⴰ ⵜⵖⵉⵍⵖ 
ⵉⵜⵜⵙⵇⵙⴰ ⵉⵅⴼ ⵏⵏⵙ ⵎⴰⵎⵎⵛ ⵉⵣⵎⵎⴰⵔ ⴰⴷ ⵉⴳⴳ ⵜⴰⵙⵓⵖⵍⵜ ⵉⵡⴷⴰⵏ ⵏⵜⵜⴰ ⵓⵔ ⵉⵣⵎⵎⵔ 
ⵛⵉ ⴰⴷ ⵜⵜ ⵉⴳⴳ ⵉ ⵢⵉⵅⴼ ⵏⵏⵙ. ⴰⴷ ⵉⵔⴰ ⵔⵅⴷⵏⵏⵉ ⵢⵓⵔⴰ ⵛⵉ ⵏ ⵜⵎⵙⵍⴰⵢⵜ ⵜⵔⵉⵇⵇ ⵣⵣⴰⵢⵉ. 
“ⵛⵉ ⵣⵉ ⵜⵡⴰⵔⴰⵜⵉⵏ ⴰⵡⴰⵍ ⵉⵏⵟⵟⵕ ⴰⵏⵖ ⵖⴰⵔ ⵔⴰⴳⴳⵯⴰⵊ... ⵖⴰⵔ ⵔⴰⴳⴳⵯⴰⵊ? ⵓⵛⴰ ⵏⵣⵄⵎ 
ⵏⵜⵜⴰⴷⴼ ⴷⴳ ⵓⴹⴹⴰⵕ ⵏⵏⵉ ⵏⵛⵛⵉⵏ ⵓⵔ ⵏⵣⵎⵎⵔ ⴰⴷ ⵏⴷⵡⵍ ⵙⵏⵏⵉ. ⵓⵔ ⵉⴼⵔⵉⵃ ⵛⵉ ⴰⴷ ⵏⵜⵜⵉⵇ 
ⴷⵉ ⵡⴰⵍⵓ ⵎⵉⵏⵣⵉ ⵃⴰ ⴰⴷ ⵏⵙⵙⵏ ⵉ ⵡⴰⵡⴰⵍ ⵏⵏⵙ ⵡⴰⵀⴰ.” ⵎⴰ ⵃⴰ ⵔⵅⴷⵏⵏⵉ ⵏⵉⵖ ⵃⴰ ⴷⴳ ⵓⵎⵛⴰⵏ 
ⵏⵏⵉ ⵡⴰⵀⴰ? ⵓⵔ ⵙⵙⵉⵏⵖ ⵛⵉ. 

ⵏⵛⵛ, ⵏⵄⵎⵖ ⵜⵉⴷⵜ ⴱⵍⵍⵉ ⵎⵙⵓⵙⵙⵏⵖ ⵅⴼ ⵙⵙⵉ ⵎⵓⵃⵎⵎⴷ ⵣⴳ ⵓⵎⵣⵡⴰⵔ ⵏⵛⵛ 
ⵇⵇⴰⵔⵖ ⵜⵉⵡⵔⵉⵇⵉⵏ ⵏⵏⵙ ⵜⵡⵉⴳⴳⵉⴹⵏⵜ, ⴰⵡⴰⵡⴰⵍ ⵏⵏⵙ ⵉⵚⴼⴰ, ⵜⵙⵙⴰⵡⴰⵍ ⵙ ⵜⵏⵎⵍⴰⵍⵜ. 

ⵀⵡⵏⵏⵜ ⵜⵉⴳⵓⵔⵉⵡⵉⵏ ⵏ ⵓⵎⵙⴳⴷⴰⵍ ⵏⵏⵙ. ⴰⵅⵎⵉ ⴷⴰⵢⵉ ⵉⵔⵡⵙ ⵏⵉⵖ ⴷ ⵏⵛⵛ ⵉ ⴷⴰⵢⵙ ⵉⵔⵡⵙⵏ 
ⴷⴳ ⵓⴳⵣⵉ ⵏ ⵜⵡⵏⴳⵉⵎⵉⵏ ⵜⵥⵢⴰⵏⵉⵏ ⴷ ⵜⵡⴰⴼⵉⵜ ⵉ ⵜⵉⴳⵓⵔⴰ ⵉⵜⵜⴳⴳⵏ ⵡⵃⴷⵙⵏ ⴰⵏⴰⵎⵇ ⴱⵍⴰ ⵎⴰ 
ⴰⴷ ⵃⴷⵊⵏⵜ ⵜⴰⵡⵉⵏⴰⵙⵜ ⵏⵉⵖ ⴰⵡⵏⵏⵉ ⴷ ⵜⴰⵙⴷⴷⴰⵔⵜ. ⵙ ⵜⵉⴷⵜ, ⵓⵔ ⵜⵙⵄⵉⴼ ⵛⵉ ⵜⵓⴷⴰⵔⵜ 
ⵏⵏⵙ, ⵓⵔⴰ ⵏⵜⵜⴰ, ⵉⵎⵔⵉ ⵜ ⵉⵙⵄⵉⴼ ⵢⵉⵅⴼ ⵏⵏⵙ ⵉ ⵏⵜⵜⴰ ⵉⵔⵉ ⵉⵣⵎⵎⵔ ⴰⴷ ⵉⴷⵡⵍ ⴷ ⵉⵊⵊ ⵏ 
ⵓⵎⴰⵔⵉ ⴷ ⴰⵎⵇⵇⵔⴰⵏ! 

ⵎⵓⵃⵎⵎⴷ! ⵉⵜⵜⵙⵍⴰ ⵉ ⵊⵉⵔⵜⵔⵓⴷ ⵜⵔⴰⵖⴰ ⴷ ⵅⴰⴼⵙ, ⵉⵔⴰ ⵜⵜⵓⴳⵓⵔ ⴷ ⵖⴰⵔⵙ ⵏⵜⵜⴰⵜ 
ⵜⴼⴰⵃ. ⵯⵜⵉⵡⵛⵛⴰ ⴰⴽⵉⴷⵉ ⵜⵎⵓⵏⴷ ⵃⵎⴰ ⴰⴷ ⵜⵎⵙⴰⵙⵙⵏⴷ ⵅⴼ ⴱⵉⴽⴰⵙⵓ. ⴷⴳ ⵓⴱⵔⵉⴷ ⵏⵏⵖ, 
ⴰⴷ ⵏⵄⴷⵓ ⵖⴰⵔ ⴰⵎⵙⵜⵏ ⵃⵎⴰ ⴰⴷ ⵏⵃⴰⵣ ⴰⵙⵏⵙⵓ. ⴰⴷ ⵏⵙⵄⴷⵓ ⴰⵏⴱⴷⵓ ⵏ ⵓⵙⴳⴳⵯⴰⵙ ⴰ ⴷⵉ‘ 
ⴽⵓⵜⴷⴰⵣⵓ’...”  ⵓⵛⴰ ⵉⵏⵏⴰ ⴰⵙ ⵉⵜⵎⵍⵍⵉⵖ ⴰⴽⵉⴷⵙ, ⵖⵉⵍⵖ ⵓⵔ ⵜⴽⵙⵙⵉ ⵛⵉ ⵏⵛⵛⵉⵏ ⵅⴰⵍⵜⵉ 
ⴽⵓⴷⵉⴱⴰ, ⵏⵛⵛⵉⵏ ⵙ ⴽⵕⴰⴹ. ⵓⵛⴰ ⵜⵏⵏⴰ ⴰⵙ ⵜⵡⴳⴳⴰⴹ ⵉⵜ, ⵏⵛⵛ, ⴷ ⵛⵛⴽ … ⵡⴰⵀⴰ. ⴰⵍⵉⵙ 
ⵖⴰⵔⵙ ⵎⴰⵢⵏ ⵖⴰ ⵜⴳⴳ. ⵓⵛⴰ ⵜⵄⴰⵏ ⵖⴰⵔⵙ ⵙ ⵛⵡⵢ ⵛⵡⴰⵢ. ⵯⵖⴰⵡⵔ ⴷ ⵜⴰⵎⴷⵉⵜ ⴰ, ⵅⵙⵙⵖ 
ⴰⴽ ⴰⴷ ⵏⵅⵣⵔ ⴰⵙⵉⵡⵍⴰⴼ ⵏ ⵜⵡⴰⵛⵓⵏⵜ ⵉⵏⵓ. ⵄⴰⴷ ⴷⵉⵏⵏⵉ ⵛⵉ ⵏ ⵜⵡⵍⴰⴼⵉⵏ ⵓⵔ ⵜⵏⵜ ⵜⵥⵕⵉⴷ 
ⵛⵉ. ⵎⴰⵛⴰ ⵄⴰⵀⴷ ⴰⵢⵉ, ⴰⴷ ⴰⵢⵉ ⵜⵇⴰⴹ ⵅⵎⵉ, ⴰⴷ ⴷⴰⵢⵉ ⵜⵉⵏⵏⵉⴷ ⵎⴰⵎⵎⵛ ⵜⵏⵜ ⵜⵜⵡⴰⵔⵉⴷ. 
ⵓⵔ ⵅⵙⵙⵖ ⵛⵉ ⴰⴷ ⵜⵅⵣⵣⵔⴷ ⴷⴰⵢⵙⵏⵜ ⵛⴽⴽ ⵜⵙⵇⴰⵔⴷ. ⵉⵛⵇⴰ ⵢⵉ ⴰⵡⴰⵍ ⵏⵏⵛ ⵅⴰⴼⵙⵏⵜ. 
ⵛⴽⴽ, ⵜⵙⵙⵏⴷ ⴱⵍⵍⵉ ⵏⵛⵛ ⵉⵜⵜⵔⵉⵇⵇⴰ ⵣⵣⴰⵢⵉ ⴰⵟⵟⴰⵚ ⵡⴰⵡⴰⵍ.” 

ⵢⴰⵔⵔⴰ ⴰⵙ ⵜⴰⵢⵏⵉⵜ ⵉⵜⵜⵔⵉⵇⵇⴰ ⵣⵣⴰⵢⵙ ⵜⴰⵡⵍⴰⴼⵜ ⵏⵏⵙ ⴽⵜⴰ ⵣⵉ ⵜⵏⵏⴹⵏⵉ. ⵜⴰⵡⵍⴰⴼⵉⵏ 
ⵏⵏⵉ ⵏ ⵜⵡⴰⵛⵓⵏⵜ ⵏⵏⵙ ⴳⴳⵉⵏⵜ ⴰⵎ ⵜⴰⵡⵍⴰⴼⵉⵏ ⵏ ⵎⵉⴷⴷⵏ ⴰⵎⵏⵏⵉ ⵄⴷⵍⵏⵜ, ⴰⵎⵏⵏⵉ ⴳⵔⴰⵏⵜ, ⴰⵎⵏⵏⵉ ⴰⵢⵜ 
ⴱⴰⴱ ⵏⵏⵙⵏⵜ ⵓⵏⵓⴹⵏ ⵅⴼ ⵍⵡⴰⵍⵉⴷⵉⵏ ⵏⵏⵙⵏ ⴷⵉ ⵔⵡⴰⵙⵟⴰ. ⴰⵎⵏⵏⵉ ⴼⵔⵃⵏⵜ ⵙ ⴷⴷⵓⵏⵉⵜ. ⴰⵎⵏⵏⵉ 
ⵉⵅⵏⴼⵓⴼⵏ ⴼⵔⵃⵏ ⵜⵚⴹⵏ. ⵓⵔ ⴷⵉⵏⵏⵉ ⵉⵙⵏⵓⴼⴰⵔ ⵛⵉ ⴰⵙⵢⵓⵔⵉ ⵏⵏⵙⵏ ⵏⵉⵖ ⵎⴰ ⵉⵜⵜⵡⴽⴽⴰⴷⵏ 
ⴱⵍⵍⵉ ⵔⵅⵣⵔⴰⵜ ⵏⵏⵙⵏ ⴷⵉⵏⵏⵉ ⴷⵉ ⵜⵓⵙⴷⵉⴷⵜ ⵏⵏⵉ ⵓⵎⵉ ⴳⴳⵉⵏ ⵜⵏⵜ, ⴰⴷ ⵜⴷⵡⵍ ⵉⵊⵊ ⵏ ⵡⴰⵙⵙ, 
ⵃⴰ ⴷ ⵜⵙⵄⴷⴰ ⴰⴷ ⵜⴷⴷⵓ.

ⵓⵔ ⵜⵅⵙⵙ ⵛⵉ ⵊⵉⵔⵜⵔⵓⴷ ⵜⵡⴰⵔⴰⵜ ⴰ ⴰⴷ ⵜⵡⴰⵊⴱ ⵅⴼ ⵎⴰⵕⵕⴰ ⵉⵙⵇⵙⵉⵜⵏ ⵏ 
ⵎⵓⵃⵎⵎⴷ. ⵜⵓⴳⵉ ⴰⴷ ⴰⵙ ⵜⵙⵙⵉⵡⵍ ⵅⴼ ⵓⵎⴰⵙ ⵍⵉⵢⵓⵏ ⵓⵎⵉ ⵜⵜ ⵉⵙⵙⵇⵙⴰ ⵅⴰⴼⵙ ⵜⵏⵏⴰ 
ⴰⵙ: “ⴰⵊⵊ ⵡⴰⵡⴰⵍ ⵅⴼ ⵓⴼⴳⴰⵏ ⵏⵏⵉ, ⵎⵛⵃⵍ ⵎⵎⴰ ⵏⵙⵙⵓⴷⵔⵓⵙ ⴰⵡⴰⵍ ⵅⴰⴼⵙ ⵜⵓⵖⴰ ⵃⵙⵏ ⴰⵏⵖ”. 
ⵉⴽⵜⵜⵓ ⵅⴼ ⵎⵉⵏ ⵉⵏⵏⴰ ⴱⵉⵔⵏⴰⵔ, ⵉⵛⵜ ⵏ ⵜⵡⴰⵔⴰⵜ ⵏⵜⵜⴰ ⵉⵙⵙⴰⵡⴰⵍ ⵅⴼ ⴰⵍ ⵙⵜⴰⵢⵏ: “ⵉⵔⴰ 
ⵜⵓⵄⵔ ⴰⴽⴷ ⵡⵓⵎⴰⵙ ⵍⵉⵢⵓⵏ, ⵓⵛⴰ ⵢⴰⵔⵡⵍ ⵣⵣⴰⵢⵙⵏ, ⵉⵕⴰⵃ ⵉⵣⴷⵖ ⴷⵉ ⴼⵍⵓⵔⴰⵏⵙⴰ. ⴷ 
ⵍⵢⵓⵏ ⵙ ⵢⵉⵎⴰⵏⵜ ⵏⵏⵙ ⵉ ⴷⴰⵢⵉ ⵉⵏⵏⴰⵏ, ⵢⵓⵄⴰⵔ ⴰⴷ ⵜⵍⵍⵉⴷ ⵜⵃⵔⵛⴷ ⴰⴽⴷ ⵊⵉⵔⵜⵔⵓⴷ!”.

ⵜⵓⵖⴰ ⵜⴼⴰⵔⵔⵃ ⵅⵎⵉ ⵜⵙⵙⴰⵡⴰⵍ ⴰⵙ ⵅⴼ ⵡⵉⵏⵏⵉ ⵏⵏⴹⵏⵉ, ⵜⴹⵀⵕⵏ ⴷⵉ ⵜⵡⵍⴰⴼⵉⵏ, ⵡⴰ 
ⴷ ⴼⵍⵉⵔⵉ ⵍⴰⵔⴱⵓ, ⴰⵎⴷⴷⵓⴽⵍ ⵉⵏⵓ. ⵉⵔⴰ ⵉⵅⵙⵙ ⴰⴷ ⵉⵙⵙⵓⵖⵍ ⴰⴷⵍⵉⵙ ⵉⵏⵓ, «ⴽⵕⴹ ⵏ 

ⵔⵎⴰⵔ» ⵖⴰⵔ ⵜⴼⵕⴰⵏⵚⵉⵚⵜ. ⵡⴰ ⴷ ⵜⵔⵉⵙⵜⴰⵏ ⵜⵣⴰⵔⴰ, ⵉⵡⵉ ⵜ ⵉⴷ ⴱⵉⴽⴰⴱⵢⴰ ⵖⴰⵔ 
ⵜⴰⴷⴷⴰⵔⵜ ⴰ ⵉⵏⵓ. ⵏⵜⵜⴰ, ⴷ ⴰⴱⵓⵀⴰⵍⵉ ⵏⵉⵛⴰⵏ, ⵉⵜⵜⵅⵙⵙⴰ ⴰⵍⵉⵙ ⵓⵛⴰ ⵉⵔⵙⵇ ⴰⴽⵉⴷⵙ, 
ⵉⵜⵜⵖⵉⵎⴰ ⵍⴱⴷⴰ ⵅⴼ ⵓⵖⵣⴷⵉⵙ ⵏⵏⵙ. ⵜⴰⵛⵉⵟⴰⵏⵜ ⵏⵏⵉ, ⵜⵔⵉⵇⵇ ⵣⵣⴰⵢⵙ ⵜⴰⴼⵙⵓⵙⵉ ⵏⵏⵙ. 
ⵎⴰⵛⴰ ⵏⵜⵜⴰ, ⵓⵔ ⵉⵔⵉ ⵛⵉ ⴷ ⵓⵏⴼⵔⵓⵃ, ⵉⵔⴰ ⴰⵎ ⵢⵉⵊⵊ ⵏ ⵎⵎⵉⵙ ⵏ ⵄⵣⵉⵣⵉ, ⵓⵎⵉ ⴷ ⵢⵓⵙⴰ 
ⵣⵉ ⵜⴰⴳⴰⵎⴰ! ⵡⴰⵀ, ⵡⴰ ⴷ ⵡⵏⵏⵉ ⵜⴳⴳⵏ ⵜⵡⵍⴰⴼⵉⵏ, ⵎⴰⵏ ⵔⴰⵢ ⵉⴳⴳⴰ ⴰⵕⵕⵓⴹ ⵏ ⵜⵎⵖⴰⵔⵜ. 
ⵉⵙⵙⵓⴽⵍ ⵜⵉⵡⵍⴰⴼⵉⵏ ⵏ ⵡⵉⵏⵏⵉⴹⵏⵉ, ⵉⵜⵜⴷⵡⵉⵍ ⴷ ⴰⵎⵥⵉⵡ ⵅⵎⵉ ⵉⵙⵙⵡⵊⴰⴷ ⵉⵡⵍⴰⴼⵏ. 
ⵉⵜⵜⴳⴳ ⵎⴰⵕⵕⴰ ⵜⵉⵣⵎⵎⴰⵔ ⵏⵏⵙ ⵃⵎⴰ ⴰⴷ ⵉⵃⴽⵎ, ⵀⵉ ⵡⴰ? ⵡⴰ ⴷ ⵊⵓⵔⵊ ⴱⵔⴰⴽ. ⴷ 
ⴰⵎⴷⴷⵓⴽⵍ ⵉⵏⵓ, ⴷ ⴱⵉⴽⴰⵙⵓ. ⴰⵀ ⵎⴽⵓⵔ ⵜⵡⴰⵔⴰⵜ ⴱⵉⴽⴰⵙⵓ. ⵎⴰⵛⴰ ⵏⵉⵜⵏⵉ ⵓⵔ ⵇⵇⵉⵎⵏ ⵛⵉ 
ⵜⵎⵙⴼⵀⴰⵎⵏ ⴰⵎ ⵣⴷⴰⵜ. ⵓⵎⵉ ⵄⴷⵓⵖ ⵉⴹⵏⵏⴰⵟ ⵅⴼ ⵓⵅⴷⴷⴰⵎ ⵏ ⴱⵉⴽⴰⵙⵓ ⵢⵓⵙⴰ ⴷ ⵖⴰⵔⵙ 
ⵎⴰⵏ ⵔⴰⵢ ⵛⵉ ⵏ ⵡⵜⵡⵍⴰⴼⵉⵏ. ⵓⵛⴰ ⵉⵏⵏⴰ ⴰⵙ ⴱⴰⴱⵍⵓ ⵉⵔⵉⵖ ⵙⵙⵏⵖ ⴰⵔⵢⴰⵣ ⴰ ⵏⵉⵜⵏⵉ ⵍⴱⴷⴰ 
ⴰⵎⵎⵓ ⵜⵎⵃⵉⵣⵡⴰⵔⵏ ⵊⴰⵔ ⴰⵙⵏ ⴱⵟⵟⴰⵏ ⵜⵉⵎⵅⵙⴰ ⵏⵏⵙⵏ. 

ⵏⵜⵜⴰⵜ, ⵜⵇⴱⴱⴰⵔ ⴰⵙⵉⵡⵍⴰⴼ ⴰⵎⵣⵡⴰⵔⵓ, ⵜⵏⵇⵔⴱ ⵖⴰⵔ ⵎⵓⵃⵎⵎⴷ, ⵜⵏⵏⴰ ⴰⵙ: “ⵎⴰⵔⴰ 
ⵜⵓⵃⵃⵍⴷ ⵉⵏⵏⵉ ⴰⵢⵉ ⵜ ⴰⴷ ⵏⵙⴱⴷⴷ ⴷⴰⵏⵉⵜⵉⵏ”. ⵎⴰⵛⴰ ⵏⵜⵜⴰ, ⵜⵓⵖⴰ ⵉⵜⵜⵅⵙⵙⴰ ⴰⴷ ⵉⵅⵣⵔ 
ⵜⵉⵡⵍⴰⴼⵉⵏ ⵏⵏⴹⵏⵉ ⴷ ⵉⵙⵉⵡⵍⴰⴼⵏ ⵏⵏⴹⵏⵉ. ⵎⵉⵏⵣⵉ ⵏⵜⵜⴰⵜ, ⵜⴰⵃⵓⴷⵔⵉⵜ ⵏⵏⵉ, ⵜⴻⵜⵜⴰⴼ ⴷⴰⵢⵙⵏⵜ 
ⴰⵟⵟⴰⵚ ⵏ ⵎⵉⵏ ⵜⵜⵄⴰⵡⴰⴷ ⵅⴼ ⵉⵅⴼ ⵏⵏⵙ ⴷ ⵏⵏⴹⵏⵉ. ⵏⵜⵜⴰ, ⵉⵅⵙⵙ ⴰⴷ ⵅⴰⴼⵙ ⵉⵙⵙⵏ ⴰⵟⵟⴰⵚ 
ⵃⵎⴰ ⴰⴷ ⵉⵇⵇⵉⵎ ⴰⴽⵉⵙ ⴰⵟⵟⴰⵚ, ⵓⵔⴰ ⴷ ⵉⵛⵜ ⵏ ⵜⵎⵙⵍⴰⵢⵜ ⵓⵔ ⴰⵙ ⵜⵛⵏⵉ ⴰⵟⵟⴰⵚ ⴰⵎ ⴰⴷ 
ⵉⵔⵉ ⴰⴽⵉⴷⵙ ⵡⵃⴷⵙ, ⴰⴽⴷ ⵓⵖⵣⴷⵉⵙ ⵏⵏⵙ.

ⵜⵓⵖⴰ ⵅⵣⵣⵔⵏ ⴷⵉ ⵜⵡⵍⴰⴼⵉⵏ. ⴰⵙⵉⵡⵍⴰⴼ ⵏⵏⵉ ⵊⴰⵔ ⴰⵙⵏ ⵅⴼ ⵉⴼⴰⴷⴷⵏ ⵏⵏⵙⵏ, ⵏⵉⵜⵏⵉ 
ⵅⵣⵣⵔⵏ ⴷⴳ ⵡⴰⵢⴰⵡⵢⴰ, ⵜⵚⴹⵏ, ⵜⵜⵎⵙⵖⵎⴰⵣⵏ, ⵙⵙⴰⵡⴰⵍⵏ. ⵉⵜⵜⵕⴰⵊⴰ ⴰⴷ ⵜⴰⵃⵃⵔ ⴰⵍⵉⵙ 
ⵃⵎⴰ ⴰⴷ ⵜⴽⴽⵔ ⵙⵏⵏⵉ, ⴰⴷ ⵜⵕⴰⵃ ⵜⵢⴰⵣⵉⴹⵜ ⵏⵏⵉ ⵖⴰⵔ ⵔⵄⵓⵛ ⵏⵏⵙ. ⵛⵃⴰⵍ ⵜⵙⵇⵏⴰⴹ ⵉⵜ 
ⴰⴷ ⵜⵇⵇⵉⵎ ⴷⵉⵏⵏⵉ, ⴰⴽⵉⴷⵙ ⵎⵎ ⵡⴰⵡⴰⵍ ⵏⵏⵉ, ⴰⵎⵏⵉ ⴷⴰⵙ ⵜⵏⵏⴰ ⴷⴳ ⵓⵏⴳⴰⵔ. ⵜⴰⵎⵟⵟⵓⴹⵜ 
ⵜⴰⵎⵙⵉⵡⵍⵜ ⵙ ⵡⴰⵟⵟⵚ. ⵓⵔ ⵖⴰⵔⵙ ⵛⵉ ⵉⵎⴰⵏ ⵏ ⵜⵉⵔⵔⴰ. ⵉⵜⵜⵔⵉⵇⵇⴰ ⴰⵙ, ⵃⴰ ⴰⵄⴰⵡⴷ ⵏ 
ⵡⴰⵡⴰⵍ. ⵏⵜⵜⴰⵜ ⵜⵏⵏⴰ ⵙⵉⵏ ⴷ ⴽⵕⴰⴹ ⵏⵉⵖ ⴷ ⴽⴽⵓⵥ ⴰⵔ ⵙⵎⵎⵓⵙ ⵏ ⴰⵡⴰⵍⵏ ⴷⴳ ⵓⵎⵛⴰⵏ ⵏ ⵢⵉⵊⵊ.
ⵛⴽⴽ ⵓⵔ ⵜⵣⵎⵎⵔⴷ ⴰⴷ ⵜⵎⵇⴰⵜⴰⵄ ⴰⴽⵉⴷⵙ ⴷ ⵏⵉⵖ ⴰⴷ ⵜⵉⵏⵉⴷ ⵍⵍⴰ, ⵡⴰⵅⵅⴰ ⵛⴽⴽ ⵓⵔ 
ⵜⵃⵎⵉⵔⴷ ⵃⴷⴷ, ⵜⵣⵎⵎⵔⴷ ⴰⴷ ⴰⴽ ⵜⵇⵇⵙ.ⵛⴽⴽ ⵙ ⴱⵙⵙⵉⴼ ⴰⴷ ⵜⵇⵇⵉⵎⴷ ⴰⴽⵉⴷⵙ 
ⵡⴰⵀⴰ, ⵡⴰⵅⵅⴰ ⵓⵔ ⵜⵙⵙⵏⴷ ⵎⴰⵢⵎⵎⵉ ⵜⵅⵙⴷ ⴰⴷ ⵜⴳⴳⴷ ⴰⵎⵏⵏⵉ.

ⴰⴷ ⵉⵔⵉ ⵎⵓⵃⵎⵎⴷ ⵉⵣⴰⵢⴷ ⵛⵡⴰⵢⵜ ⵓⵎⵉ ⵉⵛⴰⵀ ⵉⵛⵜ ⵏ ⵜⵎⵖⴰⵔⵜ ⵜⵉⵣⵡⴰⵔ ⴰⵙ ⴷⵉⵏⵏⵉ. 
ⵖⴰⵔⵙ ⴰⵎⵛⴰⵏ ⴷⵉ ⵜⴰⴷⴷⴰⵔⵜ ⵏⵏⵉ ⴰⴽⴷ ⵊⵉⵔⵜⵔⵓⴷ. ⵓⵔ ⵉⵣⵎⵎⵔ ⴰⴷ ⵉⵙⵏⵓⴼⴼⵔ ⴱⵍⵍⵉ 
ⵏⵜⵜⴰⵜ ⵜⵛⵛⵓⵔ ⵜⴰⴷⴷⴰⵔⵜ ⵙ ⵢⵉⵎⴰⵏ ⵏⵏⵙ ⴷ ⵡⴰⵡⴰⵍ ⵏⵏⵙ ⴷ ⵏⵏⵉⵇⵎⵜ ⵏⵏⵙ. ⵔⴰ ⴷⴳ ⵉⵙⵉⵡⵍⴰⴼⵏ 

ⵎⴰⵕⵕⴰ ⴰⵇⴰ ⵜ ⴷⵉⵏⵏⵉ ⴰⵎ ⵜⵉⵔⵉ ⵏ ⵊⵉⵔⵜⵔⵓⴷ. ⵄⴰⴷ ⵉⵜⵜⵖⵉⵍ ⴰⵢ ⵏⵜⵜⴰ ⴰⵇⴰ ⵜ ⴽⵜⴰ ⵣⵣⴰⵢⵙ 
ⴷⵉ ⵜⵡⵍⴰⴼⵉⵏ ⵏⵏⵉ. ⵢⵓⵎⵏ ⴱⵍⵍⵉ ⵜⵉⵃⵓⴷⵔⵉⵢⵉⵏ ⵏⵏⵉ, ⵓⵔ ⵛⴰⵔⵛⵏⵜ ⵛⵉ ⵃⴰ ⴰⵎⵛⴰⵏ ⴷⵉ ⵜⵡⵍⴰⴼⵉⵏ 
ⴷ ⵜⵙⵄⴷⴰ ⵡⴰⵀⴰ. ⵛⴰⵔⵛⵏⵜ ⵔⴰ ⴷⴳ ⵢⵉⴹⵚ ⴷⵉ ⵢⵉⵊⵊ ⵏ ⵡⴰⵔⵔⵉⵎⵜ ⴰⵎⵛ ⵜⵏⵜ ⵉⵜⵜⵡⴰⵔⴰ 
ⵡⵏⵏⵉ ⵉⵅⵣⵣⵔⵏ ⵎⵍⵉⵃ ⵎⴰⵏⴰⵡⵢⵏⵏⵉ ⵉⵔⵎⵙ ⵉⵜ ⵎⵓⵃⵎⵎⴷ ⵏⵜⵜⴰ ⵉⵜⵜⵙⵇⵙⴰ ⵡⴰⵀⴰ ⵅⴼ ⵉⵊⵊ ⵏ 
ⵡⴰⵡⵍⴰⴼ ⵜⵎⴹⵓⵔⵓⵄⵏⵜ ⴷⴰⵢⵙ ⴰⵍⵉⵙ ⴷ ⵊⵉⵔⵜⵔⵓⴷ, ⵙ ⵡⴰⴷⴷⴰⵢ ⵉ «ⴱⵓⵔⵊ ⵏ ⵢⵉⴼⵉⵍ» 
ⵓⵛⴰ ⵜⵇⵇⵉⵎ ⴰⵍⵉⵙ ⵜⵄⴰⵡⴰⴷ ⵜⴰⵎⵥⵥⵢⴰⵏⵜ ⴷ ⵜⵎⵇⵇⵔⴰⵏⵜ. ⵜⵏⵏⴰ ⴰⵙ ⵊⵉⵔⵜⵔⵓⴷ ⵏⵜⵜⴰⵜ, 
ⵜⵎⵍⵍⵉⵖ: “ⴷ ⵛⴽⴽ ⵉⵜⵜ ⵉⴷ ⵉⵊⴱⴷⵏ.” ⵉⵍⵙ ⵏⵏⵙ ⵉⵔⴰ ⵉⴼⵙⵓⵙⵏ ⵢⴰⵔⵙⴰ!. ⵓⵛⴰ ⵜⴽⴽⵔ, 
ⵜⵏⵏⴰ ⴰⵙⵏ ⴰⴷ ⵜⵕⴰⵃ ⵃⵎⴰ ⴰⴷ ⵜⴽⵎⵎⵍ ⵅⴼ ⵜⵖⵓⵔⵉ ⵏ ⵡⵓⵏⴳⴰⵍ ⵜⴰⵎⴰⵢⵏⵓⵜ ⵏ ⴽⵓⵜ ⵀⴰⵎⵙⵓⵏ. 
ⵏⵜⵜⴰⵜ, ⵓⵔ ⵜⵣⵎⵎⵔ ⴰⴷ ⵜⵇⵇⵉⵎ ⵜⵙⵏⵏⴰⵟ ⵉ ⵡⵉⵙ ⵉⴼⴹ ⵉ ⵉⵎⵙⴰⵔⵏ ⵏ ⵓⵔⴰⵔ ⵉⴳⴳⵉⵏ ⵓⵎⵉ 
ⵜⵅⵛⵛ ⵜⴰⵃⵓⴷⵔⵉⵜ ⵟⵓⴽⵍⴰⵙ. ⵓⵛⴰ ⵉⵏⵏⵇⵔⴱ ⵎⵓⵃⵎⵎⴷ ⵉⵜⵜⵚⵏⵏⴰⵟ, ⵉⵜⵜⴳⴳ ⵔⵅⴰⴹⴰⵕ ⵉ 
ⴰⵍⵉⵙ ⵏⵜⵜⴰ, ⵉⵙⴱⴷⴷ ⵔⵅⵣⵔⴰⵜ ⴷⴳ ⵓⵙⵉⵡⵍⴰⴼ ⵏ ⵜⵡⵍⴰⴼⵉⵏ.

ⵓⵎⵉ ⵅⵛⵛⵖ ⵖⴰⵔ ⴱⴰⵔⵉⵣ, ⵓⴼⵉⵖ ⵜⵜ ⵜⴼⴰⵃ, ⵜⵄⴷⵍ ⵉⵅⴼ ⵏⵏⵙ, ⵜⵙⵙⵡⵊⴷ ⵉ 
ⵡⵓⵔⴰⵔ ⵉ ⵓⵙⴳⴳⵯⴰⵙ ⴰⵎⴰⵢⵏⵓ. ⵉⴼⵕⴰⵏⵚⵉⵚⵏ ⵛⵟⵟⵃⵏ ⴷⵉ ⴱⴰⵕⵕⴰ ⴷⴳ ⵓⴱⵓⵔⴰⴷ ⴷ 
ⵙⴰⴷⵓ ⵏ ⵜⴱⵓⵔⵊⵜ ⴷⵉ ⵓⵙⵏⵙⵓ ⵏ ‘ⵎⴰⵊⵉⵍⴰⵏ1’. ⴰⵎⵛⴰⵏ ⵏⵏⵉ ⵓⵔ ⵉⴳⴳⵯⵊ ⵛⵉ ⵅⴼ ‘ⵍⵉⵟⵡⴰⵍ’2. 
ⵉⵔⵉⵖ ⵜⵜⵙⵔⵉⵖ ⵉ ⵔⵖⵏⵓⵊ ⴼⵔⵃⵏⵜ ⵙ ⵜⴼⵕⴰⵏⵚⵉⵚⵜ. ⵔⵖⵏⵓⵊ ⵏⵏⵉ ⵉⵜⵜⴰⴷⴼⵏ ⴷⴳ ⵉⵖⵙⴰⵏ 
ⵡⴰⵅⵅⴰ ⵓⵔ ⵉⴼⵔⵉⵣ ⴰⵏⴰⵎⵇ ⵏ ⵜⴳⵓⵔⵉ. ⵛⴽⴽ, ⵜⵙⵙⵏⴷ ⵎⵡⴰ, ⵎⴰⵎⵎⵛ ⵉⵔⴰ ⵎⴰⵏⵡⵢⵏⵏⵉ, ⴰⴷ 
ⵜⵙⵢⴰⴼⴰⴷ ⵜⵅⵙⵙⴷ ⵔⵖⵏⵓⵊ ⴰⵚⴱⵃⴰⵏ ⴱⵍⴰ ⵎⴰ ⴰⴷ ⴰⵙⵏ ⵜⵔⵎⵙⴷ ⵎⵉⵏ ⵉⵜⵜⵏⵏⴰ. ⵜⵔⵉⵙⵉⵏⵟⵉ 
ⵏⵏⵉ ⴷ ⵉⵖⵓⵢⵢⴰⵏ ⵏⵏⵉ ⴷ ⵜⵃⴰⵢⴰⵟ ⵏⵏⵉ ⵉ ⵉⵜⵜⵚⵓⴹⵏ ⴷⵉ ⴷⵉⵅⵔ ⵏⵏⴽ. ⵓⵛⴰ ⵜⴰⵡⵡⴰⴹ ⵖⴰⵔ ⵓⴳⵏⵙ 
ⵏⵏⴽ, ⵜⵜⴰⵊⵊⴰ ⵛⴽⴽ ⵜⴼⴰⵃⴷ, ⵜⴷⵀⵛⴷ, ⴰⵔ ⵖⴰ ⵜⵙⵢⴰⴼⴷ ⵙ ⵜⵓⴷⴰⵔⵜ ⵏⵉⵖ ⵙ ⵛⵉ ⵏⵏⴹⵏⵉ ⵓⵔ 
ⵙⵙⵏⵖ ⵛⴰ ⵎⴰ ⵉⵄⵏⴰ.

ⵜⵓⵖⴰ ⵏⵛⵛ, ⴷ ⵜⵎⴷⴷⵓⴽⵍⵜ ⵉⵏⵓ ⵀⴰⵔⵢⵉⵜ ⵍⵉⴼⵉ3, ⵏⵓⵙⴰ ⴷ ⴷⵉ ⵡⴰⵍⴰⵡⴰⵢ ⵣⵉ 
‘ⵛⵉⵔⴱⵓⵔⵖ’4, ⵏⵄⴷⵓ ⴷ ⵅⴼ ⵡⴰⵟⵟⴰⵚ ⵏ ⵉⵎⵓⵛⴰⵏ ⴷⴰⵢⵙⵏ ⵔⵅⵣⵔⴰⵜ ⵜⵛⵏⴰ ⵏ ⵡⴰⴳⴰⵎⴰ. 
ⴷⵉ ‘ⵏⵓⵔⵎⴰⵏⴷⵉ’ ⴷ ⵜⵓⵣⵣⴳⵣⵓⵜ ⵏ ⵜⴱⵃⵃⴰⵔ ⵏ ⵜⵓⴳⴰ ⴷ ⴱⵏⵏⵄⵎⴰⵏ ⴷ ⵜⵏⵡⵡⴰⵛⵉⵏ ⵏ ⵜⵓⵔⵜⵓⵊⴰⵏ 
ⴰⵏⵉⵍⵉ, ⵙ ⵡⴰⴷⴷⴰⵢ ⵏ ⵓⵊⵏⵏⴰ ⵉⵚⴼⴰ ⵣⵉ ⵜⴰⵢⵢⵓⵜ ⴷ ⴰⵏⵉⵍⵉ ⴰⵎ ⵢⵉⵍⵍ ⵢⴰⵙⴰ, ⵢⵓⵔⵉ ⴷⴳ ⵓⵊⵏⵏⴰ 
ⵉⴷⵡⵍ ⴷ ⴰ.

1	 Magellan
2	 L’étoile
3	 Harriet LEVY
4	 Cherbourg

ⵓⵊⵏⵏⴰ ⵙⵏⵏⵊ. ⵜⴰⵎⵙⵍⴰⵢⵜ ⵜⴰⵎⵣⵡⴰⵔⵓⵜ ⵉ ⴷⵉ ⵅⵎⵎⵖ ⵓⵎⵉ ⵅⵛⵛⵖ, ⴰⴷ ⵏⵕⴰⵃ ⵎⴰⵕⵕⴰ 
ⴰⴷ ⵏⵙⵙⵉⵊ ⵅⴼ ⵎⵙⵜⵔ ⵎⵉⴽⴰⵢⵉⵍ ⵙⵜⴰⵢⵏ ⴷ ⵜⴰⵎⵖⴰⵔⵜ ⵏⵏⵙ ⵙⴰⵔⴰ, ⵡⵉⵏⵏⵉ ⵎⵉⴽⴷ 
ⵎⵙⵓⵄⵔⵓⴼⵖ ⴷⵉ ‘ⵙⴰⵏ ⴼⵕⴰⵏⵚⵉⵚⴽⵓ’. ⴷⵉ ⴷⴷⴰⴱ ⵏⵏⵉ ⵏ ⵜⴰⴷⴷⴰⵔⵜ ⵜⴹⵀⵕ ⴰⵢⵉ ⴰⵎ ⵛⵉ ⵏ 
ⵓⵙⵓⵏⵖ ⴷ ⴰⵣⴰⵢⴽⵓ ⴳⴳⵉⵏ ⴰⵣⴷⴷⵓⵖ ⴰⴽⴷ ⵓⵖⵣⴷⵉⵙ ⵏ ⵔⵃⵢⵓⴹ ⵏⵏⵉ ⵉⴷⵍⵉⵏ ⵙ ⵜⵉⵔⵡⵉⵃⵉⵏ ⵏ 
ⵜⵥⵓⵕⵉ. ⴰⵟⵟⴰⵚ ⵏ ⵜⵔⵡⵉⵃⵉⵏ ⵏ ⵓⵎⴷⴷⵓⴽⵍ ⵏⵏⵙⵏ ⴰⴼⵕⴰⵏⵚⵉⵚ ⵀⴰⵏⵔⵉ ⵎⴰⵜⵉⵙ, ⵎⵙⴰⴳⴰⵔⵖ 
ⴰⴽⴷ ⵊⵉⵔⵜⵔⵓⴷ ⴷⵉ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ. 

ⵜⵚⵇⴰⵕ ⵛⵡⴰⵢ ⴰⵍⵉⵙ ⵓⵛⴰ ⵜⵏⵏⴰ: ⴰⵎⵢⴰ ⵜⵓⵖⴰ ⵊⵉⵔⵜⵓⴷ, ⵜⵚⴱⵃ, ⴰⵎⵛ ⵜⵡⴰⵔⵉⴷ 
ⵔⵓⵅⴰ, ⵙ ⵓⵛⵡⵡⴰⴼ ⴰ ⴰⵛⵎⵔⵓⵇ ⴷ ⵔⴳⴷⵔⴰⵏⵜ ⴰ ⵜⵜⵛⵛⵓⵔ ⵜⵉⵟⵟⴰⵡⵉⵏ ⴷ ⵓⵊⵏⵏⴰ ⴷ ⵓⵅⵏⴼⵓⴼ 
ⴰ ⵏⵏⵙ ⵏ ⵉⵃⴰⵔⵎⵓⵛⵏ ⴰⵇⵏⵓⵏⵏⴰⵢ ⵉⵣⵡⵖⵏ ⵙ ⵜⴼⵓⴽⵜ ⵏ ‘ⵜⵓⵙⴽⴰⵏⴰ’, ⵎⴰⵏⵉ ⵜⵙⵙⵄⴷⵓ ⵜⵉⴳⴳⴰ ⵏⵏⵙ ⵏ 
ⵓⵏⴱⴷⵓ ⴰⴽⴷ ⵏⵀⵔ ⵏⵏⵙ. ⵙ ⵉⴼⴰⵙⵙⵏ ⵏⵏⵙ ⵜⵉⵎⵥⵥⵢⴰⵏⵉⵏ, ⵜⵉⵣⴷⴰⴷⵉⵏ, ⵏⵉⵜⵏⵜⵉ ⴳⴷⴰⵔⵏⵜ.ⵉⵔⴰ 
ⵜⵢⴰⵕⵕⴹ ⵔⵅⴷⵏⵏⵉ ⵉⵛⵜ ⵏ ⵜⵔⵙⵡⴰⵢⵜ ⵜⵃⴷⵇ ⵙ ⵓⵄⴱⴰⵏ ⵏ ⵇⴰⵟⵉⴼⴰ. ⵙⵏⵏⵊ ⵉ ⵉⴷⵎⴰⵔⵏ ⵏⵏⵙ 
ⴰⵙⴷⴷⵉ ⵏ ⵜⵄⵇⵇⴰⵢⵏ1 ⵔⵛⴳⵏⵜ ⴷⴰⵢⵙ ⵜⵉⵟⵟⴰⵡⵉⵏ, ⴰⵍⴰⵎⵉ ⵇⵇⵉⵎⵖ ⵜⵜⵅⵎⵎⵉⵎⵖ ⴷⴰⵢⵙ 
ⴰⵅⵎⵉ ⴰⵡⴰⵍ ⵏⵏⵙ ⵉⵜⵜⴼⴼⵓⵖ ⴷ ⵣⴳ ⵓⵙⴷⴷⵉ ⵏⵏⵉ. ⵣⵉ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⵉⵙⵍⵉ ⵏⵏⵙ 
ⵉⵏⴷⵀ ⴰⵢⵉ ⵖⴰⵔⵙ. ⵣⴳ ⵉⵊⵊ ⵏ ⵓⵖⵣⴷⵉⵙ ⵜⴹⵀⵕ ⴰⵢⵉ ⴰⵅⵎⵉ ⵉⵖⵣⴰ, ⵉⵃⵎⴰ, ⴷ ⴰⵣⴷⴰⴷ, 
ⵉⴼⵙⵓⵙ, ⵣⴳ ⵓⵖⵣⴷⵉⵙ ⵏⵏⴹⵏⵉ ⵜⴹⵀⵕ ⴷ ⴰⵍⴳⴳⴰⵖ. 

“ⵎⵡⴰ… ⴰⵕⴰⵃ ⴷ ⵄⴰⴼⴰⴽ ⵅⵎⵉ ⴰⴷ ⵜⴽⵎⵎⵍ ⴰⵍⵉⵙ ⵓⵏⴳⴰⵍ ⵏⵏⵙ. ⵖⵓⵔⵉ ⵎⵉⵏ ⵖⴰ ⴷⴰⴽ 
ⵉⵏⵉⵖ» ⵉⵏⵏⴰ ⴰⵙ ⵙ ⵊⵊⵀⴷ: «ⵓⴽⵉ ⵊⵉⵔⵜⵔⵓⴷ!». ⵓⵛⴰ ⵉⴷⵡⵍ ⵖⴰⵔ ⵜⵙⵄⴷⴰ ⵉ ⵜⵓⵖⴰ 
ⵜⵄⴰⵡⴰⴷ ⴰⵍⵉⵙ. ⵜⴻⵜⵜⵏⵏⴰ ⴰⵙ ⵎⴰⵎⵎⵛ ⵜⵇⵇⵉⵎ ⵜⵎⵢⴰⵡⴰⴹ ⴰⴽⴷ ⵊⵉⵔⵜⵔⵓⴷ, ⴷ ⵓⵎⵉ ⵉⵔⴰ 
ⵜⵕⴰⵃⵖ ⵖⴰⵔⵙ ⴷⵉ ⵜⴰⴷⴷⴰⵔⵜ ⵏ ⴷⵓⴼⵍⵓⵔⵉⵙ, ⵜⵣⴷⴷⵖ ⴰⴽⴷ ⵓⵎⴰⵙ, ⵍⵉⵢⵓ. ⴷⴼⴼⵉⵔ 
ⵓⵛⴰ ⵜⵏⵏⴰ ⵢⵉ ⴰⴷ ⵣⴷⵖⵖ ⴰⴽⵉⴷⵙ ⴷⴰⵏⵉⵜⵉⵏ. ⵙⵄⴷⵓⵖ ⴽⵕⴰⴹ ⵏ ⵉⵙⴳⴳⵯⴰⵙⵏ ⴰⴽⴷ ⴰⵡⵎⴰⵜⵏ 
ⴰ, ⵣⴷⴰⵜ ⵉ ⵎⴰ ⴰⴷ ⵢⴰⵙ ‘ⵉⵟⴰⵍⵢⴰ’. ⵣⵉ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⵏⵛⵛ ⵍⴱⴷⴰ ⵓⴼⵉⵖ ⵉⵅⴼ 
ⵉⵏⵓ ⴷⵉ ⵔⵄⴰⵛⴰⵜ ⵙ ⵜⵓⴷⴰⵔⵜ ⴰⴽⴷ ⵊⵉⵔⵜⵔⵓⴷ. ⵏⵜⵜⴰⵜ, ⵖⴰⵔⵙ ⴰⵟⵟⴰⵚ ⵏ ⵉⵎⴷⴷⵓⴽⴰⵍ ⴷ 
ⵓⵎⵢⴰⵡⴰⴹ ⴰⴽⴷ ⵉⵡⴷⴰⵏ. ⵅⵎⵎ ⵎⴰⵕⵕⴰ ⵉⵡⴷⴰⵏ ⵓⵙⵉⵏ ⴷ. ⵓⵙⵉⵏ ⴷ ⵉⵏⵣⵓⵔⵏ ⴷ ⵉⵎⴰⵔⵉⵏ ⴷ 
ⵉⵖⴰⵊⴰⵔⵉⵢⵢⵏ ⴷ ⵉⴼⵉⵣⵢⴰⵉⵢⵢⵏ ⴷ ⴷⵉⴱⵍⵓⵎⴰⵙⵢⵢⵏ ⴷ ⵉⵙⴷⵔⴰⵙ. ⵎⴰⵕⵕⴰ ⵢⵉⵏⴰ ⵓⵙⵉⵏ 
ⴷ ⴷⴰⵏⵉⵜⵉⵏ, ⵄⴰⴷ ⴰⵇⴰ ⵜⵏ ⵜⵜⴰⵙⵙⵏ ⴷ. ⵛⴽⴽ, ⵜⵥⵕⵉⴷ ⵛⵉ ⵣⵣⴰⵢⵙⵏ, ⵜⵎⵙⴰⴳⴰⵔⴷ ⴰⴽⴷ 
ⵛⵉ ⵣⵣⴰⵢⵙⵏ, ⵄⴰⴷ ⴰⴷ ⵜⵅⵣⵔⴷ ⵡⵉⵏⵏⵉⴹⵏⵉ. ⵎⴰ ⵉⵛⵏⵉⵏ, ⴰⴷ ⵜⵏ ⵜⴰⴼⴷ ⵎⴰⵕⵕⴰ ⵖⴰⵔⵙⵏ 
ⵙⵉⵏ ⵉⴷ ⵎⵔⴰⵡ ⴷ ⵚⴹⵉⵚ ⵏ ⵉⵙⴳⴳⵯⴰⵙⵏ. ⵔⴰ ⴷ ⵊⵉⵔⵜⵔⵓⴷ, ⵡⴰⵅⵅⴰ ⵖⴰⵔⵙ ⴽⵕⴰⴹ ⵉⴷ 

1	 مرجان

ⵎⵔⴰⵡ ⴷ ⵙⵎⵎⵓⵙ ⵏ ⵉⵙⴳⴳⵯⴰⵙⵏ ⵜⴳⴳ ⴰⵎ ⵏⵉⵜⵏⵉ ⵙ ⵔⵅⴰⴹⴰⵕ ⵏ ⵡⵉⵏⵏⵉ ⵖⴰⵔⵙⵏ ⵙⵉⵏ ⵉⴷ 
ⵎⵔⴰⵡ ⴷ ⵚⴹⵉⵚ.ⵜⴹⵚⴰ ⵙ ⵊⵊⵀⴷ, ⴰⴷ ⵜⵇⵇⵉⵎ ⵍⴱⴷⴰ ⵙ ⵔⵅⴰⴹⴰⵕ ⵢⴰ ⵎⵛⵃⴰⵍ ⵎⵎⴰ 
ⵜⵎⵖⴰⵔ. ⵛⴽⴽ ⵜⵙⵙⵏⴷ ⵡⵏⵏⵉ ⵖⴰⵔⵙ ⵔⵅⴰⴹⴰⵕ ⵏ ⵓⵃⴰⵔⵎⵓⵛ, ⵄⵎⵎⴰⵕⵚ ⴰⴷ ⵉⵡⵙⴰⵔ. 
ⵛⴽⴽ, ⵜⵙⵙⵏⴷ ⵏⵉⵖ ⵓⵔ ⵜⵙⵙⵉⵏⴷ ⵛⵉ... ⵡⴰⵅⵅⴰ ⵉⵎⵎⵜ ⴰⴷ ⵉⵎⵎⵜ ⴰⵎ ⵓⵃⴰⵔⵎⵓⵛ, ⵡⴰⵅⵅⴰ 
ⵉⵡⵙⴰⵔ ⴰⵔⴱⵉⵄ ⵙⵏⵏⵊ ⵉ ⵜⴰⵏⴷⴰⵛⵜ ⵏⵏⵙ. ⵎⴰ ⵙ ⵜⵉⴷⵜ… ⵏⵉⵖ ⵍⵍⴰ? ... ⵡⴰⵀ.. ⵡⴰⵀ.

ⴱⵍⴰ ⵜⵓⵔⴷⴰ ⵉⵔⴰ ⵉⵜⵜⵅⵎⵎⵉⵎ ⵖⴰⵔ ⵔⴰⴳⴳⵯⴰⵊ ⵓⵎⵉ ⵉⵜⵜⵙⵏⵏⴰⵟ ⵉ ⵡⴰⵡⴰⵍ ⵏ ⴰⵍⵉⵙ ⴷ 
ⵍⵎⵄⴰⵏⵉ ⵏⵏⵙ ⵏⵜⵜⴰⵜ ⵜⵓⵖⴰ ⵜⵙⵙⴰⵡⴰⵍ ⵙ ⴰⵔⵔⵉⵎⵜ ⵏⵏⵙ ⵎⴰⵕⵕⴰ. “ⵜⴰⵎⴷⴷⵓⴽⵍⵜ ⵉⵏⵓ ⴰⵍⵉⵙ 
ⴷ ⵢⵉⵛⵜ ⵏ ⴷⴷⵔⵉⵡⵛⴰ ⵏ ⵜⵎⵟⵟⵓⴹⵜ” ⵉ ⴷⴰⵙ ⴷ ⵜⵓⵔⴰ ⵊⵉⵔⵜⵔⵓⴷ ⴷⴳ ⵢⵉⵛⵜ ⵏ ⵜⴱⵔⴰⵜ 
ⵜⴰⵎⵥⵥⵢⴰⵏⵜ ⵓⵎⵉ ⵉⵔⴰ ⴷⵉ ⵟⴰⵏⵊⴰ. ⵎⴰⵕⵕⴰ ⵜⵉⴱⵔⴰⵜⵉⵏ ⵉ ⴷⴰⵙ ⵜⵓⵔⴰ, ⵓⴼⵉⵖ ⵏⵛⵛ ⵃⴰ ⵛⴰ 
ⵏ ⵙⵎⵎⵓⵙ ⵏⵉⵖ ⴷ ⵚⴹⵉⵚ ⵏ ⵜⴱⵔⴰⵜⵉⵏ. ⵎⴰⵚⵚⴰ ⵓⵔ ⴷⴰⵢⵙ ⴽⵜⴰ ⵣⴳ ⵓⵣⴳⵏ ⵏ ⵜⵓⵙⵙⵏⴰ ⴷⵉ 
ⵜⵡⵔⵉⵇⵉⵏ ⵜⵉⵎⵊⵓⵀⴷⴰⵢ ⵏ ⵡⴰⵍⵓⴳ ⵏ ⵢⵉⵏⵎⴰⵍ. “ⵏⵜⵜⴰⵜ, ⵜⵙⵇⵙⴰ ⵢⵉ ⵙ ⵏⵏⵉⵢⵜ ⵏⵏⵙ, ⵎⴰ ⵓⵔ 
ⵖⵓⵔⵉ ⵛⵉ ⵏ ⵜⵎⵖⴰⵔⵜ ⴷⵉⵏⵏⵉ, ⴷⵉ ⵟⴰⵏⵊⴰ!”. ⵏⵜⵜⴰⵜ, ⵄⵎⵎⴰⵕⵚ ⵓⵔ ⵜⵙⵡⴰⴹⵀⴰⵕ ⴰⵙⵢⴰⴼⴰ 
ⵏⵏⵙ ⵏ ⵜⵎⵖⴰⵔⵜ. ⵓⵔ ⵏⵓⴼⵉ ⵔⴰ ⴷ ⵉⵊⵊ ⵏ ⵔⵊⵡⴰⴱ ⵏ ⵎⵓⵃⵎⵎⴷ (ⵎⴰⵔⴰ ⵉⵡⴰⵊⴱ ⵉⵜⵜ, ⵓⵔ 
ⵓⴼⵉⵖ ⵄⴰⴷ ⵔⵓⵅⴰ ⵔⴰ ⴷ ⵉⵛⵜ ⵏ ⵜⴱⵔⴰⵜ ⵣⵉ ⵔⵊⵡⴰⴱ ⵏⵏⵙ. ⵃⴰ ⵎⴰⵔⴰ ⴰⴷ ⴰⴼⵖ ⵛⵉ ⵏ ⵔⴰⵜⴰ 
ⵏⵏⵙ ⴷⵉ ⵛⵉ ⵏ ⵓⵔⵛⵉⴼ ⴷ ⴰⵎⵉⵔⵉⴽⴰⵏⵉ). ⵎⴰⵛⴰ ⵓⴼⵉⵖ ⵉⵛⵜ ⵏ ⵜⵡⵉⵏⵙⵜ ⵜⵛⵏⴰ ⴷⵉ ⵜⵉⵔⵔⴰ 
ⵏⵏⵙ ⵉ ⵖⴰⵔⵉ. ⴰⴷ ⵜⵜⵡⴰⵔⵎ ⴷⴰⵏⵉⵜⵉⵏ ⴰⴽⴷ ⵎⵉⵏⵅⴼ ⵏⵙⵙⴰⵡⴰⵍ. ⵏⵉⵖ ⵜⵣⵎⵎⵔⴷ ⵜⴼⵔⵔⵣⴷ 
ⵛⵉ ⵏ ⵜⵎⵙⵍⴰⵢⵜ ⴷⴰⵏⵉⵜⵉⵏ.”ⵅⵎⵉ ⴱⵏⴰⴷⵎ ⵉⵜⵜⵅⵙⵙⴰ ⵎⴰ ⵉⴳⴳⵯⵊⵏ, ⵓⵔ ⵉⵜⵜⴰⵔⵉ ⵜⴰⵢⵏⵉⵜ ⵉ 
ⵎⴰⵢⵏ ⵉⵡⵊⴷⵏ!”. ⴷⵉⵏⵏⵉ ⵛⵉ ⵏ ⵜⴳⵓⵔⵉ ⵜⵣⵢⴼ ⵙ ⵍⵎⴷⴰⴷ, ⴰⵎⵛⴰⵏ ⵏ ⵢⵉⵊⵊ ⵏ ⵡⴰⵡⴰⵍ. ⴰⵡⴰⵔⵏⵉ 
ⵓⵔ ⵉⵜⵜⴰⵔⵔⵉ ⵜⴰⵢⵏⵉⵜ. ⵖⵉⵍⵖ ⴷ ⵄⵎⵎⴰⵕⵚ. ⵓⵔ ⵉⵜⵜⴰⵔⵔⵉ ⵜⴰⵢⵏⵉⵜ ⵄⵎⵎⴰⵕⵚ. ⵎⴰⵎⵎⵛ 
ⵎⵎⴰ ⵜⴳⴳⴰ ⵜⵎⵙⵍⴰⵢⵜ ⴰⵡⴰⵍ ⴷ ⵡⴰ ...

ⵎⴰⵎⵎⵛ ⵔⵎⵙⵖ ⵏⵛⵛ, ⵏⵜⵜⴰ ⵜⵓⵖⴰ ⵉⵜⵜⵅⵙⵙⴰ ⵉⵛⵜ ⵏ ⵜⵎⵖⴰⵔⵜ ⵜⴳⴳⵯⵊ, ⵜⵖⴰⴱ. 
ⵎⴰⵔⴰ ⴷⵉⵏⵏⵉ ⵛⵉ ⵏ ⵜⵎⵖⴰⵔⵜ ⵜⵓⴷⵙ, ⵏⵜⵜⴰ ⵓⵔ ⴰⵙ ⵉⵜⵜⴰⵔⵔⵉ ⵛⵉ ⵜⴰⵢⵏⵉⵜ… ⵏⵉⵖ ⴰⵟⵟⴰⵚ! 
ⵡⴰⵅⵅⴰ ⴰⵎⵏⵏⵉ, ⴰⵡⴰⵍ ⵏⵏⵙ ⵍⴱⴷⴰ ⵅⴼ ⵜⵉⵙⴱⴱⵓⵏⵢⴰ ⴷ ⵜⵓⴷⴰⵢⵉⵏ ⵜⵉⵎⵖⵔⴰⴱⵢⵉⵏ, ⵓⵔ ⵉⵔⴰ 
ⵛⵉ ⴷ ⵉⵅⴰⵔⵔⵉⵇⵏ. ⵉⵎⴽⵏ ⴰⵎⵛ ⵜⵡⴰⵔⵉⵖ ⵉⵔⴰ ⴷ ⵉⵊⵊ ⵏ ⵓⵎⵀⴰⵔⵔⵜ ⵅⴼ ⵜⵙⵄⴷⴰ ⵏⵏⵙ, 
ⵉⵜⵜⵡⴰⵔⴰ ⴷⴰⵢⵙ ⵜⵉⵎⵅⵙⴰ ⵏⵏⵙ, ⵎⴰⵢⵎⵎⵉ ⵍⵍⴰ? 

ⵉⵊⵊ ⵏ ⵡⴰⴽⵓⴷ ⵉⵚⴱⵃ ⵣⵉ ⵜⵓⴷⴰⵔⵜ ⵏ ⴱⵏⴰⴷⵎ ⵉ ⴰⵎⵛ ⴷⴰⵢⵉ ⵉⵏⵏⴰ ⵏⵜⵜⴰ ⵉⵔⴰ ⵣⴳ 
ⵡⵓⵙⵙⴰⵏ ⵏ ⵔⵄⵉⵣⵣ ⵉ ⵉⴷⴷⴰⵔ ⴷⵉ ⵟⴰⵏⵊⴰ, ⵓⵔ ⴷ ⴷⵡⵉⵍⵏ ...

ⵙ ⵜⵉⴷⵜ! ⵏⵛⵛ, ⴷⴳ ⵡⵓⵙⵙⴰⵏ ⵏⵏⵉ ⵉ ⵎⵓⵏⵖ ⴰⴽⵉⴷⵙ, ⵄⵎⵎⴰⵕⵚ ⵓⵔ ⵜ ⵥⵕⵉⵖ 
ⵉⵜⵜⵅⵙⵙⴰ ⵃⴷⴷ, ⵓⵔⴰ ⵓⵎⵉ ⵉⵡⵙⴰⵔ ⵡⴰⵀⴰ, ⵎⵉⵏⵣⵉ ⵏⵛⵛ ⵄⵟⵟⴰⵔⵖ ⵓⵔ ⵎⵙⴰⴳⴰⵔⵖ 

ⴰⴽⵉⴷⵙ. ⵅⵎⵉ ⴱⵏⴰⴷⵎ ⵉⵙⵔⵓⵙⴰ ⵣⵉ ⴰⴳⴳⵯⴰ ⵏⵏⵙ. ⵓⵔ ⵉⵙⵙⴷⵃⵉ ⵛⵉ ⵣⵉ ⵜⵡⵙⴰⵔ ⵏⵏⵙ, 
ⵓⵔⴰ ⵉⵕⵥ ⵔⵅⴰⴹⴰⵕ ⵏⵏⵙ.

ⴰⵔⵔⵉⵖ ⵜⴰⵢⵏⵉⵜ ⵉ ⴰⵍⵉⵙ ⵄⴰⴷ ⵜⵙⵙⴰⵡⴰⵍ ⵅⴼ ⵜⵙⵄⴷⴰ ⵏⵏⵙ ⴷⵉ ⴱⴰⵔⵉⵣ. ⵉⵙⵙⵄⴷⵓ 
ⵛⵡⴰⵢⵜ ⵣⵉ ⵡⴰⴽⵓⴷ ⵏⵜⵜⴰ ⵉⵅⵣⵔ ⴷⵉ ⵡⴰⵔⵔⵉⵎⵜ ⵏⵏⵙ ⵜⴰⵣⴷⴰⵜ, ⵜⴱⴱⴰⵔⴽⵏ ⴱⵍⴰ ⵎⴰ ⴰⴷ 
ⵉⵙⵍⵍⴰ ⵎⵉⵏ ⵜⵜⵏⵏⴰ. ⵛⵡⴰⵢⵜ ⵓⵛⴰ ⵢⴰⵔⵔⴰ ⵜⴰⵢⵏⵉⵜ ⵉ ⵢⵉⵙⵍⵉ ⵏⵏⵙ ⵉⵚⴱⵃ ⵉⵜⵜⴽⴰⵔ ⵓⵍ. ⵙ 
ⵓⵢⵏⵏⵉ ⵉ ⵜⵃⴰⴹ ⵅⴼ ⵊⵉⵔⵜⵔⵓⴷ ⵏⵜⵜⴰⵜ, ⵍⴱⴷⴰ ⵉⵇⵟⵟⴰ ⵅⴰⴼⵙ ⵢⵉⵙⵍⵉ ⵉⵃⴰⵔⵔⵏ. ⵏⵜⵜⴰⵜ, 
ⵜⵙⵙⵏ ⵎⴰⵎⵎⵛ ⵜⵜⴳⴳ ⵃⵎⴰ ⴰⴷ ⵜⴷⵡⵍ ⵜⴰⵍⴳⴳⵯⴰⵖⵜ ⴷ ⵎⴰⵎⵎⵛ ⴰⴷ ⵜⵜⴳⴳ ⵔⴱⵀⵓⵜ ⴷ 
ⵎⴰⵎⵎⵛ ⵜⵜⴷⵡⵍ ⴰⵎ ⵜⵎⵛⵉⵛⵜ, ⵜⴻⵜⵜⵉⵛ ⵉⵅⴼ ⵏⵏⵙ ⵜⵀⵡⵏ, ⵜⵜⴰⵔⵊⵉⵊⵊⵉ ⵅⵎⵉ ⵏⴷⴷⵀⵏ ⵜⵜ 
ⵖⴰⵔ «ⵓⵅⵅⴰⵎ ⵏ ⵓⴼⵜⴰⵃ»! ⵜⵜⵡⴰⵔⵉⵖ ⵔⵓⵅⴰ ⴷⵉ ⵜⵉⵟⵟⴰⵡⵉⵏ ⵏⵏⵙ ⵔⵅⵣⵔⴰⵜ ⵏⵏⵉ ⵉ ⵣⵉ 
ⵉⵅⵣⵣⵔ ⴷⵉ ⴰⵍⵉⵙ. ⵅⵎⵉ ⵉⵅⵣⵣⵔ ⴷⵉ ⵃⴷⴷ, ⵔⵅⵣⵔⴰⵜ ⵏⵏⵙ ⵍⴱⴷⴰ ⵜⵇⵇⵙ, ⴰⵅⵎⵉ 
ⵉⵙⵙⴰⴷⴰⴼ ⵜⵉⵟⵟⴰⵡⵉⵏ ⵏⵏⵙ ⴷⴰⵢⵙⵏ. ⵎⴰⵏⴰⵢⴰ ⵙⵢⴰⴼⵉⵖ ⵣⵣⴰⵢⵙ ⵏⵛⵛ, ⵎⵉⵍⵎⵉ ⵎⵎⴰ 
ⵉⵅⵣⵔ ⴷ ⴷⴰⵢⵉ ⵏⵉⵖ ⴷⵉ ⵜⵉⴼⵔⴰⵙ ⵉⵏⵓ. 

ⵜⵜⵅⵎⵎⵉⵎⵖ ⵔⴰ ⴷⵉ ⵔⵅⵣⵔⴰⵜ ⵏⵏⵉ ⵏⵏⵙ ⵉⵙⵇⴰⵔⵏ ⴷ ⵎⵉⵏ ⵜ ⵉⵃⴰⵣⵏ ⴷⵉ ⵓⵙⵇⵙⵉ ⵏⵏⵉ 
ⵉ ⵜⵓⵖⴰ ⵉⵛⵇⴰ ⵜ ⴰⵟⵟⴰⵚ. ⵎⴰ ⵜ ⵉⵛⵇⴰⵏ ⴰⴷ ⵉⵙⵙⵇⵙⴰ ⴷⵉ ⵜⵣⴷⴷⵉⵖⵜ ⵏ ⵜⵎⵖⴰⵔⵜ ⴰⴽⴷ 
ⵜⵎⵖⴰⵔⵜ ⵏⵏⴹⵏⵉⵜ. ⵎⴰ ⴰⵎⵢⴰⵙⴰ ⵏⵏⵉ ⵜⵅⵔⴼ ⵣⵣⴰⵢⵙ ⵉⵊⵊ ⵏ ⵓⵎⵢⴰⵙⴰ ⵏⵏⴹⵏⵉ ⵓⵔ ⵜ ⵜⵓⴼⴼⵉ 
ⴰⵎⵛ ⵜⵜⵅⵙⵙⴰ? ⴷ ⵎⴰⵎⵎⵛ ⴰⴷ ⵉⵔⴰ ⵉⵛⵜ ⵏ ⵜⵎⵖⴰⵔⵜ ⵜⵣⵎⵎⴰⵔ ⴰⴷ ⵜⴽⴽⵙ ⵉ ⵢⵉⵅⴼ ⵏⵏⵙ 
ⴷ ⵡⴰⵔⵔⵉⵎⵜ ⵏⵏⵙ ⵜⵉⵎⵅⵙⴰ ⵏ ⵓⵔⴳⴰⵣ? ⴷ ⵎⴰⵏ ⵛⵛⴰⵏ ⵖⴰⵔ ⵢⵉⵊⵊ ⵏ ⵓⵎⵢⴰⵙⴰ ⴷ ⵓⵎⵙⴰⴳⴰⵔ 
ⵊⴰⵔ ⵢⵉⵛⵜ ⵏ ⵡⴰⵔⵔⵉⵎⵜ ⴰⴽⴷ ⵜⵏⵏⴹⵏⵉⵜ ⴰⵎ ⵏⵜⵜⴰⵜ. ⵎⴰⵔⴰ ⴰⵎⵙⴰⴳⴰⵔ ⴰ ⵓⵔ ⵉⵔⴰ ⵛⵉ ⴷ 
ⵢⵉⵊⵊ ⵏ ⵓⵎⵙⴰⴳⴰⵔ ⴷ ⴰⴳⴰⵎⴰⵢ ⵉⵖⵓⴷⴰ ⵃⵎⴰ ⴰⴷ ⵉⴳⴳ ⵜⴰⵔⵡⴰ ⵏⵏⵙ, ⵎⵉⵏⵓⵎⵉ? ⵔⵃⴰⵚⵓⵕ ⴷ 
ⴰⵙⵉⴳⴳ ⵡⴰⵀⴰ! ⵓⵛⴰ ⵉⴽⴽⵔ ⴰⴷ ⵉⵃⴰⴹ ⵅⴼ ⵊⵉⵔⵜⵔⵓⴷ, ⵉⵔⴰ ⵄⴰⴷ ⵜⵕⴰⵊⴰ ⵜ. ⵢⵓⴳⵓⵔ ⵏⵜⵜⴰ 
ⵉⵙⵙⴰⵡⴰⵍ ⵡⵃⴷⵙ:  “ⵍⵍⴰ, ⴷ ⵎⴰⵏⴰⵢⴰ ⵓⵎⵉ ⵜⵜⵉⵏⵉⵏ ⵜⵉⵎⵅⵙⴰ, ⵙ ⵜⵉⴷⵜ ⵎⴰⵏⴰⵢⴰ ⵉⵜⵜⵇⵙⵙ 
ⴰⵙ…” ⵏⵛⵛ, ⵙⵙⵏⵖ ⵎⴰⵎⵎⵛ ⵉⵜⵜⵅⵎⵎⵉⵎ ⴷ ⵎⴰⵎⵎⵛ ⵉⴹⵚⵚⴰ ⵅⴼ ⴷⴷⴰⴱ ⵏⵏⵉ ⵏ ⵓⵎⵢⴰⵡⴰⴹ. 
ⴰⵅⵎⵉ ⵜⵜⵙⵍⵉⵖ ⴰⵙ ⵔⵓⵅⴰ ⵉⵙⵙⴰⵡⴰⵍ ⴷⵉ ⵜⵉⵔⵔⴰ ⵏⵏⵙ ⵉⵜⵜⵉⵏⵉ. “ⵎⴰⵔⴰ ⵇⵇⵉⵎⵏⵜ ⴰⵎⵢⴰ 
ⵜⵉⵃⵓⴷⵔⵉⵢⵉⵏ ⵏⵏⵉ, ⴰⴷ ⵄⴷⵓⵏ ⵡⵓⵙⵙⴰⵏ ⵓⵛⴰ ⴰⴷ ⵉⵍⵍⵓⵍ ⵛⵉ ⵏ ⵓⵃⴰⵔⵎⵓⵛ!”.

ⵛⵡⴰⵢ ⵛⵡⴰⵢ, ⵉⵙⵙⵏⵜⵉ ⵉⵔⵎⵎⵙ ⵉ ⵜⵏⵎⵢⵉⵔⵜ ⵏ ⵊⵉⵔⵜⵔⵓⴷ. ⵜⵙⵢⴰⴼⴰ ⵜⵇⵇⴷ ⵙ 
ⵢⵉⵅⴼ ⵏⵏⵙ, ⵜⴳⴳⴰ ⵎⴰ ⵜⵅⵙⵙ. ⵛⵡⴰⵢⵜ… ⵓⵛⴰ ⵜⵙⵢⴰⴼⴰ ⵙ ⵜⵔⵊⵉⵊⵊⵉⵜ, ⵜⵙⵏⵀⵣⵣ ⵉⵅⴼ 
ⵏⵏⵙ, ⵜⵃⴷⴰⵊ ⴰⵔⴳⴰⵣ ⵃⵎⴰ ⴰⴷ ⵉⵙⵙⵉⴷⴼ ⴰⵙⵙ ⴷⵉ ⵜⵎⴷⴷⵉⵜ ⴰⵎ ⵜⵉⵛⵜⵉ ⵏ ⵓⵙⵃⴰⵔ! 
ⵜⵙⵢⴰⴼⴰ ⵙ ⵎⴰ ⵜⵜ ⵉⵅⵙⵙⵏ ⴷ ⵎⴰ ⵓⵔ ⴰⵙ ⵉⵡⴰⵔⵎⵏ. ⵜⵙⵢⴰⴼⴰ ⵙ ⵉⵅⴼ ⵏⵏⵙ ⵜⵜⵓⴼ ⵜⵅⵙⵙⵉ 
ⵜⵜⵙⵙⵉⵅⵡⴰ ⵉⵅⴼ ⵏⵏⵙ. ⴰⵔⵔⵉⵎⵜ ⵏⵏⵙ ⵜⵉⵔⵉⵡ ⴰⵔ ⵓⵊⵏⵏⴰ ⴰⵎ ⵛⵉ ⵏ ⵜⴱⵃⵉⵔⵜ…

ⴰⵍⵉⵙ ⵜⴷⴼⴼⴰⵔ ⵉⵜ ⵙ ⵔⵅⵣⵔⴰⵜ ⵏⵏⵙ, ⵏⵜⵜⴰ, ⵉⴳⴳⵓⵔ ⵖⴰⵔ ⵇⴰⵎⴰ ⵏ ⵊⵉⵔⵜⵔⵓⴷ. ⵓⵛⴰ 
ⵜⵔⵎⵙ ⴱⵍⵍⵉ ⵜⵉⵟⵟⴰⵡⵉⵏ ⵏⵏⵉ ⵜⵉⵚⴱⵃⴰⵏⵉⵏ ⵓⵔ ⵍⵍⵉⵏⵜ ⵛⵉ ⵏⵏⵙ ⴷⵉ ⵜⵎⴷⴷⵉⵜ ⵏⵏⵉ. ⵜⵇⵇⵉⵎ 
ⴷⵉ ⵓⵎⵛⴰⵏ ⵏⵏⵙ ⵜⵙⵙⵡⵊⴰⴷ ⵛⵉ ⵏ ⵜⵡⵔⵉⵇⵉⵏ ⵏ ⵜⵉⵔⵔⴰ ⵏ ⵊⵉⵔⵜⵔⵓⴷ ⴷ ⵛⵉ ⵏ ⵜⴱⵔⴰⵜⵉⵏ ⵏⵏⵙ 
ⵃⵎⴰ ⴰⴷ ⵜⵏⵜ ⵜⵙⵙⴽ ⵜⵓⴼⴼⵓⵜ ⵏ ⵜⵉⵡⵛⵛⴰ ⵖⴰⵔ ⵛⵉ ⵏ ⵓⵏⵖⵎⵉⵙ. ⵖⴰⵔ ‘ⴽⴰⵔⵍⴼⴰⵏ ⴼⵉⵅⵜⵏ’ 
ⵙ ⵢⵉⵎⴰⵏⵜ ⵏⵏⵙ, ⵡⴰ ⴷⴳ ⵡⵓⵙⵙⴰⵏ ⴰ ⵉⵏⴳⴳⵓⵔⴰ ⵉⵃⵉⵏ ⴷⵉ ⵜⵡⵉⵏⴰⵙⵉⵏ « ⵜⴰⴽⵄⵉⴱⵉⵢⵢⴰ1» ⵏ 
ⵜⵃⵓⴷⵔⵉⵜ ⵙⵜⴰⵢⵏ. ⴷ ⵏⵜⵜⴰⵜ ⵉ ⵖⴰ ⵢⴰⵔⵉⵏ ⴷⴳ ⵓⵎⵛⴰⵏ ⵏ ⵊⵉⵔⵜⵔⵓⴷ. “ⵄⴰⴼⴰⴽ, ⴳⴳ ⴰⴹⵕⵉⵚ 
ⴰ ⴷⴳ ⵢⵉⵊⵊ ⵏ ⵓⵎⵛⴰⵏ ⵉⵡⵔⴰⵎ!” ⴰⵎⵏⵏⵉ ⵉ ⵜⵓⵔⴰ ⵔⴰ ⵉ ⴰⵍⴼⵔⵉⴷ ⵙⵜⵉⴽⵍⵉⵣ ⴷ ⴰⵏⵖⵎⵉⵙ 
ⵏⵏⵙ« ⴽⴰⵎⵉⵔⴰ ⵡⵓⵔⴽ»2 ⴷ ⴰⵔⵏⵉⵙⵜ ⵀⵉⵎⵉⵏⴳⵡⴰⵢ ⴷⵉ «ⵜⵔⴰⵏⵙⵍⴰⵏⵜⵉⴽ ⵔⵉⴼⵢⵓ»3 … 

ⵏⵜⵜⴰⵜ, ⵓⵔ ⵜⵜⵙⵎⵎⵃ ⵛⵉ ⴷⵉ ⵎⴰ ⵉⵜⵜⴹⴼⴼⵕⵏ ⴷⵉ ⵜⴰⴷⴷⴰⵔⵜ ⵏⵏⵙ. ⵎⴰⵛⴰ ⵏⵜⵜⴰ ⵓⵔ 
ⵜⵙⵙⵉⵏ ⵛⵉ ⵄⴰⴷ ⵎⴰⵢⵎⵎⵉ ⵜⴰⵎⴷⴷⵓⴽⵍⵜ ⵏⵏⵙ ⵜⵅⵙⵙ ⴰⴷ ⵜⵙⵔⵙ ⴰⵔⵔⵉⵎⵜ ⵏⵏⵙ ⴷⴳ 
ⵉⴼⴰⵙⵙⵏ ⵏ ⵓⵎⵖⵔⴰⴱⵉ ⴰ ⵃⵎⴰ ⴰⴷ ⵉⴳⴳ ⵎⴰ ⵉⵅⵙⵙ ⵣⵣⴰⵢⵙ ⴰⵅⵎⵉ ⵜⵜⵓⵔⴰⵔ. ⵉⵊⵊ ⵏ 
ⵓⵎⵖⵔⴰⴱⵉ ⵢⴰⵔⵛⴰ, ⵢⵓⵃⵃⵔ, ⵓⵔ ⵉⵜⵜⴳⴳ ⵓⵔⴰ ⴷ ⵉⵛⵜ ⵏ ⵜⵎⵙⵍⴰⵢⵜ ⵜⵛⵏⵄ. ⵃⴰ ⵎⴰⵔⴰ 
ⵉⵅⵣⵔ ⴰⵙ ⵛⵉ ⵏ ⵜⵉⵔⵔⴰ. ⵏⵉⵖ ⴰⴷ ⵉⴳⴳ ⴰⵎ ⵛⵉ ⵏ ⵓⵎⴰⵔⵉ ⵉ ⵓⵔ ⵉⵣⵎⵔⵏ ⴰⴷ ⵢⴰⵣⵣⵍ ⵙ ⵎⴰ 
ⵉⵜⵜⴰⵔⵉ. ⵓⵔ ⵉⵙⵙⵉⵏ ⵔⴰ ⴰⴷ ⵉⴳⴳ ⴰⵙⵙⴰⵖ ⵉ ⵎⴰ ⵉⵜⵜⴰⵔⵉ! ⴰⵎ ⵛⵉ ⵏ ⵜⵊⵊⴰⵍⵜ ⵜⴰⴱⴰⵔⴽⴰⵏⵜ. 
ⴷⵉⵏⵏⵉ ⵛⵉ ⴰⵎ ⵉⵏⵣⴰⵔ ⵉⵃⴷⴰⵊ ⵡⵉ ⵜ ⵖⴰ ⵉⴼⵔⵔⵣⵏ. ⵛⵃⴰⵍ ⵉ ⵖⴰ ⵉⵇⵇⵉⵎ ⵓⵎⵛⵉⵛ ⴰ ⵏ ⵜⵡⴰⵛⵓⵏⵜ 
ⵉⵜⵜⴻⵜⵜ ⵣⴳ ⵉⴼⵜⵜⵓⵜⵏ ⵉⵜⵜⵡⴰⴼⵏ ⴷⵉ ⵜⵎⵓⵔⵜ. ⵉⵕⵥⵎ ⴰⵇⵎⵎⵓⵎ, ⵉⵅⵣⵔ ⴷⵉ ⵉⵖⴰⵕⴹⴰⵢⵏ 
ⵜⴻⵜⵜⵏ ⵣⵉ ⵣⵣⴰⴷ, ⵜⵃⴰⴷⴰⵏ ⴷⴳ ⵓⴽⵙⵓⵎ! ⵎⴰⵛⴰ ⵎⴰ ⵖⴰⵔⵙ ⴰⴷ ⵉⴳⴳ ⴰⵎⵛⵉⵛ ⵎⴰⵔⴰ ⵜⵓⵎⴰⵔ 
ⵉⵜ ⴱⴰⴱ ⵏ ⵜⴰⴷⴷⴰⵔⵜ ⵃⴰ ⴰⴷ ⵡⵉⵏⵏⵉ ⵡⴰⵀ ⵔⵅⴷⵏⵏⵉ ⵙ ⵜⴼⵙⵙⵉ. ⵎⴰⵔⴰ ⵃⴰ ⵜⵙⵙⵏⵀⵣⵣ 
ⵜⵉⵟⵟⴰⵡⵉⵏ ⵏⵏⵙ ⵏ ⵔⵀⵏⴷ, ⵉⵜⵜⵕⴰⵃ ⴷⴳ ⵓⵎⵛⴰⵏ ⵉⵜⵜⴰⵣⵣⵍ ⵖⴰⵔⵙ ⵏⵜⵜⴰ, ⵉⵙⵙⵏⵀⵣⵣⴰ 
ⴰⵛⵟⵟⴰⴱ ⵏⵏⵙ ⵉⵜⵜⵃⴰⴱ, ⵉⵏⵏⵓⵎ ⴰⴽⵉⴷⵙ. ⵎⴰⵎⵎⵛ ⴰⴷ ⵉⴳⴳ ⵎⴰⵔⴰ ⵜⵔⴰⵖⴰ ⴷ ⵙ ⵊⵊⵀⴷ.. 
ⵙ ⵢⵉⵙⵍⵉ ⵏⵏⵙ? ⵙ ⵜⵉⴷⵜ ⵊⵉⵔⵜⵔⵓⴷ ⵉⵔⴰ ⵓⵔ ⴷⴰⵢⵙ ⴰⵟⵟⴰⵚ ⵏ ⵜⵡⵙⵙⴰⴼ ⴷ ⵜⴼⵔⴰⵙ 
ⵏ ⵜⵡⵜⵎⵏⵜ ⵎⴰⵛⴰ ⵜⵙⴰⵡⴰ ⵛⵉ ⵏⵏⴹⵏⵉ ⵖⴰⵔ ⵢⵉⵊⵊ ⵣⵉ ⵓⵙⵏⵇⵔ, ⵉⵥⵓⵕⴰⵏ ⵏⵏⵙ ⵣⵉ ⵜⴳⴰⵎⴰ ⵄⴰⴷ 
ⵖⴰⵔⵙ ⴷⵉ ⴷⵉⵅⵔ ⵏⵏⵙ ⵉⵙⵙⵓⵍⵙⵏ ⴰⵔⵄⵔⴰⵄ ⵏ ⵢⵉⵔⵖⵎⴰⵏ, ⵉⵜⵜⵅⵎⵎⵉⵎ ⴷⴳ ⵉⵡⵍⴰⴼⵏ ⵏ 
ⵜⵎⵖⴰⵔⵉⵏ ⵜⵉⵎⵓⴳⴷⵉⵔⵉⵏ ⴰⵎ ⵉⵢⵙⴰⵏ ⴳⴳⵓⵔⵏ ⴷⴳ ⵢⵉⵊⴷⵉ ⵏ ⵜⵏⵣⵔⵓⴼⵜ ⵏⵉⵖ ⵅⴼ ⵜⵎⴰⵡⵉⵏ ⵏ 
ⵢⵉⵍⵍ ⵏ ⵟⴰⵏⵊⴰ.

1	 التكعيبية
2	 Camera Work
3	 Translantic Review

ⵎⴰ ⵔⵅⴷⵏⵏⵉ, ⵏⵉⵖ ⴷⵉ ⵛⵉ ⵏ ⵔⵡⵇⵜ ⵏⵏⴹⵏⵉ ⵅⵎⵉ ⵉⵔⴰ ⵃⴰ ⵏⵜⵜⴰ ⴰⴽⴷ ⵊⵉⵔⵜⵔⵓⴷ. ⴰⴷ 
ⵉⵔⴰ ⵢⵓⵔⴰ ⵛⵉ ⵏ ⵓⴹⵕⵉⵚ ⵏ ⵔⴽⵛⴰⵢⴼ, ⵓⴼⵉⵖ ⵜ ⵊⴰⵔ ⵜⵉⵡⵔⵉⵇⵉⵏ ⵏⵏⵙ. ⵉⵜⵜⵟⵟⴼ ⴰⵙ 
ⵜⵉⵡⵙⵙⴰⴼ, ⵉⵜⵜⵃⵇⵇⴰⵇ ⴷⵉ ⵡⴰⵔⵔⵉⵎⵜ ⵏⵏⵙ ⴰⵅⵎⵉ ⵉⵙⵙⵡⵊⴰⴷ ⵉⵅⴼ ⵏⵏⵙ ⵉ ⵛⵉ ⵏ ⴷⴷⵄⵡⵜ 
ⵜⵕⴰⵊⴰ ⵜ. ⵄⴰⴷ ⵔⵓⵅⴰ ⵎⵉⵍⵎⵉ ⵎⵎⴰ ⵖⵔⵉⵖ ⵏⵉⵖ ⴷⵡⵍⵖ ⵖⴰⵔ ⵜⵖⵓⵔⵉ ⵉ ⵜⴼⵔⵉⵡⵜ ⵏⵏⵙ, 
ⴰⵔⵔⵉⵖ ⵜⴰⵢⵏⵉⵜ ⵉ ⵜⵡⵉⵏⵙⵜ ⵏⵏⵙ. ⵉⵔⴰ ⵜⵓⵄⵍⴰ ⵙ ⵡⴰⵟⵟⴰⵚ ⵅⴼ ⵎⴰ ⵉⵜⵜⴰⵔⴰⵏ ⵖⵓⵔⵏⵖ 
ⵔⵅⴷⵏⵏⵉ. ⵜⵜⵅⵎⵎⵉⵎⵖ ⴷⵉ ⵎⴰⵎⵎⵛ ⵉⵜⵜⵡⴰⵔⴰ ⵜⵉⵎⵙⵍⴰⵢⵉⵏ ⵙ ⵜⵉⵟⵟⴰⵡⵉⵏ ⵏⵏⵙ, ⵄⴰⴷ 
ⵅⵎⵉ ⵉⵙⵙⴰⵡⴰⵍ ⵅⴼ ⵔⵅⴰⴹⴰⵕ ⵏⵏⵙ ⵅⴼ ⵡⴰⵔⵔⵉⵎⵜ ⵏⵏⵉ ⵉⵔⴰ ⵏⵏⵙ ⴷⴳ ⵢⵉⵊⵊ ⵏ ⵡⴰⴽⵓⴷ ⵣⵉ 
ⵜⵓⴷⴰⵔⵜ ⵏⵏⵙ. ⵓⵛⴰ ⵉⵔⵎⵙ ⵎⵛⵃⴰⵍ ⴷ ⴰⵙⵉⴽⴽⵍ. 

ⵉⵊⵊ ⵏ ⵡⴰⵔⵔⵉⵎⵜ ⵜⴳⴷⴰⵔ…, ⵉⵙⵙⵏⵜⵉ ⵜⴰⴼⵔⵉⵡⵜ ⵉⵙⵙⴰⵡⴰⵍ ⵎⴰⵎⵏⴽ ⵉⵔⴰ 
ⵡⴰⵔⵔⵉⵎⵜ ⴰ, ⴰⵅⵎⵉ ⵉⵟⵟⴼ ⵉⵜⵜ ⴷⴳ ⵓⴼⵓⵙ ⵉ ⵣⵉ ⵉⵜⵜⴰⵔⴰ. ⴰⵔⵔⵉⵎⵜ ⵏⵏⵉ ⵜⴰⵛⵎⵍⴰⵍⵜ, 
ⵜⴰⵍⴳⴳⵯⴰⵖⵜ ⵜⵜⵡⴳⴳⵉⴹ ⵜⴰⵎⵣⴷⴳⵓⵜ, ⵓⵔ ⵜⵜ ⵜⵡⵔⴰⵏ ⵡⵉⵏⵏⵉⴹⵏⵉ. ⵜⵓⵛⵎⵍⴰⵍⵜ ⵏⵏⵙ ⵜⴻⵜⵜⴰⵊⵊⴰ 
ⵔⴰⵜⴰ ⵏ ⵢⵉⵅⴱⵉⵛⵏ. ⴷⴳ ⵓⵊⵏⵏⴰ ⵏ ⵓⵄⵔⵓⵔ ⵏⵏⵙ ⵏⵉⵛⴰⵏ ⵙⴰⴷⵓ ⵜⵄⵕⵓⴹⵜ ⵜⴰⴼⴰⵙⵉⵢⵜ ⴷⵉⵏⵏⵉ ⵛⵉ 
ⵏ ⵜⴳⵣⵜ ⵜⴼⴰⵣ. ⵜⵣⵓⵔⵖ ⵜⵜ ⵓⵛⴰ ⵜⵙⵇⵡⵇⵛ ⵊⵉⵔⵜⵔⵓⴷ, ⵜⵇⵇⵉⵎ ⵜⴹⵚⵚⴰ ⵜⵜⴰⵔⵊⵉⵊⵊⵉ. 
(….) ⴰⵅⵏⴼⵓⴼ ⵏⵏⵙ ⴰⵇⵏⵓⵏⵏⴰⵢ, ⵉⵚⴱⵃ ⵢⴰⵔⵡⵙ ⴷⴳ ⵡⵏⵏⵉ ⵏ ⵉⵍⵉⵎⴰⵏⵏ ⵉⵡⴰⵔⵎ ⴰⵔⵔⵉⵎⵜ 
ⵏⵏⵙ ⵉⴳⴷⴰⵔⵏ. ⵉⵖⵣⴷⵉⵙⵏ ⵏⵏⵙ ⵛⴷⴷⵏ ⵙⵙⵎⵙⴱⴹⴰⵏ ⴰⵣⴳⵏ ⵏ ⵏⵏⵊ ⵅⴼ ⵓⵣⴳⵏ ⵏ ⵙ ⵡⴰⴷⴷⴰⵢ. 
ⵉⵥⵓⵕⴰⵏ ⴷ ⵉⵣⴷⴰⴷⵏ ⴷ ⵉⵣⴳⵣⵡⵏ ⵙⵏⵏⵊ ⵉ ⵜⵉⵟⵟⴰⵡⵉⵏ ⵏⵏⵙ ⴰⵎ ⵛⵉ ⵏ ⵜⵢⵡⵉⵏ ⵜⵉⵣⴷⴰⴷⵉⵏ 
ⵜⵜⵡⵉⴳⵉⴹⵏⵜ, ⵜⵜⴰⵣⵣⵍⵏⵜ. ⵉⴷⵎⴰⵔⵏ ⵏⵏⵙ ⵜⵡⴰⵟⵟⴼⵏ ⵙ ⵍⵃⵎⴰⵢⵍ, ⵓⵄⵍⴰⵏ ⴰⵅⵎⵉ ⴷⴰⵢⵙⵏ 
ⵜⴼⴰⵡⵜ, ⴰⴷ ⴰⴽ ⵜⵏⴷⵀ ⴷⵉ ⵜⵍⵍⵙⵜ ⵏ ⵓⵅⵅⴰⵎ ⵏⵏⵉ. ⵜⴷⵡⵡⵍ ⵣⵣⴰⵢⴽ ⴰⵔ ⵓⵙⵙⴰⵏ ⵏ ⵓⵙⵓⵟⵟⵓⴹ, 
ⴷ ⵡⴰⴹⵓ ⵏ ⵓⴽⴼⴼⴰⵢ ⴰⵎⵣⵡⴰⵔⵓ.

ⵃⵎⴰ ⵓⵔ ⵜⴻⵜⵜⵓⵖ, ⵏⵜⵜⴰ, ⵔⵓⵅⴰ ⴰⵇⴰ ⵜ ⴷⵉ ⵜⴰⵙⵙⵓⵜ ⵏ ⵊⵉⵔⵜⵔⵓⴷ. ⴱⵍⴰ ⵜⵓⵔⴷⴰ ⴰⴷ 
ⵍⵍⴰⵏ ⵜⵜⴽⴽⵙⵏ ⵅⴰⴼⵙ ⴰⵕⵕⵓⴹ ⵏⵏⵙⵏ ⵛⵡⴰⵢ ⵛⵡⴰⵢ. ⵏⵜⵜⴰⵜ ⵜⵜⵟⵟⴼ ⵔⵡⵇⵜ ⵃⵎⴰ ⴰⴷ ⵜⴽⴽⵙ 
ⵉⴱⴽⴰⵙ ⵏⵏⵙ. ⵏⵜⵜⴰ ⵄⴰⴷ ⵉⵜⵜⵙⵍⵍⴰ ⵉ ⴰⵍⵉⵙ ⵜⵙⵙⴰⵡⴰⵍ ⵅⴼ ⵜⵎⵥⵢⴰⵏⵜ ⴷ ⵜⵎⵇⵇⵔⴰⵏⵜ. 
ⵃⵎⴰ ⴰⴷ ⵜⵜ ⵢⴰⴼ ⴷⴳ ⵡⴰⵕⵕⵓⴹ ⵉⴼⵙⵓⵙⵏ ⵏ ⵢⵉⴹⵚ… ⵜⵓⴹⴰ ⴰⵙ ⴷ ⵓⵏⴳⴰⵍ ⵏ ⵀⴰⵎⵙⵓⵏ ⵣⵉ 
ⵜⵎⴰ ⵏ ⵇⴰⵎⴰ ⵓⵛⴰ ⵉⵜⵜⵡⴰⵔⴰ ⵜⵜ ⵜⴻⵜⵜⵡⴷⴷⴰⴱ ⵎⵉⵍⵎⵉ ⵎⵎⴰ ⴰⴷ ⵜⵓⵏⵏⵓⴹ ⵅⴼ ⵓⵖⵣⴷⵉⵙ 
ⵏⵏⴹⵏⵉ, ⵏⵉⵖ ⵅⴼ ⵓⵄⵔⵓⵔ ⵏⵉⵖ ⵅⴼ ⵓⵄⴷⴷⵉⵙ. ⵉⵏⵏⵓⵎ ⴰⴽⴷ ⵓⵛⵡⵡⴰⴼ ⵏⵏⵙ ⴰⴱⴰⵔⴽⴰⵏ, ⵉⵡⵙⵄⵏ, 
ⵉⵙⵙⵓ ⵜ ⵃⵎⴰ ⴰⴷ ⵉⵇⴹⴰ ⵃⴰⵊⴰ ⵏⵏⵙ ⴱⵍⴰ ⴰⵎⵔⵔⵜ. ⵉⵙⵢⴰⴼⴰ ⵙ ⵜⵉⴷⵜ ⵙ ⵓⵎⵏⵓⵙ ⵃⵎⴰ ⴰⴷ 
ⵉⵄⴰⵏ ⵜⴰⵙⴼⴰⵢⵜ ⵏ ⵜⵎⴷⴷⵉⵜ ⵏⵏⵉ... ⴰⵔ ⴷⴰⵏⵉⵜⵉⵏ, ⴷⵉⵏⵏⵉ ⵉⵛⵜ ⵏ ⵜⵎⵙⵍⴰⵢⵜ ⵜⴰⵎⵥⵥⵢⴰⵏⵜ. 
ⵉⵜⵜⵖⵉⵍ ⴰⵢ ⴷ ⵡⴰ ⴷ ⴰⵎⵛⴰⵏ ⵏⵏⵙ, ⴰⴷ ⴰⵔⵏⵉⵖ ⴷⴰⵏⵉⵜⵉⵏ. ⵉⵊⵊ ⵏ ⵡⴰⵙⵙ, ⵜⵓⵖⴰ ⵏⵓⴳⴳⵓⵔ 
ⵅⴼ ⵜⵎⴷⴷⵉⵜ ⴰⵡⴰⵔⵏⵉ ⵏ ⵓⴼⵓⵖ ⵏⵏⵖ ⵣⵉ ⵔⵇⵀⵡⴰ ⵏ ⴱⴰⵔⵉⵣ. ⵙⴱⴷⴷⵖ ⵜ, ⵜⵜⵙⵇⵙⵉⵖ 
ⵜ ⵅⴰⴼⵙ ⵅⴼ ⵎⴰⵏⵉⵙ ⵜⵎⴷⴷⵓⴽⵍⵜ ⵏⵏⵉ ⵜⴰⵎⵉⵔⵉⴽⴰⵏⵜ ⵅⴼ ⵉⵜⵜⵄⴰⵡⴰⴷ ⵎⴽⵓⵔ ⵡⴰⵙⵙ 

ⵜⵉⵙⵄⴷⴰ ⵏⵏⵙ.» ⵀⵓ, ⴰⵔⵔⵉⵎⵜ ⵏⵏⵉ ⵜⴰⵣⴰⵢⴽⵓⵜ». ⵓⵛⴰ ⵇⵇⵉⵎⵖ ⵙⵜⵎⵀⴷⵖ ⴷⵉ ⵔⵊⵡⴰⴱ 
ⵏⵏⵉ ⵏ ⵓⵎⵀⵔⴷⴼ. ⵇⵇⵉⵎⵖ ⵙⵡⵉⵏⴳⵉⵎⵖ ⴷⴰⵢⵙ, ⵎⴰ ⵉⵅⵙⵙ ⴰⴷ ⵉⵏⴷⵔ ⴰⵙⵙⴰⵖ ⵏⵏⵙ ⵙⴰⴷⵓ 
ⵉⵊⴷⵉ ⵃⵎⴰ ⵓⵔ ⵜ ⵜⵡⴰⵔⵉⵖ. « ⵓⵛⴰ ⵏⵏⵉⵖ ⴰⵙ, ⵓⴳⵓⵔ ⵛⵡⴰⵢ ⵛⵡⴰⵢⵜ, ⵄⴰⵡⴷ ⴰⵢⵉ ⵅⴰⴼⵙ». 
ⵓⵛⴰ ⵉⵙⵎⵓⵙⵙⵓ ⴰⴼⵓⵙ ⵏⵏⵙ ⴰⴼⵓⵙⵉ, ⵉⵛⵢⴰⵔ ⵙ ⵓⵅⵉⵢⵢⵇ ⴰⵅⵎⵉ ⵉⵅⵙⵙ ⴰⴷ ⵉⵙⵙⵉⴳⴳⵯⵊ 
ⵛⵉ ⵅⴼ ⵜⵉⵟⵟⴰⵡⵉⵏ ⵏⵏⵙ. ⵓⵛⴰ ⵏⴷⴷⵓ ⵏⴽⵎⵎⵍ ⵉⵙⵓⵔⵉⴼⵏ ⵏⵏⵖ. ⵏⵛⵛ ⵜⵜⵅⵎⵎⵉⵎⵖ ⴷⵉ» 
ⴰⵔⵔⵉⵎⵜ ⵜⴰⵣⴰⵢⴽⵓⵜ» ⵄⴰⴷ ⴷⴳ ⵉⵎⵥⵥⵓⵖⵏ ⵉⵏⵓ ⴰⵅⵎⵉ ⵜⵜⴰⵙⵙ ⴰⴽⴷ ⵔⴱⴰⵇ. ⵓⵛⴰ ⵏⵕⴰⵃ 
ⴰⵍⴰⵎⵉ ⵏⵡⵡⴹ ⵖⴰⵔ ⵎⴰⵏⵉ ⵜⵜⵎⵙⴱⴹⴰⵏ ⵉⴱⵔⵉⴷⵏ ⴷⴰⵜ ⵎⴰ ⵉ ⵢⵉⵊⵊ ⵏ ⵓⵎⵙⴳⵏⴼⵓ. ⵓⵔ ⵏⵅⵎⵎⵉⵎ 
ⵛⵉⴱⵍⵍⵉ ⵇⵇⵉⵎⵏ ⵛⵡⴰⵢⵜ ⵏ ⵡⵓⵙⵙⴰⵏ ⵡⴰⵀⴰ ⵃⵎⴰ ⴰⴷ ⴷⴰⵢⵙ ⵉⵙⵙⵄⴷⵓ ⵜⵓⵙⴷⵉⵜⵉⵏ ⵏⵏⵙ 
ⵜⵉⵏⴳⴳⵓⵔⴰ. 

ⵜⵓⵖⴰ ⴰⵅⵎⵉ ⵉⴹⵏⵏⴰⵟ, ⵉⵛⵜ ⵏ ⵜⵡⴰⵔⴰⵜ ⵏⵜⵜⵎⵀⴰⵔⵔⵜ, ⵉⵛⵜ ⵜⵡⴰⵔⴰⵜ ⵏⵙⵖⴷⴷⴰ ⵔⵡⵇⵜ 
ⴷⵉ ⵜⵡⵡⴰⵔⵜ ⵏ ⵓⵎⵙⴳⵏⴼⵓ. ⴰⵅⵎⵉ ⵉⵇⴹⵄ ⴰⴱⵔⵉⴷ ⵡⴰⵀⴰ ⵃⵎⴰ ⴰⴷ ⵢⴰⴷⴼ ⴰⴷ ⵉⵎⵎⵜ ⴷⵉⵏⵏⵉ, 
ⵉⵊⵊⴰ ⴷⴳ ⵉⵎⵣⵣⵓⵖⵏ ⵉⵏⵓ ⵜⴰⵡⵉⵏⴰⵙⵜ ⵏⵏⵉ ⵓⵔ ⵉⴼⵔⵉⵣⵏ « ⵜⵏⵏⵉ ⴷ ⴰⵔⵔⵉⵎⵜ ⵜⴰⵣⵢⴽⵓⵜ».

ⵏⵛⵛ, ⴷⴰⵏⵉⵜⵉⵏ, ⵜⴱⴷⴰ ⵜⴰⵍⵍⴰⵙⵜ ⵜⵀⵇⵇⴰ ⴷ ⵅⴼ ⵜⵎⴷⵉⵏⵜ ⵏ ⵕⵕⴱⴰⵟ, ⵔⵉⵖ ⴷⴳ 
ⵓⴱⵔⵉⴷ, 

ⵕⴰⵃⵖ ⵖⴰⵔ ⵜⴰⴷⴷⴰⵔⵜ ⵏ ⵍⵉⴷⵢⴰ. ⵇⵇⵉⵎⵏⵜ ⵜⴰⵡⵍⴰⴼⵉⵏ ⵡⵟⵟⴰⵏⵜ ⵉⴷ ⵅⴼ ⵓⵣⵍⵍⵉⴼ. 
ⵜⵎⵇⴰⵟⴰⵄⵏⵜ ⴰⴽⴷ ⵡⴰⵢⴰⵡⵢⴰ: ⵎⵉⵏ ⵉⵔⴰ ⵉⵜⵜⵏⵏⴰ ⵢⵉ ⵙⵙⵉ ⵎⵓⵃⵎⵎⴷ ⴷ ⵎⵉⵏ ⵖⵔⵉⵖ ⴷⵉ 
ⵜⵉⵡⵔⵉⵇⵉⵏ ⵏⵏⵙ ⴷ ⵎⵉⵏ ⴷⴰⵢⵉ ⵜⵏⵏⴰ ⵍⵉⴷⵢⴰ ⴷ ⵎⵉⵏ ⵖⵔⵉⵖ ⴷⴳ ⵉⴷⵍⵉⵙⵏ ⴷ ⵎⴰ ⵙⵙⵏⵖ ⵙ 
ⵜⵓⵙⵙⵏⴰ ⵉⵏⵓ ⴷ ⵜⵡⵏⴳⵉⵎⵉⵏ ⵉⵏⵓ.ⵜⴱⴷⴰ ⵜⴰⵎⴰⵣⵓⵏⵜ ⵜⴼⵙⵓⵙ ⴷⴳ ⵜⵓⴼⴼⵓⵜ ⵙ ⵜⵎⴷⴷⵉⵜ 
ⵜⵅⵢⵢⵇ ⴰⵟⵟⴰⵚ ⵏ ⵓⵏⵀⵣⵣⵉ ⴷⵉ ⵜⵙⵏⴱⴷⴰⴷⵜ ⴷⴳ ⵡⴰⵙⵙ. ⵓⵔ ⵜⵛⵏⵉ ⵛⵉ, ⵓⵔ ⵜⵜ ⵉⵙⵙⵉⵏ 
ⵃⴷⴷ ⵎⴰⵎⵎⵛ ⴰⵙ ⵜⵜⵏⵏⴰⵏ ⵓⵔ ⵎⴰⵎⵎⵛ ⴰⴷ ⵢⴰⵔ ⵎⵥⵕⵉ ⵣⵣⴰⵢⵙ. ⵜⵚⴱⴰⵃ ⴷⴳ ⵓⵎⵖⴷⵓⴷⴷⵉ 
ⴰⵅⵎⵉ ⵜⵙⵙⵓⵏⵖ ⵙ ⵓⴽⵕⵕⴰⵊ ⵄⴰⴷ ⵓⵔ ⵉⵙⴰⵍⵉ. ⵡⴰⵅⵅⴰ ⴰⵎⵏⵏⵉ, ⵜⵜⵡⴰⵔⵉⵖ ⴰⵟⵟⴰⵚ ⵏ 
ⵜⵙⴽⵔⵓⵜⵉⵏ ⴷⴳ ⵓⴱⵔⵉⴷ ⵉⵏⵓ. ⵓⵛⴰ ⵙⵙⵇⵙⵉⵖ ⵉⵅⴼ ⵉⵏⵓ: ⵎⵉⵏ ⵜⴻⵜⵜⵉⵏⵉ ⵜⴰⵣⵣⴳⵣⵓⵜ ⵏⵏⵉ 
ⵉ ⵢⵉⵊⵊ ⵏ ⵓⵊⵏⵏⴰ ⵢⵓⵄⵍⴰ ⴱⵍⴰ ⵜⴰⵣⵣⴳⵣⵓⵜ? ⴷ ⵎⴰⵢⵎⵎⵉ ⵜⵟⵟⴰⵡ ⵜⴰⵊⴹⵉⴹⵜ ⵏⵏⵉ ⵡⵃⴷⵙ ⴷⴳ 
ⵓⵊⵏⵏⴰ, ⵜⴳⴳⵯⵊ ⵅⴼ ⵢⵉⵍⵍ, ⵜⵓⵄⵍⴰ ⴰⴽⴷ ‘ⴰⴱⵉ ⵔⵇⵔⴰⵇ’, ⴰⵅⵎⵉ ⵜⴷⵡⵍ ⵖⴰⵔ ⵎⴰⵏⵉⵙ ⵉⴷ 
ⵜⵜⴼⴼⵖ?... «ⴰⵎⵢⴰ, ⴰⵎⵢⴰ, ... ⵄⵎⵎⴰⵕⵚ ⴰⴷ ⵏⵡⵙⴰⵔ»

ⵉⵙⵍⵉ ⵏ ⵊⵉⵔⵜⵔⵓⴷ ⵉⵜⵜⴰⵡⴹ ⴷ ⵖⴰⵔⵉ ⴰⵎ ⵛⴰ ⵉⴷⵡⵍ ⴷ ⵣⵉ ⵔⴰⴳⴳⵯⴰⵊ. ⵏⵜⵜⴰⵜ ⵜⴼⴰⵃ 
ⴰⴽⴷ ⵓⵎⵖⵔⴰⴱⵉ. ⵜⵙⵍⵍⴰ ⵉ ⵜⵕⵥⵉⵜ ⵏ ⵣⵣⴰⵊ; ⵓⵛⴰ ⵜⵙⵖⵓⵢ ⴰⵅⵎⵉ ⵜⵅⵢⵢⵇ. «ⴰⵍⵉⵙ, 
ⴰⴷ ⵜⵇⴹⵉⴷ ⵉⴼⵛⵇⴰⵏ ⵏ ⵜⴰⴷⴷⴰⵔⵜ ⵎⴰⵕⵕⴰ ⵎⴰⵔⴰ ⵜⵇⵇⵉⵎⴷ ⴰⵎⵎⵓ ⵜⴻⵜⵜⴰⵔⵊⵉⵊⵊⵉⴷ 
ⵍⴱⴷⴰ...» ⵓⵛⴰ ⵜⴷⵡⵍ ⴷ ⵖⴰⵔ ⵎⵓⵃⵎⵎⴷ ⵜⵥⵓⵕⵉ ⵜ, ⵉⴷⵡⵍ ⵉⵚⴱⵃ, ⵉⵡⵛ ⴰⵙ ⴰⵏⵛⵓⵛⵏ 

ⵏⵏⵙ. ⵉⵇⵇⵉⵎ ⵉⵜⵜⵅⵎⵎⵉⵎ ⵔⴰ ⴷ ⵏⵜⵜⴰ ⴷⵉ ⵜⵔⵊⵉⵊⵊⵉⵜ ⵏ ⵉⴼⴰⵙⵙⵏ ⵏⵏⵉ ⵉⵕⵥⵏ ⵣⵣⴰⵊ. ⵏⵜⵜⴰⵜ, 
ⴷ ⵜⴰⵎⵃⵡⴰⵙⵜ, ⵜⴼⵉⵖⴰⵔⵜ ⵏⵏⵉ, ⵏⵜⵜⴰⵜ, ⵜⴻⵜⵜⵅⵎⵎⵉⵎ ⴷⴳ ⵢⵉⵅⴼ ⵏⵏⵙ, ⵜⵜⵅⵙⵙⴰ ⵎⴰⵕⵕⴰ 
ⴰⴽⵙⵓⵎ ⵉ ⵏⵜⵜⴰⵜ ⵡⵃⴷⵙ!.»

ⵜⵅⵙⵙ ⵊⵉⵔⵜⵔⵓⴷ ⴰⴷ ⵜⵡⴹⴰ ⵣⵉ ⵇⴰⵎⴰ ⵏⵏⵙ ⵜⴰⵎⵇⵇⵔⴰⵏⵜ ⵅⴼ ⵍⵎⵓⴽⵉⵜ. ⵓⵛⴰ 
ⵉⵡⴹⴰ ⴷ ⵅⴰⵙ ⵎⵓⵃⵎⵎⴷ, ⵉⵜⵜⵓⵔⴰⵔ ⴰⴽⵉⴷⵙ.» ⵜⵅⵙⵙⴷ ⴰⴽⵙⵓⵎ, ⴱⴰⵇⴰ ⵜ ⴰⴽⵙⵓⵎ ⴰ 
ⵎⵓⵃⵎⵎⴷ». ⴰⵅⵏⴼⵓⴼ ⵏⵏⵙ ⴰⵍⴳⴳⴰⵖ ⴰⵎ ⵡⵏⵏⵉ ⵏ ⵓⵃⴰⵔⵎⵓⵛ ⵙ ⵏⵏⵊ ⵉ ⵉⴷⵎⴰⵔⵏ ⵏⵏⵙ, ⵊⵊⵓ ⵏⵏⵉ ⵉⴼⵓⵃ 
ⴷ ⴰⵚⴱⵃⴰⵏ, ⵉⵜⵜⴰⵊⵊⴰ ⴰⵔⵔⵉⵎⵜ ⵏⵏⵙ ⵜⴼⴰⵇⵇ, ⵜⵣⵎⵎⵔ ⴰⴷ ⵜⴳⴳ ⵛⵉ ⵏ ⵜⵎⵙⵍⴰⵢⵜ. ⵏⵛⵛ, 
ⵜⵓⵖⴰ ⵜⵜⵓⵔⴰⵔⵖ ⴰⴽⴷ ⵜⴰⵃⵓⴷⵔⵉⵜ ⵉⵏⵓ, ⵜⴰⵃⵎⵔⴰⵏⵉⵜ, ⵍⵉⴷⵢⴰ. « ⴰⵎⵛ ⵜⴻⵜⵜⵡⴰⵔⵉⴷ, 
ⵜⵉⵎⵖⴰⵔⵉⵏ ⵓⵔ ⴷⴰⵏⵖ ⵜⵊⵊⵉⵏⵜ ⵛⵉ ⴰⴷ ⵏⵀⵏⴰ»!. ⵓⵛⴰ ⵜⵊⴱⴱⴷ ⴰⵢⵉ ⵖⴰⵔⵙ, ⵜⵀⵡⴰ ⴷ ⵛⵡⴰⵢ 
ⵃⵎⴰ ⴰⴷ ⴷⴰⵢⵉ ⵜⵥⵓⵕ. ⵜⵎⵙⵍⵙⴰⵇ ⴰⴽⵉⴷⵉ ⴰⵅⵎⵉ ⴰⴷ ⵜⵔⴽⵣ. ⵓⵛⴰ ⵏⵉⵔⴰⵔ ⵛⵡⴰⵢ ⵅⴼ 
ⵓⴽⴹⵉⴼ ⵏⵏⵉ ⵏ ⵜⴰⴹⵓⴼⵜ ⵉⴳⴷⴰⵔⵏ. ⵉⵏⵏⴰ ⵎⵓⵃⵎⵎⴷ, ⵏⵜⵜⴰ ⵉⵙⵙⵏⵀⵣⵣⴰ ⵉⴹⵓⴹⴰⵏ ⵏ ⵓⴼⵓⵙ ⵏⵏⵙ, 
ⵉⴱⴱⵉⵔⵀ ⵙ ⵔⵅⴷⵏⵏⵉ: «ⵉⵜⵜⵄⵊⵉⴱ ⴰⵢⵉ ⴰⵛⵡⵡⴰⴼ ⵏⵏⵎ» ⵓⵛⴰ ⵜⵏⵏⴰ ⴰⵙ ⵊⵉⵔⵜⵔⵓⴷ: « ⵙⵙⵏⵖ 
ⵎⴰ ⴷⴰⴽ ⵉⵜⵜⵄⵊⵉⴱⵏ, ⵎⵉⵍⵎⵉ ⵎⵎⴰ ⵔⵃⵎⵖ ⴷ ⵖⵓⵔⴽ ⵙ ⵙⵉⵏ ⵏ ⵉⵙⵓⵔⵉⴼⵏ... ⵜⴻⵜⵜⴰⵛⵉⵖ 
ⵙ ⵔⵅⵣⵔⴰⵜ ⵏⵏⴽ ⵜⴰⵣⵉⵔⴰⵔⵜ ⵖⴰⵔ ⵓⵄⵔⵓⵔ ⵉⵏⵓ!». ⵃⴼⴼ ⴰⵅⵏⴼⵓⴼ ⵏⵏⴽ, ⵙⵙⵓⴷⵔⵓⵙ ⵣⴳ 
ⵓⵛⵡⵡⴰⴼ ⵏⵏⴽ». ⵏⵏⵉⵖ ⴰⵙ ⵏⵏⵛⵛ: “ⵎⴰ ⵡⵙⴰⵔⵖ ⵛⵡⴰⵢⵜ?» ⵜⵏⵏⴰ ⵢⵉ ⵊⵉⵔⵜⵔⵓⴷ: « ⵎⵓⵡⴰ, ⵎⴰ 
ⵜⵅⵙⵙⴷ ⵉⵣⵍⵉ ⵏⵏⵉ ⴰⴱⵓⵍⵓⵏⵉⵣ ⴰⵎⴰⵢⵏⵓ? ⵡⴰⵀ ⵢⴰ ⴰⵄⴼⴼⴰⵏ, ⴰⵎⵏⵄⵓⵍ, ⵉⵙⵙⵉⵡⵍ ⵅⴼ ⵎⴰⵕⵕⴰ 
ⵎⴰ ⵉⵕⵥⵎⵏ ⴷⵉ ⴰⵔⵔⵉⵎⵜ...» ⵉⵏⵏⴰ ⵎⵓⵃⵎⵎⴷ, ⵜⴰ, ⴷ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⵙⵍⵍⵖ ⵉ ⵛⵉ 
ⵏ ⵢⵉⵊⵊ ⵉⵙⵙⴰⵡⴰⵍ ⵅⴼ ⵡⵉⵙ ⵜⵣⴰ ⵏ ⵎⴰⵢⵏ ⵉⵏⵏⵓⵕⵥⵎⵏ ⴷⵉ ⵡⴰⵔⵔⵉⵎⵜ: ⵜⵏⵏⵉ ⴰⵇⴰ ⵜⵜ ⵊⴰⵔ 
ⵙⵉⵏ ⵏ ⵉⴷⵓⵔⴰⵔ ⵏ ⵜⵎⵖⴰⵔⵉⵏ!» ⵜⵏⵏⴰ ⴰⵙ ⵊⵉⵔⵜⵔⵓⴷ: ⴰⴷ ⴰⴽ ⵉⵏⵄⵍ ⵕⴱⴱⵉ! ⵛⴽⴽ ⵜⵏⴼⴹⵃⴷ 
ⴽⵜⴰ ⵣⵣⴰⵢⵙ. ⵜⵏⵏⴰ ⵍⵉⴷⵢⴰ: “ⵊⵉⵔⵜⵔⵓⴷ, ⵉⵛⵜ ⵏ ⵜⵎⵖⴰⵔⵜ ⵜⵇⵇⴰⵙ ⴽⵓⵔⵛⵉ ⴰⵎⵛ ⵖⵔⵉⵖ 
ⴷⴰⵜ”. ⵓⵛⴰ ⴰⵕⵕⵉⵖ ⵅⴰⴼⵙ: “ⵎⴰⵏⴰⵢ ⴰ ⵙ ⵜⵉⴷⵜ, ⴰⵅⵎⵉ ⵎⴰⵕⵕⴰ ⵡⵉⵏⵏⵉ ⵉ ⵢⵓⴷⴼⵏ ⵖⴰⵔ 
ⵜⴰⴷⴷⴰⵔⵜ ⵏⵏⵙ, ⵓⴷⴼⵏ ⴰⵅⵅⴰⵎ ⵏⵏⵙ”. ⵍⵉⴷⵢⴰ ⵜⵏⵏⴰ: “ⵍⵍⴰ, ⵓⵔ ⵉⵔⵉ ⵛⵉ ⴰⵔ ⴷⵉⵏⵏⵉ, ⵜⵍⵍⵉ ⵛⵉ 
ⴰⵎ ⵜⵉⵎⵖⴰⵔⵉⵏ ⵏⵏⴹⵏⵉⵏⵜ ⵡⴰⵀⴰ, ⵛⴽⴽ ⵜⵙⵙⵏⴷ...” ⵓⵛⴰ ⵏⵏⵉⵖ ⴰⵙ ⵏⵛⵛ: “ⵓⵔ ⵙⵙⵏⵖ ⵛⵉ, ⵓⵔ 
ⵙⵙⵏⵖ ⵡⴰⵍⵓ!” ⵓⵛⴰ ⵙⵍⵎⵖ ⴰⵙ ⴰⵇⵎⵎⵓⵎ ⵉⵏⵓ. ⵎⴰⵛⴰ, ⵏⵛⵛ ⵙⵙⵏⵖ, ⵅⵙⵖ ⴰⴷ ⵉⵏⵉⵖ: ⵔⵓⵅⴰ 
ⵙⵙⵏⵖ, ⵎⵉⵏⵣⵉ ⴽⵓⵔⵛⵉ ⵢⵓⵔⴰ ⴷⴳ ⵉⴷⵍⵉⵙⵏ.

7

ⴰⵡⴰⵔⵏⵉ ⵏ ⵕⵃⵉⴹ ⴰⵡⵔⴰⵖ

ⵉⴼⴰⵇ ⵎⵓⵃⵎⵎⴷ ⵣⵉⴽⴽ. ⵉⴽⴽⵔ ⴷ ⵣⵉ ⵇⴰⵎⴰ, ⵉⵊⵊⴰ ⵊⵉⵔⵜⵔⵓⴷ ⵄⴰⴷ ⵜⵇⵇⵏ 
ⵜⵉⵟⵟⴰⵡⵉⵏ, ⵜⵟⵟⵚ. ⵏⵜⵜⴰⵜ, ⵍⴱⴷⴰ ⵓⵔ ⵜⵙⵢⴰⴼⴰ ⵛⵉ ⵙ ⵔⵀⵓⵔⴰⵏ ⵏ ⵜⵙⵄⵄⴰⵜ ⵏ ⵕⵃⵉⴹ 
ⵓⵔⴰ ⵙ ⵡⵏⵏⵉ ⵏ ⵓⵇⵣⵉⵏ ⵏⵏⵉ ⵉⵟⵟⵚⵏ ⵙ ⵡⴰⴷⴷⴰⵢ ⵉ ⵇⴰⵎⴰ. ⵉⵕⴰⵃ ⴰⴷ ⵉⵙⵔⵉⵔ, ⵉⵜⵜⵡⴰⵔⴰ 
ⵜⴰⵎⵏⴰⴼⵓⵜ, ⵜⴰⴱⵔⵓⵜⵓⵏⵉⵜ, ⵍⵓⵙⵉⵢⴰⵏ, 1 ⵜⵙⵙⵓⵄⵍⴰ ⴰⵖⵔⴰⵡⵏ ⵜⴳⴳⵯ ⴰⵔⴽⵜⵉ, ⵜⵙⵙⵓⵊⴰⴷ 
ⴰⵖⵔⵓⵎ ⵏ ⴷⴷⵕⴰ ⴰⵙⵙ ⴰ. ⵢⵓⵙⴰ ⴷⵎⵓⵃⵎⵎⴷ, ⵉⵇⵇⵉⵎ ⵖⴰⵔ ⵟⵟⴰⴱⵍⴰ ⵏ ⵣⵣⴰⵊ ⵏ ⵓⵖⵓⵊⵊⵍ. 
ⵢⴰⵔⵔⴰ ⵜⴰⵢⵏⵉⵜ ⵉ ⴰⵍⵉⵙ ⵄⴰⴷ ⵓⵔ ⵜⴼⵉⵇ ⵛⵉ ⵣⴳ ⵢⵉⴹⵚ. ⵜⵏⵏⴰ ⴰⵙ ⵜⵅⴷⴷⴰⵎⵜ ⴱⵍⵍⵉ 
ⵜⵜⴼⴼⵖ ⴰⴽⴷ ⵜⵔⴰⴽ2, ⵡⵏⵏⵉ ⵉⵙⵏⵡⴰⵏ ⵣⵉ ‘ⴽⴰⵎⴱⵓ’, ⵜⵕⴰⵃ ⵖⴰⵔ ⵙⵙⵓⵇ. ⵜⵙⵎⵃ ⴷⴰⵢⵙ 
ⴷⴳ ⵡⴰⵙⵙ ⵏⵏⵉ. ⵓⵔⴰ ⵜⴳⴳⴰ ⴰⵕⵕⴰⵢ ⵏ ⵊⵉⵔⵜⵔⵓⴷ ⵡⴰⵀⴰ. ⵜⵎⵓⵏ ⴰⴽⵉⴷⵙ ⵃⵎⴰ ⴰⴷ ⵎⵙⴰⴳⴰⵔⵏ 
ⴰⴽⴷ ⴱⵉⴽⴰⵙⵓ. 

ⴷⴳ ⵓⵖⵊⵊⴰⵔ ⵉⵇⵇⵉⵎ ⵉⵜⵜⵅⵎⵎⵉⵎ ⴷⵉ‘ⴱⵓⵔⵜⵔⵉⵀ’ ⵏ ⵊⵉⵔⵜⵔⵓⴷ. ⵜⴰⵡⵓⵔⵉ ⵏⵏⵉ 
ⵍⴱⴷⴰ ⵜⵜⴰⵊⵊⴰ ⵜ ⴰⴷ ⵉⵅⵎⵎⴻⵎ ⴰⵟⵟⵚ. ⵜⴰⵃⵓⴷⵔⵉⵜ ⵏ ⵊⵉⵔⵜⵔⵓⴷ ⵜⵙⵇⴹ ⴷⵉ ⵜⵖⵓⵔⵉ 
ⵏ ⵓⵎⵙⴳⵏⴼ. ⵓⵔ ⵜⴼⵔⵉⵃ ⵛⵉ ⵔⴰ ⴷⵉ ⵜⵎⵅⵙⴰ ⵏⵏⵙ ⵉ ⵓⵙⵍⵎⴰⴷ ⵏⵏⵙ ⵉ ⵜⵓⵖⴰ ⵉⵙⵖⵓⵔ ⵉⵜⵜ 
ⵜⵎⴰⵙⵙⴰⵏⵜ ⵏ ⵜⴹⴱⵉⴱⵜ. ⵏⵜⵜⴰ ⵉⵔⵎⵙ ⵎⴰⵎⵎⵛ ⴰⴷ ⵜⵜ ⵉⵙⵙⵉⴳⴳⵯⵊ ⵅⴰⴼⵙ ⵎⵉⵏⵣⵉ ⵢⵓⴼⴰ 
ⵜⵜ ⵜⵃⵎⴰ ⴰⵟⵟⵚ ⴷⴳ ⵓⴼⵔⴰⵢ ⵏⵏⵙ ⵎⴰⵛⴰ ⵓⵔ ⵜⵙⵙⵉⵏ ⵛⴰ ⵎⴰⵢⵏ ⵖⴰ ⵜⴳⴳ. ⵓⵛⴰ ⵜⵎⵎⵓⵜⵉ 
ⵖⴰⵔ ⴱⴰⵔⵉⵣ ⵜⵣⴷⴷⵖ ⴷⵉⵏⵏⵉ ⴰⴽⴷ ⵓⵎⴰⵙ ⵍⵉⵢⵓⵏ. ⵀⵉⵏⵔⵉ ⴱⵉⵔ ⵔⵓⵛⵉ3 ⵉⵎⵓⵏⵏ ⴰⴽⴷ 
ⵍⵉⵢⵓⵏ ⵃⵎⴰ ⴰⴷ ⵉⵎⵙⴰⴳⴰⵔ ⴰⴽⴷ ⴱⵉⴽⴰⵙⵓ. ⴷ ⵍⵉⵢⵓⵏ ⵉ ⵉⵙⵙⵎⵙⴳⴰⵔⵏ ⵊⵉⵔⵜⵔⵓⴷ ⴰⴽⴷ 
ⴱⵉⴽⴰⵙⵓ ⴷⴳ ⵢⵉⵊⵊ ⵏ ⵓⵎⵓⵣⵣⵍ ⴰⵙⴱⴱⴰⴱ ⵏ ⵜⵔⵡⵉⵃⵉⵏ ⴽⵍⵓⴼⵉⵙ ⵙⴰⴳⵓ4. ⴷ ⴱⵉⴽⴰⵙⵓ 
ⵉ ⴷⴰⵙ ⵉⵏⵏⴰⵏ ⵅⴼ ⵜⴼⵔⵉⵙⵜ. ⵉⵔⴰ ⵓⵙⴱⴱⴰⵏⵢⵓ ⵢⴰ ⵉⵙⵙⵏ ⵎⴰⵎⵎⵛ ⴳⴳⵉⵏⵜ ⴰⵔⵔⵉⵎⴰⵜ ⵏ 

1	 Luciene
2	 Trac
3	 H.P. Roche
4	 Klovis SAGOT

ⵜⵎⵖⴰⵔⵉⵏ. ⵢⵓⴼⴰ ⵜⵜ ⴰⵎⵏⵏⵉ ⵜⴳⴷⴰⵔ ⵓⵛⴰ ⵉⵔⵎⵙ ⵎⴰⵎⵏⴽ ⴰⴷ ⵜⵜ ⵉⵙⵙⵇⵏⵄ ⵃⵎⴰ ⴰⴷ ⵉⴳⴳ 
ⵜⴰⵡⵓⵔⵉ ⵏⵏⵙ, ⴰⴷ ⵅⴰⴼⵙ ⵉⵄⵎⵎⴷ ⴰⴷ ⵉⵅⵣⵔ ⴷⴰⵢⵙ ⵓⵛⴰ ⴰⴷ ⵉⵙⵙⵓⵏⵖ ⵜⴰⵎⵙⵍⴰⵢⵜ ⴰⵎⵏ 
ⵜⵍⵍⴰ!.

ⵉⵔⴰ ⵉⵙⵙⵓ ⵔⵇⵀⵡⴰ ⵙ ⵓⴽⴼⴰⵢ ⴷⵉ ⵜⵓⴼⴼⵓⵜ. ⵉⴷⵀⵏ ⴰⵖⵔⵓⵎ ⵉⵇⵇⴹⵏ ⵙ ⵜⵔⵓⵙⵙⵉ 
ⴷ ⵎⵉⵔⵎⵉⵍⴰⴷⴰ. ⵉⵙⵡⵉⵏⴳⵉⵎ ⴷⵉ ⵜⵎⴷⴷⵉⵜ ⵉⵄⴷⵓⵏ ⵊⴰⵔ ⵉⵖⵉⵍⵏ ⵏⵏⵙ ⴷ ⵜⵎⴷⴷⵉⵜⵉⵏ ⵉ 
ⵉⵙⵙⵄⴷⵓ ⴰⴽⴷ ⵓⵖⵣⴷⵉⵙ ⵏⵏⵙ. ⵉⵜⵜⵅⵎⵎⴻⵎ ⴷⵉ ⵜⵟⵟⴰⵡⵉⵏ ⵏⵏⵙ ⵉⵔⴰ ⵅⵣⵣⴰⵔⵏⵜ ⴷⴰⵢⵙ 
ⴰⵔⴰⵎⵉ ⵉⵙⵙⴷⵃⴰ ⵓⵛⴰ ⵉⵙⵙⴰⵀⵡⴰ ⵜⵉⵏⵏⵉ ⵏⵏⵙ ⵙ ⵔⵃⵢⴰ. ⵎⴰⵕⵕⴰ ⵊⵊⵀⴷ ⵏⵏⵙ ⵉⵜⵜⴼⴼⵖ 
ⴷ ⵣⵉ ⵎⵓⵎⵎⵓ ⵏⵏⵉ ⵉⵜⵜⵡⵚⵚⴳⴹⵏ. ⵉⵄⵇⵍ ⵅⴼ ⵜⵎⴷⴷⵉⵜ ⵜⴰⵎⵣⵡⴰⵔⵓⵜ ⵉⵙⵄⴷⵓ ⴰⴽⵉⴷⵙ 
ⴷⵉ ⴱⴰⵔⵉⵣ. ⵏⵜⵜⴰⵜ, ⵜⵙⵙⴰⵡⴰⵍ ⴰⵙ ⵅⴼ ⵉⵔⴳⴰⵣⵏ ⴷ ⵎⵉⵏ ⵜ ⵉⵙⵙⵔⵊⴰⴼⵏ ⵅⵎⵉ ⵜⵅⵙⵙ 
ⵛⵉ ⵏ ⵓⵔⴳⴰⵣ. ⵏⵜⵜⴰⵜ, ⵓⵔ ⵣⵣⴰⵉⵙ ⵉⵜⵜⵔⵉⵇⵇⵉ ⵛⵉ ⴰⵔⴳⴰⵣ ⴰⵍⴳⴳⵯⴰⵖ ⵉ ⵉⵜⵜⵙⴷⵃⴰⵏ 
«ⴰⵎ ⵜⵉⵡⵙⵙⴰⴼ ⴰ ⴰⴷ ⵜⵏⵜ ⴰⴼⵖ ⴷⵉ ⵜⵎⵖⴰⵔⵜ ⵎⴰⵔⴰ ⵅⵙⵖ!» ⵉⵙⵍⴰ ⵎⵉⵏ ⵜⵏⵏⴰ ⴱⵍⴰ ⵎⴰ ⴰⴷ 
ⵢⴰⵔⵔ ⵜⴰⵢⵏⵉⵜ ⵉ ⵡⴰⵡⴰⵍ ⵏⵏⵙ.

ⵉⴷⵡⵍ ⴷ ⵜⵔⴰⴽ ⵏⵜⵜⴰ, ⵉⵢⵙⵉ ⴷ ⵛⵉ ⵏ ⵉⵛⴰⴽⴰⵏ ⴷ ⵉⴳⵓⵎⵎⴰ ⴷ ⵣⵣⴰⴷ. ⵓⵛⴰ ⵉⴽⴽⵔ 
ⵖⴰⵔⵙ ⵃⵎⴰ ⴰⴷ ⴰⵙ ⵉⵙⵙⵉⵖ ⴰⴼⵓⵙ ⴷⴳ ⵓⵥⴰⵥⵓ. ⵉⵏⵏⴰ ⴰⵙ ⴱⵍⴰ, ⵄⴰⴼⴰⴽ! ⵓⵛⴰ ⵉⵙⵙⵇⵙⴰ 
ⵜ ⵅⴼ ⴰⵍⵉⵙ: «ⵊⵊⵉⵖ ⵜⵜ ⴰⴽⴷ ⵓⵊⵊⴰⵕ ⴷⴳ ⵓⵎⵣⵡⴰⵔ ⵏ ⵓⴱⵔⵉⴷ ⵜⵎⵀⴰⵔⴰⵜⵏⵜ ⴰ ⵙⵉⴷⵉ. 
ⵏⵜⵜⴰⵜ, ⵓⵔ ⵜⴹⵀⵕ ⵛⵉ ⴰⵙⵙ ⴰ ⴷⵉ ⵔⵅⴰⴹⴰⵕ ⵏⵏⵙ ⴰ ⵙⵉⴷⵉ». ⵉⵜⵜⵄⵉⵣⵣⴰ ⵓⵅⴷⴷⴰⵎ ⴰ 
ⵅⴼ ⵎⵓⵃⵎⵎⴷ, ⵔⴰ ⴷ ⵡⴰ, ⴰⴽⴰⵎⴱⵓⴷⵉ ⵉⵜⵜⵅⵙⵙ ⵉⵜⵜ ⴰⵟⵟⴰⵚ. ⵉⵡⵛ ⴰⵙ ⴰⵏⵖⵎⵉⵙ ⴱⵍⵍⵉ 
ⵏⵜⵜⴰ, ⵣⵉ ⵡⴰⵎⵉ ⴷ ⵉⴷⵡⵍ ⵣⵉ ⵜⴳⴳⴰ ⵏⵏⵙ ⵏⵜⵜⴰ ⵉⵜⵜⵅⵎⵎⵉⵎ ⴰⴷ ⵉⵕⵥⵎ ⵉⵊⵊ ⵏ ⵓⵃⵎⵎⴰⵙ ⴷ 
ⴰⵎⵥⵥⵢⴰⵏ. ⵉⵏⵏⴰ ⴰⵙ ⴱⵍⵍⵉ ⵓⵎⵉ ⴷ ⵢⵓⵙⴰ ⴰⴽⵉⴷⵙ ⴽⴽⵓⵙⵙⵓ ⵏ ⵏⵀⵕ ⵏⵏⵙ. ⵉⵡⵉ ⵣⵉ ⵀⴰⵏⵓⵡⵉ 
ⴰⵟⵟⴰⵚ ⵏ ⵉⵊⴹⵉⴹⵏ ⴷ ⵉⵇⴰⵔⵇⴰⵛⵏ, ⴷ ⵢⵉⵊⵊ ⵏ ⵓⵣⵄⴹⵓⴹ ⴷ ⵛⵉ ⵏ ⵓⵄⴱⴰⵏ ⵏ ⵔⵃⵔⵉⵔ. ⵢⵓⴼⴰ 
ⵉⵊⵊ ⵏ ⵍⵎⴰⵃⴰⵍ ⴰⴷ ⴰⵙ ⵉⵔⵉⵇⵇ ⵉ ⴰⵙⵏⴼⴰⵔ ⵏⵏⵙ ⴰⵎⵥⵥⵢⴰⵏ ⴷⵉ ⵛⵛⴰⵔⵉⵄ ⵏ ⵎⵓⵏⴱⴰⵔⵏⴰⵙ. ⵓⵛⴰ 
ⵜⴽⴽⵙ ⴰⵙ ⵍⵓⵙⵉⵢⴰⵏ ⴰⵡⴰⵍ, ⵜⵏⵏⴰ ⴰⵙ ⴱⵍⵍⵉ ⵏⵜⵜⴰⵜ, ⴰⴷ ⵜⵙⵎⵃ ⴷⵉ ⵊⵉⵔⵜⵔⵓⴷ ⴰⴷ ⵜⵎⵓⵏ 
ⴰⴽⵉⴷⵙ ⵃⵎⴰ ⴰⴷ ⵜⵅⴷⵎ ⴷⴳ ⵓⵃⵎⵎⴰⵙ ⵏⵏⵙ. ⵉⵎⵍⵍⵖ ⴰⴽⵉⴷⵙ ⵎⵓⵃⵎⵎⴷ ⵉⵏⵏⴰ ⴰⵙ: “ⵡⴰ, 
ⵓⵔ ⵉⵔⴰ ⵛⵉ ⴷ ⴰⵙⵏⴼⴰⵔ ⵏ ⵓⵃⵎⵎⴰⵙ ⵡⴰⵀⴰ, ⴷ ⴰⵙⵏⴼⴰⵔ ⵔⴰ ⵏ ⵔⵎⵔⴰⵛ!. ⵀⴰⵀⴰ...”. ⵓⵛⴰ 
ⵉⵡⴽⴽⴷ ⵅⴰⴼⵙⵏ ⵙ ⵎⴰⵄⵇⵓⵍ: “ⵔⵃⴰⵚⵓⵕ, ⵄⵔⵎ ⴰⵙ ⵉ ⵜⵃⵓⴷⵔⵉⵜ ⴱⵍⵍⵉ ⴰⴷ ⵜⵓⴳⵓⵔⵎ”. 
ⵓⵛⴰ ⵏⵏⴰⵏ ⴰⵙ ⴱⵍⵍⵉ ⵏⵜⵜⴰⵜ ⵜⵙⵙⵏ ⴽⵓⵔⵛⵉ. ⴰⴷ ⵢⴰⵙ ⵉⵊⵊ ⵏ ⵓⵅⴷⴷⴰⵎ ⴷ ‘ⴰⴽⴰⵎⴱⵓⴷⵉ’ ⴷ 
ⴰⵎⴰⵢⵏⵓ, ⵉⵔⴰⵖ ⴰⵙ ⵜⵔⴰⴽ, ⵉⵙⵇⵏⵄⵉ ⵜ ⴰⴷ ⵉⵅⴷⵎ ⴰⴽⴷ ⴰⵍ ⵙⵜⴰⵢⵏ. ⵜⵜⵙⵍⴰⵏ ⵉ ⵡⵏⴰⵃⵏⴰⵃ 
ⵏ ⵜⵎⵉⵊⵊⴰ ⵣⴳ ⵓⵅⵅⴰⵎ ⵏ ⵢⵉⴹⵚ ⵓⵛⴰ ⵎⵙⴱⴹⴰⵏ. ⵢⵉⵣⵡⴰⵔ ⴷ ⵓⵇⵣⵉⵏ ⵏⵏⵉ ⴰⵛⵎⵍⴰⵍ, ⵢⴼⴼⵏ 
‘ⴱⴰⵙⴽⵉⵜ’ ⵉⵡⵛ ⴰⵙ ⴰⴱⵔⵉⴷ ⵉ ⵜⵏⵏⵉ ⵉⵟⵚⵏ ⴰⵔ ⵜⴼⵓⴽⵜ…

ⵉⴼⴼⵖ ⵎⵓⵃⵎⵎⵎⴷ ⴰⴷ ⴷ ⵢⴰⵡⵉ ⴼⵓⵕⴷ ⵣⵉ ⵍⴳⴰⵕⴰⵊ ⵉⵔⴰ ⴷⴳ ⵓⴱⵔⵉⴷ ⵏ 
‘ⴼⵓⵊⵉⵔⴰⵔ’. ⵓⵛⴰ ⵉⵜⵜⵡⴰⵔⴰ ⵊⵉⵔⵜⵔⵓⴷ ⵜⵕⴰⵊⴰ ⵜ ⵖⴰⵔ ⵜⵖⵎⴰⵔⵜ ⵏ ‘ⴷⵉ ⴼⵍⵓⵔⵉⵙ’. 
ⵜⵙⵙⵇⵙⴰ ⵜ ⵎⴰ ⵜⵔⵉⵇⵇ ⵣⵣⴰⵢⵙ ‘ⵅⴰⵍⵜⵙ ⴽⵓⴷⵉⴱⴰ’. ⵉⵏⵏⴰ ⴰⵙ: ⴰⵏⴷⴰⵀ ⵏⵏⵙ ⵢⴰⵔⵙⵙⴰ ⴷ 
ⵍⵎⵍⵉⵃ. “ⵙ ⵜⵉⴷⵜ! ⴰⴷ ⵏⵙⵙⵄⴷⵓ ⵜⵉⴳⴳⴰ ⵏⵏⵖ ⵙ ⵡⴰⴷⴷⴰⵢ ⵏ ⴼⵕⴰⵏⵚⴰ. ⵙⵙⵉⵜⵉⵎⵖ ⴰⴷ 
ⵏⴰⴼ ⵛⵉ ⵏ ⵜⵣⴷⴷⵉⵖⵜ ⴷ ⵍⵎⵍⵉⵃ ⴷⵉ ‘ⴽⴰⵏ’ ⵏⵉⵖ ⴷⵉ ‘ⴰⵏⵜⵉⴱ’, ⵎⴰⵔⴰ ⵡⴰⵍⵓ ⴰⴷ ⴷⴷⵡⵍⵖ 
ⵄⴰⵡⴷ ⵖⴰⵔ ⵓⵙⵏⵙⵓ ⵏ ‘ⴱⵉⵔⵏⵓⵍⵉ’ ⵖⴰⵔ ⵜⵎⴷⴷⵓⴽⵍⵜ ⵏⵏⵖ ⵜⴰⵏⴼⴽⴰⵢⵜ, ⵎⴰⴷⴰⵎ ⴱⵢⵓⵔⵍⵓ. 
ⵓⵔ ⵜⴻⵜⵜⵓⵖ, ⵔⴰ ⴷ ⴱⵉⴽⴰⵙⵓ ⵉⵙⵄⴷⴷⵓ ⴰⵏⴱⴷⵓ ⴷⵉⵏⵏⵉ. ⵖⵔⵙ ⴰⵅⵅⴰⵎ ⵃⴰ ⵉ ⵏⵜⵜⴰ ⵡⵃⴷⵙ 
ⴷⵉⵏⵏⵉ. ⵉⵔⴰ ⵉⵜⵜⵅⵎⵎⵉⵎ ⴷⴳ ⵢⵉⵛⵜ ⵏ ⵜⴰⴷⴷⴰⵔⵜ ⴷⵉ ‘ⴱⵢⴰⵔⵉⵜⵣ’ ⵓⵛⴰ ⵢⵓⴼⴰ ⴰⵙ ⴱⵉⵏ 
ⵜⵣⴷⴷⵉⵖⵜ ⴰ”.

ⵜⴼⵓⴽⵜ ⴷⴳ ⵓⵊⵏⵏⴰ ⵏ ⴱⴰⵔⵉⵣ ⵜⴰⵇⵇⵙ. ⵉⵇⵇⵉⵎ ⵖⴰⵔ ⵓⵖⵣⴷⵉⵙ ⵏ ⵜⵃⵓⴷⵔⵉⵜ, ⵜⵏⴷⵀ 
ⵣⵣⴰⵢⵙ ⵏⵜⵜⴰⵜ ⵜⵛⴷⴷⵉⵇ ⵙ ⵢⵉⵅⴼ ⵏⵏⵙ ⴷ ⵜⵓⴷⴰⵔⵜ ⵏⵏⵙ. ⵉⵅⵣⵔ ⵖⴰⵔⵙ ⵜⴳⴳⴰ ⵉⵛⵜ ⵏ 
ⵜⵔⵇⴱⴰⵜ ⵜⵉⵣⴷⵉⴳ ⵜⵡⴰⵔⴰⵜ ⴰ ⵙ ⵢⵉⵊⵊ ⵏ ⵓⵔⵉⴽⵉ ⴷ ⴰⵛⵎⵍⴰⵍ ⴷ ⴰⵣⴷⴰⴷ ⵉⵙⵡⴰⴹⵀⴰⵕ. 
ⴷⴳ ⵢⵉⵔⵉ ⵏⵏⵙ ⵉⵛⵜ ⵏ ⵜⴼⵉⵕⵓⵜ ⵏ ⵡⵓⵔⵖ ⵜⵀⵡⴰ ⴰⵙ ⵊⴰⵔ ⵉⴷⵎⴰⵔⵏ. ⵜⵇⵇⵉⵎ ⵊⵉⵔⵜⵔⵓⴷ 
ⵜⵛⵛⴰⵜ ⵙ ⵉⴼⴰⵙⵙⵏ ⵏⵏⵙ ⴷⵉ ⴱⵓⵍⴰⵏⵟⵉ ⵏ ⵟⵟⵓⵎⵓⴱⵉⵏ, ⵜⵜⵉⵏⵉ: “ⵜⵙⴰⵔⵢⵃ ⵅⴰⵍⵜⵉ ⴰ, 
ⵜⵙⴼⵕⴰⵃ ⴽⴰⵍⵜⵉ ⵢⴰ”. ⵜⵛⵛⴰⵜ ⵉ ⵎⵓⵃⵎⵎⴷ ⴷⴳ ⵜⵖⵔⵓⵜ ⴷⴳ ⵉⴼⴰⴷⴷⵏ. ⵓⵛⴰ ⵜⵙⵙⵏⵜⵉ 
ⵜⴻⵜⵜⴷⵏⴷⵉⵏ ⵜⵖⵏⵏⴰⵊ ⵉⵣⵍⵉ ⵏⵏⵙ ⵜⵙⵙⴰⵔⵊⴰⴼ ⵣⵣⴰⵢⵙ: On the trail of the lone so 
some “ⵖⴰⵔ ⵓⵣⵍⵍⵉⴼ ⵏ ⵜⵙⴽⵔⵓⵜ ⵜⴰⵡⵃⴷⴰⵏⵛⵜ” ⵓⵎⵉ ⵜⵅⵛⵛ ⵖⴰⵔ ⵜⵏⴳⴳⴰ ⵏ ⵉⵎⵉⵔⵔⴰⵢⵏ 
ⵜⴷⵡⵍ ⴰⵎ ⵓⵔⴳⴰⵣ, ⵜⴱⵢⵙ ⵙ ⵡⴰⵖⵔⴰⵡⵏ ⵏ ⵇⵓⴱⴱⵓ ⵏⵏⵙ ⵏ ⵜⴰⴹⵓⴼⵜ ⵅⴼ ⵓⴱⵢⴰⵙ ⵏⵏⵙ ⵓⵛⴰ 
ⵜⵜⴰⵊⵊⴰ ⵜ ⵉⵀⵡⴰ ⵅⴼ ⴷⴼⴼⵉⵔ ⴰⵔ ⵙ ⵡⴰⴷⴷⴰⵢ ⵉ ⵡⴰⵔⵔⵉⵎⵜ ⵏⵏⵙ.

ⵉⴱⴱⵉⵔⵀ ⵓⵎⵖⵔⴰⴱⵉ ⵓⵎⵉ ⵉⵙⵍⴰ ⵉ ⵎⵙⵢⵓ ⴱⵏ ⴷⴰⵔⴰⵙ ⵉⵜⵜⵡⵔⴰ ⵜⵜ ⴰⴷ ⵜⵙⵏⴼⵍ 
ⵎⴰⵏⵉ ⵜⵅⵙⵙ ⴰⴷ ⵜⵕⴰⵃⵖ. “ⵓⵔ ⴷⴰⵎⵎ ⵉⵇⵇⵉⵎ ⴱⵓ ⵜⵣⴷⴷⵉⵖⵜ ⴷⵉ «ⴽⵓⵟ ⴷⴰⵣⵓⵟ» 
ⵜⵜⵡⴰⵔⴰⵎ ⵛⵎⵎ, ⵓⵔⴰ ⴷⵉ «ⴽⴰⵏ» ⵓⵔ ⵎⴰⵏⵉ ⵏⵏⴹⵏⵉ. ⵅⵎⵎ ⴷⴳ ⵉⵎⵓⵛⴰⵏ ⵏⵏⵉⴹⵏⵉ, ⵖⴰⵔⵉ 
ⵜⵉⵣⴷⴷⴰⵖ ⵙⴷⵀⴰⵛⵏⵜ ⴰⵎ ⵊⵏⵏⴰⵜ ⵙⵏⵏⵊ ⵉ ⵜⵎⵓⵔⵜ!”. ⵉⴹⵀⵕ ⴱⵍⵍⵉ ⴰⴼⵕⴰⵏⵚⵉⵚ ⴰ ⴷ 
ⵓⴷⴰⵢ, ⵏⵜⵜⴰ ⵣⵉ ⵔⴳⵣⴰⵢⴰ ⵉⵙⵙⵏ ⵎⴰⵎⵎⵛ ⴰⴷ ⵉⵣⵣⵏⵣ ⵙⵙⵔⵄⵜ ⵏⵏⵙ. ⵏⵜⵜⴰ, ⵉⵄⵎⵎⴷ ⵅⴼ 
ⵜⵓⴷⴷⵓⴽⵍⴰ ⵏⵏⵙ ⵜⴰⵣⴰⵢⴽⵓⵜ, ⴰⴽⴷ ⵊⵉⵔⵜⵔⵓⴷ ⵃⵎⴰ ⴰⴷ ⴰⵙ ⵜⴳⴳ ⴰⵕⵕⴰⵢ. ⵉⴼⴳⴳⴷ ⵉⵜⵜ 
ⴰⴷ ⵜⴱⴷⴷⴰⵍ ⵉⵎⵓⵛⴰⵏ ⵏⵏⴹⵏⵉ ⵃⵎⴰ ⴰⴷ ⵜⵙⵙⵏ ⵜⵓⴷⴰⵔⵜ ⵏⵏⴹⵏⵉ ⴷ ⵉⵡⴷⴰⵏ ⵏⵏⴹⵏⵉ.. “ⵃⴰⵛⴰ ⵡⵏⵏⵉ 
ⵉ ⵛⵎⵎ ⵉⵜⵜⵅⵙⵙⵏ ⴰⴷ ⵢⴰⵙ ⵖⵓⵔⵎ ⵎⴰⵏⵉ ⵎⵎⴰ ⵜⵉⵔⵉⴷ ⴰ ⵜⴰⵃⵓⴷⵔⵉⵜ ⵉⵏⵓ!”

ⵜⵅⵣⵔ ⴷⴰⵢⵙ ⵜⵙⵜⵎⵀⴷ, ⵓⵔ ⵜⵍⵍⵉ ⵛⵉ ⴰⴽⵉⴷⵙ ⴷⵉ ⵎⵉⵏ ⵉⵏⵏⴰ. ⵜⵏⵏⴰ ⴰⵙ: “ⵎⴰⵔⴰ 

1	 Pernolet

ⵉⵅⵙⵙ ⴰⵢⵉ ⴰⴷ ⴱⴷⵍⵖ “ⵍⴽⵓⵟ ⴷⴰⵣⵓⵟ” ⴰⴷ ⵜⴰⴼ ⴰⴷ ⴷⵡⵍⵖ ⵖⴰⵔ ⵜⴰⵎⵏⴰⴹⵜ ⵏ ‘ⵕⵓⵏ’1, 
ⵜⵏⵏⵉ ⵉ ⵜⵜⵅⵙⵖ ⵣⴳⴳⵯⴰⵎⵉ ⴷⴰⵢⵉ ⵜⵜ ⵜⵙⵙⵎⵍⴷ ⵙ ⵓⵎⵀⴰⵔⴷⴼ. ⴳⴳ ⵉⵜ ⴰⴽⴷ ⵢⵉⵊⵊ 
ⵏⵏⴹⵏⵉ, ⵜⵡⴰⵔⴰⵜ ⴰ ⵡⴰⵀⴰ! ⴰ ⴱⵉⵏ.2 ⴰⴼ ⴰⵢⵉ ⴰⵎⵛⴰⵏ ⴷⵖⵢⴰ ⴰⴽⴷ ⵓⵄⵙⴽⵔⵉ ⵎⴰⵔⴰ ⵜⵣⵎⵎⵔ 
ⴷ. ⵍⴰⴱⴷⴷⴰ ⵉⵅⵙⵙ ⴰⵢⵉ‘ⵍⵇⵓⵙⴰⵢⵔ ⵏⵏⵉ ⵉⵛⵏⵉⵏ’! ce jolie mansoir. ⵓⵛⴰ ⵄⵎⵎⴰⵕⵚ 
ⴰⴷ ⵀⵓⵔⵖ ⵛⴽⴽ ⵣⵉ ⵔⵓⵅⴰ ⵜⵙⴰⵡⵏⵜ ⵅⴼ ⵓⵙⵢⴼ ⴰ ⴷⵉ‘ⴽⵓⵜ ⴷⴰⵣⵓⵜ’!” ⵓⵛⴰ ⵜⵡⴰⵔⴰ ⵜ 
ⵉⵇⵇⵏ ⵜⵉⵟⵟⴰⵡⵉⵏ, ⵉⵅⵙⵙ ⴰⵡⴰⵍ ⵍⵏⵏⵉ. “ⵙⵜⴰⵎⵏ, ⵎⴰⵛⴰ ⵡⵛ ⴰⵢⵉ ⵛⵡⴰⵢⵜ ⵏ ⵔⵡⵇⵜ ⵃⵎⴰ ⴰⴷ 
ⵅⵎⵎⵖ ⴷⵉ ⵜⵎⵙⵍⴰⵢⵜ ⴰ!”. ⴷⴳ ⵓⴱⵔⵉⴷ ⵏⵏⵙ ⵖⴰⵔ ⴱⵉⴽⴰⵙⵓ ⵉⵔⴰ ⵄⴰⴷ ⵜⵙⵙⴰⵡⴰⵍ ⴰⴽⴷ 
ⴱⴰⴱ ⵏ ⵓⵎⵙⵜⵏ ⵏ ⵜⵎⴰⵍⵍⴰⵢⵜ. ⵡⵏⵏⵉ ⵓⵔ ⵉⵊⵊⵉ ⵃⴷ ⵓⵔ ⵜ ⵉⵖⴰⵔ ⵙ ⵜⵣⴷⴷⵉⵖⵜ ⵏ ⵓⵏⴱⴷⵓ ⵏⵉⵖ 
ⵏ ⵜⴳⵔⵙⵜ. ⵏⵜⵜⴰ, ⵉⵙⵙⵏ ⵎⴰⵎⵎⵛ ⴰⴷ ⵉⴳⴳ ⵃⵎⴰ ⴰⴷ ⵉⵛⵛⴰⵔ ⵉⵎⵓⵛⴰⵏ ⵉⵇⵇⵉⵎⵏ ⵙ ⵉⵡⴷⴰⵏ. 
ⵉⵙⵙⵏ ⴰⴷ ⵉⵃⴰⵣ ⵉⵅⴼ ⵏⵏⵙ ⵡⵃⴷⵙ ⵃⵎⴰ ⴰⴷ ⵢⴰⵔⵔⴰ ⵏⵉⵖ ⴰⴷ ⵉⵙⵙⵓⵏⵖ.

“ⵏⵛⵛ, ⵙⵙⵏⵖ ⵜ, ⵏⵜⵜⴰ ⵢⵉⵖⵉⵜ ⴷ ⵉⵎⵉⵣⵉ» ⵉ ⵜⵏⵏⴰ ⵄⴰⵡⴷ ⵊⵉⵔⵜⵔⵓⴷ ⵏⵜⵜⴰ, ⵉⵙⵙⵣⴷⵖ 
«ⵊⴰⵏ ⴽⵓⴽⵜⵓ» ⴷⵉ «ⵎⵓⵏⵟⵓⵏ» ⴷ «ⵙⵜⵉⴼⴰⵏ ⵣⴼⴰⵢⴳ » ⴷⵉ « ⵏⵉⵙ» ⴷ «ⴱⵍⵉⵣ ⵙⴰⵏⴷⵔⴰⵔ» 
ⴷⵉ «ⵉⴽⵙ ⵓⵏⴱⵔⵓⴼⴰⵏⵙ» ⴷ «ⴱⵉⴽⴰⵙⵓ» ⴷⵉ «ⴰⵏⵜⵉⴱ» ⴷ «ⴱⵓⵍ ⴼⴰⵍⵉⵔⵉ» ⴷⵉ «ⵙⵉ» 
ⴷ « ⵊⴰⴽ ⴱⴰⵔⵉⴼⵉⵔ» ⴷⵉ «ⵜⵓⵍⵓⵏ3». ⵉⵎⵍⵉ ⴰⵇⴰ ⵜ ⴷⴰ ⵣⵉ ⵎⵉⵍⵎⵉ, ⵉⵎⵍⵉ ⵓⵔ ⵜⵛⴽⴽⵉⵖ 
ⵛⵉ ⵇⵇⴰⵄ ⴱⵍⵍⵉ ⴷ ⵏⵜⵜⴰ ⵉⵙⵙⵣⴷⵖⵏ ⵎⴰⵍⴰⵔⵎⵉ ⴷⵉ «ⴰⴼⵉⵏⵢⵓⵏ». ⴷ ⵏⵜⵜⴰ ⵉ ⵉⵙⵇⴰⴹⵏ 
ⴰⵜⴰⵔ ⵔⴰⵎⴱⵓ4 ⵖⴰⵔ «ⵄⴰⴷⴰⵏ» ⴷ «ⵍⵃⴰⴱⴰⵛⴰ»! ⵜⵏⵏⴰ ⴰⵙ ⵉ ⴱⵉⴽⴰⵙⵓ ⵏⵜⵜⴰ ⵉⴱⴷⴷ ⵅⴼ 
ⵢⵉⵊⵊ ⵏ ⵓⴹⴰⵕ, ⴰⴹⴰⵕ ⵏⵏⴹⵏⵉ ⴷⵉ ⵜⵡⵡⴰⵔⵜ ⵏ ⵓⵎⵛⴰⵏ ⵎⴰⵏⵉ ⵉⵅⴷⴷⵎ. ⵜⵓⵙⵓⵔⵜ ⵏ ⵜⵉⵖⵎⵉ ⴷⴳ 
ⴰⵕⵕⵓⴹ ⵏⵏⵙ, ⴷⴳ ⵉⴼⴰⵙⵙⵏ ⵏⵏⵙ: “ⴷ ⵡⴰ ⴷ ⴰⵎⵖⵔⴰⴱⵉ ⵏⵏⵉ ⵉ ⵉⵙⵙⵉⵡⵍⵖ ⴰⴽⴷ ⵉⵅⴼ ⵏⵏⵙ. 
ⵏⵜⵜⴰ, ⵉⵙⵙⵏ ⵎⴰⵎⵎⵛ ⵉⵜⵜⵉⵏⵉ ⴷⴳ ⵡⴰⵟⵟⴰⵚ ⵏ ⵜⵎⵙⵍⴰⵢⵉⵏ! ⵎⵓⵡⴰ.. ⴰⵎⴷⴷⵓⴽⵍ ⵉⵏⵓ”.

“ⵉⵅⵣⵔ ⴷ ⴷⴰⵢⵉ ⵙ ⵜⵉⴷⴷⵉ ⵏⵏⵉ ⵜⴰⵇⵓⴹⴰⵜ, ⵜⵅⵎⵎⵉⵎ ⴷⴰⵢⵉ ⵣⴳ ⵓⵣⵍⵍⵉⴼ ⴰⵔ 
ⵉⴹⴰⵕⵏ». ⵉⵄⴰⵡⴷ ⴰⵢⵉ ⵎⵓⵃⵎⵎⴷ ⵅⴼ ⵓⵎⵙⴰⴳⴰⵔ ⵏⵏⵉ. ⵉⵜⵜⵖⵉⵍ ⴰⵅⵎⵉ ⵔⵅⵣⵔⴰⵜ ⵏⵏⵙ 
ⵜⴰⵚⵎⵎⴰⴹⵜ. ⵎⴰⵛⴰ ⵎⵓⵃⵎⵎⴷ ⴷⵉ ⵟⴰⵏⵊⴰ ⵄⴰⵡⴷ ⵉⵙⵙⵉⵡⵍ ⴰⵢⵉ ⵅⴰⴼⵙ: “ⵓⵔⴰ ⴷ ⵉⵛⵜ ⵏ 
ⵔⵅⵣⵔⴰⵜ ⵓⵔ ⵜⴼⵔⵉⵣ. ⵓⵔ ⵜⵙⵙⵓⵍⵍⵙ ⵇⵇⴰⵄ, ⵎⴰⵛⴰ ⵜⴹⵀⵕ ⴰⵎⵏⵏⵉ ⵡⴰⵀⴰ. ⵎⴰⵎⵎⵛ ⵎⴰ 
ⵉⴳⴳⴰ ⵔⵃⴰⵔ, ⵣⵎⵎⵔⵖ ⴰⴷ ⵙⵙⵏⵖ ⴷⵖⵢⴰ ⵎⵉⵏ ⵜⵏⵏⴰ!”.

1	 Rhône
2	 Ben
3	 Menton, Stefan ZWEIG, Nice, Blaise CENDRARS, Aix-en-Provence, Picasso, Antibes, 

Paul Valéry, Sète, Jaques PREVERT, Touloun, Mallarmé, Avignon.
4	 Arthur RIMBAUD

ⵉⵜⵜⵄⴰⵡⴰⴷ ⵎⵓⵃⵎⵎⴷ ⵅⴼ ⴱⵉⴽⴰⵙⵓ ⴰⵟⵟⴰⵚ, ⵍⴱⴷⴰ ⵉⵙⵙⴰⵡⴰⵍ ⵅⴼ ⵓⵎⵙⴰⴳⴰⵔ 
ⵏⵏⵙ ⴰⴽⴷ ⴱⵉⴽⴰⵙⵓ ⵉⵔⴰ ⴷ ⵉⵛⵜ ⵏ ⵜⵎⵙⵍⴰⵢⵜ ⵜⴰⵎⵇⵇⵔⴰⵏⵜ ⵣⵉ ⵎⴰⵕⵕⴰ ⵎⵉⵏ ⵉⵄⵔⵎ.
ⴱⵉⴽⴰⵙⵓ ⵉⵜⵜⵡⴰⴹⵀⴰⵕ ⵉⵛⵏⵖ ⵏⵜⵜⴰ ⵉⵙⵙⴰⵡⴰⵍ ⵅⴼ ⵓⵎⵉ ⵢⵓⵙⴰ ⴷ ⵣⵉ ⵙⴱⴰⵏⵢⴰ ⵖⴰⵔ 
ⴱⴰⵔⵉⵣ. ⵉⵙⵙⵄⴷⵓ ⵓⵙⵙⴰⵏ ⵏⵏⵙ ⵉⵎⵣⵡⵓⵔⴰ ⴷⵉ ⴱⴰⵔⵉⵣ ⴷⴳ ⵢⵉⵊⵊ ⵏ ⵓⵙⵏⵙⵓ ⵜⵜⵔⴰⵖⴰⵏ 
ⴰⵙ: «ⵓⵙⵏⵙⵓ ⵍⵎⵖⵔⵉⴱ1» ⵉⵜⵜⴹⵀⵕ ⴰⵅⵎⵉ ⵍⵎⵖⵔⵉⴱ ⵉⴹⴼⴼⴰⵕ ⵉⵜ ⵣⴳⴳⵯⴰⵎⵉ ⵓⴷⴼⵏ 
ⵖⴰⵔ ⵡⴰⵏⴷⴰⵍⵓⵙ!

ⵓⵔ ⵣⵣⴰⵢⵙ ⵉⵔⵉⵇⵇ ⵛⴰ ⴰⴷ ⵜ ⵉⵙⵇⵙⴰ ⵅⴼ ⵎⴰⵢⵎⵎⵉ ⵉⵙⵙⵓⵏⵖ ⵃⴰ ⴰⵣⴳⵏ ⵣⵉ 
ⵊⵉⵔⵜⵔⵓⴷ. ⵃⴰ ⴰⵅⵏⴼⵓⴼ ⵏⵏⵙ ⴷ ⵛⵡⴰⵢⵜ ⵣⴳ ⵓⵖⵣⴷⵉⵙ ⵏⵏⵙ. ⵉⵅⵣⵔ ⴷⴰⵢⵙ ⵙ ⵜⵟⵟⴰⵡⵉⵏ 
ⵏⵏⵙ ⵃⴷⵇⵏⵜ. ⵜⴹⵀⵕⵏⵜ ⵉ ⵎⵓⵃⵎⵎⴷ ⵜⵉⵣⴳⴳⵯⴰⵖⵉⵏ ⵙ ⵓⵇⵚⵚⴰⵕ ⵏⵉⵖ ⵙ ⵡⴰⵟⵟⴰⵚ ⵏ ⵜⵉⵙⵙⵉ 
ⵏ ⵓⵙⴰⴹⵔⵏ. ⴰⴳⴰⵔⵔⵓ ⴷⴳ ⵜⵎⴰⵡⵉⵏ ⵏ ⵡⴰⵏⵛⵓⵛⵏ ⵏⵏⵙ ⵓⵎⵉ ⵜ ⵉⵡⴰⵊⴰⴱ:«ⵓⵔ ⵣⵎⵎⵔⵖ ⴰⴷ 
ⵙⵙⵓⵏⵖⵖ ⴰⵔⵔⵉⵎⵜ ⵏⵏⵙ ⵎⴰⵕⵕⴰ. ⴳⴳⵯⴷⵖ ⴰⴷ ⴰⵢⵉ ⵉⵙⵙⴷⵄⵇ ⴰⵛⵄⵓⵍ ⵏⵏⵙ ⵏ ⵡⴰⴷⴷⴰⵢ 
ⵢⴰⵔⵖⵍ!». ⵓⵛⴰ ⵉⵇⵇⵉⵎ ⵉⵙⵇⵀⵇⵉⵀ ⵙ ⵜⴹⵚⴰ.(ⴱⵍⴰ ⵜⵓⵔⴷⴰ, ⵉⵜⵜⵣⴰⵡⴰⵔ ⵉⵜ), ⵉⵇⵇⵉⵎ 
ⵉⵙⵔⵓⴼ ⴰⵙ ⴰⵛⵡⵡⴰⴼ ⵏ ⵓⵣⵍⵍⵉⴼ ⵏⵏⵙ ⵉⴼⵙⵓⵙⵏ, ⵉⵜⵜⵡⴳⴳⵉⴹⵏ ⵙ ⵓⴼⵓⵙ ⵏⵏⵙ ⴰⴼⵓⵙⵉ 
ⵉⵜⵜⵔⵊⵉⵊⵉⵏ. ⵓⵛⴰ ⴷⵖⵢⴰ ⵉⵄⴷⵍ ⵉⵅⴼ ⵏⵏⵙ ⴰⴽⵉⴷⵙⵏ. ⵉⵙⵏⵡⵊⵉ ⵎⵓⵃⵎⵎⴷ ⴷ ⵊⵉⵔⵜⵔⵓⴷ 
ⵖⴰⵔ ⵓⵇⴱⵓⵛ ⵏ ⵓⵙⴰⴹⵔⵏ. ⵉⵙⵙⴷⵖⵔ ⵉⵜⵏ ⴰⴷ ⵙⵡⵏ ⴷⵉⵏⵏⵉ ⵏⵉⵖ ⴰⴷ ⵕⴰⵃⵏ ⵖⴰⵔ ⵢⵉⵊⵊ ⵏ 
ⵍⴱⴰⵔ ⵢⵓⴷⵙ. ⵊⵉⵔⵜⵔⵓⴷ ⵜⵜⵅⵙⵙⴰ ⴰⴷ ⴰⴳⴳⵯⵊⵏ ⵛⵡⴰⵢⵜ ⵅⴼ ⵜⵓⵊⵊⵓⵜ ⵏ ⵜⵖⵎⵉ ⵏⵏⵉ ⵏ 
ⵓⵣⴰⵜⵉⵎ ⵉⵙⵙⵃⵏⵉⵇⵏ.

ⵉⵏⵏⴰ ⴰⵙⵏ ⴱⵉⴽⴰⵙⵓ ⵔⴰ ⵏⵜⵜⴰ ⵉⵅⵙⵙ ⴰⴷ ⵉⵕⴰⵃ ⵖⴰⵔ ⵓⵎⵛⴰⵏ ⵉⴽⵔⴰⵏ, ⵖⴰⵔ ⵛⵉ ⵏ 
ⵍⴱⴰⵕ. ⵢⵓⵔⵎ ⴰⵙⴰⴹⵔⵏ ⵓⵔ ⴰⵙ ⵉⵔⵉⵇⵇ, ⴱⴷⵍⵏ ⴰⵙ ⵜⴰⵣⵉⵢⵢⴰⵜ ⵏⵜⵜⴰ ⵄⴰⴷ ⵓⵔ ⵣⵣⴰⵢⵙ 
ⵉⵔⵉⵇⵇ ⵔⵃⴰⵔ. ⵓⵛⴰ ⵉⵏⵏⴰ ⵡⴰⵀ ⵙ ⵓⵣⵍⵍⵉⴼ.”ⴽⵓⵔⵛⵉ ⴷ ⴰⵙⵎⵎⴰⵎ ⴷⵉ ⵜⴰⵎⴷⵉⵏⵜ ⴰ!”. 
ⵢⵓⵏⵓⴹ ⴰⵍⴽⴰⵙ ⵊⴰⵔ ⴰⵙⵏ. ⵊⵉⵔⵜⵔⵓⴷ ⵜⴹⵀⵕ ⵜⵔⵀⴰ ⴰⴽⴷ ⴱⵉⴽⴰⵙⵓ. “ⵛⴽⴽ, ⵙ ⵜⵉⴷⵜ, 
ⵜⵃⵓⵢⵣⴷ ⴰⵙⴰⴹⵔⵏ ⵏⵏⴽ ⵏ ⵡⴰⵏⴷⴰⵍⵓⵙ». ⵓⵛⴰ ⵄⴰⵡⴷ ⵉⵙⵎⵓⵙⵙⵓ ⴰⵣⵍⵍⵉⴼ ⵏⵏⵙ, ⵉⵏⵏⴰ ⵍⵍⴰ, «ⵏⵛⵛ 
ⵓⵔ ⵜⵜⵉⵇⵉⵖ ⵛⴰ ⴷⵉ ⵓⵎⵉ ⵜⵜⵉⵏⵉⵏ: ⴰⵃⵓⵢⵣ, ⴰⵃⵓⵢⵣ ⵉⵏⵓ ⴰⵇⴰ ⵜ ⵣⴷⴰⵜ ⵉⵏⵓ”. ⵓⵛⴰ ⵢⴰⵔⵔⴰ 
ⵜⴰⵢⵏⵉⵜ ⵉ ⵎⵓⵃⵎⵎⴷ ⵓⵔ ⵉⵙⵡⵉ ⵛⵉ ⴰⵟⵟⴰⵚ. ⵜⵏⵏⴰ ⴰⵙ ⵊⵉⵔⵜⵔⵓⴷ ⴱⵍⵍⵉ: “ⴰⵃⵓⴷⵔⵉ ⵓⵔ 
ⵉⵏⵏⵓⵎ ⵛⵉ ⵉⵙⵙⴰ ⴰⵙⴰⴹⵔⵏ. ⴰⵎⵏ ⵄⴰⴷ ⵉ ⵜ ⵢⵓⵔⵎ. ⴷⵉ ⵜⵎⵓⵔⵜ ⵏⵏⵙ ⵉⵜⵜⴰⴳⵉ ⴰⴷ ⵉⵙⵓ 
ⵡⴰⵅⵅⴰ ⵏⵜⵜⴰ ⵍⴱⴷⴰ ⴰⴽⴷ ⵡⵉⵏⵏⵉ ⵉⵙⵙⴰⵏ ⴰⵙⴰⴹⵔⵏ, ⴰⴽⴷ ⵛⵉ ⵣⵣⴰⵢⵙⵏ ⵜⵓⴷⵓⵎⵏ ⵙ ⴰⵙⴰⴹⵔⵏ 
ⴰⵎ ⵜⵥⴰⵢⴰⵔⵜ!”.

1	 Hôtel du Maroc

ⵓⵎⵉ ⵎⵙⴰⴳⴰⵔⵏⵜ ⴷⵉ ⵜⴰⴷⴷⴰⵔⵜ, ⵜⵡⵛⴰ ⴰⵙ ⵊⵉⵔⵜⵔⵓⴷ ⵉ ⴰⵍⵉⵙ ⴰⵏⵖⵎⵉⵙ ⵅ 
ⴱⵉⴽⴰⵙⵓ, ⵜⵏⵏⴰ ⴰⵙ ⵉⵙⵙⵇⵙⴰ ⵅⴰⴼⵙ ⵓⵎⵉ ⵜⵓⵖⴰ ⵇⵇⵉⵎⵏ ⴰⴽⴷ ⵡⴰⵢⴰⵡⵢⴰ, ⵙⵙⴰⵏ ⵍⴽⴰⵙ ⵏⵏⵉ 
ⵉⴼⵙⵓⵙⵏ. ⵜⵏⵏⴰ ⴰⵙ ⴱⵍⵍⵉ ⵉⵔⵉⵇⵇ ⵣⵣⴰⵢⵙ ⵎⵓⵡⴰ, ⵉⴳⴳⴰ ⴰⵙ ⵔⵅⴰⴹⴰⵕ ⵉ ⵄⵎⵎⴰⵕⵚ ⵓⵔ 
ⵜ ⵉⴳⴳⵉ ⵉ ⵔⴱⴰⵕⵕⴰⵏⵉ. “ⵅⵎⵎ ⴰ ⴰⵍⵉⵙ, ⵜⵏⵏⵉ ⵉⵄⵣⵣⵏ, ⵉⵏⵏⴰ ⵢⵉ ⵅⴰⴼⵙ: ⵏⵜⵜⴰ ⴰⵎ ⵢⵉⵊⵊ ⵏ 
ⵓⵎⵖⵔⴰⴱⵉ ⴷⵉ ⵜⴼⵔⵉⵙⵜ ⵏ ⵎⴰⵜⵉⵙ. ⴰⵡⴰⵍ ⴰ, ⴷ ⵉⵊⵊ ⵏ ⵔⵎⵣⵉⵢⵢⵜ ⵉⵏⵏⴰ ⵜⵜ ⵉⵊⵊ ⵉⵛⵏⵄ ⴰⵎ 
ⵏⵜⵜⴰ, ⵓⵛⴰ ⵓⵔⵉⵖ ⵜ ⴷⴳ ⵡⴰⵍⵓⴳ ⵉⵏⵓ”. ⵓⵛⴰ ⵉⵎⵇⴰⵜⵄ ⵎⵓⵃⵎⵎⴷ ⴰⴽⵉⴷⵙ ⵉⵏⵏⴰ ⴰⵙ: ⵙ ⵓⵢⴰ 
ⵔⵅⵣⵔⴰⵜ ⵏⵏⵙ ⵜⴰⵎⵣⵡⴰⵔⵓⵜ ⵜⴰⵚⵎⵎⴰⵟⵜ! ⵉⵅⵣⵔ ⴷⴰⵢⵙ ⵙ ⵜⵟⵟⴰⵡⵉⵏ ⵏ ⵎⴰⵜⵉⵙ, ⵓⵛⴰ 
ⵜⴳⵎⴳⵎ ⴰⵍⵉⵙ.. “ⵓⵀ ⵙⵙⵖⴷ.. ⵙⵙⵖⴷ, ⵎⵓⵡⴰ, ⵏⵜⵜⴰ ⵓⵔ ⵉⵜⵜⵅⵙⵙⴰ ⵛⵉ ⵎⴰⵜⵉⵙ ⵙ 
ⵜⵉⴷⵜ, ⵏⵉⵜⵏⵉ ⴷ ⵉⵎⴷⴷⵓⴽⴰⵍ ⴰⵟⵟⴰⵚ, ⵜⵎⴹⵓⵕⵓⵄⵏ, ⵜⵜⵎⴱⴷⴰⵍⵏ ⵜⵉⵔⵡⵉⵃⵉⵏ ⵎⴰⵛⴰ ⵍⴱⴷⴰ 
ⴰⵇⴰ ⵜⵏ ⵜⵜⵎⵙⵖⵎⴰⵣⵏ, ⵜⵜⵄⵢⵢⴰⴱⵏ, ⵙⵙⴰⵡⴰⵍⵏ ⴷⴳ ⵡⴰⵢⴰⵡⴰⵢⴰ!». ⵜⵇⵇⵉⵎ ⵊⵉⵔⵜⵔⵓⴷ, 
ⵜⵅⵣⵣⵔ ⵎⵉⵏ ⴷ ⵉⵡⵉ ⵡⵏⵏⵉ ⵉ ⴷ ⵉⵜⵜⴰⵡⵢⵏ ⵜⵉⴱⵔⴰⵜⵉⵏ. ⴰⴽⴷ ⵓⵖⵣⴷⵉⵙ ⵏⵏⵙ, ⴰⵍⵉⵙ ⵍⴱⴷⴰ 
ⴷ ⵏⵜⵜⴰⵜ ⵉ ⵉⵜⵜⴼⴰⵔⵖⵏ ⵙⵙⵏⴷⵓⵇ ⵏ ⵜⴱⵔⴰⵜⵉⵏ. ⵓⵛⴰ ⵜⵙⵖⵓⵢ ⵜⴰⵃⵓⴷⵔⵉⵜ ⵙ ⵔⴼⵔⴰⵃⵜ 
ⵓⵎⵉ ⵜⵕⵥⵎ ⴰⵎⴹⴰⵏ ⴰⵎⴰⵢⵏⵓ ⵏ ⵜⵎⵙⵖⵓⵏⵜ(ⵜⵔⴰⵏⵙ ⴰⵟⵍⴰⵏⵟⵉⴽ ⵕⵕⵉⴼⵢⵓ)1 ⵓⵛⴰ ⵜⵓⴼⴰ ⴼⵙⵔⵏ 
ⴰⵙ ⵉⵛⵜ ⵏ ⵜⴼⵓⵍⵜ ⵣⴳ ⵓⴷⵍⵉⵙ ⵏⵏⵙ ⴰⵎⵣⵡⴰⵔⵓ ⴰⵎⴰⵢⵏⵓ: (ⵜⵡⴰⴼⵉⵜ ⵏ ⵉⵎⵉⵔⵉⴽⴰⵏⵢⵢⵏ)2. “ⵓⵀ 
ⵄⴰⴼⴰⴽ ⴰ ⵀⵉⵎ! ⵄⴰⴼⴰⴽ ⴰ ⵢⴰⵎⴷⴷⵓⴽⵍ ⵉⵏⵓ، ⵀⵉⵎ Hem!”. ⴱⵉⵎⵉⵏⴳⵡⴰⵢ ⵉⵜⵡⴰⴹⵀⴰⵕ 
ⴷⴰⵢⵙ ⵜⵉⵇⵇⵜ, ⵣⴳⴳⵯⴰⵎⵉ ⵉⵥⵕⴰ ⵍⵅⵟ ⵏⵏⵙ ⴷⵉ ⵜⴰⴷⴷⴰⵔⵜ ⵏ ⴷⵉ ⴼⵍⵓⵔⵏⵙ, ⵓⵎⵉ ⵢⵓⵙ 
ⴷ ⵖⴰⵔ ⴱⴰⵔⵉⵣ, ⵉⵖⵔⴰ ⵛⵉ ⵣⵣⴰⵢⵙⵏ ⵓⵛⴰ ⵉⴳⴳⴰ ⵜⵉⵣⵎⵎⴰⵔ ⵏⵏⵙ ⵃⵎⴰ ⴰⴷ ⵜⵏⵜ ⵉⴼⵙⵔ 
ⵣⴷⴰⵜ ⵉ ⵎⴰ ⴰⴷ ⵢⴰⴼ ⵡⵏⵏⵉ ⴷⴰⵙ ⵖⴰ ⵉⴼⵙⵔⵏ ⵉ ⵏⵜⵜⴰ.

“ⵜⵜⵡⴰⴹⵀⴰⵕ ⵊⵉⵔⵜⵔⵓⴷ, ⵜⵜⴳⴳ ⵔⴱⵀⵓⵜ ⵜⵛⴷⴷⵉⵇ ⵙ ⵢⵉⵅⴼ ⵏⵏⵙ. ⵜⵓⵖⴰ ⵜⵜⴹⵚⵚⴰ 
ⴰⵎ ⵔⴼⵔⴰⵃⵜ ⵏ ⵉⵃⴰⵔⵎⵓⵛⵏ, ⵜⵙⵇⵀⵇⵉⵀ ⵙ ⵊⵊⵀⴷ. ⵡⴰⵅⵅⴰ ⴰⴷⴷⵓⴹ ⵏⵏⵙ ⴰⵇⵓⴹⴰⴹ, 
ⵉⴳⴷⴰⵔ ⴰⵟⵟⴰⵚ. ⵜⴹⵀⵕ ⴰⵢⵉ ⵙ ⵜⵉⴷⵜ! ⵜⴼⵔⵃ, ⵚⴱⵃⵏⵜ ⵜⵉⴼⵔⴰⵙ ⵏⵏⵙ. ⵔⵉⵖ ⵅⵣⵔⵖ 
ⴷⴰⵢⵙ ⵓⵛⴰ ⵜⴳⴳⴰ ⵜⵉⵟⵟⴰⵡⵉⵏ ⵏⵏⵙ ⵜⵉⵎⵉⵖⵉⵙⵉⵏ ⴷⵉ ⵜⵏⵏⵉ ⵉⵏⵓ. ⵔⵅⵣⵔⴰⵜ ⵏⵏⵙ ⴷⴰⵢⵙ ⵉⵎⴰⵏ 
ⵏⵏⵙ. ⵙ ⵓⵢⴰ ⵜⵜⵅⵙⵙⵉⵖ ⵜⵜ ⵏⵛⵛ. ⵎⵉⵏⵣⵉ ⵜⵚⴼⴰ, ⴷⴰⵢⵙ ⵜⴼⵙⵓⵙⵉ ⵏ ⵜⵡⵜⵎⵜ, ⵡⴰⵅⵅⴰ 
ⵜⵙⵙⵅⵙⵔ ⵉⵜⵜ ⵛⵡⴰⵢⵜ ⵔⴳⴷⵔⴰⵏ ⵏⵏⵙ ⴷ ⵉⵙⵍⵉ ⵏⵏⵉ ⵏ ⵓⵡⵜⵎ...”  ⵉ ⵢⵓⵔⴰ ⵎⵓⵃⵎⵎⴷ ⴷⵉ 
ⵛⵉ ⵏ ⵜⵡⵔⵉⵇⵉⵏ ⵅⴼ ⵡⵓⵇⵓⴷ ⵏⵏⵉ ⵏⵉⵖ ⴷⵉ ⵡⴰⵇⵓⴷ ⵏⵏⴹⵏⵉ.

ⵢⵓⵙ ⴷ ⵜⵔⴰⴽ ⵎⴰⵏⵉ ⵜⵜⵇⵇⵉⵎ ⵊⵉⵔⵜⵔⵓⴷ, ⵉⵎⵓⵏ ⴷ ⴰⴽⵉⴷⵙ ⵍⵓⵙⵉⵢⴰⵏ. ⴱⴷⴷⵏ ⴰⵎ 
ⵜⵉⵔⵉ ⵏ ⵏⵏⵃⴰⵙ ⵉⵙⵙⵓⵎⵎⵔ, ⴷ ⴰⵛⵎⵔⵓⵇ ⵓⵛⴰ ⵓⴳⵓⵔⵏ “ⵜⵉⵡⵛⵛⴰ ⴰⴷ ⴷ ⵢⴰⵙ ⴰⵎⴷⴷⵓⴽⵍ 
ⵉⵏⵓ, ⵡⵏⵏⵉ ⵎⵉⵅⴼ ⴷⴰⵎ ⵙⵙⵉⵡⵍⵖ, ⵏⴳⵓⵢⴰⵏ” ⵔⴰ ⴷ ⵏⵜⵜⴰ ⴽⴰⵎⴱⵓⴷⵉ, ⴰ ⵔⴰⵍⵍⴰ ⵎⴰⵎⵏⴽ ⴷⴰⵎ 

1	  «مجلة تراس أتلنتيك ريفيو»
2	 اختراع الأمريكين» »

ⵏⵏⵉⵖ ⴰ ⵜⵃⵓⴷⵔⵉⵜ ⵉⵏⵓ, ⴳⴳⵉ ⵜ ⴰⴽⵉⴷⵙ. ⵎⴰⵛⴰ ⵜⵃⵓⴷⵔⵉⵜ ⵜⵏⵏⴰ ⴰⵙ ⴰⴷ ⵉⵔⵀⴰ ⴰⴳ ⵜⵡⵓⵔⵉ 
ⵏⵏⵙ ⴰⵔ ⴰⴷ ⵉⵄⴷⵓ ⴰⵙⵏⴰⵍⵓⵏ ⵏ ⵓⵙⵉⴹⵢⴰⵚ ⵉⴷ ⵢⵓⵙⵉⵏ. ⵓⵛⴰ ⵔⵅⴷⵏⵏⵉ ⵎⴰⵔⴰ ⵅⵙⵙⵏ ⴰⴷ 
ⵓⴳⵓⵔⵏ ⵖⵔ ⵓⵙⵏⵜⵉ ⵏⵏⵙⵏ ⴰⵎⵥⵥⵢⴰⵏ.‘ⴰⴽⴰⵎⴱⵓⴷⵉ’ ⵉⵄⵣⵣⵏ, ⵉⵙⵙⵏ ⵊⵉⵔⵜⵔⵓⴷ, ⵜⴼⴳⴳⴷ 
ⵉⵜ ⵣⴷⴰⵜ, ⵓⵔ ⵉⵏⵏⵉ ⵛⵉ ⵍⵍⴰ, ⵉⵅⵙⵙ ⴷⴳ ⵓⵎⵛⴰⵏ, ⵍⵓⵙⵉⵢⴰⵏ ⵔⴰ ⴷ ⵏⵜⵜⴰⵜ ⵜⵅⵙⵙ.

ⵜⵓⵖⴰ ⵜⵙⴰⵔⴰⵏ ⵅⴼ ⵜⵎⴷⴷⵉⵜ, ⵉⵏⵏⴰ ⴰⵙ ⵎⵓⵃⵎⵎⴷ ⵉ ⵊⵉⵔⵜⵔⵓⴷ, ⵉⵔⴰ ⵉⵜⵜⵅⵎⵎⵉⵎ 
ⴷⵉ ⵎⵉⵏ ⴰⵙ ⵉⵏⵏⴰ ⴱⵉⴽⴰⵙⵓ ⵅⴼ ⵓⵃⵓⵢⵣ ⵏⵏⵙ. “ⵔⴰ ⴷ ⵏⵛⵛ ⵓⵔ ⵜⵃⵓⵢⵉⵣⵖ ⵃⴷⴷ ⵎⵉⵏⵣⵉ 
ⵓⵔ ⵖⴰⵔⵉ ⴱⵓ ⵜⵡⴰⵛⵓⵏⵜ ⴰⵅⴰⴼⵉ ⵉⵅⵉⵢⵢⵇ ⵏⵉⵖ ⴰⵅⴰⴼⵙ ⵅⵢⵢⵇⵖ”. ⵜⵅⵣⵔ ⴷ ⵖⴰⵔⵙ, 
ⵏⵜⵜⴰⵜ ⵜⵏⴷⵀ ⴷ ⴱⴰⵙⴽⵉⵜ. “ⵡⴰⵀ! ⵜⵙⵙⴽⴽⴷ ⴰⵢⵉ ⵏⵛⵛ ⵓⵔ ⵥⵕⵉⵖ ⵛⵉ ⴱⴰⴱⴰⴽ ⵓⵔⴰ 
ⴷ ⵉⵎⵎⴰⴽ ⵓⵎⵉ ⵉⵔⵉⵖ ⴷⵉ ⵟⴰⵏⵊⴰ”. ⵓⵛⴰ ⵉⵡⵛ ⴰⵙ ⴰⵏⵖⵎⵉⵙ ⴱⵍⵍⵉ ⴱⴰⴱⴰⵙ ⵉⵎⵎⵓⵜ ⴷⵉ 
ⵢⵉⵊⵊ ⵏ ⵓⵎⵏⵖⵉ ⵉⵎⵙⴰⵔ ⵙ ⵡⴰⴷⴷⴰⵢ ⵉ ⵍⵎⵖⵔⵉⴱ. ⵓⵛⴰ ⵜⵜⵡⴰⵔⴰ ⵜ ⴰⵅⵎⵉ ⵓⵔ ⵉⵅⵙⵙ 
ⴰⴷ ⵉⵙⵙⵉⵡⵍ ⵅⴼ ⵢⵉⵎⵎⴰⵙ. “ⵙⴰⵎⵃ ⴰⵢⵉ ⵎⴰⵔⴰ ⵓⵔ ⵜⵅⵙⴷ ⵛⵉ ⴰⴷ ⵜⵙⵙⵉⵡⵍⴷ ⵅⴼ 
ⵉⵎⵎⴰⴽ, ⵏⴱⵍⴰ!”. ⵉⵇⵇⵉⵎ ⵉⵙⵇⴰⵔ ⵛⵡⴰⵢⵜ ⵓⵛⴰ ⵉⵙⵙⵏⵜⵉ ⵉⵙⵙⴰⵡⴰⵍ ⵅⴰⴼⵙ. ⵜⵓⵖⴰ 
ⵜⵙⵄⴷⴷⵓ ⵉⵢⵓⵔⵏ ⴷ ⵉⵢⵓⵔⵏ ⵡⵃⴷⵙ ⵓⵎⵉ ⴰⵔⴳⴰⵣ ⵏⵏⵙ ⵉⴳⴳⵯⵊ ⵅⴰⴼⵙ ⴷⵉ ⵔⴱⴰⵔⵓⴹ ⴰⴽⴷ 
ⵜⵙⴷⵔⴰⵙⵜ ⵏ ⵓⵣⵍⵍⵉⴷ. ⵜⵎⵎⵓⵜ ⵓⵎⵉ ⵉⵍⵓⵍ. ⵓⵛⴰ ⵉⵎⵖⴰⵔ ⵎⵓⵃⵎⵎⴷ ⴱⵍⴰ ⵎⴰ ⴰⴷ ⵉⵅⵣⵔ 
ⴰⵅⵏⴼⵓⴼ ⵏ ⵢⵉⵎⵎⴰⵙ. ⴱⴰⴱⴰⵙ, ⵓⵔ ⵉⵔⵉ ⵛⵉ ⴷⵉ ⵜⴰⴷⴷⴰⵔⵜ ⵓⵎⵉ ⴷ ⵉⵍⵓⵍ. ⵙⵙⴳⵎⵏ ⵜ 
ⵉⵡⴷⴰⵏ ⴷ ⵉⵚⴱⵃⴰⵏⵏ ⵣⵉ ⵜⵔⵡⴰ ⵏ ⵄⵣⵉⵣⵙ. ⵔⴰ ⵓⵎⵉ ⵉⵎⵖⴰⵔ ⵓⵔ ⵉⴽⴽⵜⵉ ⵛⵉ ⵔⴰ ⵅⴼ 
ⵓⵅⵏⴼⵓⴼ ⵏ ⴱⴰⴱⴰⵙ. ⵉⵔⴰ ⵄⴰⴷ ⴷ ⴰⵎⵥⵥⵢⴰⵏ ⵓⵎⵉ ⵉⵎⵎⵓⵜ ⴱⴰⴱⴰⵙ ⴷⵉ ⵛⵉ ⵏ ⵔⵀⵓⵔⴰⵏ ⵏ 
ⵢⵉⵊⵊ ⵏ ⵓⵙⴰⵍⴰⴳ. ⴰⵎⵛ ⵙⵙⵏⵖ ⵎⵓⵃⵎⵎⴷ, ⵓⵔ ⵉⵔⵉ ⵛⵉ ⵉⵙⵙⴹⵀⴰⵕ ⵎⵉⵏ ⵉⵙⵢⴰⴼⴰ. ⵎⴰⵛⴰ 
ⵅⵎⵉ ⵉⵜⵜⵎⵙⴰⴳⴰⵔ ⴰⴽⴷ ⵡⵏⵏⵉ ⵉⵙⵙⵏⵏ ⴰⴷ ⴰⵙ ⵉⵜⵜⵙⵍⴰ ⴰⵎ ⵊⵉⵔⵜⵔⵓⴷ ⵜⵙⵙⵏ ⵎⴰⵎⵎⵛ ⵖⴰ 
ⵜ ⵜⴼⵙⴰⵔ ⴰⵎ ⵛⵉ ⵔⵉⵣⴰⵔ ⵙ ⵜⵃⵓⵊⴰ ⴷ ⵓⴽⵜⵜⴰⵢ ⴷ ⵜⵉⵏⵜⵍⴰ ⵏⵏⵙ. ⵔⵅⴷⵏⵏⵉ ⵉⵜⵜⵎⵀⴰⵔⴰⵜ 
ⵎⵍⵉⵃ, ⵉⵙⵙⵏ ⴰⴷ ⵉⴷⵖⵔ ⴰⵡⴰⵍⵏ ⵉⵡⴰⵔⵎⵏ, ⵉⴷⴳⴳⵯⵍ ⵉⴼⴰⵣ ⵎⴰⵎⵎⵛ ⵉⵔⴰ.

ⵜⵃⵓⴷⵔⵉⵜ ⴰ, ⵜⵓⵖⴰ ⵜⴻⵜⵜⵟⵟⴼ ⵉⵜ ⵙ ⵓⵙⵇⵙⵉ, ⵜⵜⴳⴳ ⵉⵅⴼ ⵏⵏⵙ ⴰⵅⵎⵉ ⵜⴷⵀⵛ, 
ⵜⵙⵜⵎⵀⴹ ⴷⴰⵢⵙ. ⵜⵜⵏⵏⴰ ⵡⴰⵡ! ⵓⵀ! ⵜⴰⵔⵏⵉ ⴰⵙ ⵅⵎⵉ ⵜⵜⵙⵡⴰⴹⵀⴰⵕ ⴰⵙ ⵎⵉⵏⵣⵉ ⵜⵙⵢⴰⴼⴰ 
ⵜⵓⴱⵓⴹ ⵅⴰⴼⵙ ⵙ ⵉⵙⵍⵉ ⵏⵏⵙ ⵉⵃⵎⴰⵏ. ⵜⵜⴳⴳ ⴰⵎ ⵛⵉ ⵏ ⵜⵃⴰⵔⵎⵓⵛⵜ ⵜⵜⵓⵔⴰⵔ. “ⵙ ⵜⵉⴷⵜ, 
ⵏⵛⵛ ⵓⵔ ⵙⵙⵏⵖ ⵛⵉ ⴰⵙⵃⵓⵢⵣ ⵉⵏⵓ. ⵓⵔ ⵙⵙⵏⵖ ⵛⵉ ⵎⴰⵎⵎⵛ ⴰⴷ ⴰⵕⵥⵎⵖ ⵓⵍ ⵉⵏⵓ ⵉ ⵉⵡⴷⴰⵏ!» 
ⵓⵛⴰ ⵜⴷⵡⵍ ⵜⵜⵏⵏⴰ ⴰⵙ ⴱⵍⵍⵉ ⴱⵉⴽⴰⵙⵓ ⵡⵃⴷⵙ, ⵓⵔ ⵢⴰⵔⵡⵙ ⵓⵔⴰ ⴷⴳ ⵢⵉⵊⵊ, ⵓⵔ ⴰⴷ ⵉⵊⵊ 
ⴰⵎ ⵏⵜⵜⴰ. ⴷⴰⵢⵙ ⵉⵊⵊ ⵏ ⵓⵖⵣⴷⵉⵙ ⴷ ‘ⴰⵙⴱⴰⵏⵢⵓ’, ⵉⵊⵊ ⵏ ⵓⵖⵣⴷⵉⵙ ⴷ ‘ⴰⵔⵔⵓⵙⵉ’!”. 
ⵓⵛⴰ ⵜⵜⵚⴹⵖ ⵙ ⵊⵊⵀⴷ. ⵉⵙⵙⵇⵙⴰ ⵜⵜ ⵎⵓⵃⵎⵎⴷ ⵅⴼ ⵎⵉⵏ ⵖⴰⵔⵙ ⵖⴰⵔ ⴱⵉⴽⴰⵙⵓ ⵣⵉ 
‘ⵔⵓⵙⵉⵢⴰ’. ⵎⴰ ⵏⵜⵜⴰ ⵉⵜⵜⵄⵏⴰ ⵉ ‘ⴱⵓⵍⵛⵓⴼⵢⵏ’. ⵜⵏⵏⴰ ⴰⵙ ⴱⵍⵍⵉ ‘ⵉⵙⴱⴱⵓⵏⵢⴰ’ ⴰⵔⵡⵙⵏ 
ⵛⵡⴰⵢⵜ ⴷⴳ ‘ⴰⵔⵓⵙ’, ⴰⵎ ⵏⵉⵜⵏⵉ, ⵜⵓⴷⵔⵓⵙ ⵜⵎⵅⵙⴰ ⵏⵏⵙⵏ ⵇⵇⴰⵄ ⵅⴼ ⵉⵡⴷⴰⵏ ⵏ ⴷⴷⵓⵏⵉⵜ 

ⴰⵖⵉⵎⵉ ⵏⵏⵙⵏ ⵍⴱⴷⴰ ⵉⵜⵜⵎⵊⵍⵍⴰⵇ. ⵏⵉⵜⵏⵉ ⵓⵔ ⵜⵜⵃⵙⵉⴱⵏ ⵔⵡⵇⵜ, ⵜⴰⵎⴷⵉⵜ ⵏⵏⵙⵏ ⴰⵎ ⵡⴰⵙⵙ, 
ⵡⴰⵙⵙ ⴰⵎ ⵜⵎⴷⴷⵉⵜ. ⵓⵔ ⵜⵜⵏⵏⴰⵏ ⵛⵉ ⵎⵉⵏ ⵙⵢⴰⴼⴰⵏ. ⵄⵎⵎⴰⵕⵚ ⵓⵔ ⵜⵙⵍⵉⵏ ⵉ ⵃⴷⴷ. ⵓⵔ 
ⵜⵙⵍⵉⵏ ⵎⵉⵏ ⴰⵙⵏ ⵜⵇⵇⴰⵔⴷ. ⵎⴰⵛⴰ ⵅⵎⵉ ⵜⴰⵎⵙⵍⴰⵢⵜ ⵏⵏⵙⵏ, ⵔⵅⴷⵏⵏⵉ ⵜⵜⴳⴳⵏ ⵎⵉⵏ ⵜⵙⵍⴰⵏ!

“ⵉⵜⵜⵖⵉⵍ ⴰⵢⵉ ⴱⵉⴽⴰⵙⵓ ⴷ ⴰⵖⴰⵊⴰⵔⵉ” ⴷ ⴰⵊⴰⵔⵉ, ⵎⴰⵛⴰ ⵓⵔ ⵢⴰⵔⵡⵙ ⵛⵉ ⴷⴰⵢⴽ!” 
ⵓⵛⴰ ⵉⵏⵏⴰ ⴰⵙ ⴱⵍⵍⵉ ⴰⵔⵡⵙⵏ ⴷⴳ ⵡⴰⵢⴰⵡⵢⴰ ⴷⵉ ⵔⵅⴰⴹⴰⵕ ⵏ ⵍⵎⵓⵜⴰⵡⴰⵙⵙⵉⵟ, ⴷ ⴰⴼⵔⴰⵢ 
ⵏ ⵍⵎⵓⵜⴰⵡⴰⵙⵙⵉⵟ. ⵓⵛⴰ ⵢⵓⴼⴰ ⵎⵓⵃⵎⵎⴷ ⵉⵡⴰⵔⵎⵏ ⵔⵅⴷⵏⵏⵉ ⵃⵎⴰ ⴰⴷ ⵉⵙⵙⵉⵡⵍ ⴰⴽⴷ 
ⵊⵉⵔⵜⵔⵓⴷ ⵅⴼ ⵉⵖⴰⵊⴰⵔⵉⵢⵢⵏ. ⵎⵛⵃⴰⵍ ⵜⵏ ⵉⵜⵜⵅⵙⵙⴰ ⵏⵜⵜⴰ, ⵏⵉⵜⵏⵉ, ⵜⴰⵔⵡⴰ ⵏⵏⵙⵏ, ⵓⵔ 
ⵜⵜⴳⴳⵏ ⵛⵉ ⵉⵥⵓⵕⵏ ⴷⵉ ⵜⵎⵓⵔⵜ. ⵏⵉⵜⵏⵉ ⵎⵉⵍⵎⵉ ⵎⵎⴰ ⵓⴳⵓⵔⵏ ⵣⵉ ⵛⵉ ⵏ ⵜⵎⵓⵔⵜ ⵜⵜⴰⵊⵊⴰⵏ ⴷⵉⵏⵏⵉ 
ⴰⵃⵓⵢⵣ ⵏⵏⵙⵏ ⴷ ⵜⵄⵊⵊⴰⵊⵜ ⵏⵏⵉ ⵉ ⵜⵜⵟⵟⴰⵕ ⵜⵓⵍⴷⵉⵜ ⵏⵏⵙⵏ. ⵙ ⵓⵢⵏⵏⵉ ⴰⵖⴰⵊⴰⵔⵉ ⵉⵇⵇⴰⵕ ⴱⵍⵍⵉ 
ⵏⵜⵜⴰ ⵓⵔ ⵉⵔⵉ ⴷ ⵃⴷⴷ, ⵓⵔ ⵉⵔⵉ ⵓⵔⴰ ⵣⴳ ⵢⵉⵊⵊ ⵏ ⵓⵎⵛⴰⵏ. ⵎⴰⵕⵕⴰ ⵉⵎⵓⵛⴰⵏ ⵏⵏⵙ. ⵓⵔⴰ ⴷ 
ⵢⵉⵊⵊ ⵏ ⵓⵎⵛⴰⵏ ⵉ ⵎⴰ ⵏⵏⵙ. ⵉⵜⵜⵖⵉⵍ ⴰⵢⵉ ⵎⵓⵃⵎⵎⴷ ⵉⵜⵜⵙⵙⵇⵙⴰ, ⵓⵎⵉ ⵜⵓⵖⴰ ⵉⵜⵜⵎⵀⴰⵔⴰⵜ 
ⴰⴽⴷ ⵊⵉⵔⵜⵔⵓⴷ ⵅⴼ ⵎⵉⵏⵓⵎⵉ ⵜⵔⴰⵖⴰⵏ ⴱⵏⴰⴷⵎ ⴷ ⴼⵔⴰⵏ ⵏⵉⵖ ⵣⴳ ⵓⵎⵛⴰⵏ ⵏ ⵡⴰⵢⴼⵔⴰⵏⵉ. 
ⵓⵛⴰ ⵜⵏⵏⴰ ⴰⵙ ⵊⵉⵔⵜⵔⵓⴷ: “ⵜⴰⵎⵙⵍⴰⵢⵜ ⴰ ⵓⵔ ⵜⵍⵍⵉ ⵛⵉ ⵇⵇⴰⵄ ⴰⵎⵏⵏⵉ ⴰⵎⵛ ⵜⵜⵖⵉⵍⵏ ⵉⵡⴷⴰⵏ. 
ⵔⵃⴰⵚⵓⵕ ⴰⴷ ⵜⵉⵔⵉⴷ ⴷ ⵎⵉⵏ ⵜⵄⵏⵉⴷ, ⴰⴷ ⵜⵉⵔⵉⴷ ⴷⴳ ⵓⵎⵛⴰⵏ ⵉ ⵜⵜⵅⵙⴷ ⵛⴽⴽ ⵙ ⵉⵎⴰⵏⵜ 
ⵏⵏⵙ ⵏⵉⵖ ⵡⴰⵅⵅⴰ ⴳⴳⵉⵏ ⵅⴰⴽ ⴱⵙⵙⵉⴼ, ⵜⵇⴱⵍ ⵜ ⵙ ⵔⵅⴰⴹⴰⵕ ⵏⵏⴽ !...” ⴱⵏⴰⴷⵎ, ⵉⵣⵎⵎⵔ 
ⴰⴷ ⵜ ⵙⵙⵉⴳⵯⵊⵏ ⵔⴰ ⵣⴳ ⵓⵎⵛⴰⵏ ⵏⵏⵙ. ⵔⵃⴰⵚⵓⵕ ⴷ ⵏⵜⵜⴰ ⴰⴷ ⵉⵔⴰ ⵉⵃⴹⴰⵕ ⵙ ⵜⵉⴷⵜ, ⴰⴷ 
ⵉⵡⵛ ⵛⵛⴰⵏ ⵉ ⵢⵉⵅⴼ ⵏⵏⵙ. ⵉⵣⵎⵎⵔ ⴱⵏⴰⴷⵎ ⴰⴷ ⵖⴰⵔⵙ ⵉⵔⴰ ⵛⵛⴰⵏ ⴷⴳ ⵓⵎⵛⴰⵏ ⵏⵏⵙ ⵏⵉⵖ ⴷⴳ 
ⵓⵎⵛⴰⵏ ⵓⵔ ⵉⵔⴰ ⵏⵏⵙ. ⵏⵉⵖ ⴰⴷ ⵜ ⵙⵃⵇⴰⵔⵏ ⴷⵉ ⵓⵎⵛⴰⵏ ⵏⵏⵙ ⵏⵉⵖ ⴷⴳ ⵓⵎⵛⴰⵏ ⵓⵔ ⵉⵔⴰ ⵏⵏⵙ. ⵓⵛⴰ 
ⵜⵙⵇⴰⵔ ⵓⵛⴰ ⵉⵙⴱⴷⴷ ⵔⴰ ⴷ ⵏⵜⵜⴰ ⴰⵅⵎⵉ ⵏⵜⵜⴰⵜ ⵉⵔⴰ ⵜⵅⵎⵎⵉⵎ ⴰⴽⵉⴷⵙ ⵙ ⵡⴰⵡⴰⵍ ⵙ 
ⵊⵊⵀⴷ.«ⵛⴽⴽ, ⵙ ⵢⵉⵎⴰⵏⵜ ⵏⵏⴽ ⴰ ⵎⵡⴰ ⵜⵙⵙⵉⵡⵍⴷ ⴰⵢⵉ ⵅⴼ ⵡⵏⵏⵉ ⵉⵍⵓⵍⵏ ⴷⵉ ⵜⵓⵍⴷⵉⵜ, ⵓⵛⴰ 
ⵉⵔⴰ ⴷ ⴰⵎⵛⴰⵏ ⵏⵏⵙ ⴰⵎⵣⵡⴰⵔⵓ. ⵓⵛⴰ ⵛⴽⴽ, ⵅⵎⵎ ⵎⵛⵃⴰⵍ ⵏ ⵉⵎⵓⵛⴰⵏ ⴷ ⵉⴳⵎⵉⵔⵏ ⴷ ⵜⴽⴰⵕⴹⴰ 
ⵉ ⵅⴼ ⴷ ⵉⵄⴷⵓ. ⵙ ⵓⵢⴰ ⵏⵜⵜⴰ, ⴷ ⵡⵉⵏⵏⵉ ⵎⴰⵕⵕⴰ ⵉⵍⵓⵍⵏ ⴷⵉ ⵔⵅⵔⴰ ⴱⵍⴰ ⴰⵙⵙⴰⵖ ⵏⵏⵙⵏ, ⵏⵉⵖ 
ⴷⵉ ⵛⵉ ⵏ ⵟⵟⵓⵎⵓⴱⵉⵏ ⵏ ⵡⴰⵍⴰⵡⴰⵢ ⵉⵇⴹⵄⵏ ⴰⴳⵎⵉⵔ, ⵉⵅⵙⵙ ⵉⵜⵏ ⴰⴷ ⴳⴳⵏ ⴰⵙⵙⴰⵖ ⵏⵏⵙⵏ ⴷⵉ 
ⵜⵣⵎⵎⴰⵔⵜ ⵏⵏⵙ, ⵏⵉⵖ ⴷⵉ ⵜⴰⵎⵊⴰ ⵏⵏⵙⵏ, ⵏⵉⵖ ⴷⴳ ⵡⴰⵡⴰⵍ ⵏⵏⵙⵏ, ⵏⵉⵖ ⴷⴳ ⵢⵉⵍⵙ ⵏⵏⵙⵏ, ⵏⵉⵖ ⵔⴰ 
ⴷⵉ ⵉⵀⴰⵔⴽⵓⵙⵏ ⵏⵏⵙⵏ! ⵎⴰⵛⴰ ⵔⵃⴰⵚⵓⵕ ⴱⵏⴰⴷⵎ, ⵉⵅⵙⵙ ⴰⴷ ⵉⴳⴳ ⵛⵛⴰⵏ ⵉ ⵜⵓⴷⴰⵔⵜ ⵏⵏⵙ, 
ⵎⴰ ⵜⵔⵎⵙⴷ ⵏⵉⵖ?

ⵉⵜⵜⴰⵡⴹⴷ ⴷ ⵛⵉ ⵏ ⵢⵉⵙⵍⵉ ⵏ ⵉⵣⵍⴰⵏ ⴷ ⴰⴼⵕⴰⵏⵚⵉⵚ ⵙ ⵛⵡⴰⵢ ⵛⵡⴰⵢ. ⴰⵀ, .. ⴰⵕⴰⵃ 
ⴷ .. ⴰⵕⴰⵃ ⴷ, ⵏⵛⵛⵉⵏ ⵏⵓⴷⵙ ⵖⴰⵔ ⵔⵇⵀⵡⴰ ⵎⴰⵏⵉ ⵉⵜⵜⵖⵉⵎⴰ ⴳⵉⵢⵓⵎⵖ ⵍⴱⴷⴰ. ⴰⵕⴰⵃ ⴷ ⴰⴷ 
ⵜⵎⵙⴰⴳⴰⵔⴷ ⴰⴽⴷ ⵢⵉⵊⵊ ⵏⵏⴹⵏⵉ ⴷ ⵔⴱⴰⵕⵕⴰⵏⵉ, ⵜⵜⵅⵙⵙⴰ ⵜ. ⵡⴰⵅⵅⴰ ⵃⴰ ⵣⵉ ⵔⴰⴳⴳⵯⴰⵊ.. 
ⵉⵙⵙⵇⵙⴰ ⵜⵜ ⴰⴱⵓⵍⵓⵏⵉⵣ ⵓⵎⵉ ⵉⵜⵜⵡⴰⵔⴰ ⵜⵜ ⵜⵓⴷⴼ ⴷ, ⵉⴹⴼⴰⵕ ⵉⵜⵜ ⵉⴷ ⵎⵓⵃⵎⵎⴷ: ⵎⵉⵏ 

ⵉⵄⵏⴰ ⵡⴰⵏⵉⵜⵉⵏ? ⴷ ⵍⵎⴰⵍⴰⴽⴰⵜ ⵉⵏⵓ ⵉ ⵅⴰⴼⵉ ⵉⵃⵟⵟⴰⵏ, ⵉ ⵜⵏⵏⴰ ⴰⵙ ⵙ ⵜⴼⵕⴰⵏⵚⵉⵚⵜ ⴰⵍⴰⵎⵉ 
ⵜⵅⵎⵎⴰⵎ ⴷⴰⵢⵙ ⴱⵍⴰ ⵜⵓⵔⴷⴰ. ⵉⴱⴱⵉⵔⵀ ⵎⵓⵃⵎⵎⴷ ⵙ ⵡⴰⵡⴰⵍ ⵏⵏⵉ, ⴰⵎ ⵜⴰⵡⵉⵏⵙⵜ ⴰ ⵜⵊⵊⴰ 
ⵜ ⵉⴱⴱⵉⵔⵀ ⴰⵟⵟⴰⵚ ⵏ ⵓⵙⵙⴰⵏ, ⵡⴰⵅⵅⴰ ⴰⴷ ⵉⵔⴰ ⵎⵉⵏ ⵎⴰ. “ⴰⵀ, ⵍⵎⴰⴽⴰⵜ ⵉⵏⵓ ⵉ ⵅⴰⴼⵉ 
ⵉⵃⵟⵟⴰⵏ”. «Oh! Mon ange gardien!» ⵉ ⵜⵏⵏⴰ ⵜⵎⵉⵔⵉⴽⴰⵏⵜ ⵛⵡⴰⵢ ⵛⵡⴰⵢ, ⵙ ⵢⵉⵊⵊ 
ⵏ ⵢⵉⵙⵍⵉ ⵉⵙⵙⴰⴳⴳⵯⴰⴷ, ⵓⵔ ⴰⵙ ⵜⵄⵉⵡⴷ. ⵉⵇⵇⵉⵎ ⵎⵓⵃⵎⵎⴷ ⵉⵜⵜⵅⵎⵎⵉⵎ ⴰⵅⵎⵉ ⴷⴰⵢⵙ 
ⴰⵎⵏⵓⵙ ⵎⴰⵎⵎⵛ ⵉⴳⴳⴰ ⵡⵏⵏⵉ ⵙ ⵔⵇⴷ ⵏⵏⵉ ⵎⴰⵕⵕⴰ ⵏⵜⵜⴰ ⴷ ⴰⵖⴰⵊⴰⵔⵉ? ⴰⵎ ⵏⵜⵜⴰ ⵉⵎⵍⵉ ⴰⴷ 
ⵉⵔⴰ ⴷ ⵛⵉ ⵏ ⵔⵇⴰⵢⴷ ⵏ ⵜⵙⵔⴷⴰⵙⵜ ⵏ ⵢⵉⵎⵏⵖⴰⵏ ⵏⵉⵖ ⵉⵜⵜⵓⵔⴰⵔ ⵙ ⵢⵉⵣⵎ ⴷⴳ ⵓⵙⴰⵍⵓⵏ ⵏ 
‘ⵙⵉⵔⴽⵓ’ ⴷ ⵔⵅⴷⵎⵜ ⴰ ⵉ ⵜ ⵖⴰ ⵉⵡⴰⵔⵎⵏ. ⵎⴰⵛⴰ ⴰⵖⴰⵊⴰⵔⵉ ⵉⵔⴰ ⴷ ⴰⵣⴷⴰⴷ, ⵉⵣⵍⴰⵏ 
ⵏⵏⵙ ⵛⵛⵉⵏⵜ. ⵏⵉⵖ ⵎⴽⵓⵔ ⵡⴰⵙⵙ ⵜⴽⴽⵙⵏ ⵣⵣⴰⵢⵙ ⵛⵡⴰⵢⵜ ⵙ ⵓⵅⵎⵎⴻⵎ ⴷⵉ ⵜⵡⵏⴳⵉⵎⵉⵏ 
ⵉⴷ ⵉⵜⵜⵡⵟⵟⴰⵏ ⵅⴼ ⵓⵣⵍⵍⵉⴼ ⵏⵏⵙ. ⵉⵏⵏⴰ ⴰⵙ ⴳⵉⵢⵓⵎ ⵉ ⵊⵉⵔⵜⵔⵓⴷ ⵓⵎⵉ ⴷⴰⵙ ⴷ ⵜⵔⴰⵖⴰ 
ⵖⴰⵔ ⵓⵙⴰⵍⵓⵏ ⵏⵏⵙ ⵏ ⵓⵙⵉⴹⵢⴰⵚ ⴱⵍⵍⵉ ⴰⵎⴷⴷⵓⴽⵍ ⵏⵏⵙ ⴰⵎⵖⵔⴰⴱⵉ ⵉⵙⵙⴰⵡⴰⵍ ⴷⵔⵓⵙⵜ. 
ⵎⴰⵛⴰ ⵏⵜⵜⴰ ⵉⵙⵏⵉⵖⵙ ⵙ ⵓⵃⵔⴰⵛ ⵏⵏⵙ ⵏ ⵓⵖⴰⵊⴰⵔ, ⵡⴰⵅⵅⴰ ⵉⵜⵜⴹⵀⵕ ⴰⵎⵏⵏⵉ ⵏⵜⵜⴰ ⵉⵙⵏⵓⴼⴼⴰⵔ 
ⵣⵣⵄⴰⵎⵜ, ⴰⵎⵖⵔⴰⴱⵉ ⵏⵏⵉ ⵖⴰⵔⵙ ⵎⵉⵏ ⵖⴰ ⵢⵉⵏⵉ. “ⵖⴰⵔⴽ ⵔⵡⵇⵜ ⵃⵎⴰ ⴰⴷ ⴰⴽ ⵉⵔⵉⵇⵇ, 
ⵔⵃⴰⵚⵓⵕ ⵛⴽⴽ ⵜⵔⵉⵇⵇⴷ ⵣⵣⴰⵢⵙ. ⵉⵜⵜⵅⵙⵙⴰ ⵛⴽⴽ ⵣⵉ ⵔⴰⴳⴳⵯⴰⵊ, ⵉⵃⴼⴷ ⵛⵉ ⵏ ⵉⵣⵍⴰⵏ 
ⵏⵏⴽ”. ⵓⵛⴰ ⵉⵙⵙⵇⵙⴰ ⵜ ⴳⵉⵢⵓⵎ ⵎⵉⵏ ⴷ ⴰⴽ ⵉⵔⵉⵇⵇⵏ ⴷⵉ ⵉⵣⵍⴰⵏ ⵉⵏⵓ? ⵎⴰⵕⵕⴰ ⵎⵉⵏ ⴷ 
ⴰⴽ ⵖⵔⵉⵖ ⴰⵔ ⵔⵓⵅⴰ ⴷ ⵍⵎⵍⵉⵃ. ⵅⵙⵙⵖ “ⵉⵣⵍⴰⵏ ⴰⵍⵓ”1 ⴷ “ⴰⴷ ⵕⴰⵃⵖ ⴰⴷ ⵔⵣⵓⵖ ⵅⴼ 
ⵓⵇⴰⵟⴰⵚ”2 ⴷ ⵡⴰⵡⴰⵍ ⵏⵏⴽ ⵅⴼ ⵙⴰⵜ ⵏ ⵜⵉⵡⵡⵓⵔⴰ ⴷⵉ ⵡⴰⵔⵔⵉⵎⵜ! ⵓⵛⴰ ⵉⴹⵚⵚⴰ ⴰⴱⵓⵍⵓⵏⵉⵣ, 
ⵔⵓⵅⴰ ⵙⵙⵏⵖ ⵛⴽⴽ ⴰⵎ ⵏⵛⵛ! ⵓⵛⴰ ⵉⵅⵣⵔ ⴷⵉ ⵊⵉⵔⵜⵔⵓⴷ, ⵡⴰ, ⴷ ⵉⵊⵊ ⵏ ⵓⵅⴷⴰⵄ ⴰⵎ ⵏⵛⵛ ! 
ⵉⵜⵜⵡⴰⴹⵀⴰⵕ ⴰⴷ ⵜ ⵅⵙⵖ ...”

ⴷⴳ ⵓⴱⵔⵉⴷ ⵖⴰⵔ ⵜⴰⴷⴷⴰⵔⵜ. ⵉⴳⵎⴳⵎ... “ⵓⵔ ⴷⴰⵢⵉ ⵜⵏⵏⵉⴷ ⵡⴰⵍⵓ, ⵎⵉⵏ ⵜⵏⵏⵉⴷ? 
ⵎⴰⵕⵕⴰ ⵎⵉⵏ ⵏⵇⵇⵉⵎ ⵛⴽⴽ ⵜⵚⵇⴰⵔⴷ. ⵜⴳⴳⵉⴷ ⴰⵕⵕⴰⵢ ⵉ ⵓⵙⵖⴷⵉ ⵏⵏⴽ ⴰⵟⵟⴰⵚ”. ⵊⵉⵢⵓⵎ 
ⵉⵔⵉⵇⵇ ⵣⵣⴰⵢⵙ ⵙ ⵜⵉⴷⵜ, ⵎⴰⵏⴰⵡⵢⵏⵏⵉ ⵉⵔⴰ ⵉⴹⵀⵕ. “ⵙⵏⵉⵖⵙⵖ ⴰⵅⵎⵉ ⵉⵙⵙⵛⵜⴰ 
ⴰⵟⵟⴰⵚ ⵣⴳ ⵉⵖⵓⵢⵢⴰⵏ ⵏ ⵜⵙⴰⵔⵙⴰⵜⵉⵏ ⴷⵉ ⴱⴰⵔⵉⵣ!”. ⵜⵏⵏⴰ ⴰⵙ ⵊⵉⵔⵜⵔⵓⴷ ⴱⵍⵍⵉ ⵏⵜⵜⴰ ⴷ 
ⵉⵊⵊ ⵏ ⵓⵖⴰⵊⴰⵔ ⴷ ⴰⵎⵇⵇⴰⵔⴰⵏ, ⵉⵜⵜⵔⵉⵇⵇⴰ ⵣⵣⴰⵢⵙ ⵓⵙⵖⴷⵉ. ⵎⴰⵛⴰ ⵏⵜⵜⴰ ⵓⵔ ⵜ ⵢⵓⴼⵉ ⴷⵉ 
ⵜⵎⴷⵉⵏⵜ ⵓⵔⴰ ⴷⵉ ⴷⵉⵅⵔ ⵏⵏⵙ. “ⵓⵔ ⵅⴰⵎ ⵙⵏⵓⴼⴼⴰⵔⵖ ⵛⵉ, ⴰ ⵊⵉⵔⵜⵔⵓⴷ, ⵏⵜⵜⴰ, ⵉⵜⵜⴹⵀⵕ 
ⵙ ⵜⵉⴷⵜ ⴷ ⵔⴱⴰⵕⵕⴰⵏⵉ, ⵄⴷⵓⵏ ⵡⵓⵙⵙⴰⵏ ⴷⵉ ⵜⵓⴷⴰⵔⵜ ⵏⵏⵙ”. ⵎⴰⵎⵎⵛ ⵜⵙⵙⵏⴷ? ⴷ 
ⴰⵙⵃⵓⵙⵙⵉ ⵡⴰⵀⴰ! ⵎⴰⵛⴰ ⵉⴳⴳⴰ ⴰⵅⵎⵉ ⵏⵜⵜⴰ ⵉⵜⵜⵅⵙⵙ ⴰⵟⵟⴰⵚ, ⴰⵅⵎⵉ ⵉⵜⵜⵅⵙⵙ ⴷⵖⵢⴰ 

1	 Poèmes à Lou
2	 En allant chercher des obus

ⵙ ⵓⵎⴰⵕⵕⵉ. ⴱⵏⴰⴷⵎ ⴰⴷ ⵉⵜⵜⵉⵖⵉⵍ ⴰⵅⵎⵉ ⵏⵜⵜⴰ ⵉⵜⵜⴳⴳ ⵜⵉⵎⵅⵙⴰ ⵏⵏⵙ ⵙ ⵓⴱⴷⴷⵉ …! 
ⵍⵍⴰ ... ⵍⵍⴰ! ⵏⵜⵜⴰ, ⵉⴷⴷⴰⵔ ⵙ ⵉⵣⵍⴰⵏ ⵏⵏⵙ ⵣⴷⴰⵜ ⵎⴰ ⴰⴷ ⵜⵏⵏⴰ ⵢⵉ. ⵙ ⵓⵢⵏⵏⵉ ⵜⵜⴰⵔⵉⵖ ⵛⵉ 
ⵣⵉ ⵡⴰⵡⴰⵍⵏ ⵏⵏⵙ ⵏⵉⵜⵏⵉ ⵟⵟⴰⵡⵏ. ⴰⵎⵛ ⵜⵥⵕⵉⴷ. ⵉⵜⵜⴰⵔⵉ ⵉⵣⵍⴰⵏ ⵏⵜⵜⴰ ⵉⵜⵜⵉⵏⵉ ⵜⵏ! ⵖⴰⵔ 
ⵜⵡⵡⴰⵔⵜ ⵏ ⵜⴰⴷⴷⴰⵔⵜ, ⵜⵏⵏⴰ ⴰⵙ: “ⵓⵛⴰ ⴰⴷ ⵏⵎⵀⴰⵔⵔⵜ ⵅⴼ ⴰⴱⵓⵍⵓⵏⵉⵣ…”

ⴷⵉ ⵕⵎⵕⴰⵃ ⵏ ⵜⴰⴷⴷⴰⵔⵜ ⵜⵔⵇⴰ ⵜⵏ ⴷ ⴰⵍⵉⵙ: “ⵊⵉⵔⵜⵔⵓⴷ! ⴱⵉⴽⴰⵙⵓ ⵉⵥⵍⵉ ⴷ 
ⵜⵉⵍⵉⴼⵓⵏ ⵉⵏⵏⴰ ⴰⵎ ⵙⵎⵃ ⴰⵢⵉ ⵓⵔ ⴷ ⵜⵜⵉⵙⵉⵖ ⵛⵉ ⵖⴰⵔ ⵓⵙⴰⵍⵓⵏ ⵏⵏⵎ. ⵉⵏⵏⴰ ⵢⵉ ⵉⵜⵜⵎⵍⵍⵉⵖ 
ⴱⵍⵍⵉ ⵏⵜⵜⴰ ⵉⴳⴳⵯⴷ ⴰⴷ ⵉⵎⵓⵏ ⴰⴽⴷ ⵃⴷⴷ ⴷⴳ ⵡⵓⵙⵙⴰⵏ ⴰ. ⴱⵓⵃⵎⵕⵓⵏ ⵏ ⵓⵙⴱⴱⴰⵏⵢⵓ ⴷⴰⵢⵙ 
ⴱⵓⵃⵎⵕⵓⵏ ⵏⵏⴹⵏⵉ. ⵉⵜⵜⵎⵍⵍⵉⵖ ⴰⵎ ⵍⴱⴷⴰ. ⵎⴰⵛⴰ ⵉⵏⵏⴰ ⵎⴰⵎⵎⵛ ⵜⵅⵙⴷ ⵛⵎⵎ ⵉⵙⵙⵎⵙⴰⴳⴰⵔ 
ⴰⴽⴷ ⵢⵉⵊⵊ ⵉⵙⵙⵓⵏⵓⵖ ⴷ ⴰⵙⴱⴱⴰⵏⵢⵓ ⵜⵜⵔⴰⵖⴰⵏ ⴰⵙ, ⵙⴰⵍⴼⴰⴷⵓⵔ ⴷⴰⵍⵉ” ⵎⴰ ⵜⵙⵙⵏⴷ ⵜ 
ⵏⵉⵖ? ⵡⴰⵀ ⵙⵙⵏⵖ ⵜ! ⵏⵜⵜⴰ, ⴷ‘ⴰⵙⵓⵔⵢⴰⵍⵉ’. ⵎⴰⵛⴰ ⵏⵛⵛ ⵓⵔ ⵜⵅⵙⵙⵖ ⵛⵉ ⵉⵙⵓⵔⵢⴰⵍⵉⵢⵢⵏ. 
ⵡⴰⵅⵅⴰ ⴰⵎⵏⵏⵉ ⵏⵛⵛ ⵙⵙⵉⵣⵡⴰⵔⵖ ⵙⴱⴰⵏⵢⴰ. ⵄⴰⵢⵏ ⵡⴰⵏⵉⵜⵉⵏ ⵙⵙⵏⵖ ⵜ … ⵅⵡⴰⵏ ⵎⵉⵔⵓ. 
ⵜⵜⵡⴰⵏⵏⴰ ⵢⵉ ⵏⵜⵜⴰ ⴷ ⴰⵚⴱⵃⴰⵏ, ⵉⵜⵜⵙⴷⵃⴰ. ⵎⴰⵎⵎⵛ ⵎⴰ ⵉⴳⴳⴰ ⴰⴷ ⵔⴰⵖⵉⵖ ⵅⴼ ⴱⴰⴱⵍⵓ 
ⵜⵉⵡⵛⵛⴰ ⴷⴳ ⵜⵓⴼⵓⵜ. ⵓⵛⴰ ⵜⵅⵣⵔ ⴰⵍⵉⵙ ⵖⴰⵔ ⵎⵓⵃⵎⵎⴷ, ⵎⵡⴰ, ⵉⵔⴰⵖⴰ ⴷ ⵅⴰⴼⵉ 
ⴰⵎⴷⴷⵓⴽⵍ ⵉⵏⵓ ⴳⵓⵏⵣⴰⵍⵓ, ⵉⵙⵙⵉⵡⵍ ⴰⵢⵉ ⵅⴼ ⵜⵎⵙⵍⴰⵢⵉⵏ ⵏ ⵜⵙⵏⵖⴰⵍⵜ. ⵉⵏⵏⴰ ⵢⵉ: ⴰⴷ ⴰⴽ 
ⵉⵏⵉⵖ ⴱⵍⵍⵉ ⵉⵅⵡⵡⴰⵏⵏ ⵜⵕⴰⵊⴰⵏ ⵛⴽⴽ!(...) ⵡⴰⵀ ⴰ ⵊⵉⵔⵜⵉ1, ⵔⵓⵅⴰ ⴰⴷ ⴰⵎ ⵉⵏⵉⵖ, ⵉⵏⵏⴰ ⵢⵉ 
ⴱⵉⴽⴰⵙⵓ ⵓⵎⵉ ⴷⴰⵙ ⵙⵙⵉⵡⵍⵖ ⵅⴼ ⴽⵕⴰⴹ ⵏ ⵜⵔⵡⵉⵃⵉⵏ ⵉⴳⴳⴰ, ⴱⵍⵍⵉ ⵏⵉⵜⵏⵜⵉ ⴷ ⵎⴰⵕⵕⴰ 
ⵎⵉⵏ ⵖⴰⵔⵙ ⴷ ⴰⵄⴼⴼⴰⵏ ⵖⴰⵔ ⵊⵉⵔⵜⵔⵓⴷ. ⵓⵎⵉ ⴷⴰⵙ ⵏⵏⵉⵖ ⵎⴰⵢⵎⵎ, ⵉⵡⴰⵊⴱ ⴰⵢⵉ: “ⵎⵉⵏⵣⵉ 
ⵏⵜⵜⴰ ⵓⵔ ⵉⵙⵙⵉⵏ ⵛⵉ ⵎⴰⵎⵎⵛ ⴰⴷ ⵉⵙⵙⵓⵏⵖ!” ⵡⴰⵀ ⵢⴰ ⴰⴱⵓⵀⴰⵍⵉ, ⵡⴰⵀ ⴰ ⴷⴷⵔⵉⵡⵛ!

ⵍⴰⴱⴷⴷⴰ ⴰⴷ ⵉⵏⵉⵖ ⴱⵍⵍⵉ ⵜⴰⵎⴷⴷⵉⵜ ⴷⴳ ⵓⵅⴰⵎ ⵏ ⵣⵇⵇⴰ, ⵜⵜⵄⴷⴷⵓ ⵛⵡⴰⵢ ⵛⵡⴰⵢ. 
ⵉⵙⵙⵏ ⵎⵓⵃⵎⵎⴷ ⵎⴰⵏⴰⵡⵢⵏⵏⵉ ⴰⵟⵟⴰⵚ, ⵣⴷⴰⵜ ⵉⵎⴰ ⴰⴷ ⵢⴰⵍⵉ. ⵅⵎⵉ ⵉⵜⵜⵡⴰⵔⴰ ⵊⵉⵔⵜⵔⵓⴷ 
ⵜⵇⵇⵉⵎ ⵣⴷⴰⵜ ⵉ ⴰⵍⵉⵙ, ⵜⵙⵙⵉⵖ ⴰⵙ ⴰⴼⵓⵙ ⵏⵏⵙ ⵃⵎⴰ ⴰⴷ ⵜⵟⵟⴼ ⴷⴰⵢⵙ. ⵓⵛⴰ ⵜⵙⵙⵓⵎⵎⵓⵜ 
ⴰⵙ ⵉⴹⵓⴹⴰⵏ ⵏⵏⵙ.ⵜⵃⴰⴷⴰ ⴰⵙ ⴰⵢⵏⴰⵔ ⵏⵏⵙ. ⵓⵛⴰ ⵉⵜⵜⵎⴰⵏⴰⵢ ⴰⵔⵊⴰⴼ. “ⵓⵓⵓⵓⵓⵀ, ⵜⵓⴷⴰⵛⵜ 
ⵉⵏⵓ ⵜⴰⵎⵥⵥⵢⴰⵏⵜ!”. ⵓⵛⴰ ⵉⵜⵜⴱⴷⴷⴰ ⴰⴷ ⵉⵕⴰⵃ. ⴰⴷ ⵉⵎⴰⵔ ⵎⵓⵃⵎⵎⴷ ⵃⵎⴰ ⴰⴷ ⵉⵡⵡⴹ 
ⵣⴷⴰⵜ ⵉ ⵓⵖⵍⵍⴰⵢ ⵏ ⵜⴼⵓⴽⵜ. ⵉⴷⴷⵓ, ⵉⵙⵙⵓⵄⵍⴰ ⴰⴼⵓⵙ ⵏⵏⵙ ⵉ ⵓⵎⵏⴷⴰⵀ, ⵉⵏⵏⴰ ⴰⵙ ⵄⴰⴼⴰⴽ. 
ⵉⵙⵙⵎⵖⴰⵔ ⵔⵅⵣⵔⴰⵜ ⵏⵏⵙ ⵃⵎⴰ ⴰⴷ ⵉⵜⵜⵡⴰⵔⴰ ⵎⴰⵕⵕⴰ ⵔⵀⵉⵔⴰⵊ ⵏ ⵉⵖⴰⵊⴰⵔⵉⵢⵢⵏ 
ⵙⴰⴷⵓ ⵏ ⵜⵉⵟⵟⴰⵡⵉⵏ ⵏⵏⵙ. ⴰⴳⴳⵓ ⵏⵏⵉ ⵉⵜⵜⵇⵙⵙ ⴷⵉ ⵜⵉⵟⵟⴰⵡⵉⵏ. ⵜⵉⵃⵏⵊⵉⵔⵉⵏ ⵄⴰⵔⵔⴰⵏⵜ 
ⵅⴼ ⵉⴷⵎⴰⵔⵏ ⵏⵏⵙⵏⵜ, ⵉⵔⴳⴰⵣⵏ ⵊⵊⵉⵏ ⴰⵛⵡⵡⴰⴼ ⵏⵏⵙⵏ ⵉⵀⵡⴰ, ⵉⵙⵍⵉ ⵏ ⵉⴼⴹⵉⵚⵏ ⵏ ⵉⵎⵣⵉⵍⵏ. 
ⵜⵉⵥⵕⵉⴼⵉⵏ, ⵜⵉⵖⴰⴹⵜⵉⵏ, ⵉⵇⵣⵉⵏⵏ ⴷ ⵉⵢⴰⵣⵉⴹⵏ ⴷ ⵉⵔⴼⴰⵏ ⴷⵉⵏⵏⵉ ⵎⴰⵏⵉ ⵜⵏ ⵉⵊⵊⴰ. ⴷⵉⵏⵏⵉ 

1	 Gerty

ⵃⴷⴷ ⵓⵔ ⵢⴰⵔⵔⵉ ⵜⴰⵢⵏⵉⵜ ⵉ ⵓⵎⵛⴰⵏ ⵓⵔⴰ ⵉ ⵡⴰⴽⵓⴷ. ⵓⵔ ⵙⵙⵉⵏⵏ ⵎⴰ ⵜⵉⵡⵛⵛⴰ ⵓⵔ ⵜⵜⵖⵉⵎⴰⵏ 
ⵛⵉ ⴷⵉⵏⵏⵉ. ⴰⵅⵎⵉ ⴰⵇⵢⴰⵏ ⴰⵡⴰⵔⵏⵉ ⵜⵓⴷⴰⵔⵜ. ⵖⴼⵔⵏ ⵅⴼ ⴽⵓⵔⵛⵉ. ⵉⵏⵏⴰ ⴰⵙ ⴱⵉⵔⵏⴰⵔ: “ⵢⵉⵏⴰ 
ⴷ ⵉⵖⴰⵊⴰⵔⵉⵢⵢⵏ, ⵓⵔ ⴰⵙⵏ ⵜⴳⴳ ⵛⵉ ⵛⵛⴰⵏ ⴽⵜⴰ ⵣⵉ ⵎⵉⵏ ⵃⴷⴰⵊⵏ. ⵏⵉⵜⵏⵉ ⵓⵔ ⵜⵜⵅⵙⵙⴰⵏ ⵛⵉ 
ⵔⵃⵏⵓⵏⵉⵜ, ⵙ ⵓⵢⵏⵏⵉ ⵓⵔ ⵜⵏ ⵜⴻⵜⵜⵅⵙⴷ ⵛⵉ ⵙ ⵏⵏⵉⵢⵜ ⵏⵏⴽ, ⵎⵉⵏⵣⵉ ⵏⵉⵜⵏⵉ ⵓⵔ ⵍⵍⵉⵏ ⵛⵉ ⴰⵎ ⵛⴽⴽ 
ⴷ ⵏⵛⵛ. ⴰ ⵢⴰⵎⴷⴷⵓⴽⵍ ⵉⵏⵓ, ⵎⵡⴰ!...”.

“ⵎⴰⵛⴰ, ⵏⵉⵜⵏⵉ ⴷ ⵉⵡⴷⴰⵏ ⴰⵎ ⵏⵛⵛⵉⵏ!”. ⵓⵛⴰ ⵉⵙⵙⵔⵎⵙ ⵉⵜ ⴱⵉⵔⵏⴰⵔ ⴱⵍⵍⵉ 
ⵏⵉⵜⵏⵉ ⵎⵙⴱⴹⴰⵏ ⵅⴰⴼⵙⵏ, ⵏⵉⵜⵏⵉ ⵓⵔ ⵉⵙⵙⵉⵏⵏ ⵎⴰⵏⵉⵙ ⴷ ⵓⵙⵉⵏ. ⵎⴰⵛⴰ ⵎⵓⵃⵎⵎⴷ ⵉⵇⵇⵉⵎ 
ⵉⵜⵜⵡⴽⴽⴰⴷ ⴱⵍⵍⵉ ⵏⵉⵜⵏⵉ ⴷ ⵉⵡⴷⴰⵏ, ⵉⵅⵙⵙ ⴰⴷ ⵉⵅⵎⵎ ⴷⴰⵢⵙⵏ ⵎⴰⵎⵎⵛ ⵎⴰ ⵉⴳⴳⴰ, ⵓⵛⴰ 
ⵉⵅⵛⵛ ⴷ ⴳⵓⵏⵣⴰⵍⵓ, ⵉⵙⵙⵉⴷⴼ ⵉⵅⴼ ⵏⵏⵙ ⴷⴳ ⵡⴰⵡⴰⵍ ⵏⵉⵛⴰⵏ. “ⵄⴰⵡⴷ ⵉⵖⴰⵊⴰⵔⵉⵢⵢⵏ, ⵎⵡⴰ.. 
ⵎⴰⵛⴰ ⵏⵉⵜⵏⵉ ⵓⵔ ⵃⴷⵉⵊⵏ ⵛⵉ ⵎⴰⵏⴰⵢⴰ, ⵓⵔ ⵜⵜⵙⵙⵏⵏ ⵛⵉ ⵇⵇⴰⵄ!” ⵓⵛⴰ ⵢⵓⵙ ⴷ ⵎⵓⵍⴷⵓⴼⴰⵏ, 
ⴰⴽⵉⴷⵙ ⵙⵉⵏ ⵏ ⵉⵎⴷⴷⵓⴽⴰⵍ ⵏⵏⵉⴹⵏ, ⵉⵎⵎⵍ ⴰⵙ ⵜⵏ ⵉ ⵎⵓⵃⵎⵎⴷ. ⵡⴰ ⴷ ⵉⵎⵉⵍⵢⴰⵏ, ⵉⵙⵙⵏ 
ⵉ ⵎⴰⵕⵕⴰ ⵉⵎⵉⵙⵏ ⵏ ⵓⵚⵓⴹⵉ. ⵜⴰ, ⴷ ⵉⵍⵉⵏⴰ, ⵜⵙⵙⵏ ⵃⴰ ⴰⴷ ⵜⵃⴰⴷⴰ ⵉⵎⵉⵙⵏ ⵏ ⵜⵍⴰⵍⴰⵢⵜ. 
ⵎⵓⵍⴷⵉⴼⴰⵏ ⵉⴳⴳⴰ ⵉⵊⵊ ⵏ ⵓⴽⵔⴱⴰⵢ ⵏ ⵊⵊⵉⵏⵣ, ⵉⵜⵜⵖⵉⵍ ⴰⵢ, ⵍⴱⴷⴰ ⴷ ⵡⵏⵏⵉ ⵉⵜⵜⵕⴹ ⴷ 
ⵉⵊⵊ ⵏ ⵜⴷⴼⴼⴰⵙⵜ ⵜⴰⵣⴳⴳⵯⴰⵖⵜ ⴷⴰⵢⵙ ⵉⵎⴽⴽⵓⵣⵏ ⴷ ⵉⴱⴰⵔⴽⴰⵏⵏ. ⵉⵜⵜⴳⴳ ⵉⵛⵜ ⵏ ⴼⵉⵙⵜⴰ 
ⵏ ⵢⵉⵍⵎ ⴱⵍⴰ ⴰⵖⵔⴰⵡⵏ, ⵜⴰⴷⵎⵎⴰⵏⵜ ⴷⴰⵢⵙ ⵉⴼⵔⵇⵉⵄⵏ ⵏ ⵔⵢⵓⴷⵏⵜ, ⵅⴼ ⵓⵣⵍⵍⵉⴼ ⵏⵏⵙ ⵉⵊⵊ 
ⵏ ⵓⵛⴰⵛⵛⵉⵡ ⵏ ⵡⵉⵏⵏⵉ ⵢⴰⵔⵡⵙⵏ ⵉⴼⵓⵏⴰⵙⵏ. ⴰⵛⵡⵡⴰⴼ ⵏⵏⵙ ⵉⵀⴰⵡⴰ. “ⵜⴰ, ⴷ ⵜⴰⵔⴱⵉⵃⵜ ⵏⵏⵖ ⵏ 
ⵓⵣⴰⵡⴰⵏ. ⵎⵡⴰ! ⵎⴰⵕⵕⴰ ⴱⴰⵔⵉⵣ ⵜⵜⵙⵙⵏⵏ ⴰⵏⵖ». ⵓⵛⴰ ⵜⵏⵏⴰ ⴰⵙ ⴷ ⵜⴰⵃⵓⴷⵔⵉⵜ ⵏⵏⵉ ⵉⵛⵛⴰⵜⵏ 
ⴷⵉ ⵜⵎⵊⴰ, ⵜⴰⵔⵔⴰ ⵅⴼⵙ ⵙ ⵙⵙⵡⴰⴱ: “ⵜⵜⵓ ⵎⵉⵏ ⴷⴰⴽ ⵉⵏⵏⴰ ⴳⵓⵏⵣⴰⵍⵓ, ⵏⵛⵛⵉⵏ ⵏⵜⵖⵏⵏⴰⵊ 
ⵡⴰⵀⴰ! ⵎⴰⵏⴰⵃⵙⵏ ⵎⴰⵔⴰ ⵛⴽⴽ ⵜⵙⵍⵉⴷ ⴰⵏⵖ, ⵙ ⵓⵙⵢⴰⴼⴰ ⵏⵏⴽ. 

ⵏ ⵏⵏⴽ. ⴰⴽⴷ ⵜⵉⵣⵎⵎⴰⵔ ⵏⵏⴽ ⵃⵎⴰ ⴰⴷ ⴰⵏⵖ ⵜⵙⵍⵉⴷ ⵜⴰⵎⴷⴷⵉⵜ ⴰ ⵙ ⵢⵉⵅⴼ ⵏⵏⴽ, ⵓⵔ 
ⵙ ⵢⵏⵏⴹⵏⵉ. ⵔⴰ ⴷ ⵏⵛⵛⵉⵏ ⵏⵜⵖⵏⵏⴰⵊ ⵙ ⵎⵉⵏ ⵖⴰⵔⵏⵖ ⴷⴳ ⵓⵣⵍⵍⵉⴼ ⵏⵏⵖ!”. ⵏⴱⴷⴰ ⴷⴳ ⵓⵣⴰⵡⴰⵏ. 
ⵜⵇⵇⵉⵎ ⵉⵎⵉⵍⵢⴰⵏ. ⵜⴰⵔⵔⴰ ⵅⴼ ⵎⵉⵏ ⵜⵜⵏⵏⴰ ⵜⵎⴷⵓⴽⵍⵜ ⵏⵏⵙ. “… ⵏⵛⵛⵉⵏ ⵏⵜⵖⵏⵏⴰⵊ ⵙ ⵎⵉⵏ 
ⵖⵓⵔⵏⵖ ⴷⴳ ⵉⴷⴰⵎⵎⵏ ⵏⵏⵖ, ⵏⵙⵙⵓⴼⵓⵖ ⴷ ⴰⵣⴰⵡⴰⵏ ⵏⵏⵖ ⵣⴳ ⵉⴷⴰⵎⵎⵏ ⵏⵏⵖ!”.

ⵉⵡⵄⵔ ⴰⴷ ⵢⴰⵔⵔⴰ ⴰⵎⴰⵔⵉ ⵅⴼ ⵓⵣⴰⵡⴰⵏ ⵏⵉⵖ ⵅⴼ ⵓⵖⵏⵏⴰⵊ ⵉ ⵢⴰⵔⵡⵙⵏ ⴷⵉ ⵎⵉⵏ ⵉⵡⵄⵔ 
ⴰⴷ ⵏⴰⵔⵉ ⵅⴼ ⵎⵉⵏ ⵓⵔ ⵏⵣⵎⵎⵔ ⴰⴷ ⵏⵉⵏⵉ ⵜ, ⵓⵔⴰ ⴰⴷ ⵜⵏ ⵏⵄⴰⵡⴷ. ⵎⴰⵛⴰ ⵅⵎⵉ ⵜ ⵉⵜⵜⵙⵍⵍⴰ 
ⴱⵏⴰⴷⵎ, ⵉⵜⵜⴰⴷⴼ ⴷⴳ ⵉⵅⵙⴰⵏ ⵏⵏⵙ, ⵉⵜⵜⵎⴹⴰⵚ ⵉⵎⴰⵏ ⵏⵏⵙ. ⵓⵛⴰ ⵉⵜⵜⵎⵙⴰⵔ ⵎⵉⵏ ⵓⵔ ⴷ 
ⵉⵜⵜⴰⵙ ⴷ ⵖⴰⵔ ⵔⴱⴰⵕ.ⵜⴰⵔⵊⴰⵊⴰⵜ ⴷ ⵓⵛⵀⴰⵇ ⴷ ⵉⵖⵓⵢⵢⴰⵏ ⴷ ⵉⵎⵟⵟⴰⵡⵏ ⴷ ⵓⵅⴹⴰⴼ. 
ⴰⵢ, ⴰⵡⵟⵟⵓ ⵉ ⵉⴷⵍⵉⵙⵏ! ⴰⴽ ⵉⵏⵄⵍ ⵕⴱⴱⵉ ⴰⵡⵏⵏⵉ ⵉⵙⵏⵓⴼⴼⴰⵔⵏ ⵉⴷⵍⵉⵙⵏ ⴷⵉ ⵔⵎⵔⴰⴼⵄ, 
ⵓⵔ ⵜⵏ ⵉⵜⴳⴳ ⴷⴳ ⵓⵣⵍⵍⵉⴼ ⵏⵏⵙ. ⵅⵙⵖ ⴰⴷ ⵉⵏⵉⵖ ⴰⵕⴰⵃⵉⴷ ⴷⴰⵏⵉⵜⵉⵏ, ⵉⵏⵉ ⴰⵢⵉ ⵎⴰⵏⵉⵙ 

jirtrud

ⵜⵜⴰⵡⵡⵉⴷ ⵜⴼⵉⵖⴰⵔⵜ ⴰ ⵜⴰⵖⴰⵊⴰⵔⵉⵜ, ⵜⴰⵄⵡⴰⵜ ⴷ ⵜⵎⵉⵊⵊⴰ ⴰ? ( ⴷ ⵉⴷⴰⵎⵎⵏ ⵏⵏⵙ.. ⵉⵙⵍⵉ 
ⵏⵏⵙ ⵉⵜⵜⴼⴼⵖ ⴷ ⵅⴳ ⵉⴷⴰⵎⵎⵏ ⵏⵏⵙ!. ⴰⵢ! ⵡⴰⵀ ⴰ ⵜⵉⵎⵖⴰⵔⵉⵏ ! ⵛⵉ ⵣⵣⴰⵢⴽⵏ ⵙⵙⵓⴼⵓⵏⵜ ⵉⵜ 
ⵉⴷⴰⵎⵎⵏ ⵏⵏⵙⵏⵜ ⵣⵉ ⵙ ⵡⴰⴷⴷⴰⵢ ⵏⵏⵙⵏⵜ, ⵛⵉ ⵣⵣⴰⵢⵙⵏⵜ ⵙⵙⵓⴼⵓⵖⵏⵜ ⵉⴷⴰⵎⵎⵏ ⵏⵏⵙⵏⵜ ⵣⵉ 
ⵜⵎⵉⵊⵊⴰ ⵏⵏⵙⵏⵜ. ⴰⵍⵍⴰⵀ, ⴰⵍⵍⴰⵀ! ⵉⵔⴰ ⵜⴰⴱⵃⵉⵔⵜ ⵏ ⴱⵉⵔⵏⴰⵔ ⵉ ⵉⵔⵙⵇⵏ ⵖⴰⵔ ⵜⴰⴷⴷⴰⵔⵜ 
ⵏⵏⵙ, ⵜⵛⵛⵓⵔ ⵙ ⵉⵡⴷⴰⵏ, ⵉⵙⵍⵍⴰ ⵎⵓⵃⵎⵎⴷ ⵉ ⵡⴰⵡⴰⵍ ⵏ ⵢⵉⵊⵊ, ⵓⵔ ⵉⵔⵎⵉⵙ ⵎⵉⵏ ⵉⵏⵏⴰ. 
ⵉⵇⵇⵉⵎ ⴰⵙ ⴷⴳ ⵓⵎⵥⵥⵓⵖ ⵎⵉⵏ ⵉⵄⵏⴰ ⵢⵉⵏⴰ ⴰ ⴱⵉⵔⵏⴰⵔ? ⵓⵔ ⵙⵙⵏⵖ ⵎⴰ ⴷ ⴳⵓⵏⵣⴰⵍⵓ ⵏⵉⵖ ⴷ 
ⵃⴷⴷ ⵏⵏⵉⴹⵏ, ⵢⴰⵔⵔ ⴷ ⵅⴰⴼⵙ: “ⵓⵔ ⵏⵣⵎⵎⵔ ⴰⴷ ⵏⴽⴽⵙ ⵉ ⵉⵡⴷⴰⵏ ⵓⵔ ⵜⵖⵏⵏⵉⵊⵏ” ⵓⵔ ⵉⵇⵇⵉⵎ 
ⵉⵜⵜⴽⵜⵜⵓ ⵅⴼ ⵎⵉⵍⵎⵉ ⵉⵟⵟⵚ ⵓⵔⴰ ⵎⴰⵏⵉ ⵓⵔⴰ ⵎⴰⵎⵎⵉⵛ?

ⴰⵍⴰⵎⵉ ⴷ ⵜⵓⴼⴼⵓⵜ ⵢⵓⴼⴰ ⵉⵅⴼ ⵏⵏⵙ, ⵉⵙⵙⵓⵎⵎⵜ ⵉⵀⴰⵔⴽⵓⵙⵏ ⵏⵏⵙ, ⵖⴰⵔ ⵉⴹⴰⵕⵏ ⵏ 
ⵢⵉⵛⵜ ⵏ ⵜⵉⵔⴼⵜ ⵜⴰⵎⵥⵥⵢⴰⵏⵜ, ⵡⵉⵏⵏⵉ ⵏⵏⴹⵏⵉ ⵛⵉ ⵣⵣⴰⵢⵙⵏ ⵙⵙⵓⵎⵜⵏ ⵜⵙⵓⵎⵎⵜ, ⵡⵏⵏⵉⴹⵏ 
ⵉⵟⵟⵚ ⵅⴼ ⵜⵊⴰⵕⵕⴰⵜ ⵏⵉⵖ ⴷ ⴰⴽⴰⵟⵓⵏ ⵏⵉⵖ ⵎⴰⵎⵎⵛ ⵎⵎⴰ, ⵅⴼ ⵜⵊⴰⵜⵉⵔⵉⵏ ⴷ ⵜⵙⵙⵓⵜ 
ⵜⵛⴰⵔⵔⴳ: “ⵟⵟⵙⵖ ⵛⵉ ⵏ ⵢⵉⴹⵚ ⵉⵚⴱⵃ, ⴱⵍⴰ ⵉⵎⵅⵏⵜⵉⵙⵏ, ⵍⵍⵉⵖ ⵃⴷⴰⵊⵊⵉⵖ ⵜ ⵎⴰⵛⴰ 
ⵟⵟⵚⵖ ⴰⵎ ⵛⵉ ⵏ ⵓⵇⵣⵉⵏ ⵓⵔ ⵖⴰⵔⵙ ⴱⵓ ⵜⵡⴰⵛⵓⵏⵜ! “ⵄⴰⴼⴰⴽ ⴰ ⴱⵉⵔⵏⴰⵔ ⵅⴼ ⵓⵙⵏⵡⵊⵉ ⵢⴰ 
ⴰⵚⴱⵃⴰⵏ”. ⵓⵛⴰ ⵉⵏⵏⴰ ⴰⵙ ⴱⵉⵔⵏⴰⵔ: ⵏⵛⵛⵉⵏ, ⵜⵓⵖⴰ ⵜⴰⵡⴰⵛⵓⵏⵜ ⵏⵏⴽ ⴰⵖⴰⵊⴰⵔⵉ ⵉⴷⵡⵍⵏ ⵖⴰⵔ ⵏⵀⵔ 
ⵏⵏⵙ. ⵉⴹⵏⵏⴰⵟ ⵜⵖⵏⵊⵊⴷ ⵎⵍⵉⵃ, ⵎⴰⵏⵉ ⵜⵓⴼⵉⴷ ⵎⴰⵕⵕⴰ ⵉⵣⵍⴰⵏ ⵏⵏⵉ, ⴷ ⵔⵖⵏⵓⵊ ⵏⵏⵉ. ⵎⴰ ⵙ ⵜⵉⴷⵜ 
ⵜⵔⵉⵇⵇ ⵣⵣⴰⵢⴽ ⵉⵍⵉⵏⴰ? ⵔⴰ ⴷ ⵏⵜⵜⴰⵜ, ⵜⴹⵀⵕ ⵜⵔⵉⵇⵇ ⵣⵣⴰⵢⵙ...” ⵓⵛⴰ ⵢⴰⵔⵊⵊⵉⵊ 
ⵎⵓⵃⵎⵎⴷ, ⵙ ⵜⵉⴳⴳⵯⴷⵉ,  ⵍⵍⴰ ⴰ ⵢⴰⵎⴷⴷⵓⴽⵍ ⵉⵏⵓ! ⵉⵜⵜⵖⵉⵍ ⴰⵢⵉ ⵣⴰⵢⴷⵖ ⵛⵡⴰⵢⵜ ⴷⵉ 
ⵓⵙⴰⴹⵔⵏ ⵡⴰⵀⴰ. ⵛⴽⴽ, ⵜⵙⵙⵏⴷ ⴰⵢⵉ, ⵓⵔ ⵜⵜⵉⵔⴰⵔⵖ ⵛⵉ ⵙ ⵜⵎⵙⵍⴰⵢⵉⵏ ⴰ. ⵖⴰⵔⵉ ⵔⵀⵉⵎⵎⵜ 
ⵉⵏⵓ, ⵓⵔ ⵣⵎⵎⵔⵖ ⵛⵉ ⴰⴷ ⴳⴳⵖ ⴷⵉ ⵙⵓⵍⵍⴰⵜ ⵙⵉⵏ ⵏ ⵜⵎⵙⵍⴰⵢⵉⵏ ⵓⵔ ⵍⵍⵉⵏⵜ ⴰⵎ ⵡⴰⵢⴰⵡⵢⴰ!”. 
ⵓⵛⴰ ⵉⴳⵎⴳⵎ ⴱⵉⵔⵏⴰⵔ ⵏⵜⵜⴰ ⵉⵜⵜⵎⵚⴰⴼⴰⴹ ⴰⴽⵉⴷⵙ : “ⵉⵅⵙⵙ ⵛⴽⴽ ⴰⴷ ⵜⴱⴷⴷⵍⴷ ⵉⵅⴼ 
ⵏⵏⴽ ⵎⵉⵏⵣⵉ ⵓⵔ ⵜⴷⴷⴰⵔⴷ ⵛⵉ ⵉⵛⵜ ⵏ ⵜⵓⴷⴰⵔⵜ ⵏⵏⴹⵏⵉⵜ ⴰ ⵢⴰⵎⴷⴷⵓⴽⵍ ⵉⵏⵓ!”.

ⵜⴰⴷⴷⴰⵔⵜ ⵜⵛⵛⵓⵔ ⵙ ⵔⵀⵓⵔⴰⵏ, ⵙⵙⵓⵊⵓⴷⵏ ⵉ ⵓⵎⵏⵙⵉ ⵏ ⵓⵙⵉⴹⵢⴰⵚ. ⵢⵓⵙ ⴷ 
ⵓⵅⴷⴷⴰⵎ ⵏⵏⵉ ‘ⴰⴽⵎⴱⵓⴷⵉ’ ⴰⵎⴰⵢⵏⵓ. ⴰⵍⵉⵙ ⵟⵓⴽⵍⴰⵙ ⵜⵜⴱⴷⴷ ⵅⴰⴼⵙⵏ ⵖⴰⵔ ⵓⵣⵍⵍⵉⴼ, 
ⵜⵜⵏⵏⴰ ⴰⵙⵏ, ⵙ ⵡⴰⵡⴰⵍ ⵓⵔ ⵉⵔⴰ ⵏⵏⵙ, ⵜⵙⵙⴹⵀⴰⵕ ⴷⴰⵢⵙ ⵚⵡⴰⴱ ⴷ ⵓⵙⵉⵢⵢⵙ. ⴷⴰⵜ ⵉ 
ⵎⴰ ⴰⴷ ⵜⵡⵛ ⴰⵏⵖⵎⵉⵙ ⵉ ⵎⵓⵃⵎⵎⴷ, ⵜⴰⵃⵓⴷⵔⵉⵜ ⵜⴳⴳⴰ ⵉⵅⴼ ⵜⵕⴰⵊⴰ ⵜ ⵃⵎⴰ ⴰⴷ ⵉⵎⵓⵏ 
ⴰⴽⵉⴷⵙ ⵖⴰⵔ ⵓⵙⴼⵙⵔ ⵏ ⵎⴰⵙⵢⵓ ⴼⵓⵍⴰⵔ, ⵙⵏⵏⵉ ⵖⴰⵔ ⵜⵙⴷⵍⵉⵙⵜ ⵏ ⵙⵉⵍⴼⵢⴰ ⴱⵉⵜⵛ, 1 
ⵎⴰⵔⴰ ⵉⵇⵇⵉⵎ ⴰⵙⵏ ⵔⵡⵇⵜ. ⵓⵎⵉ ⵢⵓⴷⴼ ⵢⵓⴼⴰ ⵜⵜ ⵜⵇⵇⵉⵎ ⵙⴰⴷⵓ ⵙⵉⵏ ⵏ ⵜⵔⵡⵉⵃⵉⵏ ⵏⵏⵉ ⵏ 
ⴱⵉⴽⴰⵙⵓ ⵓⵢⵍⵏⵜ. ⵉⵛⵜ ⵏ ⵜⵃⴰⵔⵎⵓⵛⵜ ⵜⴰⵄⴰⵢⴰⵏⵜ ⵖⴰⵔⵙ ⵙⵓⵍⵍⵜ ⵏ ⵜⵏⵡⵡⴰⵛⵉⵏ  ⴷ ⵢⵉⵛⵜ ⵏ 
ⵜⵎⵖⴰⵔⵜ ⵜⵄⴰⵔⵔⴰ ⵜⴱⴷⴷ. ⵜⵙⵙⵉⵖ ⴰⵙ ⴷ ⴰⴼⵓⵙ ⵏⵜⵜⴰⵜ, ⵜⵔⵙⵇ ⴷⴳ ⵓⵙⴳⴳⵉⵡⵔ ⵏⵏⵉ, 

1	 Sylvia BEACH

جيرترود

ⵎⴰⵏⵉ ⵜⵓⵖⴰ ⵜⵇⵇⵉⵎ ⵜⵜⵏⵏⴰ. ⵓⵔ ⵜⵙⵍⵍⵎ ⵛⴰ ⵅⴰⴼⵙ ⵙ ⵓⵅⵏⴼⵓⴼ ⴰⵎⵏ ⵜⵏⵏⵓⵎ ⵜⵜⴳⴳ ⵍⴱⴷⴰ. 
ⵉⵅⵎⵎ ⴱⵍⵍⵉ ⵏⵜⵜⴰⵜ ⵜⵓⴼⴼⵓⴷ ⵡⴰⵙⵙ ⵏⵏⵉ ⵜⵃⴹⴰ ⵉⵅⴼ ⵏⵏⵙ ⵣⴳ ⵉⵙⴱⵓⵏⵢⵓ. ⵜⵇⵇⵏ ⵅⴼ ⵢⵉⵅⴼ 
ⵏⵏⵙ ⵃⵎⴰ ⵓⵔ ⵖⴰⵔⵙ ⵉⵜⵜⴷⴼ ⵓⵔⴰ ⴷ ⵢⵉⵊⵊ ⵏ ⵔⵅⵢⴰⵔ ⵏⵏⴹⵏⵉ. ⵓⵔ ⵜⴹⴼⵕ ⵛⵉ ⵎⵓⵃⵎⵎⴷ ⴷⵉ 
ⵜⵎⵅⵙⴰ ⵏⵏⵙ ⵏ ⵉⵖⴰⵊⴰⵔⵉⵢⵢⵏ, ⵓⵔⴰ ⵙ ⵉⵎⴷⴷⵓⴽⴰⵍ ⵏⵏⵙ ⵓⵎⵉ ⵜⵜⵉⵏⵉⵏ ⴰⵙ, ⴱⵍⵍⵉ ⵏⵉⵜⵏⵉ ⵓⴷⵙⵏ 
ⵖⴰⵔ ⵜⵎⵓⵙⵜ. ⵓⵔⴰ ⵙ ⵓⵣⴰⵡⴰⵏ ⵏⵏⵙⵏ ⵉⵙⵙⵜⵜⵓⵏ, ⵉⵜⵜⵡⴰⵔⴰ ⵜ ⵜⵀⵇⵇⴰ ⴷ ⴰⴽⴷ ⵍⵎⴰⵍⴰⴽⴰⵜ 
ⵣⴳ ⵓⵊⵏⵏⴰ ⵓⵔ ⵉⵔⴰ ⵣⴳ ⵉⵎⴰⵙⵏ ⵏⵏⵙⵏ ⵉⵜⵜⴼⴼⵖⵏ. “ⵎⵡⴰ, ⵄⴰⴼⴰⴽ. ⵃⴹⴰ ⵉⵅⴼ ⵏⵏⴽ ⴰⵟⵟⴰⵚ, 
ⵏⵉⵜⵏⵉ ⴷ ⵉⵄⴼⴼⵏ. ⴰⵣⴰⵡⴰⵏ ⵏⵏⵉ ⴰⵄⴼⴼⴰⵏ ⵉ ⵅⴼ ⵜⵙⵙⴰⵡⴰⵍⴷ, ⵓⵔ ⵜⵜⵙⴼⵔⵉⵃ ⵛⵉ ⴰⵎⵏ ⴷⴰⴽ 
ⵅⵙⵙⵖ ⵉ ⵛⴽⴽ”. ⵉⵔⴰ ⵜⵇⵙⵃ ⴷⴳ ⵡⴰⵡⴰⵍ ⵏⵏⵙ. ⵓⵛⴰ ⵜⴽⴽⵔ ⴰⴷ ⵜⴼⴼⵓⵖ ⵣⵉ ⵜⵡⵡⴰⵔⵜ, 
ⵉⴹⴼⵕ ⵉⵜⵜ ⵎⵓⵃⵎⵎⴷ. ⵉⵙⵢⴰⴼⴰ ⴰⵅⵎⵉ ⵉⵜⵜⵓⵔⵏⴰ ⴷⴳ ⵓⵎⵏⵖⵉ ⵏⵏⵙ ⴰⴽⴷ ⴰⵍⵉⵙ. ⵜⴰⵃⴰⵏⵓⵜ 
ⵏ ⵎⴰⵙⵢⵓ ⴼⵓⵍⴰⵔ ⵓⵎⴱⴰⵔⵡⴰⵣ1 ⴰⵇⴰ ⵜ ⴷⴳ ⵓⴱⵔⵉⴷ ⵏ ‘ⵍⴰⴼⵉⵜ’2, ⵉⵔⴰ ⴷ ⵉⵊⵊ ⵏ ⵍⵎⴰⵃⴰⵍ 
ⴷ ⴰⵎⵥⵥⵢⴰⵏ ⴷⴰⵜ ⵉⵎⴰ ⴰⴷ ⵉⵎⵖⴰⵔ ⴰⵎⵏ ⵉⴳⴳⴰ ⵔⵓⵅⴰ. ⵃⴰⵛⴰ ⴼⵓⵍⴰⵔ ⵙ ⵢⵉⵎⴰⵏⵜ ⵏⵏⵙ ⴷ 
ⵉⵊⵊ ⵏ ⵓⵙⴱⴱⴰⴱ ⴷ ⴰⵃⵔⴰⵢⵎⵉ, ⵉⵜⵜⴳⴳ ⵉⵅⴼ ⵏⵏⵙ ⴰⵅⵎⵉ ⵉⵟⵟⵚ ⵃⵎⴰ ⵡⴰⵔ ⵜⵎⵛⵟⵟⴰⵔⵏ 
ⴰⴽⵉⴷⵙ ⵡⵉⵏⵏⵉ ⵉⵙⵙⴰⵖⵏ. ⵎⵓⵃⵎⵎⴷ ⵉⵙⵙⵏ ⵉⵜ ⴰⵟⵟⴰⵚ ⵡⴰⵅⵅⴰ ⵄⵎⵎⵕⵚ ⵓⵔ ⵜ ⵉⵥⵕⵉ 
ⴷⴰⵜ. ⵉⵜⵜⵙⵍⵍⴰ ⵅⴰⴼⵙ ⴰⵟⵟⴰⵚ ⴷⵉ ⵜⴰⴷⴷⴰⵔⵜ, ⴷⴳ ⵓⵙⴰⵍⵓⵏ ⵏ ⵓⵙⵉⴹⵢⴰⵚ, ⴷⵉ ⵎⴰⵏⵉ 
ⵎⴰ. ⵉⵙⵙⵏ ⴱⵍⵍⵉ ⵏⵜⵜⴰ ⵉⵍⵓⵍ ⴷⵉ ⵜⴳⵣⵉⵔⵜ ⵏ ‘ⵍⴰⵔⵉⵏⵢⵓⵏ’. ⵢⵓⵙ ⴷ ⵣⵉⴽⴽ ⵖⴰⵔ ⴱⴰⵔⵉⵣ 
ⵃⵎⴰ ⴰⴷ ⵉⴽⵎⵎⵍ ⴰⵍⵎⵎⵓⴷ ⵏⵏⵙ ⴷⵉ ⵍⵃⵓⵇⵓⵇ ⵓⵛⴰ ⴷⵖⵢⴰ ⵉⵙⴱⴷⴷ ⵉⵜ, ⵉⴱⴷⴷⵍ ⴰⴱⵔⵉⴷ. 
ⵉⵙⵙⵏ ⵎⴰⵕⵕⴰ ⵜⵉⵣⵎⵎⴰⵔ ⵏⵏⵙ ⵉⵙⵙⴷⵀⵛⵏ ⴷ ⵎⴰⵕⵕⴰ ⵜⵉⵔⵡⵉⵃⵉⵏ ⵉⵣⵣⵏⵣ ⴷ ⵜⵏⵏⵉ ⵉⵙⵖⴰ 
ⵓⵛⴰ ⵉⵄⴰⵡⴷ ⴰⵙⵏⵜ ⴰⵣⵏⵓⵣⵉ. ⵉⵜⵜⴽⵜⵜⵓ ⵅⴼ ⵉⵙⵇⵍⵉⵎⵏ ⵏⵏⵙⵏⵜ ⴷ ⵔⵉⵔⵉⵡⵜ ⵏⵏⵙⵏⵜ ⴷ ⵜⵣⵍⵖⴰ 
ⵏⵏⵙⵏⵜ ⵔⴰ ⴷ ⵜⵛⴰⵔⵉⴷⵉⵏ ⵏⵏⵙⵏⵜ ⴷ ⵉⴽⵯⵍⴰⵏ ⵏⵏⵙⵏⵜ ⴷ ⵜⵉⵍⵉ ⵏⵏⵙⵏⵜ ⴷ ⵜⴼⴰⵡⵜ ⴷⴰⵢⵙ ⵉⵛⵛⴰⵜⵏ. 
ⴼⵓⵍⴰⵔ ⵔⵓⵅⴰ ⵉⵔⴰ ⵅⴷⴰⵜ ⵉ ⵜⵉⵟⵟⴰⵡⵉⵏ ⵏⵏⵙ.ⵙ ⵓⵣⵍⵍⵉⴼ ⵏⵏⵙ ⴰⵇⵛⵛⴰⵕ, ⵜⵉⵟⵟⴰⵡⵉⵏ ⵏⵏⵙ 
ⵉⵜⵜⵡⵉⴳⴳⵉⴹⵏ ⴷ ⵜⵄⵛⵎⵉⵔⵜ ⵏⵏⵙ ⵜⴰⵎⵥⵥⵢⴰⵏⵜ, ⵜⴰⵅⴷⴷⴰⵄⵜ, ⵜⴷⵍⴰ ⴰⵖⵙⵎⵉⵔ ⵏⵏⵙ.  “ⴷ 
ⵡⴰ ⴷ ⵛⵉⵟⴰⵏ ⵏⵏⵉⴹⵏ, ⵍⴰⴱⴷⴷⴰ ⴰⴽⵉⴷⵙ ⵜⵎⵙⴰⴳⵔⴷ ⴷⵉ ⴱⴰⵔⵉⵣ ⴰ ⵎⵡⴰ! ⵅⴰⵎⵎ, ⵉⵊⵊ ⵏ 
ⵎⵏⴰⴷⵎ ⴰⵎ ⵡⴰ ⵉⵣⵎⵎⵔ ⴰⴷ ⵉⵙⵎⵔ ⴷⴳ ⵢⵉⵊⵊ ⵏ ⵓⵙⴳⴳⵯⴰⵙ: ⵖⵓⵖⴰⵏ ⴷ ⴼⴰⵏ ⵖⵓⵖ ⴷ ⵙⵉⵙⴰⵏ. 
ⴰⵎⵣⵡⴰⵔⵓ ⴷⵉ ⵎⴰⵕⵚ, ⵡⵉⵙ ⵙⵉⵏ ⴷⵉ ⵎⴰⵢ, ⵡⵉⵙ ⴽⵕⴰⴹ, ⵎⴰⵔⴰ ⵓⵔ ⵜⵜⵓⵖ ⵛⵉ, ⴷⵉ 
ⵏⵓⵡⴰⵏⴱⵉⵔ. ⵓⵛⴰ ⵉⵙⵙⴰⵖ ⵢⵏⵏⵉ ⵏ ⵓⵙⴰⴳⴳⵯⴰⵙ ⵙ ⴷⴼⴼⵉⵔ ⵏⵏⵙ, ‘ⵜⴰⵙⵖⴰⵔⵜ ⵏ ⴷⵉⵡⴰⵏ’ ⴰⵔ 
“ⵜⵉⵛⵜⵉ ⵏ ⵏⵛⵛⴰⴱ”3 ⴳⴳⵉⵏ ⴰⵙⴼⵙⵔ ⵏⴰⴱⵉⵢⵢⵉⵏ4, ⵉⴳⴳⴰ ⴱⵉⴽⴰⵙⵓ ⵡⵏⵏⵉ ⵏⵏⵙ ⴷⵉ ⴱⴰⵔⵉⵣ 
ⵜⵡⴰⵔⴰⵜ ⵜⴰⵎⵣⵡⴰⵔⵓⵜ. ⵉⵙⵖⴰ ⵎⵉⵏ ⵉⴳⴳⴰ ⵖⵓⵖⴰⵏ ⵉⵡⴹⴹⴰⵕⵏ ⴷⵉ ‘ⵜⴰⵢⵀⵉⵜⵉ’!”.

1	 Ambroise VOLLARD
2	 Rue Laffit
3	 Coup de dès
4	 Les nabis

jirtrud

ⴼⵓⵍⴰⵔ ⵙ ⵜⵉⴷⵜ, ⵉⴳⴳⴰ ⴰⵎ ⵛⵉ ⵏ ⵓⵎⵏⵄⵓⵍ, ⵢⴰⵟⵟⴰ ⵅ ⵡⴰⵏⴹⴰⵡ ⵏ ⵉⵎⵉⵔⵉⴽⴰⵏⵢⵢⵏ, 
ⵉⵜⵜⴼⵍⵍⴰ ⵙ ⵔⵅⴰⴹⴰⵕ. ⵏⵉⵖ ⵉⵜⵜⴳⴳ ⴰⵎ ⵛⵉ ⵏ ⵓⵙⴱⴱⴰⴱ ⵉⵙⵙⵏ. ⵡⴰⵅⵅⴰ ⴰⵎⵏⵏⵉ, ⵏⵜⵜⴰ 
ⵉⵜⵜⴳⴳ ⴰⴽⵉⴷⵉ ⵛⵉ ⵏ ⵓⵎⴰⵢⵏⵓⵏ ⵉⵜⵜⵉⵖⵉⵍ ⴷ ⵜⵉⵖⵉⵙⵜ, ⵓⵔⴰ ⴰⵎⵏⵏⵉ ⵉ ⵉⵔⴰ ⵏⵜⵜⴰⵜ, ⵜⵓⵄⴰⵔ 
ⴰⴽⵉⴷⵙ. ⵉⵔⵎⵙ ⵎⵓⵃⵎⵎⴷ ⴰⴷ ⵉⵙⴱⴷⴷ: ⵊⵉⵔⵜⵔⵓⴷ! ⵎⴰⵛⴰ ⴼⵓⵍⴰⵔ ⵉⵙⵙⴱⵔⴰⴷ ⵙ 
ⵉⴼⴰⵙⵙⵏ ⵏⵏⵙ: «ⵓⵔ ⵜⵜⵅⵢⵢⵉⵇ ⵛⵉ ⴰ ⵙⵉⴷⵉ. ⵏⵛⵛ ⵙⵙⵏⵖ ⵜⵜ ⴰⵟⵟⴰⵚ, ⵙⵙⵏⵖ ⵎⴰⵎⵎⵛ 
ⴰⴷ ⴳⴳⵖ ⴰⴽⴷ ⵉⵎⵉⵔⵉⴽⴰⵏⵢⵢⵏ...ⴷ ⵜⵎⵉⵔⵉⴽⴰⵏⵉⵢⵢⵉⵏ!. ⴰⵅⵎⵉ ⴰⵡⴰⵍ ⵏⵏⵙ ⵓⵔ ⵉⵜⵜⴰⵡⴹ 
ⵖⴰⵔ ⵉⵎⵣⵓⵖⵏ ⵏ ⵊⵉⵔⵜⵔⵓⴷ. ⵏⵜⵜⴰⵜ, ⵜⵓⵖⴰ ⵜⴷⵖⵔ ⵜⵉⵔⵡⵉⵃⵉⵏ ⵏⵏⵉ ⵉ ⵜⵜⵅⵙⵙⴰ, ⵜⵜⴳⴳ 
ⵜⴰⵎⴰⵏ ⵉ ⵜⵅⵙ “... ⵔⴰ ⴷ ⵜⵏⵄⴰⵛⵉⵏ ⵓⵔ ⵍⵍⴰ ⵔⵓⵅⴰ ⴰ ⵢⵓⵛⵛⵏ!” ⵉ ⴷⴰⵙ ⵜⵏⵏⴰ ⵙ ⵓⵡⴽⴽⴷ 
ⵏⵜⵜⴰⵜ, ⵜⵙⵙⵎⴰⵍ ⵙ ⵉⵎⵍⵍⵏ ⵖⴰⵔ ⵓⵅⵏⴼⵓⴼ ⵏⵏⵙ. ⵉⵔⴰ ⵉⵖⵎⵎⵣ ⵉ ⵎⵓⵃⵎⵎⴷ ⵙ ⴷⴼⴼⵉⵔ ⵏ 
ⵏⵡⴰⴹⵕ ⵏⵏⵙ. ⵏⵜⵜⴰⵜ, ⵜⵙⵙⴰⵡⴰⵍⴷ ⵖⴰⵔⵙ «ⵜⵙⵍⵍⴰ, ⵏⵛⵛ ⴰ ⴷⴰⴽ ⵡⵛⵖ ⵜⴰⵔⵡⵉⵃⵜ ⵏ ⴱⵓⵏⴰⵔ1 

(ⵍⵇⴰⵢⵍⵓⵍⴰ) ⵓⵛⴰ ⵉⵙⵉ ⴷⴳ ⵓⵎⵛⴰⵏ ⵏⵏⵙ ⵜⴰⵔⵡⵉⵃⵜ ⴰ ⵏⵉⵖ ⵜⵉⵏ ⵏ ⵔⵓⵏⵡⴰⵔⵃⴰⵛⴰ ⵜⴰⵏⵉⵜⵉⵏ ⵏ 
ⵖⵓⵖⴰⵏ (ⴽⵕⴰⴹ ⵏ ⵜⵎⵖⴰⵔⵉⵏ ⵡⴹⴹⴰⵕⵏⵜ

ⴰⵡⴰⵔⵏⵉ ⵔⵃⵉⴹ ⴰⵡⵔⴰⵖ ⴰⴷ ⵜⵜ ⵉⵙⵉⵖ ⴰⴽⵉⴷⵉ. ⵔⴰ ⴷ ⵜⵉⵏⵡⴰⵛⵉⵏ ⵏ ⵡⵏⵏⵉ ⵉⵄⴱⴷⵏ 
ⵜⴼⵓⴽⵜ ⵅⴼ ⴰⵜⵜⴰⴽ) ⵏ ⵖⵓⵖⴰⵏ ⵔⴰ ⴷ ⵜⴰ. ⴰⴷ ⵉⴹⵀⵕ ⴰⵙⴰⵍⵓⵏ ⵏ ⵓⵙⵉⴹⵢⴰⵚ ⴷ ⵢⵓⵙⵉⵏ ⵙ 
ⵓⵏⴰⵥⵓⵕ ⴰ ⵉⵡⴹⴹⴰⵕⵏ ⴷⵉ ⵜⴱⵃⵉⵔⵜ. ⵓⵀ, ⵔⴰ ⴷ ⵡⴰ ⵏ ⵜⵓⵍⵓⵣ ⵍⵓⵜⵔⵉⴽ ⴷⵉ ⵔⵇⵀⵡⴰ... 
ⴰⴷ ⵜ ⵉⵙⵉⵖ ⵔⵓⵅⴰ, ⴰⴷ ⵅⵎⵎⴰⵎ ⵎⴰⵎⵏⴽ ⵜⵅⵙⵙⴷ. ⵎⴰⵛⴰ ⵙⵍⵍⴰ ⵖⴰⵔⵉ, ⴷ ⵏⵛⵛ ⵉ ⵖⴰ 
ⵉⵙⵙⵏⵜⵏ ⵜⵡⴰⵔⴰⵜ ⴰ, ⵛⴽⴽ ⵉⵏⵉ ⵎⵉⵏ ⵜⵅⵙⵙⴷ ⵜ!. ⵓⴳⵓⵔⵏ ⵖⴰⵔ ⵜⴰⴷⴷⴰⵔⵜ ⵏⵉⵛⴰⵏ, ⵓⵔ ⵄⴷⵓⵏ 
ⵛⵉ ⵅⴼ ⵜⵙⴷⵍⵉⵙⵜ ⵏ ⵙⵉⵍⴼⵢⴰ. ⴷ ⴰⵎⴰⵔⵔⵜ ⵎⴰⵔⴰ ⵙⴱⴷⴷⵏ ⵜⵓⵎⵓⴱⵉⵏ ⵙ ⵎⵉⵏ ⴷⴰⵢⵉⵙ 
ⵏ ⵜⵔⵡⵉⵃⵉⵏ. ⵜⵏⵏⴰ ⴰⵙ ⵊⵉⵔⵜⵔⵓⴷ, ⵏⵜⵜⴰⵜ ⵜⵅⵣⵣⵔ ⵖⴰⵔ ⵓⵙⴳⴳⵉⵡⵔ ⵏ ⴷⴼⴼⵉⵔ, ⵎⴰⵏⵉ 
ⵎⵔⵓⵙⵏⵜ ⵜⵉⵔⵡⵉⵃⵉⵏ. ⵏⵜⵜⴰ ⵉ ⵜⵓⵖⴰ ⵉⵏⴷⴷⵀ, “ⵎⴰⵔⴰ ⵏⵙⴱⴷⴷ ⵉⵛⵜ ⵏ ⵜⵙⴷⵉⴷⵜ ⵃⵎⴰ ⴰⴷ 
ⵏⴰⴷⴼ ⵖⴰⵔ ⵜⵙⴷⵍⵉⵙⵜ, ⴰⴷ ⵏⴰⴼ ⵜⵉⵔⵡⵉⵃⵉⵏ ⴰ ⵓⴽⴰⵔⵏ ⵜⵏⵜ ⵉⵎⴽⴽⴰⵔⵏ ⵏ ⵉⵖⴰⵊⴰⵔⵉⵢⵢⵏ. ⵓⵔ 
ⵉⵙⵙⵏⵏ, ⵎⴰⵔⴰ ⵓⴼⴰⵏ ⵜⵏⵜ ⵍⴱⵓⵍⵉⵙ ⴷⵉ ⵜⵄⵛⵓⵛⵜ ⵏ ⵜⵎⴷⴷⵓⴽⵜ ⵏⵏⴽ, ⵜⴰⵖⴰⵊⴰⵔⵉⵜ! ⵎⴰⵎⵎⵛ 
ⴷⴰⵢⵉ ⵜⵏⵏⵉⴷ ⴰⵙⵙⴰⵖ ⵏⵏⵙ?” ⵓⵛⴰ ⵉⵇⵇⵉⵎ ⵉⵙⵇⴰⵔ ⵛⵡⴰⵢ ⵉⵙⵏⵓⴼⴼⵔ ⴰⵅⵢⵢⵇ ⵏⵏⵙ.«ⵉⵍⵉⵏⴰ, 
ⵉⵍⵉⵏⴰ, ⵏⵏⵉⵖ ⴰⴽ ⵛⵉ ⵏ ⵜⵎⴰⵙⵍⴰⵢⵜ ⵏⵏⵉⵖ ⴰⵎ ⵜⵜ!». ⵉⵅⵙⵙ ⵉⵜ ⴰⴷ ⵉⵙⴱⴰⵔ, ⵎⵉⵏⵣⵉ ⵉⵙⵙⴷⵃⴰ 
ⵓⵎⵉ ⵏⵜⵜⴰ, ⵉⵎⴷⴷⵓⴽⴰⵍ ⴰⴽⴷ ⵉⵛⵜ ⵏ ⵜⵎⴷⵢⴰⵙⵜ’!. ⴷⴳ ⵓⴱⵔⵉⴷ, ⵉⵇⵇⵉⵎ ⵉⵜⵜⵅⵎⵎⵉⵎ 
ⵎⴰ ⵉⵄⴰⵡⴷ ⴰⵙ ⵛⵉ ⵏ ⵜⵎⵙⵍⴰⵢⵜ ⵅⴼ ⵉⵍⵉⵏⴰ ⴷ ⴰⵣⴰⵡⴰⵏ ⴰⵍⴰⵎⵉ ⴷⴰⵢⵙ ⴷ ⵉⵙⵏⴽⴽⵔ ⵎⴰⵕⵕⴰ 
ⵜⵉⵙⵎⵉⵏ ⴰ? ⵄⴰⵡⴷ ⵉⵅⵎⵎ ⴷⵉ ⵖⵓⵏⵣⴰⵍⵓ « ⵎⴰ ⵉⵏⵏⴰ ⵛⵉ ⵉ ⴰⵍⵉⵙ ⵅⴰⴼⵉ..., ⵣⵄⵎⴰ ⵅⴰⴼⵉ 
ⵓⵎⵉ ⵖⴰⴱⵖ, ⵉⴹⵏⵏⴰⵟ ⵓⵎⵉ ⵇⵙⵙⴰⵔⵖ ⵖⴰⵔ ⵜⵎⴷⴷⵉⵜ? ⵍⵍⴰ ⵜⴰ ⵓⵔ ⵜⵍⵍⵉ ⵛⴰ ⵜⴰⵏⵎⵢⵉⵔⵜ 
ⵏⵏⵙ. ⵎⵉⵏ ⴰⴷ ⵜⵉⵔⴰⵔ ⵜⵃⵓⴷⵔⵉⵜ ⴰⴽⵉⴷⵉ?». ⵉⵜⵡⴰⵔⴰ ⵊⴰⵔ ⵏⵜⵜⴰⵜ ⴷ ⵉⵅⴼ ⵏⵏⵙ, ⵎⵉⵍⵎⵉ 
ⵎⵎⴰ ⵉⵙⵙⵓⵊⴷ ⵉⵅⴼ ⵏⵏⵙ ⵉ ⵊⵉⵔⵜⵔⵓⴷ, ⵏⵜⵜⴰⵜ, ⵜⵔⵇⴰⴼ ⴰⵙ ⵛⵉ ⴷⵉ ⵔⵅⴰⴹⴰⵕ ⵏⵏⵙ, ⵓⵛⴰ 

1	 Bonnard

جيرترود

ⵉⵜⵜⵟⴼ ⵉⵜⵜ ⵓⵅⵢⵢⵇ ⵏⵏⵉ ⵉ ⵓⵔ ⵉⵣⵎⵎⵔ ⴱⵏⴰⴷⵎ ⴰⴷ ⵜ ⵉⵙⴳⴳⵯⴰⵊ. ⵜⵏⵏⴰ ⴰⵙ ⵍⵉⵙⵉⵢⴰⵏ 
ⴱⵍⵍⵉ ⵓⵍⴳⴰ ⵎⴰⴷⴰⵎ ⴱⵉⴽⴰⵙⵓ ⵜⵣⵍⵉ ⴷ ⵜⵉⵍⵉⴼⵓⵏ. ⵔⴰ ⴷ ⵏⵜⵜⴰⵜ, ⵜⵏⵏⴰ ⴰⵎ ⵙⵎⵃⴰ ⵢⵉ ⵓⵔ 
ⵜⵣⵎⵎⵔ ⴰⴷ ⵜⵃⴹⴰⵔ ⵉ ⵓⵙⴰⵍⵓⵏ ⵏ ⵓⵙⵉⴹⵢⴰⵚ ⵉ ⴷ ⵢⵓⵙⵉⵏ. «ⵜⵏⵏⴰ ⴰⵎ ⴰ ⵔⴰⵍⵍⴰ ⵊⵉⵔⵜⵔⵓⴷ 
ⴱⵍⵍⵉ ⵎⵙⵢⵓ ⴰⴱⵓⵍⵓⵏⵉⵣ ⵢⵓⴷⴼ ⴰⵎⵙⴳⵏⴼⵓ ⵙ ⵓⵎⴰⵕⵕⵉ, ⵉⵜⵜⴹⵀⵕ ⴰⵅⵎⵉ ⵉⵀⵔⵛ ⵙ 
ⴱⵓⵃⵎⵔⵓⵏ ⴰⵙⴱⴱⴰⵏⵢⵓ, ⵉⴷⴷⴰⴷ ⵏⵏⵙ ⴷ ⴰⵄⴼⴼⴰⵏ ⴰⵟⵟⴰⵚ». ⵜⵜⵙⵙⴰⵡⴰⵍ ⵜⴰⵅⴷⴷⴰⵎⵜ ⵏⵏⵉ 
ⵏⵜⵜⴰⵜ, ⵜⵇⵇⵉⵙ ⴰⴽⵛⵛⵓⴹ ⵏ ⵟⵟⴰⴱⵍⴰ ⵓⵛⴰ ⵜⵜⵙⵖⵓⵢ ⵜⴰⵃⵓⴷⵔⵉⵜ ⵙ ⵓⵏⵖⵎⵉⵙ ⵏⵏⵉ. “ⵎⴰⵏⵉ 
ⵜⵓⴼⴰ ⴱⵓⵃⴰⵎⵔⵓⵏ ⴰ ⵎⴰⵎⵎⵛ ⵓⵔ ⵉⵃⴹⵉ ⵛⵉ ⵉⵅⴼ ⵏⵏⵙ ⵣⵣⴰⵢⵙ, ⵏⵜⵜⴰ, ⴷ ⴰⵄⵙⴽⵔⵉ ⵉⵙⵙⵏ 
ⵎⵉⵏ ⵄⵏⴰⵏⵜ ⵜⵉⵙⴳⵏⴰⴼ, ⵡⴰⵀ ⴰ ⵙⵉⴷⵉ ⵕⴱⴱⵉ ! ⵏⵜⵜⵕⴰⵊⴰ ⵜ ⵖⴰⵔ ⵓⵙⴰⵍⵓⵏ ⵏ ⵓⵙⵉⴹⵢⴰⵚ!”

ⵜⵅⵙⵙ ⴰⴷ ⴰⵙ ⵜⴼⵔⵔⵣ ⴰⵍⵉⵙ ⵎⵉⵏ ⴰⵙ ⵉⵜⵄⵏⴰ ⴳⵉⵢⵓⵎ ⵉ ⵊⵉⵔⵜⵔⵓⴷ. ⵉⵇⵇⵉⵎ 
ⵎⵓⵃⵎⵎⴷ ⵉⵜⵜⵙⵍⵍⴰ ⴰⵙ ⴰⵟⵟⴰⵚ ⵓⵎⵉ ⵜⵓⴷⴼ ⵜⴰⵃⵓⴷⵔⵉⵜ ⴰ ⵅⴰⴼⵙ ⵜⴱⴷⴷⵍ ⴰⵕⵕⵓⴹ ⵏⵏⵙ. 
“ⵏⵛⵛ ⵓⵔ ⵜⵜⵅⵎⵎⵉⵎⵖ ⵇⵇⴰⵄ ⴱⵍⵍⵉ ⵢⵓⴹⵏ”. ⵎⴰⵛⴰ ⵏⵜⵜⴰ, ⵉⵀⵎⵕ ⴰⵟⵟⴰⵚ ⵉⵅⴼ ⵏⵏⵙ, ⴷⵖⵢⴰ 
ⵉⵜⵜⴰⴹⵏ, ⵎⵉⵍⵎⵉ ⵎⵎⴰ ⴷ ⵎⴰⵏⵉ ⵎⴰ. ⵡⴰⵅⵅⴰ ⵎⴰⵔⴰ ⵓⵔ ⵉⵔⵉ ⵛⵉ ⴱⵓⵃⵎⵔⵓⵏⴰ ⴰⵙⴱⴱⴰⵏⵢⵓ, 
ⴰⴷ ⵉⵔⴰ ⵖⴰ ⵉ ⵏⵜⵜⴰ, ⵡⴰⵀⴰ! ⵃⵎⴰ ⴰⵣⵣⴰⵢⵙ ⵢⴰⴹⵏ. ⵎⵛⵃⴰⵍ ⵏⵜⵜⴰ ⴷ ⴰⵚⴱⵃⴰⵏ ⴷ ⴰⵏⴼⵔⵓⵃ, 
ⵎⴰⵛⴰ ⵉⵎⵍⵉ ⵓⵔ ⵉⵙⵙ ⴰⵟⵟⴰⵚ, ⵡⵏⵏⵉ ⵉⵜ ⵉⵙⵙⵅⵙⵔⵏ, ⵉⵜⴷⵡⵡⵍ ⴷ ⵢⵉⵊⵊ ⵏ ⴱⵏⴰⴷⵎ ⵓⵔ 
ⵜⵣⵎⵎⵔⴷ ⵛⵉ ⴰⴷ ⴰⴽⵉⴷⵙ ⵜⵜⵔⵉⴷ.

ⵓⵛⴰ ⵜⴱⴷⴷ ⴰⵍⵉⵙ ⵜⵙⵙⵓⵄⵍⴰ ⴰⴼⵓⵙ ⵏⵏⵙ ⵃⵎⴰⴷ ⴰⵙ ⵜⵙⵎⵔ ⵎⴰⵎⵎⵛ. ⵜⵡⴰⵔⵉⵖ ⵜ 
ⵍⴱⴷⴰ ⴷ ⴰⵣⵉⵔⴰⵔ ⴰⴷⴷⵓⴹ ⵏⵏⵙ, ⴰⵎⵢⴰ. ⵓⵔ ⴷⴰⵢⵙ ⵢⴰⵔⵡⵙ ⵃⴷⴷ ⵣⵉ ⵡⵉⵏⵏⵉ ⵉⵜⵜⴰⵙⵏ 
ⴷ ⵖⴰⵔ ⵜⴰⴷⴷⴰⵔⵜ ⵖⴰ ⵊⵓⵔⵊ ⴱⵔⴰⴽ ⴷ ⴷⵓⵔⴰⵏ. ⵏⵜⵜⴰ, ⴷ ⵎⴰⴽⵙ ⵊⴰⴽⵓⴱ, ⵍⴱⴷⴰ ⵎⴰⵕⵕⴰ 
ⵜⵜⵅⵙⵏ ⴰⵢⴰⵡⵢⴰ ⴰⵟⵟⴰⵚ. ⵎⴰⵛⴰ ⵏⵉⵜⵏⵉ ⵜⵎⵄⴰⵏⴰⴷⵏ ⵅ ⴽⵓⵔⵛⵉ, ⵅⴼ ⵉⵣⵍⴰⵍ, ⵅⴼ ⴰⵙⴰⴹⵔⵏ, ⵅⴼ 
ⵜⵎⵅⵙⴰ ⴷ ⵎⴰⵕⵕⴰ ⵉⵙⵖⵡⴰⵏ ⵏⵏⵙ. ⵓⵎⵉ ⵢⵓⴼⴰ ⵎⴰⴽⵙ ⵎⵍⵉⵃ ⴰⵕⵕⵓⴹ ⵏⵏⵙ, ⵉⵇⵇⵉⵎ ⵢⴰⵜⵜⵔ 
ⴷ ⴰⵕⵕⵓⴹ ⵅⴼ ⵓⵎⴰⵙ. ⵎⴰⵛⴰ ⵊⵉⵢⵓⵎ, ⵢⵓⵊⴰⵔ ⵉⵜ ⴷⵉ ⵜⵓⵙⵙⵏⴰ ⴰⵎⵛ ⵜⵏⵏⴰ ⵢⵉ ⵊⵉⵔⵜⵔⵓⴷ. 
ⵏⵜⵜⴰ, ⵉⵙⵙⵏ ⵛⵡⴰⵢⵜ ⵣⵉ ⴽⵓⵔⵛⵉ! ⵅⵎⵉ ⵓⵔ ⵉⵜⵜⵙⵙⵏ ⵡⴰⵍⵓ ⵅⴼ ⵛⵉ ⵏ ⵜⵎⵙⵍⴰⵢⵜ ⵉⵜⵜⵙⵍⵍⴰ 
ⵎⵍⵉⵃ ⵓⵛⴰ ⵉⵙⵄⴰⵡⴰⵏ ⵙ ⵢⵉⵎⵎⵉⵎⵏ ⵏⵏⵙ, ⵛⵉ ⵣⵉ ⵜⵡⴰⵔⴰⵜⵉⵏ ⵔⴰ ⴷ ⵜⵓⴱⵓⵀⵍⵢⴰ ⵏⵏⵙ. ⵜⵏⵏⴰ 
ⴷ ⴰⵍⵉⵙ, ⵊⵉⵔⵜⵉ ⵜⵜⵅⵙⵙ ⵉⵜ ⴰⵟⵟⴰⵚ. ⵔⴰ ⴷ ⵏⵛⵛ ⵉⵔⵉⵖ ⵜⵜⵅⵙⵙⵖ ⵜ. ⴰⵔ ⵡⴰⵙⵙ 
ⴰ, ⵏⵛⵛⵉⵏ ⵓⵔ ⵏⵙⵙⵉⵏ ⵛⵉ ⵎⴰⵢⵎⵎⵉ ⵉⵕⴰⵃ ⵖⴰⵔ ⵔⴱⴰⵔⵓⴹ. ⵉⴳⴳⴰ ⵎⵉⵏ ⴰⵙ ⵉⵏⵏⴰ ⵔⵅⴹⴰⵕ 
ⵏⵏⵙ ⵙ ⵓⵎⵀⴰⵔⴷⴼ, ⵛⵉ ⵏ ⴷⴷⴰⴱ ⵎⵉⵏ ⵉⴳⴳⴰ. ⵓⵔ ⵉⵔⴰ ⵛⵉ ⵉⵔⵣⵎ ⵅⴰⴼⵙ ⵇⵇⴰⵄ ⴰⴷ 
ⵉⴳⴳ ⵎⴰⵏⴰⵢⵏⵏⵉ. ⵉⵎⵎⴰⵙ ⵜⴰⴱⵓⵍⵓⵏⵉⵜ, ⴱⴰⴱⴰⵙ ⴷ ⴰⵜⴰⵍⵢⴰⵏⵉ. (ⵓⵛⴰ ⵜⵙⵙⵀⵡⴰ ⵉⵙⵍⵉ ⵏⵏⵙ 
ⴰⵔ ⵔⵃⴷ ⵏⵏⵙ..) ⵎⴰⵔⴰ ⵖⴰⵔⵙ ⵛⵉ ⵏ ⴱⴰⴱⴰⵙ ⵙ ⵜⵉⴷⵜ! ⵉⵔⴰ ⵉⵜⵜⴷⴷⴰⵔ ⵜⵓⴷⴰⵔⵜ ⵏⵏⵙ 
ⵎⵍⵉⵃ, ⵓⵛⴰ ⵉⴽⴽⵔ ⵙ ⵓⵎⵀⴰⵔⴷⴼ ⵉⵕⴰⵃ ⵖⴰⵔ ⵔⴱⴰⵔⵓⴹ. ⵉⵟⵟⴼ ⵔⵙⴷⵓⴷ ⵉⵎⵣⵡⵓⵔⴰ 
ⴳ ⵉⵎⵏⵖⵉ ⴰⵏⴳⴳⴰⵔⵓ. ⵀⴰⵇⴰ ⵜ ⵉⴷⵡⵍ ⴷ ⴰⵎⵛ ⵜⵡⴰⵔⵉⴷ ⴰ ⵎⵡⴰ, ⵙ ⵓⵇⴰⵛⵇⴰⵛ ⵏⵏⵙ ⵉⵎⵥⵉ 
ⵛⵡⴰⵢⵜ, ⵉⴳⴳⴰ ⵍⴱⴷⴰ ⴰⵔⵣⵣⵜ ⵙ ⵜⴰⵍⴱⵉⵅⵜ!

ⵎⵓⵃⵎⵎⴷ ⵉⵡⵊⴷ ⵃⵎⴰ ⴰⴷ ⵉⵜⵜⵙⵍⵍⴰ. ⵎⴰⵛⴰ ⴰⵍⵉⵙ ⵜⵔⵀⴰ ⴰⴽⴷ ⵓⵙⵓⵊⴷ ⵏ ⵎⵉⵏ 
ⵉⵔⵣⵎⵏ ⵏ ⵜⵎⴰⵜⵛⴰ. ⵓⵛⴰ ⵜⴰⵙ ⴷ ⵊⵉⵔⵜⵔⵓⴷ ⴰⴷ ⵜⵜⵉⵏⵉ ⵉ ⵓⵎⴰⵖⵔⵉⴱⵉ ⵏⵏⵉ ⴰⴷ ⵉⵙⵙⵉⵖ 
ⴰⴼⵓⵙ ⵏⵏⵙ ⵃⵎⴰ ⴰⴷ ⵜⴰⵢⵍ ⵜⵉⵔⵡⵉⵃⵉⵏ ⵜⵉⵎⴰⵢⵏⵓⵜⵉⵏ ⴷⴳ ⵉⵎⵓⵛⴰⵏ ⵜⵏⵜ ⵉⵡⴰⵔⵎⵏ.«ⵢⵉⵏⴰ ⴷ 
ⵉⵏⴱⵖⵉⵡⵏ ⵏⵏⵖ ⵉⵎⴰⵢⵏⵓⵜⵏ!» ⵜⵏⵏⴰ ⴰⵙ. ⵔⵓⵅⴰ ⵏⵜⵜⴰ, ⵉⵍⵎⴷ ⴷⵉ ⵜⴰⴷⴷⴰⵔⵜ ⵏⵏⵉ, ⵉⵙⵙⵏ ⵎⵉⵏ 
ⴰⴷ ⵉⴳⴳ ⵅⵎⵉ ⴷ ⵜⵜⴰⵙⵏ ⵖⴰⵔ ⵜⴰⴷⴷⴰⵔⵜ ⵏ ⴷⵉ ⴼⵍⵓⵔⵏⵙ, ⵉⵏⴱⴳⵉⵡⴰⵏ ⴷ ⵉⵎⴰⵢⵏⵓⵜⵏ ⴰⵎ 
ⵡⵉⵏⵏⵉ. ⵉⵏⵏⵓⵎ ⵎⵓⵃⵎⵎⴷ ⵛⵡⴰⵢ ⵛⵡⴰⵢ ⴰⴽⴷ ⵜⵔⵡⵉⵃⵉⵏ ⵜⵉⵣⴰⵢⴽⵓⵜⵉⵏ ⵉⵣⴷⵖⵏ ⴷⵉⵏⵏⵉ, 
ⴷ ⵜⵏⵏⵉ ⵜⵉⵎⴰⵢⵏⵓⵜⵉⵏ ⵉⴷ ⵉⵜⵜⵅⵛⵛⴰⵏ. ⵉⵎⵖⴰⵛⴰⵔ ⵙ ⵓⵙⵖⴷⵉ ⵏⵏⵙ ⴰⵣⵉⵔⴰⵔ ⴷⴰⵜ ⵏ 
ⵜⵔⵡⵉⵃⵉⵏ ⵏⵏⵉ. ⵉⵏⵏⵓⵎ ⴰⴽⵉⴷⵙⵏⵜ ⵎⴰⵕⵕⴰ. ⵎⵉⵏ ⵣⵣⴰⵢⵙ ⵉⵜⵜⵔⵉⵇⵇⴰⵏ ⴷ ⵎⵉⵏ ⵓⵔ ⵣⵣⴰⵢⵙ 
ⵉⵜⵜⵔⵉⵇⵇⴰⵏ. ⵎⵉⵏ ⵉⵔⵎⵙ ⴷⴰⵢⵙ, ⴷ ⵎⵉⵏ ⵓⵔ ⵉⵔⵎⵉⵙ. ⵉⵇⵇⵉⵎ ⵓⵔ ⵉⵙⵡⴰⴹⵀⴰⵕ ⵉ 
ⵉⵏⴰⵥⵓⵕⵏ ⵎⴰⵕⵕⴰ ⵎⵉⵏ ⴰⵙ ⵉⵜⵜⵔⵉⵇⵇⴰⵏ ⴷ ⵎⵉⵏ ⵓⵔ ⴰⵙ ⵉⵜⵜⵔⵉⵇⵇⴰⵏ. ⵜⴷⵡⵍ ⵖⴰⵔⵙ ⴷ 
ⵄⴰⴷⴰ ⵓⵔ ⵉⵜⵜⵄⴰⵡⴰⴷ ⵛⵉ ⴰⵡⴰⵍ ⵏ ⵓⵏⵥⵓⵕ ⵉ ⵓⵏⵥⵓⵕ ⵏⵏⴹⵏⵉ. ⵉⴷⵡⵍ ⵉⵙⵙⵏ ⵎⴰⵕⵕⴰ ⵉⵏⵖⵎⵉⵙⵏ 
ⵏ ⵜⵥⵓⵕⵉ, ⴷ ⵉⵎⵏⵖⴰⵏ ⵉⵎⵥⵥⵢⴰⵏⵏ ⵊⴰⵔ ⵉⵏⴰⵥⵓⵕⵏ. ⴰⴷ ⵏⵉⵏⵏⵉ ⵙ ⵡⴰⵡⴰⵍ ⵏ ⵜⵓⵏⵏⵓⵖⵜ: ⵎⵓⵃⵎⵎⴷ 
ⵉⵎⵎⴰⵍ ⴰⵏⵖ ⵜⵓⵣⵣⴳⵣⵓⵜ ⵏⵏⵙ ⵅⵎⵉ ⵉⵜⵜⵛⵛⴰⵔ ⵉⵎⴰⵏ ⵏⵏⵙ ⵙ ⵜⵓⵣⵣⴳⵣⵓⵜ, ⵅⵎⵉ ⵉⵅⵣⵣⵔ 
ⴷⵉ ⵛⵉ ⵏ ⵓⵎⵓⵖⵏⵉ ⵢⵓⵢⵍ, ⵉⵎⵎⴰⵍ ⴰⵏⵖ ⵜⵉⴼⵔⴽⵜ ⵏⵏⵙ ⴰⵏⵉⵍⵉ ⵅⵎⵉ ⵉⵜⵜⵛⵛⴰⵔ ⵉⵅⴼ ⵏⵏⵙ ⵙ 
ⴰⵏⵉⵍⵉ ⵏ ⵢⵉⵍⵍ ⴷⵉ ⵛⵉ ⵏ ⵜⵡⵓⵔⵉ ⵏ ⵡⴰⵎⴰⵏ! 

ⵜⵙⵙⵉⵔⵃⵉⵎ ⵊⵉⵔⵜⵔⵓⴷ ⴰⵙⴳⴳⵉⵡⵔ ⵖⴰⵔ ⵎⵓⵃⴰⵎⵎⴰⴷ ⵉⵢⵓⵢⵍⵏ ⵅⴼ ⵙⵍⵍⵓⵎ ⵙ 
ⵜⴼⴹⵉⵙⵟ ⴷⴳ ⵉⴼⴰⵙⵙⵏ ⵏⵏⵙ. ⵉⵀⵡ ⴷ ⵃⵎⴰ ⴰⴷ ⵉⵄⴷⵍ ⵉⵛⵜ ⵏ ⵜⴼⵔⵉⵙⵜ ⴷⴳ ⵓⵎⵛⴰⵏ ⵏⵏⵙ, 
ⵎⴰⵏⵉ ⴷⴰⵙ ⵜⵎⵎⴰⵍ ⵜⴰⵃⵓⴷⵔⵉⵜ. ⵓⵛⴰ ⵢⵓⵙ ⴷ ⵏⴳⵓⵢⴰⵏ ⴰⵅⴷⴷⴰⵎ ⵏⵏⵉ ⴰⴽⴰⵎⴱⵓⴷⵉ, ⴰⵎⴰⵢⵏⵓ 
ⵙ ⵚⵉⵏⵢⵢⵜ ⵏ ⵓⵙⴰⴹⵔⵏ. «ⴰⵍⴽⴰⵙ ⵏⴽ ⴰ ⵎⵡⴰ, ⵙⵓ ⵜ ⴷⵉ ⵙⵃⵜ ⵏ ⴳⵓⴳⴰⵏ ⴷ ⵔⵓⵏⵡⴰⵔ!» ⵓⵛⴰ 
ⵉⵙⵙⵓⵄⵍⴰ ⴰⵍⴽⴰⵙ ⵏⵏⵙ, ⴷⵉ ⵙⵃⵜ ⵏ ⵜⵥⵓⵕⵉ ⵉⴼⵔⵃⵏ ⴷ ⵜⵎⵅⵙⴰ ⵉⴼⵔⵃⵏ ⴷ ⵜⵓⴷⴰⵔⵜ 
ⵉⴼⵔⵃⵏ» ⵓⵛⴰ ⵎⵀⴰⵔⵔⴰⵜⵏ ⵅⴼ ⵜⵥⵓⵕⵉ ⵏⵏⵉ ⴷ ⵡⵉⵏⵏⵉ ⵉⴱⵜ ⵉⴳⴳⵉⵏ. ⵉⵜⵜⵖⵉⵍ ⴰⵢ ⵔⵓⵅⴰ 
ⴰⵅⵎⵉ ⵏⵜⵜⴰⵜ, ⵜⵓⵛⴰ ⵙ ⴰⵎⵖⵔⴰⴱⵉ ⴰ ⵉⵜⵜⵅⵙⵙⴰ, ⵉⵍⵎⴷ ⵜⴰⵣⵓⵍⵜⴰ. ⵉⴷⵡⵍ ⵖⴰⵔⵙ 
ⵜⵉⵟⵟⴰⵡⵉⵏ ⵎⵙⴱⴹⴰⵏⵜ ⵅⴼ ⴷⴰⵜ. ⵙ ⵜⵓⵙⵙⵏⴰ ⵏ ⵡⴰⵟⵟⴰⵚ ⵏ ⵔⵅⵣⵔⴰⵜ, ⴷ ⵡⴰⵟⵟⴰⵚ ⵏ 
ⵓⵙⵍⵉ ⴷ ⵓⵍⵎⵎⵓⴷ ⵣⴳ ⵓⵙⵖⴷⵉ, ⴷ ⵡⴰⵟⵟⴰⵚ ⵏ ⵜⵖⵓⵔⵉ. ⵏⵛⵛ ⴷ ⴰⵎⴷⴷⵓⴽⵍ ⵏⵏⵙ, ⵙⵙⵏⵖ 
ⵜ ⴰⵟⵟⴰⵚ ⵎⵉⵏ ⵣⵎⵎⵔⵖ, ⴰⵊⵊⵎ ⴰⵢⵉ ⴰⴷ ⵉⵏⵉⵖ ⴱⵍⵍⵉ ⵜⵃⵓⴷⵔⵉⵜ ⵏⵏⵉ, ⵜⵄⴰⵡⴰⴷ ⵉ ⵓⵙⴳⵎⵉ 
ⵏⵏⵙ ⵣⴳ ⵓⵎⵣⵡⴰⵔ, ⵓⵔ ⵉⵔⴰ ⵛⵉ ⴰⵟⵟⴰⵚ ⵎⴰⵔⴰ ⵏⵏⵉⵖ: ⵏⵜⵜⴰⵜ, ⵜⵜⴰⵔⵔⴰ ⵜ ⴷ ⴰⵎⴰⵢⵏⵓ!».

ⴰⵅⵎⵉ ⵜⵙⵍⵉⵖ ⴰⵙ ⵔⵓⵅⴰ, ⵜⵅⵣⵔ ⵖⴰⵔⵙ ⵏⵜⵜⴰⵜ, ⵜⵇⵇⵉⵎ ⵅⴼ ⵓⵙⴳⴳⵉⵡⵔ ⵏⵜⵜⴰ, 
ⵙⵏⵏⵊ ⵉ ⵙⵍⵍⵓⵎ. «ⵉⵜⵜⵖⵉⵍ ⴰⵢ ⴰⵅⵎⵉ ⵔⵓⵅⴰ ⵜⵙⵙⵏⵜⵉⴷ ⵜⴳⵏⴼⵉⴷ ⵣⴳ ⵉⵖⴰⵊⴰⵔⵉⵢⵢⵏ!»

8 

ⴰⵙⴰⵍⵓⵏ ⵏ ⵊⵉⵔⵜⵔⵓⴷ

ⴰⵙⴹⵢⴰⵚ, ⴷⴼⴼⵉⵔ ⵉ ⵡⴰⵙⵙ ⵏ ⵓⵙⵉⵎⵡⴰⵚ, ⴷ ⴰⵎⵇⵏⵓⴷ.

ⵉⵄⴷⵓ ⵉⴹⵏⵏⴰⵟ ⴷ ⵉⴼⵔⵉ ⵉⴹⵏⵏⴰⵟ ⵓⵔ ⴷⴰⵢⵙ ⵉⴳⴳⵉ ⵛⵉ ⵎⵓⵃⵎⵎⴷ ⵛⵉ ⵏ ⵜⵎⵙⵍⴰⵢⵜ 

ⵖⴰⵔⵙ ⵛⵛⴰⵏ. ⵍⴱⴷⴰ ⵅⵎⵉ ⵎⵓⵃⵎⵎⴷ ⵓⵔ ⵉⵜⵜⴰⴼ ⵎⵉⵏ ⴰⴷ ⵉⴳⴳ ⴷⵉ ⵜⴰⴷⴷⴰⵔⵜ. ⵏⵉⵖ ⵅⵎⵉ 

ⵓⵔ ⵖⴰⵔⵙ ⵎⵉⵏ ⴰⴷ ⵉⴳⴳ ⴰⴽⴷ ⵊⵉⵔⵜⵔⵓⴷ, ⵉⵜⵜⴼⴼⵖ ⴰⴷ ⵉⵏⴷⵔ ⵔⵇⵏⴷ, ⴰⴷ ⵉⴳⴳⵯⵊ ⵅⴼ 

ⵓⵅⵅⴰⵎ ⵏ ⵙⵏⵏⵊ. ⵙ ⵜⵉⴷⵜ, ⵛⵉ ⵣⵉ ⵜⵡⴰⵔⴰⵜⵉⵏ, ⵉⵙⴱⴱⴰⵔ ⵉ ⵡⴰⵡⴰⵍ ⵏ ⴰⵍⵉⵙ ⵅⴼ ⵓⵙⵏⵡⵉ 

ⴷ ⵜⵎⵙⵍⴰⵢⵉⵏ ⵏ ⵜⵎⵖⴰⵔⵉⵏ. ⵏⵜⵜⴰⵜ, ⵜⵙⵇⵙⴰ ⵜ ⵅⴼ ⵜⵎⵓⵔⵜ ⵏⵏⵙ ⴷ ⵟⴰⵏⵊⴰ ⴷ ⵜⵎⵣⵉ ⵏⵏⵙ 

ⴷ ⵏⵀⵔ ⵏⵏⵙ ⴷ ⵜⵓⴷⴰⵔⵜ ⵏⵏⵙ ⴰⴽⴷ ⵉⵡⴷⴰⵏ. ⴷ ⵜⵖⵓⵔⵉ ⵏⵏⵙ ⴷ ⴱⴷⴷⵓ ⵏⵏⵙ ⴷⴳ ⵜⵥⵓⵕⵉ ⴷ 

ⵜⵎⵙⵍⴰⵢⵉⵏ ⵏⵏⴹⵏⵉ. 

ⵎⵓⵃⵎⵎⴷ ⵉⵜⵜⵔⵉⵇⵇⴰ ⵣⵣⴰⵢⵙ ⴰⴷ ⵉⵜⵜⵓⵏⵓⴹ ⴷⴳ ⵉⴱⵔⵉⴷⵏ ⵏ ⴱⴰⵔⵉⵣ, ⴷⵉ ⵜⵙⵓⵇⵉⵏ 

ⵏⵏⵙ ⵉⵏⵏⵓⴼⵔⵏ, ⵓⵔ ⴷⴰⵢⵙⵏ ⵛⵉ ⵉⵡⴷⴰⵏ. ⵙ ⵉⵙⵓⵔⵉⴼⵏ ⵏⵏⵙ ⵛⵡⴰⵢ ⵛⵡⴰⵢ, ⵉⵔⴰ ⵉⴳⴳⵓⵔ 

ⴰⵙⵜⵓⵎ ⴰⵡⴰⵔⵏⵉ ⴰⵙⵜⵓⵎ. ⵉⵜⵜⵅⵎⵎⵉⵎ ⴷⵉ ⵜⵙⴽⴰ ⵏ ⵜⵓⴷⵔⵉⵏ ⴷ ⵕⵇⵏⴹⴰⵕⵜ ⵏⵏⵉ ⵙⵏⵏⵊ ⵉ 

ⵉⵖⵥⴰⵔ ⵏ ‘ⵙⵉⵏ’ ⴷ ⴰⵟⵟⴰⵚ ⵏ ⵉⵅⵏⴼⵓⴼⵏ. ⴷⵉⵏⵏⵉ ⵉⵜⵜⴰⴼ ⴰⵟⵟⴰⵚ ⵏ ⵜⵖⵔⵎⴰ, ⵜⴰⵄⵊⵊⴰⵊⵜ 

ⵏ ⵓⵎⵣⵔⵓⵢ ⵙⵊⵊⵏ ⵉ ⵉⴳⴰⴷⵉⵔⵏ, ⵛⵉ ⵉⴱⴷⴷ ⵢⵓⵄⵍⴰ, ⵉⵎⵜⵏ, ⵛⵉ ⵣⵣⴰⵢⵙⵏ ⴼⵔⵓⵔⵢⵏ ⵣⵉ 

ⵜⵎⴰⵡⵉⵏ ⴷ ⵓⴷⵎ ⵏⵏⵙ ⵎⴰⵏⵉ ⵉⵖⵥⴰ. ⵉⵇⵇⵉⵎ ⵉⵅⵣⵣⴰⵔ ⴷⵉ ⵎⵉⵏ ⴷⵉⵏⵏⵉ ⵎⴰⵕⵕⴰ, ⵉⵅⵣⵣⴰⵔ 

ⵔⴰ ⴷⵉ ⵜⵇⵏⴱⵉⵏ ⵏⵏⵉ ⵏ ⵓⴼⵙⴰⵔ ⴷ ⵡⴰⵕⵕⵓⴹ ⵏⵏⵉ ⵉⵇⴰⵕⵇⴰⵛⵏ. ⵉⵅⵣⵣⴰⵔ ⴷⵉ ⵜⵃⵓⵏⴰ ⵏⵏⵉ ⵉ ⴳⴳⵉⵏ 

ⵉⴷⵔⴰⵙⵏ ⵙⴰⴷⵓ ⵏ ⵜⵙⴽⵜⵉⵏ ⵏ ⵜⵙⴽⴰ ⵏⵏⵉ ⵢⵓⵄⵍⴰⵏ ⴷ ⵔⵙⵡⴰⵇ ⵏ ⵓⵣⵣⴳⵣⵓ ⴷ ⵡⵉⵏⵏⵉ ⵉⵣⵏⵓⵣⴰⵏ 

ⵉⵙⵍⵎⴰⵏ ⴷ ⴰⴽⵙⵓⵎ ⵏ ⵢⵉⵔⴼ ⵉⵛⵏⴼⵏ ⴷ ⵡⵉⵏⵏⵉ ⵉⵜⵙⴱⴱⴰⴱⵏ ⴷⵉ ⵔⴱⴰⵕⵉ. ⵎⵉⵏ ⵣⵣⴰⵢⵙ 

ⵉⵜⵜⵔⵉⵇⵇⴰⵏ ⴰⵟⵟⴰⵚ ⴷⵉ ⴱⴰⵔⵉⵣ ⴷ ⵔⵅⵣⵔⴰⵜ ⵏⵏⵉ ⴷⴳ ⵓⴽⴰⵕⵕⵓ ⵏⵏⵉ ⵉⵏⴷⵀⵏ ⵉⵢⵙⴰⵏ ⴷ 

ⵕⵓⵏⵓⴹⵜ ⵏ ⵉⵖⴰⵊⴰⵔⵉⵢⵢⵏ. ⵏⵜⵜⴰ, ⵓⵔ ⵉⵛⵔⵉⵀ ⵛⵉ ⴰ ⵖⴰⵔⵙ ⵉⵔⴰ ⵜⵉⴽⴱⴰⵔⵜ ⵏ ⵢⵉⵍⵎ ⵉⵡⵜⵃⵏ 

ⴰⵎ ⵜⵏⵏⵉ ⵉ ⵖⴰⵔⵙ ⵖⴰⵔ ⵎⵓⵍⴷⵓⴼⴰⵏ. ⴷ ⵢⵉⵛⵜ ⵏ ⴽⴰⵎⴰⵏⵊⴰ ⴰⵎ ⵜⵏⵏⵉ ⵖⴰⵔ ⴰⵍⵟⵓ. ⴷ ⵢⵉⵊⵊ ⵏ 

ⵜⴰⵎⵊⴰ ⵜⵊⵀⴷ ⴰⵎ ⵜⵏⵏⵉ ⵏ ⵉⵎⵉⵍⵢⴰⵏ. ⴷ ⵢⵉⵊⵊ ⵏ ⵜⴰⴱⵔⴰ ⵜⴰⵍⴳⴳⵯⴰⵖⵜ ⴰⵎ ⵜⵏⵏⵉ ⵏ ⵉⵍⵉⵏⴰ. ⵉ 

ⵎⴰⵢⵎⵎⵉ ⵓⵔ ⵉⵔⴰ ⵖⴰⵔⵙ ⵔⴰ ⴷ ⵢⵉⵊⵊ ⵏ ⵢⵓⵢⵉⵙ ⴷ ⴰⵎⵖⴷⵓⴷⴷⵓ, ⵉⵛⴽⵔⴰⴷ ⵏⵏⵙ ⴷⴷⵇⵍⵏ 

ⵅⴼ ⵜⵣⴼⵜ, ⵜⵓⵍⴷⵉⵜ ⵙ ⵜⵊⴰⵕⴰⵕⵉⵏ ⵏ ⵖⵓⵎⵎⴰ. ⴷ ⵎⴰⵢⵎⵎⵉ ⵓⵔ ⵉⵔⴰ ⴷ ⵉⵖⴰⵊⴰⵔⵉⵢⵢⵏ 

ⴷ ⴰⵎⵏⴷⴰⵀ ⵉⵙⵄⴷⴷⵓ ⵓⵙⵙⴰⵏ ⴷⴳ ⵉⴱⵔⵉⴷⵏ ⵏ ⴱⴰⵔⵉⵣ, ⵉⵜⵜⴰⵔⵡⵡⵃ ⵜⴰⵎⴷⴷⵓⵜ ⵖⴰⵔ 

ⴱⴰⵕⵕⴰ ⵏⵏⵉ ⵏ ⵉⵖⴰⵊⴰⵔⵉⵢⵢⵏ?

ⵎⴰⵕⵕⴰ ⵉⵙⴳⴳⵯⴰⵙ ⵉⵙⵙⵄⴷⵓ ⴷⵉ ⴱⴰⵔⵉⵣ, ⵎⴰⵛⴰ ⴱⴰⵕⵕⴰ ⵏ ⵉⵖⴰⵊⴰⵔⵉⵢⵢⵏ ⵉⵔⴰ 

ⵖⴰⵔⵙ ⴷ ⵡⵓⵍ ⵏ ⴱⴰⵔⵉⵣ. ⵎⴰⵕⵕⴰ ⵎⵉⵏ ⴷⵉⵏⵏⵉ ⵣⵉ ⵔⵇⵙⴹⴰ ⴷ ⵓⴽⵛⵛⵓⴹ ⴷ ⵉⵄⵓⵔⵉⵛⵏ 

ⵏ ⵜⵓⵣⵣⴳⵣⵓⵜ, ⴷ ⵎⴰⵕⵕⴰ ⵉⵏⴱⴰⵛⵏ ⵉ ⴷⵉⵏⵏⵉ ⴷ ⵉⵃⴼⴼⴰⴼⵏ ⴷ ⵡⵉⵏⵏⵉ ⴷⵉⵏⵏⵉ ⵉⵜⵜⵏⵏⴹⵏ ⴷ 

ⵡⵉⵏⵏⵉ ⵉⵙⴹⵚⴰⵏ ⴷ ⵡⵉⵏⵏⵉ ⵉⵜⵜⵖⵏⵏⴰⵊⵏ ⵙ ‘ⵜⵔⵓⴱⴰⴷⵓⵔ’ ⴷ ⵢⵏⵏⵉ ⵉⵜⴻⵜⵜⴰⵔⵏ ⴷ ⵉⵅⴷⴷⴰⵎⵏ 

ⴷ ⵉⵎⴰⴽⵔⵏ ⴷ ⵉⵙⵃⴰⵔⵏ ⴷ ⵡⵉⵏⵏⵉ ⵉⴱⴹⴹⴰⵏ ⵜⵉⵎⵅⵙⴰ. ⵎⴰⵕⵕⴰ ⵎⴰⵏⴰⵢⵏⵏⵉ ⵉⵜⵜⵅⵙⵙⴰ ⵜⵏ ⵙ 

ⵡⵓⵍ ⵏⵏⵙ, ⵙⵎⵓⵙⵙⵓⵏ ⵉⵎⴰⵏ ⵏⵏⵙ.

ⵖⴰ ⴷⵉⵏⵏⵉ ⵡⴰⵀⴰ ⵎⴰⵏⵉ ⵉⵜⵜⴰⴼ ⵉⵅⴼ ⵏⵏⵙ, ⴰⵇⴰ ⵜ ⴰⴽⴷ ⵉⵡⴷⴰⵏ, ⵏⵉⵖ ⵎⴰⵔⴰ ⴰⵇⴰ ⵜ 

ⵡⵃⴷⵙ.

ⴷⵉ ⵔⵅⵔⴰⵡⴰⵜ ⵏⵏⵉ ⵏ ⵉⵎⵜⵔⴰⵖⵏ ⵙ ⵡⴰⵎⴰⵏ ⵏ ⵓⵏⵥⴰⵕ ⴷ ⵜⵉⴷⵉ ⵏ ⵉⵡⴷⴰⵏ. ⵉⵔⴰ ⵉⵜⵜⵅⵎⵎⵉⵎ 

ⴷⴳ ⵉⵡⴷⴰⵏ ⵏⵏⵉ ⴷⵉⵏⵏⵉ ⵉ ⵉⴷⴷⴰⵔⵏ ⴷⵉ ⴱⴰⵕⵕⴰ ⵏ ⵜⵓⴷⴰⵔⵜ. ⵓⵔ ⵜⵙⵙⵉⵏ ⵔⵡⵇⵜ ⵓⵔⴰ ⴷ 

ⵢⵉⵛⵜ ⵏ ⵜⵎⵙⵍⴰⵢⵜ. ⵅⵎⵉ ⵉⵜⵜⵕⴰⵃ ⵙⵏⵏⵉ ⵖⴰⵔ ⵜⴰⴷⴷⴰⵔⵜ ⵏ ⵊⵉⵔⵜⵔⵓⴷ ⵉⵙⵢⴰⴼⴰ ⴰⵅⵎⵉ 

ⵉⵙⵎⵃ ⴷⵉ ⵜⵙⵓⵜⵉⵜ ⵏ ⵡⵉⵙ ⵙⵉⵏ ⵉⴷ ⴷⵎⵔⴰⵏ, ⵉⴷⵡⵍ ⵖⴰⵔ ⵜⵙⵓⵜⵉⵜ ⵏⵏⴹⵏⵉ. 

ⵜⵉⵡⴰⵛⵓⵏⵉⵏ ⴰⵟⵟⴰⵚ ⵏ ⵉⵃⴰⵔⵎⵓⵛⵏ. ⵜⵉⵎⵖⴰⵔⵉⵏ ⴰⵅⵎⵉ ⴷ ⵜⵉⵄⴰⵔⵢⴰⵏⵉ, ⵙⵙⵎⴰⵍⵏⵜ 

ⵉⴷⵎⴰⵔⵏ. ⵛⵉ ⵏ ⵢⴰⵔⵢⴰⵣⵏ ⵓⵔ ⴰⵔⵔⵉⵏ ⵜⴰⵢⵏⵉⵜ ⵉ ⵢⵉⵅⴼ ⵏⵏⵙⵏ, ⵙ ⵉⵅⵏⴼⵓⴼⵏ ⵙⵙⵓⵍⵙⵏ, 

ⴰⵛⵡⵡⴰⴼ ⵏⵏⵙⵏ ⵉⵎⵅⵓⵎⴱⵍ, ⵛⵍⴰⵖⵎ ⵏⵏⵙⵏ ⵎⵖⴰⵔⵏ, ⵜⵉⵟⵟⴰⵡⵉⵏ ⵔⵅⵣⵔⴰⵜ ⵏⵏⵙⵏⵜ ⵜⵇⵇⵙ. 

ⴰⵕⵕⵓⴹ ⵏⵏⵙⵏ ⵉⴼⵍⵉ, ⵉⵛⵛⵓⵔ ⵙ ⵜⵄⵊⵊⴰⵛⵜ ⵏ ⵉⴱⵔⵉⴷⵏ ⴷ ⵡⵓⵏⵓⴹ. ⴰⴳⴳⵓ ⵏ ⵜⵎⵙⵙⵉ ⵉⵜⵜⵓⵄⵍⴰ 

ⴷⴳ ⵓⵊⵏⵏⴰ. ⵉⵃⴰⵔⵎⵓⵛⵏ ⴳⴳⵓⵔⵏ ⴷⵉ ⵜⴰⵔⴱⵉⵄⵜ, ⵅⵎⵉ ⵜⵜⵎⵓⵏⵏ ⵜⴹⵀⵕⵏ ⴰⵎ ⵉⵛⵓⴹⴰⴹ ⵏ ⵓⵄⴱⴰⵏ 

ⴰⵟⵟⴰⵚ ⵏ ⵍⵡⴰⵏⴰⵜ. ⴰⵟⴰⵏⵊⴰⵡⵉ ⵔⵓⵅⴰ ⵉⵏⵏⵓⵎ, ⵓⵔ ⵉⵇⵇⵉⵎ ⵛⵉ ⵉⴷⵀⵛ ⵅⵎⵉ ⵉⵜⵜⴰⴼ ⵛⵉ ⵏ 

ⵡⴰⵔⵔⵉⵎⵜ ⵎⵙⵍⵙⴰⵇⵏⵜ ⵜⵉⵃⵥⵥⵓⴷⵉⵏ, ⵛⵉ ⴷ ⴰ ⵛⵉ ⴷⵉⵀⴰ. ⵏⵉⵖ ⵉⵜⵜⵡⴰⵔⴰ ⵛⵉ ⵏ ⵜⵎⵅⵙⴰ 

ⵜⴰⵃⵥⵥⵓⵜ ⵙⴰⴷⵓ ⵏ ⵜⵉⵕⵉ ⵏ ⵜⵙⴽⵔⵓⵜⵉⵏ ⵏⵉⵖ ⵙ ⴷⴼⴼⵉⵔ ⵏ ⵉⵅⵔⵡⴰⵊ ⵏ ⵜⵓⴳⴰ.. ⴰⴽⴷ ⵓⵣⴰⵡⴰⵏ 

ⵏ ⵉⴱⴰⵇⵊⵉⵊⵏ ⴷ ⵓⵖⴰⵔⵖⴰⵔ ⵏ ⵉⵇⴰⵇⵔⵉⵡⵏ ⴷⴳ ⵉⵃⵓⴱⴰⴹ ⵏⵏⵉ ⵏ ⵡⴰⵎⴰⵏ ⵢⵓⴷⵙⵏ ⵖⴰⵔⵙⵏ. 

ⴰⵙⵉⴹⵢⴰⵚ ⴷ ⵢⵉⵊⵊ ⵏ ⵔⵄⵉⴷ ⴷ ⴰⵎⵥⵥⵢⴰⵏ ⴷⵉ ⵜⴰⴷⴷⴰⵔⵜ ⵏ ⵙⵜⴰⵢⵏ. ⵜⵜⵅⵛⵛⴰⵏ ⴷ 

ⵉⵏⵡⵊⵉⵡⵏ ⴳⴳⵉⵏ ⴰⵎⴰⵏ ⵏ ⵔⵡⴰⴹ, ⵉⵔⵡⵉ ⵊⵊⵓ ⵏⵏⵉ ⵉ ⴳⴳⵉⵏ ⴰⵍⴰⵎⵉ ⵛⵉ ⵣⵣⴰⵢⵙⵏ, ⴱⴷⴰⵏ ⵏⵚⴹⵏ 

ⴷⴳ ⵉⵎⵓⵛⴰⵏ ⵎⴰⵏⵉ ⵉⵔⴰ ⵉⵡⴷⴰⵏ ⴰⵟⵟⴰⵚ. ⵜⵜⴳⴳⵏ ⵎⴰⵕⵕⴰ ⵎⵉⵏⵓⵎⵉ ⵣⵎⵎⵔⵏ ⵏ ⵜⵎⵙⵍⴰⵢⵉⵏ 

ⵃⵎⴰ ⵓⵔ ⵙⵢⴰⴼⵉⵏ ⵙ ⵊⵊⵓ ⵏ ⵜⵉⴷⵉ. ⵙ ⵓⵢⵏⵏⵉ ⵜⵜⴳⴳⵏ ⴷ ⵍⵃⴰⵙⴰⵙⵉⵢⴰ, ⵜⵜⵇⵇⵉⵎⵏ ⵛⵉ ⵉⵜⵜⵓⵙⵓ 

ⵛⵉ ⵉⵏⵚⵚⴹ. ⴰⵔ ⵖⴰ ⵏⵏⵓⵎⵏ ⵎⴰⵕⵕⴰ ⴰⴽⴷ ⵊⵊⵓ ⵏ ⵡⴰⵢⴰⵡⵢⴰ. ⴰⵎⵛ ⵉⵜⵜⵎⵙⴰⵔ ⴷⴳ ⵉⵙⴰⵔⴰⴱⵏ 

ⵉⵄⴷⵓⵏ. ⵔⵅⵣⵔⴰⵜ ⴷ ⵉⵛⵜ. ⵡⴰ ⵉⵜⵜⵥⵓⵕ ⵡⴰ,  ⴷ ⵓⴹⴰⵔⵔⵄ ⴷ ⵓⵙⵍⵍⵎ ⵙ ⵉⴼⴰⵙⵙⵏ ⵏ 

ⵢⵉⵎⵙⴰⴳⴰⵔⵏ ⵉⵎⵣⵡⵓⵔⴰ ⵏⵉⵖ ⵜⵡⴽⴽⴰⴷⵏ ⵜⵓⴷⴷⵓⴽⵍⴰ ⵜⴰⵣⴰⵢⴽⵓⵜ. ⵍⴱⴷⴷⴰ ⵊⵉⵔⵜⵔⵓⴷ 

ⵖⴰⵔⵙ ⵄⴰⴷⴰ ⴰⴷ ⵜⵙⵙⵎⵙⴰⴳⴰⵔ ⴰⵔⵢⴰⵣⵏ ⴰⴽⴷ ⵡⵉⵏⵏⵉⴹⵏⵉ ⵏⵉⵖ ⵜⵉⵎⵖⴰⵔⵉⵏ ⴰⴽⴷ ⵜⵉⵏⵏⴹⵏⵉ. 

ⵛⵉ ⵣⵉ ⵜⵡⴰⵔⴰⵜⵉⵏ ⵜⵙⵙⵎⵙⴰⴳⴰⵔ ⵜⵉⵎⵖⴰⵔⵉⵏ ⴰⴽⴷ ⵢⴰⵔⴳⴰⵥⵏ, ⵏⵉⵖ ⵎⴰⵎⵎⵛ ⵏⵏⵉⴹⵏ 

ⵢⴰⵔⴳⴰⵥⵏ ⴰⴽⴷ ⵜⵉⵎⵖⴰⵔⵉⵏ. ⵓⵛⴰ ⵏⵛⵛⵉⵏ ⴰⴷ ⵏⵅⵎⵎ ⴷⴳ ⵓⵎⵛⴰⵏ ⵏⵏⵉ ⴷ ⵜⵎⵙⵙⵉ ⵉⵜⵜⴳⴳ ⴷⵉ 

ⴰⵔⵔⵉⵎⵜ ⵏ ⴱⵏⴰⴷⵎ!

ⴷⴳ ⵓⵙⴰⵍⵓⵏ, ⴰⴷ ⵜⴰⵔⵔⴷ ⵜⴰⵢⵏⵉⵜ ⵉ ⵊⵉⵔⵜⵔⵓⴷ ⵏⵜⵜⴰⵜ, ⵜⵉⵛⵛ ⴰⵅⵏⴼⵓⴼ ⵏⵏⵙ ⵜⵙⵍⵍⴰⵎ. 

ⴰⴽⵉⴷⵙ ⴰⵍⵉⵙ ⵜⴷⴼⴼⴰⵔ ⵉⵜⵜ,  ⴰⵅⵎⵉ ⵜⵙⵙⵉⵖⴰ ⴰⴼⵓⵙ ⵏⵏⵙ. ⵛⵉ ⵣⴳ ⵉⵡⴷⴰⵏ ⵜⴹⵚⵚⴰⵏ 

ⴰⴽⴷ ⵡⴰⵢⴰⵡⵢⴰ ⵏⵉⵜⵏⵉ ⵓⵔ ⵙⵙⵏⵏ ⴰⵢⴰⵡⵢⴰ. ⵎⵉⵏ ⵉⵄⵏⴰ ⵡⴰ? ⵎⵉⵏ ⵜⵄⵏⴰ ⵜⴰ? ⵎⴰⵏⵉ ⵥⵕⵉⵖ ⴷⴰⵜ 

ⴰⵅⵏⴼⵓⴼ ⴰ? ⴰⵎⵏⵏⵉ ⵉⵇⵇⵉⵎ ⵎⵓⵃⵎⵎⴷ ⵉⵜⵜⵅⵎⵎⵉⵎ ⴷⵉⵏⵏⵉ ⴷⴳ ⵓⵅⵏⴼⵓⴼ ⴰⵡⴰⵔⵏⵉ ⴰⵅⵏⴼⵓⴼ. 

ⵄⵍⴰⵢⵏ ⴰⴷ ⵜⵏ ⵉⵙⵙⵏ ⵎⴰⵕⵕⴰ ⵙ ⵢⵉⵎⵙⴰⴳⴰⵔⵏ ⵏⵏⵙ ⴰⴽⵉⴷⵙⵏ ⴷⴳ ⵢⵉⵙⴰⵔⴰⴳ ⵉⵄⴷⵓⵏ ⴷ 

ⵅⵎⵉ ⵉ ⴷ ⵜⵜⴰⵙⵏ ⵖⴰⵔ ⵜⴰⴷⴷⴰⵔⵜ ⵏⵉⵖ ⵅⵎⵉ ⵉⵜⵜⵕⴰⵃ ⴰⴽⴷ ⵊⵉⵔⵜⵔⵓⴷ ⵖⴰⵔⵙⵏ. ⵎⴰⵛⴰ 

ⵏⵜⵜⴰ, ⵓⵔ ⵉⵜⵜⴰⵊⵊⴰ ⵛⵉ ⵣⵉ ⵔⵅⵣⵔⴰⵜ ⴷⴳ ⵉⵅⵏⴼⵓⴼⵏ ⴷⵉ ⵜⵉⴼⵔⴰⵙ ⴷⴳ ⵡⴰⵕⵕⵓⴹ ⴷⵉ 

ⵇⵓⵔⴱⴰⵜⴰⵜ ⴷⵉ ⴼⵓⵍⴰⵔⴰⵜ ⴷⵉ ⵜⵃⴰⵔⴰⴼⵉⵏ ⴷⴳ ⵉⵀⴰⵔⴽⵓⵙⵏ ⴷⵉ ⵔⵎⵙⴰⴽⴰⵜ ⵏ ⵓⵛⵡⵡⴰⴼ 

ⴷⴳ ⵓⵎⵓⴹⵉ ⴷ ⵓⵎⵛⴰⴹ, ⴷⴳ ⵡⴰⵡⴰⵍⵏ, ⴷ ⵓⵎⵙⵖⵎⴰⵣ, ⴷⴳ ⵓⵎⵙⴰⴱⴹⵉ ⵏ ⵉⵡⴷⴰⵏ, ⴷ ⵓⵏⵢⵔⴰⵡ 

ⵏⵏⵙⵏ, ⴷⵉ ⵜⵔⴱⵉⵄⵉⵏ. 

ⴰⵎ ⵡⵏⵏⵉ ⵉⴱⴷⴷⵏ ⴷⵉ ⴰⴷⵔⴰⵙ ⵓⵛⴰ ⵉⴳⴳⵯⴷ ⵓⵔ ⴰⵙ ⵜⵜⴰⵡⵡⴹ ⵜⴰⵡⴰⵍ ⴰ, ⵉⵜⵜⵏⵀⵣⵣⴰ ⵙ 

ⵉⵙⵓⵔⵉⴼⵏ ⴷⴷⵇⵍⵏ, ⵙⵓⵔⵉⴼ ⴰⵡⴰⵔⵏⵉ ⵙⵓⵔⵉⴼ. ⵉⵕⵥⵎ ⵉⵎⵣⵓⵖⵏ ⵏⵏⵙ ⵃⵎⴰ ⴰⴷ ⵉⵔⵎⵙ ⵎⵉⵏ 

ⴰⵙ ⵉⵟⵓⵏⵓⴹⵏ. ⵃⵎⴰ ⴰⴷ ⵉⵙⵙⵏ ⵎⴰⵕⵕⴰ ⵉⵔⴳⴰⵥⵏ ⴰ ⴷ ⵜⵎⵖⴰⵔⵉⵏ ⴰ ⵉ ⴳⴳⵉⵏ ⴰⵕⵕⵓⴹ ⴰ. ⵙⵙⵏ 

ⵜⵉⵙⵙⴰ ⵢⴰ ⵎⴰⵕⵕⴰ. ⵜⴻⵜⵜⵏ ⵜⵉⵎⵜⵛⴰ ⵜⴰ ⴷⴰⵢⵙ ⴰⵟⵟⴰⵚ ⵏ ⵔⵢⵓⴷⵏⵜ, ⵖⴰ ⴰⵍⵉⵙ ⵉ ⵉⵙⵏⵏ ⵎⵉⵏ 

ⴷⴰⵢⵙ. ⵉⵜⵜⵔⵉⵇⵇⴰ ⵣⵣⴰⵢⵙ ⴰⵟⵟⴰⵚ ⵅⵎⵉ ⴷⴰⵙ ⵙⵙⵓⵄⵍⴰⵏ ⵣⴳ ⵓⵙⵏⵡⵉ ⵏⵏⵙ! “ⵉⵜⵜⴹⵀⵕ 

ⵔⵓⵅⴰ, ⵏⵛⵛ ⵕⵥⵎⵖ ⵜⵉⵟⵟⴰⵡⵉⵏ ⵉⵏⵓ ⴷⴳ ⵉⵡⴷⴰⵏ, ⴷⴳ ⵓⵙⴰⵍⵓⵏ ⵏⵉⵖ ⴷⴳ ⵓⵅⵅⴰⵎ ⵏ ⵓⵙⵓⵏⵖ 

ⵏⵏⵙ ⵓⴼⵉⵖ ⵎⴰⵕⵕⴰ ⵜⵉⴼⴰⵡⵉⵏ ⵏ ⴱⴰⵔⵉⵣ ⵎⵎⵣⵣⵓⵖⵓⵔⵏⵜ ⵉⴷ ⴷⴰⵏⵉⵜⵉⵏ, ⴷⵉ ⵜⴷⴷⴰⵔⵜ ⴰ. 

ⴷⵉ ⵡⴰⵇⵓⴷ ⴰ ⵙ ⵉⵎⴰⵏⵜ ⵏⵏⵙ ⴰⵍⴰⵎⵉ ⵜⵜⴰⵊⵊⴰ ⴷⴷⵓⵏⵉⵜ ⵎⴰⵕⵕⴰ ⴷⵉ ⵜⴰⵍⵍⵙⵜ ⴱⴰⵕⵕⴰ. ⵜⵓⵖⴰ 

jirtrud

ⵉⵣⴰⵢⴷ ⴷⴰⵢⵙⵏⵜ ⵛⵡⴰⵢⵜ ⵏⵉⵖ ⴰⵟⵟⴰⵚ. ⵎⴰⵛⴰ ⵎⴰⵕⵕⴰ ⴰⵇⴰ ⵜⵏ ⴷⴰⵏⵉⵜⵉⵏ. ⵎⴰⵕⵕⴰ ⵡⵉⵏⵏⵉ 

ⵉⵜⵜⴳⴳⵏ ⵜⴼⴰⵡⵜ ⵏ ⴱⴰⵔⵉⵣ ⴰⵇⴰ ⵜⵏ ⴷⴰⵏⵉⵜⵉⵏ. ⵎⴰⵕⵕⴰ ⵡⵉⵏⵏⵉ ⵉⵜⵜⴳⴳⵏ ⴰⵥⵕⵉ ⴷ ⵓⵙⵏⴼⵍⵓⵍ 

ⴷ ⵜⵡⵏⴳⵉⵎⵜ, ⵎⴰⵕⵕⴰ ⴰⵇⴰⵢⵜ ⴷⴰⵏⵉⵜⵉⵏ ⴷⵉ ⵜⴰⵎⴷⴷⵉⵏⵜ ⴰ. ⵉⵔⵉⵇⵇ ⵣⵣⴰⵢⵉ ⴰⵔⵔⵉⵎⵜ ⴰ 

ⴷ ⵜⵓⵙⴷⵉⴷⵜ ⴰ. ⵙ ⵜⵉⴷⵜ, ⵅⵙⵙⵖ ⵉⵅⴼ ⵉⵏⵓ ⵎⵉⵏⵣⵉ ⴰⵇⴰⵢⵉ ⴷⴰⵏⵉⵜⵉⵏ ⵔⴰ ⴷ ⵏⵛⵛ. ⵉⵅⵙⵙ 

ⴰⵢⵉ ⴰⴷ ⵡⵇⵇⴰⵔⵖ ⵉⵅⴼ ⵉⵏⵓ ⵎⵉⵏⵣⵉ ⴰⵇⴰⵢⵉ ⴷⴰⵏⵉⵜⵉⵏ. ⵎⵉⵏⵣⵉ ⵏⵛⵛ ⵣⵎⵎⵔⵖ ⴰⵙ. ⵎⴰⵢⵎⵎⵉ 

ⵍⵍⴰ?” (ⵉ ⵢⵓⵔⴰ ⵎⵓⵃⵎⵎⴷ ⴷⵉ ⵛⵉ ⵏ ⵜⵡⵔⵉⵇⵉⵏ ⵏⵏⵙ). ⵏⵛⵛ ⵙⵙⴽⵜⵉⵖ ⵎⴰⵎⵎⵛ ⵉⵔⴰ ⵎⵓⵃⵎⵎⴷ 

ⵉⵜⵜⵄⴰⵡⴰⴷ ⴰⵢⵉ ⵅⴼ ⵓⵙⴰⵍⵓⵏ ⵏⵏⵉ. ⵏⵜⵜⴰ ⵉⵜⵜⵄⴱⴱⴰⵛ ⵅⴼ ⵡⴰⵡⴰⵍ ⴰⵎ ⵡⵏⵏⵉ ⵉⵜⵜⵄⴱⴱⵛⵏ 

ⵅⴼ ⵓⵏⴳⴳⴰⵔⵓ ⵏ ⵓⴳⴰⵕⵕⵓ ⵃⵎⴰ ⴰⴷ ⵉⴽⴽⵙ ⴷⵉ ⵛⵉ ⵏ ⵜⵎⵙⵍⴰⵢⵜ ⵏⵉⵖ ⴰⴷ ⵉⴽⵎⵎⵍ ⵅⴼ ⵛⵉ 

ⵡⴰⵡⴰⵍ ⵉⵛⵇⴰⵜ «ⵎⴰⵕⵕⴰ ⴰⵇⴰ ⵜⵏ ⴷⵉⵏⵏⵉ!» ⵔⵓⵅⴰ ⵙⵙⵏⵖ ⵎⵉⵏ ⵉⵅⵙ ⴰⴷ ⵢⵉⵏⵉ ⵙ ⵡⴰⵡⴰⵍ ⴰ ⴷ 

ⵜⵓⵛⴷⵇⴰ ⵏⵏⵉ ⵉⵣⵉ ⵢⵓⵛⴰ ⵡⵃⴷⵙ, ⵓⵔ ⵓⵔ ⵜⴰⵔⵡⵙ ⵓⵔⴰ ⴷⴳ ⵢⵉⵊⵊ ⵣⵣⴰⵢⵏⵖ. ⵙ ⵔⵅⵣⵔⴰⵜ 

ⵏ ⵓⵙⵃⵇⴰⵔ ⵏⵉⵖ ⵙ ⵜⵓⵢⵏⵏ ⵏⵏⵖ... ⵡⴰⵀⴰ. ⵙ ⴷⵉⴷⵜ, ⵎⴰⵕⵕⴰ ⵍⵍⴰⵏ ⴷⵉⵏⵏⵉ. ⵃⴰ ⴱⵉⴽⴰⵙⵓ ⵡⴰⵀⴰ 

ⵉ ⵓⵔ ⴷ ⵢⵓⵙⵉⵏ ⵜⴰⵎⴷⵉⵜ ⵏⵏⵉ, ⵉⴳⴳⵯⴷ ⵣⵉ ⴱⵓⵃⴰⵎⵔⵓⵏ ⴰⵙⴱⴱⴰⵏⵢⵓ ⴰⴷⵢⴰⵙ ⵉⵔⵙⵇ ⵙⵏⵏⵉ. 

ⵔⴰ ⴷ ⵜⴰⵎⵟⵟⵓⴹⵜ ⵏⵏⵙ ⵓⵍⵖⴰ ⵉ ⵉⵣⵄⵎⵏ ⵜⵜⵕⴰⵃⵖ ⵖⴰⵔ ⴰⴱⵓⵍⵓⵏⵉⵣ ⵏⵜⵜⴰ, ⵉⵜⵜⵎⵜⵜⴰ ⴷ 

ⵢⵏⵏⴹⵏⵉ ⵎⴰⵕⵕⴰ ⴰⵇⴰⵢⵏ ⴷⴰⵏⵉⵜⵉⵏ. ⵎⴰⵜⵉⵙ ⴷ ⵉⵎⵉⵍⴷⴰ ⵎⴰⵜⵉⵙ, ⵅⵡⴰⵏ ⵖⵔⵉ, ⴰⵏⴷⵔⵉ ⵖⵔⵉⵏ, 

ⴰ. ⴰ. ⴽⴰⵎⵉⵖ, ⵔⵓⴱⵢⵉⵔ ⴷⵓⵍⵓⵏⵉ, ⵎⴰⵔⵉⵢⴰ ⵍⵓⵔⴰⵏⵙⴰⵏ, ⵊⴰⵏ ⴽⵓⴽⵜⵓ, ⴱⵢⵉⵔ ⵔⵉⴼⵉⵔⴷⵉ, 

ⵎⴰⴽⵙ ⵊⴰⴽⵓⴱ, ⵛⵉⵔⵡⵓⴷ ⴰⵏⴷⵉⵔⵙⵏ, ⴼⵕⴰⵏⵚⵉⵚ ⵙⴽⵓⵜ ⴼⵉⵜⵣⵊⵔⴰⵍⴷ, ⵉ ⴷ ⵢⵓⵙⵉⵏ 

ⵡⴰⵃⴷⵙ ⵖⴰⵔ ⵜⵎⴷⴷⵉⵜ ⵏⵏⵉ. ⵜⵙⵎⵃ ⴷⴰⵢⵙ ⵣⵉⵍⴷⴰ ⵜⵜⵎⵓⵏ ⴰⴽⴷ ⵢⵉⵊⵊ ⵉⵏⴷⵀ ⵟⵉⵢⴰⵔ. 

ⵜⵎⵙⴰⴳⴰⵔ ⴰⴽⵉⴷⵙ ⴷⵉ ⵜⵢⵍⴰⵍⵜ ⵓⵎⵉ ⵜⵏⵢⴰ ⵖⴰⵔ ⴱⴰⵔⵉⵣ. ⵙⵉⵍⴼⵢⴰ ⴱⵉⵜⵛ ⵙ ⵓⵛⵡⵡⴰⴼ 

ⵏⵏⵙ ⴰⴱⵔⴽⴰⵏ, ⴰⵍⴳⴳⵯⴰⵖ ⴷ ⵜⵉⵏⵣⴰⵔ ⵏⵏⵙ ⵜⵉⵣⵉⵔⴰⵔⵉⵏ ⴷ ⵓⵅⵏⴼⵓⴼ ⵏⵏⵙ ⵉⵖⵥⴰⵏ ⴷ ⵓⵙⵙⵓⵏⵖ 

ⵏⵏⵙ ⵉⵛⵏⵉⵏ. ⴼⵓⵔⴷ ⵎⴰⴷⵓⴽⵙ ⴼⵓⵔⴷ, ⵀⴰⵏⵔⵉ ⴱⵢⵉⵔ ⵔⵓⵛⵉ, ⴰⵏⴷⵔⵉ ⵙⴰⵍⵎⵓⵏ, ⵔⵓⵎⴰⵏ 

ⴱⵔⵓⴽⵙ, ⵊⵓⵏ ⴷⵓⵙ ⴱⴰⵙⵓⵙ, ⵙⵉⵙⵉⵍ ⴱⵉⵟⵓⵏ, ⵎⴰⵔⵙⵉⵍ ⴷⵓⵛⴰⵏ, ⵎⵉⵏⴰⵍⵡⴰ, ⴼⴰⵍⵔⵉ 

ⵍⴰⵔⴱⵓ, ⵎⴰⵏ ⵔⴰⵢ ⴰⵎ ⵛⵉ ⵏ ⵓⵛⵛⵏ ⴷⵉ ⵜⴰⴳⴰⵍⵜ. ⵉⵢⵙⵉ ⵉⵎⵉⵙ ⵏⵏⵙ ⵏ ⵓⵙⵓⵏⵓⵖ ‘ⵍⴰⵢⴽⴰ’ 

ⵉⵅⵟⵟⴼⵏ. ⴷⵊⵓⵏⴰ ⴱⴰⵔⵏⵙ, ⵉⵔⵉⴽ ⵙⴰⵜⵉ, ⵏⴰⵜⴰⵍⵉ ⴽⵍⵉⴼⵓⵔⴷ, ⴱⴰⵔⵏⵉ, ⵊⵉⵍ ⵙⵓⴱⵔⴼⵢⵉⵍ, 

ⵔⵓⵏⵉ ⵍⴰⵍⵓ, ⵎⴰⴱⴰⵍ ⴷⵓⴷⵊ, ⴰⵖⴰⵊⴰⵔⵉ ⴷ ⵓⵄⵡⵡⴰⴷ ⴽⵓⵏⴷⵔⴰⴷ ⵎⵓⵔⵉⴽⴰⵏⴷ ⴰⵎⴷⴷⵓⴽⵍ ⵏ 

ⴱⵉⴽⴰⵙⵓ ⴷ ⵎⴰⴽⵙ ⵊⴰⴽⵓⴱ, ⴱⵓⵍ ⵓⵊⵉⵏ ⵓⵍⵎⴰⵏ, ⴰⵎⵙⵙⵓⵏⵖ ⴰⵎⵔⵉⴽⴰⵏⵉ, ⵉ ⵉⵣⴷⵖⵏ ⴷⵉ 

ⴱⴰⵔⵉⵥ. ⴷ ⵜⵎⵖⴰⵔⵜ ⵏⵏⵙ ⴰⵍⵉⵙ ⵡⵓⴷⵣ, ⵜⴰⵎⴰⵔⵉⵜ ⴷ ⵜⴰⵏⵖⵎⵉⵙⵜ, ⵀⴰⵏⵔⵉ ⴽⴰⵏⴼⴰⵢⵍⵔ, 

ⴽⵍⵓⴼⵉⵙ ⵙⴰⵖⵓ. 

ⵢⵓⵙ ⴷ ⵔⴰ ⴷ ⴰⵎⵣⴰⵡⴰⵏ ⴼⵉⵔⵊⴰⵍ ⵟⵓⵎⵙⵓⵏ ⵉⵜⵜⵡⴰⵙⵙⵏ ⵙ ⵓⵏⵇⵎ ⵏⵏⵙ ⵉ ⵓⵣⴰⵡⴰⵏ ⵃⵎⴰ 

ⴰⴷ ⵢⴰⵔⵉ ⴷⴳ ⵓⵖⵎⵉⵙ ⵏ « ⵏⵢⵓⵢⵓⵔⴽ ⵀⵉⵔⴰⵍⴷ ⵜⵔⵉⴱⵢⵓⵏ» ⴷ ⴰⵏⵎⴳⴰⵍ ⵏ ⵜⴰⵢⵎⵉⵣ ⴽⴰⵔⵍ 

ⴼⴰⵏ ⴼⵉⵅⵜⵏ. ⵢⵓⵙ ⴷ ⵔⴰ ⴷ ⵙⵉⵔⵊ ⵊⴰⵙⵜⴰⵔⴱⵣⵓⴼ, ⵡⵏⵉ ⵓⵎⵉ ⵜⵔⴰⵖⴰⵏ «ⵙⵉⵔⵊ ⴼⵉⵔⴰ». 

ⴱⴰⴱ ⵏ ⴰⵖⵎⵉⵙ « ⵍⵉⵙⵡⴰⵖⵉ ⴷⵓ ⴱⴰⵔⵉⵣ» ⴷ ⵓⵍⵜⵎⴰⵙ ⵉⵏⵏⵡⵊⵡ ⴷ ⵜⵡⴰⵔⴰⵜ ⴰ ⵔⴰ ⴷ 

ⴰⵎⵙⵙⵓⵏⵓⵖ ‘ⴰⴽⴰⵟⴰⵍⴰⵏⵉ’, ⵔⴰⵎⵓⵏ ⴱⵉⵛⵓ ⴷ ⵊⵉⵔⵎⵉⵏ ⵜⴰⵎⵟⵟⵓⴹⵜ ⵏⵏⵙ. ⵏⵜⵜⴰⵜ, ⵉⴼⴰⵔⵔⵃ 

ⵅⵎⵉ ⴷⴰⵙ ⵜⵜⵔⴰⵖⴰⵏ ⵉⵎⴷⴷⵓⴽⴰⵍ ⵏⵏⵙ, ⵎⴰⴷⴰⵎ ⴱⵉⵛⵛⵓ. ⵉⵔⴰ ⴰⴽⵉⴷⵙ ⵔⴰ ⴷ ⵓⵍⵜⵎⴰⵙ, 

ⴰⵏⵜⵡⴰⵏⵉⵜ ⵟⵓⵔⵏⵓⵔⵓⴷ. ⵏⵜⵜⴰⵜ, ⵜⴰⵎⵖⴰⵔⵜ ⵏ ⵡⵏⵏⵉ ⵉⵙⵙⵓⵏⵖⵏ, ⵔⵓⴷⵓⵍⴼ ⵟⵓⵔⵏⵓⵔⵓⴷ, 

ⴰⵏⵟⴰⵡⵉⵜ ⵟⵓⵔⵏⵓⵔⵓⴷ. ⵢⵓⵙ ⴷ ⵔⴰ ⴷ ⴳⵓⵏⵣⴰⵍⵓ ⴰⵎⴷⴷⵓⴽⵍ ⵏ ⵎⵓⵃⵎⵎⴷ, ⵉⵕⴰⵃ ⵓⵎⵉ ⵏⵜⵜⴰ 

ⴷ ⴰⵎⴷⴷⵓⴽⵍ ⵏ ⴰⵍⵉⵙ ⵡⴰⵀⴰ. ⵓⵛⴰ ⵉⵡⵡⴹ ⴼⵓⵍⴰⵔ ⵉⵄⵟⵟⴰ ⴰⵎ ⵍⴱⴷⴰ, ⴷ ⵛⵉ ⵏ ⵉⵡⴷⴰⵏ 

ⵏⵏⴹⵏⵉ. ⵜⴹⵀⵕ ⵊⵉⵔⵜⵔⵓⴷ ⵜⵛⵏⴰ ⵙ ⵜⵔⵙⴰⵡⵉⵜ ⵏⵏⵙ ⵜⴰⵎⵖⴷⵓⴷⴷⵉⵜ, ⵜⴰⵚⴱⵃⴰⵏⵜ ⵙ ⵍⵓⵏ 

ⵏⵏⵉ, ⵜⴼⴰⵃ ⵙ ⵉⵎⴷⴷⵓⴽⴰⵍ ⵏⵏⵙ.ⵜⴳⴳ ⵔⵅⴰⴹⴰⵕ ⵉ ⵎⴽⵓⵔ ⵉⵊⵊ ⵣⵣⴰⵢⵙⵏ. ⵜⵙⴰⵡⴰⵍ ⴰⴽⴷ 

ⵡⴰ, ⵜⴹⵚⵚⴰ ⴰⴽⴷ ⵡⵏⵏⵉⴹⵏ. ⵉⵔⴰ ⵜⵛⴷⴷⵉⵇ ⵙ ⴰⵍⵉⵙ ⵉⵔⴰ ⵜⵡⵉⴳⴳⵉⴹ ⴷⵉ ⵜⵔⵙⵡⴰⵢⵜ 

ⵏⵏⵙ ⵜⴱⵔⴱⴰⵛⵜ, ⵜⵛⵛⵓⵔ ⵙ ⵜⵓⵇⵇⴰⵔⵛⵜ ⴷ ⵓⵙⵙⵓⵏⵖ ⵏ ⵜⵏⵡⴰⵛⵉⵏ ⵛⵏⵉⵏⵜ. ⵜⵜⵓⵏⵓⴹ ⵅⴼ 

ⵜⵎⵖⴰⵔⵉⵏ, ⵜⵜⴳⴳ ⴰⵙⵏⵜ ⵛⵛⴰⵏ. ⵊⵉⵔⵜⵔⵓⴷ ⵜⵏⵏⵓⵎ ⵜⵜⵙⵙⴰⵡⴰⵍ ⵖⴰⵔ ⵉⵅⴷⴷⴰⵎⵏ ⵜⵜⴰⵎⴰⵔ 

ⵉⵜⵏ ⵏⵜⵜⴰⵜ, ⵜⵛⵛⴰⵜ ⵙ ⵉⴼⴰⵙⵙⵏ ⵏⵏⵙ ⴷⵉ ⵜⵖⵔⵓⵜ ⵏⵏⵙⵏ. ⵏⵉⵖ ⵜⴰⵃⵃⴰⴱ ⵏⵜⵜⴰⵜ, ⵜⵛⵛⴰⵜ ⴰⵙ 

ⴷⴳ ⵓⵄⵔⵓⵔ ⵙ ⵓⴼⵓⵙ ⵏⵏⵙ. ⵡⵏⵏⵉ ⵉⵖⴰⵔⵙ ⵛⵡⴰⵔⵜⵉ ⴽⵜⴰ, ⴷ ⵡⵏⵏⵉ ⵉⵜⵜⵓⵏⵓⴹⵏ ⵉ ⵀⴰⵏⵔⵉ 

ⵎⴰⵜⵉⵙ. ⵓⵔ ⴷ ⵢⵓⵙⵉ ⴷⵉ ⵜⵎⴷⴷⵉⵜ ⴰ ⴱⵉⴽⴰⵙⵓ ⴰⴽⵉⴷⵙ ⵉⴱⴹⴰ ⵜⴼⴰⵡⵜ ⵏ ⵜⵎⴷⴷⵉⵜ ⴰ. 

ⵉⵔⴰ ⵢⴰⵔⵙⵙⴰ, ⵉⵀⵎⵜ ⴷⵉ ⵜⴼⵔⴰⵙ ⵏⵏⵙ. ⵙ ⵡⴰⴷⴷⵓⴹ ⵏⵏⵙ ⵉⵎⵇⵓⴷⴷⴰ, ⴷ ⵓⵄⵛⵎⵉⵔ ⵏⵏⵙ 

ⵉⵛⴰⴱⵏ, ⵉⵃⴼ ⵉⵜ ⵉⵙⵙⵎⵇⵓⴷⴷⴰ ⵜ. ⵜⵓⵖⴰ ⵉⵙⵙⵏⵀⵣⵣⴰ ⵙ ⵓⴹⴰⴹ ⵏ ⵛⵛⵉⵀⴷ ⵜⵉⵙⵎⵇⵇⴰⵍⵉⵏ 

ⵏⵏⵙ ⵏ ⵣⵣⴰⵊ ⴰⵇⵏⵓⵏⵏⴰⵢ. ⵉⵙⵙⴰⵡⴰⵍ ⵅⴼ ⵛⵉ ⵏ ⵜⵉⵔⵡⵉⵃⵉⵏ, ⵉⵙⵖⴰ ⵜⵏⵜ ⵅⴰⴼⵙ ⴰⵍ ⵙⵜⴰⵢⵏ. 

ⴰⵅⵎⵉ ⴷ ‘ⴰⴱⵓⴹⵉ’, ⵉⵜⵜⵉⵇ ⴷⴳ ⵉⵅⴼ ⵏⵏⵙ. ⵉⵙⵜⴰⵎⵏ, ⵉⵙⵇⴰⵔ. ⵓⵔ ⵉⵙⵙⵉⵡⵉⵍ ⴰⵔ ⵎⴰⵔⴰ 

ⵙⵙⵇⵙⴰⵏ ⵜ. ⴰⵍⴰⵎⵉ ⵉⵜⵜⴹⵀⵕ ⵉ ⵛⴰ ⵣⵣⴰⵢⵙⵏ ⴰⵅⵎⵉ «ⴷⴷⵇⵍⵏ ⵉⴷⴰⵎⵎⵏ ⵏⵏⵙ». ⵡⴰⵅⵅⴰ 

ⵏⵜⵜⴰ ⵉⴼⴰⵊⴰ ⴰⵟⵟⴰⵚ, ⵎⴰⵏⴰ ⴽⵜⴰⵔ ⵅⵎⵉ ⵉⵔⴰ ⵎⵍⵉⵃ ⴰⴽⴷ ⵡⵉⵏⵏⵉ ⵉ ⵉⵜⵜⵖⵉⵎⴰ, ⵏⵉⵖ ⵉⵙⵙⵏ 

ⵉⵜⵏ ⴰⵟⵟⴰⵚ. ⵙ ⵜⵉⴷⵜ! ⵏⵜⵜⴰ, ⵉⵜⵜⵅⵙⵙⴰ ⵎⵉⴽⴰⵢⵉⵍ ⵡⵉⵍⵢⵓ ⵙⵜⴰⵢⵏ ⴰⵟⵟⴰⵚ, ⵎⴰⵛⴰ 

ⵏⵜⵜⴰ, ⵉⵜⵜⴰⵙ ⴷ ⵖⴰⵔ ⵓⵙⴰⵍⵓⵏ ⵏ ⵊⵉⵔⵜⵔⵓⴷ ⵃⵎⴰ ⴰⴷ ⵉⴳⴳ ⵙⵡⴰⴱ ⵡⴰⵀⴰ. ⵉⵜⵜⵕⴰⵃⵖ 

ⴷⵉⵏⵏⵉ ⵙ ⴱⵙⵙⵉⴼ ⵡⴰⵀⴰ. ⵓⵔ ⵣⵣⴰⵢⵙ ⵉⵜⵜⵔⵉⵇⵇⴰ ⵛⵉ ⵎⵉⵏ ⵉⵜⵜⴳⴳ ⴱⵉⴽⴰⵙⵓ ⴰⴽⴷ 

ⵜⵎⵉⵔⵉⴽⴰⵏⵜ ⵏⵏⵉ ⵜⵃⵓⴷⵔⵉⵜ, ⵉⵜⵜⴳⴳ ⴰⵎ ⵛⵉ ⵏ ⵓⵃⴰⵔⵎⵓⵛⵏ. ⵏⵜⵜⴰⵜ, ⵜⴹⵀⵕ ⵓⵔ ⵜⵙⴷⵃⵉ 

ⵛⴰ. ⵏⵜⵜⴰ, ⵄⵎⵎⴰⵕⵚ ⵓⵔ ⵉⵔⴰ ⴰⵎⵢⴰⵡⴰⴹ ⵏⵏⵙ ⴰⴽⴷ ⴱⵉⴽⴰⵙⵓ ⵙ ⵜⵉⴷⵜ. ⵎⵓⵃⵎⵎⴷ ⴷⵉ 

ⵟⴰⵏⵊⴰ ⵍⴱⴷⴰ ⵉⵜⵜⵄⴰⵡⴰⴷ ⴰⵏⵖ ⵅⴼ ⵓⵎⵚⴰⵡⴰⴹ ⵏⵏⵉ ⵓⵔ ⵉⵙⵎⵓⵏⵉ ⵊⴰⵔ ⴰⵙⵏ. ⵉⴹⵀⵕ ⴱⵍⵍⵉ 

ⴷⵉⵏⵏⵉ ⵍⴱⴷⴰ ⵉⵎⵅⵓⵎⴱⴰⵔ ⴷ ⵙⵎⴹⵏ ⵊⴰⵔ ⵉⵏⵥⵓⵕⵏ ⴰⵎ ⵛⵉ ⵏ ⵜⵎⵙⵍⴰⵢⵜ ⵏ ⵜⵓⴷⴰⵔⵜ ⵏ ⵉⵡⴷⴰⵏ 

ⵓⵔ ⵜⵜⵉⵇⵇⵏ ⵖⴰⵔ ⵛⵉ ⵏ ⵓⵎⵛⴰⵏ ⵙ ⵢⵉⵎⴰⵏⵜ ⵏⵏⵙ ⵏⵉⵖ ⵖⴰⵔ ⵛⵉ ⵏ ⵜⵓⵙⵙⵏⴰ ⵡⵃⴷⵙ! ⵅⵎⵉ 

ⵖⴰⵔⵙ ⵉⵜⵜⵕⴰⵃ ⵎⵓⵃⵎⵎⴷ ⵖⴰⵔ ⵜⴰⴷⴷⴰⵔⵜ ⵏⵏⵙ, ⵉⵜⵜⴰⴼ ⵉⵜ ⵉⵛⵛⴰⵜ ⴷⵉ ⵍⴽⴰⵎⴰⵏⵊⴰ. ⵉⵏⵏⴰ 

ⴰⵙ ⵉⵛⵜ ⵏ ⵜⵡⴰⵔⴰⵜ: ⵏⵜⵜⴰ ⴰⵎⵏⵏⵉ ⵉⵜⵜⴳⴳ ⵍⴱⴷⴰ ⵎⴽⵓⵔ ⵜⴰⵎⴷⴷⵉⵜ. ⵍⴱⴷⴰ ⵙⵙⴰⵡⴰⵍⵏ 

ⵅⴼ ⵜⵙⵄⴷⴰ ⵏⵏⵙⵏ ⴷⵉ ⵟⴰⵏⵊⴰ.ⵜⵜⴹⵀⵕ ⵜⴰⵎⴷⵉⵏⵜ ⴰ ⵏ ⵉⵥⵥⵍⵎⴰⴹ ⵏ ⵍⵎⵖⵔⵉⴱ ⵅⴼ ⵡⴰⵏⵛⵓⵛⵏ 

ⵏ ⵎⴰⵜⵉⵙ ⴰⵎ ⵛⵉ ⵏ ⵜⵎⵙⵍⵢⵜ ⵉⵃⴰⵣ ⵉ ⵜⵜ ⵉ ⵉⵅⴼ ⵏⵏⵙ ⵡⴰⵃⴷⵙ, ⵢⵓⴼⴰ ⴷⴰⵢⵙ ⴰⵏⵥⵓⵔ 

ⵏⵏⵉ ⴰⵎⵇⵇⵔⴰⵏ ⵔⵎⵉⵣⴰⵏ ⵏⵏⵙ ⵉⵔⴰ ⵉⵡⴹⴹⴰⵕ ⴰⵙ. ⵉⵙⵙⵇⵙⴰ ⵜ ⵎⵓⵃⵎⵎⴷ ⵅⴼ ⵜⴼⵔⵉⵙⵜ ⵏ 

«ⵅⴰⵎⵉⴷⵓ» ⵉⴳⴳⴰ ⴷⵉ ⵟⴰⵏⵊⴰ. ⵓⵛⴰ ⵉⵏⵏⴰ ⴰⵙ: « ⵓⵀ ⵄⴰⴷ ⵜⵙⵙⴽⵜⵉ ⴷ ⵅⴰⴼⵙ? ⵇⴰ ⵉⵙⵖⴰ 

ⵜⵜ ⵅⴰⴼⵉ ‘ⴰⵕⵓⵙⵉ’: ⵙⵉⵔⴳⵉ ⵉⴼⴰ ⵏⵓⴼⵉⵜⵛ ⵛⵉⵏⵛⵓⴽⵉⵏ». ⵓⵛⴰ ⵉⵡⴰⵊⴱ ⵉ ⵜ ⵎⵓⵃⵎⵎⴷ 

ⴱⵍⵍⵉ ⵄⴰⴷ ⵉⵙⵙⴽⵜⵉ ⵅⴰⴼⵙ ⵎⵍⵉⵃ.. ⵄⴰⴷ ⵉⵙⵙⴽⵜⵉ ⵔⴰ ⴷ ⵅⴼ ‘ⵃⴰⵎⵉⴷⵓ’ ⵙ ⵉⵎⴰⵏⵜ 

ⵏⵏⵙ. ⵎⴰ ⵜⵙⵙⴽⵜⵉ ⴷ ⵅⴰⴼⵙ ⴰ ⵎⴰⵙⵢⵓ ⵎⴰⵜⵉⵙ?: 

-	 ⵡⴰⵀ ⵍⴰⴱⴷⴷⴰ ⴰⴷ ⵅⴰⴼⵙ ⵙⵙⴽⵜⵉⵖ. ⵎⴰⵎⴰⵛ ⴰⴷ ⵜ ⵜⵜⵓⵖ? ⵉ ⴷⴰⵙ ⵉⵏⵏⴰ ⵎⵓⵃⵎⵎⴷ: 

ⵔⴰ ⴷ ⵏⵛⵛ. ⵡⴰⵅⵅⴰ ⵏⵜⵜⴰ ⴷⵉ ⵜⴼⵔⵉⵙⵜ ⵓⵔ ⵢⴰⵔⵡⴰⵙ ⵛⵉ ⴷⵉ ⵜⵉⴷⵜ. ⵓⵛⴰ ⵉⵎⵇⵜⴰⵄ 

ⴰⴽⵉⴷⵙ ⵎⴰⵜⵉⵙ: ⵓⵔ ⵜ ⴳⴳⵉⵖ ⵛⵉ ⵜⴰⴼⵔⵉⵙⵜ ⵢⴰⵔⵡⴰⵙ ⴷⴰⵢⵙ. ⴳⴳⵉⵖ ⵜ ⵢⴰⵔⵡⴰⵙ 

ⴷⴰⵢⵉ! ⵓⵛⴰ ⵉⵇⵇⵉⵎ ⵎⵓⵃⵎⵎⴷ ⵉⵙⵙⴼⵔⴰⵣ ⴰⵙ: ⵅⵙⵙⵖ ⴰⴷ ⵉⵏⵉⵖ ⴰ ⵎⴰⵙⵢⵓ ⵎⴰⵜⵉⵙ 

ⵎⴰⵔⴰ ⵜⵜⴰⵊⵊⴰⴷ ⴰⵢⵉ, ⴱⵍⵍⵉ ‘ⵅⴰⵎⵉⴷⵓ’ ⴷⵉ ⵜⴼⵔⵉⵙⵜ ⵏⵏⴽ, ⵉⵜⵜⵓⵎⴰⵏ ⴷ ⴰⵎⵖⵔⴰⴱⵉ 

ⵉⴳⴳⴰ ⴰⵡⵍⴰⴼ ⵏ ⵓⵎⵀⴰⵔⴷⴼ. ⴰⵎⵅⵉⴱ ⵏⵏⵉ ⵉⵏⵏⵓⵎⵏ ⵖⴰ ⴰⴽⴷ ⵔⵅⴷⵏⵜ ⴷ ⵡⴰⴹⴰⵕ, ⵓⵔ ⵉⵣⵎⵎⵔ 

ⴰⴷ ⵉⵙⵙⵓⵄⵍⴰ ⵔⴰ ⴷ ⵜⵉⵟⵟⴰⵡⵉⵏ ⵏⵏⵙ ⵇⵇⴰⵄ ⴷⴳ ⵡⵏⵏⵉ ⵉⵅⵣⵣⵔⵏ ⴷⴰⵢⵙ. ⴷⵖⵢⴰ ⵉⴽⴽⵙ 

ⵜⵉⵟⵟⴰⵡⵉⵏ ⵏⵏⵙ ⵣⵉ ⵜⴼⵔⵉⵙⵜ ⵏⵏⵉ, ⵉⵜⵜⴰⵣⵣⴰⵍ ⴰⵅⵎⵉ ⵉⵔⴰ ⴰⴷ ⵉⴷⵡⵍ ⵖⴰⵔ ⵔⵅⴷⵏⵜ ⵏⵏⵙ. 

ⴰⵎ ⵡⵏⵏⵉ ⵉⵇⴱⵔⵏ ⵅⴼ ⵎⵉⵏ ⵅⴰⴼⵙ ⵉⵇⴷⴷⴰⵔⵏ. ⵓⵔ ⵉⵔⴰ ⴰⵎⵏⵏⵉ? ⵓⵛⴰ ⵉⵏⵏⴰ ⴰⵙ ⵎⴰⵜⵉⵙ: ⵏⵛⵛ 

ⵙⵙⵏⵖ ⴱⵍⵍⵉ ⵛⵛⴽ ⵔⵓⵅⴰ ⵜⵍⵎⴷⵉⴷ ⴰⴷ ⵜⵡⴰⵔⵉⴷ ⵜⵉⵔⵡⵉⵃⵉⵏ ⵉⵏⵓ ⵙ ⵎⴰⵎⵎⴰⵛ ⵏⵏⴹⵏⵉ, ⴷ 

ⵡⴰ ⴷ ⵔⵃⴰⵚⵓⵕ. ⵎⴰⵛⴰ ⵅⵙⵙ ⵛⵛⴽ ⴰⴷ ⵜⵙⵙⵏⴷ ⵅⵎⵉ ⵏⵜⵜⴳⴳ ⵛⵉ ⵏ ⵔⵅⴷⵏⵜ ⵏ ⵜⵥⵓⵕⵉ, 

ⵏⵜⵜⵅⵙ ⴰⴷ ⵏⵙⵎⵔ ⵣⵣⴰⵢⵙ ⵜⵉⴷⵜ ⵏ ⵜⵥⵓⵕⵉ ⵓⵔ ⵉⵔⴰ ⵜⵉⴷⵜ ⵉ ⵉⵔⴰ. ⵙ ⵓⵢⵏⵏⵉ ⵎⴰⵏⴰⵡⵢⵏⵏⵉ 

ⵓⵔ ⵉⵔⴰ ⵛⵉ ⴷ ‘ⵃⵎⵉⴷⵓ’, ⵎⴰⵏⴰⵢⵏⵏⵉ ⴷ ⵔⵅⴷⵏⵜ ⵏ ⵜⵥⵓⵕⵉ..

-	 ⵓⵔ ⵉⵜⵜⵓ ⵛⵉ ⵎⵓⵃⵎⵎⴷ ⵎⵉⵏ ⵉⵍⵎⴷ. ⵉⵏⵏⴰ ⴰⵙ ⵎⴰⵜⵉⵙ ⵏⵜⵜⴰ ⵉⵜⵜⵎⵙⴰⴼⴰⴹ ⴰⴽⵉⴷⵙ 

ⵙ ⵔⵃⵏⵓⵏⵛⵜ ⵖⴰⵔ ⵜⵡⵡⴰⵔⵜ: ⵉⵅⵙⵙ ⵛⴽⴽ ⴰⴷ ⵜⴱⴷⵍⴷ ⵛⵡⴰⵢⵜ ⵜⵉⵟⵟⴰⵡⵉⵏ ⵏⵏⴽ. ⵎⵉⵏⵣⵉ 

ⵜⵉⵟⵟⴰⵡⵉⵏ ⵓⵔ ⵍⵍⵉⵏⵜ ⵛⵉ ⴷⵉ ⴰⵔⵔⵉⵎⵜ ⵏⵏⵖ ⵃⵎⴰ ⴰⴷ ⵉⵏⵉⵏⵜ ⴰⵏⵖ ⵎⵉⵏ ⵜⵜⵡⴰⵔⴰⵏⵜ ⵡⴰⵀⴰ, 

ⵜⵉⵟⵟⴰⵡⵉⵏ ⵏⵏⵖ ⵙⵎⴰⵍⵏⵜ ⴰⵏⵖ ⵔⴰ ⵎⴰⵎⵎⵛ ⴰⴷ ⵏⵄⴷⵍ ⵜⵉⵎⵙⵍⴰⵢⵉⵏ. ⵉⴱⴷⴷ ⵛⵡⴰⵢⵜ ⴰⵡⴰⵔⵏⵉ 

ⵉ ⵜⵡⵡⴰⵔⵜ ⵉⵇⴱⴰⵔⵏ ⵙ ⴷⴼⴼⵉⵔ ⵏⵏⵙ, ⵉⵅⵎⵎⴰⵎ ⴷⵉ ⵛⵉ ⵏ ⵜⵡⵉⵏⴰⵙⵉⵏ ⵃⵎⴰ ⴰⴷ ⵜⵏⵜ ⵢⴰⵔⵉ 

ⵓⵛⴰ ⵢⵓⴳⵓⵔ ⵙⵏⵏⵉ. ⵓⵎⵉ ⵉⵡⵡⴹ ⵖⴰⵔ ⵜⴰⴷⴷⴰⵔⵜ ⵉⵇⵇⵉⵎ ⵉⵜⵜⵄⴰⵡⴰⴷ ⵎⵉⵏ ⵉⵎⵙⴰⵔⵏ ⵉ 

جيرترود

ⵊⵉⵔⵜⵔⵓⴷ. ⵜⵏⵏⴰ ⴰⵙ ⵊⵉⵔⵜⵔⵓⴷ: « ⵎⴰⵜⵉⵙ ⴷ ⵉⵊⵊ ⵏ ⵓⵙⵍⵎⴰⴷ ⵉⵎⵖⴰⵔ, ⵉⵙⵙⵏ ⵎⵉⵏ 

ⵉⵜⵜⵉⵏⵉ. ⵖⴰⵔⵙ ⵜⵉⴷⵜ ⴰ ⵎⵡⴰ. ⵎⵉⵏⵣⵉ ⵔⵅⵣⵔⴰⵜ ⵏⵏⵖ ⵓⵔ ⵜⵍⵍⵉ ⵛⵉ ⵏ ⵜⴰⵎⵢⵓⵔⵜ ⵏⵉⵖ ⴷ 

ⴰⵔⴰⵡⵙⴰⵏ, ⴷⵉ ⵜⵉⴷⵜ ⵔⵅⵣⵔⴰⵜ ⵏⵏⵖ ⴷ ⵉⵊⵊ ⵏ ⵓⵅⵎⵎⴻⵎ ⴷⵉ ⵎⵉⵏ ⵓⵔ ⵉⵔⴰ. ⵎⴰ ⵜⵔⵎⵙⴷ 

ⵏⵉⵖ?». ⵎⴰⵛⴰ ⵎⵓⵃⵎⵎⴷ ⵔⵅⴷⵏⵏⵉ ⵓⵔ ⵉⵔⴰ ⵛⵉ ⵉⵡⵊⴷ ⵃⵎⴰ ⴰⴷ ⵉⵔⵎⵙ ⴰⵡⴰⵍ ⵏⵏⵉ ⵉ ⴷⴰⵙ 

ⵜⵜⵉⵏⵉ. ⵉⵔⴰ ⵉⵜⵜⵉⵏⵉ ⵡⴰⵀ ⵙ ⵓⵣⵍⵍⵉⴼ ⵡⴰⵀⴰ. ⵙ ⵜⵉⵟⵟⴰⵡⵉⵏ ⵏ ⵓⵅⴰⵢⵔ ⵡⴰⵀⴰ, ⵉⵣⵉ ⴰⴷ 

ⵜⵣⵎⵎⵔⴷ ⴰⴷ ⵜⵔⵎⵙⴷ ⵎⵉⵏ ⴷ ⴰⴽⵉ ⵉⵜⵜⵉⵏⵉ ⵀⴰⵏⵔⵉ. ⵏⵛⵛ ⴰⵎⵢⴰ ⵉⵔⵎⵙⵖ ⵓⵎⵉ ⵉⵏⵏⴰ ⵢⵉ 

ⵔⵓⴷⴰⵔⵜ ⵉⵛⵜ ⵏ ⵜⵡⴰⵔⴰⵜ.« ⵇⴰ ⵜⴰⵎⵖⴰⵔⵜ ⵉⵎⵛⴹⵏ ⴰⵅⵡⵡⴰⴼ ⵏⵏⵙ, ⵜⵜⴳⴳ ⴰⵎⵛ ⵜⵏⵀⵣⴰⵏ 

ⵉⵜⵔⴰⵏ!». ⵎⴰ ⵜⵔⵎⵙⴷ? ⵜⵙⵙⵇⵙⴰ ⵜ ⵄⴰⵡⴷ, ⵓⵛⴰ ⵉⵙⵙⵏⵀⵥ ⴰⵣⵍⵍⵉⴼ ⵏⵏⵙ ⵄⴰⵡⴷ. 

-	 ⵉⵜⵜⵖⵉⵍ ⴰⵢ ⴰⵎⵖⵔⴰⴱⵉ ⵏⵏⵉ ⵉⵅⵙⵙ ⵉⵜ ⴰⵟⵟⴰⵚ ⵏ ⵔⵡⵇⵜ ⵃⵎⴰ ⴰⴷ ⵉⵔⵎⵙ 

ⵔⴰⴳⴳⵯⴰⵊ ⵏⵏⵉ ⵉⵙⵙⵓⵍⵙⵏ ⵊⴰⵔ ⵜⵉⴷⵜ ⴷ ⵓⵅⴰⵢⵔ. ⵊⴰⵔ ⵎⴰⵜⵉⵙ ⴷ ⵙⵉⵣⴰⵏ, ⵎⵉⵏ ⵓⵢⵍⵏ ⵅⴼ 

ⵔⵃⵢⵓⴹ ⵏ ⵜⴰⴷⴷⴰⵔⵜ ⵏ ⴷⵓ ⴼⵍⵓⵔⵉⵙ ⴷ ⵜⵉⴷⵜ ⵉ ⵅⴼ ⵉⵅⴷⵎ ⴰⵏⴰⵥⵓⵕ ⴰ ⵏⵉⵖ ⵡⵉⵏ. “ⵙⵓⵢⴰ 

‘ⵃⵎⵉⴷⵓ’ ⵏⵏⵉ ⴷⵉ ⵟⴰⵏⵊⴰ… ⵓⵔ ⵉⵔⴰ ⵛⵉ ⴷ ⵡⵏⵏⵉ ⴷⵉ ⵜⴼⵔⵉⵙⵜ ⵙ ⵢⵉⵎⴰⵏⵜ ⵏⵏⵙ!!!” ⵎⴰⵎⵎⵛ 

ⴰⴷ ⵉⵔⵎⵙ ⵍⵀⵉⵔⵓⴳⵍⵉⴼⵉⵢⵢⴰⵢ ⴰ? ⵎⴰⵏⵉ ⵉⵎⵙⴱⴹⴰⵏ? ⵓⵔ ⴰⵙ ⵖⴰ ⵉⵙⵙⵎⴰⵍⵏ ⵃⵎⴰ ⴰⴷ 

ⵉⵔⵎⵙ ⴱⵍⵍⵉ ⵜⵉⵟⵟⴰⵡⵉⵏ ⵏⵏⵉ ⵉⵥⵕⵉⵏ, ⵜⵙⵙⵏ ⵉⵜ, ⵉⵙⵎⵓⵙⵙⵓ ⵜⵏⵜ ⵉⵊⵊ ⵏ ⵔⵅⵢⴰⵔ ⵏⵏⴹⵏⵉ, 

ⵉⵣⵎⵎⵔ ⴰⴷ ⵉⵙⵎⵓⵜⵉ ⵜⵉⵎⵙⵍⴰⵢⵉⵏ ⵏ ⵜⵉⴷⵜ. ⴰⴷ ⵜⵏⵜ ⵉⵙⵙⵉⴳⴳⵯⵊ?

ⵊⵉⵔⵜⵔⵓⴷ ⵜⵡⴰⵔⴰ ⵎⵓⵃⵎⵎⴷ ⵉⵜⵜⵏⵅⵔⴰⵄ ⵎⵉⵏⵣⵉ ⵉⵜⵜⴷⵀⴰⵛ, ⵜⵅⵙ ⵉⵜ ⵜⵓⵙⵙⵏⴰ, 

ⵓⵛⴰ ⵜⵜⴰⴼ ⵔⵃⵓⵏⵜ ⵃⵎⴰ ⴰⴷ ⵜⵏⴷⵀ ⵖⴰⵔ ‘ⵜⴼⵔⵉⵙⵜ’ ⵏ ⴱⵉⴽⴰⵙⵓ, ⵓⵛⴰ ⵜⵙⴱⴷⴷⴰ ⵜ ⵇⵉⴱⴰⵔ 

ⵉ ⵜⴰⴼⵔⵉⵙⵜ ⵏⵏⵉ, ⵜⴹⵀⵕ ⵙ ⵔⵅⵣⵔⴰⵜ ⵏ ⴱⵉⴽⴰⵙⵓ ⴷ ⵜⵎⴳⴳⴰ ⵏⵏⵙ. ⴰⵎⵛ ⵜⵡⴰⵔⵉⴷ ⴷⴰ 

ⵉⵛⵜ ⵏ ⵜⵎⵙⵉⵔⵜ ⵉⵅⵙⵙ ⵛⴽⴽ ⴰⴷ ⵜⵜ ⵍⵎⴷⴰⴷ. ⴰⴷ ⴰⵙ ⵜⵜⵄⴰⵡⴰⴷ ⴰⵡⴰⵍ ⵏⵏⵉ ⵏ ⵍⴱⴷⴰ. 

ⵜⵅⵣⵣⵔ ⴷⴳ ⵓⵅⵏⴼⵓⴼ ⵏⵏⵙ ⴷⵉ ⵜⴼⵔⵉⵙⵜ ⵏⵏⵉ ⴰⵅⵎⵉ ⴷ ⵜⴼⴰⵡⵜ ⵜⵡⵡⵜ ⴷⴳ ⵡⴰⵎⴰⵏ, ⵏⵜⵜⴰ 

ⵜⵅⵣⵣⵔ ⴷⴰⵢⵙ ⵣⵉ ⵙⵏⵏⵊ ⴰⵅⵎⵉ ⴰⵇⴰ ⵜⵜ ⵜⵟⵟⴰⵡ ⴷⴳ ⵓⵊⵏⵏⴰ ⵙ ⵙⵉⵏ ⵏ ⵡⴰⴼⵔⵉⵡⵏ. ⴰⴷ 

ⵉⵙⵍⵍⴰ ⵏⵜⵜⴰ ⵉⵙⵇⴰⵔ, ⴰⴷ ⵉⵙⵙⵏⵀⵣ ⴰⵣⵍⵍⵉⴼ ⵏⵏⵙ ⴰⵟⵟⴰⵚ ⴰⵎ ⵡⵏⵏⵉ ⵢⵓⴼⵉⵏ ⵛⵡⴰⵔⵜⵉ ⵏⵏⵙ 

ⵏⵜⵜⴰ ⵓⵔ ⵉⵣⵎⵎⵔ ⴰⴷ ⵉⴷⵖⵔ ⵛⵉ ⵏⵏⴹⵏⵉ, ⵏⵉ ⴰⵎ ⵡⵏⵏⵉ ⵉⵀⵎⵜⵏ ⵃⵎⴰ ⵓⵔ ⵉⵜⵜⴰⵃⵍ.

ⵎⴰⵎⵎⵛ ⵎⴰ ⵉⴳⴳⴰ ⵔⵃⴰⵔ, ⵏⵜⵜⴰ ⵉⵙⵙⵏ ⴱⵍⵍⵉ ⵉⵅⵙⵙ ⵉⵜ ⵎⵉⵍⵎⵉ ⵎⵎⴰ ⵉⴱⴷⴷ 

ⵣⴷⴰⵜ ⵉ ⵓⵛⵄⵓⵍ ⵏ ⴰⵡⵍⴰⴼ ⵏⵏⵙ ⵉⵙⵙⴰⵔⵊⵉⵊⵉⵏ, ⵉⵅⵙⵙ ⵉ ⵜ ⴰⴷ ⵉⴷⵖⵔ ⴰⵡⴰⵍⵏ ⵏⵏⵙ ⵙ 

ⵃⵟⵟⵓ ⴷ ⵜⵉⵖⵉⵜ. ⴰⴷ ⵉⴳⴳ ⵎⵉⵏ ⵜ ⵉⵔⴰⵣⵎⵏ ⴰⴷ ⵉⴳⴳ ⵍⴱⴷⴰ. ⴰⴷ ⵉⵔⴰ ⵉⴼⴰⵣ ⴰⵎ ⵡⵏⵏⵉ 

ⵉⵙⵙⵎⴰⵍⵏ ⵉⵅⴼ ⵏⵏⵙ, ⴰⵅⵎⵉ ⵏⵜⵜⴰ ⵉ ⵉⵕⵥⵎⵏ ⵣⵣⵉⴼ ⵏⵏⵉ ⴰⵛⵎⵍⴰⵍ ⵎⴰⵏⵉ ⵉⵏⵏⵓⴼⴼⵔ ⵎⵉⵏ ⵉⵔⴰⵏ 

ⴷⵉ ⵜⴼⵔⵉⵙⵜ, ⵏⵉⵖ ⴰⵅⵎⵉ ⴰⴷ ⵉⵄⴰⵔⵔⴰ ⵅⴼ ⵉⴷⵎⴰⵔⵏ ⵏⵏⵙ ⵉⴳⴷⴰⵔⵏ. ⵉⵙⵙⵏ ⵎⵉⵏ ⵜⵓⵖⴰ 

ⵜⵓⵙⴷⵉⴷⵜ ⵏⵏⵉ ⵉⵃⵎⴰⵏ, ⵉⵙⴼⴰⴼⴰ ⵙ ⵡⴰⵡⴰⵍⵏ ⵏⵏⵙ ⴰⵔⵔⵉⵎⵜ ⵏ ⵜⵃⵓⴷⵔⵉⵜ ⵏⵏⵉ ⵜⴰⵎⵓⴳⴷⵉⵔⵜ, 

ⵉⴳⴳⵉⵏ ⴰⵅⵎⵉ ⵜⵟⵟⵚ, ⵉⵊⵊⵉⵡⵏⵏ ⵙ ⵓⵏⵎⵓⴳⴳⴰⵔ ⵏ ⵉⴽⵯⵍⴰⵏ, ⵓⵛⴰ ⵜⵙⵢⴰⴼⴰ ⵜⴰⵛⵓⵏⵉ!.

ⵀⴰ ⵏⵜⵜⴰ, ⵔⵓⵅⴰ ⵉⵜⵡⴰⵔⴰ ⵜⵜ ⵜⵜⵏⴷⴷⵀ ⵉⵏⵡⵊⵉⵡⵏ ⵏⵏⵙ ⵉⵎⴰⵢⵏⵓⵜⵏ ⵃⵎⴰ ⴰⴷ ⴱⴷⴷⵏ 

ⴰⴱⴷⴷⵉ ⵏⵏⵉ ⵙ ⵢⵉⵎⴰⵏⵜ ⵏⵏⵙ ⵉⴳⴳⴰ ⵏⵜⵜⴰ. ⵎⴰⵛⴰ ⵏⵉⵜⵏⵉ ⵜⵙⵍⵍⴰⵏ ⴰⵙ ⵜⵜⵉⵏⵉ ⴰⵙⵏⵜ ⵜⵡⴰⵔⴰⵜ 

ⵜⴰⵎⵣⴰⵔⵓⵜ. ⴰⵡⴰⵍ ⵏⵏⵉ ⵉⵙⵙⵏ ⵉ ⵜ ⵏⵜⵜⴰ, ⵉⵊⵊⴰ ⵜ ⴷⴳ ⵡⵓⵍ ⵏⵏⵙ. ⵉⵜⵡⴰⵔⴰ ⵜ ⵣⵉ ⵔⴰⴳⴳⵯⴰⵊ, 

ⵎⴰⵏⵉ ⵉⴱⴷⴷ, ⵜⵙⵙⵓⵄⵍⴰ ⵜⴰⵄⵔⵓⵟ ⵏⵏⵙ ⴷ ⵉⴼⴰⵙⵙⵏ ⵃⵎⴰ ⴰⴷ ⵜⵙⵙⴼⵔⵓ ⴰⵎ ⵡⵏⵏⵉ ⵉ ⵉⵟⵟⴰⵡⵏ 

ⴷⴳ ⵓⵊⵏⵏⴰ. ⵏⵜⵜⴰ, ⵉⵙⵙⵏ ⵎⵉⵏ ⵜⴻⵜⵜⵏⵏⴰ ⵏⵉⵛⴰⵏ ⵅⵎⵉ ⵜⵙⵙⵏⵀⵣⵣⴰ ⴰⵏⵛⵓⵛⴰⵏ ⵏⵏⵙ. ⴱⵍⴰ ⵜⵓⵔⴷⴰ 

ⵛⵉ ⵣⴳ ⵡⴰⵡⴰⵍ ⵏⵏⵙⵏ ⴷ ⴰⵚⴱⵃⴰⵏ ⴰⴷ ⵉⵎⵎⵔⵓⵙ ⵅⴼ ⵡⵓⵍ ⵏⵏⵙ ⴰⵎ ⵓⵏⵥⴰⵕ ⵉ ⴷ ⵉⵜⵜⵡⵟⵟⴰⵏ ⵙ 

ⵓⵎⵀⴰⵔⴷⴼ ⴷⴳ ⵡⴰⵙⵙ ⵏ ⵜⴼⵓⴽⵜ.

ⵏⵜⵜⴰ ⵉⵍⵎⴷ ⵙ ⵜⵉⴷⵜ! ⴰⵟⵟⴰⵚ ⵏ ⵜⵎⵙⵍⴰⵢⵉⵏ, ⵣⵣⴰⵢⵙ ⵅⵎⵉ ⵜⵜⵙⵙⴰⵡⴰⵍ ⵅⴼ ⵉⵅⴼ 

ⵏⵏⵙ ⴷ ⵜⴼⵔⵉⵙⵜ ⵏⵏⵙ. ⵔⵓⵅⴰ ⵎⵓⵃⵎⵎⴷ ⴰⵇⴰ ⵜ ⵉⴱⴱⵉⵔⵀ ⵙ ⵜⵉⵟⵟⴰⵡⵉⵏ ⵏⵏⵙ, ⴷ ⵓⵙⴳⵓⵏⴼⵓ 

ⵏ ⵔⵅⵣⵔⴰⵜ ⵏⵏⵙ, ⵡⴰⵅⵅⴰ ⵉⵎⴰⵏ ⵏⵏⵙ ⴰⵇⴰ ⵜ ⵄⴰⴷ ⵉⵃⴱⴱⵙ! ⵎⴰⴽⵙ ⵊⴰⴽⵓⴱ ⵉⵔⴰ ⵉⴱⴷⴷ 

ⴷⴳ ⵢⵉⵛⵜ ⵏ ⵜⵖⵎⴰⵔⵜ ⵉⵜⵜⵎⵀⴰⵔⵔⴰⵜ ⴰⴽⴷ ⵢⵉⵊⵊ ⵏ ⵓⵎⴷⴷⵓⴽⵍ ⵏⵏⵙ ⴰⵏⵛⵛⴰⴷ, ⴰⵄⵡⵡⴰⴷ 

ⴽⵓⵏⵔⴰⴷ ⵎⵓⵔⵉⴽⴰⵏⴷ. ⵓⵏⵓⴹⵏ ⴰⵙⵏ ⴰⵟⵟⴰⵚ ⵏ ⵜⵎⵖⴰⵔⵉⵏ, ⵅⵙⵙⵏⵜ ⴰⴷ ⵉⵜⵜⵙⵍⵍⴰ ⵉⵎⵙⴰⵔⵏ 

ⵏⵏⵙⵏⵜ, ⴷ ⵎⵉⵏ ⵉⵜⵜⵏⵏⴰ ⵍⴱⵓⵔⵊ ⵏⵏⵙⵏⵜ. ⵓⵛⴰ ⵉⴱⴷⴷ ⵀⵉⵏⵔⵉ ⴱⵉⵔ ⵔⵓⵛⵉ ⵉⵙⵙⴰⵡⴰⵍ ⴰⴽⴷ 

ⵎⵓⵃⵎⵎⴷ ⵅⴼ ⵜⵙⵄⴷⴰ ⵏⵏⵙ ⴰⴽⴷ ⵍⵢⵓ ⵙⵜⴰⵢⵏ ⴷⵉ ⵜⴰⴷⴷⴰⵔⵜ ⵏ ⴷⵓ ⴼⵍⵓⵔⵉⵙ. ⵏⵜⵜⴰ ⵓⵔ 

ⵉⵜⴻⵜⵜⵓ ⵛⵉ ⵓⵎⵉ ⵉⵎⵓⵏ ⴰⴽⵉⴷⵙ ⵖⴰⵔ ⴰⵙⴼⵙⵔ ⵏ ⴽⵍⵓⴼⵉⵙ ⵙⴰⵖⵓ. ⴰⵎⵚⴹⵃⴰⵛ ⵏⵏⵉ ⵉⵔⴰ 

ⴷⵉ ⵙⵉⵔⴽⵓ, ⵔⵓⵅⴰ ⵉⴷⵡⵍ ⴷ ⴰⵙⴱⴱⴰⴱ ⴷ ⴰⵎⵇⵇⵔⴰⵏ ⵏ ⵜⵉⵔⵡⵉⵃⵉⵏ. ⴷ ⵎⴰⵎⵎⵛ ⵉⴳⴳⴰ 

ⵉⵙⵖⴰ ⵅⴰⴼⵙ ⵜⴰⴼⵔⵉⵙⵜ ⵏ ⴱⵉⴽⴰⵙⵓ, ⵓⵎⵉ ⵜⵜⵔⴰⵖⴰⵏ « ⵏⵀⵔ ⵏ ⴰⴱⵀⵍⵓⵏ ⴰⴽⴷ ⵓⴱⵖⵓⵙ» 

ⵜⴰⴼⵔⵉⵙⵜ ⵏⵏⵉ ⵉⵜⵉⵊⵊⵉⵏ ⴰⴷ ⵉⵅⵙⵙ ⴰⵎⵙⴰⴳⴰⵔ ⴰⴽⴷ ⴱⵉⴽⴰⵙⵓ. ⵓⵛⴰ ⵉⵜⵜⵔ ⴰⵙ ⴰⴷ ⵜ 

ⵉⵙⵙⵎⵙⴰⴳⵔ ⴰⴽⵉⴷⵙ. ⵓⵛⴰ ⴷ ⴰⵎⵏⵏⵉ ⵉⵎⵙⴰⵔⵏ.

ⵕⵓⵛⵉ ⵓⵔ ⵉⵔⴰ ⵛⵉ ⵉⵜⵜⵔⵉⵇⵇⴰ ⵣⵣⴰⵢⵙ ⴰⴷ ⵉⵇⵇⵉⵎ ⴷⴳ ⵢⵉⵛⵜ ⵏ ⵜⵖⵎⴰⵔⵜ 

ⵏ ⵓⵙⴰⵍⵓⵏ. ⵏⵜⵜⴰ ⵉⵜⵜⵅⵙⵙⴰ ⴰⴷ ⵉⵎⵙⴰⴳⴰⵔ ⴰⴽⴷ ⴽⵓⵔⵛⵉ. ⵎⵉⵍⵎⵉ ⵎⵎⴰ ⵉⵙⵙⵏⵀⵣ 

ⵎⵓⵃⵎⵎⴷ ⵜⵉⵟⵟⴰⵡⵉⵏ ⵏⵏⵙ, ⵉⵜⵜⵡⴰⵔⴰ ⵜ ⵉⴱⴷⴷ ⵙ ⵔⵇⴷ ⵏⵏⵙ ⴰⵣⵉⵔⴰⵔ. ⴷ ⵜⵉⵟⵟⴰⵡⵉⵏ 

ⵏⵏⵙ, ⵜⵜⵙⵇⵙⴰⵏⵜ, ⵏⵜⵏⵜⵉ ⵓⵔ ⴰⵔⵛⵎⴰⵏⵜ, ⵙ ⵜⵉⴷⵜ! ⴰⵔⵎⵛⵏⵜ ⵙⴰⴷⵓ ⵏ ⵓⵢⵏⴰⵔ ⵏⵏⵉ ⵉⵃⴷⵇⵏ. 

“ⴰⵏⵡⵡⴰⵛ ⵏⵏⵉ ⵉⵜⵜⵙⵙⵏ, ⵉⵜⵜⵅⵙⵙⴰ ⴰⴷ ⵉⵙⵙⵏ ⴽⵓⵔⵛⵉ ⵅⴼ ⵜⵉⵎⵙⵍⴰⵢⵉⵏ ⵎⴰⵕⵕⴰ”. ⵉ ⵜⵜⵏⵏⴰ 

ⴰⵍⵉⵙ ⵏⵜⵜⴰⵜ, ⵜⵜⴷⴼⴼⵔ ⴰⵎⴷⴷⵓⴽⵍ ⴰⵣⴰⵢⴽⵓ ⵏ ⵜⵡⵛⵓⵏⵜ. ⵊⵉⵔⵜⵔⵓⴷ ⵉⵜⵜⵔⵉⵇⵇⴰ ⵣⵣⴰⵢⵙ 

ⴰⴷ ⵜⵜⵙⵍⵍⴰ ⵉ ⵎⵉⵏ ⵉⵜⵜⵄⴰⵡⴰⴷ ⵣⴳ ⵉⵏⵖⵎⵉⵙⵏ ⵣⴳ ⵓⵎⵣⵡⴰⵔ ⴰⵔ ⵓⵏⴳⴳⴰⵔⵓ ⵅⴼ ⴰⵢⵜ ⴱⴰⴱ 

ⵏ ⴱⴰⵔⵉⵣ. ⵎⴰⵏⴰ ⴽⵜⴰⵔ ⵅⵎⵉ ⴷⴰⵙ ⵉⵜⵜⴰⵡⵉ ⵉⵏⵖⵎⵉⵙⵏ ⵅⴼ ⵉⵏⵥⵓⵕⵏ ⴷ ⵜⵎⵖⴰⵔⵉⵏ ⵏⵏⵙⵏ ⴷ 

ⵡⵉⵏⵏⵉ ⵉⵜⵜⵅⵙⵙⵏ ⵜⵉⵔⵡⵉⵃⵉⵏ ⵏⵏⵙⵏ. ⵏⵜⵜⴰ ⵓⵔ ⵉⵜⵜⴰⵊⵊⴰ ⵛⵉ ⵜⴰⵏⵎⵢⵉⵔⵜ ⵏⵏⵙ, ⵉⵜⵜⴰⵔⵏⵉ ⴷⴳ 

ⵡⴰⵡⴰⵍ, ⵉⵙⵙⴰⵡⴰⵍ ⵔⴰ ⵅⴼ “ⵜⵎⵅⵙⴰ ⵓⵔ ⵉⵙⵡⵉⵏ ⵛⴰ” ⵏ ⵉⵏⵥⵓⵕⵏ ⵉⵎⵖⴰⵔⵏ. “ⵎⴰ ⵜⵅⵎⵎⴷ 

ⵊⵉⵔⵜⵉ ⵛⵉ ⵏ ⵡⴰⵙⵙ ⴷⵉ ⵛⵛⴰⵏ ⵏⵏⵉ ⴰⵄⴼⴼⴰⵏ ⵉ ⵜⵇⵛⵛⴰⵔⵜ ⵏ ⴼⵓⵍⴰⵔ? ⵙⵉⵣⴰⵏ ⵢⴰⵛⵎ 

« ⴼⵓⵍⴰⵔ ⵉⵜⵜⴰⵔⵊⴰ » ⴱⵓⵏⴰⵔ ⵉⵙⵙⵓⵏⵖ ⴼⵓⵍⴰⵔ ⴷⵉ ⵜⴰⴷⴷⴰⵔⵜ ⴰⴽⴷ ⵜⵎⵛⵉⵛⵜ ⵏⵏⵙ», 

ⵔⵓⵏⵡⴰⵔ ⵉⴳⴳⴰ ⵜⴰⴼⵔⵉⵙⵜ« ⴼⵓⵍⴰⵔ ⵉⵜⵜⵎⵅⵓⵎⴱⵓⵔ ⴰⴽⴷ ⵉⵢⵏⴷⵓⵣⵏ» ⵔⴰ ⴷ ⴱⵉⴽⴰⵙⵓ 

ⵢⵓⴼⴰ ⴼⵓⵍⴰⵔ ⵙ …ⵢⴰ ⵔⴰⵄⵊⴰⴱ! ⵎⴰ ⵡⴰ ⴷ ⵜⴰⵥⵓⵕⵉ? ⵎⴰ ⵡⴰ ⴷ ⴰⵎⵣⵔⵓⵢ ⵏ ⵜⵥⵓⵕⵉ?”. 

ⵎⴰⵛⴰ ⵜⵃⵓⴷⵔⵉⵜ ⵓⵔ ⵜⵜⵇⵇⵉⵎ ⵛⵉ ⵜⵙⵇⴰⵔ, ⵍⴰⴱⴷⴷⴰ ⴰⴷ ⵜⵙⵙⵉⵡⵍ ⵃⵎⴰ ⴰⴷ ⵜⵙⴱⴷⴷ 

ⵜⴰⵖⵏⵏⴰⵏⵜ ⵏ ⵔⵓⵛⵉ. ⵓⵔ ⴰⵔⵏⵉ ⵛⵉ ⴷⴰⵢⵙⵏⵜ ⵔⴰ ⴷ ⵛⴽⴽ. ⵏⵛⵛⵉⵏ ⵓⵔ ⵏⵣⵎⵎⵔ ⵛⵉ ⴰⴷ ⵏⴰⵔⵉ 

ⴰⵎⵣⵔⵓⵢ ⵏ ⵜⵥⵓⵕⵉ ⵙ ⵓⵅⵢⵢⵇ ⴰ ⵉ ⴷⴰⴽ ⵉⵜⵜⵅⵏⵏⵉⵇⵏ ⵣⵉ ⵜⵎⵉⵊⵊⴰ…». ⵓⵛⴰ ⵉⵎⵇⴰⵜⴰⵄ 

ⴰⴽⵉⴷⵙ: “ⵓⵔ ⵉⵔⴰ ⵛⴰ ⴰⵔ ⴷⴰⵏⵉⵜⵉⵏ, ⴰⵔ ⴰⴷ ⵉⴷⵡⵍ ⴰⴱⴰⵖⵓⵙ ⴰ ⴰⵎⵣⵉⵡ, ⴰⵄⴼⴼⴰⵏ, ⵏⵜⵜⴰ 

ⴷ ⴰⵙⵜⴰⵍ ⵏ ⵔⵅⴷⵏⵜ ⵏ ⵎⴰⵕⵕⴰ ⵉⵏⵥⵓⵕⵏ!”.

ⵎⴰⵕⵕⴰ ⴰⵇⴰⵢⵏ ⴷⴰⵏⵉⵜⵉⵏ ⴷⵉ ⵜⵎⴷⴷⵉⵜ ⴰ. ⵡⵉⵏⵏⵉ ⵉⵛⵏⵄⵏ ⴷ ⵜⵉⵎⵖⴰⵔⵉⵏ ⵏ ⵡⵉⵏⵏⵉ ⵉⵛⵏⵄⵏ. 

ⵉⵏⵥⵓⵕⵏ, ⵉⵏⵛⵛⴰⴷⵏ, ⵉⵏⵖⵎⴰⵙ, ⵡⵉⵏⵏⵉ ⵏ ⵜⴼⵉⴼⵖⵜ, ⵉⴷⵉⴱⵍⵓⵎⴰⵙⵉⵢⵢⵏ, ⵢⴰⵔⴳⴰⵣⵏ ⵏ ⵜⵏⵄⴰⵛⵉⵏ 

ⴷ ⵜⵡⵓⵔⵉ. ⵉⵙⴷⵔⴰⵙ ⴷ ⵔⵡⴰⵖⵓⵛ, ⵉⵎⵇⵇⵔⴰⵏⵏ ⴷ ⵉⵎⵣⵢⴰⵏⵏ.ⵉⵛⴽⴽⴰⵎⵏ ⴷ ⵉⵖⵛⴰⵛⵏ. ⵓⵔ 

ⵜⵣⵎⵎⵔⴷ ⴰⴷ ⵜⵜⴰⴼⴷ ⵛⵉ ⵏ ⵓⵎⵙⴳⴷⴰⵍ ⵏⵉⵖ ⵛⵉ ⵏ ⵓⵎⵀⴰⵔⵔⵜ, ⵜⵏⵢⵔⴰⵡⵏ, ⵓⵛⴰ ⴷⵖⵢⴰ 

ⵜⵎⵙⴱⴹⴰⵏ. ⵎⵉⵍⵎⵉ ⵎⴰ ⵉⵏⵀⵣ ⵎⵓⵃⵎⵎⴷ ⴰⴷ ⵉⵜⵜⵙⵍⴰ ⵉ ⵉⵍⵙⴰⵡⵏ ⴷ ⵓⵡⵛⵡⵛ ⴷ ⵜⵡⵉⵏⴰⵙⵉⵏ 

ⵜⵎⵇⴰⵜⴰⵄⵏⵜ. ⴷ ⵜⵏⵏⴹⵏⵉ ⵜⵎⵢⴰⵡⴰⴹⵏⵜ ⵜⵜⴳⴳⵏⵜ ⵜⴼⴰⵡⵜ ⵉ ⵡⴰⵢⴰⵡⵢⴰ. ⵙⵙⵎⴰⵍⵏ, ⵔⵎⵄⴰⵏⵉ, 

ⴰⵎⵙⵖⵎⵣ. ⵏⵜⵜⴰ ⵉⵕⵥⵎ ⵉⵎⵥⵥⵓⵖⵏ ⵏⵏⵙ ⴰⵅⵎⵉ ⵉⵔⵉⵇⵇ ⵣⵣⴰⵢⵙ ⵉⵖⵓⵢⴰⵏ ⵏⵏⵉ, ⵉⵇⵇⵉⵎ 

ⵉⵅⵣⵣⵔ. 

-	 … ⵉⵏⵏⴰ ⴱⵍⵍⵉ ⵢⵓⵙ ⴷ ⵃⵎⴰ ⴰⴷ ⵉⵅⵣⵔ ⵜⵉⵔⵡⵉⵃⵉⵏ…

-	 … ⵉⵎⵚⴹⴰⵏ ⵏⵏⵙ ⵜⴹⵀⵕⵏ ⴰⵅⵎⵉ ⴼⴰⵖⵏ…

-	 … ⵜⴻⵜⵜⵏⵏⴰⵏ ⴱⵍⵍⵉ ⵏⵜⵜⴰ ⵓⵔ ⵉⵔⴰ ⵛⵉ ⴷ ⴰⵅⴷⴷⴰⵎ ⵏ ⵜⴰⴷⴷⴰⵔⵜ ⵡⴰⵀⴰ…

-	 … ⵜⴰⵎⵖⴰⵔⵜ ⵜⴰⵇⵓⵏⵏⴰⵔⵉⵜ ⵏⵉⵖ ⴷ ⵜⴰⵎⴽⴽⵓⵣⵜ…

-	 … ⴰⵟⵟⴰⵚ ⵏ ⵉⵅⵏⴼⵓⴼⵏ ⴷⴰⵏⵉⵜⵉⵏ ⵥⵕⵉⵖ ⵜⵏ ⴷⴳ ⵓⵙⴰⵍⵓⵏ ⵏ ⴰⵏⴰⵢⵉⵙ ⵢⴰⵏ …

-	 … ⵅⵣⵔ, ⵅⵣⵔ, ⵎⵛⵃⴰⵍ ⴷⴳ ⵓⵅⵏⴼⵓⴼ ⵏⵏⵙ ⵏ ⵉⵅⴱⴱⵉⵛⵏ…

-	 … ⴷ ⵔⴱⵓⵜⵉⵢⴰⵜ, ⵢⵓⵙ ⴷ ⴰⴷ ⵉⴳⵔⵓ ⵎⴰⵕⵕⴰ ⵎⵉⵏ ⴷⴰⵙ ⴰⴹⵔⵏ…

-	 … ⵉⵜⵜⴹⵀⵕ ⴷ ⵉⵎⵅⵙⵉ ⵏⵏⵙ ⵙ ⵜⴰⵏⵏⵓⴼⵔⴰ…

-	 … ⵓⵀ, ⴷⴷⵔⵉⵡⵛⴰ.. ⵓⵔ ⵜⵙⵙⵏ ⵎⵉⵏ ⵉⵜⵜⵎⵙⴰⵔⵏ ⴰⴽⵉⴷⵙ…

-	 … ⵍⵍⴰ, ⵏⵛⵛ ⵙⵙⴰⵡⴰⵍⵖ ⵅⴼ «ⵜⵎⵖⴰⵔⵜ ⵉⴽⵙⵙⵉⵏ ⴰⴱⵇⵔⵉⵛ ⵏ ⵡⴰⵎⴰⵏ» 

	 ⵍⵉⴼⵉⵔⵎⵉⵔ…

-	 … ⴼⵙⵜⴰ, ⵛⵉ ⵏ ⴷⴰⴱ ⵜⴰⵎⴷⴷⵉⵜ ⴰ …

-	 … ⵅⵣⵔ, ⵏⵜⵜⴰⵜ ⵜⵜⵙ ⵡⴰⵀⴰ… 

-	 … ⵓⵔ ⵉⵔⵉⵖ ⵛⵉ ⵜⵜⵎⵓⵏⵖ ⴰⴽⵉⴷⵙ ⴰⵔ ⴷⴰⵏⵉⵜⵉⵏ ⴷⴰⵜ, ⵜⵖⵉⵍ ⴰⵢⵉ ⴷ ⴰⵙⴰⵍⵓⵏ ⵏ 

	 ⵓⵙⴼⵙⴰⵔ ⵡⴰⵀⴰ…

-	 ⵎⴰⵏⴰ ⴽⵜⴰⵔ ⵙⵉⵣⴰⵏ ⴷ ⵎⵓⵏⵉⵀ. ⵙⵄⴷⵓⵏ ⵅⴼ ⵍⵃⴰⵔⴰⴽⴰ ⵉ ⵣⵉ ⵏⵄⵔⵎ ⴰⵢⵍⵓⵍ ⵏⵏⵙ. ⵉ 

ⴷⴰⵙ ⵉⵏⵏⴰ ⵎⴰⵜⵉⵙ ⵓⵎⵉ ⵜⵜ ⵉⵡⵉ ⵖⴰⵔ ⵢⵉⵛⵜ ⵏ ⵜⵖⵎⴰⵔⵜ ⵏ ⵓⵙⴰⵍⵓⵏ ⵏⵏⵉ ⵉⵛⵛⵓⵔⵏ ⵙ ⵔⵀⵉⵔⴰⵊ. 

ⵎⵉⵏ ⵏⵜⵜⴳⴳ ⵏⵛⵛⵉⵏ ⵉⵏⴰⵥⵓⵕⵏ ⵙ ⵜⵉⴷⵜ? ⵏⵛⵛⵉⵏ ⵏⵜⵜⴳⴳ ⵖⴰⵏⴰ ⴷⵉ ⵜⵓⴷⴰⵔⵜ. ⵏⵙⵙⵍⵎⴰⴷ 

ⵡⵏⵏⵉⴹⵏ ⵎⴰⵎⵎⵛ ⴰⴷ ⵉⵙⴼⴰⵣ ⵜⵓⴷⴰⵔⵜ. ⵉⵜⵜⵖⵉⵍ ⴰⵢ ⴰⵅⵎⵉ ⵏⵛⵛⵉⵏ ⵏⵜⵜⵅⵎⵉⵎ ⴷⴳ ⵉⵅⴼ ⵏⵏⵖ 

ⴽⵜⴰ. ⵎⴰⵛⴰ ⵓⵔ ⵏⵣⵎⵎⵔ ⴰⴷ ⵏⴷⵡⵍ ⴷ ⵜⴰⴹⴰⴼⵜ ⵏ ⵃⵟⵟⵓ! ⵛⴽⴽ ⵍⴱⴷ ⵜⵙⵇⵙⵉⴷ ⴰⵢⵉ ⵅⴼ 

ⵜⴼⵔⵉⵙⵜ ⵏ ⵊⵉⵔⵜⵔⵓⴷ, ⴱⵍⴰ ⵜⵓⵔⴷⴰ ⵜⵡⴰⵔⵉⴷ ⴰⵢⵉ ⵓⵔ ⵅⵙⵙⵖ ⵛⵉ ⴰⴷ ⵊⴰⵡⴱⵖ. ⵓⵔ 

ⵅⵙⵙⵖ ⵛⵉ ⴰⴷ ⵙⵙⵉⴷⴼⵖ ⵉⵅⴼ ⵉⵏⵓ ⵓⵔⴰ ⴷⴳ ⵢⵉⵛⵜ ⵏ ⵜⴼⵔⵉⵙⵜ. ⵓⵔ ⵣⵎⵎⵔⵖ ⵛⵉ ⴰⴷ 

ⵅⵣⵣⵔⵖ ⵜⵜ ⴰⵎ ⵛⵉ ⵏ ⵓⵃⴰⵔⵎⵓⵛ. ⵛⵉ ⵏ ⵜⵡⴰⵔⴰⵜⵉⵏ, ⵣⵎⵎⵔⵖ ⴰⴷ ⵔⵎⵙⵖ ⵛⵉ ⵏ ⵉⴷⵓⵎⴰⵎ 

ⵏ ⵉⵖⵔⵉⵇ ⴷ ⴰⵣⴰⵢⴽⵓ ⵉⵕⵥⵥⴰ. ⴱⵍⴰ ⴰⴹⴰⵕ, ⴱⵍⴰ ⴰⵣⵍⵍⵉⴼ, ⴱⵍⴰ ⵔⴰ ⴷ ⵉⴼⴰⵙⵙⵏ. ⵓⵔ 

ⵔⵎⵙⵖ ⵛⵉ ⵜⵉⵔⵡⵉⵃⵉⵏ ⵏ ⵡⵓⵙⵙⴰⵏ ⴰ. ⵡⴰⵅⵅⴰ ⴷⴰⵢⵙ ⴰⵔⵔⵉⵎⵜ ⵜⵎⵓⵏ ⵙ ⵓⵣⵍⵍⵉⴼ ⵏⵏⵙ ⴷ 

ⴰⵔⵔⵉⵎⵜ ⴷ ⵉⴹⴰⵕⵏ. ⴰⵎⴷⴷⵓⴽⴽⵍ ⵉⵏⵓ ⵏⵛⵛ ⵓⵔ ⵣⵣⴰⵢⵙ ⵉⵜⵜⵔⵉⵇⵇⵉ ⵛⵉ ⴰⴷ ⵙⵎⵥⵢⵖ 

ⵜⵉⵎⵙⵍⴰⵢⵉⵏ ⴷ ⵎⴰⵔⴰ ⵓⵔ ⵜⵜⵅⵙⵙⵖ ⵛⵉ ⵜⵚⴱⵃ ⵉⵔⴰ ⵙⵏⵏⵊ ⵜⴹⵀⵕ!.

ⵜⵓⵖⴰ ⵎⵓⵃⵎⵎⴷ ⵉⵎⵓⵏ ⴰⴽⴷ ⵀⴰⵏⵔⵉ ⴰⵔ ⴱⴰⵕⵕⴰ ⵉ ⵓⵙⴰⵍⵓⵏ, ⵉⴳⴳⴰ ⴰⵛⴰⵛⵛⵉⵡ ⵏⵏⵙ, 

ⵉⵇⴼⵔ ⴰⵔⵚⵎⵉⴹ ⵏⵏⵙ ⵏ ⵜⴰⴹⵓⴼⵜ, ⵉⵏⵏⴹ ⴰⵕⵥⵥⵜ ⵏⵏⵙ ⵉ ⵢⵉⵔⵉ ⵏⵏⵙ ⵎⵍⵉⵃ. ⵓⵛⴰ ⵉⵎⵙⴰⴼⴰⴹ 

ⴰⴽⵉⴷⵙⵏ ⵎⴰⵕⵕⴰ ⵙ ⵓⴼⵓⵙ ⵏⵏⵙ ⴰⵣⵍⵎⴰⴹ ⵡⵏⵏⵉ ⴰⴼⵓⵙⵉ ⵉⵟⵟⴼ ⵣⵣⴰⵢⵙ ⴰⵄⴽⴽⴰⵣ 

ⵏ ⵓⴱⵓⵏⵓⵙ, ⵓⵎⵉ ⵉⵅⵣⵔ ⵖⴰⵔⵙ ⵙ ⵓⵖⵣⴷⵉⵙ ⵉⵏⵏⴰ ⴰⵙ: “ⵃⴹⴰ ⵉⵅⴼ ⵏⵏⴽ ⴰ ⴰⵎⵖⵔⴰⴱⵉ, 

ⵜⵜⵡⴰⵔⵉⵖ ⵛⴽⴽ ⵜⵟⵟⵉⵇⴷ ⴰⵟⵟⴰⵚ ⴷⵉ ⵜⵎⵙⵍⴰⵢⵉⵏ ⴷ ⵉⵡⴷⴰⵏ. ⵏⵛⵛ ⵙⵙⵏⵖ ⴰⵢⵜ ⴱⴰⴱ ⵏ 

ⵙⵜⴰⵢⵏ ⴰⵟⵟⴰⵚ. ⵎⵉⵏⵣⵉ ⵉⵙⵓⵔⵉⴼⵏ ⵏⵏⵙⵏ ⵎⵖⴰⵔⵏ ⵇⵉⴱⴰⵍ ⵉ ⵜⵉⵟⵟⴰⵡⵉⵏ ⵉⵏⵓ. ⵜⴰⵃⵓⴷⵔⵉⵜ 

ⴰ ⵜⵎⵓⵙⵜ ⵏⵏⵙ ⵜⵎⵚⴱⴹⴰ ⴰⵟⵟⴰⵚ. ⵏⵜⵜⴰⵜ ⵜⵅⵙ ⵜⵛⴰⵔⵀ ⴷⴳ ⵢⵉⵛⵜ ⵏ ⵜⵡⴰⵔⴰⵜ. ⵉⵃⵔⵎ 

ⵎⵉⵏ ⴷ ⵉⵍⵓⵍⵏ ⵣⵉ ⵜⵙⴽⵕⵓⵜ ⵏⵏⵙ ⴰ ⵎⵎⵉ!”. ⴱⵍⴰ ⵜⵓⵔⴷⴰ, ⵎⵓⵃⵎⵎⴷ ⵉⵙⵙⵖⵍⵉ ⵉⴽⵓⴼⴼⴰⵏ 

ⵏⵏⵙ, ⵉⵙⵙⵏⵀⵣ ⵉⵍⵙ ⵏⵏⵙ, ⴰⵅⵎⵉ ⵉⵅⵙⵙ ⴰⴷ ⵢⵉⵏⵉ ⵛⵉ ⵏ ⵜⵎⵙⵍⴰⵢⵜ. ⵡⵏⵏⵉ ⵉⵜⵜⵅⵙⵏ, ⵍⴱⴷⴰ 

ⴰⵇⴰ ⵜ ⴰⵅⵎⵉ ⵉⴷⴷⵔⵖⵍ, … ⴷ ⴰⵣⵉⵣⵓⵏ ⵣⵉ ⵡⴰⵎⵉ ⴷ ⵉⵍⵓⵍ. ⵎⴰⵛⴰ ⵎⴰⵜⵉⵙ ⵉⵏⵏⴰ ⴰⵙ 

ⵄⴰⵡⴰⴷ ⵏⵜⵜⴰ ⵉⵜⵜⴰⴳⴳⵯⵊ:« ⵙⵙⵉⵜⵎⵖ ⵓⵔ ⵜⵛⵛⴰⵔⴷ ⵛⵉ ⴰⵣⵍⵍⵉⴼ ⵏⵏⴽ ⵙ ⵉⵅⴰⵔⵔⵉⵇⵏ, 

ⵏⵛⵛ ⵙⵙⵏⵖ ⵡⵟⵟⵓ ⵏ ⵔⵃⵏⵓⵏⵛⵜ ⴷ ⵓⴹⴰⵕⵕⵄ.. ⵓⵔ ⵉⵔⵉ ⵛⵉ ⴷ ⴽⵓⵔⵛⵉ. ⵜⵣⵎⵎⵔⴷ ⴰⴽ 

ⵜⵙⵎⵃ ⵜⴰⵎⵉⵔⵉⴽⴰⵏⵜ ⵎⵉⵍⵎⵉ ⵎⵎⴰ, ⴰⵅⵎⵉ ⵜⵜⵙⵍⵍⴰ ⵣⵉ ⵛⵉ ⵉⵔⴰⵣⵎ ⵉⵜⵜ!». 

ⵉⵕⴰⵃ ⵎⴰⵜⵉⵙ, ⵅⵢⴰⵔ ⵏⵏⵙ ⵉⵜⵜⴳⴳⵯⵊ ⵅⴼ ⵕⵃⵉⴹ ⵏⵏⵉ ⴰⵎⵥⵥⵢⴰⵏ ⵖⴰⵔ ⵓⵖⵣⴷⵉⵙ ⵏ 

ⵜⴱⵃⵉⵔⵜ ⵏ ‘ⵍⵓⴽⵙⴰⵎⴱⵓⵔⵖ’. ⵓⵛⴰ ⵜⵉⵙⴽⵔⵓⵜⵉⵏ ⵏⵏⵉ ⵜⵉⵃⵥⵥⵓⴹⵉⵏ, ⵜⵜⵡⴹⵀⴰⵕⵏⵜ ⴷⵉ 

ⵜⵎⴷⴷⵉⵜ ⵓⴼⴼⵏⵜ ⵙ ⵓⵏⵥⴰⵕ ⴰⵏⴳⴳⴰⵔⵓ ⵉⴼⵙⵓⵙⵏ ⴰⵅⵎⵉ ⴷⴰⵢⵙ ⵜⴼⴰⵡⵜ ⴷⴳ ⵉⵖⵓⵙⵓⵜⵏ 

ⵏⵏⵙ. ⵉⴷⵡⵍⴷ ⵎⵓⵃⵎⵎⴷ ⵓⵎⵉ ⵉⵡⴹⴹⴰⵕ ⵔⵅⵢⴰⵔ ⵏⵏⵉ ⵎⴰⵕⵕⴰ ⵖⴰⵔ ⵜⵖⵎⴰⵔⵜ ⵏ ⵓⴱⵔⵉⴷ. 

ⵉⵙⵓⵔⵉⴼⵏ ⵏⵏⵙ ⴷⴷⵇⵍⵏ, ⵉⵄⴷⵓ ⴷ ⵅⴼ ⵓⴱⵔⵉⴷ ⵏⵏⵙ ⴰⵎⵥⵥⵢⴰⵏ ⵏ ⵉⵥⵕⴰ ⵉⵢⵙⴰⵏ. « … ⵓⵔ 

ⴷⴰⵢⵉ ⵉⵛⵇⵉ ⵎⵉⵏ ⵉⵏⵏⴰ ⵀⴰⵏⵔⵉ, ⵉⵛⵇⴰⵢⵉ ⵎⵉⵏ ⴷⴰⵢⵉ ⵉⵅⵙⵙⵏ ⴰⴷ ⵔⵎⵙⵖ ⵏⵛⵛ ⵣⵣⴰⵢⵙ!». 

ⵉⵜⵜⵖⵉⵍ ⴰⵢ ⴰⵅⵎⵉ ⵉⵜⵜⴰⵔⵔⴰ ⵏⵏⴼⵙ ⵙ ⴱⵙⵙⵉⴼ. ⵎⵉⵍⵎⵉ ⵎⵎⴰ ⵢⵓⴷⵙ ⵜⴰⵃⵓⴷⵔⵉⵜ ⵏⵏⵉ 

ⵉⵜⵜⵙⵍⴰ ⴰⵡⴳⴳⴹ ⵏⵏⵙ ⵉ ⵉⵛⴰⵀ. ⵉⵔⴰ ⵉⵙⵙⵉⵜⵎ ⴰⴷ ⵉⵔⴰ ⵎⵍⵉⵃ ⵣⵉ ⴷⵉⵅⵔ ⵏⵏⵙ, ⵏⵜⵜⴰ ⵓⵔ 

ⵉⵣⵎⵎⵔ ⵙ ⵜⵎⵙⵙⵉ ⵉⵜ ⵉⵟⴼⵏ. 

ⵙⵉⵏ ⵏⵏⵉ ⵏ ⵜⵡⵡⵓⵔⴰ ⵏⵏⵉ ⵍⵍⴰⵏⵜ ⵄⴰⴷ ⵕⵥⵎⵏⵜ. ⵎⴰⵛⴰ ⴰⵙⴰⵍⵓⵏ ⵏ ⵜⴰⴷⴷⴰⵔⵜ ⵏⵏⵉ ⵉⵔⵉⵡⵏ 

ⵓⴳⵓⵔⵏ ⵣⵣⴰⵢⵙ ⵉⵡⴷⴰⵏ, ⵇⵇⵉⵎⵏ ⴽⵕⴰⴹ ⵏ ⵉⵅⴷⴷⴰⵎⵏ ⵏⵏⵉ ⵣⵣⵓⵖⵓⵔⵏ ⵎⵉⵙⵙⴰⵜ, ⵄⴷⵍⵏ 

ⵜⴰⵙⵙⵓⵜ. ⵜⴹⵀⵕ ⴰⵙ ⴰⵎ ⵛⵉ ⵏ ⵓⵙⴰⵍⵓⵏ ⴷ ⴰⵣⵉⵔⴰⵔ ⴷⴳ ⵢⵉⵊⵊ ⵏ ⵓⵙⴰⵍⴰⵢ ⵉⵎⵖⴰⵔ. 

ⵉⵔⴰ ⴷⵉⵏⵏⵉ ⵜⵉⵎⵊⵎⴰⵔⵜ ⵜⵙⵙⵉⵃⵎⴰ ⵉⵎⴰⵏ ⵓⵔ ⵍⵍⵉ ⵃⴰ ⴰⵔⵔⵉⵎⵜ ⵡⴰⵀⴰ. ⵉⵏⴹⵇⴷ ⵙ ⵛⵉ 

ⵏ ⵜⵡⵉⵏⴰⵙⵉⵏ ⵃⵎⴰ ⴰⴷ ⵢⵉⵏⵉ ⵄⴰⴼⴰⴽ ⵉ ⴰⵍⵉⵙ ⴷ ⵉⵅⴷⴷⴰⵎⵏ ⵏⵏⴹⵏⵉ ⵅⴼ ⵎⴰⵜⵛⴰ ⵏⵏⵉ ⵉⴳⴳⵉⵏ. 

“ⴽⵓⵔⵛⵉ ⵉⵔⴰ ⵉⵖⵓⴷⴰ, ⵜⵎⴰⵜⵛⴰ ⴷ ⵜⵉⵣⵉⵜ ⴷ ⵜⵙⵙⵉⵜ. ⵔⴰ ⴷ ⵜⵉⵟⵟⴰⵡⵉⵏ ⵜⵜⵇⵔⵉⵇⵏⵜ 

ⵖⴰⵔ ⵓⵏⵎⵓⴳⴳⴰⵔ ⴰ ⵉⵎⵖⴰⵔⵏ ⵙ ⴷⴷⴰⴱ ⴰ”. ⵜⵏⵏⴰ ⴰⵙ ⵜⵅⴷⴷⴰⵎⵜ ⵓⵎⵉ ⵜⵡⴰⵔⴰ ⵊⵉⵔⵜⵔⵓⴷ: 

“ⵄⴰⴼⴰⴽ ⴰⴷ ⵏⵉⵏⵉ ⵉ ⵜⵃⵓⴷⵔⵉⵜ ⵏⵏⵖ ⵜⴰⴽⵔⵉⵎⵜ, ⴷ ⵏⵜⵜⴰⵜ ⵉⴳⴳⵉⵏ ⴽⵓⵔⵛⵉ!”.

“ⵅⵙⵙⵖ ⴰⴷ ⴼⴼⵖⵖ ⴰⴷ ⵓⵏⵓⴹⵖ ⵛⵡⴰⵢⵜ...” ⵉ ⴷⴰⵙ ⵜⵏⵏⴰ ⵊⵉⵔⵜⵔⵓⴷ ⵏⵜⵜⴰⵜ, ⵜⵡⴳⴳⴰⴹ 

ⵉⵜ ⴰⴷ ⵉⴼⴼⵖ ⴰⴽⵉⴷⵙ ⴷ ⵔⵓⵛⵉ, ⵉⵥⵕⴰ ⵜⵜ ⵉⴷ ⵏⵜⵜⴰ, ⵉⴳⴳⵓⵔ ⴷ ⵣⴳ ⵓⵊⵎⵉⵔ, ⵛⴽⴽ ⴷⴰ? 

“ⵜⵜⵡⴰⴹⵀⴰⵕⴷ ⴰⵢⵉ ⴰⵅⵎⵉ ⵜⵙⵡⵉⴷ ⴰⵟⵟⴰⵚ!” ⵓⵛⴰ ⵜⵏⵏⴰ ⴰⵙ ⵜⴰⵃⵓⴷⵔⵉⵜ: “ⵏⵜⵜⴰ, ⵍⴱⴷⴰ 

ⴰⵎⵎⵓ ⴰⵎ ⵔⴱⵓⵜⵉⵢⵜ, ⵎⴰⵛⴰ ⵖⴰⵔⵙ ⵛⵡⴰⵔⵜⵉ ⵓⵎⵉ ⵓⵔ ⵉⴼⵙⵙⴷ ⵛⵉ”. ⵓⵛⴰ ⵉⵙⵖⵉⵎ 

ⵉⵜⵜ ⵎⵓⵃⵎⵎⴷ ⵃⵎⴰ ⵓⵔ ⵜⴼⴼⵖ ⵛⵉ, ⵉⵏⵏⴰ ⴰⵙ: «ⴱⴰⵕⵕⴰ, ⵢⵓⴼ ⵓⴱⵔⵉⴷ! ⵉⵚⵎⴹ ⵓⵙⴳⵏⵓ 

ⵜⴰⵎⴷⴷⵉⵜ ⴰ. ⵟⵟⵓⵎⵓⴱⵉⵏ ⴷⵉ ⵔⴳⴰⵔⴰⵊ, ⴳⴰⵔⴰⵊ ⵉⵇⵇⵏ, ⵔⵓⵅⴰ ⵎⴰⵎⵎⵛ ⵜⵙⵙⵏⴷ». ⵜⵏⵏⴰ 

ⴰⵙ: “ⵓⵔ ⵣⵎⵎⵔⵖ ⴰⴷ ⵙⵄⴷⵓⵖ ⵎⴰⵕⵕⴰ ⵔⵡⵇⵜ ⴰ, ⵇⵇⵉⵎⵖ ⵏⵉⵖ ⴱⴷⴷⵖ. ⵓⵔ ⴷⴰⵢⵉ ⵛⵉ 

ⵉⴹⵚ. ⵙ ⵓⵢⴰ ⵅⵙⵖ ⴰⴷ ⴹⵕⵇⵖ ⵛⵡⵢⴰⵜ ⵉⴹⴰⵕⵏ ⵉⵏⵓ”. ⵓⵛⴰ ⵉⵙⵙⵉⵡⵍ ⴷ ⵔⵓⵛⵉ, ⵉⵏⵏⴰ ⴰⵙ 

ⴰⴷ ⵇⵇⵉⵎⵏ ⵖⴰⵔ ⵟⵟⴰⴱⵍⴰ ⴰⴷ ⴽⴰⵎⵍⵏ ⵅⴼ ⵓⵇⵙⵙⴰⵕ ⵏⵏⵙⵏ, ⴰⴷ ⵉⵔⴰⵔⵏ ⵜⵉⵡⵔⵉⵇⵉⵏ ⴰⴽⴷ 

ⵛⵉ ⵏ ⵍⴽⴰⵙ ⵉⴼⵙⵓⵙ. ⵓⵛⴰ ⵜⴰⵔⵢⵢⵃ ⵓⵎⵉ ⵜⵓⴼⴰ ⴽⵓⵔⵛⵉ ⵉⵅⵙⵙ ⵜⴰⵡⵏⴳⵉⵎⵜ ⵏⵏⵉ. ⵇⵇⵉⵎⵏ ⵙ 

ⴽⴽⵓⵥ ⵉⴷⵙⵏ ⵇⵉⴱⴰⵍ ⵉ ⵡⴰⵢⴰⵡⵢⴰ, ⵙⵉⵏ ⵏ ⵜⵃⵓⴷⵔⵉⵢⵉⵏ ⴷ ⵎⵓⵃⵎⵎⴷ ⴷ ⵔⵓⵛⵉ. 

ⴷⴳ ⵡⴰⴽⵓⴷ ⵏⵏⵉ ⵏ ⵓⵡⴹⴹⴰⵕ ⴰⴳ ⵜⵎⵅⵙⴰ ⵏⵏⵙ, ⵉⵙⵇⴰⵔ ⵎⵓⵃⵎⵎⴷ ⵇⵇⴰⵄ ⵅⴼ ⵡⴰⵡⴰⵍ 

ⵓⵛⴰ ⵢⵓⴷⴼ ⴷⴳ ⵢⵉⵅⴼ ⵏⵏⵙ. ⵓⵛⴰ ⵢⵓⴼⴰ ⵉⵅⴼ ⵏⵏⵙ ⵉⵜⵜⵅⵎⵎⵉⵎ ⴷⵉ ⴱⴰⵅⵜⴰⵜⴰ, ⵉⵔⴰⵙ ⵏ 

ⵄⵣⵉⵣⵙ, ⵉⵜⵜⵡⴰⵔⴰ ⵜⵜ ⵜⵜⴰⵣⵣⵍ ⴷ ⵖⴰⵔⵙ ⵙ ⵡⴰⵕⵕⵓⴹ ⴷ ⴰⵛⵎⵍⴰⵍ. ⵏⵜⵜⴰⵜ, ⵜⴰⵙⵍⵉⵜ 

ⵜⴼⴰⵃ, ⵜⵡⵛ ⴰⵙ ⴷ ⵉⴼⴰⵙⵙⵏ ⵏⵏⵙ ⵃⵎⴰ ⴰⴷ ⵜⵜⴹⴰⵕⵕⵄ ⴷⴳ ⵢⵉⵛⵜ ⵏ ⵜⴱⵃⵉⵔⵜ ⵏ ⵜⴷⵔⵉⵏ. ⵓⵛⴰ 

ⵉⵡⵛⴰ ⴰⵙ ⵔⴰ ⴷ ⵏⵜⵜⴰ ⵉⴼⴰⵙⵙⵏ ⵏⵏⵙ, ⵉⵜⵜⴰⵣⵣⵍ ⵖⴰⵔⵙ!. ⵎⴰⵛⴰ ⵓⵔⴰ ⴷ ⵉⵛⵜ ⵏ ⵜⵎⵙⵍⴰⵢⵜ 

ⵣⵉ ⵎⴰⵏⴰⵡⵢⵏⵏⵉ ⵓⵔ ⵜⵍⵍⵉ ⵙ ⵜⵉⴷⵜ! ⵢⵓⴼⴰ ⵉⵅⴼ ⵏⵏⵙ ⵉⵙⵙⵏⵀⵣⵣⴰ ⵜⵉⵡⵔⵉⵇⵉⵏ ⵅⴼ ⵟⵟⴰⴱⵍⴰ 

ⴷⵉ ⵜⴰⴷⴷⴰⵔⵜ ⵏ ⵊⵉⵔⵜⵔⵓⴷ ⴷⵉ ⴱⴰⵔⵉⵣ, « ⵓⵔⴰ ⴷ ⵉⵊⵊ ⵏ ⵓⵅⵎⵎⴻⵎ ⵓⵔ ⵉⵔⴰ ⵙ ⵜⵉⴷⵜ! 

ⴰⵟⵟⴰⵚ ⵏ ⵓⵅⵙⵉ ⴷ ⵓⵃⵓⵢⵣ!» ⵉ ⵉⵏⵏⴰ ⵉ ⵢⵉⵅⴼ ⵏⵏⵙ. ⵉⵔⴰ ⵉⴹⵀⵕ, ⵓⵔ ⵜ ⵉⴷ ⵉⵜⵜⴰⵡⵉ ⴷⵉ 

ⵜⵉⵡⵔⵉⵇⵉⵏ ⵏⵏⵉ. ⵓⵔ ⵜⵜⵙⵄⴰⴼⵏ ⵉⴼⴰⵙⵙⵏ ⵏⵏⵙ ⵉⵚⵎⵎⴰⴹⵏ ⵖⴰⵔ ⵜⵎⴷⴷⵉⵔⵜ ⵏⵏⵉ. ⵉⵖⵔⴱⵉⵜ 

ⵔⵓⵛⵉ ⵜⵡⴰⵔⴰⵜ ⴰⵡⴰⵔⵏⵉ ⵏⵏⴹⵏⵉ. ⵃⴰⵛⴰ ⵊⵉⵔⵜⵔⵓⴷ ⵜⴹⵀⵕ ⵜⵔⵀⴰ, ⵜⵙⵀⴰ, ⵓⵔ ⵉⵛⵇⵉ, ⵉⵏⵏⴰ 

ⴰⵙ ⵎⵓⵃⵎⵎⴷ: “ⵏⵛⵛ ⴷ ⵛⵛⵎ, ⵓⵔ ⵏⵇⵙⵉⵃ ⵛⵉ ⴷⵉ ⵜⵎⴷⴷⵉⵜ ⴰ ..” ⵓⵛⴰ ⵉⴽⴽⵔ ⵔⵅⴷⵏⵏⵉ 

ⵢⵓⴳⵓⵔ ⵣⴳ ⵓⵙⴰⵍⵓⵏ ⵏⵏⵉ. ⵢⵓⵍⵉ ⴷⵉ ⵉⵙⴽⵯⴼⴰⵍ ⵏⵏⵉ ⵏ ⵓⵥⵕⵓ ⵖⴰⵔ ⵓⵅⵅⴰⵎ ⵏⵏⵙ ⵢⵓⵄⵍⴰⵏ ⵙ ⵛⵉ ⵏ 

ⵉⵙⵓⵔⵉⴼⵏ ⴰⵕⵥⵏ. ⵏⵜⵜⴰ ⵉⵜⵜⵣⴰⵡⴰⵔ ⴷⵉ ⵔⵓⵛⵉ ⴷ ⴰⵍⵉⵙ ⴷ ⵊⵉⵔⵜⵔⵓⴷ. ⴷⵉ ⵜⵣⵇⵇⴰ ⴷⴰⵜ 

ⵉ ⵎⴰ ⴰⴷ ⵢⴰⴷⴼ ⵖⴰⵔ ⵓⵅⵅⴰⵎ ⵏⵏⵙ ⴰⴷ ⵉⵟⵟⵚ. ⵉⵙⵙⵉⵊ ⵅⴼ ⵓⵎⵛⴰⵏ ⵏ ⵉⴷⴱⵉⵔⵏ ⴰⵎⵛ ⵉⵏⵏⵓⵎ 

ⵉⵜⵜⴳⴳ ⵍⴱⴷⴰ. ⵉⵇⵇⵉⵎ ⵉⵙⵙⴰⵡⴰⵍ ⵡⵃⴷⵙ ⵉⵜⵜⴳⴳ ⴰⵅⵎⵉ ⵉⵙⵙⴰⵡⴰⵍ ⴰⴽⴷ ⵉⴷⴱⵉⵔⵏ 

ⵏⵏⵉ ⵉ ⵓⵔ ⵍⵍⵉⵏ ⵛⵉ ⴷⵉⵏⵏⵉ ⴰⵔ ⵜⵓⴼⴼⵓⵜ ⴰⴷ ⴷⵡⵍⵏ. ⵉⵏⵏⴰ: «ⵛⵉ ⵣⵉ ⵜⵎⴷⴷⵉⵜⵉⵏ ⵄⴷⴷⵓⵏⵜ 

ⴼⵔⵃⵏⵜ ⴷⵉ ⵜⵙⵓⵔⴰⵔⵜ ⵏ ⵜⵡⵔⵉⵇⵉⵏ, ⵛⵉ ⵣⵣⴰⵢⵙⵏⵜ ⵡⴰⵍⵓ» ⵎⵉⵏ ⴰⴷ ⴳⴳⵖ? ⵔⵃⴰⵚⵓⵕ ⴰⴷ 

ⵟⵚⵖ ⵔⵓⵅⴰ. ⴰⴷ ⵉⴷⴷⵓ ⴰⵄⴼⴼⴰⵏ ⵏⵏⵉ ⵏ ⵔⵓⵛⵉ, ⵎⴰⵙⵢⵓ ⵔⵓⵛⵉ ⴽⵉⴽ ⵛⵓⵣ, ⴰⴷ ⵉⴱⵛ ⴷⵉ 

.. ⵏ “ⵍⵉⴷⵓ ⵎⴰⵊⵓ» ⵏⵉⵖ ⴷⵉ ⵜⴱⵃⵉⵔⵜ ⵍⵍⴰⵢⵍⴰⴽ» ⵏⵉⵖ ⵎⴰⵏⵉ ⵓⵔ ⵙⵙⵉⵏⵖ. ⵓⵔ ⵉⵔⴰ ⵛⵉ ⵉⵏⵓ 

ⵎⴰⵏⴰⵢⵏⵏⵉ!” 

ⵓⵎⵉ ⵓⴷⴼ ⵖⴰⵔ ⵓⵅⵅⴰⵎ, ⵉⴱⴷⴷ ⵇⵉⴱⴰⵍ ⵉ ⵜⵉⵙⵉⵜ: “ⵔⵓⵛⵉ ⵉⵃⵉⵏ ⴷⴰⵢⵉ, ⵏⵛⵛ? 

ⵓⵔ ⵙⵙⵉⵏⵖ” ⴰⵇⵣⵉⵏ ⵎⵎⵉⵙ ⵏ ⵓⵇⵣⵉⵏ, ⵔⵃⵏⵓⵏⵛⵜ ⴷ ⵉⵊⵊ ⵏ ⵓⵄⴰⴷ! Oui, Oui. ⵔⵃⵏⵓⵏⵛⵜ ⴷ 

ⵉⵊⵊ ⵏ ⵓⵙⵃⵇⴰⵕ ⴰⵡⴰⵔⵏⵉ ⴰⵄⴰⴷⵉ! Oui, c’est comme ça ! ⵎⵉⵏ ⵅⴰⴼⵉ ⵖⴰ ⵢⵉⵏⵉ ⵔⵓⵅⴰ 

ⵏⵉⵖ ⵜⵉⵡⵛⵛⴰ, ⵏⵜⵜⴰ ⵉⵔⵏⵉ, ⵏⵛⵛ ⵙⵙⵓⴽⵍⵖ.. ⵟⵓⵣ, ⵉ ⵎⵉⵏⵓⵎⵉ? ⴰⴽⵉⴷ ⵎⴰⵏⵡⵏ? ⴰⴷ ⵜⵥⵕⴷ 

ⴰ ⵔⵓⵛⵉ ⴰ ⴰⵇⵣⵉⵏ ⵏ ⵜⵎⵖⴰⵔⵉⵏ!». ⵓⵛⴰ ⵜⴷⵡⵍ ⴷ ⴱⴰⵅⵜⴰⵜⴰ ⵙ ⵡⴰⵕⵕⵓⴹ ⵏ ⵜⵎⴰⵖⵔⴰ ⴷ 

ⴰⵛⵎⵍⴰⵍ, ⵉⵜⵜⵡⴰⵔⴰ ⵜⵜ ⴷⵉ ⵜⵉⵙⵉⵜ ⵏⵏⵉ ⵉⵙⵙⵓⵍⵙⵏ. ⵏⵜⵜⴰ ⵉⵜⵜⵃⵇⵇⴰⵇ ⵙ ⵜⵉⵟⵟⴰⵡⵉⵏ ⵏⵏⵙ 

ⵅⵙⵙⵏⵜ. ⵓⵛⴰ ⵉⵙⵙⵉⵖ ⴰⵙ ⵉⴼⴰⵙⵙⵏ ⵏⵏⵙ ⴰⴷ ⵉⵕⴽⴹ ⴰⴽⵉⴷⵙ, ⵓⵛⴰ ⵜⵙⵙⵉⵖ ⴰⵙ ⵡⵉⵏⵏⵉ 

ⵏⵏⵙ ⵏⵜⵜⴰⵜ ⵜⴹⵚⵚⴰ ⵙ ⵜⴹⵚⵚⴰ ⵏ ⵜⵎⵥⵉ ⵜⵊⵀⴷ ⴰⵅⵎⵉ ⵉⵡⵡⴹ ⴷ ⵖⴰⵔⵙ ⴰⵖⵓⵢⵉ ⵏ ⵉⵙⵍⵉ 

ⵏⵏⵙ. ⵖⴰⵔ ⴷⴼⴼⵉⵔ ⵏⵏⵙ ⵜⵓⵣⵣⴳⵣⵓⵜ ⴰⵅⵎⵉ ⴰⵇⴰ ⵜ ⴷⵉ ⵜⴱⵃⵉⵔⵜ ⵜⴰⵣⴳⵣⴰⵡⵜ ⵏ ⵜⵓⴳⴰ. 

ⵓⵛⴰ ⵉⵙⵙⵏⵜⵉ ⴰⵕⴽⴹ ⴰⵅⵎⵉ ⴰⵇⴰ ⵜ ⵙⵏⵏⵊ ⵉ ⵛⵉ ⵏ ⵜⵣⵇⵇⴰ ⵜⵓⵄⵍⴰ ⵏ ⵜⵉⵣⴼⵜ. ⴷⴼⴼⵉⵔ ⵏⵏⵙⵏ 

ⵜⵓⴷⵔⵉⵏ ⵏ ⵟⴰⵏⵊⴰ ⵎⴰⵕⵕⴰ ⴷⵍⵉⵏⵜ ⴰⵎⵛⴰⵏ ⵏⵏⵉ, ⵉⵙⵙⵏⵀⵣ ⴰⴼⵓⵙ ⵏⵏⵙ .. ⵉⵙⵙⵏⵜⵉ ⵉⵕⴽⴽⴹ 

ⴰⴽⴷ ⴱⴰⵜⴰ ⵏⵜⵜⴰ, ⵉⵜⵜⵖⵏⵏⴰⵊ ⵉⵊⵊ ⵏ ⵢⵉⵣⵍⵉ ⵉⴳⴳⴰ ⴷⴰⵢⵙ ⵜⵉⵎⵙⵙⵉ.« ⴰⴼⵓⵙ ⵏⵏⵎ ⵅⴼ 

ⵉⴷⵎⴰⵔⵏ ⵉⵏⵓ ⴷ ⴰⴼⵓⵙ ⵉⵏⵓ. ⵅⵎⵉ ⵜⵜⵇⵇⵏⵉⴷ ⵜⵉⵟⵟⴰⵡⵉⵏ ⵏⵏⵎ, ⵏⵛⵛ ⵜⴼⴰⵇⵇⵉⵖ ⴷ!». ⵉⵔⴰ 

ⵜⵙⵔⵓⵙⴰ ⴰⴼⵓⵙ ⵏⵏⵙ ⵅⴼ ⵉⴷⵎⴰⵔⵏ ⵏⵏⵙ ⵜⵡⴽⴽⴷ ⵣⵣⴰⵢⵙ ⵜⵙⵔⵙ ⴰⴼⵔⵉⵡⵏ ⵏⵏⵙ ⵉⵛⵎⵍⴰⵍⵏ 

ⵅⴼ ⵉⵖⵣⴷⵉⵙⵏ ⵏⵏⵙ ⵓⵎⵉ ⵉ ⴷ ⵉⴼⴰⵇ. ⵓⵛⴰ ⵜⴹⵡⴰ ⵣⵣⴰⵢⵙ ⴷⴳ ⵓⵊⵏⵏⴰ, ⵉⵇⵇⵉⵎ ⵉⵅⵣⵣⵔ ⵙ 

ⵡⴰⴷⴷⴰⵢ ⵏⵏⵙ ⵉⵜⵜⴳⴳⵯⵊ ⵅⴰⴼⵙ, ⵙ ⵜⵏⴷⴷⴰⵎ ⴷ ⵜⴰⴳⴰⵍⵜ ⴷ ⵉⴷⵓⵔⴰⵔ ⴷ ⵜⵉⵡⵔⵉⵔⵉⵏ ⴷ 

ⵜⵉⵙⴰⵡⵉⵏ ⴷ ⵔⴱⵃⵓⵔⴰⵜ ⴷ ⵉⵖⵣⵔⵏ ⴷ ⵉⵡⴷⴰⵏ… ⴰⵍⴰⵎⵉ ⵉⵎⵣⵉ, ⵉⵏⵏⵓⴼⵔ ⴽⵓⵔⵛⵉ. 

« ⵜⵜⵡⴰⵔⵉⵖ ⴰⵅⵎⵉ ⵜⴳⴳⵖ ⵛⵛⴰⵏ ⵉ ⵎⵉⵏ ⵉⵜⵜⴹⵀⵕⵏ ⵣⵉ ⴰⵔⵔⵉⵎⵜ…» ⵉ ⵏⵏⵉⵖ ⵉ ⵉⵅⴼ 

ⵉⵏⵓ. 

ⵉⵔⴰ ⵍⵉⴷⵢⴰ ⵄⴰⴷ ⵜⵟⵟⴰⵚ ⴰⴽⴷ ⵓⵖⵣⴷⵉⵙ ⵉⵏⵓ, ⵜⵎⵀⴰⴼⴰ ⴷ ⵛⵡⴰⵢⵜ, ⵓⵛⴰ ⵉⵡⵉ ⵜⵜ 

ⵄⴰⵡⴷ ⵉⴹⵚ. ⵇⵇⵉⵎⵖ ⵅⵣⵣⵔⵖ ⴷⵉ ⴰⵔⵔⵉⵎⵜ ⵏⵏⵉ ⵢⵓⵣⵖⵏ ⴷ ⵜⵔⵎⵛⵜ ⵏⵏⵉ ⵜⵙⵙⵓⵎⵎⵔ 

ⵛⵡⴰⵢ, ⵜⵉⵅⵓⴱⵉⵔⵉⵏ ⵏ ⵜⵔⵎⵛⵜ ⴷⴰⵢⵙ ⵉⵣⵖⴱⵉⴱⵏ ⴼⵙⵓⵙⵏ, ⵉⴹⴼⴼⴰⵙ, ⵜⵢⵙⴰⵜⵉⵏ, 

ⵉⵇⵏⵓⵏⵏⴰⵢ … ⴽⵓⵔⵛⵉ ⵉⵔⴰ ⴷ ⴰⵔⵀⴱⴰⵜ ⵏ ‘ⴰⴼⵔⵉⵇⵢⴰ’ ⵉⵎⵃⴹⵏ ⴰⴽⴷ ⵓⵖⵣⴷⵉⵙ ⵉⵏⵓ. ⵏⵛⵛ 

ⵇⴰⵙⵖ ⴰⵔⵔⵉⵎⵜ ⴰ ⵏ ⵏⵃⵃⴰⵙ ⵉⵙⵙⵓⵎⵎⵔⵏ ⵏⵜⵜⴰⵜ, ⵜⵇⵇⴰⵙ ⴰⵢⵉ. ⵜⵙⵙⵓⴼⵖ ⴷ ⵍⵉⴷⵢⴰ 

ⵣⵣⴰⵢⵉ ⵎⵉⵏ ⴷⴰⵢⵉ ⵉⵇⵙⵏ. ⵓⵛⴰ ⵜⴳⴳⴰ ⵅⴰⴼⵉ ⴱⵙⵙⵉⴼ ⵙ ⵓⵇⵙⴰⵔ ⵏⵏⵙ ⵏⵜⵜⴰⵜ ⵜⵟⵟⵚ. 

ⵏⵛⵛ ⵇⵇⴰⵙⵖ ⵜⵜ ⵏⵜⵜⴰⵜ, ⴰⵎ ⵛⵉ ⵏ ⵜⴼⵔⵉⵙⵜ ⵜⴳⵔⴰ ⵜⵉⵕⵉ ⵓⵛⴰ ⵜⵟⵟⵚ. ⴰⵅⵎⵉ ⵏⵙⵙⵄⴷⵓ 

ⵔⵡⵇⵜ ⴷⴳ ⵉⴼⵔⵉ, ⵎⵉⵍⵎⵉ ⵎⵎⴰ ⵉⵚⵎⴹ ⵙⵏⵀⵣⵣⵉⵖ ⵜⵉⵎⵙⵙⵉ ⵃⵎⴰ ⴰⴷ ⵙⵙⵓⴼⴼⵖⵖ 

ⵜⴰⵔⵊⵜ ⵏⵏⵉ ⵢⴰⵔⵖⵍⵉⵏ. ⵓⵔ ⵣⵎⵎⵣⵔⵖ ⴰⴷ ⴼⴼⵔⵖ ⵜⵛⵓⵏⵉ ⵉⵏⵓ ⵏⵛⵛ ⵙⵙⵓⴼⴼⵖⵖ ⴷ ⵜⴰⵔⵊⵉⵜ 

ⵉⵏⵏⵓⴼⴼⵔⵏ ⵙⴰⴷⵓ ⵜⵏⵉⴼⵙⵜ ⵏⵏⵉ ⵢⵓⴷⵔⵓⵙⵏ. ⴰⵡⵔⵖ ⵖⴰⵔ ⵎⵉⵏ ⵉⵏⵏⵓⴼⴼⵔⵏ ⵣⵉ ⵎⵉⵏ ⵜⵡⴰⵔⵉⵖ 

ⴷⵉⵏⵏⵉ ⴰⵍⴰⵎⵉ ⵉⵜ ⵇⴷⵉⵖ, ⴰⵍⴰⵎⵉ ⵓⵔ ⴷⴰⵢⵙ ⵉⵇⵇⵉⵎ ⵇⵇⴰⵄ ⵛⵉ. 

… « ⵎⴰⵎⵎⵛ ⴰⴷ ⴳⴳⵖ ⵃⵎⴰ ⴰⴷ ⵜⵜⵓⵖ ⴰⵣⵓⵔⵉ ⵏⵏⵉ…» ⵜⵜⵏⵏⴰ ⵢⵉ ⵉⴹⵏⵏⴰⵟ, ⵏⵜⵜⴰⵜ 

ⵜⵇⵇⵉⵎ ⵙ ⵔⵃⴼⴰ ⴰⴽⴷ ⵓⵖⵣⴷⵉⵙ ⵉⵏⵓ. ⵏⵜⵜⴰⵜ ⵜⵙⵙⵏⵇⵙ ⴷⵉ ⵜⴼⴰⵡⵜ ⵏ ⵓⵅⵅⴰⵎ, ⵏⵜⵜⴰⵜ 

ⵜⵙⵙⵉⵣⵡⴰⵔ ⴷ ⵙ ⵢⵉⵊⵊ ⵏ ⵓⴹⴰⵕ, ⴹⴼⵕⵖ ⵜⵜ ⵙ ⵓⴼⵓⵙ ⵉⵏⵓ ⵓⵛⴰ ⵃⴰⴷⵉⵖ ⵙ ⵉⴹⵓⴹⴰⵏ ⵉⵏⵓ 

ⵜⵉⵙⵉ ⵏ ⵓⴹⴰⵕ ⵏⵏⵙ ⵉⵜⵜⵡⴳⴳⵯⵉⴹⵏ, ⴰⵍⴳⴳⵯⴰⵖ. ⵓⵛⵉⵖ ⵙ ….ⵓⵛⴰ …ⴰⵎⵢⴰ ⵙ ⵓⵙⵖⴷⵉ ⵅⴼ 

ⵜⴰⵙⵓⵔⴰⵔⵜ ⵏ ⵓⴼⵓⵙ ⴷ ⵓⴹⴰⵕ. ⵉⵔⴰ ⵏⵜⵙⵍⵍⴰ ⵉⵊⵊ ⵏ ⵓⵖⵏⵏⵊ ⵏ ⵓⵣⴰⵡⴰⵏ ⵏ ⵉⵖⵔⵉⵇ, ⵣⵉ ⵢⵉⵊⵊ 

ⵏ ⵙⵉⵏⵜⴰ ⵙⴷⵀⵛⵖ ⵣⵣⴰⵢⵙ. ⵉⵔⴰ ⵉⵏⵏⵓⴼⴼⵔ ⴷⵉ ⵔⵅⵥⵉⵏ ⵏⵏⵉ ⵙⴰⴷⵓ ⵏ ⵡⴰⵔⴰⴷⵢⵓ ⵏⵏⵉ ⵏ 

ⵓⵣⴰⵡⴰⵏ, ⴰⴱⵍⴽⴰⵏ, ⵉⵜⵜⵡⵉⴳⴳⵯⵉⴹⵏ.

ⵜⴼⴰⵇ ⵖⴰ ⵜⵓⴼⵓⵜ ⴰ ⵏⵜⵜⴰⵜ ⵜⵅⵣⵣⵔ ⵖⵔ ⵜⴱⵓⵔⵊⵜ ⵏ ⵣⵣⴰⵊ.« ⵓⵔ ⵜⵅⵙⵙⵖ ⵛⵉ ⴰⵙⵙ 

ⵏⴱⵔⴰ ⵜⴼⵓⴽⵜ ⴰⵎ ⵡⴰⵙⵙ ⴰ. ⵏⵏⵉⵖ ⴰⵙ ⴷⵉⵏⵏⵉ ⵜⴼⵓⴽⵜ ⵜⴰⵚⵎⵎⴰⵟ ⴱⴰⵕⵕⴰ ⵙⴰⴷⵓ ⵜⴰⵢⵢⵓⵜ 

… « ⵎⴰⵛⴰ ⵜⴼⵓⴽⵜ ⴰ ⵉⵇⴷⵓ ⴰⵙ ⵉⵔⵉ!». ⵍⴱⴷⴰ ⵅⵎⵉ ⵜⴼⴰⵇⵇ ⴷ ⵍⵉⴷⵢⴰ ⵜⵄⵟⵟⴰ, ⵜⴹⵀⵕ 

ⴰⵅⵏⴼⵓⴼ ⵏⵏⵙ ⵉⵛⴰⴼ ⴰⵅⵎⵉ ⵜⵅⵢⵢⵇ, ⴰⵅⵎⵉ ⵓⵔ ⵜⵣⵎⵎⵔ ⵅⴼ ⵓⵇⵙⵙⴰⵔ ⴰⵔ ⵄⵔⴰⵢⵏ ⵜⵓⴼⵓⵜ, 

ⵓⵛⴰ ⴰⴷ ⵜⴷⴷⵓ ⵖⴰⵔ ⵔⵅⴷⵏⵜ. 

ⵙ ⵍⵓⵏ ⵏⵏⵙ ⵉ ⵉⵙⵙⵓⵎⵎⵔⵏ ⵉⵣⵉ ⵜⵛⴰⵀ ⵜⴰⵢⵢⵓⵜ ⴷⴳ ⵓⵊⵏⵏⴰ. ⵙ ⵜⵉⴷⵜ! ⵡⵏⵏⵉ ⵜⵜ ⵉⵜⵜⵡⴰⵔⴰⵏ 

ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⵓⵔ ⵉⵜⵜⵏⵏⴰ ⵏⵜⵜⴰⵜ ⴷ ‘ⴷⵉⴱⵍⵓⵎⴰⵙⵉⵢⵢⴰ ⵜⴰⵎⵉⵔⵉⴽⴰⵏⵜ’. ⴰⴷ ⵢⵉⵏⵉ 

ⵏⵜⵜⴰⵜ, ⵣⵉ ⵜⴼⵓⴽⵜ ⵏ ⵙ ⵡⴰⴷⴷⴰⵢ ⵏ ‘ⵡⴰⴼⵔⵉⵇⴰ’. ⵉⵏⵏⴰ ⵢⵉ ⵔⵅⴰⴹⴰⵕ ⵉⵏⵓ ⵓⵎⵉ ⵜⵜ ⵥⵕⵉⵖ 

ⴷⴳ ⵡⴰⵡⵍⴰⴼ, ⵏⵜⵜⴰ ⵜⴰⵎⵙⵓⵏⵖⵜ ⵣⵉ ‘ⵙⵉⵏⵉⵖⴰⵍ’ ⵏⵉⵖ ⴷ ⵜⵎⵖⵏⵏⵊⵜ ⵣⵉ ‘ⵍⴽⴰⵎⵉⵔⵓⵏ’ ⵏⵉⵖ 

ⵜⴰⵖⴰⵊⴰⵔⵉⵜ ⵣⵉ ‘ⵍⵎⵓⵣⴰⵎⴱⵉⵇ’! ⵇⵇⵉⵎⵖ ⵜⵜⵅⵎⵎⵉⵎⵖ ⴷⴳ ⵡⴰⵟⵟⴰⵚ ⵏⵏⵉ ⵏ ⵜⵉⴽⵢⵢⵓⴹⵉⵏ 

ⵏⵏⵙ, ⵉⵎⵎⵓⴹⵏ ⵎⵍⵉⵃ. ⵇⵇⵉⵎⵖ ⴰⵅⵎⵉ ⵜⵜⵓⵄⵍⵉⵖ ⵖⴰⵔ ⵜⴼⵓⴽⵜ, ⵓⵔ ⴰⵔⵎⵛⵖ ⵙ ⵜⵉⵟⵟⴰⵡⵉⵏ 

ⵉⵏⵓ ⵅⵎⵉ ⵔⵉⵖ ⴰⴽⵉⴷⵙ, ⴷⴳ ⵓⵃⵙⵉ ⵏⵏⵙ ⵉⵃⵎⴰⵏ ⵎⴰⵔⴰ ⵜⵅⵙⵙⵎ ⴰⴷ ⴼⵔⵔⵣⵖ. 

ⵜⵏⵏⴰ ⵢⵉ ⵍⵉⴷⵢⴰ ⵏⵛⵛ ⵓⵔ ⵔⵉⵖ ⵎⵍⵉⵃ ⵖⴰⵔ ⵜⵓⴼⵓⵜ ⴰ. ⵜⵎⵙⵓⵎⵓⵃ ⵃⵎⴰ ⵓⵔ ⵜⵕⴰⵃⵖ ⵛⵉ 

ⵖⴰⵔ ⵔⵅⴷⵏⵜ ⵏⵏⵙ ⴷⵉ ‘ⵜⵎⵙⵇⴰⴷⵜ’. «ⵃⵙⵏ ⴰⵢⵉ ⴰⴷ ⵔⵣⵓⵖ ⵜⴰⵎⵏⵜⵉⵍⵜ ⵃⵎⴰ ⵓⵔ ⵜⵜⵕⴰⵃⵖ 

ⵛⵉ ⵙ ⵜⵉⵟⵟⴰⵡⵉⵏ ⴰ ⵓⴼⴼⵏⵜ ⵖⴰⵔ ⵔⵅⴷⵏⵜ. ⴰⵣⵍⵍⵉⴼ ⵉⵏⵓ ⵉⵙⵉⵢⵃ, ⵜⵜⴰⵔⵊⵊⵉⵊⵉⵖ, ⵓⵃⵍⵖ 

ⴰⵎⵎⵓ!» ⵖⴰ ⴰⵡⴰⵍ ⵏⵏⵙ ⴷⵉ ⵜⵉⵍⵉⴼⵓⵏ ⵡⴰⵀⴰ ⵉⵙⵙⵉⵡⴹ ⴰⵏⵖⵎⵉⵙ ⵏⵏⵙ ⵖⴰⵔ ⵓⵖⵣⴷⵉⵙ ⵏⵏⴹⵏⵉ. 

ⵜⵙⵔⵙ ⵜⵉⵍⵉⴼⵓⵏ ⵓⵛⴰ ⵜⵇⵇⵉⵎ ⵜⵜⵅⵣⵣⵔ ⴷⴰⵢⵉ, ⵜⵙⵇⴰⵔ, ⵉⵡⴹⴹⴰⵕ ⴰⵙ ⵔⴰⵃⴰⵔ ⴰⵅⵎⵉ 

ⵓⵔ ⵜⵕⴹⵉ ⵛⵉ ⵅⴼ ⵉⵅⴼ ⵏⵏⵙ. ⵙⵓⵄⵍⵉⵖ ⵜⵉⵟⵟⴰⵡⵉⵏ ⵉⵏⵓ, ⵎⵙⴰⴳⴰⵔⵏⵜ ⵜⵉⵟⵟⴰⵡⵉⵏ ⵏⵏⵖ 

ⴰⴽⴷ ⵡⴰⵢⴰⵡⵢⴰ. ⵏⴽⵎⵎⵍ ⵅⴼ ⵓⵎⵀⴰⵔⵔⵜ ⵏⵏⵖ ⵏ ⵉⴹⵏⵏⴰⵟ. ⵏⵛⵛⵉⵏ ⵏⵜⵜⵎⵓⵜⵓⵢ ⵖⴰⵔ ⵟⵟⴰⴱⵍⴰ ⵏ 

ⴰⵖⵓⵊⵊⵔ. ⵜⵙⵙⵉⴷⵙ ⴷ ⵔⴽⵓⵔⵙⵉ ⵜⵇⵇⵉⵎ ⵅⴰⴼⵙ. ⵙⵇⴰⵕⴱⵖ ⴰⵏⵛⵓⵛⵏ ⵉⵏⵓ ⵙⵏⵏⵊ ⵉ ⵜⵖⵔⵓⵜ 

ⵏⵏⵙ. «ⵔⴰ ⴷ ⵏⵛⵛ ⵓⵔ ⵜⵜⵓⵖ ⵛⵉ ⴰⵣⵓⵔⵉ ⵏⵏⵙ ⴰⵎⵣⵡⴰⵔⵓ. ⵜⵜⴼⵓⵃⵖ ⵊⵊⵓ ⵏⵏⵙ ⴰⵎⴰⵛⵏⴰⵡ ⴰⵅⵎⵉ 

ⵉⵜⵜⵅⵎⵎⵉⵎ ⴱⵏⴰⴷⵎ ⴷⵉ ⵜⵓⵊⵊⵓⵜ ⵏ ⵜⵍⴰⵢⵎⵓⵏⵜ ⵜⵎⵣⵡⴰⵔⵓⵜ ⵉⵇⵛⵛⴰⵔ!». ⵜⵜⵎⵉⵢⵍ ⵙ 

ⵢⵉⴹⵚ, ⵜⵜⴼⴰⵀ, ⵜⴰⵡⴹ ⴷ ⵖⵓⵔⵉ ⵊⵊⵓⵏ ⵏⵏⵙ ⵉⵏⵏⵓⵎⵖ. 

ⴷⴰⵜ ⵉ ⵎⴰ ⴰⴷ ⵕⴰⵃⵖ, ⵅⵙⵙⵖ ⴰⴷ ⵇⵇⵉⵎⵖ ⵉⵛⵜ ⵏ ⵜⵙⵄⵄⴰⵜ ⵏⵏⴹⵏⵉ ⴰⴽⴷ ⵓⵖⵣⴷⵉⵙ 

ⵏⵏⵙ. ⵔⵉⵖ ⵙⵙⵏⵖ ⵉⵅⵙⵙ ⴰⵢⵉ ⴰⴷ ⵙⵄⴼⵖ ⵜⵜ ⵛⵡⴰⵢ ⵙ ⵓⵖⵉⵎⵉ ⵉⵏⵓ ⵎⵉⵏⵣⵉ ⵏⵜⵜⴰⵜ, ⵓⵔ 

ⵜⵇⴱⵉⵍ ⵛⵉ ⴰⴷ ⵜⵇⵇⵉⵎ ⴷⵉ ⵜⴰⴷⴷⴰⵔⵜ, ⵜⵉⵎⴷⴷⵓⴽⴰⵍ ⵏⵏⵙ ⴷⵉ ⵔⵅⴷⵏⵜ. ⵎⴰⵛⴰ ⵏⵜⵜⴰⵜ, 

ⵜⴳⴳⵯⴷ ⴰⴷ ⵜⵡⴰⵔⴰⵏ ⵜⵜ ⴷⵉ ⵛⵉ ⵏ ⵉⴷⴷⴰⴷ ⵓⵔ ⵜⴷⵖⵔ ⵏⵜⵜⴰⵜ. ⵏⵜⵜⴰⵜ, ⵓⵔ ⵜⵅⵙⵙ ⵛⵉ 

ⵛⵏⵄⵜ ⴰ ⵅⴰⴼⵙ ⵜⵜⴰⵍⵉ. ⵎⵉⵏⵣⵉ ⵄⵔⵎⵏⵜ ⴰⵙ ⵜⵉⵎⴷⴷⵓⴽⴰⵍ ⵏⵏⵙ ⵃⵎⴰ ⴰⴷ ⵜⵃⴹⴰ ⵉⵅⴼ ⵏⵏⵙ ⵣⴳ 

ⵢⵉⵊⵊ ⵏ ⵓⵏⵖⵎⵉⵙ ⴷ ⴰⵃⵓⴷⵔⵉ, ⵉⵜⵜⴹⵀⵕ ⵓⵔ ⵉⵜⵜⵅⵎⵎⵉⵎ ⵖⴰ ⴷⵉ ⵜⵉⵔⵔⴰ ⵏⵏⵙ ⵡⴰⵀⴰ. 

ⴰⵟⵟⴰⵚ ⵏ ⵜⵡⴰⵔⴰⵜⵉⵏ ⵜⵄⴰⵡⴷⵏⵜ ⴰⵙ ⴰⵡⵙⵙⵉ, ⵙⵙⵉⴳⵯⴷⵏⵜ.

ⵜⵙⵙⵇⵙⴰ ⵢⵉ ⵙ ⵓⵎⵀⴰⵔⴷⴼ ⴷⵉ ⵜⵓⴼⵓⵜ, ⵎⴰⵢⵎⵎⵉ ⵓⵔ ⴷⵖⵔⵖ ⵛⵉ ⵏ ⵜⵎⴷⴷⵓⴽⵍⵜ 

ⵏⵏⴹⵏⵉ, ⵓⵔ ⵜⵍⵍⵉ ⴷ ⵏⵜⵜⴰⵜ? ⵉⵡⵄⵔ ⵅⴰⴼⵉ ⴰⴷ ⵉⵏⵉⵖ ⴰⵙ ⵜⵉⴷⵜ! ⴷ ⵏⵜⵜⴰⵜ ⵉ ⴷⴰⵢⵉ ⵉⴷⵖⵔⵏ. 

« ⵏⵎⵔⴰⵖⴰ ⵅⴼ ⵡⴰⵢⴰⵡⵢⴰ ⵓⵛⴰ ⵏⵛⵛ, ⵓⵙⵖⴷ ⵖⵓⵔⵎ, ⵛⵎⵎ ⵜⵓⵙⵉⴷ ⵖⵓⵔⵉ!». ⴰⵅⵎⵉ ⴷ 

ⴰⵙⵇⵙⵉ ⴷ ⴰⵎⵉⵔⵉⴽⴰⵏⵉ! ⴰⵎ ⵓⵙⵇⵙⵉ ⵏⵏⵉ ⵉ ⵜⴳⴳⴰ ⵊⵉⵔⵜⵔⵓⴷ ⵅⴼ ⵎⵓⵃⵎⵎⴷ. ⵎⴰⵢⵎⵎⵉ 

ⵓⵔ ⵉⴳⴳⵉ ⵛⵉ ⵏ ⵜⵎⴷⴷⵓⴽⴰⵍⵜ ⵏⵏⴹⵏⵉ ⴱⵍⴰ ⵏⵜⵜⴰⵜ? ⵉⵔⴰ ⵖⵓⵔⵉ, ⵎⴰⵛⴰ ⵓⵔ ⵜⵇⵇⵉⵎ ⵛⵉ».. 

ⵉ ⵎⴰⵢⵎⵎⵉ? ⵎⵉⵏⵣⵉ ⵊⵊⵉⵖ ⵜⵜ ⴷⵉⵏⵏⵉ, ⴹⴼⵕⵖ ⵛⵎⵎ!. ⵉⵔⴰ ⵉⵅⵙ ⴰⴷ ⵢⵉⵏⵉ ⵉⵍⵍⵉⵙ ⵏ 

ⵄⵣⵉⵣⵙ, ⵜⵏⵏⵉ ⵉⵇⵇⵉⵎ ⴰⵙ ⵣⵣⴰⵢⵙ ⵖⴰ ⵜⵉⴼⵔⴰⵙ ⵏⵏⵙ ⵉⴳⴳⵯⵊⵏ ⵉⵜⵜⵅⵎⵎⵉⵎ ⴷⴰⵉⵙ ⴰⵎ 

ⵉⵛⵜ ⵏ ⵜⵎⴷⴷⵓⴽⵍⵜ.

ⵉⵀⵡⵏ ⴰⴷ ⵏⵅⵎⵎ ⴷⵉ ⵎⵉⵏ ⵉⵊⵊⵉⵏ ⵍⵉⴷⵢⴰ ⴰⴷⴰⵢⵉ ⵜⵙⵙⵇⵙⴰ ⴰⵙⵇⵙⵉⵢ ⴰ. ⵎⴰⵛⴰ 

ⵊⵉⵔⵜⵔⵓⴷ ⵉⵔⴰ ⴷⴰⵢⵙ ⴰⵎⵏⵓⵙ ⵃⵎⴰ ⴰⴷ ⵜⵙⵙⵏ ⵎⴰⵢⵎⵎⵉ ⵉⵊⵊⴰ ⴰⵃⵓⴷⵔⵉⵢ ⴰ ⵜⴰⵎⵓⵔⵜ 

ⵏⵏⵙ ⴷ ⵏⵀⵔ ⵏⵏⵙ ⴷ ⵛⵛⴰⵏ ⵏⵏⵙ ⴷⵉ ⴷⴷⵓⵏⵉⵜ. ⵃⵎⴰ ⴰⴷ ⵉⴹⴼⵕ ⵉⵛⵜ ⵏ ⵜⵎⵖⴰⵔⵜ ⵉⵎⵙⴰⴳⴰⵔ 

ⴰⴽⵉⴷⵙ ⵙ ⵓⵎⵀⴰⵔⴷⴼ ⴷⴳ ⵓⴱⵔⵉⴷ ⵏ ⵓⵎⵓⴷⴷⵓ ⵏⵏⵙ?... ⵎⴰⵛⴰ ⵏⵜⵜⴰⵜ ⵓⵔ ⵜ ⵙⵙⵇⵙⵉ 

ⵛⵉ ⵉⵅⴼ ⵏⵏⵙ ⵎⴰⵢⵎⵎⵉ ⵜⵅⵙ ⴰⴷ ⵜⵙⵙⵉⴷⴼ ⵉⵊⵊ ⵏ ⵓⵔⴳⴰⵥ ⵎⵙⴰⴳⴰⵔⵏ ⴷⴳ ⵓⴱⵔⵉⴷ ⵏⵏⵉ ⵙ 

ⵢⵉⵎⴰⵏⵜ ⵏⵏⵙ, ⵖⴰⵔ ⵜⴰⴷⴷⴰⵔⵜ ⵏⵏⵙ ⴷ ⵜⵓⴷⴰⵔⵜ ⵏⵏⵙ, ⵄⴰⴷ ⵔⴰ ⵖⴰⵔ ⵡⴰⵔⵔⵉⵎⵜ ⵏⵏⵙ. ⵎⴰⵛⴰ 

ⵜⵉⵎⵙⵍⴰⵢⵉⵏ ⵏⵏⵉ ⵜⵜⵎⵙⴰⵔⵏⵜ ⵍⴱⴷⴰ ⵙ ⵜⵉⴷⵜ! ⴰⵎⵛ ⵜⵜⵎⵙⴰⵔⵏⵜ ⴷⴳ ⵓⵏⴳⴰⵍ ⴷ ⵉⴼⵍⵉⵎⵏ. 

ⵉⵡⴷⴰⵏ ⵜⵜⴳⴳⵏ ⴰⵟⵟⴰⵚ ⵏ ⵜⵎⵙⵍⴰⵢⵉⵏ ⴱⵍⴰ ⴰⴷ ⵣⵎⵎⵔⵏ ⴰⴷ ⵟⵟⴼⵏ ⵉⵅⴼ ⵏⵏⵙⵏ. 

ⴱⵏⴰⴷⵎ ⵉⵣⵎⵎⵔ ⴰⴷ ⵉⴳⴳ ⵛⵉ ⵏ ⵜⵎⵅⵙⴰ ⴽⵜⴰ ⵣⵉ ⵜⵎⵅⵙⴰ. ⴽⵜⴰ ⵣⵉ ⵜⵣⵎⵎⴰⵔ ⵏ 

ⵡⵓⵍ ⵏⵏⵙ ⴷ ⵊⵊⵀⴷ ⵏⵏⵙ. ⵜⵉⵎⵅⵙⴰ ⵜⴰ ⴷⴰⵢⵙ ⵜⵓⴼⴼⵔⴰ ⴰⵟⵟⴰⵚ ⵎⵉⵏⵣⵉ ⴰⵣⵍⵍⵉⴼ ⵏⵏⵙ ⴷ 

ⴰⵎⵥⵥⵢⴰⵏ ⵅⴼ ⵜⵡⵏⴳⵉⵎⵜ ⵏⵏⵙ. ⵏⵛⵛⵉⵏ ⵏⵙⵙⵏ ⵎⴰⵎⵛ ⵉⴳⴳⴰ ⴱⵏⴰⴷⵎ ⵉⵏⵏⵓⴼⴼⵔⵏ. ⵜⵏⴷⵀ ⵉⵜ 

ⵣⵄⴰⵎⵜ, ⵜⵅⵙⵙ ⴰⵔ ⵖⴰ ⵉⵏⴷⵔ ⵉⵅⴼ ⵏⵏⵙ ⴷⴳ ⵓⴷⵔⴰⵔ. ⵏⵉⵖ ⴰⴷ ⵉⵣⵄⵎ ⵙ ⵜⵓⴷⴰⵔⵜ ⵏⵏⵙ. 

ⵏⵉⵖ ⴰⴷ ⵉⵙⵙⵏ ⵜⵉⵣⵎⵎⴰⵔ ⵏⵏⵙ. ⵅⵎⵎⵖ ⴰⴷ ⵙⵙⵉⵡⵍⵖ ⴰⴽⴷ ⵎⵓⵃⵎⵎⴷ ⵅⴼ ⵜⵎⵙⵍⴰⵢⵉⵏ 

ⴰ. ⵜⵓⵖⴰ ⵜⵜⴰⵊⵊⴰⵖ ⵜ ⵉⵙⴰⵡⴰⵍ ⴽⵉⴷⵉ ⴰⵍⴰⵎⵉ ⴷⴰⵢⵉ ⵉⵏⵏⴰ ⵎⵉⵏ ⵣⵎⵎⵔⵖ ⴰⴷ ⵉⵏⵉⵖ ⵔⵓⵅⴰ 

ⵣⵉ ⵎⵉⵏⵅⴼ ⵜⵄⵇⴰⵔⵖ ⵉⵏⵓ. «ⵛⴽⴽ ⵜⵙⵙⵏⴷ ⴱⵍⵍⵉ ⴰⵎⴳⵉⵏ ⵏ ⵡⵓⵍ ⵉⵎⵙⴱⴹⴰ ⵅⴼ ⵓⵎⴳⵉⵏ ⵏ 

ⵜⵡⵏⴳⵉⵎⵜ. ⵓⵔ ⴷⵉⵏⵏⵉ ⴱⵓ ⵓⵎⵚⴰⵡⴰⴹ ⵊⴰⵔ ⵡⴰ ⴷ ⵡⴰ. ⵡⴰⵅⵅⴰ ⵛⵉ ⵣⵣⴰⵢⵙⵏ ⵇⴰⵔⵏ ⴱⵍⵍⵉ 

ⵅⵎⵉ ⵉⵜⵜⴱⴷⴷⴰ ⵓⵙⵡⵉⵏⴳⵎ ⵉⵜⵜⴱⴷⴷⴰ ⵓⵍ ⵔⵅⴷⵏⵏⵉ. ⵎⴰⵛⴰ ⵏⵛⵛ ⵓⵔ ⵉⵔⵉⵖ ⵛⵉ ⵡⴽⴽⴷⵖ 

ⵣⵉ ⵎⴰⵏⴰⵢⴰ!».

ⵜⵏⵏⴰ ⵢⵉ ⵍⵉⴷⵢⴰ: ⴷⵉⵏⵏⵉ ⵉⵊⵊ ⵏ ⵓⵎⵢⴰⵙⴰ ⴷ ⴰⵎⵇⵇⵔⴰⵏ ⵊⴰⵔ ⵓⵍ ⴷ ⵓⴳⵔⵔⵓ. ⵎⴰⵛⴰ ⴷⵉⵏⵏⵉ 

ⵛⵉ ⵏ ⵓⴳⵓⵔⵉ ⴷⵉ ⵜⵓⵙⵙⵏⴰ ⵏⵉⵖ ⴷⵉ ⵜⵖⵔⵎⴰ ⴷ ⵜⵏⵏⵉ ⵉ ⵉⵙⵙⵎⵙⴱⴹⴰⵏ ⵊⴰⵔ ⵉⴳⴳⵉ ⵏ ⵡⵓⵍ 

ⵅⴼ ⵡⵏⵏⵉ ⵏ ⵡⴰⴳⵔⵔⵓ! ⵓⵛⴰ ⵓⵔ ⵣⵣⴰⵢⵉ ⵜⵔⵉⵇⵇ ⵛⵉ ⵜⴰⵡⵏⴳⵉⵎⵜ ⴰ. ⵜⵛⴷⴷⵉⵇ ⵣⵣⴰⵢⵙ 

ⵜⵎⵉⵔⵉⴽⴰⵏⵜ ⴰⵟⵟⴰⵚ. ⵏⵏⵉⵖ ⴰⵙ ⵏⵛⵛⵉⵏ ⵓⵔ ⵖⵓⵔⵏⵖ ⴱⵓ ⴰⵢⵓⵔⵉ ⵖⴰⵔ ⴷⴼⴼⵉⵔ ⵇⵇⴰⵄ 

ⵎⴰⵎⵎⵛ ⵉⵜⵜⵉⵖⵉⵍ ⵏⵜⵜⴰⵜ. ⴰⵢⵓⵔⵉ ⵏⵏⵖ ⴷⵉ ⵜⵡⵓⵔⵉ ⴷ ⵜⴷⴰⵎⵙⴰ ⵙ ⵜⵉⴷⵜ! ⵎⴰⵛⴰ ⵜⵓⵙⵙⵏⴰ 

ⴷ ⵜⵡⵏⴳⵉⵎⵜ, ⵜⵉⵎⵙⵍⴰⵢⵉⵏ ⴰ ⴷ ⵛⵉ ⵏⵏⴹⵏⵉ. ⴽⵏⵏⵉⵡⵎ ⵜⵜⴳⴳⵏⵙⵉⵙⵎ ⵜⵓⵙⵙⵏⴰ ⴷ ⵜⵖⵔⵎⴰ 

ⵔⴰ ⵏⵛⵛⵉⵏ ⵏⵙⴳⵏⵙⵉⵙ ⵉ ⵜⵏ. ⵙⵓⵢⴰ ⴽⵏⵏⵉⵡⵎ ⵎⴰⵕⵕⴰ ⵜⵓⵊⴰⵔⵎ ⴰⵏⵖ ⴷⴳ ⵢⵉⵛⵜ ⵏ ⵜⵎⵙⵍⴰⵢⵜ 

ⵏⵛⵛⵉⵏ ⵏⵓⵊⴰⵔ ⴽⵏⵏⵉⵡ ⴷⵉ ⵜⵎⵙⵍⴰⵢⵉⵏ ⵏⵏⴹⵏⵉ. ⵏⵃⴷⴰⵊ ⴰⴷ ⵏⵎⵢⴰⵡⴰⴹ ⵡⴰⵀⴰ ⵃⵎⴰ ⴰⴷ ⵏⵎⵙⴽⵎⴰⵍ. 

ⵏⵃⴷⴰⵊ ⵔⵀⵏⴰ ⵊⴰⵔ ⴰⵏⵖ, … ⴷ ⵜⵎⵅⵙⴰ…ⵓⵛⴰ ⵙⵢⴰⴼⵉⵖ ⴰⵙ ⴰⴼⵓⵙ ⵉⵏⵓ ⵖⴰⵔ ⵓⵅⵏⴼⵓⴼ ⵏⵏⵙ 

ⵜⵜⵉⵔⴰⵔⵖ ⴰⴽⵉⴷⵙ. ⴰⵎⵛ ⵏⵜⵜⵎⵙⵅⵙⵙⴰ ⵏⵛⵛ ⴷ ⵛⵎⵎ! ⵓⵛⴰ ⵙⵔⵓⵙⵖ ⴰⵅⵏⴼⵓⴼ ⵏⵏⵙ ⴷⴳ 

ⵓⴼⵓⵙ ⵉⵏⵓ. ⵡⴰⵀ, ⴰⵅⴷⴷⴰⵄ ⵉⵏⵓ! ⵉ ⴷⴰⵢⵉ ⵜⵏⵏⴰ ⵙ ⵜⴼⵕⴰⵏⵚⵉⵚⵜ ⵏ ⵉⵃⴰⵔⵎⵓⵛⵏ, ⵎⵢⵍⵏ ⴰⵡⴰⵍⵏ 

ⵏⵏⵙ. ⵙ ⵢⵉⵊⵊ ⵏ ⵓⵎⵙⵍⵉ ⵉⵙⵙⵔⵊⵊⴼ.

ⵓⵔ ⴷⴰⵢⵉ ⵜⴽⴼⵉ ⵛⵉ ⵜⴰⵎⵙⵍⴰⵢⵜ ⵏⵏⵉ ⵉⵡⵛⵉⵖ ⵉ ⵢⵉⵅⴼ ⵉⵏⵓ. ⵍⵉⴷⵢⴰ ⵄⴰⴷ ⵜⵜⵟⵟⴼ 

ⴷⴳ ⵡⴰⵡⴰⵍ, ⵓⵔ ⵜⵙⴱⴷⴷ. ⵙ ⵜⵉⴷⵜ! ⵓⵔ ⵜⵅⵙⵙ ⵛⵉ ⴰⴷ ⴰⴳⴳⵯⵊⵖ ⵜⵓⴼⵓⵜ ⵏⵏⵙ. ⵜⵅⵙⵙ ⴰⴷ 

ⵜⵔⵏⵉ ⵡⴰⵙⵙ ⵏⵏⵉ ⵅⴼ ⵜⵎⴷⴷⵉⵜ ⵉⵄⴷⵓⵏ. ⵜⵇⵇⵉⵎ ⵜⵜⵎⵀⴰⵔⵔⴰⵜ ⵅⴼ ⴽⵓⵔⵛⵉ. ⵜⵅⵙⵙ ⴰⴷ 

ⴷⴰⵢⵉ ⵜⵄⴰⵡⴰⴷ ⴰⵙⴳⵎⵉ ⵓⵎⵉ ⵉⵄⴷⵓ ⵅⴰⵙ ⴰⵙⵉⵍⵖ ⵉⵏⵓ, ⵎⴰⵎⵏⴽ ⴷⴰⵢⵉ ⵜⵏⵏⴰ. ⵜⵜⵙⵙⴰⵡⴰⵍ 

ⴰⵢⵉ ⵅⴼ ⵓⵅⵅⴰⵎ ⵏ ⵢⵉⴹⵚ ⴷ ⵙⴱⴰⵖⵜ ⵏⵏⵙ ⴷ ⵓⵄⴱⴰⵏ ⵏ ⵡⴰⵔⵡⴰⵇ ⴷ ⵓⵙⴰⵍⵓⵏ ⵏ ⵓⵖⵉⵎⵉ ⴷ 

ⵜⵏⵡⴰⵍⵜ ⵏ ⵎⴰⵜⵛⴰ ⴷ ⵛⵛⴰⵏ ⵏ ⵓⵔⴳⴰⵣ ⵅⵎⵉ ⵉⵜⵜⴳⴳ ⵉⴼⴰⵙⵙⵏ ⵏⵏⵙ ⵔⴰ ⵏⵜⵜⴰ, ⵡⴰⵅⵅⴰ ⵖⴰ ⴷⴳ 

ⵓⵇⵛⵛⴰⵔ ⵏ ⵅⵉⵥⵥⵓ ⵏⵉⵖ ⴷ ⴰⵥⴰⵍⵉⵎ, ⵎⴰⵔⴰ ⵡⴰⵍⵓ. ⵜⵣⵎⵎⵔⴷ ⴰⴷ ⵜⵟⵟⴼⴷ ⴰⵡⵍⴰⴼ ⵏⵉⵖ 

…ⴷ ⵓⵎⵉ ⴷⴰⵢⵉ ⵜⵓⴼⴰ ⵓⵔ ⴷ ⵜⵜⵅⵛⵉⵖ ⴷⵉ ⵔⵡⵇⵜ ⵜⵙⵙⵉⵡⵍ ⴰⵢⵉ ⵅⴼ ⴰⵙⵜⵍ ⵏ ⵓⵅⴰⵜⴰⵔ 

ⵏ ⵔⵡⵇⵜ… ⵎⴽⵓⵔ ⵜⵓⵙⴷⵉⴷⵜ ⵜⵙⵇⵇⴰ ⵜⵉⵏⵄⵛⵉⵏ ⵖⴰⵔ ⵉⵎⵉⵔⵉⴽⴰⵏⵢⵢⵏ!». ⵜⵕⴰⵃⵖ ⵖⴰⵔ 

ⵢⵉⵙⵏⵜⴰ ⵉⵏⵓ, ⵜⵓⴼⴰ ⵓⵔ ⵖⵓⵔⵉ ⴱⵓ ⴰⵙⵏⵜⵉ, ⵓⵛⴰ ⵏⵏⵉⵖ ⴰⵙ: ⵏⵛⵛ ⵄⵍⴰⵢⵏ ⴰⴷ ⵉⵔⵉⵖ ⵏⴱⵔⴰ 

ⵔⴰ ⴷ ⵜⵓⴷⴰⵔⵜ! ⵉⵜⵜⵖⵉⵍ ⴰⵢ ⴰⵅⵎⵉ ⵖⵓⵔⵉ ⵛⵉ ⵏ ⵜⵡⵉⵏⴳⵉⵎⵉⵏ ⵟⴰⵡⴰⵏⵜ, ⵏⵉⵖ ⵛⵉ ⵏ ⵜⵔⵊⵜⵉⵏ 

ⵜⵉⵎⵥⵥⵢⴰⵏⵉⵏ ⵣⵉ ⵜⵉⵏⵏⵉ ⵉⴷ ⵜⵜⴰⵙⵏ ⵜⵔⵓⵃⵏⵜ ⴷⵖⵢⴰ ⵣⵉ ⵔⵅⴹⴰⵕ. ⵜⵟⴼ ⴰⵢⵉ ⴳ ⵉⴼⴰⵙⵙⵏ 

ⵉⵏⵓ ⵎⴰⵕⵕⴰ, ⵜⵙⵖⵉⵎ ⴰⵢⵉ ⵅⴼ ⵡⴰⵏⴷⵓ ⵏ ⵎⴰⵜⵛⴰ. ⵢⵓⴹⵔ ⵅⴰⴼⵉ ⴰⵍⴰⵎⵉ ⵜⵉⵟⵟⴰⵡⵉⵏ ⵏⵏⵙ 

ⴷⴰⵜ ⵉ ⵜⵉⵟⵟⴰⵡⵉⵏ ⵉⵏⵓ. ⵙⵉⵖⵖ ⴰⵙ ⵉⵖⵉⵍⴰⵏ ⵉⵏⵓ ⵃⵎⴰ ⴰⴷ ⵜⵜ ⴹⵔⵄⵖ. ⵓⵛⴰ ⵜⵙⴱⴷⴷ ⴰⵢⵉ 

ⵙ ⵉⴼⴰⵙⵙⵏ ⵏⵏⵙ «ⵍⵍⴰ ⵔⵓⵅⴰ, ⵓⵔⴰ ⴷⴰⵏⵉⵜⵉⵏ, ⵔⵓⵅⴰ ⴰⴷ ⵏⵙⵙⵉⵡⵍ ⵉⵍⵍⴰⵏ ⴷ ⵔⵃⴰⵚⵓⵕ». 

ⵓⵛⴰ ⵜⵙⵙⴰⴷⵙ ⴷ ⴰⵙⴳⴳⵉⵡⵔ, ⵓⵛⴰ ⵜⵇⵇⵉⵎ ⴷ ⵏⵉⵛⴰⵏ ⴷⴰⵜ ⵉⵏⵓ. “ⵛⴽⴽ ⵓⵔ ⵜⵙⵙⵏⴷ ⵎⵉⵏ 

ⵉⵄⵏⴰ ⵎⵉⵏ ⴷⵉⴳⴳⵓⵔⵏ, ⵜⵡⴰⵔⵉⵖ ⵛⴽⴽ ⵜⵜⵉⵇⴷ ⴰⵟⵟⴰⵚ ⴷⴳ ⵉⵅⴼ ⵏⵏⴽ” ⵅⵙⵙ ⵛⴽⴽ ⵛⵡⴰⵢ 

ⵏ ⵜⵔⴰⵢⵜ ⴷ ⵡⴰⵏⵎⴰⵇ ⵏ ⵜⴰⵎⵙⴽⵙⴰⵍⵜ. ⵏⵏⵉⵖ ⴰⵙ: ⵉⵜⵜⵖⵉⵍ ⴰⵢ ⵉⵄⴷⵓ ⴰⵢⵉ ⵛⵡⴰⵢ ⵏ ⵔⵡⵇⵜ. 

ⵎⴰⵔⴰ ⵍⴱⴷⴷⴰ ⴰⴷ ⴳⴳⵖ ⵛⵉ ⵉ ⵢⵉⵅⴼ ⵉⵏⵓ, ⵉⵎⵔⵉ ⴳⴳⵉⵖ ⵜ ⴷⴰⵜ. ⵎⴰⵛⴰ ⵏⵜⵜⴰⵜ, ⵜⵇⵇⵉⵎ 

ⵜⵜⵡⴽⴽⴰⴷ: “ⵉⵎⵔⵉ ⵉⵔⵉⵖ ⴰⴽⵉⴷⴰⴽ ⵙⵉⵏ ⵉⴷ ⵎⵔⴰⵡ ⵏ ⵉⵙⴳⴳⵯⵙⵏ ⵣⴷⴰⵜ, ⵉⵎⵔⵉ ⴳⴳⵉⵖ 

ⵅⴰⴽ ⴱⵙⵙⵉⴼ ⵃⵎⴰ ⴰⴷ ⵜⵙⵔⵙⴷ ⴽⴽⵓⵥ ⵉⴷ ⵎⵔⴰⵡ ⵏ ⵉⵙⴳⴳⵯⴰⵙⵏ ⴷ ⵢⵓⵙⵉⵏ ⵅⴼ ⵡⴰⵏⴷⵓ. 

ⵃⵎⴰ ⴰⴷ ⵜⵅⵎⵎⴷ ⵎⵍⵉⵃ ⵎⴰⵎⵎⵛ ⴰⴷ ⵜⵙⵙⵎⵙⴱⴹⵉⴷ ⵖⴰⵔ ⵡⴰⵟⵟⴰⵚ ⵏ ⵉⵙⵏⴼⴰⵔⵏ ⴷ 

ⵜⵉⵎⵇⵇⵔⴰⵏⵉⵏ, ⴷ ⵜⵉⵏⵏⵉⴹⵏ ⵜⵉⵎⵥⵢⴰⵏⵉⵏ ⴷ ⵉⵙⵓⵔⵉⴼⵏ ⵏⵏⴹⵏⵉ ⴷ ⵜⵉⵏⵏⵉⴹⵉⵏ ⴷ ⵜⵉⵙⵖⵡⴰⵏ ⴰⴽⴷ 

ⵍⴱⴰⵏⴽ ⴷ ⵉⴷⵡⵍ ⵏ ⵜⵏⴼⵔⵓⵜ, ⴰⵎⵢⴰ ⵉⵜⵜⴳⴳⵏ ⵜⵓⴷⴰⵔⵜ ⵏ ⵉⵡⴷⴰⵏ ⵖⵓⵔⵏⵖ...”.

ⵇⵇⵉⵎⵏⵜ ⴰⵔⵛⴳⵏⵜ ⵔⵅⵣⵔⴰⵜ ⵏⵏⵙ ⵙ ⵓⵎⵏⵓⵙ ⴷⵉ ⵔⵅⵣⵔⴰⵜ ⵉⵏⵓ. ⵜⵙⵙⵓⵄⵍⴰ ⵉⵊⵊ ⵏ 

ⵓⵣⵖⵉⴱ ⵣⴳ ⵓⵛⵓⵡⵡⴰⴼ ⵏⵏⵙ ⵢⵓⵣⵖⵏ, ⵜⵜⵃⴰⴷⴰ ⵙ ⵓⴼⵓⵙ ⵏⵏⵙ ⵙ ⵜⴼⵙⵙⵉ, ⵜⵄⴷⵍ ⵉⵅⴼ ⵏⵏⵙ 

ⵅⴼ ⵏⵏⵉⵢⵜ ⵏⵏⵙ. ⵯⵛⴽⴽ ⵛⵉ ⵏ ⴷⴷⴰⴱ ⴰ ⴰⵎⴷⴷⵓⴽⵍ ⵉⵏⵓ!” ⵓⵛⴰ ⵜⵙⵙⵇⵙⴰ ⵢⵉ ⵅⴼ ⵓⵎⵢⴰⵙⴰ ⵏⵏⵉ 

ⵊⴰⵔ ⴰⵏⵖ ⵎⴰ ⵙ ⵜⵉⴷⵜ, ⴰⴷ ⵏⴳⴳ ⵜⴰⵎⵖⵔⴰ. ⵙⵜⵎⵀⴷⵖ ⵙ ⵎⵉⵏ ⵜⵏⵏⴰ, ⴷⵀⵛⵖ, ⵜⵙⵙⵏⵅⵔⵄ 

ⴰⵢⵉ. ⵓⵛⴰ ⵜⵓⵛⴰ ⵣⵣⴰⵢⵉ, ⵜⵀⵓⴷⵉⵖ, ⵓⵔ ⵙⵙⵏⵖ ⵎⵉⵏ ⴰⴷ ⵉⵏⵉⵖ. ⵎⴰ ⵜⴳⴳⵯⴷⴷ? ⵏⵉⵖ 

ⵜⵙⵜⵎⵀⴷⴷ?ⵇⵇⵉⵎⵖ ⵙⵇⴰⵔⵖ ⵛⵡⴰⵢ.“ⴱⵍⴰ ⵜⵓⵔⴷⴰ ⴰⵙⵜⵍ ⴰ ⵉⵅⵙⵙ ⵉⵜ ⵓⵅⵎⵎⴻⵎ” ⵉ 

ⴷⴰⵙ ⵏⵏⵉⵖ ⵙ ⵊⵎⵉⵕ. ⵜⵏⵏⴰ ⵢⵉ ⵏⵜⵜⴰⵜ: ⵓⵔ ⵜⵎⴰⵕⵕⵉ ⵛⵉ “ⵎⴰⵛⴰ ⵉⵅⵙⵙ ⵛⴽⴽ ⴰⴷ ⵜⵟⴼⴷ 

ⴰⴱⵔⵉⴷ ⵏ ⵜⵓⴷⴰⵔⵜ ⵏⵏⴽ ⵙ ⵣⵄⴰⵎⵜ. ⵛⴽⴽ ⵜⵃⴷⵊⵉⴷ ⴰⴷ ⵜⵣⵄⵎⴷ…”. ⵓⵛⴰ ⵙⴱⴷⴷⵖ ⵜⵜ 

ⴷⴳ ⵓⵎⵛⴰⵏ: “ⵓⵔ ⵣⵎⵎⵔⵖ ⴰⴷ ⵙⵎⵙⴱⴹⵉⵖ ⵡⵓⵍ ⵉⵏⵓ ⵅⴼ ⵍⵇⴰⵍ ⵉⵏⵓ ⴰ ⵍⵉⴷⵢⴰ». ⵓⵛⴰ ⵔⵓ 

ⵜⵇⵇⵉⵎ ⵛⵉ ⵜⵙⵇⴰⵔ. “ⵛⴽⴽ ⵜⵣⵄⴼⴷ ⵓⵍ ⵉⵏⵓ!”

ⴽⴽⵔⵖ, ⴱⴷⴷⵖ, ⵢⴰⵔⴹⵖ ⴰⵔⵚⵎⵉⴹ ⵉⵏⵓ ⵏ ⵜⴰⴹⵓⴼⵜ ⵓⵛⴰ ⵇⵇⵏⵖ ⵉⴼⵉⵔⴰⵏ ⵏ ⵉⵀⴰⵔⴽⵓⵙⵏ 

ⵉⵏⵓ ⴷⵉ ⵜⴱⵃⵉⵔⵜ. ⵓⵛⴰ ⵓⴳⵓⵔⵖ ⵏⵛⵛ ⵜⵄⴰⵡⴰⴷⵖ ⵉ ⵡⴰⴼⵍⵉⵎ ⵏⵏⵉ ⵎⴰⵕⵕⴰ. ⵜⴰⴼⵔⵉⵡⵜ ⵙ 

ⵜⴼⵔⵉⵡⵜ, ⴰⵡⵍⴰⴼ ⴰⵡⴰⵔⵏⵉ ⴰⵡⵍⴰⴼ. ⴰⵅⵏⴼⵓⴼ ⵏⵏⵙ ⵇⵉⴱⴰⵍ ⵉⵏⵓ, ⵙ ⵉⴳⵔⵎⵉⵣⵏ ⵏⵏⵙ ⵢⵓⴼⴼⵏ. 

ⵏⵛⵛ ⵜⵜⵅⵎⵎⵉⵎⵖ ⴷⴰⵢⵙ ⵏⵜⵜⴰⵜ ⵜⵎⵃⴹ ⵉⵅⴼ ⵏⵏⵙ ⵙ ⵓⵛⴹⴰⴹ ⵏⵏⵉ ⵉⵙⵡⴰⴹⵀⴰⵕⵏ ⵏ ⵍⵎⵓⵙⵍⵉⵎ. 

ⵉⵜⵜⵡⴹ ⴷ ⴰⵡⴰⵍ ⵏⵏⵙ ⵖⴰⵔⵉ ⴷ ⴰⵍⴳⴳⵯⴰⵖ ⴰⵎ ⵉⵙⵍⵉ ⵎⴰⵏⵉ ⵎⴰ ⵍⵍⵉⵖ,  ⴰⵅⵎⵉ ⵉⴷ ⵜⵔⵓⵙⴰ ⵣⵉ 

ⵜⵣⵇⵇⴰ ⵏ ⵊⵊⵉⵔ ⵉⵖⵣⴰⵏ. ⵓⵔ ⵉⵜⵜⴼⴼⵓⵖ ⵛⵉ ⵣⴳ ⵡⴰⵏⵛⵓⵛⵏ ⵏⵏⵙ ⵡⴰⵀ, ⴰⵏⵛⵓⵛⵏ ⵏⵏⵉ ⵉⴳⴷⴰⵔⵏ, 

ⵓⵔ ⵃⴷⵉⵊⵏ ⵛⵉ ⵙⵉⵍⵉⴽⵓⵏ!» ⵡⴰⵀ ⵢⴰ ⴰⵔⵔⵉⵎⵜ ⵢⴰⵖⵍⵉⵏ!

ⴷⴳ ⵓⴱⵔⵉⴷ ⵖⴰⵔ ⵓⵏⵖⵎⵉⵙ, ⵙⴰⴷⵓ ⵏ ⵢⵉⵊⵊ ⵏ ⵓⵊⵏⵏⴰ ⵉⵜⵜⵀⵡⵔ, ⵉⵙⵙⵓⵍⵍⵙ ⴷⵉ 

ⵕⵕⴱⴰⵟ, ⴰⵟⵟⴰⵚ ⵏ ⵜⵚⵎⴹ, ⵉⵅⵏⵇ ⵍⵃⵍ ⵙ ⵡⴰⴹⵓ ⵏ ⵓⴼⵔⴰⴹ ⴰⴽⴷ ⵓⵖⵣⴷⵉⵙ ⵏⵏⴹⵏⵉ ⵏ ⵉⵖⵣⴰⵔ 

ⵖⴰⵔ ⴰⵎⵛⴰⵏ ⵏ ⵍⵡⴰⵍⵊⴰ. ⵙⵢⴰⴼⴰⵖ ⵜⵓⴼⴼⵜ, ⵍⴰⴱⴷⴷⴰ ⴷ ⵜⵉⴷⵉ ⵏⵏⵉ ⵉⵃⵎⴰⵏ ⴷⴳ ⵓⴽⵙⵓⵎ ⵉⵏⵓ. 

ⵍⴰⴱⴷⴷⴰ ⴰⵥⵕⵓ ⵏⵏⵉ ⴰⵣⵢⴽⵓ ⴰ ⵅⴰⴼⵉ ⴷ ⵉⵀⵡⴰ ⵔⵓⵅⴰ ⵅⴼ ⵉⴷⵎⴰⵔⵏ ⵉⵏⵓ. ⵎⴰⵛⴰ ⵏⵛⵛ ⵙ 

ⵜⵉⴷⵜ ⵓⵔ ⵙⵙⵏⵖ ⵛⵉ ⵎⴰⵎⵎⵛ ⴰⴷ ⵜ ⵉⵙⵉⵖ, ⵓⵔⴰ ⴰⵔ ⵎⵛⵃⴰⵍ, ⵓⵔⴰ ⵎⴰⵏⵉ. ⴰⵙⵜⴰⵍ ⵉⵏⵓ ⵛⵉ 

ⵏ ⴷⴷⴰⴱ ⵙ ⵜⵉⴷⵜ! ⵓⵛⴰ ⵇⵇⵏⵖ ⵜⵉⵟⵟⴰⵡⵉⵏ ⵉⵏⵓ ⵛⵡⴰⵢ. ⴰⵔⵔⵉⵖ ⵏⵏⴼⵙ ⵙ ⴱⵙⵙⵉⴼ. ⵓⵛⴰ 

ⴽⵎⵔⵖ ⵉⵙⵓⵔⵉⴼⵏ ⵉⵏⵓ ⵜⵜⵎⵢⴰⵍⵖ, ⵜⵜⵔⵊⵉⵖ, ⵙⵙⴽⵜⵉⵖ ⵣⴳⴳⵯⴰⵎⵉ ⵉ ⴷⴰⵢⵉ ⵙⴱⴷⴷⵏ 

ⵅⴼ ⵔⵅⴷⵏⵜ ⵉⵏⵓ ⵏ ⵓⵙⵍⵎⴰⴷ. ⵙⵎⵃⵖ ⴷⵉ ⵜⵓⵎⵓⴱⵉⵏ ⵉⵏⵓ ⵙ ⴱⵙⵙⵉⴼ ⵣⵣⴰⵢⵉ. ⵙⵎⵃⵖ ⴷⴳ 

ⵡⴰⵟⵟⴰⵚ ⵏ ⵜⵎⵙⵍⴰⵢⵉⵏ, ⵊⵊⵉⵖ ⵃⴰ ⵡⵓⵍ ⵉⵏⵓ!

ⴷⵡⵍⵖ ⴰⵎ ⵛⵉ ⴰⵙⴼⵔⵉⵙ ⵉⵜⵜⵏⵀⵣⵣⴰ, ⵓⵔ ⵉⵣⵎⵎⵔ ⵛⵉ ⴰⴷ ⵉⵅⵣⵔ ⵖⴰⵔ 

ⴷⴼⴼⵉⵔ.

9

ⴱⵓⵔⵜⵔⵉⵀ

«ⵜⴰ ⴷ ⵉⵊⵊ ⵏ ⴱⴰⵔⵉⵣ ⵏⵏⴹⵏⵉ, ⴱⴰⵔⵉⵣ ⵜⵏⵇⵙ ⴱⵍⴰ ⴳⵉⵢⵢⵓⵎ!» ⵉ ⵜⵏⵏⴰ ⵊⵉⵔⵜⵔⵓⴷ ⵙ 

ⵢⵉⵊⵊ ⵏ ⵓⵏⵀⴰⵛ ⵣⵉ ⴷⵓⵅⵔ. ⴰⴷ ⵉⵔⴰ ⴷ ⵉⵛⵜ ⵏ ⵜⵓⴼⵓⵜ ⵏ ⵉⵅⵢⵢⵉⵇⵏ ⴽⵜⴰ ⵇⵇⴰⵄ ⵣⵉ ⵍⴱⴷⴰ 

ⵉ ⵜⵃⵓⴷⵔⵉⵜ ⴷⵉ ⴼⵕⴰⵏⵚⴰ ⵣⴳⴳⵯⴰⵎⵉ ⵜⴷⵖⵔ ⵜⴰⵣⴷⴷⵓⵖⵜ ⴷⵉ ⴱⴰⵔⵉⵣ, ⵜⵙⵎⵃ ⴷⵉ 

ⵎⵉⵔⵉⴽⴰⵏ ⴷ ⴼⴰⵇⵛⵖⵔ ⵏⵏⵙ ⴰⵎⵇⵇⵔⴰⵏ.

ⵎⵓⵃⵎⵎⴷ ⵉⵔⴰ ⵉⴷⴼⴼⴰⵔ ⵙ ⵓⵙⵖⴷⵉ ⵜⵇⵇⵙ ⵏⵏⵉ ⴷⴳ ⵡⴰⴼⵔⴰⵢ ⵏⵏⵙ. ⴰⴷ ⵉⵔⴰ ⵅⵎⵎ 

ⵎⴰⵎⵎⵛ ⵏⵏⴹⵏⵉ, ⵉⵏⵏⴰ ⴷⵉⵏⵏⵉ ⵛⴰ ⵏ ⵓⵎⵢⴰⵙⴰ ⵊⴰⵔ ⵊⵉⵔⵜⵔⵓⴷ ⴷ ⴰⴱⵓⵍⵓⵏⵉⵣ. ⴽⵓⵕⵛⵉ ⵉⵣⵎⵎⴰⵔ 

ⴰⴷ ⵉⵎⵙⴰⵔ ⴷⴳ ⵉⵎⵓⵛⴰⵏ ⵏⵏⵉ, ⵎⴰⵛⴰ ⵓⵔ ⵉⵔⴰ ⴷ ⵔⵡⵇⵜ ⵏⵏⵙ ⵔⵓⵅⴰ. ⵉⵜⵜⵡⴰⵔⴰ ⴰⵅⵎⵉ ⴷⵉⵏⵏⵉ 

ⵛⴰ ⵏ ⵜⴰⵢⵢⵓⵜ ⵅⴼ ⵓⵣⵍⵍⵉⴼ ⵜⵃⵓⴷⵔⵉⵢⵉⵏ ⵏⵏⵉ ⵏⵉⵜⵏⵜⵉ ⵜⵔⵓⵏⵜ ⵉⵎⵟⵟⴰ ⵏ ⵜⵉⴷⵜ. ⴰⵅⵢⵢⵇ ⴷⴳ 

ⵓⴼⵔⴰⵢ ⵏⵏⵙⵏⵜ ⵉⵇⵇⴰⵙ ⵉⴹⵀⵕ ⴷⴳ ⵅⴼ ⵓⵅⵏⴼⵓⴼ ⵏⵏⵙⵏⵜ. ⵉⴱⴷⵔ ⴰⵙⵏⵜ ⵜⵉⴼⵔⴰⵙ, ⴳⴳⵉⵏⵜ 

ⴰⵅⵎⵉ ⵛⴰⵔⴼⵏⵜ. ⵉⵖⵓⵢⵢⴰⵏ ⵏⵏⵙⵏⵜ ⴷⴰⵢⵙⵏ ⵛⴰ ⵏ ⵎⵔⵖⵏⴰ ⵏⵏⴹⵏⵉ. 

ⴱⴰⵔⵉⵣ ⵓⵔ ⴷⴰⵢⵙ «ⵜⴰ ⴷ ⵉⵊⵊ ⵏ ⴱⴰⵔⵉⵣ ⵏⵏⴹⵏⵉ, ⴱⴰⵔⵉⵣ ⵅⵙⵙ ⵉⵜⵜ ⴳⵉⵢⵢⵓⵎ!»

ⵜⵏⵏⴰⵜ, ⵊⵉⵔⵜⵔⵓⴷ ⴱⵓⵍⵓⵏⵉⵣ. ⵜⴰⵎⴷⵉⵏⵜ ⵜⴼⵇⴰⴷ ⵉⵊⵊ ⵏ ⵓⵖⴰⵊⴰⵔ ⵣⴳ ⵉⵖⴰⵊⴰⵔⵏ ⵏⵏⵙ. 

ⵓⵛⴰ ⵉⴱⴷⴷⴰⵔ ⴰⵏⵀⵣⵣⵉ ⴷⴰⵢⵙ. ⴷⴷⵇⵍⵏ ⵛⵡⴰⵢ ⵡⴰⵡⴰⵍⵏ ⴷⴳ ⵢⵉⵍⵙ ⵏⵏⵙ. ⵉⵎⵄⵛⴰⵇ 

ⵉⵡⴹⴹⴰⵕ ⴰⵙⵏ ⵡⴰⵡⴰⵍⵏ ⵉⵚⴱⵃⴰⵏⵏ ⵏ ⵜⵎⵅⵙⴰ. ⴰⵖⴰⵊⴰⵔⵉ ⴰ ⵉⴷⴷⴰ ⵜⵓⴷⴰⵔ ⵏⵏⵙ ⵎⴰⵕⵕⴰ ⴷⴳ 

ⴰⵙⵙⴰⵖ ⴷ ⵜⴰⵎⴰⴳⵉⵜ ⴷ ⵓⵎⵛⴰⵏ ⴷ ⵢⵉⵍⵙ ⴷ ⵡⴰⵔⵔⵉⵎⵜ ⴷ ⵜⵎⵅⵙⴰ ⵓⵛⴰ ⵉⵙⵎⵓⵏ ⵜⵓⴷⴰⵔⵜ 

ⵏⵏⵙ ⴷⴳ ⵀⵔⵎⵓ, ⵓⵛⴰ ⵓⴳⵓⵔ! ⵜⵏⵏⴰ ⵓⵍⵖⴰ, ⵓⵍⵖⴰ ⴱⵉⴽⴰⵙⵓ, ⵇⴰ ⵉⵎⵎⵓⵜ ⵊⴰⵔ ⵉⴼⴰⵙⵙⵏ 

ⵏⵏⵙ. ⵜⵙⵙⵇⵙⴰ ⵜⵜ ⵊⵉⵔⵜⵔⵓⴷ, ⵏⵜⵜⴰⵜ, ⵜⴻⵜⵜⵙⵙⴰⵡⴰⵍ ⴰⴽⵉⴷⵙ ⴷⵉ ⵜⵉⵍⵉⴼⵓⵏ: ⵎⴰⵎⵎⵛ 

ⵜⴳⴳⵉⴷ ⵉ ⵜⵓⴷⴰⵔⵜ ⵏⵏⵎ ⴷⴳ ⵉⵎⵉⵣⵉ, ⴰⵍⴰⵎⵉ ⵜⵇⴰⵕⴱⴷ ⵙ ⵉⵅⴼ ⵏⵏⵎ ⵖⴰⵔ ⵜⴰⵡⵍⴰ ⵏⵏⵉ 

ⵜⵙⴱⴱⴰⵏⵢⵓⵜ, ⵜⴰⵄⴼⴼⴰⵏⵜ? ⵓⵛⴰ ⵜⴰⵕⵕⴰ ⵅⴰⴼⵙ ⵜⴰⵎⵟⵟⵓⴹⵜ ⵏ ⴱⵉⴽⴰⵙⵓ ⴷⴳ ⵓⵎⵛⴰⵏ: ⵓⵔ 

ⵅⵎⵎⵖ ⵛⵉ ⴱⵉⴽⴰⵙⵓ ⵉⵎⵎⵓⵜ ⵙ ⵜⵡⵍⴰ ⴰ ⵉⵅⴼ ⵜⵙⵙⴰⵡⴰⵍⴷ! ⵏⵛⵛ ⵙⵄⴷⵓⵖ ⵜⴰⵎⴷⴷⵉⵜ 

ⴰⴽⴷ ⵓⵖⵣⴷⵉⵙ ⵏⵏⵙ, ⵉⵔⴰ ⵉⵜⵜⵎⵜⵜⴰ. ⵓⵔ ⵉⵃⵎⵉ ⵛⵉ ⵕⵃⴰⵕ ⴰⵟⵟⴰⵚ ⵣⵉ ⵔⵃⵎⵓ ⵉⵔⴰ ⴷⵉ 

ⴱⴰⵔⵉⵣ. ⵜⵙⵇⴰⵔ ⵛⵡⴰⵢ ⵓⵍⵖⴰ, ⵓⵛⴰ ⵜⵏⵏⴰ: ⵅⵎⵎ, ⵉⵎⵎⵓⵜ ⴷⵉ ⵜⵎⴰⴷⴷⵉⵜ ⵏ ⵓⵙⴱⴷⴷⵉ 

ⵏ ⵉⵎⵏⵖⴰⵏ ⵓ ⴷ ⵓⵙⵎⵓⵔ ⵏ ⵔⴱⴰⵔⵓⴹ. ⵉⵔⴰ ⵉⵙⵍⵍⴰ ⵉ ⵡⴰⵟⵟⴰⵚ ⵏⵏⵉ ⵏ ⵉⵖⵓⵢⵢⴰⵏ, ⵄⴷⵓⵏ ⵅⴼ 

ⵓⴱⵔⵉⴷ, ⵜⵜⵉⵏⵉⵏ «ⴰⴷ ⵉⵡⴷⴰ ⴳⵉⵢⵢⵓⵎ!» ⴳⵉⵢⵢⵓⵎ.. ⵏⵏⴹⵏⵉ, ⴳⵉⵢⵢⵓⵎ ⵏ ⵉⵎⵏⵖⴰⵏ.. ⵓⵔ 

ⵉⵔⴰ ⵏⵜⵜⴰ. ⴷⵉ ⵉⵎⴰⵏ ⵏⵏⵙ ⴰⵎⴳⴳⴰⵔⵓ, ⵉⵖⵉⵍ ⴰⴱⵔⵉⴷ ⵉⵜⵜⵣⴰⵡⴰⵔⴰ ⵉ ⵜ, ⵓⵛⴰ ⵉⵇⵇⵙ ⴰⵙ 

ⵕⵃⴰⵕ. ⵓⵛⴰ ⵜⵙⵍⵍⴰ ⴰⵙ ⵊⵉⵔⵜⵔⵓⴷ ⵜⴻⵜⵜⵔⵓ, ⵏⵜⵜⴰⵜ, ⵜⵜⵉⵏⵉ: ⵉⵔⴰ .. ⴰⵙⵢⴰⴼⴰ ⵏⵏⵉ.. ⴷ 

ⴰⵎⴰⵔⵔⴰⵜ ⵏⵏⵙ ⴰⵏⴳⴳⴰⵔⵓ! ⵓⵛⴰ ⵜⵏⵏⴰ ⴰⵙ ⵊⵉⵔⵜⵔⵓⴷ ⵛⵡⴰⵢ ⵛⵡⴰⵢ: « ⵓⵔ ⴰⵙ ⵢⵓⵔⵉ ⵛⵉ ⴰⴷ 

ⵢⴰⵔⵔⴰ ⴰⵎⴰⵔⵔⴰⵜ ⴰ!

ⵢⵓⴼⴼⵓⴷ ⴰⵅⵎⵉ ⵉⵎⵎⵓⵜ ⴰⵙ ⵃⴷⴷ. ⵎⵓⵃⵎⵎⴷ ⵉⵜⵜⵡⴰⵔⴰ ⵊⵉⵔⵜⵔⵓⴷ ⵜⵅⵢⵢⵇ, 

ⵉⴼⴰⵙⵙⵏ ⵏⵏⵙ ⵜⵜⴰⵔⵊⵉⵊⵊⵉⵏ. ⵓⵔ ⵜⵙⵙⵉⵏ ⵎⵉⵏ ⴰⴷ ⵜⵜⴳⴳ. ⵉⵅⵙⵙ ⵉⵜⵜ ⴰⴷ ⵜⵙⵡⵉⵏⴳⵎ ⵛⵡⴰⵢ 

ⵣⵉ ⵜⵙⵄⴷⴰ ⵏⵏⵙ ⴰⴽⴷ ⴰⴱⵓⵍⵓⵏⵉⵣ ⵙ ⵉⵙⵍⵉ ⵢⵓⵄⵍⴰⵏ. ⵙ ⵜⵉⴷⵜ, ⵓⵎⵉ ⵜⵓⵖⴰ ⵜⵜⵎⵀⴰⵔⵔⴰⵜ 

ⴰⴽⴷ ⵢⵉⵅⴼ ⵏⵏⵙ. «ⴰⵟⵟⴰⵚ ⵏ ⵜⵎⵙⵍⴰⵢⵉⵏ ⵉ ⵏⴳⴳⴰ ⵎⴰⵕⵕⴰ» ⵜⵏⵏⴰ ⵜⵡⵉⵏⴰⵙⵜ ⴰ ⵙ ⵓⵅⵉⵢⵢⵇ 

ⴰⵅⵎⵉ ⵜⵏⴷⵎ ⵅⴼ ⵎⵉⵏ ⴳⴳⵉⵏ ⵎⴰⵕⵕⴰ. ⵓⵛⴰ ⵜⵇⵇⵉⵎ ⵜⵙⵏⵓⵎⵔ ⵡⵏⵏⵉ ⵉⵕⴰⵃⵏ: ⵉⵔⴰ ⴷ ⵉⵊⵊ ⵏ 

ⵓⵔⴳⴰⵣ ⵉⴽⵎⵍ, ⴷ ⴰⴽⵙⵡⴰⵜ. ⵉⵙⵙⵉⵖⴰ ⴰⴼⵓⵙ ⵉ ⵡⵉⵏⵏⵉ ⵏⵏⵉⴹⵏ. ⴷ ⴰⴽⵔⵉⵎ. ⵉⵡⴽⴽⴷ ⵙ 

ⵎⵉⵏ ⵉⵜⵜⴳⴳ ⵉ ⵢⵉⵏⵏⴹⵏ, ⴷ ⵉⵊⵊ ⵏ ⵓⵎⵅⵔⵓⵇ ⵣⵉ ⵜⵎⵓⵔⵜ ⵏⵏⴹⵏⵉ, ⵔⵓⵅⴰ ⵉⴷⵡⵍ ⵖⴰⵔⵙ. ⵓⵔ 

ⵜⵉⵇⵇⵖ ⵛⴰ ⴱⵍⵍⵉ ⴳⵉⵢⵢⵓⵎ ⵢⵓⴳⵓⵔ ⵅⴰⴼⵏⵖ ⴰⵎⵢⴰ ⴷⵖⵢⴰ.ⵍⴱⴷⴰ ⵉⴱⴷⴷ ⴰⵎ ⴰⵙⴼⵔⵉⵙ 

ⵏ ⵀⵉⵍⵉⵏⵉ, ⵉⵙⵢⴰⵡⴰⵏ ⵜⵉⵟⵟⴰⵡⵉⵏ. ⵎⴰⵎⵎⵛ ⵉⴳⴳⴰ ⵉⵡⴷⴰ ⴰⵙⴼⵔⵉⵙ ⴰ? ⵉⴼⵢⵢⴹ ⵓⴼⵔⴰⵢ 

ⵏⵏⵙ, ⵉⵎⵙⴱⴹⴰ ⴰⴼⵔⴰⵢ ⵏⵏⵉ ⵙ ⵡⴰⵟⵟⴰⵚ, ⵓⵔ ⵍⵍⵉⵏⵜ ⵛⵉ ⴷ ⴰⴼⵔⴰⵢ ⴰⵎ ⵜⵏⵏⵉ ⵏⵏⵙ...

ⵎⴰⵛⴰ ⵓⵔ ⵉⵔⴰ ⵔⵓⵅⴰ my Gerty! ⵜⵇⵇⵉⵎ ⴰⵍⵉⵙ ⵜⵎⵙⵢⴰⵙ ⴰⴽⵉⴷⵙ ⵃⵎⴰ ⴰⴷ 

ⵜⵙⴱⴷⴷ ⵉⵎⵟⵟⴰⵡⵏ. ⵓⵛⴰ ⵜⵏⵀⵛ ⵊⵉⵔⵜⵔⵓⴷ, ⵏⵜⵜⴰⵜ ⵜⵙⴱⴷⴷⴰ ⵉⵎⵟⵟⴰⵡⵏ. ⵓⵛⴰ ⵜⵕⴰⵃⵖ 

ⵖⴰⵔ ⵜⵙⵉⵜ ⵏⵏⵙ ⵉ ⵓⵢⵍⵏ ⴷⵉ ⵜⴰⴼⵔⵉⵙⵜ ⵏⵏⵉ, ⵜⴱⴷⴷ ⴷⴰⵜ ⵏⵏⵙ. 

«ⴷⴰⵏⵉⵜⵉⵏ ⵉ ⵉⵜⵜⴱⴷⴷⴰ ⵃⵎⴰ ⴰⴷ ⵉⵙⵙⵉⵡⵍ ⵅⴰⴼⵉ ⴷ ⵜⴼⵔⵉⵙⵜ ⴰ.» ⵓⵛⴰ ⵜⵏⵀⵛ 

ⵄⴰⵡⴷ ⵏⵜⵜⴰⵜ ⵜⵜⵙⵡⵏⴳⵉⵎ ⴷⴳ ⴰⵡⴰⵍ ⴰⵎⵣⵡⴰⵔⵓ ⵉⵏⵏⴰ ⴰⵙ ⵜⵜ ⵅⴼ ⵜⴼⵔⵉⵙⵜ. « ⵡⴰⵀ ⵢⴰ 

ⵎⵛⵃⴰⵍ ⵉⵚⴼⴰ ⵓⵅⵏⴼⵓⴼ ⵏⵏⵎ!» ⵜⵙⵡⵏⴳⵎ ⵓⵎⵉ ⵉⵏⵏⴰ ⴰⵙ ⴱⵍⵍⵉ ⴱⵉⴽⴰⵙⵓ « ⵉⵡⵛ ⴰⵙ ⵎⴰⵕⵕⴰ 

ⵎⵉⵏ ⵉⵔⴰ ⵏⵏⵙ ⴷ ⵎⵉⵏ ⵓⵔ ⵉⵔⵉⵏ ⵏⵏⵙ ⵉ ⵜⵡⵓⵔⵉ ⵢⴰ. ⵉⵔⴰ ⵉⵙⵙⵏⵀⵣⵣⴰ ⵜ ⵛⴰ ⵉⵎⵖⴰⵔ ⵅⴼ 

ⵜⵉⵣⵎⵎⴰⵔ ⵏⵏⵙ! ⵉⵔⴰ ⵉⵅⵣⵣⵔ ⵖⵓⵔⵎ ⵣⴳ ⵡⵓⵙⵙⴰⵏ ⴷ ⵉⵜⵜⴰⵙⵏ ⵏⵜⵜⴰ ⵉⵙⵙⵏⵓⵖ ⵛⵎⵎ». 

ⵓⵎⵉ ⵉⴳⴳⴰ ⴱⵉⴽⴰⵙⵓ ⴱⵓⵔⵜⵔⵉⵀ ⴰ ⵓⵔ ⵉⵔⵉ ⵛⵉ ⵎⵓⵃⵎⵎⴷ ⴷⵉⵏⵏⵉ.. ⴷⵉ ⴱⴰⵔⵉⵣ. ⵉⵔⴰ 



 135 

جيرترود

ⵄⴰⴷ ⴷⵉ ⵟⴰⵏⵊⴰ. ⵉⵔⴰ ⵄⴰⴷ ⵓⵔ ⵉⵎⵙⴰⴳⴰⵔ ⵄⵎⵎⴰⵕⵚ ⴰⴽⴷ ⵊⵉⵔⵜⵔⵓⴷ. ⵙⵓⵢⴰ ⵓⵔ ⵖⴰⵔⵙ 

ⵎⵉⵏ ⴰⴷ ⵉⵄⴰⵡⴷ ⵅⴼ ⵡⴰⴽⵓⴷ ⵏⵏⵉ. ⵉⵔⴰ ⴷ ⵉⵊⵊ ⵏ ⵓⵅⵎⵎⴻⵎ ⵡⴰⵀⴰ, ⵉⵔⴰ ⵖⴰⵔⵙ ⴰⵢⴰⵔⵉⵜⴰ 

ⵣⴳⴳⵯⴰⵎⵉ ⵉⵎⵙⴰⵡⵡⴰⴹ ⵏⵉⵛⴰⵏ ⴰⴽⴷ ⵜⴼⵔⵉⵙⵜ ⴷ ⴰⵢⵜ ⴱⴰⴱ ⵏⵏⵙ ⴷⵉ ⵜⴰⴷⴷⴰⵔⵜ ⵏ ‘ⴷⵉ 

ⴼⵍⵓⵔⴰⵏⵙ’. ⵉⵔⴰ ⵉⵙⵙⵏ ⴱⵍⵍⵉ ⵡⵏⵏⵉ ⴷ ⴰⵅⴰⵢⵔ ⵡⴰⵀⴰ, ⵓⵔ ⵜⵅⵙⵙ ⵛⵉ ⴰⴷ ⵜ ⵉⴷⵛⴰⵔ ⵏⵉⵖ 

ⴰⴷ ⵜ ⵉⵄⴰⵡⴰⴷ. ⵎⴰⵏⴰ ⴽⵜⴰⵔ ⵓⵎⵉ ⵉⵄⴷⵓ ⵕⵃⴰⵕ, ⴱⴷⵍⵏ ⵓⵙⵙⴰⵏ. ⵡⵅⵅⴰ ⴰⵎⵏⵏⵉ, ⵏⵜⵜⴰ ⵜⵓⵖⴰ 

ⵉⵏⵏⵓⵎ ⵉⵙⵡⵉⵏⴳⵉⵎ ⵙ ⵊⵊⵀⴷ ⴷⵉ ⵜⵎⵙⵍⴰⵢⵉⵏ ⴰ. ⵉⵙⵡⵏⴳⵉⵎ ⴷⵉ ⵡⴰⴽⵓⴷ ⵏⵏⵙ ⴷ ⵡⵓⵙⵙⴰⵏ ⴷ 

ⵢⵓⵙⵉⵏ. ⵏⵜⵜⴰ, ⴷⴰⵢⵙ ⵜⴰⴷⵡⵡⴰⵢⵜ ⴰⴷ ⵉⵅⵎⵎⴻⵎ ⵔⴰ ⴷⵉ ⵜⵙⵄⴷⴰ! ⴰⵎⵏ ⵡⵏⵏⵉ ⵉⵅⵙⵙⵏ ⴰⴷ 

ⵉⵎⵔⵛ ⵓⵛⴰ ⵉⵣⵄⵎ, ⵉⵜⵜⴽⴽⵍ ⵅⴼ ⵕⴱⴱⵉ.ⵉⵔⴰ ⵉⵜⵜⵙⵇⵙⴰ ⴰⴼⵓⵙ ⴰⵥⵍⵎⴰⴹ ⵅⴼ ⵜⵎⵖⴰⵔⵜ 

ⵏ ⵜⵔⵊⵉⵜ ⵏⵏⵙ. ⵡⴰⵅⵅⴰ ⴰⵎⵏⵏⵉ, ⵊⵉⵔⵜⵔⵓⴷ ⵓⵔ ⴰⵙ ⵜⵜⵇⴰⴷⴰ ⵓⵔⴰ ⴷ ⵢⵉⵛⵜ ⵏ ⵜⵎⵙⵍⴰⵢⵜ ⴰⵎⵏ 

ⴰⵙ ⵉⵜⵜⵇⴰⴷⴰ ⵡⴰⵡⴰⵍ ⵅⴼ ⵢⵉⵅⴼ ⵏⵏⵙ ⵏⵉⵖ ⴰⴽⴷ ⵡⵉⵏⵏⵉⴹⵏⵉ. ⵎⵓⵃⵎⵎⴷ ⵓⵔ ⵉⵜⵜⵇⴷⴷⵉ ⵜ 

ⵛⵉ, ⵏⵉⵖ ⵉⵇⵇⵏⵏⵄ. ⵉⵇⵇⵉⵎ ⴰⵎⵏⵏⵉ ⵉⵜⵜⵙⵇⴰⵙⴰ. ⵄⵎⵎⴰⵕⵚ ⵓⵔ ⵜⵙⵙⵉⵡⵍ ⵊⵉⵔⵜⵔⵓⴷ ⵅⴼ 

ⵜⵡⵏⴳⵉⵎⵜ ⵜⵎⵣⵡⴰⵔⵓⵜ ⵏ ⵜⴰⴼⵔⵉⵙⵜ.ⵔⴰ ⴷ ⴱⵉⴽⴰⵙⵓ ⵙ ⵉⵎⴰⵏⵜ ⵏⵏⵙ ⵄⵎⵎⴰⵕⵚ ⵓⵔ ⴰⵙ 

ⵉⵏⵏⵉ ⵛⵉ ⵅⴰⴼⵙ, ⵉ ⵏⵜⵜⴰ, ⵓⵔ ⵉ ⵃⴷⴷ ⵏⵏⴹⵏⵉ. 

ⵏⵉⵜⵏⵉ ⵙ ⵙⵉⵏ ⴰⵢⴷⵙⵏ ⵙⵏⵉⵄⵎⵉⵍⵏ ⴰⵅⵎⵉ ⵓⵔ ⵙⵙⵉⵏⵏ ⵎⵉⵍⵎⵉ? ⵓⵔⴰ ⵎⴰⵎⵎⵛ ⵜⵜⴼⴼⵓⵖ 

ⴷ ⵜⴰⵡⵏⴳⵉⵎⵜ ⵏⵏⵉ. ⵏⵜⵜⴰⵜ ⵜⵙⵙⴽⵜⵉ ⵎⵍⵉⵃ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⵜⵎⵙⴰⴳⴰⵔ ⴰⴽⴷ 

ⴱⵉⴽⴰⵙⵓ ⴷ ⵜⴰⵡⴰⵔⴰⵜ ⵜⴰⵎⵣⵡⴰⵔⵓⵜ ⵓⵎⵉ ⵉ ⴷ ⵢⵓⵙⴰ ⵖⴰⵔ ⵜⴰⴷⴷⴰⵔⵜ ⵏ ⴷⵉ ⴼⵍⵓⵔⴰⵏⵙ 

ⴰⴷ ⵉⵎⵎⵓⵏⵙⵓ. ⵎⴰⵎⵎⵛ ⵜⴳⴳⴰ ⵓⵔ ⵜⵄⵙⵙⴽⵜⵉ ⵛⵉ ⵎⵉⵍⵎⵉ ⵙⵡⵉⵏⴳⵎⵏ ⵎⴰⵕⵕⴰ ⵏⵉⵖ ⵎⴽⵓⵔ 

ⵉⵊⵊ ⵡⵃⴷⵙ ⴷⵉ ⵜⵎⴳⴳⴰ ⵏ ⵜⵡⵏⴳⵉⵎⵜ ⴰ? ⵎⵓⵃⵎⵎⴷ ⵙ ⵢⵉⵎⴰⵏⵜ ⵏⵏⵙ ⵉⵜⵜⵉⵇⵇⴰ ⵎⵉⵏ ⴰⵙ ⵉⵏⵏⴰ 

ⵔⵅⴰⴹⴰⵕ ⵏⵏⵙ ⵅⴼ ⵜⵎⵙⵍⴰⵢⵜ ⴰ. ⵉⵙⵙⵏ ⵎⵉⵏ ⵜⵙⵡⴰ ⴰⵔⵔⵉⵎⵜ ⵏ ⵜⵡⵜⴰⵎⵜ ⵜⴳⴷⴰⵔ ⵉ ⵢⵉⵊⵊ 

ⵏ ⵓⵃⵓⴷⵔⵉ ⴷ ⴰⵙⴱⴱⴰⵏⵢⵓ. ⵓⵔ ⵉⵔⴰ ⵛⵉ ⵖⴰⵔⵙ ⵛⵉ ⵏ ⵜⵎⵙⵍⴰⵢⵜ ⵣⵣⴰⵢⵙ ⵉⵖⴰⵔ ⵉⵛⵜ ⵏ 

ⵜⵎⵖⴰⵔⵜ ⴷⴳ ⵡⴰⴽⵓⴷ ⵏⵏⵉ. ⵏⵜⵜⴰ ⵓⵔ ⵉⵔⴰ ⵛⵉ ⵉⵛⵏⵄ. 

ⵎⵓⵃⵎⵎⴷ ⵉⵅⵎⵎ ⴷⵉ ⵜⵎⵖⴰⵔⵜ ⵏⵏⵉ, ⵉⴳⴳⵉⵏ ⴷⴳ ⵢⵉⵅⴼ ⵏⵏⵙ ⵎⴰⵕⵕⴰ ⵎⴰⵏⵡⵢⵏⵏⵉ, ⴷ 

ⵉⵎⴰⵏ ⵏⵏⵙ ⴰⵔⵉⵙⵇⵔⴰⵟⵉ, ⵓⵔ ⵜⵀⵡⵉⵏ ⴰⵔ ⴰⴷ ⵜⵜⵉⵛ ⵉⵅⴼ ⵏⵏⵙ ⴷ ⴰⵏⴰⵡ ⴽⴽⵓⵥ ⵡⴰⴳⵏⴰⵔⵏ 

ⴷ ⵎⵔⴰⵡ ⵉ ⴷⴳ ⵉⵊⵊ ⵏ ⵓⵅⵅⴰⵎ ⵉⵇⵇⵏ. ⵉⵎⵔⵉ ⵓⵔ ⵉⵔⴰ ⴷⵉⵏⵏⵉ ⵛⵉ ⵊⴰⵔ ⴰⵙⴰⵏ, ⵉⵙⵙⵔⵊⴼ 

ⵉⵜⵏ ⵅⴼ ⵡⴰⵢⴰⵡⵢⴰ! ⴰⵎⴰⵛⵏⴰⵡ ⵏⵜⵜⴰ, ⵉⵜⵜⵉⵏⵉ ⵉⵎⴰⵔⵉⵜⵏ ⵅⴼ ⵓⵎⵣⵔⵓⵢ ⵏ ⵜⵥⵓⵕⵉ ⵙⵡⵙⵄⵏ 

ⴷⴳ ⵡⴰⵡⴰⵍ ⵅⴼ “ⵜⴼⵔⵉⵙⵜ” ⵏⵏⵉ ⴷ ⵎⴰⵎⵎⵛ ⵉⴳⴳⴰ ⴷ ⵉⵏⵏⵉ ⴷ ⵜⴼⴰⵡⵜ ⴷ ⵜⵉⵕⵉ ⴷ ⵎⵉⵏ 

ⵉⴹⵀⵕⵏ ⵉⵣⵉ ⵉⴷⵔⴰ ⵜⵉⵟⵟⴰⵡⵉⵏ ⵏⵏⵙ ⴷ ⵎⵉⵏ ⵏⵏⴹⵏⵉ ⵎⴰⵛⴰ ⵓⵔ ⴰⵔⵔⵉⵏ ⵜⴰⵢⵏⵉⵜ ⵉ ⵎⵉⵏ ⵉⵔⴰ, 

ⵉⵎⵙⴰⵔ ⴰⴽⴷ ⵜⵡⵓⵔⵉ ⵏⵏⵉ. ⴰⵏⵥⴰ ⵏⵏⵙ, ⴷ ⵓⵎⵉ ⴱⵉⴽⴰⵙⵓ ⵉⵔⴰ ⵉⵜⵜⵎⵓⵜⵓⵢ ⵣⵉ ⵜⴼⵔⵇⴰ ⵖⴰⵔ 

jirtrud

ⵜⵏⵏⴹⵏⵉ. ⵉⵔⴰ ⵄⴰⵡⴷ ⵉⵜⵜⵎⵓⵜⵓⵢ ⵣⵉ ⵜⵎⵖⴰⵔⵜ ⵖⴰⵔ ⵜⵏⵏⴹⵏⵉ. ⵉⵔⴰ ⵉⵜⵜⴱⴷⴷⴰⵔ ⵜⵉⴼⵔⵇⴰ 

ⴷ ⵜⵉⵎⵖⴰⵔⵉⵏ ⵏⵏⵙ! ⴰⵏⵥⴰ ⵏⵏⵙ ⵄⴰⵡⴷ ⴷ ⵎⵉⵏ ⵍⵍⴰⵏ ⵜⵜⵄⴰⵡⴰⴷⵏ ⴰⵙ, ⵏⵉⵖ ⵎⵉⵏⵓⵎⵉ ⵉⵙⵍⵍⴰ 

ⵜⵜⵄⴰⵡⴷⵏ ⵎⵉⴷⴷⵏ, ⵅⴼ ⵜⵍⵍⴰⵙⵉⵏ ⵏ ⵉⵏⴰⵥⵓⵕⵏ ⴰⴽⴷ ⵡⴰⵏⴰⵡ ⵏⵏⵙⵏ ⴷ ⵜⵉⵎⵖⴰⵔⵉⵏ. ⵔⴰⵎⴱⵔⴰⵏⵜ, 

ⵉⵜⵜⵔⵉⵇⵇⴰ ⵣⵣⴰⵢⵙ ⴰⴽⵉⴷⵙ ⵜⵙⵙⴰⵡⴰⵍ. ⵜⴰⵎⵖⴰⵔⵜ ⵉⵔⴰ ⴷ ⴰⵏⴰⵡ ⵣⴷⴰⵜ ⵏⵏⵙ. « ⵎⵉⵏ 

ⴰⴷ ⵉⵏⵉⵖ? .. ⵉⵏⵉ ⵎⵉⵏ ⵎⵎⴰ!» ⵓⵛⴰ ⵜⵙⵙⴰⵡⴰⵍ ⵜⵎⵖⴰⵔⵜ, ⵉⵔⵏⵉ ⵓⴳⴰⵕⵉ ⵏ ⴰⴽⵍⵓⵏⴰⵜ ⵖⴰⵔ 

ⵓⴳⴰⵕⵉ ⵏ ⵜⵙⴷⵉⴷⵜ ⵏⵏⵉ, ⵓⵛⴰ ⵜⵜⵀⵣⵣⴰ ⴰⵔⵔⵉⵎⵜ ⵖⴰⵔ ⵜⵏⵏⴹⵏⵉ, ⵓⵛⴰ ⵜⵜⵎⵓⵏⵏⵜ!

ⵎⵓⴷⵉⵍⵢⴰⵏⵉ, ⵉⵜⵜⵄⵟⵟⴰ ⵉⴱⴷⴷ ⴷⴰⵜ ⵉ ⴰⵏⴰⵡ ⵉⴱⴷⴷⴰⵏ ⴷⴰⵜ ⵏⵏⵙ. ⴰⵅⵎⵉ ⵉⵜⵜⵟⵟⴹ 

ⴰⵔⵔⵉⵎⵜ ⵏⵏⵙ. ⵜⵏⵏⴰ ⴰⵙ ⵊⴰⵏ ⵓⵎⵉ ⵜⵡⴰⵔⴰ ⵜ ⵉⵙⴱⴷⴷ ⴰⵙⵙⵓⵏⵖ ⵏ ⵜⵉⵟⵟⴰⵡⵉⵏ ⵏⵏⵙ, ⵉⵊⵊⵉⵜⵏⵜ 

ⵅⵡⴰⵏⵜ. ⵎⴰⵢⵎⵎⵉ ⵜⵊⵊⵉⴷ ⵜⵏⵜ ⴰⵎⵢⴰ? ⵉⵡⴰⵊⴱ ⵉ ⵜⵜ: «ⵅⵎⵉ ⴰⴷ ⵙⵙⵏⵖ ⵉⵎⴰⵏ ⵏⵏⵎ ⴰⴷ 

ⵙⵙⵓⵏⵖⵖ ⵜⵉⵟⵟⴰⵡⵉⵏ ⵏⵏⵎ!» ⵎⵓⵃⵎⵎⴷ ⴰⴽⴷ ⵔⵊⵡⴰⴱ ⴰ, ⵍⴰⴱⴷⴷⴰ ⴰⴷ ⵉⵙⵙⵇⵙⴰ ⵙ ⵜⵉⴷⵜ 

ⵏ ⵉⵃⵔⴰⵢⵎⵢⵏ: « ⵀⵉ ⵎⴰⵎⵎⵛ ⴰⴷ ⵢⴰⵡⵡⴹ ⵎⵓⴷⵉ.. ⵖⴰⵔ ⵢⵉⵎⴰⵏ ⵏⵏⵙ ⴱⵍⴰ ⴰⴷ ⵉⵄⴷⵓ ⵅⴼ 

ⵡⴰⵔⵔⵉⵎⵜ ⵏⵏⵙ? ⵎⵉⵏⵣⵉ ⵍⴰⴱⴷⴷⴰ ⵉ ⵎⴰⵔⴰ ⵉⵎⴰⵏ ⵜⴹⵡⴰ ⵎⴰⵏⵉⵎⴰ ⵜⵅⵙⵙ, ⴰⴷ ⵜⴷⵡⵍ ⵖⴰⵔ 

ⵡⴰⵔⵔⵉⵎⵜ, ⴰⵎ ⵓⵊⴷⵉⴷ ⴰⴱⵔⴱⴰⵛ, ⴰⵚⴱⵃⴰⵏ ⵙⵏⵏⵊ ⵉ ⴼⵉⵔⵓ ⵏ ⵜⴼⴰⵡⵜ!

ⵜⴰⵎⵙⵍⴰⵢⵜ ⵜⴼⵔⵣ ⵓⵔ ⵜⵃⴷⵉⵊ ⵛⵉ ⴽⵜⴰ ⵣⴳ ⵓⵅⵎⵎⴻⵎ, ⴷ ⴰⵏⵥⴰ! ⵎⵓⵃⵎⵎⴷ ⵉⵡⵛⴰ 

ⵉ ⵢⵉⵅⴼ ⵏⵏⵙ ⴰⵟⵟⴰⵚ ⵏ ⵔⵡⵇⵜ ⵃⵎⴰ ⴰⴷ ⵉⵅⵎⵎ ⵎⵍⵉⵃ ⴷⵉ ⵜⵡⵓⵔⵉ ⵏ ⴱⵉⴽⴰⵙⵓ ⵉⴳⴳⴰ ⵅⴼ 

ⵉⵏⴰⵡⵏ ⵏ ⵜⵎⵖⴰⵔⵉⵏ. ⵉⴹⵀⵕ ⴱⵍⵍⵉ ⴱⴰⴱⵍⵓ ⵉⵜⵜⵅⵙⵙⴰ ⴰⵔⵔⵉⵎⵜ ⵉⴳⴷⴰⵔⵏ, ⵜⴰⵎⴷⴼⴼⵉⵔⵜ 

ⵜⵉⵔⵉⵡ ⵎⴰⵎⵎⵛ ⴰⵇⴰ ⵜⵜ ⴷⵉ ⵜⴼⵔⵉⵙⵜ ⵏⵏⵙ «ⵜⵉⵃⵎⵎⴰⵎⵉⵏ» ⴷ ⵜⴼⵔⵉⵙⵜ ⵏⵏⵙ «ⵜⵃⵎⵎⴰⵎⵉⵏ 

ⵅⵣⵣⵔⵏⵜ ⵖⴰⵔ ⵜⵢⵍⴰⵍⵜ»ⵜⴹⵀⵕ ⵜⵎⵅⵙⴰ ⵏⵏⵙ ⴷⴳ ⵉⴷⵎⴰⵔⵏ ⵉⴱⴷⴷⵏ ⵎⴰⵎⵎⵛ ⴰⵇⴰ ⵜⵏ ⴷⵉ 

ⵜⴼⵔⵉⵙⵜ ⵏⵏⵙ»

ⵙⵉⵏ ⵏ ⵜⵎⵖⴰⵔⵉⵏ ⵜⴰⵣⵣⵍⵏⵜ ⵅⴼ ⵜⵎⴰⵡⵉⵏ ⵏ ⵢⵉⵍⵍ». ⴰⵟⵟⴰⵚ ⵉ ⴷⵉⵏⵏⵉ ⴰⵎⵢⴰ ⴷⵉ 

ⵜⴰⵡⵓⵔⵉ ⵏⵏⵙ ⵅⴼ ⵊⴰⴷⴰⵔⴰ ⵏ ⵜⵎⵖⴰⵔⵉⵏ ⴷ ⵛⵉ ⵏ ⵉⵎⵓⵛⴰⵏ ⵙⵉⵎⴰⵏⵜ ⵏⵏⵙⵏ ⵣⵉ ⵔⴰⴹⵕⵓⴼ ⵏ 

ⵡⴰⵔⵔⵉⵎⵜ ⵏⵏⵙⵏⵜ. 

ⵊⵉⵔⵜⵔⵓⴷ ⴷ ⵢⵉⵛⵜ ⵣⵣⴰⵢⵙⵏⵜ. ⵉⵏⵏⴰ ⵅⴼ ⵎⵓⵃⵎⵎⴷ ⵙ ⵡⴰⵡⴰⵍ ⵏⵏⵙ: « ⵓⵎⵉ ⵉⵙⵙⵏⵜⵉ 

ⴱⵉⴽⴰⵙⵓ ⵀⵓⵔⵜⵔⵉⵀ ⵏⵏⵙ ⵣⴳ ⵓⵣⵍⵍⵉⴼ, ⵉⵔⴰ ⵉⵙⵙⵏⵜⵉ ⴷⴳ ⵡⴰⵏⴰⵡ ⵣⴳ ⵓⵎⵛⴰⵏ ⵏⵏⴹⵏⵉ!. 

ⵉⵔⴰ ⵓⵟⴰⵏⵊⴰⵡⵉ ⵏⵏⵉ ⵉⵙⵙⴰⵡⴰⵍ ⵅⴼ ⵡⴰⴽⵓⴷ ⵏⵏⵉ ⵉⵅⴰⵢⵔ ⴰⵅⵎⵉ ⵉⵅⵣⵣⵔ ⴷⴰⵢⵙⵏ ⴷ 

ⵉⵄⴰⵔⵢⴰⵏⵏ ⴷⵉ ... « ⴷ ⵛⵡⴰⵔⵜⵉ, ⵓⵎⵉ ⵓⵔ ⵔⵉⵖ ⴷⵉ ⴱⴰⵔⵉⵣ ⵔⵅⴷⵏⵏⵉ, ⵉⵎⵔⵉ ⵏⴷⵀⵖ 

ⴷ ⵅⴰⵍⵜⵉ»ⴱⵓⵍⵉⵏⴰ» ⵅⴼ ⵓⵄⵔⵓⵔ ⵏⵏⵙ ⵊⵉⵔⵜⵔⵓⴷ ⵖⴰⵔ ⵎⵓⵏⵎⴰⵔⵜⵔ. ⵓⵛⴰ ⵜⵜⵇⵇⵉⵎⵖ 

ⴱⴷⴷⵖ ⴷⵉ ⵜⵡⵡⴰⵔⵜ, ⵃⴰⵛⴰ ⵜⴰⵃⵓⴷⵔⵉⵜ ⵜⴽⴽⵙ ⴷ ⴰⴳⵓⵎⵎⵓ ⵏⵏⵙ ⵖⴰⵔ ⴰⵎⵓⵃⵇⵉⵔ ⵏⵏⵉ ⵏ 

ⵓⵙⴱⴱⴰⵏⵢⵓ.

ⵉⵇⵇⵉⵎ ⵎⵓⵃⵎⵎⴷ ⵉⵜⵜⵅⵎⵎⵉⵎ ⴷⵉ ‘ⵎⵓⵏⵎⴰⵔⵜⴰⵔ’ ⵜⵓⴷⴰⵔⵜ ⵏⵏⵙ ⵎⴰⵕⵕⴰ. ⵉⵔⴰ 

ⵉⵜⵜⵉⵏⵉ ⴰⵢⵉ ⵏⵜⵜⴰ, ⵓⵔ ⵉⵔⴰ ⵛⵉ ⵉⴷⴷⴰⵔ ⵡⴰⵀⴰ! ⵏⵜⵜⴰ, ⴷ ⴱⴰⵔⵉⵣ ⵙ ⵢⵉⵎⴰⵏⵜ ⵅⵎⵉ ⵉ 

ⵜⵜⵙⴱⴷⴷⴰ. ⵏⵜⵜⴰ, ⴷ ⴰⵎⵛⴰⵏ ⵏⵏⵉ ⵎⴰⵏⵉ ⵜⵖⵉⵎⵉⴷ ⵜⴱⴷⴷⴰⴷ ⵔⵡⵇⵜ ⵎⴰⵕⵕⴰ. ⵎⴰⵛⴰ ⵛⴽⴽ 

ⵜⵔⴰⵊⵉⴷ ⴱⵍⴰ ⴰⴷ ⵉⵔⴰ ⵖⵓⵔⴽ ⵡⵏⵏⵉ ⵉⵜⵜⵔⴰⵊⵉⴷ ⵜ ⴷⵉ ‘ⵎⵓⵏⵎⴰⵔⵜⴰⵔ’ ⵜⴱⴷⴷⵉⴷ ⴷ 

ⵡⴰⵀⴰ! ⵃⵎⴰ ⴰⴷ ⵜⵇⵇⵉⵎⴷ ⵜⴱⴷⴷⵉⴷ!.ⴷⵉ ‘ⵎⵓⵏⵎⴰⵔⵜⵔ’, ⴷⵉ ⵙⵙⵓⵇ ⵏ ⵔⴰⴼⵉⵏⵢⴰⵏ ⵙ 

ⵢⵉⵎⴰⵏⵜ ⵏⵏⵙ, ⴷⵉⵏⵏⵉ ⵉⵔⴰ ⴰⵃⵓⴷⵔⵉ ⴰⵙⴱⴱⴰⵏⵢⵓ ⵉⵣⴷⵖ ⴷⴳ ⵢⵉⵊⵊ ⵏ ⴷⴷⴰⴱ ⵏ ⵜⵣⴷⴷⵉⵖⵜ 

ⵏ ⵓⴽⵛⵛⵓⴷ ⵎⴰⵏⵉ ⵉⵔⴰ ⵉⵅⴷⴷⵎ. ⵉⵜⵜⴹⵀⵕ ⵙ ⵡⴰⵕⵕⵓⴹ ⵏⵏⵙ ⴰⵣⵣⴳⵣⴰ, ⵅⵎⵉ ⴷⴰⵢⵙ 

ⵜⵅⵣⵔⴷ ⵜⵡⴰⵔⵜ ⵜⴰⵎⵣⵡⴰⵕⵓⵜ ⴰⵎ ⵛⵉ ⵏ …ⵍⵎⴰⵃⴰⵍ ⵏⵏⵙ ⵉⵔⴰ ⵍⴱⴷⴰ ⵉⵛⵛⵓⵔ ⵙ ⵔⵀⵉⵔⴰⵊ 

ⵏ ⵉⵎⴷⴷⵓⴽⴰⵍ. ⵏⵉⵜⵏⵉ ⵙⵙⵏⵏ, ⵜⵄⴰⵡⴰⴷⵏ ⵜⵉⵃⵓⵊⴰ ⴷ ⵓⵛⴽⴽⵎ ⴷ ⵜⴹⵚⵚⴰ. ⴰⵎⴰⵛⵏⴰⵡ ⴰⵎⵍⵍⵖ 

ⵏ ⴱⵉⴽⴰⵙⵓ, ⵉⵔⴰ ⵉⵊⵀⴷ, ⵉⵇⵇⵙ. ⵓⵔ ⵣⵎⵎⵔⵏ ⴰⴷ ⵏⵏⵓⵎⵏ ⴰⴽⵉⴷⵙ ⵡⵉⵏⵏⵉ ⴱⵍⴰ ⵔⵅⴰⴹⴰⵕ 

ⵉⵙⵚⴱⵃ. ⵎⴰⵛⴰ ⵏⵜⵜⴰ, ⴷ ⴰⵙⵅⵅⴰⵡⵉ. ⵉⵊⵊ ⵣⵉ ⵟⴰⴼ, ⵉⵣⵎⵎⵔ ⴰⴷ ⵢⴰⴷⴼ ⵖⴰⵔⵙ ⵃⵎⴰ ⴰⴷ 

ⵉⵅⵣⵔ ⴰⵏⵎⵓⴳⴳⴰⵔ ⵜⵉⵡⵓⵔⴰ ⴷ ⵉⴽⵯⵍⴰⵏ. ⵖⴰⵔⵙ ⵉⵜⵜⵎⵙⴰⴳⴰⵔⵏ ⵉⵏⴰⵥⵓⵕⵏ ⴷ ⵉⵖⴰⵊⴰⵔⵉⵢⵢⵏ 

ⴷ ⵉⵎⴹⵃⴰⴽ ⴷ ⵉⵙⵃⴰⵔⵏ ⴷ ⵡⵉⵏⵏⵉ ⵉⵜⵜⵉⵔⴰⵔⵏ ⴷⵉ ‘ⵙⵉⵔⴽⵓ’ ⵢⵓⴷⵙⵏ ⴷ ⵉⵛⴽⴽⴰⵎⵏ…

ⵃⴰⵛⴰ ⵅⵎⵉ ⵜⵜⵕⴰⵃ ⵖⴰⵔⵙ ⵛⵉ ⵏ ⵜⵎⵖⴰⵔⵜ ⴰⴷ ⴰⵙ ⵜⵜⵡⵡⵛ ⴰⵔⵔⵉⵎⵜ ⵏⵏⵙ ⵏ ⵡⴰⵏⴰⵡ. 

ⵔⵅⴷⵏⵏⵉ ⴱⴰⴱⵍⵓ ⵉⵜⵜⵇⵇⵏ ⵜⴰⵡⵡⴰⵔⵜ ⵃⵎⴰ ⴰⴷ ⵉⵔⴰ ⵡⵃⴷⵙ ⴰⴽⵉⴷⵙ. ⴰⴷ ⵉⵔⴰ ⵓⵍⵓⴼ 

ⵏ ⴱⵉⴽⴰⵙⵓ ⴰⵎⵣⵡⴰⵔ ⴰⴽⴷ ⵜⵎⵟⵟⵓⴹⵜ ⵏⵏⵙ ⵜⴰⵎⵣⵡⴰⵔⵓⵜ, ⴼⵉⵔⵏⴰⵏ ⵓⵍⵉⴼⵉ, ⵉ ⵜ ⵉⵊⵊⵉⵏ 

ⵉⵜⵜⵖⵉⵎⴰ ⴰⵟⵟⴰⵚ ⵡⵃⴷⵙ ⴰⴽⴷ ⵜⵎⵔⵉⴽⴰⵏⵉⵜ ⵏⵏⵉ. ⵓⵔ ⵉⵙⵙⵏⵏ? ⴼⵉⵔⵏⴰⵏⴷ ⵙ ⵢⵉⵎⴰⵏⵜ ⵏⵏⵙ 

ⵉⵔⴰ ⵜⵄⴰⵡⴰⴷ ⵉ ⵎⵓⵃⵎⵎⴷ ⵎⵉⵍⵎⵉ ⵎⵎⴰ ⵜⵎⵙⴰⴳⴰⵔ ⴰⴽⵉⴷⵙ ⵅⴼ ⵎⵛⵃⴰⵍ ⵉⵔⴰ ⴱⵉⴽⴰⵙⵓ 

ⵉⵜⵜⵔⵉⵇⵇⴰ ⵣⵣⴰⵢⵙ ⴰⵔⵔⵉⵎⵜ ⵏ ⵊⵉⵔⵜⵔⵓⴷ ⵣⴳⴳⵯⴰⵎⵉ ⵉⵎⵙⴰⴳⴰⵔ ⴰⴽⵉⴷⵙ ⵜⵡⴰⵔⴰⵜ 

ⵜⴰⵎⵣⵡⴰⵔⵓⵜ ⵏⵜⵜⴰⵜ, ⴰⴽⴷ ⵓⵎⴰⵙ ⵍⵢⵓ ⴷⴳ ⵓⵙⴼⵙⵔ ⵏ ⴽⵍⵓⴼⵉⵙ ⵙⴰⵖⵓ! 

« ⵉⵔⴰ ⵉⵙⵙⵓⵏⵓⵖ ⴰⵢⵉ ⵏⵛⵛ ⵇⵇⵉⵎⵖ ⴷⴰⵜ ⵏⵏⵙ. ⵓⵛⴰ ⵏⵓⴼⴰ ⵎⴰⵎⵏⴽ ⵓⵔ ⵏⵙⴱⴷⴷⵉ ⴰⵡⴰⵍ 

ⴰⴽⴷ ⵡⴰⵢⴰⵡⵢⴰ». ⵉ ⵜⵏⵏⴰ ⵊⵉⵔⵜⵔⵓⴷ ⵉ ⵓⵎⵖⵔⴰⴱⵉ ⴰⵎⵛⴽⴰⴽ.

« ⴰⵎⵢⴰⵙⴰ ⵏⵏⵖ ⵉⵔⴰ ⴷⴰⵢⵙ ⵜⵉⵎⵓⵇⵔⵉⵙⵉⵏ ⴰⵟⵟⴰⵚ». ⵉ ⵉⵏⵏⴰ ⴱⵉⴽⴰⵙⵓ. 

ⵉⵡⵄⵔ ⴰⴷ ⵏⵎⵙⴼⵀⴰⵎ ⵅⴼ ⵎⴰⵎⵎⵛ ⴰⴷ ⵏⴳⴳ ⵜⴰⵡⵓⵔⵉ». ⵉ ⴷⴰⵙ ⵜⵏⵏⴰ ⴰⵍⵉⵙ. 

ⵎⴰⵛⴰ ⵎⵓⵃⵎⵎⴷ ⵉⵔⴰ ⵉⵙⵙⵇⵙⴰ ⵉⵅⴼ ⵏⵏⵙ ⵡⴰⵀⴰ! ⵎⵉⵏ ⴰⴷ ⵉⵔⴰ ⵉⵜⵜⵉⵏⵉ ⴰⵙ, 

ⴰⵃⵓⴷⵔⵉ ⵏⵏⵉ ⴰⵙⴱⴱⴰⵏⵢⵓ ⵉ ⵜⴰⵃⵓⴷⵔⵉⵜ ⵜⴰⵎⵔⵉⴽⴰⵏⵉⵜ ⵓⵔ ⵜⵙⵙⵉⵏ ⵛⵉ ⵜⴰⵙⴱⴱⴰⵏⵢⵓⵜ, 

ⵏⵉⵖ ⵎⵉⵏ ⵖⴰⵔⵙ ⴰⴷ ⵜⵏⵏⴰ ⵏⵜⵜⴰⵜ, ⵙ ⵜⴳⵍⴰⵏⵣⵉⵜ, ⵏⵜⵜⴰ ⵓⵔ ⵉⵔⵎⵉⵙ ⵜⴰⵏⴳⵍⵉⵜ? ⵏⵜⵜⴰ, ⵉⵛⵇⴰⵜ 

ⴰⵟⵟⴰⵚ ⵎⵉⵏ ⵜⵓⵖⴰ ⵜⵜⴳⴳⵏ ⴰⵙ …, ⵓⵔ ⵉⵔⴰ ⵎⵉⵏ ⵜⵓⵖⴰ ⵜⵜⵏⵏⴰⵏ ⴰⵙ.

ⵜⵓⵖⴰ ⵜⵙⵄⴼ ⵉ ⵜ, ⵜⵕⴰⵃⵖ ⵖⴰⵔⵙ ⵎⴽⵓⵔ ⵡⴰⵙⵙ. ⵏⵜⵜⴰ, ⵉⵜⵜⵖⵉⵎⴰ ⵖⴰⵔ “ⵜⴼⵔⵉⵙⵜ” 

ⵏⵏⵉ ⵏ ⵓⵛⴹⵉⴹ, ⵉ ⵉⵛⴷⴷⴰⵏ ⵎⵍⵉⵃ. ⵔⵉⵔⵉⵡⵜ ⵏⵏⵙ ⴷ ⵜⵉⵎⵊⴰⵀⴷⵛⵜ: ⵓⵛⴰ ⵉⵙⵙⵏⵜⵉ ⵜⵡⵓⵔⵉ, 

ⵉⴱⴷⴰ ⵉⵜⵜⴳⴳ ⵀⵓⵔⵜⵔⵉⵀ ⵙ ⵓⵙⵙⵓⵏⵖ ⵏ ⵓⵣⵍⵍⵉⴼ ⴱⵍⴰ ⵛⵉ. ⵉⵔⴰ ⵉⵙⴱⴷⴷⴰ ⴰⵟⵟⴰⵚ, 

ⵉⵙⵎⵎⵃ, ⵉⵜⵜⴰⵊⵊⴰ ⴷⵉ ⵜⵡⵓⵔⵉ ⵏⵏⵙ ⴷⵉ “ⵜⴼⵔⵉⵙⵜ”. ⵉⵛⵜ ⵏ ⵜⵡⴰⵔⴰⵜ, ⵉⵙⵏⵇⵔⴰⴱ ⴰⵄⴽⴰⵣ 

ⵉ ⵅⴼ ⵜⵜⵙⵏⵏⴷ ⵅⴼ ⵕⵃⵉⴹ. ⵓⵛⴰ ⵉⵣⴰⵡⵃ ⵜⴱⵚⵉ ⵏ ⵉⵏⵏⵉⵜⵏ ⴷ ⵛⵉⵜⴰ ⴷⵉ ⵜⵎⵓⵔⵜ. ⵀⵓⵓⵓⵓⵓⴼ ! 

ⵎⵉⵍⵎⵉ ⵎⵎⴰ ⵅⵣⵔⵖ ⴷⴰⵢⵎⵎ, ⵙⴱⴷⴷⵉⵖ ⵔⵅⵣⵔⴰⵜ ⴷⴰⵢⵎⵎ!».

. ⴰⵟⵟⴰⵚ ⵏ ⵜⵡⴰⵔⴰⵜⵉⵏ, ⵓⵔ ⵉⵣⵎⵎⵔ ⴰⴷ ⵉⵙⵙⵏⵜⵉ ⵜⴰⵡⵓⵔⵉ ⵏⵏⵙ ⴰⵍⴰⵎⵉ ⵉⵔⴰ ⵄⵔⴰⵢⵏ 

ⴰⴷ ⵉⵙⵎⵃ ⴷⴰⵢⵙ. ⵓⵛⴰ ⵓⵔ ⵉⴱⴷⵉ ⵛⵉ ⴷⴳ ⵓⵎⵣⵡⴰⵔ ⵙ ⵓⵣⵍⵍⵉⴼ

ⵓⵔ ⵜ ⵉⵙⵙⵇⵏⵄ ⵛⵉ ⵓⵅⵏⴼⵓⴼ ⵏ ⵊⵉⵔⵜⵔⵓⴷ ⵖⴰⵔⵙ ⵜⵉⴷⵜ! ⵓⵔ ⵉⵇⵏⵏⵄ ⵙ ⵓⵅⵏⴼⵓⴼ 

ⴰ! ⵎⵉⵏⵣⵉ ⴰⵊⴼⵊⴼ ⵏⵏⵙ ⵔⵅⴷⵏⵏⵉ ⵢⵓⵄⴰⵔ, .. ⴼⵉⵔⵏⴰⵏⴷ ⵉⵔⴰ ⵜⴰⵎⴰⴳⴳⵯⴷⵜ ⵣⴳ ⵡⴰⵏⴰⵡ ⴷ 

ⵓⵖⵉⵎⵉ ⵏⵏⵉ ⴰⵣⵉⵔⴰⵔ ⵏ ⵡⴰⵟⵟⴰⵚ ⵏ ⵜⵡⴰⵔⴰⵜⵉⵏ ⴱⵍⴰ ⵏⴼⵄ. ⵜⵕⵥ ⴰⵙ ⵔⵅⴰⴹⴰⵕ, ⵜⵜⴰⵔⵏⵉ 

ⴰⵙ ⴰⵅⵉⵢⵢⵇ. ⵔⴰ ⴷ ⴰⵔⵡⵉⵏⴰ ⵏⵏⵉ ⴷⵉⵏⵏⵉ ⴷⴳ ⵓⵎⵛⴰⵏ ⵏⵏⵉ, ⵓⵔ ⵜ ⵉⵊⵊⵉ ⴰⴷ ⵉⵙⵡⵏⵖⵎ ⴰⵎⵏ 

ⵉⵔⴰ. ⵜⴰⵙⵙⵓⵜ ⵓⵔ ⵜⵄⴷⵉⵍ. ⵜⴱⴰⵚⵉ ⵜⵜⵇⵇⵉⵎⵏ ⴰⵎⵏⵏⵉ ⴰⵡⴰⵔⵏⵉ ⵎⴰⵜⵛⴰ ⵓⵔ ⵜⵏ ⵙⵔⵉⵔⵉⵏ. 

ⵜⴰⵎⵙⵅⵙⵉⵜ ⵜⵜⵇⵇⵉⵎ ⴰⵎⵏⵏⵉ, ⵜⵜⵛⵛⵓⵔ ⵙ ⵉⴱⵉⵜⵡⵏ ⵏ ⵓⴳⴰⵕⵕⵓ. ⵉⴼⵜⵓⵜⵏ ⵏ ⵓⵖⵔⵓⵎ ⵢⵓⵣⵖⵏ 

ⵙⵏⵏⵊ ⵉ ⵟⴰⴱⵔⴰ. ⴰⵜⴽⴽⴰⵢ ⵏⵏⵉ ⵅⴼ ⵜⵖⵉⵎⴰ ⵊⵉⵔⵜⵔⵓⴷ, ⵢⴰⵔⵥ, ⵉⵎⵢⵔ ⴰⵙ ⵓⵖⵥⴷⵉⵙ. 

ⵜⵓⴷⵙ ⴰⵙ ⴰⵜⴽⴽⴰⵢ ⵏⵏⵉ ⵉ ⵅⴼ ⵉⵎⵃⵃⴰⴹ ⴱⵉⴽⴰⵙⵓ, ⵉⴹⵕⴰ ⵙ ⵜⵄⵊⵊⴰⵛⵜ, ⵉⵛⵕⵕⴳ ⵉⵔⴰⵎ 

ⵏⵏⵙ. 

ⵉⵜⵜⵖⵉⵍ ⴰⵢ ⵙ ⵎⴰⵏⴰⵡⵢⵏⵏⵉ ⵉⵄⵟⵟⴰ ⴷⵉ ⵜⵡⵓⵔⵉ ⵏⵏⵙ. ⵏⵜⵜⴰ ⵔⴰ ⵓⵎⵉ ⵉⵙⵎⵎⵃ ⴷⵉ 

ⵜⴼⵔⵉⵙⵜ ⵏⵏⵉ, ⵉⵜⵜⵕⴰⵃⵖ ⵖⴰⵔ ⵓⵎⵛⴰⵏ ⵏⵏⴹⵏⵉ! 

ⵊⵉⵔⵜⵔⵓⴷ ⵙⵜⴰⵢⵏ ⵖⴰⵔⵙ ⵢⴰⵏ ⴷ …ⵏ ⵉⵙⴳⴳⵯⴰⵙⵏ. ⵜⵎⵙⴳⴰⵔ ⵜⵡⵔⴰⵜ ⵜⴰⵎⵣⵡⴰⵔⵓⵜ 

ⴰⴽⴷ ⴱⵉⴽⴰⵙⵓ ⵙ ⵔⵅⴹⴰⵔ ⵏⵏⵙ ⴷ ⵓⵅⴷⵄ ⵏⵏⵙ ⴷ ⵔⵇⵙⴰⵃⵜ ⵏ ⵔⵅⵣⵔⴰⵜ ⵏⵏⵙ. « ⵓⵔ ⵙⵙⵉⵏⵖ 

ⵛⵉ ⵎⴰⵎⵎⵛ ⵉⴳⴳⵉ ⴰⴼⵔⴰⵢ ⵏⵏⵉ ⵉⵔⴰ ⵉⵙⵎⵀⴰⴼⴰ ⵜ ⵉ ⴷ ⵣⵉ ⴷⵉⵅⵔ ⵏⵏⵙ. ⵏⵜⵜⴰ, ⵉⵜⵜⴳⴳ 

ⵜⴰⵡⵓⵔⵉ ⵏⵏⵙ!». ⵎⵓⵃⵎⵎⴷ ⵉⵜⵜⵙⵍⵍⴰ ⴰⵙ ⵓⵎⵉ ⵜⵏⵏⴰ ⵎⴰⵏⴰⵢⴰ. ⵉⵙⵡⵉⵏⴳⵎ: ⴰⵟⵟⴰⵚ ⵏ ⵜⵡⵓⵔⵉ 

ⵏ ⵉⵏⵥⵓⵕⵏ, ⴷ ⵜⵓⴼⵔⴰⵢⵉⵏ ⵉ ⵜⵏ ⵉⵜⴳⴳⵏ, ⵎⴰⵛⴰ ⵓⵔ ⵉⵔⴰ ⵛⵉ ⵍⴱⴷⴰ.

ⵉⵎⵍⵉ ⴰⵙⴱⴱⴰⵏⵢⵓ ⵏⵏⵉ ⵉⴹⴼⵕ ⵉⵣⵔⵢⴰⵡⵏ ⵏ ⵓⴼⵔⴰⵢ ⵏⵏⵙ ⵡⴰⵀⴰ, ⵉⵎⵍⵉ ⵓⵔ ⵉⵜⵜⴰⵡⴹ 

ⵛⵉ ⵖⴰⵔ ⵎⴰⵏⵉ ⵉⵡⵡⴹ. ⵜⵓⴼⵔⴰⵢⵉⵜ ⵏⵏⵙ ⵉ ⵜ ⵉⵏⴷⵀⵏ ⴷⵉ ‘ⵜⴼⵔⵉⵙⵜ’ ⵏⵏⵉ. ⵔⵃⴰⵚⵓⵕ ⴷⵉ 

ⵜⴼⵔⵉⵙⵜ ⴰ ⵉⵔⴰ ⵉⴷⴼⴼⴰⵔ ⵎⵉⵏ ⵜ ⵉⵙⴼⵇⵇⴰⵀⵏ, ⵓⵔ ⵉⴱⴷⴷ ⵛⵉ ⵅⴼ ⵡⵏⵏⵉ ⵉ ⴷⴰⵙ ⵖⴰ 

ⵉⵡⵛⵏ ⴰⵏⵖⵎⵉⵙ ⵏ ⵛⵉ ⵏ ⵜⵎⵙⵍⴰⵢⵜ! ⵙⵓⵢⴰ ⵉⵔⴰ ⵉⴹⴰⵕⵏ ⵜⴰⴼⵔⵉⵙⵜ ⵏⵏⵉ ⵓⵔ ⵜⵙⴰⵍⵉ ⵖⴰⵔ 

ⵕⵃⵉⴹ. ⵓⵛⴰ ⵉⵜⵜⴳⴳ ⵉⵅⴼ ⵏⵏⵙ ⵉⵅⵢⵢⵇ, ⵉⵏⵟⵟⴰⵕ ⵉⵎⴰⵙⵙⵏ ⵏⵏⵙⵏⵏ ⵜⵡⵓⵔⵉ. ⵓⵛⴰ ⵉⵙⵢⵓⵔⴰ 

ⴰⵖⵉⵎⵉ ⵏⵏⵉ ⴰⵔ ⵡⴰⵙⵙ ⵏⵏⴹⵏⵉ… ⴰⵎⵢⴰ ⵉ ⵉⵜⵜⴳⴳ ⵍⴱⴷⴰ.

ⵎⴰ ⵉⵔⴰ ⵜⵙⵙⵏ ⵜⴰⵃⵓⴷⵔⵉⵜ ⵏⵏⵉ ⵎⵉⵏ ⵉⵅⵙⵙ? ⵀⵉ ⵏⵜⵜⴰⵜ, ⵜⵓⵖⴰ ⵜⵅⵙⵙ ⵎⵉⵏ ⵉⵅⵙⵙ 

ⵏⵜⵜⴰ?

ⵡⴰⵀ! ⵉⵔⴰ ⵜⵙⵇⵙⴰ ⵜ ⵙ ⵢⵉⵊⵊ ⵏ ⵜⵡⵉⵏⴰⵙⵜ ⵜⵀⵡⵏ, ⵙ ⵢⵉⵛⵜ ⵜⴼⵕⴰⵏⵚⵉⵚⵜ ⵜⵥⵍⵉ, 

ⵅⴼ ⵎⵉⵏ ⵉⵜⵜⵎⵙⴰⵔⵏ. ⵉⵜⵜⵉⵏⵉ ⴰⵙ: ⵓⵔ ⵉⵅⵙ ⵛⴰ ⵃⴰ ⴰⴷ ⵜⵜ ⵉⵙⵙⵓⵏⵖ ⵡⴰⵀⴰ, ⵎⵉⵏ ⵜ ⵉⵛⵇⴰⵏ 

ⵏⵏⵉⴹⵏ, ⴰⴷ ⵢⴰⴼ ⵉⵛⵜ ⵏ ⵜⴼⵔⵉⵙⵜ ⵜⵎⵙⴱⴹⴰ ⵅⴰⴼⵙ, ⴰⴷⴰⵢⵙ ⵉⴳⴳ ⵉⵛⵜ ⵏ ⵔⵅⵣⵔⴰⵜ ⴷ 

ⵜⴰⵎⴰⵢⵏⵓⵜ.

ⴰⵡⴰⵔⵏⵉ ⵓⵢⵏⵏⵉ, ⵉⵜⵜⵖⵉⵍ ⴰⵢ, ⴰⴷ ⵉⵔⴰ ⵢⴰⵔⵔⴰ ⵜⴰⵢⵏⵉⵜ ⵉ ⵓⵎⵏⵓⵙ ⵏ ⵓⵎⴰⵖⵔⴰⴱⵉ 

ⴰⵏⴱⴱⴰⵛ, ⵓⵎⵉ ⵉⵏⵏⴰ ⵉⵛⵜ ⵏ ⵜⵡⴰⵔⴰⵜ: «ⵜⵔⵉⵇⵇⴰⵏ ⵣⵣⴰⵢⵉ ⵉⵙⵇⵙⵉⵜⵏ ⵏⵏⴽ. ⵡⴰⵅⵅⴰ ⵜⵚⴹⵉⴷ 

ⴰⵢⵉ. ⵎⴰ ⵜⵙⵏⵉ ⴷ ⴰⵡⴰⵔⵏⵉ ⴰⵙ, ⵍⵍⵉⵖ ⵓⵔ ⵃⴷⴰⵊⵖ ⵛⵉ ⵊⵉⵔⵜⵔⵓⴷ ⴰⴷ ⵉⵔⴰ ⴷⴰⵜ ⵉⵏⵓ 

ⵎⴽⵓⵔ ⵡⴰⵙⵙ. ⴷⵡⵍⵖ ⵔⵣⵓⵖ ⵔⵅⴷⵏⵏⵉ ⵅⴼ ⵓⵅⵏⴼⵓⴼ ⵏⵏⵙ ⵏⵏⴹⵏⵉ, ⴰⵅⵏⴼⵓⴼ ⵓⵔ ⵉⵔⴰ. ⵓⵎⵉ 

ⴳⴳⵉⵖ ⴰⵅⵏⴼⵓⴼ ⴷⴳ ⵓⵏⴳⴳⴰⵔⵓ, ⵓⵔ ⵜⵍⵍⵉ ⵛⵉ ⵊⵉⵔⵜⵔⵓⴷ ⴰⴽⵉⴷⵉ!» ⴷ ⵎⴰⵏⴰⵡⵢⴰ ⵉⵊⵊⵉⵏ 

ⴰⵎⵖⵔⴰⴱⵉ ⵜⵓⵔⴷ ⴰⵏⵏⵙ ⵜⵎⵖⴰⵔ.

ⵔⴰ ⵓⵎⵉ ⵙⴰⵍⵉⵖ ⵜⴰⴼⵔⵉⵙⵜ, ⵎⴰⵕⵕⴰ ⵉⵡⴷⴰⵏ ⵔⵅⴷⵏⵏⵉ ⵏⵏⴰⵏ ⴰⵢⵉ ⴱⵍⵍⵉ«ⵓⵔ ⵜⵔⵡⵙ 

ⵛⵉ ⴷⵉ ⵊⵉⵔⵜⵔⵓⴷ!». ⵓⵔ ⵜⵜ ⵉⵅⵙⵙ ⵃⴷⴷ ⵙⵉⵡⴰ ⵡⵏⵏⵉ ⵜⵜ ⵉⴳⴳⵉⵏ ⴷ ⵡⴰⵏⴰⵡ. ⵉⴽⴽⵉⵎ 

ⴱⵉⴽⴰⵙⵓ ⵉⵄⴰⵡⴰⴷ ⵉ ⵡⴰⵡⴰⵍ ⵏⵏⵙ ⵅⴰⴼⵙ, ⵉⵜⵜⵉⵏⵉ ⴱⵍⵍⵉ ⵏⵜⵜⴰⵜ ⵓⵔ ⴷⴰⵢⵙ ⵜⵔⵡⵙ ⵛⵉ 

ⵔⵓⵅⴰ, ⵎⴰⵛⴰ ⴰⴷ ⵎⵔⴰⵡⴰⵙⵏⵜ». ⵏⵜⵜⴰ ⵉⴹⵚⵚⴰ ⵙ ⵓⵖⵓⵢⵢⵉ. ⵜⴹⵚⴰ ⵏⵏⵉ ⵉⵔⴰ ⵜⵙⵙⵓⴼⵓⵖ 

ⵉⵜⵜ ⵉⴷ ⵣⵉ ⵜⵎⵉⵊⵊⴰ. «ⵉⴹⵚⵚⴰ ⵙ ⵜⵉⴷⵜ! ⵏ ⵉⵙⴱⴱⵓⵏⵢⴰ». ⴰⵎⵏ ⵜⵏⵏⴰ ⵊⵉⵔⵜⵔⵓⴷ.

ⵔⴰ ⴷ ⵎⵓⵃⵎⵎⴷ ⵓⵎⵉ ⵢⵓⴷⴼ ⵖⴰⵔ ⵜⴰⴷⴷⴰⵔⵜ ⵏ ⴷⵉ ⴼⵍⵓⵔⵏⵙ, ⵓⵔ ⵢⵓⴼⵉ ⵛⴰ 

ⴱⵓⵔⵜⵔⵉⵀ ⵏⵏⵉ ⵜⵔⵡⵙ ⴷⴳ ⵡⴰⵏⴰⵡ ⵏⵏⵙ. ⵖⴰⵔⵙ ⵉⵅⵎⵎⵉⵎⵏ ⵏⵏⵙ, ⵉⵡⵄⵔ ⵅⴰⴼⵙ ⴰⵣⵣⴰⵢⵙⵏ 

ⵉⵀⵏⴰ. ⵉⵔⴰ ⵉⵜⵜⵙⵡⵏⴳⵎ ⵡⵃⴷⵙ, ⵉⵜⵜⴽⴽⵙ ⴷⵉ ⵜⵎⵙⵍⴰⵢⵉⵏ ⵡⵃⴷⵙ. ⵏⵜⵜⴰ, ⵉⵜⵜⴳⴳ ⵔⴰ 

ⵎⵉⵏ ⴰⵙ ⵉⵜⵜⵉⵏⵉ ⴰⵎⴷⴷⵓⴽⵍ ⵏⵏⵙ ⴳⵓⵏⵣⴰⵍⵓ: ⵉⵅⵙⵙ ⵉⵜ ⵓⵔ ⵉⵜⵜⵎⴰⵔⵔⵉ ⵛⵉ ⴷⵖⵢⴰ ⴰⴷ 

ⵉⵃⴽⵎ ⵅ ⵜⵎⵙⵍⴰⵢⵉⵏ, ⵉⵅⵙⵙ ⵉⵜ ⴰⴷ ⵉⴱⴷⴷⵍ ⵉⵅⵎⵎⴻⵎⵏ ⵏⵏⵙ ⵛⵡⴰⵢⵛⵡⴰⵢ. ⵓⵔ ⵜ ⵉⵊⵊⵉ 

ⵛⵉ ⵉⵍⵙ ⵏⵏⵙ ⴰⴷ ⵉⵖⵔⴱ ⵅⴼ ⴰⴼⵔⴰⵢ ⵏⵏⵙ. ⵉⵔⴰ ⵉⵜⵜⵡⴰⵊⴰⴱ ⵉⵜⵏ ⴱⵍⵍⵉ ⵏⵜⵜⴰ ⵖⴰⵔⵙ 

ⴰⴼⵔⴰⵢ ⵏⵏⵙ, ⵄⵎⵎⴰⵕⵚ ⵓⵔ ⵅⴰⴼⵙ ⵉⵙⵅⴰⵔⵔⵉⵇ ⴰⴼⵔⴰⵢ ⵏⵏⵙ ⵓⵔⴰ ⴷ ⵉⵛⵜ ⵏ ⵜⵡⴰⵔⴰⵜ!

ⵏⵜⵜⴰ ⵉⵏⵏⴰ: ⴱⵉⴽⴰⵙⵓ ⵉⴳⴳⴰ ⵎⵍⵉⵃ ⵓⵎⵉ ⵉ ⴷ ⴰⵏⵖ ⵉⵙⵎⴰⵍ ⵎⵉⵏⵣⵉ ⵜⵛⵏⵖ ⵊⵉⵔⵜⵔⵓⴷ, 

ⴷ ⵎⴰⵏⴰⵡⵢⵏⵏⵉ ⵉ ⵉⵙⵀⴰⵊⵏ …ⴰⵙⴱⴱⴰⵏⵢⵓ. ⵓⵛⴰ ⵉⵣⵎⵎⵔ ⵖⴰ ⴰⴷ ⵜ ⵉⵙⵙⵓⵏⴰⵖ! ⵡⵏⵏⵉ ⵉⵙⵏⵏ 

ⵊⵉⵔⵜⵉ ⴰⵟⵟⴰⵚ, ⴰⴷ ⴰⵙ ⵜⵜⵡⴰⴹⵀⴰⵕ ⴷ ⵉⵛⵜ ⵏ ⵜⵎⵖⴰⵔⵜ ⵏⵏⴹⵏⵉ ⴷⵉ ‘ⵜⴼⵔⵉⵙⵜ’. ⵡⴰⵅⵅⴰ 

ⵉⵙⵙⵓⵏⵖ ⵉⵜⵜ ⵙ ⵓⵛⵡⵡⴰⴼ ⵏⵏⵙ ⵉⴱⴷⴷⵏ ⴷⴳ ⵓⵊⵏⵏⴰ, ⵓⵔ ⴷⴰⵢⵙ ⵜⴰⵔⵡⵙ ⵛⵉ ⴱⵓⵔⵜⵔⵉⵀ. 

ⵙ ⵓⵢⵏⵏⵉ ⵉⵙⵄⴰⵡⵏ ⴱⵉⴽⴰⵙⵓ ⵙ ⵜⵜⴰⵊ ⵏ ⵓⵔⵖ ⴷⴳ ⵢⵉⵔⵉ ⵏⵏⵙ ⵉⵔⵉⵡⵏ, ⴰⵇⵓⵏⵏⴰⵔⵉ, ⵉⴳⴳ ⵉⵜ 

ⵙ ⴱⵙⵙⵉⴼ ⵏⵏⵙ ⵅⴼ ⵣⵉⴼ ⴰⵛⵎⵍⴰⵍ ⵉⵢⵓⵏⵓⴹⵏ ⵉ ⵢⵉⵔⵉ ⵏ ⵊⵉⵔⵜⵔⵓⴷ ⵃⵎⴰ ⴰⴷ ⵢⴰⵔⵡⵙ 

ⴱⵓⵔⵜⵔⵉⵀ ⴷⴰⵢⵙ ⴰⵟⵟⴰⵚ. ⵄⵎⵎⴰⵕⵚ ⵃⴷⴷ ⵓⵔ ⵉⵥⵕⵉ ⵊⵉⵔⵜⵔⵓⴷ ⴱⵍⴰ ⵜⵉⴷⵔⵉ 

ⵏⵏⵉ. ⵔⴰ ⴷ ⴰⵍⵉⵙ ⵍⴱⴷⴰ ⴰⵇⴰ ⵜⵜ ⵖⴰⵔⵙ ⴰⵍⴰⵎⵉ ⵉⵔⵙⵇ ⴰⵙ ⴷⵉ ⵎⵓⵎⵎⵓ ⵏ ⵜⵉⵟⵟⴰⵡⵉⵏ ⵏⵏⵙ. 

ⵓⵛⴰ ⵜⵜⵏⵏⴰ: « ⵅⵎⵉ ⵜⵜⵙⵙⴰⵡⴰⵍ ⵊⵉⵔⵜⵔⵓⴷ ⴰⵟⵟⴰⵚ ⵏⵉⵖ ⴷⵔⵓⵙ, ⴷ ⵅⵎⵉ ⵜⵜⴹⵚⵚⴰ, 

ⵉⵜⵜⴰⵡⵉ ⴰⵢⵉ ⵉ ⴷ ⴰⵕⵕⴱⵉ: ⴰⵣⵎⵉ ⵣⵉ ⵜⵉⴷⵔⵉ ⵏⵏⵉ ⵉⴷ ⵉⵜⵜⴼⴼⵖ ⴰⵡⴰⵍ ⵏⵏⵙ!».

«ⵔⵃⴰⵚⵓⵕ, ⴱⵉⴽⴰⵙⵓ ⵄⵎⵎⴰⵕⵚ ⵓⵔ ⵉⵙⵙⵓⵏⵖ ⵊⵉⵔⵜⵔⵓⴷ» 

« ⵀⵉ ⵎⵉⵏ ⵉⵙⵙⵓⵏⵖ ⵎⵡⴰ?»

“ⵙ ⵜⵉⴷⵜ, ⵉⴳⴳⴰ ⵜⴰⵙⵓⵏⴰ ⵏ ⵢⵉⵛⵜ ⵏ ⵜⵎⵖⴰⵔⵜ ⵙ ⵜⵉⵟⵟⴰⵡⵉⵏ ⵜⵉⵎⵇⵇⵔⴰⵏⵉⵏ ⴳⴳⵯⵊⴰⵏⵜ 

ⵅⴼ ⵡⴰⵢⴰⵡⵢⴰ, ⵓⵔ ⴼⵔⵉⵣⵏⵜ ⵛⵉ ⵜⵉⴼⵔⴰⵙ ⵏⵏⵙ ⵏ ⵜⵡⵜⵏⵜ...”

ⴱⵉⵔⵏⴰⵔ, ⵏⵜⵜⴰ, ⵉⵔⴰ ⴷ ⴰⵎⴷⴷⵓⴽⵍ ⵏⵏⵙ ⵉⵜⵜⵉⵇⵇⴰ ⴷⴰⵢⵙ ⴰⵟⵟⴰⵚ. ⵉⵙⴱⴷⴷ 

ⵉⵜ ⵛⵡⵢ ⵛⵡⴰⵢ ⵙ ⵔⵃⵏⵓⵏⵛⵜ.«ⵎⵍⵉⵃ ⴰⵟⵟⴰⵚ ⵓⵎⵉ ⵛⴽⴽ ⵜⵣⵕⵉⴷ ⴷⵉ ⵜⵉⵟⵟⴰⵡⵉⵏ ⵏⵏⵙ, 

ⵜⵉⵟⵟⴰⵡⵉⵏ ⵏ ⵜⵙⵓⵏⴰ. ⵎⴰⵏⴰⵢⴰ ⵉⵙⵙⵎⴰⵍ ⴱⵍⵍⵉ ⴱⵉⴽⴰⵙⵓ ⵉⴽⴽⵙ ⵅⴰⴼⵙ ⵜⴰⵙⵓⵏⴰ. ⵏⵛⵛⵉⵏ 

ⵎⴰⵕⵕⴰ ⴷ ⵉⵡⴷⴰⵏ ⵖⵓⵔⵏⵖ ⵜⴰⵙⵓⵏⴰ! ⵎⴰⵛⴰ ⵓⵔ ⵏⵣⵎⵎⵔ ⴰⴷ ⵏⴽⴽⵙ ⵜⴰⵙⵓⵏⴰ ⵏⵏⵖ ⴷⵖⵢⴰ. ⵏⵛⵛⵉⵏ 

ⵏⵜⵜⵡⴰⵔⴰ ⵉⵡⴷⴰⵏ ⵜⵜⴳⴳⵏ ⵜⴰⵙⵓⵏⴰ ⵎⴽⵓⵔ ⵡⴰⵙⵙ, ⵏⵉⵜⵏⵉ ⵜⵡⴰⵔⴰ ⵏⵖ ⵏⵜⵜⴳⴳ ⵜⴰⵙⵓⵏⴰ ⵅⴼ 

ⵉⵅⵏⴼⵓⴼⵏ ⵏⵏⵖ. ⵎⴰⵛⴰ ⵏⵛⵛⵉⵏ ⵓⵔ ⵏⵜⵡⵉⵔⵉ ⵖⴰ ⵉⵅⵏⴼⵓⴼ ⵉⴷ ⴰⵏⵖ ⵉⵙⵙⵎⴰⵍⵏ. ⵓⵔⴰ ⴷ ⵉⵊⵊ ⵓⵔ 

ⵉⵜⵜⵡⴰⵔⵉ ⵜⴰⵙⵓⵏⴰ ⵡⴰⵅⵅⴰ ⵏⵜⵜⴰⵜ, ⴰⵇⴰ ⵜ ⴰⴽⴷ ⵉⵅⵏⴼⵓⴼⵏ. ⵎⴰⵛⴰ ⵡⴰ, ⵍⴰⴱⴷⴷⴰ ⵉⵔⴰ ⴷ ⵛⵉ 

ⵏ ⵢⵉⵊⵊ ⵉⵜⵜⵡⴰⵔⴰ ⴰⵟⵟⴰⵚ, ⵉⵣⵎⵎⵔ ⴰⴷ ⵉⵜⵜⵡⴰⵔⴰ ⵜⴰⵙⵓⵏⴰ ⵏ ⵉⵡⴷⴰⵏ. ⵉⵜⵜⵖⵉⵍ ⴰⵢ ⴱⵍⵍⵉ 

ⴱⵉⴽⴰⵙⵓ ⵖⴰⵔⵙ ⵜⵉⵣⵎⵎⴰⵔ ⴰ. ⴰⵎⵎⵛ ⵔⵎⵙⵖ, ⵏⵜⵜⴰ, ⵉⵙⵙⵓⵏⵖ ⵜⴰⵙⵓⵏⴰ ⵏ ⵊⵉⵔⵜⵔⵓⴷ 

ⵓⵎⵉ ⵉⵔⴰ ⵉⵙⵙⵓⵏⵓⵖ ⴰⵅⵏⴼⵓⴼ ⵏⵏⵙ!»

ⵛⵡⴰⵢ ⵛⵡⴰⵢ, ⴱⵓⵔⵜⵔⵉⵀ ⵏⵏⵉ ⵉⴷⵡⵍ ⴷ ⴰⵎⵏⵓⵙ ⵖⴰⵔ ⵎⵓⵃⵎⵎⴷ ⴰⵎⴰⵛⵏⴰⵡ ⵊⵉⵔⵜⵔⵓⴷ 

ⵉ ⵔⵀⵉⵎⵎⵜ ⵉ ⴷⴰⵙ ⵜⵜⴳⴳⵏ. ⴰⵅⵎⵉ ⵏⵜⵜⴰⵜ ⵉⵔⴰⵏ ⴷ ⵛⵛⵏⵄⵜ ⵉ ⵜⵓⴷⴰⵔⵜ ⵏⵏⵙⵏ ⵎⴰⵕⵕⴰ. 

ⵎⵉⵍⵎⵉ ⵎⵎⴰ ⵉⵎⵙⴰⴳⴰⵔ ⴰⴽⴷ ⵛⵉ ⵏ ⵓⵏⴰⵥⵓⵕ ⵏⵉⵖ ⴰⵏⵖⵎⵉⵙ ⵣⴳ ⵉⵎⴷⴷⵓⴽⴰⵍ ⵏ ⵜⴰⴷⴷⴰⵔⵜ 

ⵏ ⴷⵉ ⴼⵍⵓⵔⴰⵏⵙ, ⵓⵔ ⵉⵙⵙⵉⵡⵍ ⵛⵉ ⵅⴼ ⴰⵙⵜⵍ ⵏ ⴱⵓⵔⵜⵔⵉⵀ ⵏⵏⵉ. ⵎⴰⵛⴰ ⵓⵔ ⵉⵅⵙⵙ ⵛⵉ, 

ⵓⵔⴰ ⴷ ⵉⵊⵊ ⵏ ⵡⴰⵡⴰⵍ. ⵎⵉⵏⵣⵉ ⵎⴰⵕⵕⴰ ⵎⵉⵏ ⴰⵙ ⵏⵏⵉⵏ ⵉⵜⵜⵡⴰⵔⴰ ⵜ ⴷ ⴰⴱⵓⵇⵉ. ⴰⵣⵍⵍⵉⴼ ⵏⵏⵙ 

ⵡⵃⴷⵙ ⵉ ⴷⴰⵙ ⵉⵙⵙⵎⴰⵍⵏ ⴰⴱⵔⵉⴷ! ⵉⵔⵉ ⵏⵜⵜⴰ ⵄⵎⵎⴰⵕⵚ ⵓⵔ ⵉⵊⵊⵉ ⵉⵅⴼ ⵏⵏⵙ ⴰⴷ ⵉⵢⵙⵉ 

ⵣⵉ ⵜⵡⵏⴳⵉⵎⵉⵏ ⴷ ⵎⵉⵏ ⵖⴰⵔⵙⵏ ⵖⴰⵔ ⵢⵏⵏⴹⵏ.

ⵎⵓⵃⵎⵎⴷ ⵉⵔⴰ ⵉⵜⵜⵅⵢⵢⵉⵇ ⴷⵖⵢⴰ, ⵉⵜⴻⵜⵜⵉⵜ ⵉⵅⴼ ⵏⵏⵙ. ⵉⴹⵚⵚⴰ ⵓⵎⵉ ⵉⵏⵏⴰ ⴰⵙ 

ⴰⵏⴷⵔⵉ ⵙⴰⵍⵎⵓⵏ ⴱⵍⵍⵉ ⴱⵉⴽⴰⵙⵓ, ⵉⴳⴳⴰ ⴱⵓⵔⵜⵔⵉⵀ ⵏⵏⵉ ⴷⴳ ⵉⵊⵊ ⵏ ⵡⴰⴽⵓⴷ, ⴷ ⵓⵎⵉ ⵉⵔⴰ 

ⵉⵎⴰⵏ ⵜⵏⴷⵀ ⵉⵜ ⵔⵅⵣⵔⴰⵜ ⵏⵏⵙ! ⴱⴰⴱⵍⵓ ⵉⵔⵣⵣⵓ ⵅⴼ ⵎⵉⵏ ⵉⵔⴰⵏ ⵏ ⵊⵉⵔⵜⵔⵓⴷ ⴰⵇⴰ ⵜⵜ ⵔⴰ 

ⴷⵉ ⵜⴼⵔⵉⵙⵜ ⵏⵏⵉ!» ⵎⴰⵛⴰ ⵓⵔ ⵉⵜⵜⵉⵇ ⵛⵉ ⴷⵉ ⵎⴰⵏⴰⵡⵢⵏⵏⵉ, ⵓⵛⴰ, ⵉⵜⴻⵜⵜⵏⵏⴰ ⴰⵙ ⵓⵎⵉ ⵉ ⴷ 

ⵉⴷⵡⵍ ⵖⴰⵔ ⵟⴰⵏⵊⴰ: ⵜⵉⵎⵅⵙⴰ ⵉⴷⵔⵉⵏ ⴽⵓⵔⵛⵉ! ⵓⵔ ⵢⴰⵔⵔⵉ ⵛⵉ ⵜⴰⵢⵏⵉⵜ ⵔⴰ ⵓⵎⵉ ⵙⴰⵍⵎⵓⵏ 

ⵉⴼⵔⵔⵣ ⴰⵙ ⵎⴰⵏⴰⵡⵢⵏⵏⵉ, ⵓⵎⵉ ⵜ ⵉⵙⵙⵇⵙⴰ: « ⵎⴰ ⵓⵔ ⵜⵡⴰⵔⵉⴷ ⵛⵉ! ⵉⴳⴳⴰ ⵜⵉⵟⵟⴰⵡⵉⵏ 

ⵏⵏⵙ ⴰⵔⵡⵙⵏⵜ ⴷⵉ ⵜⵉⵟⵟⴰⵡⵉⵏ ⵏ ⵜⵙⵓⵏⴰ ⵏ ⵡⴰⴼⵔⵉⵇⴰ? ⵎⴰⵏⴰⵡⵢⵏⵏⵉ? ⵉⵜⴻⵏⵏⴰ ⴱⵍⵍⵉ ⵜⵉⵙⵓⵏⴰ 

ⵜⵉⵎⵣⵡⵓⵔⴰ ⵉⵔⵉⵇⵇⵏ ⵣⵉ ⴱⵉⴽⴰⵙⵓ, ⵉⴹⴼⵕ ⵜⵉⵏⵏⵉ ⵏ « ⴱⵓⵍⵉⵏⵉⵣⵢⴰ ⴷ ⴷⴰⵀⵓⵎⵉ», ⵉⵔⴰ 

ⴷ ⵢⵉⵊⵊ ⵏ ⵡⴰⵙⵙ ⵉⴱⴷⴷⵍ ⴷⴰⵢⵙ ⴰⵙⵡⵉⵏⴳⵎ ⵏⵏⵙ ⵅⴼ ⵡⴰⵥⵕⵉ ⵏ ⵜⵥⵓⵕⵉ. ⵔⵅⴷⵏⵏⵉ ⵓⵎⵉ 

ⵉⵙⵙⵏⵜⵉ ⵉⵙⵙⵓⵏⵓⵖ ⵜⴰⵎⴷⴷⵓⴽⴰⵍⵜ ⵏⵏⵖ ⵊⵉⵔⵜⵔⵓⴷ, ⵉⴳⴳⴰ ⴰⵎ ⵉⵊⵊ ⵏ ⵡⴰⴽⵓⴷ ⵉⵙⵙⵎⵙⴱⴹⴰ 

ⵊⴰⵔ ⵙⵉⵏ ⵏ ⵡⴰⴽⵓⴷⵏ ⵣⵉ ⵜⵓⴷⴰⵔⵜ ⵏⵏⵙ ⴰⴽⴷ ⵜⵥⵓⵕⵉ. ⴱⵉⴽⴰⵙⵓ ⵔⵅⴷⵏⵏⵉ ⵉⴷⵖⵔ ⴰⴷ ⵉⴹⴼⵕ 

ⵉⵏⵥⵓⵕⵏ ⵉⵎⵣⵡⵓⵔⴰ ⵓⵎⵉ ⵉⵅⵙ ⴰⴷ ⵉⴳⴳ ⴱⵓⵔⵜⵔⵉⵀ ⵏⵏⵙ. ⵏⵜⵜⴰ ⵓⵎⵉ ⵉⴳⴳⴰ ⴰⴷ ⵉⴹⴼⵕ 

ⵜⴰⵙⵓⵏⴰ ⴰⴼⵔⵉⵇⵉ, ⵔⵅⴷⵏⵏⵉ ⵉ ⵉⴽⴽⵔ ⵉⵜⵜⵓⵄⵍⴰ ⵛⵡⴰⵔⵜⵉ ⵏⵏⵙ…

ⴰⵎⵛ ⵜⵡⴰⵔⵉⵖ, ⵓⵔ ⵉⵔⴰ ⵛⵉ ⵎⵓⵃⵎⵎⴷ ⵖⴰⵔⵙ ⵛⵉ ⵏ ⵜⵓⵙⵙⵏⴰ ⵉⵣⵉ ⵖⴰ ⵉⵇⵢⵢⴷ ⵎⵉⵏ 

ⵜⵜⴳⴳⵏ ⵉⵡⴷⴰⵏ. ⵏⵜⵜⴰ ⵉⵔⴰ ⵍⴱⴷⴰ ⵉⵜⵜⵅⵎⵎⵉⵎ, ⴷ ⴰⵎⵛⴽⴰⴽ. ⵉⵜⵜⵡⴰⵔⴰ ⵜⵉⵎⵙⵍⴰⵢⵉⵏ ⵣⵉ 

ⴷⵉⵅⵔ ⵡⴰⵀⴰ, ⴰⵎⵎⵛ ⵜⵏⵜ ⵉⵜⵜⵅⴰⵢⴰⵔ ⵡⴰⵀⴰ. ⵔⵅⵣⵔⴰⵜ ⵏ ⵡⵉⵏⵏⵉⴹⵏⵉ ⵉⵜⵜⵃⵙⴰⴱ ⵉⵜⵜ ⵏ 

ⵔⴱⴰⵔⵔⵏⵉ, ⴰⵇⴰ ⵜⵜ ⴷⴳ ⵉⴷⵍⵉⵙⵏ ⵡⴰⵀⴰ, ⵜⴳⴳⵯⴰⵊ ⵅⴼ ⵜⵉⴷⵜ ⵉⵔⴰ ⵊⴰⵔ ⵉⴼⴰⵙⵙⵏ ⵏⵏⵖ!

ⵜⵏⵏⴰ ⵢⵉ ⵍⵉⴷⵢⴰ, ⵏⵛⵛⵉⵏ ⵏⵜⵜⵎⵓⵏⵙⵉⵡ ⴷⴳ ⵢⵉⵊⵊ ⵏ ⵓⵃⵎⵎⴰⵙ ‘ⵍⵉⴱⵔⵓⵏ’1 ⴷⵉ ⵜⴰⵙⵙⵓⵇⵜ 

ⵏ ‘ⵔⴳⵣⴰⵢⴰ’: « ⵔⵅⵣⵔⴰⵜ ⵏ ⵓⵎⴷⴷⵓⴽⴽⴰⵍ ⵏⵏⴽ ⵉⵔⴰ ⵜⵙⵉⵢⵃ ⵙ ⵡⴰⵟⵟⴰⵚ, ⵜⵇⵇⵙ ⴰⵎ 

1	 L’éperon.

ⵜⴼⵓⴽⵜ». ⵓⵛⴰ ⵙⵜⵎⵀⴹⵖ ⴷⵉ ⴱⵏⴰⴷⵎ ⵉⵜⵜⵅⵙⵏ, ⵎⴰⵢⵎⵎⵉ ⵓⵔ ⵉⵃⴹⵉ ⵛⵉ ⴰⵔⵔⵉⵎⵜ ⵏⵏⵉ 

ⵣⴳⴳⵯⴰⵎⵉ ⵉⴱⴷⴰ ⵉⵜⵜⵅⵙⵙ ⵜⵜ. ⵎⴰⵛⴰ ⵎⴰⵔⴰ ⴰⵔ ⴷ ⵖⴰⵔ ⵉⵊⴱⴷ ⵎⵉⵏ ⵉⵖⴷⵓⵏ, ⵎⴰⵏⴰⵢⴰ ⵓⵔ 

ⴰⵙ ⵜⵙⴱⴱⴰⵔ ⵓⵔⴰ ⴷ ⵉⵛⵜ ⵏ ⵜⵎⵖⴰⵔⵜ.

“ⵖⴰⵔⵎⵎ ⵜⵉⴷⵜ, ⴰ ⵍⵉⴷⵢⴰ...” ⵉ ⵜⵓⵖⴰ ⵜⵜⵏⵏⵉⵖ ⴰⵙ.

“ⵛⵉ ⵏ ⵜⵡⴰⵔⴰⵜ, ⵛⵉ ⵣⵣⴰⵢⵙⵏ ⵜⵜⴳⴳⵏ ⵛⵉ ⵏ ⵜⵎⵙⴽⵙⴰⵍⵜ ⵜⵚⴱⵃ ⵓⵛⴰ ⵀⵡⴰⵏ ⴷⴰⵢⵙ. 

ⵏⵜⵜⴰ ⴰⴷ ⵉⵙⴳⴳⴷ ⵓⴱⵔⵉⴷ, ⵓⵛⴰ ⴰⴷ ⵜⵜⴰⴼⴷ ⵜⵔⵣⵣⵓ ⵅⴼ ⵛⵉ ⵏ ⵜⵎⵙⵍⴰⵢⵉⵏ ⵢⴰⴷⴷⵍ 

ⵣⵣⴰⵢⵙⵏ ⴽⵓⵔⵛⵉ!”. ⵜⵇⵇⵉⵎ ⴰⵎⵏⵏⵉ ⵜⵙⵜⵎⵀⴹ.

“ⵖⵓⵔⵎ ⵜⵉⴷⵜ...” ⵉ ⵍⵍⵉⵖ ⵜⵜⵏⵏⵉⵖ ⴰⵙ ⵍⴱⴷⴰ.

ⴰⴷ ⵉⵔⴰ ⵎⵓⵃⵎⵎⴷ ⵓⵔ ⵉⵔⵎⵉⵙ ⵔⵅⴷⵏⵏⵉ, ⵎⴰⵢⵎⵎⵉ ⵉⵄⴹⵕ ⴱⵉⴽⴰⵙⵓ ⴰⵟⵟⴰⵚ ⵏ 

ⵔⵡⵇⵜ ⴷ ⵡⴰⵟⵟⴰⵚ ⵏ ⵜⵡⴰⵔⴰⵜⵉⵏ ⵓⵏⵜⵜⴰ ⵏⵜⵜⴰ ⵉⵜⵜⵖⵉⵎⴰ, ⵡⵡⴹⵏⵜ ⵖⴰⵔ ⴽⴽⵓⵥ ⵡⴰⴳⵏⴰⵔⵏ 

ⴷ ⵎⵔⴰⵡ ⴷⴳ ⵓⵙⵙⵓⵏⵖ ⵏ ⵜⴼⵔⵉⵙⵜ ⵉⵔⴰ « ⵜⴰⴽⵄⵉⴱⵉⵢⵢⴰ» ⵜⵟⵟⴰⵡ ⴰⵙ ⴷⵉ ⵢⵉⵎⴰⵏ 

ⵏⵏⵙ. ⵉⴷⴳⴳⵍ ⵉⵜⵜⵏⵏⴰ ⵣⵉ ⵜⵎⵙⵍⴰⵢⵉⵏ ⵉⴳⴳⵯⵊⵏ ⵅⴰⴼⵙ. ⵉⵔⴰ ⵉⵙⵙⵓⵏⵓⵖ ⵊⵉⵔⵜⵔⵓⴷ ⵏⵜⵜⴰ 

ⵉⴳⴳⵯⴷ ⴰⴷ ⵉⴳⴳ ⵖⴰ ⵜⴰⴼⵔⴰⵙⵜ ⵜⴰⵎⵣⵡⴰⵔⵓⵜ ⵣⴳ ⵓⵅⵏⴼⵓⴼ ⵏⵏⵙ. ⴱⵉⴽⴰⵙⵓ ⵓⵔ ⵉⵡⴽⴽⴷ 

ⵛⴰ ⵙ ⵢⵉⵅⴼ ⵏⵏⵙ, ⵓⵔⴰ ⵙ ⵢⵉⵛⵜ ⵏ ⵜⵎⵙⵍⴰⵢⵜ. ⵉⵔⴰ ⵉⵔⵣⵣⵓ ⵅⴼ ⵛⴰ, ⵓⵛⴰ ⵉⵇⵇⵉⵎ ⵉⴹⴰⵕⵏ 

ⵜⴰⴼⵔⵉⵙⵜ ⵖⴰⵔ ⵕⵃⵉⴹ ⴰⵟⵟⴰⵚ ⵏ ⵜⵡⴰⵔⴰⵜⵉⵏ ⵃⵎⴰ ⴰⴷ ⵉⵜⵜⵓ ⴰⵅⵏⴼⵓⴼ ⴰⵎⵣⵡⴰⵔⵓ ⵉ 

ⵉⵙⵙⵓⵏⵓⵖ, ⴷ ⵃⵎⴰ ⴰⴷ ⵉⴹⴼⵕ ⴰⵅⵏⴼⵓⴼ ⵏⵏⵉ ⵉⵢⴰⵔⵡⵍⵏ ⴷⴳ ⵎⵉⵏ ⵖⴰⵔⵙ ⴷⴳ ⵓⵣⵍⵍⵉⴼ ⵏⵏⵙ. 

ⵓⵔ ⵉⵔⵎⵉⵙ ⵛⵉ ⵎⵓⵃⵎⵎⴷ ⵔⵅⴷⵏⵏⵉ ⵎⵉⵏ ⵏⵣⵎⵎⵔ ⴰⴷ ⵏⵔⵎⵙ ⵔⵓⵅⴰ, ⵏⵛⵛ ⴷ ⵍⵉⴷⵢⴰ ⴰⵍⵜⵎⴰⵏ. 

ⵏⵛⵛⵉⵏ ⵏⵜⵜⵄⴰⵡⴰⴷ ⵉ ⵡⴰⵢⴰⵡⵢⴰ ⴷⴳ ⵓⵃⵎⵎⴰⵙ ⴰ ⵢⴰⵙⵙⴰⵏ ⴷⵉ ⵕⵕⴱⴰⵜ. ⴰⵙⴱⴱⴰⵏⵢⵓ ⵏⵏⵉ 

ⵉⵛⴷⴹⴰⵔⵏ, ⵉⵜⵜⴳⴳ ⵎⵉⵏ ⵓⵔ ⵉⵔⴰ ⵃⵎⴰ ⴰⴷ ⵉⵟⵟⴰⴼ ⴰⵅⵏⴼⵓⴼ ⵏ ⵢⵉⵛⵜ ⵏ ⵜⵎⵖⴰⵔⵜ, ⵜⵓⵖⴰ 

ⵉⵜⵜⵅⵙⵙ ⵉⵜⵜ, ⵉⵔⵊⴼ ⵅⴼ ⴰⵔⵔⵉⵎⵜ ⵏⵏⵙ. ⵎⵉⵏ ⴷⴰⵢⵙ ⵎⴰⵔⴰ ⴰⵏⵥⵓⵕ ⴰ ⵉⵙⵙⵓⵏⵖ ⴰⵔⵔⵉⵎⵜ 

ⵉⴳⴷⴰⵔⵏ, ⴰⵣⴳⵏ ⵏⵏⵙ ⴷ ⵎⵉⵔⵉⵡ, ⴰⵎⵛ ⵉⵔⴰ ⵖⴰⵔⵙ ⴷⵉ ⵔⵅⴰⴹⴰⵕ ⵏⵏⵙ?

ⵉⵙⵙⵏⵊⵎ ⵎⵓⵃⵎⵎⴷ ⵓⵔ ⵉⵔⵎⵙ ⵛⵉ ⵎⵉⵏ ⵜⵓⵖⴰ ⵉⵜⵜⵙⵍⵍⴰ ⵣⵉ ⵊⵉⵔⵜⵔⵓⴷ ⵜⴻⵜⵜⵏⵏⴰ 

ⵉ ⵉⵡⵊⵉⵡⵏ ⵏⵏⵙ: « ⴷ ⵏⵛⵛ ⵜⴰⵏⵉⵜⵉⵏ ⴷⵉ ⵜⴼⵔⵉⵙⵜ ⴰ, ⵓⵔ ⵉⵔⴰ ⴷ ⵏⵛⵛ ⵜⴰⵏⵉⵜⵉⵏⵜ ⵉ 

ⴷⴰ,  ⵄⴰⵡⴷ!» ⵉⵔⴰ ⵓⵔ ⵉⵜⵜⵙⵙⵏ ⵛⵉ ⴰⴷ ⵉⵔⵎⵙ ⵜⴰⵡⵓⵔⵉ ⵏⵏⵉ ⵉⵎⵙⴱⴹⴰⵏ ⵅⴼ ⵜⵥⵓⵕⵉ 

ⵏⵏⴹⵏⵉ ⴷ ⵎⴰⵎⵎⵛ ⵜⴰⴼⵔⵉⵙⵜ ⵏⵏⵉ ⵜⵎⵙⴱⴹⴰ ⵅⴼ ⴰⵢⵜⴱⴰⴱ ⵏⵏⵙ.

ⵇⵇⵉⵎⵖ ⵜⵜⵅⵎⵎⵉⵎⵖ ⴷⴳ ⵓⵅⵏⴼⵓⴼ ⵏ ⵎⵓⵃⵎⵎⴷ ⵣⴳ ⵓⵎⵣⵡⴰⵔⵓ. ⵓⵔ ⴷⵉⵏⵏⵉ ⵛⵉ ⴷ 

جيرترود

ⴰⵄⴼⴼⴰⵏ ⵉ ⵓⵔⴳⴰⵣ ⴽⵜⴰ ⵣⵉ ⵎⴰⵔⴰ ⵖⴰⵔⵙ ⵜⵓⵔⴷⴰ ⴷⵉ ⴷⵉⵅⵕ ⵏⵏⵙ ⵙ ⵛⵉ ⵏ ⵜⵎⵖⴰⵔⵜ 

ⵉⵜⵜⵅⵙⵙ ⵉⵜⵜ, ⵎⴰⵎⵎⵛ ⵎⴰ ⵜⵜⴳⴳⴰ ⵜⵎⵖⴰⵔⵜ ⴰ! ⵉⵔⴰ ⴰⵎ ⵜⵎⵖⴰⵔⵜ ⵏ ⵉⵣⵍⴰⵏ. ⵏⵜⵜⴰ, ⵙ 

ⵢⵉⵎⴰⵏⵜ ⵏⵏⵙ ⵉⵔⴰ ⵉⵜⵜⵄⴰⵡⴰⴷ ⵅⴰⴼⵙ, ⵉⵜⵜⵏⵏⴰ ⴱⵍⵍⵉ ⵉⵇⵇⵉⵎ ⵉⵜⵜⵡⴰⵔⴰⵜ ⴰⵅⵎⵉ ⵜⵜⴼⴼⵓⵖ 

ⴷ ⵣⴳ ⵉⵣⵍⴰⵏ ⵏ ⴱⵓⴷⵍⵉⵔ: ⵜⵜⵕⴰⵃ, ⵜⵜⴰⵙ ⴷ, ⵙ ⵉⴼⴰⵙⵙⵏ ⵉⵣⴷⵉⴳⵏ, ⵜⵜⵟⵟⴼ ⴰⵛⴹⴰⴹ ⵏⵏⵙ, 

ⵜⵜⵙⵙⵏⵀⵣⵣⴰ ⴰⴱⵃⵔⵓⵔ, ⵜⵜⵙⴷⵀⴰⵛ ⵙ ⵔⵃⵏⵓⵏⵛⵜ, ⵜⵜⵏⵇⵇ ⵙ ⵜⵛⵓⵏⵉ! ⵓⵛⴰ ⵉⵜⵜⴱⴷⴷⴰ 

ⵏⵛⵛⵉⵏ ⵏⵜⵜⵖⵉⵎⴰ ⴷⵉ ⵔⵇⵀⵡⴰ ⵏ ⴱⴰⵔⵉⵣ. ⵓⵛⴰ ⵉⵜⵜⵖⵏⵏⴰⵊ ⴰⵏⵖ ⵉⵣⵍⵉ ⵏⵏⵉ ⵙ ⵜⵎⵉⵊⵊⴰ ⵏⵏⵙ ⴷ 

ⵎⴰⵕⵕⴰ ⴰⵔⵔⵉⵎⵜ ⵏⵏⵙ. ⵏⵜⵜⴰ, ⵉⵜⵜⵄⴰⵡⴰⴷ ⵉ ⵡⴰⵡⴰⵍⵏ ⵏⵏⵉ, ⵎⴰⵏⵉ ⵉⵜⵜⵡⴰⵔⴰ ⵊⵉⵔⵜⵔⵓⴷ:

Une femme passa, d’une main fastueuse

Soulevant, balançant le feston et l’ourlet

(….)

La douceur qui fascine et le plaisir qui tue.

ⴷⴷⵔⵉⵡⵛ! ⵓⵎⵉ ⵜⵜ ⵉⵥⵕⴰ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⴷⵉ ⵟⴰⵏⵊⴰ, ⵢⵓⵛⴰ ⵓⵔ ⵜⵓⵖⴰ 

ⵛⵉ ⴷ ⵜⵏⵏⵉ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⵉⵥⵕ ⵉⵜⵜ ⴷⴰⵢⵙ, ⵢⵓⵛⴰ ⵏⵜⵜⴰⵜ ⵍⴱⴷⴰ ⴰⵇⴰ ⵜⵜ ⴷⴳ 

ⵛⵉ ⵏ ⵡⵓⵎⵛⴰⵏ ⴷⵉⵅⵔ ⵏⵏⵙ. ⵉⵔⵉⵇⵇ ⵣⵣⴰⵢⵙ ⵓⵎⵉ ⵏⵜⵜⴰⵜ, ⵜⴰⵙⵅⴰⵡⵛⵜ, ⵜⵙⴷⵀⴰⵛ, ⵎⵉⵏ 

ⵎⵎⴰ ⵜⵥⵕⴰ ⵉⵙⵙⴼⵔⵃ ⵉ ⵜⵜ. ⵎⴰⵏⴰⵡⵢⵏⵏⵉ ⵉⵔⴰ ⵙ ⵜⵚⴱⵃ ⵏ ⵢⵉⵎⴰⵏ ⵏⵏⵙ, ⵙ ⵓⵢⵏⵏⵉ ⵉⵕⵃⵉⵎ 

ⵖⴰⵔⵙ ⴰⵟⵟⴰⵚ. ⵓⵛⴰ ⵉⵏⵏⴰ ⵉ ⵢⵉⵅⴼ ⵏⵏⵙ ⵜⴰⵏⵉⵜⵉⵏ ⵉⵏⵓ: « ⵜⴰⵏⵉⵜⵉⵏ ⵉⵏⵓ!». ⵉⵜⵜⵎⴰⵔⵔⴰ ⴰⵎ 

ⵉⵎⵖⵔⴰⴱⵢⵢⵏ. ⵖⴰ ⴰⴷ ⵜⵜⵡⴰⵔⴰⵏ ⵛⵉ ⵏ ⵓⴱⵍⵍⴰⵔⵊ ⵣⵉ ⵔⴰⴳⴳⵯⴰⵊ ⴰⴷ ⵉⵏⵉⵏ ⵜⵉⵏ ⵜⴰⵎⵖⴰⵔⵜ! 

ⵓⵛⴰ ⵓⵔ ⴰⵙ ⵉⵏⵏⵉ ⵛⵉ ⵍⴰ, ⵓⵎⵉ ⵜⵏⵏⴰ ⴰⵙ ⴰⴷ ⵉⵔⴽⴹ ⴰⴽⵉⴷⵙ ⵜⵎⴰⴷⴷⵉⵜ ⵏⵏⵉ ⵜⴰⵎⵣⵡⴰⵔⵓⵜ 

ⴷⴳ ⵓⵙⵓⵏⵙⵓ ⵏ ‘ⴱⵉⵍⵍⴰ ⴷⵉ ⴼⵕⴰⵏⵚ’, ⵡⴰⵅⵅⴰ ⵏⵜⵜⴰ ⵓⵔ ⵉⵙⵙⵉⵏ ⵇⵇⴰⵄ ⵉ ⵡⴰⵔⴽⴹ. ⵉⴳⴳⴰ 

ⴱⵙⵙⵉⴼ ⵅⴼ ⵢⵉⵅⴼ ⵏⵏⵙ ⵉⴽⴽⵔ ⴰⴷ ⵉⴳⴳ ⵎⵉⵏⵓⵎⵉ ⵉⵣⵎⵎⵔ.

ⵉⵇⵇⵉⵎ ⵉⵜⵜⵄⴰⵡⴰⴷ ⵅⴼ ⵓⵎⵇⵇⵉⵙⵉ ⵏⵏⵉ ⵏⵏⵙⵏ ⴰⵎⵣⵡⴰⵔⵓ ⴷ ⵓⵎⵙⵔⵙⴰⵇ ⵏⵏⵙⵏ ⴷ ⵎⴰⵎⵎⵛ 

ⵜⵓⵖⴰ ⵏⵜⵜⴰⵜ ⵜⵏⵏⵅⵕⵄ ⵣⵉ ⴰⵔⵔⵉⵎⵜ ⵏⵏⵙ. ⵏⵜⵜⴰ ⵉⵜⴻⵜⵜⵏⵏⴰ « ⵓⵔ ⵉⵙⵙⵉⵏ ⵛⵉ ⴰⴷ ⵉⵔⴽⴹ», 

ⵏⵜⵜⴰⵜ ⵜⴻⵜⵜⵏⵏⴰ ⴰⵙ: «ⵔⴰ ⴷ ⵏⵛⵛ!» ⵜⵏⵏⴰ ⴰⵙ ⴷⴰⵢⵙ ⵜⴰⴼⵇⵇⵃⵜ ⴰⴷ ⵜⵜⵍⵎⵎⴷ ⴰⵔⴽⴹ ⵎⴰⵛⴰ 

ⵏⵜⵜⴰⵜ ⵓⵔ ⵜⵣⵎⵎⵔ ⵓⵎⵉ ⵜⴳⴷⴰⵔ. ⵓⵛⴰ ⵜⴹⵚⴰ ⵓⵎⵉ ⴷⴰⵙ ⵉⵏⵏⴰ ⴰⵔⵔⵉⵎⵜ ⵏⵏⵙ ⵜⴰⵚⴱⵃⴰⵏⵜ 

ⵄⵎⵎⴰⵕⵚ ⴰⴷ ⴰⵙ ⵜⴽⴽⵙ ⵛⵉ ⵓⵔ ⵜⵜⴳⴳ. ⵔⵃⴰⵚⵓⵕ ⴷ ⵎⴰⵔⴰ ⵖⴰⵔⵙ« ⵉⵎⵥⵥⵓⵖⵏ ⵏ 

ⵓⵣⴰⵡⴰⵏ!» ⵉⵔⴰ ⵓⵔ ⵉⵙⵙⵉⵏ ⵛⵉ ⵎⴰⵏⵉⵙ ⵉⴷ ⵜⵓⵙⴰ ⴰⵙ ⵜⴰⵡⵉⵏⴰⵙⵜ ⵏⵏⵉ, ⵉ ⴷⴰⵙ ⵉⴳⴳⵉⵏ 

ⵜⴼⴰⵡⵜ ⴷⴳ ⵓⵅⵏⴼⵓⴼ. ⵓⵛⴰ ⵢⵓⴼⴰ ⵉⵅⴼ ⵏⵏⵙ, ⵉⵜⵜⵏⵏⴰ ⴰⵙ ⵙ ⵜⵛⵓⵏⵉ ⵏⵏⵉ: ⵅⵎⵉ ⴰⴷ ⵉⵔⴰ 

jirtrud

ⵖⴰⵔⵎⵎ ⵉⵎⵥⵥⵓⵖⵏ ⵏ ⵓⵣⴰⵡⴰⵏ, ⵜⴰ ⴷ ⵢⵉⵛⵜ ⵏ ⵜⵎⵙⵍⴰⵢⵜ ⵜⵀⵡⵏ ⵙ ⵜⵏⴰⵎⵉⵜ, ⵔⵅⴷⵏⵏⵉ ⴰⴷ 

ⵜⵜⴰⴼⴷ ⴰⵔⵔⵉⵎⵜ ⵜⵙⵄⴰⴼ ⴰⵣⴰⵡⴰⵏ!» 

ⵓⵎⵉ ⵓⴳⵓⵔⵏ ⵣⴳ ⵓⵎⵛⴰⵏ ⵏ ⵓⵔⴽⴹ, ⵔⵓⵃⵏ ⵇⵇⵉⵎⵏ ⴰⴽⴷ ⴰⵍⵉⵙ. ⵉⵜⵜⵡⴰⵔⴰ ⵜⵜ ⵜⴽⴽⵙ 

ⴷ ⴰⵍⵓⴳ ⵏ ⵢⵉⵙⵡⵉⵏⴳⵎⵏ ⵏⵏⵙ, ⵃⵎⴰ ⴰⴷ ⵜⵜⴰⵔⵉ ⵎⵉⵏ ⴰⵙ ⵉⵏⵏⴰ ⴰⵎⵏⵄⴰⴷ. ⵜⵏⵏⵉ ⴷ ⵜⵡⴰⵔⴰⵜ 

ⵜⴰⵎⵣⵡⴰⵔⵓⵜ ⵉⵙⵙⵏ ⴷⴰⵢⵙ ⴱⵍⵍⵉ ⵏⵜⵜⴰⵜ, ⵜⵃⵟⵟⴰ ⴰⵡⴰⵍⵏ ⴷ ⵜⵡⵉⵏⴰⵙⵉⵏ ⵜⵉⵚⴱⵃⴰⵏⵉⵏ, 

ⵉⵙⴷⵀⴰⵛⵏ. “ⵉⵜⵜⵔⵉⵇⵇⴰ ⵣⵣⴰⵢⵉ, ⵜⵉⵙⵡⵉⵏⴳⵎⵉⵏ ⴷ ⵡⴰⵡⴰⵍⵏ ⵉ ⵅⴰⴼⵉ ⵉⵜⵜⵃⵉⵏⵏ!”. ⵉⵇⵇⵉⵎ 

ⴰⵙ ⴷⴳ ⵓⴽⵜⵜⴰⵢ ⴰⵊⵎⵎⵔ ⵏⵏⵉ ⵉⴳⴳⵉⵏ ⵉ ⵡⴰⵢⴰⵡⵢⴰ. ⴰⵔⴰⵎⵉ ⵓⵔ ⵉⵙⵙⵉⵏ ⵛⵉ ⵎⴰ ⴷ ⵏⵜⵜⴰⵜ, 

ⵏⵉⵖ ⴷ ⵏⵜⵜⴰ, ⵉ ⵉⵏⵏⴰⵏ ⵄⴰⴼⴰⴽ ⵅⴼ ⵓⵣⵓⵕⵉ ⵏⵏⵉ ⵉ ⵓⵔ ⵉⵜⵜⵡⴰⵜⵜⵓⵏ ⵄⵎⵎⴰⵕⵚ.

ⴰⵍⵉⵙ ⵜⴳⴳⴰ ⵉⵅⴼ ⵏⵏⵙ ⴰⵅⵎⵉ ⵓⵔ ⴰⵙⵏ ⵜⴰⵔⵔⴰ ⵜⴰⵢⵏⵉⵜ ⵅⵎⵉ ⵜⵉⵔⵃⵉⵎⵏ ⵖⴰⵔ 

ⵡⴰⵢⴰⵡⵢⴰ. ⴰⵅⵎⵉ ⵓⵔ ⵜⵔⴰ ⵛⵉ ⴰⴽⵉⴷⵙⵏ ⴷⴳ ⵓⵖⵉⵎⵉ ⵏⵏⵉ ⴰⴽⴷ ⵔⵀⵉⵔⴰⵊ ⵙ ⵡⵉⵏⵏⵉ ⵉ ⴷ 

ⵉⵜⵜⴰⴷⴼⵏ. ⵏⵉⵖ ⴰⵣⵍⵍⵉⴼ ⵏⵏⵙ ⵉⴹⵡⴰ, ⵉⵜⵜⵅⵎⵎⵉⵎ ⴷⵉ ⵛⵉ ⵖⴰⵔⵙ ⴷⵉ ⵔⵅⴰⴹⴰⵕ ⵏⵏⵙ.

ⵓⵛⴰ ⵙⵙⵉⵖⵖ ⴰⴼⵓⵙ ⵉⵏⵓ ⴰⴷ ⵇⵇⵉⵙⵖ ⵉⴼⴰⵙⵙⵏ ⵏ ⵍⵉⴷⵢⴰ ⵉⵎⵔⵓⵙⵏ ⴷⴰⵜ ⵉⵏⵓ ⵙⵏⵏⵊ 

ⵉ ⵟⵟⴰⴱⵍⴰ ⵏ ⵎⴰⵜⵛⴰ.« ⵔⵉⵖ ⵅⵙⵙⵖ ⴰⴷ ⴰⵎⵎ ⵉⵏⵉⵖ.. (ⵀⵓⴷⴷⵖ ⵛⵡⴰⵢ ⴷⴳ ⵡⴰⵡⴰⵍ. 

ⵜⵓⵖⴰ ⵅⵙⵙⵖ ⴰⴷ ⵇⴰⵙⵖ ⵜⴰⵡⵏⴳⵉⵎⵜ ⵏ ⵔⵎⵔⴰⵛ ⵏⵏⵖ ⵉ ⴷⴰⵢⵉ ⵜⵏⵏⴰ. ⵓⵛⴰ ⵓⴼⵉⵖ ⵜⵜ ⵜⴳⴳⵯⴰⵊ 

ⵅⴰⴼⵉ ⵙ ⵡⴰⵟⵟⴰⵚ).. ⵎⵓⵃⵎⵎⴷ ⵉⴱⵓⵇⴰ ⴷⴳ ⵓⴱⵔⵉⴷ ⵏ ⵜⵎⵙⴽⵙⴰⵍⵜ ⵏⵏⵙ. ⵉⵔⴰ ⵉⵣⵎⵎⵔ 

ⴰⴷ ⵉⴳⴳ ⵎⴰⵎⵎⵛ ⵏⵏⴹⵏⵉ. ⵎⴰⵛⴰ ⵓⵔ ⵜ ⵉⴳⴳⵉ ⵛⵉ. ⵉⵜⵜⵖⵉⵍ ⴰⵢ ⴰⵅⵎⵉ ⵏⵏⵉⵖ ⴰⵎⵎ ⵎⴰⵏⴰⵡⵢⴰ 

ⵣⴷⴰⵜ». ⵓⵛⴰ ⴷⵡⵍⵖ ⵖⴰⵔ ⵡⴰⵡⴰⵍ ⵉⵏⵓ ⴰⵣⴰⵢⴽⵓ ⵅⴼ ⵎⵓⵃⵎⵎⴷ ⵓⵎⵉ ⵉⵔⴰ ⴷⵉ ⵟⴰⵏⵊⴰ, ⵎⵉⵏ 

ⵅⴼ ⴽⵯⵜⵉⵖ, ⴷ ⵎⵉⵏ ⴰⵢⵉ ⵉⵇⵇⵉⵎⵏ ⵏ ⵜⵎⵙⵍⴰⵢⵉⵏ ⵓⵢⵍⵏⵜ ⴷⴳ ⵓⴽⵜⵜⴰⵢ. 

ⵊⵉⵔⵜⵔⵓⴷ ⵉⵔⴰ ⵜⴰⵔⵖⴰ ⵙ ⵜⵓⴷⴰⵔⵜ. ⵜⵉⵟⵟⴰⵡⵉⵏ ⵏⵏⵙ ⵜⵙⵉⵇⵙⵉⵇⵏⵜ, ⵙⵄⵛⵉⵇⵏⵜ. 

ⵜⵏⵏⴰ ⴱⵍⵍⵉ ⵏⵜⵜⴰⵜ, ⵜⴰⵛⴰ ⵙ ⵛⵉ ⵏ ⴷⴷⴰⴱ ⵏ ⵓⴼⵔⴰⵢ ⴷⴰⵢⵙ, ⵓⵔ ⵖⴰⵔⵙⵏⵜ ⴰⵙⵙⴰⵖ, ⵓⵎⵉ 

ⵉⵔⴰ ⵜⵓⵙ ⴷ ⵣⵉ ⵓⵕⵓⴱⴱⴰ ⵖⴰⵔ ‘ⵡⴰⴼⵔⵉⵇⵢⴰ’ ⵖⴰⵔ ⵟⴰⵏⵊⴰ. ⵓⵛⴰ ⵜⴳⴳⴰ ⴰⴼⵓⵙ ⵏⵏⵙ ⴷⴳ 

ⴰⵇⵔⴰⴱ ⵏⵏⵙ ⵏ ⵢⵉⵔⵎ, ⵜⵙⵙⵓⴼⵖ ⴷ ⵉⵛⵜ ⵏ ⵜⵣⵉⵢⵢⴰⵜ ⵏ ⵡⴰⵎⴰⵏ ⵏ ⵔⵡⴰⴹ, ⵜⵕⵓⵛⵛ ⵉⵜⵏ ⵅⴼ 

ⵢⵉⵔⵉ ⴷ ⵉⴷⵎⴰⵔⵏ ⵏⵏⵙ. ⵓⵛⴰ ⵜⵏⵏⴰ ⵔⵓⵅⴰ ⵜⵔⵎⵙ ⵎⴰⵢⵎⵎⵉ ⵎⴰⵜⵉⵙ ⵉⵔⴰ ⵉⵜⵜⴰⵙ ⵉ ⴷ 

ⵖⴰⵔ ⵟⴰⵏⵊⴰ. ⴷ ⵎⴰⵢⵎⵎⵉ ⵉⵏⴰⵥⵓⵕⵏ ⵏⵏⴹⵏⵉ ⵜⵓⵖⴰ ⵜⵜⵕⴰⵃⵖⵏ ⵖⴰⵔ ‘ⵜⵓⵏⵙ’ ⴷ ‘ⵔⴳⵣⴰⵢⴰ’ ⵏⵉⵖ 

‘ⵜⴰⵢⵀⵉⵜⵉ’. ⵖⴰⵔ ⵜⴼⴰⵡⵜ ⴰ ⵣⵅⵏⵜⴰ ⵉ ⵖⴰⵔ ⴷ ⵢⵓⵙⴰ ⴷⵓⵍⴰⴽⵔⴰⵡ! ⵖⴰⵔ ⵎⴰⵕⵕⴰ ⵎⴰⵏⴰⵢⴰ 

ⴷ ⵜⵓⵇⵇⴰⵔⵇⵛⵜ ⴰ! ⵉⵔⴰ ⵜⵕⵥⵥⵎ ⵔⵇⴼⴰⵕ ⵏ ⵇⵓⴱⴱⵓ ⵏⵏⵙ ⵜⴻⵜⵜⵏⵏⴰ: ⴰⵡⵔⵏ ⴷ ⵣⵉ ⵡⴰⵟⵟⴰⵚ 

ⵏⵏⵉ ⵏ ⵜⴰⵢⵢⵓⵜ ⵣⵅⵏⵜⴰ!

جيرترود

ⵓⵛⴰ ⵉⵜⵜⵡⴰⵔⴰ ⵜⵜ ⵎⵓⵃⵎⵎⴷ ⵜⴰⵡⴰⵔⴰⵜ ⵜⴰⵎⵣⵡⴰⵔⵓⵜ ⵏⵜⵜⴰⵜ, ⴷ ⵉⵛⵜ ⵏ ⵜⵎⵖⴰⵔⵜ ⵓⵔ 

ⵉⵔⴰ ⵃⴷⴷ ⴰⵎ ⵏⵜⵜⴰⵜ. ⵎⴰⵏⵉⵙ ⵎⵎⴰ ⵜⴽⴽⵉⴷ ⴰⵙ ⴷ, ⵉⵔⴰ ⵖⴰⵔⵙ ⵛⵉ ⵏ ⵜⵣⵎⵎⴰⵔ ⴷ ⵊⵊⵀⴷ 

ⵉⵎⵚⴱⴹⴰ. ⵓⵛⴰ ⵉⵔⵎⵙ, ⴱⵍⵍⵉ ⵏⵜⵜⴰⵜ, ⴷ ⵉⵛⵜ ⵏ ⵜⵎⵖⴰⵔⵜ ⵜⵃⵃⵓⵢⵣ ⴰⵟⵟⴰⵚ ⵔⵄⴰⵛⴰⵜ, 

ⵜⴼⴼⴰⴹ ⵉⵡⴷⴰⵏ, ⵓⵛⴰ ⵜⵜⵡⵛ ⴰⵔⵔⵉⵎⵜ ⵏⵏⵙ ⴰⵎ ⵛⵉ ⵏ ⵜⵎⵣⵉⴹⵜ ⵜⵛⵛⵓⵔ ⵙ ⵓⵢⵙⵓⵎ ⵏ ⵟⵕⵉ, 

ⵓⵛⴰ ⵉⵙⵙⵏⵜⵉ ⴰⵃⵓⴷⵔⵉ ⵏⵏⵉ ⴰⵟⴰⵏⵊⴰⵡⵉ ⴰⵡⴰⵍⵏ ⵏⵏⵙ ⵉⵃⵥⵥⵓⴹⵏ, ⵉⵜⵜⵀⵓⴷⴷⴰ ⴰⴷ ⵉⵀⵊⵎ, 

ⵛⵡⴰⵢ ⵛⵡⵢ. ⵓⵛⴰ ⵜⵙⵙⵎⵄⵏⴰ ⴷ ⵅⴰⴼⵙ ⵜⵃⵓⴷⵔⵉⵜ ⵏⵏⵉ: “ⵓⵔ ⵜⵃⴷⴰⵊⵊⴰ ⵛⵉ ⵜⵢⴰⵣⵉⵜ 

ⴰⴷ ⴰⵙ ⵜⵉⵏⵉⴷ ⵎⵉⵏ ⵉⵄⵏⴰ ⵓⵢⴰⵣⵉⴹ”. ⵓⵛⴰ ⵉⵔⵎⵙ ⵎⴰⵢⵏ ⵜⵅⵙ, ⵉⵙⵙⵖⵍⵉ ⵉⴽⵓⴼⴼⴰⵏ ⵏⵏⵙ, 

ⵉⵙⵙⵀⵡⴰ ⴰⵡⴰⵍ ⵏⵏⵙ. “ⵙⵙⵉⵜⵉⵎⵖ ⴰⴷ ⵉⵔⴰ ⵓⵎⵛⴰⵏ ⴰ ⵉⵔⵉⵇⵇ ⵣⵣⴰⵢⴽⵏⵜ”. ⵓⵛⴰ ⵜⴽⴽⵙ 

ⴰⵙ ⴰⵡⴰⵍ ⵜⵏⵏⴰ ⴰⵙ: « ⴷ ⵏⵛⵛ ⵉⴷⵖⵔⵏ ⴰⵎⵛⴰⵏ ⴰ, ⴰⵔ ⵜⵉⵡⵛⵛⴰ ⴰⴷ ⵏⵥⵕ ⵎⵉⵏ ⵖⴰ ⵜⵎⵎⵍⴷ ⴰⵏⵖ 

ⵛⴽⴽ ⵣⴳ ⵉⵎⵓⵛⴰⵏ!».

ⵓⵎⵉ ⵉⴼⴼⴰⵖ ⵎⵓⵃⵎⵎⴷ ⵙ ⵓⵣⵍⵍⵉⴼ ⵏⵏⵙ, ⵜⴳⴳⴰ ⵊⵉⵔⵜⵔⵓⴷ ⴰⴼⵓⵙ ⵏⵏⵙ ⵅⴼ ⵜⴰⵖⵔⵓⵜ 

ⵏ ⴰⵍⵉⵙ.  “ⴰⵍⵉⵙ, ⵜⵜⵃⵛⵛⴰⵎⵖ ⵛⵎⵎ ⵃⵎⴰ ⴰⴷ ⵜⵔⵎⵙⴷ ⵎⵉⵏ ⵉⵣⵎⵎⵔ ⴰⴷ ⵉⵡⵛ ⴰⵢⵉ 

ⵓⵎⴰⵖⵔⵉⴱⵉ ⴰ. ⵓⵔ ⵜⵜⴰⵙⵎ ⵛⵉ ⴰⵟⵟⴰⵚ! ⵜⵜⵙⵙⵏⴷ ⵎⵛⵃⴰⵍ ⵛⵎⵎ ⵜⵅⵙⵙⵖ. ⵜⵉⵇⵇ ⴰⵢⵉ 

ⵄⴰⴼⴰⴽ, ⴰⵊⵊ ⴰⵢⵉ ⴰⴷ ⵇⴰⵙⵖ ⵉⵅⴼ ⵉⵏⵓ ⵛⵡⴰⵢ. ⵜⵏⵖⴰ ⵉⵢⵉ ⴰⵔⵔⵉⵎⵜ ⵏⵏⵙ ⵜⵍⴳⴳⵯⵖⵜ ⴰⵎ ⵜⵏⵏⵉ 

ⵉⵏⵓ!” 

ⵓⵛⴰ ⵜⵏⵏⴰ ⵍⵉⴷⵢⴰ. “ⵜⵡⴰⵔⵉⵖ ⵛⴽⴽ ⵉⵏⴷⵀ ⵛⴽⴽ ⵜⴰⵡⵓⵔⵉ ⵏⵏⴽ ⵖⴰⵔ ⵔⴰⴳⴳⵯⴰⵊ ⴰⴽⴷ 

ⴱⵓ ⵡⵓⵜⴰⵎ ⴰ ⵜⴰⵎⵉⵔⵉⴽⴰⵏⵜ!” ⵓⵛⴰ ⵏⵇⵇⵉⵎ ⵏⵜⵜⴹⵚⵚⴰ ⴰⵍⴰⵎⵉ ⵏⵀⵡⵔ ⵡⵉⵏⵏⵉ ⵉⵇⵇⵉⵎⵏ ⵖⴰⵔ 

ⵟⵟⴰⴱⵍⴰ ⵢⵓⴷⵙⵏ ⵖⴰⵔⵏⵖ. ⵙ ⵜⵉⴷⵜ, ⵎⵉⵏⵣⵉ ⴰⵃⵎⵎⴰⵙ ⴰ ⴷ ⴰⵎⵥⵥⵢⴰⵏ ⵓⵔ ⵉⴽⵙⵙⵉ 

ⴰⵟⵟⴰⵚ ⵏ ⵔⵀⵉⵔⴰⵊ. ⵜⵡⵙⵙⴰ ⵢⵉ ⴰⴷ ⵡⵇⵇⵔⵖ ⵊⵉⵔⵜⵔⵓⴷ ⴷⴳ ⴰⴷⵍⵉⵙ ⵉⵏⵓ. ⵉⵔⴰ 

ⵜⴳⴳⵯⴷ ⴰⴷ ⴳⴳⵖ ⵛⵛⴰⵏ ⵉ ⵎⵓⵃⵎⵎⴷ, ⴰⴷ ⵜⵜⵓⵖ ⵢⵉⵏⵏⴹⵏ. ⵎⴰⵛⴰ ⵏⵜⵜⴰⵜ, ⵜⴻⵜⵜⵏⵏⴰ ⴰⵙ ⵜⵉⴷⵜ ⵉ 

ⵜⵃⵓⴷⵔⵉⵜ. “ⵖⵔⵙ ⵜⵉⴷⵜ ⴰⵟⵟⴰⵚ, ⵏⵜⵜⴰⵜ ⵓⵔ ⵜⵍⵍⵉ ⵛⵉ ⴷ ⵜⴰⵡⵜⵏⵜ ⵖⴰ ⵃⵎⴰ ⴰⴷ ⵜⵇⵇⵉⵎ 

ⵜⵅⵣⵔ ⴷⴰⵢⵙ ⴰⵍⵉⵙ, ⵏⵉⵖ ⴰⴷ ⵜⵜⵃⴰⴷⴰ ⵙ ⵉⴼⴰⵙⵙⵏ ⵏⵏⵙ ⵡⴰⵀⴰ” ⵓⵛⴰ ⵜⵏⵏⴰ: ”ⵜⵔⵎⵙ 

ⵊⵉⵔⵜⵔⵓⴷ ⴷⴳ ⵉⵛⵜ ⵏ ⵜⵙⴷⵉⴷⵜ ⴱⵍⵍⵉ ⴰⵃⴰⴷⵉ ⵏ ⴰⵍⵉⵙ ⵓⵔ ⵉⵇⵇⵉⵎ ⵛⵉ ⵉⴽⴼⴰ ⵜⵜ. 

ⵜⵖⴰ ⵜⵅⵙ ⴰⵟⵟⴰⵚ ⵃⵎⴰ ⴰⴷ ⵜⴰⵕⵕⴰ ⵎⵥⵕⵉ ⵙ ⵡⴰⵔⵔⵉⵎⵜ ⵏⵏⵙ” ⵓⵛⴰ ⵜⵜⵏⵏⴰ ⵉⵢⵉ ⴰⵔⵏⵉ 

ⵙⵉⵡⵍ. ⵏⵏⵉⵖ ⴰⵙ ⵔⵓⵅⴰ ⵜⵙⵍⵍⵉⵖ ⴰⵎⵎ. ⵓⵛⴰ ⵜⴼⵕⵕⵖ ⴰⵢⵉ ⴰⵙⴰⴹⵔⵏ ⵏⵏⴹⵏⵉ ⴷⵉ ⴰⵍⴽⴰⵙ ⵉⵏⵓ 

ⴷ ⵡⵏⵏⵉ ⵏⵏⵙ. “ⵓⵔ ⵜⵙⵙⵉⵡⵍ ⴷ ⵛⵉ ⴰⵟⵟⴰⵚ ⵜⴰⵎⴷⴷⵉⵜ ⴰ. ⵜⵜⵡⴰⵔⵉⵖ ⵛⴽⴽ ⵜⵙⵙⵄⴰⵡⵏⴷ 

ⵙ ⵓⵙⴰⴹⵔⴰⵏ ⴰ ⴰⵎⵄⴰⴷⵉ ⵅⴰⴼⵉ, ⵛⴽⴽ ⵜⵙⵙⵏⴷ ⴰⵢⵉ ⵔⴰ ⴷ ⵏⵛⵛ ⵉⵜⵜⵔⵉⵇⵇⴰ ⵣⵣⴰⵢⵉ 

ⵡⴰⵡⴰⵍ ⴰⵟⵟⴰⵚ”. ⵓⵛⴰ ⵏⵏⵉⵖ ⴰⵙ ⵛⵡⴰⵢ ⵛⵡⴰⵢ ⵅⴰⴼⵉ: “ⴰⴳⵥⴰⵏ ⵏ ⵜⵎⵓⵔⵜ ⵏⵏⵙ ⵓⵔ ⵉⵙⵙⴰⵡⵍ 

jirtrud

ⵛⵉ ⴷⵖⵢⴰ ⵅ ⵢⵉⵜⵜⵡⴰⴽⵣⵏ ⵏ ⵉⵡⴷⴰⵏ”. ⵓⵛⴰ ⵜⵙⴱⴷⴷ ⴰⵢⵉ ⵡⴰⵅⵅⴰ, ⴰⴷ ⵏⵊⵊ ⴰⴳⵥⴰⵏ ⴰⴷ 

ⵉⵙⵙⵉⴽⵣ ⴷ ⴰⵎⵣⵡⴰⵔⵓ...”

ⵓⵛⴰ ⵏⵙⵙⵉⵡⴰⵍ ⴰⵟⵟⴰⵚ.

ⵉⵔⵉⵇⵇ ⵣⵣⴰⵢⵙ ⴰⵎⵀⵔⵔⵜ ⵉⵏⵓ ⵅⴼ ⵎⵓⵃⵎⵎⴷ ⴷ ⵊⵉⵔⵜⵔⵓⴷ ⴷⵉ ⵜⵎⴷⴷⵉⵜ ⵏⵏⵙⵏ 

ⵜⴰⵎⵣⵡⴰⵔⵓⵜ ⴷⵉ ⵟⴰⵏⵊⴰ. ⴷ ⵎⴰⵎⵎⵛ ⵜⵜⵓⴳⵓⵔ ⴰⵍⵉⵙ ⵏⵜⵜⴰⵜ, ⵜⵜⴳⴳ ⵉⵅⴼ ⵏⵏⵙ ⴷⵢⴰⵙ 

ⵉⴹⵚ ⵖⴰⵔ ⵓⵅⵅⴰⵎ ⵏⵏⵉ ⵢⵓⴷⵙⵏ ⴷⵉ ‘ⵙⵡⵉⵜ’. ⵃⴰⵛⴰ ⵎⵓⵃⵎⵎⴷ ⵉⴽⵎⵎⵍ ⵅⴼ ⵓⵇⵚⴰⵔ ⵏⵏⵙ 

ⴰⵎⵣⵡⴰⵔⵓ ⴷⴳ ⵓⵎⵛⴰⵏ ⵏ ⵢⵉⴹⵚ ⵏ ⵜⵃⵓⴷⵔⵉⵜ ⵜⴰⵎⵉⵔⵉⴽⴰⵏⵜ ⵉⵔⵊⴼⵏ.

ⵜⵣⵎⵓⵎⵎⵉ ⵍⵉⴷⵢⴰ, ⵣⵎⵓⵎⵢⵖ ⵔⴰ ⴷ ⵏⵛⵛ, ⵃⴰⴱⵖ ⵙ ⵓⴼⵓⵙ ⵉⵏⵓ ⵟⴰⴼ ⵉ ⵓⵅⵏⴼⵓⴼ ⵉⵏⵓ, 

ⴰⵎⵏ ⵏⵜⵜⴳⴳ ⵅⵎⵉ ⵏⵅⵙ ⴰⴷ ⵏⴰⵣⵣⵍ ⵅⴼ ⵛⵉ ⵏ ⵢⵉⵥⵉ ⵉⵎⵔⵓⵙ ⴰⵏⵖ ⴷ ⵅⴼ ⵜⵉⵏⵥⴰⵕ.

ⵉⵜⵜⵖⵉⵍ ⴰⵢⵉ ⵜⵏⵏⵉ ⴷ ⵜⴰⵡⵏⴳⵉⵎⵜ ⵉⴷ ⵢⵓⵙⴷ ⵖⴰⵔ ⵓⵣⵍⵍⵉⴼ ⵣⴷⴰⵜ. ⵎⴰⵛⴰ ⵓⵔ 

ⵣⵎⵎⵔⵖ ⴰⴷ ⴰⵙ ⵜⵜ ⵉⵏⵏⵉⵖ.. ⵓⵔ ⵜⵍⵍⵉ ⵛⵉ ⴷ ⵢⵉⵥⵉ! ⵜⵡⴰⵔⵉⵖ ⵟⴰⵏⵊⴰ ⵣⵣⴰⵜⵉ ⴰⵎⵏ ⵉⵔⴰ 

ⴷⵉ ⵜⵎⴷⴷⵉⵜ ⵏⵏⵉ ⵉⴳⴳⵯⵊⵏ. ⴰⵅⵎⵉ ⵅⵣⵣⵔⵖ ⴷⵉ ⵍⴼⵉⵍⵎ ⵙ ⵓⵛⵎⵍⴰⵍ ⴷ ⵓⴱⴰⵔⴽⴰⵏ. ⵟⴰⵏⵊⴰ, 

ⵜⵉⵎⴰⵡⵉⵏ ⵏ ⵢⵉⵍⵍ ⵏ ⵟⴰⵏⵊⴰ, ⴰⵙⵏⵙⵓ ⵏ ‘ⴱⵉⵍⵍⴰ ⴷⵉ ⴼⵕⴰⵏⵚ’. ⴰⵎⵛⴰⵏ ⵏ ⴰⵔⴽⴰⵣ ⴷⵉ ‘ⵜⵅⴰⵎⵉⵏ 

ⵏ ⵓⵇⵙⴰⵔ’. ⵜⴰⵍⵍⵙⵜ ⵏⵏⵉ ⵜⵚⵎⵎⴰⵟ ⵉⴷⵍⴰ ⵜⵜ ⵓⵏⵥⴰⵕ ⵉⴼⵙⵓⵙⵏ, ⵙⵉⵏ ⵏⵏⵉ ⵏ ⵜⵉⵎⵖⴰⵔⵉⵏ 

ⵜⵉⵡⵃⴷⴰⵏⵉⵢⵉⵏ, ⵉⴷ ⵢⵓⵙⵉⵏ ⵣⴳ ⵉⵎⵏⵥⴰⵡⵏ ⵏⵏⴹⵏⵉ. ⵓⵛⴰ ⵜⵏⵏⴰ ⵢⵉ ⵍⵉⴷⵢⴰ ⵏⵜⵜⴰⵜ ⵜⵟⵟⴼ ⵅⴼ 

ⴰⵍⴽⴰⵙ ⵙ ⵉⴼⴰⵙⵙⵏ ⵏⵏⵙ ⴰⴽⴷ ⴰⵢⴰⵡⵢⴰ: “ⵉⵔⴰ ⵉⵎⴽⵔⴰⵏ ⵜⵜⴰⵙⵏ ⴷ ⵉⴼⴹ ⵏ ⴽⵉⵍⵓⵎⵉⵜⵔⴰⵜ ⴷ 

ⵉⴳⴰⵔⵡⵏ ⴷ ⵔⴱⵃⵓⵔⴰⵜ ⵃⵎⴰ ⴰⴷ ⴰⵡⴹⵏ ⵖⴰⵔ ⵛⴰ ⵏ ⵜⵎⴰⵡⵉⵏ ⵓⵔ ⵜⵏⵜ ⵊⵊⵉⵏ ⵛⴰ ⵅⵔⴰⵏⵜ ⵃⵎⴰ ⴰⴷ 

ⵙⵙⵓⵎⵎⵔⵏ ⵅ ⵉⵊⴷⵉ!”. ⵄⴰⵡⴷ ⵙⵙⵏⵀⵣⵖ ⴼⵓⵙ ⵉⵏⵓ ⵅⴼ ⵓⵅⵏⴼⵓⴼ ⵉⵏⵓ.

ⴷⴳ ⵢⵉⵛⵜ ⵏ ⵜⵓⵙⴷⵉⴷⵜ, ⴰⵅⵎⵉ ⵊⵉⵔⵜⵔⵓⴷ ⵉⵔⴰ ⵜⵙⵇⵙⴰ ⵉⵅⴼ ⵏⵏⵙ. ⵜⵙⵙⵇⵙⴰ ⵜ 

ⵉⵊⵊ ⵏ ⴷⴷⴰⴱ ⵏ ⵓⵙⵇⵙⵉ ⵙ ⵓⵎⵀⴰⵔⴷⴼ, ⵓⵔ ⴰⵙ ⵉⴳⴳⵉ ⵔⵃⵙⴰⴱ: « ⵎⴰ ⵄⵎⵎⴰⵕⵚ ⵛⴽⴽ 

ⵜⵓⴷⴼⴷ ⵅⴼ ⵛⵉ ⵏ ⵜⵃⵓⴷⵔⵉⵜ ⴷ ⵜⵉⵏⴷⵔⵜ? ⵙ ⵢⵉⵊⵊ ⵉⵙⵍⵉ ⵢⵓⴷⴰⵔ, ⵛⵡⵢ ⵛⵡⴰⵢ, ⴷ 

ⵢⵉⵛⵜ ⵜⴼⵕⴰⵏⵚⵉⵚⵜ ⵜⴷⵇⵍ:“As-tu déjà pris une vierge”. 

ⵓⵛⴰ ⵉⵡⴰⵊⴱ ⵉ ⵜⵜ, ⵛⵡⴰⵢ ⵛⵡⴰⵢ, ⴱⵍⴰ ⵉⵅⴰⵔⵔⵉⵇⵏ: ⵡⴰⵀ, ⴳⴳⵉⵖ ⵜⵜ ⵉⵛⵜ ⵏ 

ⵜⵡⴰⵔⴰⵜ, ⴷⵉ ⵜⴰⴳⴰⵎⴰ ⴰⴽⴷ ⵢⵉⵛⵜ ⵜⵃⴰⵔⵎⵓⵛⵜ, ⵜⴼⵙⵓⵙ ⵣⵉ ⵏⵀⴰⵔ ⵉⵏⵓ. ⵔⴰ ⴷ ⵏⵛⵛ 

ⵍⵍⵉⵖ ⴼⵙⵓⵙⵖ!»

ⵜⵙⵙⵉⴳⴳⵯⵊ ⵉⵅⴼ ⵏⵏⵙ ⵅⴰⴼⵙ ⵛⵡⴰⵢ ⵙ ⵏⵄⵎⴰⴹⴰ ⵃⵎⴰ ⴰⴷ ⵜⵅⵣⵔ ⴷⴳ ⵓⵅⵏⴼⵓⴼ 

ⵏⵏⵙ, ⵓⵛⴰ ⵜⵉⵔⵃⵉⵎ ⵖⴰⵔⵙ ⴰⵟⵟⴰⵚ ⵏⵜⵜⴰⵜ, ⵜⵜⵛⵛ ⵉⵜ ⵙ ⵔⵅⵣⵔⴰⵜ “Ah ! cela me 
repousse !” “ⴰⵀ, ⵎⴰⵏⴰⵢⴰ ⵉⵙⵙⴰⴳⴳⵯⴰⵊ ⴰⵢⵉ!”.

ⴰⵅⵎⵉ ⵉⵏⵏⵅⵔⵄ ⵣⵉ ⵔⵊⵡⴰⴱ ⵏⵏⵙ. ⵢⵓⴼ ⵉⵜⵜ ⵜⵙⴱⵄⴷ ⵉⵅⴼ ⵏⵏⵙ, ⵓⵛⴰ ⵉⵔⵎⵙ ⴷⴳ 

ⵓⵎⵛⴰⵏ ⵎⵛⵃⴰⵍ ⵣⵣⴰⵢⵙ ⵜⴳⴳⵯⴷ, ⵓⵛⴰ ⵉⵙⵙⵏ ⵎⴰⵎⵎⵛ ⵉⵄⴷⵍ ⵜⴰⵎⵙⵍⴰⵢⵜ ⵏⵏⵉ ⴰⴽⵉⴷⵙ. 

ⵉⵔⵉⵇⵇ ⵣⵣⴰⵢⵙ ⴰⴷ ⴰⵙ ⵉⵄⴰⵡⴷ ⵅⴼ ⵜⵃⵓⴷⵔⵉⵜ ⵏⵏⵉ ⵜⴰⵃⵓⴷⵔⵉⵜ, ⴷⴷⵔⵉⵡⵛⴰ ⵏⵏⵉ ⵏ 

ⵜⴰⴳⴰⵎⴰ ⵉⵇⵏⴹⵏ ⵙ ⵜⵓⵄⵣⴰⵔⵉⵢⴰ ⵏⵏⵙ. ⵜⴳⴳⵯⴷ ⴰⵅⴰⴼⵙ ⵉⵄⴷⵓ ⵔⵡⵇⵜ, ⴰⴷ ⴰⵙ ⵜⵏⵊⴰⵎ ⵜⵛⵓⵏⵉ 

ⵏ ⵜⵓⴷⴰⵔⵜ. ⵏⵜⵜⴰⵜ ⴷⴳ ⵓⵎⵣⵡⴰⵔⵓ ⵜⵅⵙ ⴰⴷ ⵜⵇⴰⵙ ⵓⵛⴰ ⵖⴰⵔ ⵓⵏⴳⴳⴰⵔⵓ ⵜⵅⵙ ⴰⴷ ⵜⵀⵏⴰ ⵣⵉ 

ⵜⵓⵄⵣⴰⵔⵉⵢⵢⴰ ⵏⵏⵙ. ⵏⵜⵜⴰ, ⵉⵅⵎⵎ ⴰⴽⴷ ⵓⵙⵇⵙⵉ ⵏ ⵊⵉⵔⵜⵔⵓⴷ ⴷ ⵓⵚⵖⴷⵉ ⵏⵏⵙ, ⴰⵎⴰⵔⵔⵜ 

ⵏⵏⵙ. ⵏⵜⵜⴰⵜ, ⵜⵙⵍⴰ ⵖⴰⵔⵙ. ⵓⵛⴰ ⵉⵙⵏⵏⴷ ⵅⴰⴼⵙ. ⵉⴳⴳⴰ ⴰⵏⵛⵓⵛⵏ ⵏⵏⵙ ⵅⴼ ⵓⵅⵏⴼⵓⴼ ⵏⵏⵙ ⴷ 

ⵢⵉⵔⵉ ⵏⵏⵙ, ⵏⵜⵜⴰⵜ, ⵜⵉⵔⵃⵉⵎ ⵅⴰⴼⵙ, ⵜⵜⵓⴱⵓⴹ, ⴰⵎ ⵜⵃⴰⵔⵎⵓⵛⵜ.

Ne crois pas que tu vas me prendre. Cela n’arrivera jamais, ni a toi, 
ni a un autre, même si j’aime!

ⵓⵔ ⵜⵜⵅⵎⵎⵉⵎ ⵛⵉ ⴷⴰⵢⵉ, ⵄⵎⵎⴰⵕⵚ ⴰⴷ ⵉⵔⴰ ⵛⵉ, ⵡⴰⵅⵅⴰ ⵜⵜⵅⵙⵙⵖ ⵛⴽⴽ!

ⵓⵛⴰ ⵉⵙⵙⴰⵇⵙⴰ ⵜⵜ ⵙ ⵛⵡⴰⵢ ⵛⵡⴰⵢ ⴱⵍⴰ ⵎⴰ ⴰⴷ ⵢⴰⵔⵏⵉ ⵀⵉ ⵎⴰⵏⴰ ⵜⵉⵎⵅⵙⴰ ⴰ ⵉⵏⵜⵜⴳⴳ? 

ⵓⵛⴰ ⵜⵙⵍⵍⵎ ⴰⵙ ⵉⵅⴼ ⵏⵏⵙ ⴷ ⵓⵥⵕⵉ ⵏ ⵎⵓⵃⵎⵎⴷ ⵉⵊⵀⴷⵏ, ⵉⵃⵎⴰⵏ, ⵉⵇⵇⵉⵎ ⵉⵜⵜⴹⵕⵕⵄ ⵉ 

ⵜⵜ ⴰⵟⵟⴰⵚ ⵖⴰⵔⵙ. ⵉⵔⵉⵇⵇ ⵣⵣⴰⵢⵙ ⴰⴷ ⴰⵙ ⵜⵙⵍⵍⴰ ⵏⵜⵜⴰ ⵉⵙⵙⴰⵡⴰⵍ ⴰⵙ ⵅⴼ ⴱⴰⵅⵜⴰ, 

ⴷ ⵎⴰⵎⵎⵛ ⵜⵜⵥⵄⵄⵎ ⴷⵖⵢⴰ ⵜⴽⴽⵙ ⴰⵕⵕⵓⴹ. ⵉⵔⴰ ⵜⴰⵕⵥⵥⵓ ⴰⴷ ⵜⵜⵔⵡⵍⵏ ⵣⵉ ⵔⵅⵔⴰ ⵏⵏⵉ 

ⵉⵛⵛⵓⵔⵏ ⵙ ⵡⵓⵛⵏⴰⵏ ⴷ ⵉⴼⵉⵙⴰⵏ ⴷ ⵉⴱⴰⵖⴰⵏ. ⴷⵉⵏⵏⵉ ⵛⵉ ⵣⵉ ⵄⴰⴷⴰⵜ ⵏ ⵜⵎⴷⴷⵉⵜ ⴰ ⵉⵅⵙⵙ 

ⴰⴷ ⵜⵜⵡⵇⵇⴰⵔⵏⵜ.

ⴰⵣⵓⵔⵉ ⴷ ⵉⵊⵊ ⵏ ⵓⴱⵔⵉⴷ ⵉⵙⵙⵉⴼⵙⵓⵙ ⴷⵖⵢⴰ. ⴰⴷ ⵉⵥⵓⵕ ⵎⵓⵃⵎⵎⴷ ⴰⵏⵛⵓⵛⵏ ⴷ 

ⴰⵎⵣⵡⴰⵔ, ⴰⵡⴰⵔⵏⵉ ⴰⵙ ⵜⵉⵟⵟⴰⵡⵉⵏ, ⴰⴷ ⵢⴰⴷⴼ ⴷⴳ ⵉⵎⵥⵥⵓⵖⵏ ⵙ ⵉⵍⵙ ⵏⵏⵙ. ⴰⴷ ⵉⵄⵡⴰⴷ 

ⵉ ⵜⵉⵏⵥⴰⵕ, ⴰⴷ ⵉⵥⵓⵕ ⵜⵉⵏⵥⴰⵔ ⵏⵏⵉ ⵉⵛⵏⵄⵏ ⵉⵜⵜⵡⴰⵙⵏⵏ ⵖⴰⵔ ⴽⵓⵔⵛⵉ ⵙ ⵎⴰⵎⵎⵛ ⴳⴳⵉⵏⵜ. 

ⴰⵇⵎⵎⵓⵎ ⵉⵣⵎⵎⵔ ⵉ ⵡⴰⵟⵟⴰⵚ ⴰⵎ ⵜⴼⴰⵡⵜ. ⴰⵇⵎⵎⵓⵎ ⴷ ⵡⵏⵏⵉ ⴷ ⴰⵎⵛⴰⵏ ⵏ ⵡⴰⵔⵔⵉⵎⵜ, ⵎⴰⵏⵉ 

ⵜⵎⵚⴱⴹⴰⵏ ⵉⴱⵔⵉⴷⵏ, ⵣⵣⴰⵢⵙ ⵉⵜⵜⴼⵖⵏ ⴰⵥⵓⵕⵉ ⵖⴰⵔ ⵉⴳⵕⵎⵉⵥⵏ ⴷ ⵎⴰⵕⵕⴰ ⵉⵎⵉⵛⴰⵏ 

ⵏ ⵡⴰⵔⵔⵉⵎⵜ ⴷ ⵉⵖⵣⴷⵉⵙⵏ ⵏⵏⵙ. ⵔⵓⵅⴰ ⴰ ⵍⵉⴷⵢⴰ, ⵅⵎⵎ ⴰⴽⵉⴷⵉ ⴷⵉ ⵜⵙⴷⵓⴷⵜ ⵏⵏⵉ ⵏ 

ⵊⵉⵔⵜⵔⵓⴷ, ⵜⵡⵡⴹⴰ ⵅⴼ ⵓⵄⵔⵓⵔ ⵏⵏⵙ ⵏⵜⵜⴰⵜ, ⵜⵜⵏⵏⴰ ⵉ ⵎⵓⵃⵎⵎⴷ: “ⵕⵃⵉⴹ ⵏ ⵜⴱⵃⵉⵔⵜ 

ⴷ ⴰⵇⵓⴹⴰⴹ, ⵏⴹⵓⴷ ⵛⵡⴰⵢ ⵓⵛⴰ ⴰⴷⴼ ⴷ!” ⴰⴷ ⵉⵀⵡⴰ ⵙ ⵡⴰⵏⵛⵓⵛⵏ ⵏⵏⵙ ⵓⴼⴼⵏ ⵣⴳ ⵢⵉⵔⵉ ⴰⵔ 

ⵉⴷⵎⴰⵔⵏ. ⴰⵣⵓⵔⵉ ⵉⵙⴱⴷⴷⴰ ⵉⴷⵎⴰⵔⵏ. (…)

ⵓⵔ ⵜⵜⵉⵏⵉⵖ ⵛⵉ ⴱⵍⵍⵉ ⵎⵓⵃⵎⵎⴷ ⵣⴳ ⵡⵉⵏⵏⵉ ⵉⵜⵜⵓⵏ ⵉⴼⴰⵙⵙⵏ ⵏⵏⵙ ⴷⵉ ⵎⴰⵏⴰⵡⵢⵏⵏⵉ. 

ⵍⴰⴱⴷⴷⴰ ⴰⴷ ⵉⵅⵎⵎ ⴷⴳ ⵉⴹⵓⴹⴰⵏ ⵏⵏⵙ ⴰⴷ ⵜⵏ ⵉⵙⵙⵉⴷⴼ ⴷⴳ ⵓⵛⵡⵡⴰⴼ ⵏⵏⵉ ⴰⴱⵔⴽⴰⵏ ⵃⵎⴰ 

ⴰⴷ ⴰⵙ ⵉⵙⵙⵀⵡⴰ ⴰⵛⵏⵢⴰ ⵏⵏⵙ. ⴰⴷ ⵉⵇⵇⵉⵎ ⵉⵔⵥⵥⵓ ⴷⴳ ⵉⵎⵓⵛⴰⵏ ⵏⵏⵉ ⵉⵍⴳⴳⵯⴰⵖⵏ ⵙ ⵜⴳⴳⵯⴷⵉ 

ⴷ ⵔⵃⵎⵓ ⵛⵡⴰⵢ ⵛⵡⴰⵢ, ⵓⵛⴰ ⴰⴷ ⵉⵀⵡⴰ, ⴰⴷ ⵉⵀⵡⴰ, ⴰⴷ ⵉⵀⵡⴰ. ⵓⵛⴰ ⴰⴷ ⵉⵔⵎⵙ ⴰⵏⴰⵎⵇ 

ⵉⵖⵣⴰⵏ ⵏ ⵡⴰⵡⵍⴰⴼ ⵉⴳⴳⵉⵏ ⵜⵉⵙⴰⵡⵉⵏ ⵙ ⵜⵡⵔⴰⵔⵉⵏ ⵉ ⵉⵊⴷⵉ ⵉⴱⴷⴷⵏ ⴷ ⵜⴰⵢⵙⴰⵔⵜⵉⵏ ⴷⵉ 

ⵡⴰⵔⵔⵉⵎⵜ ⵏ ⵜⵡⵜⵎⵜ. ⵔⵅⵣⵔⴰⵜ ⵏⵏⵉ ⴷⵉ ⵜⵏⵣⵔⵓⴼⵜ ⵜⵔⵡⵙ ⴷⵉ ⵜⵎⵖⴰⵔⵜ ⵜⵎⵃⴰⴹ ⴰⵎ ⵛⵉ 

ⵏ ⵢⵉⵊⴷⵉ ⵉⵃⵎⴰ. ⵎⴰ ⵜⵇⵏⴹⴷ ⵙ ⴷⴷⵇⵍ! ⵏ ⵡⴰⵔⵔⵉⵎⵜ ⵉⵏⵓ?» ⵜⵏⵏⵉ ⵜⴰⵡⴰⵔⴰⵜ ⵜⴰⵎⵣⵡⴰⵔⵓⵜ 

ⵢⵓⵍⵉ, ⴷⵉ ⵜⵓⴷⴰⵔⵜ ⵏⵏⵙ, ⴰⵎⵛ ⵉⵏⵏⴰ.

“ⵙ ⵕⵎⴰⵇⵕⵓⴱ, ⵅⵎⵉ ⵉⵜⵜⴼⵙⵉⵙ ⵉⵎⴰⵏ, ⵉⵜⵜⴼⵙⵉⵙ ⴰⴽⵉⴷⵙ ⵔⴰ ⴰⵔⵔⵉⵎⵜ”. 

ⵓⵛⴰ ⵜⵜⵏⵏⴰ ⴰⵙ ⵙ ⵓⵎⴰⵕⵕⵉ, ⵏⵜⵜⴰⵜ, ⵜⵙⵙⵉⵖ ⴰⵙ ⵖⵉⵍ ⵏⵏⵙ ⵃⵎⴰ ⴰⴷ ⵜⵜⴹⴰⵕⵕⵄ: 

ⵉⵔⵉⵇⵇ ⵣⵣⴰⵢⵉ ⵔⵊⵡⴰⴱ ⵏⵏⴽ. 

10

ⴽⵕⴰⴹ ⵏ ⵉⵎⵓⴷⴰⵔ

ⵊⵉⵔⵜⵔⵓⴷ ⵜⵅⵙⵙ ⴰⴷ ⵜⴷⴷⵓ ⵣⵉⴽⴽ ⵣⵉ ⴱⴰⵔⵉⵅ, ⴰⴷ ⵜ ⵉⵙⵉ ⵉⵛⵜ ⵏ ⵜⵉⴳⴳⴰ 
ⵜⵎⵖⴰⵔ. ⵜⵓⵖⴰ ⵜⵓⴼⴰ ⵎⴰⵎⵎⵛ ⴰⵙ ⵜⴳⴳⴰ ⵉ ⵜⵎⵓⵇⵔⵉⵙⵜ ⵏⵏⵙ ⵏ ⵜⵣⴷⵉⵖⵜ ⵉⵜⵜⵅⵙⵙⴰ 
ⴷⵉ ‘ⴱⵉⵍⵉⵏⵢⴰⵏ’. Bilignin ⵉⵙⵙⵉⵖ ⴰⵙ ⴰⴼⵓⵙ ⴰⵎⴷⴷⵓⴽⵍ ⵏⵏⵙ: ⴱⵏ ⴷⴰⵕⵕⴰⵙ, ⵏⵜⵜⴰ, 
ⴷ ⵓⵙⵙⵏⵜⴰⵎ ⵙⴰⵏ ⴱⵢⵉⵔ. ⵜⴼⴰⵃ ⴰⵟⵟⴰⵚ ⵙ ⵓⵏⵖⵎⵉⵙ ⴰ. ⵙ ⵓⵎⵀⴰⵔⴷⴼ ⵡⴰⵀⴰ ⵉ ⵜⵓⴼⴰ 
ⴰⵖⵉⵎⵉ ⵏⵏⵉ, ⵖⴰⵔ ⵓⵏⴳⴳⴰⵔⵓ ⵜⵃⴰⵔ ⵅⴼ ⵓⵎⴰⵛⴰⵏ ⵉⵛⵏⵉⵏ, ⴰⵅⵎⵉ ⵉⵎⵎⵡⵛ ⴰⵙ ⵔⵀⴷⵉⵢⵜ, 
ⵉⵇⵇⵙ ⴰⴷ ⴷⴰⵢⵙ ⵜⵙⵎⵃ..

ⵜⴰⵀⵔⵀⵉⵔⵏ ⵏⵏⵉ ⵜⴰⴱⵔⴽⴰⵏⵜ ⵜⴳⴳⵓⵔ ⴷⴳ ⵓⴱⵔⵉⴷ ⵏⵏⵉ, ⵉⵜⵜⴹⵀⵕⵏ ⴰⵅⵎⵉ ⵉⵅⵡⴰ 
ⵣⵉ ⵜⵀⵉⵔⵉⵏ. ⵎⵓⵃⵎⵎⴷ ⵉⵔⴰ ⵉⵏⵇⵇⴱ ⴷⵉ ⴱⵓⵍⴰⵏⴰⵏⵟⵉ ⵙ ⵉⴹⵓⴹⴰⵏ ⴰⵅⵎⵉ ⵉⵜⵜⵖⵏⵏⴰⵊ ⵛⵉ 
ⵏ ⵓⵣⵡⴰⵏ ⵙ ⵍⵃⵙⵙ. ⵖⴰⵔ ⴷⴼⴼⵉⵔ ⴷⵉⵏⵏⵉ ⴰⵍⵉⵙ, ⵉⴽⴽⴰ ⵅⴰⴼⵙ ⵉⴹⵚ ⵏ ⵓⵣⵉⵔ. ⵃⴰⵛⴰ 
ⵊⵉⵔⵜⵔⵓⴷ ⵜⵓⵖⴰ ⵜⵅⵣⵣⵔ ⴷⴳ ⵓⵊⵏⵏⴰ ⴰⵣⴳⵣⴰ, ⵉⵡⵉ ⵜⵏ ⴷⴳ ⵓⴱⵔⵉⴷ ⵏ ⵜⵀⵔⵀⵉⵔⵜ. ⵓⵔ 
ⵜⵏⵏⵉ ⵓⵔⴰ ⴷ ⵉⵊⵊ ⵏ ⵡⴰⵡⴰⵍ. ⵏⵜⵜⴰⵜ ⴷⴳ ⵓⵎⵓⴷⴷⵓ ⵜⵜⵅⵙⵙⴰ ⵓⵔ ⵜⵙⵙⵉⵡⵍ ⴰⴽⴷ ⵃⴷⴷ, 
ⵓⵔ ⵖⴰⵔⵙ ⵉⵙⵙⵉⵡⵍ ⵃⴷⴷ. ⴷⴳ ⵓⴱⵔⵉⴷ ⴰⵣⵉⵔⴰⵔ ⵜⵜⵇⵇⵉⵎ ⴰⴽⴷ ⵜⵡⵏⴳⵉⵎⵉⵏ ⵏⵏⵙ ⵉ 
ⴷⴰⵙ ⵉⵡⴹⴹⴰⵕⵏ. ⵏⵉⵖ ⵉⵔⴰ ⵜⵎⵀⴰⵔⵔⴰⵜ ⴰⴽⴷ ⵜⵡⵔⵉⵇⵉⵏ ⵏ ⵜⵍⵍⴰⵙⵉⵏ ⵏⵏⵙ ⴰⵎⵏ ⵏⵏⵓⵎⵏ ⵜⴳⴳⵏ 
ⵉⵎⴰⵔⵉⵜⵏ. ⵡⵉⵏⵏⵉ ⵉⵜⵜⴷⴷⴰⵔⵏ ⴰⴽⴷ ⵜⵡⵏⴳⵉⵎⵜ ⵏ ⵓⴹⵕⵉⵚ ⵉⴷ ⵢⵓⵙⵉⵏ. ⵜⵜⵇⴰⵙⵏ ⴰⴷ ⴰⵔⵉⵏ 
ⵖⴰⵔ ⴷⵉⵅⵔ, ⴷⴳ ⵢⵉⵅⴼ ⵏⵏⵙⵏ. ⴷ ⵎⵉⵍⵎⵉ ⵎⵎⴰ ⵉⵔⵉⵏ ⴼⴰⵇⵛⵖⵔ ⵏⵉⵖ ⵢⴰⵔⵙⵙⴰ ⵔⵃⴰⵍ, 
ⵔⵀⴰⵏ ⴷⴳ ⵓⴹⵕⵉⵚ ⵏⵏⵙⵏ ⵏ ⵓⴳⵏⵙⵓ. 

ⵜⴰⵔⵉⵏ, ⵜⵄⴰⵡⴰⴷⵏ ⵜⵉⵔⵔⴰ, ⴰⵔⵏⵉⵏ, ⵄⴷⵍⵏ, ⵜⵜⴱⴷⴰⵍⵏ, ⵜⵚⵃⴰⵃⵏ, ⴰⵅⵎⵉ ⵅⵣⵣⵔⵏ ⴷⵉ 
ⵛⵉ ⵏ ⵜⵉⵔⵔⴰ ⵓⵔ ⵜⴹⵀⵕⵏⵜ ⵙ ⵜⵉⴷⵜ, ⵜⵏⵏⵉ ⵓⵔ ⵉⵔⴰ ⵛⵉ ⵜⴰⵖⴰⵔⴰⵙⵜ ⵏ ⵜⵉⵔⵔⴰ ⵜⴰⵚⴱⵃⴰⵏⵜ, 
ⵎⴰⵛⴰ ⴷ ⵢⵉⵊⵊ ⵏ ⵜⵓⵎⴰⵏⵜ. 

ⵎⵓⵃⵎⵎⴷ ⵉⵔⴰ ⵉⵅⵣⵣⵔ ⵎⴰⵔⴰ ⵖⴰⵔⵙ. ⵏⵜⵜⴰⵜ ⵜⵕⴰⵃⵖ ⵜⵅⵎⵎⵉⵎ. ⴰⵡⴰⵔⵏⵉ ⴰⵙ ⴰⵍⵉⵙ, 
ⵄⴰⴷ ⵜⵇⵇⵏ ⵜⵉⵟⵟⴰⵡⵉⵏ. ⵉⵜⵜⵡⴰⵔⴰ ⵜⵜ ⴷⵉ ⵜⵉⵙⵉⵜ, ⵜⵙⵉⴹ ⴰⵅⵎⵉ ⵜⵅⵏⵏⵇ. ⴰⵎ ⵜⴼⵉⵖⵔⴰ 

ⵜⵓⵣⵖ ⵅⴼ ⵉⴷⵓⵔⴰⵔ. ⵎⵓⵃⵎⵎⴷ ⵍⴱⴷⴰ ⵢⴰⵔⵡⵍ ⵣⴳ ⵓⵅⵏⴼⵓⴼⴰ ⴰⵣⴷⴰⴷ, ⴰⵡⵔⴰⵖ, ⴷ ⴰⵏⵥⴰⵕ 
ⴰ ⵉⵜⵜⵡⴰⵔⴰ, ⵎⴽⵓⵔ ⵜⵡⴰⵔⴰⵜ ⵉⵜⵜⵎⵙⴰⴳⴰⵔ ⴰⴽⵉⴷⵙ, ⵢⵓⵄⵍⴰ, ⵢⴰⵔⵡⵍ ⴷⴳ ⵓⵊⵏⵏⴰ.

ⵣⵎⵎⵔⵖ ⴰⴷ ⵉⵏⵉⵖ ⴱⵍⵍⵉ ⵜⵏⵏⵉ ⵓⵔ ⵜⵍⵍⵉ ⵛⵉ ⴷ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⵉⵅⵎⵎ ⴷⵉ 
ⴰⵍⵉⵙ. ⴷ ⵎⴰⵎⵎⵛ ⵉⵔⴰ ⵜⵙⵙⴰⵡⴰⵍ ⴰⴽⵉⴷⵙ ⵍⴱⴷⴰ. ⴷ ⵅⵎⵉ ⵜⵜⴳⴳ ⵉⵅⴼ ⵏⵏⵙ ⵜⵙⵀⴰ ⵃⵎⴰ 
ⴰⴷ ⵜⵊⵊ ⵉⴼⴰⵙⵙⵏ ⵏⵏⵙ ⴰⴷ ⵃⴰⴷⴰⵏ ⵡⵉⵏⵏⵉ ⵏⵏⵙ. ⴷ ⵅⵎⵉ ⵜⵃⴰⴷⴰ ⵔⵃⵎⴰⵢⵔ ⵏ ⵉⴷⵎⴰⵔⵏ ⵏⵏⵙ 
ⵏⵜⵜⴰ, ⵜⵅⵣⵣⵔ ⴷⵉ ⵜⵉⵟⵟⴰⵡⵉⵏ ⵏⵏⵙ. ⵓⵔⴰ ⵔⵅⵣⵔⴰⵜ ⵏⵏⵙ ⵉⵔⴰ ⵜⵙⵙⴳⴳⵯⴰⴷ, ⵎⴰⵛⴰ ⵏⵜⵜⴰ 
ⵉⴳⴳⵯⴷ ⵉⵜⵜ ⵓⵎⵉ ⵓⵔ ⵣⵣⴰⵢⵙ ⵢⵓⵛⵉ. ⵓⵔⴰ ⵉⵍⵙ ⵏⵏⵙ ⴰⵣⵉⵔⴰⵔ ⵉⵙⵏⵓⴼⴼⴰⵔⵏ ⵜⴰⵔⵊⵊⵉⵊⵉⵜ 
ⵏⵏⵙ, ⵎⴰⵛⴰ ⵏⵜⵜⴰ, ⵓⵔ ⵉⵙⵜⴰⵀⵍ ⵎⴰⵕⵕⴰ ⴰⵏⵇⵎ ⵏⵏⵉ ⵏⵏⵙ. ⵏⵜⵜⴰ, ⵉⵜⵜⵅⵎⵎⵉⵎ ⴱⵍⵍⵉ ⴱⵏⴰⴷⵎ 
ⵓⵔ ⵜ ⵉⵅⵙⵙ ⵛⵉ ⴰⴷ ⵉⵜⵜⵓ ⵡⵏⵏⵉⴹⵏ ⵎⵉⵏⵣⵉ ⵓⵔ ⵉⵜⵜⴳⴳ ⵛⵉ ⵎⵍⵉⵃ ⴰⴽⵉⴷⵙ ⵏⵉⵖ ⴷ ⵃⴷⴷ 
ⵏⵏⵉⴹⵏ ⵉ ⵉⵜⵜⵅⵙⵙⴰ. 

ⵎⴰⵛⴰ ⵏⵜⵜⴰ ⵓⵔ ⵉⵙⵙⵉⵏ ⵏⵉⵛⴰⵏ, ⵎⵉⵏ ⵉⵔⴰ ⴷⴳ ⵓⵎⵙⵙⴰⵡⴰⴹ ⵏⵏⵉ ⵊⴰⵔ ⵙⵉⵏ ⵏⵏⵉ ⵏ ⵜⵎⵖⴰⵔⵉⵏ 
ⵅⵎⵉ ⵡⵃⴷⵙⵏⵜ. ⵜⵓⵖⴰ ⵉⵜⵜⵡⵡⴹ ⴷ ⵖⴰⵔⵙ ⵛⵉ ⵏ ⵍⵃⵙⵙ, ⴷ ⵡⴰⵡⵍⵏⵓⵔ ⴽⵎⵉⵍⵏ: ⴰⵀ ⴰ 
ⵜⴰⴼⵓⵏⴰⵙⵜ ⵉⵏⵓ ⵜⵎⵥⵢⴰⵏⵜ! ⴰⵅⵎⵉ ⵜⵍⵍⵏⵜ ⵍⴱⴷⴰ ⴷⵉ ⵛⵉ ⵏ ⵡⴰⵏⵡⴰⵍ. ⵉⵜⵜⵙⵍⵍⴰ ⴰⵎⴰⵡⴰⵍ ⵉⵎⵓⵏ 
ⴰⴳ ⵡⴰⵡⴰⵍⵏ ⴷ ⵉⴳⴳⵉⵜⵏ ⵏⵏⵙⵏⵜ. “ⴰⵊⵊ ⴰⵢⵉ ⴰⴷ ⵛⵛⵖ… ⴰⵊⵊ ⴰⵢⵉ ⴰⴷ ⵟⴹⵖ… ⴰⵊⵊ ⴰⵢⵉ ⴰⴷ 
ⵙⵍⴳⴷⵖ… ⵜⴰⵜⴼⴼⴰⵃⵜ ⴰ…ⴰⵀ, ⴷ ⵜⴰⵥⴰⵕⵜ ⴰ!”. ⵉⵔⴰ ⵉⵜⵜⵅⵎⵎⵉⵎ ⴱⵍⵍⵉ ⵜⴰⵎⵟⵟⵓⴹⵜ 
ⵏⵏⵉ ⵉⵔⴰ ⵜⴻⵜⵜ ⴰⵟⵟⴰⵚ ⵙ ⵓⵢⵏⵏⵉ ⵜⴰⵕⵏⵉ ⴷⵉ ⴷⴷⵇⵍ, ⴰⵍⴰⵎⵉ ⵉⵃⵙⴰⵔ ⵅⴰⴼⵙ ⴰⵕⵕⵓⴹ.

ⵉⵙⵙⵏ ⵎⵓⵃⵎⵎⴷ ⵎⴰⵢⵎⵎⵉ ⵜⴰⵣⴷⴷⵓⵖⵜ ⵏ ⵢⵉⵖⵔⵎⴰ ⵜⴷⵡⵍ ⵏ ⵊⵉⵔⵜⵔⵓⴷ. ⵏⵜⵜⴰ 
ⵉⵔⴰ ⵉⴷⴼⴼⴰⵔ ⵎⴰⵕⵕⴰ ⵉⵏⵖⵎⵉⵙⵏ. ⵙ ⵜⵉⴷⵜ, ⵉⵔⴰ ⴷ ⵢⵉⵊⵊ ⵜⵜⵉⵏⵉⵏ ⴰⵙ ⴱⵏ ⴷⵕⵕⴰⵚ, 
ⵉⵜⵜⵙⴱⴱⴰⴱ ⴷⵉ ⵜⵓⴷⵔⵉⵏ, ⵏⵜⵜⴰ ⵉ ⴷⴰⵙ ⵢⵓⴼⵉⵏ ⵉⵊⵊ ⵏ ⵣⴷⵉⵖⵜ ⴷⵉ ‘ⵕⵓⵏ’ ⵉ ⵓⵔ ⵉⴳⴳⵯⵊⵏ 
ⵛⵉ ⵅⴼ ‘ⵉⴽⵙ ⵓⵏⴱⵔⵓⴼⴰⵏⵙ’ ⵓⵎⵉ ⵓⵔ ⴰⵙ ⵢⵓⴼⵉ ⵛⵉ ⵏ ⵣⴷⵉⵖⵜ ⵏ ⵓⵏⴱⴷⵓ ⴷⵉ ‘ⴽⵓⵜ ⴷⴰⵣⵓⵜ’. 
ⵎⴰⵛⴰ ⵊⵉⵔⵜⵔⵓⴷ ⴷⵖⵢⴰ ⵜⵅⵙⵙ ⴰⵎⵛⴰⵏ ⵏⵏⵉ, ⵉⵏⴷⵀ ⵉⵜⵜ ⴷⵉⵏⵏⵉ ⵃⴰ ⵙ ⵓⵎⵀⴰⵔⴷⴼ ⵏ 
ⵉⵅⴰⵔⵔⵉⵇⵏ. ⵉⵔⵉⵇⵇ ⵣⵣⴰⵢⵙ ⴷⵉⵏⵏⵉ ⴷⴳ ⵓⵎⵣⵡⴰⵔⵓ, ⵓⵎⵉ ⵢⴰⵙⵙⴰ ⵔⵃⴰⵔ, ⴷ ⵙⵅⴰⵡⵛⵜ 
ⵏ ⴱⴰⴱ ⵏ ⵓⵙⵏⵙⵓ: ⵎⴰⴷⴰⵎ ⴱⵢⵉⵔⵍⵓ, ⵓⵛⴰ ⵜⵇⵇⵉⵎ ⵜⵔⵣⵣⵓ ⵅⴼ ⵜⵣⴷⵉⵖⵜ ⵉ ⵍⴱⴷⴰ. 

ⵎⵓⵃⵎⵎⴷ ⵉⵙⵢⴰⴼⴰ ⵣⴳ ⵓⵎⵣⵡⴰⵔⵓ ⴱⵍⵍⵉ ⵊⵉⵔⵜⵔⵓⴷ ⵜⵔⵙⵇ ⴷⴳ ⵓⵎⵛⴰⵏ ⵏⵏⵉ, 
ⵜⵜⵅⵙⵙⴰ ⵉⵜ ⵙ ⵡⴰⵟⵟⴰⵚ. ⵓⵛⴰ ⵉⴳⴳⴰ ⵅⴰⴼⵙ ⴱⵙⵙⵉⴼ ⵃⵎⴰ ⴰⴷ ⵜⴰⵕⵏⵉ ⵜⵉⵎⴷⴷⵉⵜⵉⵏ 
ⵏⵏⴹⵏⵉ ⴷⴳ ⵓⵙⵏⵙⵓ ⵏⵏⵉ. ⵔⵅⴷⵏⵏⵉ ⴷⴳ ⵓⵎⵛⴰⵏ ⵓⵎⵉ ⵜⵙⵙⵏ ⵎⴰⴷⴰⵎ ⴱⵉⵔⵍⵓ ⴱⵍⵍⵉ ⵅⵙⵙⵏ 
ⴰⴷ ⴰⵕⵏⵉⵏ ⴷⵉ ⵜⵅⴷⴷⵉⵖⵜ ⴷⵉⵏⵏⵉ. ⵓⵛⴰ ⵜⴱⴷⵍ ⴰⵙⵏ ⵉⵅⵅⴰⵎⵏ ⵏⵏⵉ ⵉⵎⵥⵥⵢⴰⵏⵏ ⵙ ⵡⵉⵏⵏⵉⴹⵏⵉ 
ⵉⵎⵉⵔⵉⵡⵏ. ⵜⵙⵊⵊⴰⵏ ⵅⴼ ⵜⵉⴱⵃⵃⴰ ⴷ ⵕⵓⴹⴰ ⴰⵣⴳⵣⴰ ⵉⴳⴳⴰ ⵜⵉⵄⵓⵔⴰ ⴰⵔ ⵎⴰⵏⵉ ⵜⵡⴹ 
ⵔⵅⵣⵔⴰⵜ, ⵖⴰⵔ ⵓⵖⵣⴷⵉⵙ ⵏⵏⴹⵏⵉⵉ ⵏ ⵢⵉⵖⵣⵔ ⵏ «ⵔⵓⵏ».

ⵜⵡⴰⵔⴰ ⵊⵉⵔⵜⵔⵓⴷ ⵣⵉ ⵜⴱⵓⵔⵊⵜ ⵏ ⵓⵅⵅⴰⵎ ⵏⵏⵙ, ⵉⵛⵜ ⵏ ⵜⴰⴷⴷⴰⵔⵜ ⵜⵄⵊⵊⴱ ⴰⵙ, 
ⵜⴹⵀⵕ ⵜⵛⵏⴰ ⴰⵅⵎⵉ ⵉⵜⵜⵔⴰⵖⴰ ⴰⵙ, ⵉ ⵜⵜⵉⵏⵉ ⵍⴱⴷⴰ. ⴰⵎⵏ ⴷⴰⵢⵉ ⵉⵏⵏⴰ ⵎⵓⵃⵎⵎⴷ ⵅⵎⵉ 
ⴷⴰⵢⵉ ⵉⵜⵜⵄⴰⵡⴰⴷ ⴽⵓⵔⵛⵉ ⵏⵛⵛⵉⵏ ⴷⵉ ⵟⴰⵏⵊⴰ.

ⵜⴰⵡⵏⴳⵉⵎⵜ ⵏⵏⵉ ⵏ ⵜⵙⴽⴰ ⵏⵉⵖ ⵜⴰⵎⵙⵉⵖⵜ ⵏⵉⵖ ⵔⴽⵔⴰ ⵏ ⵛⵉ ⵏ ⵜⵣⴷⵉⵖⵜ ⴷⵉ ⵉⵖⵔⵎⴰ 
ⵜⵡⵡⴹ ⴷⴳ ⵓⵣⵍⵍⵉⴼ ⵏ ⵊⵉⵔⵜⵔⵓⴷ. ⵓⵛⴰ ⵏⴻⵏⵏⴰ ⵎⵉⵏ ⴰⴷ ⵉⵎⵙⴰⵔⵏ ⵎⴰⵔⴰ ⵏⵓⵏⵓⴹ ⵎⴽⵓⵔ 
ⵡⴰⵙⵙ ⵃⵎⴰ ⴰⴷ ⵏⵔⵣⵣⵓ ⴷⵉ ⵜⵎⵎⵓⵔⴰ ⴷ ⵜⴱⵃⵃⴰⵔ ⴷ ⵜⵣⴷⴷⴰⵖ ⴷ ⵉⵎⵓⵛⴰⵏ. ⵔⴰ ⴷ 
ⵎⴰⴷⴰⵎ ⴱⵢⵉⵔⵍⵓ ⵙ ⵢⵉⵎⴰⵏⵜ ⵏⵏⵙ ⵜⵜⴳⴳ ⴷⴰⵢⵏⵖ ⵓⵍ ⴷ ⵉⵎⴷⴷⵓⴽⴰⵍ ⵏⵏⵙ. ⵓⵔ ⵉⵔⴰ ⵛⵉ 
ⵖⴰ ⵓⵎⵉ ⵏⵣⴷⴷⵖ ⵖⴰⵔⵙ ⵡⴰⵀⴰ, ⵄⴰⴷ ⴰⴷ ⵏⵕⴰⵃ. ⵔⴰ ⴷ ⵓⵎⵉ ⵏⵛⵛⵉⵏ ⵏⴷⵡⵍ ⵏⵜⵜⵅⵙⵙⴰ 
ⵜⵜ. ⵜⴰⵎⵖⴰⵔⵜ ⵏⵏⵉ ⵜⴰⴼⵕⴰⵏⵚⵉⵚⵜ, ⵜⴰⵚⴱⵃⴰⵏⵜ, ⵜⵜⵅⵙⵙⴰ ⵜⴰⵡⵓⵔⵉ ⵏⵏⵙ ⵙ ⵡⵓⵍ ⵏⵏⵙ. 
ⴰⵎⴰⵛⵏⴰⵡ ⴰⵔⴳⴰⵥ ⵏⵏⵙ ⵓⵔ ⵉⵜⵜⴳⴳ ⵡⴰⵍⵓ ⵃⵎⴰ ⴰⴷ ⴰⵙ ⵉⵙⵙⵉⵖ ⴰⴼⵓⵙ. ⵉⵜⵜⵖⵉⵎⴰ ⴰⵙⵙ 
ⵎⴰⵕⵕⴰ ⵏⵜⵜⴰ ⵉⵜⴻⵜⵜⵏⵏⴰ ⵉ ⵍⴰⵎⴰⵔⵜⵉⵏ. ⵛⵉ ⵣⵉ ⵜⵡⴰⵔⴰⵜⵉⵏ ⵉⵅⵣⵣⵔ ⵔⴰ ⴷⵉ ⵜⵉⵔⵔⴰ ⵏ ⴱⵓⵍ 
ⴽⵓⴷⵉⵍ, ⴰⵎⴷⴷⵓⴽⵍ ⵏ ⵜⵡⴰⵛⵓⵏⵜ ⵏⵏⵙ. ⵡⵏⵏⵉ ⵉⵔⴰ ⵍⴱⴷⴰ ⵉⵜⵜⴰⵙ ⴷ ⵖⴰⵔ ⵓⵙⵏⵙⵓ ⴰ ⵉⵖⵔⵎ 
ⴰⴳⵏⵙⵓ ⵏ ⵓⴼⵕⴰⵏⵚⴰⵡⵉ. ⵉⵔⴰ ⵍⴱⴷⴰ ⵉⵜⵜⵔⵉⵇⵇⴰ ⵣⵣⴰⵢⵙⵏ ⵜⵓⴷⵔⵉⵏ ⵏⵏⵉ ⵉ ⵓⵔ ⵜⵜⵎⵏⵣⵉⵏⵜ, 
ⵓⵔ ⵜⵜⵎⴽⵔⵉⵏⵜ. ⴰⵍⴰⵎⵉ ⵊⵉⵔⵜⵔⵓⴷ ⵄⵍⴰⵢⵏ ⵜⵇⴹⵄ ⵔⴰⵢⴰⵙ ⵏⵏⵙ ⵣⴳ ⵓⵙⵜⵍ ⵏⵏⵉ. ⵎⴽⵓⵔ 
ⵜⵡⴰⵔⴰⵜ ⵜⴼⴼⴰⵖ ⵊⵉⵔⵜⵔⵓⴷ ⵖⴰⵔ ⵓⵙⵇⵉⴼ ⵏⵏⵙ, ⵃⵎⴰ ⴰⴷ ⵜⵙⵙⵉⵊ ⵅⴼ ⵜⴰⴷⴷⴰⵔⵜ ⵏⵏⵉ 
ⵉⵛⵏⵉⵏ ⵙⵏⵏⵊ ⵉ ⵓⵢⴷⴷⵉⵎ ⵏⵏⵉ ⴰⵣⵣⴳⵣⴰ, ⴰⵡⴰⵔⵏⵉ ⵏ ⵢⵉⵖⵣⵔ. ⵓⵛⴰ ⵜⵏⵏⴰ ⴰⵙ ⴰⵍⵉⵙ ⵎⴰⵢⵎⵎⵉ 
ⵓⵔ ⵖⴰⵔⵙ ⵏⵜⵜⵕⴰⵃ, ⴰ ⵜⵏⵏⵉ ⵉⵄⵉⵣⵣⵏ, ⵃⵎⴰ ⴰⴷ ⵜ ⵏⵥⴰⵕ ⵎⴰ ⵏⵣⵎⵎⵔ ⴰⴷ ⵜⵏ ⵏⵙⵖ …». 
ⵓⵛⴰ ⵓⵔ ⵜⵕⴰⵊⴰ ⵛⵉ ⵜⵃⵓⴷⵔⵉⵜ ⵏⵏⵉ, ⵔⵅⴷⵏⵏⵉ ⵉ ⵜⵢⴰⵔⵔⴹ ⵜⵕⴰⵅⵉ ⵏⵏⵙ ⴰⴱⵍⴽⴰⵏ, ⵜⴳⴳⴰ 
ⴰⵛⴰⵛⵛⵉⵡ ⵏⵏⵙ ⵢⵓⵖⵍⴰⵏ, ⵢⵓⵏⵓⴹ ⴰⵙ ⵜⵉⵏⵡⴰⵛⵉⵏ ⵙ ⵓⵄⴱⴰⵏ ⴷⴳ ⵓⵣⴳⴳⵯⴰⵖ. ⵓⵛⴰ ⵜⴷⴷⵓ ⴷⵉ 
ⵜⴰⵀⵔⴱⵉⵔⵏ. ⵛⵡⴰⵢ ⵓⵛⴰ ⵓⴼⵉⵏ ⵉⵅⴼ ⵏⵏⵙⵏ ⵙⵇⴰⵔⵇⵓⴱⵏⵜ ⴷⵉ ⵜⵡⵡⴰⵔⵜ, ⵜⵙⴰⵇⵙⴰⵏⵜ ⵅⴼ 
ⴽⵓⵔⵛⵉ, ⵅⴼ ⴰⵢⵜ ⴱⴰⴱ ⵏⵏⵙ. ⵉⵔⵉⵇⵇ ⵣⵣⴰⵢⵙⵏⵜ ⴰⵎⵛⴰⵏ ⵏⵏⵙ ⴷ ⵜⴰⵙⴽⴰ ⵏⵏⵙ ⵉⵛⵛⵓⵔ ⵙ 
ⵜⵓⵣⵣⴳⵣⵓⵜ ⴷ ⵢⵉⵣⵔⵢⴰⵡⵏ ⵏⵏⵉ ⵏ ⵓⴳⴰⵎⴰ ⵉ ⴷⴰⵙ ⵢⵓⵏⵓⴹⵏ.

ⴷⴳ ⵓⵎⵛⴰⵏ ⵏⵏⵉ ⵉⵎⵖⴰⵔⵏ, ⵢⵉⵔⵉⵡⵏ, ⵎⴰⵏⵉ ⵜⵍⵓⵍ ⵙⵉⵣⴰⵏ. ⵎⵉⵏ ⵉⵏⵏⴰ ⴰⵏⵖ ⵔⵅⴹⴰⵕ 
ⴷⵉⵏⵏⵉ ⵓⵔ ⵉⵔⴰ ⵖⴰ ⴷ ⵢⵉⵊⵊ ⵏ ⵓⵙⵙⴰⵖ ⵉ ⵢⵉⵊⵊ ⵏ ⵓⵙⵙⵏⵖ ⴷ ⴰⵎⴰⵢⵏⵓ. ⵉⵔⴰ ⴷ ⴰⵟⵟⴰⵚ ⵏ 
ⵜⴼⵔⴰⵢⵉⵏ ⴷ ⵢⵉⵊⵊ ⵏ ⵔⵅⵣⵔⴰⵜ ⵜⴰⵎⵢⵏⵓⵜ ⵖⴰⵔ ⵜⵎⵙⵍⴰⵢⵉⵏ. ⵔⵅⴹⴰⵕ ⵏⵏⵉ ⵉⵙⵙⵏ ⵎⴰⵎⵎⵛ 
ⴰⴷ ⵉⵕⵇⴹ ⵜⵓⵙⴷⵉⴷⵜ ⵉⵖⴷⵓⵏ, ⵉⵜⵜⵖⵉⵎⴰⵏ ⵍⴱⴷⴰ. ⵔⵅⵣⵔⴰⵜ ⵏⵏⵉ ⵉⵎⵙⴱⴹⴰⵏ ⵅⵎⵉ 
ⵜⵜⵡⴰⵔⴰ ⵜⵉⵎⵙⵍⴰⵢⵉⵏ ⴷ ⵎⵉⵏ ⵉⵔⴰ ⴷ ⴷⴷⵓⵏⵉⵜ ⵉⵛⵛⴰⵔⵏ ⵙ ⵜⴼⴰⵡⵜ ⴷ ⵔⵄⵡⵉⵏ ⴰⵣⴳⵣⴰ 
ⵉⵚⴼⴰⵏ, ⴰⵔⵊⴰⴼ ⵏⵏⵉ ⴷⵉ ⵜⵉⵟⵟⴰⵡⵉⵏ, ⵜⵏⵏⵉ ⵉⵔⴰ ⴷ ⵜⵉⴷⵜ ⵏ ⵜⵓⴼⵔⴰⵢⵉⵏ ⵉⵜⵜⴰⵊⵊⴰⵏ ⵉ ⴱⵏⴰⴷⵎ 
ⵎⴰⵎⵎⵛ ⴰⴷ ⵉⵙⵢⴰⴼⴰ ⵙ ⵜⵣⴷⴷⵉⵖⵜ ⵏⵏⵙ ⴷⵉ ⵜⵎⵓⵔⵜ. ⵍⴱⵓⴷ ⴰⴷ ⵉⵔⴰ ⵛⵉ ⵏ ⵓⵄⴽⴽⵙ ⴰⴷ 
ⵉⵙⵙⵅⵙⴰ ⵎⵉⵏ ⵜ ⵉⵜⵜⵕⴰⵊⴰⵏ. ⵜⴰⴷⴷⴰⵔⵜ ⵏⵏⵉ ⵜⵓⵖⴰ ⵔⵅⴷⵏⵏⵉ ⵜⵣⴷⵖ. ⵉⵙⵙⵖⴼⵔ ⵉⵜⵜ ⵉⵊⵊ 

ⵏ ⵓⵎⵣⵡⴰⵔ ⴷ ⴰⴼⵕⴰⵏⵚⴰⵡⵉ. ⵔⵅⴷⵏⵏⵉ ⵉⵔⴰ ⵉⴱⴷⴷ ⵅⴼ ⵉⵊⵊ ⵏ ⵜⵖⵉⵎⵉⵜ ⵜⴰⵎⵥⵥⵢⴰⵏⵜ ⵏ 
ⵕⵄⵙⴽⴰ ⵉⵎⵖⵔⴰⴱⵢⵢⵏ. ⵓⵙⵉⵏ ⴷ ⴷⵉⵏⵏⵉ ⴷⵉ ⵔⴱⴰⵔⵓⴹ ⴰⵏⴳⴳⴰⵔⵓ. ⴰⴷ ⵉⵔⴰ ⵊⵊⵉⵏ ⵜⵏ ⴷⵉⵏⵏⵉ 
ⴰⵔ ⵔⴱⴰⵔⵓⴹ ⵏⵏⵉⴹⵏ. ⵜⵏⵏⴰ ⴰⵙ ⵊⵉⵔⵜⵔⵓⴷ ⵉ ⴱⴰⴱ ⵏⵏⵙ. ⵍⴱⵓⴷⴰ ⵜⴰⵣⴷⴷⵓⵖⵜ ⴰ ⴰⴷ ⵉⵔⴰ 
ⵉⵏⵓ, ⴰ ⵙⵉⴷⵉ ⵎⴰⵎⵎⵛ ⵎⴰ ⵉⴳⴳⴰ ⵔⵃⴰⵔ. ⴷ ⵎⵛⵃⴰⵍ ⵎⵎⴰ ⵉⵙⵡⴰ ⵔⵛⵕⴰ ⵏⵏⵙ. ⵄⵎⵎⴰⵕⵚ 
ⵓⵔ ⵥⵕⵉⵖ ⵛⵉ ⵏ ⵉⴱⵓⵀⴰⵍⵉⵢⵏ ⴰⵎ ⴽⵏⵏⵉⵡ!». ⵉⵏⵏⴰ ⴰⴼⵕⴰⵏⵚⴰⵡⵉ ⵏⵏⵉ ⴰⵚⴱⵃⴰⵏ. ⵉⵏⵏⴰ ⴰⵙⵏ ⵏⵜⵜⴰ 
ⵉⵙⵜⵎⵀⴹ ⵎⴰⵎⵎⵛ ⴰⴷ ⴳⴳⵖ ⴰⴷ ⵙⵙⵓⴼⴼⵖⵖ ⴰⵄⵙⴽⵔⵉ ⵣⵣⴰⵢⵙ. ⵔⴰ ⴷ ⵏⵛⵛ ⵅⵙⵙⵖ, 
ⵎⴰⵛⴰ ⵎⴰⵎⵎⵛ? ⵉⵏⵉⵎ ⴰⵢⵉ ⵎⴰⵎⵎⵛ ⵡⴰⵀⴰ. ⵏⵜⵜⴰ ⴷ ⵕⵇⴱⵟⴰⵏ ⴰ ⵕⴰⵍⵍⴰ!

ⵉⵔⵉⵇⵇ ⵉ ⵊⵉⵔⵜⵔⵓⴷ ⵓⵎⵉ ⵜⵜⵡⴰⵔⴰ ⵙⵏⵏⵉ ⵣⵉ ⵜⴰⴷⴷⴰⵔⵜ ⴰ, ⵣⴳ ⵓⵙⵇⵉⴼ ⵏ ⵓⵅⵅⴰⵎ 
ⵏⵏⵙ ⵏ ⵓⵙⵏⵙⵓ. ⵜⵜⵡⴰⵔⴰ ⴰⵡⴰⵔⵏⵉ ⵏ ⵢⵉⵖⵣⵔ ⴰⴷⵔⴰⵔ ⴰⵛⵎⵍⴰⵍ. ⵓⵛⴰ ⵜⵇⵇⵉⵎ ⵜⵜⴰⵔⵊⴰ 
ⵊⵉⵔⵜⵔⵓⴷ ⴰⴷ ⵉⵔⴰ ⵖⴰⵔⵙ ⵜⴰⴷⴷⴰⵔⵜ ⴰ ⵙ ⵜⴰⴱⵃⵉⵔⵜ ⴰ ⵜⴰⵎⵥⵥⵢⴰⵏⵜ. ⴷⴰⵏⵉⵜⵉⵜ 
ⵜⵣⵎⵎⵔ ⴰⴷ ⵜⵛⵛⴰⵔ ⵜⵉⵟⵟⴰⵡⵉⵏ ⵏⵏⵙ ⵙ ⵜⵓⵣⴳⵣⵓⵜ ⵉⵔⴰ ⵎⴰⵏⵉ ⵎⵎⴰ ⵜⵅⵣⵔⴷ. ⵔⴰ ⵅⴼ 
ⵔⵃⵢⵓⴹ ⵢⵓⵍⵉ ⵅⴰⴼⵙⵏ ⵜⵓⴳⴰ. ⴰⵔ ⵜⵏⵏⴰ ⵎⴰⴷⴰⵎ ⴱⵢⵉⵔⵍⵓ: « ⵜⴰ ⵓⵔ ⵜⵍⵍⵉ ⴷ ⵜⴰⴷⴷⴰⵔⵜ, 
ⵜⴰ ⴷ ⵜⴰⵙⴽⵔⵓⵜ!». ⵓⵛⴰ ⵉⵔⴰⵖⴰ ⴰⵙ ⴷ ⴰⵎⴷⴷⵓⴽⵍ ⵏⵏⵙ ⴱⵏ ⴷⴰⵕⵕⴰⵙ, ⵡⵏⵏⵉ ⵉ ⵉⵎⵎⴰⵍⵏ 
ⴰⵙⵏ ⵎⵉⵏ ⴰⴷ ⴳⴳⵏ. ⵓⵛⴰ ⵢⵓⴼⴰ ⴱⴰⴱ ⵏ ⵜⴰⴷⴷⴰⵔⵜ ⵎⴰⵎⵎⵛ ⴰⴷ ⵉⴳⴳ ⵃⵎⴰ ⴰⴷ ⵉⵃⴰⵔ ⵅⴼ 
ⵜⴰⴷⴷⴰⵔⵜ ⵏⵏⵙ ⴱⵍⴰ ⵎⴰ ⴰⴷ ⵉⵎⵔⵔⵜ ⵉⵅⴼ ⵏⵏⵙ ⴰⵟⵟⴰⵚ.« ⵓⵎⵉ ⴰⵎⵣⵡⴰⵔ ⴰ ⵓⵔ ⵉⵜⵜⴹⵓⵎⵎⵉ 
ⴷ ⴰ, ⵎⴰⵢⵎⵎⵉ ⵓⵔ ⵜⵙⵄⴰⵡⴰⵏⴷ ⵙ ⵡⵉⵏⵏⵉ ⵉ ⵜⵙⵙⵏⴷ ⵏⵏⴽ ⵃⵎⴰ ⴰⴷ ⵜ ⵜⵙⵎⵓⵜⵓⵢⴷ ⵙⴰⵏⵉⵜⵉⵏ 
ⵖⴰⵔ ⵛⵉ ⵓⵎⵛⴰⵏ ⵏⵏⴹⵏⵉ. ⵎⴰⵕⵕⴰ ⵜⵜⴳⴳⴷ ⴷⴰⵢⵙⵏ ⵔⵅⵉⵔ ⵙ ⵡⴰⵟⵟⴰⵚ. ⴼⵕⴰⵏⵚⴰ ⵎⴰⵕⵕⴰ 
ⵜⵜⴳⴳ ⴰⴽⵉⴷⵙ ⵎⵍⵉⵃ. ⵎⴰⵔⴰ ⵜⵙⵓⵄⵍ ⵉⵜ, ⵔⵅⴷⵏⵏⵉ ⵓⵔ ⵖⴰⵔⵙ ⴷⴰ ⴱⵓ ⵓⵎⵛⴰⵏ, ⵜⵜⵉⵇⵇ 
ⴰⵢⵉ ⵔⵅⴷⵏⵏⵉ ⴰⴷ ⵙⵎⵓⵜⵢⵏⵜ ⵖⴰⵔ ⵓⵎⵛⴰⵏ ⵏⵏⴹⵏⵉ ⴷ ⴰⵎⵣⵡⴰⵔ ⴷ ⴰⵎⴰⵢⵏⵓ, ⵎⵉⵏⵣⵉ ⵓⵔ ⵣⵎⵎⵔⵏ 
ⴰⴷ ⵙⵎⵃⵏ ⴷⴰⵢⵙ ⴷⴰⵏⵉⵜⵉⵏ ⵓⵎⵉ ⴷⴰ ⵉⵊⵊ!». 

ⵖⴰⵔ ⵜⴰⵡⵡⴰⵔⵜ ⵏ ⵜⵎⵓⵣⵔⵜ ⵜⴰⵎⵇⵔⴰⵜ ⵏ ⴰⵙⴷⵔⴰⵙ ⵏ ⴱⴰⵔⵉⵣ. ⵉⵙⴱⴷⴷ ⵎⵓⵃⵎⵎⴷ 
ⵜⵓⵎⵓⴱⵉⵏ ⵉⵙⵙⵉⵡⴹ ⴷ ⵜⵉⵃⵓⴷⵔⵉⵢⵉⵏ ⵏⵏⵉ, ⵜⴹⵀⵕⵏⵜ ⵛⵏⵉⵏⵜ ⵏⵉⵜⵏⵜⵉ ⴳⴳⵓⵔⵏⵜ ⵖⴰⵔ 
ⵜⵡⵡⴰⵔⵜ ⵜⴰⵎⵇⵇⵔⴰⵏⵜ. ⵏⵜⵜⴰ ⵉⵇⵇⵉⵎ ⴷⵉ ⵜⵓⵎⵓⴱⵉⵏ, ⴰⵡⴰⵔⵏⵉ ⵉ ⴱⵓⵍⴰⵏⵟⵉ, ⵉⵅⵣⵣⵔ ⵉⵊⵊ ⵏ 
ⵓⵏⵖⵎⵉⵙ ⴷ ⴰⵣⵣⴰⵢⴽⵓ. ⵉⵜⵜⵡⴰⵔⴰ ⴰⵎⴷⴷⵓⴽⵍ ⵏⵏⵉ ⴰⵄⵙⴽⵔⵉ ⵏⵏⵉ ⴷⵉⵏⵏⵉ ⵉⵜⵜⴰⵢⴰⵏ ⵉⵜⵜⵙⵍⵍⴰ 
ⵖⴰⵔ ⵊⵉⵔⵜⵔⵓⴷ ⵜⵛⵛⵓⵔ ⴰⵎⵛⴰⵏ ⵏⵏⵉ, ⵎⵉⵏ ⵖⴰⵔⵏⵖ ⵉ ⵜⵎⵙⵍⴰⵢⵜ ⴰ, ⴰⴷ ⴰⵙ ⵏⵡⵛ ⴷ ⴰⵎⵣⵡⴰⵔ 
ⴰⴽⴷ ⵉⴼⵕⴰⵏⵚⵉⵚⵏ ⵉⵍⵍⴰⵏ ⴷⵉ ⵍⵎⵖⵔⵉⴱ. ⵛⵎⵎ ⵜⵏⵏⵉⴷ ⴰⵢⵉ ⴰ ⵊⵉⵔⵜⵔⵓⴷ ⵏⵜⵜⴰ ⴷ ⴰⵎⵣⵡⴰⵔ 
ⵖⵓⵔⵏⵖ ⴷⴳ ⵓⴼⵓⵙ ⴷ ⵔⵇⴰⵢⴹ ⵅ ⵉⵙⴷⵔⴰⵙ ⵏⵏⵖ ⴷⴳ ⵓⵎⵛⴰⵏ ⵏⵏⵉ, ⵓⵔ ⵉⴷ ⴰⵎⵏⵏⵉ? ⵙⴰⴼⵉ ⴷ 
ⵎⴰⵏⴰⵢⴰ ⵉ ⵖⴰ ⵉⵙⵏⵊⵎⵏ. ⵏⵜⵜⴰ ⵉⵔⵉⵇⵇ ⵣⵣⴰⵢⵙ ⵔⵃⴰⵔ ⴰⵟⵟⴰⵚ. ⴰⴷ ⵉⵟⵟⴼ ⴷⵉⵏⵏⵉ ⵜⵉⵏⵄⵛⵉⵏ 
ⵅⴼ ⵎⴰⵜⴰⵢⵏ. ⵎⴰⵏⴰⵢⴰ ⵃⵙⵏ ⴰⵙ ⵎⴰⵔⴰ ⵙⵙⵓⵄⵍⴰⵏⵜ ⴷⴳ ⵓⵎⵛⴰⵏ ⵎⵉⵏⵣⵉ ⵉⵇⵇⵙⵃ ⴰⵙⵓⵄⵍⵉ 
ⴱⵍⴰ ⴰⵙⵍⴳⵏ, ⴰⵙⴷⵔⴰⵙ ⴰⴼⵕⴰⵏⵚⵉⵚ ⵓⵔ ⵉⵜⵜⵅⵙⵙⴰ ⵎⴰⵏⴰⵢⴰ. ⵎⴰ ⵜⵔⵎⵙⴷ ⵜⵉⴷⵎⵉ ⵉⵏⵓ 

ⵎⵍⵉⵃ? ⴰⵎⵢⴰ ⴰⴷ ⵉⵙⵎⵃ ⵓⵔⴳⴰⵣ ⴷⵉ ⵜⴰⴷⴷⴰⵔⵜ ⵉ ⴰⵢⵜ ⴱⴰⴱ ⵏⵏⵙ ⴷ ⵛⵎⵎ. ⵃⵎⴰ ⴰⴷ 
ⵉⵕⴰⵃ ⵖⴰⵔ ⵎⵉⵏ ⵜ ⵉⵛⵇⴰⵏ ⴰⵟⵟⴰⵚ, ⴷ ⵎⵉⵏ ⵏⵅⵙⴰ ⵔⴰ ⴷ ⵏⵛⵛⵉⵏ.

«ⵜⴰ ⴷ ⵜⵉⵖⵉⵜ ⴰⵟⵟⴰⵚ! ⵏ ⵛⵛⵉⵟⴰⵏ ⵏⵏⵉ ⵏ ⴱⵏ ⴷⴰⵕⴰⵙ. ⵎⴰⵎⵎⵛ ⴰⴷ ⴳⴳⵖ ⴰⴷ ⴰⵙ 
ⵉⵏⵉⵖ ⵄⴰⴼⴰⴽ?». ⵉ ⵜⵏⵏⴰ ⵊⵉⵔⵜⵔⵓⴷ ⵏⵜⵜⴰⵜ, ⵜⴳⴳⵓⵔ ⵖⴰⵔ ⵜⵓⵎⵓⴱⵉⵏ. ⵜⵇⵇⵉⵎ ⵜⵜⴷⴼⴼⴰⵔ 
ⵜⴰⵎⵙⵍⴰⵢⵜ ⵏⵏⵉ ⴽⵜⴰ ⵣⵉ ⵢⴰⵔ. ⵉⵔⴰ ⵄⴰⴷ ⵜⴼⴰⵃ ⵣⵣⴰⵢⵙ ⵓⵎⵉ ⵜⵅⵛ ⴰⵙ ⵜⴰⴱⵔⴰⵜ ⵏ ⴱⴰⴱ 
ⵏ ⵜⴰⴷⴷⴰⵔⵜ. ⵉⵜⴻⵜⵜⵏⵏⴰ ⴰⵙ ⴱⵍⵍⵉ ⴰⵎⵣⵡⴰⵔ ⵏⵏⵉ ⵉⴱⴱⵉⵔⵀ ⴰⵟⵟⴰⵚ. ⵉⵙⵜⵎⵀⴷ ⵣⴳ 
ⵓⵏⵖⵎⵉⵙ ⵏⵏⵉ. ⵉⵜⵜⵖⵉⵍ ⴰⵙ ⴷ ⵜⵉⵣⵎⵎⴰⵔ ⵏⵏⵙ ⵉ ⴷⴰⵙ ⵉⵡⵛⵉⵏ ⵎⴰⵏⴰⵡⵢⵏⵏⵉ, ⵏⵜⵜⴰ ⵓⵔ ⵉⵙⵙⵉⵏ 
ⵛⵉ ⵜⵉⴷⵜ ⵏ ⵓⵎⵓⵜⵓⵢ ⵏⵏⵙ. ⵉⵜⵜⵖⵉⵍ ⴰⵙ ⴷ ⴰⴱⴷⴷⵉ ⵏⵏⵙ ⵉⵡⵄⵔⵏ ⵅⴼ ⵉⵎⵖⵔⴰⴱⵢⵢⵏ, ⵉ ⴷⴰⵙ 
ⵉⵡⵉⵏ ⵔⵅⴱⴰⵔ ⵏⵏⵉ. ⵎⴰⵔⴰ ⵓⵔ ⵜ ⵉⵜⵜⵡⴰⵔⴰ ⴰⵎ ⵛⵉ ⵏ ⵓⵙⵓⵄⵍⵉ, ⵎⵛⵃⴰⵍ ⵣⴳⴳⵯⴰⵎⵉ ⵉⵜⵜⵕⴰⵊⴰ 
ⵜ. ⵎⴰⵛⴰ ⵜⴰⴱⵔⴰⵜ ⵏⵏⵉ ⴷⴰⵢⵙ «ⵉⵡⵊⴷ ⴰⴷ ⵉⵙⵎⵃ ⴷⵉ ⵜⴰⴷⴷⴰⵔⵜ ⵏⵏⵉ ⵉ ⵜⴰⵃⵓⴷⵔⵉⵜ 
ⵊⵉⵔⵜⵔⵓⴷ ⵙⵉⵏ ⵏ ⵉⵙⴳⴳⵯⴰⵙⵏ ⵡⴰⵀⴰ, ⵉⵛⴰⴹ ⵅⴰⴼⵙ ⴰⴷ ⵜⵅⵍⵍⵚ ⵜⴰⵙⵙⵓⵜ ⵏⵏⵙ ⵉ ⴷⵉⵏⵏⵉ 
ⵉⵊⵊⴰ ⴰⵔ ⵖⴰ ⵉⴷⵡⵍ».

ⵎⵓⵃⵎⵎⴷ ⵉⵏⵏⴰ ⴱⵍⵍⵉ ⵜⵉⵇⵇⵙⵜ ⴰ ⵏ ⵓⵣⵍⵍⵉⴼ ⵉⵅⵙⵙ ⴰⴷ ⵜ ⵉⵙⴱⴷⴷ ⴷⴳ ⵓⵎⵣⵡⴰⵔⵓ. 
ⵣⴷⴰⵜ ⵉ ⵎⴰ ⴰⵜⵏ ⵉⵎⵔⵔⵜ. ⵉⵔⴰ ⵉⵜⵜⵅⵎⵎⵉⵎ ⴰⵎ ⵉⵊⴱⵍⵢⵏ ⵏ ⵉⵖⵔⵎ. ⵉⵔⴰⵣⵎ ⵅⴰⴼⵙ ⴰⴷ 
ⵉⵡⵛ ⴰⵙⴽⵍⵉⵏ ⵉ ⴰⵎⴰⵔⴰ ⵏⵏⵙ, ⵎⴰⵙⵢⵓ ⵙⴰⵏ ⴱⵢⵢⵉⵔ. ⵏⵜⵜⴰ, ⴰⵥⵓⵕ ⵏⵏⵙ ⵣⵉ ⵜⴰⵔⵡⴰ ⵏ ⵉⵎⴰⵔⴰ 
ⵉⴼⵕⴰⵏⵚⵉⵚⵏ ⴷ ⵉⵎⵇⵇⵔⴰⵏⵏ ⵔⵊⴷⵓⴷ ⵏⵏⵙⵏ ⵣⵉ ⵜⴰⵙⵓⵜ ⵏ ⵢⴰⵏ ⵉⴷ ⵎⵔⴰⵡ. ⵏⵜⵜⴰ ⵡⵃⴷⵙ 
ⵉⵣⵎⵎⵔⵏ ⵉ ⵜⵎⵙⵍⴰⵢⵜ ⴰ. 

ⵉⵔⴰ ⵉⵙⵙⵏ ⵉ ⵜⴰⵣⵣⵓⵍⵜ ⵏⵏⵙ ⴷ ⵎⴰⵎⵎⵛ ⴰⴷ ⵉⴳⴳ ⵉ ⵜⵎⵙⵍⴰⵢⵉⵏ ⵃⵎⴰ ⴰⴷ ⵉⵙⴼⴰⵃ 
ⵉⵎⵛⵜⴰⵔⵢⵏ ⵏⵏⵙ.ⵔⴰ ⴷ ⵎⵓⵃⵎⵎⴷ ⵜⵓⵖⴰ ⵉⴼⴰⵃ ⴰⴽⴷ ⵊⵉⵔⵜⵔⵓⴷ ⵔⵅⴷⵏⵏⵉ.« ⵔⵃⴰⵚⵓⵕ 
ⴷ ⴱⵏⴰⴷⵎ ⵎⴰⵔⴰ ⵢⵓⵔⵊⴰ ⵙ ⵎⵉⵏ ⵉⵅⵙ, ⵓⵛⴰ ⵢⵓⴼⴰ ⵎⴰⵕⵕⴰ ⵎⵉⵏⵣⵉ ⵉⵔⴰ ⵉⵜⵜⵔⵊⴰ». ⵉ 
ⴷⴰⵙ ⵜⵏⵏⴰ ⵊⵉⵔⵜⵔⵓⴷ. ⵜⵏⵏⴰ: ⵉⴳⴳⴰ ⵔⵎⵣⵢⵢⵜ ⵓⵎⵉ ⵢⵓⴼⴰ ⵏⵖ ⴱⵉⵏ ⴰⵙⵏⵙⵓ ⴷⴳ ⵓⵎⵛⴰⵏ ⴰ. 
ⵉⵜⵜⵖⵉⵍ ⵉⵀⵏⴰ ⵣⵉ ⵜⴳⵏⵏⴰⵏⵜ ⵉⵏⵓ ⵓⵎⵉ ⵉⵏⴷⴰⵔ ⴰⵏⵖ ⴷⴳ ⵓⵙⵏⵙⵓ ⵏ ⵎⴰⴷⴰⵎ ⴱⵢⵉⵔⵍⵓ, ⵎⴰⵛⴰ ⴰⴷ 
ⵉⵏⵄⵔ ⵉⵜ ⵕⴱⴱⵉ, ⵉⴳⴳⴰ ⵎⵍⵉⵃ ⵓⵎⵉ ⵉⴷⵖⵔ. ⴰⴷ ⵏⵉⵏⵉ ⵄⴰⴼⴰⴽ ⵔⴰ ⵉ ⵎⴰⴷⴰⵎ ⴱⵢⵉⵔⵍⵓ 
ⵉ ⵉⴱⴷⵍⵏ ⵉⵅⵅⴰⵎⵏ ⵏⵏⵖ ⵉⵎⵥⵢⴰⵏⵏ ⵙ ⵉⵅⵅⴰⵎⵏ ⵏⵏⴹⵏⵉ ⵎⵖⴰⵔⵏ, ⵜⵙⴰⵊⵊⴰⵏ ⵅⴼ ⵢⵉⵖⵣⵔ ⵏ ⵔⵓⵏ 
ⴷ ⵜⵓⵣⵣⴳⵯⵣⵓⵜ ⵏⵏⵉ ⵉ ⵓⵔ ⴷ ⵉⵜⵜⵃⴷⴷⵉⵏ. ⵜⵜⴰⵊⵊⴰ ⵢⵉ ⵅⵣⵣⵔⵖ ⴷⴰⵢⵙ ⴰⵍⴰⵎⵉ ⵜⵡⴰⵔⵉⵖ 
ⵜⴰⴷⴷⴰⵔⵜ ⴰ ⵜⴰⵎⵇⵇⵔⴰⵏⵜ ⵜⵔⴰⵖⴰ ⴷ ⵅⴰⴼⵉ ⵣⴳ ⵓⵢⴷⴷⵉⵎ ⵏⵏⴹⵏⵉ ⵏ ⵢⵉⵖⵣⵔ. ⵃⵎⴰ ⵣⴷⵖⵖ 
ⴷⴳ ⵢⵉⵛⵜ ⵏ ⵜⴰⴷⴷⴰⵔⵜ ⵜⴰⵔⵡⵙ ⴷⵉ ⵜⴰⴷⴷⴰⵔⵜ ⵜⴰⴱⵓⵖⵍⵓⵜ ⵉⵔⴰ ⴷⵉ ⵍⴼⵉⵍⵎⴰⵜ ⵉⵣⵢⴽⵓⵜⵏ 
ⵏ ⵡⴰⵏⴳⵍⵉⵣ. ⴰ ⵙⵉⴷⵉ ⵕⴱⴱⵉ ⵉⵏⵓ! ⵎⵛⵃⴰⵍ ⵜⵚⴱⵃ ⵜⴰⴷⴷⴰⵔⵜ ⴰ! ⵎⴰⴷⴰⵎ ⴱⵉⵔⵍⵓ 
ⵜⵙⵙⵉⵡⵍ ⵙ ⵜⵉⴷⵜ ⵓⵎⵉ ⵜⵏⵏⴰ ⵢⴰⵔⵡⵙ ⴷⵉ ⵜⵙⴽⵕⵓⵜ ⵜⵓⵄⵍⵉⴷ ⵣⵉ ⵙⴰⴷⵓ ⵜⴰⵎⵓⵔⵜ!» 

jirtrud

ⵄⴷⵓⵏ ⵓⵙⵙⴰⵏ ⴷ ⵜⵎⴷⴷⵉⵜⵉⵏ ⴷⵉ ⵔⵀⵏⴰ ⴷ ⵓⵙⵖⴷⵉ, ⵓⵔ ⵜⵙⵍⵉⴷ ⵖⴰ ⵉ ⵓⵙⵎⵓⵀⵔⵓⵜ 
ⵏ ⵉⴼⵓⵏⴰⵙⵏ ⴷⵉ ⵜⴱⵃⵃⴰⵔ ⴷ ⵜⵣⴷⴷⴰⵖ ⵉ ⴷ ⵢⵓⴷⵙⵏ. ⵏⵉⵖ ⴰⵎⵙⵍⵉ ⵏ ⵓⵙⵔⵙⴰⵔ ⴷⴳ ⵢⵉⵔⵉ 
ⵏ ⵜⵉⵖⴰⵢⴹⵉⵏ ⴷ ⵉⵛⴰⵕⵢⵏ ⵅⵎⵉ ⵜⵜⴰⵍⵢⵏ ⴷⵉ ⵜⵡⵔⵉⵔⵜ ⵏ ⵉⴷⵓⵔⴰⵔ ⴰⵛⵎⵍⴰⵍ. ⴷ ⵉⵇⵣⵉⵏⵏ 
ⵏ ⵉⵎⵢⵙⴰⵏ ⵜⵜⵣⵓⵏ. ⴷ ⵎⴰⴷⴰⵎ ⴱⵢⵉⵔⵍⵓ, ⵎⴽⵓⵕ ⵜⴰⵎⴷⴷⵉⵜ ⵜⵜⵅⵛⵛⴰ ⴷ ⴰⴽⵉⴷⵙⵏ ⵙ 
ⵜⴹⵚⴰ ⵏⵏⵙ ⵜⴰⵣⵉⵔⴰⵔⵜ, ⴰⵍⴰⵎⵉ ⵜⵜⴳⴳⴰ ⵣⵣⴰⵢⵙ ⴰⵣⴰⵡⴰⵏ ⵏ ⵜⵎⴷⴷⵉⵜⵉⵏ ⵏⵏⵙⵏ. ⵉⵜⵜⵔⵉⵇⵇⴰ 
ⵣⵣⴰⵢⵙ ⴰⴷ ⵜⵎⵄⴰⵛⴰⵔ ⴰⴽⴷ ⴰⵍⵉⵙ, ⵏⵜⵜⴰⵜ ⵜⵜⴰⵡⵡⵉ ⴷ ⵜⵔⵓⵙⵙⵉ ⴷ ⵙⵓⵍⵍⵜ ⵏ ⵜⵎⵍⵍⴰⵍⵉⵏ 
ⴷ ⵡⴰⵟⵟⴰⵚ ⵏ ⵉⵛⴰⴽⴰⵏ ⵜⵎⵚⴱⴹⴰ ⵣⵉ ⵜⴱⵃⵉⵔⵜ ⵏⵏⵙ. ⵉⵔⴰ ⵊⵉⵔⵜⵔⵓⴷ ⵜⵜⵙⵇⵙⴰ ⵜⵜ, 
ⵜⵎⵍⵍⵉⵖ: « ⵎⴰⵕⵕⴰ ⵙⵍⴰⵍⵉ ⴰ ⵉ ⵏⵛⵛⵉⵏ ⴽⵕⴰⴹ ⵡⴰⵀⴰ! ⵓⵛⴰ ⵜⵜⵏⵏⴰ ⴰⵙ ⵜⴼⵕⴰⵏⵚⵉⵜ ⵏⵏⵉ 
ⵜⴰⵚⴱⵃⴰⵏⵜ: ⴷ ⵜⵛⵔⵉⵛⵜ ⴷ ⵉⵎⴷⴷⵓⴽⴰⵍ ⵉⴷ ⵜⵜⴰⵙⵏ ⴷ ⵏⵛⵛ ⵜⴻⵜⵜⵖ ⴰⴽⴷⵡⵎ ⵍⴱⴷⴰ ⴷ 
ⵎⴰⵙⵢⵓ ⴱⵢⵉⵔⵍⵓⵜ...

ⴷⵉⵏⵏⵉ ⵉⵙⵙⵏⵜⵉ ⵎⵓⵃⵎⵎⴷ ⴷⵉ ⵜⵖⵓⵔⵉ ⵏⵏⵙ ⵅⴼ ⵜⵙⴽⵍⴰ ⵜⴰⴼⵕⴰⵏⵙⴰⵡⵉⵜ. ⵎⴰⴷⴰⵎ 
ⴱⵢⵉⵔⵍⵓ ⵉⵔⴰ ⵜⴰⵡⵡⵉ ⴰⵙ ⴷ ⵉⴷⵍⵉⵙⵏ ⵉ ⴷⴰⵙ ⵉⵎⵎⴰⵍ ⵓⵔⴳⴰⵣ ⵏⵏⵙ. ⵣⵉ ⵜⵙⴷⵎⵍⵉⵙⵜ 
ⵏ ⵓⵙⵏⵙⵉ. ⴷⵉⵏⵏⵉ ⵉⵖⵔⴰ ⵓⵎⴰⵖⵔⵉⴱⵉ ⵅⴼ ⴱⴰⵍⵣⴰⴽ ⴷ ⴱⵉⴽⵜⵓⵔ ⵀⵉⵊⵓ ⴷ ⴼⵍⵓⴱⵢⵉⵔ ⴷ 
ⵣⵓⵍⴰ ⴷ ⵎⵓⴱⴰⵙⴰⵏ... ⴷ ⵡⵉⵏⵏⵉⴹⵏⵉ. ⵜⵔⵉⵇⵇ ⵣⵣⴰⵢⵙ ⴰⵟⵟⴰⵚ ⵓⵏⴳⴰⵍ ⵏ « ⵎⴰⴷⴰⵎ ⴱⵓⴼⴰⵔⵉ» 
ⵓⵔ ⵉⵙⵙⵉⵏ ⵎⴰⵢⵎⵎⵉ ⵉⵅⵙⵙ ⵉⵜⵜ, ⵎⴰ ⵓⵎⵉ ⵜⵄⴰⵡⴰⴷ ⵅⴼ ⵜⵎⵖⴰⵔⵜ ⵏⵏⵉ ⵉⵅⵡⵏⵏ ⴰⵔⴳⴰⵣ 
ⵏⵏⵙ ⴰⴽⴷ ⵡⴰⵟⵟⴰⵚ ⵏ ⵉⵎⵅⵙⵏ ⵏⵏⴹⵏⵉ. ⵏⵉⵖ ⵙ ⵜⵎⴰⵎⴽⵜ ⵏ ⵓⵎⴰⵔⵉ ⵉⵙⵙⵏ, ⵉⴳⴳⴰ ⵎⴰⵎⵎⵛ 
ⵉⵙⵙⵓⵄⵍⴰ ⴱⵏⴰⴷⵎ ⵉⴹⵄⴼⵏ ⴰⵍⴰⵎⵉ ⵜ ⵉⵙⵙⵉⵡⴹ ⵖⴰⵔ ⵎⴰⵍⵃⴰⵎⴰ ⵜⴰⵙⴽⵍⴰⵢⵜ?. ⵉⵔⴰ ⵢⵓⴼⴰ 
ⵜⵛⵓⵏⵉ ⵏⵏⵙ ⴰⴽⴷ ⵜⵏⵏⵉ ⵉⵅⵙⵙ, ⵓⵔ ⵜ ⵉⵛⵇⵉ ⵛⵉ ⵎⴰⵎⵎⵛ ⵜⴳⴳⴰ ⴷⵉ ⵜⵎⵙⵍⴰⵢⵉⵏ ⵎⴰⵕⵕⴰ. 
ⵏⵜⵜⴰ, ⵄⵎⵎⴰⵕⵚ ⵓⵔ ⵉⵔⵎⵉⵙ ⵎⴰⵎⵎⵛ ⴰⴷ ⵉⵎⵀⴰⵔⵔⵜ ⵃⵎⴰ ⴰⴷ ⵉⵔⵎⵙ ⴰⵎⵙⵙⴰⵡⴰⴹ 
ⵏⵏⵙ. ⵉⵇⵇⵉⵎ ⵍⴱⴷⴰ ⵉⵜⵜⵏⵏⴰ ⴱⵍⵍⵉ ⵓⵔ ⵢⵓⴼⵉ ⴰⵙⵓⵍⴼ ⵔⴰ ⵉ ⵏⵜⵜⴰ ⵔⴰ ⵉ ⵊⵉⵔⵜⵔⵓⴷ ⵓⵔⴰ 
ⵉ ⵡⵉⵏⵏⵉⴹⵏⵉ. ⵏⵜⵜⴰ, ⴷⵉⵏⵏⵉ ⴰⵎⵏⵏⵉ ⵡⴰⵀⴰ! ⵎⴰⵢⵎⵎⵉ ⴰⴷ ⵉⵙⵙⴰⵇⵙⴰ? ⴱⵏⴰⴷⵎ ⵉⵜⵜⵅⵙⵙⴰ 
ⵍⴱⴷⴷⴰ, ⴱⵍⴰ ⵎⴰ ⴰⴷ ⵉⵙⵢⴰⴼⴰ, ⴰⴷ ⵉⵙⵙⵇⵙⴰ, ⵄⴰⴷ ⴷ ⵎⵉⵏ ⵅⴼ ⴰⴷ ⵉⵙⵙⵇⵙⴰ? ⵡⵏⵏⵉ 
ⵉⵙⵓⵏ ⵓⵔ ⵉⵜⵜⵙⵇⵙⵉ ⵎⴰⵢⵎⵎⵉ ⵉⵙⵙ? ⴷ ⵡⵏⵏⵉ ⵉⵜⴻⵜⵜⵏ ⴷ ⵡⵏⵏⵉ ⵉⵙⴽⴼⵏ ⵔⵄⵡⵉⵏ ⵏⵜⵜⴰ ⴰⵇⴰ 
ⵜ ⴷⴰ ⵡⴰⵀⴰ!

ⵉⵔⴰ ⵉⵇⵇⴰⵔ ⵏⵜⵜⴰ, ⵉⵜⵜⵅⵎⵎⵉⵎ. ⵛⵉ ⵣⵉ ⵜⵡⴰⵔⴰⵜⵉⵏ ⵉⵙⵙⵓⵄⵍⴰ ⵜⵉⵟⵟⴰⵡⵉⵏ ⵏⵏⵙ ⵣⴳ 
ⵓⴷⵍⵉⵙ ⵃⵎⴰ ⴰⴷ ⵉⵅⵣⵔ ⵙ ⵛⵉ ⵏ ⵔⵅⵣⵔⴰⵜ ⵜⵇⵡⵙ ⵖⴰⵔ ⵓⵊⵏⵏⴰ ⵉⴳⴳⵯⵊⵏ. ⵖⴰⵔ ⵓⵏⵢⵔⴰⵡ ⵏ 
ⵜⴰⵢⵢⵓⵜ ⴰⵎⴳⴷⵓⴷⴷⵉ, ⵏⵉⵖ ⵜⴰⵢⵢⵓⵜ ⵏⵏⵉ ⵜⴰⵛⵎⵍⴰⵍⵜ ⵉⵜⵜⵓⵏⵏⵓⴹⵏ ⵡⵃⴷⵙ, ⵉⴱⴷⴷⵏ ⵙⵏⵏⵊ ⵉ 
ⵓⵣⵍⵍⵉⴼ ⵏⵏⵙ. ⴷ ⴼⵉⵔⵓ ⵏⵏⵉ ⵏ ⵜⴼⴰⵡⵜ ⵉ ⴷ ⵉⴼⴼⵖⵏ, ⵉⵀⵡⴰ ⴷ ⵖⴰⵔⵙ. ⵉⵔⴰ ⵉⵅⵣⵣⵔ ⵖⴰⵔ 
ⵜⵙⴽⵔⵓⵜ ⵏ ⵜⵢⴷⴰ ⵅⴼ ⵓⵣⵍⵎⴰⴹ ⵏⵏⵙ. ⵉⵅⵣⵣⵔ ⵖⴰⵔ ⵜⵙⴽⵔⵓⵜⵉⵏ ⵏ ⵜⴼⴰⵃ ⴷ ⵔⵎⴰⵛⵎⴰⵛ ⴷ 
ⴰⵔⴷⵍⵉⵎ ⴷ ⵜⵜⵓⵜ ⵉⵜⵜⵎⵖⴰⵔⵏ ⴷⴳ ⵓⵊⵏⵏⴰ. ⵓⵛⴰ ⵉⵜⵜⵏⵇⵔⴰⴱ ⵖⵔ ⵔⵙⴷⵓⴷ ⵏ ⵔⵅⵓⵛⴼ ⵢⵓⴹⵙⵏ 

ⴷⵉ ⵜⵎⵓⵔⵜ ⴰⴽⴷ ⵓⴹⵉⵕ ⴰⵛⵎⵍⴰⵍ ⴷ ⵓⵣⴳⴳⵯⴰⵖ ⴷ ⵓⴱⴰⵔⴽⴰⵏ. ⵔⵙⴷⵓⴷ ⵏⵏⵉ, ⴰⵅⵎⵉ ⵙⵙⵓⵏⵖⵏ 
ⴷⵉ ⵜⵣⵉⵢⵢⴰⵜⵉⵏ ⵏ ⵓⵙⴰⴹⵔⵏ ⴷⵉ ⵉⴽⵯⵍⴰⵏ, ⵙⵏⵏⵊ ⵉ ⵟⵟⴰⴱⵍⴰ ⵏ ⵜⵎⵓⵔⵜ ⵓⵔ ⵜⵡⴰⴹⵀⴰⵕ. 

ⵊⵉⵔⵜⵔⵓⴷ ⴰⵇⴰ ⵜ ⴷⵉⵏⵏⵉ ⵣⴷⴰⵜ ⵉ ⵜⵉⵟⵟⴰⵡⵉⵏ ⵏⵏⵙ. ⵜⵓⴳⵓⵔ ⴷ ⵣⵉⴽⴽ ⴰⵙⵙ ⴰ, ⵣⵉ ⵎⵎ 
ⵡⴰⵡⴰⵍⵏ, ⵎⴰⴷⴰⵎ ⴱⵢⵉⵔⵍⵓ. ⵜⵄⴷⵓ ⵖⴰⵔ ⵜⴰⴷⴷⴰⵔⵜ, ⵉⴹⴼⵕ ⵉⵜⵜ ⵓⵇⵣⵉⵏ ⵏⵏⵙ ⴰⵎⵥⵥⵢⴰⵏ, 
ⵍⴱⴷⴰ ⴰⵇⴰ ⵜ ⴰⵡⴰⵔⵏⵉ ⵜⵉⵍⵉ ⵏⵏⵙ. ⵓⵛⴰ ⵜⴷⵡⵍ ⴷ ⵙ ⵢⵉⵊⵊ ⵏ ⵓⴷⵍⵉⵙ ⴷ ⴰⵍⵓⴳ ⵏ ⵓⵇⵢⵢⴷ 
ⵏⵏⵙ. ⵏⵜⵜⴰⵜ ⵜⴻⵜⵜⴱⵍⴰ ⵙ ⵜⵖⵓⵔⵉ ⵅⴼ ⴷⴰⵛⵢⵉⵍ ⵀⴰⵎⵉⵜ. ⵓⵔⴰ ⴷ ⵉⵛⵜ ⵏ ⵜⵎⵙⵍⴰⵢⵜ ⵎⴰ 
ⵜⵔⵉⵇⵇ ⵣⵣⴰⵢⵙ ⴰⵎ ⵓⵏⴳⴰⵍ ⵏ ⵍⴱⵓⵍⵉⵙ ⴷ ⵜⵍⵍⴰⵙⵉⵏ ⵏ ⵉⴱⵇⵇⴰⴹ. ⵢⵓⵛⴰⵔ ⵖⴰⵔⵙ ⵔⵅⵣⵔⴰⵜ 
ⵉⵜⵜⵡⴰⵔⴰ ⵜⵜ ⵜⵄⵎⵎⴷ ⴰⵎ ⵏⵜⵜⴰ, ⵅⴼ ⵜⵓⵣⵣⴳⵯⵣⵓⵜ ⵖⴰⵔ ⵓⵖⵣⴷⵉⵙ ⵏⵏⴹⵏⵉ ⵎⴰⵏⵉ ⵜⵀⵡⴰ ⴷ 
ⵜⴰⵢⵢⵓⵜ, ⵜⵡⴹⵀⴰⵕ ⴷⴰⵢⵙ ⵜⴼⴰⵡⵜ ⴰⵎ ⵓⴼⵉⵔⵓ.

ⵓⵔ ⵅⴼ ⵉⵄⴷⴷⵓ ⵛⵉ, ⵣⵉ ⵜⵉⵛⵍⵉ ⵏⵏⵙ ⵉⴱⴷⴷⵏ ⴷ ⵓⵎⵢⵍ ⵏ ⴰⵔⵔⵉⵎⵜ ⵏⵏⵉ ⵉⴳⴷⴰⵔⵏ ⴷ 
ⴰⵛⴹⴰⴹ ⵏⵏⵙ ⵉⴹⴼⵙⵏ. ⵏⵜⵜⴰ ⴰⵎⵢⴰ ⵍⴱⴷⴰ ⵜⵛⵇⴰ ⵜ ⵔⵅⵣⵔⴰⵜ. ⵏⵜⵜⴰ, ⵉⵜⵜⵉⵏⵉ ⴱⵍⵍⵉ ⵡⵏⵏⵉ 
ⵉⵜⵜⵅⵙⵙⵏ ⵛⵉ ⵏ ⵜⵎⵟⵟⵓⴹⵜ, ⵉⵅⵙⵙ ⵉ ⵜ ⴰⴷ ⵉⵙⴳⵉⵡⵏ ⵜⵉⵟⵟⴰⵡⵉⵏ ⵏⵏⵙ ⵙ ⵜⵉⵛⵍⵉ ⵏⵏⵙ ⴷ 
ⵓⴱⴷⴷⵉ ⵏⵏⵙ ⴷ ⵓⵖⵉⵎⵉ ⵏⵏⵙ ⴷ ⵜⵉⵏⴽⵔⴰ ⵏⵏⵙ. ⴰⴷ ⵢⴰⵔⵔ ⵎⵥⵕⵉ ⵙ ⵓⵎⵀⴰⵔⵔⵜ ⴰⴽⵉⴷⵙ ⴷ 
ⵓⵙⵖⴷⵉ ⵏⵏⵙ ⴷ ⴰⵕⵕⵓⴹ ⵏⵏⵙ ⴷ ⵓⵃⵥⵥⵓⴹ ⵏⵏⵙ. ⵉⵅⵙⵙ ⵉ ⵜ ⴰⴷ ⵢⴰⵛⴰ ⵣⵣⴰⵢⵙ ⵙ ⵎⴰⵕⵕⴰ 
ⵎⵉⵏ ⵖⴰⵔⵙ ⵏ ⵜⵓⴼⵔⴰⵢⵉⵏ. ⵔⴰ ⴷ ⵡⵉⵙ ⵚⴹⵉⵚ ⵎⴰⵔⴰ ⵉⵔⴰ. ⵜⵓⴼⵔⴰⵢⵜ ⵏⵏⵉ ⵉ ⴷ ⵉⵜⵜⴼⴼⵖⵏ 
ⵣⴳ ⵢⵉⵎⴰⵏ, ⵜⵜⴰⵊⵊⴰ ⴰⵔⴳⴰⵣ ⴰⴷ ⵉⵜⵜⵡⴰⵔⴰ ⵜⴰⵎⵖⴰⵔⵜ ⵏⵏⵙ ⵎⴰⵏⵉ ⵓⵔ ⵉⵔⴰ, ⵉⵜⵜⴰⵙ ⴷ ⵅⵎⵉ 
ⵓⵔ ⵜⵙⵙⵉⵡⵉⵍ, ⵉⵙⵙⵏ ⵎⵉⵏ ⴷⵉ ⵜⵜⵅⵎⵎⵉⵎ ⵓⵛⴰ ⵉⵜⵜⵉⵣⵣⴰⵔ ⵉ ⵜⵜ ⵖⴰⵔ ⵎⵉⵏ ⵜⵅⵙⵙ 
ⵣⴷⴰⵜ ⵉ ⵎⴰ ⴰⴷ ⴰⵙ ⵜⴻⵜⵜⵔ ⵏⵉⵖ ⴰⴷ ⵜⵃⵛⵛⵎ ⵜ. ⵓⵛⴰ ⵉⵜⵜⴷⴳⴳⵍ ⵙ ⵜⵉⵟⵟⴰⵡⵉⵏ ⵏⵏⵙ ⵖⴰⵔ 
ⵓⵏⴳⴰⵍ. ⵉⵜⵜⵡⴰⵔⴰ ⵎⴰⵙⵢⵓ ⴱⵓⴼⴰⵔⵉ ⴷ ⴰⵎⵢⵏⵓⵏ, ⵓⵔ ⵉⵙⵢⴰⴼⴰ ⵙ ⵜⵔⵊⵉⵜ ⵏ ⵜⵎⵖⴰⵔⵜ ⵏⵏⵙ, 
ⵉⵎⵎⴰ, ⵢⵉⵔⵉⵡⵏ. «ⴰⵅⵎⵉ ⴰⵣⵍⵍⵉⴼ ⵏⵏⵙ ⵓⵔ ⵉⵔⴰ ⵙⵏⵏⵊ ⵉ ⵉⵖⵉⵍⴰⵏ ⵏⵏⵙ. ⴰⴼⵕⴰⵏⵙⴰⵡⵉ ⵏⵏⵉ 
ⴰⵎⵢⵏⵓⵏ, ⵉⵜⵡⴰⵔⴰ ⵜⴰⵎⵖⴰⵔⵜ ⵏⵏⵙ ⵜⵡⵟⵟⴰ ⴷⵉ ⵜⵙⵔⴰⴼⵜ, ⵓⵔ ⵉⵙⵙⵉⵏ ⵎⵉⵏ ⴰⴷ ⵉⴳⴳ, ⵓⵔⴰ 
ⵎⵉⵏ ⵜ ⵉⵔⴰⵣⵎⵏ ⴰⴷ ⵉⴳⴳ. ⵖⴰ ⴰⴷ ⴰⵙ ⵉⵙⵎⵃ ⵉ ⵜⵖⴼⴼⴰⵏⵜ ⴰ!». ⵓⵛⴰ ⵄⴰⵡⴷ ⵉⵜⴷⴳⴳⵍ 
ⵉⵜⵜⵉⵏⵉ ⵉ ⵢⵉⵅⴼ ⵏⵏⵙ ⴱⵍⵍⵉ ⵉⵅⵙⵙ ⵉ ⵜ ⴰⴷ ⵉⵔⵎⵙ ⵜⴰⵎⴳⵉⵜ ⵏ ⴷⴷⵔⵉⵡⵛ ⵏⵏⵉ ⴰⵎⵣⵕⵓⴹ, 
ⴰⴷ ⵉⵔⵎⵙ ⵎⴰⵎⵎⵛ ⴰⴷ ⵜⴷⴷⴰⵔ ⵜⵎⵖⴰⵔⵜ ⵏⵏⵉ ⴰⵎⵏⵏⵉ ⵡⴰⵀⴰ ⴱⵍⴰ ⴰⵎⵢⴰⵡⴰⴹ, ⵓⴳⴳⴰⵔ ⵎⴰⵔⴰ 
ⴷⴳ ⵢⵉⵊⵊ ⵏ ⵓⵎⵛⴰⵏ ⵉⵇⵇⵏ, ⵜⵓⴷⴰⵔⵜ ⵜⵎⵄⴰⵡⴰⴷ ⵎⴽⵓⵔ ⵡⴰⵙⵙ, ⴷⴳ ⵢⵉⵊⵊ ⵏ ⵔⵎⵔⴰⵃ, 
ⵉⵅⵏⴼⵓⴼⵏ ⴷ ⵡⵉⵏⵏⵉ ⵏⵉⵜⵏⵉ, ⴰⵎⵀⴰⵔⵔⵜ ⴷ ⵉⵊⵊ, ⵜⴰⵙⵡⵡⵓⵔⵉ ⴷ ⵢⵉⵛⵜ, ⵜⵉⵎⴳⴳⴰ ⴷ ⵢⵉⵛⵜ, 
ⴰⵏⵀⵣⵣⵉ ⴷ ⵢⵉⵊⵊ, ⴰⵡⴰⵍⵏ ⴷ ⵏⵉⵜⵏⵉ, ⵉⵍⵙⴰⵡⵍ ⴷ ⵏⵉⵜⵏⵉ.. « ⵎⴰⵛⴰ ⵜⴰⵔⵊⵉⵜ ⵏ «ⵢⵉⵎⵎⴰ» 
ⵍⵍⴰⵏⵜ ⵓⵄⵍⴰⵏⵜ ⴷⴳ ⵓⵊⵏⵏⴰ. « ⵎⴰⵛⴰ ⵜⴰⵔⵊⵉⵜ ⵏⵏⵉ ⵉⵔⴰ ⵜⵃⴷⴰⵊ ⴰⵣⵄⵎ!».

ⴰⵎⵃⴰⴹ ⵅⴼ ⵜⵓⵣⵣⴳⵯⵣⵓⵜ ⵜⴷⵡⵍ ⴷ ⵢⵉⵊⵊ ⵏ ⵜⵏⵎⵢⵉⵔⵜ ⵖⴰⵔ ⵎⵓⵃⵎⵎⴷ, ⵔⴰ ⴷ ⵡⴰⴹⵓ ⵏ 

ⵛⴰⵕ ⵢⵓⴼⴼⵏ ⵅⵎⵉ ⵉⵜⵜⴼⵡⵡⴰⵔ ⵙⴰⴷⵓ ⵜⴼⴰⵡⵜ ⵏ ⵜⴼⵓⴽⵜ ⵢⴰⵙⵙⴰⵏ. ⵉⵜⵜⵡⴰⵔⴰ ⵜⵓⵣⵣⴳⵯⵣⵓⵜ 
ⵜⵛⵏⴰ ⵅⵎⵉ ⵉⵔⴰ ⵊⵉⵔⵜⵔⵓⴷ ⵜⵎⵃⴹ ⴷⵉⵏⵏⵉ ⵖⴰⵔ ⵔⴰⴷⴰⵙ ⵏⵏⵙ, ⵜⵜⵉⵏⵉ ⴰⴷⵍⵉⴷ ⵏⵏⵙ. ⵉⵔⴰ 
ⵎⵉⵍⵎⵉ ⵎⵎⴰ ⵜⵡⵃⵍ ⵏⵉⵖ ⵜⵇⵏⴹ ⵣⵉ ⵓⴷⵍⵉⵙ ⵏⵏⵉ, ⵜⵙⵙⵏ ⴱⵍⵍⵉ ⵎⵓⵃⵎⵎⴷ ⴰⵇⴰ ⵜ ⴷⵉⵏⵏⵉ 
ⴰⴽⵉⴷⵙ ⵓⵛⴰ ⵜⵉⵔⵃⵉⵎ ⵖⴰⵔⵙ ⵅⴼ ⵓⵄⴷⴷⵉⵙ, ⵃⵎⴰ ⴰⴷ ⵜⵙⵇⵙⴰ ⵅⴼ ⵛⵉ ⵏ ⵜⵎⵙⵍⴰⵢⵜ, 
ⵉⵜⵜⵡⴰⵊⴰⴱ ⵉ ⵜⵜ ⵙ ⵎⵉⵏ ⵎⵎⴰ. ⵜⵜⵎⵀⴰⵔⵔⴰⵜⵏ, ⵓⵛⴰ ⵜⵖⵉⵎⴰ ⵜⵜⵓⴱⵓⴹ ⵅⴰⴼⵙ ⵎⴰⵎⵎⵛ 
ⵜⵜⵏⵏⵓⵎ. ⵏⵛⵛ ⵙ ⵢⵉⵎⴰⵏⵜ ⵉⵏⵓ, ⵙⵙⵏⵖ ⵜⵉⵎⵖⴰⵔⵉⵏ ⵜⵉⵎⵓⴳⴷⵉⵔⵉⵏ ⵏⵏⵉ ⵍⴱⴷⴰ ⴰⵇⴰ ⵜⵏⵜ ⴷⴹⵏⵜ, 
ⵉⵜⵜⵔⵉⵇⵇⴰ ⵣⵣⴰⵢⵙⵏⵜ ⵅⵎⵉ ⵀⵏⴰⵏⵜ ⵣⵉ ⵇⴰⵎⴰ ⴷ ⴱⴰⴹⴰⴹ ⵏ ⴱⵙⵙⵉⴼ ⵉ ⴷ ⵉⵜⵜⵙⵏ ⵙ 
ⵓⵎⵀⴰⵔⴷⴼ, ⴰⵎ ⵓⵎⵣⵉⵡ ⵙⵏⵏⵊ ⵉ ⵜⵓⵣⵣⴳⵣⵓⵜ. ⵎⵓⵃⵎⵎⴷ ⴰⵟⵟⴰⵚ ⵏ ⵜⵡⴰⵔⴰⵜⵉⵏ ⵉⵜⵜⴳⴳ 
ⵉⵅⵢⵢⵉⵇⵏ ⴰ ⵙ ⵓⴷⵀⴰⵛ ⵏⵏⵉ! 

ⴷⵉ ⵜⵎⴷⴷⵉⵜ, ⴰⴽⴷ ⵓⵖⵉⵎⵉ ⵏⵏⵉ ⴰⵚⴱⵃⴰⵏ ⵙ ⵢⵉⵎⴰⵏⵜ ⵏⵏⵙ. ⴷⴳ ⵡⴰⴹⵓ ⵏⵏⵉ ⵉⵣⴷⵉⴳⵏ 
ⵙⴰⴷⵓ ⵜⵉⵙⴽⵔⵓⵜⵉⵏ ⵏ ⴽⴰⵎⵜⴰⵔⵉ, ⵜⴻⵜⵜⴰⵔ ⴰⵙ ⵊⵉⵔⵜⵔⵓⴷ ⵉ ⵎⵓⵃⵎⵎⴷ ⴰⴷ ⵉⵇⴰⴱⵔ 
ⵜⴰⴱⵃⵉⵔⵜ ⵏ ⵜⴰⴷⴷⴰⵔⵜ. ⵜⵏⵏⴰ ⴰⵙ ⴱⵍⵍⵉ ⵜⵜⵟⵟⴰⴼ ⵣⵉ ⴱⴰⴱ ⵏ ⵜⴰⴷⴷⴰⵔⵜ ⵃⵎⴰ ⴰⴷ 
ⵜⵇⵔⵄ ⵜⵉⵙⴽⵔⵓⵜⵉⵏ ⵏ ⵔⵅⵓⵅ ⵉⵡⵙⴰⵔⵏ ⴰⵟⵟⴰⵚ ⵃⵎⴰ ⴰⴷ ⵣⵣⵓⵏ ⴷⴳ ⵓⵎⵛⴰⵏ ⵏⵏⵙⵏⵜ ⵜⵉⵏⵏⵉⴹⵏ 
ⵜⵉⵎⴰⵢⵏⵓⵜⵉⵏ. ⵜⵏⵏⴰ ⴰⵙ ⵔⴰ ⴰⴷ ⵉⵇⵔⵄ ⵎⴰⵕⵕⴰ ⵔⵎⴰⵛⵓⵔ ⵏⵏⵉ ⴰⵄⴼⴼⴰⵏ ⵉ ⵅⴼ ⵜⵎⵓⵏⵏ ⵉⴱⵅⵓⵛⵏ 
ⵉ ⵉⵜⵜⵇⵍⵍⵉⵇⵏ. ⵉⵔⴰ ⵜⵜⵎⵀⴰⵔⵔⴰⵜ ⴰⴽⵉⴷⵙ ⵅⴼ ⵡⴰⵊⵓⵊⵏ ⴷ ⵉⵇⴰⵇⵔⵉⵡⵏ ⵉ ⴷⵉⵏⵏⵉ ⵉⵏⵟⵡⵏ 
ⴰⵡⴰⵔⵏⵉ ⵉ ⵜⴰⴷⴷⴰⵔⵜ. ⴷ ⵎⵉⵏ ⵜⵜⵏⵏⴰⵏ ⵊⵡⴰⵏ, ⵓⴼⵉⵏ ⵉⵅⴱⵉⵔⵏ ⵏ ⵉⴼⵉⵖⵔⴰⵏ, ⵖⴰ ⴷⵉⵏⵏⵉ ⵓⴷⵙⵏ 
ⵉ ⵓⵎⵛⴰⵏ ⵎⴰⵏⵉ ⵥⵥⵓⵏ ⵔⵙⴷⵓⴷ ⵏ ⴽⵔⵓⵎ. ⵜⵙⵎⵉⵡ ⵉⵛⵜ ⵏ ⵜⵎⵛⵉⵛⵜ ⵙ ⵊⵊⵀⴷ ⴰⵍⴰⵎⵉ ⵜⵏⴹⵓ 
ⵊⵉⵔⵜⵔⵓⴷ ⴷⴳ ⵓⵊⵏⵏⴰ ⵙ ⵓⵎⵀⴰⵔⴷⴼ ⵏⵏⵉ. ⵜⴳⴳⴰ ⴰⴼⵓⵙ ⵏⵏⵙ ⵅⴼ ⵓⵍ ⵏⵏⵙ: «ⵄⵍⴰⵢⵏ ⵉⴱⴷⴷ 
ⴰⵢⵉ ⵓⵍ, ⵓⵓⵓⵓⵀ!» ⴰⴷ ⵉⵔⴰ ⵛⵉ ⵏ ⴰⵎⵛⵉⵛ ⵉ ⵅⴰⴼⵙ ⵉⵏⴷⵡⵏ ⴰⵎ ⵍⴱⴷⴰ, ⵊⵉⵔⵜⵉ!» ⵓⵛⴰ ⵜⵏⵏⴰ 
ⴰⵙ ⵜⴰⵃⵓⴷⵔⵉⵜ, ⵏⵜⵜⴰⵜ, ⵜⵡⴰⴹⵀⴰⵕ ⵉⵄⵊⴱ ⴰⵙ ⵔⵃⴰⵔ ⵅⵎⵉ ⵜⵎⵅⴰⵡⴰⴹⵏ ⵉⵎⵛⵉⵛⵏ. «ⵛⴽⴽ 
ⵓⵔ ⴰⴷ ⵜⵙⵙⵏⴷ ⴰⵎⵏⵏⵉ ⵡⴰⵀⴰ! ⵎⴰ ⴷ ⴰⵎⵛⵉⵛ, ⵎⴰ ⴷ ⵜⵎⵛⵉⵛⵜ. ⵎⵍⵉⵃ ⵅⵎⵉ ⵜⵜⵅⵙⵙⵏ 
ⵉⵎⵛⵉⵛⵏ ⴰⵢⴰⵡⵢⴰ ⴰⵎⵎⵓ, ⴱⵍⴰ ⵎⴰ ⴰⴷ ⴰⵙⵏ ⵢⴰⵔⵔⴰ ⵜⴰⵢⵏⵉⵜ ⵃⴷⴷ. ⵏⵉⵜⵏⵉ ⵜⵜⴳⴳⵏ ⵎⵉⵏ 
ⵅⵙⵙⵏ ⴷⵉ ⴱⴰⵕⵕⴰ!»

ⴷⴳ ⵓⴱⵔⵉⴷ ⵓⵎⵉ ⵉⴱⴷ ⴷⵡⵍ, ⵜⵇⵇⵉⵎ ⵊⵉⵔⵜⵔⵓⴷ ⵜⵜⵄⴰⵡⴰⴷ ⴰⵙ ⵅⴼ ⵔⴼⵔⴰⵃⵜ 
ⵏⵏⵙ ⵉⵜⵜⵎⴰⵏⴰⵢⵏ ⵙ ⵜⵣⴷⴷⵉⵖⵜ ⴰ. ⴷⴰ ⵉⵣⵎⵎⵔ ⴱⵉⴽⴰⵙⵓ ⴰⴷ ⵉⵙⵙⵓⵏⵖ ⵎⵉⵏ ⵎⵎⴰ ⵉⵅⵙⵙ. 
ⵏⵜⵜⴰ ⵢⵓⴷⵙ ⴰⵏⵖ ⴷ ⴰ, ⴰⵎⵏ ⴰⴽ ⵏⵏⵉⵖ ⵣⴷⴰⵜ, ⵏⵜⵜⴰ ⴰⵇⴰ ⵜ ⴷⵉ ‘ⴰⵏⵜⵉⴱ’. ⵔⴰ ⴷⴰⵏⵉⵜⵉⵏ ⵏⵣⵎⵎⵔ 
ⴰⴷ ⵏⴳⴳ ⴰⵟⵟⴰⵚ ⵏ ⵉⵏⵡⵊⵉⵡⵏ. ⵎⵉⵏⵣⵉ ⵉⵅⵅⴰⵎⵏ ⵡⵙⵄⵏ. ⴷ ⵉⵛⴰⴽⴰⵏ ⵜⵜⵇⵇⵉⵎ ⵃⴰ ⵜⵜⵎⵏⴷⵔ. 
ⵉⵏⵏⴰ ⴰⵙ ⵎⵓⵃⵎⵎⴷ: « ⵉⵅⵙⵙ ⴰⵏⵖ ⴰⴷ ⵏⴰⵔⵏⵉ ⵏⵇⴰⵕⵉ ⵏⵏⴹⵏⵉ ⵃⵎⴰ ⴰⴷ ⵜⵏⵜ ⵏⵥⵥⵓ. ⵃⵙⵏ ⵎⴰⵔⴰ 
ⵜⵕⴰⵃⵖⴷ ⴰⵔ ‘ⵎⴰⵔⵙⵉⵍⵢⴰ’ ⵃⵎⴰ ⴰⴷ ⵜⴰⵡⵉⴷ ⵙⵏⵏⵉ ⵉⴽⵍⵓⵙⴰ ⵏ ⵜⵏⵡⴰⵛⵉⵏ ⴷⵉⵏⵏⵉ ⵉⵎⵙⴱⴹⴰ. 
ⵜⵉⵏⵡⴰⵛⵉⵏ ⵏ «ⴰⴽⴰⵙⵢⴰ» ⴷ «ⵎⴰⵔⵊⴰⵔⵉⵜ» ⴷ «ⵎⴰⵏⵢⵓⵍⵢⴰ» ⴷ «ⵙⴰⵡⵙⴰⵏ» ⵃⵎⴰ ⴰⴷ ⵏⵥⵥⵓ 

ⵢⵓⵏⵓⴹ ⵉ ⵜⴰⴷⴷⴰⵔⵜ. ⵉⵅⵙⵙ ⴰⵏⵖ ⴰⴷ ⵏⴳⴳ ⵊⵊⵏⵏⵜ ⵏⵏⵖ ⵙ ⵉⵅⴼ ⵏⵏⵖ». ⵓⵛⴰ ⵜⵊⵊ ⵉ ⵜ ⴰⴷ ⵢⴰⴷⴼ 
ⵎⵉⵍⵎⵉ ⵎⵎⴰ ⵉⵅⵙⵙ. ⵖⴰⵔ ⵓⵅⵅⴰⵎ ⵏ ⵜⴱⵃⵉⵔⵜ ⵉ ⵢⴰⵔⵡⵙⵏ ⴷⵉ ⵛⵉ ⵏ ⵓⵙⵓⵎⵖ ‘ⴰⴱⵓⴷⵉ’ 
ⴷ ⴰⵎⵥⴰⵢⵏ, ⵏⵉⵖ ⵉⵅⵅⴰⵎⵏ ⵏⵏⴹⵏⵉ ⵉⵔⴰ ⴷⵉⵏⵏⵉ ⵎⵉⵍⵎⵉ ⵎⵎⴰ ⵉⵅⵙⵙ!. 

ⵉⵅⵣⵣⵔ ⴷⴳ ⵓⵅⵏⴼⵓⴼ ⵏ ⵊⵉⵔⵜⵔⵓⴷ, ⵉⵜⵜⵃⵇⵇⴰⵇ ⴷⵉ ⵜⴼⵔⴰⵙ ⵏⵏⵙ ⵃⵎⴰ ⴰⴷ ⵉⵔⵎⵙ 
ⵎⴰⵖⴰⵔ ⵙⵅⴰⵡⵛⵜ ⵏⵏⵙ? ⵎⴰ ⵜⵙⵏⵓⴼⴼⵔ ⵛⵉ ⴷ ⴰⵄⴼⴼⴰⵏ ⵖⴰⴷ ⵉⴳⴳⵓⵔ ⴷ ⵖⴰⵔⵙ? ⵉⵜⵜⵡⴰⵔⴰ 
ⴷⴰⵢⵙ ⵛⵉ ⵏ ⵙⵏⵏⵊ ⵉ ⵓⵅⵏⴼⵓⴼ ⵏⵏⵙ ⴷ ⵅⴼ ⵜⵎⴰⵡⵉⵏ ⵏ ⵜⵉⵟⵟⴰⵡⵉⵜ. ⵓⵛⵕⴰⴼ ⵉⵙⵙⵏⵜⵉ ⵉⵜⵜⴹⵀⵕ 
ⵓⵛⵕⴰⴼ ⵏⵏⵉ ⴷ ⴰⵣⴷⴰⴷ, ⵓⵔ ⵉⵜⵜⴹⵀⵕ ⵙⵉⴰⵡⴰ ⵎⴰⵔ ⵜⵡⵡⵜⴰ ⴷⴰⵢⵙ ⵜⴼⵓⴽⵜ ⵏⵉⵖ ⵜⵉⵔⵉ. 
ⵏⵉⵖ ⵎⴰⵔⴰ ⵜⵅⵣⵔⴷ ⵣⵉ ⵔⴰⴷⵙ ⴷⴳ ⵉⴳⵔⵎⵉⵣⵏ ⵏ ⵓⵅⵏⴼⵓⴼ ⵏⵏⵉ ⵢⵓⴼⴼⵏ, ⴷ ⵙⴰⴷⵓ ⵏ 
ⵜⵖⵙⵎⵉⵔⵜ ⵏⵏⵙ. ⴰⵎⴰⵛⵏⴰⵡ ⵉⵕⵉ ⵏⵏⵙ, ⵄⴰⴷ ⵉⴳⴷⴰⵔ, ⵉⵜⵜⵖⴰⵕⵕⴰ ⵡⵏⵏⵉ ⴷⴰⵢⵙ ⵉⵅⵣⵣⵔⵏ, 
ⵉⵜⵜⵄⵛⵛⵉⵇ ⴰⴷ ⵢⴰⵔⵔ ⵎⵣⵕⵉ ⵙ ⵓⵙⴰⵏⵏⴷ ⵅⴰⴼⵙ. ⵉⵊⵊ ⵏ ⵢⵉⵔⵉ ⵉⵔⵉⵡ, ⵓⵔ ⵉⵜⵜⴰⵊⵊⵉ 
ⵔⵅⵣⵔⴰⵜ ⴰⴷ ⵜⵀⵏⴰ. ⵖⴰⵔⵙ ⵔⴰ ⴷ ⴰⵔⵔⵉⵎⵜ ⵜⵛⵎⵍⵍⴰⵍⵜ ⵜⴰⵍⴳⴳⴰⵖⵜ ⵜⵜⴰⵊⵊⴰ ⴰⵕⵕⵓⴹ 
ⵏⵏⵙ ⵉⴹⴼⵙ, ⵜⵜⴳⴳ ⵔⵅⴰⴹⴰⵕ, ⵜⵙⵙⴰⵔⵊⴰⴼ. ⴷⵉ ⵜⴰⴷⴷⴰⵔⵜ ⵜⴰⵙⴽⴽⴰ ⵏ ⵏⵏⵊ ⵎⴰⵏⵉ ⵜⵓⵖⴰ 
ⵜⴼⴰⵡⵜ ⴷⵉⵏⵏⵉ ⵊⵉⵔⵜⵔⵓⴷ ⴰⴽⴷ ⵎⵓⵃⵎⵎⴷ, ⵉⵙⵙⵉⵖ ⴰⵙ ⴼⵓⵙ ⵃⵎⴰ ⴰⴷ ⵜⵙⵔⵓ ⵜⴰⵔⵇⴱⴰⵜ 
ⵏⵏⵙ ⵜⴰⵛⵎⵍⴰⵍⵜ. ⵓⵛⴰ ⵉⵎⵄⴰⵡⵏ ⴰⴽⵉⴷⵙ ⵃⵎⴰ ⴰⴷ ⵜⵜ ⵜⴽⴽⵙ ⵖⴰⵔ ⵓⵄⵔⵓⵔ. ⵉⵙⵙⴰⵔⵙ ⴰⵙ 
ⵙⵉⵔⵙⵉⵜ ⵅⴼ ⵢⵉⵔⵉ ⵏⵜⵜⴰ ⵉⴱⴱⵉⵔⵀ ⵙ ⵜⵎⵉⵏⵓⵜ ⵏⵏⵉ. ⵔⵅⴷⵏⵏⵉ ⵉ ⵜⵜⵉⵔⵉⵏ ⵉⵎⵅⵙⴰⵏ ⵊⴰⵔ 
ⵉⵜⵔⴰⵏ ⴷⴳ ⵓⵊⵏⵏⴰ, ⵜⵜⵙⴰⵊⵊⴰⵏ ⵅⴼ ⵜⵓⴷⴰⵔⵜ, ⵜⵎⵙⵓⵄⵔⵓⴼⵏ ⵅⴰⴼⵙ ⵣⵉ ⴱⴷⴷⵓ. 

ⵜⵓⴼⴼⵓⵜ ⵏⵏⵉ ⴷⴰⵢⵙ ⵜⴼⵓⴽⵜ ⴷⵉ «ⵍⴰⵢⵏ» ⵜⵙⵙⵉⵊ ⴷ ⵊⵉⵔⵜⵔⵓⴷ ⵣⵉ ⵜⴱⵓⵔⵊⵜ ⵏ 
ⵓⵅⵅⴰⵎ ⵏ ⵢⵉⴹⴰⵚ ⵏⵏⵙ. ⵉⵛⵜ ⵏ ⵜⴱⵓⵔⵊⵜ ⴷ ⵜⴰⵣⵉⵔⴰⵔⵜ ⴰⵎ ⵛⵉ ⵏ ⵜⵡⵡⴰⵔⵜ, ⵜⵔⵙⵇ ⴷⵉ 
ⵔⵃⵉⴹ ⵏ ⵓⵥⵕⵓ, ⵢⵓⵄⵍⴰⵏ, ⵉⴹⵕⵉⵏ ⵙ ⵜⵙⵉⵎⵎⴰ. ⵜⵙⵙⵉⵊ ⴷ ⵙ ⴰⵕⵕⵓⴹ ⵏ ⵢⵉⴹⵚ ⴰⵛⵎⵍⴰⵍ, 
ⵉⵙⵡⴰⴹⵀⴰⵕ, ⴰⴹⵓ ⵏ ⵡⴰⵔⵔⵉⵎⵜ ⵏⵏⵙ ⵉⵏⴷⴷⴰⵔⵏ. ⴰⵎⵏ ⵄⴰⴷ ⵜⴽⴽⵔ ⵣⴳ ⵢⵉⵊⵊ ⵜⵎⴷⴷⵉⵜ 
ⵏⵏⴹⵏⵉⵜ ⵜⵃⵎⴰ ⴰⴽⴷ ⵓⵎⴰⵖⵔⵉⴱⵉ. ⴰⵎ ⵛⵉ ⵏ ⵓⵙⵙⵓⵏⵖ ⴷⴳ ⵓⵛⵎⵍⴰⵍ ⵅⴼ ⵜⵓⵣⵣⴳⵣⵓⵜ ⴷⴳ 
ⵢⵉⵛⵜ ⵏ ⵜⴼⵔⵉⵙⵜ ⵏ ⵓⵅⵎⵎⴻⵎ, ⵜⵙⵙⵔⵊⵊⴼ ⵜⵉⵟⵟⴰⵡⵉⵏ.

ⵎⵓⵃⵎⵎⴷ ⵉⴼⴰⵇ ⵣⴷⴰⵜ ⵏⵏⵙ. ⵉⵀⵡⴰ ⵙⴰⴷⵓ ⴷⴷⵓⵕⵉ, ⴰⵎⵏ ⵉⵏⵏⵓⵎ ⵉⵜⵜⴳⴳ. ⵢⵓⴼⴰ 
ⴰⵍⵉⵙ ⵙ ⵓⴱⴷⴷⵉ ⵏⵏⵙ, ⵜⵜⵀⵓⴷⴷⴰ ⴰⵎ ⵍⴱⴷⴰ. ⵜⴰⵅⴷⴷⴰⵎⵜ ⵜⵙⵓⵊⴷ ⴰⵖⵓⵊⵊⵔ ⴰⵚⴱⵃⴰⵏ 
ⵏ ⵉⴼⵕⴰⵏⵙⴰⵡⵢⵏ ⴱⵍⴰ ⴰⴽⵍⵍⴼ. ⵔⵇⵀⵡⴰ ⵜⴰⴱⴰⵔⴽⴰⵏⵜ ⵜⴼⵙⵓⵙ, ⵜⵔⵓⵙⵙⵉ, ⵜⵉⴽⵍⵉⵍⵜ ⵏ 
ⵜⵖⴰⵜ, ⴰⵖⵔⵓⵎ ⵉⵇⵇⴷ, ⵜⵉⵢⵓⵔⵉⵏ, ⴰⵎⴰⵖⵓⵙ ⴷⴳ ⴰⵟⵟⴰⵚ ⵏ ⵜⴼⵏⵊⴰⵔⵉⵏ ⵜⵉⵎⵥⵥⵢⴰⵏⵉⵏ: ⵛⵉ 
ⵏ ⵕⵎⴰⵛⵎⴰⵛ ⴷ ⵡⵏⵏⵉ ⵏ ⵜⵣⵡⴰⵍⵜ ⴷ ⵡⵏⵏⵉ ⵏ ⵜⴰⵣⴰⵔⵜ, ..ⵜⴱⴷⴷ ⵜⴰⵅⴷⴷⴰⵎⵜ ⵜⵕⴰⵊⴰ ⴰⴷ 
ⵜⴰⵀⵡⴰ ⵜⴰⵃⵓⴷⵔⵉⵜ. ⴰⵏⵣⵡⵉ ⵏ ⵍⴱⴷⴰ ⵏ ⵡⵓⵙⵙⴰⵏ ⵏⵏⵉ ⵉⵄⴷⴷⵓⵏ ⵟⵟⴰⵡⵏ. 

ⵣⵉ ⵜⴱⵓⵔⵊⵜ ⵏⵏⵉ ⵢⵓⵄⵍⴰⵏ ⵏ ⵓⴽⵛⵛⵓⴹ ⴰⴷⵎⵎⴰⵏ, ⵜⵇⵇⵉⵎ ⵊⵉⵔⵜⵔⵓⴷ ⵜⵅⵣⵣⵔ ⴷ ⵙⵏⵏⵉ 

ⴷⵉ ⵜⵓⵣⵣⴳⵣⵓⵜ ⵏⵏⵉ ⴷⴰⵜ ⵉ ⵜⵉⵟⵟⴰⵡⵉⵏ ⵏⵏⵙ ⵏ ⵜⵙⴰⵡⵉⵏ ⴷ ⵜⴰⵢⵙⴰⵜ ⵜⴳⴳⴰ ⵜⵎⵓⵔⵜ ⵏⵏⵉ ⴰⵎ 
ⵉⴹⴼⴼⵓⵙⵏ ⵏ ⵜⵡⵜⴰⵏⵜ ⴷ ⴰⵣⵣⴳⵣⴰ. ⵜⵉⵙⴽⵕⵓⵜⵉⵏ ⴷ ⴽⵔⵓⵎ ⴷ ⵜⵉⴹⵕⵉⵏ. ⵜⵅⴹⵔ ⵜⵓⵣⴳⵣⵓⵜ 
ⵣⵉ ⵜⵏⵏⵉ ⵉⵃⴷⵇⵏ ⴷ ⵜⵏⵏⵉ ⵉⴼⵙⵓⵙⵏ. ⵢⴰⵙⵙⴰ ⵔⵃⴰⵍ ⴷⵉⵏⵏⵉ. ⵓⵔ ⴷⵉⵏⵏⵉ ⵛⵉ ⵔⵀⵉⵔⴰⵊ, ⵓⵔⴰ 
ⴷ ⴰⴳⴳⵓ ⵉⵅⵏⵇⵏ, ⵓⵔⴰ ⴷ ⵜⴰⵄⵊⵊⴰⵊⵜ. ⵉⵊⵊ ⵏ ⵓⵎⵛⴰⵏ ⵉⵙⵇⴰⵔ, ⵢⴰⵔⵙⵙⴰ, ⵃⴰ ⵜⵓⵣⵣⴳⵣⵓⵜ ⴷ 
ⵜⴼⵓⴽⵜ ⴷ ⵔⵀⵏⴰ.

ⵎⵍⵉⵃ ⵓⵎⵉ ⴰⵎⵖⵔⴰⴱⵉ ⴰⵇⴰ ⵜ ⴷⴰⵏⵉⵜⵉⵏ ⵜⵡⴰⵔⴰⵜ ⴰ. ⵎⴰⵛⴰ ⴷⵉⵏⵏⵉ ⵡⵏⵏⵉ ⵓⵔ ⵜ ⵉⵃⵎⵔⵏ ⴰⴷ 
ⵜ ⵉⵜⵜⵡⴰⵔⴰ, ⵏⵜⵜⴰ, ⵉⵜⵜⴽⴽⵙ ⵔⵖⴱⵏ ⵏⵏⵙ ⴷⵉ ⵔⵄⵡⵉⵏ ⵉⵣⴷⵉⴳⵏ, ⵉⴷⴷⴰⵔ ⴷⵉ ⵜⵛⵓⵏⵉ. 

ⵖⵔ ⵓⵏⴳⴳⴰⵔⵓ ⵜⵀⵡⴰ ⴷ ⵊⵉⵔⵜⵔⵓⴷ, ⴰⵅⵎⵉ ⵜⵓⴷⴰⵔⵜ ⵔⵅⴷⵏⵏⵉ ⵜⵙⵙⵏⵜⵉ ⴰⴽⴷ 
ⵓⵅⵛⵛⵉ ⵏⵏⵙ ⵖⵔ ⵡⴰⵏⴷⵓ ⵏ ⵓⵖⵓⵊⵊⵔ. ⵜⵡⴰⴹⵀⴰⵕ ⵏⵜⵜⴰⵜ ⵜⵜⴰⵙ ⴷ ⵎⵍⵉⵃ ⵉ ⵉⵔⴰ ⴷⵉ 
ⵔⵅⴹⴰⵕ ⵏⵏⵙ. ⵉⵥⵕⵉ ⵜⵜ ⵎⵓⵃⵎⵎⴷ ⵜⵙⵙⵉⵖ ⴰⴼⵓⵙ ⵏⵏⵙ ⵖⴰⵔ ⵉⴳⵔⵎⵉⵣⵏ ⵏ ⴰⵍⵉⵙ, ⵉⴱⴷⴷⵏ 
ⴰⵡⴰⵔⵏⵉ ⵜⴰⵙⴽⵔⵓⵜ ⵏ ⵎⵉⵕⵕⵓ, ⵉⴷ ⵉⵙⵙⵓⴼⵖⵏ ⵜⵉⵏⵡⵡⴰⵛⵉⵏ. ⵜⵜⴳⴳⴰ ⴰⵅⵎⵉ ⵜⵙⵏⵓⴼⴼⵔ 
ⵛⵉ ⵏ ⵓⵅⵉⵢⵢⵇ ⵉⴼⵙⵓⵙ, ⵏⵜⵜⴰⵜ, ⵜⵟⵟⴼ ⴷⴳ ⵓⴽⵛⵛⵓⴹ ⵏⵏⵉ ⴰⵣⴷⴰⴷ ⵉⵙⵙⵖⵎⵉ ⵔⵡⴰⴹ. 
ⵉⵜⵜⵡⴰⵔⴰ ⵜⵏⵜ ⵙ ⵓⵖⵣⴷⵉⵙ ⵜⵎⵙⵓⵣⵣⵓⵔⵏⵜ. ⵊⵉⵔⵜⵔⵓⴷ ⵜⵜⵛⵛⴰⵜ ⴰⵙ ⴷⵉ ⵜⵖⵔⵓⵜ. 
ⵜⵏⴷⵀ ⵉ ⵜⵜ ⵖⴰⵔ ⵡⴰⵏⴷⵓ, ⵜⵜⵏⵏⴰ ⴰⵙ ⴰⴷ ⴼⵙⵙⵏⵜ ⴷⵉ ⵎⴰⵜⵛⴰ ⵏ ⵓⵖⵓⵊⵊⵔ. ⵎⵉⵏⵣⵉ ⴰⴷ ⵜⴰⵙ 
ⵎⴰⴷⴰⵎ ⴱⵉⵔⵍⵓ ⴷ ⵓⵔⴳⴰⵣ ⵏⵏⵙ ⵃⵎⴰ ⴰⴷ ⵙⵙⴰⵔⴰⵏ ⵅⴼ ⵢⵉⵖⵣⵔ ⵏ ‘ⵔⵓⵏ’.

ⴰⵎⴰⵏ ⵜⵓⵖⴰ ⵉⵀⵡⴰ ⴷ ⵡⵃⴷⵙ, ⵉⵜⵜⵙⵢⴰⵃ ⵅⴼ ⵜⵎⴰⵡⵉⵏ. ⵛⵉ ⵏ ⵜⵡⴰⵔⴰⵜⵉⵏ ⵉⵜⵜⵡⴰⵔⴰⵏ 
ⵜ ⵎⵓⵃⵎⵎⴷ ⴰⵎ ⵜⵙⴼⴼⴰⵢ ⵏ ⵢⵉⵍⵍ. 

ⴷⵉⵏⵏⵉ ⴰⵟⵟⴰⵚ ⵏ ⵜⵎⵖⴰⵔⵉⵏ ⵃⴰⵔⴱⵏⵜ ⵙ ⵔⵣⵢⵓⴼ, ⵜⵉⵃⴰⵔⴰⴼⵉⵏ ⵜⵜⵎⴰⵀⴰⵔⵔⴰⵜⵏⵜ ⴰⴽⴷ 
ⵡⴰⵢⴰⵡⵢⴰ ⴷ ⴰⴽⴷ ⵉⵔⴳⴰⵣⵏ ⵏⵏⵙⵏⵜ. ⵖⴰⵔ ⵓⵖⵙⴷⵉⵙ ⵏⵏⴹⵏⵉ ⵏ ⵢⵉⵖⵣⵔ ⴷⵉⵏⵏⵉ ⵉⵢⵎⵎⴰⵔⵏ, 
ⵜⵕⴰⵊⴰⵏ ⵜⴰⵙⵏⵏⴰⵔⵜ ⵏⵏⵙⵏ ⵉⴳⴳⵉⵏ ⴷⴳ ⵡⴰⵎⴰⵏ. ⴷⵉⵏⵏⵉ ⵔⴰ ⴷ ⵉⵊⵊ ⵏ ⵓⵔⴳⴰⵣ ⵉⵣⵓⵇⵇⴰ ⵉⵖⵣⵔ 
ⵙⵏⵏⵊ ⵉ ⵢⵉⵊⵊ ⵏ ⵜⵖⴰⵔⴱⵓⵜ ⵡⴰⵃⴷⵙ ⴰⵅⵎⵉ ⴰⵇⴰ ⵜ ⵙⵏⵏⵊ ⵉ ⵛⵉ ⵏ ⵜⴼⵔⵉⵙⵜ ⵏ ⵡⴰⵎⴰⵏ. ⵉⵏⵏⴰ ⴰⵙ 
ⵜⵜ ⵉ ⵊⵉⵔⵜⵔⵓⴷ ⵓⵛⴰ ⵜⵣⵎⵓⵎⵎⵉ ⵜⵅⵎⵎⵉⵎ, ⵓⵛⴰ ⵜⵏⵏⴰ ⴰⵙ: «ⴰⵅⵎⵉ ⵜⵡⴰⵔⵉⴷ ⵎⵉⵏ ⵓⵔ 
ⵜⵡⴰⵔⵉⵖ ⵛⵉ ⵏⵛⵛ». ⵓⵛⴰ ⵜⵙⵙⵓⴼⵖ ⴷ ⴰⵍⵓⴳ ⵏⵏⵙ ⴰⴷ ⵜⴰⵔⵉ ⵎⵉⵏ ⴰⵙ ⵉⵏⵏⴰ ⵔⵅⴰⴹⴰⵕ ⵏⵏⵙ 
ⵔⵅⴷⵏⵏⵉ. ⵓⵛⴰ ⵔⴰ ⴷ ⵏⵜⵜⴰ ⵉⵅⵎⵎ ⴰⴷ ⵉⴳⴳ ⵎⵉⵏ ⵜⵜⴳⴳ. ⵏⵜⵜⴰ, ⵉⵜⵜⵅⵎⵎⵉⵎ ⴰⴷ ⵉⴷⵡⵍ ⵖⴰⵔ 
ⵓⵅⵅⴰⵎ ⵏⵏⵙ ⵜⴰⵎⴷⴷⵉⵜ. ⴷⵉ ⵜⵎⵙⵍⴰⵢⵉⵏ ⵏ ⵜⵉⵔⵔⴰ ⵜⴰⴳⴳⵯⴷⵖ ⴰⴷ ⵏⵎⵔⴰⵡⴰⵙ». 

ⵉⵔⴰ ⵉⵅⵙⵙ ⴰⴷ ⵢⵉⵏⵉ ⴱⵍⵍⵉ ⴰⵎⴰⵔⵉ ⵓⵔ ⵉⵅⵙⵙ ⵉ ⵜ ⵛⵉ ⴰⴷ ⵉⴼⴹⵃ ⵉ ⵢⵏⵏⴹⵏ ⵅⴼ 
ⵜⵉⵡⵏⵉⵎⵉⵏ ⵏⵏⵙ ⴷ ⵓⵙⵡⵏⴳⵎ ⵏⵏⵙ ⴰⵎⵥⵥⵢⴰⵏ ⵉⵜⵜⴳⴳ ⵙ ⴰⴼⵔⴰⵢ ⵏⵏⵙ ⴷ ⵔⵅⵣⵔⴰⵜ ⵏⵏⵙ. ⵉⵅⵙⵙ 
ⵉ ⵜ ⴰⴷ ⵜⵏⵜ ⵢⴰⵔⵉ ⵉⵅⴼ ⵏⵏⵙ, ⵏⵉⵖ ⴰⴷ ⵜⵏⵜ ⵉⵙⵏⵓⴼⴼⵔ ⴷⴳ ⵉⵅⴼ ⵏⵏⵙ ⴷ ⵓⴽⵜⵜⵓ ⵏⵏⵙ ⴰⵔ ⵖⴰ 

ⴰⵡⴹⵏⵜ, ⴰⴷ ⵙⵎⵎⵏⵜ, ⵓⵛⴰ ⴰⴷ ⵉⵔⵃⵉⵎⵏⵜ ⵖⴰⵔ ⵡⴰⵢⴰⵡⵢⴰ ⵓⵛⴰ ⴰⴷ ⵎⵓⵏⵏⵜ ⴷⵉ ⵜⵡⵉⵏⴰⵙⵉⵏ ⴷ 
ⵜⵙⴷⴷⴰⵔⵉⵏ, ⵜⴰ ⵅⴼ ⵜⴰ ⴰⵍⴰⵎⵉ ⵉⴷ ⵉⵡⵡⴹ ⵡⴰⴽⵓⴷ ⴷⵉ ⴰⴷ ⵍⵓⵍⵏⵜ. ⵎⴰⵛⴰ ⵎⵓⵃⵎⵎⴷ, ⴰⵎⵏ 
ⴷⴰⵢⵉ ⵉⵏⵏⴰ ⴳ ⵓⵏⴳⴳⴰⵔⵓ, ⵉⵔⴰ ⵉⴼⴰⵕⵕⵃ ⵅⵎⵉ ⵜⵜ ⵉⵜⵜⵡⴰⵔⴰ ⵜⵜⴼⴰⵕⵕⵃ ⵙ ⵡⴰⵡⴰⵍ ⵏⵏⵙ 
ⴷ ⵎⵉⵏ ⵉⵜⵜⵉⵏⵉ ⴰⵙ. « ⵓⵔ ⵙⵅⴰⵔⵉⵇⵖ ⵛⵉ, ⵏⵛⵛ ⵇⴱⵔⵖ ⵅⴼ ⵎⵉⵏ ⵜⵜⵅⵉⵙⴰ, ⴼⴰⵔⵃⵖ ⵙ 
ⵎⵉⵏⵣⵉ ⵜⵜⴼⴰⵔⵔⵃ». ⵙ ⵜⵉⴷⵜ, ⵉⵔⴰ ⵔⵅⴷⵏⵏⵉ ⵄⴰⴷ ⴷⴳ ⵓⵎⵣⵡⴰⵔⵓ ⵏ ⵜⵉⵔⵔⴰ ⵏⵏⵙ. ⵄⴰⴷ 
ⵓⵔ ⵉⵙⵙⵉⵏ ⵛⵉ ⵜⵉⵙⵎⵉⵏ ⵅⴼ ⴰⵙⵡⵉⵏⴳⵎ ⵏⵏⵙ. ⵓⵔ ⵉⵔⴰ ⵛⵉ ⵉⵜⵜⴰⵛⴰ ⵙ ⵎⵉⵏ ⵏⵙⵢⴰⴼⴰ ⴷⴳ 
ⵡⴰⵙⵙ ⴰ, ⴱⵍⵍⵉ ⵜⵉⵔⵔⴰ ⴷ ⵉⵛⵜ ⵏ ⵜⵎⵙⵍⴰⵢⵜ ⵏ ⵢⵉⵅⴼ ⵏⵏⵖ, ⵓⵔ ⵣⵎⵎⵔⵏ ⴰⴷ ⵙⵎⵓⵏⵏ ⴷⴰⵢⵙ 
ⵙⵉⵏ ⵏ ⵉⵡⴷⴰⵏ. ⴰⴼⵔⴰⵢ ⵏⵏⵉ ⵓⵔ ⵣⵎⵎⵔⵏ ⴰⴷ ⵜⵏⵜ ⴱⴹⴰⵏ ⵙⵉⵏ ⵏ ⵉⵡⴷⴰⵏ. 

ⵉⵎⵃⴹ ⴷⵉ ⵜⵓⵣⵣⴳⵣⵓⵜ, ⵉⵜⵜⵅⵎⵎⵉⵎ ⴷⴳ ⵡⴰⵎⴰⵏ ⵏⵏⵉ ⵉⵚⴼⴰⵏ ⵉ ⵓⵔ ⵉⵙⵙⵉⵏⵏ ⵎⴰⵏ 
ⵜⴰⵕⴰ ⵉ ⵣⵉ ⴷ ⵓⵙⵉⵏ ⵓⵔⴰ ⴷ ⵎⴰⵏ ⵚⴱⴱⴰⴱ ⴰⴷ ⵀⵡⴰⵏ ⴷⴰⵢⵙ. ⵜⵓⵙⴰ ⴷ ⵊⵉⵔⵜⵔⵓⴷ ⵖⴰⵔⵙ, 
ⵜⵜⵇⵇⵉⵎ ⵜⵙⵙⴰⵡⴰⵍ ⴰⵙ ⵅⴼ ⵓⵎⵛⴰⵏ ⵏⵏⵉ, ⵜⵙⴽⴽⵏ ⵙ ⵢⵉⴹⵓⴹⴰⵏ ⴷⴳ ⵓⵊⵏⵏⴰ. ⵜⵜⵏⵏⴰ ⵙⴰⵏⵉⵜⵉⵏ 
ⵉ ⴷ ⵜⴰⵙ, ⵙⴰⵏⵉⵜⵉⵏ ⵉ ⴷ ⵉⵄⴷⴷⵓ ⵉⵖⵣⴰⵔ ⵏ«ⵔⵓⵏ». ⵡⴰ ⵢⵓⴳⵓⵔ ⵖⴰⵔ ⵢⵉⵍⵍ ⴰⵛⵎⵍⴰⵍ 
ⵎⵓⵟⴰⵡⴰⵙⵙⵉⵟ. ⵜⵃⴰⴹ ⴷ ⵅⴰⴼⵙⵏ ⴰⵍⵉⵙ ⴷ ⵜⵅⴷⴷⴰⵎⵜ. ⴰⵡⴰⵔⵏⵉ ⴰⵙⵏⵜ ⵜⵓⵙⴰ ⴷ ⵎⴰⴷⴰⵎ 
ⴱⵢⵉⵔⵍⵓ ⴷ ⵓⵔⴳⴰⵣ ⵏⵏⵙ. ⵔⵅⴷⵏⵏⵉ ⴷⴳ ⵓⵎⵛⴰⵏ ⵙⵙⴰⵔⵙⵏ ⴷ ⴰⵎⵛⵍⵉ ⴷⵉ ⵜⵎⵓⵔⵜ, ⴰⵎⵏ 
ⵉⵏⵏⴰ ⵎⵓⵃⵎⵎⴷ ⵜⵕⴰⵃⵖ ⵎⴰⴷⴰⵎ ⴱⵢⵉⵔⵍⵓ ⵖⴰⵔ ⵜⵎⵏⴰⴼⵓⵜ, ⵜⵙⵇⵙⴰ ⵜⵜ ⵅⴼ ⵛⵉ ⵏ ⵎⴰⵜⵛⴰ. 
ⵎⴰⵙⵢⵓ ⴱⵢⵉⵔⵍⵓ ⵉⴷⵡⵍ ⵖⴰⵔ ⵜⵉⵔⵔⴰ ⵏⵏⵙ.

ⵜⵎⵃⴹ ⵊⵉⵔⵜⵔⵓⴷ ⵉⵅⴼ ⵏⵏⵙ, ⵜⵜⴰⵢⵃ ⴰⵡⴰⵔⵏⵉ ⵓⵎⵛⵕⵉ, ⵊⴰⵔ ⵎⵓⵃⵎⵎⴷ ⴷ ⴰⵍⵉⵙ, 
ⵛⵡⴰⵢ ⵓⵛⴰ ⵜⵏⴹⵓ ⴷⴳ ⵓⵎⵛⴰⵏ ⵏⵏⵙ ⵜⴼⴰⵃ.« ⴰⵔ ⵔⵓⵅⴰ ⵄⴰⴷ ⵉ ⵙⵙⵏⵖ, ⵓⴼⵉⵖ ⵉⵛⵜ ⵏ ⵜⵡⵏⴳⵉⵎⵜ 
ⵜⵛⵏⴰ». ⵉ ⵜⵏⵏⴰ ⵊⵉⵔⵜⵔⵓⴷ ⵙ ⵍⵃⵙⵙ ⴰⵅⵎⵉ ⵜⵙⵙⴰⵡⴰⵍ ⴰⴽⴷ ⵢⵉⵅⴼ ⵏⵏⵙ. ⵉⵙⵙⴰⵇⵙⴰ 
ⵜⵜ ⵎⵓⵃⵎⵎⴷ: ⵜⴰⵡⵏⴳⵉⵎⵜ ⵏ ⵢⵉⵛⵜ ⵏ ⵜⵉⵔⵔⴰ ⵜⴰⵎⴰⵢⵏⵓⵜ? « ⵍⴰ ⴷⵉ ⵉⵛⵜ ⵏ ⵜⵡⵏⴳⵉⵎⵜ ⵏ 
ⵜⴰⵢⵔⵉ ⵜⴰⵎⴰⵢⵏⵓⵜ!» ⵉ ⴷⴰⵙ ⵜⵏⵏⴰ ⵜⴰⵃⵓⴷⵔⵉⵜ. ⵜⵉⵎⵙⴰⵔⵉⵏ ⴷ ⵢⵉⵎⵙⴰⵔⴰⵏ ⵓⴳⴳⵓⵔⵏ 
ⵅⴼ ⵜⵎⴰⵡⵉⵏ. ⵊⵉⵔⵜⵔⵓⴷ ⵜⵜⴳⴳⵓⵔ ⴷⵉ ⵜⴼⴰⵡⵜ ⵏⵏⵉ ⵏ ⵜⴼⵓⴽⵜ ⴰⵡⴰⵔⵏⵉ ⴰⵣⴳⵏ ⵏ ⵡⴰⵙⵙ. 
ⵜⵜⵇⵇⵉⵎ ⵜⵜⴰⵣⵣⵍ, ⵜⵜⵏⵏⴰⵇ ⵉ ⵎⵓⵃⵎⵎⴷ ⴰⴷ ⵢⴰⵣⵣⵍ ⴰⴽⵉⴷⵙ ⵓⵎⵉ ⵜⵓⴳⵉ ⴰⵍⵉⵙ ⴰⴷ 
ⵜⴰⵣⵣⵍ ⴰⴽⵉⴷⵙ. ⵜⵜⴹⵀⵕ ⴰⵎ ⵜⵃⴰⵔⵎⵓⵛⵜ ⵏⵏⵉ ⵉ ⵉⵥⵕⴰ ⴷⴳ ⵓⵙⵉⵡⵍⴰⴼ ⵏ ⵜⵡⵍⴰⴼⵉⵏ ⵏ ⴽⵓⵣ 
ⵏ ⵉⵙⴳⴳⵯⴰⵙⵏ. ⵜⵇⵇⵉⵎ ⵜⴰⵣⵣⵍ ⵅⴼ ⵙⵏⵏⵊ ⵉ ⵜⵓⴳⴰ ⵏⵏⵉ ⵢⵓⴼⴼⵏ ⵙ ⵓⵏⵥⴰⵕ ⵉⴼⵙⵓⵙⵏ, ⵜⵜⵏⵟⵟⵓ 
ⵙⵏⵏⵊ ⵉ ⵉⵥⵕⴰ ⴷ ⵉⵖⴰⵔⴷⴰⵢⵏ. ⵜⵜⵏⴳⵥ ⴷⵉ ⵜⵉⵛⵍⵉ ⵏⵏⵙ, ⴰⵛⵡⵡⴰⴼ ⵏⵏⵙ ⵉⵙⴹⴰⵡ ⵉ ⵜ ⵔⵄⵡⵉⵏ 
ⴷⴳ ⵓⵊⵏⵏⴰ. ⵜⵇⵇⵉⵎ ⵜⴰⴳⴳⵯⵊ ⵅⴰⴼⵙ ⵜⵙⵙⵓⵃⵔⵓⵜ. ⵓⵛⴰ ⵜⵜⵖⵎⵎⵣ ⴷ ⵉ ⵎⵓⵃⵎⵎⴷ, ⵜⴹⵚⵚⴰ 
ⴰⴽⵉⴷⵙ, ⵉⵖⵎⵣ ⴰⵙ ⵔⴰ ⴷ ⵏⵜⵜⴰ, ⵃⵙⵏ ⵄⴰⴷ, ⵉⵏⵏⴰ ⴰⵙ: «ⵛⵉ ⵏ ⵜⵎⵙⵍⴰⵢⵜ ⵜⵜⵡⵉⴳⴳⵉⴹ ⴰⵎ 
ⴷⵉ ⵜⵉⵟⵟⴰⵡⵉⵏ». ⵉⵔⵉⵇⵇ ⵣⵣⴰⵢⵙ ⴰⵡⴰⵍ ⵏⵏⵉ. «ⵍⴰ ⵛⵉ ⵏ ⵜⵎⵙⵍⴰⵢⵜ ⵜⵜⵡⵉⴳⴳⵉⴹ ⴷⴳ ⵡⵓⵍ 

ⵉⵏⵓ.» ⵓⵛⴰ ⵜⴱⴷⴷ ⵛⵡⴰⵢⵜ, «ⴰⵊⵊ ⴰⵢⵉ ⴰⴷ ⴰⵔⵉⵖ». ⵉⵙⵙⵇⵙⴰ ⵜⵜ ⵎⴰ ⵉⵔⵉⵇⵇ ⵣⵣⴰⵢⵙ 
ⴰⵡⴰⵍ ⵏⵏⵉ.»ⵍⴰ, ⵉⵔⵉⵇⵇ ⵣⵣⴰⵢⵉ ⵔⴰⵜⴰ ⵏⵏⵙ ⵜⵡⴰⵔⴰⵜ ⴰ.»

ⵎⴰⵎⵎⵛ ⵎⴰ ⵉⵔⴰ ⵡⴰⵡⴰⵍ ⵓⵔ ⵏⵣⵎⵎⵔ ⴰⴷ ⵏⵎⵎⵍ ⵎⵉⵏⵣⵉ ⵉⵙⵢⴰⴼⴰ ⵉⵊⵊ ⵏ ⵓⵔⴳⴰⵣ ⵣⵉ 
ⵛⴰⵇ ⴰⵎ ⵎⵓⵃⵎⵎⴷ, ⵏⵜⵜⴰ, ⴰⴽⴷ ⵢⵉⵊⵊ ⵏ ⵡⴰⵔⵔⵉⵎⵜ ⵜⴳⴷⴰⵔ, ⵉⵜⵜⵄⵎⵎⴰⴷ ⵅⴼ ⵡⴰⵔⵔⵉⵎⵜ 
ⵜⴰⵡⵜⵎⵜ ⵜⵜⵙⵢⴰⵡⴰⵏ. ⵎⴰⵛⴰ ⵜⵎⵓⵇⵔⵉⵙⵜ ⵏ ⵎⵓⵃⵎⵎⴷ ⵜⵓⵖⴰ ⵓⵎⵉ ⵏⵜⵜⴰ, ⵓⵔ ⵉⵣⵎⵎⵔ ⵛⵉ 
ⴰⴷ ⵉⵏⵏⵉ ⵍⵍⴰ! ⵉ ⵊⵉⵔⵜⵔⵓⴷ. ⴰⵎⴰⵏ ⴷⴰⵢⵉ ⵉⵄⴰⵡⴷ ⴷⵉ ⵟⴰⵏⵊⴰ. ⵜⴰⵎⵉⵔⵉⴽⴰⵏ ⵏⵏⵉ ⵜⵓⵖⴰ 
ⵜⵙⵙⵏ ⴱⵍⵍⵉ ⵏⵜⵜⴰ, ⵉⵀⵡⵏ ⵅⴰⴼⵙ ⴰⴷ ⵜ ⵜⵏⴷⴰⵀ. ⵎⴰⵔⴰ ⵃⴰ ⵜⵖⵎⵣⴰ ⴰⵙ ⵙ ⵜⵉⵟⵟⴰⵡⵉⵏ ⵏⵉⵖ 
ⵎⴰⵔⴰ ⵜⵜⴳⴳⴰ ⴰⵙ ⵉⴹⵓⴹⴰⵏ ⴷⴳ ⵓⵛⵡⵡⴰⴼ, ⴰⵅⵎⵉ ⴷ ⵢⵉⴹⵓⴹⴰⵏ ⵏ ⵢⵉⵎⵎⴰⵙ ⵏⵉⵖ ⵏ ⵓⵍⵜⵎⴰⵙ 
ⵜⴰⵎⵇⵇⵔⴰⵏⵜ!

ⵊⵉⵔⵜⵔⵓⴷ ⵜⴰⵎⵉⵖⵉⵙⵜ ⴷⵉ ⵜⵎⵙⵍⴰⵢⵉⵏ ⵏ ⵜⵓⴷⴰⵔⵜ ⵏⵏⵙ. ⵓⵔ ⵜⵜⵅⵙⵙ ⵛⵉ ⴰⵔ ⵎⴰⵔⴰ 
ⵜⵟⵟⴼ. ⵎⵓⵃⵎⵎⴷ ⵉⵇⴱⵍ ⵅⴼ ⵎⴰⵏⴰⵢⴰ ⵃⵎⴰ ⴰⴷ ⵉⵜⵜⵡⴰⵅⵙⵙ, ⴰⵎ ⵡⵏⵏⵉ ⵢⴰⴹⴰⵏⵏ ⴰⴷ ⵉⵔⴰ ⴷ 
ⴰⵙⵎⵖ ⵙ ⵔⵅⴰⴹⴰⵕ ⵏⵏⵙ. ⵏⵛⵛ ⵙⵙⵏⵖ ⵏⵜⵜⴰ, ⵓⵔ ⵉⵙⵙⵉⵏ ⵎⴰⵢⵎⵎⵉ ⵉⵔⴰ ⵜⵜⵡⴰⴹⵀⴰⵕ ⴰⵙ 
ⵜⴰⵚⴱⵃⴰⵏⵜ. ⵏⵜⵜⴰ, ⵄⵎⵎⴰⴰⵕⵚ ⵓⵔ ⴷⴰⵢⵉ ⵉⵏⵏⴰ ⴱⵍⵍⵉ ⵜⵜⴰⵜ ⵉⵔⴰ ⴷ ⵜⴰⵚⴱⵃⴰⵏⵜ. ⵎⴰⵛⴰ 
ⵏⵜⵜⴰ ⵉⵏⵄⵎ ⴰⵢⵉ ⵜⵉⴷⵜ, ⴱⵍⵍⵉ ⵏⵜⵜⴰ, ⵎⵉⵏ ⴰⵙ ⵉⵔⵉⵇⵇⵏ ⴷⴰⵢⵙ ⵓⵔ ⵉⵔⴰ ⴷⴳ ⵓⵅⵏⴼⵓⴼ ⵏⵏⵙ 
ⴰⵇⴰ ⵜ ⴷⴳ ⵢⵉⵎⴰⵏ ⵏⵏⴹⵏⵉ ⴷⵉ ⴰⵔⵔⵉⵎⵜ ⵏⵏⵙ ⵉⴳⴷⴰⵔⵏ, ⴷⴳ ⵉⴷⵎⴰⵔⵏ ⵏⵏⵉ ⵉⵎⵇⵇⵔⴰⵏⵏ, ⴷⵉ ⵓⵎⵉ 
ⵏⵜⵜⴰⵜ, ⴷⴰⵢⵙ ⴰⵟⵟⴰⵚ. ⵉⵔⴰ ⵉⵛⵜ ⵏ ⵜⵎⵖⴰⵔⵜ ⵜⵜⵏⵀⵣⵣⴰ ⵙ ⵓⵣⴳⵏ ⵏⵏⵙ ⵏ ⵙ ⵡⴰⴷⴷⴰⵢ».

ⵙ ⵜⵉⴷⵜ, ⵓⵔ ⵉⵔⴰ ⵛⵉ ⴰⵎⵖⵔⴰⴱⵉ ⵏⵏⵉ ⵉⵙⵙⵏ ⵎⴰⵢⵎⵎⵉ ⵉⵜⵜⵅⵙⵙⴰ ⴰⵎⵏⵏⵉ ⵉⵛⵜ 
ⵏ ⵜⵎⵖⴰⵔⵜ ⵣⵉ ⵔⴱⴰⵔⵔⴰⵏⵉ. ⴷⵉ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⵉⴳⴳⴰ ⴰⵎ ⵛⵉ ⵏ ⵓⵛⵛⵏ ⵉⵀⵎⵜ 
ⴰⵍⴰⵎⵉ ⵉⵃⴰⴹ ⵅⴼ ⵉⵣⵉⵎⵎⵔ ⵓⵛⴰ ⵢⴰⵔⵡⵍ ⵣⵣⴰⵢⵙ ⵖⴰⵔ ⵔⴰⴳⴳⵯⴰⵊ ⵣⴳ ⵜⵃⵉⵎⵎⴰⵔⵜ ⵏ 
ⵔⴱⴰⵢⵎ. ⵎⴰⵛⴰ ⴷⵖⵢⴰ ⵢⵓⴼⴰ ⵉⵅⴼ ⵏⵏⵙ ⵉⵙⵙⵉⴳⴳⵯⵊ ⵉⵜ ⵅⴼ ⵓⵖⴰⵔⵔⴰⴱⵓ. ⵜⵉⴳⵏⵓⵜ ⵏⵏⵉ 
ⵜⵓⵖⴰ ⵜⵊⵀⴷ ⵅⴰⴼⵙ. ⵓⵛⴰ ⵓⵔ ⵢⵓⴼⵉ ⵎⵉⵏ ⴰⴷ ⵉⴳⴳ ⵉ ⵜⵓⴷⴰⵔⵜ ⵏⵏⵙ ⵙⵉⵡⴰ ⵎⴰⵔⴰ ⵉⵏⵏⴰ ⵡⴰⵀ. 
ⵉⴳⴳⴰ ⵉⵅⴼ ⵏⵏⵙ ⴰⵎ ⵓⵛⵛⵏ ⵏⵏⵉ ⵉⵙⵏⵉⵄⵎⵉⵔⵏ ⵓⵔ ⵉⴳⴳⵉ ⵛⵉ. ⵎⴰⵛⴰ ⵜⵉⵎⵙⵍⴰⵢⵉⵏ ⵜⵉⵄⴼⴼⴰⵏⵉⵏ, 
ⵉⴳⴳⴰ ⵜⵏⵜ ⵙ ⵓⵙⵏⵉⵄⵎⵔ ⵏⵏⵉ. ⵙ ⵓⵢⵏⵏⵉ ⵓⵄ ⵉⵏⵏⵉ ⵛⵉ ⵍⴰ, ⵓⵎⵉ ⵜⵄⴰⵔⴹ ⵉⵜ ⵊⵉⵔⵜⵔⵓⴷ 
ⵖⴰⵔ «ⵜⴰⵙⵓⵔⴰⵔⵜ ⵏ ⵇⴰⵎⴰ ⵜⴰⵎⵛⵛⴰⵛⵓⵔⵜ» ⵜⴰⵡⵏⴳⵉⵎⵜ ⵏⵏⵉ ⵉ ⵅⴰⴼⵙ ⴷ ⵉⴹⵕⵉⵏ ⵓⵎⵉ ⵍⵍⴰⵏ 
ⵜⵇⵏⵓⵏⵏⵓⵢⵏ ⵙ ⴽⵕⴰⴹ ⴷⵉ ⵔⵎⴰⵛⵓⵔ ⴰⵣⵣⴳⵣⴰ. ⵓⵎⵉ ⵕⴰⵃⵏ ⵜⵜⵓⵏⵓⴹⵏ ⵅⴼ ⵜⵎⴰⵡⵉⵏ ⵏ ⵢⵉⵖⵣⵔ 
ⵏ ⵔⵓⵏ.

ⵍⵍⴰⵏⵜ ⵜⵉⵃⵓⴷⵔⵉⵢⵉⵏ ⵏⵏⵉ ⴰⴽⴷ ⵡⴰⵢⴰⵡⵢⴰ ⴷⵉ ⵇⴰⵎⴰ ⴷ ⵡⴰⵕⵕⵓⴹ ⵉⴳⴳⴰ ⵓⵎⵉ ⵅⴰⴼⵙ 
ⴷ ⵜⵔⴰⵖⴰ ⵊⵉⵔⵜⵔⵓⴷ ⵃⵎⴰ ⴰⴷ ⵢⴰⴷⴼ ⴰⴽⵉⴷⵙⵏⵜ ⴷⵉⵏⵏⵉ ⵊⴰⵔ ⴰⵙⵏⵜ.

جيرترود

ⵜⵜⵡⴰⵔⴰ ⵜ ⵉⵜⵜⵀⵓⴷⴷⴰ ⵓⵛⴰ ⵜⵜⴳⴳⴰ ⴷⴰⵢⵙ ⵡⵓⵍ ⵃⵎⴰ ⴰⴷ ⵉⵙⵙⵉⴳⴳⵯⵊ ⵜⵉⴳⴳⵯⴷⵉ 
ⵏⵏⵙ. « ⴱⵏⴰⴷⵎ ⵉⵅⵙⵙ ⵉ ⵜ ⵛⴰ ⵏ ⵜⵡⴰⵔⴰⵜⵉⵏ ⴰⴷ ⵉⵇⵇⵉⵎ ⵓⵔ ⵉⵜⴳⴳ ⵡⴰⵍⵓ...» ⵜⵙⵙⵉⴷⴼ 
ⵔⴰ ⴷ ⴰⵍⵉⵙ ⵉⵅⴼ ⵏⵏⵙ ⴷⴳ ⵡⴰⵡⴰⵍ. ⵎⵉⵏⵣⵉ ⵜⴳⴳⵯⴷⴷ? ⴰⵕⴰⵃ ⴷ ⵓⵔ ⴷ ⴰ ⵃⴷⴷ ⴰⴽⵉⴷ 
ⵏⵖ ⴷⴰⵏⵉⵜⵉⵏ ⵉⵜⵜⵡⴰⵔⴰ ⵏⵖ ⴷ! ⵓⵛⴰ ⵉⵙⵙⴽⵜⵉ ⵜⴰⵍⵍⵙⵜ ⵏⵏⵉ ⵉ ⵉⵃⴰⵔⵎⵓⵛⵏ ⵉⵔⴰ ⵙⵍⵎⴰⴷⵏⵜ 
ⵉⵙⵍⵎⴰⴷⵏ ⴷⴳ ⵜⵉⵏⵎⴰⵍ ⵏ ⵉⵎⵥⵥⵢⴰⵏⵏ. ⵓⵎⵉ ⵢⵓⴷⴼ ⵉⵊⵊ ⴰⴽⴷ ⴰⵎⵎⵉⵙ ⵖⴰⵔ ⵜⴱⵃⵉⵔⵜ ⵏ 
ⵓⴹⵉⵔ ⵓⵛⴰ ⵉⵙⵙⵏⵜⵉ ⵉⵜⵜⴽⴽⵙ ⵜⵉⵣⴽⵓⵏⵉⵏ ⵏ ⵓⴹⵉⵔ, ⵓⵎⵉ ⵓⵔ ⵢⵓⴼⵉ ⴷⵉⵏⵏⵉ ⴱⴰⴱ ⵏⵏⵙ. 
ⵢⵓⴳⵉ ⴰⵙ ⵎⵎⵉⵙ, ⵓⵛⴰ ⵉⵙⵖⵓⵢ ⵅⴰⴼⵙ ⵃⵎⴰ ⴰⴷ ⵉⵛⵛ, ⴰⴷ ⵉⵙⵇⴰⵔ, ⵎⵉⵏⵣⵉ ⵓⵔ ⴷⵉⵏⵏⵉ 
ⵃⴷⴷ ⵉⵜⵜⵡⴰⵔⴰ ⵜⵏ. ⵎⴰⵛⴰ ⴰⵃⵔⵎⵓⵛ ⵏⵏⵉ ⵉⵙⵏⵅⵔⵄ ⴱⴰⴱⴰⵙ ⵓⵎⵉ ⵉⵏⵏⴰ ⴰⵙ: «ⵉⵜⵜⵡⴰⵔⴰ ⵏⵖ 
ⵕⴱⴱⵉ ⴰ ⴱⴰⴱⴰ!»

ⵄⴰⴷ ⴰⵇⴰ ⵜ ⴷⵉ ⵜⵡⵡⴰⵔⵜ ⵉⵜⵜⵀⵓⴷⴷⴰ, ⵓⵎⵉ ⵉⵏⵏⴰ ⴰⵎ ⵓⵃⴰⵔⵎⵓⵛ:» ⵕⴱⴱⵉ ⵉⵜⵜⵡⴰⵔⴰ 
ⵏⵖ!». ⵜⴹⵚⴰ ⵊⵉⵔⵜⵔⵓⴷ ⵙ ⵊⵊⵀⴷ ⵓⵔ ⵜⵣⵎⵎⵔ ⴰⴷ ⵜⵟⵟⴼ ⵜⴰⴹⵚⴰ ⵏⵏⵉ. «ⵎⵉⵏ ⴷⴰⴽ 
ⵢⵓⵖⵉⵏ, ⵜⵜⵅⵙⵙ ⴷ ⴰⴷ ⵜⵕⴰⵃⵖⴷ ⵖⴰⵔ ⵊⵊⵏⵜ ⵡⵃⴷⴰⴽ». ⵓⵔ ⵜⵙⵄⴼⵏⵜ ⵜⵉⵃⴷⵔⵉⵢⵉⵏ ⵏⵏⵉ. 
ⵓⵛⴰ ⵉⵙⵙⴷⵃⴰ, ⵉⵙⵢⴰⴼⴰ ⴰⵎ ⴰⵖⵍⴰⵍ ⵏⵏⵉ ⵉ ⴷ ⵙⵙⵓⴼⵓⵖⵏ ⵣⵉ ⵜⵇⵛⵓⵔⵜ ⵏⵏⵙ. «ⵓⵔ ⴷⴰⵢⵙ 
ⴱⵓ ⵔⵄⵉⴱ ⴷⵉ ⵡⴰⴳⴰⵎⴰ, ⵎⴰⵢⵎⵎⵉ ⵜⵜⴳⴳ ⴱⵙⵙⵉⴼ ⴰⴷ ⵏⵅⴹⴰ?». ⵛⵉ ⵏ ⵜⴳⴳⵯⴷⵉ ⵉⵔⴰ 
ⴷⴰⵢⵙ ⵜⴳⴳⵯⵊ ⴷⴳ ⵉⵅⴼ ⵏⵏⵙ. ⴰⴼⵔⴰⵢ ⵏⵏⵉ ⵏ ⵢⵉⵊⵊ ⵓⵎⵙⵍⵎ, ⵓⵔ ⵉⵜⵜⴳⴳⵯⴷ ⵛⵉ ⵙⵉⴷⵉ 
ⵕⴱⴱⵉ, «ⴰⵎⵙⵍⵎ ⴰⵙⵖⴰⵏ ⵏⵏⵙ ⴰⵎⵓⴷⵔⵓⵙ» ⴰⵎⵏ ⵜⵜⵉⵏⵉⵏ. ⵎⴰⵛⴰ ⵓⵔ ⵉⵟⵟⴼ ⴷⴳ ⵓⵃⴰⵔⵎⵓⵛ 
ⵏⵏⵉ ⵉⵔⴰ ⴷⴰⵢⵙ. ⵏⵀⵔⴰ ⵜⵓⵔⴷⴰ, ⵢⴰⵔⵡⵍ ⴰⵙ!

ⵓⵎⵉ ⵜⵓⵖⴰ ⵉⵜⵜⴰⴷⴼ ⴰⴽⵉⴷⵙⵏⵜ ⴷⵉ ⵇⴰⵎⴰ, ⵜⵇⵇⵉⵎ ⵊⵉⵔⵜⵔⵓⴷ ⴰⵎⵏⵏⵉ ⵜⵡⴰⵙⵙⴰ 
ⴷⴰⵢⵙ. « ⴰ ⴰⵎⴷⴷⵓⴽⵍ ⵉⵏⵓ, ⴷⴷⵓⵏⵉⵜ ⵓⵔ ⵜⵍⵍⵉ ⵛⵉ ⴰⵎⵛ ⵜⵜⵅⵎⵉⵎ ⴷ. ⵍⴰⴱⴷⴷⴰ ⵛⵡⴰⵜ 
ⵣⵉ ⴽⵓⵔⵛⵉ. ⵎⵉⵏ ⵜⵜⵅⵙⵙⴷ ⴷ ⵎⵉⵏ ⵓⵔ ⵜⵜⵅⵙⵙⴷ. ⵎⵉⵏ ⵜⵜⵡⴰⵔⵉⴷ ⴷ ⴰⵚⴱⵃⴰⵏ ⴷ ⵎⵉⵏ 
ⵜⵜⵡⴰⵔⵉⴷ ⴷ ⴰⵄⴼⴼⴰⵏ. ⵏⵛⵛ ⵙⵙⵏⵖ ⵛⴽⴽ ⴰⵎⵎⵓ ⴷ ⴰⵚⴱⵃⴰⵏ, ⵜⵀⵓⵏⴷ. ⵎⴰⵛⴰ ⵉⵅⵙⵙ ⵛⴽⴽ 
ⴰⴷ ⵜⵙⵙⵏⴷ ⴱⵍⵍⵉ ⵕⴱⴱⵉ ⵡⵃⴷⵙ ⵓⵔ ⵛⴽⴽ ⵉⵜⵜⵇⴷⴷⵉ. ⵉ ⵎⴰⵢⵎⵎⵉ ⵕⴱⴱⵉ ⵉⴳⴳⴰ 
ⵛⵛⵉⵟⴰⵏ ⵔⴰ ⴷ ⵏⵜⵜⴰ?» ⵜⵙⵙⵏⵀⵣ ⴰⵍⵉⵙ ⴰⵣⵍⵍⵉⴼ ⵏⵏⵙ, ⵜⵅⵙⵙ ⵡⴰⵡⴰⵍ ⵏ ⵊⵉⵔⵜⵔⵓⴷ. ⵓⵛⴰ 
ⵜⵄⵎⵎⴷ ⵅⴼ ⵓⵖⵉⵍ ⵏⵏⵙ, ⵜⵜⵉⵏⵉ ⴰⵙ:» ⵙ ⵜⵉⴷⵜ! ⵙ ⵜⵉⴷⵜ! ⵏⵛⵛⵉⵏ ⵏⵅⵣⵣⵔ ⵖⴰⵔ ⵕⴱⴱⵉ, 
ⵎⴰⵛⴰ ⵏⵓⴳⵓⵔ ⵔⴰ ⴰⵡⴰⵔⵏⵉ ⵛⵉⵟⴰⵏ, ⵏⵛⵛⵉⵏ ⵓⵔ ⵏⵜⵜⵡⴰⵔⵉ ⵛⵉ ⵓⵔⴰ ⵉⵊⵊ ⵣⵣⴰⵢⵙⵏ. ⵜⵎⵙⵍⴰⵢⵜ 
ⴰ ⴷ ⵎⵏⴰⴷⵎ ⵎⵉⵏ ⵉⵅⵙⵙ ⵡⴰⵀⴰ, ⵓⵔ ⵉ ⴷ ⴰⵎⵏⵏⵉ ⴰ ⵊⵉⵔⵜⵉ?» ⵜⵎⵃⴰⴹ ⵊⵉⵔⵜⵔⵓⴷ ⵜⵉⵟⴰⵡⵉⵏ 
ⵏⵏⵙ ⴰⵟⵟⴰⵚ, ⵜⵃⵇⴰⵇ ⴷⵉ ⵜⵎⴷⴷⵓⴽⵍⵜ ⵏⵏⵙ. «ⵜⵡⴰⵔⵉⴷ ⴰ ⵜⴰⵎⴷⴷⵓⴽⵍⵜ ⵉⵏⵓ, ⵉⵅⵙⵙ 
ⵜⵉⵎⵅⵙⴰ, ⵏⵛⵛⵉⵏ ⵏⵛⴰⵕⵕⵀ, ⵏⵅⵙⵙ ⴰⴷ ⵏⵎⵙⵓⵎⵓⵃ ⵏⵛⵛⵉⵏ ⵏⵃⵙⵙⴷ, ⵏⵜⵜⵅⵢⵢⴰⵇ, ⵏⵔⵣⵣⵓ 
ⵅⴼ ⵜⵍⵖⵖ. ⵏⵛⵛⵉⵏ ⵜⵇⵙⵉⵃ ⵏⵜⵉⵛ ⴰⴼⵓⵙ ⵏⵛⵛⵉⵏ ⵏⵜⴰⵙⵎ!» ⵓⵛⴰ ⵜⵏⴷⵔ ⴰⴼⵓⵙ ⵏⵏⵙ ⴰⴷ ⵜⵉⵙⵉ 

jirtrud

ⴰⵍⵓⴳ ⵏ ⵜⵡⴰⵏⴳⵉⵎⵉⵏ ⵏⵏⵙ. ⵜⵇⵇⵉⵎ ⴰⵍⵉⵙ ⵜⴼⴰⵃ, ⵢⵓⴷⵔⵓⵙ ⵎⵉⵍⵎⵉ ⵉ ⵏⵜⴰⴼ ⵉⵜⵜ ⴰⵎⵏⵏⵉ. 
ⵓⵛⴰ ⵜⵎⵇⴰⵟⴰⵄ ⴰⴽⵉⴷⵙ ⵊⵉⵔⵜⵔⵓⴷ, ⵜⵏⵏⴰ: « ⵙ ⵜⵉⴷⵜ ⵏⵛⵛⵉⵏ ⵏⵅⵣⵣⵔ ⴷⴳ ⵓⵊⵏⵏⴰ, ⵎⴰⵛⴰ 
ⵏⵜⵜⵅⵙⵙⴰ ⵔⴰ ⵎⵉⵏ ⴰⵄⴼⴼⴰⵏ!». ⵉⵇⵇⵉⵎ ⵎⵓⵃⵎⵎⴷ ⵉⵙⵀⴰ ⵛⵡⴰⵢⵜ.ⵜⵓⵖⴰ ⵉⵜⵜⵅⵎⵎⵉⵎ, 
ⵎⴰⵎⵎⵛ ⵉⴳⴳⴰ ⵉⵊⵊⴰ ⵉⵅⴼ ⵏⵏⵙ ⴰⴷ ⵉⴳⴳ ⵜⵓⵄⵓⴼⵏⴰ ⵏⵏⵉ. ⵉⵔⴰ ⵉⵙⵙⵇⵙⴰ ⵉⵅⴼ ⵏⵏⵙ, ⵎⴰⵢⵎⵎⵉ 
ⵓⵔ ⵉⵏⵏⵉ ⵍⵍⴰ? ⵎⴰⵎⵎⵛ ⵉⴳⴳⴰ ⵉⵙⵎⵃ ⴷⵉ ⵜⵎⵥⵉ ⵏⵏⵙ.

ⵊⵉⵔⵜⵔⵓⴷ ⵉⵔⵉⵇⵇ ⵣⵣⴰⵢⵙ ⵔⵃⴰⵔ, ⵜⴼⴰⵃ ⴰⵎ ⵓⵊⴷⵉⴷ ⵏⵏⵉ, ⴰⴽⴰⵔⴽⴰⵔ ⵉⵛⵛⵉⵏ 
ⴰⴽⵙⵓⵎ ⴷ ⵜⵓⴳⴰ, ⵉⴳⴳⴰ ⵎⴰ ⵉⵅⵙⵙ ⴷ ⵎⴰⵎⵎⵛ ⵉⵅⵙⵙ. ⵇⵇⵉⵎⵏ ⵜⴹⵚⵚⴰⵏ ⵙ ⵜⵃⴰⵊⵉⵜⵉⵏ, 
ⵉⵜⵜⵓⵄⵔ ⵅⴰⴼⵙⵏ ⵛⵉ ⵣⵉ ⵜⵡⴰⵔⴰⵜⵉⵏ ⴰⵄⴰⵡⴷ ⵏⵏⵙⵏ ⵎⵉⵏⵣⵉ ⵙⵎⵓⵜⵓⵢⵏⵜ ⵉⵍⵙ ⵖⴰⵔ ⵉⵍⵙ 
ⵏⵏⴹⵏⵉ. ⴷⵡⵍⵏ ⵙ ⴽⵕⴰⴹ ⵖⴰⵔ ⵡⵓⵙⵙⴰⵏ ⵏ ⵟⴰⵏⵊⴰ. ⴷ ⵓⵎⵙⴰⴳⴰⵔ ⴰⴽⴷ ⵎⵓⵃⵎⵎⴷ. ⵊⵉⵔⵜⵔⵓⴷ 
ⵜⵙⵙⵏ ⴽⵜⴰ ⵎⴰ ⵜⵙⵡⴰ ⵟⴰⵏⵊⴰ, ⴷ ⵏⵜⵜⴰ. ⵓⴼⵉⵏ ⵎⵉⵍⵎⵉ ⴰⴷ ⵙⵙⵉⵡⵍⵏ ⵅⴼ ⴽⵓⵔⵛⵉ ⴰⴽⴷ 
ⴰⵍⵉⵙ.» ⵡⴰⵀ ⵢⴰ ⵜⴰⵎⴷⴷⵉⵜ ⴰ ⵎⵓⵃⵎⵎⴷ! ⴷⴳ ⵓⵅⵅⴰⵎ ⵏⵏⵉ ⵢⵓⵄⵍⴰⵏ, ⴷⵉ ⴰⵙⵏⵙⵓ ⵏⵏⵉ ⵏ 
‘ⴱⵉⵍⵍⴰ ⴷⵉ ⴼⵕⴰⵏⵙⴰ’. ⵅⴼ ⵜⵎⴰⵡⵉⵏ ⵏ ⵡⴰⵎⴰⵏ ⵏⵏⵉ ⵉⵜⵜⵏⵀⵣⵣⴰⵏ ⵙ ⵡⴰⴷⴷⴰⵢ ⵏ ⵢⵉⵍⵍ ⴰⵛⵎⵍⴰⵍ 
ⵏ ⵎⵓⵟⴰⵡⴰⵙⵙⵉⵟ. 

ⵔⵉⵖ ⵜⵄⵓⵎⵉⵖ ⴷⵉ ⵔⴳⴳⵯⴰⵊ ⵓⵎⵉ ⵜⵄⴷⵓ ⴷ ⵅⴰⴼⵉ ⵜⴰⴹⴹⴰⵏⴳⴰ, ⵜⵏⵏⴹⵏⵉ ⵜⵙⵏⵅⵔⵄ 
ⴰⵢⵉ!» ⵃⴰⵛⴰ ⵎⵓⵃⵎⵎⴷ ⵉⵔⴰ ⵉⵜⵜⵙⵍⵍⴰ ⵖⴰⵔⵙ ⴰⵎ ⴰⵍⵉⵙ, ⴰⵅⵎⵉ ⵉⵔⴰ ⵉⵅⵣⵣⵔ ⴷⵉ 
ⵜⴰⵎⵣⴳⵓⵏⵜ ⵏⵜⵜⴰ, ⵓⵔ ⴷⴰⵢⵙ ⵉⵔⴰ. « ⵓⵔ ⵏⵃⵉⵡⵔ ⵛⵉ ⵅⴼ ⵡⴰⵢⴰⵡⵢⴰ, ⵏⵛⵛ ⴷ ⵛⴽⴽ, 
ⴰⵍⴰⵎⵉ ⴷⴰⵢⵉ ⵜⵡⵛ ⵉ ⴷ ⵎⴰⵕⵕⴰ ⵎⵉⵏⵣⵉ ⵉⴷⵡⵍ ⴷ ⵉⵎⴰⵏ ⵉⵏⵓ, ⵡⴰⵀ ⵢⴰ ⵜⴰⵎⴷⴷⵉⵜ, ⵜⵏⵏⵉ 
ⴰ ⵎⵓⵡ… !»

ⵜⴰⵃⵓⴷⵔⵉⵜ ⵏⵏⵉ ⵉⵔⴰ ⵜⵜⴼⴼⵓⵖ ⴷ ⵣⵉ ⵜⴰⵙⵓⵜ ⵏ ⵜⵥⴰ ⴷ ⵎⵔⴰⵡ ⵜⵓⵙ ⵉ ⴷ ⵖⴰⵔ ⵟⴰⵏⵊⴰ 
ⴷⵉ ⴱⴷⴷⵓ ⵏ ⵜⴰⵙⵓⵜ ⵏ ⵙⵉⵏ ⵉⴷ ⵎⵔⴰⵡ. ⵟⴰⵏⵊⴰ ⵜⵓⵖⴰ ⵜⵙⵙⴰⴳⴳⵯⴷ, ⴷⴰⵢⵙ ⵜⴰⵖⵔⵎⴰ. ⵉⵔⴰ 
ⴷⴳ ⵢⵉⵛⵜ ⵏ ⵜⵙⴰⵡⵏⵜ, ⵜⵀⵡⴰ ⴷ ⴰⵔ ⵉⵍⵍ. ⵜⵓⴷⵔⵉⵏ ⵏⵏⵙ ⵜⵉⵛⵎⵍⴰⵍⵉⵏ. ⵉⴳⴰⴷⵉⵔⵏ ⵏⵏⵙ ⵓⵄⵍⴰⵏ, 
ⵜⴰⴹⵔ. ⵢⵓⵏⵓⴹ ⴰⵙ ⵉⵊⵊ ⵏ ⵓⵃⴱⵓⴹ ⵢⵉⵔⵉⵡ ⵉⵄⵓⴼⴼⵏ. ⵍⵇⵙⴱⴰ ⵏⵏⵙ ⵉⵔⴰ ⴷⵉ ⵉⵛⵜ ⵏ ⵙⴰⵡⵏⵜ, 
ⵖⴰⵔⵙ ⵉⵜⵜⵕⴰⵃⵖ ⵔⵅⵣⵔⴰⵜ ⵏⵏⵖ ⵇⵇⴰⵄ ⴽⵜⴰ. ⵜⵏⵏⵉ ⴷ ⵙⴰⵜ ⵏⵏⵉ ⵏ ⵜⵚⵓⵎⵄⴰⵜⵉⵏ. ⵖⴰⵔⵙ 
ⵙⵉⵏ ⵏ ⵜⵙⴽⵜⵉⵏ ⵅⴼ ⵉⵍⵍ ⵡⴰⵀⴰ, ⵛⵉ ⵏⵏⴹⵏⵉ ⴷ ⵉⴱⵔⵉⴷⵏ ⵃⵙⴰⵔⵏ, ⵙⵙⵓⵍⵙⵏ, ⵓⵏⵏⵓⴹⵏ, ⵙ 
ⵉⵙⴽⴽⵯⴼⴰⵍ ⵏ ⵓⵥⵕⵓ. ⵎⴰⵛⴰ ⵅⵎⵉ ⵖⴰ ⵜⵔⴰⴷⵃⴷ ⵖⴰⵔ ⵜⵓⴷⵔⵉⵏ ⴰⴷ ⵜⵏ ⵜⵜⴰⴼⴷ ⴷⵉ ⵔⵓⴹⴰ. 
ⵃⴰⵛⴰ ⵜⵉⵣⴷⴷⴰⵖ ⵏ ⴽⵕⴰⴹ ⵏⵏⵉ ⵏ ⵢⵉⵎⴰⵡⵙⴰⵙⵏ ⵉ ⴷⵉⵏⵏⵉ ⵙⵇⴰⴷⵏ ⴼⵕⴰⵏⵙⴰ ⴷ ⵢⵉⵙⴱⴱⵓⵏⵢⴰ ⴷ 
ⵡⴰⵏⴳⵍⵉⵣ. ⴷ ⵜⵣⵉⵏⴰⵜ ⵏⵏⵉ ⵉⵇⵓⵏⵙⵓⵍⵉⵢⵏ ⵉ ⴷⵉⵏⵏⵉ. ⵜⵉⵣⴷⴷⴰⵖ ⵏⵏⵙⵏ ⵢⵓⵏⵓⴹ ⴰⵙⵏⵜ ⵉⴳⴰⴷⵉⵔⵏ 
ⵜⴰⵙⴽⴰ ⵏⵏⵙⵏ ⵜⵎⵜⵏ, ⵜⵉⵣⴷⴷⴰⵖ ⵓⵄⵍⴰⵏⵜ, ⵜⵉⴱⵓⵔⵊⴰⵜⵉⵏ ⵜⵉⵎⵇⵇⵔⴰⵏⵉⵏ. 

ⵇⵇⵉⵎⵏ ⵙ ⴽⵕⴰⴹ ⵜⵎⵀⴰⵔⵔⴰⵜⵏ ⵜⴰⵎⴷⴷⵉⵜ ⵎⴰⵕⵕⴰ ⵅⴼ ⵜⵙⵄⴷⴰ ⵏⵏⵙⵏ. ⵜⵄⴰⵡⴰⴷⵏ 
ⴰⵟⵟⴰⵚ ⵅⴼ ⵟⴰⵏⵊⴰ. ⵜⵥⴰ ⵏ ⴰⵡⵏⴽ ⵉⴳⴳⵉⵏ ⵜⵉⵣⵎⵎⴰⵔ ⵏⵏⵙⵏⵜ ⵃⵎⴰ ⴰ ⵅⴰⴼⵙ ⵎⵃⵉⵣⵡⴰⵔⵏ. 
ⵎⴽⵓⵔ ⵡⴰⵙⵙ. ⵜⵓⵎⴰⵙⵜ ⵏ ⵇⵓⵏⵙⵓⵍⴰⵜ, ⴽⵕⴰⴹ ⵏ ⵉⵎⵙⵜⴰⵏ ⵏ ⵜⴰⵎⵢⴰⵣⴰⵍⵜ. ⵓⵔ ⵜⵙⴱⴷⴷⵉ 
ⴰⵏⵀⴰⵣⵉ ⵏⵏⵙ. ⴽⵓⵣⵣ ⵏ ⵉⴷⵔⵉⵎⵏ ⵉ ⵜⵚⴰⵔⵔⴼⵏ ⵎⴽⵓⵔ ⵡⴰⵙⵙ. ⴷⵉⵏⵏⵉ ⵡⵉⵏⵏⵉ ⵉⵜⵜⵚⴰⵔⵔⴰⴼⵏ 
ⴷ ⵡⵉⵏⵏⵉ ⵉⵙⵙⵇⴰⵔⵏ ⴷ ⵉⵛⴽⴽⴰⵎⵏ ⵣⵉ ⵎⴽⵓⵔ ⴰⴽⵍⴰⵙⵉ, ⵉⵅⴷⴷⴰⵎⵏ ⵏ ⵎⴰⵔⵙⴰ, ⵜⵉⵎⵖⴰⵔⵉⵏ 
ⵜⵉⵖⴼⴼⴰⵏⵉⵏ ⴷ ⵜⵓⴷⴰⵢⵉⵏ ⴷ ⵜⵉⵎⵙⵍⵎⵉⵏ ⴷ ⵜⵉⵙⴱⴱⵓⵏⵢⴰ, ⴰⵎ ⵏⵉⵜⵏⵜⵉ ⴷ ⴰⵔⴳⴰⵣⵏ ⵣⵉ 
ⵎⴰⵕⵕⴰ ⵔⴳⵏⵓⵙ. ⵔⵀⵏⵓⴷ ⴷⵉ ⵔⴱⵏⵓⴽ, ⵉⵙⴱⵓⵏⵢⴰ ⴷⵉ ⵜⵙⴽⴰ, ⴰⴷ ⵜⵏ ⵜⵡⴰⵔⵉⴷ ⵓⵢⵍⵏ ⵉⵅⴼ 
ⵏⵏⵙⵏ ⴷⵉ ⵉⵙⴽⴽⵯⴼⴰⵍ ⵏⵏⵉ ⵏ ⵓⴽⵛⵛⵓⴹ ⵢⵓⵄⵍⴰⵏ ⵛⵛⵓⵔⵏ ⵙ ⵜⵏⵉⴼⵙⵜ ⵏ ⵜⵙⵉⵎⵎⴰ ⴷ ⵜⴰⵄⵊⵊⴰⵊⵜ 
ⵏ ⵢⵉⵊⴷⵉ. ⵜⵉⵙⴰⵡⵉⵏ ⴷ ⵜⵉⵢⵙⴰⵔⵉⵏ. ⴷ ⵊⵉⵔⵜⵔⵓⴷ ⵜⵜⴰⵕⵉ ⴷⵉ ⵜⵙⴰⵡⵏⵜ, ⵜⴷⴷⴹ ⵅⴳ 
ⵓⵅⵏⴼⵓⴼ. ⴷ ⵎⵓⵃⵎⵎⴷ ⵉⵜⵜⵉⵔⴰⵔ ⴰⴽⵉⴷⵙ, « ⴰⵡⵉⴷ ⴰⴼⵓⵙ ⵏⵏⵎ ⴰⴷ ⵜⵃⴰⴷⵉⴷ ⵜⵉⵎⴰⵡⵉⵏ 
ⵏ ⵓⵔⵓⴱⴱⴰ. ⵅⵣⵔ ⵎⵍⵉⵃ, ⵙⴰⴱⴱⴰⵏⵢⴰ ⵜⵜⵡⵉⴳⴳⵉⴹ ⵙ ⵜⴼⴰⵡⵜ ⴷⵉⵀⴰ!». ⵜⵇⵇⵉⵎ ⴰⵍⵉⵙ 
ⵜⵙⵙⴰⵡⴰⵍ ⵅⴼ ⴰⵣⵍⴰⴹ ⵏ ⵉⵡⴷⴰⵏ ⵏⵏⵙ. ⵃⴰⵎⴰ ⵎⵓⵃⵎⵎⴷ ⵉⵏⵏⴰ ⴰⵙ ⵛⵎⵎ ⵜⵙⵙⴰⵡⵍⴷ ⵅⴼ ⵡⵉⵏⵏⵉ 
ⴱⵍⴰ ⵜⴰⵡⵓⵔⵉ ⵡⴰⵀⴰ. ⵜⴰⵎⴷⵉⵏⵜ ⵜⵜⵏⵀⵣⵣⴰ, « ⵙⵙⵓⵇ ⴷⴰⵅⵍ» ⵉⵛⵛⵓⵔ ⵙ ⵉⵙⴱⴱⴰⴱⵏ, 
ⵉⵎⵙⵍⵎⵏ ⴷ ⵓⴹⴰⵢⵏ. 

ⵙⵙⵉⵡⵍ ⵅⴼ ⵓⵎⵉ ⵅⵛⵛⵏ ⵖⴰⵔ ⵜⵎⴰⵡⵉⵏ ⵏ ⵟⴰⵏⵊⴰ ⵓⵛⴰ ⵇⵇⵉⵎⵏ ⵜⴹⵚⵚⵏ. ⵅⵎⵎⵏ ⵓⵎⵉ ⵜⵓⵖⴰ 
ⴰⵃⵎⵎⴰⵕ ⵏⵏⵉ ⵄⵍⴰⵢⵏ ⵉⵖⴹⵔ ⵊⵉⵔⵜⵔⵓⴷ ⵣⴳ ⵓⵄⵔⵓⵔ ⵏⵏⵙ, ⴷⵉ ⵉⵙⴽⴽⵯⴼⴰⵍ ⵏ ⵓⵖⴰⵔⵔⴰⴱⵓ. 
ⵉⵔⴰ ⵉⵢⵙⵉ ⵜⵜ ⵃⵎⴰ ⴰⴷ ⵜⵜⵣⵡⴰ ⵉⵃⵓⴱⴰⴹ ⵏ ⵡⴰⵎⴰⵏ ⵏⵏⵉ ⴷⵉⵏⵏⵉ. ⵉⵏⵏⴰ ⴰⵙⵏⵜ ⵎⵓⵃⵎⵎⴷ ⴱⵍⵍⵉ 
ⵜⴰⵎⵓⵇⵔⵉⵙⵜ ⵏⵏⵉ ⵓⵔ ⵜⵜⵇⵇⵉⵎ ⵛⵉ ⵎⵉⵏⵣⵉ ⵄⵍⴰⵢⵍ ⴰⴷ ⵉⵙⴳⴳⵯⴷ ⵓⴱⵔⵉⴷ ⵏⵏⵉ. ⵓⵎⵉ ⵉ ⴷ 
ⵓⵙⵉⵖ ⴰⵊⵊⴰⵖ ⵜⵏⵜ ⴰⴷ ⵓⵏⵓⴹⵏ ⵅⴼ ⵉⵖⵣⴷⵉⵙⵏ ⵉⵅⴰⵜⴰⵔⵏ. ⵜⴹⵀⵕⵏ ⵙⵢⴰⴼⴰⵏ ⵜⴰⵎⵙⵍⴰⵢⵜ ⵏⵏⵉ 
ⵉ ⴰⴷⵡⵍ ⴰⵎⴰⴹⵍⴰⵏ ⵏ ⵟⴰⵏⵊⴰ. ⵙ ⵓⵢⵏⵏⵉ ⴷ ⵉⵡⵉⵏ ⴰⵎⵙⴷⴰⴳ ⴳⵓⵜⵔⵓⵢⵉⵜ ⵣⵉ ‘ⵜⵓⵏⵙ’. ⵉⵔⴰ ⴷ 
ⴰⵏⴱⵔⴰⵣ ⵉ ⵜⵏⴰⴼⵓⵜ ⵏ ⵜⵙⴽⴰ ⴷ ⴰⵙⵢⴰⴼⴰ ⵏ ⵎⴰⵔⵙⴰⵜ ⴷⵉⵏⵏⵉ. ⵇⴰ ⵜⵙⵙⵏⴷ, ⵓⵎⵉ ⵟⴰⵏⵊⴰ ⵙⴰⴷⵓ 
ⵓⵏⴳⵔⴰⵡ ⴰⴷⵡⵍ, ⵙ ⵓⵢⵏⵏⵉ ⴰⵙⵏⴼⴰⵔ ⴳⴳⵉⵏⵜ ⴷⴳ ⴰⴷⵡⵍ ⴰⵎⴹⵍⴰⵏ ⵏ ⴱⵔⵉⵟⴰⵏⵢⴰ ⴷ ⴰⵍⵉⵎⴰⵏ ⴷ 
ⵙⴱⴰⵏⵢⴰ ⴷ ⵏⵏⴰⵎⵙⴰ. ⴰⵎⵓⵔ ⴰⵎⵇⵇⵔⴰⵏ ⵉⵔⴰ ⵏ ⴼⵕⴰⵏⵚⴰ ⵜⵃⵡⵡⵙ ⵔⴰ ⴷ ⴰⵎⵎⵓⵔ ⵏ ⵍⵎⵖⵔⵉⴱ 
ⵉⵔⴰ ⴷ ⵜⴰⵎⵣⵉⵔⵜ ⵏ ⵃⵉⵎⴰⵢⴰ. ⵜⵏⵏⴰ ⴰⵙ ⵊⵉⵔⵜⵔⵓⴷ ⵉ ⵎⵓⵃⵎⵎⴷ ⵡⴰⵀ ⵎⵛⵃⴰⵍ ⵜⵙⵙⵏⴷ 
ⵅⴼ ⵜⵎⵓⵔⵜ ⵏⵏⴽ! ⵎⴰⵏⵉⵙ ⵉ ⴷ ⵜⵡⵡⵉ ⴷ ⵎⴰⵕⵕⴰ ⵎⴰⵏⴰⵢⴰ? ⵉⴽⵎⵣ ⴷⴳ ⴰⵢⵏⴰⵔ ⵏⵏⵙ ⵏⵜⵜⴰ 
ⵉⵜⵜⵉⵏⵉ ⴰⵙ ⵙ ⵢⵉⵛⵜ ⵏ ⵉⵙⵍⵉ ⵢⴰⵔⵣ. « ⵡⵏⵏⵉ ⵉ ⵉⵜⵜⵅⵙⵙⵏ ⵜⴰⵎⵓⵔⵜ ⵏⵏⵙ, ⵉⵅⵙⵙ ⵉⵜ 
ⴰⴷ ⵉⵙⵙⵏ ⴽⵓⵔⵛⵉ, ⵊⵉⵔⵜⵉ». ⵓⵛⴰ ⵉⵙⵙⴰⵇⵙⴰ ⵜⵜ ⵎⵓⵃⵎⵎⴷ ⵔⴰ ⵏⵜⵜⴰ: ⵎⴰ ⵜⵙⵙⴽⵜⵉⴷ, 
ⵊⵉⵔⵜⵉ, ⵜⵉⴳⴳⵯⴷⵉ ⵏⵏⵎ ⵣⵉ ⵜⵏⴰⵛⴰ ⵅⴼ ⵓⵢⵉⵙ ⴷⵉ ⵟⴰⵏⵊⴰ? ⵓⵛⴰ ⵜⵡⴰⵊⴱ ⵉⵜ ⵊⵉⵔⵜⵔⵓⴷ: 
ⵍⴰ ⵄⵎⵎⴰⵕⵚ ⵓⵔ ⴳⴳⵯⵉⴷⵖ ⵣⴳ ⵓⵢⵉⵙ, ⵏⵛⵛ ⵍⵍⵉⵖ ⴳⴳⵯⴷⵖ ⵣⴳ ⵓⵎⵓⴷⴷⵓ. ⵛⴽⴽ ⵜⵅⵙⴷ 
ⴰⵢⵉ ⴰⴷ ⵕⴰⵃⵖ ⴰⵔ ⵜⴰⵎⴷⵉⵏⵜ ⵏⵏⵉ ⵉⴳⴳⵯⵊⵏ ⵅⴼ ⵟⴰⵏⵊⴰ. ⵎⵉⵏ ⵜⵜⵉⵏⵉⵏ ⴰⵙ? ⵉⵏⵏⴰ ⴰⵙ ⵜⵉⵟⵟⵡⵉⵏ. 

ⵓⵛⴰ ⵜⵏⵏⴰ ⴰⵙ : ⵔⵅⴷⵏⵏⵉ ⵅⵎⵎⵖ ⴷⵉ ⵎⵉⵏ ⴷⴰⵢⵉ ⵉⵏⵏⴰ ⵎⴰⵜⵉⵙ ⵓⵎⵉ ⵉ ⵉⵕⴰⵃ ⵖⴰⵔ ⵜⵉⵟⵟⵡⵉⵏ. 
ⵉⵏⴷⵎ ⵅⴼ ⵓⵎⵓⴷⴷⵓ ⵏⵏⵉ ⴰⵟⵟⴰⵚ, ⵎⵉⵏⵣⵉ ⵉⵙⵙⵉⵃⵔ ⵉⵜ, ⵉⵎⵔⵔⵜ ⵉⵜ, ⵉⵙⵙⵄⴷⵓ ⵡⴰⵙⵙ 
ⵎⴰⵕⵕ. ⵓⵛⴰ ⵜⵛⵔⵀ ⴰⴷ ⵜⵜⴳⴳ ⴰⵎ ⵏⵜⵜⴰ. 

ⵎⴰⵜⵉⵙ ⵉⵡⵡⴹ ⵖⴰⵔ ⵟⴰⵏⵊⴰ ⴷⴳ ⵓⵏⴳⴳⴰⵔⵓ ⵏ ⵉⵏⵏⴰⵢⵔ ⵏ ⵓⵙⴳⴳⵯⴰⵙ ⵏⵏⵉ, ⵓⵛⴰ ⵉⵎⵙⴳⴰⵔ 
ⴰⴽⴷ ⵓⵏⵥⵕ. ⵜⵙⴱⴷⴷⵉⵜ ⵜⴰⵢⵢⵓⵜ ⵏⵏⵉ ⵉ ⵉⴷⵍⵉⵏ ⴽⵓⵔⵛⵉ, ⵓⵔ ⵜ ⵜⵜⴰⵊⵊⴰ ⵛⵉ ⴰⴷ ⵉⵕⴰⵃ 
ⵖⴰⵔ ⵢⵉⵊⵊ ⵏ ⵓⵎⵛⴰⵏ. ⵉⵇⵇⵉⵎ ⵉⵜⵜⵕⴰⵊⴰ ⴰⵔ ⵖⴰ ⵉⵚⴼⴰ ⵔⵃⴰⵔ, ⵓⵛⴰ ⵡⵙⵙⴰⵏⵜ ⴰⴷ ⵉⵕⴰⵃ 
ⵖⴰⵔ ⵜⵉⵟⵟⴰⵡⵉⵏ. ⴷ ⵡⵏⵏⵉ ⴷ ⵔⴰⴳⴳⵯⴰⵊ ⵉ ⵉⴳⴳⴰ ⵅⴼ ⵟⴰⵏⵊⴰ ⵡⵃⴷⵙ. ⵓⵔ ⵜ ⵉⵏⴼⵉⵄ ⴷⵉ ⵛⵉ. 
ⵉⵇⵇⵉⵎ ⵉⵜⵜⵕⴰⵊⴰ ⴰⵔ ⵎⴰⵔⵙ ⵃⵎⴰ ⴰⴷ ⵢⴰⴼ ⴰⴽⵓⴷ ⵉ ⵜⵓⵖⴰ ⵉⵅⵙ. 

ⵙ ⵍⵃⵙⵙ ⵜⵏⵏⴰ ⴰⵙⵏ ⵊⵉⵔⵜⵔⵓⴷ ⵔⴰ ⴷ ⵎⵉⵏ ⵉⵏⵏⴰ ⴰⵙ ⵎⴰⵜⵉⵙ, ⵉⵜⵜⵉⵏⵉ ⵜ ⵍⴱⴷⴰ ⵔⴰ ⵉ 
ⵡⵉⵏⵏⵉⴹⵏⵉ. «ⴷ ⵛⴽⵇ ⵉ ⵉⵙⵏⵊⵎⵏⴰⵏⵖ» ⴷⴳ ⵢⵉⵊⵊ ⵏ ⵓⵙⴰⵅⵅⵉ ⵜⵏⵏⴰ: «ⵔⴰ ⴷ ⵏⵛⵛ ⴷ ⴰⵙⵏⵇⵔ 
ⵉ ⴷⴰⵢⵉ ⵉⵙⵏⵊⵎⴰⵏ ⵟⴰⵏⵊⴰ.. ⵟⴰⵏⵊⴰ. ⵓⵀ ⵎⵡⴰ.. ⵎⵛⵃⴰⵍ ⴷ ⵉⵚⴱⵃⴰⵏⵏ ⵓⵙⵙⴰⵏ ⵏⵏⵉ!». ⵓⵛⴰ 
ⵉⵇⵇⵉⵎ ⵎⵓⵃⵎⵎⴷ ⵉⵜⵜⵄⴰⵡⴰⴷ ⴰⵙ ⵅⴼ ⵎⴰⵜⵉⵙ ⴷⵉ ⵟⴰⵏⵊⴰ. ⵉⵔⴰ ⵉⵜⵜⵕⴰⵃⵖ ⵖⴰⵔⵙ ⵖⴰⵔ 
ⵓⵅⵅⴰⵎ ⵏⵏⵙ, ⵓⵟⵟⵓ 35 ⴷⵉ ⵓⵙⵏⵙⵓ ⵏ « ⴱⵉⵍⵍⴰ ⴷⵓ ⴼⵕⴰⵏⵙ». ⴷⵉ ⵛⵉ ⵏ ⵔⵅⵉⵔ ⵏ ⴰⵔⴱⵉⵄ 
ⵏ ⵜⴱⵃⵉⵔⵜ ⵏ ⵡⴰⵏⴳⵍⵉⵣ, ⵎⴰⵙⵜⴰⵔ ⴱⵔⵓⴽⵙ. ⵎⴰⵜⵉⵙ ⵉⵅⵣⵣⵔ ⵣⴳ ⵜⴱⵓⵔⵊⴰⵜ ⵏⵏⵉ ⵢⵓⵄⵍⴰⵏ 
ⴷⵉ ⵟⴰⵏⵊⴰ. ⵜⵜⵡⴹⵀⴰⵕ ⴰⵙ ⵜⵜⵖⵏⵏⴰⵊ, ⵜⵜⵙⴼⵔⴰⵃ, ⵜⵜⵡⵉⴳⴳⵉⴷ, ⵜⵜⵏⵏⵓⵕⵥⵎ, ⵜⵜⵎⵙⵓⵎⵓⵃ. 
ⵜⵓⵖⴰ ⵄⴰⴷ ⵜⴰⵄⵜⵜⵓⵇⵜ.

ⵜⵜⵔⵉⵇⵇⴰ ⵣⵣⴰⵢⵙ ⵜⴰⵙⵓⵜ ⵏⵏⵙ ⵜⴰⵛⵎⵍⴰⵍⵜ ⵉⵣⴷⵉⴳⵏ, ⵜⵜⵔⵉⵇⵇⴰ ⵣⵉ ⵜⵉⵟⵟⴰⵡⵉⵏ ⵏⵏⵙ 
ⵏ ⵣⴰⵊ. ⵅⵎⵉ ⵉⵅⵙ ⴰⴷ ⵉⴼⴼⵖ, ⵉⵔⴰ ⵉⵜⵜⴼⴼⵖ ⵉⵜⵜⵏⵏⴹ, ⵢⴰⵛⵛⵎ ⵏⵜⵜⴰ ⵢⴰⵕⵕⴹ ⴰⵇⵏⴷⵓⵔ, 
ⴷⴳ ⵉⴹⴰⵕⵏ ⵏⵏⵙ ⵍⴱⵍⵖⴰ ⵜⴰⵎⵖⵔⴰⴱⵉⵜ. ⵙ ⵜⵉⴷⵜ! ⴷⴳ ⵓⵎⵣⵡⴰⵔⵓ ⴰⵏⵥⴰⵕ ⵏ ⵟⴰⵏⵊⴰ ⵉⵊⵊⴰ 
ⵜ ⵉⵙⵎⵃ ⴷⵉ ⴰⵎⵓⵄⵍⵉ ⴷ ⵔⵅⵣⵔⴰⵜ ⴷⵉ ⵜⵎⴷⵉⵏⵜ. ⵎⴰⵛⴰ ⵢⵓⴼⴰ ⵜⴼⴰⵡⵜ ⵉ ⵖⴰⵔⵙ ⴷⵉ 
ⴷⵉⵅⵔ ⵓⵎⵉ ⵉ ⴷ ⵉⵡⵡⴹ ⴰⴽⵓⴷ ⵏ ⴰⵔⴱⵉⵄ.

ⵓⵛⴰ ⵜⵇⵇⵉⵎ ⵊⵉⵔⵜⵔⵓⴷ ⵜⵄⴰⵡⴰⴷ ⵉ ⵡⴰⵡⴰⵍ. ⵉⵔⴰ ⵜⵉⴳⴳⵉⵜ ⵏⵏⵉ ⴷ ⵉⵛⵜ ⵏ ⵜⵎⵙⴰⵔⵜ 
ⵜⵛⵏⴰ ⴷⵉ ⵜⵓⴷⴰⵔⵜ ⵏ ⵎⴰⵜⵉⵙ. ⴰⵎⴷⴷⵓⴽⵍ ⵏⵏⵙ ⴰⵍⴱⵢⵉⵔ ⵎⴰⵔⴽⵉ ⵉⵜ ⵉⵡⵙⵙⴰⵏ ⴰⴷ ⵉⵕⴰⵃ 
ⵖⴰⵔⵙ. ⵣⵉ ⵔⵅⴷⵏⵏⵉ ⵏⵛⵛ ⵔⵎⵙⵖ ⵓⵎⵉ ⵇⵇⴰⵕⵏ ⵔⵣⵣⵓ ⵅⴼ ⵛⵉ ⵏ ⵜⴼⴰⵡⵜ ⵏⵏⴹⵏⵉ ⴷ ⵜⴼⵓⴽⵜ 
ⵏⵏⴹⵏⵉ. ⵎⴰⵜⵉⵙ ⵉⵅⵙ ⴰⴷ ⵢⴰⴳⴳⵯⵊ ⵅⴼ ⵔⵅⵣⵔⴰⵜ ⵏⵏⵉ. ⵡⴰⵀ ⵢⴰ ⵏⵜⵜⴰⵜ, ⵜⵓⵣⵣⴳⵣⵓⵜ ⵏⵏⵉ 
ⵉⵚⴼⴰⵏ ⵏ ⵍⵎⵓⵜⴰⵡⴰⵙⵙⵉⵟ! ⵜⵣⵣⴳⵣⵓⵜ ⵜⵙⵔⵉⵔ, ⵜⵊⵊⴰ ⵔⵅⵣⵔⴰⵜ ⵜⵏⵟⵟⵓ. ⵓⵔⴰⵔ ⵏⵏⵉ 
ⴷⴰⵢⵙ ⴰⵟⵟⴰⵚ ⵜⵛⵓⵏⵉ, ⴰⵎⴰⵏ ⵉⵏⵏⴰ ⵎⴰⵜⵉⵙ ⵔⵅⴷⵏⵏⵉ, ⵉ ⵏⵛⵛ ⴷ ⵉⵡⴷⴰⵏ ⵏⵏⴹⵏⵉ. « ⵜⵛⵓⵏⵉⵜ ⵉⵔⴰ 
ⵙ ⵔⵀⵏⴰ ⴷⵉ ⴷⴷⵓⵏⵉⵜ, ⵎⴰⵏⵉ ⵉⵣⵎⵎⵔ ⴱⵏⴰⴷⵎ ⴰⴷ ⵢⴰⴼ ⴰⵎⵛⴰⵏ ⵏⵏⵙ!».

ⵓⵛⴰ ⵜⵜⵇⵇⵉⵎ ⵜⴰⵃⵓⴷⵔⵉⵜ ⵜⵜⵙⵙⴰⵡⴰⵍ ⵅⴼ ⵜⵎⴷⴷⵉⵜ ⵏⵏⵙ ⵜⴰⵎⵣⵡⴰⵔⵓⵜ, ⴷ ⵎⵔⴰⵡ 
ⵏⵏⵉ ⵏ ⵜⵎⴷⴷⵉⵜⵉⵏ ⵉ ⵜⵙⵄⴷⵓ ⴷⵉ ⵟⴰⵏⵊⴰ. ⵏⵜⵜⴰⵜ, ⵓⵔ ⵜⵙⵙⵉⵏ ⵛⵉ ⵎⵉ ⵖⴰ ⵜⴳⴳ, ⵉⵎⵍⵉ ⵓⵔ 
ⵜⵕⴰⵃⵖ ⵛⵉ ⵖⴰⵔ ⵟⴰⵏⵊⴰ ⴷ ⵢⵉⵍⵍ ⵏⵏⵉ ⴷ ⵓⵙⵏⵙⵓ ⵏⵏⵉ ⴷ ⵓⵅⵅⴰⵎ ⵏⵏⵉ ⵎⵉⵔⵉⵡ ⵉⵜⵜⵙⴰⵊⵊⴰⵏ 
ⵅⴼ ⵜⵙⴽⵕⵓⵜⵉⵏ ⴷ ⵜⴼⴰⵡⵜ ⴷ ⵢⵉⵍⵍ. ⵉⵎⵍⵉ ⵓⵔ ⵉⵔⴰ ⴷ ⴰⵎⵖⵔⴰⴱⵉ ⵢ ⴰ, ⴰⵎⴰⴳⵔⴰⴱⵉ 
ⴰⵎⵥⵥⵢⴰⵏ!, ⵓⵛⴰ ⵜⵏⵏⵇⵔⴰⴱ ⵖⴰⵔ ⵎⵓⵃⵎⵎⴷ.«ⵜⵍⵍⵉⴷ ⴷ ⵓⵛⵛⵏ, ⵜⵙⵙⵏⴷ ⵎⴰⵎⵎⵛ ⴰⴷ 
ⵜⴽⴽⵙⴷ ⵜⴼⴼⴰⵃ ⴷⴳ ⵡⴰⴽⵓⴷ ⵏⵏⵙ. ⴰⴷ ⵜⵙⵓⴷ ⴰⵎⴰⵏ ⵏ ⵜⵃⴱⵓⵜ. ⵉⵔⵉⵖ ⵏⵛⵛ ⴷ ⵜⴰⵎⴰⵢⵙⴰ 
ⵏ ⵢⵉⵖⵔⵎ. ⵏⵛⵛ ⵄⵎⵎⴰⵕⵚ ⵓⵔ ⵜⵜⵓⵖ ⵛⵉ ⴰⵅⵏⴼⵓⴼ ⵏⵏⴽ ⴷ ⵜⵉⴼⵔⴰⵙ ⵏⵏⴽ ⴷ ⵉⵙⵍⵉ ⵏⵏⴽ 
ⴷ ⴰⵕⵕⵓⴹ ⵏⵏⴽ ⴷ ⴰⵃⵥⵥⵓⴹ ⵏⵏⴽ. ⵓⵔ ⵜⵜⵓⵖ ⵛⵉ ⴰⵇⵎⵎⵓⵎ ⵏⵏⴽ ⵉⵜⵜⵃⴰⴷⴰⵏ, ⵉⵜⵜⵣⵄⴼⵏ, 
ⵉⵜⵜⵙⵙⵓⵃⵔⵓⵜⵏ, ⵉⵜⵜⵙⵙⴰⵡⴰⵍⵏ, ⵓⵔ ⵉⵙⵙⵉⵡⵉⵍ, ⵉⵙⵇⴰⵔ. ⵣⵉ ⵡⵓⵙⵙⴰⵏ ⵏ ⵟⴰⵏⵊⴰ ⵏⵛⵛ 
ⵜⵜⵉⵏⵉⵖ ⵄⴰⴼⴰⴽ ⵉ ⵓⵊⵏⵏⴰ, ⴰⵅⵎⵉ ⴽⴽⵙⵖ ⵜⵎⵉⵟ ⵉⵏⵓ ⴷⵉⵏⵏⵉ ⴷⵉ ⵟⴰⵏⵊⴰ». 

ⴰⵍⵉⵙ ⵉⵔⴰ ⵜⵙⵍⵍⴰ ⵏⵜⵜⴰ ⵜⵏⴰⵇⵕⴰ ⴷⴳ ⵉⵎⵙⵅⵅⴰⵔ ⵉⵃⵎⴰⵏ, ⵜⵙⵇⴰⵔ, ⵜⵓⵖⴰ ⴰⵅⵎⵉ 
ⵜⵅⵣⵣⵔ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⴷⵉ ⵍⴼⵉⵍⵎ ⵏ ⵟⴰⵏⵊⴰ ⵣⴷⴰⵜ ⵉ ⵜⵉⵟⵟⴰⵡⵉⵏ ⵏⵏⵙ. ⵊⵉⵔⵜⵔⵓⴷ 
ⵜⵓⵛⴰ ⴰⵅⵎⵉ ⵓⵔ ⵉⵔⴰ ⵃⴷⴷ ⴰⵎ ⵏⵜⵜⴰⵜ, ⵜⵅⵙⵙ ⴰⴷ ⵉⵜⵜⵙⵍⵍⴰ ⵎⵓⵃⵎⵎⴷ ⵉ ⵎⵉⵏ ⵜⵜⵄⴰⵡⴰⴷ ⵅⴼ 
ⵟⴰⵏⵊⴰ. ⵜⵏⵏⴰ ⴰⵙⵏ: « ⵟⴰⵏⵊⴰ ⵜⵍⵓⵍ ⵉ ⴷⴰⵢⵉ ⴷ ⵜⴰⵎⴰⵢⵏⵓⵜ. ⵍⵍⵉⵖ ⵉⵙⵉⵖ ⴰⵎⵏⵓⵙ ⵉ ⵡⴰⵔⵔⵉⵎⵜ 
ⵉⵏⵓ, ⴳⴳⵯⴷⵖ ⵅⴼ ⵉⵅⴼ ⵉⵏⵓ. ⵓⵍ ⵉⵏⵓ ⵉⴷⵡⵍ ⵉⵏⵟⵟⵓ. ⴰⵙⵙ ⵉⵏⵓ ⵉⵣⵣⴳⴳⵯⵔⵜ. ⵎⴽⵓⵔ ⵜⵓⴼⵓⵜ 
... ⴷ ⵎⴽⵓⵔ ⵜⴰⵎⴷⴷⵉⵜ, ⴰⵇⴰ ⵉⵢⵉ ⵅⵣⵣⵔⵖ ⴷⴳ ⵓⵅⵏⴼⵓⴼ ⵉⵏⵓ, ⴷⵉ ⵜⵉⵟⵟⴰⵡⵉⵏ ⵉⵏⵓ, 
ⴷⴳ ⵓⵢⵏⴰⵔ ⵉⵏⵓ, ⴷⴳ ⴰⵏⵛⵓⵛⵏ ⵉⵏⵓ, ⴰⴽⵙⵓⵎ ⵉⵏⵓ ⵎⴰⵕⵕⴰ, ⴳⴳⵯⴷⵖ ⴰⴷ ⵄⴷⵓⵏ ⵓⵙⵙⴰⵏ ⵅⴰⴼⵉ, 
ⴰⴷ ⵜⴱⴱⵓⵍⵉ ⴰⵔⵔⵉⵎⵜ ⵉⵏⵓ. ⵓⵛⴰ ⵜⴹⵀⵕ ⴰⵢⵉ ⴷ ⵟⴰⵏⵊⴰ ⴷⴳ ⵓⵊⵏⵏⴰ ⵙ ⵓⵎⵀⴰⵔⴷⴼ, ⵓⵛⴰ 
ⵓⴳⵓⵔⵖ ⴷ ⵖⴰⵔⵙ ⵃⵎⴰ ⴰⴷ ⴱⴷⵍⵖ ⵜⵓⴷⴰⵔⵜ ⵉⵏⵓ. ⵓⵔ ⵙⵙⵉⵏⵖ ⵎⴰⵏ ⵉⵊⵉⵡⵡⵉ ⵉⵚⴱⵃ 
ⵉⵏⴷⵀ ⴰⵢⵉ ⴷⵉⵏⵏⵉ. ⵎⴰⵛⴰ ⵄⴰⴼⴰⴽ ⴰ ⵎⴰⵜⵉⵙ ⵅⴼ ⵓⵡⵙⵙⵉ ⵏⵏⴽ!». ⵓⵛⴰ ⵜⴷⵡⵍ ⵖⴰⵔ ⴰⵡⴰⵍ 
ⵅⴼ ⵜⵎⴷⴷⵉⵜ ⵏⵏⵉ ⵜⴰⵚⴱⵃⴰⵏⵜ ⴰⴽⴷ ⵎⵓⵃⵎⵎⴷ ⴷⴳ ⵓⵅⵅⴰⵎ ⵏⵏⵙ ⴷⵉ ⵟⴰⵏⵊⴰ. ⵄⵍⴰⵢⵏ ⵜⵙⴰⵔ 
ⵜⴱⴷⴷ ⴷⵉ ⵇⴰⵎⴰ ⵃⵎⴰ ⴰⴷ ⵜⵙⵎⴰⵍ ⵎⴰⵎⵎⵛ ⵉⵔⴰ ⵎⵓⵃⵎⵎⴷ ⵉⵏⵏⵅⵔⵄ. ⵉⵜⵜⵙⵇⵙⴰ ⵜⵜ 
ⴰⵅⵎⵉ ⵉⵏⵏⴼⵊⴰⵄ: ⵎⵉⵏ ⵉⵎⵙⴰⵔⵏ? ⵍⴰ ⴷ ⵉⵛⵜ ⵏ ⵜⴷⵓⵍⵉ ⵡⴰⵀⴰ, ⵜⴳⴳⴰ ⵢⵉ ⴰⵎⵏⵓⵙ, ⵔⵓⵅⴰ 
ⵀⵏⵉⵖ ⵣⵣⴰⵢⵙ!». ⵜⵇⵇⵉⵎ ⵜⴹⵚⵚⴰ ⵏⵜⵜⴰⵜ, ⵜⴽⵜⵜⵉ ⴰⵎⵙⴰⵔ ⵏⵏⵉ, ⵜⵄⵢⴰⴱ ⴰⵃⵓⴷⵔⵉ ⵏⵏⵉ 
ⴰⵟⴰⵏⵊⴰⵡⵉ ⵉⵏⵅⵔⵄⵏ. ⵎⵓⵃⵎⵎⴷ ⵉⵔⴰ ⵉⵜⵜⵥⵓⵕ ⴰⵙ ⵉⴼⴰⵙⵙⵏ ⵙ ⵡⵓⵍ, ⵉⵜⵜⵉⵏⵉ ⴰⵙ «ⵙⵎⵃ 
ⴰⵢⵉ. ⵓⵔ ⵍⵍⵉⵖ ⵛⵉ ⵙⵙⵏⵖ ⴱⵍⵍⵉ ⵛⵎⵎ ⵄⴰⴷ …». ⵓⵛⴰ ⵜⵜⴰⵔⵏⵉ ⴷⵉ ⵜⴹⵚⴰ ⵏⵏⵙ ⵏⵜⵜⴰⵜ, 
ⵜⴽⵜⵜⵓ ⵎⴰⵎⵎⵛ ⵉⵔⴰ ⵜⵙⵜⵍⵀⴰ ⵣⵣⴰⵢⵙ ⵔⵅⴷⵏⵏⵉ.«ⵙⵙⵏⵖ ⵎⵉⵏ ⵜⵅⵎⵎⵉⵎⴷ, ⵙⵜⴰⵎⵏ, ⵏⵛⵛ 
ⵔⵓⵅⴰ ⵏⴼⴽⴽⵖ!». ⴷ ⵎⴰⵎⵎⵛ ⵢⴰⵔⵏⵉ ⵎⵓⵃⵎⵎⴷ ⴷⵉ ⵜⴰⵔⵊⴰⵊⵜ ⵏⵜⵜⴰ, ⵉⵜⵜⵡⴰⵍⴰ ⵜⵉⵎⵇⵇⴰ 
ⵏⵏⵉ ⵏ ⵉⴷⴰⵎⵎⵏ ⴷⵉ ⵜⴰⵙⵙⵓⵜ ⵜⴰⵛⵎⵍⴰⵍⵜ. « ⵡⴰⵅⵅⴰ ⴰⵎⵏⵏⵉ, ⵅⴹⵉⵖ, ⵅⴹⵉⵖ, ⵎⵉⵏⵣⵉ ⵃⴰⴷⵉⵖ 
ⴰⴷⴷⵓⵔ ⵏⵏⵎ.» ⵓⵛⴰ ⵉⵙⵜⵎⵀⴷ ⵔⵅⴷⵏⵏⵉ ⵓⵎⵉ ⵜⵏⵏⴰ ⴰⵙ: « ⵍⵍⴰ ⵓⵔ ⵉⵔⴰ ⵛⵉ ⴷ ⴰⴷⴷⵓⵔ» 

ⵎⴰ ⵜⵙⵙⵏⴷ?ⴷⵉ ⴰⵎⵉⵔⵉⴽⴰ, ⵏⵜⵜⵉⵏⵉ ⴱⵍⵍⵉ ⵉⵔⴳⴰⵣⵏ ⴷ ⵏⵉⵜⵏⵉ ⵉ ⴷ ⵉⵙⵙⴼⵖⵏ ⵜⴰⵎⴽⵓⵜ, 
ⴰⵎⴰⵛⵏⴰⵡ ⴰⴷⴷⵓⵔ ⴷ ⵢⵉⵛⵜ ⵏ ⵜⵎⵙⵍⴰⵢⵜ ⵏⵏⴹⵏⵉ. ⵉⵇⵇⵉⵎ ⵎⵓⵃⵎⵎⴷ ⵉⵙⴽⵜⵜⵓ ⵜⵜ ⵙ ⵎⵉⵏ 
ⵉⵏⵏⴰ ⴰⵙ ⵔⵅⴷⵏⵏⵉ ⴷⴳ ⵓⵎⵛⴰⵏ ⴰⵅⵎⵉ ⴷ ⴰⴽⵙⵓⵎ ⵉⵏⵓ ⵉⴳⵣⵎⵖ, ⵛⵎⵎ ⵓⵔ ⴷⴰⵢⵉ ⵜⵏⵏⵉⴷ ⵛⵉ, 
ⵓⵔ ⴷⴰⵢⵉ ⵜⵄⵔⵉⵎⴷ.» 

ⴰⵎⴰⵛⵏⴰⵡ ⵎⵓⵃⵎⵎⴷ ⵏⵜⵜⴰ, ⴷⵉ ⵜⵎⴷⴷⵉⵜ ⵏⵏⵉ ⵉⴳⴳⴰ ⴰⵎ ⵛⵉ ⵏ ⵓⵔⴳⴰⵣ ⵉⴳⴳⵯⵊ ⴰⴽⴷ 
ⵉⵛⵜ ⵏ ⵜⵎⵖⴰⵔⵜ ⵜⴳⴳⵯⵊ, ⴰⵎⵢⴰ ⵉ ⵉⵅⵎⵎ ⵏⵜⵜⴰ. ⵎⴰⵛⴰ ⵜⴰⵎⵉⵔⵉⴽⴰⵏⵜ ⵏⵏⵉ ⵜⵣⴷⵖ ⴷⴰⵢⵙ ⵣⵉ 
ⵜⵎⴷⴷⵉⵜ ⵏⵏⵉ ⵓⵎⵉ ⵉⵙⵙⵀⵡⴰ ⴷ ⵉⴷⴰⵎⵎⵏ ⵏⵏⵙ. ⵉⵇⵇⵉⵎ ⵉⵜⵜⴰⵛⴰ ⴰⵅⵎⵉ ⵉⵔⵊⴰ ⵎⵉⵏ ⵉⴳⴳⴰ. 
ⵉⴹⴹⴰⵚ ⵉⵊⵊ ⵏ ⴰⵔⵔⵉⵎⵜ ⵏ ⵔⴱⴷⵉⵄ, ⵓⵛⴰ ⵉⵅⴱⵛ ⵉⵊⵊ ⵏ ⵓⵏⵓⵖ ⴷ ⴰⵎⵥⵥⵢⴰⵏ ⴷⴰⵢⵙ. « 
ⵛⵎⵎ ⵜⵅⴹⵉⴷ ⵓⵔ ⴷⴰⵢⵉ ⵜⵄⵔⵉⵎⴷ!». ⵉⵔⴰ ⵄⴰⴷ ⵜⵡⴰⵍⵡⵉⵍ ⵙ ⵔⵃⵔⵉⵇ ⵏ ⵡⴰⴳⵣⵎ, ⵜⵏⵏⴰ: 
« ⵓⵀ, ⵓⵔ ⵙⵙⵉⵏⵖ, ⵎⴰⵎⵎⵛ ⴳⴳⵉⵖ ⴰⵊⵊⵉⵖ ⵉⵅⴼ ⵉⵏⵓ ⴰⴷ ⵉⴳⴳ ⵎⵉⵏ ⵉⴳⴳⴰ. ⵛⵡⴰⵢ ⵓⵛⴰ 
ⵜⵏⵏⴰ ⵔⵅⴷⵏⵏⵉ: « ⵎⴰⵛⴰ ⴰⵔⵉⵖ ⵎⵣⵔⵉ!». ⵓⵛⴰ ⵜⴰⵕⵕⴰ ⵏⵏⴼⵙ ⵛⵡⴰⵢ, ⵜⵎⵙⵃ ⴰⵢⵏⴰⵔ ⵏⵏⵙ ⵙ 
ⵣⵉⴼ ⵏⵏⵙ ⵉⵙⵙⵓⵏⵖⵏ. ⵜⵇⵇⵉⵎ ⵜⵙⴰⵡⴰⵍ ⵛⵡⴰⵢⵛⵡⴰⵢ ⵅⴰⴼⵙ. “ⵓⵔ ⵅⴰⴽ ⵙⵏⵓⴼⴼⴰⵔⵖ ⵛⵉ, 
ⴰⵔ ⵔⵓⵅⴰ ⵄⴰⴷ ⵉⵀⵏⵉⵖ ⵣⴳ ⵢⵉⵊⵊ ⵉ ⵓⵎⴰⵔⵔⵜ ⴷ ⴰⵣⴰⵢⴽⵓ!”. 

ⵜⵣⴳⴳⵯⵔⵜ ⵜⴰⵎⴷⵉⵜ ⵏⵏⵉ ⴷⵉ « ⵍⴰⵢⵏ». ⴰⵍⴰⵎⵉ ⵉⵃⴰⴹ ⵅⴰⴼⵙⵏ ⵜⵓⴼⴼⵓⵜ ⵣⵉⴽⴽ. ⵓⵔ 
ⵓⵛⵉⵏ ⴰⵍⴰⵎⵉ ⵜⵙⵍⴰⵏ ⵉ ⵜⵖⵓⵢⵉⵜ ⵏ ⵢⵉⵊⵊ ⵓⵢⴰⵣⵉⴷ ⵣⵉ ⵔⴰⴷⴰⵙ. ⵓⵛⴰ ⵜⵓⵎⴰⵔ ⵉⵜⵏ ⵊⵉⵔⵜⵔⵓⴷ 
ⵃⵎⴰ ⴰⴷ ⵟⵙⵏ ⵛⵡⴰⵢ. ⵉⵅⵎⵎ ⵎⵓⵃⵎⵎⴷ ⵏⵜⵜⴰ, ⵉⵙⵔⵓⵙⴰ ⴰⵣⵍⵍⵉⴼ ⵏⵏⵙ ⵅⴼ ⵜⵙⵓⵎⵎⵜ, 
ⵎⵛⵃⴰⵍ ⵜⵙⵙⵏ ⵜⴰⵎⵉⵔⵉⴽⴰⵏⵜ ⴰ ⴰⴷ ⵜⴳⴳ ⵣⵉ ⵡⴰⵔⵔⵉⵎⵜ ⵏⵏⵙ ⵜⵉⴼⵜⵓⵙⵉⵏ. ⵏⵜⵜⴰⵜ, ⵖⴰⵔⵙ 
ⵎⴰⵕⵕⴰ ⵔⵀⵉⴱⵜ ⴰ. ⵏⵜⵜⴰⵜ, ⵡⴰⵃⴷⵙ ⵉ ⵉⵣⵎⵎⵔⵏ ⴰⴷ ⵜⵙⵓ ⵙⵉⵏ ⵏ ⵜⵙⴽⴽⵉⴼⵏ ⵏ ⴰⵚⴹⵔⴰⵏ 
ⴷⴳ ⵢⵉⵛⵜ ⵏ ⵜⵡⴰⵔⴰⵜ. ⵖⴰⵔⵙ ⵔⴰ ⴷ ⴰⴼⵔⴰⵖ ⴰ!



 167 

جيرترود

11 

ⵕⴱⴱⵉ ⵓⵔ ⴷⴰⵢⵉ ⵉⵜⵜⵅⵙⵙⴰ ⵛⵉ 

ⵖⴰⵔ ⵉⵛⵜ ⵏ ⵜⵓⴼⴼⵓⵜ, ⵜⴰⵢⵢⵓⵜ ⵜⵎⵔⵓⵙ ⴰⵏⵖ ⵅⴼ ⵉⴷⵎⴰⵔⵏ. ⵎⵓⵃⵎⵎⴷ ⵉⵏⵏⴰ ⴱⵍⵍⵉ 

ⵏⵜⵜⴰ ⵓⵔ ⵣⵣⴰⵢⵙ ⵉⵜⵜⵔⵉⵇⵇⵉ ⵛⵉ ⴱⴰⵔⵉⵣ ⴰⵎⵏⵏⵉ. ⵡⵉⵏⵏⵉ ⵉ ⴷ ⵉⵜⵜⴰⵙⵏ ⵣⵉ ⵙⴰⴷⵓ ⵏ 

ⵡⴰⴼⵔⵉⵇⵢⴰ, ⴰⵎ ⵏⵜⵜⴰ, ⴰⵎ ⵡⵏⵏⵉ ⵉ ⴷ ⵉⵀⵡⴰⵏ ⵣⵉ ⵜⴼⵓⴽⵜ. ⵓⵔ ⵉⵜⵏⵉⵎ ⵛⵉ ⴷⵖⵢⴰ ⴰⴽⴷ 

ⵜⴰⵢⵢⵓⵜ ⴷ ⵓⵚⵎⵎⵉⴹ.

ⵉⵜⵜⵙⵍⵍⴰ ⵉ ⵜⵅⴷⴷⴰⵎⵜ ⵏⵏⵉ ⵜⴰⵎⴰⵢⵏⵓⵜ ⵍⵉⵢⵓⵏⵉ (Léonie) ⵜⵜⵏⵏⴰ ⵉ ⴰⵍⵉⵙ: « ⵓⵔ 

ⴷⴰⵢⵙ ⴱⵓ ⵜⵓⵔⴷⴰ ⴰⴷ ⵉⵡⵡⵜ ⵓⵏⵥⴰⵕ ⴰⵙⵙ ⴰ» ⵓⵛⴰ ⵜⵏⵏⴰ ⴰⵙ ⵜⴼⵉⵖⵔⴰ ⵏⵏⵉ, ⵉⵔⴰ ⵜⴱⴷⴷ 

ⴷⵉ ⵔⵎⵔⴰⵃ ⴰⵎ ⵜⵎⵇⴰⵔⵏⵜ ⵏ ⵉⵛⵔⵉⵛⵏ. «ⵍⵍⴰ, ⵃⴰ ⵉⵊⵊ ⵏ ⵢⵉⵊⵉⵡⵡⵉ ⵢⵓⵣⵖ ⵡⴰⵀⴰ».

ⵉⵔⴰ ⵄⴰⴷ ⵉⵎⵛⵛⴹ ⴰⵛⵡⵡⴰⴼ ⵏⵏⵙ ⵣⴷⴰⵜ ⵉ ⵜⵉⵙⵉⵜ ⵓⵎⵉ ⵖⴰⵔⵙ ⵜⵅⵣⵔ ⴰⵍⵉⵙ, 

ⴰⵎⵏ ⵜⵏⵏⵓⵎ ⵜⵜⴳⴳ, ⵜⵏⵏⴰ ⴰⵙ:«  ⵎⴰ ⵉⵊⵊ ⵏ ⵓⵙⴰⵔⵉ ⵉⴼⵙⵓⵙ ⵅⴼ ⵜⵉⵎⴰⵡⵉⵏ ⵏ « ⵙⵉⵏ» ⵅⴼ 

ⵉⵙⴱⴱⴰⴱⵏ ⵏ ⵉⴷⵍⵍⵉⵙⵏ ⵉⴱⵓⵔⴰⵢ!». ⵔⴰ ⴷ ⵏⵜⵜⴰ, ⵉⵏⵏⴰ ⴰⵙ ⵜⵉⴷⵜ ⴰⵎⵎⵛ ⵉⵏⵏⵓⵎ. « ⵍⵍⴰ ⵓⵔ 

ⵉⵜⵜⴹⵀⵕ ⵛⵉ ⴰⵙⵙ ⴰ ⵏ « ⵙⵉⵏ». ⵅⵎⵎⵖ ⴰⴷ ⵕⴰⵃⵖ ⴰⴷ ⵥⴰⵕⵖ ⴰⵎⴷⴷⵓⴽⵍ ⵉⵏⵓ ⴱⵉⵔⵏⴰⵔ.. 

ⵖⴰⵔ ⵓⵎⵛⴰⵏ ⵏ ⵉⵖⴰⵊⴰⵔⵉⵢⵢⵏ ⴰⵟⵟⴰⵚ ⵣⴳⴳⵯⴰⵎⵉ ⵓⵔ ⵜ ⵥⵕⵉⵖ. ⴱⵉⵔⵏⴰⵔ, ⴰⵔⴳⴰⵣ ⵏⵏⵉ 

ⴷⴷⵔⵉⵡⵛ, ⵉⵜ ⵉⵄⴰⵛⴰⵔⵏ ⴰⵟⵟⴰⵚ, ⵉⵙⵔⵓⴼ ⴰⵙ ⵉ ⵉⵖⵉⵍⴰⵏ ⵢⵓⴷⴰⵔⵏ ⵃⵎⴰ ⵓⵔ ⵉⵜⵜⴰⵛⵉ ⵛⵉ 

ⵙ ⵓⵡⵍⵉⵡⵍ. ⵍⴰⴱⴷⴷⴰ ⴰⴷ ⵉⵔⴰ ⵉⵅⵎⵎ ⵔⴰ ⴷⵉ ⵉⵎⴷⴷⵓⴽⴰⵍ ⵏⵏⵙ ⵉⵖⴰⵊⴰⵔⵉⵢⵢⵏ ⵡⴰⵅⵅⴰ 

ⵓⵔ ⵜ ⵉⵏⵏⵉ ⵛⵉ ⵉ ⴰⵍⵉⵙ. 

ⵉⵔⴰ ⵉⴱⴷⴷ ⵉⵅⵣⵣⵔ ⴷⵉ ⵍⵉⵢⵓⵏⵉ. ⵜⴰⵅⴷⴷⴰⵎⵜ ⴰ ⴰⵅⵎⵉ ⵓⵔ ⵅⴰⴼⵙ ⵖⴷⵓⵏ ⴱⵓ 

ⵡⵓⵙⵙⴰⵏ. ⵖⴰⵔⵙ ⵜⵉⵏⵇⵉⴷⵉⵏ ⴷⴳ ⵓⵅⵏⴼⵓⴼ, ⵜⵉⵟⵟⴰⵡⵉⵏ ⴷ ⵜⵉⵡⵉⵏⴰⵖⵉⵏ, ⴰⵛⵡⵡⴰⴼ ⴷ 

ⴰⵣⴳⴳⵯⴰⵖ. ⵉⵛⵜ ⵏ ⵜⵎⵖⴰⵔⵜ ⵜⴼⵙⵓⵙ ⵙ ⵉⵅⴼ ⵏⵏⵙ. ⵎⴰⵔⴰ ⵜⵥⵕⵉⴷ ⵜⵜ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ 

ⵓⵔ ⵜⵙⵙⵏⴷ ⵎⴰ ⴷ ⵜⴰⵃⵓⴷⵔⵉⵜ ⵏⵉⵖ ⴷ ⵜⴰⵃⴰⵔⵎⵓⵛⵜ. ⵜⵉⵣⵣⴰⵔ ⵉ ⵉⵙⴳⴳⵯⴰⵙⵏ ⵏⵏⵙ, ⵍⴱⴷⴰ 

ⵜⴹⵚⵚⴰ. ⵜⵜⵅⵙⵙⴰ ⵜⵉⵃⴰⵊⵉⵜⵉⵏ ⴷ ⵓⵎⵍⵍⵖ. ⵓⵔ ⵜⵙⴷⵃⵉ ⵛⵉ ⴰⴷ ⵜⵜⵉⵏⵉ ⵔⴰ ⴷ ⴰⵡⴰⵍⵏ 

ⵉⵎⵖⴰⵔⵏ. ⵜⵙⵙⴰⵡⴰⵍ ⵔⴰ ⵙ ⵔⵎⵄⴰⵏⵉ. ⵉⵜⵜⵡⴰⵔⴰ ⴰⵔⵔⵉⵎⵜ ⵏⵏⵙ ⵜⵜⵉⵏⵉ ⴰⵙ ⴰⵇⴰ ⵉⵢⵉ, 

ⵎⴰⵛⴰ ⵏⵜⵜⴰ, ⵉⴳⴳⵯⴷ ⴷⴳ ⵉⵅⴼ ⵏⵏⵙ, ⵉⵃⵎⴷ ⵕⴱⴱⵉ ⵉ ⴷⴰⵙ ⵉⵡⵛⵉⵏ ⵎⴰⵏⴰⵡⵢⵏⵏⵉ! ⵓⵛⴰ ⴷⴳ 

ⵢⵉⵛⵜ ⵏ ⵜⵙⴷⵉⴷⵜ ⵢⴰⵔⵔⴰ ⵜⴰⵢⵏⵉⵜ ⵉ ⵢⵉⵅⴼ ⵏⵏⵙ ⵉⵙⵀⴰ. ⵉⴳⴳⵯⴷ ⵜⵉⵟⵟⴰⵡⵉⵏ ⴰⴷ ⴰⵡⵔⵏⵜ 

ⵏⵉⵖ ⴰⴷ ⵣⴰⵖⵏⵜ ⵛⵡⴰⵢⵜ. ⵄⴰⴷ ⵉⵃⴹⴰ ⵉⵅⴼ ⵏⵏⵙ ⴰⴷ ⵉⵇⵇⵉⵎ ⵅⴼ ⵓⴱⵔⵉⴷ ⵣⴳⴳⵯⴰⵎⵉ ⵉ ⴷ 

ⵢⵓⵙⴰ ⵖⴰⵔ ⵜⴰⴷⴷⴰⵔⵜ ⵏⵏⵉ. ⵉⵛⵇⴰⵜ ⵙ ⵡⴰⵟⵟⴰⵚ ⴰⴷ ⵉⵊⵊ ⵉⵅⴼ ⵏⵏⵙ ⵉ ⵜⵉⵟⵟⴰⵡⵉⵏ ⵏ ⵜⵏⵏⵉ 

ⵉⵜⵜⵅⵙⵙⴰ. ⵜⵏⵏⵉ ⵉ ⵖⴰⵔ ⴷ ⵢⵓⴳⵓⵔ ⵎⴰⵕⵕⴰ ⴰⴱⵔⵉⴷ ⵏⵏⵉ ⴷ ⵡⴰⴽⵓⴷ ⵏⵏⵉ ⵃⵎⴰ ⴰⴷ ⵜⵜ 

ⵢⴰⵡⵡⴹ.

ⴷⴳ ⵢⵓⵔⵏ ⴰ ⵉⵏⴳⴳⵓⵔⴰ, ⵣⴳⴳⵯⴰⵎⵉ ⴷ ⵓⵙⵉⵏ ⵣⵉ ⵍⴰⵢⵏ ⵢⵓⴷⵔⵓⵙ ⴰⵙ ⵎⵉⵏ ⵉⵏⵏⵓⵎ ⵣⵉ 

ⵊⵉⵔⵜⵔⵓⴷ. ⵎⴰⵕⵕⴰ ⵔⵄⵉⵣⵣ ⵏⵏⵉ ⵏ ⵣⴷⴰⵜ ⴰⴽⵉⴷⵙ ⵔⵓⵅⴰ ⵜⴽⴽⵙ ⴰⵙ ⵜ. ⴰⵟⵟⴰⵚ ⵏ ⵔⵎⴼⴰⵜⵃ 

ⵏ ⵜⵡⵡⵓⵔⴰ. ⵜⵉⴼⵏⵉⵇⵉⵏ ⴷ ⵉⵙⴽⵙⵏⵏ ⵍⴱⴷⴰ ⵇⵏⵏ. ⵔⴰ ⴷ ⵜⵉⵙⵓⴼⵔⵉⵏ ⵡⴰⵍⵓ ⴷⴰⵢⵙⵏⵜ ⵏⵜⵏⵜⵉ 

ⴱⵍⵄⵏⵜ ⵎⵙⵇⵇⵎ, ⵓⵔ ⵉⵔⴰ ⴰⵎ ⵍⴱⴷⴰ. ⵉⵜⵜⵡⴰⵔⴰ ⴰⵅⵎⵉ ⵜⵓⴷⴰⵔⵜ ⵏⵏⵙ ⴰⴽⴷ ⵊⵉⵔⵜⵔⵓⴷ 

ⵓⵔ ⵜⵇⵇⵉⵎ ⵛⵉ. ⵓⵔ ⵉⵙⵙⴰⵇⵙⵉ ⵃⴷⴷ ⵎⴰⵢⵎⵎⵉ ⵉⴷⵡⵍ ⴷ ⵔⴱⴰⵔⵔⴰⵏⵉ ⴷⵉⵏⵏⵉ. ⵎⴰⵢⵎⵎⵉ 

ⵎⵉⵍⵎⵉ ⵎⵎⴰ ⵢⵓⵍⵉ ⵖⴰⵔ ⵓⵅⵅⴰⵎ ⵙⵏⵏⴰⵊ, ⵉⵜⵜⴰⴼ ⴰⵊⵏⵏⴰ ⵉⵜⵔⵇⴰⴼ ⵉⴹⵓⴹⴰⵏ ⵏⵏⵙ, ⵉⵡⵟⵟⴰⴷ 

ⵅⴰⴼⵙ? ⵎⴰⵢⵎⵎⵉ ⵎⵉⵍⵎⵉ ⵎⵎⴰ ⵉⵀⵡⴰ ⵖⴰⵔ ⵙ ⵡⴰⴷⴷⴰⵢ ⵉⵜⵜⵙⵢⴰⴼⴰ ⴰⵅⵎⵉ ⵜⴰⵎⵓⵔⵜ 

ⵜⴷⵡⵡⵍ ⵜⴰⵍⵇⵇⴰⵖⵜ, ⵜⵜⵙⴰⵅⵅⴰ ⵣⵣⴰⵢⵙ. ⴰⵅⵎⵉ ⴰⴽⵓⴷ ⵏⵏⵉ ⵓⵔ ⵉⵔⴰ ⴷ ⵡⵏⵏⵉ ⵏ ⵍⴱⴷⴰ, 

ⴰⵅⵎⵉ ⴱⴰⴹⴰⴹ ⵏⵏⵉ ⵏ ⵓⵣⵢⴽⵓ ⵉⵇⴹⴰ. ⵉⵜⵜⵙⴰⵔⴰ ⴷⵔⵓⵙⵜ ⴷⵉ ⵜⵣⵇⵇⴰ, ⵉⵜⵜⵎⵄⴰⵛⴰⵔ ⴰⴽⴷ 

ⵉⴷⴱⵉⵔⵏ ⵏⵏⵉ ⵉ ⵉⵏⵏⵓⵎ. ⵜⴻⵜⵜⴰⵔⵏ ⵣⵉ ⵎⵉⵏ ⴰⵙⵏ ⵉⵙⵙⴰⵔⵙ ⵎⵓⵃⵎⵎⴷ ⴰⴽⴷ ⵉⴱⵓⵇⴰⵍ ⵏⵏⵉ ⵏ 

ⵜⵏⵡⵡⴰⵛⵉⵏ. ⵎⴽⵓⵔ ⵡⴰⵙⵙ ⵉⵅⵣⵔ ⴷⴰⵢⵙⵏ ⵉⴽⴽⵙ ⵣⵣⴰⵢⵙ ⴰⵅⵉⵢⵢⵇ ⵉ ⵖⴰⵔⵙ ⴷⴳ ⵡⵓⵍ 

ⵏ ⵡⴰⵡⵍⵉⵡⵍ. ⴰⵎⴰⵛⵏⴰⵡ ⵙ ⵡⴰⴷⴷⴰⵢ, ⵉⵔⴰ ⵉⵜⵜⵏⵏⴹ ⵏⵜⵜⴰ ⵉⵃⴹⴰ ⵉⵅⴼ ⵏⵏⵙ. ⵉⵜⵜⵃⴰⵡⴰⵔ ⴷⵉ 

ⵜⵉⵛⵍⵉ ⵏⵏⵙ ⴷ ⴰⵡⴰⵍⵏ ⵏⵏⵙ. ⵓⵔ ⵉⵜⵜⵡⴰⵊⴰⴱ ⴰⵔ ⵎⴰⵔⴰ ⵉⵜⵜⵡⴰⵙⵇⵙⴰ. ⵓⵔ ⵉⵙⵙⵉⵡⵉⵍ ⵖⴰⵔ 

ⵃⴷⴷ ⴰⵔ ⵎⴰⵔⴰ ⵙⵉⵡⵍⵏ ⵖⴰⵔⵙ.

ⴷⵉⵏⵏⵉ ⴷⵉ ⴱⴰⵔⵉⵣ, ⵓⵔ ⵜⵣⵎⵎⵔⴷ ⴰⴷ ⵜⵙⵙⵏⴷ ⵎⵛⵃⴰⵍ ⵢⵓⵄⵔ ⴰⵡⵍⵉⵡⵍ, ⵉⵜⵜⴰⴷⴼ 

ⴷⴳ ⵡⴰⵔⵔⵉⵎⵜ ⵖⴰⵔ ⴷⵉⵅⵔ ⴰⵎ ⵓⵏⵥⴰⵕ ⴰⵚⵎⵎⴰⴹ. ⴰⵡⵍⵉⵡⵍ ⵏⵏⵉ ⵉ ⵣⵉ ⵜⵙⵢⴰⴼⴰⴷ ⵡⴰⵅⵅⴰ 

ⵛⴽⴽ ⴰⴽⴷ ⵉⵡⴷⴰⵏ ⵊⴰⵔ ⴰⵙⵏ, ⵜⵊⵊⴰ ⵛⴽⴽ ⵜⴼⴰⵇⵇⴷ ⵜⴰⵎⴷⴷⵉⵜ ⵎⴰⵕⵕⴰ.. ⵜⵙⵡⴰⵍⴷ ⴰⴽⴷ 

ⵉⵅⴼ ⵏⵏⴽ.

ⵊⵉⵔⵜⵔⵓⴷ ⵜⴷⵡⵍ ⴷ ⵢⵉⵛⵜ ⵏ ⵜⵎⵖⴰⵔⵜ ⵜⵏⵏⴹⵏⵉ, ⵉⵕⵥⴰ ⵔⵅⴹⴰⵕ ⵏⵏⵙ, ⵓⵔ ⵜⵙⴱⴷⴷⵉ 

ⴰⵏⴰⵇⵎ: « ⵎⵡⴰ, ⵎⵉⵏ ⴷⴰⴽ ⵉⵜⵜⵉⵏⵉ ⴰⵣⵍⵍⵉⴼ ⵏⵏⴽ? «ⵎⴰⵢⵎⵎⵉ ⵍⴱⴷⴰ ⵛⴽⴽ ⵜⵙⵇⵙⵉⴷ ⴰⵢⵉ 

ⴰⵙⵇⵙⵉ ⵢⴰ ⴰⵃⵢⵓⴹ ⵏ ⵜⵓⵔⴷⴰ?». ⵉⵔⵎⵙ ⴱⵍⵍⵉ ⵏⵜⵜⴰⵜ ⵔⵓⵅⴰ ⵜⵇⵏⴷ ⵙ ⵜⵓⵔⴷⴰ ⵏⵏⵙ ⵏ 

ⵓⵃⵢⵓⴹ. ⵃⴷⴷ ⴰⴷ ⵉⵔⴰ ⵢⴰⵔⵔⴰ ⵅⴰⴼⵙ ⴰⵏⵖⵎⵉⵙ. ⵙ ⵜⵉⴷⵜ! ⵉⵅⵎⵎⴻⵎ ⴰⵟⵟⴰⵚ ⵏⵏⵙ ⵅⴼ 

جيرترود

ⵜⴼⵔⵉⵙⵜ ⵉⴳⴳⴰ ⴱⵉⴽⴰⵙⵓ ⵙ ⵓⵍ ⵏⵏⵙ. ⵓⵔ ⵉⵔⴰ ⵛⵉ ⵉⵙⵙⵏ ⵉⵡⵜⵜⴰ ⵏ ⵜⵙⵎⵉⵏ, ⵎⵉⵏⵣⵉ 

ⵊⵉⵔⵜⵔⵓⴷ ⵉⵔⴰ ⵜⴻⵜⵜⵅⵙⵙⴰ «ⴱⵔⵓⵜⵔⵓⵀ» ⵉⵛⵇⴰⵜ ⴰⵟⵟⴰⵚ. ⵜⵓⴷⴰⵔⵜ ⵏⵏⵙ ⵜⴱⴷⴷ 

ⵅⴼ ⵜⴰⴼⵔⵉⵙⵜ ⵏⵏⵉ. ⵎⴽⵓⵔ ⵜⵡⵔⴰⵜ ⵜⴱⴷⴷⴰⵍ ⴰⵙ ⴰⵎⵛⴰⵏ. ⵉⵛⵜ ⵜⵡⴰⵔⴰⵜ ⵅⴼ ⵕⵃⵉⴹ ⵏ 

ⵓⵅⵅⴰⵎ ⵏ ⵓⵙⵙⵓⵏⵖ, ⵜⵡⴰⵔⴰⵜ ⵏⵏⴹⵏⵉ ⴷⵉ ⵓⵣⵔⴰⴳ ⵏ ⵡⴰⴷⴰⴼ. ⵜⵡⴰⵔⴰⵜ ⵏⵏⴹⵏⵉ ⴷⴳ ⵓⵅⵅⴰⵎ ⵏ 

ⵓⵖⵉⵎⵉ, ⵙⵏⵏⵊ ⵏⵉⵛⴰⵏ ⵉ ⵜⵎⵙⵃⵎⵉⵜ. ⴰⵟⵟⴰⵚ ⵏ ⵜⵡⴰⵔⴰⵜⵉⵏ ⴷⴳ ⵓⵅⵅⴰⵎ ⵏⵏⵙ ⵉⴹⵚ. ⵎⵉⵏⵣⵉ 

ⵜⴻⵜⵜⵅⵙⵙⴰ ⴰⴷ ⵜⵜⵡⴰⵔⴰ ⵜ ⵍⴱⴷⴰ ⵣⴷⴰⵜ ⵉ ⵜⵉⵟⵟⴰⵡⵉⵏ ⵏⵏⵙ ⴰⵎ ⵜⵉⵙⵉⵜ.

ⴰⵟⵟⴰⵚ ⵏ ⵜⵔⵡⵉⵃⵉⵏ ⵉ ⴷⵉⵏⵏⵉ. ⴷⵉⵏⵏⵉ ⵔⴰ ⴷ ⴰⵟⵟⴰⵚ ⵏ ⵉⵖⵣⵉⵜⵏ ⵏ ⵓⵅⵏⴼⵓⴼ ⵏⵏⵙ. 

ⵎⴰⵛⴰ ⵜⴰⴼⵔⵉⵙⵜ ⵏ ⴱⵉⴽⴰⵙⵓ ⵉ ⵖⴰⵔⵙ ⵢⵓⴷⵙⵏ ⴽⵜⴰ. ⵎⵓⵃⵎⵎⴷ ⵉⵔⵉⵇⵇ ⵣⵣⴰⵢⵙ ⴽⵜⴰ 

ⵜⴰⴼⵔⵉⵙⵜ ⵉⴳⴳⴰ ⴼⴰⵍⵓⵟⵓⵏ ⵉ ⵊⵉⵔⵜⵔⵓⴷ ⵙ ⵓⵅⵏⴼⵓⴼ ⵏⵏⵙ ⵏ ⵜⵉⴷⵜ ⵓⵔ ⵉⴳⴳⵉ ⴱⵓ ⵛⵉ 

ⵏⵏⴹⵏⵉ ⵓⵔ ⵉⵔⴰ ⵏⵏⵙ ⵙ ⵜⴰⵔⵙⵡⴰⵢⵜ ⵏⵏⵙ ⴷⴳ ⴰⵥⵔⵡⴰⵍ, ⴷ ⵜⵙⴱⵉⵃ ⵏⵏⵉ ⵜⵃⴱⴱⴰ ⵏⵏⵙ ⴷⵉ ⵍⵓⵏ 

ⴰⵏⵉⵍⵉ, ⵜⵡⵉⴳⴳⵯⵉⴷⵏⵜ. ⴷ ⴼⵉⵔⵓ ⵏⵏⵉ ⴰⵣⴳⴳⵯⴰⵖ ⵉ ⴷ ⵉⵀⵡⴰⵏ ⵅⴼ ⵓⵄⴰⴷⴷⵉⵙ ⴷ ⵜⴼⴰⵙⵙⵉⵏ 

ⵏⵏⵉ ⵏⵏⵙ ⵜⵉⵚⴱⵃⴰⵏⵉⵏ, ⵓⴼⴼⴰⵏⵜ ⵛⵡⴰⵢⵜ. ⵉⵔⵉⵇⵇ ⵣⵣⴰⵢⵙ ⵔⴰ ⴷ ⴰⵣⵍⵍⵉⴼ ⵏⵏⵉ ⵉⵙⵙⵓⵎⴰⵔⵏ 

ⵏ ⵊⵉⵔⵜⵔⵓⴷ ⵉ ⴷⴰⵙ ⵉⴳⴳⴰ ⵍⵉⴱⵜⵛⵉⵜⵙ. ⴰⵎ ⵓⵣⵍⵍⵉⴼ ⵏ ⵉⵖⵔⵉⵇ, ⵜⵜⵓⵎⴰⵏ ⴷⴰⵢⵙ 

ⵊⵉⵔⵜⵔⵓⴷ ⵙ ⵜⵉⴼⵔⴰⵙ ⵏⵏⵙ ⵉⵃⴷⵇⵏ, ⴷ ⵓⵢⵏⴰⵔ ⵏⵏⵙ ⵅⴰⴼⵙ ⴰⵛⵡⵡⴰⴼ ⵏⵏⵙ ⵉⵎⵓⵏ ⴷⴳ ⵓⵊⵏⵏⴰ. 

ⵉⵄⴰⵡⴷ ⴰⵢⵉ ⵎⵓⵃⵎⵎⴷ ⴱⵍⵍⵉ ⵔⴰ ⴱⵉⵔⵎⴰⵏ ⵉⴳⴳⴰ ⴰⵙ ⵉⵛⵜ ⵏ ⵜⴼⵔⵉⵙⵜ ⵜⴰⵚⴱⵃⴰⵏⵜ ⵉ 

ⵊⵉⵔⵜⵔⵓⴷ. ⵎⴰⵛⴰ ⵓⵔ ⵜⵍⵍⵉ ⵛⵉ ⵜⴻⵜⵜⵅⵙⵙⴰ ⵜⵜ ⴰⵟⵟⴰⵚ. ⵡⴰⵅⵅⴰ ⵍⴱⴷⴰ ⵜⵙⵙⵎⴰⵍ ⵉⵜⵜ 

ⵉ ⵉⵡⴷⴰⵏ ⴰⴽⴷ ⵜⵔⵡⵉⵃⵉⵏ ⵏⵏⴹⵏⵉ.

«ⵉⵎⵍⵉ ⵙⴼⵀⵎⵖ ⵛⴽⴽ ... ⵣⴳ ⵓⵎⵣⵡⴰⵔ!» ⵜⵙⵖⵓⵢ ⵅⴰⴼⵙ ⵜⴰⵃⵓⴷⵔⵉⵜ ⴷⴳ 

ⵓⵅⵏⴼⵓⴼ ⵏⵏⵙ. ⵓⵔ ⵉⵏⵏⵓⵎ ⵛⵉ ⵔⵓⵄⴰⵔⵜ ⵏⵏⵉ ⵣⵣⴰⵢⵙ ⴷⴳ ⵓⵎⵣⵡⴰⵔⵓ, ⵡⴰⵅⵅⴰ ⵏⵜⵜⴰ ⵉⵙⵢⴰⴼⴰ 

ⵣⴷⴰⵜ ⵜⴱⴷⴷⵍ ⵅⴰⴼⵙ. ⵉⴳⴳⴰ ⵉⵅⴼ ⵏⵏⵙ ⵓⵔ ⵉⵥⵕⵉ, ⵉⵙⵢⵓⵔⴰ ⴰⵔⵎⵙ ⵏⵏⵙ. ⵏⵉⵖ ⵉⵔⴰ 

ⵓⵔ ⵉⵙⵙⵏ ⵛⵉ ⵎⵉⵏ ⵅⴰⴼⵙ ⵉⵔⴰⵣⵎⵏ ⴰⴷ ⵉⵙⵙⵏ ⵔⵅⴷⵏⵏⵉ. ⵎⴰⵛⴰ ⵏⵜⵜⴰ, ⵉⵙⵢⴰⴼⴰ ⴱⵍⵍⵉ 

ⵉⵇⵇⵉⵎ ⵛⵉ ⵉⵜⵜⵡⵇⵇⵔ ⴷⵉⵏⵏⵉ. ⵉⵜⵡⴰⴽⴽⵙ ⴰⵙ ⵔⵀⵏⴰ ⵏⵏⵉ ⵉ ⵣⵉ ⵉⵙⵢⴰⴼⴰ ⵓⵎⵉ ⵢⵓⴷⴼ 

ⵖⴰⵔ ⵜⴰⴷⴷⴰⵔⵜ ⵏⵏⵉ. 

ⵙⵙⵏⵖ ⴱⵍⵍⵉ ⵔⵅⴷⵏⵏⵉ ⵉⵙⵙⵉⵡⵍ ⴰⴽⴷ ⵓⵣⵍⵍⵉⴼ ⵏⵏⵙ ⴰⴷ ⵙⵏⵏⵉ ⵢⵓⴳⵓⵔ, ⵓⵔ ⵉⵜⴷⵡⵡⵉⵍ 

ⴷ, ⵎⴰⵛⴰ ⵏⵜⵜⴰ ⵉⵙⵙⵖⵍⵉ ⵉⵍⵓⴼⵚⴰⵏ ⵏⵏⵙ ⵢⵓⵣⵖⵏ. ⵉⵔⴰ ⵉⵜⵜⵄⴰⵡⴰⴷ ⴰⵢⵉ ⴱⵍⵍⵉ ⵉⵜⵜⴳⴳ ⴰⴷ 

ⵢⵓⴳⵓⵔ ⵄⴰⵡⴷ, ⵉⵜⴷⵡⵡⵍ ⴷⴳ ⵡⴰⵡⴰⵍ ⵏⵏⵙ. ⵓⵔ ⵉⵔⴰ ⵛⵉ ⵉⵙⵙⵏ ⵎⵉⵏ ⵜ ⵉⵙⵏⵓⵖⵏ ⵖⴰⵔ 

ⵜⵎⵉⵔⵉⴽⴰⵏⵜ ⵏⵏⵉ. ⵎⴰⵕⵕⴰ ⵎⵉⵏ ⵖⴰⵔⵙ ⵉⵖⴰⵔ ⵉ ⵜ, ⵉⵏⴷⵀ ⵉ ⵜ ⵖⴰⵔⵙ, ⵉⵇⵇⵏ ⵉ ⵜ ⵖⴰⵔⵙ. 

ⵓⵔ ⵉⵔⵎⵉⵙ ⵎⴰⵢⵎⵎⵉ ⵜⴻⵜⵜⵀⵡⵔ ⴰⵎⵏⵏⵉ ⵜⴰⵎⵉⵔⵉⴽⴰⵏⵜ, ⴷⵉ ⵜⵎⴳⴳⴰ ⵏⵏⵙ, ⴷ ⵔⵅⴰⴹⴰⵕ 

ⵏⵏⵙ. 

jirtrud

ⵉⵔⴰ ⴷⵉ ⵜⵡⵡⴰⵔⵜ, ⵢⵓⴳⵓⵔ ⴰⴷ ⵉⴼⴼⵖ ⵓⵎⵉ ⵉⵜⵜⵙⵍⵍⴰ ⵉ ⴰⵍⵉⵙ ⵜⵜⵏⵏⴰ ⵉ ⵜⵅⴷⴷⴰⵎⵜ.» 
Rien de rien, ⵓⵔ ⵉⵄⵏⵉ ⴷ ⵛⵉ.., ⴷ ⵙⴰⵔⵟⴰⵏ ⵏ ⵉⵍⵍ, ⵉⵜⵜⴼⴼⵓⵖ ⴷ ⴰⴷ ⵉⵙⵙⵉⵣⵖ ⵉⵅⴼ 
ⵣⴳ ⵉⵊⴷⵉ, ⵓⵛⴰ ⵉⵜⴷⵡⵡⵍ ⵖⴰⵔ ⵡⴰⵎⴰⵏ ⵜⴰⵎⴷⴷⵉⵜ?». ⵓⵛⴰ ⵉⵜⵜⵙⵍⵍⴰ ⵉ ⵊⵉⵔⵜⵔⵓⴷ 
ⵜⵔⴰⵖⴰ ⵅⴼ ⴰⵍⵉⵙ ⵃⵎⴰ ⴰⴷ ⴰⵙ ⵜⴰⵡⵡⵉ ⵜⴰⴼⵔⵉⵙⵜ ⵏ ⵙⵉⵣⴰⵏ ⵀⵓⵔⵜⵔⵉⵀ ⵏ ⵎⴰⴷⴰⵎ ⵙⵉⵣⴰⵏ 
ⵙ ⵜⵃⴰⵔⴰⴼⵜ». ⵉⵔⴰ ⵜⵓⵢⵍ ⵅⴼ ⵕⵃⵉⴹ ⴷⴳ ⵓⵙⴰⵍⵓⵏ. ⵜⵣⵣⵍⵣ ⵅⴰⴼⵙ ⴰⵍⵉⵙ ⵛⵡⴰⵢⵜ ⵏ 
ⵜⵄⵊⵊⴰⵊⵜ ⵙ ⵉⴹⵓⴹⴰⵏ ⵏⵏⵙ, ⵜⵙⵙⵓⴷ ⵙ ⵓⵇⵎⵎⵓⵎ ⵏⵏⵙ ⴷⵖⵢⴰ ⵅⴼ ⵜⵎⴰⵡⵉⵏ ⵏ ⵜⴼⵔⵉⵙⵜ, 
ⵓⵛⴰ ⵜⵉⵙⵉ ⴰⵙ ⵜⴰⴼⵔⵉⵙⵜ ⵏⵏⵉ.» ⵎⴰⵢⵎⵎⵉ? ⵎⴰ ⵜⵅⵙⵙⴷ ⴰⵅⴰⴼⵙ ⵜⴰⵔⵉⴷ?. ⵜⴱⴷⴷ 
ⵊⵉⵔⵜⵔⵓⴷ ⵃⵎⴰ ⴰⴷ ⵜⵙⴱⴷⴷ ⵏⵉⵛⴰⵏ ⵙⵏⵏⵊ ⵉ ⴰⵙⴷⵍⵉⵙ ⵏⵏⵙ. «ⵅⵙⵖ ⴰⴷ ⵅⵣⵣⵔⵖ ⴰⵟⵟⴰⵚ 
ⴷⴳ ⵓⵅⵏⴼⵓⴼ ⵏ ⵎⴰⴷⴰⵎ ⵙⵉⵣⴰⵏ. ⵙⵙⵉⵜⵉⵎⵖ ⴰⴷ ⵣⵎⵎⵔⵖ ⴰⴷ ⵙⵎⵓⵜⵢⵖ ⵜⴰⴼⵔⵉⵙⵜ ⴰ 
ⵖⴰⵔ ⵉⵛⵜ ⵏ ⵜⵍⵍⴰⵙⵜ. ⵙⵙⵉⵜⵎⵖ ⵔⴰ ⴰⴷ ⵙⵎⵓⵜⵢⵖ ⵉⵎⴰⵏ ⵏ ⵙⵉⵣⴰⵏ ⵖⴰⵔ ⵢⵉⵎⴰⵏ ⵉⵏⵓ!».

ⵓⵛⴰ ⵜⵎⵙⴰⴼⴰⴷ ⴰⴽⵉⴷⵙ, ⵃⵎⴰ ⴰⴷ ⵜⵜⴰⵊⵊⴰ ⵡⴰⵃⴷⵙ ⴰⴷ ⵜⵜⴰⵔⴰ. ⵎⴰⵛⴰ ⴰⵍⵉⵙ 
ⵜⵇⵇⵉⵎ ⴷⵉ ⵜⵡⵡⴰⵔⵜ. ⵜⵏⵀⴹ ⵅⴰⴼⵙ ⵊⵉⵔⵜⵔⵓⴷ: ⵎⴰⵏⴰⵢⵏⵏⵉ? ⵓⵔ ⴷⴰⵎ ⵏⵏⵉⵖ ⵊⵉⵔⵜⵉ? ⵏⵛⵛ 
ⵜⵜⵙⵇⵙⵉⵖ ⵛⵎⵎ. «ⵜⴰⵎⵙⵍⴰⵢⵜ ⵜⴼⵔⵣ ⵔⵓⵅⴰ ⵏⵉⵛⴰⵏ, ⴰⵎⵖⵔⴰⴱⵉ ⵉⵎⵔⵛ ⴰⴽⴷ ⵜⵎⴷⵢⴰⵣⵉⵏ 
ⵙ ⵜⵉⴷⵜ». ⵓⵛⴰ ⵜⵏⵀⴹ ⵅⴰⴼⵙ ⵜⵡⴰⵔⴰⵜ ⵜⵏⵏⴹⵏⵉ. ⵎⴰⵏⵉⵙ ⵉ ⴷ ⵜⵜⴰⵡⵉⴷ ⴰⴱⵓⵀⵍⵉ ⵢⴰ, 
ⴰⵍⵉⵙ? ⵏⵛⵛⵉⵏ ⵓⵔ ⵏⵥⵕⵉ ⵣⵣⴰⵢⵙ ⴰⵔ ⵡⴰⵙⵙ ⴰ, ⵃⴰ ⵎⵉⵏ ⴰⵚⴱⵃⴰⵏ». « ⵖⴰⵔⵙ ⵜⵉⵟⵟⴰⵡⵉⵏ 
ⵜⵉⵅⵡⵡⴰⵏⵉⵏ». ⵉ ⵜⵏⵏⴰ ⵜⴼⵉⵖⵔⴰ ⵏⵏⵉ ⵙ ⵍⵃⵙⵙ, ⴰⵅⵎⵉ ⵜⵙⵙⴰⵡⴰⵍ ⴰⴽⴷ ⵢⵉⵅⴼ ⵏⵏⵙ. ⵓⵛⴰ 
ⴰⵅⵎⵉ ⵜⵀⴰⵊ ⵜⴰⵃⵓⴷⵔⵉⵜ ⵙ ⵓⴳⵎⴳⵎ ⵏⵏⵙ. ⵜⴱⴷⴷⵍ ⴰⵡⴰⵍ ⵏⵏⵙ. ⵓⵔ ⵜⴱⵓⵇⴰ ⵛⵉ ⴰⵍⵉⵙ. 
ⵏⵛⵛ ⵙⵙⵏⵖ ⵎⵉⵏ ⵜⵜⴳⴳⵖ ⴷ ⵎⵉⵏ ⵅⵙⵖ. ⵄⴰⴼⴰⴽ ⵏⵛⵛ ⵓⵔ ⵇⵇⵉⵎⵖ ⵛⵉ ⵄⴰⴷ ⵜⵙⴷⵃⵉⵖ 
ⵣⵉ ⵎⵉⵏ ⵜⴰⵛⵉⵖ. ⴰⵊⵊⴰ ⵢⵉ ⴰⴷ ⵅⵙⵖ ⵡⵏⵏⵉ ⵉⵅⵙⵖ ⴰⴷ ⵛⵕⵀⵖ ⵡⵏⵏⵉ ⵛⵕⵀⵖ.ⵄⴰⴼⴰⴽ ⵓⵔ 
ⵙⵙⵓⴳⵓⵔ ⵛⵉ ⴰⵙⵢⴰⴼⴰ ⵉⵏⵓ ⵎⴰⵎⵎⵛ ⵜⵅⵙⴷ...» ⵜⵇⵇⵉⵎ ⴰⵍⵉⵙ ⵜⴱⴷⴷ, ⵜⵜⴼⴼⵣ ⴰⵅⵎⵉ 
ⴷⴰⵢⵙ ⴰⴼⴰⴷ, ⵏⵉⵖ ⵢⵓⵣⵖ ⴰⵙ ⵉⵍⵙ. ⵓⵛⴰ ⵜⵏⵏⴰ ⴰⵙ ⵊⵉⵔⵜⵔⵓⴷ ⵜⵡⴰⵔⴰⵜ ⵜⵏⵏⴹⵏⵉ ⴰⵡⴰⵔⵏⵉ 
ⵉⵊⵊ ⵏ ⵓⵙⵖⴷⵉ ⵉⵙⵙⵇⵏⵉⴷ. «ⵄⴰⴼⴰⴽ ⴰ ⴰⵍⵉⵙ ⵓⵔ ⵅⴰⴼⵉ ⵜⵜⴳⴳ ⵛⵉ ⴱⵙⵙⵉⴼ ⵙ ⵎⴰⵎⵎⵛ 
ⵜⵜⴳⴳ ⵉⵜ ⴰⴽⴷ ⵔⵅⴹⴰⵕ ⵏⵏⵎ». ⵓⵛⴰ ⵜⵏⵏⴰ ⴷ ⴷⴷⵔⵉⵡⵛⴰ ⴰⵅⵎⵉ ⵅⴰⴼⵙ ⵜⴼⴰⵔⵖⴷ ⵍⴱⵉⴷⵓ 
ⵏ ⵡⴰⵎⴰⵏ ⴷⵉ ⵜⵛⵜⵉ. «ⵊⵉⵔⵜⵉ, ⵎⴰ ⵜⵅⵙⴷ ⴰⴷ ⵕⴰⵃⵖ ⵙⴰⵏⵉⵜⵉⵏ? ⵎⴰ ⵜⵅⵢⵢⵇⴷ ⵅⴰⴼⵉ ⵏⵛⵛ 
ⵓⵔ ⵔⵎⵉⵙⵖ ⵛⵉ?». ⵙ ⵊⵊⵀⴷ ⴽⵜⴰ: «ⴰⵍⵉⵉⵉⵉⵉⵙ, ⵜⵣⴰⵡⴰⴳⵖ ⵛⵎⵎ, ⵓⵔ ⴷ ⵙⵙⵓⴼⵖ ⵛⵉ 
ⵣⵉ ⵜⵎⵉⵊⵊⴰ ⵉⵏⵓ ⴰⵡⴰⵍⵏ ⵉ ⵓⵔ ⵏⵏⵉⵖ ⵛⵉ». ⵓⵛⴰ ⵜⵓⵣⵣⵍ ⴰⵍⵉⵙ ⵖⴰⵔ ⵓⵅⵅⴰⵎ ⵏⵏⵙ, ⵜⴻⵜⵜⵔⵓ. 
ⵉⵅⴷⴷⴰⵎⵏ ⵍⵍⴰⵏ ⴱⴷⴷⵏ ⴷⵉ ⵔⴰⵎⵔⴰⵃ ⵏ ⵜⴰⴷⴷⴰⵔⵜ, ⵜⵡⴰⵔⴰⵏ ⵎⵉⵏ ⵉⵜⵜⵎⵙⴰⵔⵏ, ⵢⵓⴷⵙ 
ⴰⵙⵏ. ⵓⵛⴰ ⵜⵡⴰⵔⴰⵏ ⵊⵉⵔⵜⵔⵓⴷ ⵜⴼⴼⵖ ⴷ ⵙ ⵛⵉ ⵏ ⵜⵉⵛⵍⵉ ⵜⴷⴷⵇⵍ, ⵜⴹⴼⵕ ⴰⵍⵉⵙ. 

ⵜⵓⵙⴷ ⵍⵉⵢⵓⵏⵉ, ⵜⵛⵔⵉⵛⵜ ⵏⵏⵉ, ⵜⵛⴽⴽⴰⵎⵜ, ⵜⵙⵍⵍⴰ ⵉ ⵡⴰⵡⴰⵍ ⵏ ⵜⵃⵓⴷⵔⵉⵢⵉⵏ ⵏⵏⵉ. «ⵔⴰ 
ⴷ ⵏⵛⵛ ⴰⵎ ⵛⵎⵎ, ⵓⵔ ⵜⵜⵉⵇⵖ ⵛⵉ ⴷⵉ ⵜⵉⵟⵟⴰⵡⵉⵏ ⵏⵏⵙ ⴰⵟⵟⴰⵚ..

ⵙⵙⵏⵖ ⴱⵍⵍⵉ ⵖⴰⵔⵙ ⵔⵅⵣⵔⴰⵜ ⵜⵙⵏⵅⵔⴰⵄ... ⵎⴰⵛⴰ ⴰⵔⵔⵉⵎⵜ ⵏⵏⵙ ⵖⴰⵔⵙ ⵜⵉⵣⵎⵎⴰⵔ 
ⵜⵉⵎⵇⵇⵔⴰⵏⵉⵏ. ⵛⵎⵎ ⵜⵔⵎⵙⴷ, ⴰⴳⵉⴳⴹ ⵏⵏⵉ, ⴰ.. ⴰ..ⵜⵉⵛⵜⵉ ⵏⵏⵉ.. ⴰⵎⵢⴰ, ⵜⵙⵏⵀⵣ ⴷⴰⴷ ⵏ 
ⵓⴼⵓⵙ ⵏⵏⵙ ⴰⴼⵓⵙⵉ ⵜⵙⵎⴰⵍ ⴰⵙ, ⵓⵛⴰ ⵉⵔⴰ ⵜⴰⴹⴼⵉ ⵏ ⵜⵓⴷⴰⵔⵜ, ⵜⴰⴹⴼⵉ ⵏⵏⵉ, ⵏ ⵓⵅⴹⴰⴼ, ⵉ ⵓⵔ 
ⵖⴰⵔⵙ ⴱⵓ ⵡⴰⵙⵙⴰⵖ. «ⵛⵎⵎ ⵜⵔⵎⵙⴷ, ⴰ ⵙⵉⴷⵉ ⵕⴱⴱⵉ! «Oh my god!...» ⵉⵔⴰ 
ⵊⵉⵔⵜⵔⵓⴷ ⵜⵎⵙⵃ ⵉⵎⵟⵟⴰⵡⵏ ⵏ ⴰⵍⵉⵙ, ⵜⵙⵙⵓⴱⵓⴹ ⵉ ⵜⵜ. « ⵓⵔ ⵜⴰⴳⴳⵯⴷ ⵛⵉ ⵄⵎⵎⴰⵕⵚ, 
ⵛⵎⵎ ⵜⵜⵄⵣⵣⵉⴷ ⵅⴰⴼⵉ. ⵏⵛⵛ ⵓⵔ ⵙⵢⴰⴼⴰⵖ ⵃⴰ ⴰⴽⵉⴷⵎ. ⴰⴽⵉⴷⵙ ⵏⵜⵎⵙⴰⴳⴰⵔ ⵏⵜⵎⵃⴰⴷⴰ, 
ⵇⵜⵜⵉⵖ ⵃⴰⵊⴰ ⵉⵏⵓ. ⵎⴰⵛⴰ ⴰⴽⵉⴷⵎ ⵡⴰⵀⴰ ⵉ ⵜⵢⴰⵡⴰⵏⵖ. ⵓⵔⴰ ⴷ ⵉⵊⵊ ⵓⵔ ⵜ ⵜⵜⴳⴳⵖ ⴷⴳ 
ⵓⵎⵛⴰⵏ ⵏⵏⵎ ⵄⵎⵎⴰⵕⵚ. ⴰ ⵜⵏⵏⵉ ⵉⵄⵉⵣⵣⵏ ⵅⴰⴼⵉ, ⴰ ⵜⴰⴼⵓⵏⴰⵙⵜ ⵉⵏⵓ, ⴰ ⵜⴰⵎⵖⴰⵔⵜ ⵉⵏⵓ! Oh 
my baby precieous!... ⵓⵔ ⵙⵏⵓⴼⴼⵔⵖ ⵛⵉ ⵅⴰⵎ. ⴰⵟⵟⴰⵚ ⵣⴳⴳⵯⴰⵎⵉ ⵓⵔ ⵏⵎⵙⴰⴳⴰⵔ, 
ⵏⵛⵛ ⴷ ⵏⵜⵜⴰ, ⵉⴷⵡⵍ ⵉⵙⵃⵃⵔ ⴰⵢⵉ. ⵓⵔ ⵇⵇⵉⵎⵖ ⵛⵉ ⵏⵟⵡⵖ ⴰⵎ ⵓⵇⴰⵇⵔⵉⵡ ⴰⵎⵏ ⵍⵍⵉⵖ 
ⵣⴷⴰⵜ!» ⵜⵙⵍⵍⴰ ⴰⵙ ⵍⵉⵢⵓⵏⵉ, ⵓⵎⵉ ⵜⵣⵣⵓⵍ ⵊⵉⵔⵜⵔⵓⴷ ⵉ ⴰⵍⵉⵙ ⵃⵎⴰ ⴰⴷ ⵜⵙⵜⴰⵎⵏ ⴱⵍⵍⵉ 
ⵏⵜⵜⴰⵜ ⵓⵔ ⵜⵇⵇⵉⵎ ⵛⵉ ⵜⵜⴳⴳ ⴰⴽⴷ ⵓⵎⴰⵖⵔⵉⴱⵉ ⵛⵉ ⵏ ⵜⴰⴹⴼⵉ.. ⵎⴰⵛⴰ ⵏⵜⵜⴰⵜ, ⵜⵙⵏⵓⴼⴼⵔ 
ⵡⴰⵀⴰ.»ⵏⵛⵛⵉⵏ ⵜⵓⵖⴰ ⴰⵅⵎⵉ ⴷⴳ ⵓⵔⴰⵔ ⵡⴰⵀⴰ... ⵃⴰⵛⴰ ⵛⵎⵎ, ⵜⴰⴼⵓⵏⴰⵙⵜ ⵉⵏⵓ, ⵛⵎⵎ ⵍⴱⴷⴰ 
ⵜⵛⵏⵉⴷ, ⵜⵓⴷⵙⴷ ⴰⵢⵉ, ⴷⴳ ⵓⴼⵓⵙ ⵉⵏⵓ. ⵏⵛⵛ ⵅⵙⵖ ⵛⵎⵎ, ⵅⵙⵖ ⵛⵎⵎ, ⵅⵙⵖ ⵛⵎⵎ...»

ⵓⵎⵉ ⵄⵍⴰⵢⵏ ⴰⴷ ⵢⴰⵡⵡⴷ ⵖⴰⵔ ⴱⴰⵕⵕⴰ ⵏⵏⵉ ⵏ ⵉⵖⴰⵊⴰⵔⵉⵢⵢⵏ, ⵉⵇⵇⵉⵎ ⵎⵓⵃⵎⵎⴷ 
ⵉⵜⵜⴰⵔⵔⴰ ⴷ ⵔⴼⵔⴰⵃⵜ ⵏⵏⵙ ⵉ ⴷⴰⵙ ⵢⵓⴳⵓⵔⵏ. ⴰⵅⵎⵉ ⴷⴰⵢⵙ ⵛⵉ ⵔⵀⵔⴰⵛ ⵓⵛⴰ ⵢⵓⵙⴷ 
ⴷⵉⵏⵏⵉ ⴰⴷ ⵉⵙⴳⵏⴼⴰ. ⵏⵜⵜⴰ, ⵓⵔ ⵉⵙⵙⵉⵏ ⵎⴰⵏⵉⵙ ⵜⵓⵙⴰ ⴷ ⴰⵔⵔⴰⵃⵜ ⵏⵏⵉ. ⵓⵔⴰ ⵎⴰⵎⵎⵛ 
ⵉⵜⵜⴳⴳ, ⵉⵜⵜⴰⴼ ⵉⵅⴼ ⵏⵏⵙ ⴷⵉ ⵔⵀⵉⵔⴰⵊ ⵏⵏⵉ ⵎⴰⵕⵕⴰ ⵉ ⴷⵉⵏⵏⵉ. ⴷⴳ ⵓⵎⵛⴰⵏ ⵏⵏⵉ ⵉⵅⵔⴰⵏ ⵏ 
ⵉⵖⴰⵊⴰⵔⵉⵢⵢⵏ. ⴰⴽⴷ ⵉⵅⵏⴼⵓⴼⵏ ⵏⵏⵉ, ⵖⴰⵔⵙⵏ ⵛⵉ ⵏ ⴷⴰⴱ ⵏ ⵜⴼⵔⴰⵙ! ⵛⵉ ⵣⵣⴰⵢⵙⵏ ⵉⵣⵍⵍⵉⴼⵏ 
ⵏⵏⵙⵏ ⴼⴰⵔⵖⵏ, ⵡⵉⵏⵏⵉⴹⵏⵉ ⵉⵅⵏⴼⵓⴼⵏ ⵏⵏⵙⵏ ⵎⵢⵔⵏ. ⵛⵉ ⵣⵣⴰⵢⵙⵏ ⵜⵉⵟⵟⴰⵡⵉⵏ ⵏⵏⵙⵏ ⴷ ⵜⵉⴷⴰⵖⴰⵍⵉⵏ 
ⵏⵉⵖ ⵎⴰⵢⵔⴰⵏⵜ. ⵉⵔⴰ ⴷⵉⵏⵏⵉ ⵔⴰ ⴷ ⵣⵉⵏ ⵉⵙⵙⵄⵛⵉⵇ. ⵍⴰⴱⴷⴷⴰⴰ ⵉⵔⴰ ⵉⵜⵜⴰⵔⵔⴰ ⵜⴰⵢⵏⵉⵜ ⵉ 
ⴷⴷⴰⴱ ⵏⵏⵉ ⵏ ⴰⵕⵕⵓⴹ ⵏⵏⵙⵏ, ⴷ ⵙⵔⴰⵙⵔ ⵏⵏⵉ ⵜⵉⵎⵉⵔⵉⵡⵉⵏ ⴷⴳ ⵢⵉⵔⵉ ⴷ ⵉⴷⵎⴰⵔⵏ ⵏ ⵉⵔⴳⴰⵣⵏ. 
ⴷ ⵉⴱⵓⵢⴰⵙ ⵏⵏⵉ ⵏ ⵢⵉⵔⵎ ⴰⴱⵔⴽⴰⵏ ⴷ ⴰⴷⵎⵎⵏ, ⵛⴷⴷⵏ ⵙ ⵛⵉ ⵍⵎⵄⴷⵏ ⴷ ⴰⵎⵇⵇⵔⴰⵏ ⵓⵔ ⵉⵛⵏⵉ. 
ⴳⴳⵉⵏ ⴰⵍⴽⴰⵙ ⴰⵎⵣⵡⴰⵔ, ⴱⵉⵔⵏⴰⵔ ⵉⵜⵜⵏⵏⴰ ⵉ ⵎⵓⵃⵎⵎⴷ ⵅⴼ ⴰⵔⵡⵉⵏⴰ ⵏⵏⵉ ⵉ ⵉⴷⵛⴰⵔ, « ⵜⴰ 
ⵓⵔ ⵜⵍⵍⵉ ⴷ ⵜⴰⵎⵜⵔⵓⵢⵜ, ⵜⴰ ⵉ ⵜⵡⴰⵔⵉⴷ ⴷⵉ ⴱⴰⵕⵕⴰ ⴰ ⵏ ⵉⵖⴰⵊⴰⵔⵉⵢⵢⵏ. ⵡⴰ ⴷ‘ⵔⵃⵙⴰⴱ 
ⵏ ⵎⵉⵍⵉⵎⵜⵔ’ ⵓⵔ ⵉⵜⵜⴹⵀⵕ ⵉ ⵎⴰⵕⵕⴰ ⵉⵡⴷⴰⵏ. ⵙ ⵓⵢⵏⵏⵉ ⵉ ⴷⴰⵙ ⵜⵜⵔⴰⵖⴰⵏ ⵜⴰⵎⵜⵔⵓⵢⵜ!. 
ⵓⵛⴰ ⵉⵙⵙⵇⵙⴰ ⵜ ⵎⴰ ⵃⴷⴷ ⵓⵔ ⵉⵅⵎⵎⴰⵎ ⴰⴷ ⵉⵀⵏⴰ ⵣⵉ ⵔⵅⵣⵔⴰⵜ ⵏⵏⵉ ⵉ ⵉⵙⵙⵀⵔⴰⵛⵏ, 
ⵉⵅⵏⵇⵏ ⴷⵉ ⵜⵙⵓⵇⵜ ⵏ ‘ⴷⵓ ⴼⵍⵓⵔⵉⵙ’. « ⴰⴷ ⵉⵔⴰ ⴰⵎⵛⴰⵏ ⵏⵏⵉ, ⵓⵔ ⵉⵇⵇⵉⵎ ⵛⵉ ⴷ ⴰⵎⵛⴰⵏ ⵏⵏⴽ 
ⴰ ⵢⴰⵎⴷⴷⵓⴽⴽⵯⵍ ⵉⵏⵓ!» ⵉⵏⵏⴰ ⴰⵙ ⴳⵓⵏⵣⴰⵍⵓ : ⵜⵜⵓ ⵇⵇⴰⵄ ⵀⵓⵔⵜⵔⵉⵀ ⵏ ⵊⵉⵔⵜⵔⵓⴷ, ⵉ ⵅⴼ 
ⵜⴰⵔⵉ ⵜⴰⵄⵊⵊⴰⵊⵜ ⵎⴽⵓⵔ ⵡⴰⵙⵙ ⴰⵎⵏ ⵜⵜⴳⴳ ⵅⴼ ⵜⵉⵖⵎⵉ ⴷ ⵉⵏⵖⵎⴰⵏ. ⵖⴰⵡⵍ ⴰⴷ ⵜⴱⴷⵍⴷ 

ⴰⵣⴰⵡⴰⵏ ⵏ ⵜⵓⴷⴰⵔⵜ ⵏⵏⴽ ⴷⴰⵏⵉⵜⵉⵏ..» ⵎⵓⵍⴷⵓⴼⴰⵏ ⵉⵇⵇⵉⵎ ⵉⵙⵇⴰⵔ, ⵉⵙⵙⵏⵀⵣⵣⴰ ⴰⵣⵍⵍⵉⴼ, 
ⵉⵇⴱⵍ ⴰⵙⵏⵡⵊⵡ ⵏⵏⵉ ⵔⴰ ⴷ ⵉⵍⵉⵏⴰ ⵜⵙⵏⵡⵊⵡ ⵉⵜ, ⵜⵏⵏⴰ ⴰⵙ. “ⵖⴰⵡⵍ ⵎⴽⵓⵔ ⵜⴰⵎⴷⴷⵉⵜ, 
ⵎⴰⵢⵎⵎⵉ ⵎⴽⵓⵔ ⵜⴰⵎⴷⴷⵉⵜ? ⵇⵉⵎ ⴷⴰⵏⵉⵜⵉⵏ ⵍⴱⴷⴰ ⵃⵎⴰ ⴰⴷ ⵜⴰⵔⵔⴷ ⵎⵣⵕⵉ ⴰⴽⴷ ⵡⵏⵏⵉ 
ⵜⵅⵙⴷ. ⵖⴰⵔⵏⵖ ⴰⵟⵟⴰⵚ ⵏ ⵔⵖⵏⵓⵊ ⵏⵡⵉ ⵜⵏ ⴷ ⴰⴽⴷ ⵜⵄⵊⵊⴰⵊⵜ ⵉⵜⵜⵏⵀⵣⵣⴰⵏ. ⵉ ⴷ ⵏⴳⵔⴰ ⵙ 
ⵜⵍⴷⵉⵜ ⴷ ⵉⵢⵙⴰⵏ ⵣⴳ ⵉⴱⵔⵉⴷⵏ ⵏ ⵉⵖⴰⵊⴰⵔⵉⵢⵢⵏ ⵉⴳⴳⵯⵊⵏ, ⵏ ⵓⵛⴰⵔ. ⵔⵖⵏⵓⵊ ⴰ ⵜⴼⵖⵏ ⴷ 
ⵣⵉ ⵙⴰⴷⵓ ⵏ ⵜⵎⵓⵔⵜ.. ⴷ ⵡⵉⵏⵏⵉ ⵉ ⵉⵎⵎⵓⵜⵏ, ⵉ ⵉⵍⵖⴰⵏ ⴰⵏⵖ ⵜ!» ⵉⵟⵟⴼ ⵉⵜ ⵖⵓⵏⵣⴰⵍⵓ ⴰⵔ 
ⵜⴰⵎⴷⴷⵉⵜ. ⵉⵏⵏⴰ ⴰⵙ ⴰⴷ ⵉⵇⵇⵉⵎ ⵃⵎⴰ ⴰⴷ ⵜⵙⵙⵎⵙⴰⴳⴰⵔ ⵉⵜ ⴰⴽⴷ ⵜⵎⵅⵙ ⵏⵏⵙ, ⵅⵎⵉ ⴰⴷ 
ⵜⴰⵙ ⴰⴷ ⵜⵇⵙⵙⴰⵔ ⴰⴽⵉⴷⵙⵏ ⵜⴰⵎⴷⴷⵉⵜ. “ⵙⵙⵉⵡⵍⵖ ⴰⴽ ⵅⴰⴼⵙ ⴰ ⵎⵡⴰ ⵣⴷⴰⵜ, ⵍⵍⴰ? 
ⵜⵜⵏⵏⴰ ⴰⵙ ⴰⵏⴰⵢⵉⵙ, ⴰⵏⴰⵢⵉⵙ ⵏⵉⵏ? ⵎⴰ ⵜⴽⵜⵜⵓⴷ?” ⵎⵓⵃⵎⵎⴷ ⵉⵜⵜⴹⵀⵕ ⵉⵅⵙⵙ ⴰⵙⵡⵊⵡ ⵏⵏⵉ 
ⵙ ⵓⵣⵍⵍⵉⴼ ⵏⵏⵙ ⵉⵀⵡⴰⵏ, ⵡⴰⵅⵅⴰ ⵓⵔ ⵉⵏⵏⵉ ⵛⵉ ⴷⵉ ⴰⵡⵍⵉⵡⵍ ⵏ ⴱⴰⵔⵉⵣ ⵉⴷⵡⵍ ⵎⵓⵃⵎⵎⴷ 
ⵉⵙⵙⴰⵡⴰⵍ ⵃⵙⵏ ⴷ ⵓⵚⵖⴷⵉ.

ⵉⵜⵜⵡⴰⵔⴰ ⵉⵍⵉⵏⴰ ⵜⵜⴳⴳ ⴷⴰⵢⵙ ⵔⵅⵉⵔ. ⵙ ⵓⵖⵣⴷⵉⵙ ⵏ ⵜⵉⵟⵟⴰⵡⵉⵏ ⵉⵜⵜⵡⴰⵔⴰ ⵜⵜ 
ⵜⵅⵣⵣⵔ ⴷⴰⵢⵙ ⴰⵟⵟⴰⵚ. ⵉⵔⴰ ⵉⵙⵀⴰ ⵓⵎⵉ ⴰⵙ ⵜⵏⵏⴰ: «ⵛⴽⴽ ⵔⵓⵅⴰ ⴷⴰⵏⵉⵜⵉⵏ ⴰ ⵎⵡⴰ.., 
ⵏⵉⵖ ⵄⴰⴷ ⵛⴽⴽ ⴷⴳ ⵓⵅⵅⴰⵎ ⵏⵏⴽ ⵢⵓⵢⵍⵏ ⴷⵉ ⵜⵣⵇⵇⴰ?». ⵓⵛⴰ ⵉⴳⴳⴰ ⵔⴱⴰⵔ ⵏⵏⵙ ⴰⴽⴷ 
ⵓⵎⵍⵍⵖ ⵏⵏⵉ ⴰⵚⴱⵃⴰⵏ. « ⵍⵍⴰ ⵏⵛⵛ ⵔⵓⵅⴰ ⴷⴳ ⵉⵅⴼ ⵉⵏⵓ». ⵓⵛⴰ ⵜⵙⵙⵉⵔⵃⵉⵎ ⴷ ⵢⵉⵊⵊ ⵏ 
ⵙⵏⴷⵓⵇ ⵏ ⵓⴽⵛⵛⵓⴷ ⵜⵇⵇⵉⵎ ⵅⴰⴼⵙ ⵣⴷⴰⵜ ⵏⵏⵙ. “ⵙⵙⵏⵖ ⴱⵍⵍⵉ ⵛⴽⴽ ⵜⵎⴰⵔⵔⵜⴷ ⴷⵉⵏⵏⵉ, 
ⵏⵛⵛⵉⵏ ⵉⵖⴰⵊⴰⵔⵉⵢⵢⵏ ⵏⵙⵢⴰⴼⴰ ⵙ ⵓⵎⴰⵔⵔⵜ ⵉⵎⵖⴰⵔ. ⵅⵎⵉ ⴱⵏⴰⴷⵎ ⴰⵇⴰ ⵜ ⵡⵃⴷⵙ ⴰⵎ 
ⵓⵊⴷⵉⴷ ⵉⵜⵜⴳⴳ ⵔⵄⵓⵛ ⵅⴼ ⵜⵣⵇⵇⴰ ⵏⵉⵖ ⴷⵉ ⵛⵉ ⵏ ⵓⵅⵓⴱⵉⵔ ⵢⵓⵢⵍ ⵊⴰⵔ ⵉⴳⴰⴷⵉⵔⵏ ⵃⵎⴰ 
ⴰⴷ ⵉⵔⴰ ⵃⴰ ⵏⵜⵜⴰ. ⵜⵙⵇⴰⵔ ⵛⵡⴰⵢⵜ ⵓⵛⴰ ⵜⴽⴽⵔ, ⵜⴱⴷⴷ, ⵜⴱⵍⵍⵟ ⵙ ⵜⵉⵟⵟⴰⵡⵉⵏ ⵏⵏⵙ ⴷⵉ 
ⵜⵉⵟⵟⴰⵡⵉⵏ ⵏ ⵎⵓⵃⵎⵎⴷ. « ⴰ ⵕⴱⴱⵉ, ⵎⴰⵎⵎⵛ ⵉⴳⴳⴰ ⴱⵏⴰⴷⵎ ⵉⵜⵜⵎⴰⵔⵔⴰⵜⵏ ⵡⵃⴷⵙ, ⴰⴷ 
ⵉⵔⴰ ⴷ ⴱⵏⴰⴷⵎ!”. ⵉⵔⴰ ⵉⵡⵛ ⴰⵙ ⵉⵎⵣⵓⵖⵏ, ⵏⵜⵜⴰ ⵉⵅⵣⵣⵔ ⴷⵉ ⵜⴰⵔⵙⵡⴰⵢⵜ ⵏⵏⵙ ⵢⴰⵛⵎⵏ 
ⵙ ⵜⵏⵡⵡⴰⵛⵉⵏ. ⵡⴰⵀ ⵢⴰ ⵉⵖⴰⵊⴰⵔⵉⵢⵢⵏ ⴰ ⵉⵡⵡⵜⴰ ⴷⴰⵢⵙⵏ ⴰⵟⵟⴰⵚ ⵏ ⵓⵊⵔⵉⵙ, ⵟⵚⵏ ⴰⵟⵟⴰⵚ 
ⴷⵉ ⴱⴰⵕⵕⴰ, ⴷⵉ ⵔⵄⵡⵉⵏ, ⵙⴰⴷⵓ ⵜⴼⵓⴽⵜ ⴷ ⵓⵏⵥⴰⵕ ⴷ ⵓⴷⴼⵍ. ⵄⵎⵎⴰⵕⵚ ⵓⵔ ⵙⴱⴷⴷⵉⵏ 
ⴰⵎⵓⵜⵉ, ⴰⵎ ⵉⵜⵔⴰⵏ ⴷⴳ ⵓⵊⵏⵏⴰ ⵓⵔ ⵜⵜⴰⵔⵙⵙⵉⵏ! 

ⵎⵓⵜⵢⵏ ⵙ ⵙⵎⵓⵙ ⵖⴰⵔ ⵜⴰⴷⴷⴰⵔⵜ ⵏ ⴳⵓⵏⵣⴰⵍⵓ, ⵓⵔ ⵉⵔⴰ ⵛⴰ ⵉⴳⴳⵯⵊ, ⵖⴰ ⵛⵉ ⵏ 
ⵉⵙⵓⵔⵉⴼⵏ ⵡⴰⵀⴰ ⵊⴰⵔ ⴰⵙ ⴷ ⵜⴰⴷⴷⴰⵔⵜ ⵏ ⴱⵉⵔⵏⴰⵔ. ⵜⵓⵖⴰ ⵔⵅⵣⵔⴰⵜ ⵏⵏⵙ ⵏ ⴱⵉⵔⵓ ⵜⴼⴰⵣ. 
ⵉⵜⵜⴹⵀⵕ ⵖⵓⵏⵣⴰⵍⵓ ⵉⵔⵀⴰ ⴷⴳ ⵓⵄⴷⴰⵍ ⵏ ⵜⴰⴷⴷⴰⵔⵜ ⵏⵏⵙ, ⵡⴰⵅⵅⴰ ⵖⴰ ⴷ ⵉⵛⵜ ⵏ ⵜⵄⵛⵓⵛⵜ 
ⵡⴰⵀⴰ ⵏ ⵓⴽⵛⵛⵓⴷ ⴷ ⵔⵇⵙⴷⵉⵔ. ⵜⵉⵔⵡⵉⵃⵉⵏ ⵏ ⵖⵓⵏⵣⴰⵍⵓ ⵓⵔ ⵍⵍⵉⵏⵜ ⵎⵡⴰⵔⴰⵎⵏⵜ. ⵔⵅⵢⴰⵔ 
ⵏ ⵉⴽⴰⵜⵓⵍⵉⴽⵏ, ⵎⵓⵏⵢⴰⴽⵓⵜ, ⴷ ⵉⵛⵓⴹⴰⴹ ⵓⵏⵓⵖ ⵏⵏⵙ ⵉⴳⴳⴰ ⴰⵎ ⵡⵏⵏⵉ ⵏ ⴰⵢⵜ ⴱⴰⴱ ⵏ ‘ⴰⵎⵉⵔⵉⴽⴰ 
ⵍⴰⵜⵉⵏⴰⵢⴰ’. ⵉⵡⵍⴰⴼⵏ ⵏ ⵉⵎⵉⵔⵔⴰⵢⵏ ⵣⵉ ‘ⴱⵉⵔⵓ’ ⴷ ‘ⴽⵓⴱⴰ’ ⴷ ‘ⵛⵉⵍⵉ’ ⴷ ‘ⴱⵓⵍⵉⴼⵢⴰ’ ⴷ 

ⵜⵉⵎⵎⵓⵔⴰ ⵜⵏⵏⴹⵏⵉ ⴰⵅⵎⵉ ⵓⵔⴳⴰⵣ ⵏⵏⵉ ⵉⵔⴰ ⵣⴳ ⵡⵉⵏⵏⵉ ⵉⵢⴰⵔⵡⴰⵏ ⵜⵉⴽⵔⵓⵎⵙⵉⵏ ⵏ ⵜⴱⵔⴰⵜⵉⵏ. 
ⵉⵎⵓ ⵍⵍⴰⵏ ⵜⴰⵔⴱⵉⵃⵜ ⵏⵏⵉ ⵛⴰ ⵉⵇⵇⵉⵎ ⵙⵏⵏⵊ ⵉ ⵔⴽⵔⴰⵙⵉ ⵎⵙⴱⴹⴰⵏ ⴷⵉ ⵜⵉⵖⵎⵉ, ⵛⴰ ⵢⴰⵔⵢⵃ 
ⵅⴼ ⵓⵜⴽⴰⵢ, ⵉⵅⵣⵔ ⵖⵓⵏⵣⴰⵍⵓ ⴷⵉ ⵎⵓⵃⵎⵎⴷ«ⴰⵃⵇⴰ, ⵎⵙⴰⴳⴰⵔⵖ ⴰⵎⵏ ⵄⴰⴷ ⴰⴽⴷ ⵓⵎⴷⴷⵓⴽⵍ 
ⵏⵏⵖ ⴰⵎⵉⵔⵉⴽⵉ, ⵎⵉⵍⵔ, ⴰⵎⴰⵔⵉ, ⵀⴰⵏⵔⵉ ⵎⵉⵍⵔ..» ⵓⵛⴰ ⵉⴳⴳⴰ ⵎⵓⵃⵎⵎⴷ ⵔⵅⴷⵏⵏⵉ 
ⵜⴰⵡⵏⴳⵉⵎⵜ ⵏⵏⵙ ⴰⴽⵉⴷⵙ ⵎⵉⵏⵣⵉ ⵉⵜⵜⵅⵙⵙⴰ ⴰⵙⵜⵍ ⴰ ⵣⴳ ⵢⵉⵊⵊ ⵏ ⵡⴰⵙⵙ, ⵓⵎⵉ ⵉⵃⴹⴰⵔ 
ⵉ ⵓⵙⵊⵍ ⵏ ⵖⵓⵏⵣⴰⵍⵓ ⴷ ⵎⵓⵍⴷⵓⴼⴰⵏ ⴷⵉ ⵜⴰⴷⴷⴰⵔⵜ ⵏ ⴱⵉⵔⵏⴰⵔ. “ⵏⵜⵜⴰ, ⴷ ⵢⵉⵊⵊ ⵏ ⴱⵏⴰⴷⵎ 
ⴷ ⴰⵚⴱⵃⴰⵏ ⴰⵟⵟⴰⵚ ⵡⴰⵅⵅⴰ ⵖⵔⵉⵏⵖⵓ ⴷ ⴰⵄⴼⴼⴰⵏ. ⵉⵜⵜⴹⵀⵕ ⴷ ⴰⵚⵉⵏⵉ ⵙ ⵓⵅⵏⴼⵓⴼ ⵏⵏⵙ 
ⵢⴰⵔⵅⵓⵏ ⴷ ⵡⴰⵟⵟⴰⵡⵏ ⵏⵏⵙ ⵢⵓⴼⴼⵏ. ⵉⵅⵙⵙⵉⵛⴽ ⴰⴷ ⵜⵙⵙⵏⴷ ⴱⵍⵍⵉ ⵏⵜⵜⴰ ⵓⵔ ⵉⵜⵜⵅⵙⵙⴰ ⵛⵉ 
ⵇⵇⴰⵄ ⵜⴰⵃⵓⴷⵔⵉⵜ ⵊⵉⵔⵜⵔⵓⴷ. ⵎⵙⴰⴳⴰⵔⵖ ⴰⴽⵉⴷⵙ ⴰⵎⵏⵄⴰⴷ ⴷⴳ ⵓⵙⴰⵍⵓⵏ ⵏ ⴰⵏⴰⵢⵉⵙ ⴰⴽⴷ 
ⵜⵎⵖⴰⵔⵜ ⵏⵏⵙ ⵊⵓⵏ (June). ⵔⴰ ⴷ ⴰⵏⴰⵢⵉⵙ ⵖⴰⵔⵙ ⵓⵙⴰⵍⵓⵏ ⵏⵏⵙ ⵏ ⵜⴰⵙⴽⵍⴰ ⴷⵉ ⵍⵓⴼⵉⵙⵢⴰⵏ. 
(Louveciennes) ⵎ2 ⵉⵎⵄⴰⵡⴰⴷ, ⴰⴱⵔⵉⴷ ⵏ ‘ⵎⵓⵏⴱⵡⵉⵙⵓⵏ’ (Montbuisson), ⵛⴽⴽ 
ⵜⵙⵙⵏⴷ ⵎⴰⵏⴰⵡⵢⵏⵏⵉ ⴱⵍⴰ ⵜⵓⵔⴷⴰ. ⵜⵎⵍⵍⵖ ⴰⴽⵉⴷⵙ ⴰⵏⴰⵢⵉⵙ, ⵎⴰⵎⵎⵛ ⵜⵜⴳⴳⵉⴷ, ⵜⵛⴰⵀⴷ 
ⵜⴰⵎⵉⵔⵉⴽⴰⵏⵜ ⴰⵎ ⵛⴽⴽ?” ⵢⴰⵔⵔⴰ ⵅⴰⴼⵙ ⴷⴳ ⵓⵎⵛⴰⵏ ⵓⵔ ⵉⵅⵎⵎ ⵇⵇⴰⵄ, ⴱⵍⵍⵉ ⵓⵔ ⵉⵔⴰ 
ⵉⵡⴽⴽⴷ ⴱⵍⵍⵉ ⵏⵜⵜⴰⵜ ⴰⵎⵏⵏⵉ. ⵓⵛⴰ ⵉⵏⵏⴰ ⵉⵜⵜⵎⵍⵍⵉⵖ, « ⵏⵛⵛⵉⵏ ⵓⵔ ⵏⵎⵔⴰⵡⵉⵙ ⴷⴳ ⵡⴰⵢⴰⵡⵢⴰ 
ⵓⵔⴰ ⴷⴳ ⵢⵉⵛⵜ ⵏ ⵜⵎⵙⵍⴰⵢⵜ, ⵓⵔⴰ ⴷⵉ ⵜⵓⵜⵍⴰⵢⵜ ⵜⴰⵎⵉⵔⵉⴽⴰⵏⵜ ⵜⵙⵎⵓⵏⴰⵏⵖ ⵏⵜⵜⴰⵜ, ⵜⵙⵙⵓⴽⵍ 
ⵉⵜⵜ ⵙ ⵡⴰⵡⴰⵍ ⵏ ⵡⴰⵣⵇⵇ ⵏⵜⵥⵓⵕⵉ (ⵜⴰⴽⵄⵉⴱⵉⵢⵢⴰ)1. ⵎⴰⵔⴰ ⴷⴷⴰⵔⵖ ⵄⴰⴷ, ⵏⵏⵉⵖ ⵃⵙⵏ 
ⴰⵢⵉ ⴰⴷ ⵍⵎⴷⵖ ‘ⵍⵀⵉⵔⵓⵖⵍⵉⴼⵉⵢⴰ’ ⵃⵎⴰ ⵓⵔ ⴷⴰⵢⵉ ⵉⵙⵎⵓⵏ ⵛⵉ ⴰⴽⴷ ⵜⴰⵏⵉⵜⵉⵏ ⵉⴷⴷⴰⵔⵏ 
ⵙ ⵉⵎⵙⴰⴳⴰⵔⵏ ⴰⴽⴷ ⵉⵡⴷⴰⵏ. ⵓⵛⴰ ⵉⵏⵏⴰ ⴰⵙⵏ ⴷ ⵎⵓⵍⴷⵓⴼⴰⵏ: “ⵖⵓⵔⴽ ⵜⵉⴷⵜ ⴷ ⵎⵉⵏ ⵜⵏⵏⵉⴷ 
ⴰ ⴳⵓⵏⵣⴰⵍⵓ. ⵏⵛⵛ ⵙⵙⵏⵖ ⵜ ⴰⵟⵟⴰⵚ, ⵏⵜⵜⴰ, ⵉⵜⵜⵅⵙⵙⴰ ⵉⵎⴰⵔⵉⵜⵏ ⵉⵎⵅⵍⴰⵡⵏ ⴰⵎⵛ ⵉⵜⵜⵏⵏⴰ 
ⵍⴰⴱⴷⴰ. ⴷ ⴰⵖⴰⵊⴰⵔⵉ ⴰⵎ ⵏⵛⵛⵉⵏ! ⵏⵜⵜⴰ ⵉⵜⵜⵅⵙⵙⴰ ⴱⵍⵉⵣ ⵙⴰⵏⴷⵔⴰⵔ ⴰⵟⵟⴰⵚ. ⵉⵏⵏⴰ ⴱⵍⵍⵉ 
ⵏⵜⵜⴰ ⴷ ⵎⵎⵉⵙ ⵏ ⵙⵙⵓⵇ ⴰⵎ ⵏⵜⵜⴰ!”

ⵓⵛⴰ ⵉⴷⵡⵍ ⵎⵓⵃⵎⵎⴷ ⵉⵅⵣⵣⵔ ⵖⴰⵔ ⵉⵍⵉⵏⴰ ⵙ ⵓⵖⵙⴷⵉⵙ, ⵉⴷⴼⴼⴰⵔ ⵉ ⵜⵜ ⵙ 
ⵜⵉⵟⵟⴰⵡⵉⵏ ⵏⵜⵜⴰⵜ ⵜⵜⵕⴰⵃⵖ, ⵜⵜⴰⵙ ⴷ ⴷⵉ ⵜⴰⴷⴷⴰⵔⵜ ⵏ ⴳⵓⵏⵣⴰⵍⵓ?  ⵙ ⵓⵛⵓⵡⴰⴼ ⵏⵏⵙ 
ⴰⴱⵍⴽⴰⵏ ⵉⵀⵡⴰ ⵅⴼ ⵉⵖⵉⵍⴰⵏ ⵏⵏⵙ, ⵉⴷⵎⴰⵔⵏ ⵏⵏⵙ ⵛⵛⵓⵔⵏ ⵛⴷⴷⵏ. ⵜⵜⵉⵖⵉⵍ ⴰⵅⵎⵉ ⴰⵔⵔⵉⵎⵜ 
ⵏⵏⵙ ⵜⵜⵏⵀⵣⵣⴰ ⵡⵃⴷⵙ. ⴰⵔⵔⵉⵎⵜ ⵏⵏⵉ ⵉⵜⵜⵅⵙⵙⵏ ⴰⵔⵔⵉⵎⵜ ⵜⵏⵏⴹⵏⵉ ⵖⴰ ⴰⴷ ⴰⵙ ⵜⵛⵎ 
ⵜⵓⵊⵊⵓⵜ ⵏⵏⵙ. ⵖⴰ ⵙ ⵢⵉⵊⵊ ⵏ ⵡⴰⵡⴰⵍ ⴷ ⴰⵎⵥⵥⵢⴰⵏ ⴰⴷ ⵉⵙⵙⵏⴽⴽⵔ ⵜⵉⵎⵙⵙⵉ ⵊⴰⵔ ⴰⵙⵏ. 
ⵢⴰⵔⵔⴰ ⵜⴰⵢⵏⵉⵜ ⵉ ⵔⵅⵣⵔⴰⵜ ⵏ ⵢⵉⵏⵏⴹⵏ ⵅⵣⵣⵔⵏ ⴷⴰⵢⵙ, ⵓⵛⴰ ⵉⵙⵙⵀⵡⴰ ⵜⵉⵟⵟⴰⵡⵉⵏ ⵏⵏⵙ ⵏ 
ⵜⵓⵔⴷⴰ, ⵓⵛⴰ ⵉⵃⵔⴱ ⵙ ⵓⴼⵓⵙ ⵏⵏⵙ ⵅⴼ ⵜⵉⵟⵟⴰⵡⵉⵏ ⵏⵏⵙ ⴰⵅⵎⵉ ⵉⵙⵙⴰⴳⴳⵯⵊ ⵛⵉ ⵏ ⵓⴱⵅⵅⵓⵢ 
ⵓⵔ ⵉⵜⵜⴹⵀⵕ.

1	 Cubisme de la merde

ⵉⵍⵉⵏⴰ ⵉⵔⴰ ⵖⴰⵔⵙ ⵉⵛⵜ ⵏ ⵓⵣⵎⵓⵎⵎⵉ ⵓⵔ ⵉⴼⵔⵉⵣ; ⵓⵔ ⵉⵙⵙⵉⵏ ⵎⴰ ⵉ ⵏⵜⵜⴰ, ⵎⴰ 

ⴷ ⴰⵣⵎⵓⵎⵎⵉ ⵏ ⵜⵏⵏⵉ ⵉⵜⵜⵏⴳⵣⵏ ⵡⴰⵀⴰ ⵅⵎⵉ ⵉⵔⴰⵔⵏⵜ ⴷⴳ ⵓⵔⴰⵔⵏ ⵙⵏⵓⴼⴼⴰⵔⵏⵜ ⵍⴱⴷⴰ 

ⵉⵅⵢⵉⵇⵏ ⵏⵏⵙⵏⵜ. ⵛⵡⴰⵢⵜ ⵢⵓⵛⴰ ⴱⵍⵍⵉ ⵜⵙⵙⴰⵡⴰⵍ ⴷ ⵖⴰⵔⵙ ⵙ ⵓⵖⵎⴰⵣ ⵏ ⵜⵉⵟⵟⴰⵡⵉⵏ ⵏⵏⵙ, 

ⵜⵙⵙⵉⵖ ⴰⵙ ⵉⵊⵊ ⵏ ⵍⴽⴰⵙ, ⵜⵏⵏⴰ ⴰⵙ « ⵙⵓ ⵡⴰ ⴳⴳ ⴰⵢⵉ ⵔⵅⴹⴰⵕ» ⵜⵔⵢⵢⵃ ⵅⴼ ⵡⴰⵜⵜⴰⴳ 

ⴰⵚⴱⵃⴰⵏ ⵜⵏⵏⴰ ⴰⵙ « ⴰⵕⴰⵃ ⴷ, ⵇⵉⵎ ⴷⴰⵏⵉⵜⵉⵏ ⴳⴳ ⴰⵢⵉ ⴰⵕⵕⴰⵢ» ⵓⵛⴰ ⵜⵇⵇⵉⵎ ⵜⵜⵙⵙⴰⵡⴰⵍ 

ⵅⴼ ⵊⵉⵔⵜⵔⵓⴷ ⴷ ⵎⵓⵃⵎⵎⴷ. ⵓⵎⵉ ⵍⵍⴰⵏ ⵎⴰⵕⵕⴰ ⵙⵙⴰⵡⴰⵍⵏ ⵏⵉⵜⵏⵉ ⵜⵜⵙⵏ. ⵎⵓⵃⵎⵎⴷ 

ⵉⵜⵜⵅⵎⵎⵉⵎ ⴷⵉ ⵎⵉⵏ ⵖⴰⵔⵙ ⴷⴳ ⵡⵓⵍ ⵏⵏⵙ ⵣⴳ ⵉⵅⵢⵉⵇⵏ.« ⴷⵡⵍⵖ ⵎⵉⵍⵎⵉ ⵎⵎⴰ ⵙⵇⵙⵉⵖ 

ⵜⵜ, ⵜⵙⵙⵏⵀⵣⵣⴰ ⵉⴼⴰⵙⵙⵏ ⵏⵉⵖ ⴰⵣⵍⵍⵉⴼ». ⵄⴰⴷ ⴰⵎⵏ ⵄⴰⴷ, ⵏⵓⴳⵓⵔ ⵎⴰⵕⵕⴰ, ⵏⵜⵜⵙⴰⵔⴰ 

ⵙ ⵓⵇⵣⵉⵏ ⴰⵎ ⵎⴽⵓⵔ ⵡⴰⵙⵙ, ⵙⵙⵇⵙⵉⵖ ⵜⵜ ⵅⴼ ⵛⵉ ⵏ ⵜⵎⵙⵍⴰⵢⵜ, ⵜⵙⵎⵎⵍ ⵖⴰⵔ ⴰⵇⵣⵉⵏ 

ⵏⵏⵙ ⵙ ⵓⴼⵓⵙ ⵜⵏⵏⴰ ⵢⵉ: « ⴷ ⵡⴰⵏⵉⵜⵉⵏ, ⴰⵍⵓⵍⵉ ⵢⴰ ⴰⵚⴱⵃⴰⵏ, ⵉⵛⵏⵉⵏ, ⵉⵣⵎⵎⵔⵏ ⴰⴷ ⵉⵡⴰⵊⴰⴱ 

ⵅⴰⴽ!» ⵉⵏⵏⴰ ⴰⵙ ⵏⵜⵜⴰ, ⵓⵔ ⵉⵙⵙⵉⵏ ⵎⴰⵢⵎⵎⵉ ⵓⵔ ⵉⵇⵇⵉⵎ ⵛⵉ ⴰⵡⴰⵍ ⵓⵔⴰ ⵜⵉⵎⵅⵙⴰ ⵊⴰⵔ 

ⴰⵙⵏ ⴰⵎ ⵍⴱⴷⴰ. ⵎⴰⵛⴰ ⵏⵜⵜⴰ, ⵉⵜⵜⵙⴰⵎⴰⵃ ⴰⵙ ⵎⵉⵏⵣⵉ ⵉⵙⵙⵏ ⵎⵉⵏ ⴷⴰⵢⵙ ⴷ ⴰⵎⵏⵓⵙ. ⵉⴳⴳⴰ 

ⴰⵍⵉⵙ, ⵍⴱⴷⴰ ⴰⵇⴰ ⵜⵜ ⵜⵎⵏⵖⴰ ⴰⴽⴷ ⵊⵉⵔⵜⵔⵓⴷ ⵅⴼ « ⴰⵎⵄⴰⵛⴰⵔ ⵏⵏⵉ ⴰⴽⴷ ⵓⵎⴰⵖⵔⵉⴱⵉ» 

ⵓⵛⴰ ⵉⵙⵍⵍⴰ ⵉ ⵖⵓⵏⵣⴰⵍⵓ ⵉⵜⵜⵡⴽⴽⴷ ⵅⴼ ⵎⵉⵏ ⴷⵉ ⵉⵅⵎⵎⴻⵎ. « ⵎⴰ ⵙ ⵜⵉⴷⵜ! ⵜⵙⵍⵍⵉⵖ ⵉ 

ⵛⵉ ⵏ ⵉⴼⵕⴰⵏⵙⴰⵡⵢⵏ ⵣⵉ ⵏⵀⵔ ⵏ ⴰⵢⵜ ⵙⵜⴰⵢⵏ ⵇⴰⵔⵏ ⴱⵍⵍⵉ ⵊⵉⵔⵜⵔⵓⴷ ⵖⴰⵔⵙ ⵉⵊⵊ ⵏ ⵓⵎⵅⵙⵉ 

ⵓⵔ ⵉⵙⵡⵉ!» ⵓⵛⴰ ⵉⵃⴹⴰ ⵉⵖⵉⵍ ⵏ ⵎⵓⵃⵎⵎⴷ, ⵉⵏⵏⴰ ⴰⵙ: ⵙⴰⵎⵃ ⴰⵢⵉ ⴰ ⵎⵓⵃⵎⵎⴷ ⵎⴰⵔⴰ ⵏⵏⵉⵖ 

ⴰⴽ ⴰⵏⵖⵎⵉⵙ ⴰ». ⵓⵛⴰ ⵉⵟⵟⴼ ⴰⵙ ⴷⴳ ⵓⴼⵓⵙ. « ⵍⴰ ⵍⴰ ⵍⴰ, … ⵓⵔ ⵜⴳⴳ ⵛⵉ ⴷⵉ ⵔⵅⴰⴹⴰⵕ 

ⵏⵏⴽ, ⵛⴽⴽ ⴷ ⴰⵎⴷⴷⵓⴽⵍ ⵉⵏⵓ.»

ⴳⵓⵏⵣⴰⵍⵓ ⵉⵜⵜⴱⴷⴷⴰ ⵎⴰⵔⴰ ⵉⵜⵜⵙⴰⵊⵊⴰ ⵎⴰ ⵜⵅⵛⵛ ⴷ ⴰⵏⴰⵢⵉⵙ ⴷⵉ ⵜⵍⴷⵉⵜ ⵏ «ⵓⵎⵏⵉ 

ⴱⵓⵙ» ⵉⵇⵇⵉⵎ ⴷⵉ ⵜⴱⵓⵔⵊⵜ ⵏⵏⵉ ⵉⵏⵏⵓⵕⵥⵎⵏ, ⵉⵅⵣⵔ ⵖⴰⵔ ⵎⵓⵃⵎⵎⴷ ⵏⵜⵜⴰ ⵖⴰ ⵉⵜⵜⵡⵙⵙⴰ 

ⵜ ⴰⵍⴽⴰⵙ ⴷⴳ ⵓⴼⵓⵙ ⵏⵏⵙ. « ⵜⵜⵉⵇ ⴷⴰⵢⵉ ⴰ ⵢⴰ ⴰⵎⴷⴷⵓⴽⵍ, ⵓⵔ ⴷ ⴰⴽ ⵉⵇⵇⵉⵎ ⴷⵉⵏⵏⵉ 

ⴱⵓ ⵓⵎⵛⴰⵏ. ⵜⵡⴰⵔⴰⵜ ⵜⴰⵏⴳⴳⴰⵔⵓⵜ ⵉ ⵥⵕⵉⵖ ⴰⵍⵉⵙ ⴷⵉ ⵜⴰⵎⴰⵥⵥⵓⵍⵜ, ⵉⵔⴰ ⵜⵙⵇⵙⴰ ⵅⴰⴽ 

ⴰⵟⵟⴰⵚ, ⵜⵔⵣⵣⵓ ⵅⴼ ⴱⴰⵕⵕⴰ ⴰ. ⵏⵉⵖ ⴰⵙ ⵜⵄⵉⵣⵣⴷ ⵅⴰⴼⵉ ⴰⵟⵟⴰⵚ, ⵡⴰⵅⵅⴰ ⵛⴽⴽ 

ⵜⵙⵙⵜⴰⵀⵍⵍⴷ ⵎⵉⵏ ⵏⵏⵉⵖ ⴰⵙ, ⵎⴰⵛⴰ ⵏⵜⵜⴰⵜ ⵓⵔ ⵣⵣⴰⵢⵉ ⵜⴻⵜⵜⵉⵇ ⵛⵉ. ⵏⵜⵜⴰⵜ ⵉⵜⵜⵉⵖⵉⵍ 

ⵖⴰⵔⴽ ⵛⵉ ⵏ ⵜⵎⵟⵟⵓⴹⵜ ⵏⵏⴹⵏⵉ ⵜⵏⵏⵓⴼⴼⵔ ⴷⴰⵏⵉⵜⵉⵏ ⴰⴽⴷ ⵉⵖⴰⵊⴰⵔⵉⵢⵢⵏ. ⵣⵣⵓⵍⵖ ⴰⵙ ⵙ 

ⵔⵊⴷⵓⴷ ⵉⵎⵔⴰⴱⴹⵏ ⵎⴰⵕⵕⴰ, ⵎⴰⵛⴰ ⵏⵜⵜⴰⵜ, ⵓⵔ ⵜⴻⵜⵜⵉⵇ ⵛⵉ. ⵓⵔ ⵙⵙⵉⵏⵖ ⵛⵉ ⵡⵏⵏⵉ ⵉⴷ 

ⴰⵙ ⵉⵛⵛⵓⵔⵏ ⴰⵣⵍⵍⵉⴼ ⵙ ⵜⵃⴰⵊⵉⵜ ⴰ. ⵜⵏⵏⴰ ⵢⵉ ⴱⵍⵍⵉ ⵊⵉⵔⵜⵔⵓⴷ ⵓⵔ ⵜⵇⵇⵉⵎ ⵛⵉ ⵜⴻⵜⵜⵉⵇⵇⴰ 

ⴷⴳ ⵓⵎⴰⵖⵔⵉⴱⵉ. ⵏⵏⵉⵖ ⴰⵙ ⵏⵜⵜⴰ ⵓⵔ ⵅⴰⵡⵎ ⵉⵙⵅⵔⵔⵇ ⵛⵉ ⴷⴳ ⵓⵎⵚⴰⵡⴰⴹ ⵏⵏⵙ ⴰⴽⵉⴷⵏⵖ, 

ⵜⵜⵉⵇ ⴰⵢⵉ. ⵜⵏⵏⴰ ⴰⵢⵉ ⴱⵍⵍⵉ ⵊⵉⵔⵜⵔⵓⴷ ⵎⴰⵔⴰ ⵜⴻⵜⵜⵉⵇ ⵙ ⵉⵅⵔⵔⵉⵇⵏ ⵏⵏⵙ. ⵎⴰⵛⴰ ⵓⵔ ⴰⵙ 

ⵜⵙⵄⴷⴷⵓ ⵛⵉ ⵎⵉⵏ ⵓⵔ ⵉⵙⵙⴼⵔⵉⵣ. ⵏⵜⵜⴰⵜ ⵉⵔⴰ ⵓⵔ ⵜⵜⵙⵍⵍⴰ ⵛⵉ ⵎⵉⵏ ⴰⵙ ⵜⵜⵉⵏⵉⵖ, ⵓⵔ 

ⵜⵜⵅⵙⵙⴰ ⴰⴷ ⵜⵙⵍⵍⴰ ⵏⵉⵖ ⴰⴷ ⵜⵔⵎⵙ ⵇⴰⵃ».

ⴰⵏⴰⵢⵉⵙ ⵅⵎⵉ ⴷ ⵜⵜⴰⴷⴼ ⵜⴻⵜⵜⵓⵎⴰⵏ ⴱⵍⵍⵉ ⵜⴷⴷⴰⵔ, ⵜⴰⵃⵓⴷⵔⵉⵜ ⵜⵡⵉⴳⴳⵉⴹ, 

ⵜⴼⵙⵓⵙ, ⵜⵚⴼⴰ, ⵜⵍⵖⴰⵖ ⴰⵎ ⵡⴰⵎⴰⵏ. ⵜⴳⴳⴰ ⵜⴰⵔⵙⵡⴰⵢⵜ ⵜⵣⴳⵔⴰⵔⵜ ⴰⵟⵟⴰⵚ ⴷ 

ⵜⴰⵣⵓⴳⴳⵯⵖⵜ, ⵜⴳⴳⴰ ⴷⴳ ⵉⴼⴰⵙⵙⵏ ⵏⵏⵙ ⵉⵍⵎⴹⴰⴹ, ⵓⵛⴰ ⵜⴹⵀⵕ ⴰⵎ ⵜⴰⵙⴷⴷⴰ ⵜⴼⴼⵖ ⴷ 

ⵔⵅⴷⵏⵏⵉ ⵄⴰⴷ ⵣⵉ ⵜⵍⵍⴰⵙⵉⵏ ⵏ ⵉⵃⴰⵔⵎⵓⵛⵏ. ⵜⵓⵙⴷ ⵜⴽⴽⵙ ⴷ ⵉⵛⵜ ⵏ ⵜⵏⴽⵓⵍⵜ ⵏ ⵜⵎⵉⵥⵉⴹⵉⵏ, 

ⴷⴳ ⵢⵉⵊⵊ ⵏ ⵓⴼⵓⵙ ⵜⴰⵔⴰⵏⵥⴰⵕ ⴷ ⴰⴱⵔⴱⴰⵛ ⴷ ⵡⴰⵍⵓⴳ ⴷ ⴰⵎⵥⵥⵢⴰⵏ ⵉⴷⵍⴰ ⵙ ⵢⵉⵔⵎ 

ⵉⵙⵙⵓⵏⵖ. ⵜⵙⵍⵍⵎ ⵅⴰⴼⵙⵏ ⵎⴰⵕⵕⴰ ⵣⴳ ⵓⵅⵏⴼⵓⴼ ⵓⵛⴰ ⵉⵡⵛ ⴰⵙ ⴳⵓⵏⵣⴰⵍⵓ ⴰⵎⵛⴰⵏ ⵏⵏⵙ ⴷⴳ 

ⵓⵜⵜⴰⴳ. ⵉⵇⵇⵉⵎ ⵉⵙⵙⵉⵖⴰ ⴰⴼⵓⵙ. ⵎⵙⵓⵙⵙⴰⵏ ⵣⴳ ⵓⵎⵣⵡⴰⵔ ⴰⴽⴷ ⵜⵉⵙⵙⵉ ⵏⵏⵉ. ⵙ ⵜⵉⴷⵜ! 

ⵎⴰⵕⵕⴰ ⵙⵙⵏⵏ ⵜⴰⵃⵓⴷⵔⵉⵜ ⴰⵏⴰⵢⵉⵙ. ⵔⴰ ⴷ ⵏⵜⵜⴰⵜ, ⵜⵙⵙⵏ ⵜⵏ ⵙⵉⵡⴰ ⴰⵎⵖⵔⴰⴱⵉ ⵜⵜ 

ⵉⵥⵕⵉⵏ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ. ⵏⵜⵜⴰⵜ, ⵜⵙⵙⵏ ⴱⴰⵕⵕⴰ ⵏⵏⵉ, ⵜⵕⴰⵃⵖ ⴰⵟⵟⴰⵚ ⵏ ⵜⵡⴰⵔⴰⵜⵉⵏ 

ⵖⴰⵔ ⵍⵅⴰⵍⴰⵙⵉ. ⵜⵏⵏⴰ ⴰⵙ ⵉ ⴱⵉⵔⵏⴰⵔ: «ⵜⵡⴰⵔⵉⵖ ⵛⴽⴽ ⵜⵙⵇⴰⵔⴷ ⵓⵔ ⵉⵔⴰ ⴰⵎⵎⵛ ⵜⵏⵏⵓⵎ 

ⴷ». ⵉⵡⴰⵊⴱ ⵉⵜⵜ ⵙ ⵜⵎⵅⵙⴰ. ⵓⵔ ⵉⵇⵇⵉⵎ ⵛⵉ ⵖⵓⵔⵉ ⵎⵉ ⴰⴷ ⵉⵏⵉⵖ ⴰ ⴰⵏⴰⵢⵉⵙ. ⵜⵕⵥⴳ 

ⵜⵓⴷⴰⵔⵜ ⵉⵏⵓ, ⵉⵎⵍⵉ ⵓⵔ ⵖⴰⵔⵉ ⵉⵎⴷⴷⵓⴽⴰⵍ ⵉⵏⵓ ⴷⴰⵏⵉⵜⵉⵏ, ⵉⵎⵍⵉ ⵓⵔ ⵜⵏⵊⴱⵉⵔⵖ. ⵄⴰⴼⴰⴽ 

ⵅⴼ ⵛⵛⴰⵏ ⵏⵏⴽ ⵉ ⴷⴰⵢⵉ ⵜⴳⴳⵉⴷ. ⵄⴰⴼⴰⴽ ⵅⴼ ⵜⵉⵔⵔⴰⴳⵉⵏ ⵏⵏⴽ ⵜⴰⵚⴱⵃⴰⵏⵉⵏ. ⵛⵎⵎ ⵓⵍ ⵏⵏⵎ ⴷ 

ⴰⵃⵏⵉⵏ, ⵜⵛⵏⵉⴷ» ⵉⵜⵜ ⵉⵡⴰⵊⴰⴱ ⵙ ⵜⵎⵅⵙⴰ. ⵉⵏⵏⴰ ⴰⵙⵏ ⴷ ⵎⵓⵍⴷⵉⴼⴰⵏ, ⵉⵙⵙⵉⴷⴼ ⵉⵅⴼ ⵏⵏⵙ 

ⴷⴳ ⵓⵎⵀⴰⵔⵔⵜ.«ⴱⵉⵔⵏⴰⵔ ⵍⴰⴱⴷⴰ ⴰⵎⵢⴰ ⵓⵔ ⵉⵙⵙⵉⵡⵉⵍ ⵃⴰⵎⴰ ⵢⵓⴼⴰ ⵎⵉⵏ ⵅⴼ»

ⵓⵛⴰ ⵉⵙⵙⵇⵙⴰ ⵜⵜ ⴳⵓⵏⵣⴰⵍⵓ ⵃⵎⴰ ⴰⴷ ⵉⵙⵙⵏ ⵎⴰⵏⵉ ⵡⵡⴹⵏ ⵉⵎⵙⴰⵏ ⵏⵏⵙ ⴰⴽⴷ ⵓⵔⴳⴰⵣ 

ⵏⵏⵙ, ⵓⵎⵉ ⵓⵔ ⵍⵍⵉⵏ ⵛⵉ ⵎⵍⵉⵃ ⵊⴰⵔ ⴰⵙⵏ. ⵓⵛⴰ ⵜⵏⵏⴰ ⴰⵙ ⴱⵍⵍⵉ ⴰⵇⵢⴰⵏ ⵅⴼ ⵓⵍⵓⴼ.« ⵙ ⵓⵢⵏⵏⵉ 

ⵜⵉⵟⵟⴰⵡⵉⵏ ⵏⵏⵎ ⴷⴰⵢⵙⵏⵜ ⴰⵎⵏⵓⵙ!» ⵉ ⴷⴰⵙ ⵉⵏⵏⴰ ⴱⵉⵔⵏⴰⵔ. ⵓⵛⴰ ⵉⴷⵡⵍ ⴰⵅⵏⴼⵓⴼ ⵏⵏⵙ ⴰⵣⴷⴰⴷ 

ⴷ ⴰⵣⴳⴳⵯⴰⵖ, ⵙ ⵛⵉ ⵏ ⵜⵓⵣⵡⵖ ⵜⴼⵙⵓⵙ ⴰⵎ ⵜⵏⵏⵉ ⵏ ⵜⵃⵓⴷⵔⵉⵢⵉⵏ.« ⵎⴰⵔⴰ ⵜⵡⴰⵔⵉⵖ ⵎⵉⵍⵃ 

ⵣⵣⴰⵢⵙⵏⵜ ⴷ ⵡⵏⵏⵉ ⴷ ⵔⵃⴰⵚⵓⵕ» ⵉⴹⵚⴰ ⴳⵓⵏⵣⴰⵍⵓ: « ⵜⵅⵙⵙⴷ ⴰⴷ ⵜⵜⵉⵏⵉ, ⴰⴷ ⴰⵢⵉ 

ⵜⵡⴰⵔⴰ ⵏⵛⵛ ⵡⵃⴷⵉ ⵓⵔ ⴷ ⵢⵉⵊⵊ ⵏⵏⴹⵏⵉ, ⵡⵃⴷⵉ ⵡⴰⵀⴰ, ⴰⴷ ⵅⴰⴼⵉ ⵜⵄⴱⴱⵛ ⵙ ⵡⴰⵏⵛⵓⵛⵏ ⵏⵏⵙ 

ⵇⵏⴰⵏ, ⴰⵎⵎⵓ … ⴰⵎ ⵙⵉⵏ ⵏ ⴰⵔⴷⵍⵉⵎⵏ». ⵓⵛⴰ ⵜⵚⴹⵏ ⵎⴰⵕⵕⴰ ⵙ ⵊⵊⵀⴷ. ⵙⵢⴰⴼⵏ ⵙ ⴽⵓⵔⵛⵉ 

ⴱⵍⵍⵉ ⵉⵡⵡⴹ ⴷ ⵡⴰⵇⵓⴷ ⵏ ⵓⵣⴰⵡⴰⵏ. ⵎⵓⵍⴷⵉⴼⴰⵏ ⴰ ⴰⵡⵙⵙⴰⵔ ⵏ ⵉⵖⴰⵊⴰⵔⵉⵢⵢⵏ, ⵙⵏⵀⵣ ⴰⴼⵓⵙ 

ⵏⵏⴽ ⴰ ⵢⴰⵎⴷⴷⴽⵍ ⵉⵏⵓ». ⵉⵙⵖⵓⵢ ⴳⵓⵏⵣⴰⵍⵓ. «ⵏⵀⵣ, ⵜⴷⵡⵍⴷ ⴰⵎ ⵓⵢⴷⵉ ⵏ ⵓⵎⵃⵉⵣⵡⵔ, ⵓⵔ 

ⵉⵔⴰ ⵃⴰ ⴷ ⴰⵇⵣⵉⵏ ⴰⵎⵥⵥⵢⴰⵏ ⵡⴰⵀⴰ! ⵓⵔ ⵏⵔⵣⵣⵓ ⵛⵉ ⴰⴷ ⵏⴳⴳ ⵔⵄⵉⴱ ⴰⴽⴷ ⵡⴰⵢⴰⵡⵢⴰ». 

ⵓⵛⴰ ⵙⵙⵏⵜⵉⵏ ⴷⴳ ⵓⴳⵏⵏⵊ, ⵛⵛⴰⵜⵏ ⴷⴳ ⵉⴼⴰⵙⵙⵏ. ⵉⵖⴰⵊⴰⵔⵉⵢⵢⵏ ⵉⵛⵏⵉⵏ ⵙⵙⵏⵏ ⵎⴰⵎⵎⵛ ⵜⵛⵄⴰⵍⵏ 

ⵜⴰⵎⴷⴷⵉⵜ! 



 176 

jirtrud

ⵓⵎⵉ ⵜⵥⵕⴰ ⴰⵏⴰⵢⵉⵙ ⴳⵓⵏⵣⴰⵍⵓ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⴷⵉ ⵜⴰⵙⵏⴳⴰⵍⵜ ⵏⵜⵜⴰ ⵉⵜⵜⴳⴳ 

ⴰⵙⵡⵓⵔⵉ ⵏⵏⵙ ⴷⵉⵏⵏⵉ, ⵉⵙⴷⵀⵛ ⵉⵜⵜ ⴰⴷⴷⵓⴹ ⵏⵏⵙ ⵢⵓⵄⵍⴰⵏ, ⴷ ⴰⵔⵔⵉⵎⵜ ⵏⵏⵙ ⵉⵙⵙⵓⵎⵎⵔⵏ, 

ⴷ ⵜⴰⴹⵚⴰ ⵏⵏⵉ ⵉⵜⵜⵡⵉⴳⴳⵉⴹⵏ ⵅⴼ ⵓⵅⵏⴼⵓⴼ ⵏⵏⵙ, ⵓⵔ ⵉⵔⴰ ⵖⴰ ⵅⴼ ⵡⴰⵏⵛⵓⵛⵏ ⵏⵏⵙ ⵡⴰⵀⴰ. 

ⵜⵇⵇⵉⵎ ⵜⵜⵙⴰⵊⵊⴰ ⵅⴰⴼⵙ ⴷⵉ ⵜⴰⵙⵏⴳⴰⵍⵜ ⵃⴰⵎⴰ ⴰⴷ ⵜⵜⴳⴳ ⴰⴷⵍⵉⵙ ⵏⵏⵙ. ⵓⵛⴰ ⵜⵔⴰⵖⴰ ⵅⴰⴼⵙ 

ⵙ ⵔⵃⵙ ⵖⴰⵔ ⵢⵉⵊⵊ ⵏ ⵓⵔⴰⵔ ⵏ ⵓⵣⴰⵡⴰⵏ, ⴰⴷ ⵇⵙⵙⴰⵔⵏ, ⴰⴷ ⴳⴳⵏ ⵓⵔⴰⵔ ⵉ ⵜⴰⴷⴷⴰⵔⵜ ⵏⵏⵙ 

ⵜⴰⵎⴰⵢⵏⵓⵜ. ⵜⵏⵏⴰ ⴰⵙ: “ⵉⵛⵜ ⵏ ⵜⵔⴱⵉⵃⵜ ⴰⴷ ⵜⴰⵙ ⵣⵉ ⵜⴰⵢⵀⵉⵜⵉ, ⴰⴷ ⵜⴳⴳ ⵓⵔⴰⵔ ⴰ. ⴰⵕⴰⵃ 

ⴷ ⵃⵎⴰ ⴰⴷ ⵜⵙⵄⴷⵓ ⴰⴽⵉⴷⵏⵖ ⵉⵛⵜ ⵏ ⵜⵎⴷⴷⵉⵜ ⴰ ⴷⴰⴽ ⵜⵄⵊⵊⴱⵃ ⴰⴽⴷ ⵉⵎⴷⴷⵓⴽⴰⵍ ⵏⵏⵖ”.

ⵉⵔⴰ ⴷ ⵉⵛⵜ ⵏ ⵜⵎⴷⴷⵉⵜ ⵜⴻⵜⵜⵀⵡⵔ, ⵖⵏⵊⵏ, ⵏⴳⵣⵏ, ⵙⴽⵓⵔⵛⵉ. ⴳⵓⵏⵣⴰⵍⵓ ⵉⵔⴰ ⵏⵜⵜⴰ ⴷ 

ⴰⵣⵉⵔⴰⵔ ⴷⴰⵢⵙⵏ, ⴰⵃⵓⴷⵔⵉ ⵢⴰ ⴷ ⴰⵀⵉⵏⴷⵉ ⵣⵉ ⴰⴳⴷⵓⴷ ⵏ « ⴰⵏⴽⴰ» 

ⴷ ⵡⵏⵏⵉ ⵉⵔⴰ ⵖⴰⵔⵙ ⵔⵅⵣⵔⴰⵜ ⵜⴳⴳⵯⵊ, ⵜⵏⵏⵓⴼⴼⵔ. ⵓⵎⵉ ⵎⵙⵍⵙⴰⵇⵏ ⵏⴳⵣⵏ ⵉⵏⵏⴰ ⴰⵙ ⵉ 

ⴰⵏⴰⵢⵉⵙ: “ⵎⴰⵏⵉⵙ ⵉⴷ ⵜⵡⵡⵉⴷ ⵣⵄⴰⵎⵜ ⴰ, ⵡⵏⵏⵉ ⵛⵎⵎ ⵖⴰ ⵉⵥⴰⵕⵏ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ 

ⴰⴷ ⵢⴰⴳⴳⵯⴷ ⵣⵣⴰⵢⵎ ⴷ ⵉⵙⵍⵉ ⵏⵏⵎ. ⵓⵛⴰ ⵉⵔⵉⵇⵇ ⵣⵣⴰⵢⵙ ⵉⵙⵍⵉ ⵏⵏⵙ ⵉⴱⵓⵢⴱⵃⵏ ⴷ 

ⵉⵍⵙ ⵏⵏⵙ ⴰⵙⴱⴱⴰⵏⵢⵓ. ⵓⵛⴰ ⵜⵓⵎⴰⵔ ⵉⵜ ⴰⵏⴰⵢⵉⵙ ⴰⴷ ⵉⵙⵙⵉⵡⵍ ⵖⴰ ⵜⴰⵙⴱⴱⴰⵏⵢⵓⵜ. “ⵙ 

ⵜⵙⴱⴱⴰⵏⵢⵓⵜ ⵜⵙⵍⵉⵖ ⵙ ⵡⴰⵔⵔⵉⵎⵜ ⵉⵏⵓ ⵎⴰⵕⵕⴰ ⵓⵔ ⵉⵔⴰ ⵃⴰ ⵙ ⵉⵎⵥⵥⵓⵖⵏ ⵉⵏⵓ ⵡⴰⵀⴰ!”

ⵉⵜⵜⴱⵍⴰ ⴳⵓⵏⵣⴰⵍⵓ ⵙ ⵜⵉⵔⵔⴰ ⵏ ⴰⵏⴰⵢⵉⵙ. ⵉⵙⵔⵓⵙⴰ ⵉⴷⵍⵉⵙⵏ ⵏⵏⵙ ⵙⴰⴷⵓ ⵏ ⵜⵙⵓⵎⵎⵜ 

ⵃⴰⵎⴰ ⴰⴷ ⵉⵖⴰⵔ ⵉⵜⵏ, ⴰⴷ ⴰⵙⵏ ⵉⵄⴰⵡⴷ ⵣⴷⴰⵜ ⵉⵎⴰ ⴰⴷ ⵉⵟⵟⵚ ⴷ ⵅⵎⵉ ⴰⴷ ⵉⴼⴰⵇⵇ. ⵉⵔⴰ 

ⵉⵜⵜⵔⵉⵇⵇⴰ ⵣⵣⴰⵢⵙ ⴽⵜⴰ ⴰⴷⵍⵉⵙ ⵏⵏⵙ ⴰⵎⵥⵥⵢⴰⵏ: “ⵜⴰⴷⴷⴰⵔⵜ ⵏ ⵎⴰⵃⴰⵔⵉⵎ» ⴰⵎⴰⵛⵏⴰⵡ 

ⵏⵜⵜⴰⵜ, ⵜⵓⵖⴰ ⵜⵜⴼⵜⵉⵏ ⵙ ⵉⵖⵉⵍⴰⵏ ⵏ ⴳⵓⵏⵣⴰⵍⵓ ⵏⵜⵏⵉ ⴷ ⵉⵃⵥⵥⵓⴹⵏ. ⵙ ⵉⵏⵏⵉ ⵏⵏⵙⵏ ⴰⴷⵎⵎⴰⵏ. ⴷⵡⵍⵏ 

ⵜⵜⵏⵢⵔⴰⵡⵏ ⵅⴼ ⵜⵎⵅⵙⴰ ⴷ ⵜⵉⵏⴼⵓⵙⵉⵏ ⴷ ⵜⵉⵃⵓⵊⴰ ⵏ ‘ⵔⵀⵏⵓⴷ’. ⵓⵛⴰ ⴷⵖⵢⴰ ⵉⵙⵎⵃ ⴷⵉ 

ⵜⵎⵖⴰⵔⵜ ⵏⵏⵙ, ⵀⵉⵍⵢⴰ, ⵏⵜⵜⴰⵜ, ⴰⵅⵎⵉ ⵜⴰⵣⵉⵣⵓⵏⵜ, ⵃⵎⴰ ⴰⴷ ⵉⴹⴼⵕ ⴰⵏⴰⵢⵉⵙ. ⵓⵔ ⵉⵙⴱⴷⴷⵉ 

ⵛⵉ ⴰⵡⴰⵍ ⵏⵏⵙ ⵅⴼ ⵜⵓⴷⴰⵔⵜ ⵏⵏⵙ ⵜⴰⵎⴰⵢⵏⵓⵜ ⴰⴽⵉⴷⵙ. ⵛⵎⵎ ⵜⴳⴳⵉⴷ ⴷⴰⵢⵉ ⵓⵍ ⵃⵎⴰ ⴰⴷ 

ⵉⵔⵉⵖ ⴷ ⵉⵊⵊ ⵏ ⵓⵔⴳⴰⵣ ⴷ ⴰⵎⴰⵢⵏⵓ, ⵍⵍⵉⵖ ⵖⴰ ⴷ ⵉⵊⵊ ⵏ ⵓⵙⴽⴽⵉⵔ ⴷ ⵉⵎⴰⵙⵄⵉ”. ⵉⴷⵡⵍ 

ⵉⴽⴽⵙ ⵉⵜⵜ ⴰⴽⵉⴷⵙ ⵖⴰⵔ ⴱⴰⵕⵕⴰ ⵏ ⵉⵖⴰⵊⴰⵔⵉⵢⵢⵏ. ⵉⵖⵔⵎ ⵏ ⵉⵏⴱⴱⴰⵛⵏ ⴷⴳ ⵓⴼⵔⴰⴹ, 

ⵉ ⵜⵓⵖⴰ ⵏⵜⵜⴰⵜ, ⵜⵜⵉⵏⵉ ⴰⵙ ⴷⴳ ⵓⵎⵣⵡⴰⵔⵓ. ⴷⴰⵏⵉⵜⵉⵏ ⵓⵔ ⵉⵔⴰ ⵛⵉ ⴳⵓⵏⵣⴰⵍⵓ ⵉⵣⵎⵎⵔ 

ⴰⴷ ⵉⴱⴷⴷ ⴷⵉ ⴷⵉⵅⵔ ⵏ ⵜⴰⵍⴷⵉⵜ ⵏ ⵊⵉⵏⴳⵓ , ⴰⵎⴷⴷⵓⴽⵍ ⵏⵏⵙ ⴰⵖⴰⵊⴰⵔⵉ ⵙ ⵡⴰⴷⴷⵓⴹ ⵏⵏⵙ 

ⴰⵣⵉⵔⴰⵔ. ⴷⵉⵏⵏⵉ ⵉ ⵜⵅⵙⵙ ⴰⵏⴰⵢⵉⵙ ⵉⵖⴰⵊⴰⵔⵉⵢⵢⵏ ⵙ ⵜⵉⵟⵟⴰⵡⵉⵏ ⵏⵏⵙⵏ ⵜⵉⵄⴼⴼⴰⵏⵉⵏ ⴷ 

ⵔⵅⵣⵔⴰⵜ ⵏⵏⵙⵏ ⵜⴰⵎⵣⵉⵡⵜ. ⵉⵔⵉⵇⵇ ⴰⵙ ⵔⴰ ⴷ ⵣⴰⵎⴰ ⵏⵏⵙⵏ ⵉⵜⵜⴰⵡⵉⵏ ⴰⵣⵍⵍⵉⴼ, ⵜⵜⵙⴱⴷⴷⴰ 

ⴷ ⵡⵉⵏⵏⵉ ⵉⵎⵎⵓⵜⵏ. 

جيرترود

ⵄⴷⵓⵏ ⵓⵙⵙⴰⵏ ⵓⵛⴰ ⵜⵙⵖⴰ ⴰⵏⴰⵢⵉⵙ ⵅⴼ ⵊⵉⵏⴳⵓ ⵜⴰⵍⴷⵉⵜ ⵉ ⴳⵓⵏⵣⴰⵍⵓ ⵉⵔⴰ ⵉⵔⵉⵇⵇ 

ⵣⵣⴰⵢⵙ ⴰⴷ ⵜⵜⴳⴳ ⵜⵉⵎⵅⵙⴰ ⵏⵏⵙ ⴷⵉ ⵜⴰⵍⴷⵉⵜ ⴰⵎ ⵜⵎⴷⵢⴰⵣⵉⵏ. ⵓⵛⴰ ⴳⴳⵉⵏ ⵜⴰⴷⴷⴰⵔⵜ 

ⵏ ⵓⴽⵛⵛⵓⴷ ⴷⵉⵏⵏⵉ. ⴷⴰⵏⵉⵜⵉⵏ ⵣⵎⵎⵔⵖ ⴰⴷ ⴰⵔⵉⵖ ⵙ ⵔⴰⵎⴰⵏ. ⵉ ⵜⵏⵏⴰ ⴰⵏⴰⵢⵉⵙ. “ⴷⴰⵏⵉⵜⵉⵏ 

ⵣⵎⵎⵔⵖ ⴰⴷ ⵙⵙⵓⵏⵓⵖⵖ” ⵉ ⵉⵏⵏⴰ ⴳⵓⵏⵣⴰⵍⵓ. ⵜⴷⵡⵍ ⵜⴰⵃⵓⴷⵔⵉⵜ ⵏⵏⵉ, ⵜⵣⵎⵎⵔ ⴰⴷ ⵜⴰⵙ 

ⴷⵉⵏⵏⵉ ⵎⵉⵍⵎⵉ ⵎⵎⴰ ⵜⵅⵙⵙ, ⵃⴰⵎⴰ ⴰⴷ ⵜⵜⴳⴳ ⵜⵉⵎⵅⵙⴰ, ⴰⴷ ⵜⴰⵔⵉ, ⴰⴷ ⵜⵖⵏⵏⵊ, ⴰⴷ 

ⵜⵔⴳⵣ, ⴰⴷ ⵜⴰⵔ ⵎⴰⵣⵍⵉ ⵙ ⵔⵅⵣⵔⴰⵜ ⴷⴳ ⵉⵏⴱⴱⴰⵛⵏ ⵏ ⵓⴼⵔⴰⴹ ⵅⵎⵉ ⵉⴷ ⵜⴷⵡⵡⵍⵏ ⵣⵉ 

ⵜⵉⵣⵓⴱⴰⵔ ⵏ ⴱⴰⵔⵉⵣ. ⴷ ⵔⵅⵣⵔⴰⵜ ⴷⴳ ⵉⵖⴰⵊⴰⵔⵉⵢⵢⵏ ⵏⵉⵜⵏⵉ ⵜⵛⵄⴰⵍⵏ ⵍⴰⵎⴱⴰⵜ, ⵙⵙⵏⵡⴰⵏ 

ⴰⵎⵏⵙⵉ ⴷⵉ ⵔⵅⵕⴰ. ⴷ ⵜⵄⵡⴰⴹⵉⵏ ⵜⵃⵙⴰⴱⵏⵜ ⵜⵉⵏⵄⴰⵛⵉⵏ ⵉ ⴳⵔⴰⵏⵜ ⴷⴳ ⵡⴰⵙⵙ ⵏⵏⵙⵏⵜ. ⴷ 

ⵉⵎⴽⵔⴰⵏ ⴱⵟⵟⴰⵏ ⵎⵉⵏ ⵓⴽⴰⵔⵏ ⴷⴳ ⵡⴰⵙⵙ ⵏⵏⵉ. ⴷ ⵉⵃⴰⵔⵎⵓⵛⵏ ⵄⴰⴷ ⵜⵉⵔⴰⵔⵏ ⵙ ⵛⴹⴰⵔⵜ ⴷⵉ 

ⵜⴰⵍⵍⴰⵙⵜ. ⵜⴹⵀⵕⵏ ⴰⵎ ⵉⵛⵓⴹⴰⴷ ⵉⵜⵜⴰⵡⵡⵉ ⵜⵏ ⵔⴰⵄⵡⵉⵏ !

ⴷⵉ ⵔⵀⵓⵔⴰⵏ ⵏⵏⵉ, ⴷ ⴰⵣⴰⵡⴰⵏ, ⴷ ⵣⵀⵉⵊ ⴷ ⵡⴰⴹⵓ ⵏ ⴳⴰⵕⵕⵓ ⴷ ⵡⴰⵟⵟⴰⵚ ⵏⵏⵉ ⵏ 

ⵉⵡⴷⴰⵏ ⵉ ⵉⵜⵜⵏⵢⵔⵡⵏ ⴷⴳ ⵓⵏⴳⵔⵓ ⴰⴳ ⵊⵡⴰⵏ ⴳⵓⵏⵣⴰⵍⵓ ⵉⵔⴰ ⵉⵜⵜⵎⵀⴰⵔⵔⴰⵜ ⴰⴽⴷ ⵎⵓⵃⵎⵎⴷ 

ⵅⴼ ⵓⵎⵅⵓⵎⴱⵔ ⵉ ⴷ ⵢⵓⵙⵉⵏ ⴷ ⵉⵎⵏⵖⴰⵏ ⴷ ⵉⵅⴷⴷⴰⵎⵏ, ⵄⴰⵡⴷ ⵅⴼ ⵜⴰⵙⴷⴷⴰ ⵏⵏⵙ 

ⵜⵎⵓⴷⵔⵓⵙⵜ. “ⵅⵣⵔ ⵖⴰⵔⵙ ⴰⵏⴰⵢⵉⵙ, ⵎⵓⵡⴰ, ⵀⴰ ⵛⴽⴽ ⵜⵡⴰⵔⵉⴷ ⵜⵙⵍⵍⵉⵜ ⵏ ⵢⵉⵍⵍ ⵉⵏⵓ. 

ⵎⵛⵃⴰⵍ ⵏⵜⵜⴰⵜ ⵜⵙⵙⵄⵛⵉⵇ ⵜⴰⵙⵅⴰⵡⵛⵜ ⵜⵀⵔⵛ ⵙ ⵜⵎⴰⵅⵙⴰ, ⵜⵔⵊⵊⴼ, ⵎⴰ ⵜⵔⵎⵙⴷ? 

ⴷ ⵏⵜⵜⴰⵜ, ⵉ ⴷⴰⵢⵉ ⵅⵙⵙⵏ ⴰ ⴰⵎⴷⴷⵓⴽⵍ ⵉⵏⵓ. ⵓⵔ ⴷ ⵉⵊⵊ ⵏ ⵓⵔ ⵉⵣⵎⵎⵔ ⴰⴷ ⵉⴷⵖⵔ 

ⴰⵏⴰⵢⵉⵙ ⵉ ⵢⵉⵅⴼ ⵏⵏⵙ. ⵏⵜⵜⴰⵜ, ⵜⵙⵙⵏ ⵡⵏⵏⵉ ⵜⵔⵣⵣⵓ ⵅⵎⵉ ⵜⵜⵅⵙⵙⴰ. “ⵓⵔ ⵉⵔⴰ ⴰⵎⵏⵏⵉ 

ⴰ ⵜⴰⵎⵅⵙⵉⵜ ⵉⵏⵓ? ⵓⵔ ⴰⵙ ⵜⵙⵍⵉ ⵉⴼⴰⵣ”. ⵜⵡⵛ ⴰⵢⵉ ⵔⵄⴰⵀⴷ ⵓⵔ ⴷⴰⵢⵉ ⵜⵉⴷⵛⴰⵔ 

ⴷⵉ ⵜⵉⵔⵔⴰ ⵏⵏⵙ ⵅⵙⵙⵖ ⴰⴷ ⵇⵇⵉⵎⵖ ⵏⵏⵓⴼⴼⵔⵖ. ⵓⵛⴰ ⵉⵅⵣⵔ ⵜⵡⴰⵔⴰⵜ ⵡⵉⵙ ⵙⵉⵏ ⵖⴰⵔ 

ⴰⵏⴰⵢⵉⵙ, ⵀⴰ.. ⵏⵎⵙⵜⴼⴰⵇ ⵓⵔ ⵜⵉⴷⵛⴰⵔ ⵛⵉ ⴰⵙⵙⴰⵖ ⵉⵏⵓ ⵓⵔⴰ ⴷ ⵉⵊⵊ ⵏ ⵓⴷⵍⵉⵙ. ⵏⵉⵖ ⴰ 

ⵅⴰⴼⵉ ⵢⴰⵣⵣⵍ ⵎⴰⵙⵢⵓ ⵊⴰⵏ ⴳⴰⴱⵔⵉⵢⵉⵍ ⴷⴰⵔⴰⵏⵢⵉ.1 ⵛⵎⵎ ⵜⵙⵙⵏⴷ ⴷⴷⴰⴱ ⵏⵏⵉ ⵏ ⴱⴰⴱ ⵏ 

ⵜⵙⵏⴳⴰⵍⵜ, ⵉⵜⵜⴳⴳ ⵉⴷⵍⵉⵙⵏ ⵉⵛⵏⵄⵏ ⵙ ⵉⴼⴰⵙⵙⵏ ⵏⵏⵙ. ⵉⵅⴷⴷⵎ ⴰⵙⵙ ⵎⴰⵕⵕⴰ ⴽⵜⴰ ⵣⴳ 

ⵉⵅⴷⴷⴰⵎⵏ ⵏⵏⵙ, ⴰⵎⵙⴷⴰⴳ ⵏ ⵉⴷⵍⵉⵙⵏ ⵉ ⵜⵙⵙⵏⴷ ⵍⴱⴷⴰ, ⵓⵔ ⵉⵜⵜⴰⵊⵊⴰ ⵛⵉ ⵉⵅⴷⴷⴰⵎⵏ ⵏⵏⵙ 

ⴰⴷ ⵊⴰⵔⴹⵏ ⵅⴼ ⵉⵎⵛⵜⴰⵔⵢⵏ ⵏⵏⵙ. ⵓⵃⵔⴰ ⴰⴷ ⵜⵏ ⵉⵊⵊ ⴰⴷ ⵎⵙⵅⵙⴰⵏ. ⵎⴰⵛⴰ ⵏⵜⵜⴰ ⵉⵜⵜⵅⵢⵢⵉⵇ 

ⴰⵟⵟⴰⵚ. ⵓⴳⴳⴰⵔ ⵓⵎⵉ ⵉⵀⵔⵛ, ⵉⵜⵜⵎⴰⵔⵔⴰⵜ ⵙ ⵔⵃⵔⵉⵇ ⴷⴳ ⵜⵡⵜⵎⵉⵏ ⵏⵏⵙ”. ⵓⵛⴰ ⵜⵏⵏⴰ 

ⴰⵙ ⴰⵏⴰⵢⵉⵙ. “ⵓⵔ ⵜⵜⵇⵇⵉⵎⵉⴷ ⵛⵉ ⴰⵎⵎⵓ ⴰ ⴱⴰⴹⴰⴹ ⵉⵏⵓ, ⵏⵛⵛ ⴰⴷ ⴽ ⴳⴳⵖ ⵜⴰⵙⵏⴳⴰⵍⵜ ⵏⵏⴽ 

ⵡⵃⴷⴰⴽ, ⵓⵔ ⵜⵜⵅⴷⵎⵉⴷ ⵛⵉ ⵖⴰⵔ ⵢⵉⵊⵊ ⵣⵉ ⵔⵓⵅⴰ ⵖⴰⵔ ⴷⴰⵜ ⵛⴽⴽ ⵉ ⵖⴰ ⵉⵔⴰ ⴷ ⴰⵏⵎⵀⴰⵍ ⵏ 

1	 J.G.Daragnès

ⵜⵙⵏⴳⴰⵍⵜ ⵏⵏⴽ, ⵏⵛⵛ ⴰⴷ ⵅⴷⵎⵖ ⴰⴽⴷ ⴽ ⵃⵎⴰ ⴰⴷ ⴰⵢⵉ ⵜⵙⵍⵎⴷⴷ”. ⵉⴱⴱⵉⵔⵀ ⵓⵃⴰⵔⵎⵓⵛ ⵏⵏⵉ, 

ⵍⵅⴰⵍⴰⵙⵉ, ⵓⵛⴰ ⵉⵇⵇⵉⵎ ⵉⵜⵜⵥⵓⵕ ⵉⵜⵜ ⵣⴳ ⵓⵅⵏⴼⵓⴼ ⴷ ⵉⴼⴰⵙⵙⵏ.ⴰⵏⴰⵢⵢⵉⵙ ⵛⵎⵎ ⵜⵍⵓⵍⴷ 

ⴰⵢⵉ ⴷ ⴰⵎⴰⵢⵏⵓ, ⵜⵜⴰⵊⵊⵉⴷ ⴰⵢⵉ ⴰⴷ ⵜⵅⵙⵙⵖ ⵉⵣⵍⴰⵏ ⴷ ⵉⴷⵍⵉⵙⵏ. ⵍⵍⵉⵖ ⵎⵎⵓⵜⵖ, ⵜⵔⴰⵔⴷ 

ⵜⵓⴷⴰⵔⵜ ⵉⵏⵓ. ⵜⵡⵛⴷ ⵉⵢⵉ ⵖⴰⵏⴰ ⴷ ⵜⵎⵅⵙⴰ. ⵜⵢⵙⵉⴷ ⴰⴽⵉⴷ ⵔⵎⵃⴰⵢⵏ ⵎⴰⵕⵕⴰ. ⵜⵉⵏⵏⵉ 

ⵉⵏⵓ ⴷ ⵜⵏⵏⵉ ⵏ ⵜⵎⵖⴰⵔⵜ ⵉⵏⵓ ⵜⴰⵎⵏⵄⵓⵔⵜ, ⵀⵉⵍⵉⵏⴰ, ⵜⴳⴳⵉⴷ ⴷⴰⵢⵉ ⵓⵍ ⵏ ⵓⵙⵙⵓⵏⵖ. ⵜⵜⴳⴳⵉⴷ 

ⵣⵣⴰⵢⵉ ⵉⵊⵊ ⵏ ⵓⵔⴳⴰⵣ ⵏ ⴰⵙⵏⴼⵍⵓⵍ, ⵍⵍⵉⵖ ⵃⴰ ⴷ ⴰⵎⵙⵡⵓⵔⵉ, ⴷ ⴰⵎⵣⵡⴰⴳ, ⴷ ⵉⵎⵉⵛⴽⵉ 

ⴷⵉ ⴷⴷⵓⵏⵉⵜ ⵢⴰⴷⵍⵏ ⴷ ⵜⵉⵣⵓⴱⴰⵔ ⵏ ⵜⵙⵔⵜⵉⵜ ⴷ ⵉⵙⵔⵜⵉⵜⵏ”. ⵜⵏⵏⴰ ⴰⵙ ⴰⵏⴰⵢⵉⵙ ⵏⵜⵜⴰⵜ 

ⵜⵙⵔⵓⴼ ⴰⵙ ⵉⵖⵉⵍⴰⵏ ⵉ ⴳⵓⵏⵣⴰⵍⵓ: “ⵙⵜⴰⵎⵏ ⴰ ⵡⵏⵏⵉ ⵉⵄⵉⵣⵣⵏ, ⵎⴰⵕⵕⴰ ⵎⵉⵏ ⵉⵙⵅⵢⵢⵉⵇⵏ ⵛⴽⴽ 

ⴰⵣⵣⵢⵙ ⵜⵀⵏⵉⴷ. ⵏⵛⵛ ⴰⴷ ⴰⵔⵉⵖ ⵅⴰⴽ ⵎⴰⵎⵎⵛ ⵅⵙⵙⵖ. ⵏⵛⵛ ⵄⵎⵎⴰⵕⵚ ⴰⴷ ⵙⵅⴰⵔⵇⵖ 

ⵅⴼ ⵉⵎⵍⵓⵙⵙⴰⵏ ⵉⵏⵓ, ⵓⵔ ⵙⵎⵃⵖ ⵛⵉ ⴷⵉ ⵜⵉⵟⵟⴰⵡⵉⵏ ⵏⵏⴽ ⵜⵉⴱⴰⵔⴽⴰⵏⵉⵏ ⴷ ⵓⵛⵡⵡⴰⴼ ⴰ ⵏⵏⴽ 

ⴰⴱⴰⵔⴽⴰⵏ ⵏ ⵉⵖⴰⵊⴰⵔⵉⵢⵢⵏ ⵓⵛⴰ ⵜⴳⴳⴰ ⴰⴼⵓⵙ ⵏⵏⵙ ⴷⴳ ⴰⵛⵡⵡⴰⴼ ⵏ ⴳⵓⵏⵣⴰⵍⵓ, ⵓⵛⴰ ⵉⴷⵡⵍ 

ⵏⵜⵜⴰ ⵉⵥⵓⵕ ⴰⵙ ⴰⴼⵓⵙ ⵏⵏⵙ. “ⵛⵎⵎ ⴷ ⵜⴰⴷⵓⵙⵜ, ⴷ ⵜⴷⵓⵙⵜ ⴰⵟⵟⴰⵚ ⴰ ⵜⵉⵎⵅⵙⵉⵜ ⵉⵏⵓ. ⴷ 

ⵜⴰⵃⵏⵉⵏⵜ, ⵜⵡⴳⴳⵉⴹⴷ ⴰⵎ ⵉⵎⵓⵣⵣⴰⵔ ⵀⵡⴰⵏ ⴷ ⵅⴰⴼⵉ ⵣⴳ ⵓⵊⵏⵏⴰ ⵏ ⵉⴷⵓⵔⴰⵔ ⵏ ‘ⴰⵏⴰⴷⵉⵥ’. 

ⵜⵜⵅⵙⵙⵖ ⵛⵎⵎ, ⵜⵜⵅⵙⵙⵖ ⵛⵎⵎ…”

ⵉⵙⵙⵇⵙⴰ ⵜⵜ ⵎⵓⵃⵎⵎⴷ: ⵎⴰ ⵜⵕⴰⵃⴷ ⵎⴽⵓⵔ ⵡⴰⵙⵙ ⵖⴰⵔ ⵜⴰⵙⵏⴳⴰⵍⵜ ⵏ ⵎⴰⵙⵢⵓ 

ⴷⴰⵔⴰⵏⵢⵉ? ⵜⵡⴰⵊⴱ ⵉⵜ ⴰⵏⴰⵢⵉⵙ : “ⵍⴰ ⵓⵔ ⵉⵔⴰ ⵛⵉ ⵍⴱⴷⴰ, ⵏⵜⵜⴰ ⵉⴳⴳⴰ ⵢⵉ ⵉⵊⵊ ⵏ ⵓⴷⵍⵉⵙ ⵙ 

ⵔⵓⵇⴰⵕ. ⵙ ⵜⵉⴷⵜ ⵏⵛⵛ ⵍⵍⵉⵖ ⵙⵙⵏⵖ ⵜ ⴷⴰⵜ ⵙ ⵜⵉⵔⵔⴰ ⵏⵏⵙ ⴷⴳ ⵓⵖⵎⵉⵙ«Le portique» 

ⵉ ⵜⵜⵉⵏⵉⵖ ⵍⴱⴷⴰ. ⵜⵜⵉⵏⵉⵏ ⵜ ⵎⴰⵕⵕⴰ ⵡⵉⵏⵏⵉ ⵓⵎⵉ ⵉⵜⵔⵉⵇⵇⴰ ⵣⵣⴰⵢⵙⵏ ⵜⵖⵓⵔⵉ ⴷⵉⵏⵏⵉ 

ⴷⵉ ⵜⵙⵏⴳⴰⵍⵜ. ⵎⵙⴰⴳⴰⵔⵖ ⴷⵉⵏⵏⵉ ⴰⴽⴷ ⴳⵓⵏⵣⴰⵍⵓ ⵓⵛⴰ ⵉⵙⴱⵓⵍⵉ ⴰⵢⵉ ⵙ ⵜⴼⵔⴰⵙ ⵏⵏⵙ ⵏ 

ⵓⵀⵏⴷⴰⵡⵉ, ⵉⵏⵏⴰ ⵢⵉ ⴱⵍⵍⵉ ⵊⵉⵔⵜⵔⵓⴷ ⵜⵜⵕⴰⵃ ⴷⵉⵏⵏⵉ ⴰⵟⵟⴰⵚ ⴰⴽⴷ ⵜⵎⴷⴷⵓⴽⵍⵜ ⵏⵏⵙ. ⵓⵛⴰ 

ⵙⵎⵃⵖ ⴷⵉ ⵜⵎⵔⵉⵃⵜ ⴷⵉⵏⵏⵉ. ⵎⵉⵏ ⵜⵙⵍⵍⵉⵖ ⵅⴼ ⵜⵎⴷⴷⵓⴽⴰⵍ ⵏⵏⵙ ⵉⵙⵉⴳⴳⵯⴷ ⴰⵢ. ⵏⵛⵛ, 

ⵙ ⵜⵉⴷⵜ! ⵎⵙⴰⴳⴰⵔⵖ ⴰⴽⴷ ⵊⵉⵔⵜⵔⵓⴷ ⵉⵛⵜ ⵏ ⵜⵡⴰⵔⴰⵜ, ⵓⵔ ⴽⵜⵉⵖ ⵛⵉ ⵎⴰⵏⵉ ⵏⵉⵛⴰⵏ, ⵎⴰ 

ⴷⵉ ⵜⵙⴷⵍⵉⵙⵜ ⵏ ⵙⵉⵍⴼⵢⴰ ⴱⵉⵜⵛ, ⵓⵔⴰ ⴷⴳ ⵓⵔⴰⵔ ⵏ ⵜⵡⴰⵙⵉⵜ ⵏ ⵜⵙⴼⵉⵜⵢⵉⴱⴰ, ⵏⵉⵖ ⴷⴳ 

ⵓⵔⴰⵔ ⵏ ⵜⵡⴰⵙⵉⵜ ⵏ ⵏⵉⵔⵓⴷⴰ, ⵓⵔⴰ ⴷⴳ ⵓⵔⴰⵔ ⵉ ⵏⴳⴳⴰ ⵉ ⵔⵉⴽⵍⵉⵀ. ⵓⵔ ⴽⵜⵉⵖ ⵛⵉ. ⵎⴰⵛⴰ 

ⵏⵜⵜⴰⵜ, ⵓⵔ ⵣⵣⴰⵢⵉ ⵜⵔⵉⵇⵇ ⵛⵉ. ⵙⵢⴰⴼⵖ ⴰⵅⵎⵉ ⵜⵜⵅⵙⵙⴰ ⴰⴷ ⵜⴰⵢⵢⴰ ⴷⵉ ⵎⴰⵕⵕⴰ ⵡⵉⵏⵏⵉ 

ⵉ ⴷⵉⵏⵏⵉ!”

ⵎⵓⵃⵎⵎⴷ ⵉⵏⵏⴰ: “ⵏⵜⵜⴰⵜ, ⵜⵛⵏⴰ ⴰⵟⵟⴰⵚ. ⵜⵜⴳⴳ ⴰⵎ ⵜⴰⵃⴰⵔⵎⵓⵛⵜ ⵡⴰⵀⴰ, ⵎⴰⵛⴰ 

ⵙⴰⵡⴰⵍⵏ ⴰⵟⵟⴰⵚ ⴷⴰⵢⵙ ⵡⴰⵀⴰ. ⵖⴰⵡⴰⵍ ⵖⴰⵔ ⵏⵖ ⵖⴰⵔ ⴷⵉ ‘ⴼⵍⵓⵔⴰⵏⵙ’ ⵃⵎⴰ ⴰⴷ ⵛⵎⵎ 

ⵙⵙⵎⵙⴰⴳⴰⵔⵖ ⴰⴽⵉⴷⵙ. ⴰⴷ ⵜⵅⵙⵙ ⵉⵜⵜ ⴰⵟⵟⴰⵚ. ⴰⵕⴰⵃ ⴷ ⵎⵉⵍⵎⵉ ⵎⵎⴰ ⵜⵅⵙⵙⴷ, 

ⵡⴰⵅⵅⴰ ⵊⵉⵔⵜⵔⵓⵜ ⵜⵜⵅⵙⵙⴰ ⵜⵉⴳⴳⵉⵜⵉⵏ ⵏ ⵙⵎⵓⵙ ⵎⴽⵓⵔ ⵡⴰⵙⵙ. ⵎⴰⵢⵎⵎⵉ ⴰⴷ ⵏⵊⵊ 

ⴰⵔ ⵛⵉ ⵏ ⵡⴰⵙⵙ, ⵜⵉⵡⵛⵛⴰ ⵅⴼ ⵜⵓⴼⴼⵓⵜ ⴰⴷ ⵏⵎⵓⵏ ⵎⴰⵕⵕⴰ, ⴰⴷ ⵏⵕⴰⵃ ⵖⴰⵔⵙ”. ⵜⵏⵏⴰ ⴰⵙ 

ⴰⵏⴰⵢⵉⵙ: “ⵡⴰⵔ ⵙⵉⵏⵖ ⵎⴰⵏⴰ ⵔⵅⴰⵢⴰ ⴰ ⵙⵉⴷⵉ, ⵏⵛⵛ ⵉⵛⵇⴰ ⵢⵉ ⴰⴷ ⵅⵣⵔⵖ ⵜⵉⵔⵡⵉⵃⵉⵏ 

ⵏⵏⵉ ⵉ ⵅⴼ ⵙⴰⵡⴰⵍⵏ ⵎⴰⵕⵕⴰ ⵉⵡⴷⴰⵏ. ⵎⴰⵛⴰ ⵏⵛⵛ ⵓⵔ ⵡⴽⴽⴷⵖ ⵛⵉ ⵣⵉ ⵜⵎⵙⵍⴰⵢⵜ ⴰ, ⵓⵔ 

ⵅⵙⵙⵖ ⵛⵉ ⴰⴷ ⴽ ⴳⴳⵖ ⵛⵉ ⵏ ⵜⵎⵓⵇⵔⵉⵙⵉⵏ. ⵓⵛⴰ ⵉⵙⴱⴷⴷ ⵉⵜⵜ ⵎⵓⵃⵎⵎⴷ, ⵉⵏⵏⴰ ⴰⵙ ⵎⴰⵏⴰ 

ⵜⵉⵎⵓⵇⵔⵉⵙⵉⵏ ⴰ, ⵊⵉⵔⵜⵔⵓⴷ ⴰⴷ ⵜⴼⴰⵃ ⵙ ⵡⴰⵟⵟⴰⵚ. ⵏⵜⵜⴰⵜ ⵜⵜⵅⵙⵙⴰ ⵉⵡⴷⴰⵏ, ⵉⵎⵍⵉ 

ⵜⵓⴼⴰ ⴰⴷ ⵜⵎⵙⴳⴰⵔ ⴰⴽⴷ ⴷⴷⵓⵏⵉⵜ ⵎⴰⵕⵕⴰ. ⵓⵔ ⵉⵜⵜⵉⵔⵉ ⵛⵉ ⴷⴰⵢⵎ ⴰⵎⵏⵓⵙ”.

ⴰⴽⴷ ⵍⵖⴰ ⴷ ⵓⵣⵡⴰⵏ ⵏⵏⵉ ⵉⵙⴱⵓⵀⵍⵓⵢⵏ, ⵜⵓⵙ ⴷ ⵉⵍⵉⵏⴰ ⵜⵙⵙⵉⵖ ⵉⴼⴰⵙⵙⵏ ⵏⵏⵙ ⵖⴰⵔ 

ⵎⵓⵃⵎⵎⴷ ⵃⵎⴰ ⴰⴷ ⵉⵏⴳⵣ ⴰⴽⵉⴷⵙ, ⵜⵙⴱⴷⴷ ⵉⵜ ⵣⴳ ⵓⵎⵛⴰⵏ ⵏⵏⵙ. ⵏⵜⵜⴰ, ⵢⵓⴳⵉ ⵉⵏⵏⴰ ⴰⵙ 

ⵉⴹⴰⵔⵏ ⵏⵏⵙ ⵜⵇⵇⵙⵏ ⴰⵙ ⵃⵎⴰ ⵓⵔ ⵉⵏⴳⵣ. ⵖⴰⵔ ⵓⵏⴳⴳⴰⵔⵓ ⵜⵜⴳⴳⴰ ⵅⴰⴼⵙ ⴱⵙⵙⵉⴼ ⵃⵎⴰ 

ⴰⴷ ⵉⴽⴽⵔ ⴰⴽⵉⴷⵙ. ⵜⵎⵓⵏ ⵉⵍⵉⵏⴰ ⴰⴽⴷ ⴰⵏⴰⵢⵉⵙ ⵖⴰⵔ ⵓⵎⵛⴰⵏ ⵏ ⵓⵏⴳⵣ. ⵜⵜⴳⴳ ⴰⵙ ⵉⵛⵜ 

ⵜⴰⵔⵙⵡⴰⵢⵜ ⵏ ⵉⵖⴰⵊⴰⵔⵉⵢⵢⵏ, ⵉⵛⵜ ⵏ ⵜⵎⵖⴰⵔⵜ ⵏⵏⴹⵏⵉ ⵣⴳ ⵉⵖⴰⵊⴰⵔⵉⵢⵢⵏ ⵜⵏⵏⴰⴹ ⴰⵙ ⵅⴼ 

ⵢⵉⵔⵉ ⵏⵏⵙ ⵉⵊⵊ ⵏ ⵓⵇⵏⴱⵓⵛ ⴷ ⴰⴱⵔⴱⴰⵛ ⵙ ⵉⵛⵓⵜⴰⵔ ⴷ ⵉⵣⵉⵔⴰⵔⵏ. ⵉⵡⴷⴰⵏ ⵎⴰⵕⵕⴰ ⵛⵛⴰⵜⵏ 

ⴷⴳ ⵉⴼⴰⵙⵙⵏ ⵉ ⵓⵅⵏⴼⵓⴼ ⵏⵏⵉ ⴰⵚⴱⵃⵏ ⵉ ⴷ ⵢⵓⵙⵉⵏ ⵖⴰⵔ ⵜⵇⴱⵉⵍⵜ ⵏ ⵉⵖⴰⵊⴰⵔⵉⵢⵢⵏ. ⴼⴰⵃⵏ 

ⵣⵣⴰⵢⵙ ⴷⵉⵏⵏⵉ.

ⵜⴷⵡⵍ ⴷ ⴰⵏⴰⵢⵉⵙ ⵖⴰⵔ ⵓⵎⵛⴰⵏ ⵏⵏⵙ, ⵏⵜⵜⴰⵜ ⵜⵙⵙⵉⵔⵉⵡ ⵜⴰⵔⵙⵡⴰⵢⵜ ⵏⵏⵙ ⵃⵎⴰ ⴰⴷ 

ⵜⵡⴰⵔⴰ ⵜⵉⵏⵡⴰⵛⵉⵏ ⵏⵏⵙ ⵉⵛⵏⵉⵏ. ⵉⵔⴰ ⵜⵎⵀⴰⵔⵔⴰⵜ ⴰⴽⴷ ⴱⵉⵔⵏⴰⵔ ⴷ ⵎⵓⵃⴰⵎⵎⴰⴷ ⵅⴼ ⵜⵛⵓⵏⵉ 

ⵏⵏⵙ ⵔⵅⴷⵏⵏⵉ. “ⵡⴰⵀ ⵎⵛⵃⴰⵍ ⵜⵚⴱⵃ ⵜⵓⴷⴰⵔⵜ ⴰ ! ⵅⵎⵎ ⴷⵉ ⴰⵣⴰⵡⴰⵏ ⴰ ⵉ ⴷ ⵉⵙⵙⵓⴼⵓⵖⵏ 

ⵉⴷⴰⵎⵎⵏ. ⵓⵀ ⵜⴰⵏⵉⵜⵉⵏ, ⵜⴰⵖⴰⵊⴰⵔⵉⵜ ⴰ, ⵉⵍⵉⵏⴰ, ⴰⵅⵎⵉ ⵜⵙⵙⵓⵙⵓⴼ ⵓⵍ ⵏⵏⵙ. ⴰⵙⵙⵄⴷ ⵏ ⵡⵏⵏⵉ ⵉ 

ⵜⵜ ⵅⵙⵙⵏ!” ⵉⵔⴰ ⵅⴼ ⵡⴰⵏⵛⵓⵛⵏ ⵏⵏⵙ ⵉⵛⵜ ⵏ ⵜⴹⵚⴰ ⵏ ⵡⵓⵔⵖ. ⵏⵜⵜⴰⵜ, ⵜⵅⵣⵣⵔ ⴷⵉ ⵎⵓⵃⵎⵎⴷ 

ⵉⵙⵀⴰ ⵓⵔ ⵖⴰⵔⵙ ⵉⵅⵣⵣⵔ ⵏⵜⵜⴰⵜ ⵜⵙⵙⴰⵡⴰⵍ ⴰⴽⵉⴷⵙ. ⵏⵜⵜⴰⵜ, ⵓⵔ ⵜⴻⵜⵜⵅⵙⵙⴰ ⴰⴷ 

ⵜⵙⵙⵉⵡⵍ ⴰⴽⴷ ⵡⵏⵏⵉ ⵓⵔ ⴷⴰⵢⵙ ⵉⵅⵣⵣⵔⵏ. “ⵜⵡⴰⵔⵉⵖ ⵛⴽⴽ ⵜⵙⵙⵀⵡⵉⴷ ⵜⵉⵟⵟⴰⵡⵉⵏ 

ⴰⵟⵟⴰⵚ, ⴰⵅⵎⵉ ⵓⵔ ⵜⵅⵣⵣⵔⴷ ⴷⵉ ⵎⵉⵏ ⵉⵔⴰⵣⵎ ⴰⴷ ⵉⵜⵜⵡⴰⵅⵣⵔ!. ⵏⵛⵛ ⵜⵡⴰⵔⵉⵖ, 

ⵜⵡⴰⵔⵉⵖ, ⵎⵉⵏ ⵉⵙⴱⵓⴱⵍⵓⵢⵏ ⴰⵇⴰ ⵜ ⴷⵉⵀⴰ, ⵡⵏⵏⵉⴹⵏ ⴷⴰⵏⵉⵜⵉⵏ, ⵎⴰⵏⵉ ⴰⴷ ⵕⵥⵎⵖ ⵜⵉⵟⵟⴰⵡⵉⵏ 

ⵉⵏⵓ?”. 

ⵓⵎⵉ ⴷ ⵜⵉⵡⵛⵛⴰ, ⴰⴽⴷ ⵓⴱⵔⵉⴷ ⵖⴰⵔ ⵜⴰⴷⴷⵔⵜ ⵏ ⴰⵢⵜ ⴱⴰⴱ ⵏ ⵙⵜⴰⵢⵏ, ⵉⵇⵇⵉⵎ 

ⵎⵓⵃⵎⵎⴷ ⵉⵜⵜⵉⵏⵉ ⵉ ⴰⵏⴰⵢⵉⵙ ⴱⵍⵍⵉ ⵊⵉⵔⵜⵔⵓⴷ ⴰⴷ ⵜⴼⴰⵃ ⴰⵟⵟⴰⵚ ⵙ ⵓⵎⵙⴰⴳⴰⵔ 

jirtrud

ⴰⴽⵉⴷⵎ. ⵃⴰⵛⴰ ⴰⵏⴰⵢⵉⵙ ⵉⵔⴰ ⵜⵡⴽⴽⴰⴷ ⵅⴰⴼⵙ ⵎⴰ ⵙ ⵜⵉⴷⵜ, ⵏⵜⵜⴰ, ⵉⵔⵉⵇⵇ ⵣⵣⴰⵢⵙ 

ⵎⵉⵏ ⵉⵜⵜⵉⵏⵉ. “ⴽⵜⴰ ⵣⵉ ⵜⵉⴷⵜ! ⴰ ⵔⴰⵍⵍⴰ”. ⵓⵛⴰ ⵉⵕⴰⵃ ⴰⴽⴷ ⵓⵖⵣⴷⵉⵙ ⵏⵏⵙ ⴰⵎⵉ ⵉⵢⵙⵉ 

ⵅⴼ ⵉⵊⵉⵎⴰⵏ ⵏⵏⵙ ⵍⵎⴰⵍⴰⴽⴰⵜ. ⵉⵕⴰⵃ ⴷⴳ ⵓⴱⵔⵉⴷ ⵉⵜⵜⵎⵀⴰⵔⵔⴰⵜ ⴰⴽⵉⴷⵙ ⵅⴼ ⵎⴰⵕⵕⴰ 

ⵉⵡⴷⴰⵏ ⵏⵏⵉ ⵉⴷ ⵉⵜⵜⵙⵓⴳⴳⴰⵏ ⵅⴼ ⵜⴰⴷⴷⴰⵔⵜ ⵊⵉⵔⵜⵔⵓⴷ ⵎⴽⵓⵔ ⴰⵄⵛⵛⵉ, ⵣⵉ ⵡⵉⵏⵏⵉ ⵏ 

ⵜⵎⵍⵍⴰⵢⵜ ⴷ ⴰⵏⵖⵎⵉⵙ ⴷ ⵉⵎⵄⵛⴰⵇ ⴷ ⵉⵏⵍⵎⴰⴷⵏ ⵏ ⵜⵉⵏⵎⵍ ⵏ ⵜⵥⵓⵕⵉ. ⴷ ⵡⵉⵏⵏⵉ ⵉ ⴷ ⵜⵜⴰⵙⵏ 

ⴷⵉ ⵡⴰⵙⵙ ⵏ ⵡⴰⵚⵉⴹⵢⴰⵚ, ⴰⵟⵟⴰⵚ ⵏ ⵉⵎⵖⴰⵔⵏ ⵎⵙⴱⴹⴰⵏ. ⵃⴰⵛⴰ ⴰⵏⴰⵢⵉⵙ, ⵜⵇⵇⵉⵎ 

ⵜⵄⴰⵡⴰⴷ ⴰⵙ ⵉ ⵓⵎⴰⵖⵔⴰⴱⵉ ⵅⴼ ⵜⵓⴷⴷⴰⵔⵜ ⵏⵏⵙ. ⵉⵜⵜⵙⵇⵙⴰ ⵜⵜ, ⵏⵜⵜⴰⵜ ⵜⵜⵡⴰⵊⴰⴱ. ⵅⴼ 

ⴱⴰⴱⴰⵙ ⴰⵙⴱⴱⴰⵏⵢⵓ, ⵉⵥⵓⵕⴰⵏ ⵏⵏⵙ ⵣⵉ « ⴽⵓⴱⴰ». ⴷ ⵉⵎⵎⴰⵙ ⵜⴰⴼⵕⴰⵏⵚⵉⵜ ⵉⵥⵓⵕⴰⵏ ⵏⵏⵙ 

ⵣⵉ« ⴷⴰⵏⵉⵎⴰⵔⴽ». ⵜⵏⵏⴰ ⴰⵙ ⵅⴼ ⵜⵍⵓⵍⵉⵜ ⵏⵏⵙ ⵉⵔⴰ ⴷⵉ « ⵏⵓⵢⵢⵉ». ⴷ ⵓⵍⵓⴼ ⵏ ⴱⴰⴱⴰⵙ 

ⴷ ⵉⵎⵎⴰⵙ ⴷ ⴰⵎⵓⵏⵉ ⵏⵏⵙ ⴰⴽⴷ ⵉⵎⵎⴰⵙ ⴷ ⴰⵢⵜⵎⴰⵙ ⵖⴰⵔ «ⵏⵢⵓⵢⵓⵔⴽ». ⴷ ⵜⴰⵎⵖⵔⴰ 

ⵏⵏⵙ ⴷ ⵉⵎⵅⵓⵎⴱⴰⵔ ⵏⵏⵙ ⴰⴽⴷ ⵓⵔⴳⴰⵣ ⵏⵏⵙ, ⴷ ⵓⵎⵉ ⵢⴰⵔ ⵉⵜⵜ ⵖⴰⵔ« ⴱⴰⵔⵉⵣ». ⴷ ⵅⴼ 

ⵜⵉⵔⵔⴰ ⵏⵏⵙ ⵜⴰⵎⵣⵡⴰⵔⵓⵜ, “ⵙⵙⵏⵜⵉⵖ ⵜⴰⵔⵉⵖ ⵓⵎⵉ ⵖⴰⵔⵉ ⵎⵔⴰⵡ ⵏⵉⵖ ⵢⴰⵏ ⵉ ⴷ ⵎⵔⴰⵡ 

ⵏ ⵉⵙⴳⴳⵯⴰⵙⵏ. ⵙⵙⵉⵣⵡⴰⵔⵖ ⵙ ⵜⵉⴱⵔⴰⵜⵉⵏ ⵉ ⴱⴰⴱⴰ, ⵓⵔ ⵜⵣⵎⵎⵔ ⴷ ⴰⴷ ⵜⵙⵉⵏⴳⵎⴷ 

ⵎⵛⵃⴰⵍ ⵉⵔⵉⵖ ⵔⵊⴼⵖ ⵅⴼ ⴱⴰⴱⴰ. ⵜⵜⵅⵙⵙⵖ ⵜ ⴰⵟⵟⴰⵚ... ⵜⵎⵅⵙⴰ ⵏⵏⵉ ⵉ ⵅⴰⴼⵉ ⵉⵃⴰⵔⵎⵏ. 

ⵎⴰ ⵜⵔⵎⵙⴷ?. ⵓⵛⴰ ⵜⵏⴹⵓ ⴷ ⵜ ⵙⵙⵉⵡⵍ ⵅⴼ ⵜⵉⵔⵔⴰ ⵏⵏⵙ ⵉ ⵄⵎⵎⴰⵕⵚ ⵓⵔ ⵜⵙⴱⴷⴷ, ⵓⵔⴰ 

ⵉⵊⵊ ⵏ ⵡⴰⵙⵙ. “ⵔⴰ ⵅⵎⵉ ⵓⵔ ⵉⵜⵜⵎⵙⴰⵔ ⵓⵔⴰ ⵉⵊⵊ ⵏ ⵓⵎⵙⴰⵔ ⴷⴳ ⵡⴰⵙⵙ ⵉⵏⵓ, ⵏⵉⵖ ⵅⵎⵉ 

ⵓⵔ ⴳⴳⵉⵖ ⵛⵉ, ⵓⵔ ⵎⵙⴳⴰⵔⵖ ⴰⴽⴷ ⵃⴷⴷ, ⵜⵎⵙⵓⵎⵓⵃⵖ ⴰⴽⴷ ⴰⵍⵓⴳ ⵉⵏⵓ ⵅⴼ ⵡⴰⵙⵙ ⵉⵏⵓ 

ⵉⴳⴳ ⵉⵄⴷⵓⵏ ⴰⵎⵏⵏⵉ ⵡⴰⵀⴰ. ⵜⵉⵇⵇ ⴰⵢⵉ ⵛⵉ ⵣⵉ ⵜⵡⴰⵔⴰⵜⵉⵏ ⵜⵖⵉⵎⵉⵖ ⴰⵙⵙ ⵎⴰⵕⵕⴰ ⵏⵛⵛ 

ⵜⵜⴰⵔⵉⵖ ⵅⴼ ⵙⵎⵓⵙ ⵏ ⵜⵓⵙⴷⵉⴷⵜⵉⵏ ⴷⴷⴰⵔⵖ ⵜⵏⵜ. ⵜⵉⵔⵔⴰ ⵉ ⵜⵓⵖⴰ ⴷ ⵜⵓⴷⴰⵔⵜ ⵉⵏⵓ, ⵏⵛⵛ 

ⵓⵔ ⵔⵉⵖ ⵛⵉ ⵣⵉ ⵡⵉⵏⵏⵉ ⵉⵜⵜⴷⴷⴰⵔⵏ ⵢⵓⵔ ⵏⵉⵖ ⴷ ⵡⴰⵙⵙ ⵓⵛⴰ ⵜⵜⴰⵔⵔⴰⵏⵜ ⴷⵉ ⵙⵎⵓⵙ ⵏ 

ⵜⵓⵙⴷⵉⴷⵜⵉⵏ, ⵎⴰ ⵜⵔⵎⵙⴷ?”

ⵊⵉⵔⵜⵔⵓⴷ ⵉ ⵉⵕⵥⵎⵏ ⴰⵙⵏ ⵜⴰⵡⵡⴰⵔⵜ ⵓⵎⵉ ⵉⵙⵇⵔⵇⴱ ⴷ ⵎⵓⵃⵎⵎⴷ. ⵜⵙⵙⵉⵊ ⵙ 

ⴱⵙⵙⵉⴼ ⵙ ⵓⵣⵍⵍⵉⴼ ⵏⵏⵙ. ⵙ ⵢⵉⵛⵜ ⵏ ⵔⵅⵣⵔⴰⵜ ⵜⴷⴷⵇⵍ ⵣⴳ ⵉⴹⴰⵔⵏ ⴰⵔ ⴰⵣⵍⵍⵉⴼ, ⵜⵜⴳⴳ 

ⵉⵜⵜ ⴷⵉ ⵎⵓⵃⵎⵎⴷ ⴷ ⴰⵏⴰⵢⵉⵙ ⵉⵔⴰ ⵙ ⴷⴼⴼⵉⵔ ⵏⵏⵙ. ⵜⵜⴳⴳⴰ ⴰⵅⵎⵉ ⵉⵔⴰ ⵜⵙⵙⵓⵊⵓⴷ 

ⵉⵅⴼ ⵏⵏⵙ ⵉ ⵏⵉⵜⵏⵉ. ⴰⵅⵎⵉ ⵉⵔⴰ ⵜⵜⵕⴰⵊⴰ ⴰⴷ ⴷ ⵉⴷⵡⵍ ⵣⵉ ⵎⴰⵏⵉ ⵉⵕⴰⵃ. “ⵀⴰⵢ ⵊⵉⵔⵜⵉ, 

ⵜⴰⵏⵉⵜⵉⵏ ⴷ ⵜⴰⵎⴷⴷⵓⴽⵍⵜ ⵏ ⵓⵎⴷⴷⵓⴽⵍ ⵏⵏⵖ ⴳⵓⵏⵣⴰⵍⵓ, ⵜⴰⵎⴰⵔⵉⵜ ⴰⵏⴰⵢⵉⵙ ⵏⵉⵏ. ⵉⵜⵜⵖⵉⵍ 

ⴰⵢ ⵜⵙⵙⵏⴷ ⵜⵜ ⵏⵉⵖ ⵜⵙⵍⵉⴷ ⵅⴰⴼⵙ, ⵓⵔ ⴷⴰⵢⵙ ⴱⵓ ⵜⵓⵔⴷⴰ. ⵜⵓⵙ ⴷ ⴰⴽⵉⴷⵉ ⵃⵎⴰ 

ⴰⴷ ⵜⵅⵣⵔ ⵜⴰⵡⵓⵔⵉ ⵏⵏⵎ ⵏ ⵜⵥⵓⵕⵉ...” ⵓⵛⴰ ⵜⴽⴽⵙ ⴰⵙ ⴰⵡⴰⵍ ⵙ, ⵜⵏⵏⴰ ⴰⵙ, ⵜⵇⴷⵄ ⴰⵙ 

ⵔⴰⵢⴰⵙ : “ⵜⴰ ⴷ ⵜⴰⴷⴷⴰⵔⵜ ⵏ ⵣⴷⴷⵉⵖⵜ, ⵓⵔ ⵉⵔⴰ ⵛⵉ ⴷ ⴰⵙⴼⵙⵔ ⵏ ⵙⵙⵓⵇ ⴰ ⵙⵉⴷⵉ!” 

جيرترود

ⵉⵏⵏⴰ ⴰⵙ ⵉⵙⵏⵉⵄⵎⵉⵔ ⴰⵅⵎⵉ ⵉⵣⵎⵓⵎⵎⵓⵢ ⵖⴰⵔⵙ: “ⵜⵎⵍⵍⵉⵖⴷ ⵢⴰⴽ ⴰ ⵊⵉⵔⵜⵔⵓⴷ”. ⵓⵛⴰ 

ⵜⵏⵏⴰ ⴰⵙ ⵎⵉⵏ ⵓⵔ ⵉⵔⵉ ⵛⵉ ⵉⵜⵜⵕⴰⵊⴰ ⵜ: “ⵍⵍⴰ! ⵏⵛⵛ ⵙⵙⴰⵡⴰⵍⵖ ⵙ ⵜⵉⴷⵜ ⴰⵟⵟⴰⵚ!”. 

ⵉⵇⵇⵉⵎ ⵉⵙⵜⵎⵀⴷ, ⵉⵍⵙ ⵏⵏⵙ ⵉⵡⴹⴰ. ⵇⵇⵉⵎⵏ ⵙⵇⴰⵔⵏ ⵛⵡⴰⵢⵜ ⵓⵛⴰ ⵜⵏⵏⴰ ⴰⵙ ⵜⵓⴼⵉⴷ ⴰⵢⵉ 

ⴰⴷ ⴼⴼⵓⵖⵖ ⵙ ⵓⵇⵣⵉⵏ ⵉⵏⵓ, ⵢⴰⵍⴰⵀ ⴰⴷ ⵏⵎⵓⵏ ⵎⴰⵕⵕⴰ, ⴰⴷ ⵏⵓⴳⵓⵔ ⵛⵡⴰⵢ, ⴰⴷ ⵏⵎⵀⴰⵔⵔⵜ 

ⵎⴰⵔⴰ ⵜⴰⵎⵟⵟⵓⴹⵜ ⴰ ⵜⵇⴱⴰⵔ!” ⵉⴱⴷⴷ ⵉⵜⵜⵅⵎⵎⵉⵎ ⴷⵉ ⵜⵉⵟⵟⴰⵡⵉⵏ ⵏⵏⵙ ⵏⵜⵜⴰⵜ, ⵄⴰⴷ 

ⵜⵅⵣⵣⵔ ⵖⴰⵔⵙ ⵣⴳ ⵓⵊⵏⵏⴰ, ⵉⵜⵜⵡⴰⵔⴰ ⵜⵜ ⵏⵜⵜⴰ, ⵜⴰⵔⵅⵓ ⴷⵉ ⵔⵅⵣⵔⴰⵜ ⵏⵏⵙ, ⴰⵅⵏⴼⵓⴼ ⵏⵏⵙ 

ⵉⴷⵡⵍ ⵉⵡⵔⵖ, ⵜⴽⴽⵙ ⵣⵣⴰⵢⵙ ⵜⵓⵣⵡⵖ. ⵢⵓⵣⵣⵍ ⵅⴰⴼⵙ ⴰⵅⵏⴼⵓⴼ ⵏⵏⵙ ⵣⴷⴰⵜ ⵉⵎⴰ ⴰⴷ 

ⵅⴰⴼⵙ ⵢⵓⵣⵣⵍ ⵡⴰⵡⴰⵍⵏ ⵏⵏⵙ ⵉⵇⵙⵏ. 

ⵉⵇⵇⵉⵎ ⴰⵎⴰⵔⵔⵜ ⵏⵏⵉ ⴰⵎⵏⵏⵉ ⵅⴼ ⵓⵍ ⵏ ⵎⵓⵃⵎⵎⴷ ⵜⵓⴷⴰⵔⵜ ⵏⵏⵙ ⵎⴰⵕⵕⴰ. ⵉⵇⵇⵉⵎ 

ⵉⵜⵜⵄⴰⵡⴰⴷ ⵅⴰⴼⵙ ⵎⵉⵏ ⵅⴼ ⵉⴽⴽⴰ ⵉⴷⴷⴰⵔ. ⵉⵜⵜⵉⵏⵉ ⵉⵜ ⵉⵜⵜⵄⴰⵡⴰⴷ ⴰⵙ ⴰⵍⴰⵎⵉ ⵉⵎⵎⵓⵜ. 

“ⴷⴳ ⵉⵛⵜ ⵏ ⵜⵉⵛⵜⵉ, ⵜⵣⵎⵎⵔ ⴷ ⴰⴷ ⵜⵔⵎⵙ ⵊⴰⵔ ⴽ ⴷ ⵢⵉⵅⴼ ⵏⵏⴽ, ⵎⵉⵏ ⵜⵜⴳⴳⵏⵜ ⴰⴼⵔⴰⵢ 

ⴰⵍⴰⵎⵉ ⵙⴷⴰⵖⵍⵏ ⵜ ⵜⴰⵎⵖⴰⵔⵜ ⴰ, ⴷ ⵎⵉⵏ ⴰⴷ ⵉⴳⴳ ⵃⵎⴰ ⴰⴷ ⵜⵙⵙⵄⴷⵓⴷ ⵜⴰⵎⵙⵍⴰⵢⵜ ⴰⵎ 

ⵜⴰ? ⵎⴰ ⴰⴷ ⵜⵙⵎⵃⵉⴷ ⴷⵉ ⵜⵏⴱⵖⵉⵡⵜ ⴰ ⴰⴷ ⵜⵕⴰⵃⵖ, ⵛⴽⴽ ⴰⴷ ⵜⵙⵙⵀⵡⵉⴷ ⴰⵣⵍⵍⵉⴼ, ⴰⴷ 

ⵜⴰⴷⴼⴷ ⴰⵎ ⵓⵢⴷⵉ ⵢⵓⴼⴼⵏ, ⵉⵙⵅⴹ ⵅⴰⴼⵙ ⴱⴰⴱ ⵏⵏⵙ? ⵎⴰ ⴰⴷ ⵜⵕⴰⵃⵖⴷ ⴰⴽⴷ ⵓⵖⵣⴷⵉⵙ 

ⵏⵏⵙ ⴰⵣⵍⵎⴰⴹ, ⴰⵢⴷⵉ ⵅⴼ ⵓⴼⵓⵙⵉ ⵃⵎⴰ ⴰⴷ ⵢⴰⵔ ⵅⴼ ⵎⵉⵏ ⵉⵎⵙⴰⵔⵏ, ⵏⵉⵖ ⴰⴷ ⵜⵔⵎⵙ ⴱⵄⴷⴰ, 

ⴰⴷ ⵙⵙⵉⵡⴷ ⴰⵏⴰⵢⵉⵙ ⵖⴰⵔ ⵓⴱⵔⵉⴷ ⴰⴽⵉⴷⵙ ⵉⵎⵙⴰⴼⴰⴷ, ⵓⵛⴰ ⴰⴷ ⵉⴷⵡⵍ?... “ 

ⵜⵄⴰⵏ ⵖⴰⵔ ⵙⴰⵔⵙⵜ ⵏⵏⵉ ⵏ ⵓⵢⴷⵉ ⵖⴰⵔ ⵣⴷⴰⵜ, ⵜⴱⵍⵍⵖ ⵜⴰⵡⵡⴰⵔⵜ. “ⴰⵕⴰⵃ 

ⴷ ⴰⴷ ⵏⵎⵀⴰⵔⴰⵜ ⴰⴽⴷ ⵓⴱⵔⵉⴷ, ⴰⴷ ⵏⵙⵙⴰⵔⴰ ⴷⵉⵀ ⴰ, ⵖⴰⵔ ⵃⵔⵃⵉⴹ ⵏ ⵜⵓⵔⵜⵉⵜ 

ⵏ ⵍⵓⴽⵙⴰⵎⴱⵓⵔⵖ”. ⵜⵓⴳⵓⵔ ⵙⵏⴰⵜ ⵜⵎⴰⴹ ⵎⵉⵜⵔ ⵖⴰⵔ ⵓⵎⵛⴰⵏ ⵏⵏⵉ ⵏⵜⵜⴰⵜ, ⵜⵙⵇⴰⵔ ⵜⵏⴷⵀ 

ⴰⵢⴷⵉ ⵏⵏⵙ ⴱⴰⵙⴽⵉⵜ ⵙ ⴷⴼⴼⵉⵔ ⵏⵏⵙ. ⵎⵓⵃⵎⵎⴷ ⴰⴽⴷ ⵓⵖⵣⴷⵉⵙ ⵏⵏⵙ, ⵓⵔ ⵉⵙⵙⵉⵏ ⵎⵉⵏ ⴰⴷ 

ⵢⵉⵏⵉ. ⴰⵏⴰⵢⵉⵙ ⵖⴰⵔ ⴷⴼⴼⵉⵔ ⵜⵜⵙⴷⵓⵇⵇⵓⵣ ⵉⴹⵓⴹⴰⵏ ⵏⵏⵙ ⵏⵜⵜⴰⵜ ⵜⵜⵖⵏⵏⴰⵊ ⵉⵊⵊ ⵏ ⵢⵉⵣⵍⵉ ⵙ 

ⵍⵃⵙⵙ, ⵓⵔ ⴰⵙ ⵉⵔⵎⵉⵙ ⵎⵓⵃⵎⵎⴷ ⵎⴰ ⵙ ⵜⴼⵕⴰⵏⵚⵉⵚⵜ ⵎⴰ ⵙ ⵜⵙⴱⴱⴱⴰⵏⵢⵓⵜ. ⵏⵜⵜⴰⵜ, 

ⵜⴳⴳⴰ ⵉⵅⴼ ⵏⵏⵙ ⴰⵅⵎⵉ ⵓⵔ ⵜⵎⵙⵔ ⵡⴰⵍⵓ ⵣⵉ ⵎⵉⵏ ⵉⵎⵙⴰⵔⵏ. ⵉⵙⵙⵓⵄⵍⴰ ⵎⵓⵃⵎⵎⴷ ⴰⵣⵍⵍⵉⴼ 

ⵏⵏⵙ ⴷⴳ ⵓⵊⵏⵏⴰ, ⵢⵓⴼ ⵙ ⵜⵉⴷⵉ, ⵉⵅⵣⵔ ⵖⴰⵔ ⴰⵏⴰⵢⵉⵙ ⵖⴰⵔ ⴷⴼⴼⵉⵔ ⵏⵏⵙ, ⴰⵅⵎⵉ ⵢⴰⵔⵣⵣⵓ 

ⵔⵄⵡⵉⵏ. ⵉⵙⵢⴰⴼⴰ ⵙ ⵜⵣⵡⵖ ⴷⴳ ⵡⵓⵍ ⵏⵏⵙ ⵓⵔ ⵉⵔⴰ ⵃⴰ ⴷⴳ ⴰⵅⵏⴼⵓⴼ ⵡⴰⵀⴰ! ⵉⵜⵜⵉⵏⵉ ⴰⵢⵉ 

ⴳ ⵓⵏⴳⴰⵔⵓ ⴷⵉ ⵟⴰⵏⵊⴰ. “ⵎⵉⵍⵎⵉ ⵎⵎⴰ ⵉⵅⵎⵎ ⴷⵉ ⵜⵉⵇⵇⵙⵜ ⵏⵏⵉ, ⵉⵜⵜⴰⵛⴰ ⴰⵎ ⵡⵏⵏⵉ ⵉⵡⴹⴹⴰⵕⵏ 

ⴰⵙ ⵉⵅⴼ ⵏⵏⵙ ⴷ ⵔⵀⵉⵎⵎⵜ ⵏⵏⵙ. “ⴷⴳ ⵉⵛⵜ ⵏ ⵜⵓⵙⴷⵉⴷⵜ ⵓⵔ ⵇⵇⵉⵎⵖ ⴷ ⵏⵛⵛ, ⴷⵡⵍⵖ ⴰⵎ 

ⵡⵏⵏⵉ ⵓⵎⵉ ⴽⴽⵙⵏ ⴰⴷⴷⵓⵔ ⵏⵏⵙ”

jirtrud

ⵜⵙⴱⴷⴷ ⴰⵏⴰⵢⵉⵙ ⵛⵡⴰⵢⵜ ⵓⵛⴰ ⵉⴱⴷⴷ ⴰⴽⵉⴷⵙ ⵎⵓⵃⵎⵎⴷ. “ⴰⵔⴰⵃ ⴷ, ⵓⵔ ⵙⵉⵃⵉⵔ 

ⵛⵉ ⵉⵅⴼ ⵏⵏⴽ ⴰⴽⴷ ⵢⵉⵛⵜ ⵏ ⵜⵎⵖⴰⵔⵜ ⵓⵔ ⵜⵙⵙⵉⵏ ⵛⵉ ⴰⴷ ⵜⵙⵡⵉⵏⴳⵎ, ⵓⵔⴰ ⴰⴷ ⵜⴳⴳ ⵛⵉ ⴱⵍⴰ 

ⵉⵅⴼ ⵏⵏⵙ”. ⵉⵇⵇⵉⵎ ⵉⴷⴷⴰⵔ ⵅⴰⴼⵙ ⵃⵎⴰ ⴰⴷ ⵉⵙⵙⵉⴳⴳⵯⵊ ⴰⵅⵉⵢⵢⵇ ⵏⵏⵉ. “ⵎⴰⵛⴰ ⵖⴰⵔⵙ 

ⴰⵏⵍⵍⵉ ⴰⴷ ⵜⴳⴳ ⵣⵣⴰⵢⵙ”. ⵉ ⴷⴰⵙ ⵜⵏⵏⴰ ⴰⵏⴰⵢⵉⵙ ⵏⵜⵜⴰⵜ, ⵜⴳⴳⵯⵊ ⴰⵖⵉⵔⵉⵏ: “ⵓⵔ ⵙⵡⵉⵏⴳⵎⵖ 

ⵛⵉ ⴱⵍⵍⵉ ⴰⵏⵍⵍⵉ ⵏⵏⵙ ⵓⵔ ⵉⵔⴰ ⴷⴳ ⵓⵎⵛⴰⵏ ⵏⵏⵙ ⴰⵎ ⵉⵡⴷⴰⵏ ⵎⴰⵕⵕⴰ”. ⵓⵛⴰ ⵜⴹⵚⵚⴰ, ⵜⵏⵏⴰ ⴰⵙ 

ⵄⴰⴼⴰⴽ ⵅⴼ ⵜⵛⵓⵏⵉ ⵏⵏⴽ ⵓⵛⴰ ⵜⵟⵟⴼ ⴰⴱⵔⵉⴷ ⵏ ⵔⴰⵙⴱⴰⵢ ⵣⵣⴰⵢⵙ ⵖⴰⵔ ⵡⵏⵏⵉ ⵏ ⵎⵓⵏⴱⴰⵔⵏⴰⵙ. 

ⵉⵇⵇⵉⵎ ⵉⵃⴹⴰ ⵜⵜ ⴰⵍⴰⵎⵉ ⵜⵜⵡⴹⴹⴰⵕ ⵖⴰⵔ ⵓⵏⴳⴳⴰⵔⵓ ⵏ ⵓⴱⵔⵉⴷ ⵏⵏⵉ. ⵓⵛⴰ ⵉⴷⵡⵍ ⴷ ⵉⴹⴼⵕ 

ⵊⵉⵔⵜⵔⵓⴷ ⵖⴰⵔ ⵜⴰⴷⴷⴰⵔⵜ. ⵎⴰⵛⴰ ⴰⵅⵏⴼⵓⴼ ⵏⵏⵉ ⵉ ⵉⵏⵏⵓⵎ ⵉⵙⴼⵔⵃ ⵉⵜ ⴷⵉ ⵜⵓⴷⴰⵔⵜ ⵏⵏⵙ, 

ⵉⵅⵙⵉ ⴷⴳ ⵢⵉⵛⵜ ⵏ ⵜⵡⴰⵔⴰⵜ. 

ⵏⵛⵛ ⵜⵄⴰⵡⴰⴷⵖ ⵉⵎⵙⴰⵔⵏ ⵏⵏⵉ ⵉⵡⵄⵔⵏ ⵉⵜⵜⵟⴼⵏ ⵉⵍⵙ. ⵉⵅⵙⵙ ⴰⵢⵉ ⴰⴷ ⵅⵎⵎⵖ ⴰⵎⵢⴰ 

ⴷⵉ ⵜⵛⵜⵉ ⵢⴰ, ⴰⵅⴰⴼⴽ ⵜⵇⵇⵏ ⵜⴰⵡⵡⴰⵔⵜ ⵏ ⵜⴰⴷⴷⴰⵔⵜ ⵏⵏⵉ ⵉⴷⵡⵍⵏ ⴷ ⵜⴰⴷⴷⴰⵔⵜ ⵏⵏⴽ ⴰⵎⵏ 

ⵜⵏⵏⵉⴷ. ⴰⴷ ⵏⵅⵎⵎ ⵛⴽⴽ ⵜⵜⵕⴰⵃⵖⴷ ⵖⴰⵔ ⵓⵎⵛⴰⵏ ⵏⵏⵉ ⵉ ⵜⵏⵏⵓⵎⵉⴷ ⵉ ⵜⵙⵙⵏⴷ ⴰⴽⴷ ⵉⵛⵜ ⵜⵃⴹⴰ 

ⴷⵉ ⵎⴰⵏⴰⵢⵏⵏⵉ, ⵜⵎⵖⴰⵔ ⴰⵎ ⴰⵏⴰⵢⵉⵙ. ⴰⵅⵎⵉ ⵜⴻⵜⵜⵓⴳⵓⵔⴷ ⴷⵉ ⵜⴰⵍⵍⴰⵙⵜ, ⴰⴱⵔⵉⴷ ⵓⵔ 

ⵉⵔⵉ ⴷ ⵡⵏⵏⵉ. ⴱⵍⴰ ⵜⵓⵔⴷⴰ ⵉⵙⵇⵉⵏⴼⴷ, ⵓⵔ ⵉⵣⵎⵎⵔ ⵛⵉ, ⵡⵏⵏⵉ ⵉⴳⴳⵉⵏ ⵎⴰⵕⵕⴰ ⵎⴰⵏⴰⵡⵢⵏⵏⵉ 

ⵉⵅⵙⵙ ⴰⴷ ⵉⴽⴽⵙ ⴰⵎⵙⵙⴰⵡⴰⴹ ⵙ ⵏⵄⵎⴰⴷⴰ. ⵏⵣⵎⵎⵔ ⵔⴰ ⴰⵏⵅⵎⴻⵎⵎ ⴱⵍⵍⵉ ⵊⵉⵔⵜⵔⵓⴷ 

ⵜⵔⴰⵖⴰ ⵅⴼ ⵎⴰⵕⵕⴰ ⵡⵉⵏⵏⵉ ⴷⵉ ⵜⴰⴷⴷⴰⵔⵜ ⵃⵎⴰ ⵃⴷⴷ ⵓⵔ ⵉⵕⵥⵎ ⵜⵡⵡⴰⵔⵜ, ⴷ ⵏⵜⵜⴰⵜ, 

ⵙ ⵢⵉⵎⴰⵏⵜ ⵏⵏⵙ ⵉ ⵕⵥⵎⵏ ⵃⵎⴰ ⴰⴽⵉⴷⵙ ⵜⵎⵏⵖ. ⴰⴷ ⵉⵔⴰ ⵜⴱⴷⴷ ⵔⴰ ⵖⴰⵔ ⵜⵉⵙⵉⵜ ⵃⵎⴰ ⴰⴷ 

ⵜⵙⵙⵡⵊⴷ ⵎⵍⵉⵃ ⵎⵉⵏ ⴰⵙ ⵖⴰ ⵜⵏⵏⵉ ⵙ ⵔⵓⵄⴰⵜ ⵏⵏⵙ ⵜⴰⵎⴰⵢⵏⵓⵜ. ⵅⵎⵉ ⴰⴷ ⵜⵙⵍⵍⴰ ⴰⵙⵇⴰⵔⵇⴱ 

ⴷⵉ ⵜⵡⵡⴰⵔⵜ, ⴰⴷ ⵜⵕⵥⵎ ⴰⵙ ⵛⵉ ⵏ ⵉⵙⵓⵔⵉⴼⵏ ⴷⴷⵇⵍ, ⵜⴱⴷⴷ ⵅⴼ ⵔⵓⵄⵔⴰⵜ ⵃⵎⴰ ⴰⴷ 

ⵜⵜⵡⴰⵔⴰ ⵣⵉ ⵙⵏⵏⵊ. ⵓⵛⴰ ⴰⴷ ⵜⵙⵉⵊ ⵛⵡⴰⵢⵛⵡⴰⵢ, ⵓⵛⴰ ⴰⴷ ⵜⵙⵖⵓⵢ ⵙ ⵊⵊⵀⴷ ⵅⴰⴼⵙ ⵙ 

ⵡⴰⵡⴰⵍⵏ ⵉⵡⵄⵔⵏ: “ⵜⴰ ⴷ ⵜⴰⴷⴷⴰⵔⵜ ⵓⵔ ⵉⵔⵉ ⵛⵉ ⴷ ⴰⵙⴰⵍⴰⵢ … ⵏ ⵊⵎⴰⵄⵜ ⴰ ⵙⵉⴷⵉ!”. 

ⵓⵛⴰ ⴰⴷ ⵡⵔⵖⵏ ⵉⵅⵏⴼⵓⴼⵏ ⵙ ⵜⵏⴰⵢⵏ, ⵎⴽⵓⵔ ⵉⵊⵊ ⴷ ⵔⵙⴱⴰⴱ ⵏⵏⵙ. ⵎⵓⵃⵎⵎⴷ ⴰⴷ ⵉⵙⵙⵏⵀⵣ 

ⵉⴹⵓⴹⴰⵏ, ⴰⴷ ⵜⵏ ⵉⴳⴳ ⴷⴳ ⵡⴰⵢⴰⵡⵢⴰ. ⴰⴷ ⵉⴷⴷⴹ ⵙ ⵔⵃⵎⵓ ⵏ ⵡⴰⵔⵔⵉⵎⵜ ⵏⵏⵙ, ⵉⵙⵙⴷⵃⴰ, 

ⵉⵏⵏⵅⵔⵄ. ⵓⵛⴰ ⴰⴷ ⵉⵙⵎⴹ. ⵓⵓⵓⵓⴼ! ⴷⴳⵢⴰ ⵜⵙⵄⴷⵓ ⴰⵙⵎⵎⴰⵍ ⵏⵏⵉ. ⴰⵅⵎⵉ ⵜⵙⵙⵅⵙⵉ ⵜⴼⴰⵡⵜ, 

ⴰⵅⵎⵉ ⵜⴱⴷⴷ ⵜⵙⵄⴰⵜ. ⴰⵅⵎⵉ ⵉⵄⴷⵓ ⵉⴳⴳⵉⴳ ⵓⵛⴰ ⵜⵙⴽⴼ ⵉⵜ ⵜⴰⵢⵢⵓⵜ ⴷ ⵓⵙⵢⵏⵓ!.

ⵢⵓⵍⵉ ⵖⴰⵔ ⵓⵅⵅⴰⵎ ⵏⵏⵙ ⵙⵏⵏⵊ, ⵉⴱⴷⴰ ⵉⴳⵔⵔⵓ ⴰⵕⵕⵓⴹ ⵏⵏⵙ, ⵉⵀⴰⵔⴽⵓⵙⵏ ⵏⵏⵙ, ⵉⵄⴷⵍ 

ⴽⵓⵔⵛⵉ ⴷⵉ ⵜⵙⵓⴼⵔⵜ. ⵉⴳⴳⴰ ⵜⵉⵡⵔⵉⵇⵉⵏ ⵏⵏⵙ ⴷⵉ ⵜⵛⴽⴰⵕⵜ ⵏⵏⵙ. ⵓⵛⴰ ⵉⵡⴷⴰ ⴷⵉ ⵇⴰⵎⴰ, 

ⵉⵜⵜⵔⵓ. ⴷⴼⴼⵉⵔ ⵉ ⵢⵉⵊⵊ ⵏ ⵡⴰⴽⵓⴷ ⴷ ⴰⵣⵉⵔⴰⵔ, ⴰⴷ ⵉⵔⴰ ⴷⵉ ⵟⴰⵏⵊⴰ ⵅⴼ ⵜⴰⵣⵉⵜ ⵏⵏⵙ 

ⵜⴰⵣⴰⵢⴽⵓⵜ: “ⵔⵉⵖ ⵙⵢⴰⴼⵖ ⴰⵎ ⵛⵉ ⵏ ⵓⵙⵔⴷⴰⵙ ⵉⵏⵏⵓⴼⵙⵔ, ⴱⵍⴰ ⴰⴷⴷⵓⵔ”. 

ⵉⵔⴰⵣⵎ ⵅⴼ ⵊⵉⵔⵜⵔⵓⴷ ⴰⴷ ⵉⵔⴰ ⵜⵙⵡⵉⵏⴳⵎ ⵎⵍⵉⵃ ⴷⵉ ⵎⴰⵏⴰⵢⵏⵏⵉ. ⵏⵜⵜⴰⵜ, ⵓⵔ ⵉⵔⴰ 
ⴷ ⵛⵉ ⵏ ⵢⵉⵛⵜ ⵡⴰⵔ ⵜⵙⵙⵉⵏ ⵃⵎⴰ ⴰⴷ ⵜⴳⴳ ⴰⵎⵏⵏⵉ. ⵣⵎⵎⵔⵖ ⴰⴷ ⵉⵏⵉⵖ ⴱⵍⵍⵉ ⵏⵜⵜⴰⵜ, 
ⵜⵙⵙⵏ ⵎⵉⵏ ⵜⵜⴳⴳ, ⵜⵙⵙⵏ ⵎⵉⵏ ⵜⵜⵅⵙⵙⴰ. ⴰⵅⵎⵉ ⵜⴳⴳⴰ ⵛⵉ ⴷ ⴰⵎⴰⵢⵏⵓ ⵉ ⵜⵓⴷⴰⵔⵜ ⵏⵏⵙ. 
ⴰⴷ ⵜⴷⴷⴰⵔ ⴱⵍⴰ ⴰⵔⴳⴰⵣ, ⴰⴷ ⵜⵜⴻⵜⵜ, ⴰⴷ ⵜⵜⵙⵓ, ⴰⴷ ⵜⵜⵟⵟⴰⵙ, ⴰⴷ ⵜⵜⵙⵀⵀⴰ, ⴰⴷ 
ⵜⵜⵎⵎⵓⴷⴷⵓ ⴱⵍⴰ ⵓⵔⴳⴰⵣ, ⴰⴷ ⵜⴰⵔ ⵎⵣⵔⵉ!

ⵉⵏⵏⴰ ⵉ ⵢⵉⵅⴼ ⵏⵏⵙ: “ⵜⵙⵙⵓⴽⵍ ⴰⵢⵉ ⵜⵉⵔⴼⵜ!” ⵙ ⵜⵉⴷⵜ! ⵉⵡⵉ ⴷ ⵜⴰⵙⵓⴼⵔⵜ ⴷ 
ⵜⵛⴽⴰⵕⵜ ⵏⵏⵙ ⵃⵎⴰ ⴰⴷ ⵉⵕⴰⵃ, ⵓⵛⴰ ⵉⴷⵡⵍ ⵄⴰⵡⴷ ⵉⵙⵔⵙ ⵉⵜⵏ. ⵉⵜⵜⵀⵓⴷⴷⴰ, ⵉⴳⴳⵯⴷ ⵎⵉⵏ 
ⵖⴰ ⵉⴳⴳ, ⴰⴷ ⵢⵓⴳⵓⵔ, ⵏⵉⵖ ⴰⴷ ⵉⵙⵙⵄⴷⴰ ⵄⴰⵡⴷ ⴰⵎⵛ ⵉⵏⵏⵓⵎ ⵉⵜⵜⴳⴳ. ⵛⵡⴰⵢⵜ ⵓⵛⴰ ⵉⵊⵊⴰ 
ⵜⵙⵓⴼⵔⵜ ⴷ ⵜⵛⴽⴽⴰⵔⵜ ⵙⵏⵏⵊ, ⵉⵀⵡⴰ ⵙ ⵡⴰⴷⴷⴰⵢ ⵃⵎⴰ ⴰⴷ ⵉⵙⵙⵏ ⵎⵉⵏ ⴷⵉⵏ ⵉⵜⵎⵙⴰⵔⵏ. 
ⵢⵓⴼⴰ ⵊⵉⵔⵜⵔⵓⴷ ⵜⴷⵡⵍ ⴷ. ⵉⵙⵍⵍⴰ ⴰⵙ ⵜⵙⵇⵙⴰ ⵉⵅⴷⴷⴰⵎⵏ ⵅⴰⴼⵙ, ⵓⵛⴰ ⵉⵙⴱⴷⴷ 
ⵉⵜⵜⵙⵍⵍⴰ ⵙ ⵍⵃⵙⵙ. ⴰⵍⵉⵙ ⵉⵔⴰ ⵜⵙⵙⵅⵙⴰⵢ ⴰⴳⴳⵓ ⵏⵏⵙ ⴷⵉ ⵜⵟⴼⴼⴰⵢⵜ ⵏⵜⵜⴰⵜ, ⵜⵅⵣⵣⵔ 
ⵖⴰⵔ ⵊⵉⵔⵜⵔⵓⴷ ⵓⵔ ⵜⵇⵏⵄ ⵛⵉ. “ⴰⵊⵊ ⴰⵢⵉ ⵊⵉⵔⵜⵉ ⵄⴰⴼⴰⴽ ⴰⴷ ⵔⵎⵙⵖ, ⵓⵎⵉ ⵜⴳⴳⵉⴷ 
ⴰⵎⵏⵏⵉ ⵎⴰ ⵉ ⵏⵜⵜⴰ, ⵏⵉⵖ ⵉ ⵜⵎⵟⵟⵓⴹⵜ ⵏⵏⵉ ⴰⴽⵉⴷⵙ ⴷ ⵉⵎⵓⵏⵏ. ⵓⵔ ⵜⴳⴳⵉⴷ ⵛⵉ ⵛⵛⴰⵏ, ⴱⵍⵍⵉ 
ⵏⵜⵜⴰⵜ, ⴷ ⵜⵎⴷⴷⵓⴽⵍⵜ ⵏ ⵓⵔⴳⴰⵣ ⵏⵏⵉ ⵏ ⵉⵎⵅⵓⵎⴱⴰⵔ, ⵉ ⴷ ⴰⵏⵖ ⵉⵙⵙⵉⵖⵏ ⴰⴼⵓⵙ ⴰⵟⵟⴰⵚ ⵏ 
ⵜⵡⴰⵔⴰⵜⵉⵏ? ⵜⵡⵛⵡⵛ ⵊⵉⵔⵜⵔⵓⴷ, ⵓⴼ ! ⵓⵔ ⵙⵉⵏⵖ, ⵓⵔ ⵙⵙⵉⵏⵖ”.

ⵉⴱⴷⴷ ⵛⵡⴰⵢⵜ, ⵉⵙⵇⴰⵔ. ⵓⵛⴰ ⵓⵔ ⴷ ⵉⴷⵔⵉ ⵛⵉ, ⵉⴷⵡⵍ, ⵢⵓⵍⵉ ⵉⵢⵙⵉ ⴷ 
ⵜⵉⵎⵙⵍⴰⵢⵉⵏ ⵏⵏⵙ. ⵉⵅⵣⵔ ⵎⵍⵉⵃ ⴷⴳ ⵓⵅⵅⴰⵎ ⵏⵏⵉ. ⵉⵏⵏⴰ ⴰⴽⴷ ⵉⵅⴼ ⵏⵏⵙ. ⵎⴰⵔⴰ ⵓⵔ ⵢⵓⴳⵓⵔ 
ⵛⵉ ⵔⵓⵅⴰ, ⴰ ⵅⴰⴼⵙ ⵉⵄⴷⵓ ⵔⵎⵉⵊⴰⵔ!. ⵓⵔ ⵢⵓⴼⵉ ⵛⵉ ⵎⵉⵏⵣⵉ ⴰⴷ ⵉⵙⵄⴷⵓ ⵎⵉⵏ ⵉⵎⵙⴰⵔⵏ, 
ⵔⴰ ⵉ ⵊⵉⵔⵜⵔⵓⴷ ⵔⴰ ⵉ ⵉⵅⴼ ⵏⵏⵙ. ⴰⵅⵎⵉ ⵉⵜⵜⵙⵇⵙⴰ ⵛⵉ ⵏ ⵓⵔⵅⵢⴰⵔ ⴷⴳ ⵓⵅⵅⴰⵎ ⵏⵏⵉ. 
ⵎⴰⵢⵎⵎⵉ, ⵎⴰⵢⵎⵎⵉ, ⴰⵎⵢⴰ…? ⵎⴰⵢⵎⵎⵉ ⵉⴹⵃⴰ ⴱⵏⴰⴷⵎ ⴰⵎⵢⴰ, ⵙ ⵓⵎⵀⴰⵔⴷⴼ ⴱⵍⴰ 
ⵙⵡⴰⴱ?

ⵇⵇⵉⵎⵏ ⵉⵅⴷⴷⴰⵎⵏ ⵙⵜⵎⵀⴷⵏ ⴷⴰⵢⵙ ⵓⵎⵉ ⵜⵡⴰⵔⴰⵏⵜ ⵉⵢⵙⵉ ⴷ ⴰⵕⵕⵓⴹ ⵏⵏⵙ. ⵎⴰⵏⴰ 
ⴽⵜⴰⵔ ⵍⵢⵓⵏⵉ ⴷ ⵓⵅⴷⴷⴰⵎ ⵏⵏⵉ« ⴰⴽⴰⵎⴱⵓⴷⵉ» ⵓⵔ ⵣⵣⴰⵢⵙⵏ ⵉⵔⵉⵇⵇ ⵛⵉ ⵎⵉⵏ ⵉⵎⵙⴰⵔⵏ. 
ⵉⵎⵟⵟⴰⵡⵏ ⵍⵍⴰⵏ ⴷⵉ ⵜⵉⵟⵟⴰⵡⵉⵏ ⵏⵏⵙ. ⵉⵅⵙⵙ ⴰⴷ ⴰⵙⵏ ⵉⵙⵍⵍⴰ ⵏⵉⵜⵏⵉ ⵃⵟⵟⴰⵏ ⵅⴰⴼⵙ, ⴱⵍⵍⵉ 
ⵓⵔ ⵉⵔⴰ ⵉ ⵏⵜⵜⴰ, ⵎⵉⵏ ⵜⴳⴳⴰ ⵊⵉⵔⵜⵔⵓⴷ. ⴰⴽⴷ ⵓⵖⵣⴷⵉⵙ ⵏⵏⴹⵏⵉ, ⵖⴰⵔ ⵟⴰⵏⵊⴰ, ⵇⵇⵉⵎⵏⵜ 
ⵜⵉⵃⵓⴷⵔⵉⵢⵉⵏ, ⵙⵇⴰⵔⵏⵜ ⵅⵣⵣⵔⵏⵜ ⴷⵉ ⵜⵉⵛⵍⵉ ⵏⵏⵙ ⵏⵜⵜⴰ, ⵉⵜⵜⵎⵙⴰⴼⴰⴹ ⴰⴽⴷ ⵉⵅⵅⴰⵎⵏ. 
ⵉⵜⵜⵅⵎⵎⵉⵎ ⵛⵉ ⵏ ⵜⵔⵡⵉⵃⵉⵏ ⴷⴳ ⵓⵙⴰⵍⵓⵏ, ⵉⵙⴱⴷⴷ ⵖⴰⵔ ⵜⴼⵔⵉⵙⵜ ⵏ ⵊⵉⵔⵜⵔⵓⴷ. 
ⵉⵜⵜⵅⵎⵎⵉⵎ ⴷⴰⵢⵙ ⴰⵅⵎⵉ ⵉⵜⵜⵡⴰⵔⴰ ⵜ ⵜⵡⴰⵔⴰⵜ ⵜⴰⵎⵣⵡⴰⵔⵓⵜ. ⵓⵛⴰ ⵉⵎⵙⴰⴼⴰⴹ 
ⴰⴽⵉⴷⵙⵏ ⵙ ⵊⵊⵀⴷ. ⵉⵙⵍⵍⴰ ⵉ ⵊⵉⵔⵜⵔⵓⴷ ⵜⵏⵏⴰ ⴰⵙ, « ⵅⵎⵉ ⴰⴷ ⵜⴼⵖⴷ, ⵇⵇⵏ ⵜⴰⵡⵡⴰⵔⵜ 
ⵙ ⴷⴼⴼⵉⵔ ⵏⵏⴽ, ⵄⴰⴼⴰⴽ ⵓⵔ ⴷⴰ ⵜⴷⵡⵉⵍ ⵛⵉ ⵄⵎⵎⴰⵕⵚ». ⵓⵛⴰ ⵉⵕⴰⵃ ⴱⵍⴰ ⵎⴰ ⴰⴷ ⵉⵅⵣⵔ 

ⵖⴰⵔ ⴷⴼⴼⵉⵔ, ⴰⵅⵎⵉ ⵉⵥⵕⴰ ⵙ ⵓⵖⵣⴷⵉⵙ ⵏ ⵜⵉⵟⵟⴰⵡⵉⵏ ⵏⵏⵙ ⵛⵉ ⵏ ⵜⵃⵉⵎⵎⴰⵔⵜ ⵏ ⵉⴷⴱⵉⵔⵏ 
ⵟⵟⴰⵡⵏ ⴷⴼⴼⵉⵔ ⵏⵏⵙ. ⴰⴷ ⵉⵔⴰ ⵉⵥⵕⴰ ⵉⴼⵔⵉⵡⵏ ⵏⵏⵙⵏ ⴷ ⵉⵎⵣⵢⴰⵏⵏ ⴷⵉ ⵜⵎⵓⵔⵜ ⵜⵡⵜⴰ 
ⴷⴰⵢⵙ ⵜⵢⴰ ⵏ ⵜⴼⵓⴽⵜ ⵜⴰⵙⵎⵎⴰⵟ. ⵓⵔⴰ ⴰⴷ ⵉⵔⴰ ⵓⵔ ⵉⵥⵕⵉ ⵡⴰⵍⵓ ⵇⵇⴰⵄ. ⵎⴰⵛⴰ ⵏⵜⵜⴰ, 
ⵉⵇⵇⵉⵎ ⵉⴽⵜⵜⵓ ⵅⴼ ⵓⵣⵎⴻⵎⵎⵉ ⵏⵏⵉ ⵅⴼ ⵡⴰⵏⵛⵓⵛⵏ ⵏⵏⵙ. ⴰⵅⵎⵉ ⵉⵜⵜⵏⵏⴰ ⵄⴰⴼⴰⴽ ⵉ ⵉⴷⴱⵉⵔⵏ 
ⵏⵏⵉ, ⴷ ⵉⴼⵔⵉⵡⵏ ⵏⵏⵉ ⵉⵜⵜⴳⴳⵏ ⵜⵉⵔⵉ ⴷⵉ ⵜⵓⴷⴰⵔⵜ!

ⵉⵏⴷⵀ ⵓⵎⵏⴷⴰⵀ ⵜⴰⵍⴷⵉⵜ ⵏ «ⵓⵎⵏⵉ ⴱⵓⵙ» ⵙ ⵜⵉⵥⵉⴹⵕⵜ. ⵉⵙⵖⵓⵢⵓ ⵙ ⵊⵊⵀⴷ ⵃⵎⴰ 
ⴰⴷ ⵉⵙⵏⵀⵣ ⵉⵢⵙⴰⵏ ⵏⵏⵉ ⵉⵔⴰ ⵉⵜⵜⴰⵣⵣⵍⵏ ⵖⴰⵔ « ⵓⵙⵜⵔⵍⵉⵜⵣ». ⵉⵟⵟⴼ ⵎⵓⵃⵎⵎⴷ ⴷⵉ 
ⵜⵙⵓⴼⴰⵔⵜ ⴷ ⵜⵛⴽⴽⴰⵔⵜ ⵃⵎⴰ ⵓⵔ ⵜⵏⵓⴼⵙⵓⵔⵏⵜ ⵣⵉ ⵜⵎⴰⵡⵉⵏ ⵏ ⵜⴰⵍⴷⵉⵜ. ⵉⵅⵣⵔ ⴷⵉ ⵜⵙⴽⴰ 
ⴷ ⵜⵉⵃⵓⵏⴰ ⴷ ⵉⵃⵎⵎⴰⵙⵏ ⴷ ⵔⵇⵀⴰⵡⵉ, ⴽⵓⵔⵛⵉ ⵉⵕⵥⵎ. ⴷ ⵔⵃⵙⵔⴰⵏ ⵏⵏⵉ ⴰⴽⴷ ⵉⵡⴷⴰⵏ. 
ⴰⵣⵍⵍⵉⴼ ⵏⵏⵙ ⵉⴳⴳⴰ ⵜⴰⵢⵢⵓⵜ ⵙ ⵓⵅⵎⵎⴻⵎ. ⵉⵔⴰ ⵉⵅⵙ ⴰⴷ ⵢⴰⵡⴹ ⵖⴰⵔ ⵡⴰⵍⴰⵡⴰⵢ ⵉⵜⵜⵕⴰⵃⵖⵏ 
ⵖⴰⵔ ‘ⵎⴰⵕⵙⵉⵍⵢⴰ’. ⵉⴳⴳⴰ ⴰⵅⵎⵉ ⵓⵔ ⵉⵣⵎⵎⵔ ⴰⴷ ⵉⵏⵏⵉ ⵢⴰⵔⵏⵉ ⴷⵉ ⴱⴰⵔⵉⵣ. ⵉⵅⵙⵙ ⴰⴷ 
ⵉⵕⴰⵃ ⴷⴳ ⵡⴰⵙⵙ ⵏⵏⵉ. ⵉⴳⴳⵯⴷ ⴰ ⵅⴰⴼⵙ ⵉⵃⴰⴹ ⵛⵉ ⵏ ⵢⵉⵊⵊ ⵣⴳ ⵡⵉⵏⵏⵉ ⵉⵜⵜⵅⵙⵙⴰ, ⵏⵉⵖ 
ⵜⵜⵅⵙⵙⴰⵏ ⵜ ⵏⵉⵜⵏⵉ ⴰⵎ ⴳⵓⵏⵣⴰⵍⵓ, ⵏⵉⵖ ⴷ ⴱⵉⵔⵏⴰⵔ ⵏⵉⵖ ⴷ ⵎⵓⵍⴷⵓⴼⴰⵏ ⵏⵉⵖ ⴷ ⵉⵍⵉⵏⴰ, ⵓⵛⴰ 
ⵓⵔ ⵜ ⵊⵊⵉⵏ ⴰⴷ ⵉⵕⴰⵃ. 

ⵏⵜⵜⴰ, ⵉⵙⵙⴰⴷⴰⴼ ⵜⴰⵙⵓⴼⴰⵔⵜ ⵏⵏⵙ ⴷⵉ ⵡⴰⵍⴰⵡⴰⵢ, ⵜⵡⴹⴰ ⴰⵙ ⵣⴳ ⵓⴼⵓⵙ, ⵉⵢⵙⵉ ⵜⵜ 
ⵉⴷ ⴷⵖⵢⴰ, ⴰⵎⵛⵏⴰⵡ ⵜⴰⵛⴽⴰⵕⵜ ⵜⵏⵏⵓⴼⵙⵔ ⴰⵙ ⵜⵡⴹⴰ ⴷⵉ ⵜⵎⵓⵔⵜ, ⵓⵛⴰ ⵜⵕⵥⵎ. ⴼⵜⵓⵜⵙⵏ 
ⵉⵍⵓⴳⵏ ⵏⵏⵙ ⴷ ⵜⵉⵡⵔⵉⵇⵉⵏ ⵓⵛⴰ ⵉⵙⵖⵓⵢ ⵙ ⵊⵊⵀⴷ. “ⴰ ⵙⵉⴷⵉ ⵕⴱⴱⵉ ⵎⴰⵢⵎⵎⵉ ⵓⵔ ⴷⴰⵢⵉ 
ⵜⵜⵅⵙⵙⴷ ⵛⵉ?” ⵉⵇⵇⵉⵎ ⵉⴳⵔⵔⵓ ⵜⵉⵡⵔⵉⵇⵉⵏ ⵏⵏⵙ, ⵉⴳⴳⴰ ⴰⴼⵓⵙ ⵅⴼ ⴰⵣⵍⵍⵉⴼ ⵃⵎⴰ ⵓⵔ 
ⴰⵙ ⵉⵟⵟⵉⵡ ⵛⵉ ⵓⵛⴰⵛⵉⵡ ⵏⵏⵙ ⵏⵜⵜⴰ, ⵉⴳⵔⵔⵓ ⵙ ⵓⴼⵓⵙ ⵏⵏⴹⵏⵉ. ⵉⵙⵙⵉⵖ ⴰⵙ ⴰⴼⵓⵙ ⵉⵊⵊ ⵣⴳ 
ⵢⵏⵏⵉ ⴷⵉⵏⵏⵉ ⵉⵅⴷⵎⵏ ⴷⵉ ⴰⵍⴰⵡⴰⵢ. ⵓⵛⴰ ⵉⵇⵇⵉⵎ ⵎⵓⵃⵎⵎⴷ ⵉⵜⵜⵏⵏⴰ ⴰⵙ ⵄⴰⴼⴰⴽ: « ⴽⵏⵏⵉⵡⵎ 
ⴷ ⵉⵡⴷⴰⵏ ⴷ ⴰⵚⴱⵃⴰⵏ, ⵢⵉⵏ ⴰ ⵉⵅⴷⵎⵏ ⴷⵉ ⵙⴽⴽⵜ ⵏ ⵡⴰⵍⴰⵡⴰⵢ ⵢⴰ, ⵏⵛⵛ ⵙⵙⵏⵖ ⵎⴰⵏⴰⵡⵢⴰ ⵙ 
ⵡⴰⵟⵟⴰⵚ ⵔⴰ ⴷ ⵏⵛⵛ ⵜⵜⵅⵙⵙⵖ ⴽⵏ ⴷ ⴱⵉⵔⵏⴰⵔ. ⵓⵎⵉ ⵜⵓⴳⵓⵔ ⴰⵍⴰⵡⴰⵢ, ⵉⵙⵢⴰⴼⴰ ⴰⵅⵎⵉ 
ⴱⴰⵔⵉⵣ ⵜⵓⵏⵏⵓⴹ ⴰⵣⵍⵍⵉⴼ ⵏⵏⵙ, ⴰⵎⴰⵛⵏⴰⵡ ⵏⵜⵜⴰ, ⵉⵡⵛ ⴰⵙ ⵙ ⵓⵄⵔⵓⵔ ⵏⵏⵙ. ⴰⴽⴷ ⵓⴱⵔⵉⴷ 
ⵖⴰⵔ ⵙ ⵡⴷⴷⴰⵢ ⵏ ⴼⵕⴰⵏⵙⴰ ⵉⵜⵡⴰⵔⴰ ⵜⵓⵣⵣⴳⵣⵓⵜ ⵙⴰⴷⵓ ⵜⴼⵓⴽⵜ ⵏ ⵓⵄⵛⵛⵉ ⴰⵚⵎⵎⴰⴹ ⴷ 
ⵜⵉⵣⵇⵇⴰ ⵏ ⵍⵇⵔⵎⵓⴷ ⴰⵣⵓⴳⴳⵯⵖ ⴷⵉ ⵉⵖⵔⵎⴰ ⵉ ⵅⴼ ⵉⵄⴷⴷⵓ ⵡⴰ ⴰⵡⴰⵔⵏⵉ ⵡⴰ. ⵉⵙⵢⴰⴼⴰ 
ⵙ ⵜⵉⵟⵟⴰⵡⵉⵏ ⵏⵏⵙ ⵓⴼⴼⵏⵜ ⵙ ⵉⵎⵟⵟⴰⵡⵏ. ⴰⵅⵎⵉ ⵜⵓⵖⴰ ⵉⵜⵜⵔⵓ ⵅⴼ ⵉⵅⴼ ⵏⵏⵙ. ⵉⵇⵇⵉⵎ 
ⵉⵜⵜⵙⵇⵙⴰ ⵉⵅⴼ ⵏⵏⵙ: ⵎⴰ ⵔⴰ ⴷ ⵓⵖⵎⵎⵓⵢ ⵏ ⵜⵎⵅⵙⴰ ⵢⴰⵔⵛⵛⴰ? ⵓⵛⵛⴰ ⵉⵏⵏⴰ ⵉ ⵉⵅⴼ ⵏⵏⵙ: 
“ⵉⵅⵙⵙ ⴰⵢⵉ ⴰⴷ ⵉⵏⵏⵉⵖ ⵜⵉⴷⵜ ⵉ ⵢⵉⵅⴼ ⵉⵏⵓ ⴱⵄⴷⴰ. ⵜⵉⵔⴼⵜ ⵉⵔⴰ ⵜⵛⴰⵀ ⴰⵢⵉ ⴷⴳ 
ⵡⵓⵙⵙⴰⵏ ⵏⵏⵉ ⵉⵏⴳⴳⵓⵔⴰ. ⵏⵛⵛ ⵓⵔ ⴳⴳⵉⵖ ⵛⵛⴰⵏ ⵉ ⵜⵎⵙⵍⴰⵢⵜ ⴰⵅⵎⵉ ⵓⵔ ⴷⴰⵢⵉ ⵉⵛⵇⵉ. ⴰⴷ 
ⵉⵔⴰ ⵔⵅⴰⴹⴰⵕ ⵏⵏⵉ ⵉⵄⵓⴼⵏⵏ ⴰⴽⵉⴷⵉ, ⵏⵛⵛ ⵓⵔ ⴰⵙ ⴰⵔⵔⵉⵖ ⵛⵉ ⵜⴰⵢⵏⵉⵜ. ⵉⵜⵜⵖⵉⵍ ⴰⵢⵉ ⵏⵛⵛ 
ⵓⵔ ⵖⵓⵔⵉ ⵛⵡⴰⵔⵜⵉ, ⵏⵛⵛ ⵓⵔ ⵊⵊⵉⵖ ⵛⵉ ⵉⵅⴼ ⵉⵏⵓ ⴰⴷ ⵉⵛⵔⵀ. ⵏⵛⵛ ⴰⵎⵎⵓ ⵉⵔⵉⵖ, ⵓⵔ 

ⵜⵜⴳⴳⵖ ⵛⵉ ⵎⵉⵏ ⴰⵄⴼⴼⴰⵏ ⴷⴳ ⵉⵡⴷⴰⵏ. ⵎⵉⵏ ⴰⴷ ⴳⴳⵖ ⵏⵛⵛ ⴰⵎⵎⵓ ⴷ ⴰⴱⵓⵀⴰⵍⵉ ⴷ ⴰⵎⵢⵏⵓⵏ.. 
ⴰⵕⵥⵎⵖ ⵜⵉⵟⵟⴰⵡⵉⵏ ⵉⵏⵓ ⵎⴰⵛⴰ ⵓⵔ ⵜⵡⴰⵔⵉⵖ, ⵜⵙⵍⵉⵖ ⵏⵛⵛ ⵣⵔⵓⵣⵉⵖ ⵉⵎⵣⵓⵖⵏ ⵉⵏⵓ!”.

ⴷⵉ ⵜⴰⵍⴷⵉⵜ ⵏⵏⵉ ⵢⵉⵔⵉⵡⵏ, ⵜⵛⵛⵓⵔ ⵙ ⵉⵡⴷⴰⵏ. ⵉⵜⵜⵇⴰⵙ ⴰⴷ ⵉⵇⵇⵏ ⵜⵉⵟⵟⴰⵡⵉⵏ ⵏⵏⵙ 
ⵓⵔ ⵉⵣⵎⵎⵔ, ⵉⵛⵇⵇⴰ ⵅⴰⴼⵙ ⵉⴹⵚ, ⵉⵔⴰ ⵉⴹⵀⵕ ⵅⴰⴼⵙ ⵉⵅⵉⵢⵢⵇ ⴰⵟⵟⴰⵚ. ⵉⵙⵙⵏⴷⴰⴼ, 
ⵄⵔⴰⵢⵏ ⵉⵙⵍⵍⴰ ⵉ ⵢⵉⵅⴼ ⵏⵏⵙ ⵉⵜⵜⴰⵕⵥⵥⴰ ⴰⵎ ⵣⵣⴰⵊ. ⵓⵔ ⵉⵙⴱⴷⴷ ⵔⵀⵉⵔⴰⵊ ⵏ ⵜⵉⵊⴰⵕⴰⵕⵉⵏ 
ⵏ ⵡⵓⵣⵣⴰⵍ ⵙⵏⵏⵊ ⵉ ⵙⴽⴽⵜ ⵏⵏⵉ ⵏ ⵓⵣⵣⴰⵍ, ⵛⵉ ⵏ ⵜⵡⴰⵔⴰⵜⵉⵏ ⵉⵙⵍⵍⴰ ⵔⴰ ⵉ ⵣⵀⵉⵔ ⵏ ⵡⴰⵍⴰⵡⴰⵢ, 
ⵉⵙⴼⴰⴼⴰ ⵜ ⵉⴷ, ⵓⵔ ⵜ ⵉⵊⵊⵉ ⴰⴷ ⵉⵟⵟⵚ. ⵓⵔ ⵉⵔⵉ ⵛⵉ ⵔⵃⵔⵉⵇ ⵄⴰⴷ ⴰⵇ ⵜ ⴰⵎⵏⵏⵉ ⵉⵇⵇⵙ. 
ⵎⴰⵛⴰ ⵏⵛⵛ, ⵓⵎⵉ ⵙⵙⵏⵖ ⵎⵓⵃⵎⵎⴷ ⵣⵉ ⵔⴰⴷⴰⵙ, ⵡⴽⴽⴷⵖ ⵙ ⵓⵙⵎⵓⵜⵜⴳⴳ ⵏⵏⵙ ⴷ ⴰⵍⴳⴳⵯⴰⵖ. 
ⵣⵎⵎⵔⵖ ⴰⴷ ⵉⵏⵉⵖ ⵅⵎⵉ ⵜⵜⵅⵎⵎⵉⵎⵖ ⴷⴳ ⵓⵙⴰⴼⵔ ⵏⵏⵙ ⴰⵏⴳⴳⴰⵔⵓ, ⴰⴷ ⴰⵎ ⵇⵔⵄⵏ ⴷ ⵅⴰⴼⵙ 
ⵣⵉ ⵔⵀⵎⵎⵜ ⵏ ⵊⵏⵏⵜ ⵢⵓⴳⵓⵔ ⵖⴰⵔ ⵜⵎⵓⵔⵜ!

ⵓⵔ ⵉⵟⵟⴼ ⵉⵅⴼ ⵏⵏⵙ, ⵙ ⵓⵎⵀⵔⴷⴼ ⵉⵇⵇⵉⵎ ⵉⵙⵖⵓⵢⵓ ⴷⵉ ⵜⵍⴷⵉⵜ. “ⵍⵍⴰ, ⵍⵍⴰ, ⵍⵍⴰ, 
ⵕⴱⴱⵉ ⵓⵔ ⵉⵔⴰ ⴷⴰⵏⵉⵜⵉⵏ! ⵕⴱⴱⵉ ⵓⵔ ⵉⵔⴰ ⴷⴰⵏⵉⵜⵉⵏ!”.

ⵉⵇⵇⵉⵎⵏ ⵉⴼⵕⴰⵏⵙⴰⵡⵢⵏ ⵉⵏⵢⵉⵏ ⴰⴽⵉⴷⵙ ⵙⵜⵎⵀⴷⵏ ⴷⵉ ⵓⵔⴳⴰⵣ ⵏⵏⵉ ⴰⵄⵔⴰⴱⵉ, 
ⵉⵅⵢⵢⵇ ⵉⵙⵙⴰⵡⴰⵍ ⵙ ⵡⴰⵡⴰⵍ ⵏⵏⵙⵏ. ⵓⵔ ⵙⵉⵏⵏ ⵏⵉⵛⴰⵏ ⵎⴰ ⴷ ⴰⵃⵢⵓⴹ ⵉⵔⴰ? ⵏⵉⵖ ⵜⵡⴹⴹⴰⵕ 
ⵣⵣⴰⵢⵙ ⵜⵓⴷⴰⵔⵜ ⵙ ⵓⵅⵢⵢⵇ ⵡⴰⵀⴰ! ⵓⵛⴰ ⵉⴽⴽⵔ ⵖⴰⵔⵙ ⵉⵊⵊ ⴷ ⵔⵀⵉⴱ ⵉⵔⴰ ⵉⵇⵇⵉⵎ 
ⴷⴳ ⵓⵏⴳⴳⴰⵔⵓ ⵏ ⴰⵍⴰⵡⴰⵢ. ⵉⴹⵀⵕ ⴷ ⴰⵔⴳⴰⵣ ⵏ ⵡⴰⵙⵖⴰⵏ, ⵉⵜⵜⴳⴳ ⵎⵉⵏ ⵅⴰⴼⵙ. ⵉⵇⵇⵉⵎ 
ⵉⵙⵙⴰⴹⴰⵕ ⵉⵜ ⵙ ⵔⵅⴰⴹⴰⵕ. ⴰⵡⵔⴰ ⴰ ⵎⵎⵉ, ⴰⵜⴰⵃ ⵛⵡⴰⵢⵜ, ⴰⵔⵔ ⴷ ⵉⵅⴼ ⵏⵏⴽ, ⵜⵉⵥⵉⴹⵔⵜ 
ⴷⵍⵎⵍⵉⵃ ⵉ ⵓⵅⵢⵢⵇ…» « …ⵙ ⵓⵢⵏⵏⵉ ⵕⴱⴱⵉ ⵉⵜⵜⵕⴰⵊⴰ ⴰⴷ ⵉⵔⴰ ⴰⴽⵉⴷⵡⵎ. ⵙⵓⵢⴰ 
ⵉⵜⵜⴱⴷⴷⴰ ⴰⴽⵉⴷⵡⵎ ⵙ ⴰⵔⵃⵎⵜ, ⵎⵉⵏⵣⵉ ⴷ ⵕⴱⴱⵉ ⵏ ⵙ ⵜⵉⴷⵜ! ⵖⴰⵔⵙⵏ ⵙⵙⴰⵄⴷ ⵡⵉⵏⵏⵉ 
ⵉⵜⵜⵕⴰⵊⴰⵏ ⵖⴰⵔⵙ». ⵓⵛⴰ ⵉⴳⴳⴰ ⴰⵙ ⴰⵕⵕⴰⵢ ⵉⴷⵡⵍ ⵖⴰⵔ ⵓⵎⵛⴰⵏ ⵏⵏⵙ, ⵢⴰⵔⵢⵃ. … ⵕⴱⴱⵉ 
ⴰⵇⴰ ⵜ ⴷⴳ ⵉⵎⵓⵛⴰⵏ ⵎⴰⵕⵕⴰ, ⵍⴱⴷⴰ. ⴰⵇⴰ ⵜ ⴷⵉ ⴷⵉⵅⵔ ⵏⵏⵖ ⴷ ⴱⴰⵕⵕⴰ ⵏⵏⵖ. ⵎⴰⵛⴰ ⵏⵛⵛⵉⵏ 
ⵓⵔ ⵜ ⵏⵜⵡⵉⵔⵉ ⵛⵉ. ⵏⵛⵛⵉⵏ ⵓⵔ ⵏⵔⵣⵣⵓ ⵛⵉ ⴰⴷ ⵜ ⵏⵜⵡⴰⵔⴰ ⴰⵎⵎⵓ. “ⴰ ⵙⵉⴷⵉ ⵕⴱⴱⵉ ⵄⴼⵓ 
ⵅⴰⴼⵏⵖ”. ⵀⴰⵇⴰ ⵕⴱⴱⵉ ⴰⵇⴰ ⵜ ⴷⴰⵏⵉⵜⵉⵏ, ⵅⵣⵔ ⵎⵍⵉⵃ ⴰⴷ ⵜ ⵜⵡⴰⵔⵉⴷ!”. ⵓⵛⴰ ⵉⵇⵇⵉⵎ 
ⵎⵓⵃⵎⵎⴷ ⵉⵅⵣⵣⵔ ⴷⵉ ⵓⵅⵏⴼⵓⴼ ⵏ ⵓⵔⴳⴰⵣ ⵏⵏⵉ ⵏ ⵡⴰⵙⵖⴰⵏ ⴰⵚⴱⵃⴰⵏ. “ⵓⵔ ⵜⵡⴰⵔⵉⵖ ⵡⴰⵍⵓ 
ⴰ ⴱⴰⴱⴰ ⵉⵏⵓ! ⵜⴰⵍⵍⵙⵜ ⴷⵉ ⵜⵉⵟⵟⴰⵡⵉⵏ ⵉⵏⵓ”. “ⵓⵀ, ⵓⵔ ⵜⵉⴳⴳⵯⴷ ⵛⵉ ⴰ ⵎⵎⵉ, ⵜⴼⴰⵡⵜ ⴰⵇⴰ 
ⵜⵜ ⴷⵉ ⴷⵉⵅⵔ ⵏⵏⴽ. ⴰⵔⵢⵃ, ⵛⵡⵢⵜ ⴰⴷ ⵜⵡⴰⵔⵉⴷ ⴽⵓⵔⵛⵉ ⵉⴼⵔⵣ”. ⵉⴷⵡⵍ ⵓⵔⴳⴰⵣ ⵏⵏⵉ 
ⵏ ⵔⴽⴰⵏⵉⵙⴰ ⵖⴰⵔ ⵓⵎⵛⴰⵏ ⵏⵏⵙ. ⵎⵓⵃⵎⵎⴷ ⵉⴳⴳⴰ ⴰⴼⵓⵙ ⵅⴼ ⵓⴼⵓⵙ, ⵉⵏⴷⵔ ⵔⵅⵣⵔⴰⵜ ⵏⵏⵙ 
ⵖⴰⵔ ⵔⴰⴳⴳⵯⴰⵊ.

ⵉⵔⴰ ⴰⵎ ⵡⵏⵏⵉ ⵉⵎⵎⵓⵜⵏ, ⵉⵜⵜⵕⴰⵊⴰ ⵡⵏⵏⵉ ⴰⴷ ⴰⵙ ⵉⵇⴱⴰⵔⵏ ⵜⵉⵟⵟⴰⵡⵉⵏ ⵏⵏⵙ. 

ⵔⵃⵉⴹ ⴰⵏⴳⴳⴰⵔⵓ

ⵉⵔⴰⵣⵎ ⵅⴰⴼⵉ ⴰⴷ ⵄⴰⵡⴷⵖ ⴰⵙⵡⵉⵏⴳⵎ ⵅⴼ ⵛⵏⵄⵜ ⵉ ⴷⴰⵢⵉ ⵉⴳⴳⴰ ⵓⵎⴷⴷⵓⴽⴰⵍ ⵉⵏⵓ, 
ⵓⵎⵉ ⴷⴰⵢⵉ ⵉⵎⵎⵓⵜ ⵊⴰⵔ ⵉⴼⴰⵙⵙⵏ ⵉⵏⵓ.

ⵄⵟⵟⵔⵖ ⵓⵔ ⵖⴰⵔⵙ ⵡⴹⵖ ⵏⵜⵜⴰ ⵄⴰⴷ ⵉⴷⴷⴰⵔ. ⵎⴰⵛⴰ ⵡⴹⵖ ⵏⵛⵛ ⴷ ⴰⵎⵣⵡⴰⵔⵓ, 
ⵡⵃⴷⵉ ⵖⴰⵔ ⵔⵎⵓⵜ ⵏⵏⵙ. ⵔⵓⵅⴰ ⵄⴷⵓⵏ ⴰⵟⵟⴰⵚ ⵏ ⵡⵓⵙⵙⴰⵏ ⵅⴼ ⵔⵎⵓⵜ ⵏ ⵎⵓⵃⵎⵎⴷ. ⵎⴰⵛⴰ 
ⵏⵛⵛ ⵇⵇⵉⵎⵖ ⵅⵣⵔⵖ ⴷⵉ ⵔⵎⵓⵜ ⵏⵏⵙ ⴰⵅⵎⵉ ⵔⵓⵅⴰ ⵄⴰⴷ ⵉ ⵜⵎⵙⴰⵔ, ⵓⵔ ⵙⵙⵉⵏⵖ ⵛⵉ 
ⵎⴰ ⴰⴷ ⵉⵏⵖ ⵔⵓⵅⴰ ⵎⴰⵏⴰⵡⵢⵏⵉ ⵏⵉⵖ ⴰⴷ ⵜ ⵊⵊⵖ ⴰⵔ ⵉⵛⵜ ⵜⵙⵄⴰⵜ ⵏⵏⴹⵏⵉ? ⵓⵔⴰ ⵉⵅⵙⵙ ⴰⵢⵉ 
ⵓⵔ ⵜⵜⵉⵏⵉⵖ ⵛⵉ ⵇⵇⴰⵄ. ⵎⵉⵏⵣⵉ ⴷⵉⵏⵏⵉ ⵛⵉ ⵏ ⵜⵡⵏⴳⵉⵎⵉⵏ ⵜⵉⵎⵣⵢⵓⵏⵉⵏ ⵉⵅⵙⵙ ⴰⴷ ⵇⵇⵉⵎⵏⵜ 
ⵏⵏⵓⴼⵔⵏⵜ ⴷⵉ ⴷⵉⵅⵔ. ⵡⴰⵅⵅⴰ ⴰⵎⵏⵏⵉ ⵏⵛⵛ ⴳⴳⵉⵖ ⴰⴷ ⵙⵙⵏⵜⵉⵖ ⵣⵉ ⵎⴰⵏⵉ ⵉⵙⵙⴱⴷⴷ ⵏⵜⵜⴰ, 
ⴰⵎ ⵓⵙⵉⵎⵉ ⵉⴼⴼⵖ ⴷ ⵉⴷⴷⴰⵔ ⵣⵉ ⵓⵄⴷⴷⵉⵙ ⵏ ⵢⵉⵎⵎⴰⵙ ⵉⵎⵎⵓⵜⵏ. ⴰⵔ ⵡⴰⵙⵙⴰ, ⴰⵅⵎⵉ 
ⵄⴰⴷ ⴰⵇ ⵜ ⵔⵓⵅⴰ ⴷⴰⵜ ⵉ ⵜⵉⵟⵟⴰⵡⵉⵏ ⵉⵏⵓ, ⵙ ⵓⵛⵔⴰⴼ ⵏ ⵔⵅⵅⵣⵔⴰⵜ ⵏⵏⵙ. ⵜⵡⵔⵉⵖ ⵜ ⵡⵃⴷⵙ 
ⵉⵜⵜⵎⴰⵔⵔⵜ ⵙ ⵔⵃⵔⵉⵇ ⵏ ⵜⵓⴷⴰⵔⵜ ⵏⵏⵙ.

ⴰⵎⵎⴰⵔⵜ ⵏⵏⵙ ⵉⵔⴰ ⵉⵎⵙⴱⴹⴰ. ⵉⵛⵜ ⵏ ⵜⵡⴰⵔⴰⵜ, ⵉⵏⵏⴰ ⵢⵉ: “ⴽⵓⵔⵛⵉ ⵉⵜⵜⵎⴰⵔⵔⴰⵜ 
ⴰⴽⵉⴷⵙ, ⵔⴰ ⴷ ⴰⵎⴰⵏ ⵉ ⵣⵉ ⴷⴰⵢⵉ ⵙⵙⵉⵔⵉⴷⵏ ⵉⵜⵜⵎⴰⵔⵔⴰⵜ ⴰⴽⵉⴷⵉ.” ⴰⵅⵎⵉ ⵉⵜⵜⵄⴰⵡⴰⴷ 
ⵉ ⵎⵉⵏ ⵢⵓⵔⴰ ⵍⴰⵎⴰⵔⵜⵉⵏ ⵅⴼ ⵡⴰⵎⴰⵏ ⴷⴳ ⵢⵉⵊⵊ ⵉⵣⵍⵉ ⵏⵏⵙ ⵓⵎⵉ ⵉⵏⵏⴰ: “ⴰⵎⴰⵏ ⴷ ⵉⵊⵊ ⵏ ⵜⵎⵙⵍⴰⵢⵜ 
ⵏ ⵓⵅⵉⵢⵢⵇ, ⵉⵜⵜⵔⵓ ⴰⴽⴷ ⴷⴷⵓⵏⵉⵜ ⵎⴰⵕⵕⴰ”!  

ⵉⵔⴰ ⴷⴰⵢⵙ ⵔⵃⵔⵉⵇ ⵉⵣⴷⵖ. ⵎⵉⵍⵎⵉ ⵎⵎⴰ ⵉⴽⵜⵓ ⵛⴰ ⵏⵉⵖ ⵉⵃⴰⴹⴰ ⵛⴰ ⵏⵉⵖ ⵉⵜⵜⵡⴰⵔⴰ 
ⵛⴰ ⵏ ⵜⵡⵍⴰⴼⵜ ⴷⴳ ⵓⵖⵎⵉⵙ ⵏⵉⵖ ⴷⵉ ⵜⵍⵉⴼⵉⵣⵢⵓⵏ. ⵡⴽⴽⴷⵖ ⵙ ⵢⵉⵛⵜ ⵏ ⵜⵎⵙⵍⴰⵢⵜ, ⴱⵍⵍⵉ 
ⵏⵜⵜⴰ ⵢⵓⵏⵓⴹ ⴰⵙ ⴷ ⴰⵟⵟⴰⵚ ⵏ ⵜⵙⵄⴷⴰ ⵓⵔ ⵉⵣⵎⵎⵔ ⴰⴷ ⵜⵏⵜ ⵉⵜⵜⵓ. ⵓⵔ ⵉⵜⵜⵓ ⵛⵉ ⵎⵓⵃⵎⵎⴷ 
ⵓⵙⵙⴰⵏ ⵏⵏⵙ ⵉⵄⴷⵓⵏ ⴷⵉ ⴱⴰⵔⵉⵣ. ⵉⵇⵇⵉⵎ ⵍⴱⴷⴰ ⵉⵙⵡⵉⵏⵖⵉⵎ ⴷⵉ ⵜⴰⵎⴷⵉⵏⵜ ⵏⵏⵉ, ⴷⵉ 
ⵜⴼⴰⵡⵉⵏ ⵏⵏⵙ ⴷ ⵉⵅⵏⴼⵓⴼⵏ ⵏⵏⵙ ⴷ ⴰⴹⵓ ⵏⵏⵙ ⴷ ⵉⴽⵯⵍⴰⵏ ⴷ ⵏⵏⵉⵖⵎⵜ ⵏⵏⵙ. ⵉⵙⵙⴰⵡⵍ ⵅⴼ ⵎⴰⵕⵕⴰ 
ⵎⵉⵏ ⵉⵔⴰ ⵏ ⵜⵎⴷⵉⵏⵜ ⵏⵏⵉ. ⴰⵅⵎⵉ ⵄⴰⴷ ⴰⵇⴰ ⵜ ⵉⴷⴷⴰⵔ ⴷⵉⵏⵏⵉ ⵓⵔ ⴷⴰⵢⵙ ⵉⵙⵎⵉⵃ. ⴰⵟⵟⴰⵚ 

ⵏ ⵜⵎⵙⵍⴰⵢⵉⵏ ⵉⵔⴰ ⵉⵙⵙⴰⵡⴰⵍ ⵅⴰⴼⵙⵏⵜ ⴰⵅⵎⵉ ⵜⵡⵟⵟⴰⵏⵜ ⴰⵙ ⵣⵉ ⵜⵉⵟⵟⴰⵡⵉⵏ ⵏⵏⵙ. ⵜⵏⵏⵉ ⴷ 
ⵜⴼⴰⵡⵜ ⵏ ⵜⵉⵟⵟⴰⵡⵉⵏ ⵏⵏⵙ ⵉ ⵣⵉ ⵉⵅⵣⵣⵔ.

ⵉⴳⵔⴰ ⴰⵡⵜⴰⵢ ⵏⵏⵙ ⵎⴰⵕⵕⴰ ⴷⴳ ⵢⵉⵛⵜ ⵏ ⵜⵙⴷⵉⴷⵜ ⵓⵛⴰ ⵜⵇⴹⴰ.

ⴷⴳ ⵢⵉⵊⵊ ⵏ ⵓⵎⵛⴰⵏ ⵉⴷⵡⵍ ⵉⴳⴳⵯⵊ, ⵉⴳⴳⵯⵊ ⵅⴼⴰⵙ ⴰⵟⵟⴰⵚ. ⴷⴳ ⵢⵉⵛⵜ ⵏ ⵜⵎⵖⴰⵔⵜ, 
ⵉⵇⵇⵉⵎ ⵍⴱⴷⴰ ⵉⵙⵡⵉⵏⵖⵉⵎ ⴷⴳ ⵓⵅⵏⴼⵓⴼ ⵏⵏⵙ ⵎⵉⵔⵉⵡ, ⴷⵉ ⵛⵉ ⵏ ⵜⴼⴰⵡⵜ ⵎⴰⵔⴰ ⵉⵜⵡⴰⵔⴰ 
ⵜⵜ, ⵓⵛⴰ ⵜⵜⵅⵙⵙⴰ ⴰⵙ ⴷⵖⵢⴰ. ⵉⵜⵡⴰⵔⴰ ⵜⵜ ⴷⵉ ⵍⴽⴰⵙ ⵏ ⵜⵙⴰⵙⵙⵉ, ⵓⵛⴰ ⵉⵜⵜⵣⵉⵖ 
ⴷⴳ ⵢⵉⵍⵙ ⵏⵏⵙ. ⵉⵜⵃⵇⵇⴰⵇ ⴷⵉ ⵍⴽⴰⵙ ⵉⵜⵜⵡⴰⵔⴰ ⵜ ⵉⵅⵡⴰ, ⵃⴰ ⵎⵉⵏ ⵉⵛⵟⵟⵏ ⴷⵉ ⵜⵉⵙⵉ. 
ⵎⵉⵏⵣⵉ ⵜⵉⵎⵙⵍⴰⵢⵉⵏ ⵍⴱⴷⴰ ⵏⵏⴰⵏⵜ ⵀⵡⵏⵏⵜ ⴷⵉ ⵔⵅⵢⴰⵔ ⴷ ⵜⴰⵔⵊⵉⵜ ⴷ ⵓⵏⴳⵓⵍⴰⵜ. ⵜⵇⵇⵉⵎ 
ⵍⴱⴷⴰ ⵊⵉⵔⵜⵔⵓⴷ ⵜⴰⵙⴷ ⵖⴰⵔⵙ, ⵜⵎⵙⵓⵎⵓⵃ ⴰⴽⵉⴷⵙ. « ⵜⵉⵇⵇ ⴰⵢⵉ ⵎⵡⴰ…ⴰⵎⵙⵍⵉ ⵏⵏⵉ, 
ⵓⵔ ⵉⵔⵉ ⵛⵉ ⵉⵏⵓ. ⵓⵔ ⵉⵔⵉ ⴷ ⵏⵛⵛ ⵉⵏⵏⵉⵏ ⵎⵉⵏ ⵜⵏⵏⴰ, ⵉⴳⴳⵉⵏ ⵎⵉⵏ ⵜⴳⴳⴰ. ⵏⵛⵛ ⵜⵜⵅⵙⵙⵖ 
ⵛⴽⴽ, ⵜⵜⵏⵏⵉⵖ ⴽ ⵙⵎⵃ ⴰⵢⵉ!.» ⵓⵛⴰ ⵉⵙⴳⴳⵯⵊ ⵉⵜⵜ, ⵉⵣⵍⵍⵉ ⵅⴼⴰⵙ ⴰⵣⵍⵍⵉⴼ ⵏⵏⵙ ⵏⵜⵜⴰⵜ, 
ⴷⴼⴼⵔ ⵉⵜ. ⵜⴰⵙ ⴷ ⵖⴰⵔ ⵓⵖⵣⴷⵉⵙ ⵏⵏⴹⵏⵉ, ⵎⴰⵏⵉ ⵉⵅⵣⵔ, ⵜⴱⴷⴷ ⴰⵙ ⴷⴳ ⵓⴱⵔⵉⴷ ⵃⵎⴰ 
ⴰⴷ ⵎⵙⴰⴳⴰⵔⵏ ⵉⵅⵏⴼⵓⴼⵏ ⵏⵏⵙⵏ. « ⵓⵎⵉ ⵜⵢⵓⵔ ⴷ, ⵓⵔ ⵟⵟⵙⵖ ⵛⵉ ⴷⵉ ⵜⵎⴷⴷⵉⵜ ⵏⵏⵉ. ⵓⵔ 
ⵣⵎⵎⵔⵖ ⵔⴰ ⴰⴷ ⵎⵃⴷⵖ ⴷⵉ ⵇⴰⵎⴰ ⵉⵏⵓ, ⵜⴰⵎⴷⴷⵉⵜ ⵎⴰⵕⵕⴰ ⵏⵛⵛ ⵜⵜⵔⵓⵖ. ⵜⵉⵇⵇ ⴰⵢⵉ ⴰ 
ⵎⵡⴰ, ⵏⵛⵛ ⵜⵜⵅⵙⵙⵖ ⵛⴽⴽ, ⵏⵛⵛ ⴱⵓⵇⵉⵖ!». 

ⵎⴰⵛⴰ ⵜⵎⵙⵍⴰⵢⵜ ⵓⵔ ⵜⵍⵍⵉ ⵙ ⵜⵉⴷⵜ, ⵓⵔ ⵜⵀⵡⵉⵏ ⵛⵉ ⴰⴷ ⵉⵔⴰ ⵙ ⵜⵉⴷⵜ. ⵎⵓⵃⴰⵎⵎⴰⴷ 
ⵉⵜⵜⴼⴰⵇⵇⴰ ⴷ, ⵉⵜⵜⵊⴼⵊⵉⴼ. ⴽⵓⵔⵛⵉ ⵉⴱⴷⴷⵔ ⵅⴰⵙ, ⴽⵓⵔⵛⵉ ⵉⵇⴹⴰ. ⵓⵔ ⴷⵉⵏⵏⵉ ⵛⵉ 
ⵊⵉⵔⵜⵔⵓⴷ ⴰⴷ ⴰⵙ ⵜⵖⵏⵏⵊ ⵉⵣⵍⵉ ⵏⵏⵙ ⵉⵙⵄⵛⵉⵇⵏ. «ⵔⵉⵖ ⵙⵙⵏⵖ ⴱⵍⵍⵉ ⵜⴰⵎⴷⴷⵉⵜ ⵏⵏⵉ 
ⵉ ⴷⴰⴽ ⵉⴽⵙⵙⵉⵏ ⵅⴰⴼⵉ, ⴰⴷ ⵣⵣⴰⵢⴽ ⵜⴷⵡⵍ ⵖⴰⵔⵉ. ⵜⵓⴼⵓⵜ ⵏ ⵉⵡⴷⴰⵏ ⵉ ⵏⵜⵜⵅⵙⵙⴰ!» 
ⵉⵇⵇⵉⵎ ⴰⵙ ⴷⴳ ⵓⵣⵍⵍⵉⴼ ⵖⴰ ⵡⴰⵡⴰⵍⵏ ⵏⵏⵉ ⵉⵔⵣⴳⵏ, ⵉⵙⵔⴳⴰⴹ ⵉⵜⵏ ⵃⵎⴰ ⵓⵔ ⵉⵙⴱⴷⴷⵉ 
ⴰⵎⵢⴰⵡⴰⴹ ⴰⴽⵉⴷⵙⵏ. ⵉⵜⵜⵉⵏⵉ ⴰⵙ: ⴰⵢⵓⵔ ⵏ ⵜⵎⴷⴷⵉⵜ ⴰ ⵉⵚⴱⵃ. ⵜⵜⵉⵏⵉ ⴰⵙ: «ⴰⵇⴰ ⵜ 
ⴷⵉⵏⵏⵉ ⵣⵉ ⵎⵉⵍⵎⵉ, ⵓⵔ ⵉⵔⴰ ⵛⵉ ⴷ ⵛⴽⴽ ⵉⵜ ⵉⴳⴳⵉⵏ ⵉ ⵏⵏⵛ.» ⵉⵅⵙⵙ ⴰⴷ ⴰⵙ ⵢⵉⵏⵉ ⵛⵉ 
ⵏ ⵜⵎⵙⵍⴰⵢⵜ ⵅⴼ ⵓⵃⴼⴼⴰⴼ: « ⵉⵏⵏⴰ ⵢⵉ ⵓⵃⴼⴼⴰⴼ ⵍⵡⵉⴷⵊⵉ …» ⵜⵙⴱⴷⴷⴰ ⵜ ⵣⴷⴰⵜ ⴰⴷ 
ⵉⵇⴹⴰ ⵜⴰⵡⵉⵏⵙⵜ ⵏⵏⵙ ⵜⴰⵎⵣⵡⵔⵓⵜ: “ⵓⵔ ⵜⵉⵇⵇⵉ ⵛⵉ ⴷⴳ ⵓⵃⴼⴼⴰⴼ ⴷ ⴰⵇⵛⵛⴰⵔ ⵏⵜⵜⴰ, ⵓⵔ 
ⵉⵜⵜⵡⵇⵇⵔ ⵔⴰ ⴰⵛⵡⵡⴰⴼ ⵉⵔⴰ ⴷⴳ ⵓⵣⵍⵍⵉⴼ ⵏⵏⵛ, ⵎⵓⵃⵔⴰ ⴰⴷ ⵉⴳⴳ ⵛⵛⴰⵏ ⵉ ⵎⵉⵏ ⵖⵓⵔⴽ ⴷⴳ 
ⵓⵣⵍⵍⵉⴼ ⵎⴰⵔⴰ ⵙ ⵜⵉⴷⵜ! ⵖⵓⵔⴽ ⴷⴰⵢⵙ ⵛⵉ!” ⵅⵎⵉ ⵉⵅⵙ ⴰⴷ ⵜⵜ ⵉⵙⵙⵇⵙⴰ: “ⵊⵉⵔⵜⵉ 
ⵅⵙⵙⵖ ⴰ ⵛⵎ ⵙⵙⵇⵙⵉⵖ...” ⵜⵡⴰⵊⴰⴱ ⵉⵜ: “ⴰ ⴷⴰⴽ ⵉⵏⵉⵖ ⵎⴰⵔⴰ ⴰⵙⵇⵙⵉ ⵏⵏⴽ ⵉⵙⵡⴰ!”… 
ⴷ ⵉⵙⵍⵉ ⵏⵏⵙ ⵣⵉ ⵔⴰⴳⴳⵯⴰⵊ, ⵜⵙⵇⵙⴰ ⵜ ⵉⴷ ⵣⵉ ⵇⴰⵎⴰ ⵏⵏⵙ ⵅⴼ ⵔⴰⵄⵡⵉⵏ. ⵉⵜⵜⵏⵏⴰ ⴰⵙ: 
“ⴰⵙⵢⵏⵓ ⴰⵙⵙ ⴰ” ⵓⵛⴰ ⵜⵜⵏⵏⴰ ⴰⵙ ⵏⵜⵜⴰⵜ: “ⵓⵔ ⵀⵇⵇⵔ ⵉⵅⴼ ⵏⵏⵛ, ⵅⵎⵉ ⴰⴷ ⴽⴽⵔⵖ ⴰⴷ ⵜⵏⵇⴰⵔ 

ⵜⴼⵓⴽⵜ ⵅⴼ ⴷⴷⵓⵏⵉⵜ!”. ⴷ ⵅⵎⵉ ⵜⴱⴷⴷⴰ ⴰⵎ ⴰⴷⵔⴰⵔ, ⵜⵜⵉⵏⵉ ⵙ ⵜⵎⵖⴰⵔⵜ: ⵄⴰⴷ ⴰⴷ 
ⵢⴰⵙ ⵡⴰⵙⵙ ⵉ ⵖⴰ ⴳⴳⵏ ⵉⵎⵉⵔⵉⴽⴰⵏⵢⴰⵏ ⴰⵅⵏⴼⵓⴼ ⵉⵏⵓ ⴷⵉ ⵜⵡⵔⵉⵇⵉⵏ ⵏ ⵔⴱⴰⵏⴽ!”. 

ⴰⵅⵏⴼⵓⴼ ⵉⵏⵓ ⵢⵓⴷⵙ ⵖⴰⵔ ⵜⵛⵓⵎⵄⵜ ⵉⵛⵄⵍⵏ ⵅⴼ ⵟⴰⴱⵔⴰ ⵏ ⵎⴰⵜⵛⴰ ⴷⴳ ⵓⵃⵎⵎⴰⵚ 
ⵏ «ⵓⵏⵜⵔⴽⵓ» ⵓⵎⵉ ⵜⵙⵍⵍⵉⵖ ⵉ ⵍⵉⴷⵢⴰ ⵜⵜⵉⵏⵉ: “ⵡⴰⵀ ⵢⴰ ⵜⴰⵎⵖⴰⵔⵜ! ⴰⵅⵎⵉ ⴷ «ⵙⴼⵓ» 
ⵜⴰⵎⴰⵢⵏⵓⵜ, ⵜⵔⵡⵉ ⵜⵉⵎⵅⵙⴰ ⴰⴽⴷ ⴰⵙⴰⴹⵔⵏ, ⵉⵙⵙⵔⴳⴷ ⵉⵜⵏ ⵉⵛⴽⴽⴰⵎⵏ ⵓⵛⴰ ⵉⵔⵏⴰ.” 
ⵇⵇⵔⵖ ⴰⵙ ⴱⵍⵍⵉ ⵏⵜⵜⴰⵜ, ⵓⵔ ⵜⵔⵏⴰ ⵛⵉ, ⵜⵙⵙⵓⴽⵍ ⵉⵜ!”. ⵓⵛⴰ ⵓⵛⵉⵖ ⴰⵙ ⴰⴼⵓⵙ ⵉⵏⵓ. “ⵕⴰⵊⴰ 
ⵢⵉ ⴰⴷ ⴰⵎ ⵉⵏⵉⵖ ⵎⵉⵏ ⵉⵇⵇⵉⵎ...” ⵉⵜⵜⵏⵏⴰ ⵢⵉ ⴱⵍⵍⵉ ⵓⵔ ⵜ ⵉⵙⵙⵃⵇⴰⵔ ⵖⴰ ⵓⴼⵓⵖ ⵏⵏⵙ ⵣⵉ 
ⵜⴰⴷⴷⴰⵔⵜ ⵏ ⵊⵉⵔⵜⵔⵓⴷ. ⵉⵎⵙⴰⵔ ⵓⴳⴳⴰⵔ ⵣⵉ ⵎⴰⵏⵡⵢⵏⵏⵉ. ⵙ ⴷⴼⴼⵉⵔ ⵉ ⵎⴰⵏⴰⵡⵢⵏⵏⵉ, 
ⵉⵅⵛⵛ ⴷ ⵖⴰⵔⵙ ⵜⴰⴱⵔⴰⵜ ⵣⵉ ⴱⴰⵔⵉⵣ. ⵓⵎⵉ ⵉⵕⵥⵎ ⵉⵜⵜ ⵢⵓⴼⴰ ⴷⴰⵢⵙ ⵜⵉⵡⵍⴰⴼⵉⵏ ⵏⵏⵙ 
ⴰⴽⴷ ⵊⵉⵔⵜⵔⵓⴷ, ⵜⵙⵙⵏⵜⵉ ⴷⴰⵢⵙⵏ ⴷⵉ ⵔⵡⴰⵙⵟⴰ. ⵜⵙⵎⵙⴱⴹⴰ ⵉⵅⴼ ⵏⵏⵙ ⵅⴼ ⵎⵓⵃⵎⵎⴷ 
ⴷⴳ ⵉⵡⵍⴰⴼⵏ ⵏⵏⵉ ⵎⴰⵕⵕⴰ. ⵜⵏⵏⴰ ⴰⵙ ⴱⵍⵍⵉ ⴽⵓⵔⵛⵉ ⵉⵇⴹⴰ ⵊⴰⵔ ⴰⵙⵏ ⵉ ⵍⴱⴷⴰ. “ⵜⵙⵙⵓⴼⵖ 
ⴰⵢⵉ ⵜⵉⵔⴼⵜ ⵣⵉ ⵜⵓⴷⴰⵔⵜ ⵏⵏⵙ ⵎⴰⵕⵕⴰ ⵓⵔ ⵉⵔⴰ ⵖⴰ ⵣⵉ ⵜⴰⴷⴷⴰⵔⵜ ⵏⵏⵙ ⵡⴰⵀⴰ”. ⵉⵇⵇⵉⵎ 
ⵉⵜⵜⵄⴰⵡⴰⴷ ⵉ ⵡⴰⵡⴰⵍ ⴰ ⴰⵔ ⵡⵓⵙⵙⴰⵏ ⵏⵏⵙ ⵉⵏⴳⴳⵓⵔⴰ. ⵉⵡⵍⴰⴼⵏ ⵎⴰⵕⵕⴰ ⴷⵡⵍⵏ ⴷ ⵉⵣⴳⵏ, 
ⵜⴽⴽⴰ ⵅⴰⴼⵙⵏⵜ ⵜⵉⵎⵛⵔⴰⴹ ⵉ ⵍⴱⴷⴰ!

ⵜⵜⴳⴳⵖ ⵃⵎⴰ ⴰⴷ ⵜⵔⵎⵙ ⵍⵉⴷⵢⴰ ⴰⵅⵢⵢⵇ ⵏ ⵢⵉⵊⵊ ⵏ ⵓⵔⴳⴰⵣ ⵇⵍⵄⵏ ⴷ ⵅⴰⴼⵙ. ⵏⵛⵛ 
ⵓⵔ ⵜⵜⵅⵎⵎⵉⵎⵖ ⴱⵍⵍⵉ ⵜⵎⵓⵇⵔⵉⵙⵜ ⴰ ⵓⵔ ⵜⵙⴱⴷⴷ ⵛⵉ ⵖⴰ ⵉⵊⵊ ⵏ ⵓⵎⵚⴰⵡⴰⴹ ⵏ ⵍⴱⴷⴰ 
ⵊⴰⵔ ⵓⵔⴳⴰⵣ ⴷ ⵜⵎⵖⴰⵔⵜ. ⵜⴰⵎⵓⵇⵔⵉⵙⵜ ⴰ ⴰⵇ ⵜⵜ ⵓⵎⵉ ⵏⵜⵜⴰ, ⵉⵔⴰ ⵉⵙⵎⵓⵏⵉⵜ ⵉⵎⴰⵏ ⴷ 
ⵡⴰⵔⵔⵉⵎⵜ ⵏⵏⵙ ⴰⴽⴷ ⵢⵉⵛⵜ ⵏ ⵜⵎⵖⴰⵔⵜ ⵏⵜⵜⴰⵜ, ⵙ ⵓⵎⵀⴰⵔⴷⴼ ⵜⵎⵙⴱⴹⴰ ⵙ ⵢⵉⵊⵊ ⵏ 
ⵡⴰⵡⴰⵍ ⴷ ⴰⵎⵥⵥⵢⴰⵏ “ⵎⴰⵔⴰ ⵜⵜⴼⴼⵓⵖ ⴷ, ⵓⵔ ⵜⴻⵜⵜⵓ ⵛⵉ ⴰⴷ ⵜⵇⵏⵉⴷ ⵜⴰⵡⵡⴰⵔⵜ ⴷⴼⴼⵉⵔ 
ⴽ !” ⴰⵡⴰⵍⵏ ⴰ ⵀⵡⵏⵏ ⵖⴰⵔ ⵜⵎⵖⵔⵜ ⴰⴷ ⵜⵏ ⵜⵉⵏⵉ, ⵎⴰⵛⴰ ⴰⵔⴳⴰⵣ ⵉⵜⵜⵖⵉⵎⴰ ⵉⵢⵣⵎ ⵣⵣⴰⵢⵙⵏ, 
ⵙⵏⴷⴰⴼⵏ ⴰⵙ ⵜⵓⴷⴰⵔⵜ ⵏⵏⵙ ⵎⴰⵕⵕⴰ!ⵜ

ⵍⵉⴷⵢⴰ ⵜⵏⵏⴰ: ⵎⵓⵃⵎⵎⴷ ⵉⵔⴰ ⵖⴰⵔⵙ ⵔⵡⵇⵜ ⴰⵟⵟⴰⵚ ⵃⵎⴰ ⴰⴷ ⵉⵅⵎⵎ ⵎⴰⵎⵎⵛ ⵏⵏⴹⵏⵉ. 
ⵎⴰⵛⴰ ⵏⵜⵜⴰ, ⵓⵔ ⵉⵔⴰⵊⵉ ⵛⵉ ⴰⵔ ⵖⴰ ⵉⴳⴳ ⵛⵉ ⵏⵏⴹⵏⵉ, ⵓⵔ ⵉⴳⴳⵉ ⵡⴰⵍⵓ. ⵏⵏⵉⵖ ⴰⵙ ⴱⵍⵍⵉ 
ⵅⵎⵉ ⵉⵜⵜⵎⵙⴰⵔ ⵛⵉ ⵏ ⵜⵎⵙⵍⴰⵢⵜ, ⵓⵔ ⵏⵙⵡⵉⵏⵖⵉⵎ ⴷⴰⵢⵙ ⴰⵔ ⴰⴷ ⵉⵄⴷⵓ ⵔⵃⴰⵔ. ⵎⴰⵛⴰ 
ⵖⴰⵔ ⵓⵏⴳⴳⴰⵔⵓ ⵏⵏⵉⵖ ⴰⵙ ⵖⵓⵔⴰⵎ ⵜⵉⴷⵜ. ⵎⵉⵏⵣⵉ ⵢⵓⵙⴷ ⵖⴰⵔ ⵓⵣⵍⵍⵉⴼ ⵉⵏⵓ ⴰⵀⵓⴷⴷⵉ ⵏ 
ⵎⵓⵃⵎⵎⴷ ⵏⵜⵜⴰ, ⵉⵜⵜⵄⴰⵡⴰⴷ ⴰⵢⵉ ⵓⵎⵉ ⵉⵅⵙ ⴰⴷ ⵉⵙⵎⵃ ⴷⴳ ⵓⵅⵅⴰⵎ ⵏⵏⵙ. ⴷ ⵓⵏⵅⵔⵉⵖ ⵏⵏⵙ 
ⵏⵜⵜⴰ, ⴷⴳ ⵓⵖⴰⵔⵔⴱⵓ ⵣⵉ ‘ⵎⴰⵕⵙⵉⵍⵢⴰ’ ⵖⴰⵔ ⵟⴰⵏⵊⴰ. ⵓⵎⵉ ⵉⵙⵍⵍⴰ ⵉ ⵡⵏⵏⵉ ⵉⵇⵇⵉⵎⵏ ⴰⴽⴷ 
ⵓⵖⵣⴷⵉⵙ ⵏⵏⵙ ⵉⵜⵜⵏⵏⴰ ⴰⵙ: «ⵀⴰ ⵛⴽⴽ ⵜⵓⴳⵓⵔⴷ ⴰⴷ ⵜⴷⵡⵍⴷ ⵖⴰⵔ ⵜⵎⵓⵔⵜ ⴰ ⵡⵓⵎⴰ!” ⵓⵛⴰ 
ⵉⵡⴰⵊⴱ ⵉⵜ: “ⴰⴷ ⴷⵡⵍⵖ ⵖⴰⵔ ⵜⵉⴷⵜ ⵉⵏⵓ, ⵎⴰⵔⴰ ⵜⵅⵙⴷ ⵜⵉⴷⵜ ⴰ ⵙⵉⴷⵉ!”. ⵉⵅⵣⵣⵔ 

ⵖⴰⵔ ⵡⴰⵎⴰⵏ ⵏⵏⵉ ⵉⵣⴳⵣⵓⵏ ⵙⴰⴷⵓ ⵓⵊⵏⵏⴰ ⵏⵏⵉ ⴰⵣⴳⵣⴰ. ⴰⵖⴰⵔⴰⴱⵓ ⵉⵜⵜⵙⴰⵊⵊⴰ ⵅⴼ ⵟⴰⵏⵊⴰ, 
ⵖⵔⴱⵏⵜ ⵉⴷ ⵉⵎⵟⵟⴰⵡⵏ, ⵓⵛⴰ ⵉⵙⵙⵏⵜⵉ ⵉⵜⵜⵔⵓ. ⵉⵏⵏⴰ ⵢⵉ ⵉⵛⵜ ⵏ ⵜⵡⴰⵔⴰⵜ. ⵓⵔ ⵉⵙⵙⵉⵏ ⵛⵉ 
ⵎⴰ ⵉⵅⴹⴰ ⵓⵎⵉ ⵉⵕⴰⵃ, ⵏⵉⵖ ⵉⵅⴹⴰ ⵓⵎⵉ ⵉⴷ ⵉⴷⵡⵍ! ⵓⵔ ⵙⵙⵉⵏⵖ ⵛⵉ ⴰⴷ ⵃⵙⴱⵖ ⵜⵉⵙⵄⴰⵜⵉⵏ 
ⵉ ⵅⴰⴼⵉ ⵉⵄⴷⵓⵏ ⵏⵛⵛ ⴰⴽⴷ ⵍⵉⴷⵢⴰ ⴷⴳ ⵉⵃⵎⵎⴰⵙⵏ ⵏ ⵕⵕⴱⴰⵟ ⵏⵉⵖ ⴷⵉ ⵜⴰⴷⴷⴰⵔⵜ ⵏⵏⵙ. 
ⵎⵛⵃⴰⵍ ⵏ ⵜⴷⴳⴳⵯⴰⵜⵉⵏ ⵙⵙⵉⵡⴹⵏⵜ ⴰⵢⵉ ⵖⴰⵔ ⵇⴰⵎⴰ, ⴷ ⵎⵛⵃⴰⵍ ⵉⵎⵓⵔⵏ ⵉⵙⴼⴰⴼⴰⵜ ⵔⴼⵊⵕ 
ⴷⴳ ⵓⴹⵔⵉⵖ ⵏⵏⵙ! ⵉⵜⵜⵖⵉⵍ ⴰⵢ ⴰⵅⵎⵉ ⵏⵛⵛⵉⵏ ⵏⵎⵄⴰⵡⴰⴹ ⴷⵉ ⴰⴼⵔⴰⵢ ⵏⵏⵖ, ⵎⵉⵏ ⵉⵙⵢⴰⴼⴰ 
ⵉⵊⵊ ⵣⵣⴰⵢⵏⵖ, ⵉⵙⵢⴰⴼⴰ ⵜ ⵡⵏⵏⵉⴹⵏ. ⵎⴰⵛⴰ ⴰⵃⴰⴷⵉ ⵏⵏⵙ ⴰⴳⵔⵎⵉⵣⵏ ⵉⵏⵓ ⵉⵙⵙⴷⵀⴰⵛ. ⴷ 
ⵔⵅⵣⵔⴰⵜ ⵏⵏⵙ ⵜⴱⴱⴰⵜ ⴰⵢⵉ, ⵜⵜⴰⵊⵊⴰ ⵢⵉ ⴰⵅⵎⵉ ⴰⵣⴳⵏ ⵉⵏⵓ ⵉⵟⵟⵚ. ⵓⵔ ⵣⵎⵎⵔⵖ ⴰⴷ 
ⵅⵣⵔⵖ ⴷⴰⵢⵙ, ⵖⴰ ⵙ ⵜⵉⵟⵟⴰⵡⵉⵏ ⵉⵏⵓ ⵇⵇⵏⵏⵜ. ⵓⵛⴰ ⵉⵜⵜⵡⴹⴷ ⵖⴰⵔⵉ ⵉⵙⵍⵉ ⵏⵏⵙ: “ⵃⴹⴰ 
ⵉⵅⴼ ⵏⵏⴽ ⴰⴷ ⵜⵙⵏⴽⴽⵔ ⴷ ⵛⵉ ⵏ ⵓⴼⵔⴰⵢ ⵏ ⴱⵓⵢⵉⵙⴽ ⵊⴰⵔ ⵉⵅⴼ ⵏⵏⴽ!” ⵓⵛⴰ ⵙⵇⴰⵔⵖ ⵏⵛⵛ, ⵏⵉⵖ 
ⵜⴱⴷⴷⴰⵍⵖ ⴰⵙ ⴰⵡⴰⵍ ⵃⵎⴰ ⵓⵔ ⵜⵔⵇⴼⵖ ⵛⵉ ⴰⵙⵢⴰⴼⴰ, ⴷⵖⵢⴰ ⵉⵜⵕⵥⵥⴰ.

ⵉⴷⵡⵍ ⵉⵙⵍⵉ ⵏ ⵍⵉⴷⵢⴰ ⵍⴱⴷⴰ ⵉⴹⴼⵕ ⴰⵢⵉ, ⵡⴰⵅⵅⴰ ⵓⵔ ⵜⵍⵍⵉ ⵛⵉ ⵏⵜⵜⴰⵜ ⴰⴽⵉⴷⵉ. 
ⵉⵙⵍⵉ ⵏⵏⵉ ⵢⴰⵙⴰⵏ, ⵎⴰⵕⵕⴰ ⴷ ⴰⵣⵡⴰⵏ, ⵓⵔ ⵙⵙⵉⵏⵖ ⵎⴰⵎⵎⵛ ⴰⴷ ⵜ ⵙⵏⵓⵎⵍⵖ ⵏⵉⵛⴰⵏ. ⴷⵡⵍⵖ 
ⵙⵢⴰⵎⵖ ⴰⴽⵉⴷⵙ ⵛⵉ ⵏ ⵜⵎⵅⵙⴰ ⵜⵔⵊⴼ ⵅⴰⴼⵙ, ⵎⴰⵛⴰ ⵓⵔ ⵜ ⵙⵙⵉⵏⵖ ⵛⵉ, ⵜⵜⴰⵊⵊⴰ ⵢⵉ 
ⵜⵜⵀⵓⴷⴷⵉⵖ ⵖⴰⵔ ⴷⴼⴼⵉⵔ. ⵏⵎⵄⴰⵛⴰⵔ, ⵉⵔⵖ ⵏⵏⵓⵎⵖ ⴰⴽⴷ ⵔⵅⴰⴹⴰⵕ ⵏⵏⵙ. ⵙⵙⵏⵜⵉⵖ 
ⵜⵜⵅⵎⵎⵉⵎⵖ ⵙ ⵜⵉⴷⵜ, ⴷⴳ ⵓⵎⵙⴰⵡⴹ ⴰⴽⵉⴷⵙ. ⵏⵜⵜⴰⵜ, ⵜⵙⵡⵉⵏⵖⵉⵎ ⴱⵍⵍⵉ ⵔⵎⵔⴰⵛ 
ⵡⵃⴷⵙ ⵉ ⴰⴷ ⵉⴼⴽⴽⵏ ⵜⵏⴰⵎⵉⵜ ⴰ ⵏ ⵍⵃⵙⵙ, ⵉⵙⵇⴰⵔⵏ. ⵜⵙⵙⵇⵙⴰ ⵢⵉ: ⵎⵉⵏ ⵜⴳⴳⵉⴷ ⴰⴽⴷ 
ⵔⵎⵔⴰⵛ ⵏⵏⴽ ⴰⵄⴼⴼⴰⵏ? ⵙ ⵜⵉⴷⵜ ⵄⵎⵎⴰⵕⵚ ⵓⵔ ⴰⵙ ⵏⵏⵉⵖ ⵅⴼ ⵔⵎⵔⴰⵛ ⵉⵏⵓ ⴷ ⴰⵄⴼⴼⴰⵏ. ⴷ 
ⵏⵜⵜⴰⵜ, ⵉ ⵅⴰⴼⵙ ⵉⵜⵜⵏⵏⴰⵏ ⴷ ⴰⵄⴼⴼⴰⵏ, ⵜⵎⴰⵔⵔⴰ ⵃⵎⴰ ⴰⴷ ⵜⵡⵡⴹ ⵖⴰⵔ ⵎⴰⵏⵉ ⵜⵅⵙⵙ. ⵎⴰⵔⴰ 
ⵔⵎⵔⴰⵛ ⵉⵏⵓ ⵅⴰⴼⵙ ⵔⵀⵡⵔ, ⵏⵉⵖ ⵉⵙⵅⵢⵢⵉⵇ ⵎⴰⵛⴰ ⵄⵎⵎⴰⵕⵚ ⵓⵔ ⴷⴰⵢⵉ ⵉⵎⵄⵔⵔⵜ. 
ⵉⵔⴰ ⴰⵎ ⵡⵏⵏⵉ ⵏ ⵉⵡⴷⴰⵏ ⵎⴰⵕⵕⴰ, ⵎⴰⵛⴰ ⵓⵔ ⵜⵎⴰⵔⵔⵉⵏ ⵛⵉ ⵖⴰⵔ ⵓⵄⴰⵡⴷ ⵏ ⵔⵎⵔⴰⵛ ⵏⵏⴹⵏⵉ. 
ⵎⴰⵛⴰ ⵎⴰⵏⴰⵢⴰ ⵓⵔ ⵉⵙⵙⴰⵔⵢⵃ ⵛⵉ ⵍⵉⴷⵢⴰ. ⵖⴰ ⴰⴷ ⴰⵙ ⵉⵏⵏⵉⵖ ⴱⵍⵍⵉ ⵜⵓⴷⵔⵜ ⵉⵏⵓ ⴰⴽⴷ ⵏⵀⵔ 
ⵉⵏⵓ ⵎⵍⵉⵃ, ⵜⵙⵀⵡⴰ ⵔⵅⵣⵔⴰⵜ ⵏⵏⵙ, ⵓⵔ ⵣⵣⴰⵢⵙ ⵉⵜⵜⵔⵉⵇⵇ ⵛⵉ, ⵜⵜⵅⵢⵢⴰⵇ, ⵉⵜⵜⵇⵇⵙ 
ⴰⵙ ⵔⵃⴰⵔ ⴰⵎ ⵜⵉⵎⵖⴰⵔⵉⵏ ⵏⵏⵉ ⵜⵉⵡⵃⴷⴰⵏⵢⵉⵏ. ⵜⴳⵏⴼⴰⵏⵜ ⵖⴰ ⵙ ⵓⴹⵔⵉⵖ ⴷ ⵎⴰⵔⴰ ⵓⵔ ⵇⴹⵉⵄⵏⵜ 
ⵔⴰⵢⴰⵙ ⵏⵏⵙⵏⵜ, ⵜⵕⴰⵊⴰⵏ ⵜ ⵜⵡⴰⵔⴰⵜ ⵏⵏⴹⵏⵉ ⴰⴷ ⵜⵜⴰⵙ.

ⵓⵎⵉ ⵏⴷⵡⵍ ⵖⴰⵔ ⵜⴰⴷⴷⴰⵔⵜ ⵏⵏⵙ, ⵇⵇⵉⵎⵖ ⴰⵔⵣⵣⵓⵖ ⴷ ⴰⵡⴰⵍⵏ ⵉⵡⴰⵔⵎⵏ. ⵜⵓⵖⴰ ⵉⴼⴰⵣ 
ⴱⵍⵍⵉ ⵜⴰⵎⴷⴷⵓⴽⵍⵜ ⵉⵏⵓ ⵓⵔ ⵜⵍⵍⵉ ⵎⵍⵉⵃ ⴰⴽⴷ ⵉⵅⴼ ⵏⵏⵙ. ⵓⵔ ⵅⵙⵙⵖ ⵛⵉ ⴰⴷ ⵜⵡⴰⵄⴷⵖ ⵙ 
ⵛⵉ ⴷ ⵉⵅⴰⵔⵉⵇⵏ. ⵡⴰⵀ ⴷⵉⵏⵏⵉ ⵉⵊⵊ ⵏ ⵜⵎⵅⵙⴰ ⵙ ⵜⵉⴷⵜ! ⵎⴰⵛⴰ ⵉⵜⵜⵕⴰⵃⵖ ⵉⵜⵜⴰⵙ ⴷ. ⵙⵉⵏ 
ⵏ ⵜⵎⵅⵙⴰ ⴷⴳ ⵢⵉⵛⵜ ⵜⵎⵅⵙⴰ. ⵙⵉⵏ ⵏ ⵡⴰⵔⵔⵉⵎⴰⵜ ⴰⵡⵢⵏ ⴷⴳ ⵢⵉⵊⵊ ⵏ ⵡⴰⵔⵔⵉⵎⵜ. ⵎⴰⵛⴰ 
ⵄⴷ ⵔⵅⴷⵏⵏⵉ ⵓⵔ ⵉⵔⵉⵖ ⵙⵙⴰⵡⴰⵍⵖ ⴰⴽⴷ ⵉⵅⴼ ⵉⵏⵓ ⵎⵉⵏ ⴰⴷ ⴳⴳⵖ ⴷⵉ ⵜⵎⵅⵙⴰ ⵏⵏⵉ. ⴷⴰⵢⵉ 



 190 

jirtrud

ⵛⵉ ⵏ ⵜⴳⴳⵯⴷⵉ ⴰⵎ ⵜⵏⵏⵉ ⵏ ⵓⵊⴷⵉⴷ ⴷⵉ ⵜⵅⵛⴼⵜ, ⵏⵉⵖ ⵛⵉ ⵏ ⵉⴳⵉⴷⵔ ⵉⴱⴷⴷ ⵅⴼ ⵓⴷⵔⴰⵔ, 
ⵜⵙⴰⵔ ⵛⵉ ⵏ ⵜⵉⵛⵜⵉ ⵏⵜⵜⴰ, ⵉⵟⵟⴰⵡ.

ⵜⵉⵟⵟⴰⵡⵉⵏ ⵏⵏⵙ ⵅⵣⵣⴰⵔⵏⵜ ⴷⵉ ⵜⵉⵟⵟⴰⵡⵉⵏ ⵉⵏⵓ. “ⵉⵊⵊ ⵏ ⵍⴽⴰⵙ ⵏⵏⴹⵏⵉ ⵓⵛⴰ ⴽ ⵥⵓⵕⵖ 
ⴰ ⵢⴰⵎⵖⵔⴰⴱⵉ ⵏⵓⴱⵓⴹ…. ! ⵓⵔ ⵜⵖⴰⵡⴰⵍ ⵛⵉ ⵖⴰⵔ ⵇⴰⵎⴰ ⵜⴰⵎⴷⴷⵉⵜ ⴰ. ⵓⵔ ⵜⵙⵙⵉⵏⴷ 
ⵛⵉ: ⵇⴰⵎⴰⵜ ⴷ ⵉⵎⵓⵛⴰⵏ ⵢⵉⵣⴷⵏ ⴷⵉ ⴷⴷⵓⵏⵉⵜ! ⴰⴷ ⵉⵔⵉ ⵜⵖⵔⵉⴷ ⵎⵉⵏ ⵜⵜⵏⵏⴰⵏ ⴷⴳ 
ⵓⵖⵎⵉⵙ: ⵃⵙⴱⵏ ⵓⴼⵉⵏ ⵄⵔⴰⵢⵏ ⵜⵥⴰ ⵉⴷ ⵎⵔⴰⵡ ⴷ ⵙⵉⵏ ⵏ ⵉⵡⴷⴰⵏ ⵜⵎⵜⵜⴰⵏ ⴷⵉ ⵇⴰⵎⴰ!” 
ⵜⴻⵜⵜⵏⵏⴰ ⵜ ⵏⵜⵜⴰⵜ, ⵜⴹⵚⵚⴰ, ⵜⵟⵟⴰⴼ ⴷⵉ ⵜⴹⵚⴰ ⵏⵏⵙ. ⴰⵔⵔⵉⵖ ⵜⴰⵢⵏⵉⵜ ⵉ ⵍⵉⴷⵢⴰ, ⵓⴼⵉⵖ 
ⵜ ⵜⵢⴰⵔⴹ ⵛⵉ ⵏ ⵡⴰⵔⵔⵓⴹ ⴷ ⴰⵣⴳⵣⴰ, ⵉⴼⵙⵓⵙ, ⵓⵔ ⴰⵙ ⵉⴷⵍⵉ ⵉⵖⵉⵍⴰⵏ. ⵜⴹⵀⵕ ⴰⵢⵉ 
ⴰⵅⵎⵉ ⵜⴽⴽⵙ ⵔⴰ ⴷ ⵢⵏⵏⵉ ⵣⵉ ⵜⴽⵙⵙⵉ ⵉⴷⵎⴰⵔⵏ ⵏⵏⵙ. ⵜⴳⴳⴰ ⴰⴼⵓⵙ ⵏⵏⵙ ⴷⴳ ⵓⴼⵓⵙ ⵉⵏⵓ, 
ⵜⵙⵙⵎⵙⴱⴹⴰ ⵉⴹⵓⴹⴰⵏ ⵃⵎⴰ ⴰⴷ ⵎⵙⴱⴱⴰⴽⵏ ⵉⴹⵓⴹⴰⵏ ⵏⵏⵖ. ⵜⵏⵏⴰ ⵢⵉ: “ⴰⵔ ⵔⵓⵅⴰ ⵄⴰⴷ 
ⵉⵣⵎⵎⵔⵖ ⴰⴷ ⵛⴽⴽ ⵙⴼⴰⵃⵖ. ⴰⵔⵔⵉⵏ ⴷ ⵅⴼ ⵏⵖ ⴰⵙⵙ ⴰ ⴷⵉ ⵜⵎⵙⵇⴰⴷⵜ ⵣⵉ ⵡⴰⵛⵉⵏⵟⵓⵏ ⵅⴼ 
ⵓⵎⵓⴷⴷⵓ ⵏⵏⴽ ⵖⴰⵔ«ⵓⵎⵉⵔⵉⴽⴰⵏ.” ⵅⵙⵙⵏ ⴰⴷ ⴽ ⵎⵉⵏ ⵜⵔⵣⵣⵓⴷ ⴷ ⵎⵉⵏ ⵜⴳⴳⵉⴷ. ⵔⴰ ⴷⵉ 
ⵜⵎⴷⵉⵏⵜ ⵏ «ⵏⵢⵓⵢⵓⵔⴽ» ⵔⴰ ⴷ «ⵎⵉⵜⵔⵓⴱⵓⵍⵉⵜⴰⵏ» ⴷ «ⵙⴰⵏ ⴼⵕⴰⵏⵚⵉⵚⴽⵓ» ⴷ ⵔⵃⴱⵙ 
ⵏ «ⴰⵍⴽⴰⵜⵔⴰⵙ». ⵛⴽⴽ ⵜⵡⴰⵔⵉⴷ ⵔⵓⵅⴰ, ⵜⵣⵎⵎⵔⴷ ⴰⴷ ⵜⵔⵉⴷ ⴰⴷⵍⵉⵙ ⵏⵏⴽ ⵉ ⵜⵅⵙⴷ 
ⵅⴼ ⵓⵎⴷⴷⵓⴽⵍ ⵏⵏⴽ. ⵔⵓⵅⴰ ⵜⵣⵎⵎⵔⴷ ⴰⴷ ⵜⵡⴰⵔⵉⴷ ⵣⵉ ⵔⴰⴷⴰⵙ ⴰⵅⵏⴼⵓⴼ ⵏ ⵊⵉⵔⵜⵔⵓⴷ 
ⵉ ⵉⴳⴳⴰ ⴱⵉⴽⴰⵙⵓ ⴷⴳ ⵢⵉⵊⵊ ⵏ ⵡⴰⵙⴰⵍⴰⵢ ⵉⵎⵖⴰⵔ. ⴰⴷ ⵜⵥⵕⴷ ⵎⴰⵕⵕⴰ ⵎⵉⵏ ⵜⵅⵙⴷ ⵉ 
ⵓⴷⵍⵉⵙ ⵏⵏⴽ”.

ⵜⴼⴰⵃ ⵓⵎⵉ ⵉⵜⵡⴰⵔⴰ ⵢⵉ ⴼⵃⵖ, ⵡⵊⴷⵖ ⴰⴷ ⵎⵓⴷⴷⵖ. ⵓⵛⴰ ⵏⴷⵡⵍ ⵖⴰⵔ ⵔⵃⵎⵓ ⵏ 
ⵓⵎⵚⴰⵡⴰⴹ ⵏⵏⵖ, ⵉⵔⴰ ⵜⵅⵙⵙ ⴰⵢⵉ, ⵏⵛⵛ ⵅⵙⵙⵖ ⵜⵜ.. ⵔⴰ ⴷ ⵏⵛⵛ.

ⵜⵓⵖⴰ ⵏⵜⵜⵎⵙⵏⴼⴰ ⵓⵎⵉ ⵉ ⴷ ⵉⵄⴷⵓ ⵔⵅⵢⴰⵔ ⵏ ⵡⴰⵏⴹⴰⴼ ⴷⴼⴼⵉⵔ ⵉ ⵣⴰⵊ ⵏ ⵜⴱⵓⵔⵊⴰⵜ ⵏ 
ⵓⵙⴰⵍⵓⵏ. ⵜⵓⵖⴰ ⴰⵔⵡⴰⵇ ⵉⴼⵙⵓⵙ ⵉⴷⵍⴰ ⵜⵉⴱⵓⵔⵊⴰⵜⵉⵏ, ⵎⴰⵛⴰ ⵙ ⵜⵉⴷⵜ ⵓⵔ ⴷⵍⵉⵏ ⵛⵉ. ⵓⵔ 
ⴰⵏⵖ ⵉⵥⵕⵉ ⵛⵉ ⴰⵏⴹⴰⴼ ⵏⵏⵉ ⴱⵍⴰ ⵜⵓⵔⴷⴰ. ⵓⵛⴰ ⵓⴷⴼⵏ ⵉⴷⵓⴷⵏ ⵙⴰⴷⵓ ⵏⴰⵡⴰ ⵏⵏⵉ ⵏ ⵢⵉⴹⵚ ⵖⴰⵔ 
ⵉⵙⴳⴱⴰⵙ ⵏⵏⵙ. ⵙⵢⴰⴼⴰⵖ ⵜⵉⴳⵍⴳⴰⴹ ⵙ ⵡⴰⴷⴷⴰⵢ. “ⵓⵀ, ⵉⴼⴰⵙⵙⵏ ⵏⵏⴽ ⴷ ⵉⵚⵎⵎⴰⴹⵏ!” 
ⵜⵙⵙⵏⵜⵉ ⵜⵙⵡⵃⵡⵉⵃ, ⴱⵍⴰ ⵜⵓⵔⴷⴰ ⵜⵏⵏⵉ ⴷ ⵔⵃⵏⵓⵏⵉⵜ ⵉ ⴷ ⵉⵜⵜⴼⴼⵓⵖⵏ ⵙ ⵓⵎⵀⴰⵔⴷⴼ 
ⵣⵉ ⴰⵔⵔⵉⵎⵎⵜ ⵅⵎⵉ ⵜⵜⵎⵙⴰⵡⴰⵍⵏ ⵉⴳⵎⴰⵎⵏ ⴰⴽⴷ ⵡⴰⵢⴰⵡⵢⴰ. ⵜⵜⵎⵊⴰⵡⴰⴱ ⵉⵎⴰⵏ ⴰⴽⴷ ⵉⵎⴰⵏ 
ⵏⵏⵙ. ⵛⵉ ⵏ ⵊⵊⵀⴷ ⴷⴳ ⵛⵉ ⵏ ⵓⵎⵛⴰⵏ ⴷⴳ ⵢⵉⵅⵍⴼ ⵢⵓⵎⴰⵔ ⴰⴼⵓⵙ ⵏⵏⵉ ⵢⵓⴷⵙⵏ ⵉ ⵔⵃⵡⴹ ⴷ 
ⵓⵎⵊⴰⵡⴰⴱ ⵏⵏⵉ ⴰⵎⵇⵇⵔⴰⵏ ⵏ ⵡⵓⵍ ⵏⵉⵖ ⴷ ⵜⵙⴰ ⵏⵉⵖ ⴷ ⵏ ⵢⵉⵎⴰⵏ. ⵉⵊⵊ ⵏ ⵓⵏⵀⵣⵉ ⵉⵜⵜⵎⵙⴰⵔ 
ⴷⵉ ⴱⵏⴰⴷⵎ ⵙ ⵡⴰⵎⵀⴰⵔⴷⴼ ⴳ ⵡⴰⵎⴰⵙ ⵏ ⵡⴰⴳⵓⵍⴰⵍ. ⵛⵉ ⵏ ⵜⵉⵔⵉⵜⵉⵏ ⵜⵉⵎⵇⵇⵔⴰⵏⵉⵏ 
ⵜⵎⵙⴰⵔⵏⵜ ⴷⵉ ⵡⴰⵔⵔⵉⵎⵜ ⵎⴰⵕⵕⴰ. ⵔⵃⵎⵓ ⴷ ⵜⵉⴷⵉ. ⵔⵅⵢⴰⵔ ⵏ ⵜⵅⴷⴷⴰⵎⵜ ⵉⵄⴷⵓⴷ 

ⵅⴼ ⵜⴱⵓⵔⵊⵜ, ⴰⴷ ⵜⵕⴰⵃⵖ ⵖⴰⵔ ⵓⵎⴹⵍⴰⵙ ⵏ ⵓⵢⴷⵉ, ⵜⵡⵡⵉ ⴰⵙ ⴰⵎⵏⵙⵉ. ⵙ ⵓⵡⴽⴽⴷ ⵓⵔ 
ⵜⵣⵎⵎⵔ ⵜⴰⵅⴷⴷⴰⵎⵜ ⵉⵏⵏ ⴰⴷ ⵜⵥⵕⴰ ⵏⵖ ⵎⵉⵏⵣⵉ ⵣⴰⵊⵊ ⵉⴳⴳⴰ ⵜⴰⵢⵢⵓⵜ ⵙ ⵡⴰⵔⵀⴰⵜ ⵏⵏⵖ.
ⵎⴰⵛⴰ ⵏⵜⵜⴰⵜ, ⵜⵙⵙⵏ ⵜⴰⵏⵎⵢⵉⵔⵜ ⵏⵏⵖ ⵅⵎⵉ ⵏⵜⵎⵓⵏⵙⵉⵡ ⴷⵉ ⵛⵉ ⵏ ⵓⵃⵎⵎⴰⵚ ⵏ ⵕⵕⴱⴰⵟ, 
ⵓⵛⴰ ⵏⵜⴷⵡⵡⵍ ⴷ ⵏⵄⵟⵟⴰ ⵖⴰⵔ ⵜⴰⴷⴷⴰⵔⵜ. ⴰⵏⵀⴰⵛ, ⴰⵏⵀⴰⵛ, ⵉⴼⴰⵙⵙⵏ ⵉⵏⵓ ⵅⴼ ⵜⵎⵎⵏⵜ ⵏⵏⵉ ⵏ 
ⵡⴰⵔⵔⵉⵎⵜ ⵏⵏⵙ ⵉⵙⵙⵓⵎⵎⵔⵏ, ⵓⵎⵉ ⵔⴰ ⴷ ⵏⵜⵜⴰⵜ ⵜⵙⵙⵏⵜⵉ ⵜⵙⵙⴰⴷⴰⴼ ⵉⴹⵓⴹⴰⵏ ⵏ ⵉⴼⵙⵙⵏ 
ⵏⵏⵙ ⴷⵉ ⵜⴰⵢⵢⵓⵜ ⵏⵏⵉ ⵉⴳⴳⵯⵊⵏ. ⵓⵔ ⵜⵇⵇⵉⵎ ⵛⵉ ⵍⵉⴷⵢⴰ ⴷⴰⵏⵉⵜⵉⵏ, ⴰⵇⴰ ⵜⵜ ⴷⵉⵀⴰ ⵜⴳⴳⵯⵊ 
ⴷⴳ ⵓⵏⵏⴰⵊ ⴰⵅⵎⵉ ⴰⵇⴰ ⵜⵜ ⵅⴼ ⵡⴰⴼⵔⵉⵡⵏ ⵏ ⵜⴰⵢⵢⵓⵜ ⵏⵉⵖ ⵉⵀⵏⵓⵛⵛⵔ ⴷⴳ ⵢⵉⵊⵊ ⵏ ⵢⵉⵖⵣⵔ 
ⵉⵣⴷⵉⴳⵏ ⴷⵉ ⴷⴷⵓⵏⵉⵜ.

ⵜⵜⵅⵎⵎⵉⵎⵖ, ⵛⵉ ⵣⵉ ⵜⵡⴰⵔⴰⵜⵉⵏ ⴷⵉ ⵇⴰⵎⴰ ⵜⴷⵡⵡⵍ ⴷ ⴰⵎⴰⵏ, ⵉⵙⵙⵓⴼⴼⴰ ⵉⵎⴰⵏ 
ⵏⵏⵖ, ⵉⵙⵙⴰⵔⵅⵓ ⵜ. ⵛⵉ ⵏ ⵜⵡⴰⵔⴰⵜⵉⵏ ⵉⵣⵎⵎⵔ ⵓⵊⵏⵏⴰ ⴰⴷ ⵉⵀⵡⴰ ⵛⵡⴰⵢ ⵃⵎⴰ ⴰⴷ ⵉⵙⵏⵏⴷ 
ⴷ ⴰⵃⵥⵥⵓⴷ ⵅⴼ ⵉⵊⵊ ⵏ ⵜⵣⵇⵇⴰ ⵜⵙⵍⵎⴰ ⴰⵙ ⵉⵅⴼ ⵏⵏⵙ ⵜⴰⵃⵥⵥⵓⵜ. ⵓⵛⴰ ⵜⵎⵢⴰⵡⴰⴹⵏ ⴰⴽⴷ 
ⵡⴰⵢⴰⵡⵢⴰ ⵉⵎⴰⵏ ⵏⵏⵙⵏ ⴷ ⵎⴰⵕⵕⴰ ⵜⵉⵎⵙⵍⴰⵢⵉⵏ, ⴰⵀⵀⵀⵀ!

ⵍⵉⴷⵢⴰ ⵜⵜⴳⴳ ⵅⴰⴼⵉ ⵙ ⴱⵣⵣⴻⵣ ⴰⵎⵛ ⵜⵜⴳⴳ ⵍⴱⴷⴰ, ⵙ ⵜⵡⵉⵏⴰⵙⵉⵏ ⵏⵏⵙ ⵜⵉⵎⵥⵢⴰⵏⵉⵏ:  
“ⵎⴰⵢⵎⵎⵉ ⵜⵉⵡⵏⴳⵉⵎⵉⵏ ⵏⵏⴽ ⴷⴰⵢⵙⵏⵜ ⵜⴰⵖⵏⵏⴰⵏⵜ”. ⵏⵜⵜⴰⵜ, ⵜⵅⵙⵙ ⴰⴷ ⵜⵜⵉⵏⵉⵖ ⵜⵉⴷⵜ, 
ⵎⴰⵏⵡⵢⵏⵏⵉ ⵉⴹⵚⵚ ⴰ ⵢⵉ, ⵙ ⵜⵉⴷⵜ ⵏⵏⵛ ⵙⵙⴰⵡⴰⵍⵖ ⵍⴱⴷⴰ ⵙ ⵏⵏⵉⵢⵜ ⵉⵏⵓ, ⵜⵜⵉⵏⵉⵖ ⵎⵉⵏ 
ⵜⵜⵅⵎⵎⵉⵎⵖ. ⵏⵏⵛ ⴰⵎⵢⴰ ⵓⵔ ⵣⵎⵎⵔⵖ ⵛⵉ ⴰⴷ ⴳⴳⵖ ⵅⴳ ⵉⵅⴼ ⵉⵏⵓ ⵉⵊⵊ ⵉⵙⵙⵓⵏⵏⴰ ⴰⴽⴷ 
ⵢⵉⵏⵏⴹⵉ. ⵍⴰⴱⴷⴷⴰ ⴰⴷ ⵏⵅⵎⵎⴰⵎ ⵎⴰⵎⵎⵛ ⵏⵏⴹⵏⵉ ⵃⵎⴰ ⴰⴷ ⵏⵔⵎⵙ ⵜⵉⵎⵙⵍⴰⵢⵉⵏ ! ⵍⴰⴱⴷⴷⴰ 
ⴰⴷ ⵏⵙⵙⵏⴼⵍ ⵔⵅⵣⵔⴰⵜ ⵏⵏⵖ!”. ⵍⵉⴷⵢⴰ ⵜⵜⵅⵙⵙⴰ ⴰⴷ ⵙⵏⴼⵍⵖ ⵉⵔⵎ ⵉⵏⵓ, ⴰⴷ ⴷⵡⵍⵖ ⴷ 
ⵛⵎⴰⵜ. ⵓⵔ ⵉⵙⵙⵏⵏ, ⵎⴰⵕⵕⴰ ⴰⵎⵏⵏⵉ ⵉⵔⴰ ⴷⵉ ⵜⵎⵙⵇⴰⴷⵜ ⵏⵏⵉ ⵉⵙⵙⵓⵍⵙⵏ, ⴰⵎ ⵛⵉ ⵔⵇⵛⵍⵜ 
ⵏ ⵉⵙⴷⵔⴰⵙ. ⵉⵛⵇⴰⵜⵏ ⴷⵉⵏⵏⵉ ⵖⴰ ⴰⴷ ⵙⴼⵔⵃⵏ ⴷⵉ ⵜⵎⵙⴽⵔⵉⵜⵉⵏ ⵏⵏⵙⵏ, ⴰⴷ ⵙⵙⵓⵄⵍⴰⵏ 
ⴰⵙⵓⴳⵓⵔ ⵏ ⵜⵙⵏⵙⴷⴰⴷ ⵏⵏⵙⵏ. ⵎⵉⵏ ⴳⴳⵉⵏ ⴷⵉ ⵜⵣⵣⵓⵍⵜ ⵏⵏⵙⵏ ⵉⵔⴰ ⴷ ⵔⵃⴰⵚⵓⵕ ⵖⴰⵔⵙⵖ 
ⵍⴱⴷⴰ. ⵜⵓⵖⴰ ⴰⵅⵎⵉ ⵜⵅⵙⵙ ⴰⴷ ⵟⴼⵖ ⴰⴱⵔⵉⴷ ⵏ ⵜⵓⴷⴰⵔⵜ ⵉⵏⵓ ⵖⴰⵔ ⵜⵎⵙⵇⴰⴷⵜ, ⴷⵉⵀⴰ 
ⴷⵉ ⵜⵙⵡⴰⵏⵜⵉⵏ ⵙⵏⵏⵊ ⵉ ⵉⵖⵣⵔ ⵏ «ⴰⴱⵉ ⵔⴰⵇⵔⴰⵇ» ⵃⵎⴰ ⴰⴷ ⵅⵣⵣⵔⵖ ⵎⵍⵉⵃ ⴷⴳ ⴰⵛⵍⵢⴰⵏ 
ⵏⵏⵉ ⵢⵓⵄⵍⴰⵏ, ⵡⵏⵏⵉ ⵥⵕⴰⵏ ⵎⴰⵕⵕⴰ ⵉⵡⴷⴰⵏ. 

ⵓⵛⴰ ⵏⴷⵡⵍ ⴷ ⵖⴰⵔ ⵜⴳⵔⴰⵡⵜ ⵏⵏⵖ ⴰⵎⵛ ⵜⵜⵉⵏⵉⵏ. ⵜⵓⴷⴼ ⴷ ⵊⵉⵔⵜⵔⵓⴷ ⵄⴰⵡⴷ ⵊⴰⵔ ⴰⵏⵖ. 
ⵍⵉⴷⵢⴰ ⵉⵔⴰ ⵜⵙⵙⴰⵡⴰⵍ ⴰⵢⵉ ⵅⴼ ⴰⵙⴰⵍⴰⵢ ⵏⵏⵉ ⴰⵎⵇⵇⵔⴰⵏ, ⵎⴰⵏⵉ ⴷⵉⵔⴰ ⵄⵔⴰⵢⵏ ⵙⵉⵏ ⵎⴰⵍⵢⵓⵏ 
ⵏ ⵜⵔⵡⵉⵃⵉⵏ. ⵎⴰ ⵜⵅⵎⵎⴷ ⵏⵉⵖ ⵎⵛⵃⴰⵍ? ⵉ ⵉⵜⵜⵙⵓⴳⴳⴰⵏ ⵅⴰⴼⵙ ⵄⵔⴰⵢⵏ ⵙⵎⵓⵙ ⵎⴰⵍⵢⵓⵏ ⵏ 
ⵉⵙⴳⴳⵉⵜⵏ ⵎⴽⵓⵔ ⴰⵙⴳⴳⵯⵙ. ⵓⵛⴰ ⵜⵏⴹⵓ ⵖⴰⵔ ⵜⴼⵔⵉⵙⵜ ⵏ ⵊⵉⵔⵜⵔⵓⴷ, “ⵖⴰⵔ ⵓⵏⴳⴳⴰⵔⵓ ⴰⴷ 
ⵜⵃⴰⴷⵉⴷ ⵜⴰⴼⵔⵉⵙⵜ ⵉ ⵜⵅⵙⵙⴷ ⴷⴳ ⵜⵡⵍⴰⴼⵉⵏ ⴷ ⵉⴷⵍⵉⵙⵏ. ⴰⴷ ⵜⴳⴳⴷ ⵔⴰ ⴷ ⴰⵡⵍⴰⴼ 

ⴰⴽⵉⴷⵙ ⵎⴰⵔⴰ ⵊⵊⵉⵏ ⵛⴽⴽ ⵉⵏⴹⴰⴼⵏ.ⵙⵙⵏⵖ ⴱⵍⵍⵉ ⵏⵉⵜⵏⵉ ⴱⴷⴷⵏ ⵅⴼ ⵎⴰⵏⴰⵡⵢⵏⵏⵉ, ⵓⵔ ⵜⵜⴰⵊⵊⴰⵏ 
ⵃⴷⴷ ⴰⴷ ⵢⴰⴷⵙ. ⵎⴰⵛⴰ ⵛⴽⴽ ⵜⵓⵙⵉⴷ ⵣⵉ ⵔⴰⴳⴳⵯⴰⵊ, ⴰⵙⵉⵊⵊⵉ ⵏⵏⴽ ⴷ ⴰⵎⴷⴹⵍⴰⵏ ⵜⵙⵇⴰⴹ 
ⴷ ⵛⴽⴽ ⵜⴰⵎⴰⵡⴰⵙⵜ ⵏ ⴱⴰⵕⵕⴰ. ⴰⴽⵉⴷⴰⴽ ⵉⵎⵓⵏ ⵔⴰ ⵉⵊⵊ ⵣⴳ ⵉⵎⵚⴰⵡⴰⴹⵏ, ⵎⵛⵃⴰⵍ ⴰⵚⴱⵃ 
ⵓⵎⵛⴰⵏ ⵏⵏⵉ…”!

ⵓⵎⵉ ⵜⵡⴰⵔⴰ ⵢⵉ ⵍⵉⴷⵢⴰ ⵙⵙⴰⵡⴰⵍⵖ ⴰⵟⵟⴰⵚ ⵅⴼ ⵊⵉⵔⵜⵔⵓⴷ. ⵜⵜⴽⵍⵖ ⵜⵉⵎⵙⵍⴰⵢⵉⵏ 
ⵜⵉⵎⵥⵥⵢⴰⵏⵉⵏ, ⵉⵙⵙⴰⵔⵏ ⴷⵉ ⵡⴰⵔⵔⵉⵎⵜ ⵏⵏⵙ. ⵓⵔ ⵉⵔⵉⵇⵇ ⵛⵉ ⴰⴷ ⵙⵙⵇⵙⵉⵖ ⴷⴰⵢⵙ 
ⴰⵟⵟⴰⵚ ⵓⵎⵉ ⵏⵜⵜⴰⵜ, ⴷ ⵉⵛⵜ ⵏ ⵜⵎⵖⴰⵔⵜ ⵉⵜⵜⵔⵉⵇⵇⴰ ⵣⵣⴰⵢⵙ ⴰⴷ ⵜⴰⵢⵢⴰ. “ⵓⵔ ⵙⵙⵉⵏⵖ 
ⵛⵉ ⵎⴰⵎⵎⵛ ⵜⵍⵍⵉ ⴷ ⴷⵉ ⵜⵉⵔⵔⴰ ⵏⵏⴽ, ⵎⴰⵛⴰ ⵄⴰⴼⴰⴽ ⵡⵇⵇⵔ ⵊⵉⵔⵜⵔⵓⴷ ⴷⵉ ⵜⵉⵔⵔⴰ ⵏⵏⴽ, 
ⵃⵎⴰ ⴰⴷ ⵜⵇⵇⵉⵎ ⴷ ⵉⵛⵜ ⵏ ⵜⵎⵖⴰⵔⵜ ⵜⵛⵏⵄ. ⵓⵔ ⵙⵙⴰⴷⴰⴼ ⵛⵉ ⵏⵉⵖ ⴰⴷ ⵜ ⵙⵙⵓⴼⵖ ⴷ ⵣⵉ 
ⵜⵙⵉⵏⴼⵜ. ⵏⵜⵜⴰⵜ, ⵓⵔ ⵜⵇⴱⴱⴰⵔ ⵛⵉ ⴰ ⵅⴰⴼⵙ ⵜⴰⵔⵏⵉⴷ ⵛⵉ”. ⵓⵛⴰ ⵙⵏⵀⵣⵣⵖ ⴰⵙ ⴰⵣⵍⵍⵉⴼ, 
ⵙⵇⴰⵔⵖ ⵛⵡⴰⵢⵜ, ⵓⵛⴰ ⵏⵏⵉⵖ ⴰⵙ: “ ⵏⵏⵛ ⵙⵙⵏⵖ ⴰⴷ ⴰⵔⵉⵖ ⵅⴼ ⵉⵛⵜ ⵏ ⵜⵎⵖⴰⵔⵜ ⵏ ⵓⴽⵜⵜⵉ 
ⵓⵔ ⵜⵜⵅⴰⵢⴰⵔⵖ ⵜⵜ ⵛⵉ, ⵓⵔ ⵔⵉⵖ ⵛⵉ ⴰⴷ ⵎⵏⵖⵖ ⴰⴽⴷ ⵓⴽⵜⵜⵉ ⵏⵏⵙ. ⵎⴰⵛⴰ ⵏⵛⵛ ⴰⴷ ⴳⴳⵖ 
ⵜⵉⵣⵎⵎⴰⵔ ⵉⵏⵓ ⵃⵎⴰ ⴰⴷ ⵙⵔⵔⵣⵖ ⵉ ⵜⵎⴷⴷⵓⴽⴰⵍⵜ ⵉⵏⵓ ⴱⵍⵍⵉ ⵏⵏⵛ ⵙⵙⴷⵓⵙⵖ ⴰⴽⵜⵜⴰⵢ 
ⴰ ⴷ ⵜⵎⵙⵍⴰⵢⵉⵏ. ⵜⵎⵖⴰⵔⵜ ⵏⵏⵉ ⵜⵓⵖⴰ ⵜⵙⵡⵏⵉⵖⵉⵎ ⴷⵉ ⴽⵓⵔⵛⵉ, ⵜⴰⵔⵉ ⴽⵓⵔⵛⵉ, ⵜⵜⴳⴳ 
ⴽⵓⵔⵛⵉ, ⵓⵔ ⵙⵙⵉⵏⵖ ⵛⵉ ⵎⴰⵎⵎⵛ ⴰⴷ ⴰⵔⵉⵖ ⵅⴰⴼⵙ ⵙ ⵢⵉⵎⴰⵏ ⵉⵜⵜⵉⵅⴷⴰⵔⵏ ⴷ ⵏⵏⵉⵢⵜ, 
ⴷ ⵎⴰⵏⴰⵃⵙⵏ ⵇⵇⴰⵄ. ⵏⵏⵛ ⵓⵔ ⵅⴰⴼⵙ ⴰⵔⵏⵉⵖ ⵛⵉ, ⵎⴰⵛⴰ ⵓⵔ ⵜⵜⵅⵙⵙⵉⵖ ⵛⵉ ⴰⴷ ⵉⵔⵉⵖ ⴷ 
ⵢⵉⵊⵊ ⵏ ⵓⵎⴰⵔⵉ ⵉⵜⵜⵄⴰⵡⴰⴷ ⵉⵅⴰⵔⵔⵉⵇⵏ! ⵓⵛⴰ ⵜⵇⵇⵉⵎ ⵜⵅⵣⵣⵔ ⴷⴰⵢⵉ ⵍⵉⴷⵢⴰ ⵙ ⵜⴷⵀⵛ 
ⴰⵅⵎⵉ ⵓⵔ ⵜⵜ ⵙⵇⴰⵏⵄⵖ ⵙ ⵎⵉⵏ ⵏⵏⵉⵖ. ⵛⵡⴰⵢⵜ, ⵙ ⵓⵎⵀⴰⵔⴷⴼ, ⴰⵅⵎⵉ ⵛⵉ ⵏ ⵜⴼⴰⵡⵜ ⵣⵉ 
ⴷⵉⵅⵔ ⵏⵏⵙ, ⵜⵄⴰⵏ ⵉⵜⵜ ⵉⴷ ⵖⴰⵔⵉ, ⵙ ⵎⴰⵕⵕⴰ ⵔⵅⵣⵔⴰⵜ ⵏⵏⵙ ⴷ ⴰⵔⵔⵉⵎⵜ ⵏⵏⵙ. « ⵄⴰⴼⴰⴽ, 
ⵜⵣⴰⵡⴰⴳⵖ ⵛⴽⴽ ⴰⴷ ⵜⵅⵎⵎⴷ ⴷⵉ ⴰⵙⵜⵍ ⵏ ⵓⴷⵍⵉⵙ ⵏⵏⴽ. ⵎⴰ ⵜⵙⵙⵇⵙⵉⴷ ⵛⵉ ⵏ ⵡⴰⵙⵙ ⵉⵅⴼ 
ⵏⵏⴽ, ⵎⴰⵢⵎⵎⵉ ⵜⴰⵎⵖⴰⵔⵜ ⴰⵎ ⵊⵉⵔⵜⵔⵓⴷ ⵜⵙⵎⴰⵃ ⴷⵉ ⵜⵎⵣⵉⵔⵜ ⵏⵏⵙ ⵃⵎⴰ ⴰⴷ ⵜⵜⵕⴰⵃ ⵖⴰⵔ 
ⵉⵛⵜ ⵏ ⵜⵎⵓⵔⵜ ⵏⵏⴹⵏⵉ? ⵎⴰⵎⵎⵛ ⵎⴰ ⵜⴳⴳⵉⴷ ⴰⵙ, ⵜⴰⵔⵡⵍ ⴷ, ⵏⵉⵖ ⵜⵙⵎⵃ ⴷⴰⵢⵙ, ⵎⴰⵛⴰ ⵙ 
ⵡⴽⴽⴷ ⵓⵔ ⵉⵔⴰ ⵛⵉ ⵃⵎⴰ ⴰⴷ ⵜⵜⴳⴳ ⵎⵉⵏ ⵜⵅⵙⵙ ⵙ ⴰⵔⵔⵉⵎⵜ ⵏⵏⵙ ⴰⵎⵏ ⵜⵓⵖⴰ ⵜⵜⴳⴳ. ⵛⴽⴽ 
ⵅⵎⵎ ⴰⵎ ⵀⵉⵎⵉⵏⵖⵡⴰⵢ ⴷ ⵎⴰⵎⵎⵛ ⵉⴳⴳⴰ ⵎⵉⵍⵔ, ⴷ ⴼⵉⵜⵣⵊⵔⴰⵏⴷ, ⴷ ⴱⵓⵍ ⴱⴰⵡⵍⵣ, ⴷ 
ⴱⵓⵔⵔⵓⵣ ⴷ ⴳⵉⵏⵙⴱⵉⵔⵖ, ⴷ ⴽⵉⵔⵡⴰⴽ.. ⴷ ⴱⵓⴽⵓⴼⵙⴽⵉ.. ⴷ ⵡⵉⵏⵏⵉⴹⵏⵉ.. 

“ⵛⴽⴽ ⵓⵔ ⵜⵙⵇⵙⵉⴷ ⵛⵉ ⵎⴰⵢⵎⵎⵉ ⵉⴷ ⴰⵔⵡⵍⵏ ⵣⵉ ⵜⵎⵓⵔⵜ ⵏⵏⵙⵏ, ⵏⵉⵖ ⵎⴰⵢⵎⵎⵉ 
ⵙⵎⵃⵏ ⴷⴰⵢⵙ, ⵏⵉⵖ ⵎⵅⵓⵎⴱⵓⵔⵏ ⴰⴽⵉⴷⵙ. ⵜⵣⴰⵡⴰⴳⵖ ⵛⴽⴽ ⵓⵔ ⵏⵜ ⵙⵃⵇⴰⵔ ⵛⵉ ⵅⴼ ⵎⵉⵏ 
ⴳⴳⵉⵏ. ⵙⵙⵉⵡⵍⵖ ⴽ ⵣⴷⴰⵜ ⵅⴼ ⵎⴰⵏⴰⵢⴰ, ⵏⵛⵛⵉⵏ ⴷⴳ ⵓⵃⵎⵎⴰⵚ ⵏ ⵍⵓⵊⵓⵢⵍⴰⵏ, ⵎⴰ ⵜⴽⵜⵜⵉ 
ⴷ? ⵉⵎⵖⴰⵔⵏ ⵏⵏⵉ ⵓⵔ ⵕⵓⵃⵏ ⵛⵉ ⵖⴰⵔ ⵓⵔⵓⴱⴰ ⴷ ⵛⵉ ⵣⵣⴰⵢⵙⵏ ⵓⵔ ⴷ ⵓⵙⵉⵏ ⵛⵉ ⵖⴰⵔ 
ⵜⴰⵎⵣⵉⵔⵜ ⵏⵏⴽ ⵃⵎⴰ ⴰⴷ ⵡⵛⵏ ⵜⵉⵎⴷⴼⴼⴰⵔⵜ, ⵏⵉⵖ ⵄⵛⵇⵏ ⴰⵇⴹⵉⴱ ⵏ ⵔⵀⵏⴷ, ⴰⵎⵛ ⵓⵔⴰⵏ ⵛⵉ 

ⵣⵣⴰⵢⵙⵏ, ⵣⴳ ⵢⵉⵎⴰⵔⵉⵜⵏ ⵏⵏⵙⵏ, ⵉⴷⴼⵛⵏ, ⵣⴳ ⵡⵉⵏⵏⵉ ⴱⵍⴰ ⵜⵓⵙⵙⵏⴰ”. ⵇⵇⵉⵎⵖ ⵙⵇⴰⵔⵖ, 
ⵏⵜⵜⴰⵜ ⵍⵉⴷⵢⴰ ⵄⴰⴷ ⵜⵙⵙⴰⵡⴰⵍ, ⵜⵙⵖⵓⵔ ⴰⵢⵉ. “ⵄⴰⴼⴰⴽ ⵓⵔ ⵜⵄⴰⴷⴰ ⵛⵉ ⵎⵉⵏ ⵉⵄⴷⵓⵏ ⴷ 
ⵜⵉⴷⵜ ⵙ ⵉⵅⴰⵔⵔⵉⵇⵏ ⵏ ⵔⵓⵅⴰ, ⵉⵔⵉ ⴰⴽⴷ ⵜⵉⴷⵜ ⴰⵟⵟⴰⵚ”. ⵜⵙⵏⵅⵔⵄ ⴰⵢⵉ ⵙ ⵡⴰⵡⴰⵍ ⵏⵏⵙ 
ⵙ ⵊⵊⵀⴷ. ⵅⵣⵔⵖ ⴷⴰⵢⵙ ⵃⵎⴰ ⴰⴷ ⵜⵜ ⵜⵉⵇⵇⵖ, ⵓⵛⴰ ⵜⵡⴰⵔⵉⵖ ⵜⵉⴷⵜ ⴷⵉ ⵜⵉⵟⵟⴰⵡⵉⵏ 
ⵏⵏⵙ. ⵄⵎⵎⴰⵕⵚ ⵎⴰ ⵔⴰⵊⵉⵖ ⵣⵣⴰⵢⵙ ⵎⴰⵕⵕⴰ ⵔⵓⵄⴰⵜ ⵏⵏⵉ ⵏⵏⵙ. ⵜⵓⵖⴰ ⵉⵜⵜⵔⵉⵇⵇⴰ ⵣⵣⴰⵢⵉ 
ⵎⵉⵏ ⴷⴰⵢⵙ ⴷ ⴰⵍⴳⴳⵯⴰⵖ. ⵉⵜⵜⵖⵉⵍ ⴰⵢⵉ ⴰⵅⵎⵉ ⵔⵓⵄⴰⵜ ⵏⵏⵉ ⵜⵏⵏⵓⴼⴼⵔ ⴷⴳ ⴷⵉⵅⵔ ⵏⵏⵙ, 
ⵜⵙⵙⵓⴼⵖ ⵉⵜⵜ ⵉⴷ ⵔⵓⵅⴰ ⴷⴳ ⵡⴰⵡⴰⵍⵏ. ⵡⴰⵅⵅⴰ ⴰⵎⵏⵏⵉ ⵇⵇⵉⵎⵖ ⵙⵇⴰⵔⵖ, ⵜⵜⵅⵎⵎⵉⵎⵖ, 
ⵓⵔ ⴰⵙ ⵏⵏⵉⵖ ⵛⵉ. ⵡⴰⵅⵅⴰ ⵜⵜⵏⵏⵉⵖ ⵉ ⵢⵉⵅⴼ ⵉⵏⵓ, ⵖⴰⵔⵙ ⵜⵉⴷⵜ, ⵖⴰⵔⵙ ⵜⵉⴷⵜ, ⵎⴰⵛⴰ 
ⵎⴰⵎⵎⵛ ⵜⵙⴰⵡⴰⵍ ⴷ ⴰⵄⴼⴼⴰⵏ!”. ⵜⵙⵇⴰⵔ ⵛⵡⴰⵢⵜ, ⵓⵛⴰ ⵜⴷⵡⵍ ⵜⵙⵙⴰⵡⴰⵍ ⴰⵎⵏⵏⵉ, 
ⵜⵙⵙⴰⵀⵡⴰ ⵛⵡⴰⵢⵜ ⴷⴳ ⴰⵡⴰⵍ ⵏⵏⵙ: “ⵓⵔ ⵅⵟⵟⴰ ⵛⵉ ⵄⴰⴼⴰⴽ ⴷⴳ ⵔⵓⵇⴰⵕ ⵏⵏⴽ ⴷ ⵓⴷⵍⵉⵙ 
ⵏⵏⴽ. ⵅⵎⵉ ⵜⵜⵕⴰⵃⵖ ⵖⴰⵔ ⵔⴰⴳⴳⵯⴰⵊ ⴰⴷ ⵜⵜⴳⴳⴷ ⵜⵉⵎⵅⵙⴰ, ⵓⵔ ⵉⵔⴰ ⵛⵉ ⵎⵉⵏⵣⵉ ⴰⵔⴳⴰⵣⵏ 
ⴷⵉ ⵜⵎⵓⵔⵜ ⵏⵡⴰⵎ ⴷ ⵉⵙⵎⵎⴰⴹⵏ, ⵏⵉⵖ ⵓⵔ ⴷⵉⵏⵏⵉ ⵛⵉ ⵉⵡⵜⵎⴰⵏ ⴷⵉ ⵜⵎⴰⵣⵉⵔⵜ ⵏⵡⴰⵎ. ⵜⵓⵖⴰ 
ⴷⵉⵏⵏⵉ ⴰⵔⴳⴰⵣⵏ ⵣⵉ ⵟⴰⵏⵊⴰ ⵕⴰⵃⵏ ⵖⴰⵔ ⵓⵎⵉⵔⵉⴽⴰⵏ, ⴳⴳⵉⵏ ⴷⵉⵏⵏⵉ ⵎⵉⵏ ⵜⵜⴳⴳⵏⵜ ⵜⵉⵎⵖⴰⵔⵉⵏ. 
ⵙⵙⵏⵖ ⴱⵍⵍⵉ ⵛⴽⴽ ⵜⵙⵙⵏⴷ ⵎⴰⵏⴰⵡⵢⵏⵏⵉ ⴰⵟⵟⴰⵚ. ⵜⵉⵏⵉⵙⵉ ⵡⵉⵍⵉⵎⵣ ⵢⵓⵔⴰ ⵅⴼ ⵎⴰⵎⵎⵛ 
ⴳⴳⵉⵏⵜ ⵜⵉⵎⴷⴼⴼⴰⵔⵉⵏ ⵏⵏⵙⵏ ⴷⴳ ⵉⴷⵍⵉⵙⵏ ⵏⵏⵙ ⵙ ⵡⴰⵟⵟⴰⵚ ⵏ ⵜⴹⵚⴰ ⵅⴰⴼⵙⵏ ⴷ ⵓⵙⵃⵇⴰⵔ, 
ⴰⵍⴰⵎⵉ ⵉⵜⵜⵡⴰⵙⵙⵏ ⵜⵉⵔⵔⴰ ⵏⵏⵙ ⵙ ⵎⴰⵏⴰⵢⵏⵏⵉ. ⵛⴽⴽ ⵜⵙⵙⵏⴷ ⵜ ⴱⵍⴰ ⵜⵓⵔⴷⴰ. ⴰⵎ ⴷⵉⵏⵏⵉ 
ⴰⵎ ⴷⴰ ⵓⵔ ⵉⵎⵙⴱⴹⵉ ⵛⴰ ⵔⵃⴰⵔ. ⵍⴳⵏⵙ ⴷ ⵟⴱⵉⵄⵜ ⵏ ⴱⵏⴷⵎ, ⵓⵔ ⵖⴰⵔⵙ ⴱⵓ ⵜⵎⴰⵣⵉⵔⵜ. 
ⵔⴰ ⴷ ⵏⵛⵛ ⴷⴰ ⴰⴽⵉⴷⴽ, ⵡⵛⵉⵖ ⴰⴽ ⴰⴽⵙⵓⵎ ⵉⵏⵓ ⵎⵉⵣⵉ ⵅⵙⵙⵖ ⴰⴷ ⴳⴳⵖ ⵜⵓⴷⴰⵔⵜ ⵉⵏⵓ 
ⴰⵎⵛ ⵅⵙⵙⵖ, ⴰⴷ ⴳⴳⵖ ⵜⴼⴰⵡⵜ ⴷⵉⵅⵔ ⵉⵏⵓ, ⴰⴷ ⴳⴳⵖ ⵉⵅⴼ ⵉⵏⵓ ⴷ ⴱⵏⴰⵎ!”. ⵓⵛⴰ ⵜⵙⵢⵓⵔⴰ 
ⵍⵉⴷⵢⴰ ⵜⴰⵎⴷⴷⵉⵜ ⵏⵏⵉ ⵙ ⵢⵉⵊⵊ ⵏ ⵡⴰⵡⴰⵍ ⴷ ⴰⵏⴳⴳⴰⵔⵓ: “ⵄⴰⴼⴰⴽ, ⵓⵔ ⵜⴽⴽⵙ ⵛⵉ ⵉ ⵢⵉⵛⵜ 
ⵏ ⵜⵎⵖⴰⵔⵜ ⵜⴰⵎⵇⵇⵔⴰⵏⵜ ⴰⵎ ⵊⵉⵔⵜⵔⵓⴷ, ⵔⴰⵜⴰ ⵏ ⵜⵓⴷⴰⵔⵜ ⵏⵏⵙ. ⵖⴰ ⵎⵉⵣⵉ ⵏⵜⵜⴰⵜ ⵔⵓⵅⴰ 
ⵜⵎⵎⵓⵜ, ⵏⵉⵖ ⵓⵎⵉ ⵜⵜⵎⵓⵏ ⴰⴽⴷ ⵓⵎⴷⴷⵓⴽⵍ ⵏⵏⴽ ⵉⵊⵊ ⵏ ⵡⴰⵙⵙ”.

ⵉⵔⴰ ⵜⵅⵙⵙ ⴰⴷ ⵜⵙⵄⴷⵓⵖ ⵜⴰⵎⴷⴷⵉⵜ ⴰⴽⴷ ⵓⵖⵣⴷⵉⵙ ⵏⵏⵙ, ⵎⴰⵛⴰ ⵏⵛⵛ ⴳⴳⵉⵖ 
ⵇⵓⴱⴱⵓ ⵉⵏⵓ ⵅⴼ ⵜⵖⵔⵓⵜ ⵉⵏⵓ ⵓⵛⴰ ⵕⴰⵃⵖ. ⵓⵔ ⵣⵣⴰⵢⵉ ⵉⵔⵉⵇⵇ ⵛⵉ ⴰⵡⴰⵍ ⵏⵏⵙ ⵙ ⵊⵊⵀⴷ; 
ⵡⴰⵅⵅⴰ ⵡⵇⵇⵔⵖ ⴰⵎⵏⴰⴷ ⵏⵏⵙ ⵢⵓⵄⴰⵔⵏ ⵎⵙⴰⴼⴰⴷⵖ ⴰⴽⵉⴷⵙ ⵖⴰⵔ ⵜⵡⵡⴰⵔⵜ ⵏ ⴱⴰⵕⵕⴰ. 
“ⴰⴷ ⵜⵓⴼⴼⵓⴷ ⴷⵉ ⵔⵀⵏⴰ ⴰ ⴱⴰⴱⴰ ⵔⴰⵃⵓ”. ⵢⵓⴼ ⵉⵜ ⵉⴼⴰⵇ, ⴰⴽⴷ ⵓⵖⵣⴷⵉⵙ ⵏⵏⵙ ⵔⴽⵙ ⵏ 
ⵡⴰⵜⴰⵢ ⴷ ⴰⵔⴰⴷⵢⵓ ⵜⵔⴰⵏⵣⵉⵙⵜⵓⵔ ⵃⵎⴰ ⴰⴷ ⵉⵙⵏⵏⵟ ⵉⵏⵖⵎⵉⵙⵏ ⵏ ⵜⵎⵙⵔⴰⴳⵜ ⴷ ⵉⵖⴰⵡⴰⵙⵏ 
ⵏ ⵜⵎⴷⴷⵉⵜ, ⴰⵎⵛ ⵉⵏⵏⵓⵎ ⵉⵜⵜⴳⴳ. ⵉⵏⵏⴰ ⵢⵉ: “ⵜⴰⵎⴷⴷⵉⵜ ⵔⵓⵅⴰ ⴰ ⵎⵎⵉ, ⵃⴹⴰ ⵉⵅⴼ ⵏⵏⴽ 
ⴰⴽⴷ ⵓⴱⵔⵉⴷ!” ⵏⵏⵉⵖ ⴰⵙ ⵄⴰⴼⴰⴽ ⵓⵛⴰ ⵓⴳⵓⵔⵖ ⵅⴼ ⵉⴹⴰⵕⵏ ⵉⵏⵓ, ⵅⵣⵣⵔⵖ ⴰⴽⴷ ⵓⴱⵔⵉⴷ 
ⵃⵎⴰ ⴰⴷ ⵜⵡⴰⵔⵉⵖ ⵛⵉ ⵏ ⵟⴰⴽⵙⵉ. ⵉⵔⵉⵖ ⵄⴰⴷ ⵜⵜⵅⵎⵎⵉⵎⵖ ⴷⵉ ⵎⵉⵏ ⵜⵜⵏⵏⴰ ⴰⵢⵉ ⵍⵉⴷⵢⴰ. 

ⵅⵎⵎⵖ ⵔⴰ ⴷⵉ ⵎⵓⵃⵎⵎⴷ ⴷ ⵊⵉⵔⵜⵔⵓⴷ... ⴷ ⵍⵉⴷⵢⴰ.. ⴷ ⵉⵅⴼ ⵉⵏⵓ. ⴱⵏⴰⴷⵎ ⵉⵅⵙⵙ ⵉⵜ 
ⴰⴷ ⵉⵙⵙⵏ ⵎⵉⵍⵎⵉ ⴰⴷ ⵉⵎⵙⴰⵡⴰⴹ ⴰⴽⴷ ⵡⵏⵏⵉⴹⵏ ⴷ ⵎⵉⵍⵎⵉ ⴰⴷ ⵉⵙⵎⵃ ⴷⴰⵢⵙ. ⵃⵙⵏ ⴰⴷ 
ⵏⴳⴳⵯⴰⵊ ⴱⵏⴰⴷⵎ ⴷⵉ ⵔⵀⵏⴰ ⵣⴷⴰⵜ ⵉⵎⴰ ⴰⴷ ⵉⴷⴷⵓⵇⵇⵣ !. ⴳ ⵓⴱⵔⵉⴷ ⵖⴰⵔ ⵜⴰⴷⴷⴰⵔⵜ 
ⵉⵏⵓ , ⵇⵇⵉⵎⵖ ⵜⵜⵅⵎⵎⵉⵎⵖ ⵅⴼ ⵜⵉⴷⴷⵉ ⵉⵏⵓ ⵖⴰⵔ ⵓⵎⵉⵔⵉⴽⴰⵏ. ⵊⵉⵔⵜⵔⵓⴷ ⵉⵔⴰ ⵍⴱⴷⴰ 
ⵜⵜⵡⴽⴽⴰⴷ ⵅⴼ ⵓⵎⵓⴷⴷⵓ ⵢⴰ ⵃⵎⴰ ⴰⴷ ⵣⴰⵔⵖ ⵜⴰⵎⵓⵔⵜ ⵏ ⵊⵉⵔⵜⵔⵓⴷ ⴷ ⵜⵓⵙⵙⵏⴰ ⵏⵏⵙ ⴷ 
ⴷⴷⵓⵏⵛⵜ ⵏⵏⵙ. “ⵉⵅⵙⵙ ⵛⴽⴽ ⴰⴷ ⵜⴰⵔⵉⴷ ⵅⴼ ⵎⵉⵏ ⵜⵙⵙⵏⴷ ⴷ ⵎⵉⵏ ⵓⵔ ⵜⵙⵙⵏⴷ». ⵜⵏⵏⴰ ⵢⵉ 
ⵙ ⵜⵉⴷⵜ, ⵜⵙⵙⵇⵏⵄ ⴰⵢⵉ, ⵡⴰⵅⵅⴰ ⵓⵔ ⵔⵉⵖ ⵛⵉ ⵜⵉⵇⵇⵉⵖ ⵜⵜ ⵍⴱⴷⴰ. ⵣⴳⴳⵯⴰⵎⵉ ⵉⵏⵡⵉⵖ 
ⴰⴷ ⵉⵔⴰⵔⵖ ⵜⴰⵙⵓⵔⴰⵔⵜ ⴰ ⵏⵏⵛ ⵜⵜⴳⴳⵖ ⵃⵎⴰ ⴰⴷ ⵍⵎⴷⵖ, ⴰⴷ ⴰⵔⵣⵣⵓⵖ, ⴰⴷ ⵙⵙⵏⵖ. ⴰⴽⴷ 
ⵍⵉⴷⵢⴰ ⵔⵎⵙⵖ ⴱⵍⵍⵉ ⵃⵎⴰ ⴰⴷ ⴰⵔⵉⵖ ⴰⴷⵍⵉⵙ ⵉⵏⵓ; ⵓⵔ ⴷⴰⵢⵉ ⵉⵜⵜⴽⴼⵉ ⵛⵉ ⵖⴰ ⴰⴽⵜⵜⴰⵢ ⴷ 
ⵎⵉⵏ ⴷⴰⵢⵉ ⵉⵖⴰⵡⴷ ⵓⵎⴷⴷⵓⴽⵍ ⵉⵏⵓ. ⵉⵅⵙⵙ ⴰⵢⵉ ⴰⴷ ⵎⵛⴰⵡⴰⵔⵖ ⴰⴽⴷ ⵉⴷⵍⵉⵙⵏ ⴷ ⵉⵡⴷⴰⵏ, 
ⴰⴷ ⴰⵡⵙⵖ ⵔⴰ ⵙ ⵉⵎⴷⴷⵓⴽⴰⵍ ⵏⵏⵖ ⵏⵏⵛ ⴷ ⵎⵓⵃⵎⵎⴷ, ⵃⵎⴰ ⴰ ⴷⴰⵢⵉ ⵉⵎⵎⵍⵏ ⵎⴰⵔⴰ ⵜⵜⵓⵖ 
ⵛⵉ ⵅⴼ ⵎⵓⵃⵎⵎⴷ. ⴰⴷ ⵕⴰⵃⵖ ⵖⴰⵔ ⵎⴰⵕⵕⴰ ⵉⵎⵓⵛⴰⵏ ⵎⴰⵏⵉ ⵉⵔⴰ ⵉⵜⵜⵕⴰⵃ ⵎⵉⵍⵎⵉ ⵎⵎⴰ 
ⵣⵎⵎⵔⵖ. ⵙⵡⵉⵏⴳⵎⵖ ⴰⴷ ⵕⴰⵃⵖ ⵖⴰⵔ ⴱⴰⵔⵉⵣ ⴷ ⵙⵙⵓⵇ ⵏ “ⴷⵓ ⴼⵍⵓⵔⵉⵙ” ⴷ ⵙⵙⵓⵇ ⵏ 
“ⵎⴰⴷⴰⵎ” ⴷ ⵜⴱⵃⵉⵔⵜ ⵏ “ⵍⵓⴽⵙⴰⵎⴱⵓⵔⵖ” ⴷ ⴽⴰⵏⵉⵙⴰ ⵏ “ⵙⴰⵏ ⵙⵓⵍⴱⵢⵉⵙ” ⴷ ⵙⵙⵓⵇ ⵏ 
“ⴼⵓⵊⵉⵔⴰⵔ” ⴷ “ⵎⵓⵏⴱⴰⵔⵏⴰⵙ” ⴷ “ⵔⴰⵙⴱⴰⵢ” ⴷ “ⵙⴰⵏ ⵎⴰⵔⵙⵉⵍ

ⴷ “ⴰⵎⵙⵔⵓⵙ ⵏ ⵡⴰⵍⴰⵡⴰⵢ ⵏ ⵓⵙⵜⵔⵍⵉⵜⵣ”... ⴷ ⵎⵉⵏ ⵏⵏⴹⵏⵉ. ⵔⵓⵅⴰ ⵀⴰⵇⴰ ⵜⵜ ⵍⵉⴷⵢⴰ 
ⵜⵜⴰⵔⵏⵉ ⴰⵢⵉ ⴷ ⵏⵢⵓⵢⵓⵔⴽ ⴷ ⴰⵙⴰⵍⴰⵢ ⵏ ⵎⵉⵜⵔⵓⴱⵓⵍⵉⵜⴰⵏ ⴷ ⵜⴼⵔⵉⵙⵜ ⵏ ⵊⵉⵔⵜⵔⵓⴷ. 
ⵓⵛⴰ ⵉⴳⴳⴰ ⴷⴰⵢⵉ ⵓⵍ, ⵎⵉⵏⵣⵉ ⴰⴷⵍⵉⵙ ⵏⵏⵉ ⵓⵔ ⵉⵇⵇⵉⵎ ⵛⵉ ⵖⴰ ⵏ ⵎⵓⵃⵎⵎⴷ, ⵉⴷⵡⵍ ⵔⴰ 
ⴷ ⴰⵙⵏⴰⴼⴰⵔ ⵉⵏⵓ. ⵉⵅⵙⵙ ⴰⵢⵉ ⴰⴷ ⵜⵜⴳⴳⵖ ⵔⴰ ⵉ ⵢⵉⵅⴼ ⵉⵏⵓ. ⵃⴰⵛⴰ ⵀⵓⵔⵜⵔⵉⵀ ⵏⵏⵉ, 
ⴰⵚⴱⵃⴰⵏ, ⵉⵛⵏⵄⵏ, ⴰⵏⵄⵎⵄⵓⵔ, ⵡⵏⵏⵉ ⵢⵡⵉⵏ ⵜⵓⴷⴰⵔⵜ ⵏ ⵓⵎⴷⴷⵓⴽⵍ ⵉⵏⵓ. ⴷ ⵡⵏⵏⵉ ⵉ ⵖⴰ ⵅⵣⵔⵖ 
ⴷ ⴰⵎⵣⵡⴰⵔⵓ ⵅⵎⵉ ⵖⴰ ⵅⵛⵛⵖ ⵖⴰⵔ ⵏⵢⵓⵢⵓⵔⴽ. ⵖⴰ ⴰⴷ ⴰⴼⵖ ⴰⵎⵛⴰⵏ ⵉⵏⵓ ⴰⵖⴰⵔⵙ ⵕⴰⵃⵖ 
ⵜⵜⴰⵣⵣⴰⵍⵖ. ⵓⵔ ⵉⵔⴰ ⵖⴰ ⴰⴷ ⵅⵣⵔⵖ, ⴰⴷ ⵇⵇⵉⵙⵖ ⵔⴰ ⴷ ⵓⵇⵇⵉⵙⵉ, ⴰⴷ ⵏⴼⵃⵖ ⵙⴱⴰⵖⵜ 
ⵏⵏⵙ, ⴰⴷ ⵙⵃⵖ ⵙ ⵡⴰⵔⵔⵉⵎⵜ ⵉⵏⵓ ⵃⵎⴰ ⴰⴷ ⵉⵙⵉⵖ ⴰⴽⵉⴷⵉ ⴷⵉ ⵜⵉⵟⵟⴰⵡⵉⵏ ⵉⵏⵓ, ⴷⵉ ⴷⵉⵅⵔ 
ⵉⵏⵓ, ⵉⵏⵏⵉⵜⵏ ⵏⵏⵙ ⴷ ⵔⵅⵟⵓⵟ ⵏⵏⵙ ⴷ ⵜⴼⴰⵡⵜ ⵏⵏⵙ ⴷ ⵜⵉⵔⵉ ⵏⵏⵙ ⴷ ⴰⴹⵓ ⵏ ⵓⴽⵛⵛⵓⴹ ⴷ ⵉⵛⵓⴹⴰⴹ 
ⵏⵏⵙ. ⴰⴷ ⴰⵔⵔⵖ ⵜⴰⵢⵏⵉⵜ ⵉ ⵓⵎⵛⴰⵏ ⵎⴰⵏⵉ ⵉⵔⴰ ⵜⴰⴼⵔⵉⵙⵜ ⵏⵏⵉ ⴷ ⵉⵡⴷⴰⵏ ⵎⴰⵎⵎⵛ ⵅⵣⵣⵔⵏ 
ⴷⴰⵢⵙ. ⵎⴰⵎⵎⵛ ⵜⵉⵔⵃⵉⵎⵏ ⵖⴰⵔⵙ, ⵎⴰⵎⵎⵛ ⵜⴳⴳⵯⵊⵏ ⵅⴰⴼⵙ, ⵎⴰ ⵣⵎⵎⵔⵏ ⴰⴽⵉⴷⵙ ⴳⴳⵖ 
ⴰⵡⵍⴰⴼ, ⴰⴷ ⵉⵅⵣⵔ ⵎⴰ ⵄⴰⴷ ⵜⴰⴼⵔⵉⵙⵜ ⵏⵏⵉ ⵜⵣⵎⵎⵔ ⴰⴷ ⵉⵙⵎⵓⵏ ⵔⵅⵣⵔⴰⵜ ⵏ ⵉⵡⴷⴰⵏ ⴷ 
ⵏⵏⵉ ⵎⴰⵕⵕⴰ. ⵎⴰ ⵄⴰⴷ ⴷⴰⵢⵙ ⵛⵉ ⵏ ⵜⵓⴷⴰⵔⵜ ⴰⵡⴰⵔⵏⵉ ⵏ ⵔⵎⵡⵜ ⵏ ⵍⵎⵓⴷⵉⵍ ⵏⵏⵙ, ⴷ ⵡⵏⵏⵉ ⵉⵜⵜ 
ⵉⵙⵙⵓⵏⵖⵏ.

ⵡⴰⵀ ⵉⵔⵉ ⵎⵓⵃⵎⵎⴷ ⵉⵅⵎⵎⴰⵎ ⵎⵍⵉⵃ ⴷⵉ ⵡⴰⵇⵓⴷ ⵉⵡⴰⵔⵎⵏ, ⵉⵔⵉ ⵢⵓⵔⴰ ⴰⴷⵍⵉⵙ 



 195 

جيرترود

ⵏ ⵜⵓⴷⴰⵔⵜ ⵏⵏⵙ ⵎⴰⵎⵎⵛ ⵉⵅⵙⵙ ⴰⴷ ⵢⴰⵔⵉ ⵜ. ⴽⵓⵔⵛⵉ ⵉⵔⴰ ⵢⵓⴷⵙ ⵖⴰⵔⵙ: ⴷⴳ ⵓⴼⵓⵙ 
ⵏⵏⵙ, ⵉⵅⵣⵔ ⴷⴰⵢⵙ, ⴷⴳ ⵡⵓⵍ ⵏⵏⵙ. ⵏⵏⵛ ⵙ ⵜⵉⴷⵜ, ⵖⴰⴷ ⵔⵓⵅⴰ ⵄⴰⴷ ⵓⵔ ⵙⵙⵉⵏⵖ ⵎⴰⵢⵎⵎⵉ 
ⵓⵔ ⵉⵔⴰ ⵛⵉ ⵉⵣⵎⵎⵔ ⴰⴷ ⵢⴰⵔⵔⴰ. ⵛⵉ ⵣⵉ ⵜⵡⴰⵔⴰⵜⵉⵏ ⵉⵜⵜⵖⵉⵍ ⴰⵢ ⴰⵅⵎⵉ ⵏⵜⵜⴰ ⵉⵔⴰ 
ⵉⵜⵜⵅⵎⵎⵉⵎ ⴱⵍⵍⵉ ⵜⴰⵎⵙⵍⴰⵢⵜ ⵜⵀⵡⵏ ⴷⵉ ⴱⴷⴷⵓ, ⵄⴰⴷ ⵅⵎⵉ ⴱⵏⴰⴷⵎ ⵉⵜⵜⵉⵖⵉⵍ ⵅⵎⵉ 
ⵉⵜⵜⴰⵔⵉ ⵉⵎⵙⴰⵔⵏ ⵏ ⵜⵓⴷⴰⵔⵜ ⵏⵏⵙ ⴷ ⵜⵏⵏⵉ ⵓⵎⵉ ⵜⵜⵏⵏⴰⵏ ⵜⵉⵔⵔⴰ. ⴰⴷ ⵉⴷⴷⴰⵔ ⵜⵓⴷⴰⵔⵜ 
ⵏⵏⵙ ⵓⵛⴰ ⴰⴷ ⵜⵜ ⵉⴽⵜⵜⵓ ⵃⵎⴰ ⴰⴷ ⵜⵜ ⵢⴰⵔⵉ ⴰⵎⵏ ⴰⵙ ⵉⵏⵏⴰ ⵔⵅⴹⴰⵕ, ⵓⵛⴰ ⵙⴰⴼⵉ ⴰⴷ ⵜⵇⴹⴰ 
ⵜⵎⵙⵍⴰⵢⵜ. ⵔⵃⴰⵚⵓⵕ ⴷ ⵜⴰⵎⵙⴽⵙⴰⵍⵜ ⵏⵏⵉ ⵏ ⵜⵉⵔⵔⴰ ⵙ ⵢⵉⵎⴰⵏⵜ ⵏⵏⵙ. ⵔⵅⵣⵔⴰⵜ ⵏⵏⵉ ⴰⴷ 
ⵛⴽⴽ ⵜⵜⴰⵊⵊⴰ ⴰⴷ ⵜⴽⵜⵜⵓⴷ, ⴰⴷ ⵜⵅⴰⵢⵔⴷ, ⴰⴷ ⵜⵄⴷⵍⴷ, ⴰⴷ ⵜⵎⵎⵍⴷ, ⴰⴷ ⵜⵙⵙⵓⴼⵖⴷ, 
ⴰⴷ ⵜⵙⵙⵏⴷ ⵎⴰⵏⵉⵙ ⴰⴷ ⵜⵙⵙⵏⵜⵉⴷ ⴷ ⵎⴰⵏⵉ ⴰⴷ ⵜⵕⴰⵃⴷ ⴷ ⵎⴰⵏⵉⵙ ⴰⴷ ⵜⵙⴱⴷⴷⴻⴷ. 
ⵜⵉⵔⵔⴰ ⴷ ⵢⵉⵊⵊ ⵏ ⵜⴰⵎⴰⵎⴽⵜ. ⴰⵎⴰⵔⵉ ⵉⵔⴰ ⴷ ⵜⴰⵎⴰⵎⴽⵜ. ⵎⴰⵏⴰ ⴰⴽⵜⴰ ⵣⵉ ⵎⴰⵏⴰⵡⵢⵏⵏⵉ, 
”ⵜⴰⵎⴰⵎⴽⵜ ⴷ ⴱⵏⴰⴷⵎ” ⴰⵎⵏ ⵉⵏⵏⴰ ⴰⴽⴰⴷ ⴰⴼⵕⴰⵏⵚⵉⵚ, ⴱⵓⴼⵓⵏ, ⵣⵉ ⵔⵇⴰⵏ ⵜⴰⵎ ⴷ ⵎⵔⴰⵡ.

ⵎⵓⵃⵎⵎⴷ ⵉⵜⵜⵕⴰⵃ ⵖⴰⵔ ⵔⴰⴳⴳⵯⴰⵊ ⵇⵇⴰⵄ ⵏ ⵓⴽⵜⵜⵓⵢ ⵏⵏⵙ ⵙ ⵎⴰⵕⵕⴰ ⵉⵎⵙⴰⵔⵏ ⴷ 
ⵉⵙⵙⴰⵖⵏ ⵉ ⵉⴷⴷⴰⵔ, ⵓⵛⴰ ⵉⵜⴷⵡⵡⵍ ⴷ ⵖⵓⵔⵏⵖ ⵏⵛⵛⵉⵏ ⵏⵇⵇⵉⵎ ⴷⵉ ⵔⵇⵀⵡⴰ ⵏ ⴱⴰⵔⵉⵣ. 
ⵓⵔ ⵏⵍⵍⵉ ⵛⵉ ⵏⵜⵜⴰⵔⵔⴰ ⵜⴰⵢⵏⵉⵜ ⵏⵉⵖ ⵉⵔⴰ ⵏⵜⵜⴰ, ⵉⵜⵜⴰⵔⵉ ⵎⵉⵏ ⵉⵜⵜⴽⵜⵜⵓ. ⵉⵔⴰ ⵉⵙⵎⵓⵏ 
ⴰⵏⵖ ⴰⴽⵉⴷⵙ ⵖⴰⵔ ⵜⴱⵃⵃⴰⵔ ⵏⵏⵉ ⵏⵏⵙ ⵉⴳⴳⵯⵊⵏ, ⵉⵏⵏⵓⴼⴼⵔⵏ, ⵓⵛⴰ ⵉⵜⵜⴰⵊⵊⴰ ⵏⵖ ⴰⴷ ⵏⵏⴹⵓ ⵅⴼ 
ⵓⴼⵔⴰⵢ, ⴰⴷ ⵏⴰⴷⴼ. ⵓⵔ ⵏⵉⵔⵉ ⵛⵉ ⵏⵅⵣⵣⵔ ⵜⵉⵟⵟⴰⵡⵉⵏ ⵏⵏⵖ, ⵉⵔⴰ ⵏⵅⵣⵔ ⵙ ⵜⵉⵟⵟⴰⵡⵉⵏ 
ⵏⵏⵙ ⵏⵜⵜⴰ. ⵜⵓⵖⴰ ⵊⴰⵔ ⴰⵏⵖ ⵜⵙⵄⴷⴰ ⵏⵏⵙ ⵉⵄⴷⵓⵏ ⴰⵟⵟⴰⵚ ⵏ ⵓⴼⵔⴰⵢ. ⵎⴰⵛⴰ ⵢⴰ ⵜⴰⴼⵇⵇⵃⵜ, 
ⵓⵔ ⵜⴽⵜⵜⵓⵖ ⵛⵉ ⴰⵟⵟⴰⵚ. ⵔⴰ ⴷ ⵜⵉⵡⵉⵏⴰⵙⵉⵏ ⵉ ⵜⵓⵖⴰ ⵜⴰⵔⵉⵖ ⵜⵏⵜ ⵃⵎⴰ ⴰⴷ ⵜⵏⵜ ⴰⴼⵖ ⴷⵉ 
ⵜⵉⵔⵔⴰ ⵏ ⵓⴷⵍⵉⵙ ⵉⵏⵓ, ⵡⴹⴹⴰⵕⵏⵜ ⴰⵢⵉ, ⵓⵔ ⴷⴰⵢⵉ ⵉⵏⴼⵉⵄ ⵓⵔⴰ ⴷⴳ ⵢⵉⵛⵜ ⵏ ⵜⵎⵙⵍⴰⵢⵜ. 
ⵉⵛⵜ ⵏ ⵜⴼⵇⵇⵃⵜ, ⵓⵔ ⵏⵙⵏⵓⵎ ⵉ ⵢⵉⵅⴼ ⵏⵏⵖ ⴰⴷ ⵏⴰⵔⵉ ⵅⴼ ⵡⵓⵙⵙⴰⵏ ⵏⵏⵖ. ⵔⵓⵅⴰ ⵅⵎⵉ ⵏⵅⵙⵙ 
ⴰⴷ ⵏⴰⵔⵉ ⵅⴼ ⵢⵉⵅⴼ ⵏⵏⵖ ⵉⵜⵜⵇⵙⵉⵃ ⵅⴰⴼⵏⵖ ⵔⵃⴰⵔ. ⵎⵉⵏⵣⵉ ⴰⴽⵜⵜⴰⵢ ⵏⵏⵖ ⵏⵟⴰⴼ ⴷⴰⵢⵙ 
ⴷⵔⵓⵙ, ⵎⴰⵕⵕⴰ ⵉⵙⵙⵓⵍⵍⵙ. ⵙ ⵓⵢⵏⵏⵉ ⵉⵜⵎⵙⴰⵔⵏ ⴰⵟⵟⴰⵚ ⵏ ⵉⵅⴰⵔⵔⵉⵇⵏ ⴷ ⴰⵎⴰⵏⴰⵢ ⵏ 
ⵡⴰⵡⴰⵍ. ⵙ ⵜⵉⴷⵜ! ⵏⵛⵛⵉⵏ ⵏⴻⵏⵏⵓⵎ, ⵙ ⵜⵉⴷⵜ! ⵅⵎⵉ ⵏⵜⵇⵍⵍⵇ ⴰⴽⴷ ⵉⵡⴷⴰⵏ, ⵏⵅⵣⵣⵔ ⴷⴰⵢⵙ, 
ⵓⵔ ⴰⵙ ⵏⵜⵜⴳⴳ ⵛⵉ ⵛⵛⴰⵏ ⴰⵎ ⵅⵎⵉ ⵔⴰ ⴷ ⵏⵜⵜⴰⵜ, ⴷ ⵜⵓⴷⴰⵔⵜ ⵏⵏⵖ. ⵏⵉⵖ ⵓⵔ ⵜ ⵏⵥⵕⵉ ⵛⵉ 
ⵓⵎⵉ ⵜⵎⵙⴰⵔ. ⵓⵛⴰ ⵅⵎⵉ ⵏⵅⵙⵙ ⴰⴷ ⵜⵜ ⵏⴰⵔⵉ ⵏⵜⵜⵕⴰⵃ ⵖⴰⵔⵙ ⵖⴰⵔ ⵔⴰⴳⴳⵯⴰⵊ ⵏⵜⴼⵜⵜⴰⵛ 
ⵅⴰⴼⵙ, ⴰⵎ ⵛⵉ ⵉⵄⴷⵓ, ⵉⵜⵜⵡⴰⵜⵜⵓ, ⵏⵜⴰⴼ ⵉⵜ ⵉⵕⴰⵃ.

ⵜⵓⴷⴰⵔⵜ ⴷ ⵜⵉⵎⵙⵍⴰⵢⵉⵏ ⵏⵏⵉ ⵜⵉⵎⵥⵥⵢⴰⵏⵉⵏ ⵏ ⵎⵙⴹⴼⵕⵏⵜ, ⵜⵉⵛⵛⵏⵜ ⵉ ⵜⵓⴷⴰⵔⵜ ⵏⵏⵖ 
ⴰⵏⴰⵎⴽ, ⵜⴰⵔⵏⵉ ⴰⵙ ⵛⵛⴰⵏ. ⵛⵉ ⵏ ⵉⵎⵙⴰⵔⵏ ⴷ ⵉⵎⵥⵥⵢⴰⵏ ⵄⴷⴷⵓⵏ, ⵉⵜⵜⴰⵙ ⴷ ⵉⵊⵊ ⵏ ⵡⴰⵙⵙ 
ⵏⵜⵜⵡⴽⴽⴰⴷ ⵙ ⵛⵛⴰⵏ ⵏⵏⵙⵏ. ⴰⵟⵟⴰⵚ ⵉⵄⴷⴷⴰ ⵏⵖ ⵅⵎⵉ ⵓⵔ ⵜⵏ ⵜⴰⵔⵉ ⵛⵉ. ⴰⴽⵜⵜⴰⵢ ⵏⵏⵖ ⴰⵎⵏⴰⴼⵓ 
ⵏⵏⵙ ⴷ ⴰⵜⵜⵓ, ⵉⴱⵟⵟⴰ ⴰⴽⵉⴷⵙ ⵉⵎⵙⴰⵔⵏ ⵉⵎⵥⵥⵢⴰⵏⵏ. ⴰⵎⵢⴰⵉⵔⴰ ⵎⵓⵃⵎⵎⴷ, ⵉⵜⵜⵓ ⴰⵍⴰⵎⵉ 

ⵉⵙⵢⴰⴼⴰ ⴷ ⴰⵎⵄⴹⵓⵔ, ⵉⵢⵣⵎ, ⵏⵜⵜⴰ ⵉⵙⵏⵓⴼⴼⵔ ⵉⵜ ⵅⴼ ⵉⵡⴷⴰⵏ ⴷ ⵉⵅⴼ ⵏⵏⵙ. ⵓⵔ ⵉⴳⴳⵉ 
ⵛⵉ ⵛⵛⴰⵏ ⵉ ⵜⵎⵙⵍⴰⵢⵉⵏ ⵜⵉⵎⵥⵥⵢⴰⵏⵉⵏ ⴷⵉ ⵡⴰⵇⵓⴷ ⵏⵏⵙⵏⵜ, ⴰⵎ ⵏⵛⵛⵉⵏ. ⵓⵔ ⵉⵡⴰⵔⵎ ⴰⴷ ⵏⴰⴼ 
ⵉⵛⵜ ⵏ ⵜⵡⵓⵔⵉ ⵏⵏⵙ ⴷ ⵜⵎⵙⵍⴰⵢⵉⵏ ⵏⵏⵉ ⵜⵉⵎⵥⵥⵢⴰⵏⵉⵏ ⵏⵜⵜⴰ ⵓⵔ ⵜⵏⵜ ⵉⴳⵔⴰ ⵛⵉ!

ⵔⵓⵅⴰ ⵉⵔⴰⵣⵎ ⴰⵢⵉ ⴰⴷ ⴽⵜⵜⵉⵖ ⵜⴹⵚⴰ ⵏⵏⵉ ⵏⵏⵙ, ⵓⵎⵉ ⵜⵓⵖⴰ ⵏⴳⴳⵓⵔ ⴰⴽⴷ ⵡⴰⵢⴰⵡⵢⴰ 
ⵅⴼ ⵉⵊⴷⵉ ⵏ ⵜⵎⴰⵡⵉⵏ ⵏ ⵢⵉⵍⵍ ⴷⵉ ⵟⴰⵏⵊⴰ. ⵏⵜⵜⴰ ⵉⵜⵜⵄⴰⵡⴰⴷ ⴰⵢⵉ ⵅⴼ ⵡⵓⵙⵙⴰⵏ ⵏⵏⵙ ⵏ ⵔⵄⵣ 
ⴷⴳ ⵓⵙⵏⵙⵓ ⵏ «ⴱⵉⵍⵍⴰ ⴷⵓ ⴼⵕⴰⵏⵙ». ⵎⴰⵏⵉ ⵉⵔⴰ ⵊⵉⵔⵜⵔⵓⴷ ⴷ ⴰⵍⵉⵙ.. ⴷ ⵎⴰⵜⵉⵙ ⵣⴷⴰⵜ 
ⵏⵏⵙⵏ. ⴷ ⵜⴰⴷⴷⴰⵔⵜ ⵏ ⵏⵉⵢⴰⴱⴰ, ⵎⴰⵏⵉ ⵜⵓⵖⴰ ⵉⵣⴷⵖ ⵍⵇⵓⵏⵙⵓⵍ ⵏ ⴼⵕⴰⵏⵙⴰ. ⵎⴰⵏⵉ ⵉⵣⴷⵖ 
ⴷⵓⴽⵍⴰⵔⵓ ⴷⴳ ⵓⵙⴳⴳⵯⴰⵙ ⵏ 1830. ⴷ ⴱⴰⵔ ⵙⴰⵏⵜⵔⴰⵍ, ⵉⵣⵉ ⵉⵍⵎⴷ ⵙⴰⵏ ⵙⴰⵏⵙ ⵛⵉ ⵏ 
ⵓⵣⴰⵡⴰⵏ. ⴰⵎ ⵜⵏⵏⵉ ⵏ ⵉⵄⵉⵙⴰⵡⵢⵢⵏ ⴷⴳ ⵜⵏⵏⵉ ⵉⵛⵏⵉⵏ, ⴰⵏⴳⴰⵣ ⵏ ‘‘ⵡⵉⵏⵏⵉ ⵉⵎⵎⵓⵜⵏ’’1. ⵏⵜⵜⵓⴳⵓⵔ 
ⵙ ⵛⵡⴰⵢⵛⵡⴰⵢⵜ, ⵏⵜⵜⵎⵀⴰⵔⵔⴰⵜ ⵙ ⵜⵃⵓⵊⴰ ⴷ ⵜⵙⵄⴷⴰ, ⵏⴹⵚⵚⴰ, ⵣⴷⴰⵜ ⴰⴷ ⵏⵇⵇⵉⵎ ⴷⵉ 
ⵔⵇⵀⵡⴰ ⵏ ‘‘ⵍⴰⴱⵉⵔⵊⵓⵍⴰ’’ ⵉⵏⵏⴰ ⵢⵉ ⵉⵜⵜⵎⵍⵍⵉⵖ ⴰⴽⵉⴷⵉ: ‘‘ⴰⴱⵓⵇⵉ ⵉ ⴳⴳⵉⵖ ⵡⵃⴷⵙ 
ⴷⵉ ⴱⴰⵔⵉⵣ, ⵓⵎⵉ ⵇⵇⵉⵎⵖ ⵜⵜⵀⵓⴷⴷⵉⵖ ⴷⵉ ⵜⵎⵖⵔⴰ ⵉⵏⵓ ⴰⴽⴷ ⵊⵉⵔⵜⵔⵓⴷ, ⵓⵎⵉ ⵉⵔⵉⵖ 
ⵣⵎⵎⵔⵖ. ⵓⵛⴰ ⵉⴹⵚⴰ ⵙ ⵊⵊⵀⴷ, ⴰⵍⴰⵎⵉ ⵔⵓⵏⵜ ⵜⵉⵟⵟⴰⵡⵉⵏ ⵏⵏⵙ ... ⴷⵡⵍⵖ ⴷ ⵖⴰⵔ ⵟⴰⵏⵊⴰ 
ⵊⵊⵉⵖ ⵜⵜ ⴰⵎ ⵜⵄⵣⵔⵉⵜ!’’ ⵓⵛⴰ ⵉⴱⴷⴷ, ⵉⴼⴰⵙⵙⵏ ⵏⵏⵙ ⵅⴼ ⵉⴷⵎⴰⵔⵏ ⵏⵏⵙ, ⴰⵅⵎⵉ ⵉⵜⵜⵣⵓⵍⵍⴰ 
ⵙ ⵊⵊⵀⴷ. ⵉⵇⵇⵉⵎ ⵉⵜⵜⵏⵏⴰ ⵉ ⴱⵓⴷⵍⵉⵔ, ⵉⵏⵣⵉ ⵉⵔⴰ ⵉⵃⴼⴹ ⴰⵟⵟⴰⵚ ⵏ ⵉⵣⵍⴰⵏ ⵏⵏⵙ ⴷⴳ ⵡⵓⵍ 
ⵏⵏⵙ. ⵜⵜⵔⵉⵇⵇⴰⵏ ⵣⵣⴰⵢⵙ ⵉⵣⵍⴰⵏ ⵏ ⵓⵏⵛⵛⴰⴷ ⵏⵏⵙ ⴰⵎⵥⵥⵢⴰⵏ “ⴷⵉ ⵜⵎⴰⵙⵙⴰⵙⵉⵜ ⵏ ⴱⴰⵔⵉⵣ”. 
ⵉⵔⴰ ⴷ ⵉⵛⵜ ⵏ ⵜⵎⵖⴰⵔⵜ ⵜⵜⵅⵙⵙⴰ ⵍⴱⴷⴰ ⴰⴷ ⵜⴷⵡⵍ ⴷ ⴰⵔⴳⴰⵣ.“ⵛⴽⴽ ⵓⵔ ⵜⵍⵍⵉⴷ ⵛⵉ ⴷ 
ⴰⵔⴳⴰⵣ ⵡⴰⵀ! ⵊⴰⵔ ⴰⵏⵖ ⵏⵛⵛⵉⵏ ⴷ ⵏⵛⵛ ⵜⵓⵖⴰ ⴷ ⴰⵔⴳⴰⵣ!”.

ⵉⵔⴰ ⵉⵜⵜⵏⵏⴰ ⴰⵏⵛⵛⴰⴷ ⵏⵏⵉ ⵣⴳ ⵓⴽⵜⵜⴰⵢ ⵏⵏⵙ ⵉⵔⴰ ⴰⵎ ⵛⵉ ⵓⴷⵍⵉⵙ ⵉⵏⵏⵓⵕⵥⵎ, ⵉⵏⵏⵓⴼⴼⵔ. 
ⵉⵣⵍⵉ ⵏⵏⵉ ⴰⵎ ⵓⵣⵀⵀⵉⴷ, ⵉⵙⵙⴰⵡⴰⵍ ⵅⴼ ⴽⴽⵓⵣ ⵏ ⵉⵔⴳⴰⵣⵏ ⵜⵜⵄⴰⵡⴰⴷⵏ ⵅⴼ ⵉⵎⵙⴰⵔⵏ ⵏⵏⵙⵏ 
ⴰⴽⴷ ⵜⵎⵖⵔⵉⵏ ⵏⵏⵙⵏ. ⵡⵏⵏⵉ ⴰⵎⵣⵡⴰⵔⵓ ⵉⵔⴰ ⵉⵇⵍⵍⵇ ⵣⵉ ⴼⴰⵇⵛⵖⵔ ⵏ ⵜⵎⵖⴰⵔⵉⵏ. ⵃⴰⵛⴰ ⵡⵉⵙ 
ⵙⵉⵏ ⵉⵔⴰ ⵉⵙⵙⵉⵜⵉⵎ ⵉⵎⵍⵉ ⵓⵔ ⵉⵏⵏⵛⵎⵜ ⴷⵉ ⵎⵉⵏ ⵉⴳⴳⴰ ⵉⵎⵍⵉ ⵉⵎⵔⵛ ⴰⴽⴷ ⵜⵎⵅⵙⵉⵜ 
ⵏⵏⵙ. ⵓⵛⴰ ⵉⵄⴱⴱⵛ ⵎⵓⵃⵎⴰⵎⵎⴷ ⵅⴼ ⵡⴰⵡⴰⵍⵏ ⵏⵏⵉ ⵙ ⵜⵉⵖⵎⴰⵙ ⵏⵏⵙ ⴰⵅⵎⵉ ⵉⵏⵃⵃⴷ ⴰⵏⴳⴰⵔⵓ ⵏ 
ⵓⴳⵕⵓ ⵙ ⵉⵀⴰⵔⴽⵓⵙⵏ ⵏⵏⵙ. «Quelque fois je la regrette j’aurai dû l’épouser».

ⵛⴰ ⵏ ⵜⵡⴰⵔⴰⵜⵉⵏ ⵏⴷⴷⵎⵖ ⵅⴰⴼⵙ. ⵉⵔⵉ ⵎⵔⵛⵖ ⴰⴽⵉⴷⵙ. ⵔⵉⵖ ⵜⵡⴰⵔⵉⵖ ⵎⵓⵃⵎⵎⴷ 
ⵉⵜⵜⵖⵏⵏⴰⵊ ⵙ ⵉⵣⵍⵉ ⵏⵏⵉ ⴰⵅⵎⵉ ⴷ ⵏⵜⵜⴰ ⴷ ⴱⴰⴱ ⵏⵏⵙ ⵏⵉⵛⴰⵏ. ⴰⵅⵎⵉ ⵔⴰ ⴷ ⵏⵜⵜⴰⵜ ⵉⵥⵕ ⵉⵜ 
ⴱⵓⴷⵍⵉⵔ ⵉⵇⵇⵉⵎ ⴷⵉ ⵔⵇⵀⵡⴰ ⴰⴽⴷ ⴽⵕⴰⴹ ⵏⵏⴹⵏⵉ. ⵢⵓⵙ ⴰⵙ ⴷ ⵛⵡⴰⵔⵜⵉ ⵏⵏⵙ ⵉⵛⵏⵉⵏ ⴰⵔ 
ⵜⴰⴷⴷⴰⵔⵜ. ⵎⴰⵛⴰ ⵏⵜⵜⴰ, ⵉⵅⴹⴰ ⵜ ⵓⵔ ⵜ ⵉⵡⴰⵔⵎ, ⵓⵛⴰ ⵢⵓⴳⵓⵔ ⵅⴰⴼⵙ ⵜⵚⴱⵃⴰⵏⵜ. ⵜⵕⵓⵃ 

1	 Dance macabre

ⴰⴽⴷ ⵓⵔⴳⴰⵣ ⵏⵏⴹⵏⵉ, ⵜⴳⴳⴰ ⴰⴽⵉⴷⵙ ⵙⴰⵜ ⵏ ⵉⵃⴰⵔⵎⵓⵛⵏ, ⴰⵎ ⴰⵎⵥⵥⵢⴰⵏⵉⵏ ⵏ ⵜⵍⵍⴰⵙⵉⵏ, ⴷⵉ 
ⵜⵚⴱⵃ. Eh bien! mon cher ami, l’épouse est encore vierge que l’était votre 
maitresse” Rien n’était changer dans cette personne!

“ⵡⴰⵀ ⴰ ⵢⴰ ⴰⵎⴷⴷⵓⴽⵍ ⵉⵏⵓ ⵄⴷ ⴷ ⵜⵄⵣⵔⵉⵜ ⴰⵎⵏ ⵉⵔⴰ ⵜⵎⵅⵙⵉⵜ ⵏⵏⴽ.” ⵓⵔ ⴷ ⵉⵛⵜ ⵏ 
ⵜⵎⵙⵍⴰⵢⵜ ⵓⵔ ⴷⴰⵢⵙ ⵉⴱⵍⵏ!

ⵉⵔⴰ ⵄⴰⴷ ⵉⵙⵙⴰⵡⴰⵍ ⴰⵢⵉ ⵅⴼ ⵓⵏⵛⵛⴰⴷ ⵏⵏⵉ ⵎⴰⵎⵎⵛ ⵜⵓⵖⴰ ⵉⵜⵜⴰⵛⴰ ⴷ ⵎⴰⵎⵎⵛ ⵉⵔⴰ 
ⵉⵜⵜⵎⴰⵔⵔⴰⵜ, ⵓⵛⴰ ⴰⵔⵔⵉⵖ ⵜⴰⵢⵏⵉⵜ ⵉ ⵜⴰⵣⵣⵉⵜ ⵏ ⴰⵎⵙⵍⵉ ⵏⵏⵙ ⵙ ⵓⵎⵀⴰⵔⴷⴼ. “ⵉⵔⴰⵣⵎ 
ⴰⴷ ⵜⵏⵄⵎⴷ ⵜⵉⴷⵜ ⴰ ⴰⵎⴷⴷⵓⴽⵍ ⵉⵏⵓ. ⵜⵉⵇⵇ ⴰⵢⵉ ⴰⵙⵜⵍ ⵏ ⵜⵎⵖⴰⵔⵉⵏ ⴰⴽⴷ ⵢⴰⵔⴳⴰⵣⵏ ⴷ ⵉⵊⵊ 
ⵏ ⴰⵙⵜⵍ ⵓⵔ ⵉⵔⴰ; ⵓⵔ ⵜⴼⵉⴷ ⴱⵓ ⵔⵊⵡⴰⴱ ⵅⴼ ⵓⵙⵇⵙⵉ ⴷⴰⵢⵙ, ⵖⴰ ⵎⵉⵏ ⵢⵓⴷⵔⵓⵙⵏ. ⵛⴰ 
ⵣⵉ ⵜⵡⴰⵔⴰⵜⵉⵏ, ⵓⵔ ⵜⵔⵎⵙⴷ ⵓⵔⴰ ⴷ ⵉⵛⵜ ⵏ ⵜⵎⵙⵍⴰⵢⵜ” ⵙ ⵜⵉⴷⵜ! ⵉⵔⴰ ⵖⴰⵔⵙ ⴰⵎⵙⵍⵉ ⵏ 
ⴰⵡⵍⵉⵡⵍ. “ⵔⵉⵖ ⴷⵉⵏⵏⵉ...ⵙⴰⴼⵉ! ⵔⵓⵅⴰ ⴰⵇⴰ ⵉⵢⵉ ⴷⴰⵏⵉⵜⵉⵏ...ⵓⵛⴰ ⵙⴰⴼⵉ.”Voila tout!”

ⵢⵓⵙⴷ ⵉⵇⵇⵉⵎ ⴷⴰⵜ ⵉⵏⵓ, ⵉⵅⵣⵣⵔ ⴷⴳ ⵢⵉⵍⵍ. ⵉⵙⵇⴰⵔ ⴰⵎ ⵏⵏⵛ. ⵉⵅⵣⵣⵔ ⵖⴰ 
ⵔⴰⴳⴳⵯⴰⵊ. ⴷⴳ ⵓⵅⵏⴼⵓⴼ ⵏⵏⵙ ⵔⵅⵢⴰⵔ ⵏ ⵡⵓⵙⵙⴰⵏ ⵉⵏⴳⴳⵓⵔⴰ ⵏⵏⵙ. ⵜⴰⵙ ⴷ ⵖⴰⵔⵙ ⵔⵎⵓⵜ 
ⴰⵎ ⵉⵡⴷⴰⵏ ⵎⴰⵕⵕⴰ ⵅⵎⵉ ⵏⵏⵓⵎⵖⴰⵔⵏ. ⵉⵜⵜⵉⵏⵉ ⴰⵢⵉ: “ ⵉⵣⵍⴰⵏ ⵜⵙⵄⴰⴼⵏ ⴰⵢⵉ ⵍⴱⴷⴰ. ⵜⴰⴼⵖ 
ⴷⵉ ⴱⵓⴷⵍⵉⵔ ⴷ ⵎⴰⵍⴰⵔⵎⵉ ⴷ ⵔⴰⵎⴱⵓ ⵎⵉⵏ ⴷⴰⵢⵉ ⵉⵙⵎⴰⵍⵏ ⵉⵅⴼ ⵉⵏⵓ. ⵛⴰ ⵣⵉ ⵜⵡⴰⵔⴰⵜⵉⵏ 
ⵜⵜⵏⵏⵉⵖ ⵎⴰⵢⵎⵎⵉ ⵏⵜⵜⵅⵙⵙⴰ ⴰⴷ ⵏⴰⵔⵉ ⵓⵎⵉ ⵉⵡⴷⴰⵏ ⵉⵣⵡⴰⵔⵏ ⴰⵏⵖ ⵖⴰⵔ ⵎⵉⵏ ⵏⵅⵙⵙ ⴰⴷ ⵏⵉⵏⵉ. 
ⵎⴰⵛⴰ ⵉⵣⵍⴰⵏ ⵏ ⵡⵉⵏⵏⵉ ⵏⵏⴹⵏⵉ ⵓⵔ ⵜⵜⵖⵉⵎⵉⵏ ⵛⴰ ⴰⴽⵉⴷⴰⴽ. ⵜⵃⴰⴷⴰⵏ ⵛⴽⴽ ⵡⴰⵀⴰ ⵓⵛⴰ ⵜⵔⵓⵃⵏ 
ⴰⴽⴷ ⴱⴰⴱ ⵏⵏⵙⵏ. ⴰⵔ ⵔⵓⵅⴰ ⵄⴰⴷ ⵓⵔ ⵓⴼⵉⵖ ⵛⴰ ⴷⵉ ⵎⵉⵏ ⵃⴼⴷⵖ ⵛⴰ ⵏ ⵢⵉⵣⵍⵉ ⵉⵙⵙⴰⵡⴰⵍ ⵙ 
ⵜⵉⴷⵜ, ⵅⴼ ⴰⵔⵅⵓ ⵉⵏⵓ ⴰⴽⴷ ⵊⵉⵔⵜⵔⵓⴷ. ⵜⵉⵔⴼⵜ ⵉⵔⴰ ⵜⵊⵊⵀⴷ ⵅⴰⴼⵉ. ⵏⵏⵛ ⵓⵔ ⴰⵔⵔⵉⵖ 
ⵛⴰ ⵜⴰⵢⵏⵉⵜ ⵉ ⵢⵉⵅⴼ ⵉⵏⵓ ⴰⵍⴰⵎⵉ ⴷⴰⵢⵉ ⵉⵄⴷⵓ ⵔⵃⴰⵔ. ⵔⵉⵖ ⴳⴳⵓⵔⵖ ⴰⴽⴷ ⵓⵎⵢⴰⵙⵙⴰ ⵏⵏⵉ 
ⵙ ⵜⵉⴷⵜ ⵙ ⵏⵏⵉⵢⵜ. ⵎⴰⵛⴰ ⵉⵔⴰ ⵉⵔⴰⵣⵎ ⴰⵢⵉ ⴰⴷ ⴳⴳⵖ ⴰⵎ ⵎⵎⵉⵙ ⵏ ⵔⵃⵔⴰⵎ, ⵏⵏⵛ ⵅⵙⵖ 
ⵎⴰⵏⴰⵡⵢⵏⵏⵉ ⵎⴰⵛⴰ ⵓⵔ ⴳⴳⵉⵖ ⵜ ⵛⴰ. ⵙ ⵜⵉⴷⵜ ⵏⵛⵛ ⵓⵔ ⵜ ⵜⵜⴳⴳⵖ ⵔⴰ ⵎⴰⵔⴰ ⵙⵙⵏⵖ ⵎⵉⵏ 
ⴷⴰⵢⵙ. ⵓⵔ ⵉⵔⴰ ⵎⵉⵏⵣⵉ ⵏⵏⵛ ⵜⵙⴷⵃⵉⵖ ⵏⵉⵖ ⵉⵜⵜⵃⴰⵙⴰⴱ ⴰⵢⵉ ⵉⵅⴼ ⵉⵏⵓ, ⵎⵉⵏⵣⵉ ⵏⵛⵛ ⴰⵎⵏⵏⵉ 
ⵉ ⴳⴳⵉⵖ ⴷⵉ ⵏⵏⵉⵢⵜ ⵉⵏⵓ, ⵓⵔ ⵙⵙⵉⵏⵖ ⵎⴰⵎⵎⵛ ⵜⵜⵉⵏⵉⵏ ⴰⵙ!”.

ⵛⵡⴰⵢ ⵛⵡⴰⵢ ⵓⵛⴰ ⵜⴳⴳⵯⵊ ⴰⵙ ⴱⴰⵔⵉⵣ ⵅ ⵔⵅⵣⵔⴰⵜ ⵏⵏⵙ. ⵓⵔ ⵉⵇⵇⵉⵎ ⵛⴰ ⵉⵜⵜⵡⴰⵔⴰ 
ⵜⵜ ⵎⵍⵉⵃ ⴰⵎ ⵣⴷⴰⵜ, ⴷⴳ ⵉⵙⴳⴳⵯⴰⵙⵏ ⵏⵏⵉ ⵉ ⵉⵙⵙⵖⴷⵓ ⴷⵉ ⵟⴰⵏⵊⴰ ⵓⵎⵉ ⴷ ⵉⴷⵡⵍ ⵣⴳ 
ⴰⵎⵓⴷⴷⵓ ⵏⵏⵙ. ⵜⴷⵡⵍ ⵅⴰⴼⵙ ⵜⴰⵢⵢⵓⵜ, ⴰⵎ ⵜⴰⵢⵢⵓⵜ ⵏⵏⵉ ⵉ ⵉⵜⵜⵡⴰⵔⴰ ⵡⵏⵏⵉ ⵓⵔ ⵉⵟⵟⵚⵏ 
ⵎⵍⵉⵃ.”

ⵓⵔ ⵙⵙⵏⵖ ⵛⴰ ⵖⵓⵔⵉ ⵜⵉⴷⵜ, ⴰⴷ ⵉⵏⵉⵖ: ⵏⵜⵜⴰ, ⵉⵡⴹⴹⴰⵕ ⵉⵅⴼ ⵏⵏⵙ ⴷⵉ ⴱⴰⵔⵉⵣ! 
ⵣⴳⴳⵯⴰⵎⵉ ⵉⴷⵡⵍ ⵖⴰⵔ ⵟⴰⵏⵊⴰ ⵏⵜⵜⴰ, ⴰⵎ ⵛⴰ ⵏ ⵔⵅⵢⴰⵔ ⵉⴳⴳⵓⵔ ⵉⴷⴷⵇⵍ, ⴷⴰⵢⵙ ⵉⴹⵚ, 
ⴰⵅⵎⵉ ⵉⴳⴳⵓⵔ ⵅⴼ ⵛⴰ ⵏ ⵓⴷⵔⴰⵔ ⵢⵓⵢⵍ. ⵉⵇⴹⴰ ⴰⵙ ⵎⵉⵏ ⴰⴷ ⵉⴳⴳ ⴷⵉ ⵟⴰⵏⵊⴰ ⵖⴰⵔ ⵓⵏⴳⴳⴰⵔⵓ 
ⵏⵏⵙ, ⴰⵎⵏⵏⵉ ⵉⵔⴰ ⵉⵜⵜⵉⵏⵉ ⴰⵢⵉ ⴰⵟⵟⴰⵚ ⵏ ⵜⵡⴰⵔⴰⵜⵉⵏ. ⵔⴰ ⴷ ⵟⴰⵏⵊⴰ ⵜⴱⴷⴷⵍ ⵅⴰⴼⵙ, ⵜⴳⴳⴰ 
ⴰⵅⵎⵉ ⵓⵔ ⴷ ⵜⵏⵏⵉ ⴷ ⵟⴰⵏⵊⴰ, ⵜⵡⵙⴰⵔ ⴰⵙ ⵣⴷⴰⵜ ⵉ ⵡⴰⵇⵓⴷ, ⵉⵇⴹⴰ ⴰⵙ ⴰⵎⵚⴰⵡⴰⴹ ⵏⵏⵙ 
ⴰⴽⵉⴷⵙ. ⵓⵔ ⵉⵜⵡⴰⵔⴰ ⵛⴰ ⴷⵉⵏⵏⵉ ⵛⴰ ⵏ ⵜⵎⵙⵍⴰⵢⵜ ⴰⵣⵣⴰⵢⵙ ⵉⵙⵙⵏ ⵜⴰⵎⴷⵉⵏⵜ ⵏ ⵜⵓⴷⴰⵔⵜ 
ⵏⵏⵙ ⴷ ⵢⵉⵅⴼ ⵏⵏⵙ.

ⵡⴰⵅⵅⴰ ⵏⵜⵜⴰ, ⵉⵔⴰ ⵉⵙⴱⴷⴷ ⵜⵉⵙⵙⵉ, ⵉⴳⴳⴰ ⴰⵎ ⵛⴰ ⵏ ⵓⵎⴹⵔⴰⵏ ⵉⵜⵜⵎⵢⵢⴰⵍ ⵉⵡⵔ 
ⴷ ⵉⵡⵔ, ⴷⵉ ⵜⵛⵍⵉ ⵏⵏⵙ ⴷ ⵡⴰⵡⴰⵍ ⵏⵏⵙ. ⵉⴷⵡⵍ ⵉⵜⵜⵎⵏⵖⴰ ⴰⴽⴷ ⵜⵎⴷⵉⵏⵜ ⵏⵏⵉ ⵏ ⵢⵉⵍⵍ, ⵓⵔ 
ⵉⵇⵇⵉⵎ ⵛⴰ ⴷⵉⵏⵏⵉ ⵛⴰ ⵏ ⵓⴼⵔⴰⵢ ⵉⵚⴱⵃ ⵊⴰⵔ ⴰⵙⵏ ⵉⵙⵎⵓⵏ ⵉⵜⵏ. ⴰⵅⵎⵉ ⵜⵎⵏⵖⴰⵏⴷ ⴰⴽⴷ 
ⴰⵢⴰⵡⵢⴰ, ⵡⴰ ⵓⵔ ⵉⵙⵙⵉⵡⵉⵍ ⵖⴰⵔ ⵡⴰ. ⵓⵔ ⴷ ⵢⵉⵊⵊ ⵓⵔ ⵉⵃⴷⵉⵊ ⵡⵉⵏⵏⵉⴹⵏ. ⵜⵜⴹⵀⵕ ⵟⴰⵏⵊⴰ 
ⵜⵎⵏⵖⴰ ⴰⴽⵉⴷ ⴽⵜⴰ, ⴰⵎ ⵜⴰⵎⵛⵉⵛⵜ ⵏⵏⵉ ⵉⵜⴻⵜⵜⵏ ⵜⴰⵔⵡⴰ ⵏⵏⵙ ⵉⵎⵣⵢⴰⵏⵏ. ⵏⵜⵜⴰ, ⵉⴳⴳⴰ ⴰⵎ ⵡⵏⵏⵉ 
ⵉⵛⴰⵀⵏ ⵉⵅⴼ ⵏⵏⵙ, ⵉⵣⵄⴼ ⴰⵎ ⵡⵏⵏⵉ ⵉ ⵉⵜⵜⴰⵡⵉⵏ ⵜⵉⵙⴼⴰⵢ ⵏ ⵢⵉⵍⵍ, ⵜⵔⵔⴰⵏⵜ ⵉⴷ, ⵉⴷⵡⵍ 
ⴷⵖⵢⴰ ⵉⵜⵜⵅⵢⵉⵇ, ⵉⵕⵥⴰ ⵔⵅⴰⴹⴰⵕ ⵏⵏⵙ ⴰⵅⵎⵉ ⵉⵙⵙⵓⴼⵓⵖ ⴷ ⵎⵉⵏ ⵖⴰⵔⵙ ⴷⴳ ⵓⴽⵜⵜⴰⵢ 
ⵏⵏⵙ ⴷ ⵜⵙⵄⴷⴰ ⵏⵏⵙ ⵎⴰⵕⵕⴰ. 

ⵖⴰⵔ ⵜⵡⵙⴰⵔ ⵏⵏⵙ, ⵙ ⵓⵛⵡⵡⴰⴼ ⵏⵏⵙ ⴰⵛⵎⵍⴰⵍ ⴷ ⵓⵄⵛⵎⵉⵔ ⵏⵏⵙ ⴰⵇⵓⵏⵏⴰⵔⵉ ⴰⵛⵎⵍⴰⵍ, 
ⵙ ⵓⴼⵔⴰⵢ ⵏⵏⵉ ⵏⵢⴰⵔⵡⵜ ⴷ ⵓⵅⵢⵢⵇ ⵏⵏⵙ ⴰⵎⵇⵇⵔⴰⵏ, ⵉⵔⴰ ⴷⴰⵢⵙ ⵔⵎⵓⵜ ⵓⵛⴰ ⵉⵇⵇⵉⵎ 
ⵉⵜⵜⵡⴽⴽⴰⴷ ⵅⴼ ⵜⵉⵔⵔⴰ ⵏ ⵓⴷⵍⵉⵙ ⵏ ⵜⵓⴷⴰⵔⵜ ⵏⵏⵙ. ⵉⵙⵙⵏⵜⵉ ⵉⵜⵜⴰⵔⵉ ⵉⵎⵙⴰⵔⵏ ⵏⵏⵉ ⵉ 
ⴷⴰⵙ ⵉⵡⴹⴹⴰⵕⵏ ⵎⴰⵛⴰ ⵓⵔ ⵜ ⵉⵙⵄⵉⴼ ⵛⴰ ⴰⴽⵜⵜⴰⵢ ⵏⵏⵙ. ⵢⵓⵔⵎ ⴰⴷ ⵉⴱⴷⴰ ⴷⵉ ⵜⵉⵔⵔⴰ 
ⵎⴰⵎⵎⵛ ⵉⵏⵏⴰ, ⵎⴰⵛⴰ ⵓⵔ ⵉⵣⵎⵎⵔ. ⴰⵎⵏⵏⵉ ⵉ ⵏⵜⵜⴳⴳ ⵏⵛⵛⵉⵏ ⴰⵢⵜ ⴱⴰⴱ ⵏ ⵓⵙⵏⵇⵔ, ⵉⵇⵇⵉⵎ 
ⵉⵜⵜⴳⴳ ⴰⵙ ⵔⵎⵉⵊⴰⵔ, ⵢⵉⵖⵉⵍ ⵓⵔ ⵜ ⵉⵄⴷⴷⵓ ⵡⴰⵇⵓⴷ. ⵏⵉⵖ ⵄⴰⴷ ⴰⴷ ⵉⴷⴷⴰⵔ ⴰⵔ ⵜ ⵖⴰ 
ⵉⴳⴳ. ⵓⵛⴰ ⵢⵓⵙⴰ ⴷ ⵖⴰⵔⵉ ⴷⴳ ⵡⵓⵙⵙⴰⵏ ⵏⵏⵙ ⵉⵏⴳⴳⵓⵔⴰ ⵓⵎⵉ ⵢⵓⴼⴰ ⵜⵓⴷⴰⵔⵜ ⵏⵏⵙ ⵜⵇⵟⵟⴰ 
ⵎⴽⵓⵔ ⵡⴰⵙⵙ, ⴷ ⵎⴽⵓⵔ ⵜⴰⵎⵙⵔⴰⴳⵜ ⴷ ⵎⴽⵓⵔ ⵜⵓⵙⴷⵉⴷⵜ ⴷ ⵎⴽⵓⵔ ⵛⵡⵢⵜ, ⴰⵎⵏⵏⵉ ⵉⵏⵏⴰ 
ⵢⵉ ⵏⵜⵜⴰ, ⵉⵡⵜⴰ, ⵜⵅⵛⵛⴷ ⴰⴽⵉⴷⵙ ⵜⵡⵙⴰⵔ ⴷ ⵔⴰⵣⴰⵖ ⵏ ⵜⵎⵏⵏⴰⵡⵜ ⵏⵏⵙ. ⵓⵛⴰ ⵄⴰⵀⴷⵖ ⵜ, 
ⵉⵔⴰ ⵃⴰ ⴷ ⴰⵡⴰⵍ ⵡⴰⵀⴰ ⴷⴳ ⵓⵎⵣⵡⴰⵔⵓ, ⵔⵓⵅⴰ ⵀⴰⵇⴰ ⵢⵉ ⵜⵜⴰⵔⵉⵖ ⴰⴷⵍⵉⵙ ⴰ ⵉ ⵏⵜⵜⴰ ... 
ⴷ ⵢⵉⵅⴼ ⵉⵏⵓ, ⵜⵓⵖⴰ ⴷ ⵉⵛⵟⵉⵃⵏ ⵎⴰⵔⴰ ⵓⵔ ⵏⵏⵉⵖ ⵓⵔⵉⵖ ⵜ ⵔⴰ ⵉ ⵢⵉⵏⵏⴹⵏ. 

ⵏⵛⵛⵉⵏ ⵓⵔ ⵏⵜⵜⴱⵓⵇⴰ ⵛⴰ ⵅⵎⵉ ⵏⵜⵜⴰⵔⵉ ⵎⵉⵏ ⵉⵅⵙⵙ ⴰⴷ ⴰⵔⵉⵏ ⵡⵉⵏⵏⵉⴹⵏⵉ. ⵡⵉⵏⵏⵉ ⵖⴰⵔⵙⵏ 

ⵎⵉⵏ ⴰⴷ ⵉⵏⵏⵉⵏ ⵎⴰⵛⴰ ⵓⵔ ⵙⵙⵉⵏⵏ ⵛⴰ ⵜⴰⴹⴼⵉ ⵏ ⵜⵉⵔⵔⴰ ⴷ ⵜⵓⴷⴰⵔⵜ, ⵏⵉⵖ ⵓⵔ ⴰⵙ ⵙⵙⵉⵏⵏ ⵙ 

ⵜⵉⴷⵜ, ⵏⵛⵛⵉⵏ ⵅⵎⵉ ⵏⵜⵜⴰⵔⵉ ⵓⵔ ⵏⵜⵜⴰⵔⵉ ⵛⴰ ⵖⴰ ⵎⵉ ⵜⵜⴰⵔⵉⵏ ⵡⵉⵏⵏⵉⴹⵏⵉ. ⴰⵎⴰⵔⵉ ⵉⵎⵙⴰⵔ 

ⴰⵙ ⴰⵎ ⵡⵏⵏⵉ ⵉⴱⵟⵟⴰⵏ ⴰⵍⵍⴰⵙ ⵏⵏⵙ ⴷⵉ ⵙⵙⵓⵇ ⵅⴼ ⵢⵉⵊⵊ ⵏ ⵜⵔⴱⵉⵃⵜ ⴷ ⵜⴰⵎⵥⵥⵢⴰⵏⵜ 

ⵏ ⵉⵡⴷⴰⵏ. ⵡⵏⵏⵉ ⵉⵜⵜⴰⵔⵉⵏ ⵜⵄⴷⴷⵓⴷ ⵅⴰⴼⵙ ⵜⴰⵍⵍⴰⵙⵜ, ⵜⴰⵙ ⴰⵙ ⴷ ⵣⵉ ⵡⴰⴽⵓⴷ ⵏⵏⴹⵏⵉ 

ⵜⵄⴷⴷⵓ ⵅⴰⴼⵙ ⵖⴰⵔ ⵢⵉⵊⵊ ⵏ ⵡⴰⴽⵓⴷ ⵏⵏⴹⵏⵉ. ⴰⵎⴰⵔⵉ ⵉⵜⵜⴰⵔⵉ ⵎⵉⵏ ⵉⴷⴷⴰⵔ ⴷ ⵎⵉⵏ ⵉⵖⵔⴰ 

ⴷ ⵎⵉⵏ ⵉⵥⵕⴰ. ⵉⵜⵜⴰⵔⵉ ⵎⵉⵏ ⵓⵔⴰⵏ ⵣⴷⴰⵜ ⴰⵙ ⵡⵉⵏⵏⵉⴹⵏⵉ. ⵄⵎⵎⴰⵕⵚ ⵎⴰ ⵉⵜⵜⴰⵔⵉ ⵛⴰ ⵏ 

ⵢⵉⵊⵊ ⵎⵉⵏ ⵓⵔ ⵓⵔⵉⵏ ⵢⵉⵏⵏⴹⵏ. ⵓⵛⴰ ⴰⵎⵢⴰ ⵉⵎⴰⵔⵉⵜⵏ ⵏⵏⴹⵏⵉ ⴷ ⵉⵡⴷⴰⵏ ⵏⵏⴹⵏⵉ ⴷ ⵉⴷⵍⵉⵙⵏ ⵏⵏⴹⵏⵉ 

ⴷ ⵜⵓⴷⴰⵔⵜ ⵏⵏⴹⵏⵉ. ⵓⵛⴰ ⵀⴰⵎⵓ ⵉ ⵉⵜⵎⵙⴰⵔⵏ...

ⵅⵎⵉ ⵏⵜⵜⴰⵔⵉ ⵏⵜⵄⴰⵡⴰⴷ ⵉ ⵜⵉⵔⵔⴰ ⵜⵓⵔⴰ ⵎⴰⵎⵎⵛ ⵏⵏⴹⵏⵉ. ⴰⵅⵎⵉ ⵏⵙⵡⴰⴹⵀⴰⵕ ⵜⵉⵔⵔⴰ 

ⵏⵏⵉ ⵉⵏⵏⵓⴼⴼⵔⵏ ⵏ ⴷⴷⵓⵏⵉⵜ ⵏⵏⴹⵏⵉ ⵅⴼ ⵜⵡⵔⵉⵇⵉⵏ ⵏⵏⵖ ⵜⵛⵎⵍⴰⵍⵉⵏ ⴰⵎⵏ ⵏⵜⵜⵉⵖⵉⵍ, ⵏⵜⵜⴷⴷⴰⵔ ⵣⴳ 

ⵓⵎⵣⵡⴰⵔⵓ ⵎⵉⵏ ⴷⴷⴰⵔⵏ ⴰⵟⵟⴰⵚ ⵣⴳ ⵢⵉⵏⵏⴹⵏ ⵣⴷⴰⵜ ⵏⵖ. ⵏⵜⵜⵄⴰⵡⴷ ⵉ ⵜⵉⵎⵙⵍⴰⵢⵉⵏ ⵏⵏⵙⵏ 

ⴷ ⵜⵎⴳⴳⴰ ⵏⵏⵙⵏ ⵎⴰⵕⵕⴰ ⵙ ⵢⵉⵎⴰⵏⵜ ⵏⵏⵙⵏ. ⵅⵎⵉ ⵏⵜⴰⵔⵉ ⵛⴰ ⵏ ⵜⵡⵉⵏⴰⵙⵜ ⵜⴰⵎⴰⵢⵏⵓⵜ ⵍⴱⴷⴰ 

ⵏⵜⵙⴰⵇⵙⴰ ⵉⵅⴼ ⵏⵏⵖ ⵎⴰⵏⵉ ⵉⵜⵜ ⵏⵖⵔⴰ ⵣⴷⴰⵜ? ⵏⵙⵙⵓⵏⵓⵖ ⵛⴰ ⵏ ⵓⵅⵏⴼⵓⴼ ⴷ ⴰⵎⴰⵢⵏⵓ ⴷⵉ ⵛⴰ ⵏ 

ⵉⵣⵍⵉ ⵏⵉⵖ ⴷⵉ ⵛⴰ ⵏ ⵜⴼⵔⵉⵙⵜ: ⵎⴰⵏⵉ ⵏⵥⵕⴰ ⴰⵅⵏⴼⵓⴼ ⴰ ⵣⴷⴰⵜ? ⵜⵉⵔⵔⴰ ⵜⵎⵙⴰⵔ ⴰⵙ ⴰⵎ 

ⵜⵓⴷⴰⵔⵜ ⵜⴷⵡⵍⵏⵜ ⵉⴷ ⵜⵉⵎⵙⵍⴰⵢⵉⵏ ⵏⵏⵙ, ⵜⵎⵄⴰⵡⴰⴷⵏⵜ, ⵏⵛⵛⵉⵏ ⵍⴱⴷⴰ ⵏⵜⵜⵇⵇⵉⵎ ⵏⵜⵜⵃⴷⴰⵊⴰ 

ⵔⴰⵜⴰ ⵏ ⵓⴱⵔⵉⴷ ⵃⵎⴰ ⴰⴷ ⵏⵙⵡⵉⵏⴳⵎ ⴷⴳ ⵜⵙⵓⵔⵉⴼⵉⵏ ⵉ ⵏⵓⴳⵓⵔ. ⵉⵃⴷⴰⵊ ⵎⵉⵏ ⵖⴰ ⵢⴰⵙⵏ ⴷ 

ⵖⵓⵔⵏⵖ ⴷ ⵎⵉⵏ ⵉⵄⴷⵓⵏ ⵃⵎⴰ ⴰⴷ ⵏⵙⵡⵉⵖⵍ ⵓⵛⴰ ⴰⴷ ⵏⴰⵔⴰ ⵃⵎⴰ ⴰⴷ ⵏⵜⵜⵓ ⵓⵛⴰ ⴰⴷ ⵏⴰⵔⴰ. ⴰⵅⵎⵉ 

ⵏⵛⵛⵉ ⵓⵔ ⵏⵜⵜⵄⴰⵡⵄⴷ ⵛⴰ ⵉ ⵜⵉⵔⵔⴰ ⵏ ⵢⵉⵏⵏⴹⵏ, ⵎⴰⵛⴰ ⵏⵜⵜⴷⴷⴰⵔ ⵔⴰ ⴷ ⵜⵓⴷⴰⵔⵜ ⵏⵏⵙⵏ. ⴷⵉ 

ⵜⵉⵔⵔⴰ ⵉⵏⵜⵜⵎⵙⴰⴳⴰⵔ ⴷⴳ ⵓⵙⵢⵓⵔⵉ ⵏⵏⵖ. ⵏⵜⵜⵄⵓⵎⵎⴰ ⴷⴳ ⵢⵉⵖⵣⵔ ⵏⵏⵉ ⵙ ⵢⵉⵎⴰⵏⵜ ⵏⵏⵙ ⵉ 

ⴷⵉ ⵄⵓⵎⵎⵏ ⵢⵉⵏⵏⴹⵏ. ⵙⵓⵢⴰ ⵓⵔ ⵉⵜⵎⵜⵜⵉ ⵛⴰ ⴱⵏⴰⴷⵎ ⵓⵎⵉ ⵍⴱⴷⴰ ⴷⵉⵏⵏⵉ ⵡⵏⵏⵉ ⵖⴰ ⵢⴰⵔⵔⴰⵏ 

ⵅⴰⴼⵙ ⵏⵉⵖ ⴰⴷ ⵉⵙⵡⵉⵏⴳⵎ ⵅⴰⴼⵙ ⵏⵉⵖ ⴰⴷ ⴰⵙ ⴷ ⵢⴰⵔⵔ ⵜⵓⴷⴰⵔⵜ ⵙ ⵎⴰⵎⵎⵛ ⵏⵏⴹⵏⵉ. 

ⵉⵄⴷⵓ ⵓⵎⴰⵍⴰⵙ ⵅⴼ ⵜⵎⴷⴷⵉⵜ ⵜⴰⵏⴳⴳⴰⵔⵓⵜ ⴷⵉ ⵜⴰⴷⴷⴰⵔⵜ ⵏ ⵍⵉⴷⵢⴰ.

ⵙ ⵜⵉⴷⵜ! ⵓⵔ ⵙⵙⵉⵏⵖ ⵎⴰⵢⵎⵎⵉ ⵔⵉⵖ ⵜⵅⵢⵢⵉⵇⵖ ⵙ ⵢⵉⵛⵜ ⵏ ⵜⵡⵏⴳⵉⵎⵜ ⵜⵓⵖⴰ 

ⵙ ⵔⵙⴱⴰⴱ ⵏⵏⵙ. ⵙⵢⴰⴼⵖ ⴰⵅⵎⵉ ⵎⴰⵔⵔⵖ ⴷⵉ ⵎⵉⵏ ⴳⴳⵉⵖ. ⴳⴳⵯⴷⵖ ⴰⴷ ⵉⵔⴰ ⵢⵓⴷⴼ 

ⴰⵢⵉ ⵔⵅⴰⴹⴰⵕ ⴰⵣⴰⵢⴽⵓ ⵏ ⵎⵓⵃⵎⵎⴷ ⵏⵉⵖ ⴳⴳⵉⵖ ⵎⵉⵏ ⵉⴳⴳⴰ ⵙ ⵔⵅⴰⴹⴰⵕ ⵏⵏⵙ ⵉⵕⵥⵏ. ⵛⴰ 

ⵏ ⵜⵡⴰⵔⴰⵜⵉⵏ ⵣⴷⵖⵏⵜ ⴷⴰⵢⵏⵖ ⵜⵎⴳⴳⴰ ⵏ ⵡⵉⵏⵏⵉⴹⵏⵉ ⴱⵍⴰ ⵎⴰ ⴰⴷ ⵏⵙⵙⵏ, ⵓⵛⴰ ⵏⴷⴼⴼⵔ ⵜⵉⵍⵉ 

ⵏⵉⵖ ⵔⴰⵜⴰ ⵏⵉⵖ ⵜⵓⵊⵊⵓⵜ. ⵛⴰ ⵏ ⵜⵡⴰⵔⴰⵜⵉⵏ ⵏⵙⵎⵎⵃ ⴷⵉ ⵛⴰ ⵏ ⵓⵎⵛⴰⵏ ⴷ ⴰⵚⴱⵃⴰⵏ ⵏⵉⵖ ⵛⴰ 

ⵏ ⵜⵙⴷⵉⴷⵜ ⵜⵛⵏⴰ, ⵢⵓⵊⴰⵔ ⵎⴰⵔⴰ ⴰⴽⴷ ⵡⵏⵏⵉ ⵏⵜⵜⵅⵙⵙⴰ, ⵓⵛⴰ ⵜⴻⵜⵜⴼ ⴰⵏⵖ ⵜⴰⴳⵕⵥⴰⵡⵜ 

ⴰⵎⵛ ⵉⵎⵙⴰⵔ ⴰⵢⵉ ⴷⵉ ⵜⵎⴷⴷⵉⵜ ⵏⵏⵉ ⵏⵛⵛ ⴰⴽⴷ ⵓⴱⵔⵉⴷ, ⵓⵎⵉ ⵓⴳⵓⵔⵖ ⴷ ⵣⵉ ⵓⵥⵓⵕⵉ ⵏ 

ⵍⵉⴷⵢⴰ. 

ⵉⵔⴰ ⴷ ⵉⵛⵜ ⵏ ⵜⵎⴷⴷⵉⵜ ⵜⴷⴷⵇⵍ ⵅⴰⴼⵉ. ⵙⵢⴰⴼⴰⵖ ⵙ ⵜⵚⵎⴹ ⴷⵉ ⵡⴰⵔⵔⵉⵎⵜ ⵉⵏⵓ 

ⴰⵎ ⵜⴰⵏⴷⴰⵛⵜ ⵢⵓⵏⵓⴹ ⴰⵙ ⵜⵓⵣⵣⴳⵣⵓⵜ, ⵜⵏⴷⵔ ⴷⵉ ⵔⵡⵙⵟⴰ ⵏ ⵢⵉⵍⵍ ⵉⵙⵙⵓⵍⵙ. ⵓⵛⴰ ⵉⵄⵜⵇ 

ⴰⵢⵉ ⵉⵊⵊ ⵏ ⵓⵔⴰⵖⵉ ⴷⵉ ⵜⵉⵍⵉⴼⵓⵏ ⵣⵉ ⵍⵉⴷⵢⴰ, ⵜⴻⵜⵜⵏⵏⴰ ⴰⵢⵉ ⵎⴱⵔⵓⴽ ⵅⴼ ⵡⴰⵙⵙ ⵏ ⵜⵍⵓⵍⵉⵜ 

ⵉⵏⵓ. ⵏⵜⵜⴰⵜ, ⵡⵃⴷⵙ ⵉ ⵉⴽⵜⵜⵓⵏ ⵅⴼ ⴰⵍⵓⵍⵉ ⵉⵏⵓ. ⵏⵛⵛ ⵙ ⵢⵉⵎⴰⵏⵜ ⵉⵏⵓ ⵜⵜⵓⵖ ⵜ ⴰⵟⵟⴰⵚ 

ⵣⴳⴳⵯⴰⵎⵉ. ⵉⵔⴰ ⵜⵎⵍⵍⵉⵖ ⴰⴽⵉⴷⵉ ⴰⵅⵎⵉ ⵓⵔ ⵉⵎⵙⴰⵔ ⵡⴰⵍⵓ. ⵜⵓⵖⴰ ⵅⵙⵙⵖ ⴰⴷ ⵜⵙⵍⵍⵉⵖ 

ⴰⵎⵙⵍⵉ ⵏⵏⵙ ⵡⴰⵅⵅⴰ ⵎⴰⵕⵕⴰ ⵎⵉⵏ ⵉⵎⵙⴰⵔⵏ. ⵛⵡⴰⵢⵜ ⵏⵛⵛ ⵙⵔⵓⵙⵉⵖ ⵜⵉⵍⵉⴼⵓⵏ ⴷⴳ ⵓⵎⵛⴰⵏ 

ⵏⵏⵙ ⵓⵎⵉ ⵏⵙⴰⵍⴰ ⴰⵡⴰⵍ. ⵜⵙⵍⵉⵖ ⴰⵇⵇⴰⵙ ⵏⵏⵙ ⵉⵅⵛⵛ ⴷ, ⵉⵟⵟⴼ ⵜⴰⵡⵛⴽⵉⵏⵜ ⵏ ⵜⵏⵡⴰⵛⵉⵏ ⴷ 

ⵜⵉⵣⴳⵯⴰⵖⵉⵏ ⴰⴽⵉⴷⵙⵏⵜ ⵉⵊⵊ ⵏ ⵜⵡⵔⵉⵇⵜ ⵜⴰⵎⵥⵥⵢⴰⵏⵜ ⵜⵚⴱⵃ “ⵔⵄⵉⴷ ⵏⵏⴽ ⴷ ⴰⵎⵉⵎⵓⵏ, 

ⵎⴱⵔⵓⴽ ⵉⵅⵙⵙ ⵛⴽⴽ ⴰⴷ ⴽⵉⴷⵏⵖ ⵜⵎⵙⵙⵡⴹⴷ ⴷⵖⵢⴰ ⵃⵎⴰ ⴰⴷ ⵏⵙⵙⵓⵊⴷ ⵎⵉⵏ ⵉⵔⴰⵣⵎⵏ 

ⴰⵎⵓⴷⴷⵓ ⵏⵏⴽ ⵖⴰⵔ‘ⵍⵡⵉⵍⴰⵢⴰⵜ ⵍⵎⵓⵜⴰⵃⵉⴷⴰ ⵏ ⵓⵎⵉⵔⵉⴽⴰⵏ’...” ⵓⵛⴰ ⵔⴰⵖⵉⵖ ⴰⵙ ⵔⵅⴷⵏⵏⵉ, 

“ⵓⵔ ⴷⴰⵢⵉ ⵜⵏⵏⵉⴷ ⵛⴰ ⴱⵍⵍⵉ ⵜⵙⵙⴽⴷ ⴰⵢⵉ ⴷ ⵜⴰⵡⵛⴽⵉⵏⵜ ⵏ ⵜⵏⵡⴰⵛⵉⵏ. ⵜⴳⴳⵉⴷ ⵙⵉⵏ ⵏ 

ⵔⵎⵣⵉⵢⴰⵜ ⵔⵓⵅⴰ!”. ⵓⵛⴰ ⵜⴹⵚⴰ ⵙ ⵜⴹⵚⴰ ⵏⵏⵙ ⵏ ⵍⴱⴷⴰ, ⵜⵡⵡⴹ ⴷ ⴰⵔ ⵉⵎⵥⵥⵓⵖⵏ ⵉⵏⵓ ⵣⵉ 

ⵜⵉⵍⵉⴼⵓⵏ ⴰⴽⴷ ⵓⴱⵓⵢⴱⵃ ⵏⵏⵉ ⵏⵏⵙ ⵉⴼⵔⵃⵏ. “ⵏⵛⵛ ⴰ ⵙⵉⴷⵉ ⵜⵙⵙⵎⵙⴱⴹⵖ ⵊⴰⵔ ⵜⵎⵙⵍⴰⵢⵉⵏ 

ⵏ ⵜⵓⴷⴷⵓⴽⵍⴰ ⴷ ⵜⵎⵙⵍⴰⵢⵉⵏ ⵏ ⵜⵡⵓⵔⵉ!”. ⵙⵙⵉⵡⵍⵖ ⴰⴽⴷ ⵓⵎⴷⴷⵓⴽⵍ ⵉⵏⵓ ⵄⴰⵡⴷ ⵎⵓⴹⵟⴰⴼⴰ 

ⵙⵓⵍⵍⴰⵎⵉ ⵃⵎⴰ ⴰⴷ ⴰⵏⵉⵖ ⵅⴼ ⵓⵎⵓⴷⴷⵓ ⵉⵏⵓ ⵖⴰⵔ ⵏⵢⵓⵢⵓⵔⴽ. ⵓⴼⵉⵖ ⵜ ⵉⵙⵙⵏ ⴰⵏⵖⵎⵉⵙ ⵏⵏⵉ 

ⵣⴷⴰⵜ, ⵉⵏⵏⴰ ⵢⵉ ⴱⵍⵍⵉ ⵉⵔⵉⵇⵇ ⵣⵣⴰⵢⵙ ⵔⵃⴰⵔ ⵓⵎⵉ ⵏⵛⵛ ⵅⵙⵙⵖ ⴰⵎⵓⴷⴷⵓ ⵏⵏⵉ. ⵎⵚⵟⴰⴼⴰ 

ⴷ ⵉⵊⵊ ⵏ ⵓⵔⴳⴰⵣ ⵉⵚⴱⵃ. ⵉⵙⵙⵉⵖⴰ ⴰⴼⵓⵙ ⴰⵟⵟⴰⵚ. ⵓⵔ ⵉⵇⵇⵉⵎ ⵛⴰ ⵎⴰⵎⵎⵛ ⵜⵓⵖⴰ ⵙⵙⵏⵖ 

ⵜ ⵣⴷⴰⵜ ⵓⵎⵉ ⵜⵓⵖⴰ ⴷ ⵉⵎⵥⵥⵢⴰⵏⵏ. ⵉⴷⵡⵍ ⵉⵙⵙⴰⵡⴰⵍ ⵖⴰ ⵙ ⵡⴰⵡⴰⵍⵏ ⵏ ⵡⴰⵙⵖⴰⵏ ⵍⴱⴷⴰ. 

ⵍⴱⴷⴰ ⵉⵙⵀⴰ. ⵉⵜⵜⴹⵀⵕ ⵉⵡⵙⴰⵔ ⵙ ⵓⵄⵛⵎⵉⵔ ⵏⵏⵙ ⴰⵛⵎⵍⴰⵍ ⵣⴷⴰⵜ ⵉ ⵡⴰⵇⵓⴷ ⵏⵏⵙ. ⵔⴰⵜⴰ 

ⵏ ⵜⵙⴰⵍⵍⵉⵜ ⴷⴳ ⵓⵢⵏⴰⵔ ⵏⵏⵙ ⴷ ⵔⵀⵉⴱⵜ ⴷ ⵔⵇⴰⵔ, ⴰⵔⵏⵉⵏ ⴰⵙ ⵎⵔⴰⵡ ⵏ ⵉⵙⴳⴳⵯⴰⵙⵏ. ⵡⴰⵅⵅⴰ 

ⵄⴷⵓⵏ ⵓⵙⵙⴰⵏ, ⴱⵏⴰⴷⵎ ⵉⵜⵜⴱⴷⴰⵍ ⵎⴰⵛⴰ ⵏⵛⵛ ⵓⵔ ⵜⵜⵓⵖ ⵛⴰ ⵜⵉⵎⵅⵙⴰ ⵏⵏⵙ, ⵉⵜⵜⵖⵉⵍ ⴰⵢ ⵔⴰ 

ⴷ ⵏⵜⵜⴰ ⵄⴰⴷ ⵉⵜⵜⵅⵙⵙⴰ ⵢⵉ ⵡⴰⵅⵅⴰ ⵓⵔ ⵉⵜⵜⵣⵙⵙⴰ ⵛⴰ ⵅⵎⵉ ⴷ ⵜⵜⴰⵔⵔⵉⵖ ⵜⵉⵙⵄⴷⴰ 

ⵏⵏⵙ ⵓⵎⵉ ⵉⵔⴰ ⴷ ⵓⵃⵓⴷⵔⵉ. ⵜⵜⵅⵎⵎⵉⵎⵖ: ⵏⵜⵜⴰ, ⵣⴳ ⵡⵉⵏⵏⵉ ⵓⵎⵉ ⵉⵎⵙⴰⵔ ⵉⵊⵊ ⵏ ⴱⴷⴷⵍ ⴷ 

ⴰⵎⵇⵇⵔⴰⵏ ⴷⵉ ⵜⵎⴰⵣⵉⵔⵜ ⴰ. ⵓⵔ ⴰⵔⵣⵣⵓⵖ ⵛⴰ ⴰⴷ ⵙⵉⵡⵍⵖ ⴷⴰⵢⵙ ⵎⴰⵛⴰ ⵓⵔ ⵔⵎⵉⵙⵖ ⵛⴰ 

ⵎⴰⵎⵎⵛ ⵉⴳⴳⴰ ⵙ ⵢⵉⵅⴼ ⵏ ⵢⵉⵊⵊ ⵏⵏⵉⴹⵏ, ⵉⵔⴰ ⴷ ⵉⵊⵊ ⵏ ⵓⵔⴳⴰⵣ ⵉⴷⴷⴰⵔ ⴰⵎⵏⵉ, ⵉⴱⴱⵉⵔⵀ 

ⵙ ⵜⵓⴷⴰⵔⵜ, ⵉⴷⵡⵍ ⴷ ⵉⵊⵊ ⵏ ⵓⵎⴰⴳⴳⵯⴰⴷ, ⵉⵜⵜⵅⵎⵎⵉⵎ ⴷⵉ ⵔⵎⴰⵡⵜ ⴷ ⵓⵎⴰⵔⵔⴰⵜ ⵏ ⵓⵎⴹⵍ 

ⴷ ⵓⵙⵢⵓⵔⵉ ⵏⵏⵙ. ⵉⴷⵡⵍ ⵉⴷⴷⴰⵔ ⵜⵓⴷⴰⵔⵜ ⵏ ⵉⵅⵎⵎⵉⵎⵏ. ⵉⵎⵓⵏ ⴰⴽⵉⴷⵉ ⵙⵙⵉ ⵙⵓⵍⵍⴰⵎⵉ 

ⵖⴰⵔ ⵜⵙⵏⴱⴷⴰⴷⵜ ⵏ ⵅⴰⵍⴰⴼⵉ ⴷⵉ ⵙⵉⴼⴰⵔ ⵓⵛⴰ ⵢⵓⴳⵓⵔ. ⵓⴼⵉⵖ ⵍⵉⴷⵢⴰ ⴷⵉⵏⵏⵉ ⵜⵔⴰⵊ ⴰⵢⵉ, 

ⵎⴰⵏⵉⵙ ⵏⵜⵜⴷⴼ ⵖⴰⵔ ⵜⵙⵏⴱⴷⴰⴷⵜ ⵏⵏⵉ ⵢⵉⵔⵉⵡⵏ, ⵏⵜⵜⴰⵜ, ⵜⵇⵇⵉⵎ ⵜⴱⴷⴷ ⵏⵛⵛ ⵇⵇⵉⵎⵖ 

ⴷⴰⵜ ⵉ ⵜⵏⵏⵉ ⵉ ⴷⵉⵏⵏⵉ ⴰⴽⵉⴷⵙ, ⵙⵓⵣⴰⵏ ⴷ ⴰⵏⵊⵉⵍⵉⵏⴰ ⴷ ⴷⵓⵎⵉⵏⵉⴽ ⵉⵔⴰ ⵜⵙⵙⴰⵡⴰⵍ ⴰⵢⵉ ⵅⴼ 

ⵓⵕⵓⵃⵉ ⵉⵏⵓ ⵖⴰⵔ ⵏⵢⵓⵢⵓⵔⴽ ⴷ ⵜⵏⴷⴷⴰⵎ ⵏⵏⴹⵏⵉ ⴷⵉ ⵍⵡⵉⵍⴰⵢⴰⵜ ⵍⵎⵓⵜⴰⵃⵉⴷⴰ ⴰⵎⵔⵉⴽⵉⵢⴰ. 

ⴰⴷ ⵜⵇⵇⵉⵎⴷ ⴷⵉⵏⵏⵉ ⵢⴰⵔ ⵎⴰⵕⵕⴰ. «ⵛⴽⴽ ⵜⵅⵙⴷ ⴰⴷ ⵜⵕⴰⵃⴷ ⴷⵉ ⵢⵓⵔ ⵏ ⵎⴰⵢⵓ» ⵉ ⵜⵏⵏⴰ 

ⵍⵉⴷⵢⴰ ⵏⵜⵜⴰⵜ, ⵜⴱⴷⴷ ⵅⴼ ⵓⵣⵍⵍⵉⴼ ⵏⵏⵖ. ⵃⴰⵛⴰ ⴷⵓⵎⵉⵏⵉⴽ, ⵜⴰⵚⴱⵃⴰⵏⵜ ⵏⵏⵉ ⵉⴼⵔⵃⵏ ⵎⵎ 

ⴰⵅⵏⴼⵓⴼ ⵏⵏⵉ ⵉⴷⴷⴰⵔⵏ: “ⵓⵔⴰ ⴷ ⴰⴽⵓⴷ ⵏ ⵜⴰⴼⵙⵓⵜ ⵉⵛⵏⴰ ⵔⵃⴰⵔ ⴷⵉⵏⵏⵉ”. ⵜⵏⵏⴰ ⴰⵙ ⵍⵉⴷⵢⴰ: 

“ⵎⴰⵛⴰ ⵉⵊⵊ ⵏ ⵢⵉⵔⵉⵔ ⵏ ⵜⵍⴷⵔⴰⵔ ⴷ ⴰⵇⵓⴹⴰⴹ, ⴷⵖⵢⴰ ⵉⵜⵜⵅⵛⵛⴰ ⴷ ⵅⴰⴼⵙ ⵓⵏⴱⴷⵓ 

ⵉⵣⵉⵔⴰⵔ ⴷⴳ ⵓⵣⴳⵏ ⴰⵏⴳⴳⴰⵔⵓ ⵏ ⵜⵍⴷⵔⴰⵔ. ⴰⵎⵏⵏⵉ ⵉⵜⵜⵎⵙⴰⵔ ⵍⴱⴷⴰ ⴷⵉ ⵏⵢⵓⵢⵓⵔⴽ”. 

ⴰⵎⴰⵛⵏⴰⵡ ⴰⵏⵊⵉⵍⵉⵏⴰ ⵜⵏⵏⴰ ⵢⵉ: “ⵎⴱⵔⵓⴽ ⵅⴼ ⵓⵙⵉⵊⵊⵉ ⵢⴰ. ⵡⴰⵀ ⴰⴷ ⵜⵕⴰⵃⵖⴷ ⵖⴰⵔ ⵜⵎⴷⵉⵏⵜ 

ⵏ ⵜⵓⴷⴰⵔⵜ ⵉⵏⵓ, ⵏⵢⵓⵢⵓⵔⴽ ⴷⵉⵏⵏⵉ ⵉ ⵍⵓⵍⵖ. ⵜⵇⴰⴹ ⴰⴽ ⵙ ⵜⴼⴼⴰⵃⵜ ⴰ ⵜⴰⵎⵇⵇⵔⴰⵏⵜ! ⴰⵣⵍⵍⵉⴼ 

ⵉⵏⵓ ⴷ ⵡⵓⵍ ⵉⵏⵓ ⴷⵉⵏⵏⵉ. ⵙⵍⵍⵎ ⴰⵢⵉ ⵅⴼ ⵓⵎⵛⴰⵏ ⵏⵏⵉ ⵉⵛⵏⵉⵏ: “ ⵍⴰⵢⵜⵍ ⵉⵜⴰⵍⵉ ⴷ ⵕⵇⵏⴹⴰⵕⵜ 

ⴱⵔⵓⴽⵍⵉⵏ ⵉⵜⵜⵅⵙⵙⵖ ⴰⵟⵟⴰⵚ”. ⴳⴳⵉⵖ ⵎⵉⵏ ⵉⵃⴷⴰⵊ ⴰⵎⵓⴷⴷⵓ ⵉⵏⵓ ⵎⴰⵕⵕⴰ. ⵔⵓⵅⴰ 

ⵙⵙⵏⵖ ⵎⵉⵏ ⴰⴷ ⴳⴳⵖ: ⵣⵉ ⴷⴰⵍⴱⵉⴷⴰ ⵖⴰⵔ ⴰⵎⵙⵜⵔⴷⴰⵎ, ‘ⴰⵎⵙⴷⵔⴷⴰⵎ - ⵏⵢⵓⵢⵓⵔⴽ’. 

ⴰⴷ ⵙⵙⴽⵖ ⵙⵎⵓⵙ ⵏ ⵡⵓⵙⵙⴰⵏ ⴷⵉⵏⵏⵉ ⴷⵉ ⵜⵎⴷⵉⵏⵜ ⵏⵏⵉ ⵉⴱⴷⴷⵏ ⵅⴼ ⵉⴹⴰⵕⵏ ⵏⵏⵙ ⵜⴰⵎⴷⴷⵉⵜ 

ⴷ ⵡⴰⵙⵙ. ⵓⵛⴰ ⴰⴷ ⵕⴰⵃⵖ ⵖⴰⵔ ‘ⵙⵉⵢⴰⵜⵍ’ ⴷ ‘ⵙⴰⵏⵜⴰⴼⵉ’ ⴷⵉ ‘ⵏⵢⵓ ⵎⵉⴽⵙⵉⴽⵓ’, ⴷ 

‘ⵙⴰⵏ ⴼⵕⴰⵏⵚⵉⵚⴽⵓ’. ⵓⵛⴰ ‘ⴱⵓⵙⵟⵓⵏ’ ⴷ ‘ⵡⴰⵛⵉⵏⵟⵓⵏ’. ⴽⵓⵔⵛⵉ ⵉⵔⴰ ⵉⴼⴰⵣ, ⵉⵡⵊⴷ 

ⵎⵍⵉⵃ. ⵓⵔ ⵔⴰⵊⵉⵖ ⵛⴰ ⵇⵇⵉⵎⵖ ⵜⵜⵅⵎⵎⵉⵎⵖ ⵔⵅⴷⵏⵏⵉ ⴷⵉ ‘ⵎⵉⵜⵔⵓⴱⵓⵍⵉⵜⴰⵏ’ ⴷ ⵎⴰⵎⵎⵛ 

ⵉⴳⴳⴰ ⴱⵓⵔⵜⵔⵉⵀ ⵏ ⵊⵉⵔⵜⵔⵓⴷ, “ⵀⵉ ⵎⴰⵏⵉ ⵜⵍⵍⵉⴷ? ⵜⵡⴰⵔⵉⵖ ⵛⴽⴽ ⵜⵎⵓⴷⴷⵓⴷ ⵖⴰⵔ 

ⵏⵢⵓⵢⵓⵔⴽ”. ⵙⵓⵄⵍⵉⵖ ⵜⵉⵟⵟⴰⵡⵉⵏ ⵉⵏⵓ ⵖⴰⵔⵙ. ⵉⵔⴰ ⵄⴰⴷ ⵜⴱⴷⴷ ⴷⵉⵏⵏⵉ, ⵜⵉⵙⵎⵇⵇⴰⵍⵉⵏ 

ⵏⵏⵙ ⵀⵡⴰⵏ ⴷ ⵅⴼ ⵜⵉⵏⵣⵔⵜ ⵏⵏⵙ. “ⵜⵏⵏⵉⴷ ⵜⵉⴷⵜ, ⵜⵓⵖⴰ ⵄⵍⴰⵢⵏ ⵓⴷⴼⵖ ⵖⴰⵔ ⴰⵙⴰⵍⴰⵢ ⵏⵏⵉ!”. 

ⵓⵔ ⵙⵙⵏⵖ ⵛⴰ ⵎⴰⵎⵎⵛ ⴳⴳⵉⵖ, ⴷⵖⵢⴰ ⵅⵎⵎⵖ ⴷⵉ ⵍⵉⴷⵢⴰ, ⴰⵎ ⵜⵏⵏⵉ ⵓⵏⴳⴰⵍ ⵏ (ⵍⵊⴰⵃⵉⵎ) ⵏ 

ⵀⴰⵏⵔⵉ ⴱⴰⵔⴱⵓⵙ.1 ⴷⵖⵢⴰ ⵜⵖⵔⴰ ⵎⵉⵏ ⵖⴰⵔⵉ ⵖⴰ ⴷⵉⵅⵔ ⵉⵏⵓ, ⴰⵅⵎⵉ ⵉⵔⴰ ⵜⵜⵙⴰⵊⵊⴰ 

ⴷ ⵅⴰⴼⵉ ⵙ ⵍⵃⵙⵙ ⵣⵉ ⵜⵅⵓⴱⴰⵔ ⵏ ⴰⵔⵔⵉⵎⵜ ⵉⵏⵓ, ⴰⵅⵎⵉ ⵉⵔⴰ ⵜⵜⵙⴰⵊⵊⴰ ⵅⴼ ⵉⵎⴰⵏ ⵉⵏⵓ, 

ⵉⵔⴰ ⴰⵅⵎⵉ ⵜⵜⵔⵇⴼ ⴰⵢⵉ ⴷⵉ ⵜⵓⵙⴷⵉⴷⵜ ⵏⵏⵉ. ⵓⵎⵉ ⵅⵛⵛⵖ ⵖⴰⵔ ‘ⵏⵢⵓⵢⵓⵔⴽ’ ⵓⵎⵉ ⵅⵎⵎⵖ 

ⴷⴰⵢⵙ ⵣⴳ ⵓⵎⵣⵡⴰⵔⵓ, ⵏⵜⵜⴰⵜ ⵉⴳⴳⵉⵏ ⴽⵓⵔⵛⵉ, ⵡⴰⵅⵅⴰ ⴰⵎⵢⴰⵙⵙⴰ ⵏⵏⵖ ⵓⵔ ⵉⵎⵜⵉⵏ ⴰⵟⵟⴰⵚ. 

ⵙ ⵜⵉⴷⵜ! ⵓⵔ ⵉⵔⴰ ⵍⴱⴷⴰ ⵙ ⵜⵎⵅⵙⴰ ⵉ ⵉⵏⴷⴷⵓ ⵓⵍ ⵏⵏⵖ ⴷⵖⵢⴰ. ⴷⵉⵏⵏⵉ ⵛⴰ ⵏ ⵉⵙⵖⵡⴰⵏ ⵓⵔ 

ⵖⴰⵔⵙⵏ ⴱⵓ ⵓⵙⴳⵏⴼⵓ. ⵡⴰⵅⵅⴰ ⵖⴰ ⵜⴳⴳⴷ ⵎⵉⵏ ⵖⴰⴷ ⵜⴳⴳⴷ. ⵛⴰ ⵣⵉ ⵜⵡⴰⵔⴰⵜⵉⵏ, ⵉⵛⵇⵇⴰ 

ⵓⵎⵚⴰⵡⴰⴹ ⵡⴰⵅⵅⴰ ⴷⵉⵏⵏⵉ ⴽⵓⵔⵛⵉ. ⴰⵟⵟⴰⵚ ⵏ ⵜⵎⵙⵍⴰⵢⵉⵏ ⵜⵜⴰⵊⵊⴰⵏⵜ ⵜⵓⴷⴰⵔⵜ ⵜⵓⵄⵔ. 

ⵙⵙⵏⵖ: ⴰⵎⴰⵔⵉ ⵉⵜⵜⴰⵔⴰ, ⴰⵏⵛⵛⴰⴷ ⵉⵜⵜⵏⵏⴰ ⵉⵣⵍⴰⵏ, ⴰⵖⴰⵊⴰⵔⵉ ⵉⵜⵜⵖⵏⵏⴰⵊ, ⴰⵎⵙⵓⵏ ⵏ ⵉⵙⵙⵓⵏⴰ. 

ⵎⴰⵕⵕⴰ ⵜⵜⴳⴳⵏ ⵎⴰⵏⵡⵢⵏⵏⵉ ⵃⵎⴰ ⴰⴷ ⵖⵔⴱⵏ ⵅⴼ ⵎⵉⵏ ⵉⵛⵇⵇⴰⵏ ⴷⵉ ⵜⵓⴷⴰⵔⵜ. ⵡⴰⵅⵅⴰ ⴰⵎⵏⵏⵉ 

ⵉⵡⴷⴰⵏ ⵓⵔ ⵙⵙⵉⵏⵏ ⵎⵉⵏ ⴰⴷ ⴳⴳⵏ ⵙ ⵉⵙⵓⵔⵉⴼⵏ ⵏⵏⵙⵏ. ⵃⵎⴰ ⴰⴷ ⵉⵏⵉⵖ ⵜⵉⴷⵜ ⵏⵏⵛ, ⴷ ⵉⵊⵊ ⵏ 

ⴱⵏⴰⴷⵎ ⵜⵙⵙⵓⴽⵍ ⵉⵜ ⵜⵓⴷⴰⵔⵜ. ⵜⵜⵔⵓⵖ ⵍⴱⴷⴰ ⵅⵎⵉ ⵓⵔ ⵜⴰⴼⵖ ⵓⵎⵉ ⴰⴷ ⵄⴰⵡⴷⵖ ⵅⴼ 

ⵉⵢⵣⵣⵉⵎⵏ ⵉ ⵖⵓⵔⵉ ⴷⴳ ⵡⵓⵍ. ⴷ ⵅⵎⵉ ⵜⴰⴼⵖ ⵔⵀⵉⴱⵜ ⵉⵏⵓ ⵓⵔ ⵜⵜⴰⴼⵖ ⵛⴰ ⵡⵏⵏⵉ ⵉ ⴷⴰⵢⵉ 

ⵖⴰ ⵉⵙⵙⵉⵖⵏ ⴰⴼⵓⵙ ⵏ ⵔⵃⵏⵓⵏⵉⵜ. ⵏⵛⵛ ⵛⴰⵔⵀⵖ ⵡⵉⵏⵏⵉ ⵉ ⵣⵔⵖⵖ ⵣⵣⴰⵢⵙⵏ. ⴷⴳ ⵓⵙⵏⵙⵓ 

ⵏ ‘ⴷⵉ ⵎⴰⴷⵉⵙⵓⵏ’, ⵓⴼⵉⵖ ⵉⵊⵊ ⵏ ⵓⵎⵛⴰⵏ ⴷ ⴰⵎⵥⵥⵢⴰⵏ ⵏ ⵓⵏⵟⵊⵊⵉ ⵏ ⵢⵉⴹⵚ. ⵉⵇⵙⵙⵃ ⴰⴷ 

ⵜⵟⵟⵚⴷ ⵜⴰⵎⴷⴷⵉⵜ ⵜⴰⵎⵣⵡⴰⵔⵓⵜ ⴷⵉ ⵏⵢⵓⵢⵓⵔⴽ. ⵓⵔ ⵉⵜⵜⴰⴼ ⴱⵏⴰⴷⵎ ⵎⴰⵎⵎⵛ ⴰⴷ ⵉⴳⴳ 

ⵉ ⵢⵉⴹⵚ ⴷⴳ ⵡⵓⵙⵙⴰⵏ ⵉⴷ ⵜⵜⴰⵙⴰⵏ. ⵔⴰ ⵅⵎⵉ ⵜⵡⵃⵍ ⴰⵔⵔⵉⵎⵜ ⵙ ⵓⵙⴰⵔⵉ, ⵓⵔ ⵜⵣⵎⵎⵔ 

ⴰⴷ ⵉⴽⴽ ⴼⴰⴼⵙ ⵉⴹⵚ. ⵜⵜⵇⵇⵉⵎⵉⵖ ⴹⵕⵕⵏⵖ ⵉⵅⴼ ⵉⵏⵓ ⴷⵉ ⵜⴰⵙⵙⵓⵜ, ⵉⵔⵡⵍ ⴰⵢⵉ ⵉⴹⵚ. 

“ⵜⵉⵡⵛⵛⴰ ⴰⴷ ⵕⴰⵃⵖ ⵖⴰⵔ ⵎⵉⵜⵔⵓ ⴱⵓⵍⵉⵜⴰⵏ, ⴰⴷ ⵙⵙⴽⵖ ⴰⵙⵙ ⵎⴰⵕⵕⴰ ⴷⵉⵏⵏⵉ”. ⵜⴰⵎⴷⵉⵏⵜ 

ⵏ ⵜⵉⴷⵜ! ⵜⵉⵛⵛ ⴰⴽ ⵛⴰ ⵏ ⵜⵣⵎⵎⵔ ⴷ ⵜⵉⵎⵇⵇⵔⴰⵏⵉⵏ ⵃⵎⴰ ⴰⴷ ⵜⵎⵚⴰⵡⴰⴹ ⴰⴽⴷ ⵜⴰⴳⴰⵎⴰ ⴰⴷ 

ⵉⵄⴷⵍ ⵜⵉⵎⵙⵍⴰⵢⵉⵏ ⵏ ⴷⴷⵓⵏⵉⵜ. ⴰⵅⵎⵉ ⵓⴳⵓⵔⵖ ⴷⵉ ⵛⴰ ⵏ ⵙⵉⵏⵉⵎⴰ ⵉⵜⵜⴰⵙ ⴷ ⵖⴰⵔ ⵓⵣⵍⵍⵉⴼ 

ⵉⴼⵍⵉⵎⵏ ⴷ ⵜⵡⵍⴰⴼⵉⵏ ⴷ ⵡⴰⵟⵟⴰⵚ ⵏ ⵉⵅⵏⴼⵓⴼⵏ. ⴰⵅⵎⵉ ⴷⵉⵏⵏⵉ ⵎⴰⵔⵜⵉⵏ ⵙⴽⵓⵔ ⵙⵉⵣⵉ. 

ⵏⵉⵖ ⴷ ⴼⵕⴰⵏⵚⵉⵚ ⴽⵓⴱⵓⵍⴰ ⵏⵉⵖ ⴱⵍⴰⴽ ⵉⴷⵡⴰⵔⴷⵣ ⵏⵉⵖ ⵙⵉⵔⵊⵉ ⵍⵉⵢⵓⵏⵉ. ⵇⵇⵉⵎⵏ ⴷⵉ 

ⵛⴰ ⵏ ⵓⵎⵛⴰⵏ ⵢⵓⵄⵍⴰ ⵙ ⴷⴼⴼⵉⵔ ⵉ ⵍⴽⴰⵎⵉⵔⴰⵜ, ⵎⵎⴰⵍⵏ ⵉ ⵉⵡⴷⴰⵏ ⵎⴰⵎⵎⵛ ⵉⵔⴰ ⴷⴷⵓⵏⵉⵜ. 

ⵅⵣⵣⵔⵖ ⴷⵀⵛⵖ ⴷⵉ ⵟⴰⴽⵙⵉⵢⴰⵜ ⵏⵏⵉ ⵜⵉⵎⵇⵇⵔⴰⵏⵉⵏ, ⵜⵉⵡⵔⴰⵖⵉⵏ. Yellow Cabs. ⵓⵛⴰ 

ⵜⵡⴰⵔⵉⵖ ⵔⵓⴱⵢⵉⵔ ⴷⵉⵏⵉⵔⵓ, ⵉⵙⵍⵍⵃ ⴰⵎ ⵛⴰ ⵏ ⵓⵙⴷⵔⴰⵙ, ⴷⵉ «ⵜⴰⴽⵙⵉ ⴷⵔⴰⵢⴱⴰⵔ». 

ⵎⴰ ⵜⵙⵙⴰⵡⴰⵍⴷ ⴰⴽⵉⴷⵉ, ⵎⴰ ⵜⵙⵙⴰⵡⴰⵍⴷ ⴰⴽⵉⴷⵉ? “You talkin’to me?” ⴰⴹⵓ ⵉⵏⴷⴷⴰ, 

ⵜⴼⵓⴽⵜ ⵜⴹⵀⵕ ⵜⵓⴷⵙ. ⵔⵃⵎⵓ ⴷⴳ ⵓⵅⵅⴰⵎ ⵉⵏⵓ ⴰⵅⵎⵉ ⵙⵙⵉⵔⴷⵖ ⵙ ⵔⵎⵔⵃ. ⵜⴰⵎⴷⵉⵏⵜ 

ⴰ ⵖⴰⵔⵙ ⴰⴼⵔⵉⵡⵏ ⵙ ⵜⵉⴷⵜ! ⵔⵎⵙⵖ ⴷⴰⵏⵉⵜⵉⵏ ⴷⵉ ⵜⴳⴰⵏⵜ ⴰ ⵏ ⵜⵙⵉⵎⵎⴰ ⴷ ⵣⵣⴰⵊ, ⴱⵍⵍⵉ 

ⴱⵏⴰⴷⵎ ⵉⵅⵣⵣⵔ ⴷⴳ ⵓⵎⵙⴱⴹⵉ ⵢⴰ ⵊⴰⵔ ⵜⵉⵎⵓⵔⴰ ⴰⵟⵟⴰⵚ ⵏ ⵡⴰⴹⵀⴰⵛ ⵎⵉⵏⵣⵉ ⴰⴳⴰⵎⴰ ⵏⵏⵙ 

ⵖⴰⵔ ⴷⵉⵅⵔ ⵉⴳⴳⵯⵊⵏ ⵅⴼ ⵎⴰⵏⴰⵡⵢⵏⵏⵉ. ⴰⵕⵥⵎⵖ ⵜⵉⵟⵟⴰⵡⵉⵏ ⵉⵏⵓ ⵓⵛⴰ ⴷⵀⵛⵖ, ⵓⵛⴰ ⵇⵏⵖ ⵜⵏⵜ 

ⵓⴳⵓⵔⵖ ⵃⵎⴰ ⵓⵔ ⵙⵜⵎⵀⵉⴷⵖ, ⵏⵉⵖ ⴰⴷ ⵡⴹⴹⴰⵕⵖ, ⵓⵛⴰ ⵜⵜⵓⵖ ⵉⵅⴼ ⵉⵏⵓ. ⵓⵔ ⴷ ⵓⵙⵉⵖ ⵛⴰ 

ⴷⴰⵏⵉⵜⵉⵏ ⵃⵎⴰ ⴰⴷ ⵜⵜⵓⵖ ⵉⵅⴼ ⵉⵏⵓ ⵏⵉⵖ ⴰⴷ ⵔⵣⵓⵖ ⵅⴼ ⴷⴷⵓⵏⵉⵜ, ⵏⵛⵛ ⵣ ⵢⵉⵊⵊ ⵏ ⵡⴰⴳⴰⵎⴰ 

ⵏⵏⴹⵏⵉ. ⵓⵔ ⵜⵔⴰⵊⵉⵖ ⵛⴰ ⵙ ⵜⵏⵄⴰⵛⵉⵏ.. ⵓⵔ ⴷⴰⵢⵙⵏⵜ ⵜⵜⵅⵎⵎⵉⵎⵖ, ⴷ ⵉⵛⵜ ⵏ ⵜⵎⵙⵍⴰⵢⵜ 

ⵏ ⵜⵡⵓⵔⵉ ⵡⴰⵀⴰ! ⵎⴰⵢⵎⵎⵉ ⵓⵏⵓⴹ ⴰ ⵉⴷ ⴰⵏⵖ ⵉⵊⵊⵉⵏ ⴱⵍⴰ ⵛⴰ ⴷⵉ ⴷⴷⵓⵏⵉⵜ ⵏⵏⵖ? ⵔⵙⵡⴰⵇ 

ⴷ ⵉⵣⵉⵔⴰⵔⵏ ⵓⵔ ⴷ ⵜ ⵏⵃⴷⴷⵉⵏ. ⴰⵟⵟⴰⵚ ⵏ ⵓⵎⵎⴰⵔⵔⵉ ⴷⵉⵏⵏⵉ ⴰⵍⴰⵎⵉ ⵙⵢⴰⴼⴰⵖⵖ ⴷⵉ 

ⵜⵡⴰⵔⴰⵜ ⵜⴰⵎⵣⵡⴰⵔⵓⵜ ⴱⵍⵍⵉ ⴰⵙⵙ ⴷ ⴰⵇⵓⴷⴰⴷ ⵅⴼ ⵓⴱⵔⵉⴷ ⵏⵏⵉ ⵏ ‘ⵎⴰⵏⵀⴰⵜⵏ’, ⴷ ⴱⵍⵍⵉ 

1	 Henri Barbus

جيرترود

ⵖⴰ ⵜⴰⵎⴷⴷⵉⵜ ⵉ ⵖⴰ ⵉⵙⴱⴷⴷⵏ ⵙⵙⵓⵇ ⴰ ⵉ ⴷⵉ ⵜⵜⵓⴳⵓⵔⵖ ⵖⴰⵔ ‘ⵎⵉⵜⵔⵓⴱⵓⵍⵉⵜⴰⵏ’. 

ⴷⴰⵏⵉⵜⵉⵏ ⵙⵢⴰⴼⴰⵖ ⵙ ⵓⵎⵉ ⵇⵇⴰⵕⵏ ⴰⵎⴰⵔⵔⵜ, ⵓⴳⵓⵔⵖ ⴷⵉ ⵙⵙⵓⵇ ⵏⵏⵉ ⵏ ⵔⵀⵓⵔⴰⵏ, ⵜⵜⵙⵍⵉⵖ 

ⴰⵎⵙⵍⵉ ⵢⵓⴷⵙⵏ ⴷ ⵡⵏⵏⵉ ⵉⴳⴳⵯⵊⵏ. ⵔⴰ ⴷ ⴰⵎⵙⵍⵉ ⵏ ⵎⵓⵃⵎⵎⴷ ⴰⵇⴰ ⵜ ⵖⵓⵔⵉ ⴷⴳ ⵉⵎⵥⵥⵓⵖⵏ 

ⵉⵙⵅⴰⵛⵓⵛ ⴷⴰⵏⵉⵜⵉⵏ ⴰⴽⴷ ⵔⵀⵉⵔⴰⵊ ⵏ ‘ⵏⵢⵓⵢⵓⵔⴽ’ ⴷ ⴰⵟⵟⴰⵚ ⵏ ⵉⵎⵙⵍⵉⵜⵏ. ⴰⵎ ⵏⵛⵛ ⴰⵎ 

ⵡⵉⵏⵏⵉ ⴷⵉⵏⵏⵉ, ⴰⵣⵣⵍⵖ ⴷⴳ ⵉⵙⵓⵔⵉⴼⵏ, ⵔⵡⵍⵖ ⵖⴰⵔ ⵜⵉⵍⵉ. ⴼⴼⵓⴷⵖ, ⴰⵏⵛⵓⵛⵏ ⵉⵏⵓ ⵓⵣⵖⵏ. 

ⴰⴽⴷ ⵓⴱⵔⵉⴷ ⵅⵎⵎⵖ ⴷⴳ ⵡⴰⵡⴰⵍ ⵏ ⴰⵏⴰⵢⵉⵙ ⵏⵉⵏ ⵓⵎⵉ ⵜⵄⴰⵡⴰⴷ ⴰⵢⵉ ⵅⴼ ⵏ ‘ⵏⵢⵓⵢⵓⵔⴽ’. 

“ⵕⴰⵃⵖ ⴰⴽⴷ ⵢⵉⵊⵊ ⵏ ⵓⵎⴷⴷⵓⴽⵍ ⵉⵏⵓ, ⵉⵔⴰ ⵉⵜⵜⵏⵏⴰ ⴰⵢⵉ: “ⴰⵏⴰⵢⵉⵙ ⵢⴰⵍⵍⴰⵀ ⴰⴷ ⵏⵣⵣⵍ ⵃⵎⴰ 

ⵓⵔ ⵏⵙⵢⴰⴼⴰ ⵛⴰ ⵙ ⵔⵓⵄⴰⵜ ⵏ ⵏⵢⵓⵢⵓⵔⴽ”. ⵏⵛⵛ ⵓⵔ ⵜⵡⴰⵔⵉⵖ ⵛⴰ ⵔⵓⵄⴰⵜ ⴰ ⵏⵛⵛ ⴳⴳⵓⵔⵖ ⴷⵉ 

ⵜⵎⴷⵉⵏⵜ ⴰ ⵏ ⴷⴷⵓⵏⵉⵜ. ⵏⵛⵛ ⵜⵜⴰⵍⵍⵉⵖ ⵉⵙⴽⴽⵯⴼⴰⵍ ⵏ ‘ⵍⴰⵡⵙⵉⵜⴰ ⵎⵉⵜⵔⵓⴱⵓⵍⵉⵜⴰⵏ’. ⴰⵍⴰⵎⵉ 

ⵉ ⴷ ⵄⴷⵓⵖ ⵅⴼ ⴰⵟⵟⴰⵚ ⵏ ⵉⴱⵔⵉⴷⵏ ⴷ ⵔⵙⵡⴰⵇ. ⵙⵢⴰⴼⴰⵖ ⴰⵅⵎⵉ ⵏⵢⵓⵢⵓⵔⴽ ⴰⵎ ⵛⴰ ⵏ 

ⵜⵎⴷⴷⵓⴽⵍⵜ ⵉⵏⵓ ⵣⵉ ⵎⵉⵍⵎⵉ, ⴰⵅⵎⵉ ⵥⵕⵉⵖ ⵜⵜ ⴰⵟⵟⴰⵚ ⵏ ⵜⵡⴰⵔⴰⵜⵉⵏ ⴷⴳ ⵉⴼⵍⵉⵎⵏ, ⵖⵔⵉⵖ 

ⵅⴰⴼⵙ ⵉⵣⵍⴰⵏ ⴷ ⵡⵓⵏⴳⴰⵍⴰⵜ. ⵉⵔⵉⵇⵇ ⵣⵣⴰⵢⵉ ⴰⵙⴰⵍⵉ ⵏⵏⵉ ⴰⵎⵇⵇⵔⴰⵏ ⵉⵔⴰ ⴰⵎ ⵛⴰ ⵏ ⵓⵙⵓⵎⵖ 

ⵙⵏⵏⵊ ⵉ « ⵍⵓⵍⴰⵎⴱ». ⵜⵏⵏⴰ ⵢⵉ ⵜⴰⵎⵟⵟⵓⴹⵜ ⵏⵏⵉ ⵉ ⴷⵉⵏⵏⵉ: ⴷⵉⴱⵓⵔⴰ ⵔⵓⵜ1, ⵜⵏⵏⵉ ⵉⴳⴳⵉⵏ ⵅⴼ 

ⵓⵎⵙⵙⴰⵡⴰⴹ ⴰⴽⴷ ⵉⵡⴷⴰⵏ, ⴷⵉ ⴰⵙⴰⵍⵉ ⵏⵏⵉ. ⵜⵏⴷⵀ ⴰⵢⵉ ⵖⴰⵔ ⵓⵙⴷⵍⵉⵙ ⵏⵏⵙ ⴷⴳ ⵓⵊⵏⵏⴰ. 

“ⵙⴽⵓⵏ ⴰⵙⴰⵍⵉ ⵢⴰ ⵓⵎⵉ ⵙⴽⵓⵏ ⵜⴰⵙⴽⴰ ⵏⵏⵉ ⵢⵓⵄⵍⴰⵏ ⵉⵜⵜⴰⴷⴼⵏ ⴷⴳ ⵓⵊⵏⵏⴰ ⴷⴳ ⵓⵏⴳⴳⴰⵔⵓ ⵏ ⵇⴰⵔⵏ 

ⵏ ⵡⵉⵙ ⵜⵥⴰ ⴷ ⵎⵔⴰⵡ ⵓⵎⵉ ⵜⴽⴽⵔ ⵜⵥⵓⵕⵉ ⴷⵉ ⵜⴰⵎⴷⵉⵏⵜ ⵏⵏⵖ, ⵜⵙⵙⵏⵜⵉ ⴰⴽⴷ ⴽⴰⵔⵏⵉⵊⵉ 

ⵀⴰⵍ ⴷ ⵏⵢⵓⵢⵓⵔⴽ ⴱⵓⵜⴰⵏⴽⵉⵍ ⵖⴰⴷⵔⵏ ... ⴷ ⵜⴰⴹⴰⴼⵜ ⵏ ⵜⵉⵍⴻⵍⵍⵉ!”. ⴰⵔⵔⵉⵖ ⵜⴰⵢⵏⵉⵜ ⵉ 

ⵜⵎⵟⵓⴹⵜ ⵏⵏⵉ, ⵔⵓⵜ, ⵜⵄⴷⵍ ⵉⵅⴼ ⵏⵏⵙ, ⵙ ⵢⵉⵊⵊ ⵏ ⵜⴰⵔⵙⵡⴰⵢⵜ ⵜⵣⴳⵣⵡⵜ ⴷ ⵓⵛⵡⵡⴰⴼ 

ⵏⵏⵙ ⴷ ⴰⵛⵎⵔⵓⵇ ⵉⵃⴷⵇ. ⵜⵙⵙⵉⵖ ⴰⵢⵉ ⴷ ⴰⵍⴽⴰⵙ ⵏ ⵔⵇⵀⵡⴰ. ⵖⴰⵔⵙ ⵄⵍⴰⵢⵏ ⵚⴹⵉⵚ 

ⵉⴷ ⵎⵔⴰⵡ ⵏ ⵉⵙⴳⴳⵯⴰⵙⵏ. ⵜⵏⵏⴰ ⵢⵉ ⴱⵍⵍⵉ ⵏⵜⵜⴰⵜ, ⵜⵙⴷⵃⴰ ⴰⴷ ⴰⵢⵉ ⵜⵉⵏⵏⵉ ⵙⵉⵏ ⵉⵏⵖⵎⵉⵙⵏ 

ⵅⴼ ⵓⵙⵉⵊⵊⵉ ⴰ ⵏⵏⵙ ⵉⵙⵙⵉⵜⵎ ⴰⴷ ⵜⵄⴷⵓ ⵎⵍⵉⵃ. ⴳⴳⵉⵖ ⵉⵅⴼ ⵉⵏⵓ ⵎⵃⴷⵖ ⴷⴰⵜ ⵏⵏⵙ ⵃⵎⴰ 

ⴰⴷ ⵜⵡⴰⵔ ⴰⵢⵉ ⵡⵊⴷⵖ ⴰ ⴷⴰⵢⵉ ⵜⵉⵏⵏⵉ ⵎⵉⵏ ⴷⵉⵏⵏⵉ. ⵜⵜⵙⵙⵏⵀⵣⵣⴰ ⵉⴼⴰⵙⵙⵏ ⵏⵏⵙ ⵏⵜⵜⴰⵜ, 

ⵜⵙⵙⴰⵡⴰⵍ ⵃⵎⴰ ⵓⵔ ⴷⴰⵢⵉ ⵉⵜⵜⵇⵇⵙ ⵔⵃⴰⵔ ⵙ ⵓⵏⵖⵎⵉⵙ ⵏⵏⵉ. ⵓⵛⴰ ⵜⵏⴷⵇ: « ⵇⴰ ⴰⵏⵎⵀⴰⵍ 

ⵏ ⴰⵙⴰⵍⴰⵢ, ⴱⵉⵍ ⵍⵉⴱⵉⵔⵎⴰⵏ2 ⵓⵔ ⵉⵔⴰ ⵛⴰ ⴷⴰⵏⵉⵜⵉⵏ, ⵉⵏⵏⴰ ⴰⴽ ⵙⵎⵃ ⴰⵢⵉ ⵎⵉⵏⵣⵉ ⵉⴹⵀⵕ 

ⴰⵙ ⴷ ⴰⵡⵓⵔⵉ ⵙ ⵓⵎⵀⴰⵔⴷⴼ. ⵉⵊⵊⴰ ⴰⴽ ⴽⴰⵟⴰⵍⵓⴳ ⴰ ⵅⴼ ⵎⵉⵏ ⴷⴰⵏⵉⵜⵉⵏ ⴷⴳ ⴰⵙⴰⵍⴰⵢⴰ.» 

ⵜⵙⵙⵉⵖ ⴰⵢⵉ ⴷ ⵉⵊⵊ ⵏ ⵡⴰⵍⵓⴳ ⴰⵚⴱⵃ, ⵢⵓⵔⴰ ⵅⴰⴼⵙ ⴱⴰⵕⵕⴰ ⵅⴼ ⵜⴼⵔⵉⵡⵜ. “ⵙⵎⵃ ⴰⵢⵉ 

ⴰ ⵃⴰⵙⴰⵏ ⵉⵄⵣⵣⵏ, ⵓⵎⵉ ⵓⵔ ⴰⴽⵉⴷⴰⴽ ⵎⵙⴰⴳⴰⵔⵖ. ⵍⴽⴰⵜⴰⵍⵓⴳ ⴰ ⴷⴰⵢⵙ ⵜⵉⵡⵍⴰⴼⵉⵏ ⵏ ⴰⵍⵉⵙ 

1	 deborah Roth
2	 Bill Libermen+

jirtrud

ⵟⵓⴽⵍⴰⵙ. ⵙⵙⵉⵜⵉⵎⵖ ⴰⴷ ⵏⵎⵙⴰⴳⴰⵔ ⴷⴳ ⵢⵉⵛⵜ ⵏ ⵜⵙⵄⵄⴰⵜ ⵏⵏⴹⵏⵉⵜ!”. ⵙⴷⵃⵉⵖ ⴰⵍⴰⵎⵉ 

ⴷⴹⵖ, ⵏⵏⵉⵖ ⴰⵙ: “ⵏⴳⴳⴰ ⵔⵎⵉⵊⴰⵔ ⵣⵉ ⵕⵕⴱⴰⵟ ⴷ ⵙⴰⵏⵉⵜⵉⵏ ⵣⵉ ⵡⴰⵛⵉⵏⵟⵓⵏ, ⴽⵜⴰ ⵣⵉ ⵙⵉⵏ 

ⵏ ⵉⵢⵓⵔⵏ, ⴰ ⵔⴰⵍⵍⴰ”. ⵜⴰⵔⵔⴰ ⵅⴰⴼⵉ ⵏⵜⵜⴰⵜ, ⵛⵡⴰⵢ ⵛⵡⴰⵢ: 

“ⵡⴰⵀ! ⴰ ⵙⵉⴷⵉ ⵎⴰⵛⴰ ⵙ ⴱⵙⵙⵉⴼ ⵣⵣⴰⴳⵣ, ⴱⴰⵕⵕⴰ ⵉ ⵔⵅⴰⴹⴰⵕ ⵏⵏⵙ!”. ⵡⴰⵅⵅⴰ, 

ⵎⵉⵏ ⵉⵄⵏⴰ ⴰⵏⵖⵎⵉⵙ ⵏⵏⴹⵏⵉ? ⵏⵛⵛ ⵜⵓⵖⴰ ⴰⵔⵣⵣⵓⵖ ⴷⵉ ⵜⵡⵔⵉⵇⵉⵏ ⵏ ⵡⴰⵍⵓⴳ ⵉ ⵖⴰⵔⵉ ⴷⴳ 

ⵉⴼⴰⵙⵙⵏ. ⵅⵣⵣⵔⵖ ⵜⵉⵡⵍⴰⴼⵉⵏ ⵏ ⵓⵙⴰⵍⴰⵢ ⵏ ⵉⵏⴰⵥⵓⵕⵏ ⵏ ⴱⴰⵔⵉⵣ ⵊⴰⵔ ⵉⵙⴳⴳⵯⴰⵙⵏ ⵏ 

1895-1950 ⵓⵛⴰ ⵜⵏⵏⴰ ⴰⵢⵉ ⴷ ⵜⴰⵎⵟⵟⵓⴹⵜ ⵏⵏⵉ, ⴱⵍⵍⵉ ⵔⴰ ⴷ ⴱⵓⵔⵜⵔⵉⵀ ⵏ ⵊⵉⵔⵜⵔⵓⴷ 

ⵓⵔ ⵉⵔⴰ ⵛⴰ ⴷⵉⵏⵏⵉ ⴷⵉ ⵓⵙⴰⵍⴰⵢ ⴰ ⴷⴳ ⵢⵓⵔ ⵏⵏⵉ. ⵎⴰⵏⴰⵢⵏⵏⵉ? ⵎⵉⵏ ⵜⵏⵏⵉⴷ? ⴰⵎⵛ ⵜⵙⵍⵉⴷ, 

ⵏⵙⴽⴽ ⵉⵜⵜ ⴰ ⵙⵉⴷⵉ, ⵖⴰⵔ ⵓⵙⴰⵍⴰⵢ ⵏ ‘ⵍⵓⵏⴷⵓⵏ’ ⵃⵎⴰ ⴰⴷ ⵏⵙⵎⵓⵏ ⴰⴽⴷ ⵜⵔⵡⵉⵃⵉⵏ ⵏ ⴱⵉⴽⴰⵙⵓ 

ⴷ ⵎⴰⵜⵉⵙ. ⴱⵍⴰ ⵜⵓⵔⴷⴰ ⴰⴷ ⵉⵔⴰ ⵜⵖⵔⵉⴷ ⵅⴼ ⴷⴳ ⵉⵏⵖⵎⴰⵙ! ⵛⴽⴽ ⵜⵙⵙⵏⴷ ⴱⵍⵍⵉ 

ⵊⵉⵔⵜⵔⵓⴷ ⵜⴷⴷⴰⵔ ⴰⴽⴷ ⵓⵙⵓⴳⵉ ⵉⵎⵖⴰⵔⵏ ⵣⴼ ⴱⴰⵔⵉⵣ. ⵜⵓⵖⴰ ⵖⴰⵔⵙ ⵜⵉⵔⵡⵉⵃⵉⵏ 

ⵏⵏⵙⵏ. ⵜⵓⵔⴰ ⵅⴰⴼⵙⵏ ⵉⴷⵍⵉⵙⵏ. ⴰⵎⵛ ⵜⵡⴰⵔⵉⴷ, ⵏⵛⵛⵉⵏ ⵖⴰⵔⵏⵖ ⴰⵎⵚⴰⵡⴰⴹ ⴰⴽⴷ ⵓⵙⴰⵍⴰⵢ ⵏ 

‘ⵍⵓⵏⴷⵓⵏ’. ⵔⴰ ⴷ ⵜⴰⵙⵏⵙⴷⴰⴷⵜ ⵏ ⵓⵙⴰⵍⴰⵢ ⵏⵏⵖ ⵓⵔ ⵜⵣⵎⵎⵔ ⴰⴷ ⵜⴽⴽⵙ ⵛⴰ ⵏ ⵜⵎⵙⵍⴰⵢⵜ ⵉ 

ⵓⵎⵚⴰⵡⴰⴹ ⴰ! ⵛⴽⴽ ⵜⵙⵙⵏⴷ ⵎⴰⵏⴰⵡⵢ ⴰ! ⵇⵇⵉⵎⵖ ⵙⵜⵎⵀⴷⵖ ⴷⴰⵢⵙ ⵛⵡⴰⵢⵜ, ⵜⴰⵎⵟⵟⵓⴹⵜ 

ⵏⵏⵉ ⵜⵅⵣⵣⵔ ⴷⴰⵢⵉ ⵎⵉⵏ ⴰⴷ ⴳⴳⵖ. ⵓⵛⴰ ⵜⵏⵏⴰ ⵢⵉ: ⴱⵍⵍⵉ ⵜⴰⵔⵡⵉⵃⵜ ⵏⵏⵉ ⴰⴷ ⵜⴷⵡⵍ ⴷⴳ 

ⵓⵏⴳⴳⴰⵔⵓ ⵏ ⵢⵓⵔ ⴰ. ⴷⴼⴼⵉⵔ ⵉ ⵍⵓⵏⴷⵓⵏ ⴰⴷ ⵉⵎⵎⵓⵜⵉ ⵓⵙⴰⵍⴰⵢ ⵖⴰⵔ ⴱⴰⵔⵉⵣ, ⵣⵣⴰⵢⵙ 

ⵖⴰⵔ ⴰⵎⵙⵜⵔⴷⴰⵎ, ⴷ ⵙⴰⵏ ⴱⵉⵜⵔⵙⴱⵓⵔⵖ, ⵎⴰⵛⴰ ⵜⴰⵔⵡⵉⵃⵜ ⵏⵏⵖ ⴰⴷ ⵜⵡⴰⵎⵎⵍ ⵖⴰ ⴷⵉ 

ⵍⵓⵏⴷⵓⵏ, ⵎⵉⵏⵣⵉ ⵉⴳⴳⴰ ⴰⴽⵉⴷⵙ ⴰⵔⵔⴰ. ⵎⴰⵔⴰ ⵜⵇⵇⵉⵎⴷ ⴷⴰⵏⵉⵜⵉⵏ ⴰⵔ ⵓⵏⴳⴳⴰⵔⵓ ⵏ ⵢⵓⵔ 

ⴰⴷ ⵜⵜⴰⴼⴷ ⵜⵜ ⴷⴰ, ⴰⴷ ⵜⵅⵣⵔⴷ ⵜ ⵖⴰ ⴰⴷ ⵜⵡⵡⴹ ⴷ ⵖⵓⵔⵏⵖ!». ⵉⵔⴰ ⴰⵅⵎⵉ ⵜⵏⵏⵓⵎ ⴰⴽⴷ 

ⵉⵏⵖⵎⵉⵙⵏ ⴰ ⵏ ⵉⵅⵢⵢⵉⵇⵏ. ⵓⵛⴰ ⵜⵙⵙⵉⵖ ⴰⵢⵉ ⴷ ⵉⵊⵊ ⵏ ⵊⵡⴰ ⴷ ⴰⵎⵇⵇⵔⴰⵏ ⵜⵏⵏⴰ ⵢⵉ ⴱⵍⵍⵉ 

ⴷⴰⵢⵙ ⴽⵕⴰⴹ ⵏ ⵜⵓⵙⵙⵏⴰ ⵅⴼ ⵜⴼⵔⵉⵙⵜ ⵏ ⵊⵉⵔⵜⵔⵓⴷ. ⵜⵙⵙⵇⵙ ⴰⵢⵉ ⵎⴰ ⵅⵙⵙⵖ ⴰⴷ 

ⵙⴰⵔⵉⵖ ⵛⴰ ⵏ ⵓⵎⵓⵛⴰⵏ ⴷⵉ ⵓⵙⴰⵍⴰⵢ, ⵏⵜⵜⴰⵜ ⵉⴽⵉⴷⵉ ⵜⵎⵓⵏ. ⵏⵏⵉⵖ ⴰⵙ ⵄⴰⴼⴰⴽ ⵅⴼ ⵔⵅⵉⵔ 

ⵏⵏⵙ. ⵙⵙⵇⵙⵉⵖ ⵜⵜ ⵎⴰ ⵏⵜⵜⴰⵜ ⵣⵉ ⵡⴰⵏⴳⵍⵉⵣ, ⵏⵉⵖ ⵔⴰⵙⵔ ⵏⵏⵙ ⵙⵏⵏⵉ? ⵎⵉⵏⵣⵉ ⵉⴷⴰⵎⵎⵏ ⵏⵏⵙ 

ⴷ ⵉⵚⵎⵎⴰⴹⵏ!» ⵓⵛⴰ ⵏⵏⵉⵖ ⴰⵙ ⵎⴰⵔⴰ ⵜⵅⵙⵙⴷ ⴰⴽⵉⴷⵉ ⵜⵎⵓⵏ ⵖⴰ ⵖⴰⵔ ⵓⵎⵛⴰⵏ ⵎⴰⵏⵉ ⴰⵇⴰ ⵜ 

ⴱⵓⵔⵜⵔⵉⵀ ⵏ ⵊⵉⵔⵜⵔⵓⴷ. «ⵡⴰⵅⵅⴰ ⵙ ⵔⴼⵔⴰⵃⵜ» ⵓⵛⴰ ⵏⴷⵡⵍ ⵖⴰⵔ ⵙⵙⵔⵙⵓⵔ.ⵜⵓⴳⵓⵔ 

ⴰⴽⵉⴷⵉ ⵜⴰⵎⵟⵓⴹⵜ ⵏⵏⵉ, ⵔⵓⵜ, ⵛⴰ ⵏ ⵉⵙⵓⵔⵉⴼⵏ ⴷⵉ ⵜⵙⴽⴽⴰ ⵜⴰⵎⵣⵡⴰⵔⵓⵜ. ⵓⵛⴰ ⵜⵙⵙⵎⵍ 

ⴰⵢⵉ ⵉⵊⵊ ⵏ ⵕⵃⵉⴹ ⴷ ⴰⴷⵎⵎⴰⵏ ⴷⴳ ⵓⵏⴳⴳⴰⵔⵓ ⵏ ⵓⵙⴰⵍⵓⵏ ⵏⵏⵉ ⴰⵎⵇⵇⵔⴰⵏ ⵏ ⵜⵥⵓⵕⵉ ⵜⴰⵎⴰⵢⵏⵓⵜ. 

ⵙⵙⴽⵏⵖ ⴰⵙ ⵙ ⵓⴼⵓⵙ ⵉⵏⵓ ⵄⴰⵡⴷ ⵃⵎⴰ ⴰⴷ ⴰⵙ ⵉⵏⵉⵖ ⵄⴰⴼⴰⴽ, ⵅⴼ ⵎⵉⵏ ⵜⴳⴳⴰ ⴰⴽⵉⴷⵉ.

ⵜⴹⵀⵕ ⴷⵉ ⵜⵔⵙⵡⴰⵢⵜ ⵏⵏⵙ ⵜⴰⵣⴳⴳⵯⵣⴰⵜ, ⵜⴰⵣⴷⴰⵜ, ⵜⵎⵓⴷⵔⵓⵙⵜ ⴰⵎ ⵜⴰⴹⴰⴼⵜ ⵏ ⵜⵍⵓⵍⵍⵉ. 

ⵅⵎⵎⵖ ⴷⵉ ⵕⵃⵉⴹ ⵏⵏⵉ ⴰⴷⵎⵎⴰⵏ, ⴰⵣⵉⵔⴰⵔ. ⵅⵣⵣⵔⵖ ⵎⴰ ⴷⵉⵏⵏⵉ ⵛⴰ ⵏ ⵜⵔⵡⵉⵃⵉⵏ ⵓⵔ ⵜⵏⵜ 

ⵜⵡⵉⵔⵉⵖ, ⵏⵉⵖ ⴷⵉⵏⵏⵉ ⵛⴰ ⵜⴼⵔⵉⵙⵜ ⴷⴳ ⵓⵎⵛⴰⵏ ⵏ ⵜⵏⵏⵉ ⵏ ⵊⵉⵔⵜⵔⵓⴷ ⴰⵔ ⴰⴷ ⵜⴷⵡⵍ. ⵎⴰⵛⴰ 

ⵕⵃⵉⴹ ⵏⵏⵉ ⵓⴼⵉⵖ ⵜ ⵉⵅⵡⴰ, ⴰⵍⴰⵎⵉ ⵏⵅⵔⵄ ⵖ, ⵙⵢⴰⴼⵖ ⴰⵅⵎⵉ ⴰⵎⵓⴷⴷⵓ ⵉⵏⵓ ⵉⵅⵡⴰ. ⵖⵉⵍⵖ 

ⵉⵇⴹⴰ ⴰⵎⵓⴷⴷⵓ ⵉⵏⵓ ⴷⵉ ⴱⴷⴷⵓ ⵏⵏⵙ. ⵓⵛⴰ ⵕⴰⵃⵖ ⵙⵏⵏⵉ ⵏⵏⵛ ⵅⵣⵣⵔⵖ ⴷⴳ ⵉⴼⴰⵙⵙⵏ ⵉⵏⵓ 

ⵡⴰⵍⵓ ⴷⴰⵢⵙⵏ, ⴷⴹⵏ. ⵎⴰⵛⴰ ⵓⵔ ⵉⵔⴰ ⴷ ⴰⴼⵓⵙ ⵉⵏⵓ ⵉⵄⵟⵟⴰⵔⵏ ⵅⴼ ⵜⵉⵔⵔⴰ ⵏ ⵓⴷⵍⵉⵙ ⵏ 

ⵎⵓⵃⵎⵎⴷ. ⵜⴰⵎⵓⵇⵔⵉⵙⵜ ⴷⴰⵢⵉ ⵉ ⵜⵏⵏⴰ ⵉⵅⵙⵙ ⴰⵢⵉ ⴰⵎⵙⴰⵙⴰ ⵏ ⵢⵉⵎⴰⵏ ⵉⵏⵓ ⴰⴽⴷ ⵓⴽⵜⵜⴰⵢ, 

ⵏⵉⵖ ⴰⴽⴷ ⵓⵅⵎⵎⴻⵎ. ⵙ ⵜⵉⴷⵜ ⵃⴷⵊⵖ ⵉⵛⵜ ⵏ ⵜⵎⵙⵍⴰⵢⵜ ⵜⴰⵎⵣⵡⴰⵔⵓⵜ ⵏ ⵜⵉⵔⵔⴰ. ⵉⵅⵙⵙ 

ⴰⵢⵉ ⵄⴰⴷ ⵛⵡⴰⵢ ⵏ ⵜⵢⴰⵡⴰⵏⵜ ⴷ ⵛⵡⴰⵢ ⵏ ⵚⴱⴰⵕ ⴷ ⵛⵡⴰⵢ ⵏ ⵔⵣⵣⵓ ⴷ ⵛⵡⴰⵢ ⵏ ⵓⵙⵍⵉ, ⴷ 

ⵛⵡⴰⵢ ⵏ ⵓⵙⵀⵡⵉ, ⴷ ⵓⵚⵖⴷⵉ…ⴷ ⵡⴰⵟⵟⴰⵚ ⵏ ⵜⵓⵙⵙⵏⴰ!

ⵀⵡⵉⵖ ⴰⴷ ⴰⴽⴷ ⵉⵙⴽⴽⵯⴼⴰⵍ, ⴰⵎ ⵛⴰ ⵏ ⵓⵃⴰⵔⵎⵓⵛ ⵉⵜⵜⵉⵔⴰⵔ ⴷⵉ ⵉⵙⴽⴽⵯⴼⴰⵍ ⵏ ⵊⵡⴰⵔⵏ. 

ⵛⴰ ⵏ ⴽⵓⵥ ⵏ ⵉⵙⴽⴽⵯⴼⴰⵍ ⴷ ⴰⵎⵛⴰⵏ ⵏ ⵜⵉⵛⵍⵉ. ⵄⴰⵡⴷ ⵙⵎⵓⵙ ⵏ ⵉⵙⴽⴽⵯⴼⴰⵍ ⵓⵛⴰ ⴰⴷ ⵜⵙⵔⵉⴷ 

ⴷⴳ ⵓⵎⵛⴰⵏ ⵏⵏⴹⵏⵉ ⵢⵓⵄⵍⴰ ⵇⵇⵉⵎⵏ ⵅⴰⴼⵙ ⴰⵟⵟⴰⵚ ⵏ ⵡⵉⵏⵏⵉ ⵉⴷ ⵉⵜⵜⵙⵓⴳⴳⵏ ⴷ ⵉⵎⵙⴰⵔⴰⵏ. 

ⵄⴰⵡⴷ ⴽⵓⵥⵥ ⵏ ⵉⵙⴽⴽⵯⴼⴰⵍ, ⵀⵡⵉⵖ ⵏⵏⵛ ⵜⵜⵃⵙⴰⴱⵖ ⵉⵙⴽⴽⵯⴼⴰⵍ ⵉⵛⵜ ⵙ ⵢⵉⵛⵜ, ⵏⵏⵛ 

ⵅⵣⵣⵔⵖ ⴰⵟⵟⴰⵚ ⴰⵥⵕⵓ ⵏⵏⵙⵏⵜ, ⴷ ⴰⵎⵖⴷⴻⴷⴷⵉ, ⵉⵖⵣⴰ ⵎⵉⵍⵃ ⴰⵎ ⵓⵥⵕⵓ ⵏ ⵔⵓⵎⴰⵏ. ⴰⵍⴰⵎⵉ 

ⵅⵛⵛⵖ ⵖⴰⵔ ⵓⴱⵔⵉⴷ, ⵇⵇⵉⵎⵖ ⵜⵜⵓⴳⵓⵔⵖ ⴰⴽⴷ ⴰⵟⵟⴰⵚ ⵏ ⵉⵡⴷⴰⵏ. ⵜⵜⵅⵎⵎⵉⵎⵖ ⴷⵉ ⵡⵉⵏⵏⵉ 

ⵉⵙⵙⵓⵏⵖⵏ ⴷⵉ ⵙⵙⵓⵇ ⴷ ⵡⵉⵏⵏⵉ ⵉⵣⵣⵏⵣⴰⵏ ⵉⵡⵍⴰⴼⵏ ⴷ ⵜⵎⵙⵍⴰⵢⵉⵏ ⵏⵏⵉ ⵏ ⵓⴽⵛⵛⵓⴹ ⴷ ⵔⵙⵔⵓⴽ, 

ⵜⵡⴰⴳⴳⵏⵜ ⵙ ⵉⴼⴰⵙⵙⵏ ⵉⵙⵙⵏ ⴰⵎ ⵉⴼⴰⵙⵙⵏ ⵏ ‘ⵛⵛⵉⵏⴰ’. ⵙⴱⴷⴷⵖ ⵛⵡⴰⵢⵜ ⵖⴰⵔ ⵉⵊⵊ ⵏ 

ⵓⵙⴰⵔⵙⵉⵡ ⵏ ⵟⴰⴽⵙⵉⵢⴰⵜ ⵜⵉⵡⵔⴰⵖⵉⵏ ⵏ ⵏⵢⵓⵢⵓⵔⴽ ⵙⴹⴰⵡⵏⵜ ⵜⵉⵟⵟⴰⵡⵉⵏ.ⵜⵜⴹⵀⵕⵏⵜ ⴽⵜⴰ 

ⵣⵉ ⵜⵓⵎⵓⴱⵉⵏⴰⵜ ⵜⵏⵏⴹⵏⵉ. ⵜⵎⵃⵉⵣⵡⴰⵔⵏⵜ ⴷⴳ ⵓⴱⵔⵉⴷ ⵏⵏⵉ ⴰⵎⵉⵔⵉⵡ. ⴰⵅⵏⴼⵓⴼ ⵏ ⵎⵓⵃⵎⵎⴷ 

ⵉⵄⴷⴷⵓⴷ ⵊⴰⵔ ⵜⵉⵟⵟⴰⵡⵉⵏ ⵉⵏⵓ ⴷⴳ ⵢⵉⵅⴼ ⵉⵏⵓ, ⵙ ⵜⴹⵚⴰ ⵏⵏⵙ ⵜⴰⵣⴰⵢⴽⵓⵜ ⴷⵉ ⵟⴰⵏⵊⴰ ⴷ 

ⵡⴰⵡⴰⵍ ⵉ ⵜⵓⵖⴰ ⵏⵜⵜⵏⵏⴰ ⵉ ⵡⴰⵢⴰⵡⵢⴰ ⴷⴳ ⵓⴱⵔⵉⴷ ⵏ ⵔⵇⵀⵡⴰ ⵏ ⴱⴰⵔⵉⵣ, ⴷⵉ ⵟⴰⵏⵊⴰ. ⵜⵡⴰⵔⵉⵖ 

ⵉⵎⵙⴱⵔⵉⴷⵏ ⵜⵜⵓⴳⵓⵔⵏ ⵜⵜⵎⵃⵉⵣⵡⴰⵔⵏ ⴰⵅⵎⵉ ⵜⵎⵃⵉⵣⵡⴰⵔⵏ ⴰⴽⴷ ⵜⵎⵙⵔⴰⴳⵜ. ⴰⵟⵟⴰⵚ ⵏ 

ⵉⵅⵏⴼⵓⴼⵏ ⴷ ⵜⴼⵔⴰⵙ ⴷ ⵡⵉⵏⵏⵉⵜⵏ ⴷ ⵔⴳⵏⵓⵙ ⴷ ⵜⵓⵜⵍⴰⵢⵉⵏ ⵣⵉ ⵍⵇⴰⵕⵕⴰⵜ ⵎⴰⵕⵕⴰ. ⵖⵔⵉⵖ 

ⴰⵟⵟⴰⵚ ⵅⴼ ⴱⴰⴱⵉⵍ. ⵔⵓⵅⴰ ⵏⵏⵛ ⵜⵡⴰⵔⵉⵖ ⵜⵜ ⴷⴰ ⴷⵉ ‘ⵎⴰⵏⵀⴰⵜⵟⵏ’, ⴷⴰ ⴷⵉ ‘ⵏⵢⵓⵢⵓⵔⴽ’. 

ⵓⵛⴰ ⵜⵚⴹⵉⵖ ⴰⵟⵟⴰⵚ ⴰⵍⴰⵎⵉ ⵅⵣⵔⵏ ⴷ ⵖⴰⵔⵉ ⵛⴰ ⵏ ⵉⵎⵙⴱⵔⵉⴷⵏ, ⵙⵜⵎⵀⴷⵏ ⴷⴰⵢⵉ. 

ⵀⵣⵖ ⴰⵙ ⵙ ⵉⴹⵓⴹⴰⵏ ⵉⵏⵓ, ⵏⵜⵜⴰ ⵄⴰⵡⴷ ⵉⵙⵙⵓⵄⵍⴰ ⵉⴹⵓⴹⴰⵏ ⵏⵏⵙ. ⵓⵛⴰ ⴳⴳⵉⵖ ⴰⵙ ⵙⵍⴰⵎ 

ⵏ ⵉⵙⴷⵔⴰⵙ, ⴰⵎⵏⵏⵉ ⵉ ⵏⵏⵓⵎⵖ ⵜⵜⴳⴳⵖ ⵣⴷⴰⵜ.ⵉⵙⵜⵎⵀⴷ ⴷⴳ ⵓⵙⵇⵙⵉ ⵉⵏⵓ, ⵉⵙⵏⵅⵔⴰⵄⵏ, 

“ⵎⴰⵕⵕⴰ ⵜⵉⵎⵅⵙⴰ ⵜⴰ, ⴰ ⴱⴱⴰ ⵎⵓⵃⵎⵎⴷ ⵉ ⵜⵎⵉⵔⵉⴽⴰⵏⵜ ⵏⵏⵉ, ⵜⵎⵓⴳⴷⵉⵔⵜ, ⵉ ⴳⴳⵉⵏ 

ⴰⵎ ⵓⵔⴳⴰⵣ?”. ⵀⴰ … ⵀⴰ … ⵀⴰ! ⵀⵉ ⵛⴽⴽ, ⵎⵉⵏⵣⵉ ⵜⵙⵢⵓⵔⵉⴷ ⵖⴰⵔ ⵓⵏⴳⴳⴰⵔⵓ? ⵓⵛⴰ 

ⵙⴱⴷⴷⵉⵖ ⵜ. “ⵙⵇⴰⵔ, ⵙⵇⴰⵔ ⴰ ⵢⴰⵔⴳⴰⵣ ⵜⴰⵎⵉⵔⵉⴽⴰⵏⵜ ⵉⵏⵓ ⴷ ⴰⵔⵃⵎⵜ, ⵜⴰⵔⵙⵙⴰ, 

ⵜⴰⵚⴱⵃⴰⵏⵜ ⵅⴼ ⵜⵏⵏⵉ ⵏⵏⴽ ⵎⴰⵛⴰ ⵏⵛⵛ ⵜⵉⵎⵅⵙⴰ ⵉⵏⵓ ⵓⵔ ⴼⵔⵉⵣⵏⵜ, ⵓⵔ ⵉⵔⵉⵏⵜ ⵙ ⵜⵉⴷⵜ. 

ⵏⵏⵛ ⴷ ⵔⴼⴹⵃⵜ!”. ⵜⵉⵇⵇⵖ ⵜⵜ ⵏⵛⵛ ⵜⵡⴰⵔⵉⵖ ⵜⵜ ⴷⵉ ⵙⵙⵓⵇ ⵡⵉⵙ ⵙⵎⵎⵓⵙ. ⴷⴳ ⵢⵉⵛⵜ 

ⵏ ⵜⵓⵙⴷⵉⴷⵜ ⵔⵉⵖ ⵅⵙⵙⵖ ⴰⴷ ⵙⵎⵃⵖ ⴷⵉ ⵜⵉⵔⵔⴰ ⵏ ⵓⴷⵍⵉⵙ ⴰ. ⵜⵜⵅⵎⵎⵉⵎⵖ ⴱⵍⵍⵉ 

ⵜⴰⵎⵙⵍⴰⵢⵜ ⵜⵀⵡⵏ ⴷⵉ ⵜⵉⵔⵔⴰ ⵏ ⵡⵓⵏⴳⴰⵍ. ⵎⴰⵛⴰ ⵔⵓⵅⴰ ⵙ ⵔⵎⵇⵔⵓⴱ, ⵉⵅⵙⵙ ⴰⵢⵉ ⴰⴷ 

ⵎⴰⵔⵔⵜⵖ ⴰⴽⴷ ⵜⵉⵔⵔⴰ ⵏ ⵓⴷⵍⵉⵙ ⵏ ⵎⵓⵃⵎⵎⴷ. ⴰⵎⵏⵏⵉ ⵉ ⵉⵇⵇⵉⵎ ⵣⴷⴰⵜ ⵉ ⵜⵉⵟⵟⴰⵡⵉⵏ ⵉⵏⵓ. 

ⵙⵡⵉⵏⴳⵉⵎⵖ ⴷⵉ ⵡⴰⵡⴰⵍ ⵏⵏⵙ, ⵓⴼⵉⵖ ⵉⵅⴼ ⵉⵏⵓ ⵜⵜⴰⵔⵉⵖ ⵜ, ⵓⵔ ⴳⴳⵉⵖ ⵛⵛⴰⵏ ⵉ ⵃⴷⴷ, ⵓⵔⴰ 

ⵉ ⵢⵉⵛⵜ ⵏ ⵜⵎⵙⵍⴰⵢⵜ.ⵙ ⵜⵉⴷⵜ! ⵜⵙⵙⵉⵖ ⴰⵢⵉ ⴰⴼⵓⵙ ⵍⵉⴷⵢⴰ ⴰⵍⵜⵎⴰⵏ ⵉⵄⵉⵣⵣⵏ. ⵉⵔⵉ ⵓⵔ 

ⴷ ⵏⵜⵜⴰⵜ, ⴷ ⵉⴹⵓⴹⴰⵏ ⵏⵏⵙ ⵅⴼ ⴱⵢⴰⵏⵓ, ⴷ ⵜⵍⵖⵖ ⵏⵏⵙⵏ ⵅⴼ ⴰⵔⵔⵉⵎⵜ ⵉⵏⵓ ⵉⵔⵉ ⵓⵔ ⵜ ⵓⵔⵉⵖ 

ⵛⴰ. ⴷ ⴰⵎⵙⵍⵉ ⵏⵏⵙ ⵉⴼⵔⵃⵏ, ⵏⵜⵜⴰⵜ ⵜⵖⵏⵏⴰⵊ ⴰⵢⵉ ⵉⵣⵍⵉ ⵏⵏⵉ «ⴱⵉⵙⵉ ⵙⵎⵉ»1. “ⵜⴰⴷⴷⴰⵔⵜ 

ⵉⵏⵓ ⵓⵢⵏⵜ ⵡⴰⵎⴰⵏ, ⵓⵔ ⵣⵎⵎⵔⵖ ⵛⴰ ⴰⴷ ⴷⴷⴰⵔⵖ ⴷⴰⵏⵉⵜⵉⵏ ⵄⴰⴷ ⴽⵜⴰ”2. ⵉⵣⵍⵉ ⵏⵏⵉ ⵉⵜⵜⴰⵡⵉ 

ⴰⵙ ⴷ ⵉⵎⵟⵟⴰⵡⵏ! ⵜⵜⴳⴳ ⴷⴰⵢⵙ ⵔⴼⴹⵉⵃⵜ. ⵉⵣⵍⵉ ⵏ ⵢⵉⵊⵓⵡⵡⵉ ⵉⵊⵀⴷ, ⵜⵊⵊⴰ ⴰⵙⵢⵏⵓ ⴷⴳ 

ⵓⵊⵏⵏⴰ. ⵜⵇⵍⵍⵄ ⵜⴰⵡⵡⴰⵔⵜ ⵏ ⵜⴰⴷⴷⴰⵔ, ⵜⴰⵡⵉ ⴰⴽⵉⴷⵙ ⴽⵓⵔⵛⵉ. ⵔⴰ ⴷ ⵏⵛⵛ ⵅⵙⵙⵖ ⵉⵣⵍⵉ 

ⵏⵏⵉ. ⵜⴷⵡⵍ ⵜⵜⴳⴳ ⵣⵣⴰⵢⵏⵖ ⵎⴰⵎⵎⵛ ⵏⵏⴹⵏⵉ. ⵜⴷⵡⵍ ⴷ ⵢⵉⵊⵊ ⵏ ⵓⵣⴰⵡⴰⵏ ⵉⵙⵔⵓ ⵍⵉⴷⵢⴰ. ⵏⵛⵛ 

ⵎⵙⵃⵖ ⴰⵙ ⵉⵎⵟⵟⴰⵡⵏ, ⵙⵔⵓⴼⵖ ⵉ ⵉⵖⵉⵍⴰⵏ ⵏⵏⵙ ⵉⵃⵥⵥⵓⴹⵏ, ⵟⴼⵖ ⴰⵙ ⴷⴳ ⵓⴼⵓⵙ, ⵏⴷⵀⵖ 

ⵜⵜ ⵖⴰⵔ ⵓⵅⵅⴰⵎ ⵏⵏⴹⵏⵉ, ⵓⵛⴰ ⵏⵙⵙⵅⵙⴰⵢ ⵜⴼⴰⵡⵜ.

ⵖⴰ ⵉⵅⵛⵛ ⴷ ⴰⵍⴰⵡⴰⵢ ⵏ ⵙⴰⴷⵓ ⵜⵎⵓⵔⵜ, «ⵙⴰⴱⵡⴰⵢ» ⴷⴳ ⵓⴱⵔⵉⴷ ⵏ ⵙⴰⵙ ⵖⴰⵔ 

ⴰⵙⵏⵇⵔ ⵏ ⵜⵎⴷⵉⵏⵜ ⵏⵏⵉ3 ⵓⵛⴰ ⵖⵍⵢⵖ ⴷⴰⵢⵙ, ⵟⵟⴼⵖ ⴰⵎⵛⴰⵏ ⴰⵎⵣⵡⴰⵔ ⵉ ⵓⴼⵉⵖ ⵉⵅⵡⴰ. 

ⵙⵢⴰⴼⵖ ⵙ ⵛⴰ ⵏ ⵔⵓⵃⵔⴰⵜ ⵜⴰⵚⴱⵃⴰⵏⵜ. ⴷⴳ ⵓⵎⵛⴰⵏ ⵙⵙⵏⵖ ⴱⵍⵍⵉ ⵏⵏⵛ ⵉⵔⵉⵇⵇ ⵣⵣⴰⵢⵉ 

ⵉⵅⴼ ⵉⵏⵓ. ⵙⵢⴰⴼⵖ ⵙ ⴰⵔⴰⵃⵜ ⵉⵏⵓ. ⵙⵙⵓⴼⴼⵖⵖ ⴷ ⵓⵏⴳⴰⵏ «ⵔⵀⵓⵔⴰⵏ ⴷ ⵊⵊⵀⴷ» ⵏⵏⵉⵖ ⴰⴷ 

ⵙⵙⵏⵜⵉⵖ ⵜⵖⵓⵔⵉ ⵎⴰⵏⵉ ⴹⴼⵚⵖ ⵜⴰⴼⵔⵉⵡⵜ ⵖⴰⵔ ⵜⵓⴼⴼⵓⵜ ⵏ ⵡⴰⵙⵙ ⴰ. ⵏⵛⵛ ⵜⵜⵅⵙⵙⵖ 

ⴼⵓⵍⴽⵏⵔ ⴰⵎⵔⵉⴽⵉ ⵢⴰ ⴰⵎⵇⵇⵔⴰⵏ. ⵡⴰ ⴰⴽ ⵉⵊⵊ ⴰⴷ ⵜⵜⵅⵙⵙ ⵜ ⵡⴰⵅⵅⴰ ⵜⵉⵡⵉⵏⴰⵙⵉⵏ ⵏⵏⵙ 

ⵜⵉⵣⵉⵔⴰⵔⵉⵏ, ⵙⴰⵃⴰⵔⴰⵏⵜ ⵛⴰ ⵣⵉ ⵜⵡⴰⵔⴰⵜⵉⵏ. ⵙⵙⵏⵜⵉⵖ ⵜⵜⵉⵏⵉⵖ, ⵓⵛⴰ ⵜⵙⵍⵍⵉⵖ ⵉ ⴽⵓⵏⵜⵏ, 

ⵏⵜⵜⴰ ⵉⵜⵜⵄⴰⵡⴰⴷ ⵉ ⵎⵉⵏ ⵉⵜⵜⵙⵍⵍⴰ ⴱⴰⴱⴰⵙ ⵉⵜⵜⵏⵏⴰ:“ ⵓⵔ ⵜⵜⵉⵛ ⵛⴰ ⵉⵅⴼ ⵏⵏⴽ ⵉ ⵔⵎⵃⴰⵢⵏ 

ⵏ ⵡⴰⴽⵓⴷ. ⵓⵔⴰ ⴷ ⵉⵊⵊ ⵓⵔ ⵢⴰⵔⴱⵃ ⵙ ⵉⵎⵅⵓⵎⴱⵔ, ⵉ ⴷⴰⵢⵉ ⵉⵏⵏⴰ ⴱⴰⴱⴰ. ⵓⵔ ⴷ ⵉⵊⵊ 

ⵎⴰ ⵉⵎⵏⵖ ⴷⵉ ⵔⴱⴰⵔⵓⴹ. ⵉⵎⵏⵖⴰⵏ ⵎⵎⴰⵍⵏ ⵉ ⴱⵏⴰⴷⵎ ⵃⴰ ⴼⴰⵇⵛⵖⵔ ⴷ ⵓⵇⴹⴰⵄ ⵏ ⵔⴰⵢⴰⵙ. 

1	 Bessie Smith
2	 My house fell down, and I can’t live there no more
3	 Lexington Avenue line

ⵜⴰⵔⵏⵉⵜ ⴷ ⵉⵊⵊ ⵏ ⵓⵅⴰⵢⵔ ⵡⴰⵀⴰ, ⵏ ⴼⴰⵍⴰⵙⵉⴼⴰ ⴷ ⵉⵏⵀⴱⴰⵔ“. ⵢⵓⵏⵏⵓⴹ ⵣⵣⴰⵢⵉ ⴰⵍⴰⵡⴰⵢ 

ⵙⴰⴷⵓ ⵜⵎⵓⵔⵜ, ⵓⵛⴰ ⵙⵢⴰⴼⵖ ⵙ ⵛⴰ ⵏ ⴷⴷⴰⴱ. ⴰⵅⵎⵉ ⴳⴳⵓⵔⵖ ⵖⴰⵔ ⵛⴰ ⵏ ⵓⵎⵛⴰⵏ ⴱⴰⵕⵕⴰ 

ⵉ ⵜⵎⵓⵔⵜ! ⵎⴰ ⵓⵎⵉ ⵓⵃⵍⵖ, ⵓⵔⴰ ⵣⵉ ⵡⴰⵟⵟⴰⵚ ⵏ ⵔⵅⵣⵔⴰⵜ ⵉⵏⵓ ⴷⴳ ⵉⴼⵍⵉⵎⵏ ⵏ ⵓⵅⴰⵢⵔ ⴷⵉ 

ⵙⵓⵍⵉⵎⴰ. ⵓⵔⴰ ⵙ ⵎⴰⵎⵎⵛ ⵜⴳⴳⴰ ⴰⵍⴰⵡⴰⵢ ⵏⵏⵉ ⵏ ⵙⴰⴷⵓ ⵏ ⵜⵎⵓⵔⵜ, ⴷ ⵉⵏⵏⵉ ⵏⵏⵙ ⵏ ⵏⵏⵓⵇⴰⵔⵜ, 

ⴷ ⵉⵖⵓⵢⵢⴰⵏ ⵏⵏⵙ ⵙ ⵊⵀⴷ, ⴰⵎ ⵛⴰ ⵉⵟⵟⴰⵡ ⴷⴳ ⵓⵊⵏⵏⴰ. ⵓⵔ ⵙⵙⵏⵖ ⵛⴰ ⵎⴰ ⵄⴰⴷ ⵅⵣⵔⵖ 

ⵣⵉ ⵜⴱⵓⵔⵊⵜ ⵏ ⵙⴰⴱⵡⴰⵢ ⵏⵉⵖ ⵉⴽⴽⴰ ⵅⴰⴼⵉ ⵛⴰ ⵏ ⵢⵉⴹⵚ ⵉⵔⴷ. ⵓⵎⵉ ⵜⵡⴰⵔⵉⵖ ⴰⵅⵏⴼⵓⴼ 

ⵏ ⵎⵓⵃⵎⵎⴷ ⵣⴷⴰⵜ ⵉⵏⵓ. ⵜⵜⵡⴰⵔⵉⵖ ⵜ ⴷⵉⵏⵏⵉ ⵊⴰⵔ ⵉⵎⵏⴰⵢⵏ ⵏ ⴰⵍⴰⵡⴰⵢ ⵏⵏⵉ ⵉ ⴷⴰⵢⵉ ⵉⵢⵙⵉⵏ 

ⴱⴰⵕⵕⴰ ⵉ ⵜⵎⵓⵔⵜ. ⴷⵉ ⵜⵉⵔⵉ ⵏⵏⵉ ⵉⴳⴳⵯⵊⵏ. ⴷⴳ ⵡⴰⵟⵟⴰⵚ ⵏⵏⵉ ⵜ ⵜⵓⵣⵣⴳⵣⵓⵜ, ⵉⵎⵃⴷ 

ⵅⴼ ⵓⵄⵔⵓⵔ ⵏⵏⵙ. ⵜⵏⴹⵓ ⵅⴰⴼⵙ ⵊⵉⵔⵜⵔⵓⴷ ⵙ ⵉⴷⵎⴰⵔⵏ ⵏⵏⵙ ⵉⵎⵖⴰⵔⵏ. ⵜⵙⴰⵔ ⴷ ⵅⴰⴼⵙ 

ⵣⴳ ⵓⵊⵏⵏⴰ ⵃⵎⴰ ⴰⴷ ⵜⵉⵏⵉ ⵄⴰⴼⴰⴽ ⵉ ⵜⵎⵓⵔⵜ. ⵄⴰⵡⴷ ⵜⵡⴰⵔⵉⵖ ⵜⵜ ⵜⴽⴽⴰⵔ, ⵜⵜⴰⵊⵊⴰ ⵜ ⴰⵎ 

ⵜⵉⴼⵉⵙⵜ ⵜⵙⵎⵃ ⴷⵉ ⵎⴰⵜⵛⴰ ⵏⵏⵙ. ⵄⴰⵡⴷ ⵥⵕⵉⵖ ⴱⴰⵅⵜⴰⵜⴰ, ⵜⵀⵡⴰ ⴷ, ⴰⵎ ⵛⴰ ⵓⵊⴷⵉⴷ 

ⴷ ⴰⵛⵎⵍⴰⵍ ⵅⴼ ⵉⵖⵉⵍⴰⵏ ⵏⵏⵙ, ⴰⵅⵎⵉ ⵜⵅⵙⵙ ⴰⴷ ⵜ ⵉⴷ ⵜⵙⴼⴰⵇ ⵣⴳ ⵉⴹⵚ ⵏ ⵡⴰⵙⵙ. ⵄⴰⴷ 

ⵜⵜⵡⴰⵔⵉⵖ ⵜⵏ ⴰⵎ ⵛⴰ ⵏ ⵜⵉⵍⵉ ⵎⵙⴰⴳⴰⵔⵏⵜ ⴰⴽⴷ ⵡⴰⵢⴰⵡⵢⴰ. ⵄⴰⴷ ⴰⵅⵎⵉ ⵉⵎⵙⵃ ⴽⵓⵔⵛⵉ 

ⴷⴰⵜ ⵉⵏⵓ. ⵓⵛⴰ ⴽⵜⵜⵓⵖ ⵓⵎⵉ ⵜⵜⵓⴳⵓⵔⵖ ⴷⵉ ⵙⵙⵓⵇ ⵏ “ⵎⴰⴷⵉⵙⵓⵏ” ⴷⵡⵍⵖ ⵖⴰⵔ ⴰⵙⵏⵙⵓ 

ⵉⵏⵓ. ⵜⵉⵣⵣⴰⵔ ⴰⵢⵉ ⵜⵉⴳⴳⵯⴷⵉ ⵉⵏⵓ. ⵄⵔⴰⵢⵏ ⵓⵔ ⵜⵡⴰⵔⵉⵖ ⵛⴰ ⴰⵅⵏⴼⵓⴼ ⵏⵏⵙ ⵙⴰⴷⵓ ⵜⴰⵢⵢⵓⵜ 

ⵏⵏⵉ ⵉⴳⵔⴰⵏ ⴷⴳ ⵓⵊⵏⵏⴰ ⵏ ⴷⴷⵓⵏⵉⵜ. ⵜⵙⵍⵍⴰⵖ ⵙ ⴱⵙⵙⵉⴼ ⴰⵎⵙⵍⵉ ⵏⵏⵙ ⴰⵏⴳⴳⴰⵔⵓ, ⴰⵏⴳⴳⴰⵔⵓ 

ⵇⵇⴰⵄ. ⴰⵎⵙⵍⵉ ⵏ ⵓⵏⴷⴰⵎ ⵏⵏⵙ ⴷ ⵜⴰⵣⵣⵉⵜ ⵏⵏⵙ, ⵓⵔ ⵙⵙⵉⵏⵖ ⵛⴰ ⵎⵉⵏ ⵜ ⵢⵓⵖⵉⵏ, ⵏⵉⵖ ⴰⵙⵍⵉ ⵏ 

ⵔⵎⵓⵜ ⵏⵏⵙ, ⵎⴰⵔⴰ ⵏⵅⵙⵙ ⴰⴷ ⵜ ⵏⵉⵏⵏⵉ. “ⵊⵊⵉⵖ ⵖⴰⵔⴽ ⵔⵎⴰⵏⵜ ⵉⵏⵓ, ⵛⴽⴽ ⵜⵄⴰⵀⴷⴷ ⴰⵢⵉ. 

ⵃⴰⵙⴰⵏ, ⵍⴰⴱⴷⴷⴰ ⴰⴷ ⴰⵢⵉ ⵜⴰⵔⵉⴷ ⴰⴷⵍⵉⵙ ⵏ ⵜⵓⴷⴰⵔⵜ ⵉⵏⵓ. ⴳⴳ ⴰⵙ ⴰⵎ ⵓⴷⵍⵉⵙ ⵏⵏⴽ, ⴳⴳ 

ⵜⵛⵓⵏⵉ ⵉ ⵡⵓⵎⴰⴽ!” 

ⵓⵛⴰ ⴳⴳⵉⵖ ⵜ, ⵓⵔⵉⵖ ⵜ.. ⴷ ⵡⴰ ⴷ ⴰⵏⴳⴳⴰⵔⵓ ⵏⵏⵙ.

ⵉⵇⴹⴰ

ⵊⵉⵔⵜⵔⵓⴷ ⵙⵜⴰⵢⵏ

ⵊⵉⵔⵜⵔⵓⴷ, ⵜⵎⵎⵓⵜ ⴰⵎⵏ ⵄⴰⴷ ⴷⴳ ⵓⵙⴳⵏⴰⴼ ⴰⵎⵉⵔⵉⴽⴰⵏ ⴷⵉ ⴱⴰⵔⵉⵣ. ⵙ ⵙⴰⵔⴰⵟⴰⵏ 
ⵏ ⵓⵄⵔⵓⵔ. ⴼⵜⵃⵏ ⵅⴰⴼⵙ ⵓⵛⴰ ⵓⵔ ⵜⵏⵊⵉⵎ ⵛⴰ, ⵓⵛⴰ ⵜⵎⵎⵓⵜ. ⵉⵎⵙⴳⵏⴼ ⵏⵏⴰⵏ ⴱⵍⵍⵉ ⵏⵜⵜⴰⵜ 
ⵙ ⴷⴼⴼⵉⵔ ⵉ ⵓⴼⵜⵃ ⵏⵏⵙ, ⵜⴼⴰⵇ ⴷ, ⵜⵙⵍⵍⴰⵏ ⴰⵙ ⵜⵜⵏⵏⴰ: ⵎⵉⵏ ⵉⵄⵏⴰ ⵔⵊⵡⴰⴱ? (ⴰⵎⴰⵔⵔⵜ 
ⵓⵔ ⵉⵜⵙⵇⵙⵉ ⵛⴰ!) ⵓⵛⴰ ⵜⴷⵡⵍ ⵜⵙⴰⵅ. ⵛⴰ ⵏ ⵡⵓⵙⵙⴰⵏ ⵣⴷⴰⵜ ⵉⵎⴰ ⴰⴷ ⵜⵎⵎⵓⵜ, 
ⵜⵓⵔⴰ ⴰⵡⴳⴳⴹ ⵏⵏⵙ. ⵜⵊⵊⴰ ⵎⴰⵕⵕⴰ ⴰⴳⵔⴰ ⵏⵏⵙ ⵏ ⵜⵥⵓⵕⵉ ⵉⵖⵔⴰⵏ ⵉ ⵓⵙⴰⵍⵢ ⵏ ⵜⵥⵓⵕⵉ 
ⵜⴰⵎⴰⵢⵏⵓⵜ:«ⵖⵓⵖⴰⵏⵀⴰⵢⵎ» ⴷⵉ‘ⵏⵢⵓⵢⵓⵔⴽ’. ⴰⵎⵛⵏⴰⵡ ⴱⵓⵔⵜⵔⵉⵀ ⵏⵏⵙ ⵉ ⴷⴰⵙ ⵉⴳⴳⴰ 
ⴱⵉⴽⴰⵙⵓ, ⵜⵡⵛ ⵉⵜ ⵉ ⵓⵙⴰⵍⵢ‘ⵎⵉⵜⵔⵓⴱⵓⵍⵉⵜⴰⵏ’ ⴷⵉ ⵜⵎⴷⵉⵏⵜ ⵏⵏⵉ ⵙ ⵢⵉⵎⴰⵏⵜ ⵏⵏⵙ. ⵓⵔ 
ⵜⵡⵉⵚⵉ ⵛⴰ ⴰⵍⵉⵙ ⵅⴼ ⴱ. ⵟⵓⴽⵍⴰⵙ.

ⴰⵍⵉⵙ ⵟⵓⴽⵍⴰⵙ

ⵜⵇⵇⵉⵎ ⴰⵍⵉⵙ ⴷⵉ ⴱⴰⵔⵉⵣ ⵡⵃⴷⵙ, ⵜⵟⵡⴰⵜⵜⵓ ⴷⵉ ⵜⴰⴷⴷⴰⵔⵜ ⵜⴰⵎⴰⵢⵏⵓⵜ ⴷⵉ 
ⵙⵙⵓⵇ ⵏ‘ⴽⵔⵉⵙⵜⵉⵏ’, 5.

ⵜⴷⴷⴰⵔ ⴰⴽⴷ ⵊⵉⵔⵜⵔⵓⴷ ⴽⵕⴰⴹ ⵉⴷ ⵎⵔⴰⵡ ⴷ ⵜⴰⵎ ⵏ ⵉⵙⴳⴳⵯⵙⵏ. ⴳⴳⵉⵏⵜ ⵙⵉⵏ ⵏ 
ⵡⴰⵔⵔⵉⵎⵜ ⴷⴳ ⵢⵉⵛⵜ. ⵙⵉⵏ ⵏ ⵢⵉⵎⴰⵏ ⴷⴳ ⵢⵉⵊⵊ ⵏ ⵢⵉⵎⴰⵏ. ⴰⴽⵙⵓⵎ ⵏⵏⵙⵏⵜ ⴷ ⵉⵎⴰⵏ ⵏⵏⵙⵏⵜ 
ⵢⴰⵔⵡⵉ ⴰⴽⴷ ⵡⴰⵢⴰⵡⵢⴰ. ⵓⵎⵉ ⵜⵎⵎⵓⵜ ⵊⵉⵔⵜⵔⵓⴷ ⵜⵓⵖⴰ ⵏⵜⵜⴰⵜ, ⴰⵅⵎⵉ ⵜⵎⵎⵓⵜ ⴷ ⵔⵅⵢⴰⵔ 
ⵡⴰⵀⴰ, ⵜⵜⵓⴳⵓⵔ ⵊⴰⵔ ⵉⵅⵅⴰⵎⵏ ⵏ ⵜⴰⴷⴷⴰⵔⵜ ⵏⵏⵉ ⵉⵅⵔⴰⵏ. ⵉⵔⴰ ⵜⵡⴰⵊⴰⴱ ⵅⴼ ⵜⵉⴱⵔⴰⵜⵉⵏ 
ⵏ ⵉⵎⴷⴷⵓⴽⴰⵍ. ⵣⵣⴰⵢⵙⵏⵜ ⵉⵛⵜ ⵏ ⵜⴱⵔⴰⵜ ⵏ ⵔⵄⵣⴰ ⵏ ⵎⵓⵃⵎⵎⴷ. ⵢⵓⵔⴰ ⴰⵙ ⵜⵜ ⵣⵉ ⵟⴰⵏⵊⴰ. 
ⵜⴰⵔⵔⴰ ⵅⴰⴼⵙ ⵏⵜⵜⴰⵜ, ⵙ ⵢⵉⵛⵜ ⵏ ⵜⴱⵔⴰⵜ ⵜⵎⵥⵢⴰⵏⵜ, ⵜⵏⵏⴰ ⴰⵙ ⴷⴰⵢⵙ ⵉⵊⵊ ⵏ ⵡⴰⵡⴰⵍ 
ⵉⵅⵉⵢⵢⵇ ⵉⵅⴼ ⵏⵏⵙ: “ⵏⵛⵛ ⵓⵔⴰⵏⵜ ⴰⵢⵉ ⴰⴷ ⵇⵇⵉⵎⵖ ⴷⴷⴰⵔⵖ ⵜⴰⵡⵃⴷⴰⵏⵛⵜ”.

ⴱⵉⴽⴰⵙⵓ

ⴱⵉⴽⴰⵙⵓ ⵓⵔ ⵉⵎⵙⵃⵎⵉⵔ ⵛⴰ ⴰⴽⴷ ⵜⵎⵖⴰⵔ ⵏ ⵊⵉⵔⵜⵔⵓⴷ. ⵓⵔ ⵇⵇⵉⵎⵏ ⵛⴰ ⵜⵎⵙⴰⵙⴰⵏ 
ⴰⴽⴷ ⵡⴰⵢⴰⵡⵢⴰ.ⵉⵙⵎⴹ ⵓⵎⵙⴰⵙⴰⵔ ⵊⴰⵔ ⴰⵙⵏ. ⵙⴱⴷⴷⵏ ⴰⵙⴳⴳⵯⴰⵙ ⵓⵔ ⵔⵉⵃⵏ ⵖⴰⵔ 
ⵡⴰⵢⴰⵡⵢⴰ. ⵎⵙⴰⴳⴰⵔⵏ ⵖⴰ ⵙ ⵓⵎⵀⴰⵔⴷⴼ ⴷⵉ ⵜⴰⴷⴷⴰⵔⵜ ⵏ ⴰⴷⵔⵉⵢⵉⵏ ⵎⵓⵏⵢⵉ. “ⵎⴰⵎⵎⵛ 
ⵜⴳⴳ ⵉⵜⵜ? ⵖⴰⵡⵍ ⵖⵓⵔⵉ!”. ⵓⵛⴰ ⵜⵡⴰⵊⴱ ⵉⵜ: “ⵍⵍⴰ, ⵓⴱⵍⴰ ⵜⵓⵔⴷⴰ, ⵓⵔ ⵜⴰⵙⵖ ⵛⴰ”. 

1	 Adrienne Monnier

jirtrud

ⵉⵙⵙⵇⵙⴰ ⴰⵍⵉⵙ, ⵉⵔⴰ ⴰⴽⴷ ⵓⵖⵣⴷⵉⵙ ⵏⵏⵙ, ⵎⴰ ⵜⵙⵙⴰⵡⴰⵍ ⵙ ⵜⵉⴷⵜ?. “ⵊⵉⵔⵜⵔⵓⴷ 
ⵅⵎⵉ ⵜⵜⵏⵏⴰ ⴰⵡⴰⵍ, ⴷ ⵡⵏⵏⵉ ⵏⵜⵜⴰ!». ⵎⵙⴰⴳⴰⵔⵏ ⵉⵛⵜ ⵏ ⵜⵡⴰⵔⴰⵜ ⵜⵏⵏⴹⵏⵉ ⴳ ⵓⵕⵥⵎ ⴰⵎⴰⵢⵏⵓ ⵏ 
ⵢⵉⵊⵊ ⵏ ⵓⵎⵙⵎⵍ ⵏ ⵜⵥⵓⵕⵉ. ⵉⵇⴰⵕⴱ ⴱⵉⴽⴰⵙⵓ ⵖⴰⵔ ⵊⵉⵔⵜⵔⵓⴷ, ⵉⵔⴰ ⵔⴰ ⴷ ⵏⵜⵜⴰⵜ ⴷⵉⵏⵏⵉ. 
ⵓⵛⴰ ⵉⴳⴳⴰ ⴰⵙ ⴰⴼⵓⵙ ⵅ ⵓⵖⵉⵍ ⵏⵏⵙ: “ⵙⴰⴼⵉ ⵓⵔ ⵇⵇⵉⵎⵏ ⴱⵓ ⵉⵎⵅⵓⵎⴱⴰⵔ ⵣⵉ ⵔⵓⵅⴰ ⴷ 
ⵜⵙⴰⵡⵏⵜ ⵊⴰⵔ ⴰⵏⵖ”. ⵓⵛⴰ ⵜⴰⵔⵔⴰ ⵅⴰⴼⵙ ⵊⵉⵔⵜⵔⵓⴷ. ⵓⵛⴰ ⵜⵏⵏⴰ ⴰⵙ ⵏⵜⵜⴰⵜ ⵡⴰⵅⵅⴰ, ⵓⵛⴰ 
ⵎⴷⵓⵔⵓⵄⵏ. «ⵔⵓⵅⴰ ⵎⵉⵍⵎⵉ ⴰⴷ ⵏⵎⵙⴰⴳⴰⵔ?». ⵉⵙⵙⵇⵙⴰ ⵜⵜ ⴱⵉⴽⴰⵙⵓ. «ⴳⴳⵯⴷⵖ ⴰⴷ 
ⵏⵜⵜⵓ, ⴰⵔⴰⵃⵉⴷ ⴷⴳ ⵓⵏⴳⴳⵯⴰⵔⵓ ⵏ ⵓⵎⴰⵍⴰⵙ ⵃⵎⴰ ⴰⴷ ⵜⵎⵎⵓⵏⵙⵓⴷ ⴰⴽⵉⴷⵏⵖ. ⵓⵛⴰ ⵉⵎⵇⴰⵟⴰⵄ 
ⴰⴽⵉⴷⵙ: «ⴰⴷ ⴰⵙⵖ ⴷ ⵜⵉⵡⵛⵛⴰ ⴰⴷ ⵎⵎⵓⵏⵙⵓⵖ». ⴷⴳ ⵓⵎⵙⴰⴳⴰⵔ ⴰⵏⴳⴳⴰⵔⵓ ⴰⴽⴷ 
ⵊⵉⵔⵜⵔⵓⴷ. ⵉⵙⵜⵎⵀⴷ ⴱⵉⴽⴰⵙⵓ ⴷⵉ ⵊⵉⵔⵜⵔⵓⴷ ⵓⵎⵉ ⵜⵜ ⵢⵓⴼⴰ ⵜⵇⵙⵙⴱ ⴰⵛⵡⵡⴰⴼ 
ⵏⵏⵙ, ⵜⴽⵜⵜⵙ ⵜⵉⴷⵍⵉ ⵏⵏⵙ ⵉ ⵣⵉ ⵜⴹⵀⵕ ⴷ ⵜⴰⵡⵜⵎⵜ. ⵓⵛⴰ ⵉⵏⵏⴰ ⴰⵙ: «ⵔⵓⵅⴰ ⵜⴰⴼⵔⵉⵙⵜ ⵉⵏⵓ 
ⵓⵔ ⵜⵇⵇⵉⵎ ⵛⴰ ⵜⴰⵔⵡⵙ ⴷⴰⵢⵎⵎ ⵇⵇⴰⵄ. ⵜⵏⵖⵉⴷ ⴰⵢⵉ ⵜⴰⵡⵓⵔⵉ ⵉⵏⵓ!». ⵏⵏⴰⵏ ⴱⵍⵍⵉ ⵜⵏⵏⵉ ⵉⵔⴰ 
ⴷ ⵜⵡⴰⵔⴰⵜ ⵜⴰⵏⴳⴳⴰⵔⵓⵜ ⵉⵕⴰⵃ ⴷⴰⵢⵙ, ⵖⴰⵔ ⵜⴰⴷⴷⴰⵔⵜ ⵏ 27 ⴷⵉ ⴷⵓ ⴼⵍⵓⵔⵉⵙ.

ⴰⵏⴰⵢⵉⵙ ⵏⵉⵏ

ⵜⵓⴳⵉ ⴰⴷ ⵜⵎⵙⴰⴳⴰⵔ ⴰⴽⴷ ⵊⵉⵔⵜⵔⵓⴷ, ⵇⵇⴰⵄ. ⵜⵓⵔⴰ ⵅⴼ ⵡⵓⵙⵙⴰⵏ ⵏⵏⵙ ⵉⵜⵡⴰⵙⵏⵏ 
ⴰⵟⵟⴰⵚ: “ⵎⵙⴰⴳⴰⵔⵖ ⴰⴽⴷ ⵊⵉⵔⵜⵔⵓⴷ, ⵉⵛⵜ ⵏ ⵜⵡⴰⵔⴰⵜ ⵡⴰⵀⴰ. ⵓⵔ ⵣⵣⴰⵢⵉ ⵜⵔⵉⵇⵇ 
ⵛⴰ. ⵎⵉⵏⵣⵉ ⵉⵔⴰ ⴰⵅⵎⵉ ⵜⴰⵢⵢⴰ ⴷⵉ ⵎⴰⵕⵕⴰ ⵡⵉⵏⵏⵉ ⵉ ⴷⵉⵏⵏⵉ”. ⵉⵔⴰ ⵜⵜⵅⵙⵙⴰ ⴳⵓⵏⵣⴰⵍⵓ, 
ⴷ ⵀⴰⵏⵔⵉ ⵎⵉⵍⵔ, ⴷ ⴰⵏⵟⵡⴰⵏ ⴰⵔⵟⵓ ⵣⴷⴰⵜ ⵉⵎⴰ ⴰⴷ ⵉⴱⴱⵓⵀⵍⵉ. ⵉⵔⴰ ⵜⵜⵅⵙⵙⴰ ⴰⵟⵟⴰⵚ. 
ⵜⵇⵇⵉⵎ ⵜⵜⵔⵡⵍ ⵣⵉ ⵜⵎⵅⵙⴰ ⵎⵉⵏⵣⵉ ⴰⵎⵏ ⵜⵏⵏⴰ ⵏⵜⵜⴰⵜ ⵍⴱⴷⴰ ⵜⵜⵃⵙⵙⵔ ⴷⵉ ⵜⵅⵛⴼⵜ. 
ⴷ ⵍⴱⴷⴷⴰ ⵜⵜⵇⵇⵉⵎ ⵜⵉⵙⵎⵖⵜ ⵖⴰⵔⵙⵏ! ⵡⴰⵅⵅⴰ ⴰⵎⵏⵏⵉ ⵓⵎⵉ ⵜⵙⵎⵃ ⵙ ⴱⵙⵙⵉⴼ ⴷⵉ 
ⴳⵓⵏⵣⴰⵍⵓ, ⵉⴷⵀⴰⵔ ⴰⵙ ⴷ ⴳ ⵓⵎⵛⴰⵏ ⵉⵊⵊ ⵏⵏⴹⵏⵉ ⵜⵅⵙⵙ ⵉⵜ ⴰⵟⵟⴰⵚ, ⵜⵜⵔⴰⵖⴰⵏ ⴰⵙ ⴱⴰⴱⵍⵓ. 
ⴰⵎⵏ ⵜⵓⵔⴰ ⵅ ⵡⵓⵙⵙⴰⵏ ⵏⵏⵙ.

ⴳⵓⵏⵣⴰⵍⵓ

ⴳⵓⵏⵣⴰⵍⵓ ⵓⵔ ⵉⵙⵙⵓⴳⵓⵔ ⵛⴰ ⵎⵍⵉⵃ ⵜⴰⵙⵏⵖⴰⵍⵜ ⵉ ⴷⴰⵙ ⵜⴳⴳⴰ ⴰⵏⵢⵉⵙ. ⵉⵔⵀⴰ ⴰⴽⴷ 
ⵉⵎⵅⵓⵎⴱⴰⵔ ⵏ ⵓⵙⵡⵓⵔⵉ ⴷⵉ ⵜⴰⵙⵔⵜⵉⵜ. ⴰⴽⴷ ⵉⵅⴷⴷⴰⵎⵏ ⴷ ⵉⵎⵣⵡⴰⴳ ⵉ ⴷ ⵢⵓⵙⵉⵏ ⵣⵉ 
‘ⴰⵎⵔⵉⴽⴰ ⵍⴰⵜⵉⵏⵉⵢⴰ’. ⵉⵔⴰ ⵉⵜⵜⵊⴼⵊⵉⴼ ⵙ ⵉⵎⵅⵓⵎⴱⴰⵔ ⴷⵉ ⵉⵎⵓⵛⴰⵏ ⵎⴰⵕⵕⴰ. ⵜⵓⵖⴰ 
ⵍⴱⴷⴰ ⵉⵡⵊⴷ ⴰⴷ ⵉⵡⵛ ⵜⵓⴷⴰⵔⵜ ⵏⵏⵙ ⵉ ⵎⴰⵏⴰⵡⵢⵏⵏⵉ. ⴰⵏⴰⵢⵉⵙ ⵜⵏⵏⴰ ⴱⵍⵍⵉ ⵏⵜⵜⴰ ⴷⴰⵢⵙ ⵛⴰ 

1	 Père La chaise

جيرترود

ⵏ ⵣⵄⴰⵎⵜ ⵏ ⵔⵎⵓⵜ ⵓⵔ ⵜⵍⵍⵉ ⵏ ⵜⵓⴷⴰⵔⵜ. ⵓⵔ ⴰⵙ ⵓⵔⵉⵏⵜ ⴰⴷ ⵉⵔⴰ ⴷ ⴰⵖⴰⵊⴰⵔⵉ ⵓⵔⴰ ⴷ 
ⵉⴳⴳ ⵛⴰ ⴷⴳ ⵓⵙⵙⵓⵏⵖ. ⵜⵓⵔⴰ ⴰⵏⴰⵢⵉⵙ ⵅⴼ ⵡⵓⵙⵙⴰⵏ ⵏⵏⵙ: “ⵖⵓⴼⵉⵖ ⴷⵉ ⴰⵙⵡⵓⵔⵉ ⴷⵉ 
ⵜⵙⵏⴳⴰⵍⵜ. ⵓⵔ ⵇⵇⵉⵎⵖ ⵛⴰ ⵣⵎⵎⵔⵖ ⴰⴷ ⵉⵙⵉⵖ ⵜⴰⴼⵇⵃⵜ ⵏ ⴳⵓⵏⵣⴰⵍⵓ ...”

ⵄⴰⵡⴷ ⵜⵏⵏⴰ ⴷⴳ ⵢⵉⵊⵊ ⵏ ⵓⵎⵛⴰⵏ ⵏⵏⴹⵏⵉ ⵜⵙⵙⴰⵡⵍ ⵅⴼ ⵡⵓⵙⵙⴰⵏ ⵏⵏⵙ : “ⵉⵎⵎⴰⵔⵏⵉ ⴷⵉ 
ⵜⵙⵏⴳⴰⵍⵜ. ⵉⴳⴳⴰ ⴳⵓⵏⵣⴰⵍⵓ ⴰⵟⵟⴰⵚ ⵏ ⵜⵎⵓⵇⵔⵉⵙⵉⵏ. ⵓⵔ ⵉⴳⴳⵉ ⵛⴰ ⵜⴰⵡⵓⵔⵉ ⴷⵉ ⵔⵎⵉⵊⴰⵔ 
ⵏⵏⵙ. ⵓⵔ ⵉⵜⵜⵅⴷⴷⵉⵙ ⴼⴰⴽⵜⵓⵔⴰⵜ...” ⵉⴷⵡⵍ ⴳⵓⵏⵣⵍⵓ ⵖⴰⵔ ⵜⵎⴰⵣⵉⵔⵜ ⵏⵏⵙ. ⵜⵙⴱⴷⴷ 
ⵉⵙⵏⴼⴰⵔ ⵏⵏⵙ. ⵓⵛⴰ ⵉⴽⵜⵜⵙ ⴰⵎⵚⴰⵡⴰⴹ ⵏⵏⵙ ⴰⴽⴷ ⴰⵏⴰⵢⵉⵙ ⵇⵇⴰⵄ. ⵍⵇⵓⵏⵙⵓⵍⵉⵢⴰ ⵏ ⴱⵉⵔⵓ 
ⴷⵉ ⴱⴰⵔⵉⵣ ⵉ ⴷⴰⵙ ⵉⵡⵛⵉⵏ ⵜⴰⵏⵏⴼⵓⵍⵜ ⵏ ⵜⵢⵍⴰⵍⵜ ⵏ ⵓⴷⵡⵍ.

ⴱⵉⵔⵏⴰⵔ : ⴰⵎⴷⴷⵓⴽⵍ ⴰⴼⵕⴰⵏⵙⴰⵡⵉ

“ⵜⵎⵎⵓⵜ ⵉⵎⵎⴰⵙ ⵓⵎⵉ ⵢⵓⴳⵓⵔ ⵎⵓⵃⵎⵎⴷ ⵣⵉ ⴱⴰⵔⵉⵣ. ⵉⵇⵇⵉⵎ ⵉⵜⵜⵇⴰⴱⴰⵔ 
ⵓⵍⵜⵎⴰⵙ, ⵜⴰⵎⵄⴷⵓⵔⵜ ⵛⴰ ⵏ ⵎⵔⴰⵡ ⵏ ⵢⵉⵙⴳⴳⴳⵯⵙ ⴷ ⵛⴰ. ⵣⴷⴰⵜ ⵉⵎⴰ ⴰⴷ ⵜⵎⵎⵓⵜ. 
ⵖⴰ ⵓⵏⴳⴳⵯⴰⵔⵓ ⵉⵣⴷⵖ ⴷⴳ ⵢⵉⵛⵜ ⵏ ⵜⴰⴷⴷⴰⵔⵜ ⵏ ⴰⵔⴰⵃⵜ ⴷⵉ ⴱⴰⵔⵉⵣ, ⴰⵎⵏ ⴷⴰⵢⵉ ⵉⵏⵏⴰ 
ⵎⵓⵃⵎⵎⴷ. ⵇⵇⵉⵎⵏ ⵜⴰⵔⵉⵏ ⵉ ⵡⴰⵢⴰⵢⴰ ⵜⵉⴱⵔⴰⵜⵉⵏ. ⵄⵎⵎⴰⵕⵚ ⵓⵔ ⵜⵅⵙⵙ ⵜⵉⵎⵅⵙⴰ ⵉⵏⵓ 
ⵉⵄⵉⵣⵣⵏ ⵉ ⵏⵜⵜⴰ”. ⵉ ⴷⴰⵢⵉ ⵉⵏⵏⴰ ⵎⵓⵃⵎⵎⴷ ⵉⵛⵜ ⵏ ⵜⵡⴰⵔⴰⵜ.

ⵍⵉⴷⵢⴰ ⴰⵍⵜⵎⴰⵏ

ⵜⴷⵡⵍ ⴷ ⵇⵓⵏⵙⵓⵍ ⵉⵎⵖⴰⵔⵏ ⵏ ⵜⵎⵣⵉⵔⵜ ⵏⵏⵙ ⴷⵉ ⴼⵕⴰⵏⵙⴰ. ⴰⵡⴰⵔⵏⵉ ⴰⵟⵟⴰⵚ ⵏ ⵓⵙⵡⵓⵔⵉ 
ⵏ ⴷⵉⴱⵍⵓⵎⴰⵙⵉⵢⴰ ⴳ ⴷⵉⵅⵔ ⴷ ⴱⴰⵕⵕⴰ ⵏ ⵓⵎⵉⵔⵉⴽⴰⵏ. 

ⵜⵙⵙⵉⵊ ⵅⴼ ⴰⵎⴹⵍ ⵏ ⴱⵉⵔ ⵍⴰⵛⵉⵣ, 1, ⵜⵙⵔⵙ ⵜⴰⵡⵛⴽⵉⵏⵜ ⵏ ⵜⵏⵡⵡⴰⵛⵉⵏ ⵅⴼ ⴰⵎⴹⵍ ⵏ 
ⵊⵉⵔⵜⵔⵓⴷ. 

ⵎⵙⴱⴹⵉⵖ ⴰⴽⴷ ⵍⵉⴷⵢⴰ ⴷⵉ ⵜⵡⵓⵔⵉ. ⵏⵇⵇⵉⵎ ⵖⴰ ⵏⵜⵜⴰⵔⵉ ⵉ ⵡⴰⵢⴰⵡⵢⴰ ⵜⵉⴱⵔⴰⵜⵉⵏ 
ⵏ ⵓⵙⵇⵙⵉ. ⵜⴰⴱⵔⴰⵜ ⵜⴰⵏⴳⴳⴰⵔⵓⵜ, ⵜⵙⴽⴽ ⵉⵜⵜ ⵉⴷ ⴷⴰⵢⵙ ⴰⵡⵍⴰⴼ ⵏ ⵓⵎⴹⵍ ⵏ ⵊⵉⵔⵜⵔⵓⴷ. 
ⵅⴰⴼⵙ ⵜⴰⵡⵛⴽⵉⵏⵜ ⵏ ⵜⵏⵡⵡⴰⵛⵉⵏ.

ⵜⴷⵡⵍ ⵜⵡⴰⵛⴽⵉⵏⵜ ⵏⵏⵉ ⴷ ⵜⴰⵏⵎⵢⵉⵔⵜ ⵏⵏⵙ ⴷⵉ ⴱⴰⵔⵉⵣ ⵍⴱⴷⴰ.
1	 Perugia
2	 Rue notre Dames de champs
3	 Roms

ⴼⵓⵔⴷ : ⵜⵓⵎⵓⴱⵉⵏ ⵏ ⵊⵉⵔⵜⵔⵓⴷ

ⵜⵓⵎⵓⴱⵉⵏⵏⵙ ⵜⴰⵏⴳⴳⴰⵔⵓⵜ, «ⵅⴰⵍⵜⵙ ⵊⵓⴷⵉⴼⴰ» ⵜⴷⵡⵍ ⵏⵏⵙ ⴷⴼⴼⵉⵔ ⵎⴰ ⵉⵔⴰ ⵏ ⵛⴰ ⵏ 
ⵉⴼⵕⴰⵏⵙⵡⵢⵏ ⵢⵏ ⵏⵏⴹⵏⵉ. ⴷ ⵢⵉⵊⵊ ⴷ ⴰⵟⴰⵍⵢⴰⵏⵉ ⵣⵉ ⵜⵎⵙⵎⵓⵏⵜ ⵏ ⵢⵉⵎⵙⵅⵙⵉⵡⵏ ⵏ ⵜⵓⵎⵓⴱⵉⵏⴰⵜ 
ⵜⵉⵣⴰⵢⴽⵓⵜⵉⵏ, ⵢⵓⴷⵔⵓⵙⵏ ⴷⵉ ⵜⵎⴷⵉⵏⵜ ⵏ ⵓⵙⵉⵣⵉ ⴷⴳ ⵓⵇⵍⵉⵎ ⵏ ‘ⴱⵉⵔⵓⵊⴰ’1

ⵏⵏⵛ ⵙ ⵢⵉⵎⴰⵏⵜ ⵉⵏⵓ ⵥⵕⵉⵖ ⵜⵜ ⴷⴳ ⵢⵉⵊⵊ ⵏ ⵓⵔⴰⵔ ⵏ ⵓⵙⵎⴰⵍ ⵏ ⵜⵓⵎⵓⴱⵉⵏⴰⵜ. ⵓⵎⵉ ⴷⴰⵢⵉ 
ⵉⵄⴰⵔⴹ ⵓⵎⴷⴷⵓⴽⵍ ⵉⵏⵓ ⴰⵚⴱⵃⴰⵏ, ⴼⵕⴰⵏⵚⵉⵚⴽⵓ ⴱⵉⴽⵉ, ⴷ ⵜⵎⵖⴰⵔⵜ ⵏⵏⵙ, ⵜⴰⵎⵟⵟⵓⴹⵜ, 
ⵔⵓⵙⵉⵏⴰ. ⵙⵏⵡⵊⵉⵏ ⴰⵢⵉ ⵖⴰⵔ ⵜⴰⴷⴷⴰⵔⵜ ⵏⵏⵙⵏ ⵏ ⵓⴽⵛⵛⵓⴷ, ⵜⴰⵚⴱⵃⴰⵏⵜ, ⵜⵃⵎⴰ. ⴰⵇⴰ ⵜⵜ 
ⴷⵉ «ⴳⵡⴰⵍⴷⵓ ⵟⴰⴷⵉⵏⵓ» ⵜⴰⵎⴷⵉⵏⵜ ⵏⵏⵉ ⵜⵎⵥⵢⴰⵏⵜ, ⵉ ⵜⵓⵖⴰ ⵅⵙⵙⵖ ⵜⵜ ⵙ ⵡⴰⵟⵟⴰⵚ. 
ⵙⵜⵎⵀⴷⵖ ⵓⵎⵉ ⵓⴼⵉⵖ ⵜ ⵉⵙⵢⴰⵎ ⵓⵛⵛⵏ ⴷ ⵜⵓⵛⵛⵏⵜ ⴷⵉ ⵜⴷⴷⴰⵔⵜ ⵏⵏⵙ. ⴼⵕⴰⵏⵚⵉⵚⴽⵓ ⵉⵏⵏⴰ: 
«ⵓⵛⵛⵏ ⵓⵔ ⵉⵜⵄⴰⴷⵉ ⵛⴰ ⴱⵏⴰⴷⵎ, ⴷ ⴱⵏⴰⴷⵎ ⵉ ⵉⵜⵜⵄⴰⴷⴰⵏ. ⵎⴰⵛⴰ ⵉⵡⴷⴰⵏ ⵜⴰⴳⴳⵯⴷⵏ ⵣⵉ ⵎⵉⵏ 
ⵜⵜⵅⵎⵉⵎⵏ ⵅⴼ ⵓⵛⵛⵏⴰⵏ!». ⵓⵛⴰ ⵔⵅⴷⵏⵏⵉ ⴳⴳⵉⵖ ⴰⴽⴷ ⵉⵅⴼ ⵉⵏⵓ, ⵔⴰ ⴷ ⵏⵏⵛ ⴰⴷ ⵙⵙⵢⵎⵖ ⵉⵊⵊ 
ⵏ ⵓⵛⵛⵏ. ⵓⵔ ⵇⵇⵉⵎⵖ ⵛⴰ ⵜⵜⵉⵇⵉⵖ ⴷⴳ ⵉⵟⴰⵏ !.

ⵡⵉⵏⵏⵉⴹⵏⵉ

ⵎⵓⵍⴷⵓⴼⴰⵏ, ⵉⴳⴳⴰ ⵉⵊⵊ ⵏ ⵓⵎⵛⴰⵏ ⵏ ⵓⵏⴳⴰⵣ ⴷⴳ ⵢⵉⵊⵊ ⵏ ⵙⵙⵓⵇ ⴷ ⴰⵎⵥⵥⵢⴰⵏ ⵖⴰⵔ 
ⴷⴼⴼⵉⵔ ⵉ ⵙⵙⵓⵇ ⵏ ⵎⵓⵏⴱⴰⵔⵏⴰⵙ ⴷⵉ ⴱⴰⵔⵉⵣ. ⵉⵜⵡⴰⵏⵏⴰ ⵢⵉ ⴱⵍⵍⵉ ⵉⵙⵖⴰ ⵔⴰ ⴷ ⵉⵊⵊ ⵏ 
ⵓⵃⵎⵎⴰⵚ ⵏ ⵎⴰⵜⵛⴰ ⵏ ⵓⵎⴰⵕⵕⵉ. ⴷⴳ ⵙⵙⵓⵇ ⵏ “ⵏⵓⵜⵔ ⴷⴰⵎ ⴷⵉ ⵛⵛⴰ”.2

ⵉⵍⵉⵏⴰ, 

ⵜⵅⵙⵙ ⵉⵊⵊ ⵏ ⵓⵃⵓⴷⵔⵉ ⴷ ⴰⵎⵣⵡⴰⴳ ⵣⵉ “ⵔⵓⵎ”3. ⵜⵕⴰⵃⵖ ⴰⴽⵉⴷⵙ, ⵓⵔ ⵏⵙⵙⵉⵏ ⵛⴰ 
ⵎⴰⵏⵉ. ⵓⵔ ⴰⵙ ⵉⴹⵀⵕ ⵔⴰⵜⴰ. ⵉⵇⵇⵉⵎ ⵎⵓⵃⵎⵎⴷ ⵍⴱⴷⴰ ⵉⵜⵜⴷⵛⴰⵔ ⵉⵜⵜ ⵙ ⵜⴹⴼⵉ.

ⵉⵏⵏⴰ ⵢⵉ ⵉⵛⵜ ⵏ ⵜⵡⴰⵔⴰⵜ ⵙ ⵡⴰⵡⴰⵍ ⵏⵏⵙ ⵢⵓⴷⵔⵓⵙⵏ: “ⵜⵏⵙⴰ ⵓⵔ ⵜⵓⴼⴼⵓ.» ⵉⵔⴰ ⴰⴷ 
ⵡⵉⵏⵏⵉ ⴱⵍⵍⵉ ⵜⵕⴰⵃⵖ ⵖⴰⵔ ⵜⵎⴷⴷⵉⵜ, ⵓⵔ ⵜⴷⵡⵉⵍ ⴷ ⵛⴰ ⴷⴳ ⵡⴰⵙⵙ”.

ⴰⵎⴰⵔⵉ …: ⵃⴰⵛⴰ ⵏⵛⵛ, ⵍⵍⵉⵖ ⵙⵎⵃⵖ ⴷⵉ ⴰⵙⵡⵓⵔⵉ ⵏ ⴰⵏⵖⵎⵉⵙ. ⵉⵙⵎⵃ ⴷⴰⵢⵉ ⵉⵊⵊ ⵏ 
ⵓⵖⵎⵉⵙ, ⵓⵔ ⵉⴼⵔⵉⵣ ⵓⴱⵔⵉⴷ ⵏⵏⵙ, ⵓⵎⵉ ⵓⴳⵉⵖ ⴰⴷ ⵎⵓⵏⵖ ⴰⴽⴷ ⴰⵏⵎⵄⴰⵔ ⵏ ⴰⵖⵎⵉⵙ. ⵏⵜⵜⴰ, 
ⴷ ⵉⵊⵊ ⵏ ⵓⵔⴳⴰⵣ ⵏ ⵜⴰⵙⵔⵜⵉⵜ, ⵉⵜⵜⵅⵙⵙⴰ ⴰⴷ ⵜ ⴹⴼⵕⵏ ⵉⵡⴷⴰⵏ ⵎⴰⵕⵕⴰ, ⴰⴷ ⵉⴳⴳ ⵉⵅⴼ 
ⵏⵏⵙ ⴷ ⴰⵎⵖⴰⵔ, ⵡⴰⵅⵅⴰ ⵏⵜⵜⴰ, ⵖⴰ ⴷ ⵉⵊⵊ ⵏ ⵓⵔⴳⴰⵣ ⴰⵎ ⵎⵉⴷⴷⵏ ⵎⴰⵕⵕⴰ. ⵄⴰⴷ ⵜⵜⴰⵔⵉⵖ 
ⵉⵣⵍⴰⵏ ⵙ ⵜⵎⵅⵙⴰ, ⵡⴰⵅⵅⴰ ⵃⵓⵢⵣⵖ ⵜⴰⴹⴼⵉ ⵏ ⵓⵙⵓⵢⵓⵔ ⵏⵏⵙ. ⵓⵔ ⵇⵇⵉⵎⵖ ⵛⴰ ⵜⵜⵅⵙⵙⵖ 
ⵉⵎⵖⴰⵔⵏ. 

ⵜⵉⵖⴱⴰⵍⵓⵜⵉⵏ:

-	 La nouvelle grammaire de l’amazighe : Fatima Boukhris, Abdallah 
Boumalek, El Houssain El Mojahid, Hamid Soufi. Institut Royal de la 
culture amazighe, 2008.

المعجم العربي الأمازيغي، محمد شفيق، ثلاث أجزاء، أكاديمية المملكة المغربية.  	-
1996

حميد  المجاهد،  الحسين  بومالك،  الله  عبد  بوخريص،  فاطمة  الإعلام،  معجم  	-
السويفي

الروابط الإلكترونية :  	-
-	 http : //tal.ircam.ma/lexique/

-	 http://tal.ircam.ma/conjug.tamazixr

إشارة
زَتْ هذه الترجمة بدعم من وزارة الثقافة المغربية في إطار إقامة أدبية في بيت الصحافة بطنجة ِ أنُْج

المترجمة : دة. فاطمة والعالي

الدكتراه في فقه اللغة، كلية الفلولوخية جامعة كوملوطنسي بمدريد )إسبانيا 1996(. 	•
أستاذة باحثة وكاتبة. 	•

ترجمت عدداً من الكتب والمقالات من العربية والاسبانية إلى الأمازيغية. 	•
الماسْتر منذ  العربية والأمازيغية، سلك  اللسانيات  العالي وفي  بالتعليم  اشتغلت  	•

2009 بكلية الآداب بتطوان.

مؤسسة أكاديمية اللغات الخصوصية "بصائر الهدى" بطنجة. وتحمل حاليا مهام  	•
مديرة الدراسات اللغوية في المؤسسة.








